
ခေတ်ပြိုင်တို့၏ သတို့သမီး ခေတ်ပြိုင်တို့၏ သတို့သမီး ခေတ်ပြိုင်တို့၏ သတို့သမီး ခေတ်ပြိုင်တို့၏ သတို့သမီး ----    မြန်မာအမျိုးသမီးဝတ္ထုတိုများမြန်မာအမျိုးသမီးဝတ္ထုတိုများမြန်မာအမျိုးသမီးဝတ္ထုတိုများမြန်မာအမျိုးသမီးဝတ္ထုတိုများ 
    

ပုံနှိပ်မှတ်တမ်းပုံနှိပ်မှတ်တမ်းပုံနှိပ်မှတ်တမ်းပုံနှိပ်မှတ်တမ်း    
 
စာမူခွင့်ပြုချက်အမှတ် - ၅၀၀၄၉၄၀၃၀၈ 
မျက်နှာဖုံးခွင့်ပြုချက်အမှတ် - ၅၀၀၉၃၉၀၇၀၈ 
 

ပုံနှိပ်ခြင်းပုံနှိပ်ခြင်းပုံနှိပ်ခြင်းပုံနှိပ်ခြင်း    
ပထမအကြိမ် - နိုဝင်ဘာလ၊ ၂၀၀၈ ခုနှစ်။ 
အုပ်ရေ - ၅၀၀ 
 

မျက်နှာဖုံးပုံနှိပ်ခြင်းမျက်နှာဖုံးပုံနှိပ်ခြင်းမျက်နှာဖုံးပုံနှိပ်ခြင်းမျက်နှာဖုံးပုံနှိပ်ခြင်း    
ဇမ္ဗူမော်ပုံနှိပ်တိုက် 
အမှတ်(၁၀၆)၊ ၄၁ လမ်း၊ 
ဗိုလ်တစ်ထောင်မြို့နယ်၊ ရန်ကုန်မြို့။ 
 

အတွင်းပုံနှိပ်ခြင်းအတွင်းပုံနှိပ်ခြင်းအတွင်းပုံနှိပ်ခြင်းအတွင်းပုံနှိပ်ခြင်း    
စွယ်တော်ပုံနှိပ်တိုက် 
အမှတ်(၈၇)၊ ၅၆ လမ်း၊ (၂) ရပ်ကွက်၊  
ပုဇွန်တောင်မြို့နယ်၊ ရန်ကုန်မြို့။ 
 

အတွင်းဖလင်အတွင်းဖလင်အတွင်းဖလင်အတွင်းဖလင်    
Perfect 
 

ထုတ်ဝေသူထုတ်ဝေသူထုတ်ဝေသူထုတ်ဝေသူ    
ဒေါ်မိုးကေခိုင်၊ ချိုတေးသံစာပေ 
ရွှေနံ့သာကျေးရွာ၊ ပုလဲမြို့(၃)၊ မင်္ဂလာဒုံ၊ ရန်ကုန်မြို့။ 
 

မျက်နှာဖုံးဒီဇိုင်းမျက်နှာဖုံးဒီဇိုင်းမျက်နှာဖုံးဒီဇိုင်းမျက်နှာဖုံးဒီဇိုင်း    
မြင့်မောင်ကျော် 
 

တန်ဖိုးတန်ဖိုးတန်ဖိုးတန်ဖိုး    
၉၀၀၀ ကျပ် 

မာတိကာမာတိကာမာတိကာမာတိကာ    
    

----    မာတိကာမာတိကာမာတိကာမာတိကာ((((အမှာအမှာအမှာအမှာ))))    
၁။ မာနမီးရှိန် (ကလျာ-ဝိဇ္ဇာ-သိပ္ပံ) 
၂။ တစ်ကမ္ဘာလုံးနဲ့ တစ်ယောက် (ကြူကြူသင်း) 
၃။ ဘုတ်ဆုံမရဲ့ မုန့်ဟင်းခါးဆိုင် (ကြည်မွေ့အိမ်) 
၎။ ပွင့်သစ်ပန်း (ကြည်အေး) 
၅။ မိုးငွေ့ရင်ခွင် (ခက်မာ) 
၆။ ခလောက်မြွေ (ခင်ခင်ထူး) 
၇။ စာမေးပွဲ (ခင်စောမူ) 
၈။ ဝိညာဉ်ဖြူဘယ်သူဆေးခြယ်ပါ့ (ခင်ဆွေဦး) 
၉။ စာရေးဆရာမခေမာ (ခင်နှင်းယု) 
၁၀။ လမ်းခုလတ်တွင်တွေ့ဆုံခြင်း (ခင်နှင်းဦး) 
၁၁။ တစ်နေ့နေ့ (ခင်ပန်နှင်း) 
၁၂။ ဆေးခါးကြီး (ခင်မျိုးချစ်) 
၁၃။ အပင်နှင့် လူ (ခင်မြဇင်) 
၁၄။ မဝါနုတို့ အမေ (ခင်လေးမူ) 
၁၅။ အုံ့ပုန်းပူကလေး (ခင်လတ်) 
၁၆။ ပုံတူပန်းချီ (ခင်လှိုင်ကြူ) 
၁၇။ ရိုးတံနှင့်ပန်းပွင့် (ချောအိမာန်-မန္တလး) 
၁၈။ အမေ (ဂျာနယ်ကျော်မမလေး) 
၁၉။ ကံကောင်းရေ (ငြိမ်း-ရွှေလီ) 
၂၀။ မာမာ (ငွေတာရီ) 
၂၁။ အဆိပ်ဝိုင် (စုထား) 
၂၂။ နောက်ဘဝမှာလည်းစာရေးဆရာ (စုမီအောင်) 
၂၃။ သိုက်ကွဲငှက် (စုသဲမွန်) 
၂၄။ ချောင်းပေါက်ထဲမှအရသာတစ်ခဲ (စိန်စိန်) 
၂၅။ တိုက်ကွက် (စိန်ဥမယ်) 
၂၆။ ငှက်ကျားဧည့်သည် (စမ်းစမ်းနွဲ့-သာယာဝတီ) 
၂၇။ ယောက်ျားတစ်ယောက်ကိုလက်ထပ်ခြင်း (ဏီဏီယဉ်) 
၂၈။ လှခြင်း၏အမြတ် (တက္ကသိုလ်ကျော့ရှင်း) 
၂၉။ ဘုရားမှာအခါခါဆုံတယ် (တက္ကသိုလ်မြစိမ်း) 
၃၀။ ပြုံးနေတဲ့ ကမ္ဘာနဲ့ အပြုံးမရှိတဲ့ကမ္ဘာ (တင်တင်ဦး) 
၃၁။ ကျွန်မအမေ (တင်ရီမ-ညောင်ဦး) 
၃၂။ ကြယ်တစ်ပွင့် (ဒဂုန်ခင်ခင်လေး) 
၃၃။ သူတို့နှစ်ယောက် (ဒဂုန်ခင်လေးဆွေ) 
၃၄။ ဘဝစေးမျှင် (နုနုရည်-အင်းဝ) 
၃၅။ မိန်းမဆိုတာ (နုယဉ်) 

၃၆။ မိုးပြေပမာ (နတ်မောက်အနီချို) 
၃၇။ အစွဲ (နှင်းပန်းအိမ်) 
၃၈။ အကြင်နာရင်ခွင် (နှင်းဝေငြိမ်း) 
၃၉။ မွေးနေ့လက်ဆောင် (ပန်းရိပ်ဖြ )ူ 
၄၀။ မိုးသောက်နှင်းဆီချစ်ခြင်းရည်၍ (မကို) 
၄၁။ စာရေးဆရာ ကိုနန္ဒာ (မကြွယ်ကြွယ်) 
၄၂။ နှောင် (မခြူးပွင့်) 
၄၃။ ဒါတော့ သိဘူးလေ (မစန္ဒာ) 
၄၄။ အပျို ကြီးဖြစ်ရခြင်းအကြောင်း ၁၃ (မစန်းပွင့်) 
၄၅။ စံပယ်မြိုင် (မစန်းမေ) 
၄၆။ သက္ကရာဇ်များ (မနော်ဟရီ) 
၄၇။ နုပျိုလာသော အဘွားအို (မနှင်းဖွေး) 
၄၈။ လောဘကြောင့်လောင်သောမီး (မမြညွန့်) 
၄၉။ ဒူးနေရာဒူးဆိုတော့လည်း (မမြတ်လေး) 
၅၀။ အသင်းသားသစ် (မရွှေချော) 
၅၁။ မစားရလည်း ဝပါတယ် (မလေးလုံ) 
၅၂။ မသိမှုအယောင်ဆောင် (မဝင့်-မြစ်ငယ်) 
၅၃။ ရှေးဖြစ်ဟောင်း (မဝင်းမြင့်) 
၅၄။ ဗာဒံရိပ် (မသီတာ-စမ်းချောင်း) 
၅၅။ သမုဒယအိမ်အပြန် (မသက်ဆွေ) 
၅၆။ အိမ်ပြန်လမ်း (မသိင်္ဂီ) 
၅၇။ အသံအက်သွားသောခေါင်းလောင်းကလေး (မအိ) 
၅၈။ သမီးမက်သူ (မဦး) 
၅၉။ အထွက်တစ် (မာလာ) 
၆၀။ စတုတ္ထလွန်းထိုးအလွန် (မိချမ်းဝေ) 
၆၁။ လမ်းလျှောက်ပျက်တဲ့နေ့ (မေမောင်) 
၆၂။ အိပ်မက်ပြာ (မိုချာ့) 
၆၃။ ခင်မောင်ရင်ကိုမီရဲ့လား (မိုးချိုသင်း) 
၆၄။ သားများမိ (မိုးငြိမ်းဧ) 
၆၅။ ဂျင်ဂျာအေးသောက်ချင်တယ် (မိုးမိုး-အင်းလျား) 
၆၆။ ဘာသာစကားတော့တူပါလေမှ (မြနှောင်းညို) 
၆၇။ ပုတီးနှစ်သွယ် (မြမဉ္ဇူ) 
၆၈။ ဂန္ဓာလရာဇ်သမီးပျို (မြူမြ )ူ 
၆၉။ မသေသောဆေးသမား (မြို့သာမရာထို) 
၇၀။ ငပိန် (ယုဒါ) 
၇၁။ ဥ (ယုဝတီခင်ဦး) 
၇၂။ လေသူရဲနှင့်မေပုလဲ (ယုဝတီဂျင်းဖောမယ်) 
၇၃။ ကွန်း (ယုဝတီမာလာသိန်း) 

၇၄။ ချစ်ခက်ခက်မုန်းခက်ခက် (ယုဝတီရွှေဝါစိန်) 
၇၅။ ဖလင်ကွက်ပေါ်က အနှေးပြရိုက်ချက်များ (ယဉ်မင်းဦး-ဆေးတက္ကသိုလ်) 
၇၆။ သိက္ခာ (ယဉ်ယဉ်နု-မန္တလေး) 
၇၇။ တွယ်ငြိမိမှား (ရာသက်ပန်-တောင်ငူဆောင်) 
၇၈။ အခန်းဖော် (ရှင်ညိမ်းမယ်) 
၇၉။ ကောလိပ်ကျောင်းသူလေးက အန်တီဟုခေါ်လေပြီ (ရွှေကူမေနှင်း) 
၈၀။ ရွှေဘဝင်ပူမဖြောင့်နိုင်လို့ (ရွှေကျွန်းရီလေး) 
၈၁။ မန္တလေးကိုတွေ့ခဲ့သည် (ရွှေသဉ္ဇာ) 
၈၂။ ငါးခုံးမ သုံးကောင် (ဝင်းဝင်းမြင့်-နန်းတော်ရှေ့) 
၈၃။ ကျေးဇူးတင်ခြင်းများနှင့်အတူ (ဝင်းဝင်းလတ်) 
၈၄။ လူ့ပြည်မှာအနေရဲလိုက်ပါ (သထုံမလေးနွယ်) 
၈၅။ သူငယ်ချင်းလေးများရှိခဲ့သည် (သင်းစုစုညိမ်း) 
၈၆။ ဆန်လှော်ဆေးခါး (သင်းမြစန္ဒီ) 
၈၇။ နံနက်ခင်းဗိုင်းရပ်စ် (သင်းသင်းသာ) 
၈၈။ ညတွေပြိုလဲနေတဲ့ကောင်မလေး (သွေး-စစ်ကိုင်း) 
၈၉။ လမ်းကလေး (သွန်းနှင်းအိမ်) 
၉၀။ လူဖြစ်ရှုံးတဲ့မိန်းမ (သျှီ-အင်ကြင်း) 
၉၁။ ကျွန်မရဲ့ကိုတာတေ (အမရ-ဆေး ၁) 

အမှာစာ 
 

ပန်းတို့၏ ရနံ့ သင်းပျံ့ တဝေဝေ 
 
 ၁။ ဝတ္ထုစာပေနှင့်ပတ်သက်၍ အဆိုအမိန့်များ ရှိပါသည်။ ဝတ္ထုရှည်(NOVEL) ဖြစ်စေ၊ 
ဝတ္ထုတို(SHORT STORY) ဖြစ်စေ၊ ဝတ္ထုလတ် (NOVELETTE) ဖြစ်စေ၊ ဝတ္ထုစာပေများပင် 
ဖြစ်သည်။ စာပေပညာရှင်များက ယင်းဝတ္ထုစာပေများကို ဖွင့်ဆိုချက် အမျိုးမျိုးဖြင့် 
အဆိုအမိန့်ထားရှိခဲ့ရာ၊ ယနေ့ထိ ထွက်ပေါ်နေဆဲဖြစ်သည်။ (၁၇၄၀) ခုနှစ်၊ အင်္ဂလိပ် 
စာပေလောကတွင် ပထမဦးဆုံး ပေါ်ပေါက်ဖြစ်တည်လာသော ‘ရစ်ချက်ဆန်’ (Richardson) ၏ 
‘ပင်မလာ’(Pamela) လုံးချင်းဝတ္ထုအပေါ် သုံးသပ် ဝေဖန်ခဲ့သော ‘အက်ဒဝပ်ယန်း’ (Edward 
Young) ၏ ‘ပင်ကိုအရေးအဖွဲ့များနှင့်ပတ်သက်၍ တွေးဆချက်များ’ (Conyanctures on Original 
Composition) စာတမ်းမှ စတင်ပေါ်ပေါက်လာခြင်း ဖြစ်ရာ၊ ယနေ့တိုင် ပေါ်လာမစဲ 
တသဲသဲဖြစ်ပါသည်။ 
 
 စင်စစ် ဝတ္ထုစာပေနှင့်ပတ်သက်၍ ပြောဆိုရေးသားနေကြရာတွင် အကြောင်းအရာနှင့် 
စိတ်ကူးစိတ်သန်းများကို အဓိကထားကြပါသည်။ (ဝတ္ထုအဖွဲ့သည် ဘဝကို ပုံတူကူးမချဟုဆိုရာ၌ 
အဓိပ္ပါယ်ကောက် မလွဲမှားဖို့လိုသည်။ စိတ်ကူးစိတ်သန်း သက်သက်မျှဖြင့် ရေးဖွဲ့ခြင်းသာ 
ဝတ္ထုအဖွဲ့၏ နည်းနာ ဖြစ်သည် ဆိုသော အချက်ကိုလည်း နားလည်မှု မလွဲဖို့ လိုသည်။) (၁၉၉၅-
၉၆) ခုနှစ်ထုတ် ဟင်္သာတကောလိပ်မဂ္ဂဇင်းမှ မြန်မာစာဆရာတစ်ဦး၏ ဝတ္ထုရှည်အဖွဲ့၏ 
အဓိပ္ပါယ်ကို စူးစမ်းရှာဖွေခြင်း ဆောင်းပါးတွင် ဤသို့ဖော်ပြခဲ့လေသည်။ တကယ်တော့ လူတို့ 
ဘဝကားချပ်များမှ ပုံရိပ်များ ထင်ဟပ်ရာ ဝတ္ထုစာပေများသည် ‘ဖြစ်ရပ်အတိုင်း မဟုတ်သော 
မွမ်းမံဖွဲ့ဆိုချက်များ’ (Artistery) ပေါ် မူတည်ပါသည်။ ၁၈ ရာစုမှ စတင်ပေါ်ပေါက်လာခဲ့သော 
ကမ္ဘာ့ပထမဦးဆုံးဝတ္ထုရှည် ‘ပင်မလာ’ လုံးချင်း ဝတ္ထုသည် လည်းကောင်း၊ ၁၉ ရာစုမှ 
စတင်ပေါ်ပေါက်လာခဲ့သော ကမ္ဘာ့ပထမဆုံး ဝတ္ထုတို ‘မက်ဇင်ဂါစတိန်း’ (Metzangerstein)၊ 
[(အဂ္ဂါအယလ်င်ဖိုး (Edgar Allan Poe)] ဝတ္ထုတိုသည်လည်းကောင်း၊ စာရေးဆရာ၏ 
အနုပညာမြောက်မှုအပေါ်တွင် မူတည်နေကြပါသည်။ 
 
 ကမ္ဘာ့နိုင်ငံအသီးသီးတွင် ဝတ္ထုစာပေများ ထွန်းကားလာပြီး နှစ်ပေါင်းများစွာ 
အတန်ကြာပြီးနောက် မြန်မာနိုင်ငံတွင် ယင်းဝတ္ထုစာပေများ ထွန်းကား စည်ပင်လာပါသည်။ 
ဝတ္ထုရှည်အစ ဂျိမ်းစ်လှကျော် ‘မောင်ရင်မောင် မမယ်မ’ လုံးချင်းဝတ္ထု၊ ထိုမှ ဝတ္ထုတိုအစ 
ရွှေဥဒေါင်း၏ ‘မောင်သိန်းတင်-မသိန်းရှင်’ ဝတ္ထုတို စသဖြင့် ရသမျိုးနွယ်စု ဝတ္ထုစာပေများ၊ 
စတင်ပေါ်ပေါက်လာရာ၊ ၂၀ ရာစု ခေတ်ဦးပိုင်း၊ ခေတ်လယ်ပိုင်းအထိ ရသစာပေဖန်တီးရှင် 
စာရေးဆရာများ အသီးသီး ထင်ရှားကျော်ကြားလာကြပါသည်။ ဦးကြီး၊ ဦးလတ်၊ ဆရာလွန်း၊ 
လယ်တီပဏ္ဍိတ ဦးမောင်ကြီး၊ ပီမိုးနင်း၊ ဇေယျ၊ ဒဂုန်ခင်ခင်လေး၊ ဒဂုန်ခင်လေးဆွေ အစပြုပြီး 
မြန်မာ့ဝတ္ထုလောကသည် အကျော်ဒေးယျ ဖြစ်လာပါတော့သည်။ 
 
 စာရေးဆရာများနှင့်အတူ စာရေးဆရာမများသည် ဒွန်တွဲ ပါလာကြပါသည်။ 
ဒဂုန်ခင်ခင်လေး၊ ဒဂုန်ခင်လေးဆွေ၊ ရွှေမန်းရင်ရင်တို့သည် မဂ္ဂဇင်း စာမျက်နှာများပေါ်တွင် 

စတင်ခြေချလာသော ဝတ္ထုစာပေဖန်တီးရှင်များ ဖြစ်ပါသည်။ ဝတ္ထုတိုလက်ရာများ ဖြစ်သည်။ 
ဝတ္ထုရှည် ဆို၍ ပြောစရာ ရှိလာပါသည်။ မအေးခင်၏ ‘ချစ်ရိုး အမှန်ပါ’ လုံးချင်းဝတ္ထုသည် 
မြန်မာအမျိုးသမီးများ ဝတ္ထုစာရေးဆရာမများထဲတွင် ပထမဆုံး လုံးချင်းဝတ္ထုဖြစ်နေခြင်းကို 
ပြောချင်ပါသည်။ နောက် ၁၉၀၉ ခုနှစ်တွင် စတင်ထုတ်ဝေလာသဖြင့် ဂျိမ်းစ်လှကျော်၏ 
‘မောင်ရင်မောင် မမယ်မ’ လုံးချင်းဝတ္ထု (၁၉၀၄) နှင့်ဆိုလျှင် လေးငါးနှစ်ပဲ ကွာပါသည်။ 
မြန်မာဝတ္ထုစာပေလောကတွင် ၂၀ ရာစုအစတွင် သက်ရှိထင်ရှား ကျော်ကြားလာကြသော 
စာရေးဆရာ၊ ဆရာမများသည် ကာလအားဖြင့် မနီးမဝေးအချိန်တွင် လက်တွဲ 
လျှောက်လှမ်းလာကြပါသည်ဟု ဆိုရမည်ပင်။ 

□ 
 
 ၂။ မြန်မာအမျိုးသမီး စာရေးဆရာများသည် မအေးခင်၊ ဒဂုန်ခင်ခင်လေး၊ 
ဒဂုန်ခင်လေးဆွေတို့မှ အစပြု၍ ရသဝတ္ထုစာပေများ ဖန်တီးခံစား ရေးဖွဲ့လာရာ၊ 
ဒုတိယကမ္ဘာစစ်ကာလ (၁၉၄၃-၁၉၄၅) အထိ တစ်ယောက်စ, နှစ်ယောက်စ, ဟိုမှသည်မှ 
ထွက်ပေါ်လာကြပါသည်။ မြမဉ္ဇူ(လူထုဒေါ်အမာ)၊ မလာလာ၊ အင်ဒီပင်းဒင့်ဒေါ်ဆန်း၊ 
ရွှေမန်းရင်ရင်၊ ခင်မျိုးချစ်၊ မမလေး(ဂျာနယ်ကျော်မမလေး)၊ နုယဉ် အစရှိသော ကလောင်ရှင်များ 
အပါအဝင်ဖြစ်ပါသည်။ (တချို့  စာရေးဆရာများသည် အမျိုးသမီးနာမည်များဖြင့် ရသဝတ္ထုတိုများ 
ရေးဖွဲ့ကြသည်လည်း ရှိပါသည်။) မည်သို့ပင်ဖြစ်စေ အမျိုးသမီးကလောင်ရှင်များ သန္ဓေတည် 
မွေးဖွားလာရာ နှစ်ကာလတစ်ရပ်သည် ထူးခြားသစ်လွင်နေပါသည်။ 
 
 ဒုတိယကမ္ဘာစစ်ကြီးပြီးနောက် (၁၉၄၆-၁၉၅၀) လွတ်လပ်ရေးခေတ် ကာလတွင်မူ 
အမျိုးသမီး ကလောင်ရှင်များသည် အရေအတွက် များပြားစွာ ပေါ်ထွက်လာကြပါသည်။ 
ကြည်အေး၊ ခင်နှင်းယု၊ ငွေတာရီ၊ ခင်လတ်၊ ယုဝတီခင်ဦး၊ မဝင်းမြင့်၊ စိန်စိန်၊ ယုဝတီ ဂျင်းဖောမယ်၊ 
တက္ကသိုလ်ကျော့ရှင်း၊ မမြတ်လေး၊ မစန်းမေ၊ ခင်သော်တာ၊ ခင်ဆွေဦး အစရှိသော 
ကလောင်ရှင်များ ဖြစ်ပါသည်။ စစ်ကြီးပြီးစ လွတ်လပ်ရေးခေတ် နိဒါန်းကာလတွင် အမျိုးအမည် 
စုံလှစွာသော အကြောင်းအရာ အရပ်ရပ်ကို မိန်းကလေးတို့၏ စိတ်ကူး ရှုထောင့်၊ မိန်းကလေးတို့၏ 
စကားပြေများဖြင့် တန်ဆာဆင် ရေးဖွဲ့လာကြပါသည်။ ထိုစဉ်က ဂျာနယ်၊ မဂ္ဂဇင်း၊ စာစောင်၊ 
သတင်းစာများတွင် ဝတ္ထုစာပေများ၊ တစ်ဟုန်ထိုး ဖြစ်ပေါ်တိုးတက်နေသည်။ ရသဝတ္ထုကဏ္ဍလည်း 
ကျယ်ပြန်တည်ရှိနေသည်။ မောင်ခင်မင်(ဓနုဖြူ)၏ ‘ဝတ္ထုတို ပေါ်ပေါက်လာပံ’ု ဆောင်းပါးများတွင် 
(ဝတ္ထုတို ထွန်းကားရေးအတွက် ပဓာန ထောက်ကူအားပြုချက်ကား စာနယ်ဇင်းများ 
ထွန်းကားလာခြင်းပင် ဖြစ်သည်။) ဟု ရေးသားထားသည်ကို နားလည်မိပါသည်။ 
 
 ယင်းကျေးဇူးတရား၏ အကျိုးဆက်ကြောင့် မြန်မာအမျိုးသမီး စာရေးဆရာများ ထုနှင့် 
ထည်နှင့် ဖြစ်တည် ထင်ရှားလာရာ (၁၉၆၀) ခုနှစ်မှ (၁၉၇၀) ခုနှစ်အထိ လည်းကောင်း၊ 
ယုဝတီကြည်ဝေ၊ စိန်စိန်၊ ယုဝတီခင်စိန်လှိုင်၊ ရွှေကျွန်းရီလေး၊ ရွှေကူမေနှင်း၊ မမြသွေး၊ 
မြမြစိန်(အညံ့ပန်း)၊ တိုင်းရင်းမေ မမြင့်နွယ်၊ မြင့်သိင်္ဂီမော်၊ ရွှေသဉ္ဇာ၊ မလေးလုံ၊ တက္ကသိုလ်မြစိမ်း၊ 
သထုံမလေးနွယ် စသဖြင့်၊ (၁၉၇၀) ခုနှစ်မှ (၁၉၈၀) ခုနှစ်အထိလည်းကောင်း၊ 
စမ်းစမ်းနွဲ့(သာယာဝတီ)၊ မမြင့်ခိုင်၊ မစန္ဒာ၊ မအေးလေး၊ ကြူကြူသင်း၊ နတ်မောင်အနီချို ၊ ခင်လေးမူ၊ 
မိုးငြိမ်းဧ၊ ဝင်းဝင်းလတ်၊ ဂျူး၊ တင်တင်ဦး၊ ရှင်ငြိမ်းမယ်၊ ခက်မာ၊ ဝင်းဝင်းမြင့်(နန်းတော်ရှေ့)၊ 

မဝင့်(မြစ်ငယ်)၊ စသဖြင့် (၁၉၉၀) ခုနှစ်မှ ယနေ့အထိလည်းကောင်း မေမောင်၊ ငြိမ်း(ရွှေလီ)၊ မဦး၊ 
သင်းသင်းသာ၊ မိချမ်းဝေ၊ ယုဒါ၊ ခင်ခင်ထူး၊ ချောအိမာန်၊ မနော်ဟရီ၊ စုသမွဲန်၊ သွေး(စစ်ကိုင်း)၊ 
စုမီအောင်၊ မြူမြူ စသဖြင့် အများအပြား ပေါ်ပေါက်လာကြပါသည်။ ၂၀ ရာစု နှောင်းပိုင်း 
အချိန်တွင်မူ မိုးစက်ပွင့်များ၊ နှင်းစက်များ၊ နေရောင်ခြည်များပမာ ထွက်ပေါ် 
ထွန်းကားလာကြပြန်သည်။ 
 
 တစ်ခေတ်နှင့်တစ်ခေတ် မတူ၊ ကွဲပြား ခြားနားလာပါသည်။ တချို့  ရိုမန်တစ် 
ဝတ္ထုစာပေလက်ရာ၊ တချို့ သရုပ်မှန် စာပေလက်ရာ၊ တချို့  စိတ္တဇဗေဒ၊ ဆေးပညာ၊ ဒဿနဆိုင်ရာ 
စာပေလက်ရာများ အမျိုးမျိုး သီကုံးလာကြသည်။ ရန်ကုန်၊ မန္တလေး၊ ပြည်၊ မော်လမြိုင်၊ မြိတ်၊ 
ပုသိမ်၊ မကွေး၊ တောင်ကြီး၊ မုံရွာ၊ ရေနံချောင်း၊ စစ်ကိုင်း၊ မြစ်ကြီးနား၊ ဗန်းမော်၊ သထုံ အစရှိသော 
မြို့ပြများမှ အမျိုးသမီးကလောင်ရှင်များ ဖြစ်ကြသည်။ မြန်မာပြည် တစ်နံတစ်လျားမှ အမျိုးသမီး 
ကလောင်ရှင်များလည်း ဖြစ်ရာ ဒေသဆိုင်ရာ နောက်ခံ၊ ဓလေ့ထုံးစံဆိုင်ရာ နောက်ခံနှင့် 
အရပ်ရပ်အခြေအနေမျိုးစုံကို အက္ခရာစာလုံးများဖြင့် ပန်းသွင် သီကုံပြလာကြသည်။ တချို့ ဆိုလျှင် 
အမျိုးသား စာရေးဆရာများပင် မသီကုံးမရေးဖွဲ့နိုင်သော ရသဝတ္ထုတိုများ ဖြစ်နေတတ်သည်။ 
တချို့ ကျတော့ အမျိုးသား၊ အမျိုးသမီးလား မခွဲခြားနိုင်အောင် ဖန်တီးရေးဖွဲ့လာကြတော့သည်။ 
တစ်ချို့ တလေသာ ဣတ္ထိယဝါဒီ စာရေးဆရာမများအဖြစ် အမျိုးသမီးထုတစ်ရပ်လုံးကို 
ကိုယ်စားလုံးလုံးပြုသော လက်ရာများ ဖန်တီးရေးဖွဲ့လာတတ်ပါသည်။ ကမ္ဘာ့စာပေတွင်လည်း 
ထို့အတူပင်၊ အင်္ဂလန်မှ ‘မာဂရက်ဒရေဘယ်’ (Margaret Drabble)၊ အမေရိကန် ‘ဝီလာ ကာသာ’ 
(Willa Cather)၊ ပြင်သစ်မှ ‘ဆီမွန်ဒီဗိုးဗွား’ (Simon De Bouveir) တို့၏ ဝတ္ထုစာပေများ…။ 

□ 
 
 ၃။ စင်စစ် စာရေးဆရာ ဆိုသည်မှာ ဝိညာဉ်ချင်း အတူတူပင်ဖြစ်သည်။ ဤနေရာတွင် 
ဝတ္ထုရေးဆရာမကြီး ခင်နှင်းယု၏ ‘စာရေးဆရာမ ခေမာ’ ဝတ္ထုတို၌ ဖတ်ရှုခစာံးရသော 
စကားလုံးများကို ထုတ်နုတ်တင်ပြချင်ပါသည်။ 
 
 “ခေမာ လူတွေအကြောင်း စာမရေးရရင် ဘာအကြောင်း ရေးရမလဲ၊ ဘယ်သူ 
ဘယ်ဝါဘက်မှ ပင်းမရေးပါဘူး၊ ဘာဖြစ်နေတယ် ဆိုတာတော့ ရေးပါရစေ၊ အဲဒီအတွေ့အကြုံကိုမှ 
မရေးရရင် စာရေးဆရာတို့၊ စာပေတို့ဟာ ဘာအဓိပ္ပါယ်ရှိဦးမှာလဲ” 
 
 နူးညံ့သိမ်မွေ့လှသော စာလုံးလေးများ၏ အာနိသင်ကို ဖော်ထုတ်တင်ပြနိုင်သော အကြင် 
စာရေးဆရာတို့သည် အမျိုးသား၊ အမျိုးသမီး မခွဲခြားဘဲ ဘဝအတွေ့အကြုံများအပေါ် 
အမြင်များတွင် ဝိညာဉ်ချင်း အတူတူဖြစ်နေပါသည်။ 
 
 ၂၀ ရာစု မြန်မာဝတ္ထုတို ရှုခင်းကားချပ်ကို ကြည့်ရှုခံစားလျှင် ထိုသို့သော စာရေးဆရာတို့၏ 
ဝတ္ထုစာပေလက်ရာများကို တွေ့မြင်နိုင်ပါသည်။ ယခု… အမျိုးသမီးစာရေးဆရာများ၏ 
ဝတ္ထုတိုများကို အမှတ်တရ စုစည်းထုတ်ဝေရန် အကြောင်းပါလာသောအခါ၊ ပန်းတို့ရနံ့ 
သင်းပျံ့ဝေဝေ ကြိုင်လှောက်စေရန် အမှန်တကယ် ကြိုးစားအားထုတ်ရပါသည်။ ပန်းပွင့် 
အရောင်အသွေး၊ ရနံ့အမျိုးမျိုး၊ သက်တမ်းအခြေအနေ၊ အားလုံးကို ဖြန့်ခင်းရွေးထုတ်ရပြန်သည်။ 

(ပွင့်ဟောင်း ပွင့်သစ် မကျန် ဆိုပါစို့)။ ကမ္ဘာ့စာပေလောကတွင် ဗြိတိသျှအမျိုးသမီး ဝတ္ထုတိုများ 
(British Women Short  Stories) ဟူ၍ လည်းကောင်း၊ အမေရိကန် အမျိုးသမီးဝတ္ထုတိုများ 
(American Women Short Stories) ဟူ၍ လည်းကောင်း၊ စုစည်းထုတ်ဝေနေရာ 
မြန်မာစာပေလောကတွင်လည်း တစ်ထောင့်တစ်နားမှ နေ၍ စုစည်းထုတ်ဝေရခြင်း ဖြစ်ပါသည်။ 
 
 ဤသို့ စုစည်းထုတ်ဝေရသော အမျိုးသမီး ဝတ္ထုတိုများသည် ၂၀ ရာစု နိဒါန်းကာလမှစ၍ 
စစ်ပြီးခေတ်၊ လွတ်လပ်ရေးရခေတ် အစရှိသော ခေတ်လယ်ကာလ၊ နောက်၊ ယနေ့ခေတ်အထိ 
နှစ်တစ်ရာနီးပါး ကာလအတွင်း ဖူးပွင့်ဝေဆာခဲ့သော ပန်းပွင့် အထွေထွေအား ခြေရာကောက်၍ 
မျှဝေခံစားကြည့်စေချင်ပါသည်။ စာရေးဆရာမတို့၏ ရင်နှစ်သည်းချာ သမီးရတနာများကို 
လျှောက်ပတ်တင့်တယ်စွာ တွေ့မြင်စေရန် ရည်ရွယ်ထားခြင်းလည်း ဖြစ်သည်။ ထိုအခါ ဝတ္ထုတိုများ 
ပါဝင်ထည့်သွင်း ဖော်ပြခွင့်ပေးသော စာရေးဆရာမများအား အထူးပင် ကျေးဇူးတင်ရှိလှပါသည်။ 
ထို့ပြင် ယင်းဝတ္ထုတိုများ ထည့်သွင်းဖော်ပြပေးခဲ့သော မဂ္ဂဇင်း၊ ဂျာနယ်၊ စာစောင်များအားလည်း 
ကျေးဇူးစကားပါးရမည် ဖြစ်သည်။ 
 
 နိဂုံးချုပ် ပြောရလျှင် အမျိုးသမီးဝတ္ထုတိုများ၊ အမျိုးအမယ် စုံလင်စွာ စုစည်း 
ထုတ်ဝေလာသော ‘ကံကော်ဝတ်ရည်စာပေ’နှင့် ‘ခေတ်ပြိုင်တို့၏ သတို့သမီး (မြန်မာအမျိုးသမီး 
ဝတ္ထုတိုများ)’ ဆိုသည့် အမည်နာမအား ပေးလာသော ဆရာ ‘ဘုန်းတင့်ကျော်’ တို့အား ထပ်မံ 
ကျေးဇူးတင်စကားဆိုရင်း အဆုံးသတ်ချင်ပါတော့သည်။ 

လေးကိုတင် 
(၁၈.၃.၂၀၀၇) 

မာနမီးရှိန်မာနမီးရှိန်မာနမီးရှိန်မာနမီးရှိန်((((ကလျာ ဝိဇ္ဇာကလျာ ဝိဇ္ဇာကလျာ ဝိဇ္ဇာကလျာ ဝိဇ္ဇာ----သိပ္ပံသိပ္ပံသိပ္ပံသိပ္ပံ)))) 
 
 “ဒီနေ့လုပ်ရတဲ့အလုပက် မောပေမယ့် အပန်းတော့ပြေသားကွ” 
 
 “ကောင်မလေးမျိုးစုံနဲ့ တွေ့ရလို့လား” 
 
 “ဟုတ်တယ်၊ တချို့ လည်း သိပ်ကြောက်နေကြတယ်၊ တချို့ကျတော့လည်း ရဲရင့် 
သွက်လက်တယ်၊ တချို့ကောင်မလေးတွေကျတော့ တို့ သဘောကျအေင် လိုတာထက်ပိုပြီး 
အိုက်တင်တွေ ထုတ်ပြကြတယ်လေ၊ ဝတ်လာလိုက်ြကတာလည်း ရုပ်ရှင်မင်းသမီး 
အရွေးခံမှာကျနေတာပဲ” 
 
 “ကိုယ့်သမီး အရွယ်လောက်ကလေးတွေပါ အောင်မင်းရာ” 
 
 “အေးပါ၊ ငါ ပြစ်မှားချင်ရင် တခြားမှာ ရှာမှာပေါ့၊ ဒါလေးတွေက ငါတို့ရဲ့ 
အလုပ်သမားဖြစ်လာမယ့် ကောင်မလေးတွေပဲ၊ သူတို့ ရိုသေအောင် ပိုပြီးဂရုစိုက်နေရမှာပေါ့” 
 
 ဦးအောင်မင်း၏စကားကို ဦးမြတ်ထွန်းလင်းက ခေါင်းညိတ်ပြပြီး (၀၉…) အစချီသည့် 
ဆယ်လူလာ တယ်လီဖုန်းကို ကောက်နှိပ်ပြီး ကားနှင့်လွှတ်လိုက်သော ဝန်ထမ်းတစ်ဦးကို 
ဆက်သွယ်ခေါ်ယူလိုက်၏။ 
 
 ငါးသိန်းလောက် တန်သော ကြိုးမဲ့တယ်လီဖုန်းဖြင့် ကားနှင့် သွားနေသူကို လှမ်း၍ 
မှာကြားနေချိန်မှာ ဦးအောင်မင်းက စင်္ကာပူနိုင်ငံသို့ ဖက်စ်(Fax) ရုက်ိရန် စာရွက်များ 
ထုတ်ယူနေသည်။ 
 
 ဦးအောင်မင်းနှင့် ဦးမြတ်ထွန်းလင်းတို့က ငယ်သူငယ်ချင်းနှစ်ယောက်မှာ သစ္စာရှိစွာ 
လက်တွဲပြီး အလုပ်လုပ်ခဲ့ကြသဖြင့် တစ်ဆင့်ပြီး တစ်ဆင့် အောင်မြင်ခဲ့ရာမှ၊ ယခုအခါ 
သုံးထပ်တိုက်ကြီး တစ်တိုက်လုံး စတိုးဆိုင်ကြီး ဖွင့်ရန် အဆင်သင့် ဖြစ်နေပြီမို့… 
 
 အရောင်းစာရေး ဝန်ထမ်း (အမျိုးသမီး ၃၀ နှင့် အမျိုးသား ၁၀ ဦး) အလိုရှိသည်ဟု 
သတင်းစာမှ ကြော်ငြာခဲ့သဖြင့် လျှောက်လိုက်ကြတာ သောက်သောက်လဲ။ 
 
 ယနေ့ အမျိုးသမီး ၄၀ ကျော်နှင့် အမျိုးသား ၂၀ ခန့်ကို သူတို့ ကြုံရာ ဆုံရာ 
မေးခွန်းများမေးပြီး လူရွေးရန် အကဲခတ်ခဲ့ကြခြင်း ဖြစ်သည်။ 
 
 မိတ်ဆွေများ၊ ဆွေမျိုးများ၏ သမီးငယ် သားငယ်များကိုလည်း ခန့်သင့်တာ ခန့်ရဦးမည်…။ 
အလုပ်ရသော လူငယ်များစွာ ရှိနေသော်လည်း နောက်ထပ် အလုပ်လုပ်ချင်ကြသူတွေ၊ 
အလုပ်ရသင့်သူတွေ၊ အလုပ်လုပ်နိုင်ကြသူတွေ လူငယ်တွေမှ အများကြီး ကျန်နေပါသေးသည်။ 

အလုပ် လုပ်ချင်လွန်းသဖြင့် စွန့်စားပြီး နိုင်ငံရပ်ခြားသို့ ထွက်သွားကြသည့် သူများကလည်း 
တစ်ပုံကြီး။ အောင်မြင်သူတွေ များလှသော်လည်း ဘဝပျက်သွားသူတွေလည်း မနည်းလှ။ 
 
 ယခုလို ကိုယ့်တိုင်းကိုယ့်ပြည် ကိုယ့်မြို့ကိုယ့်ရွာမှာပင် ထိုက်သင့်သော လခနှင့် 
အလုပ်ရကြမည်ဆိုလျှင် ဘယ်လောက်များ ဝမ်းသာလိုက်ကြမလဲ။ ဘယ်သူမှ ပြည်ပသို့ 
ထွက်ကြမည်မဟုတ်ပါ။ ယခု ဦးအောင်မင်းတို့၏ စတိုးဆိုင်ကြီးက ကိုယ့်စီးပွားရေးသာမက 
သားအရွယ် သမီးအရွယ်လေးတွေပါ အလုပ်ပေးနိုင်သည့် လုပ်ငန်းကြီး။ 
 
 “ဦး… ဦးဦးကို မေမေက စာပေးခိုင်းလိုက်ပါတယ်” 
 “သမီးမေမေက ဘယ်သူလဲ” 
 “ဒေါ်တင်တင်မော်ပါ… ဦး” 
 “ဒေါ်တင်တင်မော်…” 
  
 ဦးအောင်မင်းက သည်အမည်ကို ရွတ်ကြည့်သော်လည်း မမှတ်မိ။ သူ့ရှေ့က 
မိန်းကလေးက ဦးအောင်မင်း၏အဖြစ်ကို ရိပ်မိနားလည်စွာဖြင့်… 
 “သမီးက စောစောက အင်တာဗျူးဖြေသွားတဲ့ သန့်သဇင်ပါ… ဟိုဘက်ခုံ ဒီဘက်ခုံ 
နှစ်ယောက်ပြိုင်တူ ဖြေရတော့ စာထုတ်ပေးရင် ဘက်ဂရောင်းနဲ့ လာတယ်ထင်မှာစိုးလို့၊ အခု 
လူရှင်းမှ တစ်ခါပြန်ဝင်ပေးရတာပါ။ အနှောင့်အယှက်ဖြစ်သွားရင်လည်း တောင်းပန်ပါတယ် ဦးရယ်၊ 
မေမေ့စာလေး ဖတ်ကြည့်ပေးပါ၊ မေမေက ပြောတော့ ဦးနဲ့ သိပ်ရင်းနှီးပါတယ်တဲ့…” 
 
 “တင်တင်မော်… နော်” 
 “ဟုတ်ကဲ့ပါ ဦး” 
 
 ဦးအောင်မင်းသည် မျက်မှန်မပါဘဲ ဘာစာမှ ဖတ်၍ မရသဖြင့် စာကြည့်မျက်မှန် 
အသေးလေးကို ကောက်တပ်ပြီး စာအိတ်ထမှဲ စာကို ဖောက်လိုက်ရာမှာ…  
 

ကိုမင်း… 
 မော့်ရဲ့သမီးလေးကို ကိုမင်းဆီ အပ်ပါတယ်။ အကောင်းဆုံးနေရာမှာ 
ထားပေးပါနော်… သမီးလေးက ကံဆိုးရှာပါတယ်။ သူ့အဖေကို မော်ကပဲ 
နိုင်ငံခြားသွားပြီး အလုပ်လုပ်ခိုင်းမိတာ၊ လုံးဝပြန်မလာဘဲ ဟိုမှာ အိမ်ထောင် 
ပြုလိုက်တယ်လေ။ 
 မော်လည်း မကျန်းမာပါ။ 
 မော် သတိရသလို ကိုမင်းလည်း မော့်ကို မေ့မှာ မဟုတ်ဘူးလို့ 
ယုံကြည်ပါတယ်… 
 ချမ်းသာသည်ထက် ချမ်းသာပါစေ 

ကိုမင်းရဲ့ထာဝရ 
မော်… 

 စာဖတ်ပြီးနောက် ပြန်မော့လာသော ဦးအောင်မင်း၏ မျက်နှာမှာ သန့်သဇင် 
မျှော်လင့်ထားသလို ပျောင်းနွဲ့ပြေလည်ခြင်း မရှိဘဲ… 
 “ပြန်နိုင်ပြီ သန့်သဇင်” 
 “မေမေ့ကို သမီး ဘာပြန်ပြောလိုက်ရမလဲ ဦး” 
 “သန့်သဇင်ဟာ ရုပ်ရည်လည်း လှတယ်၊ အပြောအဆိုလည်း လိမ္မာယဉ်ကျေးတယ်၊ ဦးတို့ 
လိုအပ်နေတဲ့ အရည်အချင်းတွေနဲ့ ကိုက်ညီလို့ အလုပ်ခန့်မယ်ဆို ခန့်နိုင်ပါတယ်…၊ ဒါပေမဲ့… 
မင်းဟာ တင်တင်မော်ရဲ့ သမီး ဖြစ်နေတဲ့အတွက် ငါ့ရဲ့ကုမ္ပဏီမှာ လုံးဝ အလုပ်မခန့်နိုင်ဘူးလို့ 
ပြန်ပြောလိုက်ပါ” 
 “ရှင်…” 
 “ပြန်တော့ သန့်သဇင်၊ ရော့ ဒီစာပါ ယူသွား… ပြန်တော့လေ၊ ငါ အလုပ်ရှိတယ်” 
 
 မိန်းကလေးတစ်ယောက် သည်မျှလောက် အံ့ဩဝမ်းနည်း အားငယ် 
ရှက်ကြောက်သွားသည့် အဖြစ်မျိုးကို ဦးမြတ်ထွန်းလင်း တစ်ခါမှ မမြင်ဖူးခဲ့ပါ။ 
 
 “ဘယ်လိုဖြစ်တာလဲ အောင်မင်းရာ၊ ကောင်မလေး သနားစရာ၊ အရမ်းကို 
ရှက်သွားရှာတယ်၊ မင်းကလည်း သမီးချင်း မစာနာလိုက်တာ” 
 
 “မင်း မသိပါဘူးကွာ၊ ငါ ပြောလိုက်တဲ့အတိုင်းပဲ သန့်သဇင်ဆိုရင် ငါ အလုပ်ခန့်တယ်၊ 
တငတ်င်မော့်သမီးမို့ ငါ မခန့်တာကွ” 
 
 “တင်တင်မော်ဆိုတဲ့ မိန်းမနဲ့ မင်းနဲ့က ဘာဇာတ်လမ်းတွေ ရှိခဲ့လို့လဲ” 
 
 “ဟိုတစ်ချိန်တုန်းကတော့ သိပ်ကြီးကျယ်ခဲ့တဲ့ ဇာတ်လမ်းကြီးပေါ့ကွာ၊ အခု 
ပြန်တွေးလိုက်ရင်တော့ ဘာမှ မဟုတ်တော့ဘူး၊ သေးသေးလေးပဲ၊ တင်တင်မော်ဆိုတဲ့ 
နာမည်ကိုတောင် ငါက မေ့သွားပြီ၊ ဟင်း သူက လုပ်နေသေးတယ်၊ ကိုမင်းရဲ့ ထာဝရတဲ့၊ 
ယောက်ျားတစ်ယောက်ရဲ့အချစ်ဟာ အနှစ် ၂၀ တိုင်အောင် ခံလိမ့်မယ်လို့ မိုက်မစွဲာ တွေးထားတဲ့ 
မိန်းမပဲ” 
 
 “တင်တင်မော်က မင်းရဲ့ ရည်းစားလား” 
 
 “ငါက ချစ်ခဲ့ရဖူးတာပါကွာ… တော်ပါတော့ အဲဒီလောက် အသေးအမွှားကိစ္စတွေ 
ပြန်ပြောဖို့၊ ပြန်စဉ်းစားဖို့ ငါ့ မှာ အချိန်မရှိဘူး၊ အရေးကြီးတာက အင်ပို့စ်ဖတ်စ်လုပ်ပြီး 
တင်သွင်းထားတဲ့ ပစ္စည်းတန်ဖိုးကြေအောင် ငါတို့ ဘာပစ္စည်းတွေ ပြန်ပြီး အိပ်စ်ပို့လုပ်ရမလဲ၊ 
ဒေါ်လာ ဘယ်လိုရှာမလဲ၊ မြန်မာကျပ်ငွေနဲ့ ဘာတွေရောင်းပြီး ဘယ်လို အမြတ်ရအောင် 
ရှာမလဲဆိုတဲ့ စီးပွားရေးအကြောင်းပဲ ငါ့ခေါင်းထမှဲာ ရှိတယ်…” 
 
 “ငါလည်း ဒီလိုပါပဲ၊ မင်းနဲ့ ငါ စီးပွားရေးလောကမှာပဲ ခုလို နှစ်မြုပ်ထားလို့ 
အောင်မြင်ကြတာပေါ့ကွာ…” 

 မြန်မာတွေ အစုစပ်လုပ်လျှင် အောင်မြင်လေ့မရှိကြ၊ စီးပွားဖြစ်လာလျှင် ကြာရှည်မခိုင်မြဲ။ 
ခွဲထွက်လေ့ရှိကြသော အလေ့အထကို ဦးအောင်မင်းနှင့် ဦးမြတ်ထွန်းလင်းတို့က ချေဖျက်နိုင်၏။ 
 
 ဤသူငယ်ချင်းနှစ်ယောက်မှာ မှောင်ခိုစီးပွားရေး ကာလက စပြီး လက်တွဲခဲ့ကြသည်မှာ 
ယခုလို ကြီးပွားလာချိန်အထိ…။ စီးပွားရေးကို တစ်စိုက်မတ်မတ် လုပ်ခဲ့ကြသော်လည်း၊ 
မတရားအနိုင်ယူခြင်း၊ ကြွေးပြန်မဆပ်ခြင်း စသည်များကို ဘယ်သောအခါမှ မလုပ်ခဲ့ကြ။ 
ငွေကြေးနှင့်ပတ်သက်လာလျှင် စာရင်းဇယားနှင့် အလွန်တိကျ သစ္စာရှိကြသဖြင့် ယခုလို 
သုံးထပ်စတိုးဆိုင်ကြီး ဖွင့်နိုင်သည်အထိ အောင်မြင်ခဲ့ကြခြင်း ဖြစ်ပါ၏။ 
 
 သူတို့နှစ်ယောက်လုံး စီးပွားရေးကိစ္စနှင့် လုပ်ငန်းတာဝန်များကို အဓိက ထားခဲ့ကြသဖြင့် 
အိမ်က ဇနီးနှင့် သားသမီးကိစ္စသည်ပင် ဒုတိယ၊ တတိယနေရာလောက်မှာ ထားနေရသည့် 
အချိန်မျိုးကျကာမှ… 
 ကိုမင်းရဲ့ ထာဝရ မော်… တဲ့။ 
 
 သွားစမ်းပါ။ ဒီမိန်းမအကြောင်းကို ထာဝရ ရင်ထမှဲာ သိမ်းထားဖို့ ဝေးလို့၊ 
ဟိုတစ်ချိန်ကတည်းက နာကြည်းစွာ စွန့်ခွာကျောခိုင်းခဲ့ပြီးပြီလေ…။ 
 
 လွန်ခဲ့သော အနှစ် ၂၀ ကာလ တက္ကသိုလ်မှ ဒုတိယနှစ် ရူပဗေဒ 
ကျောင်းသားလေးဘဝက… မောင်အောင်မင်း စွဲလမ်းခဲ့ရသည့် တင်တင်မော်။ 
 
 ပထမနှစ် စတင်ဆုံစည်းရစဉ်ကတည်းက အိပ်ပျက်ည များစွာဖြင့် စွဲလမ်းခဲ့ရဖူးသော 
အချစ်ဦး… 
 
 ဒုတိယနှစ်မှာ ကိုယ်တိုင်ဖွင့်ပြော၊ စာတွေ နေ့စဉ်ရေး၊ အခွင့်သာလျှင် တယ်လီဖုန်းဆက်နှင့် 
အဲသည်အချိန်ကတော့ အောင်မင်း ရင်ထမှဲာ တကယ်ပဲ ထာဝရမော်ပါ။ 
 
 မောင်အောင်မင်းက တင်တင်မော်တို့လို ကားနှင့် ကျောင်းတက်နိုင်သူ မဟုတ်။ 
အိမ်မှာလည်း တယ်လီဖုန်းမရှိ။ ဝန်ထမ်းမိဘများ၏ သားမို့ ထူးထူးခြားခြား ဝတ်စားသုံးဖြုန်းနိုင်ခြင်း 
မရှိခဲ့ပါ။ 
 
 “မမုန်းပါဘူး” ဟူသော စကားတစ်လုံးတည်းနှင့်ပင် မောင်အောင်မင်းမှာ 
မျှော်လင့်ခြင်းများစွာဖြင့် တတိယနှစ် ကုန်ဆုံးခါနီးအထိအောင် စွဲမက်ခြင်း၊ ကာလများ 
ရှည်လျားခဲ့ရသည်။ 
 
 “အောင်မင်း၊ မင်းရဲ့တင်တင်မော် စက်မှုတက္ကသိုလ်က ကျောင်းသားရဲ့ကားနဲ့ 
ပါပါသွားတယ်နော်…” 

 ထိုအချိန်ကတော့ ရင်ထဲမှာ နာကျင်ထိရှစွာ ခံစားခဲ့ရသည်။ 
 
 သို့ပေမဲ့… သူ့ကို မမုန်းပါဘူးဟူ၍ ပြောထားသော သူ့ရဲ့ ‘မော်’သည် သူ့ကို တစ်ချိန်ချိန်မှာ 
ပြန်ချစ်လာမှာပါဟူ၍ သူ့ရင်ထဲက မေတ္တာထုထည်အားကိုးနှင့် မျှော်လင့်နေချိန်မှာ… 
 
 တင်တင်မော်နှင့် သူနှင့်ရပ်၍ စကားပြောလေ့ရှိသော နေရာ…။ ကာလရှည်လျားစွာ 
ချစ်သူတို့အကြောင်းကို မှတ်တမ်းတင်ရန် ငုံ့ကြည့်နေလေ့ရှိသော သစ်ပုတ်ပင်ကြီးရဲ့ အောက်မှာ… 
 
 “ကိုအောင်မင်း၊ ဒါ စက်မှုတက္ကသိုလ်က ‘စည်သူဟိန်း’ တဲ့… သူ့ရှေ့မှာပဲ ကိုအောင်မင်းကို 
ပြန်ပေးစရာ ရှိတာတွေ ပေးဖို့ ယူလာခဲ့တယ် ရော့” 
 
 မောင်အောင်မင်း ကြောင်နေဆဲမှာပင် မသပ်မရပ် ကြိုးစည်းထားသော သူ၏မေတ္တာကို 
ရင်ဖွင့်ထားသည့် စာများစွာ၊ သူ ပေးခဲ့ဖူးသော တန်ဖိုး သိပ်မရှိလှသည့် လက်ဆောင်ပစ္စည်း 
သုံးလေးခု…။ 
 
 “အဲဒါတွေ ပြန်ပေးရတဲ့ အကြောင်းက ရှင်နဲ့ ကျွန်မနဲ့ ဘယ်တော့မှ 
မပတ်သက်တော့ပါဘူးဆိုတာ ဟောဒီက ကျွန်မရဲ့ချစ်သူ သိရအောင်လို့ပဲ” 
 
 “အို… မော်ကလည်းကွာ ကိုယ့်ကို ခေါ်လာတာ ဘာများလလဲို့…” 
 
 “မဟုတ်ဘူး ကိုကိုရဲ့၊ သူက မော့်ကို တစ်ချိန်လုံး လိုက်နေလို့၊ မော့်မှာ ချစ်သူရသွားပြီ၊ 
မော့်ချစ်သူဟာ သူ့ထက် ဘယ်လိုသာတယ် ဆိုတာ သိရအောင် တစ်ခါတည်း 
အပြတ်ရှင်းလိုက်တာပဲ… ကဲ… ကိုအောင်မင်း ရှင်းပါတယ်နော်… လာ… ကိုကို သွားကြစို့…” 
 
 သူ့ရှေ့မှောက်မှာပင် စည်သူဟိန်း၏ လက်ကို ခိုတွယ်ရင်း လိုက်ပါသွားသော 
တင်တင်မော်… 
 
 အရွက်မဲ့ သစ်ပုတ်ပင်ကြီးအောက်မှာ စာထုပ်ကြီး ကိုင်ပြီး ကျောက်ရုပ်တစ်ခုလို ရပ်၍ 
ကျန်ရစ်ခဲ့ရသည့် အဖြစ်…။ 
 
 ထိုအချိန်က စည်ကားလျက်ရှိသော တက္ကသိုလ် ကျောင်းသူကျောင်းသားတို့သည် သူ့ကို 
ရယ်မောစရာအဖြစ်နှင့် ကြည့်သွားကြလိမ့်မည် ထင်သည်။ 
 
 သူကတော့ ဘာမဆို ဘာကိုမှ မမြင်မိတော့ပါ။ 
 
 ရင်တွင်းမှာ အကြီးမားဆုံးသော အစိုင်အခဲအဖြစ် တည်ရှိနေခဲ့ဖူးသော 
ချစ်ခြင်းမေတ္တာသည် စက္ကန့်ပိုင်းအတွင်းမှာပင် လေနှင့် မြူမှုန်များနှယ် ချက်ချင်းပင် 
လွင့်ပြယ်ကွယ်ပျောက်ပြီး… 

 ထိုနေရာမှ နာကြည်းခြင်း၊ မုန်းတီးခြင်း၊ အရှက်ရခြင်း စသော ခံစားမှုတို့က ထုထည်ကြီးစွာ 
ရင်တွင်းသို့ တစ်မုဟုတ်ချင်း နေရာယူခဲ့ကြသည်။ 
 
 ထိုခံစားမှုသည် တက္ကသိုလ်မှ မထွက်ခွာမီအထိ ရင်ထမှဲာ နက်ရှိုင်းစူးနစ်စွာ 
တည်ရှိနေခဲ့သည်။ 
 
 ဘွဲ့ရပြီးချိန်၊ စီးပွားရေးလောကထဲသို့ ဝင်ရောက်ခဲ့ပြီးနောက်မှာ၊ ရင်ထဲ၌ ရှိခဲ့ဖူးသော 
မုန်းတီး နာကြည်းခြင်းများသည်လည်း ပါးလျားလာခဲ့ရာမှ မေ့လျော့ပျောက်ဆုံးသွားသည် 
အထိပါပဲ။ 
 
 ငယ်စဉ်ဘဝက… ချစ်ခြင်းမေတ္တာနှင့် နာကျင် ကြေကွဲရခြင်းများသည် ယခုလို 
လူလတ်အရွယ် ‘ဦး’ တပ်၍ ခေါ်ရချိန်မျိုးမှာ ဘာမှကို အဓိပ္ပါယ်မရှိတော့ပါ။ ရယ်စရာကောင်းသော 
ဒဏ္ဍာရီလေးတစ်ပုဒ်နှယ် ဟိုးအဝေးကြီးမှာ ကျန်ရစ်ခဲ့ပါပြီ…။ 
 
 ယခုလို သိန်းကို ရာနှင့်ချီ၍ အလုပ်လုပ်နေရသော ဦးအောင်မင်းဘဝ ရောက်ကာမှ ထာဝရ 
မော်တဲ့လား… သွားစမ်းပါ…။ 

□ 
 
 သန့်သဇင် ပြန်သွားချိန်မှာ ဒေါ်တင်တင်မော်ဟာ သူ ရေးလိုက်တဲ့ စာကို ပြန်ရပြီး 
“တင်တင်မော်၏ သမီးမို့ အလုပ်မခန့်နိုင်ပါ” ဟူသော စကားကို  ကြားရချိန်၌ ဘယ်လိုများ 
ဖြစ်သွားမလဲ… ဟူ၍ပင်  ဦးအောင်မင်း တွေးမနေအားပါ။ လုပ်သင့်လုပ်ထိုက်သော အလုပ်ကို 
တစ်ခဏအတွင်းမှာပင် အပြတ်ရှင်းလိုက်ရုံပါပဲ။ 
 
 သည့်နောက်မှာတော့ ရုံးခန်းမှာ တယ်လီဖုန်းနှစ်လုံးနှင့် ဂျင်ခြေလည်နေသည်။ 
 
 ကားမောင်းသွားချိန်မှာပင် ဆယ်လူလာဖုန်းက တကွီကွီ မြည်လာသဖြင့် ကောက်ကိုင်၍ 
ကားကို ခပ်ဖြည်းဖြည်း မောင်းရင်း အလုပ်ကိစ္စတွေ မှာကြားနေသော ဦးအောင်မင်း…။ 
 
 “ဒီညတော့ ငါ မလိုက်ပါရစေနဲ့တော့ကွာ၊ အိမ်ပြန်နောက်ကျတာလည်း ညတိုင်းလိုပဲ၊ 
ငါ့မိန်းမက နားလည်ခွင့်လွှတ်ပေမယ့် ငါ့သမီးလေးက မျှော်မျှော်နေလို့ပါကွာ…” 
 
 “ဘယ်ဖြစ်မလဲ အောင်မင်းရဲ့၊ ဒီည ညစာစားပွဲမှာ တို့ဖွင့်မယ့် စူပါမတ်ကတ်ကြီးမှာ 
ပစ္စည်းလာတင်မယ့် လူနဲ့ စကားပြောရမှာလေ၊ စာချုပ်ချုပ်ဖို့ပါ အပြီးချိန်းရမှာ၊ ငါ 
တစ်ယောက်တည်း မဆုံးဖြတ်ရဲဘူးကွ” 
 
 “မင်းကလည်း ငါ မပါရင် ဘာမှမဖြစ်တော့ပါလား မြတ်ထွန်းလင်းရာ၊ ဒါဖြင့်လည်း မင်း 
အဲဒီပုဂ္ဂိုလ်တွေနဲ့ သွားနှင့်၊ ငါ ဆက်ဆက်လာခဲ့မယ်” 

 “ကောင်းပြီ မြဟေဝန်ကိုပဲ နော်” 
 “စိတ်ချ ငါလာမယ်ဆို လာမှာပါ” 
 
 အိမ်ကို ခပ်စောစောလေး ပြန်မည်ဟု ရည်ရွယ်ထားကာမှ၊ စင်္ကာပူကို သွားတော့မယ့် 
ဧည့်သည်နှစ်ယောက် ရောက်လာလို့ စာကောက်ရေးပြီး လူကြုံပေးလိုက်ရသေးသည်။  
 
 အိမ်ပြန်ရောက်တော့ ထုံးစံအတိုင်း ဒီညစာ မိသားစုနှင့် မစားနိုင်ကြောင်း ပြောတော့လည်း 
မိန်းမက စိတ်ကောက်တာတွေ၊ ကိုကို မြန်မြန်ပြန်ခဲ့နော်တွေ ဘာတွေ ဘာမှလုပ်မနေပါ။ 
 
 ခင်ပွန်းသည် အလုပ် လုပ်နေရသည်ဟု နားလည်စွာ နေပေးသည်ပလဲား။ သူမ ရင်ထမှဲာ 
အချစ်မရှိ၍ဘဲ ခင်ပွန်းသည်၏ အပြန်လမ်းကို မမျှော်လေသလား မသိပါ။ 
 
 ဦးအောင်မင်းဘက်ကလည်း ဖောက်ပြန်ပျက်ကွက်ခြင်း မရှိ။ ငွေတွေ အထပ်လိုက် 
အပ်ထားပြီး တိုက်ကြီးနှင့် ကားသုံးစီးဖြင့် ထားနိုင်ခဲ့သလို၊ ဇနီးသည် ‘ဒေါ်တင်မိုးအေး’ ကလည်း 
သူဌေးသမီးပါပဲ။ စိန်ရွှေရတနာ အပြည့်ပါလာသူ။ ဘွဲ့ရပြီးသူတစ်ယောက် ဖြစ်ပေမဲ့ 
ဘဝင်မြင့်ခြင်းမရှိ။ အိမ်ထောင့်တာဝန်ကို စီမံခန့်ခွဲနိုင်သူ။ သားသမီး သုံးယောက်အပေါ်မှာ 
တာဝန်ကျေသော မိခင်ကောင်းတစ်ဦးပါပင်။ 
 
 အိမ်ထောင်ရေးမှာ ဟိုမှာဘက် သည်မှာဘက် တာဝန်ကျေနေကြလျှင် ပြီးတာပါပဲ။ 
သာယာနေတာပါပဲ။ 
 
 ချစ်လိုက်ကြတာမှ အသက်ပေးမတတ် ဆိုသူတွေပဲ ပြဿနာတွေ တက်နေကြတာပါဟု 
ဦးအောင်မင်း တွေးမိလာသည်။ 
 
 အချစ်ဆိုသည်ကိုက အေးမြခြင်းမှ မဟုတ်ဘဲ၊ လောင်မြိုက်ခြင်းပဲလေ။ 
 
 အိမ်ထောင်ရေးကျပြန်တော့ သူ့ဘက် ကိုယ့်ဘက် မျှတစွာ နားလည်ပေးကြရင် 
သာယာတာပါပဲ။ အိမ်ထောင်တစ်ခုထမှဲာ ချစ်ခြင်းဆိုတာ ခပ်သေးသေး အရာတစ်ခုပဲဟု 
ဦးအောင်မင်း ခံယူမိသည်။ 
 
 ထိုနေ့ညက မြဟေဝန် ရောက်တော့ သူငယ်ချင်း မြတ်ထွန်းလင်းတို့အဖွဲ့၏ စားပွဲဝိုင်းမှာ 
ဘလက်ခ်လေဘယ်လ် ပုလင်းတောင် အတော်လျော့နေပြီ… 
 
 ဆူညံနေသော ကာရာအိုကေ အဆိုတော်မများ၏ အသံကြားမှာ၊ အလုပ်စကားကို မနည်း 
ပြောယူရသည်။ 

 ဟင်းလျာတွေက တစ်ပွဲပြီး တစ်ပွဲမို့ စင်ပေါ်တက်ပြီး ပန်းကုံးမစွပ်တာတောင်မှ ဒီဝိုင်းပြီးလို့ 
ရှင်းလျှင် သောင်းကျော်ပေမည်။ 
 
 “အောင်မင်း အခုဆိုနေတဲ့ အဆိုတော်ကို ကြည့်လိုက်စမ်း” 
 “အရမ်းဟော့တ်ပါလား၊ ဝတ်စားထားတာကလဲ မလုံမခြုံနဲ့…” 
 
 “ဟုတ်တယ်… ငါလည်း မြင်ဖူးပါတယ်ဆိုပြီး ကြည့်နေမိတာ၊ သူ့နာမည် ကြေညာတော့မှ ငါ 
သတိပြန်ရတာ၊ သန့်သဇင်တဲ့…” 
 “သန့်သဇင်… ဘယ်သူလဲ သန့်သဇင် ဆိုတာ…” 
 “မင်းဆီ အလုပ်လာလျှောက်တဲ့ ကောင်မလေးလေကွာ၊ ဒေါ်တင်တင်မော်ရဲ့ 
သမီးဆိုတာ…” 
 “ဪ… အေး… ဟုတ်ပြီ ငါ သတိရပြီ” ဦးအောင်မင်း စိတ်ဝင်စားစွာ ကုလားထိုင်ကို 
လှည့်ထိုင်လိုက်သည်။ 
 
 ဟဲဗီးမက်တယ်လ်ဆိုသော ပွင့်ထွက်ပေါက်ကွဲသီချင်းကို ဟစ်အော်သီဆိုလျက်… 
ခြေတွေဆောင့်၊ ခေါင်းတွေ ယမ်း၊ ဟိုဘက် ဒီဘက် ပြေးနှင့် အပူရောင် ဂီတကို ဖန်ဆင်းနေရသည့် 
ကောင်မလေး… 
 
 ပန်းကုံး တက်စွပ်သူတွေက မနမ်းမိရုံ တစ်မည်၊ ထိထိခိုက်ခိုက် လုပ်နေ၍ 
အောက်ကလည်း တဟေးဟေး တဝါးဝါး… 
 
 ထိုညက… ဦးအောင်မင်းတို့ ဝိုင်းမှာလည်း လူတွေ ထပ်ထပ်တိုးလာသဖြင့် 
စိုပြည်စည်ကားစွာ ညနက်မှ ပြန်ဖြစ်ကြသည်။ 
 
 ဟိုကားပေါ် တက်ပါ၊ ဒီကားနဲ့ ပို့ပါရစေဆိုပြီး စေတနာပိုနေကြသူများ အလယ်မှာ 
သန့်သဇင်ကို မြင်လိုက်ရတော့ ဦးမြတ်ထွန်းလင်းကပင်… 
 
 “တို့ဆီမှာ အလုပ်လာလျှောက်တုန်းကသာ၊ ဒီကောင်မလေးကို ခန့်လိုက်ရင် သန့်သဇင် 
ဒီစင်ပေါ် ရောက်မှာ မဟုတ်ဘူးနော်” 
 
 ဦးအောင်မင်း ဘာအဖြေမှ မပေးမိဘဲ၊ သူ့ရဲ့ ပါကျဲရိုးကားပေါ် တက်ပြီး တစ်ယောက်တည်း 
မောင်းကာ ရန်ကုန် ညကို ဖြတ်သန်းလာခဲ့သည်။ 
 
 အကယ်၍သာ… 
 ဒေါ်တင်တင်မော် ငယ်စဉ်က၊ အလှမာနတွေ တက်ပြီး မောင်အောင်မင်း၏ အရှက်ကို 
မခွဲခဲ့ဘူးဆိုပါလျှင် ဤဇာတ်လမ်း ဖြစ်လာစရာ အကြောင်း မရှိနိုင်ပါ… 
 
 အကယ်၍သာ… 

 သူဌေးဦးအောင်မင်းသည် ငယ်ဘဝဇာတ်လမ်းများကို ဥပေက္ခာပြြုပီး၊ တကယ့် 
ရိုးသားတည်ငြိမ်သော၊ လိမ္မာယဉ်ကျေးပုံရသော… သန့်သဇင်လေးကိုသာ အလုပ်ခန့်လိုက်မည် 
ဆိုလျှင် သန့်သဇင် ဤကာရာအိုကေစင်ပေါ်သို့ ရောက်လာမည် မဟုတ်ပါ။ 
 
 ဒေါ်တင်တင်မော်၏ တစ်ချိန်သောအခါက အလှမာနမီးနှင့် ဦးအောငမ်င်း၏ အောင်နိုင်သူ 
ဘဝမှ မာနမီး။ ဤမီးများသည် အရှိန်ပြင်းစွာ တောက်လောင်ရာမှ… အပြစ်မဲ့သော သန့်သဇင်ကို 
အရှိန်ဟပ်ခဲ့ခြင်း ဖြစ်၏။ 
 
 ဤမာနမီးရှိန်တို့ကြောင့် သဇင်လေး နွမ်းခဲ့ပြီ… ညစ်ထေးခဲ့ပြီ…  
  
 နွမ်းရုံပဲလား… ကြွေ မကြွေ ဆိုတာကတော့ သန့်သဇင်၏ ဆင်ခြင်တုံတရားနှင့် 
ကာလသမားတော်ကသာ အဖြေပေးနိုင်ပါလိမ့်မည်…။ 

ကလျာ(ဝိဇ္ဇာ-သိပ္ပံ) 
အရိန္ဒမာမဂ္ဂဇင်း 

၁၉၉၅ ခုနှစ်၊ မေလ။ 

တစ်ကမ္ဘာလုံးနဲ့ တစ်ယောက် တစ်ကမ္ဘာလုံးနဲ့ တစ်ယောက် တစ်ကမ္ဘာလုံးနဲ့ တစ်ယောက် တစ်ကမ္ဘာလုံးနဲ့ တစ်ယောက် ((((ကြူကြူကြူကြူကြူကြူကြူကြူသင်းသင်းသင်းသင်း))))    
 
 “ကဲ… ပြော မပြောချင်တော့ဘူး၊ ဒါသာ ဖတ်ကြည့်ကြပေတော့” 
  
 ဒေါ်လှက စာရွက်ခေါက်ကလေးကို သူ့သမီးကြီး၏ ရင်ခွင်ထဲ ပစ်ချလိုက်၏။ ဒေါ်ခင်ခင်က 
မိခင်၏ လေသံ တိုတောင်းပြတ်သားပုံကြောင့် မိခင်မျက်နှာကို မော့ကြည့်လိုက်၏။ ချက်ချင်းပင် 
စာကို ကောက်ဖွင့်လိုက်၏။ ဒေါ်ခင်ခင်၏ ညမီဖြစ်သူ ကျောင်းဆရာမ ဒေါ်အေးအေးငြိမ်းကပါ 
အနားသို့ရောက်လာပြီး ညီအစ်မနှစ်ယောက် ခေါင်းချင်းဆိုင် ဖတ်လိုက်ကြ၏။ 
 
 “အမယ်… ဒါ ရည်းစားစာပဲ” 
 အပျို ကြီး ဒေါ်အေးအေးငြိမ်း၏ အံ့ဩသံ။ 
 
 “စာတွေ ဘာတွေ ပေးတဲ့အဆင့်ထိတောင် ရောက်နေကြပြီကိုး” 
 ဒေါ်ခင်ခင်၏ မှတ်ချက်။ 
 
 “နေပါဦး၊ ဘယ်သူက ပေးတာလဲ မေမေရဲ့…” 
 
 “ဘယ်သူက မလဲအေ၊ ဟိုကောင် ငွေအိုးပေါ့၊ တလောကတည်းက ကြည့်ရတာ 
အကဲသိပ်မရလို့ ဂရုစိုက်နေတာ၊ ဒီစာ အသွားအလာ ကြည့်ရတာ မိရွှေသိန်းက ခေါင်းညိတ်ဟန် 
မတူသေးပါဘူး၊ ဟိုက တစ်ဖက်သတ်” 
 
 “အိုး.. ခေါင်းညိတ်ရအောင် မိသိန်းသိန်းက ဘယ်အရွယ်ရောက်နေလို့တုံး မေမေရဲ့၊ 
လူလားမြောက်တာတောင် လေး ငါးလ ရှိသေးတဲ့ဟာကို၊ နေနှင့်ဦး မိသိန်းသိန်း ဘယ်မလဲ၊ 
ပေါင်တွင်းကြောကို နာနာလိမ်ပစ်လိုက်ဦးမယ်” 
 
 ဒေါ်အေးအေးငြိမ်းက ကျောင်းဆရာမ လေသံ၊ အပျိုကြီးမာန်တို့ ပေါင်းစပ်ကာ 
အံတကြိတ်ကြိတ်ဖြင့် ကြိမ်းဝါးနေသည်။ သူ့မျက်စိထတွဲင် ဆယ့်ခြောက်နှစ်ပြည့်စ၊ အပျိုဖော်ဝင်စ 
သိန်းသိန်းကို ကလေးဟုသာ မြင်နေသည်။ သူကိုယ်တိုင်ကလည်း အသက် ၃၀ ကျော်သည့်တိုင် 
အိမ်ထောင်မပြုဘဲ ဣနြေ္ဒတွေ သိက္ခာတွေ ထိန်း၍ နေလာခဲ့သူမို့ သိန်းသိန်းဆီက ရည်းစားစာ 
တွေ့သည်ဆိုရုံနှင့် အကြီးအကျယ် မကျေမနပ် ဖြစ်သွားမိ၏။ 
 
 “ဒါကြောင့် အစကတည်းက မေမေ့ကို ခင်ခင် ပြောသားပဲ၊ ရေစည်အငှား ငှားရင် 
လူပျိုလူရွယ်လေးတွေကို မငှားပါနဲ့၊ အသက်ကြီးကြီး အိမ်ထောင်ရှိတဲ့လူကို ငှားပါလို့” 
 
 ဒေါ်ခင်ခင်က မအေကြီးကို အပြစ်တင်လိုက်၏။ 
 “အောင်မယ် မခင်ခင်၊ ဘယ်သူ့ငှားငှား ဖြစ်ချင်တဲ့လူ ဖြစ်တာပဲအေ့၊ ညည်းတုန်းကတော့ 
ယောက်ျားလေးတွေနဲ့ ရောရောနှောနှော နီးနီးစပ်စပ် ဖြစ်မှာစိုးလို့ ကျောင်းထားတာတောင် 

မိန်းကလေးတွေချည်း ရှိတဲ့ကျောင်းမှာ ထားခဲ့တာ မဟုတ်လား၊ ဒါတောင် ဆယ်တန်း မအောင်ခင် 
လင်နောက် လိုက်ပြေးသွားခဲ့တာ မဟုတ်လား” 
 
 “ဟာ… မေမေကလဲ” 
 သူ့ဘက် မြားဦးလှည့်လာတော့ ဒေါ်ခင်ခင် ရှေ့မဆက်သာတော့ချေ။ “ဟာ… 
မေမေကလဲ”ဟု တစ်ခွန်းသာ ဟန့်တားသယောင်ယောင် ပြောပြီး လက်ထကဲ စာတိုလေးကို 
ထပ်ဖတ်နေလိုက်ရသည်။ ဒေါ်ခင်ခင်သည် အသက် ၄၀ နာ နား နီးနေသည့် သားနှစ်ယောက်မိခင် 
ဖြစ်သော်လည်း သူ့ဘက်က ချို့ယွင်းချက်ကို အလျဉ်းသင့်တိုင်း ထုတ်ဖော်ပြောတတ်သည့် 
မိခင်ကြီးကိုမူ လုံးလုံးကြီး မလွန်ဆန်ဝံ့ပါချေ။ ကိုယ်ကလည်း အပြစ်ရှိခဲ့ပေသည်ကိုး။ 
 
 စာတိုလေးကတော့ ဒေါ်ခင်ခင့်အတွက် မထူးခြားလှပါ။ ယောက်ျားလေးများ၏ 
ရှေးရိုးထုံးစံအတိုင်း ချစ်ကြောင်း၊ ကြိုက်ကြောင်း မျက်နှာကလေးကို အစဉ်တွေ့နေချင်ကြောင်း၊ 
ပြီးတော့ သူ့ကို ပြန်ချစ်ဖို့အကြောင်း။ လက်ရေးက ကြောင်ခြစ်သလို စာလုံးပေါင်းကလည်း 
အမှားမှားအယွင်းယွင်း။ စကားလုံး သုံးနှုန်းပုံနှင့် စာအရေးအသားကလည်း ကဘောက်တိ 
ကဘောက်ချာ။ 
 
 “ဟင်း… လေးတန်းတောင် အောင်ရဲ့လား မပြောတတ်ဘူး၊ ဒီကောင် ဒီလောက်ရတဲာ 
အိမ်က ဟာမကိုက အနေမတတ်လို့၊ အရောဝင်လို့ ဖြစ်လိမ့်မယ်၊ မိသိန်းသိန်းတော့လား” 
 
 ကျောင်းဆရာမပီပီ လက်ရေးကိုကြည့်၍ အတန်းကို ဖြတ်လိုက်သည်။ ပြီး စိတ်လိုက်မာန်ပါ 
မီးဖိုဘက် ထွက်သွား၏။ တစ်ခဏအတွင်းမှာပင် သူ့လက်ထတွဲင် ပါလာသူက သိန်းသိန်း။ 
ဆီးရွက်ခန့် မျက်နှာငယ်လေးနှင့်။ 
 
 “ကဲ… ဆိုစမ်း မိရွှေသိန်း၊ ညာမယ်တော့ မကြံနဲ့” 
 
 သိန်းသိန်းသည် မျက်လုံးကလေး ကလယ်ကလယ်ဖြင့် ဒေါ်လှကို  ကြည့်သည်။ ပြီးတော့ 
ဒေါ်ခင်ခင်၊ အပျိုကြီး ဒေါ်အေးအေးငြိမ်းကိုမူ ငယ်ကြောက်ပီပီ တစေတ့စောင်းကလေးတောင်မှ 
မကြည့်ဝံ့။ 
 
 “ဒီစာ ဘယ်တုန်းက ရတာလဲ” ဒေါ်လှက စစစ်သည်။ 
 “မ… မနေ့ကပါ မေမေကြီး” 
 တုန်တုန်ရီရီ ဖြေပြီး ဒေါ်ခင်ခင့် မျက်နှာကို အားကိုးတကြီး ကြည့်ပြန်သည်။ 
 
 “မနက်ကလား၊ မနေ့ကလား…” 
 ခပ်ဆတ်ဆတ် ထပ်မေးလိုက်သော ဒေါ်အေးအေးငြိမ်း၏အသံ။ “မ… မနေ့ကပါ၊ မနက်က 
မဟုတ်ပါဘူး မမအေးငြိမ်း” 
 
 “ဟင်… မနေ့ကတည်းက ပေးတာ၊ ငါတို့ကို ဘာဖြစ်လို့ မတိုင်သလဲ မိသိန်းသိန်းရဲ့” 

 ပြောရင်း သိန်းသိန်းခေါင်းကို ဒေါက်ခနဲ ခေါက်ပစ်လိုက်၏။ နဂိုကတည်းက 
မျက်ရည်ဝိုင်းနေသူကလေး မျက်ရည်တွေ ဝေကျလာသည်။ 
 
 “ဘာလဲ ညည်းကပါ ကြိုက်နေလို့လား၊ ဟင်…” 
 ‘ဟင်’ ဟူသောလေသံက ဟိန်းထွက်လာသည်မို့၊ သိန်းသိန်း ပိုကြောက်ရွံ့သွားသည်။ 
ဘာဖြေရမှန်းမသိဘဲ တုန်သွားသည်။ 
 
 “ဟဲ့… ဖြေလေ၊ ညည်းက ငွေအိုးကို ကြိုက်နေလို့လား” 
 
 “မ.. မဟုတ်ပါဘူး မမအေးငြိမ်းရယ်၊ သူ… သူက မမတို့ကို မတိုင်ပါနဲ့တဲ့၊ တိုင်ရင် သူ 
ရေစည်တိုက်ရတော့မှာ မဟုတ်ဘူးဆိုလို့ပါ” 
 
 “အောင်မယ်… ဟုတ်.. ဟုတ်သေးတော့၊ သူ့စကား ဒီလောက် နားထောင်နေရအောင် 
ညည်းက သူ့… ဟာ ငါတယ်လေ” 
 
 လိမ်ပြန်ပြီ ပေါင်တွင်းကြော တစ်ချက်။ သိန်းသိန်း တွန့်တွန့်လူးသွားပြန်၏။ ဆရာမမို့ 
အလိမ်အခေါက် ကျင့်သားရနေ၍လား မသိ။ ပိုင်ပိုင်နိုင်နိုင် ရှိလွန်းလှ၏။ ဒါကြောင့်လည်း 
သည်အိမ်မှာ ဒေါ်ခင်ခင့်သားနှစ်ယောက်ကို ရိုက်စရာရှိလျှင် ဒေါ်အေးအေးငြိမ်းကိုသာ 
တာဝန်ပေးလေ့ရှိ၏။ အဘွား ဒေါ်လှရော၊ မအေ ဖအေရော မရိုက်ရက်ကြသမျှ
ဒေါ်အေးအေးငြိမ်းကိုသာ ခွဲတမ်းချပေးလေ့ ရှိ ကြစမြဲ။ 
 
 ဒေါ်ခင်ခင်ကမူ ညီမ၏ အလိမ်အခေါက်များကို ကြည့်ရင်း သူ သိန်းသိန်း အရွယ်၊ 
ကိုလှမောင်နှင့် ရည်းစားထားစဉ်တုန်းက၊ မိခင်ကြီးနှင့် အဒေါ်များ လိမ်ခဲ့ ခေါက်ခဲ့သည်ကို 
ပြန်လည်ခံစားနေမိသည်။ နာသည်မှ တော်တော့်ကို နာခဲ့ပါသည်။ သို့ပေမဲ့ ထိုအလိမ်အခေါက်၊ 
အရိုက်အနှက်၊ အဆိုအဆဲတွေ များလွန်းသောကြောင့်ပင် ကိုလှမောင်နှင့် မြန်မြန်ယူခဲ့သည်ဟု 
သူထင်သည်။ ထို့ကြောင့်- 
 “ကဲပါ အေးငြိမ်းရယ်၊ သိန်းသိန်းကလည်း ပြန်ကြိုက်တာမှ မဟုတ်သေးဘဲကွယ်၊ မနက် 
စောစောစီးစီး ဆိုပြောမနေပါနဲ့တော့၊ သိန်းသိန်း သွား သွား ချက်ချည်တော့၊ အေးငြိမ်းကလည်း 
ပြင်တော့၊ ကျောင်းစောစော သွားရမှာဆို” 
 
 “သိန်းသိန်း သွားတော့”ဟု ဒေါ်ခင်ခင် ပြောလိုက်သည်နှင့် တစ်မိနစ် မဆိုင်းဘဲ
နောက်ဖေးခန်းထဲ ဝင်သွားသည့် သိန်းသိန်းကို ကြည့်ကာ ဒေါ်အေးအေးငြိမ်းက တတွတ်တွတ် 
မြည်တွန်ဆဲ…။ 
 “မိန်းမကိုက…” 
 “ဪကွယ်၊ ဒါမျိုးဆိုတာ ဖြည်းဖြည်းဆေးဆေး ချော့မော့ပြောမှ နားဝင်တတ်တာ 
အေးငြိမ်းရဲ့၊ ညည်းလည်း ဒီအရွယ်လေးတွေ ထိန်းကျောင်း စာသင်နေရတာပဲဟာ၊ 
စိတ်ကစားတတ်တဲ့ အရွယ်ဆိုတာ ဒီလိုပဲပေါ့” 

 ဒေါ်ခင်ခင်က ပြေရာပြေကြောင်း နှစ်သိမ့်သည်။ 
 “အို… စိတ်ကစားတာ မဟုတ်ဘူး မမခင်ရဲ့၊ မီးနဲ့ ကစားချင်နေတာ သိလား၊ ဟင်း.. 
ဒီလိုမီးမျိုးက လောင်မိရင် ငြိမ်းလွယ်တာ မဟုတ်ဘူး၊ ကျောင်းမှာများ ဒီလိုစာတွေ မိရင် 
ကောင်းကောင်းတီးပစ်လိုက်တာ၊ တကတဲ အရွယ်မရောက်သေးဘူး၊ ကလဲိုက်တာ လွန်ရော” 
 
 မကျေမချမ်းပြောရင်း ငွေအိုး စာကို ကောက်ယူကာ အစိတ်စိတ်အမြွှာမြွှာ 
ဆုတ်ဖြဲပစ်လိုက်၏။ 
 “လူပုံလေးက ရိုးပုံရိုးလက်နဲ့၊ သူများတကာ သမီးလို  ညီမလို မွေးထားတဲ့ 
မိန်းကလေးကိုမှ…” 
 
 ဟုတ်ပါသည်။ သိန်းသိန်းသည် ရောက်လာစဉ်က ၅ နှစ်သမီးသာ ရှိပါသေးသည်။ 
သိန်းသိန်း မိခင်ကိုယ်တိုင်က ဖခင်မဲ့ သားသမီး ၆ ယောက်ကို သူ ရှာဖွေမကျွေးနိုင်တော့၍၊ 
စိတ်ချရမည့် လူများထံတွင် သားသမီးသုံးယောက်ကို အပိုင်မွေးရန် ပေးပစ်မည့် သတင်း 
ကြားကတည်းက ဒေါ်လှက မှာထားခဲ့သည်။ သိန်းသိန်းသည် တောသူ မဟုတ်။ မဟာရန်ကုန်မြို့၏ 
မြို့စွန်မြို့ဖျား ထောက်ကြံ့ဘက်မှ ဖြစ်သည်။ 
 
 ရေစက်ဆုံချင်တော့ သိန်းသိန်းကို မြင်မြင်ချင်း သူတို့ သဘောကျကြသည်။ 
သဘောကျသည်ဆိုရာ၌ ကိုယ့်အမြင်နှင့်ကိုယ်ပင်။ ဒေါ်လှအမြင်က သွက်လက်ချက်ချာပြီး 
ခိုင်းလျှင် ဖင်ပေါ့သူလေးမို့။ သားနှစ်ယောက် မိခင် ရုံးအုပ်စာရေးမ ဒေါ်ခင်ခင်ကတော့ 
သူ့သားငယ်လေးနှင့်သင့်မြတ်အောင် နေတတ်သည့် သား၏ ကစားဖော်အဖြစ်၊ အားလုံးထက် ပို၍ 
ထူးခြားသော သံယောဇဉ်ဖြင့် ချစ်ခင်မိသူကတော့ အပျိုကြီး ဒေါ်အေးအေးငြိမ်း။ သူကတော့ 
သိန်းသိန်းကို ခိုင်း၍ ကောင်းသူအဖြစ် မမြင်နိုင်ဘဲ သွေးရင်းသားရင်း သံယောဇဉ်မျိုးဖြင့် ချစ်ခဲ့ရသူ။ 
ပြုစုပျိုးထောင်ခဲ့သူပင်။ သည်မိန်းကလေးကို ညဘက် စာသင်ပေးသူကလည်း သူ။ နောက် 
အတော်ကလေး ရေးတတ် ဖတ်တတ်လာတော့ မိခင်ကြီးနှင့် အတိုက်အခံပြောပြီး 
ကျောင်းထားပေးသည်ကလည်း သူ။ လွန်ခဲ့သော နှစ်နှစ် မိခင်ကြီး အရိုးအဆစ်နာသည့် 
ရောဂါကြောင့် အိပ်ရာထဲက မထနိုင်သည့် နှစ်ကမှ၊ သိန်းသိန်းကို ကျောင်းထုတ်ခဲ့ရသည်။ ထိုစဉ်က 
သိန်းသိန်း ခြောက်တန်း။ ဒါကိုပင် ဒေါ်အေးအေးငြိမ်း ရင်ထဲက ဘဝင်မကျ။ လိပ်ပြာလည်း မသန့်။ 
 
 “ကိုယ့်ညီမ အရင်းကလေးသာဆို၊ ဒီလို  လွယ်လွယ်နဲ့ ကျောင်းထုတ်ပစ်ရက်ပါ့မလား၊ 
ကျောင်းထုတ်ပစ်နိုင်ပါ့မလား”ဟု အခါခါ တွေးကြည့်နေမိသည်။ တစ်ခါ တစ်ခါ အိမ်ရှေ့က 
ဖြတ်သွားသည့် ကျောင်းသား ကျောင်းသူကလေးများကို သိန်းသိန်း ငေးမောကြည့်ရှုနေသည်ကို 
တွေ့လျှင် လုံးဝ စိတ်မကောင်း။ 
 
 ယခုတော့ သူ သံယောဇဉ်ကြီးခဲ့ရသည့် မိန်းကလေးသည် အတောင်ပင် မစုံသေးမီ 
ပျံသန်းချင်နေပါပကော။ 

 “မဖြစ်ဘူး မဖြစ်ဘူး၊ မီးဆိုတာ မလောင်ခင် တားမှ၊ မေမေနဲ့ မမခင်ကိုလည်း 
မျက်ခြည်မပြတ် ကြည့်နေဖို့ ပြောထားဦးမှ” 

□ 
 
 ထိုနေ့က စ၍ ဒေါ်လှတို့သားအမိ သုံးယောက်သည် အချိန်ရှိတိုင်း၊ အခွင့်သင့်တိုင်း 
သိန်းသိန်း၏ ‘ချစ်ရေးတိုက်ပွဲ’ကို အပြင်းအထန် ဆင်နြွှဲကတော့သည်။ ပရိယာယ်အမျိုးမျိုး၊ 
စစ်ဆင်းရေး အထွေထွေဖြင့် တိုက်စစ်ဆင်ကြသည်။ သိန်းသိန်း၏ အသည်းနှလုံးကို ခံတပ်တွေ 
အထပ်ထပ် ဆို့ကြပ်ပိတ်ကာ ထားကြတော့သည်။ 
 
 “သမီးကို မေမေကြီးတို့က သမီးရင်းလို မွေးခဲ့တာ မဟုတ်လား၊ စဉ်းစားကြည့်ပါလား၊ 
တကယ့် သမီးရင်းလို ချစ်လို့ နားကပ်ရော၊ ဆွဲကြိုးရော၊ လက်စွပ်ရော ဆင်ပေးထားတာ 
မဟုတ်လား၊ ဟောဒီ နားကပ်လုပ်တုန်းက တစ်ရာကျော်၊ ဆွဲကြိုးတုန်းက ခြောက်ရာ၊ လက်စွပ်က 
သုံးရာကျော်၊ ကဲ… နည်းသလား၊ မချစ်ရင် ဒါတွေ လုပ်ပေးပါ့မလား၊ သမီး စဉ်းစားကြည့်၊ သမီး 
ဟိုဟိုဒီဒီစိတ်တွေ မထားနဲ့၊ အချိန်တန် အရွယ်ရောက်ရင် သင့်တော်တဲ့လူ တွေ့ရင် မေမေကြီးက 
ပေးစားမှာပေါ့၊ ဒီငွေအိုးဆိုတဲ့ ကောင်က ဆင်းရဲလိုက်တာ၊ သမီး မြင်တဲ့အတိုင်း၊ သူ့အဖေကလည်း 
နောက်မိန်းမငယ်နဲ့၊ မအေကလည်း အကျင့်သိပ်ကောင်းတာ မဟုတ်ဘူး။ လက်ဆော့သတဲ့၊ 
ဒီလိုမျိုးရိုးမကောင်းတာကို စိတ်ကူးထဲတောင် မထည့်နဲ့ ကြားလား” 
 
 ဒေါ်လှကလည်း သူ့နည်းနှင့်သူ။ သိန်းသိန်းက ခေါင်းကလေး အောက်ချ၍ ခပ်ငိုင်ငိုင် 
နားထောင်နေတတ်စမြဲ။ သူ့စိတ်ထဲတွင် ယောက်ျားလေးတစ်ဦး ပေးသည့် စာလေးတစ်စောင်ကို 
လက်ခံမိရုံမျှနှင့် သည်မျှ တတွတ်တွတ် ဆိုပြောနေသည်ကို နားမလည်နိုင်ပေ။ 
 
 ဒေါ်ခင်ခင်ကတော့ တစ်မျိုး။ လေပျော့ကလေးဖြင့်- 
 “သိန်းသိန်းရေ…. လိမ်လိမ်မာမာနေနော်၊ ယောက်ျားဆိုတာလေ ဘယ်အချိန်ယူယူ 
ရတယ် သိလား၊ သိန်းသိန်းက ခုမှ ၁၆ နှစ်  ရှိသေးတာ၊ စောစောယူ စောစောဒုက္ခရောက်တာပဲ၊ 
မမတုန်းက နှစ်ဖက်စလုံး အိမ်တွေက ပစ်ထားလို့ ဒုက္ခရောက်လိုက်တာ မပြောနဲ့တော့ကွယ်၊ 
ကြိုက်တာတော့ ကြိုက်ရပါတယ်ကွယ်၊ ဒါပေမဲ့ မိန်းမကောင်း ပန်းပန် တစ်ပွင့်တန်တဲ့၊ မကြိုက်ခင် 
စဉ်းစားမှ တော်ရုံကျတာ၊ မိန်းကလေးဆိုတာ ရှေ့ရေးကို တွေးတတ်မှ သိလား၊ ငွေအိုးနဲ့ 
သဘောမတူလို့ ပြောတာ မဟုတ်ဘူးနော်၊ မမ ညီမ ဆင်းရမှဲာစိုးလို့ ပြောတာ၊ ဒီ အိမ်မှာ နေရတာ 
သိန်းသိန်း ဘာများ ပူစရာရှိသလဲ၊ ရွှေဆို ရွှေ၊ အဝတ်ဆို အဝတ်၊ ပြည့်ပြည့်စုံစုံ နေရတာ 
မဟုတ်လား၊ ဆင်းရဲတဲ့လူ ယူရင် ညီမပဲ ဆင်းရမှဲာ၊ မမိုက်နဲ့ ကြားလား” 
 
 ဒေါ်ခင်ခင်က ဤသို့ ချော့မော့ပြောပြန်တော့လည်း မျက်လုံးကလေး ပေကလပ် ပေကလပ် 
လုပ်ကာ၊ လက်သည်းလေး တဖွဖွ ကိုက်ကာ နားထောင်ခဲ့ရသည်သာ။ မမခင် စကားကိုတော့ 
နားဝင်မိသလိုလို။ ချိုသာသော အပြောနှင့် စူးရဲသော ငွေအိုး၏ အကြည့်တို့ကိုပင် မေ့သွားသလိုလို။ 
 
 ဒေါ်အေးအေးငြိမ်းကျတော့ တစ်မျိုး။ သူက သိန်းသိန်းကို တတွတ်တွတ်နှင့် နားပူအောင် 
မဆူ။ ပရိယာယ်သစ်ဖြင့် စစ်ဆင်ရေး လုပ်သည်။ သူက ငွေအိုး ရေထည့်လာတတ်သည့် ညနေပိုင်း 

၅ နာရီခန့်တွင် မီးဖိုထဲက လေး ငါး ဆယ်ရယ် ဆက်တိုက် စောင့်သည်။ ငွေအိုးကလည်း သိန်းသိန်း 
မီးဖိုထဲရှိတတ်သည့် အချိန်ကိမှု ရွေး၍ ရေထည့်လာတတ်သည်ကိုး။ 
 
 “ဪ… ငွေအိုးတောင် ရေထည့်လာပြီကိုး” 
 “ဟုတ်ကဲ့… မမအေး” 
 “မင်း ရေစည်တိုက်တာ တစ်နေ့ ဘယ်လောက် ရလကွဲ့ ” 
 “အမှန်မရှိပါဘူး မမအေးရယ်၊ တစ်ခါတလေလည်း ခြောက်ကျပ်၊ ခုနှစ်ကျပ်၊ 
တစ်ခါတလေလည်း ရှစ်ကျပ်၊ တစ်ဆယ်ပေါ့၊ မိုးတွင်းကျရင်တော့ သုံးလေးကျပ်ပဲ ကိုက်ပါတယ် 
ခင်ဗျ” 
 သဘောရိုးနှင့် မေးသည် ထင်မှတ်သဖြင့် ငွေအိုးက အမှန်အတိုင်း ဖြေရှာသည်။ 
 
 “ဟဲ့... နည်းလှချည်လား၊ ငါက မင်း တစ်နေ့ တစ်နေ့ ဆယ့်လေးငါးကျပ်ရတယ် 
မှတ်နေတာ” 
 “ကိုယ်ပိုင်စည် ဆိုရင်တော့ ရနိုင်ပါတယ် ခင်ဗျ၊ ခုတော့ ဒီစည်ကို  တစ်ညနေ တစ်ဆယ်နဲ့ 
ငှားတိုက်ရတာမို့ပါ” 
 “ဪ… ဪ… မင်းက ရေစည်လေး တစ်လုံးတောင်မှ အပိုင်မရှိသေးဘကဲိုး” 
 
 မမအေးက ငါ့ကို ရင်းရင်းနှီးနှီး မေးရှာတယ်ဟု ကျိတ် ဝမ်းသာနေခဲ့မိသည့် 
ငွေအိုးတစ်ယောက် အောင့်သွားတော့၏။ မျက်လွှာလေးချကာ အိုးတိုက်နေသည့် သိန်းသိန်းကို 
တစ်ချက် ခိုးကြည့်ကာ အမြန်ဆုံး လစ်သွားတော့၏။ 
 
 နောက်တစ်ကြိမ် ကြုံကြိုက်ပြန်တော့လည်း… 
 “ဟဲ့… ငွေအိုး၊ မင်းအဖေက မင်းတို့ကိုရော ပိုက်ဆံလေးဘာလေး ပေးရဲ့လား” 
 “ဟုတ်ကဲ့ ပေးတဲ့အခါလည်း ပေးပါတယ်ခင်ဗျ၊ ဒါပေမဲ့ မမအေးရယ်၊ 
သူ့နောက်မိန်းမကလည်း ကလေး သုံးယောက် ရနေပြီလေ။ ဒီတော့ ကျွန်တော်တို့အိမ် 
ဘယ်သိပ်ပေးနိုင်မလဲ မမအေးရာ” 
 “အင်း… မင်းတို့ကလည်း မောင်နှမ ငါးယောက်နော်” 
 “ဟုတ်… ခင်ဗျ” 
 “မင်း တစ်ယောက်တည်း ရှာတာနဲ့ ကသီမှာပဲနော်” 
 “ကသီတာပေါ့ မမအေးရယ်၊ ကျွန်တော့်အောက် ထွေးထွေးကလည်း မနက်ဈေးမှာ 
မုန့်လက်ဆောင်း ရောင်းရသေးတယ်၊ သူက တစ်နေ့ သုံးလေးကျပ်တော့ မြတ်ပါရဲ့၊ ဒါပေမဲ့ 
မိန်းကလေးဆိုတော့ အဝတ်အစားဖိုးနဲ့ ကုန်တာပါပဲ” 
 “ဪ… ဪ… အင်း… နှမအပျိုလေးလည်း ဂရုစိုက်ဦးကွဲ့ ကြားလား၊ မင်းတို့မှာ 
မွဲရတဲ့အထဲ ဆင်းရဲတဲ့လူနဲ့ ရသွားရင် ဒုက္ခတွင်း နက်သထက် နက်သွားဦးမယ်၊ အနည်းဆုံး 
စာရေးစာချီလောက်နဲ့မှ ယူပါစေ ကြားလား” 
 
 ငွေအိုး စိတ်အိုက်သွားသည်။ အတန်းပညာ မတတ်သော်လည်း အသက် ၂၀ ပြည့်လုပြီမို့ 
ဒေါ်အေးအေးငြိမ်း၏ စကားအဓိပ္ပါယ်ကို သူ ကောင်းကောင်းကြီး နားလည်မိပါသည်။ 

သည်တစ်ချီတော့ သိန်းသိန်း ရှိရာဘက်သို့  ခေါင်းပင် မလှည့်ရဲတော့ဘဲ ခပ်သုတ်သုတ် 
ပြန်ခဲ့ရသည်။ 
 
 ဒေါ်အေးအေးငြိမ်းကတော့ အောင်နိုင်သူကြီးပမာ၊ သိန်းသိန်း မျက်နှာကို 
လှမ်းအကဲခတ်လိုက်၏။ 
 
 နောက်ဆုံးအကြိမ်ဟု သတ်မှတ်နိုင်သည့် အကြိမ်က မီးဖိုဘေးက ရေစည်နားမှာ။ 
သိန်းသိန်းက ခြင်ထောင်တွေ လျှော်နေသည်။ ဒေါ်အေးအေးငြိမ်းက ဆပ်ပြာကူတိုက်ပေးနေသည်။ 
ဒါကလည်း သူ့အကျင့်။ သည်မိန်းကလေးကို ကရုဏာစိတ်ဖြင့် အမြကဲူညီလုပ်ကိုင်ပေးလေ့ 
ရှိသည်။ 
 
 အချိန်က မနက် ၈ နာရီ။ 
 “ငွေအိုး ရေထည့်လာသလား၊ မနေ့ညက ဘာလို့ မလာသလကွဲ့ ” 
 “ကျွန်တော့်ညီအငယ်ဆုံးလေး ဖျားပြီး တက်လို့ပါ မမအေး၊ တစ်ညနေလုံး အဖျားမကျလို့ 
ကျွန်တော် စောင့်နေရလို့ပါ၊ တစ်ညလုံးလည်း မအိပ်ရဘူး မမအေးရယ်၊ ခုမနက်မှ 
အဖျားကျသွားတယ်၊ အမေနဲ့ ထွေးထွေးကလည်း အောက်ဘက် ကုန်ကူးခေါ်လို့ 
လိုက်သွားကြတာ၊ ကျွန်တော်ဖြင့် ဘာလုပ်ရမှန်းကို မသိတော့ဘူး” 
 
 အိပ်ရေးပျက်ထား၍ နွမ်းနေသော၊ ပူပန်သောကကြောင့် ညှိုးငယ်နေသော ငွေအိုးကို 
ကြည့်ကာ ‘သိန်းသိန်းကို စာပေးသူ’ဟူသော အမြင် ခဏပျောက်သွား၏။ ကျောင်းဆရာမတစ်ဦး၏ 
ကြင်နာတတ်သည့် မိခင်စိတ်က ဝင်ရောက်လာ၏။ 
 
 “ဆရာဝန်ဆီ သွားမှပေါ့ ငွေအိုးရဲ့၊ ဒေါက်တာခင်ဖြူစင် တော်သားပဲ” 
 “ဟုတ်… မမအေး၊ ကျွန်တော်လည်း သွားဖို့ပါပဲ၊ အဲ... အဲဒါအတွက် ပိုက်ဆံက… 
တစ်ဆယ်လောက် ကျွန်တော် ချေးချင်လို့ပါ၊ အမေတို့ ပြန်လာရင် ကျွန်တော် ပြန်ဆပ်ပါ့မယ်” 
 “ရပါတယ်ကွယ်.. ယူသွားပေါ့၊ ညီမရေ… မမအေးငြိမ်း အိတ်ထကဲ ငွေတစ်ဆယ် 
သွားယူချည်စမ်း” 
 
 သိန်းသိန်းက ဒေါ်အေးအေးငြိမ်း ထင်မှတ်သည်ထက် ပိုမိုလျင်မြန်စွာ ပြန်ရောက်လာ၏။ 
 
 “ကဲ... ရော့ ရော့၊ ကလေးကို ဂရုစိက်ုကွဲ့၊ နေပါဦး မင်းလက်မောင်းက ဘာဖုတွေလဲ” 
 
 ပိုက်ဆံ လှမ်းယူလိုက်သည့် ငွေအိုး လက်မောင်းကို သေသေချာချာစိုက်ကြည့်ရင်း ဖျတ်ခနဲ 
မေးလိုက်၏။ ငွေအိုး ရုတ်တရက် ကြောင်သွားပြီးမှ- 
 “ဒါ… ဒါ… ဟို ခြင်ကိုက်ဖုတွေပါ မမအေး” 
 “ခြင်တွေလည်း ဒီလောက်ထိ ကိုက်ရသတဲ့လားကွယ်၊ မင်းတို့ခြင်ထောင်ကို လုံလုံ 
မထောင်ဘူး ထင်တယ်၊ ခြင်ထောင်ကို လုံလုံထောင်မှပေါ့ကွဲ့၊ ပေါက်ပြဲနေတာ ရှိရင်လည်း 
ထွေးထွေးကို အဖာခိုင်းပေါ့၊ ခြင်ကိုက်တာ ဒီလောက်ခံရရင် ငှက်ဖျားဝင်တတ်တယ်ကွဲ့” 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
25 

 
 ငွေအိုး ငြိမ်၍ နားထောင်နေသည်။ ဒေါ်အေးအေးငြိမ်း စကားဆုံးသည့်တိုင် သူ 
ငြိမ်ရပ်နေဆဲ။ ခဏကြာမှ လေသံတိုးတိုးဖြင့် ခပ်လေးလေးဖြေသည်။ 
 
 “ကျွန်တော်တို့မှာ ခြင်ထောင်ဆိုလို့ ပေါက်ပြဲနေတဲ့ ခြင်ထောင်တောင် မရှိပါဘူး 
မမအေးရယ်၊ ရှိတဲ့ ခြင်ထောင်လေး တစ်လုံးကလည်း အမေတို့ ယူသွားကြလို့၊ ညီလေးကိုတောင် 
ကျွန်တော့် ပုဆိုးစုတ်နဲ့ ထွေးသိပ်ရပါတယ်” 
 
 အားငယ်သံကို သိသိသာသာ ကြားလိုက်ရပြီးသည့်နောက်၊ ရေစည်လှည်းကြီးကို 
တဂျို င်းဂျိုင်း တွန်းကာ ပြန်ထွက်သွားသည်ကို တွေ့လိုက်ရ၏။ 
 
 ဒေါ်အေးအေးငြိမ်းက ငွေအိုးကို ကြည့်နေရာက သိန်းသိန်းဘက်သို့ လှည့်ကြည့်လိုက်၏။ 
သိန်းသိန်းက သူ့ဇာခြင်ထောင်လေးကို မနဲယ်နှစ်နေသည်။ 
 
 “အင်း… ငွေအိုး ဘယ်လောက် ဆင်းရတဲယ်ဆိုတာ သူ သိသွားပြီပဲ၊ မိုက်မယ်တော့ 
မဟုတ်ပါဘူး…” 
 
 သည်လို တွေးရင်း၊ သူ့တိုက်စစ် ပရိယာယ်သစ်၏ အောင်မြင်မှုကို သူ့ဘာသာ ကျိတ်၍ 
ကျေနပ်နေတော့သည်။ 

□ 
 
 နောက်တစ်နေ့ နံနက် ၆ နာရီခန့်။ 
 ဒေါ်အေးအေးငြိမ်း အိပ်ရာက နိုးတော့ သိန်းသိန်းက သူ့ခုတင်ပေါ်ဝယ် မရှိတော့ပြီ။ 
ပြန့်ပြူးစွာ ခင်းကျင်းထားသော အိပ်ရာကလေးက သပ်သပ်ရပ်ရပ်။ သိန်းသိန်းက 
သန္ဓေကောင်းသည်။ ငယ်ငယ်ကတည်းက ငါးနာရီခွဲထက် နောက်မကျဘဲ မီးဖိုခန်းဝင်လေ့ရှိသည်။ 
သူ ထသွားလျှင် သူ့အိပ်ရာကလေးကို သည်လိုပင် သပ်သပ်ရပ်ရပ် ပြုပြင်ထားပစ်ခဲ့စမြဲ။ 
ထို့ကြောင့်လည်း သန့်ရှင်းသပ်ရပ်မှုကို နှစ်သက်တတ်သည့် သူနှင့် အခန်းထဲ နေနိုင်ခြင်း 
ဖြစ်ပေသည်။ 
 
 သိန်းသိန်း ခုတင်လေးကို လှမ်းကြည့်ရင်း သူ့စိတ်ထဲ တစ်မျိုးဖြစ်သွား၏။ သိန်းသိန်း 
ခုတင်လေးသည် ခါတိုင်းထက် ပိုသပ်ရပ်နေသလိုလို၊ ရှင်းလင်းနေသလိုလို။ ရှိသင့်တာတစ်ခုခု 
ပျောက်နေသလိုလို။ ဇဝေဇဝါစိတ်ဖြင့် သုံးလေးလှမ်းမျှသာ ခြားသော သိန်းသိန်း ခုတင်လေးဆီသို့ 
သူ ရောက်သွား၏။ 
 
 “အလို…” 
 
 အနားရောက်မှ စောစောက မမြင်ခဲ့သည့် သိန်းသိန်းခေါင်းအုံးပေါ်က နားကပ်၊ လက်စွပ်နှင့် 
ဆွဲကြိုးကို တွေ့လိုက်မိ၏။ ပြီးတော့ စာရွက်ခေါက်တစ်ခု။ 

 “အင်…” 
 
 နားလည်လိုက်ပါပြီ။ အကောင်ကြီး မြင်မှတော့ အရိပ်ပြစရာ မလိုတော့ပါပြီ။ 
ဒေါ်အေးအေးငြိမ်း အံတကြိတ်ကြိတ်ဖြင့် စာတိုလေးကို ဖတ်ကြည့်လိုက်မိ၏။ စာက လေး 
ငါးကြောင်းမျှသာ။ နောက်ဆုံး စာကြောင်းကလေးက ဒေါ်အေးအေးငြိမ်းကို သရော် 
လှောင်ပြောင်နေလေသည်။ 
 
 “မမတို့ ပေးထားတဲ့အထဲက ခြင်ထောင်တစ်ခုပဲ ကျွန်မ ယူသွားပါတယ် မမရှင့်” တဲ့။ 
 
 သည်တော့မှ သူစောစောက သိန်းသိန်း ခုတင်ပေါ်ဝယ် တစ်ခုခုလိုနေသည်ဟု 
ထင်ခဲ့မိသည့် အကြောင်းရင်းကို သိရှိလိုက်ရ၏။ ထိုအကြောင်းရင်းကို သိလိုက်မှပင် ကိုယ့်ရှူး 
ကိုယ်ပတ်၊ ကိုယ့်အတတ် ကိုယ်စူးခဲ့ရပုံကို ဆက်လက်တွေးတောလိုက်မိ၍ မကျေနိုင် မချမ်းနိုင် 
ဖြစ်သွားရပါတော့သည်။ 
 
 “တောက်… ငါ့နှယ်နော်…” 

ကြူကြူသင်း 
ရှုမဝမဂ္ဂဇင်း၊ ၁၉၇၉၊ မတ်လ။ 

ဘုတ်ဆုံမရဲ့ဘုတ်ဆုံမရဲ့ဘုတ်ဆုံမရဲ့ဘုတ်ဆုံမရဲ့    မုန့်ဟင်းခါးဆိုင်မုန့်ဟင်းခါးဆိုင်မုန့်ဟင်းခါးဆိုင်မုန့်ဟင်းခါးဆိုင်    ((((ကြည်မွေ့အိမ်ကြည်မွေ့အိမ်ကြည်မွေ့အိမ်ကြည်မွေ့အိမ်)))) 
 
 ဒေါ်ကြီးဘုတ်ဆုံကတော့ မကြာတော့ဘူး၊ ကောင်းကောင်း အတုတ်ခံရတော့မယ်။ 
သူ့ကွယ်ရာမှာ သူ့ကို လက်ထိုးလို့မှ ကိုက်ရကောင်းမှန်း မသိတဲ့ ဦးမောင်တာကြီးကတောင် 
ပြောနေပြီလေ။ ဘုတ်ဆုံမတို့ကတော့ လုပ်ချလိုက်ပြန်ပြီ၊ သိပ်ပရမ်းပတာ လုပ်လွန်းတယ်… 
ဆိုပြီးတော့ပေါ့။ တကတဲ… အကြွေးရောင်းပေးရတာပဲဆိုပြီး စေတနာပါပါကို မလုပ်တော့ဘူး။ 
 
 ဒီစက်မှုလယ်ယာ ရုံးဝင်းထဲမှာလည်း လက်ဖက်ရည်၊ မုန့်ဟင်းခါး၊ အသုပ်၊ ဆေးလိပ်၊ 
ချို ချဉ် စသည်ဖြင့် အမျိုးအမည် စုံလင်ပြီး အကြွေးရောင်းတာဆိုလို့ သူ့တစ်ဆိုင်တည်းလည်း 
ရှိတာကိုး။ ဒေါ်ကြီးဘုတ်ဆုံမရဲ့ ယောက်ျားက စက်မှုလယ်ယာရုံးမှာ စာရေးကြီးအဆင့်လောက် 
ရာထူးရှိတယ်ဆိုတော့ အစိုးရ အိမ်ခန်းကလေးတစ်ခန်း ရထားသမို့ ဟန်ကျပန်ကျ မပူမပင် 
နေနိုင်တာပေါ့။ ဝင်းထဲမှာလည်း ရေ မီး အစုံရှိတာဆိုတော့ ရေခ၊ မီးခလည်း 
ဟုတ်ဟုတ်လောက်လောက် ပွန်းပဲ့သိသာသွားအောင် ပေးနေရတာမျိုးလည်း မရှိဘူးဆိုတော့ ရေ 
အကြိုက်သုံး၊ မီး အကြိုက်သုံးနဲ့ တော်တော်လေးကို ဟန်ကျပန်ကျအလုပ်ဖြစ်တော့ပလေ။ 
 
 သူ့ဆိုင်မှာက အချက်အပြုတ် အရသာက ဒီလောက်ကြီး ကောင်းလှတာ မဟုတ်ပေမဲ့ 
အကြွေး စားရတာရယ်၊ လက်ဖွာပြီး ပေါပေါများများ တန်အောင် စားရတာရယ်ဆိုတော့ 
စားတဲ့သူတွေကလည်း တယ်ပြီး ကြေးမထူကြလှဘူး။ ကြေးထူနေလို့လည်းမှ မရတာလေ။ 
ပြီးတော့ ဒီစက်ရုံဝင်းထဲမှာက ဧည့်သည် စောင်သည် လာလို့မှ ပြေးပြေးလွှားလွှား အချိန်မရွေး 
လာဆွဲယူရတဲ့ ဆိုင်ဆိုလို့လည်း ဒေါ်ကြီးဘုတ်ဆုံမဆိုင် တစ်ဆိုင်တည်း ရှိတာကိုး။ သူ့ဟာက 
လပေးလောက်နီးနီး ဖြစ်နေတာ ဆိုတော့လည်း စက်ရုံဝန်ထမ်းခမျာမယ် နောင်ခါလာ နောင်ခါဈေး 
ကြည့်ရှင်းစတမ်း ဆိုပြီး မိုးမလင်းလိုက်နဲ့၊ သူ့ဆိုင်မှာ ကလေး လူကြီး ကြိတ်ကြိတ်တိုး 
နေတော့တာပါပဲ။ 
 
 “ဘုတ်ဆုံမရေ… ကနေ့တော့ နှစ်ပွဲစားမှာနော်၊ အကြော်ပါ ထည့်ဟေ့” 
 
 “မရဘူး၊ အကြော်နဲ့ နှစ်ပွဲ များတယ်။ နောက်ပြီး ဦးဖိုးလူ သားသမီးတွေ လာစားကြဦးမှာ။ 
တစ်ယောက် တစ်ပွဲပဲ ရမယ်။ ကြွေးတွေက သိပ်များနေပြီ။ လကုန်ရင် ဘယ်လိုရှင်းပေးမလဲဆိုတာ 
စဉ်းစားထား” 
 
 “ညည်းကလည်းဟာ၊ စားခါနီး သောက်ခါနီး သိပ်ပြီး စားရသောက်ရ ခက်အောင် 
လုပ်တာပဲ။ လကုန်တော့လည်း ဒီလိုပဲ ဖြစ်သွားတာပဟဲာကို။ နှစ်ပွဲ မရရင်လည်း တစ်ပွဲပေါ့ဟာ။ 
အကြော်လေးတော့ ပါပစေဟေ့၊ ငါတို့က နေ့ခင်း ထမင်းစားချိန်က တစ်နာရီခွဲလောက်မှ ဝင်ရမှာ။ 
ဒီမုန့်ဟင်းခါး အကြော်လေး တစ်ပွဲတည်းနဲ့ နေရမှာ” 
 
 “ပြီးရော ပြီးရော… တော်ပြီ၊ ဦးဖိုးလူရဲ့ မနက်စာဒုက္ခ ဒီမှာတင်ရပ်။ ဟေ့… မုန့်ဟင်းခါး 
ဘူးသီးကြော်နဲ့ တစ်ပွဲ၊ အရည်များများ ဆမ်းပေးလိုက်” 

 “ဒေါ်ကြီးဘုတ်ဆုံ… ထမင်းကြမ်းခဲလေးပါ နည်းနည်းထည့်ပေးလိုက်တဲ့ အမေက…” 
 
 “အောင်မယ်… ထမင်းကြမ်းခဲက အဆစ်ပါသေး။ မထည့်ပေးနိုင်ဘူးဟေ့၊ ဆန်တစ်ပြည်ကို 
တစ်ထောင်ကျော်နေပြီ။ မရဘူး” 
 
 “မမဆုံ အသုပ်ကလည်း ဆီချက် နည်းလှချည်လားဗျာ။ လပေး စားကြတာပဲ ဆိုပြီးတော့ 
စေတနာမပါ မလုပ်နဲ့ဗျာ။ ဆီလေး ပြားလေး ထည့်ဦးမှပေါ့” 
 
 “ဟဲ့… ငပျင်းမောင်တင့်ရဲ့၊ နင့်ပထွေး မြေပဲဆီက လေးထောင့်နှစ်ရာ။ စားအုန်းဆီက 
နှစ်ထောင့်လေးရာ။ ဒါတောင် ခွက်ချိန်ပြည့် ရတာ မဟုတ်ဘူး။ တစ်လလုံးလုံး 
အကြွေးရောင်းနေတာကိုပဲ ကျေးဇူးတင်ဦး” 
 
 “ခင်ဗျားကလည်း အကြွေးပေးရတာသာ ပြောနေ မမဆုံရာ၊ မုန့်ဟင်းခါးက အပြင်မှာဆို 
အကြော်နဲ့မှ တစ်ပွဲ နှစ်ရာရယ်၊ ဟင်းရည်က ကြိုက်သလောက် တောင်းစမ်း” 
 
 “သွားစားပါလားဟဲ့ အပြင်မှာ… ငါလည်း နှစ်ရာနဲ့ ရောင်းပေးထားတာပဲ” 
 
 “ဖွတ်… ငါးမပါ ဘာမပါနဲ့” 
 
 “ဟင်… ကြီးကြီးကျယ်ကျယ်၊ သွား… ဒီလကုန်ပြီးရင် နင် ငါ့ဆိုင်မှာ လာမစားနဲ့၊ 
နင့်ဘာသာ ငါး ၁၀ ပိဿာလောက်နဲ့ချက်တဲ့ အပြင်ဆိုင်မှာပဲ သွားပြီး မျိုဆို့သွတ်ပေါ့၊ ကြားလား” 
 
 “အန်တီဆုံ၊ အမေကလေ ခေါက်ဆွဲသုတ် သက်သက်လွတ် နှစ်ပွဲသုပ်ပေးလိုက်ပါတဲ့” 
 
 “အောင်မယ်လေး… ကိုယ်ကျိုးနည်းတော်၊ ကျုပ်ဆိုင်မှာ တစ်သက်လုံး သက်သက်လွတ်
မရဘူးမှတ်” 
 
 “အန်တီဆုံကလည်း ငံပြာရည် မထည့်ရင် ပြီးတာကို” 
 
 “ဆေးလိပ် ပေးဦးဟေ့” 
 
 “ဟ… လက်ဖက်ရည်ကို မောင်ထွန်းကို ဖျော်ခိုင်းပါဟ ဘုတ်ဆုံရ။ ညည်းကိုယ်တိုင် 
ဝင်မဖျော်စမ်းပါနဲ့။ ချက်နို့ဆီ ပျစ်ချွဲကြီးနဲ့ သောက်လို့မရဘူးဟာ။ အချိုခြောက်ကို 
နာနာနှပ်ချည်လို့ဆို၊ ဖွီ… ရေနွေးကို နို့ဆီ သကြားနဲ့ သူငယ်နာမစင်တဲ့  ဖျော်နည်းနဲ့ 
ဖျော်ထားတာကွ… ဟေ” 
 
 “ဘကြီးမောင်ပါ တစ်ယောက်ဟာလေ လက်ဖက်ရည်သောက်ပြီဆို အမြတဲမ်း ပါးစပ်က 
ပွစိပွစိနဲ့။ ပြီးတော့ တစ်နေ့ သုံးခွက် သောက်တာ သူ့အပြင် တခြားလူ မပါဘူး” 

 “မနေနိုင်လို့ဟေ့၊ မသောက်ရ မနေနိုင်လို့ဟေ့” 
 
 “ငှက်ပျောပင်ကလည်း ရင့်ထော်နေတာပဲ။ အခွံလေး ဘာလေး ပြောင်နေအောင် သင်ပါဦး 
ဘုတ်ဆုံရဲ့။ ဟင်းရည်က ကောင်းချင်ပါရဲ့နဲ့ ဒီငှက်ပျောဖတ် အရင့်ကြီးတွေက ဖျက်နေတာ” 
 
 “မတတ်နိုင်ဘူး ကြီးကြီး မအေးငွေရေ… ကြိုက်ရင်လည်း စားသွား၊ မကြိုက်ရင်လည်း 
မစားနဲ့။ ကျွန်မလည်း တစ်ယောက်တည်း ထောင့်စေ့အောင် လုပ်နေရတာ မတတ်နိုင်တော့ဘူး” 
 
 “ညည်း ဟိုဟာမလေး ခိုင်းပေါ့အေ့” 
 
 ဟော… ပြောကြရင်း ဆိုကြရင်း ဝက်ထော်ဘက်ကို လှည့်လာကြပြီ တွေ့လား။ 
ညည်းတူမလေး ခိုင်းပေါ့အေလို့ မပြောဘဲ ဝက်ထော်ကိုများ ဟိုဟာမလေးတဲ့။ အဲဒါကြောင့် 
အဲဒီအဘွားကြီးကို ဝက်ထော် အကြောမတည့်တာ။ စကားပြောရင် သိပ်စီးပိုးတာပဲ။ ဝက်ထော်ကပဲ 
ဘာမှ မလုပ်ပေး မကိုင်ပေးတဲ့ ရေသာခို အချောင်လိုက်နေတဲ့ ပုံစံလိုလို ပြောနေလိုက်တာ။ ဒါ… 
ဒေါ်ကြီးဘုတ်ဆုံမကို ဝက်ထော်နဲ့ တိုက်ပေးတာပဲ။ 
 
 “သူ ရှိနေလို့သာ တော်သေးတာပေါ့ ကြီးကြီး မအေးငွေရဲ့၊ နို့မဟုတ်ရင် ဒီဆိုင်ကို 
ပိတ်ပစ်ရကရောပေါ့။ အိမ်က မျောက်ထီး သုံးကောင်က ဘာခိုင်းလို့ ရမှာတုံး” 
 
 “အကြီးကောင်က ၁၀-တန်းမို့လားအေ့” 
 
 “ဖြေထားပြီလေ။ သင်းအတွက် ကုန်လိုက်ရတဲ့ ကျူရှင်စရိတ်၊ ကျောင်းစရိတ်၊ လမ်းစရိတ်၊ 
အို စုံလိုက်တဲ့ စရိတ်။ အောင်မယ်၊ မအောင်မယ်တော့ မသိဘူး” 
 
 “ညည်းသားကို လျှော့မတွက်နဲ့ ဘုတ်ဆုံ။ ဒီကောင့်ရုပ်က တော်ရုံမဟုတ်ဘူး၊ 
သိပ်ဥပဓိရုပ်ကောင်းတာ။ သင်းက ကောင်းစားမယ့် ကောင်အေ့” 
 
 “ကောင်းစားမယ် မကောင်းစားဘူးတော့ မဆိုတတ်ဘူး။ အခု လောလောဆယ်ကျွန်မမှာ 
မြင်တဲ့အတိုင်း ချွေးတလုံးလုံး၊ ပြာတလူးလူးနဲ့ လုပ်ကိုင်နေရတာပဲ” 
 
 “ဟင်းရည်လေး ပိုထည့်ပါဦးဟဲ့၊ ထမင်းလေးနဲ့ နယ်စားရမှာ” 
 
 “တစ်အိုးလုံး အကုန်သွန်ထည့်ရမယ့်ပုံ” 
 
 “ဟဲ့… ဂန်းမလေး လူကြီးကို၊ ဒါကြောင့် သင်း ငါ ကြည့်မရတာ” 
 
 “ဝက်ထော်၊ လူကြီးကိုနော်… ညည်း ကြည့်လုပ်” 

 “ဟယ်… အေးမင်းသန်း၊ နင့်ဟယ် နောက်ကျလှချည်လား၊ ကိုးနာရီတောင် ထိုးတော့မယ်” 
 
 “အိပ်ရာထ နောက်ကျလို့ မကြီးဘုတ်ဆုံရေ” 
 
 ကြည့်… ဒေါ်ကြီးဘုတ်ဆုံမကတော့ ကိုကြီးအေးမင်းသန်းများဆို သိပ်အရေးပေးတယ်။ 
ခိုင်ဦးတို့၊ ယုဝတို့နဲ့တောင် မတူဘူး။ ကိုကြီးအေးမင်းသန်းက စကားလည်း ယဉ်ယဉ်ကျေးကျေး 
ပီယဝါစာ ပြောတတ်တယ်။ ပိုက်ဆံနဲ့ စားတာ။ အကြွေးမစားဘူး မဟုတ်လား။ ပြီးတော့ 
ဒေါ်ကြီးဘုတ်ဆုံ ငွေလိုရင် ကိုကြီးအေးမင်းသန်းဆီက အမြဲချေးနေကျ။ အတိုးတော့ မယူပါဘူး။ 
ဒါပေမဲ့ ဆိုင်မှာ သူ လာစားရင် ရှယ်တော့ ကျွေးရတာပေါ့လေ။ တစ်ခါတလေ ဆေးလိပ်တောင် 
အလကား တိုက်တတ်သေးတာ။ ချေးရ ငှားရ လွယ်အောင်ဆိုပြီး အစားနဲ့ မက်လုံးပေးထားတာ။ 
နောက်ပြီး ဝက်ထော်လည်း ရှိနေတယ် မဟုတ်လား။ 
 
 ကိုကြီးအေးမင်းသန်းက လူပျို ကြီး ဆိုတယ်။ သူ့ဘာသာ လူပျို လိုင်းခန်းမှာ 
တစ်ယောက်တည်း နေတာ။ စာအပြလည်း သိပ်ကောင်းတယ် ဆိုပဲ။ သူ့အလုပ်ပြီးရင် ညဘက် 
ဝိုင်းသဘောမျိုး သူ့အခန်းမှာ ပြပေးသတဲ့။ အပိုဝင်ငွေလေး ဘာလေး ရအောင်ပေါ့။ ပြီးတော့ 
တိုးတိုးသဲ့သဲ့ ကြားထားသေးတာက ဝင်းထကဲ မပြေလည်တဲ့ သူတွေကို ကိုကြီးအေးမင်းသန်းက 
ငွေတိုးချေးထားသေးတယ် ပြောတာပဲ။ ဝက်ထော်ကတော့ မသိပါဘူး။ ဒေါ်ကြီးဘုတ်ဆုံမက 
ပြောပြတာ။ ဝက်ထော်ထက်တော့ ဆယ့်သုံး လေးနှစ်လောက် ပိုကြီးမယ် ထင်တယ်။ 
 
 ဝက်ထော်ကတော့ ကိုကြီးအေးမင်းသန်းအပေါ် ဘယ်လိုမှ မနေပါဘူး။ ကိုယ့်ဦးလေးလို၊ 
ကိုယ့်အစ်ကိုကြီးလိုပဲ သဘောထားတာပါ။ သူက ဆိုင်လာရင် ဝက်ထော်ကို ဘယ်တော့မှ 
‘ဝက်ထော်’လို့ ခေါ်လေ့မရှိဘူး။ ‘ချို ချို ’ တဲ့။ ဝက်ထော် နာမည်က ချိုချို ဝင်း မဟုတ်လား။ 
ဝက်ထော်ကတော့ ခိုင်ဦးကို နည်းနည်းသဘောကျတယ်။ 
 
 ခိုင်ဦးက ရှိရင် ရှိသလို လက်ဖွာတတ်တယ်။ အပေါင်းအသင်းတွေနဲ့လည်း တည့်တယ်။ 
သူ့အပေါင်းအသင်းတွေကလည်း သူ့ကို ခင်တယ်။ သူတို့စက်ရုံအောက်ခြေ ဝန်ထမ်းတွေထဲမှာ 
ခိုင်ဦးက အတော်ဆုံးပဲ။ သူ့ကို အလုပ်သေချာလို့ အရာရှိတွေကတောင် စိတ်ချကြတယ်။ ပြီးတော့ 
ခိုင်ဦးက မဟတ်ုရင် မခံတတ်ဘူး။ 
 
 ဘာကြာသေးလို့လဲ၊ ပြောင်းသွားတဲ့ ဒုစက်ရုံမှူးနဲ့ လက်သီးထိုးကြတာ။ ကံကောင်းလို့ 
အလုပ်မပြုတ်တယ်။ ပြင်းပြင်းထန်ထန် သတိပေးစာ ထုတ်ခံရတယ် ပြောတာပဲ။ 
ဒုစက်ရုံမှူးကလည်း ဒီစက်ရုံကနေ ပြောင်းရတာပဲ။ ခိုင်ဦးက အဲသလို  သတ္တိရှိတာ။ သူ ပြောတော့ 
အဲဒီဒုစက်ရုံမှူးကြီးက အခြောက်ကြီးတဲ့။ ထဘီ ဝတ်ထားတာကမှ တော်သေးတယ်ဆိုပြီး 
ဒေါပွနေလေရဲ့။ အဖြစ်မှန်က ဘာလလဲို့ သေချာမသိပေမဲ့ ဒေါ်ကြီးဘုတ်ဆုံမ ယောက်ျား 
ဦးမောင်ဝင်း ပြောပြတာကတော့ (သူ့မိန်းမကို ပြောပြတာကို ဝက်ထော် ကြားရတာပါ) 
ခိုင်ဦးရဲ့အစ်မ အပျိုကြီးကို ရိသဲ့သဲ့လုပ်လို့ ဆိုလား။ ရေနွေးတည်ခိုင်း၊ ထမင်းစားပွဲ ပြင်ခိုင်းတယ် 
ဆိုလား။ ဒုစက်ရုံမှူးက အိမ်ထောင် ရှိတယ်လေ။ အဲဒါနဲ့ ဖြစ်ကြတာပတဲ့။ 

 ပြီးတော့ ခိုင်ဦးက ဖင်ပေါ့တယ်။ ဆိုင်လာရင် ဝက်ထော် တစ်ယောက်တည်း မနိုင်ဘူး 
မြင်ရင် အကုန်ဝိုင်းကူလုပ်ပေးတာပဲ။ ရေကုန်နေရင်လည်း ဆွဲဖြည့်ပေး၊ တစ်ခါတစ်ခါ ပန်းကန်တွေ 
ဘာတွေတောင် ဝိုင်းဆေးပေးတတ်သေးတယ်။ ဒေါ်ကြီးဘုတ်ဆုံမကတော့ ခိုင်ဦးကို 
သိပ်သဘောမကျဘူး။ ဘုဘောက်ကျလို့တဲ့။ စိတ်ဆတ်တာ မကောင်းဘူးတဲ့။ 
 
 ကိုကြီးအေးမင်းသန်းကတော့ ဝက်ထော်ကို “ချို ချိုက တစ်နေ့တခြား လှလှလာတယ်”လို့ပဲ 
စောင်းချိတ်ပြောပေမဲ့ ခိုင်ဦးကတော့ မရဘူး ဆရာ၊ ဗြောင်ပဲ။ 
 
 ‘ဝက်ထော်၊ နင့်ကို ငါ ကြိုက်တယ်’တဲ့၊ ‘ငါ အဆင်ပြေရင် နင့်ကို တောင်းယူမယ်’တဲ့၊ 
အဲသလို ပြောတာ… ကောင်းရော။ 
 
 ယုဝလား… ယုဝက ခြေကြော လက်ကြော တင်းတဲ့ကောင် မဟုတ်ဘူး။ သူ့ယူရင် 
ဝက်ထော်က လုပ်ကျွေးရမှာ။ သူ့လုပ်စာတော့ စားရမှာ မဟုတ်ဘူး။ အချိန်ရသမျှ သူ့ရုပ်ကိပဲု 
လှအောင်ပြင်နေတာ။ ဆိုင်လာရင်လည်း တစ်ချိန်လုံး မှန်ပဲ ကြည့်ပြီး ခေါင်းက ဆံပင်မွေးတွေကိုပဲ 
ခဏခဏ သပ်နေတာ။ တစ်ခါကလည်း ဝက်ထော်ကို စောင်းချိတ်နေရင်း မှန်ကို ခဏခဏ 
ခိုးကြည့်ကြည့်နေလို့ အမြင်ကတ်တာနဲ့ သူ့ရှေ့ကနေ ဇောက်ခနဲ ထထွက်လာလိုက်တယ်။ 
မှတ်စမ်း။ ဒီလိုလူမျိုးက ဇာတ်မင်းသား လုပ်စားဖို့ပဲ ကောင်းတယ်။ ရုပ်ကလေးက 
သနားကမားလေးပါ။ ထားပါ။ ဝက်ထော်က ရုပ်မက်လို့ရတဲ့ ဘဝမျိုး မဟုတ်ဘူးဆိုတာ 
ကိုယ့်ကိုယ်ကိုယ် သိတယ်။ ညစာ မခက်ချင်ရင် လှတာကို မမက်ရဘူး မဟုတ်လား။ 
 
 “ဟဲ့… ဝက်ထော် ဘာစိတက်ူးယဉ်နေပြန်တုံး၊ ညည်းတော့လေ…” 
 
 “ဘာလဲ ဒေါ်ကြီးဘုတ်ဆုံရဲ့၊ ကြားပါတယ်။ ပြောစရာရှိ ပြောပါလား။ တစ်ခေါ်တည်း 
ခေါ်နေတာ။ ခေါ်တိုင်း ထူးနေရရင်လည်း အာခေါင်ကွဲပြီး သေရရုံပဲ ရှိမယ် ကဲ” 
 
 “ခစ် ခစ်… ကောင်မလေး ဟိုမှာ ချဉ်စုတ်စုတ်အကောင် လာပြီ၊ သွား ကောင်တာမှာ 
သွားထိုင်…” 
 
 “ဘာလို့လဲ” 
 
 “ငါ ကြည့်မရဘူး၊ မျက်နှာထားကိုက မာရေကျောရေနဲ့။ သွားအေ… မဟုတ်ရင်လည်း 
အခန်းကို ပြန်၊ ညည်းတူတွေကို ပြန်သွားခေါ်ချေ” 
 
 “ဟာ… သူတို့ ခြေထောက်နဲ့ သူတို့ဘာသာ လျှောက်လာနေကျဟာ။ တကူးတက လုပ်ပြီး 
သွားခေါ်နေရမှာလား။ ဒီမှာ အလုပ်တွေပစ်ပြီး… လူလည်း ကျနေတာကို” 
 
 “ငါ သင်းကို ကြည့်မရပါဘူး ဆိုမှ။ ကြည့်နေ၊ ဆိုင်ကို မလာစေရဘူး” 

 “ဒေါ်ကြီးဘုတ်ဆုံကလည်းလေ… သူက ဒေါ်ကြီးကို ဘာလုပ်လို့လဲ။ သူ့ဘာသာ 
သူ့ပိုက်ဆံနဲ့ မုန့်လာစားတာပဲ။ အကြွေးစားတာလည်း မဟုတ်ဘနဲ့။ ကိုကြီးအေးမင်းသန်းကျ
မျက်နှာသာပေးပြီး” 
 
 “ဟင်း ညည်း ဘာသိလို့လဲ၊ အဲဒီအကောင်က ငါ့စီးပွားရေးကို ဖျက်မယ့်ကောင်အေ့” 
 
 “ဘာဆိုင်လို့လဲ” 
 
 “ဆိုင်တာပေါ့။ ညည်းအမေတို့ဆီ ပြန်သွားတဲ့ နေ့ကလေ၊ သင်း ဒုစက်ရုံမှူးနဲ့ 
လုံးထွေးသတ်ပုတ်ပြီး ငါ့ဆိုင် ရောက်လာတာ။ ငါက နားချတာပါအေ၊ ကိုယ့်အထက်လူကြီးနဲ့ 
ခံဖြစ်ရင် ကိုယ်ပဲ ခံရမှာပေါ့။ ဒါကို သင်းက င့ါကို သူခိုးဓားရိုးကမ်း မလုပ်ပါနဲ့ ဒေါ်ကြီးဘုတ်ဆုံရာတဲ့။ 
အဲဒီလို လူစားမျိုးကို ဒီလို ခံသတ်တာတောင် နည်းသေးတယ်ဆိုပြီး အာကျယ်နေရော့ဟေ့။ ဒါနဲ့ 
ငါလည်း အာကျယ်ချင်ရင် နင့်အိမ်ကို ပြန်၊ ငါ့ဆိုင်မှာ လာပြီး လေကျယ်မနေနဲ့။ ဒုစက်ရုံမှူး 
ကြားသွားရင် မကောင်းဘူး။ ငါတို့မလည်း အလိုတူ အလိုပါ ဖြစ်တယ်ဆိုပြီး ပြောမိလို့ဟေ့။ 
မဆီမဆိုင် ဟိုတစ်နေ့ဆီက ငါ့မုန့်ဟင်းခါးအိုးထဲ ဖားပြုပ် ပြုတ်ကျတဲ့ကိစ္စကို ဆိုင်ထမှဲာ 
အော်ကြီးဟစ်ကျယ် ပြောတာလေ” 
 
 “ဟယ်… ဘယ်လိုကြီး ဖြစ်ကြတာတုံး ခစ် ခစ်…” 
 
 “တယ်… ပိတ်ကန်လိုက်ရ၊ ညည်း မျက်နှာပိုးကို သတ်စမ်း။ ငါတို့ မဆယ်ရလဲို့ သူပဲ 
ဆယ်တုန်းက မျက်နှာလို မျက်နှာရ ဆယ်ပေးထားပြီး။ ငါကို့ လူကြားထဲ အရှက်ခွဲရုံမဟုတ်ဘူး၊ 
ငါ့ဆိုင်ကို လူတွေ လာမစားအောင် လုပ်တာ။ ဖားပြုပ်ကြီးက အိုးထကဲို ဘယ်ကတည်းက 
ရောက်နေမှန်း မသိတဲ့အကြောင်း၊ သူပဲ မီးညှပ်ကြီးနဲ့ ဆယ်ပြီး ပစ်လိုက်ရတဲ့အကြောင်း၊ 
ဖားပြုပ်ကြီးက မီးအပူကြောင့် အရှင်လတ်လတ် ကားပြီး သေရတာမို့ ဘယ်လို 
ကားယားနေတဲ့အကြောင်း ဟယ်၊ ဖွီ… စားနေတဲ့ သူတွေက အကုန် အော့အန်တာပေါ့။ 
 
 ပြီးတော့ အဲဒီမုန့်ဟင်းခါးအိုးကို ဆက်ရောင်းသင့် မရောင်းသင့် ငါက စဉ်းစားနေလို့ 
သင်းကပဲ သွန်ပစ်လိုက်ဖို့ အကြံပေးခဲ့တယ်ဆိုတဲ့အကြောင်း၊ သင်း သိမယ်၊ ငါက အစကတည်းက 
မရောင်းပါဘူးလို့ ငါ့ ဘာသာ ကတိခံထားပြီးသားဟာကို။ ညည်းလည်း သိပါတယ် ဝက်ထော်ရဲ့၊ 
ဟိုတစ်လောလေးက ငှက်ပျောပင်တွေလေ။ ရခိုင်ပင်ကြီး မှားခုတ်မိလို့ ဟင်းတစ်အိုးလုံး ခါးတူးပြီး 
စားမရ ဖြစ်လို့တောင်မှ ငါ ဘယ်မှာ ရောင်းလို့လဲ။ တန်းလျားထဲ အကုန်လိုက်ဝေပစ်တာပဲ။ 
မအေပေး… အခုတော့ ငါ့မှာ မနက်တိုင်း အဲဒီ ဖားပြုပ်ကြီးကိစ္စပဲ ဖြေရှင်းနေရတယ်ဟေ့” 
 
 “ဟစ်… ဟစ်… ဟား ဟား…” 
 
 “ကောင်မ၊ ညည်းက အဒေါ်ကို ဒါ ပြောင်တာပေါ့လေ။ ညည်းက ဘာလဲ လင့်ဘက်က 
ပါသလား” 

 “အို… ဒေါ်ကြီးဘုတ်ဆုံကလည်း ဝက်က အပျိုပါ။ ဘယ်လင်မှ မရှိဘဲ၊ ဘယ့်နှယ် 
လင့်ဘက်က နာရမှာတုံး” 
 
 “အေး… အဲဒါပဲ၊ ညည်း ငါ့အစား နာစမ်းအေ၊ အဲဒီအကောင်ကို အရောမဝင်နဲ့။ 
ပညာပြလိုက်၊ ကြားလား” 
 
 “အင်းပါ” 
 
 ဒေါ်ကြီးဘုတ်ဆုံကတော့ ခိုင်ဦးကို အတော်နာသွားပြီ။ ဘယ်လိုလုပ်မတုံး။ ကိုယ်က သူနဲ့ 
ကပ်နေရတာ။ ဒီအဒေါ်က မကြည်ရင် လစ်ရမှာ။ လစ်လို့ မဖြစ်သေး၊ ကိုယ့်မှာက မအေကို 
လုပ်ကျွေးနေရတာ။ ထမင်းကျွေး အဝတ်ဆင်ရုံအပြင် လခပါ ပေးထားတော့ ဒီအဒေါ်ကို အာခံလို့ 
မဖြစ်သေးဘူး။ ဟုတ်တယ်၊ မရခင်ကတည်းက ဒီအကောင် ဒီလောက် မောက်ကြွနေရင် ငါ့ကို 
ရပြီးတော့ကော သင်းက အရေးလုပ်မှာလား။ ငါ့အဆွေ၊ ငါ့အမျိုးကို လူပုံအလယ်မှာ မလေးမစား 
ထီမထင်လုပ်တာ ငါလည်း မကြိုက်ဘူး။ ဘာလဲ လူကြီးသူမ ကောင်းစေချင်လို့ ပြောတဲ့ဟာကို။ 
 
 ဟုတ်တယ်။ ငါ့အဒေါ်ကို လူညစ်ပတ်ကြီး ဖြစ်အောင်၊ သူများတကာ ထင်အောင် 
ဒီအကောင် ပြောတာ။ ငါ့မျက်နှာတောင် မထောက်ဘူး။ တကယ်ဆို ဒေါ်ကြီးဘုတ်ဆုံဆိုတာ 
ဝက်ထော်ရဲ့ ကျေးဇူးရှင်လေ။ 
 
 ဒေါ်ကြီးဘုတ်ဆုံက ကောင်တာမှာ ထိုင်ပြီး ဟိုတစ်ဖက်ကို ဆတ်ခနဲ လှည့်လိုက်တယ်။ 
ဝက်ထော်ကလည်း မျက်နှာကို ချီထားတာပေါ့။ အဲ… ကောင်းရော။ ကိုကြီးအေးမင်းသန်းကလည်း 
ဒီကနေ့မှ ဘာစိတ်ရူးပေါက်တယ်မသိဘူး။ ခိုင်ဦး လာတာတောင် ထကို မပြန်ဘူး။ သတင်းစာကို 
ဟန်ကြီးပန်ကြီး ဖတ်နေလိုက်တာ။ ဒါတွေကို ခြုံငုံသုံးသပ်မြင်လိုက်တော့ ခိုင်ဦးရဲ့ မျက်နှာ 
ကွက်ခနဲ ပျက်သွားတယ်။ 
 
 “မုန့်ဟင်းခါး ပဲကြော်နဲ့ တစ်ပွဲ” 
 
 သွားပြီ၊ ခိုင်ဦး မှားပြီ။ 
 
 ဒေါ်ကြီးဘုတ်ဆုံမက ဖျတ်ခနဲ မျက်နှာထားနဲ့ လှည့်လာတဲ့ပြီးတော့ - 
 “ဟေ့… ဒီဆိုင်က မုန့်ဟင်းခါးကို ငါးနဲ့မချက်ဘူး၊ ဖားပြုပ်နဲ့ ချက်တာ။ ဖားပြုပ် မုန့်ဟင်းခါးပဲ 
ရောင်းတယ်။ ကြိုက်ရင် ပက်လက်လန်တစ်ပွဲ ထည့်ပေးလိုက်ဟေ့” 
 
 “ဖားပြုပ်မုန့်ဟင်းခါးပဲ ကြိုက်လို့ တစ်သက်လုံး စားနေတာဗျ။ ထည့်မှာသာထည့်” 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
34 

 အောင်မာ… မလျှော့သေးဘူး သင်းက။ မျက်နှာကလည်း တင်းနေလိုက်တာ။ လူပဲ 
ထသတ်တော့မလိုလို။ သင်းပဲ အပြစ်လုပ်ထားသေးတယ်။ လာ လာချည်သေး။ အေးလေ… 
သိရမပေါ့။ 
 
 “ချိုချို… ခဏ” 
 
 ကိုကြီးအေးမင်းသန်းက သတင်းစာကို ချပြီး ဝက်ထော်ကို အဲသလိုလည်း ခေါ်လိုက်ရော 
ဘာပြောကောင်းမလဲ။ ဟိုအကောင် ပခုံးကြီး ကားခနဲ ဖြစ်သွားတာလေ။ တိုတို သေအောင် တို။ 
မာနကြီးချင်တဲ့ အကောင်။ 
 
 “ဘာလဲ ချိုချို ၊ လူကြားလို့မှ မကောင်းဘူး။ ဖားပြုပ်နဲ့ချက်တဲ့ မုန့်ဟင်းခါး ဘာတွေ 
ပြောနေကြတာလဲ” 
 
 “အလကားပါ ကိုကြီးရာ” 
 
 “ရော့… ပိုက်ဆံရှင်းဦး၊ ကိုကြီး သွားတော့မယ်။ မကြီးဘုတ်၊ ကျွန်တော် သွားဦးမယ်” 
 
 “အေး အေး… မောင်အေးမင်းရေ၊ နေ့ခင်းဘက် အအေး လာသောက်လှည့်ချည်၊ 
ပူတဲ့အချိန်ဆိုတော့ အိမ်မှာ သခွားမွှေး ဝယ်ထားတယ်။ နေ့ခင်းကျမှ ရေခဲလေး၊ သကြားလေး၊ 
နို့ဆီလေးနဲ့ ဝက်ထော်ကို အဖျော်ခိုင်းလိုက်ဦးမယ် သိလား” 
 
 “ဟုတ်လား၊ ကျွန်တော် သခွားမွှေး သိပ်ကြိုက်တာ” 
 
 “ဒုန်း… ဒုန်း…” 
 
 “ဟေ့... ငရုတ်သီးမှုန့် တောင်းနေတာကွ ငရုတ်သီးမှုန့်၊ ဒီကလည်း ပိုက်ဆံနဲ့ 
စားနေတာနော့။ ဘယ်မလဲ ငရုတ်သီးမှုန့်ပန်းကန်” 
 
 ဒေါ်ကြီးဘုတ်ဆုံက မျက်စောင်းထိုးပြီး ဟိုဘက် လှည့်သွားတယ်။ ဝက်ထော်က ရင်တောင် 
တုန်သွားတယ်။ အမလေးလေး… ဘယ်လိုဟာကြီးပါလိမ့်။ အော်လိုက်တာ၊ အသံကို  ပြာနေတာပဲ။ 
ဒါနဲ့ ပိုက်ဆံအမ်းပေးပြီး ဝက်ထော်လည်း ဆောင့်ကြီးအောင့်ကြီးနဲ့ ငရုတ်သီးမှုန့်ပန်းကန် 
သွားချပေးလိုက်ရတယ်။ ဒေါသတကြီး မော့ကြည့်ပြီးတော့- 
 “ဘာဖြစ်နေတာလဲ”တဲ့ သူက။ 
 
 “နင် ဖြစ်တာလေ” 
 ဝက်က အေးဆေး ပြောလိုက်တာပါ။ 
 
 “ဒေါ်ကြီးဘုတ်ဆုံက လူကြီးဖြစ်ပြီး သွေးထိုးတာ ကောင်းသလား” 

 “ဟဲ့… နင် သေသွားမယ်နော်၊ ငါ့အဒေါ်ကို မထိနဲ့။ နင့်ဘာသာနင် အသုံးမကျတာနဲ့ 
ငါ့အဒေါ်ကို ဘာပြဿနာရှာတာလဲ” 
 
 “နင် ဘုမသိ ဘမသိ တစ်ဖက်သတ် မပြောနဲ့” 
 
 “ဘာ တစ်ဖက်သတ်လဲ” 
 
 “သူက ငါ့ကို မုန်းနေတာ” 
 
 “မုန်းအောင် နေတာကိုး” 
 
 “သူက အေးမင်းသန်းကို ဘုရားလောက် ထင်နေတာ” 
 
 “အထင်ခံချင်ရင် နင်လည်း ရအောင် လုပ်ပေါ့” 
 
 “ရအောင်လုပ်ရင် နင် ကိုးကွယ်မှာလား” 
 
 “ဝက်ထော်ရေ… စားတဲ့လူက တစ်ယောက်တည်း မဟုတ်ဘူး။ ငရုတ်သီးမှုန့်တွေ 
တစ်ဆိုင်လုံး ဖိသတ်မကုန်အောင် ရှိတယ်။ ယူထည့်စားကြပါစေ။ ဒါ ဟိုတယ်မဟုတ်ဘူး၊ 
လမ်းဘေးဈေးဆိုင်။ ကိုယ် လိုချင်တာ ထိုင်ရာမထရတဲ့ဆိုင် မဟုတ်ဘူး။ နောက်ဖေးမှာ 
ပန်းကန်တွေ ပုံနေပြီ။ ရေလည်း ဖြည့်ရဦးမယ်။ နေ့ခင်းဘက်ကျရင် အအေးရောင်းဖို့ ရေခဲ 
သွားဝယ်ရဦးမယ်။ ပြီးရင် ကြက်သွန်အဖြူ၊ အနီ ခွာရဦးမယ်။ ငါး ပြုတ်ရဦးမယ်” 
 
 “ဗျို့… ဒေါ်ကြီးဘုတ်ဆုံ၊ ခင်ဗျား အသံကို ခဏကလေး တိတ်ထားဗျာ။ ဒီမှာ 
မျို မကျတော့ဘူး။ အဲဒီအလုပ်တွေ နေ့တိုင်း ကျုပ် လုပ်နေကျ။ ရေခဲလည်း ကျုပ် စက်ဘီးနဲ့ သွားမှ 
ရလာမယ့်ကိစ္စ။ ခင်ဗျား အာပြဲမနေနဲ့။ ခင်ဗျားပဲ ငါး မရောင်းဘူး၊ ဖားပြုပ်နဲ့ ချက်မှာဆို။ မပူနဲ့၊ 
အား… အမယ်လေးဗျာ….” 
 
 အိုး… ဝက်ထော် မျက်လုံးပြူးသွားတယ်။ ရင်တုန်ပန်းတုန်နဲ့ ခိုင်ဦးဆီ အပြေးအလွှား 
ရောက်သွားတယ်။ ဒေါ်ကြီးဘုတ်ဆုံမကတော့ လုပ်ချလိုက်ပြန်ပြီ။ ခိုင်ဦး မျက်ခွက်ကို 
ရေနွေးပန်းကန်လုံးနဲ့ ကောက်ပေါက်တာ၊ တကယ် နဖူးတည့်တည့်ကို မှန်တော့တာပဲဗျို့ ။ 
ဈေးခြင်းတောင်း ချပြီး အူယားဖားယား ပြေးလာတဲ့ ဦးမောင်ဝင်းရယ်၊ စားနေလက်စ လူ လေး 
ငါးယောက်ရယ်က ဖုထွက်လာတဲ့ ခိုင်ဦးရဲ့ ဘုကြီးကို ဝိုင်းပြီး လက်ပူတိုက်နေကြလေရဲ့၊ 
အေးရော…။ 

 မကြာပါဘူး၊ မိနစ် ၂၀ လောက် ရောက်တော့ ခိုင်ဦးနဲ့ ဦးမောင်ဝင်း ရယ်ရယ်မောမော 
ပြန်ဖြစ်သွားတယ်။ ဝက်ထော်လည်း မျက်နှာအချိုး ပြောင်းပြီး ပျာပျာသလဲ ဖြစ်သွားတာလည်း 
ပါမှာပေါ့လေ။ ဒေါ်ကြီးဘုတ်ဆုံလည်း လန့်သွားမှာပါ။ ဒါပေမဲ့ မျက်နှာထားကိုတော့ မပြင်ဘူး။ 
 
 ခဏနေတော့ ခိုင်ဦးက ဦးမောင်ဝင်း ဝယ်လာတဲ့ ဈေးခြင်းတောင်းကို စားပွဲပေါ် တင်ပြီး 
ကြက်သွန်တွေထုတ် အခွံနွှာ၊ ငါးကိုင် လုပ်နေတယ်။ ဦးမောင်ဝင်းက ခိုင်ဦးကို ဆေးလိပ် 
မီးညှိပေးနေတယ်။ ဝက်ထော်က ချင်းနဲ့ စပါးလင်ကို ခိုင်ဦးဘေးမှာ တဟီးဟီး ဖြစ်ရင်း 
ထောင်းထုနေတယ်။ ဒေါ်ကြီးဘုတ်ဆုံမကတော့ ကောင်တာမှာ အိပ်ငုက်ိနေလို့ပေါ့။ ဒီအချိန်မှာပဲ… 
 “ဟေး… သားသားတို့ဖို့ မုန့်ညင်းခါး ဥဥနဲ့ ထည့်ပေး၊ များများကြီး များများကြီး” 
 
 ဝက်ထော်ရဲ့ လက်ကလေးကို အလစ်မှာ ခိုးကိုင်မလို့ ရည်ရွယ်ထားတဲ့ ခိုင်ဦးက 
ဟောသလို မချိတင်ကဲ ထအော်တယ်။ 
 
 “ဟော့ဒီမှာနော်၊ ဘုတ်ဆုံမရဲ့ တစ်မူထူးတဲ့ ဖားပြုပ်မုန့်ဟင်းခါးဆိုင်၊ လာကြနော်၊ 
လာကြနော်” 
 
 မရည်ရွယ်ပါဘဲနဲ့ ဝက်ထော်ရဲ့ လက်က ခိုင်ဦး ခေါင်းကို ဒေါက်ခနဲ ခေါက်မိပြီး 
ဖြစ်သွားလေရော။ ဒေါ်ကြီးဘုတ်ဆုံမကတော့- 
 
 “ဘဲဥ မထည့်ပေးနဲ့၊ ကြက်သွန်ဥပဲ ရှာထည့်ပေးလိုက်။ အင်း… စာရင်းချု ပ်ရတော့မယ်၊ 
မနက်ဖြန် သန်ဘက်ခါဆို လကုန်ပြီ” 
 
 အစရှိသဖြင့် ကရားရေလွှတ်…။ 
 လူတွေက ကျဲပါးလျက် ရှိပေပြီ။ 
 ဦးမောင်ဝင်းကတော့ ရုံးအမီဆိုပြီး ဆိုင်နောက်ဘက်က ပီပါထဲမှ ရေကို တဝုန်းဝုန်း 
လောင်းချိုးနေလေ၏။ အချိန်ကား နံနက် ၁၀ နာရီခွဲပြီးနေလေပြီ။ 

ကြည်မွေ့အိမ် 
မဟောသဓာ သုတ ရသစုံ မဂ္ဂဇင်း 

၂၀၀၇၊ ဩဂုတ်လ 

ပွင့်သစ်ပန်း ပွင့်သစ်ပန်း ပွင့်သစ်ပန်း ပွင့်သစ်ပန်း ((((ကြည်အေးကြည်အေးကြည်အေးကြည်အေး)))) 
 
 တစ်သက်နှင့် တစ်ကိုယ် ခုလောက် တစ်ခါမှ ခေါင်းမရှုပ်ဖူးသေးဘူးဟု ဦးကျော်ဇော 
ထင်သည်။ သူသည် မနေ့ကမှ ထုတ်လာသော အိုပယ်ကားပေါ် ရောက်နေသည့် အဖြစ်ကိုပင် 
မေ့နေသည်။ ဘေး၌ ထိုင်သော သမီး ခင်စောနွယ်ကို မျက်စိစွေစောင်း၍ ကြည့်သော် 
ကောင်မလေးသည် စကော့ဈေးကို အထည် ဆန်းပြားတာ တွေ့ရင် ဝင်မည်ရယ်လို့ 
သွားနေတာလောက်မှ စိတ်လှုပ်ရှားခြင်း မပြ။ ခင်စောနွယ်ကို သူ သိပ်နားမလည်ခဲ့။ သူက အကြီးမ 
ခင်စောကြွယ်လို မဟုတ်။ ဒေါသဖြစ်သည့်အခါများ သိုးဖြူအုပ်ထကဲ သိုးနက်မကလေးရယ်လို့ 
ဆဲရေးချင်သည်။ တစ်ခါတစ်ရံတော့လည်း စင်စစ် သမီးငယ်ကို ပိုလို့ချစ်သည် အမှန်ပါ။ သူက 
ဗွေဆိုးကလေး ပါရှာလို့ မာဂရက်မင်းသမီးကလေးလို ဆိုးချင်တာဟု သဘောကျတတပင် 
ရှိသေးသည်။ သို့သော် ယခုတစ်ခါတော့ တကယ်ကို့ စိတ်ရှုပ်သည်မှာ အမှန်တည်း။ 
 
 “သမီးတို့ နေမယ့်အိမ်က ရန်ကင်းအတွင်းဘက် တော်တော်ကျသလား”ဟု 
ဦးကျော်ဇောက စကားစ,လေ၏။ 
 
 “တော်တော်ကျတယ် ပါပါ၊ ဂွတ်တလစ်ဘက် နီးသွားတယ်…” 
 
 “ဘတ်စ်ကားဆိပ်တို့ တဲပုတ်တို့ ပွနေတဲ့ ဘက်ဆီပေါ့…”ဟု ဦးကျော်ဇောက ဆင်းရြဲခင်းကို 
မနှစ်လိုမြဲလေသံဖြင့် မေး၏။ 
 
 ခင်စောနွယ်က ဘာမျှပြန်မဖြေဘဲ နှုတ်ခမ်းကို ပြန်၍ တင်းတင်းစေ့သည်။ 
 
 သူတို့သားအဖသည် ခင်ခင်မင်မင် မရှိသည်မှာ အတန်ကြာပြီ။ ငယ်ရွယ်စဉ်ကတော့ 
ခင်စောနွယ်၏ ထူးခြားချက်ကလေးများဟာ ဆွေမျိုးများ စုမိလျှင် ပြောရယ်စရာများ 
ဖြစ်ခဲ့သော်လည်း ယခုလို အသက် ၂၀ ကျော်၍ သိပ်များများကြီး အကျော်မခံနိုင်တော့ဘူးဟု 
သားအဖ နှစ်ယောက်စလုံး ထင်မှတ်လာသည့်အခါမှာတော့ နှစ်ယောက်သား စိတ်အခန့်မသင့်စရာ 
ဖြစ်လာသည်။ 
 
 “ငါ မှားတာပဲ၊ သူ့ကို အလုပ်လုပ်ခွင့် ပေးလိုက်တာ မှားတာပဲ၊ သူ့ကို ရုံးအပေါင်းအသင်း 
ဖျက်တာပဲ”ဟု ဦးကျော်ဇောက တွေးထင်သည်။ 
 
 “ကြည့်စမ်း ရုံးမှာ လုပ်ရကတည်းက သူ့ရဲ့ ဖြူဖွေးနုထွတ်နေတဲ့ ပါးပြင်တွေဟာ 
သွေးရောင်သန်းလာတယ်၊ နဂိုက အသက်မရှိသလို အေးစက်တာဟာ ချက်ချင်း နွေးလာတာပဲ၊ 
ငါက မြေပေါ်ခြေမကျ ထားလျက်နဲ့ တစ်ခါ ကားကြို နောက်ကျလို့ မိုးရေထဲ ခြေဖဝါးတွေ အပေခံလို့ 
ဆာတယ်ဆိုပြီး အိမ်ပြန်လာတယ်ကော၊ ပြီးတော့ ဆံပင်စမှာ မိုးပေါက်တင်တာကိုပဲ 
ပျော်နေလိုက်သေးရဲ့၊ တယ်ဆင်းရဲဇာတာ ပါတယ်နဲ့တူတယ်၊ ဟုတ်သလေ… တစ်လ ၂၉၇ 
ကျပ်ကို တစ်လ တစ်လ ထုတ်ယူရမှာများ ရှက်ဖို့တောင် ကောင်းကောင်းပါရဲ့ သမီးရယ်၊ ပြီးတော့ 
အလုပ်လုပ်တယ်ဆိုတာ ဂုဏ်သရေရှိမိန်းမတွေရဲ့ ကိစ္စလို့များ သူ ထင်လေသလားကွယ်” 

 “ရှေ့က တိုက်သစ်တန်းလျားတွေ စီနေတာ ရန်ကင်း မဟုတ်လား၊ ပါပါတော့ တစ်ခါမှ 
မဖြတ်ဖူးပါဘူး…”ဟု ပြောလိုက်ပြန်လျှင်… 
 “ဟုတ်တယ် ပါပါ၊ ခု နွယ့်အတွက် ဖြတ်ဖူးရတော့မှာ ဝမ်းနည်းစရာများ ဖြစ်နေမလား 
မသိပါဘူး…” 
 
 “အို… ပါပါ့အသိတွေလည်း အများကြီး နေကြပါတယ်၊ မောင်ဘကလေးတို့ 
မောင်ဘဘွားတို့…” 
 
 “ရန်ကင်းမှာ ပါပါ့တပည့်တွေသာမက ပါပါနဲ့တန်းတူ နွယ် အရိုအသေ ပေးထားတဲ့ 
လူတွေလည်း အများကြီး နေကြပါတယ်” 
 
 ဦးကျော်ဇောသည် ဒေါသဖြစ်သွားသော်လည်း ခုလိုအချိန်မှာ ရန်မဖြစ်လိုသဖြင့် “ကဲ… 
သမီးက လမ်းပြလေ၊ ကွေ့စရာ ဝင်စရာရှိတော့ ပြောလိုက်ဦး”ဟု ကားမောင်းသူသို့ 
မေးငေါ့ပြလိုက်သည်။ 
 
 ခင်စောနွယ်သည် ပြုံးသွားပြီး ကျေနပ်ဟန်ဖြင့် နေရာပြင်၍ ထိုင်လိုက်သည်။ ပြီးမှ 
သတိရဟန်ကဲ့သို့ဟန်ဖြင့် ပြောလိုက်သေးသည်မှာ… 
 “ဘတ်စ်ကားတွေကတော့ ဖင်ထိုင်ခုံ တယ်မာတာပဲ ပါပါ၊ ပြီးတော့ ဆင်ဖြူ
ဆင်မည်းကားတွေထဲမှာ ပြည်တော်သာတစ်စင်းမှ မရှိဘူး…” 
 
 “ပါပါ့မှာ ကားနှစ်စီး ပိုင်တာ ပေးနိုင်သားပဲ သမီး” 
 
 “ပါပါ သဘောကျြပီဆိုရင်…” 
 
 “အေး… ပါပါ သဘောကျ မကျ ခုနာရီပိုင်းအတွင်းမှာ ပြောရမှာပဲ” 
 
 “ဒါပေမဲ့ ဘတ်စ်ကားမှာ ထိုင်ရတာ တောင့်တောင့်တင်းတင်းလည်း ရှိတယ်၊ 
ခရီးသည်ချင်းလည်း စကားပြောလို့ရတယ်၊ သမီး အခု တော်တော်မြန်မာဆန်ပြီး နှုတ်သွက်နေတာ 
ပါပါရဲ့…” 
 
 ဦးကျော်ဇောသည် တံတွေး ထွေးချင်၏။ သို့သော် မျို ချလိုက်ပြန်သည်။ သို့လျှင် 
နောက်ထပ် စကားမပြောကြဘဲ ခင်စောနွယ် လျှောက်၍ ရထားသော အိမ်ခန်းရှေ့သို့ 
ရောက်သည်။ 
 
 “ပါပါ မောနေမလားတော့ မသိဘူး၊ လေးထပ်အပေါ်ဆုံးမှာပဲ ပါပါ၊ နွယ် 
အားနာလိုက်တာ…”ဟု သည်တစ်ခါတော့ ခင်စောနွယ်က ကောင်းမွန်စွာ ပြောသည်။ 

 “တင်းနစ်ရိုက်နေတဲ့သူပဲကွယ်…” 
 
 ဦးကျော်ဇောသည် အိမ်ခန်းဝတစ်ပေါက်ကို ဖြတ်ရတိုင်း မျက်နှာပျက်သည်။ 
ခင်စောနွယ်တို့ နေမည့် အခန်းကို သည်လိုပဲ သူများတွေ ဖြတ်သွားမှာပဲ၊ သို့ပေမဲ့ အဆုံးထိတော့ 
ကြည့်ရဦးမည်။ 
 
 “ဟောဒီအခန်းပဲ ပါပါ” 
 
 ခင်စောနွယ်သည် လက်ပွေ့အိတ်ထမှဲ သော့ကို  နှိုက်ကာ အခန်းကို ဖွင့်နေသည်။ သူပိုင် 
ရတနာသေတ္တာကို ဖွင့်သလို ကြွားဝါချင်ပုံကလေးလည်း မကင်း။ သမီး၏ သူ လှစေချင်သလောက် 
မလှသော မျက်နှာကို ကြည့်သည်။ နုထွတ်သော ခြေဖျား လက်ဖျားများကို နှမြော၏။ 
ခင်စောနွယ်၏ ကြံ့ခိုင်စပြုလာသော ကိုယ်လုံးကိုယ်ထည်ကို သတိပြုနေ၏။ တော်တော်ဆန်းတဲ့ 
သမီး။ 
 
 တံခါးကို ဘွားခနဲ ဖွင့်လိုက်သော် အားလုံး  လူနေနေသလို အကျအန ပြင်ဆင်ပြီး 
ဖြစ်သည်ကို တွေ့သည်။ 
 
 သားအဖနှစ်ယောက်သည် တစ်ယောက်ကိုတစ်ယောက် မကြည့်၊ စကားမပြောဘဲ အိမ်ကို 
လှည့်လည်၍ ကြည့်သည်။ ခင်စောနွယ်အဖို့ ကြည့်လို့ မဆုံးစရာ ဖြစ်သော်လည်း 
ဦးကျော်ဇောသည် နှံ့အောင် ခဏပင် ကြည့်ရသည်။ 
 
 “ခု ဝင်ဝင်ချင်း အခန်းကတော့ ဧည့်ခန်းပေါ့၊ သူတို့ တည်ထားတဲ့  ကုလားထိုင်ခုံက 
ကြိမ်ထိုးကိုး၊ သစ်သားကတော့ အကွက်လည်း လှပါရဲ့၊ အရောင်လည်း မဟော်ဂနီသွေး ကျပါရဲ့၊ 
ပုံကလေးလည်း ဆန်းပါရဲ့၊ အဖိုးကတော့ သိပ်တန်မယ် မဟုတ်ဘူး၊ နှစ်ရာကျော် သုံးရာနဲ့ 
ရတာမျိုးပဲ၊ ပြီးတော့ မှီအုံးက ခပ်သေးသေး ခပ်ညံ့ညံ့ကလေးတွေမို့ ဘာမှ သိပ်ပြီး 
သက်သောင့်သက်သာတော့ ဟုတ်မယ် မရှိဘူး…” 
 
 “စားပွဲပေါ် ကန့်လန့်ဖြတ်ခင်းတဲ့ စားပွဲခင်းကလေးကလည်း အဖြူရိုးရိုး၊ ပိတ်ထူမှာ 
ပန်းနုနုထိုးရုံပါကလားကွယ်၊ ပန်းအိုးကတော့ ပန်းကန်ဆိုင်တွေက ဝယ်တဲ့ဟာ ဖြစ်ရမယ်၊ ပန်းကို 
ဝယ်လို့ ထိုးရပေလိမ့်မယ်၊ ခင်စောနွယ်… မင်းမှာ စိုက်စရာ မြေကွက်မရှိ…” 
 
 “ဟောဒီ ထောင့်ကလေးမှာ မတ်တတ်မီးတိုင်ကြီး ထားရင် အတော်ပဲ၊ ဟိုဘက်ထောင့် 
ရွှေငါးဖန်ချို င့် ထားစရာပေါ့၊ ဒီလိုထောင့်တွေမှာ ဟာနေတာ တယ်အရုပ်ဆိုးသကွယ်…” 
 
 “ဪ… ဟောဟိုဟာက မီးဖိုခန်းနဲ့တူရဲ့၊ သစ်သားစင်ကလေးတွေတော့ 
ရိုက်ထားလို့ပါကလား၊ အိုးတွေ ခွက်တွေတောင် မှောက်လို့၊ မီးဖိုကတော့ နည်းနည်း 
သန့်ပါလိမ့်မယ်၊ ခုတလော ပေါ်လာတဲ့ ၅၅ ကျပ်တန် ရေနံထည့်မီးဖိုပဲ၊ ဒါက လေမထိုးရဘူး၊ 
အလိုလိုတောက်တယ်၊ ဒါထက် ဘယ်သူက ထမင်းချက် ကျွေးပါ့မယ်၊ ဪ… မီးဖိုချောင်နဲ့ 

ကပ်လျက် သည်ဧည့်ခန်းဘက်ထောင့်က စားပွဲက ထမင်းစားပွဲနဲ့ တူရဲ့၊ အဲဒီမှာ ခင်းတဲ့ 
ဖယောင်းပုဆိုးနဲ့ ကြမ်းပေါ်က ဖယောင်းပုဆိုးက အဆင်ချင်း ဆင်နေတာ ဟန်မကျဘူး၊ 
တကယ်ဆိုတော့ ထမင်းစားပွဲမှာ စားပွဲခင်း အဖြူခင်းတာပဲ ကောင်းတယ်၊ အေးလေ… ပေတော့ 
ဒိုဘီခတေ့ ကုန်တတ်တာပေါ့” 
 
 “ဒီပန်းကန်ဗီရိုကို ထမင်းစားပွဲနဲ့ ဧည့်ခန်းကုလားထိုင်ခုံကြား ကန့်လန့်ကွယ်ကာပြီး 
ထားတာကတော့ နည်းနည်းရှုပ်ပေမယ့် သပ်သပ်စီ ဖြစ်သင့်သလောက် ဖြစ်အောင်ထင်ပါရဲ့” 
 
 “နံရံက သိပ်ပြီးပြောင်လို့ ဝါနေတယ် သမီး…၊ အောက်က တစ်ထွာလောက်ကို ဟောဟို 
ပန်းကန်ဗီရိုအောက်နံရံလို သုတ်တဲ့ ဆေးစိမ်းပြာရောင်ပဲ သုတ်ပေးလိုက်ရင် ကောင်းမယ်…”ဟု 
သူက အကြံပေး၏။ 
 
 “ဟုတ်သားပဲ ဖေဖေ…” 
 
 “ပြီးတော့ ခန်းဆီးတွေက တစ်ကိုက် ၄ ကျပ်ခွဲတန် မဟုတ်လား၊ နည်းနည်းပါးတယ်၊ 
အဆင်ကလည်း အဝါအနီ များလှတယ်” 
 
 “အသား သိပ်မကောင်းတဲ့ အစမှာ အရောင်ညို့ညို့ ရွေးလို့မဖြစ်ဘူး ပါပါ၊ 
အသွေးမကျတတ်ဘူး…” 
 
 “ဟုတ်မယ်လေ…” 
 
 သူတို့၌ ထပ်ပြောစရာမရှိ။ သို့သော် ဦးကျော်ဇောသည် သူ၏ နောက်ဆုံးသဘောကို 
ပြောရပေဦးမည်။ 
 
 “နေပါဦး ပါပါ…”ဟု ခင်စောနွယ်က တား၏။ “အိပ်ခန်းကို ကြည့်ပါဦး…” 
 
 “ဟုတ်သားပဲ ကြည့်စမ်း…” 
 
 အိပ်ခန်းလည်း ကြာရှည် ကြည့်လောက်စရာတော့ မဟုတ်လှ။ ဧည့်ခန်း တစ်ဝက်မျှရှိပြီး 
နှစ်ယောက်အိပ် ခုတင်ကို တစ်ထောင့်မှာ ခင်းတာ၊ တစ်ထောင့်မှာ စာကြည့်စားပွဲတစ်လုံး ရှိတာ၊ 
ကျန်တစ်တောင့်မှာတော့ မှန်တင်ခုံ ရှိတာ၊ နောက်ဆုံး  တစ်ထောင့်၌ တံခါးဖောက်ထားပြီး 
တစ်ယောက်တည်းသာ လှည့်သာသော ရေချိုးခန်းသို့ ဝင်ရသည်ပဲ ပြောစရာရှိပြန်သည်။ 
 
 ဦးကျော်ဇောသည် စေ့စေ့စပ်စပ် တစ်ထပ် ကြည့်ရပြန်သည်။ 
 
 သည်လိုပဲ နေမှာပဲ။ မွေ့ရာ ခြင်ထောင်ကအစ သာမန်ထက် မသာနိုင်ဘူးလေ။ အဲ… 
မှန်တင်ခုံပေါ်မှာပဲ သမီး လိမ်းလေ့ရှိတဲ့ အဖိုးတန် ပေါင်ဒါ ရေမွှေးများ တွေ့ရသည်။ ဒါတွေတောင် 

ကြာရှည် သည်ပေါ် တင်နိုင်ပါ့မလားကွယ်။ မှန်တင်ခုံမှာ စိတ်ရှည်လက်ရှည် ထိုင်ပြီး 
ပြင်ဆင်ချင်စရာတောင် ထိုင်ခုံမှာ အုံး  မရှိ။ ဒါပေမဲ့ နွယ်က ဆံပင်ကအစ ဘယာကြော်ခွေကလေးပဲ 
လွယ်လွယ်ခွေတာ မြင်ရသည်။ သမီးကြီး ကြွယ်ကဖြင့် မနေ့တစ်နေ့ကပဲ ဆံပင်ဖြတ်ပြီး 
ကောက်လာတာ ပွလို့ရွလို့၊ ကလေးနှစ်ယောက် အမေနဲ့တောင် မတူအောင် ပျိုရွယ်သည်။ 
 
 “ကဲ… ဒါပဲ မဟုတ်လား”ဟု မေးကာ ဦးကျော်ဇောသည် သက်ပြင်းချလေသည်။ 
 
 “ဘာလိုသေးလဲ… ပါပါ…” 
 
 “အို… လိုပြီလား…” ဟု ဦးကျော်ဇောသည် စိတ်မရှည်စွာ ပြောသည်။ သူသည် 
စကားအရှည်ကြီး ပြောစရာရှိသည့် အမူအရာ ပေါ်ရာ သမီးက အလိုက်တသိ ကုလားထိုင်များကို 
လက်ညှိုးထိုးပြရ၏။ သို့သော် ဦးကျော်ဇောသည် ဒါတွေကို ပျောက်ကွယ်သွားအောင် 
ပဉ္စလက်နည်းနှင့် ဖျောက်လိုက်ချင်ဟန်ဖြင့် လက်ကိုကွေ့ဝိုက်သပ်ဝှေ့လိုက်ကာ ထိုင်ဖို့ 
ငြင်းဆန်လေ၏။ 
 
 “လိုပြီလား.. သမီး၊ သမီး နေခဲ့တဲ့ ပါ့ပါ့အိမ်နဲ့ တယ်ကွာလှပါကလား” 
 
 “ကွာတယ်… ပါပါ…” 
 
 “ပါပါဟာ သမီးနှစ်ယောက်ကို အကောင်းဆုံးအိမ်မှာ ထားခဲ့တယ်” 
 
 “အကောင်းဆုံး မွမ်းမံထားတဲ့ အိမ်မှာ ထားခဲ့တယ် ပါပါ” 
 
 “ဟုတ်သလေ… ကြမ်းပြင်ကအစ သမီးနှစ်ယောက် စကိတ်စီးလို့ရတဲ့ သစ်သားကွက်ရိုက် 
ကြမ်းပြင်၊ လမ်းလျှောက်တော့ အသံမမြည်အောင် တူရကီ ကော်ဇောလည်း ခင်းတယ်၊ ဧည့်ခန်း 
မပြောနဲ့ အိပ်ခန်းက ထိုင်စရာဟာတောင် ဆိုဇာ မှီအုံး အထူအထဲ တပ်လို့ ” 
 
 “တစ်လ တစ်ခါတည်း ပိုးစွပ်ဖစွဲပ်တွေ လပဲါတယ် ပါပါ၊ ဆောင်းတို့ မိုးတို့ကျတော့ 
ပိုလို့နွေးတဲ့ သက္ကလပ်တုတို့၊ လင်နင်မွေးပွတို့ စွပ်လို့ပေါ့…” 
 
 “အဲ.. ဟုတ်ပြီ၊ ပါပါ့အိမ်ဟာ အင်မတန် နေချင်စရာကောင်းတဲ့အိမ်၊ ခန်းဆီးကအစ 
တစ်ကိုက် ၁၄ ကျပ်တန် တပ်တဲ့အိမ်၊ သူများတကာ နိုင်လွန်ကို အင်္ကျီချုပ်ဝတ်ပေမဲ့ စပေါ်စ ၄၈ 
ကျပ်တန်ကို ခန်းဆီးတပခ်ဲ့တယ်၊ သမီး မွေးနေ့တုန်းကလေ…” 
 
 “အို… ဆန်းသမျှဟာ ပါပါ့အိမ် အရင်ဆုံး ရောက်တာပါပဲ” 
 
 “အေးပေါ့၊ ဂီတသေတ္တာဆိုတာ သူများ မကြားဖူးခင် ပါပါ့ဧည့်ခန်းစားပွဲပေါ် တင်ခဲ့တယ်၊ 
သမီးတို့ဖို့ပဲ အိပ်ရင် တေးသံမြည်တဲ့ ဂီတမီးတိုင်ပါ မှာဝယ်ပေးသေးတယ်…” 

 “သမီးတို့အိပ်တဲ့ အခင်းဟာလည်း အမေရိကန်ဘိုင်စကုပ်ထကဲလိုပါပဲ ပါပါ၊ ပိုးဖမှီဲအုံးတွေ၊ 
ပန်းနုရောင်အပွင့် ခြင်ထောင်တွန့်၊ ရေချိုးခန်းကအစ မှန်တွေ ပတ်ပတ်လည် ဝိုင်းလို့၊  ကြွေဇလုံမှာ 
ရာဒလေ ဆပ်ပြာမြှုပ် ပြည့်လို့၊ ကားနဲ့ ကားရုံ မရှိတဲ့ တင်းနစ် ကုတ်နဲ့ ရေကူးကန် မရှိတဲ့၊ 
ဥယျာဉ်မရှိတဲ့ အိမ်ကို အိမ်လို့ မထင်နိုင်အောင် သမီးတို့ကို ထားခဲ့တယ်၊ စန္ဒယား၊ ရေဒီယိုဂရမ် 
မရှိတဲ့ ရေခဲသေတ္တာ မရှိတဲ့ အစေခံ အပြည့်မရှိတဲ့ အိမ်ကို အိမလ်ို့ မထင်နိုင်အောင် ထားခဲ့တယ်” 
 
 “ပါပါ ပြောတဲ့အတိုင်း တစ်သက်လုံး နေခဲ့ရတယ်” 
 
 “သမီးတို့ လက်ထဲမှာလည်း ဘဏ်မှာ လိုသလောက် ထုတ်လို့ရတဲ့ ချက်လက်မှတ် 
စာအုပ်ကိုယ်စီနဲ့…” 
 
 ဦးကျော်ဇောသည် ပြောရင်း ပျော်လာ၏။ 
 
 “မေမေ မဆုံးခင်က ပေးခဲ့တဲ့ လက်ဝတလ်က်စားလည်း အပြည့်နဲ့…” 
 
 “ပါပါဟာ ဘိလပ်မှာ ၁၃ နှစ်ကြာကြာ စာသင် ကြီးပြင်းခဲ့တာ၊ အင်္ဂလိပ်လူမျိုးကို 
မေတ္တာမရှိပေမဲ့ သူတို့ရဲ့ အနေအထိုင် တန်းမြင့်တာတော့ ကြိုက်ခဲ့တာ” 
 
 “ပါပါ့အိမ်မျိုးဟာ မြန်မာပြည်မှာ ချမ်းသာသူတိုင်း မနေရပါဘူး၊ သမီးတို့တော့ နေခဲ့ရတယ်” 
 
 “အနှစ် နှစ်ဆယ်ကျော်ကျော်ဟာ တစ်ခါမှ မခွဲခဲ့ဖူးပါဘူး ပါပါ” 
 
 “သမီးကြီး ကြွယ်ကတော့ ခုလည်း နေဆပဲ နွယ်…” 
 
 “သူ့ယောက်ျားအိမ်က ပါပါ့အိမ်ထက် တစ်ခု သာလို့ ပါပါတောင် မခံချင် 
ဖြစ်ရသေးတယ်လေ၊ ကြွယ့်အိမ်က ဆေးတံသောက်ခန်း သပ်သပ် ရှိတယ်” 
 
 ဦးကျော်ဇောသည် အနည်းငယ် တုံ့သွားဆဲ ခင်စောနွယ်သည် သူ့ဧည့်ခန်းကလေး၌ 
ဖုန်တင် မတင်ကို လက်နှင့် စမ်းကြည့်သည်။ 
 
 “သမီးကို ဒီလိုအခန်းမြှောင်ကလေးထဲ လှောင်ထားဖို့ ခေါ်တဲ့ သမက်မျိုးကို ပါပါ 
ဘယ်တော့မှ ခွင့်မလွှတ်ဘူး” 
 
 “အို… သမီးကတော့ သူ့ကို ဒီအတွက်ပဲ ကျေးဇူးတင်ပါသေးတယ်” 
 
 ဦးကျော်ဇောသည် ခင်စောနွယ်၏ အပြစ်ကင်းစွာ ပြုံးရယ်၍ သူ့အိမ်သူ လှည့်ပတ် 
ကြည့်နေသော မျက်နှာကလေးကို အံ့ဩစွာ ကြည့်၏။ သူကလေးသည် ခါတိုင်းထက် လှနေသည် 

ထင်၏။ သူ့မှာ စိတ်ဝင်စားစရာ ရှိနေသည့် အခါမျိုးမှာ သည်လိုပဲ ဖြစ်တတ်သည်။ အိမ်မှာတော့ 
အနှစ် နှစ်ဆယ်အတွင်း ဓာတ်ပြားသစ်များ ဝယ်လာသည့်အခါ၊ စန္ဒရား၌ သီချင်းဆန်း 
တီးကွက်ထွင်လို့ ရသည့်အခါများမှာ၊ သူ သည်လို ဖြစ်တတ်၏။ ယခု ခင်စောနွယ်သည် 
မျက်နှာကလေး နီးမြန်းကာ နှုတ်ခမ်းများ ပွင့်လင်းကာ နှင်းဆီပန်း အစွမ်းကုန် ပွင့်သလို ရှိသည်။ 
 
 ဦးကျော်ဇောသည် ဘေးပတ်လည်သို့ ယောင်ယမ်း လှည့်ကြည့်သော် စိတ်ဝင်စားစရာက 
မရှိ။ ရရစားစားသမားတို့ နေတတ်သည့် အိမ်ကျဉ်းကလေးပဲ၊ သပ်သပ်ရပ်ရပ် နွေးထွေးလျက် 
ရှိသည်။ 
 
 “သမီးကို ပါပါ နားမလည်ပါဘူးကွယ်၊ တကယ့်အခြေအနေကြီးက ဒီလိုနေရာကို 
ဆင်းချင်နေတာ” 
 
 ခင်စောနွယ်သည် ပထမ ပြုံး၏။ ပြီးတော့ ယခုတလော တတ်လာသည့် 
မျက်စကလေးတစ်ဖက် ချီခြင်းကို ပြုသည်။ ထို့နောက် ချိုးသံအုပ်အုပ်ကလေးဖြင့်- 
 
 “ပါပါထားသလို ချမ်းချမ်းသာသာ နေရတာ ရိုးလှပါပြီ ပါပါ၊ ဟောဒါမျိုးကမှ တစ်ခါမှ 
မနေဖူးသေးဘူး၊ အသစ် မွေးလာသလိုပဲ၊ အားလုံး  အဆန်းချည်းပဲ၊ သူကအစပေါ့၊ သူက ပါပါ့လို 
အလိုမလိုက်ဘူး၊ ထမင်းချက်တာ အဝတ်လျှော်တာတွေ သင်ရဦးမှာတဲ့ ပါပါရဲ့၊ ကြည့်စမ်း…” 

ကြည်အေး 
မြဝတီမဂ္ဂဇင်း 

၁၉၅၆၊ ဇန်နဝါရီလ 

မိုးငွေ့ရင်ခွင် မိုးငွေ့ရင်ခွင် မိုးငွေ့ရင်ခွင် မိုးငွေ့ရင်ခွင် ((((ခက်မာခက်မာခက်မာခက်မာ)))) 
 
 ရွာဦးကျောင်းက နာရီမောင်းသံ ၄ ချက် ခေါက်သံ ကြားလိုက်တာနဲ့ အိပ်ရာက 
လူးလထဲရတယ်။ အပြင်မှာ မိုးရွာနေတာပဲ၊ ဟုတ်ပါရဲ့။ ညဦးထကဲ ရွာနေတဲ့ မိုး  အခုထိ 
မတိတ်သေးတာဖြစ်မှာ။ အိပ်ရာဘေး ဆေးလိပ်ခွက်ထကဲ ဆေးလိပ်တစ်တိုကို အလျင်ဆုံး 
ကောက်ပြီး မီးညှိဖွာလိုက်တယ်။ မိုးစိမ့်စိမ့် အေးနေတဲ့ မနက်စောစောမှာ ဆေးပေါ့လိပ်ကို 
အားပါးတရ ဖွာရှိုက်ရတာလောက် အရသာရှိတာ ရှိမယ်တောင် မထင်ဘူး။ တစ်လက်မကျော်ရုံ 
ဆေးလိပ်တိုလေးက သုံးလေးဖွာပဲ ရှိုက်ရသေးတယ်။ ကုန်ပြီ။ စဉ့်ဆေးလိပ်ခွက်ထမှဲာ နောက်ထပ် 
အတိုအစများ ကျန်မလား ကြည့်ရသေးတယ်။ အစီခံထိ လောင်နေပြီးသား ဆေးလိပ်တို နှစ်တို 
သုံးတိုနဲ့ ပြာတွေက လွဲပြီး မရှိပါဘူး။ ဘုရားစင်ပေါ်မှာများ ဝယ်ထားတဲ့ လက်ကျန်ဆေးလိပ် 
ရှိဦးမလား တွေးမိလို့ မီးခွက်ထွန်းပြီး ဘုရားစင်ပေါ် သွားကြည့်တယ်။ မရှိပါဘူး။ ညက မလှမြိုင် 
ဆေးလိပ် ထပ်မဝယ်ထားဘူး ထင်တယ်။ 
 
 တောက်… အခုလို မိုးနဲ့ လေနဲ့ မနက်စောစော ဟိုကွင်းပြင်ထဲ ရောက်အောင် 
လှေလှော်သွားရမှာ။ ချမ်းလိုက်မယ့် ဖြစ်ခြင်း။ ဆေးလိပ်ကလေး ဖွာပြီးတော့ လှော်ရရင် 
တော်သေး။ မိုးကလည်း စဲတော့မလို ဖြစ်လိုက်၊ ပြန်သည်းလာလိုက်နဲ့။ ၄ နာရီ 
မောင်းခေါက်သံတောင် သဲ့သဲ့ပဲ ကြားရတယ်။ မနက်တိုင်း နိုးနေကျ အချိန်မို့သာ 
သတိထားလိုက်မိတာ။ 
 
 မိုးရွာထဲ မနက်စောစောစီးစီးကြီး အလုပ်ထလုပ်ရမှာ ပျင်းဖို့ကောင်းလိုက်တာများ။ ဒါပေမဲ့ 
ဘာတတ်နိုင်မှာလဲ။ မိုး အစိုမခံချင်လို့ကတော့ သည်နေ့အတွက် တစ်မိသားစုလုံး ရေသောက် 
ဗိုက်မှောက်နေရုံပဲ။ 
 
 အဲ… ကံကောင်းထောက်မလို့ မနေ့ညနေက ဝယ်ထားတဲ့ ဆန်လက်ကျန်လေး 
ရှိနေသေးရင်တော့ တစ်မျိုးပေါ့။ ဆန် မဝယ်ရတော့ဘူးဆိုရင် ဟင်းအတွက်က ဒီလောက် 
အရေးမကြီးဘူးလေ။ ပီလောရွက် ဖြစ်ဖြစ်၊ ရေသဖန်းရွက် ဖြစ်ဖြစ် လိုက်ခူးပြီး ငံပြာရည်လေးနဲ့ပဲ 
ဟင်းချိုတစ်ခွက် ချက်လိုက် ပြီးတာပဲ။ 
 
 ဟင်းချိုတစ်ခွက်နဲ့တော့ ထမင်း စားနိုင်သေးရဲ့။ ဟင်းချို နဲ့ စားရလည်း 
မကောင်းဘူးရယ်လို့မှ မရှိတာ။ ဟင်းချိုနဲ့ဆိုလည်း တစ်ဇလုံတော့ အသာလေးပဲ။ 
ငါးပိရည်နဲ့ဆိုလည်း လျှောခနဲပဲ။ တစ်ခါတလေများ ဘာမှမရှိလို့ ဆားဖြူး၊ ငရုတ်သီးမှုန့်နဲ့နယ်၊ 
ကြက်သွန်နီလေး တစ်ဥလောက် ကိုက်တို့ပြီး စားရတာတွေတောင် ရှိသေး။ 
 
 အဲဒါလည်း စားလို့ကောင်းတာပဲ။ ပင်ပန်းတဲ့ ဒဏ်နဲ့မို့ ဘာနဲ့စားစား ကောင်းပေမဲ့ 
ငါးကောင်းကောင်းလေး ဖြစ်ဖြစ်၊ ပုစွန်ဟင်းလေး ဖြစ်ဖြစ်တော့ စားချင်သေးတာပဲပေါ့။ 
ပုစွန်ထောင်စားတဲ့ မိသားစုမှာ ငါးဟင်း၊ ပုစွန်ဟင်း နပ်တိုင်း ပါအောင် မချက်နိုင်တာကတော့ 
ရင်နာဖို့ အကောင်းသားနော်။ 

 “မင်းလွင်ရေ… သွားစို့ဟေ့” 
 
 အိမ်ရှေ့ ချောင်းထဲက အော်ခေါ်သံ ကြားမှပဲ လွန်နေတဲ့ အတွေးတွေ 
ပြတ်တောက်ကုန်တော့တယ်။ 
 
 “အေး… အေး” 
 သံကုန်ဟစ် တုံ့ပြန်ရင်း ညထကဲ အသင့်ပြင်ထားရတဲ့ အုန်းသီးစိတ် ဇလုံရယ်၊ 
ဓားရှည်တစ်ချောင်းရယ်၊ လှော်တက်ရယ်ကို တစ်ဖက်တစ်ချက်စီး ဆွဲ၊ ဝါးခမောက် 
ခေါင်းပေါ်တင်ပြီး အိမ်ပေါ်က ဆင်းဖို့ ပြင်တယ်။ 
 
 မလှမြိုင်ကို နှိုးလိုက်ရင် ကောင်းမလား။ မလိုပါဘူးလေ။ တံခါးပေါက်ကလည်း 
သည်အတိုင်း ပြန်ပိတ်ထားခဲ့လို့ ရတာပဲ။ ပိတ်မထားလည်း သည်အိမ်မှာ ဘာမှခိုးစရာ 
ထိုက်ထိုက်တန်တန် မရှိမှန်း သိလို့ သူခိုးက ဝင်ခိုးမှာ မဟုတ်ဘူး။ 
 
 သူ့ခမျာလည် တစ်နေကုန် ချက်ပြုတ်၊ လျှော်ဖွပ်၊ ကလေး သုံးယောက်ဝေယျာဝစ္စနဲ့ 
ပင်ပန်းတာပဲ။ အိပ်ပါစေလေ။ 
 
 ခုန အော်ခေါ်တာ ကျော်အောင့်အသံပဲ။ တစ်ယောက်တည်းလား မသိဘူး။ 
တစ်ယောက်တည်းဆိုရင်တော့ ကိုဖိုးငယ်ကို ဆက်စောင့်ရဦးမှာပဲ။ လှေထမှဲာလည်း 
ရေအပြည့်ပါလား။ အင်းလေ၊ တစ်ညလုံး မိုးရွာထားတာကိုး၊ မြုပ်တောင် မြုပ်လုပြီ။ 
ပစ္စည်းပစ္စယတွေကို ကမ်းစပ်ကို ခဏချပြီး လှေထကဲ ရေတွေ ခပ်ထုတ်ဖို့ ပြင်ရတယ်။ 
 
 “ဟေ့ကောင် ကျော်အောင် ကိုဖိုးငယ် မလာသေးဘူးလားကွ” 
 
 “အေးကွ၊ မိုးအေးအေးနဲ့ မနိုးဘူးထင်တယ်၊ မင်းပြီးမှ သူ့အိမ်ဆိပ် လှော်သွားရင်း 
အော်နှိုးကြတာပေါ့၊ ဟ... မင်းလှေ ကံကောင်းလို့ မမြုပ်တာနော်၊ ကြည့်စမ်း ရေကို လှေအပြည့်ပဲ” 
 
 လှေထဲက ရေတွေကို ပထမဆုံး နိုင်သလောက် စောင်းပြီး သွန်ရတယ်။ 
ကျော်အောင်ကလည်း သူ့လှေကို ကမ်းနားမှာ ခဏထိုးဆိုက်ပြီး ဝိုင်းမသွန်ပေးတယ်။ 
ကျန်တဲ့ရေတွေကို ခပ်ထုတ်နေတုန်း “ဟေ့ကောင်တွေ” ဆိုတဲ့ အသံပြဲကီးနဲ့ ကိုဖိုးငယ် 
ရောက်လာရော။ 
 
 “ငါ့လှေထဲမှာလည်း မိုးရေတွေ အပြည့်ပဲကွ၊ မိုးအေးအေးနဲ့ အိပ်လိုက်တာ အိပ်ရာထ 
နောက်ကျရတဲ့အထဲ ရေခပ်ထုတ်နေရတာက နာရီဝက်လောက် ကြာသေး” 
 
 “တော်သေးတာပေါ့ဗျာ၊ ခင်ဗျား မနိုးလို့ကတော့ ကျုပ်တို့က ခနဲ့ပေါက်ပြီး 
လာနှိုးတော့မလို့” 

 “ဟဲ… ဟဲ”လို့ ရယ်သံပြုတဲ့ ကိုဖိုးငယ်ကို မှောင်ထမှဲာမို့ မမြင်ရပေမဲ့ ကွမ်းသွေးကြောင့် 
ရဲနေတဲ့ သွားတွေ ပေါ်အောင် အားပါးတရ ပြုံးနေမယ်မှန်း သိပါတယ်။ 
 
 ရေတွေ ကုန်အောင် ခပ်ထုတ်ပြီးတော့ ပစ္စည်းတွေ လှေပေါ်တင်ပြီး သုံးယောက်သား 
စကားတပြောပြောနဲ့ လှော်ထွက်ခဲ့တယ်။ သည်လိုအဖော်ရှိလို့ပေါ့။ အဖော်မရှိရင် ကွင်းကျယ်ထဲ 
ရောက်အောင် တစ်နာရီနီးပါး လှော်ရတာ အင်မတန် ပျင်းဖို့ကောင်းတယ်။ 
 
 သုံးယောက်ဆိုတော့ ပြောလိုက်၊ ဆိုလိုက်၊ ရယ်လိုက်၊ မောလိုက်နဲ့ ရောက်မှန်းတောင် 
မသိဘူး။ တစ်ယောက်တည်းဆိုရင်တော့ ညောင်းလိုက်တာ လက်မောင်းရင်းတွေ ပြုတ်ထွက်မလား 
အောက်မေ့ရတယ်။ 
 
 ဟော… အရှေ့မှာ မဘီကွေ့တောင် ရောက်တော့မှာပဲ။ လှေသုံးစင်း ယှဉ်လှော်နေရာက 
အမှောင်ထဲမှာပဲ သုံးယောက်သား တစ်ယောက်မျက်နှာ တစ်ယောက် ကြည့်လိုက်ကြတယ်။ 
အားလုံး အသင့်ပြင်ပေါ့။ 
 
 “ကဲ ဟေ့” 
 
 ကိုဖိုးငယ်က အသံပြုလိုက်တယ် ဆိုရင်ပဲ လှော်တက်ကို ကိုင်ထားတဲ့ လက်တွေက 
ပိုတင်းကျပ်ကုန်တယ်။ လှော်တက်နဲ့ ရေထိသံ တဝေါဝေါ အဆက်မပြတ်မြည်အောင် သုံးယောက် 
တက်ညီလက်ညီ အရှိန်မြှင့်လိုက်တယ်။ လှေသုံးစင်းဟာ တရိပ်ရိပ်ပဲ။ မိုးကလည်း 
ပိုသည်းလာတယ်။ ကြက်သီးတွေတောင် ဖြန်းလာသလိုပဲ။ 
 
 ကွေ့တည့်တည့် ရောက်ပြီ။ တက်သံတွေ ပိုညံလာတယ်။ လှေရှိန်တွေ ပိုမြင့်လာတယ်။ 
ကွေ့ကို ကျော်ပြီ။ ဒါပေမဲ့ အရှိန်မလျှော့ကြသေးဘူး။ တဖြည်းဖြည်းနဲ့ ကွေ့နဲ့ ဝါးသုံး 
လေးပြန်စာလောက်ဝေးမှ သုံးယောက်လုံး အရှိန်ကို လျှော့ချလိုက်တယ်။ ပြီးတော့ ကိုယ်စီ 
သက်ပြင်းချလိုက်ကြတယ်။ 
 
 “ငါတို့မှာ ဒီနေရာရောက်ရင် လှော်လိုက်ရတာ သေလုအောငပ်ဲ၊ မင်းတို့ရဲ့ 
ဆေးလိပ်မှာတယ်ဆိုတဲ့ ကောင်မလည်း တစ်ခါမှ မတွေ့ပါလားကွ” 
 
 ကိုဖိုးငယ် စကားကြောင့် ကျော်အောင်နဲ့အတူ နှစ်ယောက်သား အားပါးတရ 
ရယ်မိတော့တယ်။ သည်ကွေ့က သရဲခြောက်တယ်လို့ နာမည်ကြီးတဲ့ ကွေ့လေ။ အခုလို မနက် 
စောစောပိုင်းတွေမှာ သူတို့လို ပုစွန်ရင်ကွဲထောင်သူတွေ၊ ငါးမျှားတန်း ဆင်းသူတွေ၊ 
ပိုက်ချဆင်းသူတွေကို ဆံပင်ဖားလျားကြီး ချပြီး ဆေးလိပ်တိုကို ရဲနေအောင် ဖွာနေတဲ့ 
မန်ိးမတစ်ယောက်က လှမ်းရယ်ပြသတဲ့။ 
 
 သတင်းစကားတွေ ကြားဖူးတာတော့ အစုံပဲ။ ဘယ်သူ မြင်ရလဲ သေချာ 
လိုက်မေးတော့လည်း ဟိုလူလိုလို၊ သည်လူလိုလိုနဲ့လေ။ သည်ချောင်းရိုးတစ်လျှောက် ရွာပေါင်း 

လေး ငါး ခြောက်ရွာကနေ သည်ကွင်းထဲ အလုပ်ဆင်းလုပ်ကြတဲ့ သူတွေကလည်း နည်းမှ 
မနည်းတာ။ 
 
 ချောင်းရှိရာ၊ ကွင်းပြင်ရှိရာ၊ အင်းရှိရာ ဆိုတော့ တံငါသည်တွေပဲ များတာပေါ့။ တစ်ရွာမှာ 
ငါးဖမ်း၊ ပုစွန်ထောင်တဲ့သူက အနည်းဆုံး နှစ်ဆယ်၊ အစိတ်ရှိတာ။ ရွာပေါင်း လေး ငါး 
ခြောက်ရွာဆိုတော့ လူတစ်ရာ၊ တစ်ရာကျော်၊ ဘယ်လိုလုပ် တစ်ယောက်စီ သေချာ 
လိုက်မေးနိုင်ပါ့မလဲလေ။ 
 
 သူတို့ကတော့ တစ်ခါမှ မကြုံဖူးသေးပါဘူး။ ဒါပေမဲ့ ပါးစပ်ပြောနဲ့ နည်းနည်းတော့ 
လန့်တယ်။ သည်ကွေ့ရောက်တယ်ဆိုရင် တိုင်ပင်နေစရာ မလိုဘူး။ တက်ရှိန်ကို မြှင့်ပြီးသား။ 
 
 ကြောက်ကြောက်ရွံ့ရွံ့နဲ့ တက်ရှိန်ကို မြှင့်ပြီး အားသွန်ခွန်စိုက် လှော်နေရင်းကပဲ 
မြင်လိုမြင်ငြား စောင်းငဲ့ခိုးကြည့်မိသေး။ တစ်ခါမှတော့ မမြင်ပါဘူး။ 
 
 “ရှိတာတော့ သေချာတယ်ကွ၊ ဟိုး လွန်ခဲ့တဲ့ ၁၀ နှစ်လောက်တုန်းက သည်ကွေ့မှာ 
မိန်းမတစ်ယောက် အသတ်ခံရဖူးတယ်၊ နာမည်က မဘီလို့ ပြောတယ်၊ အစိမ်းသေဆိုတော့ 
ဘယ်နည်းနဲ့မှ ကျွတ်မှာ မဟုတ်ဘူး၊ ဒါကြောင့် မဘီကွေ့လို့ နာမည်ကြီးနေတာပေါ့၊ ငါတို့တွေသာ 
ကံကောင်းနေလို့ မမြင်ရတာ ဖြစ်မှာ” 
 
 ရွာထဲကနေ ကွင်းထဲ ဆင်းပြီး သားငါးပုစွန် ရှာနေသူတွေထမှဲာ အသက်အကြီးဆုံးဖြစ်တဲ့ 
ဘကြီးကြိုင်ကတောင် သည်လိုစကားမျိုး ပြောတော့ မလန့်ခံနိုင်မလား။ 
 
 ဟော… ကွင်းပြောင်ကြီးကိုတောင် လှမ်းမြင်နေရပြီပဲ။ အလင်းရောင်လည်း 
အတော်ရနေပြီ။ ဒီအချိန်ဆို မနက် ၅ နာရီကျော်ကျော်တော့ ရှိရောပေါ့။ 
 
 ချောင်းဖျားကနေ ကွင်းပြင်ကျယ်ထဲ လှေသုံးစင်းစလုံး စဝင်ပြီဆိုတာနဲ့ ဦးတည်ရာ 
ခွဲလိုက်တယ်။ ကိုယ့်ရင်ကွဲ ထောင်ထားရာဆီ ကိုယ်သွားပေါ့။ ကျော်အောင်က ဒေါ်ကြော့ကြီးတို့တဲ 
အနောက်နားက ကိုင်းတောစပ်ဆီ။ ကိုဖိုးငယ်က ချောင်းဝအဖျားနဲ့ ကပ်လျက်သား 
ကန်စွန်းတောဆီ။ သူကတော့ ကွင်းလယ်ကြားတောနဲ့ မလှမ်းမကမ်း ရေပြောင်မှာပဲ 
ဝိုင်းတိုင်စိုက်ပြီး ထောင်ထားပေးတယ်။ 
 
 ပထမဦးဆုံး ရင်ကွဲတစ်လုံးကို ဖော်လိုက်တယ်။ နှာခေါင်းသာ ရှုံ့မိတော့တယ်။ 
သည်လိုသာ ရင်ကွဲတစ်လုံးမှာ တစ်လက်မအရွယ် ပုစွန်လေး နှစ်ကောင် သုံးကောင်ပဲမိလို့ကတော့ 
သည်နေ့ ဆန်ပြုတ်လောက်ပဲ သောက်ရလိမ့်မယ်။ 
 
 ဝါးလေးတွေကို အုန်းတံမြက်စည်းတံလောက် နီးပါးဖြစ်အောင် စိတ်ပြီးတော့ 
ကြိမ်ကြိုးသေးသေးလေးနဲ့ ရက်။ ငှက်လှောင်အိမ်လို ဝိုင်းဝိုင်းလေး ဖြစ်အောင် ကွေးပြီး 
မျက်နှာပြင်တစ်ဖက်မှာ တစ်လက်မလောက် အကွဲလေးနဲ့ အနားသတ်ထားပြီး 

ထိပ်ဝနှစ်ဖက်ကိုလည်း ဝါးစိပ်အချပ်လေးနဲ့ ပိတ်ကာထားတဲ့ ရင်ကွဲလို့ ခေါ်တဲ့ 
သည်ကိရိယာလေးတွေ ရအောင် တစ်နွေလုံး ရက်ထားလိုက်ရတာ ခါးကို ချိနေတာပဲ။ 
 
 သည်ဟာလေးတွေကိုတော့ နှစ်နှစ်ခံအောင် ရိုရိုသေသေ သုံးမှ။ ဖြစ်ကတတ်ဆန်း 
သုံးလို့ကတော့ ရင်ကွဲတစ်လုံး တစ်နှစ်ပဲ။ နောက်တစ်နှစ် မိုးဦးကျပြီဆို ဝယ်ပေတော့ အသစ်။ 
ဒါတောင် ကိုယ်တိုင် ကျစ်တတ်လို့။ မကျစ်တတ်ဘဲ ဝယ်ရမယ်ဆိုရင် ရင်ကွဲတစ်လုံး အစိတ်နဲ့ 
အလုံး ၃၀ အတွက် ငွေ ၇၅၀ လောက် ပေးရမယ်။ မိုးတွင်းမှာ ရှာစားဖို့ ရင်ကွဲအတွက် တစ်နွေလုံး 
ခါးချိအောင် ကွန်ပစ်ရင်း စုပေတော့ပဲ။ 
 
 မိုးဦးကျစပြုပြီဆို မျက်လုံးပြူးရပြီ။ မိုးတွင်း ရှာစားဖို့ ရင်ကွဲကျစ်ရအောင် ဝါးဝယ်ဖို့၊ 
ကြိမ်ဝယ်ဖို့ စဉ်းစားရ။ အိမ်မိုးဖို့၊ အိမ်ပြင်ဖို့ စဉ်းစားရ။ အိမ်ထောင်ကျစကတည်းက ဝယ်ထားတဲ့ 
စုတ်လုလု လှေကလေးကို ပြန်ပြြုပင်ရ၊ ဖာထေးရနဲ့ တကယ့်ကို ရင်ကွဲမတတ်ပဲ။ 
ရင်ကွဲဆိုတဲ့အတိုင်း ကွဲနေတဲ့ မျက်နှာပြင်ကနေ ပုစွန်တွေ၊ ငါးတွေ အထဲကို ဝင်နိုင်တာပေါ့။ 
 
 ရင်ကွဲရဲ့ အလယ်တည့်တည့်မှာ ရင်ကွဲခိုင်အောင်၊ တောင့်အောင် ‘သပ်’လို့ ခေါ်တဲ့ 
ဝါးခြမ်းပြား နှစ်ပြား ပူးချည်ထားတဲ့ တုတ်တစ်ချောင်း ရှိတယ်။ ရင်ကွဲ မျက်နှာပြင်နှစ်ဖက်ကို 
ထိန်းထားရတာပေါ့။ အဲသည်သပ်ကြားမှာ အုန်းသီးစိတ်ကလေး တစ်ခုကို ထိုးထားတဲ့ 
တုတ်ကလေးကို ညှပ်ထားရတယ်။ အုန်းသီးစိတ်နံ့ ရတော့ ပုစွန်တွေက ဝင်စားကြရောလေ။ 
 
 အခုဖော်တဲ့ ရင်ကွဲကတော့ အုန်းသီးစိတ်ပွန်းရုံပဲ ရှိသေးတာ။ လဖိုဲ့ မလိုသေးပါဘူး။ 
ရင်ကွဲထဲက ပုစွန်သုံးကောင်ကို လှေဝမ်းထဲ မှောက်ထည့်လိုက်တယ်။ ပြီးတော့ မူလနေရာ 
ဝါးတိုင်ဘေးမှာ ပြန်တပ်ပြီး ချည်ထားလိုက်တယ်။ 
 
 နောက်ထပ် ရင်ကွဲတစ်လုံး။ 
 
 အမယ်…။ ဒီတစ်လုံးကတော့ မဆိုးပါလား။ တစ်လက်မကျော်ကျော် ပုစွန်ထုပ် (၁၄-၅) 
ထုပ်လောက် ရှိမယ်ထင်တယ်။ 
 
 ရင်ကွဲတိုင်းမှာ သည်လို မိလို့ကတော့ မဆိုးဘူး။ အင်း… သည်ရင်ကွဲထကဲ 
အုန်းသီးစိတ်ကတော့ ပုစွန် အဝင်များလို့ထင်တယ်။ ကုန်လုနေပြီ။ အသစ် လတဲပ်ထားပေးခဲ့မှ။ 
အုန်းသီးတစ်လုံးက လေးကျပ်ခွဲ ငါးကျပ်။ ပုစွန်က ရ,မရ မသိရသေးခင် အုန်းသီးဖိုး 
အရင်ကုန်နေရပြီ။ 
 
 ဒါကလည်း အခုလို ရေနှောင်းချိန်မို့ အုန်းသီးစိတ် တပ်ရတာပါ။ မိုးဦးကျစ ရေဦးဆိုရင် 
ဖွဲနုစာ ကျွေးရတာ။ ဖွဲနုကို ထမင်းရည်နဲ့ စေးပိုင်နေအောင် နယ်။ အလုံးလေးတွေဖြစ်အောင် 
ဆုပ်ပြီးမှ ပြန်ပေါင်းရသေး။ ပေါင်းပြီးတယ်ဆို ဖွဲနုဆုပ်လေးတွေက မာကျစ်ပြီး အနံ့ကို 
မွှေးကြိုင်လာရော။ အဲဒီအနံ့ကြောင့် မိုးဦးမှာ ပေါတဲ့ ပုစွန်ကြာရိုးလေးတွေ၊ 

ပုစွန်ဘေးကြားလေးတွေက ဝင်စားကြရော။ ဖွဲနုက အရင်းနည်းတယ်။ တစ်ပြည် နှစ်ကျပ်။ 
ရင်ကွဲအလုံး ၃၀ စာအတွက် ဖွဲနု တစ်ပြည်ဆို ရပြီ။ 
 
 သည် ရင်ကွဲတစ်လုံးမှာတော့ ပုစွန် ၇ ကောင် ၈ ကောင်အပြင် ကပ်သပိုး နှစ်ကောင်ပါ 
မိနေပါလား။ 
 
 ကပ်သပိုးက ရေလယ်ပိုင်းမှာသာ မိတတ်တာ။ ရေလယ်ပိုင်း ကျွေးရတဲ့ နှမ်းဖတ် အစာကို 
သည်ငါးတွေက သိပ်ကြိုက်တယ်လေ။ နှမ်းဖတ်ကိုလည်း ဖွဲနုလို ဖြစ်အောင် ထောင်းပြီး 
ဆုပ်ရတယ်။ သူ့ကျတော့ မပေါင်းရတော့ဘူး။ နှမ်းဖတ်ဆုပ်လေးတွေကို အမှိုက်တွေနဲ့ ထုပ်ပြီးတော့ 
အိမ်မှာတင် တစ်ညအိပ် ရေစိမ်ရသေးတာ။ တစ်ညအိပ် စိမ်ပြီးပြီဆို နှမ်းဖတ်က ပုပ်လာပြီ။ 
အော်ဂလီဆန်ချင်စရာ ညှီစို့စို့အနံ့ကြီး ထွက်လာရော။ အဲဒီအနံ့ကိုမှ သည်သတ္တဝါတွေက 
ကြိုက်ကြတာလေ။ အဲဒီလို ရေလယ်ပိုင်း နှမ်းဖတ်စာ ကျွေးချိန်ဆို ပုစွန်ဥမကြီးတွေ မိတာ။ 
ဥမကြီးတွေ မိရာကနေ အလျားရှည်ရှည် ခြေဆံလက်ဆံ ကြီးကြီး၊ ပုစွန်ဖိုတွေ တွေ့ရပါ 
များလာပြီဆိုရင်တော့ အုန်းသီးစိတ် အစာပြောင်းကျွေးဖို့သာ ပြင်ပေတော့။ ပုစွန်ဖိုကြီးတွေက 
အုန်းသီးစိတ်ကိုမှ ပိုကြိုက်တာလေ။ အခုလို ရေနှောင်းက ပုစွန်ဖိုကြီးတွေ မိတဲ့အချိန်ပေါ့။ 
 
 အား…။ ပုစွန်ဖိုကြီးကတော့ ကြီးတယ်ဟေ့။ တစ်ကောင်တည်းနဲ့ တစ်ဆယ်သား 
ကျော်ကျော်လောက် ရှိလိမ့်မယ်။ သည်လို ကောင်မျိုး ၁၀ ကောင်လောက်သာ မိလို့ကတော့ 
အပွပဲ။ 
 
 ဟင်… သည်နားမှာတော့ ဝါးတိုင်ပဲ ရှိပြီး ရင်ကွဲ မရှိပါလား။ 
 
 တစ်ယောက်ယောက်တော့ ခိုးပြီ။ တောက်… ရင်ကွဲဖော်ပြီး ပုစွန်ယူသွားတာလောက်ဆို 
တော်သေးတယ်။ ပုစွန်ရော ရင်ကွဲပါ ယူသွားတာကတော့ မိုက်ရိုင်းလွန်းပါတယ်။ 
 
 လူတွေလည်း သစ္စာမရှိကြတော့ပါလား။ ရင်ကွဲနှစ်လုံးဆို အနည်းဆုံး ပုစွန် 
ငါးဆယ်သားလောက်တော့ ရမှာ။ ငါးကျပ်နီးပါးဖိုး အခုတော့ သွားပြီ။ ရင်ကွဲပါ အဆစ်ပါသွားသေး။ 
 
 နေနှင့်ဦးပေါ့။ ပက်ပင်းသာမိလို့ကတော့ ပါလာတဲ့ ဓားရှည်နဲ့ ထက်ပိုင်းကို 
ဖြတ်ပစ်လိုက်မယ်။ နေရာသစ် ပြောင်းထောင်ရင် အပင်လေး ဘာလေး ရှင်းဖို့ ဆောင်ရတဲ့ 
ဓားရှည်က ဘယ်နေ့ သူခိုးအတွက် ဖြစ်မယ် မသိဘူး။ 
 
 သည်လိုနဲ့ ရင်ကွဲတွေ တစ်လုံးချင်း လိုက်ဖော်၊ အစာကုန်နေရင် အစာ ပြန်တပ်၊ ပြီးတော့ 
နေရာတကျြပန်ချည်နဲ့ လုပ်နေလိုက်တာ ဘယန်ှနာရီတောင် ရှိနေပြီလဲ မသိဘူး။ 
 
 မိုးကလည်း စဲတော့မလို ဖြစ်လိုက်၊ သည်းလာလိုက်နဲ့ ရွာပဲရွာနိုင်တဲ့ မိုး။ ခုဆို  မနက် ၈ 
နာရီလောက်တော့ ရှိရောပေါ့။ 

 အရင် နေသာတဲ့ နေ့တွေဆိုရင်တော့ နေကို ကြည့်ပြီး အချိန်ကို မှန်းနိုင်တယ်။ အခုလို 
မိုးတအုန်းအုန်းနဲ့ကတော့ ဘယ်လိုလုပ် အချိန်မှန်းမလဲ။ လူကလည်း ချမ်းလွန်းလို့ 
မေးခိုက်ခိုက်တုန်နေပြီ။ တစ်ခါတလေများ ရင်ဘတ်ထကဲတောင် တုန်ခိုက်လာသလိုပဲ။ မချမ်း 
ဘယ်ခံနိုင်ပါ့မလဲ။ မနက် ၄ နာရီလောက်ကတည်းက မိထားတဲ့မိုး။ အခုပဲ အနည်းဆုံး မနက် ၈ 
နာရီလောက်ရှိပြီ။ လက်တွေလည်း ထုံကျင်နေပြီပေါ့။ 
 
 အားလုံး ပြီးရင်တော့ အိမ်ကို မြန်မြန်ပြန်လှော်မှ။ ရင်ကွဲဖော်က ပြန်မှ အိမ်မှာ ထမင်းဟင်း 
ချက်ရမှာလေ။ ကျော်အောင်နဲ့ ကိုဖိုးငယ်လည်း မတွေ့သေးပါလား။ 
 
 ဪ… ဟိုမှာ လာနေပြီပဲ။ သူတို့အနား ရောက်အောင် လှော်လာတာ စောင့်ရင်း 
ကန်စွန်းရွက်လေးတွေ ဆိတ်ထားဦးမှ။ ကြည့်ပါလား သန်လိုက်တာ။ 
 
 “အခြေအနေ ကောင်းလားဟေ့” 
 
 ခပ်လှမ်းလှမ်း ရောက်လာကတည်းက ပြလဲန်တဲ့ အသံနဲ့ အော်မေးတဲ့ ကိုဖိုးငယ်ကို 
လက်ခါပြလိုက်တယ်။ 

□ 
 
 ရွာဦးကျောင်းက ဦးပဉ္စင်းတောင် မိုးရေထမှဲာပဲ ဆွမ်းခံထွက်လာပြီ။ 
 
 ကိုမင်းလွင်လည်း ပြန်မရောက်သေးဘူး။ ကလေးတွေလည်း ထမင်းဆာလှရောပေါ့။ 
ဒါတောင် အငယ်နှစ်ယောက်ကို မနက် စောစောတုန်းက ထမင်းကြမ်းနည်းနည်းကို 
ငါးပိရည်ဆမ်းပြီး ကျွေးထားလို့။ 
 
 အကြီးမကတော့ ထမင်းကြမ်း မရှိတော့လို့ မစားရဘူး။ ဆာလှရော့မယ်။ ထမင်းကြမ်း 
များများကျန်အောင်လည်း ဘယ်လိုလုပ် ချက်နိုင်မှာတုန်း။ ဆန်တစ်ပြည် ၂၄ ကျပ်၊ မနက် ၄ လုံး၊ 
ညနေ ၄ လုံးနဲ့ တစ်နေ့ တစ်ပြည် ချက်ရတာ။ ဆန်ဖိုးတင် ၂၀ ကျော်ရယ်။ ရှိတဲ့လူနဲ့ တိုင်းပြီး 
ချက်ရတာဆိုတော့ ကံကောင်းမှ နောက်တစ်မနက် အတွက် ထမင်းကြမ်း ကျန်တာ။ အငယ်တွေက 
ဘာမှသိတာ မဟုတ်ဘူး။ ဆာရင် အော်ဟစ်ငိုဖို့ပဲ သိကြတာ။ ဒီတော့ ရှိတာလေးနဲ့ ဗိုက်ထဲ 
အစာရှိအောင် ကျွေးထားလိုက်ရင် ပြီးရော။ အကြီးမကတော့ ပြောပြရင် နားလည်သေးတယ်။ 
အသက် ၇ နှစ် ရှိပြီလေ။ ညည်းအဖေ ပြန်လာမှ တစ်ခါတည်း ဟင်းနဲ့ စားလိုက်ပါ သမီးရယ်။ 
ဘာညာပေါ့။ သူလည်း ဆာတော့ဆာမှာပေါ့။ ဒါပေမဲ့ တကယ် စားစရာမရှိတာ သူလည်း 
အမြင်ပဲဆိုတော့ သည်လိုပဲ ငြိမ်နေရတာပေါ့။ 
 
 သူတို့အဖေ ပြန်လာရင် သောက်ဖို့ ရေနွေးတစ်အိုးတော့ ကျိုထားပြီးပြီ။ သူ့မှာ ရေနွေးက 
ကြိုက်တတ်ပါဘိသနဲ့။ အခုလို ချမ်းချမ်းစီးစီးများဆို ပိုတောင်မှ သောက်ချင်နေဦးမှာ။ 

 ရင်ကွဲထောင်ရာက ပြန်လာလို့ ထမင်းစားဖို့ အဆင်သင့် မဖြစ်သေးမချင်း ရေနွေးကြမ်းကို 
တစ်ခွက်ပြီး တစ်ခွက် ငှဲ့သောက်ပြီး ထိုင်စောင့်တော့တာပဲ။ 
 
 အင်း… သည်နေ့လည်း သူ ပြန်လာလာချင်း ဘာမှ အဆင်သင့် စားစရာ မရှိဘူး။ သူလည်း 
ဆာလာမှာ။ တစ်ခါတစ်ရံ ထမင်းကြမ်းကျန်တာများတဲ့ အခါမျိုးမှာတော့ ပြန်လာလာချင်း၊ 
ငါးပိရည်ရှိ ငါးပိရည်နဲ့၊ ငါးပိရည်မရှိလည်း ဆားနဲ့၊ ငရုတ်သီးမှုန့်နဲ့ နယ်ဖတ်ပြီး အဆာပြေ 
စားထားတတ်တာ။ 
 
 သည်မိုးတွင်းတော့ အဲသည်လို အဆာပြေတောင် သိပ်မစားရတော့ပါဘူး။ ထမင်းကြမ်း 
များများကျန်အောင်မှ မချက်နိုင်တော့တာလေ။ 
 
 ကွင်းထဲက သူပြန်လာမှ ပါလာတဲ့ပုစွန်တွေကို ချိန်ရောင်း။ ပြီးတော့မှ ရတဲ့ငွေနဲ့ ဆန်ဝယ်၊ 
ငရုတ် ကြက်သွန် ဆီ ဆား ဝယ်ြပီး ထမင်းရော ဟင်းပါ ချက်ရတာ။ 
 
 သူ ပြန်လာတဲ့အခါ အဆင်သင့် စားဖို့တော့ ချက်ထားချင်တာပေါ့။ ထမင်းရော ဟင်းပါ။ 
 
 ဒါပေမဲ့ ဘယ်မှာလဲ ပိုက်ဆံ။ သူ ပြန်လာမှ ပုစွန်ပါမှာ။ ပုစွန်ပါလာမှ ပိုက်ဆံ ရမှာ။ 
ပိုက်ဆံရမှ ဝယ်ရ ချက်ရမှာ။ 
 
 “မလှမြိုင်ရေ” 
 
 ဟော သူ လာပြီပဲ။ 
 
 “လာပြီ”လို့ ကမန်းကတန်း တုံ့ပြန်ထူးရင်း ပုစွန်ထည့်ဖို့ သံပုံးတစ်လုံး ဆွဲပြီး ဆင်းခဲ့တယ်။ 
လှေတပ်ကို အရင် လှပ်ကြည့်ရတယ်။ 
 
 ဟင်… သိပ်လည်း မများပါလား။ အေးလေ… မိုးလည်း တအားရွာထားတာကိုး။ 
ကြည့်ပါအုံး။ သူ့တစ်ကိုယ်လုံးလည်း ရွှဲရွှစဲိုနေပြီး ပြာနှမ်းနေပြီ။ မိုးကလည်း ကောင်းလိုက်တဲ့ မိုး။ 
မနေ့ညကတည်းက ရွာတာ သည်နေ့မနက်ထိ မတိတ်နိုင်ဘူး။ 
 
 ကိုယ့်ကိုယ်ကိုယ်တောင် ပြုံးချင်လာတယ်။ ပုစွန်များမများ အရင်ကြည့်ပြီးမှ 
ကိုယ့်ယောက်ျားကို ကြည့်ဖြစ်တာလေ။ 
 
 မချစ်လို့တော့ ဘယ်ဟုတ်မလဲ။ ချစ်လို့ပဲ သူ့နောက် ကောက်ကောက်ပါအောင် လိုက်ခဲ့တာ 
အခုဆို သမီးပဲ ၃ ယောက် ရနေပြီ။ ဒါပေမဲ့ အခုအချိန်မှာတော့ အချစ်ဟာ ပုစွန်လောက် 
အရေးမကြီးတော့ဘူး။ အချစ်များများ ရဖို့ထက် ပုစွန်များများ ရဖို့က အရေးကြီးတယ်လေ။ 
ပါးစပ်ပေါက်တွေက တစ်နပ်တစ်လေတောင် မထည့်ဘဲ နေလို့ရတာ မဟုတ်ဘူး။ 

 “ဟာ ပုစွန်အကြီးကြီး… အကြီးကြီး…” 
 
 အနောက်ဘက်က သမီးကြီးရဲ့ အသံ ကြားလိုက်ရတယ်။ သူ့အဖေ ဝန်စည်စလယ်တွေကို 
ဝိုင်းသယ်ပေးဖို့ ဆင်းလာတာ ထင်ရဲ့။ တစ်ဆယ်သားကျော်ကျော် ပုစွန်ထုပ်ကြီးကို မြင်သွားပြီး 
ဝမ်းသာအားရ ထအော်တဲ့ သမီးကြီးကို စောင်းကြည့်ရင်း ပြောလိုက်သည်။ 
 
 “ဝမ်းသာမနေနဲ့ သမီးရေ၊ ကြီးကြီး သေးသေး ညည်းတို့ စားရမှာ မဟုတ်ဘူး၊ 
ရောင်းမှာအေ့၊ စားဖို့ကတော့ ထုံးစံအတိုင်းပေါ့” 
 
 ပုစွန်ထောင်သူရဲ့ ကတော်ဆိုပေမဲ့ ပုစွန် စားရမယ်များ ထင်သလား။ ဝေးပါသေးရဲ့။ 
ပုစွန်ရပ်ကွက်ထဲကို မျက်စေ့လည် လမ်းမှားပြီး ဝင်လာတဲ့ ငါးစင်ရိုင်းကလေးတွေ၊ ကပ်သပိုးတွေ၊ 
ငါးခုံးမလေးတွေသာ တံငါသည်မိသားစုရဲ့ဟင်းလျာ ဖြစ်ရတာ။ တစ်ခါတလေ အဲဒီလို 
ငါးကလေးတွေ မပါတဲ့ ရက်တွေမှာလည်း ပါတဲ့ ပုစွန်များ ချက်စားရမယ် မအောက်မေ့ပါနဲ့။ 
 
 ဈေးကောင်းတဲ့ ပုစွန်ကို ရောင်းပြီး ဈေးသက်သာတဲ့ ငါးကို ပြန်ဝယ်စားရတာ။ 
ကိုမင်းလွင်က ဓားရှည်နဲ့ အုန်းသီးစိတ် ပန်းကန်ယူပြီး တက်သွားပြီ။ သမီးကြီးက သူ့အဖေ 
ကွင်းထဲက ခူးလာတဲ့ ကန်စွန်းရွက်တွေကို လိုက်စုကောက်နေတယ်။ အိမ်ပေါ် ရောက်လို့ 
ချိန်ကြည့်တော့ စုစုပေါင်းမှ ခုနှစ်ဆယ်သားပဲ ရပါလား။ အင်း… မလွယ်လိုက်တာ။ 
 
 “ဟဲ့ သမီးကြီး… နင့်အဖေကို ရေနွေးအိုး ချပေးလေ၊ ခွင်ပေါ်မှာ လက်ဖက်ခြောက်ခပ်ပြီး 
တင်ထားတာ ရှိတယ်၊ အေးသွားမှာစိုးလို့၊  ကိုမင်းလွင် ပုစွန်က ခုနှစ်ဆယ်သားပဲရတယ်၊ ကျွန်မ 
ဒိုင် သွားရောင်းလိုက်ဦးမယ်” 
 
 မိုးရေထဲကို ခမောက် ဆောင်းပြီး ပုစွန်သံပုံးကို ကိုင်ပြီး ထွက်ခဲ့တယ်။ ရွာထမှဲာ 
လှည့်ရောင်းရင်လည်း ရတော့ရတာပဲ။ ဒါပေမဲ့ တစ်ရွာလုံး ခြေတိုအောင် လျှောက်ရမှာ၊ ပြီးတော့ 
သည်ရွာက လူတွေ အားလုံးကလည်း သူလို ကိုယ်လို  လူတွေချည်းပဲ။ 
 
 ပုစွန် ရှာနေကြသူတွေ များပေမယ့် ပုစွန်ဝယ်စားနိုင်သူက ခပ်ရှားရှား။ ကိုယ့်လိုပဲ 
ရှာလို့ရသရွေ့ ပုစွန်ကို ဒိုင်မှာ ရောင်းပြီး ငါး ပြန်ဝယ်စားတဲ့သူတွေ များတယ်။ 
 
 ဒီတော့ အချိန်ကုန်ခံ အပင်ပန်းခံပြီး လျှောက်မရောင်းနေတော့ဘူးပေါ့။ လာသမျှ
ပုစွန်တွေကို ရန်ကုန်တင်ဖို့ ဒိုင်ခံဝယ်ကောက်နေတဲ့ ဒိုင်ဆီကိုပဲ ရောင်းတော့တယ်။ ရွာထဲ 
လှည့်ရောင်းရင်လည်း ဒီဈေးပဲဥစ္စာ။ ဒိုင်အပ်တော့ အချိန်ကုန် ပိုသက်သာတယ်။ ပိုက်ဆံ 
မြန်မြန်ရတယ်။ ပိုက်ဆံမြန်မြန်ရတော့ မြန်မြန်ဝယ်ခြမ်း ချက်ပြုတ်နိုင်တယ်။ ဒီတော့ 
မြန်မြန်စားရတာပေါ့။ ဪ အိမ်နဲ့ အတော်လှမ်းလှမ်း ရောက်မှ သတိရတယ်။ သမီးကြီးကို 
ပြန်လှည့်မှာခဲ့ဦးမှ။ 

 “ဟေး… သမီးရေ၊ အမေ ငါးလေးတွေ ရွေးထားခဲ့တာ ရှိတယ်။ အဲဒါလေးတွေ ခုတ်ပြီး 
ဆားနယ်ထားလိုက် သိလား” 
 
 သည်ကောင်မလေးက သည်လို ထွေရာလေးပါး တောက်တိုမယ်ရလေးတွေ 
ခိုင်းလို့ရနေပြီ။ ပုစွန်က ဒိုင်ဈေး လေးကျပ်ခွဲတဲ့။ ခုနှစ်ဆယ်သားဆိုတော့ သုံးဆယ့်တစ်ကျပ်ခွဲ 
ရတယ်။ 
 
 အင်း ဒီမှာ ရောင်းရတာတောင် လေးကျပ်ခွဲရတယ် ဆိုတော့ ရန်ကုန်က လူတွေဆို 
ဘယ်လောက်များ ဝယ်စားနေရမလဲ မသိဘူး။ 
 
 ပုစွန်ဒိုင်က အပြန် ကုန်စုံဆိုင်ကို ဝင်ရတယ်။ တစ်နေ့စာအတွက် ဝယ်ရခြမ်းရဦးမယ်လေ။ 
ရွှေဝါထွန်းဆန်က တစ်ပြည်အစိတ်တဲ့။ မနက်ညစာ တစ်ပြည် ဝယ်ရတယ်။ ဆီကလည်း 
ညနေအတွက်ပါ။ ငါးကျပ်သားတော့ ဝယ်ရမှာပဲ။ သုံးကျပ်ဖိုး။ အချိန်မှုန့် တစ်မတ်တန်က နှစ်ထုပ်၊ 
ပြီးတော့ ကြက်သွန်နီ ငါးမူးဘိုး၊ ကြက်သွန်ဖြူကတော့ ဝယ်မနေတော့ပါဘူး။ ဈေးလည်း ကြီးတယ်။ 
ငါးတွေကလည်း စားနေကျဆိုတော့ ညှီမှန်း ဟောက်မှန်းလည်း မသိတော့ပါဘူး။ ဟင်းထဲ 
ကြက်သွန်ဖြူ မထည့်ဖြစ်ခဲ့တာတောင် မေ့သလောက် ကြာပြီ။ 
 
 နောက် ဘာဝယ်ရဦးမလဲ။ ငရုတ်သီး၊ ငရုတ်သီးအရှည်တောင့်က ငါးမူးဖိုး။ အပုဆို 
သိပ်မစပ်တော့ အကုန်များတာပေါ့။ သည်တော့ အရှည်ပဲ စားတော့တယ်။ ဈေးလည်း 
သက်သာသေး၊ စပ်စပ်လည်း စားရသေး။ ပြီးတော့ ကိုမင်းလွင်အတွက် တစ်မတ်တန် 
ကြောင်နက်ဆေးလိပ်က တစ်ကျပ်ဖိုး၊ အင်း နနွင်းမှုန့်လည်း ကုန်နေတာ ကြာပြီ။ 
တစမ်တ်ဖိုးလောက်တော့ ဝယ်သွားဦးမှ။ 
 
 အားလုံးဝယ်ပြီးတော့ ဈေးသည် ပြန်အမ်းတဲ့ ပိုက်ဆံ ခုနှစ်ဆယ့်ငါးပြားပဲ ကျန်တော့တယ်။ 
ကြည့်ပါဦး။ မေ့နေလိုက်တာ…။ ကိုလက်ဖက်ရည်အိုးကြီးအတွက် လက်ဖက်ခြောက် ငါးမူးဖိုး 
ထပဝ်ယ်ရတယ်။ ကြေးမတ်စေ့လေး တစ်စေ့ကျန်တာကို နားရွက်ကြားထဲ ညှပ်ထားပြီး 
အိမ်ပြန်ခဲ့တယ်။ 
 
 အိမ်ရောက်မှ ဆန်ကို ပြာတီးပြီး ရွေးပြီး ချက်ရတယ်။ 
 
 “သမီးကြီးရေ… အမေ့ကို ငရုတ်သီးလေး လာထောင်းပေးပါဦး၊ ငါးတော့ ခုတ်ပြီးပြီ 
မဟုတ်လား၊ အေး… အေး ရော့သည်မှာ ကြက်သွန်နီ” 
 
 ကိုမင်းလွင်ကတော့ အိမ်ရှေ့မှာ ထုံးစံအတိုင်း ရေနွေးကြမ်းတစ်အိုးနဲ့ပေါ့။ စောင်တစ်ထည် 
ခြုံပြီး ထိုင်နေပြီ။ အင်းလေ… ချမ်းရှာမှာပေါ့။ မိုးက အခုချိန်ထိတောင် ကောင်းကောင်း 
မစဲချင်သေးဘူး။ ဆာလည်း ဆာလှရော့မယ်။ မြန်မြန် ချက်ပေးမှ။ 

 “အမေ ငါးက နည်းနည်းလေးရယ်၊ ကပ်သပိုးက နှစ်ကောင်၊ ငါးစင်ရိုင်းက သုံးကောင်၊ 
ငါးခုံးမလေး သုံးကောင်၊ ဒီလူတွေနဲ့ လောက်ပါ့မလား” 
 
 သမီးစကားကြောင့် ခဏတွေသွားတယ်။ သမီးခုတ်ထားတဲ့ ငါးပန်းကန်လေးကို 
ယူကြည့်လိုက်တယ်။ ဟုတ်တာပဲ။ တစ်လက်မလောက်ပဲ ရှိတဲ့  ငါးလေး ရှစ်ကောင်နဲ့ စားနိုင် 
သောက်နိုင် အားကောင်းမောင်းသန် မိသားစုငါးယောက် ဘယ်လိုလုပ် ဝအောင် စားရပါ့မလဲ။ 
 
 ခုန ပုစွန်တွေထဲက အကောင် အသေးဆုံး နှစ်ကောင် သုံးကောင်လောက် 
ချန်ထားလိုက်ရင် ကောင်းသား။ လူကလည်း ငွေမျက်နှာနဲ့ ကိုယ့်ဝမ်းတောင် ကိုယ် 
မသဒ္ဓါချင်တော့ဘူး။ ပုစွန် မြင်ရင် ရောင်းဖို့ပဲ ကြည့်နေတာ။ 
 
 တွေးရင်းနဲ့ မျက်လုံးတွေက ကိုမင်းလွင် ခူးလာတဲ့ ကန်စွန်းရွက်ပုံဆီ ရောက်သွားတယ်။ 
 
 “အယ်… ဟိုမှာညည်းအဖေ ကန်စွန်းရွက်တွေ ခူးလာတာပဲ၊ အဲဒီ ငါးလေးတွေနဲ့ 
ကန်စွန်းရွက်ချဉ်ရည်ဟင်း ချက်လိုက်မယ်လေ၊ ဟင်းများလာတာပေါ့၊ မကောင်းဘူးလား” 
 
 သမီးကြီးက ငရုတ်သီးထောင်းရင် ခေါင်းညိတ်ပြပေမဲ့ မျက်နှာကတော့ သိပ်မကြည်ချင်ဘူး။ 
အင်းလေ။ သူတို့ခမျာလည်း ငါးချည်းသက်သက် တစ်နပ်တလေတော့ စားချင်ရှာမှာပေါ့။ 
ငါးချည်းသက်သက် စားရတဲ့ အရေအတွက်က အတော်နည်းတာ မဟုတ်လား။ 
 
 “ကညွတ်ရွက်ကလေးတွေလည်း ပါတယ်အေ့၊ အဲဒါလေးတွေကို ပြုတ်မယ်၊ ငါးပိရည်ထဲ 
ငရုတ်သီးမှုန့်လေး ဖျော်။ ကန်စွန်းရွက်ချဉ်ရည်ဟင်းနဲ့ စားကောင်းမှာပါအေ၊ ရော့ ရော့… မပုဆိုင်မှာ 
မန်ကျည်းသီးလေး တစ်မတ်ဖိုး သွားပြေးဝယ်ချည်၊ အမေ ငရုတ်သီး ဆက်ထောင်းထားလိုက်မယ်” 
 
 နောက်ဆုံး လက်ကျန် နားကြားထကဲ ငွေတစ်မတ်ကို သမီးလက်ထဲ ထည့်ပြီး ငရုတ်သီးကို 
ဖိထောင်းလိုက်တယ်။ ထမင်းကလည်း ပြောရင်းနဲ့ ဆာလာတယ်လေ။ မနက်ထကဲ ဘာမှ 
မစားရသေးတာ။ အို… ကိုယ်တစ်ယောက်တည်း မစားရသေးတာမှ မဟုတ်တာလေ။ သမီးကြီးရော 
သူ့အဖေရောဥစ္စာ။ 
 
 ငရုတ်သီး ထောင်းပြီးတော့ ကန်စွန်းရွက် ဆက်ပြီး ဆိတ်ရတယ်။ မိုးတွင်းမို့ 
ပွယောင်းနေတဲ့ ကန်စွန်းရွက်ညွန့်ကြီးတွေကိုသာ ဆာဆာနဲ့ ဖိပြီး တဆတ်ဆတ် 
ဆိတ်ခြွေနေမိတော့တယ်။ 
 
 မိုးတွင်းမို့ ထင်းတွေကလည်း မကောင်းဘူး။ အရည်တရွှဲရွှနဲ့ မတောက် တစ်ချက်၊ 
တောက်တစ်ချက်နဲ့ မျက်ရည်လည်ရွဲကို ဖြစ်လို့။ ထမင်းအိုး ဆူခလွဲန်းလှတယ်။ 
 
 “ဟေ့… မလှမြိုင်၊ မကျက်သေးဘူးလားဟ” 

 “ကျက်တော့မယ် တော်ရေ ခဏလေး… ခဏလေး…” 
 
 တစ်ပွက် နှစ်ပွက် ဆူစပြုနေပြီ ဖြစ်တဲ့ ထမင်းအိုးကို ဝါးယောင်းမလေးနဲ့ တစ်ချက် 
နှစ်ချက်မွှေပြီး မီးကို တဖူးဖူး ကုန်းမှုတ်ရတယ်။ လွင့်ပျံတက်လာတဲ့ ပြာတွေကြားထမှဲာပဲ 
ထမင်းအိုးကို ငှဲ့တယ်။ ထမင်းအိုး ငှဲ့နေတုန်း လွတ်နေတဲ့ မီးဖိုပေါ်မှာ ကညွတရ်ွက်ပြုတ်အိုး 
တင်ထားလိုက်တယ်။ 
 
 “ဟဲ့… သမီးကြီး၊ ဟိုအငယ်နှစ်ကောင် မိုးအေးအေးနဲ့ ဘာတွေလုပ်နေသလဲ မသိဘူး၊ 
ငြိမ်နေကြတာပဲ၊ သွားကြည့်စမ်းပါဦး၊ အဲဒီ မန်ကျည်းသီးထုပ်လေး ချထားခဲ့၊ သွား... သွား…” 
 
 သမီးကြီးက မီးဖိုချောင်က ထွက်သွားတယ်။ ကိုမင်းလွင် ရေနွေးတစ်အိုးလည်း ကုန်ပြီလား 
မသိ။ 
 
 အားလုံး ချက်ပြုတ်ပြီးတော့ မိုးတောင် စစဲပြုနေပြီ။ စဲမှပါပဲလေ။ 
 
 “ကဲ… ကျက်ပြီ ကိုမင်းလွင်၊ လာ… လာ၊ ထမင်းစားကြရအောင်” 
 
 “မင်းတို့လည်း တစ်ခါတည်း ဝင်စားကြလေကွာ၊ မစားကြရသေးဘူး မဟုတ်လား” 
 
 စောင်ခြုံလျက်နဲ့ တစ်ဖက်က ရေနွေးအိုးကို ဆွဲရင်း ကိုမင်းလွင် ထမင်းဝိုင်းဆီ 
ထလာတယ်။ 
 
 “အင်း… စားမယ်လေ၊ သမီးရေ… ကလေးတွေပါ ခေါ်ခဲ့၊ တစ်ခါတည်း 
ဝင်စားလိုက်ကြရအောင်၊ ညည်းလည်း ဆာလှရောပေါ့” 
 
 ဆာနေတုန်းမို့လား မသိဘူး။ ကန်စွန်းရွက် ချဉ်ရည်ဟင်းနံ့က မွှေးပြီး လျှာရင်းက 
သွားရည်တောင် စိမ့်လာတယ်။ လူစုံတက်စုံ အားရပါးရစားတဲ့ ထမင်းစားပွဲကြီး စပါပြီ။ 
သည်နှုန်းအတိုင်းဆို ၄ လုံးချက် ထမင်းအိုးက မလွဲမသွေ ပြောင်မှာပဲ။ လောက်တောင် 
လောက်ပါ့မလား မသိ။ အခြေအနေ ကြည့်ပြီး ကိုယ်က လျှော့စားသင့်ရင် လျှော့စားရမှာပေါ့လေ။ 
မိုးထဲ ရေထဲ အလုပ်နေရတဲ့သူက အရေးကြီးတယ်။ ပြီးတော့ ရှိမှန်း မသိ၊ မရှိမှန်း မသိ 
နားမလည်တဲ့ ကလေးတွေကလည်း အရေးကြီးတာပဲ။ 
 
 ထင်တဲ့အတိုင်းပါပဲ။ ထမင်းတစ်အိုးက ပြောင်သလင်းခါသွားပြီ။ ချဉ်ရည်ဟင်းက 
အရည်တောင် တစ်ဇွန်းစာ မကျန်တော့ဘူး။ နေ့ခင်းကျရင် ပေါက်ပြဲသွားတဲ့ ရင်ကွဲတွေ 
ကြိမ်ပြုတ်နေတဲ့ ရင်ကွဲတွေကို ဖာထေးပြုပြင်မယ့် ကိုမင်းလွင် ထပ်ဆာရင် ဘာကျွေးရမယ်မှန်း 
မသိဘူး။ သည်နေ့ရတဲ့ ငွေကလည်း ငါးပြားတောင်မှ ကျန်တာမှ မဟုတ်တာ။ 
 
 “ကိုမင်းလွင် ရှင်… ညနေ ကွင်းထဲ သွားရဦးမှာ မဟုတ်လား” 

 လက်စသတ် ရေနွေးကြမ်းပန်းကန်ကို သောက်ပြီး ပုဆိုးစုတ်နဲ့ လက်သုတ်ရင်းကနေ 
ကိုမင်းလွင်က လေးလေးပင်ပင် ပြန်ပြောတယ်။ 
 
 “အေး… ရင်ကွဲတွေ ခိုးမှာစိုးလို့ သွားကြည့်မှာပါကွာ၊ ဖော်လို့တော့ ရဦးမှာ မဟုတ်ဘူး၊ 
ပျက်နေတာတွေ ပြင်ရမယ်၊ နေရာ မကောင်းရင် နေရာသစ် ပြောင်းထောင်ရမယ်” 
 
 “အဲ့ဒါတွေ ကျွန်မသိပါတယ်၊ ကျွန်မ ပြောချင်တာက ညနေ ကွင်းထဲက ပြန်လာရင် 
ကန်စွန်းရွက် ခူးခဲ့ပါဦး၊ ကညွတ်ရွက်ပါ ခူးခဲ့၊ တို့စရာပေါ့” 
 
 “အေးပါကွာ” 
 
 ပြောပြောဆိုဆို သူက အိမ်ရှေ့ခန်းမှာ စောင်ခြုံလျက် ဝင်လှလဲိုက်တယ်။ အင်းလေ… 
တအောင့်တစ်ဖြုတ် နားနားနေနေ လှဲဦးမှပေါ့။ နေ့လယ်ကျရင်လည်း ရင်ကွဲတွေ ပြင်ရဖာရ၊ 
ညနေကျတော့ တစ်ခါ ကွင်းထဲ ဆင်း။ နောက်တစ်နေ့ မနက် ၄ နာရီလောက် တစ်ခါ ထသွား။ 
အင်း… ဒီညနေတော့ သူ ခူးလာမယ့် ကန်စွန်းရွက်လေးတွေပဲ ကြော်စားလိုက်တော့မယ်။ 
လတ်လတ်ဆတ်ဆတ် ပွပွရွရွကြီးတွေဆိုတော့ စားလို့ကောင်းမှာပါပဲ။ 

□ 
 
 နေ့ခင်းက တစ်အောင့် အိပ်ပြီး နိုးတော့ မနက်က ခိုးသွားတဲ့ ရင်ကွဲနှစ်လုံးကို 
ထပ်ဖြည့်ဖို့အတွက် အိမ်ကရှိတဲ့ ရင်ကွဲအဟောင်းတွေထကဲ ခပ်လတ်လတ်လေးတွေ ရွေးထုတ်ပြီး 
ပြင်ရတယ်။ 
 
 သပ်ကျိုးနေတာတွေ ပြင်၊ ကြိမ်ပြုတ်နေတာတွေ ပြန်ချည်နဲ့ အားလုံးပြီးတော့ ၃ 
နာရီလောက် ရှိရောပေါ့။ တော်သေးတယ်။ မိုးက ကောင်းကောင်း တိတ်သွားပြီ။ 
 
 အားပါးတရ ရွာချပြီးလို့ ထင်ရဲ့။ ကောင်းကင်တစ်ခွင်လုံး ဖြူစင်လို့။ နေကလေးတောင် 
လက်လာသလိုပဲ။ 
 
 ပြင်ပြီးသား ရင်ကွဲနှစ်လုံးရယ်၊ ဓားရှည်ရယ်ကို ယူ၊ ခမောက်ကို ဆွဲဆောင်းပြီး 
တစ်ယောက်တည်း လှေလှော်ထွက်ခဲ့တယ်။ ကျော်အောင်နဲ့ ကိုဖိုးငယ်ကတော့ သည်ညနေ 
လိုက်တော့မှာ မဟုတ်ပါဘူး။ ညနေဘက် ဖော်လို့လည်း ထိထိရောက်ရောက် ရတာမှ မဟုတ်တာ။ 
နောက်တစ်နေ့ မနက်စောစောမှသာ စုဖော်ကြရတာ။ 
 
 နေ့ခင်းဘက်ဆိုတော့ မဘီကွေ့ကိုလည်း မကြောက်တော့ပါဘူး။ တကယ်တော့လည်း 
ကြောက်နေလို့ရတာမှ မဟတ်ုတာ။ သရဲကြောက်နေရင် ထမင်းငတ်သွားမှာပေါ့။ 
ဒီချောင်းကလေးက နေ့ခင်းဘက်ဆိုရင်လည်း လူပြတ်တာ မဟုတ်ပါဘူး။ 

 ကြည့်ပါဦး… ချောင်းအကွေ့မှာ လှမ်းမြင်လိုက်ရတဲ့ ကွင်းပြင်ကျယ်ကြီးက အခုတော့လည်း 
ရေဖွေးဖွေးနဲ့ လှလိုက်တာ။ တိမ်မြူကင်းကင်းနဲ့။ ကွင်းပြင်ကျယ်ကို ဖြတ်တိုက်လာတဲ့ 
လေညင်းနုနုကြောင့် ထနေတဲ့ လှိုင်းကြက်ခွပ်လေးတွေနဲ့ အနောက်ဘက် ကိုင်းတောက 
ကိုင်းပင်တွေကလည်း ယိမ်းနွဲ့လို့။ ရေပေါ်မှာ အစီအရီ ဖွေးဖွေးလှုပ် ပွင့်နေတဲ့ 
ကြာပွင့်ကလေးတွေကလည်း လှလိုက်တာ။ ဟိုမှာ ကြာညိုလေးတွေလည်း အများကြီးပဲ။ 
 
 ပုစွန်ထောင်စားတဲ့ တံငါသည်ပေမဲ့ အလှအပကို ခစာံးတတ်တဲ့ နှလုံးသားတော့ 
ရှိပါသေးတယ်နော်။ သွားသုတ်သုတ်၊ ပြန်သုတ်သုတ်နဲ့ ပတ်ဝန်းကျင်ကို တစ်ခါမှတောင် အရသာခံ 
မကြည့်အားခဲ့တာ အခုမှ ကြည့်မိတော့တယ်။ 
 
 အပြန်ကျရင်တော့ အိမ်က သမီးအတွက် ကြာညိုလေးတွေ ခူးသွားဦးမှပါ။ ဘုရားလည်း 
တင်ရတာပေါ့။ 
 
 မနက်က လူခိုးခံလိုက်ရတဲ့ ရင်ကွဲနှစ်လုံး နေရာမှာ အသင့်ယူလာတဲ့ ရင်ကွဲတွေကို 
ရေထဲမှာ စိုက်ထားတဲ့ ဝါးတိုင်တွေမှာ ကပ်ချည်လိုက်တယ်။ 
 
 မနက်ဖြန် မနက် လာဖော်တဲ့အခါ ထပ်ခိုးထားလို့ကတော့ ကြည့်နေ။ မိအောင် 
ချောင်းဖမ်းပြီးမှ မှတ်လောက်သားလောက်အောင် ဆုံးမလိုက်ဦးမယ်။ 
 
 နဂိုကမှ ရင်ကွဲက နည်းရတဲ့အထဲ။ ထပ်ဖြည့်ဖို့ စဉ်းစားမိပေမယ့် နောက်ထပ် 
ရင်ကွဲအတွက် ငွေစိုက်ထုတ်စရာ မရှိသေးလို့ပေါ့။ အင်း ဒီနှစ်တော့ ရင်ကွဲ ထပ်တိုးနိုင်ဖို့ 
လမ်းမမြင်ပါဘူး။ 
 
 တစ်နေ့ ရတဲ့ ပုစွန်ကလည်း တစ်နေ့ မိသားစုစရိတ်နဲ့တင် လောက်အောင် မနည်း။ 
မိုးကလည်း ကုန်တော့မယ်။ မိုးကုန်လို့ ရေကျသွားရင်တော့ ကွန်ဘက် ပြန်လှည့်ရဦးမှာပဲ။ 
ရာသီအကူးမှာ မဖျားအောင် ဂရုစိုက်မှ။ နေမကောင်း ဖြစ်သွားလို့ကတော့ တစ်အိမ်သားလုံး 
ထမင်းငတ်ပြီသာမှတ်။ 
 
 ဒီနှစ်တော့ အရင်နှစ်တွေလို ကွန်လှေ ပဲ့ကိုင်ဖို့ လူငှား ခေါ်ရတော့မယ် မထင်ဘူး။ 
သမီးကြီးကလည်း နည်းနည်းအဖော်ရပြီဆိုတော့ အငယ်နှစ်ယောက်ကို ထိန်းနိုင်ပြီပဲ။ အခုလို 
မိုးတွင်းရာသီသာ မိန်းမလည်း ဘာမှ မလုပ်တတ်၊ ရေတွေ တစ်ပုံတပင်ကြီးနဲ့ 
ကွန်ပစ်လိုက်ကလည်း မရဆိုတော့။ 
 
 အလို... မိုးသားတွေ တက်လာပြန်ပြီကော။ ထပ်ရွာဦးမယ် ထင်တယ်။ မြန်မြန် ပြန်လှော်မှ။ 
ကြည့်ပါဦး။ မှိုင်းညို့လာတာပဲ။ တော်ကြာ မနက်ရော ညပါ မိုးမိလို့ ဖျားသွားရင် ဒုက္ခ။ အရေးထဲ 
လှေပဲ့က ကန်စွန်းဖုတ်တွေနဲ့ ငြိနေသေးတယ်။ ဪ ဟုတ်ပါရဲ့။ မလှမြိုင် ကန်စွန်းရွက် 
မှာလိုက်တာ ခူးသွားဦးမှပါ။ ဒီနားမှာတော့ နည်းနည်းပဲ ရှိတယ်။ 

 ဟိုနားမှာတော့ တောကိုထနေတာပဲ။ အညွန့်တွေကို ထောင်လို့ညို့လို့။ မိုးတွင်း 
မိုးရေဝနေတဲ့ ကန်စွန်းရွက်ကြီးတွေက ဖောင်းလို့ကားလို့။ ဆိတ်လိုက်ရင် ဖောက်ခနဲ ဖောက်ခနပဲ။ 
ဟို ကိုင်းစပ်နားက အညွန့်ကြီးတွေကို ဖြာနေတာပဲ။ ကြည့်စမ်း။ မလှမြိုင်တော့ သဘောကို 
ကျနေမှာပဲ။ 
 
 တဖောက်ဖောက်နဲ့ ခူးရတာ ပျော်ဖို့တောင် ကောင်းသေးတယ်။ ဟိုကိုင်းပင်ပေါ် 
ထောင်နေတဲ့အညွန့်ကြီးက ကောင်းလိုက်တာ။ ဖွေးလို့နုလို့။ လှေကို အနောက် နည်းနည်းဆုတ်ပြီး 
ကိုယ်ကို ကိုင်းလို့ နောက်ပြန်လှည့်ပြီး ခူးလိုက်တယ်။ 
 
 “အ…” 
 
 လျှပ်စီးလက်လိုက်တာလား။ မျက်လုံးထမှဲာ ဝင်းခနဲပဲ။ 
 
 လက်မနဲ့ လက်ညှိုးကြားကလည်း စစ်ခနဲ အောင့်သွားတာပဲ။  ကန်စွန်းညွန့်ကြီးကို 
လှေဝမ်းထဲ ပစ်ထည့်ပြီး အောင့်သွားတဲ့ လက်နေရာကို ကြည့်လိုက်တယ်။ ဟင်း သွေးစို့နေတဲ့ 
အပေါက်ကလေး နှစ်ပေါက်။ ဘုရား…. ဘုရား… မြွေကိုက်တာများလား။ ဖွဟဲ့၊ လွဲပါစေ၊ ဖယ်ပါစေ၊ 
အိမ်မြန်မြန် ပြန်ရောက်အောင် လှော်မှ။ မိုးတွေလည်း အတော်ညို့လာပြီ။ ဒါပေမဲ့ ချက်ချင်း 
ရွာမယ့်ပုံတော့ မဟုတ်သေးပါဘူး။ လှေဝမ်းထမှဲာလည်း ကန်စွန်းရွက် အတော်ရနေပါပြီ။ 
 
 လှေကို အားစိုက်ပြီး ကျုံးလှော်လိုက်တာ မဘီကွေ့ကိုတောင် ဘယ်လို ကျော်ခဲ့မှန်း 
မသိဘူး။ စိတ်ထင်တာလား မသိ။ တက်ကိုင်ထားတဲ့ ညာဘက်က လေးလာသလိုပဲ။ အောင့်သလို 
ဖျင်းဖျင်း ဖျင်းဖျင်းနဲ့။ ဘုရား… တခြားပိုးမွှားကောင် တစ်ကောင် ကိက်ုလိုက်တာမျိုးပဲ ဖြစ်ပါစေ။ 
ဟုတ်ပါတယ်။ ကရင်နီ ကိုက်လိုက်ရင် လက်က ရောင်ပြီး လေးလာ ကိုက်လာတာပဲ။ အခုတောင် 
ညာဘက် လက်ခုံကြီး ယောင်နေပြီ။ အို… ရွာထဲရောက်ရင် ဆရာလှဆီက ဆီမန်း သွားတောင်းပြီး 
လိမ်းလိုက်တာပေါ့။ 
 
 ချောင်းဝကိုတောင် လမှ်းမြင်နေရပြီ။ ရောက်တော့မှာပါ။ 
 
 ခေါင်းထဲကလည်း နည်းနည်းမူးလာသလိုပဲ။ လက်မောင်းကလည်း တစစ်စစ်နဲ့ 
စူးအောင့်လာပြီ။ ဟုတ်ပါတယ်။ ဒါ ဒါ  မြွေကိုက်လိုက်တာပဲ ဖြစ်မှာပါ။ ဘုရား… ဘုရား၊ မြွေဆိုးလား၊ 
မျက်စိတွေပဲ ဝေဝါးလာတာလား။ 
 
 မိုးရိပ်တွေ ညို့လာသလိုပဲ။ မှောင်လာတာလား။ လှော်စမ်း… လှော်စမ်း။ ချောင်းတစ်ကွေ့ပဲ 
ရှိတော့တယ်။ အောင့်လိုက်တဲ့ လက်ကလည်း။ သည်လောက်ဖြစ်တာ မှတ်လောက်အောင် 
ကျုံးလှော်လိုက်စမ်းမယ်။ 
 
 အမယ်လေး… အသည်းကို စွဲသွားတာပဲ။ ကိုက်လိုက်တာနော်။ 

 ခေါင်းထဲမှာလည်း တရိပ်ရိပ် မူးဝေလာပြီ။ အမြင်တွေ ပိုဝေဝါးလာသလိုပဲ။ ဟိုမှာ 
အိမ်ဆိပ်တောင် လှမ်းမြင်နေရပြီပဲလေ။ လှော်စမ်း။ အိမ်ဆိပ် ရောက်ရောက်ချင်း ဆရာလှဆီ 
အရင်သွားရမယ်။ ဒီဝေဒနာ ပျောက်မှဖြစ်မှာ။ မဟုတ်ရင် မိန်းမနဲ့ ကလေးတွေ ဒုက္ခရောက်မှာ။ 
 
 မိန်းမကလည်း မလည်မဝယ်။ ကလေးတွေကလည်း လူမမည်။ အို… 
ရောက်တော့မှာပါလေ။ တက် ဆယ်ချက်လောက် လှော်လိုက်ရင် ရောက်ပြီ။ 
 
 ခေါင်းတွေ မူးတယ်။ လူကလည်း ယိမ်းထိုးနေပြီ ထင်ရဲ့။ မျက်စိထမှဲာ ဘာကိုမှ 
သဲသကွဲကွဲ မမြင်ရတော့ဘူး။ ဒါပေမဲ့ ဒါဟာ အိမ်ဆိပ်ပါပဲ။ ဟုတ်တယ်။ ဟိုက ဝါးတားတား 
အရိပ်ဟာ မလှမြိုင်ပဲ ဖြစ်မှာ။ 
 
 အမလေး… ဘုရား… ဘုရား… မူးတယ် အောင့်တယ်။ မျက်စိထမှဲာလည်း ဘာမှ 
မမြင်ရတော့ဘူး။ ဟော… ဝေါခနဲအသံနဲ့ မိုးရွာချလိုက်ပြီ။ 
 
 ကမ်းစပ်ကို လှေဦးထိုးအဆိုက် ရှေ့တည့်တည့် လှေဝမ်းထကဲ ကန်စွန်းရွက်ပုံပေါ်ကို 
မျက်နှာအပ်ရင်း မှောက်လျက်လဲကျသွားတယ်။ 
 
 အသိတရားအားလုံး လွင့်ပျံပြေးထွက်ကုန်ပါပြီကော။ 

ခက်မာ 
ရင်ခွင်သစ်မဂ္ဂဇင်း 

၁၉၉၁၊ ဇန်နဝါရီလ။ 

ခလောက်မြွေ ခလောက်မြွေ ခလောက်မြွေ ခလောက်မြွေ ((((ခင်ခင်ထူးခင်ခင်ထူးခင်ခင်ထူးခင်ခင်ထူး)))) 
 
 သူ့နာမည်က သံချောင်းတဲ့။ မိဘတွေက ကိုယ့်သားကလေး သံချောင်းလို မာအောင် 
ချာအောင် မှည့်ခဲ့ပုံရပါတယ်။ ဒါပေမဲ့ သံချောင်းက ပညတ်သွားရာ ဓာတ်သက် မပါလေတော့ 
နာမည်ကသာ သံချောင်း။ လူကတော့ ပျော့လိုက်တာမှ ငှက်ပျောရွက် နေလောင်းထားတဲ့ 
အတိုင်းပါပဲ။ ဘာတစ်ခုမှ လက်ကြောတင်းတင်း မလုပ်ချင်တဲ့အပြင် သူ့ကိုယ်သူလည်း ညှာသလား 
မမေးနဲ့။ အသက်တောင် ပြင်းပြင်းမရှူဘူး။ မောမှာစိုးလို့ ဆိုတဲ့ လူစားမျိုး။ ဒါပေမဲ့ သူ့ကို 
အပြစ်ပြောဖို့ရာကလည်း ခက်တယ်။ ဘာလို့လည်းဆိုတော့ သူက မွေးရာပါ မျက်စိမမြင်ရှာတဲ့ 
သူကိုး။ မျက်စိနှစ်လုံးက မျက်ခွံထဲ ကပ်နေပြီး မျက်လုံးတောင် မဖွင့်နိုင်ရှာတဲ့သူပါ။ 
သည်တော့လည်း သူဘာအလုပ်မှ မလုပ်တာ အပြစ်တော့လည်း မဟုတ်ဘူး။ သံချောင်းကိုများ 
ဘာအလုပ်မှ မလုပ်တဲ့ ငပျင်းလို့ ပြောရင် သူက- 
 “ကျုပ်က မပျင်းပါဘူးဗျာ၊ အလုပ်ပဲ လုပ်ချင်တာပေါ့၊ ဒါပေသိ ကျုပ်လို မျက်မမြင်ကို 
ဘယ်သူကများ ဘာအလုပ် ခိုင်းမှာတုံး”တဲ့။ 
 
 သံချောင်းမှာ မိဘနှစ်ပါး မရှိတော့ပါဘူး။ သူ့ကို ငယ်စဉ်တောင်ကျေးကတည်းက 
ရွာဦးကျောင်း ဆရာတော်က ကျွေးမွေးထားတာပါ။ ဆရာတော်ကြီး ပျံတော်မူတော့လည်း 
သံချောင်းက ဘုန်းကြီးကျောင်းသားဘဝနဲ့ သည်ကျောင်းမှာ မြကျဲန်ရစ်ခဲ့ပါတယ်။ ဘုန်းကြီးကျောင်း 
ဆိုတော့လည်း ဆွမ်းကျန် ကွမ်းကျန်ကလေးတွေက ပေါတယ်မဟုတ်လား။ သံချောင်း ဘာမှ 
မလုပ်လည်း မနက်ထမင်း ညထမင်းတော့ လက်ရှိ ဆရာတော်ကလည်း ကျွေးတာပါပဲ။ ဟိုတုန်းက 
သံချောင်းကို ဆရာတော်က ကိုရင်ကြီး ဝတ်ပေးဖူးသေးတယ်။ ညည ထမင်းခိုးစားတာနဲ့ပဲ 
ငရဲငအုံကြီးမှာစိုးတာနဲ့ လူဝတ်ပြန်လဲပေးလိုက်ရတယ်။ သံချောင်းကလည်း သံချောင်းပါပဲ။ တခြား 
အပြင်အလုပ် မလုပ်တာထားဦး။ ကျောင်းထမှဲာ ရှိတဲ့ သူ နိုင်သမျှ ဝေယျာဝစ္စကလေးတောင် 
လုပ်ချင်တဲ့ကောင် မဟုတ်ဘူး။ တံမြက်စည်းကလေး လှည်းကျင်းပေးတာမျိုး၊ ရေကလေး 
ဖြည့်ပေးတာမျိုး၊ သစ်ပင်ပန်းပင်ကလေးတွေ ရေလောင်းတာမျိုး ဆိုတာလောက်တောင် 
လုပ်နိုင်ရက်သားနဲ့ လုပ်ချင်တာ မဟုတ်ဘူး။ 
 
 ဆရာတော်က တံမြက်စည်း လှည်းခိုင်ရင် တမင် ဟိုတစ်ကွက်၊ ဒီတစ်ကွက် အမှိုက်တွေ 
ချန်ခဲ့တာတို့၊ ရေဖြည့်ခိုင်းရင် တမင်ဘေးကို သွန်လောင်းပစ်တာတို့၊ ဆရာတော်က 
ဝတ်ဖြည့်ခိုင်းရင် တံတောင်နဲ့ မနာ နာအောင် ဖိကြိတ်ပစ်လိုက်တာတို့ လုပ်တော့ ဆရာတော်က 
သူ့ကို စိတ်မချတော့ မခိုင်းတော့ဘူး။ ဆရာတော်ကလည်း ခပ်အေးအေး နေတတ်သူပါ။ 
သည်တော့ သံချောင်းက အနေချောင်တာပေါ့။ တစ်ခါတလေ ဆရာတော်က- 
 “သံချောင်း… နင် ဘုန်းကြီးကျောင်းမှာ နေပြီး သူများက လှူလိုက်တန်းလိုက်တဲ့ ဆွမ်းကို 
သာမဏေမဟုတ်ဘဲ မစားကောင်းဘူးဟဲ့၊ ဆွမ်းထမင်း၊ ဆွမ်းဟင်းကို လူစားရင် ငရြဲကီးမှာပေါ့။ 
တံမြက် တလင်းလေး လှည်းလို့၊ ရေကလေး ခပ်လို့၊ ထင်းကလေး ခွဲလို့ ကျောင်းဝေယျာဝစ္စကလေး 
လုပ်ပြီး စားမှ အာပူမလောင်တော့မပေါ့၊ နင် ငရြဲကီးမှာ မကြောက်ဘူးလား” 
လို့ဆိုလိုက်ရင် သံချောင်းက… 
 “တပည့်တော် ငရဲကြီးမှာ ကြောက်ပါတယ်ဘုရား၊ ကျောင်းဝေယျာဝစ္စ တပည့်တော် 
တတ်နိုင်သလောက် လုပ်ပါ့မယ် ဘုရား” 

 ဆရာတော် သနားလာအောင် လျှောက်တယ်။ နှစ်ရက် သုံးရက်လောက် ဟုတ်တိပတ်တိ 
လုပ်နေသေးတာပဲ။ နောက်တော့ ဒုံရင်း ဒုံရင်း ပြန်ရောက်သွားတာပါပဲ။ တလွဲတချော်တွေ လုပ်လို့ 
ရေအိုး ကျကွဲတာမျိုး၊ လက်ကို ဓားထိတာမျိုးတွေ ဖြစ်လာတော့ ဆရာတော်က သူ့ကို 
မခိုင်းရက်တော့ပါဘူး။ သံချောင်းက တမင်လုပ်တာမှန်း သိပေမဲ့ သူက မျက်မမြင်ကိုး။ စာမတတ် 
ပေမတတ်နဲ့ အသိဉာဏ်ကလည်းနည်း၊ မိဘနှစ်ပါး မရှိရှာရတဲ့အထဲ သူ့ခမျာ အမြင်အာရုံ 
ချို့ တဲ့ရှာသူပဲလို့ ဆရာတော်ကတော့ သူ့ကို ခွင့်လွှတ်ထားလိုက်တာပါပဲ။ သံချောင်းကလည်း 
မျက်စိသာ မမြင်တာ၊ အကင်းပါးသလားတော့ မမေးနဲ့။ ဆရာတော်ရဲ့ အညှာကို သူ သိနေတာသာ 
ကြည့်။ ဒါပေမဲ့ သံချောင်းက တစ်ခုတော့ အားကိုးရရဲ့။ အကြောင်းကြီးငယ် ကိစ္စရှိလို့ သူ့ကို 
ရွာထဲရပ်ထဲ လွှတ်လို့ကတော့ ဒုန်းပြေးတယ် ဆိုတဲ့ အထကဲပါ။ 
 
 “ဟဲ့… သံချောင်း ကိုဘတုတ်အိမ် သွားစမ်း၊ မနက်ဖြန် ငါ တောင်ရွာက အလှူကြွမှာမို့လို့ 
ကျောင်းစောင့်ပေးပါဦးလို့ ပြောချေစမ်း” 
လို့များ ခိုင်းလိုက်ရင် သံချောင်းက ဦးဘတုတ်အိမ် တန်းနေအောင် သွားတော့တာပါ။သူက 
မျက်စိသာ မမြင်တာကိုး။ မွေးကတည်းက သည်ရပ် သည်ရွာမှာ နေလာတာဆိုတော့ ရွာထဲ 
ရပ်ထကဲ လူတွေ၊ လမ်းတွေ၊ အိမ်တွေကို သူ အကုန် အလွတ်ရတယ်။ ဘယ်သူ့အိမ်ကို 
ဘယ်လမ်းက သွားရမယ်၊ ဘယ်လို ချိုးရမယ်၊ ဘယ်လို ကွေ့ရမယ် သူ အကုန်သိတယ်။ 
ဘယ်သူ့အိမ်ထောင့်မှာ မန်ကျည်းပင်ကြီးရှိတယ်၊ ဘယ်လမ်းမှာ ချောက်။ ဘယ်ကွေ့မှာ ကျင်း၊ 
ဘယ်ဝိုင်းကကျော်ရင် ကမူ၊ သူ အကုန်သိတယ်။ အဲသလိုများ ဆရာတော် ခိုင်းလိုက်ရင် 
သံချောင်းက စူဠလပိ် ရေထဲ လွှတ်တဲ့အတိုင်းပါပဲ။ ငေါက်ခနဲ ထသွားလိုက်တာပါ။ ရွာထဲ ရပ်ထဲ 
ရောက်လို့ကတော့ တော်တော်နဲ့ ကျောင်းပြန်မရောက်တော့ဘူးသာမှတ်။ ရောက်ရာ အိမ်မှာ 
တွေ့ကရာ လူနဲ့ လေကန်နေတော့တာပဲ။ ဒါကြောင့်လည်း သွားချင်နေတာ။ တစ်ခါတလေ 
ဆရာတော်က လူအခေါ်ခိုင်းလို့ အဲသည်လူက ကျောင်းကနေ တစ်ခေါက် ပြန်လာတဲ့နောက်တောင် 
သံချောင်းက ကျောင်းပြန်မရောက်တတ်သေးဘူး။ ဆရာတော်က အခေါ်ခိုင်းတဲ့လူကိုပဲ သံချောင်း 
ပြန်လာဖို့ ပြန်မှာယူရတတ်တယ်။ သူ ပြန်လာလို့ကတော့ ရွာထဲရပ်ထဲ ရှိသမျှသတင်း ဆရာတော် 
အကုန်ပြန်ကြားရတာပဲ။ 
 
 သံချောင်းက ကိုယ့်ရွာထဲ မပြောနဲ့ တခြားရွာကို လွှတ်လည်း သွားတာပ။ဲ ဘုန်းကြီးပင့် 
စာပို့ခိုင်းတာတို့၊ ကိုယ့်ကျောင်းက သစ်သီးသစ်ဖုကလေး တခြားရွာက ကျောင်းကို လှူခိုင်းတာတို့၊ 
ဆရာတော်အချင်းချင်း တရားဓမ္မ ဆွေးနွေးမေးမြန်း စာလွှာ အပြန်အလှန် ပေးကြကမ်းကြတာတို့ 
ဆိုရင်လည်း သံချောင်းက အဲသည်ရွာက ဘုန်းကြီးကျောင်းကို တန်းနေအောင် သွားတတ်တယ်။ 
သွားရင်းလာရင်းနဲ့ အဲသည်ရွာက လူတွေနဲ့ ခင်မင်နေလိုက်တာ သံချောင်းတဲ့ ဆိုရင် 
တစ်နယ်လုံးက သိနေတော့တာပါ။ 
 
 သူ့မှာ နေ့ရယ် ညရယ်ကလည်း မရှိတော့၊ ညရေးညတာ အရေးတကြီး လွှတ်လည်း 
သူကတော့ သွားတာပဲ။ လူဆိုတာ မပြောနဲ့၊ ဘာတစ္ဆေ ဘာသရမှဲလည်း သူ မကြောက်တတ်ဘူး။ 
သည်တော့လည်း ဆရာတော်မှာ သံချောင်း မရှိလို့ မဖြစ်ပြန်ဘူးလေ။ သည်တော့ သံချောင်း 

အလုပ် လုပ်လုပ်၊ မလုပ်လုပ် ဆရာတော်ကတော့ ကျွေးမွေးစောင့်ရှောက်ထားရတာပါပဲ။ 
ကျောင်းမှာတော့ သူက ဆက်သားကိုး။ စာပို့သမားကိုး။ 

□ 
 
 ဘာအလုပ်မှ မလုပ်ဘူးဆိုပေမဲ့ သံချောင်းက သူ အသုံးလိုတဲ့အခါမျိုးဆိုရင်တော့ 
ရွာထဲရပ်ထဲကို အနှိပ်အနင်းကလေး လိုက်တတ်တယ်။ ဒါကလည်း အမြတဲမ်း မဟုတ်ဘူး။ ပြီးတော့ 
ကြုံတဲ့ သူတိုင်းကို နင်းနှိပ်ပေးတာမျိုးလည်း မဟုတ်ဘူး။ သူ အသုံးလိုတဲ့အခါရယ်၊ 
ပိုက်ဆံတတ်နိုင်တဲ့သူရယ် အဲသလိုဆုံကျမှ သူက နင်းတာ၊ နှိပ်တာ။ ပိုက်ဆံ ဘယ်လောက်ပေးပေး 
သူအသုံးမလိုရင် လှည့်တောင်မကြည့်ဘူး။ သူ အသုံး ဘယ်လောက်လိုလို ပိုက်ဆံမတတ်နိုင်လို့ 
တစ်မူးတစ်ပဲနဲ့တော့ သူက မလိုက်ဘူး။ အနည်းဆုံး သူလိုနေတဲ့ ငွေကလေး ရပါမှ။ သူ 
အသုံးလိုတယ် ဆိုတာကလည်း ဘုရားပွဲ  ကျောင်းပွဲကလေး ရှိရင် သုံးချင် စားချင်တာရယ်၊ 
ပုဆိုးကလေး စွပ်ကျယ်ကလေး ဝယ်ချင်တာရယ်၊ ဗီဒီယိုရုံ သွားချင်တာရယ် သည်လောက်ပါပဲ။ 
 
 ဗီဒီယိုဆိုလို့ သံချောင်းက မျက်စိတော့ မြင်တာ မဟုတ်ပါဘူး။ ဒါပေမဲ့ အသံကြားနဲ့ 
ဘေးက လူကို ဇာတ်လမ်း မေးမေးပြီး သူက ဗီဒီယိုကြည့်တာပါ။ တစ်ခါတလေ ရွာထမှဲာ 
စကားလက်ဆုံကျရင် သံချောင်းက သူ ကြည့်လာတဲ့ ဇာတ်ကားအကြောင်း ပြောပြနေတတ်တယ်။ 
 
 “ဇာတ်ကားနာမည်တော့ မမှတ်မိတော့ပါဘူးဗျာ၊ မင်းသမီးက ဘယ်သူဆိုလားပဲ၊ 
မင်းသားကတော့ နေထက်လင်းဗျ၊ နေထက်လင်းက ဖိုးသာဓုတဲ့ မြင်းလှည်းမောင်းတာ၊ 
မင်းသမီးက သူတို့မြို့လာလည်ရင်း တွေ့ကြတာ၊ မင်းသမီးက သူကြိုက်နေတဲ့ 
ရုပ်ရှင်မင်းသမီးကိုးဗျ၊ ဇာတ်လမ်းက သည်လို…” 
ဆိုတဲ့ပြီး နားထောင်နေတဲ့သူတွေ ငေးယူရလောက်အောင် လက်တွေရော၊ ခြေတွေရော စုံလို့။ 
သံချောင်းက မျက်စိသာ မမြင်တာ။ သူ လုပ်ပြတဲ့ အမူအရာတွေက အဟုတ်ဆိုတော့ လူတွေက 
သဘောကျကြတာပေါ့။ ပြီးတော့ သူ ကြားလာခဲ့တဲ့ စကားလုံးကိုလည်း မှတ်မှတ်ရရ 
ပြန်ပြောတတ်တယ်။ 
 
 “မင်းသမီးက ပြောတာ ဘာတဲ့ဗျာ၊ အဲ… ပပတို့လို ရုပ်ရှင်မင်းသမီး ဆိုတာ ဖိုးသာဓုတို့လို 
မြင်းလှည်းသမားလောက်တောင်မှ လောကမှာ လွတ်လွတ်လပ်လပ်ကြီး ပျော်ရွှင်စရာ 
မကောင်းပါဘူးတဲ့ဗျ၊ ဟိုနေရာ သွားလည်း လူတွေနဲ့တိုး၊ သည်နေရာ သွားလည်း လူတွေနဲ့ 
ရှောင်မရနဲ့တဲ့၊ နာမည်ကျော် ဖြစ်ရတာ မကောင်းပါဘူးတဲ့ဗျ၊ အင်း… သူပြောတာလည်း ဟုတ်မှာပဲ၊ 
ထက်ထက်မိုးဦးတို့ နန္ဒလှိုင်တို့ ကျုပ်တို့ရွာ လာကြည့်ပါလား၊ ကျုပ်က ရှေ့ဆုံးက ပြေးကြည့်မှာပဲ” 
 
 “နင်က ဘယ်မျက်လုံးနဲ့ ကြည့်မှာတုံး သံချောင်းရဲ့” 
 
 “ဟောသည် မျက်လုံးနဲ့ ဗီဒီယို ကြည့်သလို ကြည့်မှာပေါ့ဗျ”တဲ့။ 
 
 အဲသလို စကားပြောနေရင်း သူ့ဘေးမှာ ကောင်မလေးတွေကို ဝိုင်းလို့။ မျက်စိ 
မမြင်ပေမယ့် သူ့ဘေးမှာ ကောင်မလေးတွေ ရှိတယ်ဆိုတာ သံချောင်းက သိတယ်။ 

ဟိုကောင်မလေးတွေက သူ့ကို  တစ်မေးတည်း မေးနေကြတာကိုး။ ဒါကိုပဲ သံချောင်းက 
အသားယူပြီး ဗီဒီယိုထဲက နေထက်လင်းတို့၊ ဝေဠုကျော်တို့ လေသံနဲ့ ဟန်ပန်လုပ်ပြီး သူ့ကိုယ်သူ 
ဇာတ်လိုက် ထင်နေတဲ့ ကောင်ပါ။ တစ်ခါတလေ တကယ်မဟုတ်ဘဲ ဇာတ်လမ်းဆင်ပြီး တစ္ဆေ 
သရဲတွေနဲ့ သူ တွေ့တဲ့အကြောင်း ပြောချင် ပြောနေတတ်ပြန်ရော။ 
 
 “မနေ့ညက ဘုန်းကြီးမသိအောင် ဗီဒီယို သွားကြည့်တာလေ၊ ညဉ့်နက်ရောဗျ၊ ဒါနဲ့ 
ကျောင်းပြန်တော့ အရှေ့ပေါက်က ဝင်ရင် ဘုန်းကြီး သိမှာစိုးတာနဲ့ တောလမ်းက ပတ်ပြီး 
နောက်ပေါက်က ခိုးဝင်ရတာပေါ့၊ တောလမ်းဆိုတော့ စိတ်ထဲ ခပ်ကြောက်ကြောက်ပေါ့ဗျာ။ 
တစ်လမ်းလုံး ကိုယ်က သတိထားလာသမျှ ကျောင်းစည်းရိုး ရောက်တော့မှ နောက်ကနေ ဝုန်း… 
ဆို” 
 
 “အံမယ်လေး…” 
 ကောင်မလေးတွေက လန့်ဖျပ် အော်တော့ သူက ကျေနပ်သွားတယ်။ အဲသလို 
လန့်သွားအောင်လို့ သူက တမင်ဖြည်းဖြည်းကလေး ဆွဲပြောနေရာက ဝုန်းဆိုပြီး 
အသံမြှင့်ပစ်လိုက်တာပါ။ 
 
 “ဝုန်းဆို ခြေထောက်ကို ဆွဲပါလေရောဗျ၊ ဆွဲတော့ လက်က ကြမ်းကြမ်းကြီး၊ စူးလိုက်တဲ့ 
လက်သည်းတွေ ဆိုတာများ ခြေသလုံးထဲ နစ်ဝင်သွားမလား အောက်မေ့ရတယ်၊ ဒါနဲ့ ကျုပ်က 
သိလိုက်ပြီ၊ ဒါ သရဲပဲ ဆိုတာ၊ အော်လိုက်လို့ ဘုန်းကြီး နိုးသွားရင် ကျုပ် အဆော်ခံရမယ်၊ 
သရကဲလည်း အတင်းဆုပ်ထားတာ ရုန်းမရဘူး၊ နောက်ဆုံးတော့ ဖြစ်ချင်ရာဖြစ် ဆိုပြီး ခါးကြား 
လိုရမည်ရ ထိုးထားတဲ့ ဓားမနဲ့ ပိုင်းချလိုက်ရော… ပိုင်းချလိုက်တော့ လက်ကြီးက ကျုပ် 
ခြေသလုံးမှာ ပြတ်ကျန်ရစ်ခဲ့တယ်၊ သရကဲတော့ ပြေးပြီ၊ ကျုပ်ကလည်း ကဲလေ... ငါ တရားနဲ့ပဲ 
အနိုင်ယူပါတော့မယ် ဆိုပြီး ဗုဒ္ဓံ သရဏံ ဂစ္ဆာမိ၊ ဓမ္မံ သရဏံ ဂစ္ဆာမိ၊ သံဃံ သရဏံ ဂစ္ဆာမိ ကို 
သုံးကြိမ်သုံးခါရွတ်ပြီး လက်ပြတ်ကြီး သပ်ချပစ်လိုက်ရတယ်” 
 
 သံချောင်းက သည်လို မဟုတ်ကဟုတ်ကတွေလည်း ပြောတတ်သူပါ။ ဒါပေမဲ့ ရွာထကဲ 
သူမို့လာရင် အပျင်းပြေတယ် ဆိုပြီး သူ့ကို စကားလက်ခံ ပြောကြတာပါပဲ။ သံချောင်းကလည်း သူ 
သည်လို ပြောတာဆိုတာကို လူတွေ သဘောကျကြတယ်လို့ သိတာပါပဲ။ တစ်ခါတလေ 
သံချောင်းက သည်နားက စကားကို ဟိုပြော၊ ဟိုနားက စကားကို သည်ပြန်ပြောနဲ့ စကားရောင်း 
စကားဝယ် လုပ်တတ်ပါသေးတယ်။ ဒါပေမဲ့ လူတွေက သူ ကုန်းချောသွားတာကို 
မသိလိုက်ကြရပါဘူး။ 
 
 “ပြောရဦးမယ်၊ အင်း… ပြောတော့ မပြောချင်ပါဘူးဗျာ၊ အဟင်း ဟင်း… မနေ့တုန်းက ကျုပ် 
ခင်ဗျားတို့အိမ်မှာ ဆန်မှုန့် ကူထောင်းပေးခဲ့တာလေ၊ ကျုပ်ကတော့ စေတနာနဲ့ပါ၊ ဪ… သူတို့ 
ပဲရိတ်တဲ့သူတွေ မုန့်ကျွဲသည်းလုပ်ကျွေးမှာ ငါ ကုသိုလ်ရတာပေါ့ဆိုပြီး မောင်းကလေး 
ကူနင်းပေးခဲ့ပါတယ်။ အဲဒါ ဒေါ်အေးမက မြင်သွားပုံရပါတယ်၊ မနေ့တုန်းက ခင်ဗျားတို့ 
အိမ်ကအပြန် သူ့ အိမ်ရှေ့ရောက်တော့ သံချောင်းတဲ့ဗျ၊ ခဏလာပါဦးတဲ့၊ ဒါနဲ့ ကျုပ်က သွားတော့ 
နင် မိထိုက်တို့အိမ်ကို မောင်းကူထောင်းပေးနေတာ ငါ မြင်ခဲ့ပါတယ်တဲ့၊ အဲသည် ကောင်မက 

သိပ်ညွန့်တာတဲ့၊ နင့်ကို မျက်စိမမြင်တဲ့သူ ဆိုပြီး အနိုင်ကျင့်ခိုင်းတာတဲ့ဗျ၊ ကျုပ်စိတ်ထဲ 
မကောင်းချက်တော့”နဲ့ လုပ်လိုက်တော့ မမိထိုက်က ဆတ်ဆတ်ထိမခံဘဲ ဒေါ်အေးမကို ချက်ချင်း 
သွားရန်တွေ့တော့တာပဲ။ 
 
 “တော်က ကျုပ်ကို ညွန့်တယ် ပြောရအောင်က တော့်ဆီက ဆန်တစ်လမယ် ကျုပ် 
ချေးဖူးသလား” 
 
 “ငါ့ဆီကသာ မချေးဖူးတာပါအေ၊ မဖွားမိ မြင်းခြံဈေး သွားလို့ ပိုက်ဆံ မပေးဘဲ 
ဈေးဖိုးမှာတာ ညည်း ညွန့်တာမဟုတ်လို့ ဘာတုံးအေ့” 
 
 “တော်ကရော…ဟင်… မိသေးကလေး ကောက်သင်းကောက်လာတဲ့ ပဲတောင်းထကဲပဲကို 
ပြည်ခိုးခြင်ပြီး ဝယ်တာလေ” 
 
 “ငါ ပြည်ခိုးခြင်တာ ထားပါဦး၊ ညည်းက ကိုသာအိ အခင်းထကဲ မတ်ပဲတွေ 
ခိုးရိတ်တာကျတော့ရော” 
 
 လက်ခုပ် တဖျန်းဖျန်း ရိုက်ရိုက်ပြီး ရန်ဖြစ်လိုက်ကြတာ ဗြောင်းဆန်လို့၊ ရှိသမျှ
ငယ်ကျိုးငယ်နာတွေကလည်း ရွာလူကြီး စစ်တုန်းက မပေါ်ဘူး။ အခုမှ ပေါ်ကုန်ကြတော့တာပါပဲ။ 
ဒေါ်အေးမနဲ့ မမိထိုက်တို့ ပွက်ပွက်ရိုက်နေတုန်း သံချောင်းကတော့ မနေ့တုန်းက 
မောင်းကူထောင်းထားလို့ မမိထိုက် ကျွေးထားတဲ့ မုန့်ကျွဲသည်း တစ်ပန်းကန်ကို စားလို့ပြောင်ပြီ။ 
 
ဒါက သူတို့အချင်းချင်း ဖြစ်ကုန်ကြတဲ့ သဘောပါ။ တစ်ခါတလေကျတော့ သံချောင်းပါဝင်ပြီး 
သင်္ကာရှင်းရတဲ့အခါလည်း ရှိသေးတယ်။ အဲသည် အခါကျရင် သံချောင်းက- 
 
 “ကျုပ် ပြောတာ အဲသည်သဘော မဟုတ်ပါဘူး၊ ခင်ဗျားက အကောက်လွဲလို့ပါ၊ ကျုပ် 
ပြောတာက သည်လို…” နဲ့ ဒေါသဖြစ်နေတဲ့ သူကို ချော့ကာမော့ကာ လုပ်ပြီး သူက 
ရှောင်ထွက်တတ်တယ်။ တစ်ခါတလေ သူ့အပေါ် ဒေါသပုံကျလာရင်လည်း သံချောင်းက- 
 “လုပ်ပါဗျာ… ခင်ဗျားတို့လုပ်လည်း ခံရုံပါပဲ၊ ကျုပ်က မျက်စိမမြင်တဲ့ သူဆိုတော့ အကြားနဲ့ 
ပြောရတာကို ဗွေယူချင်တယ်ဆိုလည်း ယူကြပါဗျာ” 
ဆိုတော့ လူတွေမှာ အခက်လေ။ သံချောင်းက မျက်စိမှ မမြင်တာကိုး။ စာပေမှ မတတ်ရှာတာကိုး။ 
ဘယ့်နှယ် လုပ်ပါ့မတုံး။ 

□ 
 
 သံချောင်းက ရွာထဲ ရပ်ထဲ သွားရင်းလာရင်းနဲ့ ကြားလာသမျှ သတင်းတွေကို 
ဆရာတော်ကို ဖောက်သည်ချလေ့ရှိပေမဲ့ သံချောင်း မပြောဘဲ ထိန်ချန်ထားတဲ့ 
သတင်းတစ်ခုရှိတယ်။ ဒါကို ဆရာတော်လည်း မသိဘူး။ ရွာထကဲ ဘယ်သူမှလည်း မသိပါဘူး။ 
သည်အကြောင်း သိသူက သံချောင်းနှင့် ကိုဝါသီး နှစ်ယောက်တည်းရယ်။ ကိုဝါသီးဆိုတာက 
သံချောင်းတို့ရွာက အမဲပေါ် ဝက်ပေါ် လိုက်တဲ့သူပါ။ သူကသာ အမဲပေါ် ဝက်ပေါ်လိုက်ရတာ၊ 

မန်ိးမကတော့ ရွှေတွေကို ညွှတ်လို့၊ ညွှတ်ဆို ကိုဝါသီးရဲ့ အရှိန်အဝါကလည်း သေးမှ မသေးဘကဲိုး။ 
ရွာတစ်ရွာမှာ လူမိုက် တစ်ယောက်လောက်တော့ ရှိတတ်ကြတယ် မဟုတ်လား။ ဟိုတုန်းကတော့ 
စုန်းရှိမှ ရွာတည်ရသတဲ့။ သံချောင်းတို့ရွာကတော့ လူမိုက်ရှိမှ ရွာတည်ရသလို ဖြစ်နေပြီ။ 
ကိုယ့်ရွာမှာ လူမိုက် မရှိရင် တစ်ရွာက လာစော်ကားမှာ လန့်နေရသေးတာကိုး။ 
 
 ကိုဝါသီးကတော့ နွားသတ် ဝက်သတ်နေတဲ့သူဆိုတော့ လက်က ယဉ်ပြီးသားနေမှာပေါ့။ 
သည်နယ်က ဘာပဲလုပ်လုပ် အမဲပေါ်ချင် ဝက်ပေါ်ချင်လို့ကတော့ ကိုဝါသီးကို လှမ်းမှာလိုက်ရုံပဲ။ 
ကိုဝါသီးကလည်း ဘယ်ရွာက ခေါ်ခေါ် လိုက်တာပဲ။ ဒါက သူ့အလုပ်ကိုး။ ရွာစဉ်ကိုးပေါက် 
ရောက်နေတဲ့သူဆိုတော့ ရွာတကာမှာ လူမိုက်မှန်သမျှ သူ့မိတ်ဆွေချည်းပဲ။ သည်တော့လည်း 
ဝါသီးတဲ့ဟေ့ဆိုရင် ရွာက မီးသေပြီးသားပါ။ ကိုဝါသီးကလည်း ရွာကို စောင့်ရှောက်ပါတယ်။ သူ 
ရှိနေသမျှ ကာလပတ်လုံး ရွာမှာ နွားခိုးမှု မရှိဘူး။ လူသတ်မှု မရှိဘူး။ မုဒိမ်းမှု မရှိဘူး။ ဒါကြောင့် 
ကိုဝါသီးရဲ့ အရှိန်အဝါက မသေးဘူး။ 
 
 အဲသည် ကိုဝါသီးကိုတော့ သံချောင်းက ကြောက်တယ်။ ကြောက်တယ်ဆိုတာ သူက 
ဘာမှ လုပ်လို့တော့ မဟုတ်ပါဘူး။ အလိုလို လန့်တာမျိုးပေါ့။ ကိုဝါသီးကများ နင်းဖို့ နှိပ်ဖို့ ခေါ်ရင် 
သံချောင်း အရောက်ပြေးရတယ်။ ကိုဝါသီးကို ကြောက်တာကလည်း တစ်ကြောင်း၊ နင်းနှိပ်ခကို 
မြိုးမြိုးမြက်မြက်ကလေး ပေးတတ်တာကလည်း တစ်ကြောင်းပေါ့။ အဲသည်နေ့က ကိုဝါသီးက 
သံချောင်းကို နင်းပေးဖို့ လူခေါ်လွှတ်လိုက်တယ်။ သံချောင်းလည်း ထမင်းစား ရေမိုးချိုးပြီး ရွာထဲ 
ထွက်ခဲ့တယ်။ ကိုဝါသီး အိမ်က ကျောင်းနဲ့ လှမ်းပေမဲ့ သံချောင်းကတော့ အရောက် 
သွားတတ်ပါတယ်။ ဘုန်းကြီးကျောင်းက ရွာမြောက်ဖျားမှာ၊ ကိုဝါသီးအိမ်က ရွာတောင်ဖျားမှာ။ 
တောင်ဖျားမှာတောင် ကိုဝါသီးအိမ်က ချောင်းချောက်ကြီးကို ဖြတ်ရသေးတာ။ ဒါပေမဲ့ သံချောင်းက 
အဲသည် ချောင်းချောက်ကြီးထဲက သဲလောက်တော့ ထည့်မတွက်ပါဘူး။ နေ့လယ် 
နေပူကြီးကျက်ကျက် ရောက်လာတဲ့ သံချောင်းကို ကိုဝါသီးက ဆီးပြီး မခိုင်းသေးဘူး။ 
ရေနွေးကလေး၊ အမြည်းကလေးနဲ့ ဧည့်ခံပါသေးတယ်။ တစ်အောင့်လောက်နေတော့ သူ့မိန်းမ 
မမြဒေါကို… 
 
 “မြဒေါ… နင့်အမေအိမ် သွားချင်လို့ဆို၊ သွားလေ၊ ငါ အိမ်စောင့်နေလိုက်မယ်၊ သံချောင်း 
အနင်းလည်း ခံချင်လို့” 
 
 ကိုဝါသီးက ပြောတော့ မမြဒေါလည်း ဝမ်းသာအားရနဲ့ သုတ်ခနဲ ရွာဘက် 
ထွက်သွားတော့တာပဲ။ အဲသည်နေ့က ကိုဝါသီးဟာ သံချောင်းကို ခါတိုင်းလို၊ စဟယ် နောက်ဟယ် 
မလုပ်ဘဲ ကောင်းကောင်းမွန်မွန်ပဲ စကားပြောတယ်။ တစ်ခုပြီး တစ်ခု ကျွေးတယ်။ သံချောင်း 
စိတ်ထဲ နည်းနည်းတော့ ထူးခြားနေတာပေါ့။ ပက်လက်ရော၊ မှောက်ရက်ရော နင်းပြီးတော့ 
အပူထုတ်ပေးနေတုန်း ကိုဝါသီးက သံချောင်းကို ပြောတယ်။ 
 
 “သံချောင်း… မင်း မြောက်ရွာက ကိုဒင်ကြီးကို သိလား” ဆိုတော့ သံချောင်းက- 
 “လူမိုက်ဒင်ကြီးလား”တဲ့။ 

 “ရှီးတဲ့မှ… သူ့သွားပြီး လူမိုက်ဒင်ကြီးခေါ်နေ၊ မင်း ဇက်ပြုတ်သွားချင်လို့လား” 
နဲ့လုပ်လိုက်တော့ သံချောင်းက ကြောက်ချင်ယောင်ဆောင်ပြလိုက်တယ်။ သံချောင်းကို ပြောတဲ့ 
ကိုဝါသီးလေသံကတောင် ဒင်ကြီးကို ကြောက်နေတဲ့ ပုံမျိုးပေါ့။ 
 
 “သူ့အိမ်ကို မင်းသိလား” 
 
 “အိမ်တော့ ကျုပ် ဘယ်သိပါ့မလဲ” 
 
 “အေး… အိမ်မသိရင်လည်း ရတယ်၊ မင်း ငါခိုင်းတာ လုပ်ပေးမလား၊ မင်းကို မုန့်ဖိုး ၅၀၀ 
ပေးမယ်” 
 
 ကိုဝါသီးက ၅၀၀ ပေးမယ်ဆိုတော့ သံချောင်း အံ့ဩသွားတယ်။ ခါတိုင်း အနင်းခံရင် ၁၀၀ 
ငွေဆိုတာ ကိုဝါသီးမို့ ပေးနိုင်တာ မှုတ်လား၊ အခု ၅၀၀ ပေးမယ်ဆိုတော့ တစ်ခုခုတော့ 
ထူးခြားနေပြီလေ။ 
 
 “ကျုပ် လုပ်နိုင်တာဆို လုပ်ပေးမှာပေါ့ဗျ” 
 
 “မင်း ဘာမှ လုပ်စရာမလိုဘူး၊ ငါ  ပေးလိုက်တဲ့ စာကို ဘယ်သူမှ  မသိအောင် ပုဆိုးကြားထဲ 
လိပ်ထည့်သွားရုံပဲ၊ ရွာသာညောင်ပင်ကြီးအောက်ကော မင်း သွားတတ်လား” 
 
 “သင်္ချိုင်းမြောက်ဘက်က ရွာသာညောင်ပင်လား” 
 
 “အေး…” 
 
 “အပျော့ပေါ့ဗျာ” 
 
 “အေး… အဲသည်အပင်အောက်မှာ ဒင်ကြီးရဲ့ သားလေးရှိတယ်၊ နွားကျောင်းနေတာလေ၊ 
သူ့ကို မင်း စာပေးခဲ့ရုံပဲ၊ ဘယ့်နှယ့်လဲ… လုပ်ပေးမလား” 
 
 သည်စာကလေး ပေးရုံနဲ့ ၅၀၀ ပေးမယ် ဆိုတာကတော့ တော်တော့်ကို မတန်တာပါ။ 
တစ်နေကုန် ခြေပန်းလက်ပန်းကျအောင် နင်းမှ ၁၀၀ ရတဲ့ သံချောင်းက ရွာသာညောင်ပင်ဆီ 
သွားပြီး စာကလေး ပေးရုံနဲ့ ၅၀၀ ဆိုတော့… 
 “စာပေးရုံပဲဗျာ၊ လုပ်တာပေါ့” 
 
 “စာပေးရုံတင်မကဘူး၊ သည်စာကို ဘယ်သူမှ မမြင်အောင် ဝှက်ယူသွားရမယ်၊ ဒင်ကြီး 
သားလက်ထဲ ရောက်အောင် ထည့်ရမယ်၊ ကြားမှာ တစ်ခုခု ဖြစ်ရင်တော့ မင်း မချောင်ဘူးမှတ်” 
 
 “ရပါတယ်ဗျာ၊ ကျုပ်ခါးက ပုဆိုးလည်း ဘယ်သူမှ ဆွဲမချွတ်ပါဘူး” 

 “အေး… သည်စာ ပေးတဲ့အကြောင်းကိုလည်း မင်း ဘယ်သူ့ကိုမှ မပြောရဘူး၊ ပြောရင် 
မင်းအသတ် ဖက်နဲ့ထုပ်ပေတော့” 
 
 သည်သဘောတူညီချက်နဲ့ပဲ သံချောင်းက ကိုဝါသီးစာကို ယူသွားတော့တာပါ။ 
သည်သတင်းက လျှို့ဝှက်ရမယ့် သတင်းဆိုတာကို သံချောင်း သိနေသလို ကိုဝါသီးကိုလည်း 
ကြောက်ရတယ် မဟုတ်လား။ ဘာပဲဖြစ်ဖြစ် သံချောင်းကတော့ ငွေ ၅၀၀ နဲ့ ရွာက ဈေးသည် 
ဒေါ်ဖွားမိကို ပုဆိုးကလေးတစ်ထည်နဲ့ စွပ်ကျယ်ကလေး တစ်ထည် မှာပြီးပြီ။ တန်ဆောင်မုန်းလ 
ဘုရားပွဲ မတိုင်မီကလေးမှာပဲ အရှေ့တောရွာ ဓားပြတိုက်မှု ဖြစ်တယ်။ အမှုလိုက်ကြတော့ 
ဒင်ကြီးရဲ့ လက်ချက်ဆိုပြီး ဒင်ကြီး အဖမ်းခံရတယ်။ အဲသည်ညက ကိုဝါသီးကတော့ ရွာမှာ 
ရှိနေခဲ့တယ်။ ဒင်ကြီးတို့ အဖမ်းခံရတဲ့သတင်း ကြားတော့ ကိဝုါသီးက သံချောင်းဆီ ပြေးလာတယ်။ 
 
 “သံချောင်း… ဟိုစာကိစ္စ ဘယ်သူ့မှ မပြောနဲ့နော်” 
 
 သံချောင်းက မျက်စိမမြင်ရဘဲနဲ့ ကိုဝါသီးကို ကြည့်ပြီး ပြုံးလိုက်တယ်။ ပြီးတော့ ခေါင်းကို 
ဖြည်းဖြည်းချင်း ညိတ်ပြလိုက်ရင်း… 
 “ကိုဝါသီး… ကျုပ်ကို ဘုရားပွဲသုံးဖို့ မုန့်ဖိုး ပေးဦး”တဲ့။ 
 
 ကိုဝါသီးကလည်း “အေးပါကွာ” ဆိုတဲ့ပြီး သံချောင်းကို ငွေ ၅၀၀ ထပ်ပေးလိုက်တယ်။ 
 
 အဲသည်နောက်ပိုင်းတော့ သံချောင်းက အနင်းအနှိပ် လိုက်မစားတော့ပါဘူး။ ဘုရားပွဲ 
ကျောင်းပွဲရှိလို့ပဲ ဖြစ်ဖြစ်၊ ဗီဒီယိုလေး ကြည့်ချင်လို့ပြဲဖစ်ဖြစ် သူမို့ အသုံးလိုလာရင် 
ကိုဝါသီးဆီသွားပြီး လက်ဖြန့်ခံလိုက်ရုံပဲ။ တစ်ခါတလေလည်း ကိုဝါသီးက သူ တောင်းသလောက် 
ပေးတယ်။ တစ်ခါတလေတော့ သံချောင်းကို ကြိမ်းမောင်းပြီး သင့်သလောက်ပဲ ပေးတယ်။ 
ဘယ်လိုပဲဖြစ်ဖြစ် သံချောင်းကတော့ ကိုဝါသီးအကြောင်းကို ရွာထဲ လျှောက် မပြောပါဘူး။ 

□ 
 
 မနေ့ တစ်နေ့ကတော့ ကိုဝါသီး ဆုံးသွားရှာတယ်။ ညကြီးအချိန်မတော် အိမ်ပြန်လာတုန်း 
ချောင်းချောက်ကြီးထဲက မြွေကိုက်လိုက်လို့တဲ့။ ကိုဝါသီး ဆုံးသွားတယ် ဆိုတော့ ရွာက 
ဟင်ခနဲတောင် ဖြစ်သွားကြသေးတယ်။ ကိုဝါသီး ရှိနေတုန်းက သူတို့ရွာမှာ ဘယ်သူ့ရန်မှ 
မကြောက်ရဘူး မဟုတ်လား။ လူမိုက်ဆိုပေမဲ့ ရွာအပေါ် စောင့်ရှောက်ဖော်ရတော့ 
အားကိုးကြရတာပေါ့။ ရန်ကို လုံလို့ပါ။ အခုလို ကိုဝါသီး ဗြုန်းခနဲ ဆုံးသွားတယ်ဆိုတော့ 
ဘာပြဲဖစ်ဖြစ် အားတော့ ငယ်သွားကြတာပေါ့လေ။ 
 
 အားငယ်သွားကြတဲ့အထဲမှာ သံချောင်းလည်း ပါတယ်။ ကိုဝါသီး မရှိတော့ သူ့ကို 
မုန့်ဖိုးပဖိုဲးလေး အချောင်ပေးမယ့် သူက မရှိတော့ဘူးလေ။ သည်တော့ ငွေအသုံးလိုလာရင်း 
အနင်းအနှိပ်ကလေး လိုက်ရတော့တာပဲ။ ဒါပေမဲ့ သံချောင်းမှာ ကိုဝါသီး သိမသွားတဲ့ 
အချက်တစ်ချက် ရှိသေးတယ်။ ကိုဝါသီး သေတော့ သံချောင်းက သူ့ထင်းရှူးသေတ္တာကလေးထဲမှာ 

သော့ခတ်သိမ်းထားတဲ့ စာရွက်ကလေးကို ထုတ်ယူလိုက်တယ်။ ပြီးတော့ ဘယ်သူမှ မသိအောင် 
ပုဆိုးကြားထဲ လိပ်ထည့်လာပြီး ကျောင်းအောက်က မီးဖိုကလေးထဲ ပစ်ထည့်လိုက်တယ်။ 
စာရွက်ခေါက်ကလေး မီးလောင် မလောင် သူက စမ်းကြည့်လိုက်သေးတယ်။ စာရွက်ကလေး 
တစ်စမကျန် လောင်သွားတော့မှ သံချောင်းတစ်ယောက် စိတ်အေးလက်အေး ရွာထဲ ထွက်ခဲတ့ယ်။ 
 
 “လာဟေ့… သံချောင်း” 
 
 အရီးတင့်က လှမ်းခေါ်တော့ သံချောင်းက- 
 “ဘာကျွေးမှာလဲဗျ”တဲ့။ 
 
 ခါတိုင်းလို ပေါ့ပေါ့ပါးပါး အေးအေးဆေးဆေးပါပဲ။ အရီးတင့်တို့ အိမ်မှာ သည်ကနေ့ မြေပဲ 
ဆွတ်နေကြတာ ဆိုတော့ အပျိုတွေကလည်း အုံးအုံးထလို့ပေါ့။ သည်သတင်းကို မနက်ကတည်းက 
သံချောင်း ရပြီးသားပါ။ မနက်တုန်းက ဆရာတော်ကို  သာကူယိုလာလှူတော့ သံချောင်းက 
မေးလိုက်ပြီးသားလေ။ 
 
 “ညည်းတို့ မျှော်နေတဲ့ သံချောင်း လာပါပြီတော်၊ ကဲ… သာကူယို အရင် သောက်လိုက်ဦး” 
 
 အရီးတင့်က အပျိုတွေဘက် လှည့်ပြောရင်း သံချောင်းကို သာကူယို တိုက်တယ်။ 
သာကူယိုက ပူနေလို့ သံချောင်းမှာ တစ်ဇွန်းချင်း လေမှုတ်ပြီး သောက်နေရတယ်။ 
 
 “သံချောင်း… မနေ့ညက ဘာဇာတ်ကား ကြည့်ခဲ့ရတုံး၊ ပြောပြဦး” ဆိုတော့ သံချောင်းက 
“ကျုပ် ဗီဒီယို မကြည့်တာ ကြာပြီ”တဲ့။  
 
 “ဘာဖြစ်လို့တုံး သံချောင်းရဲ့၊ ကိုဝါသီးကို ကြောက်လို့လား” လို့ မသေးတာက မေးတော့ 
မမိဆွဲက ကြားဝင်တဲ့ပြီး… 
 “ကိုဝါသီးဆိုလို့ ပြောရဦးမယ်၊ ကိုဝါသီးကို ကိုက်တဲ့မြွေက ခလောက်မြွေတဲ့တော့်” 
 
 “ခလောက်မြွေ…” 
 
 သံချောင်းက သူ တစ်ခါမှ မကြားဖူးတဲ့ နာမည်မို့ ခေါင်းထောင်ပြီး နားစွင့်လိုက်တယ်။ 
 
 “ခလောက်မြွေဆိုတာ မြွေက ခလောက်ဆွဲထားသလို မြည်လို့လို့ အဘက ပြောတာပဲ၊ 
တို့နယ်ဘက်မှာတော့ တစ်ခါမှ မမြင်ဖူးပါဘူး၊ အံမယ်လေး… ကိုက်လိုက်ရင်တော့ ဆေးမမီဘူးတဲ့ 
တော်ရေ့…” 
 
 “သူ့မိန်းမ မမြဒေါက ပြောတော့ အဲသည်မြွေကို မမိလိုက်ဘူးတဲ့၊ ကိုဝါသီးအော်သံ ကြားလို့ 
သူတို့ ပြေးသွားကြတော့ မြွေက မရှိတော့ဘူးတဲ့၊ ကိုဝါသီး ဆိုတာများ နှုတ်ခမ်းတွေ 
ပြာနှမ်းလာတော့တာတဲ့။ အဆပ်ိပြင်းချက်ကတော့…” 

 “အဲသည်မြွေ မမိလိုက်သာ ဆိုးသာပဲ၊ တော်ကြာ ရွာထဲ ခိုကပ်နေပြီး လူတွေကို 
အန္တရာယ်ပြုမှဖြင့်…” 
 
 “နတ်ကတော် မသန်းစိန်က ပြောတော့ ဘာမြွေမှ မဟုတ်ဘူးတဲ့၊ တိုက်မြွေတဲ့အေ့၊ 
ကိုဝါသီးက နွားသတ် ဝက်သတ်နဲ့မို့ နတ်က မကြိုက်လို့ တိုက်တာလို့ ပြောသာပဲ” 
 
 “ဘာမြွေပဲဖြစ်ဖြစ်အေ… ညဘက် အပြင်မထွက်ကြနဲ့ပေါ့အေ့” 
 
 မိန်းမတွေ တစ်ယောက်တစ်ပေါက် ပြောနေကြတာကို သာကူယို သောက်ရင်း 
ကြားနေရတဲ့ သံချောင်းမှာတော့ လက်ဖျားခြေဖျားတွေ အေးစက်လို့။ 

□ 
 
 “သံချောင်း… ရွာတောင်ဖျားက ကိုလှဘော်ကို သွားခေါ်စမ်း၊ မနက်ဖြန် သူ မြို့သွားမယ် 
ပြောတယ်၊ ငါ ဘုရားပုံတော်ကလေးအတွက် မှန်ပေါင် မှာလိုက်ချင်လို့” 
 
 ဆရာတော်က ခိုင်းတာကို သံချောင်းက ပေကပ်ကပ်လုပ်နေတယ်။ ခါတိုင်း ရွာထဲရပ်ထဲ 
လွှတ်ရင် အူမြူးနေတတ်တဲ့ သံချောင်းက သည်တစ်ခါ ဖင်လေးနေတော့ ဆရာတော်က… 
 “ဟဲ့… သံချောင်း… ဘာဖြစ်နေတာတုံး” 
 
 “တ.. တပည့်တော်… ညဘက် မသွားရဲဘူး ဘုရား” 
 
 “အမယ်… နင့်မှာ နေ့ရယ်.. ညရယ် ရှိသေးသလား သံချောင်းရဲ့” 
 
 “ရှိတာပေါ့ ဘုရား၊ နေ့ကျလင်းတော့ ရွာလမ်းတွေမှာ လူသူလေးပါး ရှိတာပေါ့ ဘုရား၊ 
ညကျ လူသွားလူလာမှ မရှိတာ ဘုရား” 
 
 သံချောင်း ကြေးများနေပုံကို ဆရာတော်က ပြုံးတယ်။ 
 
 “ဘာလဲ… နင်က ဝါသီး ခြောက်မှာ ကြောက်နေတာလား၊ နာနာဘာဝက ရွာထဲ 
မနေနိုင်ပါဘူး သံချောင်းရဲ့” 
 
 “တင်… တင်ပါ့ဘုရား၊ တပည့်တော် နားလည်ပါတယ်ဘုရား၊ တပည့်တော် သရဲ 
မကြောက်တတ်ပါဘူး ဘုရား” 
 
 “ဒါဖြင့် နင်က ဘာကြောက်နေတာတုံး” 
 
 ဆရာတော်က လေသံမာမာနဲ့ မေးတော့ သံချောင်း လန့်ဖျပ်သွားတယ်။ 

 “တ… တပည့်တော်ကြောက်တာ ခလောက်မြွေပါ ဘုရား” 
 
 ကိုဝါသီးလက်ထဲက စာကို ဒင်ကြီးဆီ ရောက်အောင် မပေးဘဲ နေဝံ့တဲ့ သံချောင်းက 
သူတစ်ခါမှ မမြင်ဖူး၊ မကြားဖူးတဲ့ ခလောက်မြွေကိုတော့ ကြောက်သတဲ့လေ။ စာပေး စာယူ 
လုပ်ကြကတည်းက သည်လူနှစ်ယောက် မတွေ့ဝံ့ကြလို့ပဲ ဆိုတာ သံချောင်းက တွက်ပြီးသားကို။ 
နေရဲတာပေါ့။ ခလောက်မြွေ ဆိုတာမျိုးကျတော့ သူ တွက်လို့မှ မရတာ။ ကြောက်မယ်ဆိုရင်လည်း 
ကြောက်မှာပေါ့လေ၊ ဆရာတော်က… 
 
 “နင့်လို လူကများ… ခလောက်မြွေ ကြောက်ရသေးသလား သံချောင်းရဲ့” ဆိုတော့ 
သံချောင်းက- 
 “တင်ပါ့ဘုရား၊ သူက အဆိပ်ပြင်းသတဲ့ဘုရား”တဲ့။ 
 
 အဲသည်နောက်တော့ ညဘက်ဆို သံချောင်းကို ဘယ်မှ လွှတ်လို့မရတော့ဘူး။ 
ဗီဒီယိုရုံလည်း မသွားတော့ဘူး။ ဒါပေမဲ့ နေ့လယ်နေ့ခင်းတော့ ခါတိုင်းလို ရွာထဲရပ်ထဲ 
လျှောက်သွားတုန်း၊ မဟုတ်ကဟုတ်က ဇာတ်လမ်းတွေ ဆင်ပြောတုန်း။ လူတွေကလည်း 
သံချောင်းပြောတာကို နားထောင်နေကြတုန်း။ 

□ 
ခင်ခင်ထူး 

ရွှေအမြုတေမဂ္ဂဇင်း 
၂၀၀၁၊ ဒီဇင်ဘာလ။ 

စာမေးပွဲစာမေးပွဲစာမေးပွဲစာမေးပွဲ 
 
 ‘ယခုဘဝမှ စ၍ နိဗ္ဗာန်မရောက်သေးသမျှ ကာလပတ်လုံး ဖြစ်လေရာ ဘဝ၌ စာမေးပွဲ 
ဟူသော စကားကို နားမှ လေသံ မကြားရသောကိုယ် ဖြစ်ရပါလို၏’ ဟူသည်ကား မနှင်းအေး၏ 
ဆုတောင်းဖြစ်တော့၏။ ငယ်စဉ်တောင်ကျေး ကလေးအရွယ်က စ၍ ကြီးသည့်တိုင်အောင် 
စာပေကို ဝါသနာပါသော မနှင်းအေး။ ပညာဘက်၌ မဆုတ်မနစ်သော ဝီရိယကို အားထုတ်သည်ဟု 
ကျော်ကြားသော မနှင်းအေး။ ငယ်ရွယ်နုပျိုခြင်းကို လျစ်လျူရှု၍ ခေတ်မဆန်သော မနှင်းအေး။ 
ဝတ်မှု စားမှုကို ဥပေက္ခာပြုသော မနှင်းအေး။ အလှအပကို အားမကျသော မနှင်းအေး။ 
အပျော်အပါးကို မလိုက်စားသော မနှင်းအေး။ စာပေအရပ်ရပ်တို့၌ တော်ပေသည်။ ပညာပါရမီ 
ကြီးမားရင့်သန်ပါပေသည်ဟု တစ်ကျောင်းလုံး၌ သတင်းမွှေးသော မနှင်းအေးသည် 
အဘယ်ကြောင့် ဤဆုမျိုးကို အလိုရှိပါသနည်း။ 
 
 မနှင်းအေးမှာ လူမှန်း သိသည့်အရွယ်က စ၍ ကျောင်းသို့ ရောက်လာ၏။ ကျောင်း၌ 
ကြီးရသော မိန်းမကလေး ဖြစ်၏။ ဖျတ်လတ်သော ဉာဏ်၊ ကောင်းမြတ်သော ပါရမီခံ၊ မညံ့လှသော 
လုံ့လတို့ကြောင့် အောက်ကျောင်း၌ နေစဉ် ခပ်အေးအေးနှင့်ပင် စာမေးပွဲများကို အောင်ခဲ့၏။ 
မအောင်သည့်အခါဟူ၍ မရှိစဖူး။ 
 
 စိတ်ကူးထဲ၌လည်း မထည့်စဖူး။ တွေး၍မျှလည်း မကြည့်စဖူး။ စာမေးပွဲဝင်က 
အောင်မည်ဟုသာ သိခဲ့၏။ စာဘက်၌ ဝီရိယ မရှိ၊ အကစား အခုန်စားကိုသာ ဝါသနာပါသော 
သူငယ်ချင်း၊ ဝီရိယရှိသော်လည်း ဉာဏ်ထုံသော သူငယ်ချင်း၊ စာနှင့် ဓမ္မာသောက ကျနေဟန်ရှိ၍ 
မကြာခဏ ကျောင်းပြေးတတ်သော သူငယ်ချင်းတို့ စာမေးပွဲကျသည်ကို ကြည့်၍ အံ့ဩမိ၏။ 
စာမေးပွဲပဲ ကျတယ် ရှိသေးသလား။ ငါ့မှာဖြင့် မပူမပင် ခပ်အေးအေးနှင့်ပင် အောင်၏။ ဘယ်အခါမှ 
ကျသည်ဟူ၍ မကြားဖူးသော တွေးတောချက်သည် ငယ်ရွယ်သော မနှင်းအေး၏ ဦးခေါင်းကို 
မကြာခဏ ရှုပ်ထွေးစေတတ်၏။ 
 
 မနှင်းအေးအတွက်ကား စာမေးပွဲသည် လာဘ်ကြီးတစ်ခု ဖြစ်၏။ ‘စာမေးပွဲ’ဟု ကြားလျှင် 
စိုးရိမ်ခြင်းလည်း မဖြစ်မိ၊ စိတ်လည်း မပူမိ၊ ဝမ်းလည်းမနည်းမိ၊ ကြည်လင် ရွှင်လန်းလျက် 
နေတတ်၏။ 
 
 စာမေးပွဲ ဆိုသည်မှာ တစ်ဖက်ကမ်းသို့ ကူးချင်သော သူတစ်ဦးအား တံတားထိုးပေးသဖြင့် 
လိုရာသို့ ရောက်စေသကဲ့သို့ အမြင့်တန်းသို့ တက်ရန် ကြားမှ ဆက်သွယ်ပေးခြင်း တစမ်ျိုးပေပဲဟု 
မနှင်းအေး အထင်ရှိ၏။ 
 
 တစ်ခါတစ်ရံ ‘စာမေးပွဲများ စစ်ပေးသဖြင့် ငါ အတန်းတက်ရ၏။ တစ်နှစ်တွင် တစ်ခါသာ 
မစစ်ဘဲ အခါပေါင်းများစွာ စာမေးပွဲ စစ်ပါက ကောင်းလေစွ၊ အတန်းတွေ အများကြီး 
ရပေမှာပဲ’ဟူ၍လည်း တွေးတတ်၏။ ယနေ့ စာမေးပွဲ ရှိသည်ဟု ကြားရပါမူ 
ခြောက်သွေ့နီကြောင်သော ဆံပင်ကို ဆီလူး၊ သျှောင်ငယ်ကို ချောအောင် ထုံး၊ အမွှေးနံ့သာနှင့် 
အတော်ကြာ ကင်းကွာနေသော မျက်နှာပေါ်၌ သနပ်ခါး ထူထူလူး၊ လုံချည်သစ်ကို ဝတ်၊ ဇောင်းမှ 

လွှတ်လိုက်သော မြင်းပမာ မြူးလျက် ကျောင်းသို့ သွား၏။ စာမေးပွဲပြီးချိန်တန်၍ ညနေ၌ ကျောင်းမှ 
ရွှင်လျက် ပြန်လာ၏။ စာမေးပွဲ ပြီးသည့်နေ့သည်ကား ထိုနှစ်အဖို့တွင် မနှင်းအေးအတွက်ကား 
အပျော်ဆုံးနေ့ ဖြစ်၏။ 
 
 စာမေးပွဲ ပြီးလေပြီ။ အတန်း တက်ရတော့မည်။ ဘယ်စက္ကူမျိုးနှင့် ဘယ်စာအုပ်ကို 
ဖုံးလိုက်မည်။ ဘယ်ဖတ်စာ စာအုပ်ကို ကျောင်းပိတ်စဉ် ဘယ်နှရက်နှင့် ငါ ဖတ်လိုက်မည် 
ဟူသည်တို့က စ၍ တွေးကာ ထိုနေ့ ညစာကိုမှ ကောင်းစွာ မစားနိုင်တော့ချေ။ တစ်ခါတစ်ရံ 
စိုးရိမ်တတ်သော ဖခင်ကြီး၏ “သမီး စာဖြေနိုင်ရဲ့လား၊ အောင်ပါ့မလား”ဟူသော မေးခွန်းကို 
အထူးအဆန်းဟု အောက်မေ့မိ၏။ “အဘ သမီး  အောင်နေကျ အောင်မှာပေါ့၊ ဒီတစ်ခါမှ ဘဘ 
ဘာကြောင့် မေးသလဲ”ဟူ၍ မေးလိုက်သေး။ 
 
 သို့နှင့်ပင် အောက်ကျောင်း၌ ၁၀ တန်းစာမေးပွဲအထိ ချောမောစွာ အောင်ခဲ့လေ၏။ 
တက္ကသိုလ်ပညာကို ဆက်လက်၍ သင်ကြားပြန်၏။ တက္ကသိုလ်ရောက်သည့်အခါက စ၍ 
ထူးထူးဆန်းဆန်း အများကို တွေ့ရ၏။ မနှင်းအေး အောက်ကျောင်း၌ နေစဉ်ကကဲ့သို့ 
ဝတ်ရေးစားရေးကို လျစ်လျူရှုလျက် စာပေကို ဂရုစိုက်သူတို့ အလွန်ရှားပါးနေသည်ကို တွေ့ရ၏။ 
စန်ိရောင်၊ ငွေရောင်၊ ရွှေရောင်၊ ပိုးဖဲရောင်တို့ဖြင့် တောက်ပစွာ ဝတ်စားထားသော အဖော် 
ကျောင်းတော်သူ အများကို တွေ့ရ၏။ ‘ငါ ရောက်နေတာ ကျောင်းမှ ဟုတ်ပါလေစ အလှူပွဲထိုင် 
တစ်ခုခုများ ရောက်နေရော့သလား’ဟူ၍ မနှင်းအေးမှာ မကြာခဏ အထင်မှားမိပေ၏။ 
မှားလောက်ပေ၏။ မနှင်းအေးသည်ကား အပြင်ရံမှနေ၍ မင်္ဂလာပွဲတစ်ခုကို ရှုမျှော်နေသကဲ့သို့ 
အပြင်လူပီပီ မည်သူနှင့်မျှ ကျွမ်းကျွမ်းဝင်ဝင် မပေါင်းမိ။ မိန်းကလေးများအတွက် သီးသန့်ထားသော 
အခန်းထောင့်တစ်ထောင့်တွင် ထိုင်ကား ပျားပန်းခတ်သကဲ့သို့ အရောင်အဝါ တောက်ပစွာနှင့် 
လူးလာခတ်လျက် ခြယ်လှယ်နေကြသော ကျောင်းသူတို့အား ကြည့်ကာနေတတ်၏။ 
မည်သူနှင့်မျှလည်း စကားလက်ဆုံကျလျက် နေသည့်အခါ မရှိ။ ဆံပင်တစ်ချောင်း ပွသွားသဖြင့် 
ရှေ့မှန် နောက်မှန်နှင့် သပ်ကာရပ်ကာ နေသည်ကိုလည်း မတွေ့ရ။ အရောင်တင် ပေါင်ဒါတို့ဖြင့် 
ပတ်ကြားအက်ပြီးသော မျက်နှာပေါ်သို့ မကြာခဏ ထပ်တလလဲ နံ့သာမျိုးစုံတို့ဖြင့် 
ခြယ်လှယ်နေသည်ကိုလည်း မမြင်ရ။ လူ ရှင်းလင်းသည့် အခါ၌ စာတစ်အုပ်ကို ကောက်၍ 
ဖတ်ကာနေတတ်၏။ 
 
 အချို့ က- “ဒီသူငယ်မ လူထူးပဲ” 
 
 အချို့ က- “ရိုးရှာတယ်နော်၊ အဝတ်အစား ဖြီးဖို့ လိမ်းဖို့ကို ဂရုမစိုက်ဘူး၊ အေးပါဘိတော့” 
 
 အချို့ ကမူ- “ရိုးလွန်းတော့ အ,သတဲ့။ ၁၅ နှစ်အရွယ် လှချင်ပချင်တဲ့ အရွယ်မှာ ဝတ်ရေး 
စားရေးကို လျစ်လျူရှုပြီး ယောက်ျားလိုလို ဘာလိုလို လုပ်နေတာ လူ ဟုတ်သေးရဲ့လား၊ 
ညည်းတို့လူ မဟန်ပါဘူးအေ”ဟု ပြောကြ၏။ 

 အချို့ ကား- “အလကား ဂိုက်များတာပါ။ အထင်ကြီးတာပါ၊ စခန်းကြီးတယ်ဆိုတာ 
ဒါမျိုးပေါ့၊ အဝတ်အစားမှာ တို့ကို ဂိုက်မမီသလို စာမှာလည်း ဂိုက်မီမှာ မဟုတ်ပါဘူး”ဟူ၍ပင် 
ပြောကြသေး၏။ 
 
 မနှင်းအေးကမူ ၎င်းတို့အပေါ်၌ အဘယ်သို့အထင်ရောက်သည်ကိုကား တပ်အပ် မသိရ။ 
သို့သော် မနှင်းအေးအား သတိပြု၍ ကြည့်မိပါမူ မနှင်းအေးသည် မိမိ ထိုင်နေကျထောင့်မှနေ၍ 
ပင်ပန်းကြီးစွာ ဒုက္ခခံ၍ မိမိတို့ကိုယ်ကို ခြယ်လှယ်မွမ်းမံ ပသ၍ မှန်ရှေ့တွင် အလုပ်ရှုပ်နေကြသော 
ကျောင်းတော်သူ အဖော်တစ်စုတို့အား ကြည့်နေစဉ် မနှင်းအေး၏ နှုတ်ခမ်းဖျားကလေးတို့သည် 
ရွေ့လျားလျက် ပြုံးယောင်ယောင် မျက်နှာထားသို့ ပြောင်းကာ ပြောင်းကာသွားသည်ကို 
တွေ့ရပေလိမ့်မည်။ 
 
 မနှင်းအေးမှာ နာမည်နှင့်လိုက်အောင် အေးအေးနေတတ်၏။ သွားစရာရှိက 
တစ်ယောက်တည်း သွား၊ တစ်ယောက်တည်း လာ၊ တစ်ယောက်တည်း နေ၍ ကိုယ့်ကိုယ်ကိုယ် 
အားကိုးသော မိန်းကလေး ဖြစ်၏။ ခပ်အေးအေး၊ ခပ်မှန်မှန်၊ ခပ်ကုပ်ကုပ်နှင့် စာများကို သင်အံ၏။ 
သို့နှင့်ပင် သီတင်းကျွတ် အစမ်းစာမေးပွဲကို ဝင်ရောက်ဖြေဆိုခဲ့၏။ ထိုနေ့ကား စာစစ်ပြီး၍ အောင် 
မအောင် သိရမည့် နေ့ ဖြစ်၏။ ဆုပေးမည့်နေ့လည်း ဖြစ်လေသည်။ 
 
 အတန်းသားများကား အက္ခရာသခ င်္ျာတန်း၌ အစုံအစေ့ ရောက်ကြလေပြီ။ 
ကျောင်းသားများ ဖြေဆိုသော အဖြေစာရွက်များကို ပြန်ပေးလျက် ဆရာကြီးကား မိမိ 
သင်ကြားသော ဘာသာတွင် ပထမရသူအား ချီးမွမ်းစကား မြွက်ကြားလျက် ရှိ၏။ 
စာအုပ်တစ်အုပ်ကိုလည်း ဆုအဖြစ် ပေးမည်။ ၎င်းဆုမှာ အဖိုးမထိုက်တန်သော်လည်း 
မွန်မြတ်သော စေတနာဖြင့် ပညာအရည်အချင်းကို ချီးမွမ်းသည့် အထိမ်းအမှတ်အဖြစ်ဖြင့် 
ပေးသည်ဖြစ်ကြောင်း စသည်တို့ကို ပြောကြားလျက် ရှိ၏။ အတန်းထတွဲင် တော်လှသည် 
အထင်ခံရ၍ မိမိကိုယ်ကို အထင်ကြီးသူ မဟာမက်ကား- 
 “ဟေ့ သူငယ်ချင်းတို့၊ ပထမ ရတာ ငါပါကွ၊ သုံးညနဲ့ တစ်ဝက် အိပ်ပျက်ခံပြီး 
စာကျက်ထားရတာ အလကားလားကွ၊ မိုးဦးကျကတည်းက ညသန်းခေါင်ထိ 
စာကျက်ခဲ့သမျှတွေဟာ အလကားလားကွ၊ ဟောဟို စားပွဲပေါ်က ဆုစာအုပ်ဟာ ငါးမိနစ်အတွင်း 
ငါ့ပစ္စည်းဖြစ်တော့မှာ၊ ပေးပါ ဆရာရယ်၊ စကားကြော ရှည်မနေပါနဲ့တော့” 
ဟု ကြွားလုံးထုတ်ကာ ထတော့မလိုလို၊ လှမ်းယူတော့မလိုလို ဖြစ်နေ၏။ မိမိတို့ကိုယ်ကို 
အထင်ကြီးရှာကြသော ခင်ခင်၊ တင်တင်၊ အမီနာဘီဘီတို့ကား ခေါင်းကလေးများကို မော့ကာ 
သူဖြစ်နိုးနိုး၊ ငါဖြစ်နိုးနိုး ဖြစ်ကာ တလှုပ်လှုပ် တရွရွ ဖြစ်နေကြ၏။ တင်တင်ကား ပျော်တတ်၏။ 
 
 “အမယ်… ရှင်တို့ သိလို့လား၊ မနှင်းအေးလားမှ မသိတာ၊ ဘယ်သူ ပြောနိုင်သလ”ဲဟု 
စလိုက်၏။ မိန်းကလေးများက ဝုန်းခနဲ ရယ်လိုက်၏။ 
 
 “အမဲရိုးနှယ်၊ ဟင်းအိုမှ အားမနာ”ဟု တစ်ဦးက ပြော၏။ 

 အတန်ကြာလျှင် ပြတ်သားသော အသံနှင့် - “နံပါတ် ၁၂၃ မနှင်းအေး”ဟု ခေါ်သံကို 
ကြားလိုက်ရ၏။ မန္တလေး ပိုးလုံချည် တစ်ပတ်ရစ်ကို ဆင်၊ သားရေ ကွင်းထိုး ဖိနပ်ကို စီးလျက်။ 
အရောင်တင် နံ့သာကင်းသော မျက်နှာပေါ်ဝယ် အံ့ဩခြင်း၊ ဝမ်းသာခြင်းမရော၊ ခပ်တည်တည် 
မျက်နှာထားဖြင့် ထွက်လာကာ မနှင်းအေးသည် မိမိ၏ အဖြေစာရွက်နှင့် ဆုစာအုပ်ကို 
လှမ်းယူလာ၏။ 
 
 ကျောင်းသားအပေါင်းတို့၏ မျက်နှာအလုံးကို အံ့ဩခြင်းသည် ဖုံးလွှမ်းသွားလေသတည်း။ 
 
 အချို့ ကျောင်းသူများကား မနှင်းအေးဟာ စိုင်ကော်လို့ ချုံပေါ်ရောက်တာပါဟု 
မနှင်းအေး၏ အရည်အချင်းကို သံသယဖြစ်ကြ၏။ အချို့ ကား မနှင်းအေးထံ သွား၍ 
မှတ်စုမှတ်ရာများကို ငှားကြ၏။ အပတ်စဉ် ရေးရသော စာစီစာကုံး စာအုပ်များကို ယူ၍ 
ကြည့်ကြ၏။ စုံစမ်းကြ၏။ ထို့နောက် မနှင်းအေး တော်ကြောင်းကို ငြင်းမည့်သူ မပေါ်တော့ချေ။ 
ရာဇဝင်တွင်လည်း မနှင်းအေး ပထမ ရသွား၏။ ကျန်ဘာသာများတွင်လည်း မညံ့လှဟု 
ကြားသိရ၏။ ယခင်က မနှင်းအေးအား ဖျင်းသည်။ နုံသည်၊ အ,သည်ဟု ပြောကြသူများ 
အထင်ရှိကြသူများ မနှင်းအေးအား မျက်နှာချိုသွေးလာကြ၏။ တပည့်ခံလာကြ၏။ သွန်သင်ပြသပါ၊ 
နာခံပါ့မည်ဟု ပြောလာကြ၏။ မနှင်းအေး ဖြစ်ပါတော့ စာမေးပွဲအတွက် မပူရအောင်ဟု 
တောင့်တသူများ ပေါ်လာကြ၏။ မနှင်းအေးကား စိတ်ရှည်၏။ နားလည်ခဲသော သူများအား ဥပမာ၊ 
ဥပမေယျတို့နှင့် ရှင်းလင်းအောင် ပြ၏။ စာမေးပွဲ နီးလေလျှင် မနှင်းအေးထံ မေးလာသူ 
များလေလေ ဖြစ်၏။ 
 
 မနှင်းအေးကား ဝီရိယကို အဖော်ပြုလျက် ကျက်မှတ်၏။ စာမေးပွဲအတွက် မကြောက်လှ၊ 
မစိုးရိမ်လှ။ သို့သော် အတန်းမြင့်၍ စာများသဖြင့်သာ ရှေးကထက် ပို၍ ကြိုးစား၏။ စာမေးပွဲ ပြီးခါမှ 
နောင်တမရစေရန် ခြွင်းချန်ချက် မရှိ ဂရုပြု၍ ကျက်မှတ်၏။  
 
 စာမေးပွဲ ပြီးလေပြီ။ မနှင်းအေး ဖြေနိုင်၏။ 
 
 အောင်စာရင်း ထွက်လေပြီ။ မနှင်းအေးထံ တပည့်ခံလာသူအများ အောင်ကြ၏။ 
မနှင်းအေးကို ထိပ်ကနေ၍ အောင်လိမ့်မည်ဟု အများက အထင်ရှိ၏။ သို့သော် မနှင်းအေး၏ 
နာမည်ကိုကား အောင်စာရင်းတွင် ထိပ်၌လည်း မပါ၊ အလယ်၌လည်း မတွေ့၊ နောက်ဆုံး၌လည်း 
မမြင်ရ၊ အံ့ဩဖွယ် ကောင်းလေစွ။ 
 
 မနှင်းအေးသည် ပထမ၌ အံ့ဩမိ၏။ မိမိနှင့် အတန်းတူသူတို့ မိမိထက် 
သာသွားလေပြီဟူ၍ ရှက်မိပြန်၏။ ငါ ကြိုးစားသမျှ နှမြောလိုက်ပါဘိတော့ဟု စိတ်ပျက်မိပြန်၏။ 
နောက်ဆုံး၌ ‘ဟယ်… မတတ်နိုင်ဘူး။ ကံညံ့နေတဲ့အခါမို့ကြောင့် ထင်ပါရဲ့။ ကံစမီံသလိုပဲလေ’ဟု 
တင်းရပြန်ရှာလေ၏။ 
 
 နှစ်သစ်ကူးပြန်သောအခါ မဆုတ်မနစ်သော လုံ့လဖြင့် ဆက်လက် သင်ပြန်၏။ ‘မနှစ်က ငါ 
အနှစ်သက်ဆုံး ဘာသာ၊ ငါ နိုင်တဲ့ ဘာသာအားလုံးမှာ အထူးကြိုးစားမည်’ဟု အားခထဲား၏။ 

နှစ်ဦးက စ၍ ကြိုးစား၏။ ဆရာကြီးများ၏ အချီးအမွမ်းကို ခံရ၏။ အတန်းသားတို့၏ ချီးမွမ်းခြင်းကို 
ခံရ၏။ 
 
 “မနှင်းအေးရယ်၊ ဒါလောက်တော့ မကြိုးစားပါနဲ့၊ ဒီနှစ်တော့ ရှင် အေးအေးကလေးနဲ့ 
အောင်ပါတယ်။ မနှစ်က ခြေချော်လက်ချော် ဖြစ်ပေမဲ့ ဒီနှစ်တော့ မဖြစ်နိုင်ပါဘူး။ ကျွန်မတော့ 
မအောင်ပါဘူးရှင်၊ သင်တာတွေ နားကို မလည်ဘူး” 
ဟု မသေးသေးက မကြာခဏ ပြောလာ၏။ 
 
 “မနှင်းအေး ကျွန်မကို စာပြပေးပါနော်။ ကျွန်မ အောင်ချင်တယ်ရှင်” 
ဟု ပူဆာတတ်သော ခင်ခင်ကြီးတို့အား စိတ်ရှည်လက်ရှည် ပြပေးတတ်၏။ ထိုနှစ်ကား 
ပြောပလောက်အောင် မနှင်းအေး၏ ပညာအရည်အချင်းနှင့် ဝီရိယသည် ထင်ရှား၍ သွား၏။ 
 
 “မနှစ်က ဘာကြောင့် မအောင်ပါလိမ့်”ဟူသော မေးခွန်းကား ကျောင်းသားအများ၏ 
နှုတ်ဖျားတွင် သီးလျက်နေ၏။ မနှင်းအေးကမူ “ကံစီမံသလိုပေါ့၊ ဘာကြောင့် ကျတယ်ဆိုတာ 
မသိဘူး”ဟု ပြန်ဖြေတတ်၏။ 
 
 စာမေးပွဲ နီးလေပြီ။ မနှင်းအေးကား ‘စာမေးပွဲ’ဟု ကြားစကပင် ခေါင်းကြီးလေပြီ။ တစ်ခါမှ 
စာမေးပွဲအတွက် မပူဖူးသော မနှင်းအေးသည် ပူမိ၏။ ကြောက်ရွံ့မိ၏။ ‘အောင်ပါ့မလား၊ မနှစ်ကလို 
လွဲဦးမှာလား၊ အောင်ဦးမှာလား’ဟူသော မေးခွန်းအပေါင်းတို့သည် ပလူပျံသလို စာအုပ်ပေါ်၌ 
ဝလျဲက်နေသည်ဟုသာ ထင်မိတော့၏။ “မနှစ်က ဝီရိယလည်း ရှိ၊ ဉာဏ်လည်း ရှိ၏။ ငါ မအောင်ခဲ့။ 
ဝီရိယလည်း မရှိလှ၊ ဉာဏ်လည်း မရှိလှ။ သို့သော် ကံရှိ၍ထင့် အောင်သူ အောင်သွားကြ၏။ 
ဒီနှစ်ကော အောင်ဖို့ကံ ပါရဲ့လား” ဟူသော မေးခွန်းကို မိမိကိုယ်စား မိမိ မကြာခဏ မေးမိပေ၏။ 
စာမေးပွဲ ပြီးလေပြီ။ 
 
 ယနေ့ကား အောင်စာရင်းထွက်သောနေ့ ဖြစ်၏။ မသေးသေးနှင့် ခင်ခင်ကြီးတို့၏ 
နာမည်များကား ထိပ်ကနေ၍ ပါလာ၏။ မနှင်းအေး၏ နာမည်ကိုကား မတွေ့ရချေ။ 
 
 ‘ယခုဘဝမှ စ၍ နိဗ္ဗာန်မရသေးသမျှ ကာလပတ်လုံး စာမေးပွဲဟူသော စကားကို နားမှ 
လေသံ မကြားရသောကိုယ် ဖြစ်ရပါလို၏’ ဟူသော မနှင်းအေး၏ ဆုတောင်းသံကို 
တိတ်ဆိတ်သော ညအခါတွင် ကြေးစည်သံနှင့် ရော၍ ခပ်သဲ့သဲ့ ကြားလိုက်ရလေတော့သတည်း။ 

ခင်စောမူ 
အိုးဝေမဂ္ဂဇင်း 

ဝိညာဉ်ဖြူ ဘယ်သူ ဆေးခြယ်ပါ့ ဝိညာဉ်ဖြူ ဘယ်သူ ဆေးခြယ်ပါ့ ဝိညာဉ်ဖြူ ဘယ်သူ ဆေးခြယ်ပါ့ ဝိညာဉ်ဖြူ ဘယ်သူ ဆေးခြယ်ပါ့ ((((ခင်ဆွေဦးခင်ဆွေဦးခင်ဆွေဦးခင်ဆွေဦး)))) 
 

((((၁)၁)၁)၁)    
 
 စိမ်းစိမ်းလန်းလန်း ညိုဖပ်သော သစ်ရွက်များနှင့် သရက်အုပ်ညိုညိုတို့သည် အမြင်ကို 
အေးချမ်းစေသည်မှာလည်း အမှန်ပင်။  
 
 ဝါးရုံပင်တို့၏ ထူးကဲသန်စွမ်းသော လုံးပတ် စိမ်းမှောင်မှောင်တို့၏ ဝါးဆစ်များ၊ 
ဝါးဆစ်ထိပ်ဖျားမှ ဝါးတို့ နွဲ့ဟန် ယိမ်းကဟန်တို့ကလည်း အနုစိပ်လှသည်မှာလည်း အမှန်ပင်။ 
 
 ရန်ကုန်မြို့ တစ်နေရာ တစ်ဌာန ထိုတောအုပ်အကြားမှာ ညိုရင့်ရင့် ဓနိမိုးနှင့် ဝါးကပ်ကာ 
ဘုန်းကြီးကျောင်းတို့မှာလည်း အရိပ်ခိုနားရာ ဖြစ်သည်မှာ အမှန်ပင်။ ထို့ပြင် ထိုကျောင်းများအနီး 
စေတီတစ်ဆူမှ ဆည်းလည်းသံတို့သည်လည်း သာယာသော တေးဂီတကို ဖန်တီးနေခဲ့သည်။ 
သို့သော်လည်း ထိုစေတီထဲမှ ငိုသံတစ်ချက် ခပ်သဲ့သဲ့ ကြားရပြီးနောက် လူတွေ အုံနေတာကို 
တွေ့ရပြန်တော့ ဘာများ ဖြစ်လိမ့်မလဟဲု လုံးတင်က အထိတ်တလန့် စူးစမ်းချင်သလို 
ပြေးကြည့်မိသည်။ 
 
 စေတီ ရာဟုထောင့်ဘေးတွင် မိန်းမငယ်တစ်ယောက် ငိုသလို ရယ်သလို တိမ်းမူး 
ယိမ်းယိုင်ဖြစ်နေကာ သူ့အနီးမှ အမေနှင့် တူသူ အမျိုးသမီးက ပွေ့ဖက်လျက် 
ယပ်ခတ်ပေးနေတာကို တွေ့ရသည်။ 
 
 ဝိုင်းအုံရပ်ကြည့်နေကြသော ‘ဈ’ ရပ်ကွက်မှ လူစုသည် များသည်ထက် များလာသလိုပင်။ 
ခပ်စောစော ဆုတောင်းပြည့်စေတီတော် ပရိဝုဏ်က အထွက် မြေလမ်းအနီးတွင် 
ဆိုက်ကပ်ထားသော ကိုယ်ပိုင်ကား နှစ်စီးနား ဝိုင်းအုံနေခဲ့သော ကလေးတစ်သိုက်သည်ပင်လျှင် 
သည်ဘက်သို့ အာရုံ ကူးပြောင်းလာကာ အပြေးအလွှား ရောက်လာကြလေသည်။ 
 

((((၂)၂)၂)၂)    
 
 လုံးတင်သည် ခေါင်းရွက် ဈေးသည်လေးများအကြားမှ အသာတိုးဝင်လာကာ 
တစ်စတစ်စနှင့် မြင်သာသော နေရာအရောက်တွင် သတင်း မေးမြန်းပြီး အချက်အလက် 
စုဆောင်းရသလောက် စုဆောင်းမိပြီး ဖြစ်သည်။ 
 
“ဘာဖြစ်တာလဲ… ဘာဖြစ်တာလဲ…” 
 
 နောက်မှ ရောက်လာသူတို့အား စိတ်ကျေနပ်စေရန် လုံလောက်သော အဖြေများ လုံးတင် 
ပေးနိုင်ပြီ ဖြစ်သည်။ သူ့ကိုယ်သူ ကျေနပ်အားရခြင်းလည်း ဖြစ်မိသည်။ 

 “ကောလိပ်က ကောင်မလေးပဲ၊ အဲဒါ သူ့အမေနဲ့ ဆုတောင်းပြည့်ဘုရားလည်း ရောက်ရော၊ 
ငိုလိုက် ရယ်လိုက် ဖြစ်လို့” 
 
 “ဪ… ဒါများ” 
 
 လုံးတင် ဘေးက ကောင်လေးတစ်ယောက်ကတော့ ပခုံးတစ်ချက် တွန့်ကာ သူ 
နင်းလာသော ဆိုက်ကား ရပ်ထားသော နေရာသို့ ခပ်သုတ်သုတ် ပြန်သွားသည်။ 
 
 “ဪ… ဒါများ လုပ်မနေနဲ့ ချစ်အေးရဲ့၊ ခုဟာက ဆန်းတယ်” 
 
 လုံးတင်က ချစ်အေး နောက်ကျောကို ဆတ်ခနဲ လှမ်းကြည့်ပြီး မျက်စောင်းတစ်ချက် 
ဝင့်လိုက်သည်။ သူ့လက်ထဲမှ သင်လက်စ မချစ်စု သရက်သီးတစ်လုံးကို ကျစ်ကျစ်ပါအောင် 
လက်ထဲ ဆုပ်ကိုင်ပြီး ရှေ့သို့ ခြေတစ်လှမ်း တိုးကြည့်ပြန်သည်။ ပြန်သွားကြသော 
ခေါင်းရွက်ဈေးသည် အချို့၏ နေရာကွက်လပ်များ အားသွားသဖြင့် နည်းနည်း 
အသက်ရှူချောင်သွားသည်။ 
 
 “ကောင်မလေးက ချောတော့ ချောသားနော်” 
 
 “ချောတာတော့ မချောပါဘူး၊ မင်းသမီးတွေလို ပြင်ထားလို့ပါ” 
 
 “လှပါတယ်တော့” 
 
 လူတွေ ပြောသံဆိုသံကြားထဲ လုံးတင်ကလည်း သူ့ထင်မြင်ချက်ကို မရမနေ တစ်ချက် 
ပစ်သွင်းလိုက်သည်။ 
 
 “ဖြူတာလေးပါပဲ၊ ဒီလို ၁၉ နှစ် ၂၀ အရွယ်မျိုးကတော့ ချစ်စရာကောင်းတာပေါ့” 
 
 “အနားက နေကာမျက်မှန်ဝိုင်းကြီး တပ်လို့ ယပ်ခတ်ပေးတဲ့ အမျိုးသမီးက သူ့အမေလား” 
 
 “ဟုတ်မယ်၊ ဟုတ်မယ်။ သမီးလေး.. သမီးလေးလို့ ပျာယာခတ်နေတာပဲ မတွေ့ဘူးလား” 
 
 “ယောဂီဝတ်စုံနဲ့ ပုတီးကိုင်ထားတဲ့ အမျိုးသမီးကရော” 
 
 “ဒီဘက်က အပျံစားယောဂီကို မေးတာ မဟုတ်လား။ ခပ်စုတ်စုတ် မဟုတ်ဘူးလေ” 
 
 “နင့်နှယ်ဟယ်… လုံးတင်တစ်ယောက်ဟာ ပြောလည်းပြောတတ်ပါ့၊ အပျံစား 
ယောဂီရယ်လို့” 

 “ဟုတ်တယ် အဒေါ်ရဲ့၊ သူ့ယောဂီ ဝမ်းဆက် ဝတ်ထားတာ ကြည့်။ တကယ်မိတယ်။ 
ဖိနပ်တောင် စင်္ကာပူဖိနပ် ခေါ်တယ်တဲ့။ အညိုရင့်ရောင်လေး။ လိုက်တယ်နော်။ 
ဘရာစီယာကလည်း အကောင်းစားတော့၊ လက်သည်း အညိုရောင်ဆိုရင် အဲလို 
တောက်တာမျိုးက နိုင်ငံခြားဖြစ်” 
 
 “ဟဲ့… ကြားသွားပါ့မယ်ဟယ်” 
 
 “မကြားပါဘူး၊ အဝေးကြီးဥစ္စာ၊ အဲဒီမိန်းမက၊ ဟိုလိပ်ခုံးကားဖြူဖြ နဲူ့ လာတာတဲ့၊ ခု 
မူးလဲနေတဲ့ ကောင်မလေးက ဒီဘက်က တိုယိုတာကား အဝါစိမ်းက” 
 
 “အဲဒီမိန်းမကြီး ဒီလို ခဏခဏ လာတာတော့ တွေ့ဖူးပါတယ်။ ရာဟုထောင့်မှာ ထီးတွေ 
ပန်းတွေ လာလာကပ်တာ ၁၀ ကျပ်ဖိုး အနည်းဆုံးရှိမယ်။ နှင်းဆီတွေမှ ‘အက်’လို့ လှလိုက်တာ…” 
 
 “သူတို့က ပိုက်ဆံ သိပ်သုံးနိုင်တာ။ ပိုက်ဆံအိတ်တောင် ၂၀၀ ကျော် ပေးဝယ်သုံးတာမျိုး” 
 
 လုံးတင်က ဝမ်းနည်းစိတ်နှင့် ငိုင်နေမိသည်။ ငါ သရက်သီး ရောင်းလို့ တစ်နေ့ကုန်သွားတာ 
တစ်လ တစ်လ ဝင်တဲ့ ပိုက်ဆံတောင် ဒါလောက် မရှိဘူး။ အို... ကိုထွန်းရှင်ရတဲ့ ဘီစကွတ်စက်ရုံ 
လုပ်အားခ လစာထက်တောင် များသေး။ 
 
 “သူတို့က လူချမ်းသာတွေပဲ ထင်ရဲ့” 
 
 “အင်းလေ… ဒါလောက် ချမ်းသာနေမှ ငိုရ ရယ်ရနဲ့ အဖြစ်က” 
 
 “အဲဒီကောင်မလေးက ဘာဖြစ်တာလဲ” 
 
 “သူက ရှေးတုန်းက ဘုရင်တစ်ပါးရဲ့ သမီးတော်တဲ့တော်။ ဒီဘုရား မြင်တော့ 
သူ့ဘဝဟောင်းကို အောက်မေ့ပြီး ငိုတာ။ ဒီဘုရားက သူ့ခမည်းတော် တည်ခဲ့တာတဲ့။ ခုကတော့ 
အသစ်ပြန်တည်တာကိုး။ နန်းဟန် ပန်းဟန် စကားတွေလည်း ပြောတယ်။ သူ့ခမည်းတော်ကိုလည်း 
ဖူးမြင်ချင်လိုက်တာတဲ့တော်” 
 
 “အဲဒါ ဘဝဟောင်းက အဆက်အနွယ်ပေါ့” 
 
 “မသိပါဘူး၊ သူ့အမေက ဟိုအမျိုးသမီးတွေကို ပြောပြတာတော့… သူ့သမီးလေးက 
ဘုရင့်သမီးတော် အထုံပါလာတာမို့ မသန့်တဲ့ အရပ်တွေ ဘာတွေ သွားလို့မရဘူးတဲ့။ 
အသုဘအိမ်ဆိုရင် တစ်ကိုယ်လုံး ယားယံလာရောတဲ့။ သခ င်္ျိုင်းဆို ဘယ်တော့မှ မသွားရဘူးတဲ့” 
 
 “သူ သေမှ သွားရမှာပေါ့နော်” 

 လုံးတင်အနီးမှ ခုနစ်နှစ်သား ကလေးတစ်ယောက်က ဖျတ်ခနဲ မေးလိုက်လေသည်။ 
 
 “ဟဲ့… သေမှတော့ သွားရမှာပေါ့၊ လူကြီးတွေ စကားပြောတဲ့အထဲ နားမလည်ဘဲ 
ဝင်မပြောနဲ့” 
 
 လုံးတင်မှာ သူ့စကားစ ပြတ်သွားသဖြင့် နှုတ်ခမ်းတစ်လန် ပန်းတစ်လန်နှင့် အနားက 
ကောင်လေးကို ဟောက်လိုက်သည်။ ကောင်လေးက မျက်လုံးလေး ပေကလပ် ပေကလပ်နှင့် နှပ် 
တစ်ချက်ရှုံ့ကာ အပြစ်ရှိသူပမာ အသာငြိမ်သက်နေသည်။ လုံးတင်သည် စိတ်ဝင်စားကာ 
ထက်သန်နေဆဲမို့- 
 
 “သူ့နာမည်က မေမာသီတဲ့” 
 
 “မေမာသီ” 
 
 “အင်း… ချစ်စရာလေးနော်၊ သူ့အမေက မမကေသီဆိုလား။ သူတို့ခေါ်သံကြားတာပဲ။ 
အဲဒီမေမာသီရဲ့ ခမည်းတော်ဟောင်း ဘုရင်ကလည်း ခု ဘယ်နိုင်ငံမှာ ဆိုလားပဲ။ ဘာဆိုလား 
မသိဘူး ဖြစ်နေတာတဲ့။ အဲဒီဘုရင်ဆိုတဲ့ လူကြီးအိမ်ကို မိတ်ဆက်သွားပြီး အဲဒီအကြောင်း 
ပြောပြဖို့ဟာ မပြောလိုက်ရလို့ ကောင်မလေး အမေက စိတ်မကောင်းဘူးတဲ့” 
 
 “ပြောလို့ ဘုရင်ဆိုတဲ့ လူကြီးက ယုံမလား” 
 
 “ယုံမှာပါတဲ့” 
 
 လုံးတင်သည် သူ စကားပြော လောသွားတာကို သတိရကာ ခေတ္တငြိမ်သွားပြီးမှ- 
 “ကောင်မလေးက အဲဒီလူကြီးအကြောင်းကို အဝေးကနေ လှမ်းလှမ်းသိနေတယ်တဲ့။ 
တော်နေကျ ဖေဘုရား ဖျားနေတယ်။ ဖေဘုရား ရာထူးတိုးမယ်။ ဖေဘုရား အိမ်မှာ ဘာပစ္စည်း 
ပျောက်တယ် ဆိုတာကအစ စုံစမ်းရင် မှန်လွန်းလို့တဲ့” 
 
 “အဲဒါ သူ့အမေက ပြောတာလား” 
 
 အနားက လူတစ်ယောက်က မေးသည်။ 
 
 “အင်းပေါ့” 
 
 “သူ့အမေက ပြောတယ်ဆိုတော့ ဖြစ်နိုင်ပါတယ်” 
 
 တစ်စုံတစ်ယောက်က ပြောတော့ စောစောက မေးခွန်းထုတ်သူက ခပ်အုပ်အုပ် 
ရယ်မောနေသည်။ 

 “အဲဒီလူကြီးကို မပြောလိုက်ရတာတော့ နာတယ်နော်၊ နိုင်ငံခြားပစ္စည်းတွေ ဘာတွေ မှာလို့  
မရတော့ဘူးပေါ့” 
 
 “ဪ… လုံးတင်တစ်ယောက်ကလည်း ရူးတယ်ဆိုမှပဲ ဖော်ပြနေပြန်ပြီ၊ နိုင်ငံခြားပစ္စည်း 
နင်လည်း ရမှာမဟုတ်ဘဲနဲ့” 
 
 “နေစမ်းပါ အဒေါ်ရဲ့၊ ကျုပ်ကလည်း ဒါတွေ မမက်မောပါဘူး။ စကားအဖြစ် ပြောတာပါ၊ 
ကောင်မလေးကလည်း ခုဘဝမှာ သူလည်း ကောင်းစားတာပဲ၊ သူ့ကို မေမြို့မှာ မွေးတာတဲ့” 
 
 “မေမြို့မှာ မွေးတာနဲ့ ကောင်းစားရောလား” 
 
 ပုဆိုးစိမ်းနဲ့ ချွေးတွေ ရွှဲနစ်လျက် ချဉ်စော်နံနေသော ၁၀ တန်းကျောင်းသားအရွယ် 
ကောင်လေးက ပြောလိုက်သည်။ 
 
 “ဟဲ့… ဖိုးညိုရဲ့၊ ရှေးတုန်းက မျက်နှာဖြူဗိုလ်ကြီးတွေ နေခဲ့တဲ့ မြို့မှာ မွေးတာ 
ကံကောင်းလွန်းလို့တဲ့။ သူ့အမေ ပြောတာ ဒါလေးက မေမြို့မွေးလေးတဲ့” 
 
 “အင်္ဂလန် မွေးရင် ပိုကံကောင်းမှာပေါ့နော်” 
 
 ပြောင်သည်လား၊ နောက်သည်လား မသိ။ တစ်စုံတစ်ယောက်က ဝင်ထောက်ဆဲ။ 
 
 “ဖင်လန်မှာတော့ မမွေးချင်နဲ့၊ ကြည့်ကောင်းမှာ မဟုတ်ဘူး” 
 
 အဘယ် လူရှုပ်လူနောက်က ဝင်ပြောသည် မသိလိုက်ရ။ လုံးတင်ကတော့ 
မျက်တောင်လေး ပုတ်ခတ်လုပ်လျက်- 
 “စကားကောင်း ပြောနေတာတော့ မနောက်ကြနဲ့” 
 
 အံ့ဩစရာကောင်းလောက်အောင်ပင် လုံးတင်သည် စိတ်ပါဝင်စားမှု ပြင်းထန်လျက် 
ရှိသည်။ သူ့မှာ နည်းနည်းမှ ငြီးငွေ့နိုင်ခြင်း မရှိ။ ကိုယ့်အလုပ် သူ့အလုပ်နှင့် အသီးသီး 
ပြန်သွားကြသော်လည်း လုံးတင် မပြန်နိုင်သေး။ ကလေးတွေပင် ကြာတော့ ပျင်းလာဟန် ရှိသည်။ 
ကလေးတစ်သိုက် စေတီပရိဝုဏ်မှ ထွက်ကာ ကားနားတွင် ရစ်ဝဲနေကြပြန်သည်။ 
 
 လုံးတင်သည် ကားနားမှ ကလေးတစ်အုပ် ဆူညံနေသည်ကို ကြည့်ရင်း ကားတွေကို 
ငေးကာ- 
 “တို့ ရပ်ကွက်နာမည်ကလည်း အပျံစားပဲ၊ ဈ ရပ်ကွက်၊ ကားသာဆိုရင် ဘယ်လောက် 
အဖိုးတန်လိုက်မလဲနော်၊ ငါ့ကို ဘာလို့များ လူချမ်းသာဗိုက်ထဲ မဝင်စားစေတာလဲ၊ အမေတို့ 
အဖေတို့၊ လင်သည် ကိုထွန်းရွှေတို့လို ဆင်းရဲသား ဝမ်းဗိုက်မှာ သန္ဓေတည်စေရတာလဲ၊ ကြည့်စမ်း 

ကောင်မလေးဟာ အရင်တုန်းက ဘုရင့်သမီး၊ ဒီဘဝမှာ သူဌေးကြီးသမီးလား၊ အရာရှိကြီး 
သမီးလား၊ ကောင်းတော့ ကောင်းစားတာပဲ၊ အံမယ်… သူ ဟိုတုန်းကအကြောင်း နန်းဟန်အသံပဲ 
ပြောတာ နားထောင်ကောင်းရကောင်းနဲ့၊ အင်း  ဟင်း… ရှေးက နန်းဟန်အသံပဟဲာ ငါ သိလို့လား၊ 
ဟုတ်သေးပါဘူး၊ တစ်ခါမှလည်း မကြားဖူးဘနဲ့” 
 
 လုံးတင်သည် သူ့ဘာသာသူ ရယ်ချင်သလို ဖြစ်ပြီး ရှက်သွားသည်။ ငါ တွေးတာ ဘယ်သူမှ 
မသိလို့ တော်ပါသေးရဲ့။ ဘေးဘီကို အသာခိုးကြည့်ပြီးမှ မေမာသီကို အားပါးတရ 
စိုက်ကြည့်နေမိပြန်သည်။ 
 

((((၃)၃)၃)၃)    
 
 မေမာသီ အသံဝဲပြောတာ နားထောင်ကောင်းသည်ဟု အောက်မေ့ပြီးမှ တစ်ချက် 
သတိရသည်။ မေမာသီ စကားဝဲပြောတာ ရုပ်ရှင်ထမှဲ ရုပ်ရှင်မင်းသမီးတွေ ရှမ်းသံဝတဲာနှင့် 
တူသလိုလို၊ ကရင်သံဝဲတာနှင့် တူသလိုလို၊ ကချင်သံဝတဲာနှင့် တူသလိုလို ရှိသည်။ နောက်ဆုံး 
ဤသုံးမျိုးကို တစ်လှည့်စီ ဝဲနေသည်ဟုလည်း ထင်မိသည်။ 
 
 “ဖေဖျားနဲ့ မေမာနဲ့ တစ်နေ့ကျ တွေ့မှာပါ မာမီရယ်” 
 
 ခုဘဝ မာမီကို ဖက်ထားသည်။ လုံးတင်သည် သူတို့သားအမိနှစ်ယောက်ကို ငေးကြည့်ရင်း 
တောင်စဉ်ရေမရတွေ တွေးပြန်သည်။ ဟိုတုန်းက ငါ ဘာဖြစ်ခဲ့ပါလိမ့်။ လူလား၊ နတ်လား၊ 
ဘီလူးလား၊ ခွေးလား၊ ဝက်လား။ ဒီနေ့အချိန်အခါမှာတော့ ဝက် မဖြစ်ချင်ဆုံးပဲ။ ဝက်က 
ဈေးပေါပေါနဲ့ အလုပ်ဖြစ်လို့ ဝက်ချည်းပဲ စားနေကြတာ၊ မှိန်းနဲ့ချည်း အသတ်ခံရတော့မှာပဲ။ 
ဒီကြားထဲ ဝက်သားနေရာ ခွေးသား အစားထိုးရောင်းသေး။ တလောက ချက်စားတဲ့ 
ဝက်သားဆိုတာ မသင်္ကာပါဘူး၊ အသားက နူးလည်း နူးညံ့ ချို မြမြနဲ့ ဒါ စားပြီး ပူလွန်းလို့ ရေချည်း 
ချိုးချင်နေတာ။ 
 
 နွေခေါင်ခေါင် မိုးရေကလည်း ရှားပါးလှသည်။ ရေဆို၍ ခုမှ သတိရသည်။ ရေဘုံဘိုင်တွင် 
ရေပုံး ထားခဲ့တာ ကိုယ့်အလှည့် ရောက်ပြီလား မသိ။ ပုံးတန်းက အရှည်ကြီးရယ်၊ ဈေးရောင်းရတာ 
တစ်ဖက်နှင့် ရေခံရတဲ့ အလုပ်ကတစ်ဖက်။ 
 
 မေမာသီ အိမ်ဆို  ရေပိုက်က ဖွေးခနဲ စီးကျလာမှာပဲနော်။ သူတို့အိမ်ကလည်း အပျံစားလား 
မသိ။ ကြွေရေချိုးကန်လည်း ရှိမလား မသိ။ နိုင်ငံခြား ရုပ်ရှင်ထကဲလို မျက်နှာသုတ်ပဝါကြီး 
ပတ်လျက် ရေချိုးကန်သွားမည် ထင်သည်။ ဒီလို ဖြူဖြူနွဲ့နွဲ့နှင့် မိန်းကလေးမျိုးသည် ရုပ်ရှင်ထကဲလို 
ကြည့်ကောင်းမည် ထင်သည်။ 
 
 လူ့ဘဝတွင် လူဖြစ်လာရသော လူအဖြစ်က ဘာလို့များ ကွဲပြားခြားနားနေရသလဲ။ လှတာ၊ 
ရုပ်ဆိုးတာ၊ ပိန်တာ၊ ဝတာ၊ ပညာတတ်တာ၊ မတတ်တာတွေ ကွဲပြားခြားနားပါစေတော့။ 
ပိုက်ဆံရှိတာ မရှိတာတော့ မခြားနားဘဲနေရင် ဘယ်လောက် ကောင်းမည်လဲနော်။ 

 “မာမီ့သမီးလေးကိုတော့ နောက် ဘုရားစေတီတွေဆီ ခေါ်လာလို့ မဖြစ်ဘူး။ အိမ်ကပဲ 
စိတ်မှန်းနဲ့ ဖူးတော့နော်၊ ဒါကြောင့် မမကေသီကို ဆရာက ပြောတာ၊ ညီမရဲ့ ကလေးက 
စေတီဟောင်းတွေဆီ သွားရင်လည်း မရဘူးတဲ့။ တစ်ယောက်တည်းလည်း မလွှတ်နဲ့တဲ့၊ သိုက်က 
ခေါ်မှာကြောင့်” 
 
 လုံးတင် ကြက်သီး ဖြန်းခနဲ ထသွားသည်။ အရေးထဲ လုံးတင် နောက်မှ 
ကောင်လေးနှစ်ယောက် အငြင်းပွားနေကြသည်။ ဘယ်စကားစ ဘယ်လိုစ၍ ဘယ်လို ငြင်းကြသည် 
မသိ။ 
 
 “ဟေ့… မင်း နောက်ဘဝ ရှိတယ်ဆုတိာ အခိုင်အမာ သက်သေပြနိုင်လား” 
 “ဟ ဒါမျိုး ဘယ်ပြနိုင်မှာလဲ၊ ရှိတယ်လို့ ငါ ယုံတာပေါ့” 
 “ငါလည်း ယုံချင်ပါတယ်၊ ရှိလဲ ရှိစေချင်ပါတယ်” 
 “မင်းက မရှိဘူး ထင်လို့လား” 
 “မရှိပါဘူးကွ” 
 “ရှိပါတယ်ကွာ” 
 “မရှိပါဘူး၊ ဟေ့ ရှိတယ်သာ အာမခံချက် အသေအချာပေးနိုင်ရင် ငါ ခုချက်ချင်း ငါ့ကိုယ်ငါ 
သတ်သေတယ်” 
 “ကဲ သတ်သေတော့ ရှိတယ်ကွ” 
 “ရှိရင် တကယ် သတ်သေတယ် သူငယ်ချင်း၊ ငါ ဒီဘဝမှာ မနေချင်ဘူးကွ”    
    
    လုံးတင်က နောက်ဘက်သို့  မျက်စောင်းတစ်ချက် လှည့်ထိုးကာ.. ဒီကောင်လေးတွေဟာ 
တောင်စဉ်ရေမရတွေ ငြင်းနေတာပဲ၊ ဘာမှလည်း နားမလည်ဘနဲ့ဟု စိတ်ကြီးဝင်လျက် 
တွေးမိပြန်သည်။ စောစောက တစ်ကိုယ်လုံး ချဉ်စော်နံနေတဲ့ ၁၀ တန်း ကျောင်းသားအရွယ် 
ဖိုးညိုဆိုတဲ့ ကောင်လေးနှင့် အပေါင်းအသင်းတွေကပဲ ဖြစ်မည် ထင်သည်။ ရေမချိုးတဲ့ 
ချဉ်စုတ်ကောင်လေးတွေ၊ အေးလေ… ရေကလည်း မရှိဘကဲိုး။ လုံးတင်ပင် တစ်မနက်ခင်းလုံး 
ရေမချိုးရသဖြင့် အနေရအထိုင်ရ ခက်နေသည်ကို အမှတ်ရမိသည်။ ငါလည်း 
လက်ပတ်စော်နံနေမှာပဲ။ သူ့ကိုယ်နံ့ကို သူ မသိမသာ ရှူကြည့်ပြီး နှာခေါင်းရှုံ့လိုက်သည်။ 
 
 ကောင်လေးတွေ ပြန်ခါနီးတော့ တစ်စုံတစ်ရာကို ပြောင်ပြက်ရင်း ရေရွတ်သွားကြသည်။ 
‘ဒီကမ္ဘာမှာ ကျွန်တော် အနံဆုံး’တဲ့။ သူတို့ဘာသာ သူတို့လည်း သိသားပဲ။ လုံးတင်သည် 
တစ်ယောက်တည်း ကျိတ်ရယ်ကာ ကျန်ရစ်ခဲ့သည်။ 
 

((((၄)၄)၄)၄)    
 
 လူတွေလည်း တစ်စစ နည်းပါးသွားပြီ။ 

 မေမာသီ နဖူးချွေးများကို ဒေါ်ကေသီက သုတ်ပေးလိုက်သည်။ လုံးတင်သည် သူတို့နှင့် 
အနီးကပ်ဆုံး နေရာသို့ တရွေ့ရွေ့ တိုးလာသည်။ သူတို့ကိုယ်ကလား၊ လက်ကိုင်ပဝါကလား မသိ။ 
မွှေးလိက်ုသည့် ဖြစ်ခြင်း၊ ရေမွှေးနံ့မှာ သင်းသင်းလေး ပျံ့မွှေးနေသည်။ မျက်နှာမှာ 
ပေါင်ဒါရနံ့ကလည်း ချွေးနံ့နှင့် ရောနေသော်လည်း မွှေးမြဲ။ 
 
 “အင်း… ဒီနေ့တော့ မေမာရဲ့ ဖေဖျားဘဝ၊ မနက်ဖြန်တော့ မမကေသီရဲ့ ကိုကြီးကျော် 
ဇာတ်လမ်းကလည်း ရှိသေးတယ်” 
 
 ဒေါ်ကေသီက ဟန်ဆောင် စိတ်ရှုပ်သလို အမူအရာနှင့် ရယ်လျက် ပြောသည်။ 
 
 “ဘယ်အိမ်မှာလဲ” 
 “ဦးဌေးမြင့်တို့ အိမ်မှာလေ” 
 “ဘယ်အိမ်လဲ၊ အိမ်ကြီးလား အိမ်လေးလား” 
 
 “ဟင်း ဟင်း… လုပ်ရော့မယ်၊ ညီမကလည်း အိမ်ကြီးပေါ့၊ သူ့မယားကြီးရဲ့ သားက 
တလောက ထီပေါက်တယ်လေ၊ မင်းကလေးက အိပ်မက်ပေးတာတဲ့၊ အဲဒီအိပ်မက်ထကဲ 
ဂဏန်းအတိုင်း ထိုးတာ” 
 
 “ဘယ်လောက် ပေါက်တုံး” 
 “ငါးသောင်း” 
 “ဪ… ရတနာရှိရာ ရတနာစုပဲ” 
 
 သူတို့ပြောသော စကားကို လုံးတင် အကုန်နားမလည်။ ဗမာစကားအစစ်မှ ဟုတ်ရဲ့လား။ 
 
 ထိုအခိုက် မေမာသီတို့လည်း ပြန်သွားကြပြီ။ 
 
 မေမာသီနှင့် ဒေါ်ကေသီတို့ ဇာတ်လည်း ဤတွင် နိဋ္ဌိတံလေပြီ။ 
 
(၅) 
 
 လုံးတင်၏ ဇာတ်ကတော့ ဤနေ့အဖို့ အဆုံးမသတ်။ 
 
 အိမ်အပြန် လုံးတင်၏ ရေပုံး ပျောက်တာကို သိရသည်။ မောင်လေး အစောင့်ထားခဲ့လျက် 
ဘယ်သူ အလစ်သုတ်သွားသည် မသိ။ 
 
 အဖေနှင့် အမေတို့ ဆူကြသည်မှာ ဝက်ဝက်ကွဲ။ ရေနံဆီပုံးတစ်ပုံး အစိတ် သုံး လေးဆယ် 
တန်သည်ကိုလည်း လုံးတင် မစဉ်းစားချင်။ 

 “ကျုပ် ပြန်ဝယ်ပေးပါ့မယ်တော်” 
 
 မရဲတရဲ ပြောလည်း မရ။ ဘာထူးလဲ၊ ပိုက်ဆံ အလကားရသလားတဲ့၊ မချစ်စု 
သရက်သီးစိတ် ရောင်းတာလည်း ကနေ့အဖို့ နှစ်ကျပ် တစ်မတ်ပဲ ရသေးတယ်။ 
 
 “ပိုက်ဆံက အလကားရတာပဲ ရှိမလားတော်၊ ကျုပ် သိတာပေါ့” 
 လုံးတင်သည် ဆူလွန်းမက ဆူလာတော့ နှုတ်လှန်ထိုးသည်။ 
 
 “ဘုရင့်သမီးဖြစ်တာနဲ့ နင်နဲ့ ဘာဆိုင်လို့လဲ” 
 “ဆိုင်တော့ မဆိုင်ဘူးပေါ့၊ ဗဟုသုတလေး ဘာလေး ရလိုရငြား သွားကြည့်တာပေါ့” 
 “ဘာဗဟုသုတလဲ၊ ဒါမျိုး ဗဟုသုတက နင့်ကို ထမင်းကျွေးထားလား” 
 
 အမေက မြည်တံရှည်ကြီးနှင့် မြည်ပြန်သည်။ 
 
 “နင်လား နင်၊ ထွန်းရှင်လို လင်မို့ ငါလိုဆို ကွာပစ်တယ်” 
 “အို… ကွာပေါ့၊ လင်ပဲ ပေါလွန်းလို့” 
 
 အမေ့စကားကို မခံချင်သဖြင့် ပြောမိပြောရာတွေ ပြန်ပြောသည်။ 
 
 “ဟဲ့… မိလုံး ဒါ ဘာစကားလဲ” 
 
 အမေက ထဟောက်သည်။ 
 
 “ဘုရင့် သားအဖဇာတ် သွားကြည့်မိတာနဲ့ တကတဲ ရာဇဝတ်မှု ကျူးလွန်တာ ကျနေတာပဲ” 
 
 မကြားတကြား ပြန်ပြောပြီးမှ အဖေ မကြားပါစေနှင့် ကပျာကယာ ဆုတောင်းလိုက်ရသည်။ 
အမေကတော့ ကတ်ကတ်သတ်သတ် ကြားလိုက်ပြီး- 
 “တစ်နေ့လုပ်မှ တစ်နေ့စားရတာကို ခု အလုပ်ပျက်တော့ နင့်ကို ဘယ်သူက ကျွေးမှာလဲ၊ 
ကြည့်စမ်း… ဈေးရောင်းတာ ဆန်တစ်ပြည်ဖိုးတောင် မရဘူး၊ ငါ ဟောဒိ ပိုက်ဆံဘူး မြင်ရင် 
အသည်းယားတယ်၊ စိတ်တိုတယ်” 
 
 ကိုထွန်းရှင် ပြန်လာတော့ အခြေအနေက ပိုဆိုးသည်။ စကားနည်းသလောက် စိတ်တိုကာ 
အလုပ်က မောမောပန်းပန်း ပြနလာသော ကိုထွန်းရှင် လုံးတင်၏ တင်ပါးကို ခြေထောက်နှင့် 
နှစ်ချက် ကန်သည်။ ရေနံဆီပုံးက ကိုထွန်းရှင် ဝယ်ပေးထားတာ ဖြစ်သည်။ ရှိစုမဲ့စု 
ဆင်းရဲသားတို့၏ အိမ်ထောင်ဦးပစ္စည်းလည်း ဖြစ်သည်။ 
 
 “မှတ်ထား နင့်လင် ကိုကြီးကျော် ရှိရာနောက် လိုက်ကြည့်တာမှ ကြက်သားကြော် 
စားရဦးမယ်၊ ခုဟာက အရည်မရ…” 

 ခါတိုင်း ညှာညှာတာတာ ကန်နေကျ၊ ဒီတစ်ခါ ခါးရိုးမျက်သွားအောင် အကန်ခံရသဖြင့် 
လုံးတင်သည် ရှူးရှူးရှားရှား ဖြစ်ကာ- 
 “အိုး… လိုက်မယ် လိုက်မယ်၊ ဘာဖြစ်သေးလဲ၊ ဘုရင့်ဇာတ်ဖြစ်ဖြစ် ဘုရင့်သမီးတော် 
ဇာတ်ဖြစ်ဖြစ် ကျုပ်ဘာသာ ကျုပ် သွားကြည့်တာ တော်က ဘာမနာလိုတာလဲ၊ လာသမျှ ဇာတ်တွေ 
အကုန်ကြည့်ပစ်မယ်၊ ဒီဘုရားမှာကို ကျုပ် သွားနေပြီး ကြည့်ကို ကြည့်ပြမယ် မှတ်ပလား” 
 
 လုံးတင်က ငိုရှိုက်သံနှင့်အတူ အော်ကြီးဟစ်ကျယ် ခုနှစ်သံတင်ကာ ပြောလိုက်လေသည်။ 
ကိုထွန်းရှင်က သူ့မိန်းမ၏ ကလေးဆန်သော မျက်နှာကို စိန်းစိန်းဝါးဝါး ကြည့်ကာ မသိမသာ 
လျော့ကျလာသော မျက်နှာထားကို ပြန်တင်းလျက် တောက်တစ်ချက် ခေါက်သည်။ 
 
 “တောက်… တော်တော်အသိဉာဏ်မဲ့တဲ့ မိန်းမ” 
 
 “အဲဒါ အပြစ်လားတော့်၊ မသိတာ ဘာဖြစ်လဲ၊ ကျုပ် နိမ့်ကျတဲ့ဘဝ ကျုပ် သိပါတယ်တော့်၊ 
ကျုပ်က ဆင်းရဲတယ်၊ ဉာဏ်လည်း မွဲတယ်၊ ကျုပ် ဘာမှမသိပါဘူး၊ ရှင် မချစ်ရင်လည်း မချစ်နဲ့ပေါ့၊ 
ကျုပ် မသိတာ ကျုပ် ဘယ်တတ်နိုင်မလဲ” 
 
 ရင်ထဲမှ လာသော အသံနှင့် စကားပြောရင်း ငိုနေသည်။ ကလေးငယ်ကဲ့သို့သော 
မျက်နှာတွင် ရိုးသားဖြူစင်ခြင်းအရိပ်သည် ထင်ဟပ်နေသည်။ ဆင်းလည်း ဆင်းရသဲည်၊ 
အသိပညာလည်း မဲ့သည်ဟု ဝန်ခံကာ ငိုနေသော မယားအလှကို ကိုထွန်းရှင်က တွေတွေကြီး 
စိုက်ကြည့်လိုက်သည်။ လုံးတင်၏ မောင်ငယ် သူ့ယောက်ဖ အထွေးဆုံး၏ ရူပဗေဒစာအုပ်မှ 
စာရွက်လွတ်ပေါ်တွင် ကိုထွန်းရှင်သည် စိတ်မငြိမ်မသက်နှင့် တောင်ခြစ် မြောက်ခြစ် ရေးနေသည်။ 
 

 လုံးတင်လေး၊ နင် ဆင်းရတဲာနဲ့ အသိဉာဏ်မဲ့တာနဲ့ ဘယ်သူက မချစ်ဘူး 
ပြောလို့လဲ၊ ခက်ရပါလားနော်။ 

 
 ယောက္ခမတွေရှေ့ မယားအလှကို ကိုယ်ထိလက်ရောက် ချော့ရမှာ ရှက်သဖြင့် 
လုံးတင်အနီး မယောင်မလည် ကပ်သွားရင်း- 
 “ကလေးလည်း ဟုတ်ပဲနဲ့ ငိုမနေစမ်းပါနဲ့ တိတ်” 
ဟု ခပ်ဆတ်ဆတ်လေး ပြောကာ စောစောကမှ ယောက်ဖလေး လေ့ကျင့်ခန်းစာအုပ်မှ 
ဆုတ်ယူသော စက္ကူလွတ်ပေါ် ဤသို့ ရေးခဲ့လေသည်။ 
 
 အံ့ဩဖွယ်ရာတော့ မဟုတ်။ လုံးတင် ရုတ်ခြည်း အငိုတိတ်သွားလေသည်။ 
 

ခင်ဆွေဦး 
မိုးဝေမဂ္ဂဇင်း 

၁၉၇၉၊ ဇွန်လ။ 

စာရေးဆရာ မခေမာ စာရေးဆရာ မခေမာ စာရေးဆရာ မခေမာ စာရေးဆရာ မခေမာ ((((ခင်နှင်းယုခင်နှင်းယုခင်နှင်းယုခင်နှင်းယု)))) 
 
 မခေမာသည် ခုတင်ပေါ်တွင် အိပ်စက် နားနေရ၏။ သူ့အိပ်ခန်း မှန်တံခါးများသည် 
ဟင်းလင်းပွင့်လျက် နေပေသည်။ ပါးလွှာသော ဇာခန်းဆီးများကိုသော်မှ ဘေးသို့ ဆွဲကပ်ထားရန် 
မခေမာက မှာထား၏။ သူ့ရောဂါမှ အသက်ရှူမဝသည့် ရောဂါ ဖြစ်သောကြောင့် မခေမာသည် 
အဆို့အပိတ် အတားအဆီးများကို မမြင်လိုပေ။ 
 
 ခပ်လှမ်းလှမ်းရှိ မှန်ပြတင်းနားတွင် စာရေးစားပွဲ ရှိ၏။ စာရေး စားပွဲပေါ်တွင်မူ 
ဖန်ပြာအိုးပေါ်၌ နံနက်ကမှ လဲထားသော ကရမက်ပန်းတို့သည် ဖွေးဖွေးဖြူ၍ အိအိပုံ့ပုံ့ကလေး 
ဖြစ်နေသည်။ မခေမာ၏ အိပ်ခန်းသည် ကရမက်ပန်းရနံ့ဖြင့် သင်းပျံ့နေပေသည်။  
 
 ပြတင်းပေါက်တိုင်းမှ ဆောင်းလေတို့သည် မြူးပျံ့ကာ ဝင်လာသည်။ မခေမာ 
ပတ်ဝန်းကျင်တွင် လူးလာလှုပ်ရှားပြီးမှ ပြတင်းအပြင်သို့ ပြန်လည်ထွက်ခွာသွားကြ၏။ အပြင်တွင် 
ဝါရော်စပြုလာသော သစ်ရွက်တို့သည် ဆောင်းလေ တိုက်ခတ်တိုင်း၊ လွင့်စင်သွားသည်။ 
ပြတင်းပြင်တွင် ဗာဒံပင်မှာ ရွှေရောင်နှင့် မြရောင် ရောစပ်လျက် ရှိ၏။ 
 
 မခေမာ ခုတင်ဘေးတွင်မူ လေးထောင့်ခုံလေးပေါ်၌ ဆရာဇီဝက၏ သည်းခြေဆေး 
ပလုင်းကြီးမှာ အဖြူရောင် စက္ကူပတ်ထားကား မခေမာကို စူးစိုက်ကြည့်နေဟန် ရှိပေသည်။ 
မခေမာကမူ ပါးစပ်ကို ဟကာ ငါးများ အသက်ရှူသလို ရှူနေရ၏။ 
 
 မခေမာ စာမရေးသည်မှာ နှစ်ပိုင်းသို့ပင် တိုင်တော့မည်။ မခေမာသည် အသက်ကို 
ကြိုးစားရှူနေရရင်းမှ ခေါင်းအုံးအောက်သို့ လက်ထိုးနှိုက်လိုက်၏။ သူ့လက်ထတွဲင် စာတစ်စောင် 
ပါလာသည်။ စာရွက်သည် ခဏခဏ ဖွင့်ဖတ်လွန်း၍ ပျော့နွမ်းနွမ်း ဖြစ်နေပုံ ရပေသည်။ 
မခေမာသည် ထူသော မျက်မှန်ကို တပ်ပြန်ကာ တစ်ခါမှ မမြင်ရ၊ မဖတ်ရသေးသော 
စာတစ်စောင်လို ထိုစာကို အိပ်လျက်ပင် ထပ်ကာ ဖတ်ပြန်သည်။ 
 

ချစ်လှစွာသော ခေမာ- 
 ကိုနဲ့ ခေမာ တွေ့ရတဲ့အချိန်ဟာ တိုတောင်းသလို၊ တွေ့ဖို့ အခွင့်ကလည်း 
ကြုံတောင့်ကြုံခဲပဲ။ 
 
 ခေမာ့အတွက်ကို စဉ်းစားမိသရွေ့တော့ ခေမာ စာရေးတာကို 
ခဏရပ်ထားပါဦး။ အထူးသဖြင့် နိုင်ငံရေးနဲ့ အခြေအနေ လေ့လာတဲ့ စာပေတွေကို 
မရေးပါနဲ့ဦး။ တကယ်လို့ စာမရေးဘကိုဲ မနေနိုင်ဘူးဆိုရင်လည်း မောင်သာရံနဲ့ 
မနှင်းဆီတို့ ဆီးချုံ လေးအောက်မှာ တွေ့ကြတဲ့ ဇာတ်လမ်းလောက်ပဲ ရေးပါခေမာ။ 
 
 ကို တောင်းပန်ချင်တာက- ခေမာ လူစွမ်းကောင်းကြီး မလုပ်ပါနဲ့။ 
တောင်ကျ ချောင်းရေဟာ ကျလာတဲ့အချိန်မှာ လက်နဲ့ သွားမကာနဲ့၊ ဆင်ကြီးရော 
အိမ်ကြီးပါ မျောပါအောင် အရှိန်နဲ့စီးတတ်တာမျိုး၊ ဒါပေမဲ့ နောက်တစ်နေ့ 

အဲဒီချောင်းကမ်းပါးကို သွားကြည့်စမ်းပါဦး။ မနေ့က ချောင်းရည်ကျခဲ့ပါတယ်လို့ 
ဘုရားစူးရစေ ဆိုရလောက်အောင် သြဲပင်ပေါ်မှာ ရေပွက်ကလေး တစ်ကွက် 
နှစ်ကွက် ကျန်ရစ်ခဲ့တာကလွဲလို့ ဘာမှ မတွေ့ရတော့ဘူး။ 
 
 ခေမာ… လိမ်လိမ်မာမာနေ၊ ခေမာ့အတွက် အကောင်းဆုံးကို 
အကြံဉာဏ်ပေးချင်တာက ကျောင်းပြန်ဖွင့်ရင် တက္ကသိုလ်ပြန်တက်ပါ။ ဒီဂရီရဖို့ 
ဘာမှမလိုတော့ဘူး။ ဒါ ခေမာ့အတွက် ဆေးပဲ။ 
 
 ကိုနဲ့ ခွဲခွာနေရချိန်ဟာ ကို့ရဲ့စကားကို ခေမာ ပိုပြီးလေးစားလိမ့်မယ်လို့ 
ကို မျှော်လင့်တယ်။ 
 
 ခေမာ ချမ်းမြေ့ရွှင်လန်းပါစေ။ 

ကို  
 
 ခေမာသည် မဖတ်ဘဲလည်း မနေနိုင်။ ထိုစာကို ဖတ်ပြီးတိုင်း အသက်ဝအောင် ပါးစပ်ဟ၍ 
ရှူရပြန်သည်။ စာရွက်ကို ပြန်ခေါက်သိမ်းကာ ခေါင်းအုံးအောက်တွင် သိမ်းထားပြန်သည်။ ထိုစာကို 
တောစခန်း တစ်နေရာရှိ သူ၏ ချစ်လှစွာသော ကို့ထံမှ နွေဦးက ရခဲ့သည်။ နွေကုန်၍ မိုးစလာလျှင် 
ခေမာသည် ထီးကောက်ကြီးကို လက်ဆွဲကာ လွယ်အိတ်လွယ်၍ ကျောင်းခန်းများထဲသို့ 
ဝင်လာခဲ့ရ၏။ 
 
 ခေမာသည် စာအုပ်များကို ထိုခုံတန်းပေါ်တွင် တင်ကာ ပို့ချသင်ကြားပေးနေသော ဆရာ၊ 
ဆရာမများ၏ မျက်နှာကို ငေးမောကြည့်ရှုနေခဲ့ရ၏။ သူ့စိတ်ထတွဲင် ညာဘက်မှ မိုးရေစင်မှာစိုး၍ 
ပိတ်ထားသော မှန်ပြတင်းကို အလကားနေရင်း စိတ်ဆိုးနေသည်။ တအားဆောင့်၍ 
တွန်းဖွင့်လိုက်ချင်သည်။ စာသင်ခန်းကိုပင် ကျဉ်းကျဉ်းလေးထင်ကာ အသက်ရှူရကျပ်နေသည်။ 
 
 ထိုနေ့က ဆရာမကြီးသည် နီလွင်ပါးလွှာသော ပတ္တမြားရောင်ပဝါကို ခြုံကာ 
မဟူရာရောင်ပေါ်တွင် ပတ္တမြားကြိုးများ သွယ်ယှက်ထားသော လုံချည်းကို ဝတ်ဆင်ထား၏။ 
ဆရာမကြီးသည် ဝ,၍ အိ၏။ သူ့လှုပ်ရှားမှုမှာ ညင်သာလွန်း၍ ငြိမ်ငြိမ်သက်သက် ရပ်နေသော 
အရုပ်နှင့်တူ၏။ လက်ထဲတွင် အင်္ဂလိပ် စာဆိုတော်ကြီး ရှိတ်စပီးယား၏ ဂျူလီယက်ဆီဇာ 
ပြဇာတ်စာအုပ်ကို ကိုင်ထားသည်။ ဆရာမကြီးသည် ရိုးရိုးနှင့်ရှင်းရှင်းပင် ပြဇာတ်အစကို ဖတ်ပြ၏။ 
အင်္ဂလိပ်စာပေကို ယူသော ကျောင်းသားတို့မှာ ငြိမ်သက်စွာ နားထောင်နေကြပေသည်။ 
ခေမာ့မျက်လုံးထဲတွင်တော့ ဆရာမကြီးသည် တဖြည်းဖြည်း မှုန်ဝါးပျောက်ကွယ်သွား၏။ 
ဆရာမကြီး၏အသံသည် တဖြည်းဖြည်း ဝေး၍ ဝေး၍ သွား၏။ ရှေ့စင်မြင့်ပေါ်တွင် မတ်အန်တိုနီ 
ပေါ်လာသည်။ မမြင်ဖူးသော မတ်အန်တိုနီ၏ ရုပ်သွင်သည် ခေမာ့မျက်စိထတွဲင်တော့ 
သနားဖွယ်အသွင် ပေါက်နေသည်။ 
 
 ဆီဇာကို အာဏာရှင်ကြီး၊ တန်ခိုးအာဏာကို  မက်မောသူကြီးဟု ဝိုင်းစွပ်စွဲကာ 
ဘရူးတတ်၏လူစုက ဝိုင်းလုပ်ကြံလိုက်သည်။ မတ်အန်တိုနီသည် ဝိုင်းဝိုင်းလည်နေသော 

ဘရူးတတ်နှင့် အပေါင်းပါတို့၏ ဓားသွားကို ရှောင်ရှားရင်းပင် ဆီဇာသည် အာဏာရှင်ကြီး 
မဟုတ်ကြောင်းကို ပရိသတ်ကို ရှင်းလင်းပြောပြနေရ၏။ တစ်ဖက်က ရှင်းရင်း တစ်ဖက်က 
ဘရူးတတ်၏ ဂုဏ်သရေကိုလည်း ချီးကျူးရရှာသည်။ မတ်အန်တိုနီ၏ စကားလုံးများကို 
ခေမာသည် အလွတ်ကျက်ချင်၏။ စကားပြောလိမ္မာပုံကိုလည်း အံ့ဩ၏။ ပြီးတော့ ငိုချင်ပြန်သည်။ 
 
 “လူပုံအလယ်မှာ၊ သုံးကြိမ် သုံးခါတိုင်တိုင် သူတို့ရဲ့ အာဏာရှင်ကြီးအဖြစ် လုပ်ပါဆိုပြီး၊ 
သရဖူကို လူထုက ဆီဇာလက်ထဲ ကမ်းခဲ့ပါတယ်။ ဆီဇာဟာ အဲဒီကတည်းက အခွင့်အရေးရပေမင့် 
သုံးကြိမ် သုံးခါလုံး ဒီသရဖူကို ပယ်ခဲ့တယ်၊ ဒါဟာ အာဏာရှင် ဖြစ်ချင်တဲ့လူရဲ့ အပြုအမူလား၊ 
ဆီဇာဟာ အာဏာရှင်ကြီးလား” 
 
 မတ်အန်တိုနီသည် နီသောမျက်လုံး လှုပ်ရှားသော လက်တို့ဖြင့် ပရိသတ်ကို ပြောလိုက်၏။ 
ခေမာ့မျက်လုံးထဲတွင် မျက်ရည်များ ဝေလာသည်။ 
 
 “ခံရလေခြင်း ဆီဇာရယ်၊ ခံရလေခြင်း၊ အဲဒီတုန်းက ငါသာ မတ်အန်တိုနီ ဖြစ်လိုက်ပါတော့၊ 
ဒီလိုအချိန်မှာ ငါသာ ရောမမှာ လူဖြစ်နေရင် ငါ သေမှာပဲ၊ အို ငါအမြဲ မတ်အန်တိုနီ ဖြစ်ပါစေ၊ 
မတရားသဖြင့် ဝိုင်းအချခံရတဲ့ လူဘက်က မားမားရပ်နိုင်ပါစေ” ခေမာသည် လက်များ 
ဆတ်ဆတ်တုန်လာ၍ ဆီဇာ အလောင်းရှိရာသို့ ပြေးပွေ့ချင်၏။ 
 
 “ဒေါင်- ဒေါင်- ဒေါင်” ကျောင်းခေါင်းလောင်းသံသည် စာသင်ခန်းထဲ တိုးဝှေ့ဝင်လာ၏။ 
သူ့မျက်စိရှေ့တွင် ဆီဇာရော၊ မတ်အန်တိုနီရော မရှိကြ၊ ပတ္တမြားရောင် ဆရာမကြီးသာ 
မတ်တတ်ကြီး ဖြစ်နေတော့သည်။ ဆရာမကြီးသည် ပထမအခန်းကိုပင် သင်ပြ၍ု မကုန်သေးချေ။ 
အချိန်ကုန်၍ စာအုပ်ပိတ်ကာ စာသင်ခန်းထမှဲ ထွက်သွားတော့သည်။ ဆရာမကြီး 
သင်သမျှကိုလည်း ခေမာ ဘာမှ မကြားလိုက်ပေ။ ကျောင်းသားများလည်း ထသွားကြသည်။ ခေမာ 
တစ်ယောက်သာ ဆီဇာ့အတွက် ငိုကြွေးချင်သော စိတ်နှင့် နောက်ဆုံးမှ ထွက်လာခဲ့၏။ “ဒီလို 
ဖြစ်ပါသည်ဟု ကို့ထံသို့ စာရေးလိုက်လျှင် ခေမာတစ်ယောက် ရူးလွန်းသည်”ဟု ကို့ထံမှ 
စာပြန်လာမည် မလွဲပေ။ စာထဲမှာ စိတ်မဝင်စားသည်တော့မဟုတ်။ ပုံပေါ်လွန်း 
စိတ်ဝင်စားလွန်းခြင်းသာ ဖြစ်၏။ 
 
 သူသည် အောက်တိုဘာမတိုင်ခင် ကျောင်းရက်များကို တစ်ရက်မှ မပျက်စေရ၊ 
မန်ှမှန်ကြီးတက်လျက် ရှိ၏။ 
 
 အရှေ့တိုင်း ရာဇဝင်သင်သော ဆရာမကြီးသည်လည်း ခန့်ခန့်ဝဝပင် ဖြစ်၏။ 
သူသည်လည်း အင်္ဂလိပ်စကားကို လှလှပပ သွက်သွက်လက်လက်ကြီး ပြော၏။ သူသည် 
နှင်းရောင်လို ဖြူဆွတ်သော အင်္ကျီများ ဝတ်တိုင်း ဖိနပ်ဖြူလေးကို အမြစဲီး၏။ သူ အင်္ဂလိပ် 
စကားပြော ကောင်းသည်ကိုပဲ ခေမာ ငေးနေမိ၏။ တရုတ်ပြည် ရှင်ဘုရင်ကြီးများမှာ 
ခေမာ့မျက်စိအောက်တွင် သေလိုက်ကြ မွေးလိုက်ကြနှင့် ငယ်တုန်းက ဘွားဘွားပြောသော 
စူ့ထက်စူ လူစွမ်းကောင်းများအကြောင်းကို သတိရနေသည်။ ကွန်ဖြူးရှပ် စာပေများကို ရှို့ပြီးရင်း 
မီးရှို့နေရရှာသော ရှီအန်တီဘုရင်ကြီး၏ အဖြစ်ကို ခေမာက သနားလာသည်။ သူ့မျက်လုံးထတွဲင် 

မီးတောက်များ ပြာစများ ပျံဝဲနေသည်။ နောက်ဆုံးတော့ ရှီအန်တီသာ သေသည်။ ကွန်ဖြူးရှပ် 
မသေပေ။ ကွန်ဖြူးရှပ်စာပေကိုပင် နောက်မင်းအဆက်ဆက်တို့ လက်ခံကာ၊ တိုင်းပြည်ကို 
အုပ်ချုပ်သွားကြ၏။ အာဏာနှင့် စာပေတို့အကြောင်းကို တွေးရင်း တောရင်း ခေမာ့စိတ်များသည် 
ပြတင်းအပြင်ရှိ ကောင်းကင်ပြာတွင် တိမ်များနှင့် ရောပျံသွားတော့သည်။ 
 
 နောက်လထဲတွင်မူ ဝန်ဆံရှာအကြောင်းကို ဆရာမကြီးက ဝေဖန်ခိုင်း၏။ ဝန်ဆံရှာ၏ 
ပြုလုပ်ဆောင်ရွက်ချက်များသည် ကောင်းပါလျက်နှင့် ဘာကြောင့် မအောင်မြင်သနည်း ဆိုသော 
အကြောင်း ဖြစ်၏။ ထိုအချက်ကိုတော့ ခေမာက စိတ်ဝင်စားစရာ ကောင်းသည်ဟု ထင်သည်။ 
ခေတ်အခြေအနေ မပေးသေးဘဲ ရှေ့ပြေးသော ဝန်ဆံရှာကို သနားမိ၏။ ရာဇဝင်ဆရာ 
တစ်ယောက်က ဝန်ဆံရှာသည် ဆိုရှယ်လစ်တို့၏ ရှေ့တော်ပြေးဆို၏။ 
 
 ဥရောပရာဇဝင် သင်ချိန် ရောက်ပြန်တော့လည်း ခေမာသည် စိတ်တို၏။ စိတ်ဆိုး၏။ 
ဆရာမကြီးသည် အိုမင်းပြီ ဖြစ်သော်လည်း သူ့မျက်နှာအပြုံးက တစ်တန်းလုံး ရွှင်ပြုံးစေသည်။ 
သူ့ပဝါနှင့် ထဘီများကလည်း ကျောက်မျက်တို့နှင့် စီထားသလို တလက်လက် တောက်ပ၍ 
ကြွရွနေပေသည်။ 
 
 ဝှစ်ပါတီ တန်ခိုးတက်လာပုံကို ဆရာမကြီးက သေသေချာချာ သင်ပြ၏။ ဘုရင့်အာဏာကို 
ဝှစ်ပါတီ လက်ထဲ ရောက်လာအောင် ဝန်ကြီးချုပ်ဝါပိုလ် လုပ်ပုံ၊ ဘုရင့်ပေးပိုင်ခွင့်အာဏာကိုသုံး၍ 
သူတို့ပါတီကို ထောက်ခံမယ့်သူများအား ရာထူးကြီးကြီး ပေး၍ သိမ်းသွင်းပုံ၊ တာဝန်နည်းနည်း 
ပေး၍ လခကြီးကြီး ပေးသော ရာထူးများကို အရည်အချင်း ရှိရှိ မရှိရှိ မလဲိုချင်၍ ခန့်ထားပုံများ 
ဆရာမကြီးက ပြောပြ၏။ ခေမာသည် စိတ်ရှုပ်လာ၏။ ဝါပိုလ်ကို ရာဇဝင်က ဘယ်လိုချီးကျူး 
ထားထား ခေမာသည် ဒေါသဖြစ်လာ၏။ ဂျက်ကိုဘိုက် သူပုန်အကြောင်း ရောက်တော့လည်း 
ခေမာခေါင်းထဲတွင် ခေါ်သော Killing Ground စကားလုံးဝင်လာ၏။ ထိုစကားလုံးမှာ 
ကျောင်းစာသင်ခန်းနှင့် ဘာမှ  မဆိုင်ပေ။ ဒါပေမဲ့ အရမ်းမဲ့ အကြမ်းဖက်ချင်သူတို့အတွက် 
‘သတ်ကွင်း’ မှာ အဓိပ္ပါယ် အများကြီးရှိ၏။ ဂျက်ကိုဘိုက်သူပုန်မှာ ဝှစ်တို့၏သတ်ကွင်းတစ်ခုပင် 
ဖြစ်၏။ အတိုက်အခံတွေ ထလာလျှင် ဂျက်ကိုဘိုက်သူပုန်နှင့် ဆက်သွယ်သည်ဆိုကာ ဒလကြမ်း 
နှိမ်ပစ်လိုက်တော့သည်။ ဂျက်ကိုဘိုက်သူပုန်ကို အကြောင်းပြ၍ ဝှစ်တို့သည် ရွေးကောက်ပွကဲို 
ခုနစ်နှစ် ကြာမှ တစ်ကြိမ်လုပ်ရန် ရွှေ့ဆိုင်းပစ်လိုက်၏။ 
 
 ခေမာသည် သက်ပြင်းချကာ သူ့အတွေးကို ရပ်လိုက်ရ၏။ ဤစာသင်ခန်း၏ နံရံလေးဖက်မှ 
ကျော်၍ ဘာကိုမှ တွေးရန် မလိုပေ။ 
 
 သူသည် အိမ်ရောက်လျှင် ၁၈၃၂ တို့၊  အေဒီ ၅၈၃ တို့  ဂဏန်းများကို ကျက်နေရသည်ကို 
မော၏။ ဒါတွေ မကျက်လျှင်လည်း နည်းပြသင်တန်းပေး နေ့ကျလျှင် ဘာမှ ရေးတတ်မည် မဟုတ်။ 
ပါလီမန် ပြြုပင်ပြောင်းလဲပုံ ရောက်တော့လည်း အကြောင်းအရာကို သူ မှတ်မိသလောက် 
မဲပေးပိုင်ခွင့်ရှိသူနှင့် ပါလီမန်အမတ် ဖြစ်ထိုက်သူတို့၏ ပိုင်ဆိုင်သော ပစ္စည်း၊ ကြာလျှင် 
သူ့ခေါင်းထဲတွင် ရှုပ်လာသည်။ 

 အခွန်ဆောင်ရသော ၁၀ ပေါင်တို့ ၁၂ ပေါင်တို့မှာ ခဏခဏ ရောနေသည်။ တစ်ခါတစ်ရံ 
စာအုပ်ကို လွှင့်ပစ်ချင်၏။ ဝတ်ထားသော အင်္ကျီကို ဆုတ်ပစ်ချင်၏။ 
 
 မြန်မာစာ စာစီစာကုံး ရေးချိန်ကျပြန်တော့လည်း သူ စိတ်ရှုပ်သည်။ ယပင့်များ၊ ရရစ်များ၊ 
တ်-ပ်-များ ခေါင်းထဲတွင် ထွေးလာလျှင် အတွေးအခေါ်တို့သည် အားလုံး ပျောက်၏။ 
 
 ဆရာက မမှားသင့်သော သတ်ပုံအမှာများ တွေ့လျှင် မင်နီ ဝိုင်းမည်။ အမှတ်လျှော့မည်ဟု 
ဆို၏။ 
 
 ‘သံသရာ ကျင်လည်ရသည်’မှာ ခေမာသည် တစ်ခါတစ်ရံ ယပင့်နှင့် ကျင်ရကောင်း၊ 
ရရစ်နှင့် ကျင်ရမလား…၊ င် နှင့် ကျင်ရလေသလား…၊ ဉ် နှင့် ကျင်လေသလား၊ ထိုဟာများကို သူ 
စိတ်ရှုပ်လာသည်။ 
 
 “တ် - ပ် - တွေကြားထဲ ငါ ရေးနေရရင် ငါ ရူးမှာပဲ…” ခေမာသည် ညည်းတွားမိ၏။ 
ကို့ထံကလည်း ခေမာ ရရှိသော အမှတ်များကို ပို့ရမည် ဆို၏။ 
 
 ခေမာ့ကို နောက်ပိုင်း ကြည့်ရသည်မှာ မန္တာန်ဆရာလို တတွတ်တွတ် ရွတ်နေ၏။ “၁၀ 
ပေါင်၊ ၁၂ ပေါင်၊ တ် - ပ် - သေးသေးတင်၊ အောက်မြစ်၊ န် အောက်မြစ်၊ ဝါကျ တစ်ပိုဒ်ဆုံးလျှင် 
ပုဒ်မနှစ်ချောင်းချ” 
 
 အောက်တိုဘာ ဒီဘက်ရောက်လာသော အချိန်တွင်မူ ခေမာကို အိပ်ရာပေါ်တွင် 
တွေ့ရတော့လေသည်။ 
 
 သူသည် မောလျစွာ အမြဲလိုလို အသက်ရှူနေရ၏။ “စာပေဆိုတာ ပ်၊ တ်၊ တို့လား….၊ 
သူဆင်း ငါတက်ဆိုတဲ့ အကြောင်းတွေကို လိုက်မှတ်နေရတာလား” ခေမာသည် 
အသက်ရှူကျပ်လာလျှင် ထိုစကားလုံးများကို ဆရာဇီဝကအား မေးတတ်၏။ ဆရာဇီဝက ကမူ 
သည်းခြေဆေးကိုသာ တစ်ပုလင်းပြီး တစ်ပုလင်း တိုက်ကျွေးတော့သည်။ 
 
 ခေမာသည် ကရက်မက်ပန်းများကို ငေးမျှော်ကြည့်လိုက်၏။ မျက်လုံးထတွဲင် ဝ် - တ် တွေ၊ 
ပုဒ်မတွေ ရှုပ်လာပြန်၍ မျက်စိကို ခဏမှေားထားရပြန်သည်။ ပြီးမှ အသာ အိပ်ရာမှထကာ 
စားပွဲရှိရာသို့ သွား၏။ 
 
 ကရမက်ပန်းများကို နွမ်းလျစွာ ကြည့်၏။ ဖောင်တိန်ကို တုန်ရီသော လက်များနှင့် 
ဖွင့်ကိုင်ကာ စာရေးတော့သည်။ 

ကို  
 ခေမာ့ရောဂါက သည်းခြေဆေးသောက်လို့ ပျောက်မှာ မဟုတ်ဘူး။ ခေမာ 
ဘယ်တော့ စာရေးရမလဲ။ ကို- တစ်ခါ ပြောဖူးပါတယ်။ စာပေဆိုတာကို 
ဘောင်ခတ်တဲ့ လူတို့၊ ပေတံနဲ့တိုင်းပြတဲ့ လူတို့ကို ကို သိပ်မုန်းတာပဲဆို။ 
 
 ခေမာ လူတွေအကြောင်း စာမရေးရရင် ဘာအကြောင်း ရေးရမလဲ။ 
ဘယ်သူ့ဘက် ဘယ်ဝါ့ဘက်မှ ဝင်မရေးပါဘူး။ ဘာဖြစ်နေပါတယ် ဆိုတာတော့ 
ရေးပါရစေ။ အဲဒီအတွေ့အကြုံကိုမှ မရေးရင် စာရေးဆရာတို့ စာပေတို့ဟာ 
ဘာအဓိပ္ပါယ်ရှိဦးမှာလဲ။ 

 
 ခေမာသည် စာကို ထိုနေရာတွင် ရပ်လိုက်ကာ၊ စာရွက်ကို ဆုတ်ဖြဲပစ်လိုက်သည်။ 
ကလောင်ကို စားပွဲပေါ် ပစ်ချလိုက်၏။ ခုတင်အနီးသို့ ကမန်းကတန်း ပြေးလာ၏။ ခုတင်နား 
ရောက်လျှင် မောနေသည်။ ဆရာဇီဝက၏ သည်းခြေဆေးကို တစ်ပုလင်းလုံး မော့ချလိုက်၏။ 
ပြီးလျှင် အိပ်ရာပေါ် လှဲလိုက်ကာ ပါးစပ်ကိုဟ၍ အသက်ပြင်းပြင်းရှူသည်။ ဆောင်းလေတို့သည် 
ပြတင်းမှ ပြေးခုန် ဝင်ရောက်လာပြန်သည်။ သူ့ကို နောက်ပြောင်ဟန် ဝှေ့ယမ်းတိုက်ခတ်ပြီး ပြတင်း 
အပြင်သို့ ထွက်ခွာသွားကြပြန်သည်။ 
 
 “လိုက်မယ်၊ ငါလည်း လိုက်မယ်၊ မင်းတို့လို အစအဆုံးမရှိတဲ့ ကောင်းကင်ပြင်ကြီးမှာ ငါ 
ဝပျဲံနေပါရစေ၊ အဲဟိုမှာ အသက်ဝဝရှူရတဲ့ နေရာ မရှိဘူးလား” 
 
 သူသည် လက်နှစ်ဖက် ဆန့်တန်းကာ ဟစ်အော်လိုက်၏။ သူ့အသံကြောင့် 
အိမ်ဖော်လေးသည် ပြေးဝင်လာသောအခါ မျက်နှာကို လက်ဝါးအုပ်၍ မခေမာ 
ငိုကြွေးနေသည်ကိုသာ တွေ့ရတော့သည်။ 

ခင်နှင်းယု 
ရှုမဝမဂ္ဂဇင်း 

၁၉၆၀၊ ဇန်နဝါရီလ။ 

လမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်း((((ခင်နှင်းဦးခင်နှင်းဦးခင်နှင်းဦးခင်နှင်းဦး)))) 
 
 အချစ်ဆိုတာ ဆန်းကြယ်တယ်တဲ့။ အချစ်ဆိုတာဆိုပြီး အချစ်နဲ့ ပတ်သက်လို့ 
ဋီကာဖွင့်ကြတာတွေလည်း အမျိုးမျိုးပါပဲ။ သေချာတာကတော့ တစ်နဲ့တစ် ပေါင်းရင် နှစ် ဖြစ်တယ် 
ဆိုတာမျိုးလို အချစ်ဆိုတာ ဘယ်လိုတဲ့လို့ တိကျသေချာ ပြောလို့ မရတာပါပဲ။ 
 
 သူလို ငါလို သမားရိုးကျ အချစ်ဇာတ်လမ်းတွေအတွက် ပြောစရာမရှိပေမဲ့ ဖြစ်ပျက်နေကျ
အကြောင်းတွေထဲက လမ်းခွဲထွက်လာတဲ့ ဇာတ်လမ်းမျိုးကျတော့ လူတွေ စိတ်ဝင်စားကြပြန်ရော။ 
အက်ဒွပ်ဘုရင်ရဲ့ အချစ်ဇာတ်လမ်း ဆိုရင် တစ်ကမ္ဘာလုံးက ဝိုင်းပြီး စိတ်ဝင်စားခဲ့ဖူးကြတယ်လေ။ 
မင်းမျိုးမင်းနွယ်တစ်ဦးက ထီးနန်းစွန့်ပြီး သာမန်အရပ်သူ တစ်ခုလပ်တစ်ယောက်ကို လက်ထပ်ခဲ့တဲ့ 
အချစ်ဇာတ်လမ်းလေး။ 
 
 ခုတလော ဦးလေးဦးဆန်းဖေရဲ့ ဝတ္ထုကြော်ငြာတွေ တွေ့တိုင်း အချစ်အကြောင်း 
ကျွန်မခေါင်းထဲ ရောက်ရောက်လာတယ်။ ဦးလေး ရှိစဉ်တုန်းက ဖွင့်ပြီး နားထောင်လေ့ရှိတဲ့ 
မေဆွိရဲ့ ‘သမီးရဲ့ဦး’ သီချင်းသံလေးကိုလည်း ကက်ဆက် ဖွင့်မထားဘဲ နားထကဲ 
ကြားနေတတ်ပါတယ်။ 
 
 သမီးရဲ့ ဦးရှိသလို အန်တီ့ရဲ့သားလေးကော မရေးကြ၊ မဆိုကြတော့ဘူးလားလို့ 
တွေးမိရင်း ‘မရဲ့ မောင်လေး’ ရှိတာကို သတိရလာပါတယ်။ အင်း… အချစ်၊ အချစ်။ အသက်အရွယ်၊ 
ဂုဏ်ဒြပ်၊ ဆင်းရဲခြင်း၊ ချမ်းသာခြင်း၊ ကိုးကွယ်ယုံကြည်မှု ဘယ်လိုအရာ၊ ဘယ်လို 
စည်းကမ်းသတ်မှတ်ချက်တွေကမှ ပိတ်ပင်တားဆီးခြင်းငှာ မရနိုင်တဲ့အရာတဲ့။ အချစ်မှာ 
သတ်မှတ်ချက် ဘာမျှ မရှိဘူးတဲ့။ ပြောကြတာပဲလေ။ ကျွန်မ ကျောင်းသူဘဝတုန်းက ဂုဏ်ရုံမှာ 
ကြည့်ခဲ့ဖူးတဲ့ ဂျပန်ကားတစ်ကားကိုပါ ပြန်သတိရလာတယ်။ ကားရဲ့နာမည်ကို ချိန်းတဲ့နေ့ လို့ 
အဓိပ္ပါယ်ရတဲ့ ပြင်သစ်စာလုံးနဲ့ ရေးထားတယ်။ အင်္ဂလိပ်လိုတော့ (Date) အချိန်းအချက် လို့ 
အဓိပ္ပါယ်ရတယ်။ အဒေါ်အရွယ်၊ အမေအရွယ်၊ အိမ်ထောင်ရှင် အမျိုးသမီးနဲ့ 
လူပျို လေးတစ်ယောက် ရထားတွဲပေါ်မှာ မျက်နှာချင်းဆိုင်ပြီးစီးပြီး ခရီးသွားရင်း စတွေ့ကြတဲ့ 
ဇာတ်လမ်းလေး။ 
 
 မြန်မာရာဇဝင်မှာလည်း နဝဒေးနဲ့ ရှင်နှောင်း။ နတ်ရှင်နောင်နဲ့ ရာဇဓာတုကလျာတို့ရဲ့ 
အချစ်ဇာတ်လမ်းတွေ ရှိခဲ့သားပဲ။ တချို့ စာအုပ်တွေက ဓာတုကလျာက နတ်ရှင်နောင်ထက် 
ဆယ့်သုံးနှစ် ပိုကြီးတယ်တဲ့။ တချို့ စာအုပ်တွေတော့ ဆယ့်ကိုးနှစ် ပိုကြီးတယ်တဲ့။ ဘယ်ဟာ 
မှန်မလဲ မသိဘူး။ ထားပါတော့။ ဘယ်ဟာပဲ မှန်မှန် ပြေးမလွတ်တဲ့တွက်နည်းက ဓာတုကလျာဟာ 
နတ်ရှင်နောင်ထက် အနည်းဆုံး ဆယ်နှစ်ကျော် ကြီးတယ်ဆိုတာပါပဲ။ 
 
 နဝဒေးနဲ့ ရှင်နှောင်းကျတော့ ကျွန်မပဲ စာဖတ် မနှံ့စပ်လို့လား မသိဘူး။ သူတို့ရဲ့ 
အသက်အရွယ် ကွာခြားမှု အတိအကျ မတွေ့မိဘူး။ နဝဒေးဟာ ကလေးသာသာအရွယ် 
ရှင်နှောင်းကလေးကို တွေ့တွေ့ချင်း ချစ်ခင်စွဲလမ်းသွားတယ်လို့ပဲ ဖတ်ခဲ့ဖူးတယ်။ 

 အသက်အရွယ် ကွာခြားကြတဲ့ ချစ်သူတွေမှာ တစ်ဦးနဲ့ တစ်ဦး လေး ငါးနှစ်ကြီးကြ၊ 
ငယ်ကြတာက ညှိနှိုင်းလို့ရတဲ့ အနေအထားမျိုးမို့ ထားပါတော့။ အဲ… ဆယ်နှစ်ကြီးသည်, 
ငယ်သည်ဆိုတဲ့ ဆယ်စုနှစ် အပိုင်းအခြားတစ်ခုအထိ ထပ်လျှော့လိုက်ပါဦးမယ်လေ။  
 
 တူသားအရွယ်နဲ့ အမေ၊ အဒေါ်အရွယ်။ တူမ သမီးအရွယ်နဲ့ အဖေ၊ ဦးလေးအရွယ်။ 
အသက်ခေါက်ချိုး ကွာခြားကြတဲ့ စုံတွဲတွေ ရှိတော့ရှိတယ်။ ရှားတယ်။ အဲဒီရှားတဲ့ အထမှဲာ 
ဦးလေးဦးဆန်းဖေ ပါသွားရှာတယ်။ 
 
 နတ်ရှင်နောင် အသက် ၂၀ ကျော်၊ ဓာတုကလျာ အသက် ၄၀ ကျော်မှာ စုလျားရစ်ပတ် 
လက်ထပ်လိုက်ကြပြီး ၇ လပဲ ပေါင်းကြရရှာတယ်။ ဓာတုကလျာ နတ်ရွာစံသွားတယ် မဟုတ်လား။ 
နတ်ရှင်နောင် နောက်ထပ် မိဖုရား ကောက်ယူတယ်လို့ ရာဇဝင်မှာ မဖတ်ရပေမဲ့ 
နတ်ရှင်နောင်လည်း အသက် ၃၅ နှစ်မှာ ကံကုန်သွားတယ်။ အဲဒီတော့ သူတို့ဇာတ်လမ်းလေးက 
နတ်ရှင်နောင်ရဲ့ ရတုကဗျာတွေ၊ ဓာတုကလျာရဲ့ ဘုရားတိုင်တွေနဲ့ အတူ လှလှပပ 
ကျန်ခဲ့တာပေါ့နော်။ သူတို့နှစ်ယောက် သက်တမ်းပြည့်ထိ နေရရင် သူတို့ဇာတ်လမ်းဟာ ဒီလောက် 
လှပပါ့မလား။ ဓာတုကလျာ အဘွားကြီး ဖြစ်လာချိန်မှာ မင်းပျို မင်းလွင် နတ်ရှင်နောင်က 
ငယ်ငယ်ရွယ်ရွယ် မိဖုရားလေးတွေ ထပ်ယူမှာလား။ ရှင်နှောင်းနဲ့ နဝဒေးတော့ 
ဆုံဆည်းခဲ့ကြတယ်လို့ စာအုပ်တွေထဲ မဖတ်ရပါဘူး။ နဝဒေးဘက်က စွဲလမ်းမှုကြောင့် ရေးတဲ့ 
ရတု၊ ကဗျာတွေပဲ ဖတ်ရတယ်။ သူတို့နှစ်ယောက် ဆုံဆည်းခဲ့ကြရင်တော့ နောက်ဆုံး 
ဇာတ်သိမ်းခန်းဟာ ဦးလေးနဲ့များ တူနေမလား။ 
 
 ညနေဘက် ခြံထဲမှာ မြက်နုတ်နေရင်း ကျွနမ်စိတ်တွေ ပေါက်ကရ တွေးနေမိတယ်။ ခုလို 
ညနေဘက် နေဝင်လုဆဲဆဲ ဆိုရင် ကျွန်မတို့ အိမ်သား အားလုံး ခြံထမှဲာ ရှိနေတတ်ကြတယ်။ 
အရင်တုန်းကတော့ ဦးလေးရောပေါ့။ ခုတော့ ကျွန်မရယ်၊ ဒေါ်ဒေါ်ရယ်၊ အေးမွန်ရယ် သုံးယောက်ပဲ 
ရှိပါတော့တယ်။ 
 
 အရင်တုန်းက ကျွန်မနဲ့အေးမွန် ခြံရှေ့က စပယ်ရုံ၊ ဇွန်ပန်းရုံနဲ့ မြတ်လေးရုံတွေကို 
ပေါင်းသင် ရေလောင်းနေချိန်မှာ ဦးလေးနဲ့ ဒေါ်ဒေါ်က စည်းရိုးအစပ်နား ကပ်စိုက်ထားတဲ့ စားပင် 
သောက်ပင်တွေကို ပေါင်းသင်ပေးတယ်။ ခြံနောက်က စားပင်သောက်ပင်တွေကို မြက်ရှင်း 
ရေလောင်းကြတယ်။ 
 
 တစ်ခါတလေတော့ ဦးလေးနဲ့ ဒေါ်ဒေါ်တို့ မြတ်လေးရုံဘေးက ကွပ်ပျစ်ပေါ် ထိုင်နေတုန်း 
ကျွန်မနဲ့ အေးမွန် ခြံထဲမှာ ကြက်တောင်ရိုက် ကစားကြတယ်။ တစ်ခါတလေတော့ 
ရေနွေးကြမ်းအိုးနဲ့ လက်ဖက်ပန်းကန် အလယ်မှာချပြီး လေးယောက်စလုံး ကွပ်ပျစ်ပေါ်မှာ စားကြ၊ 
သောက်ကြ၊ စကားပြောကြရင်း အိပ်တန်းတက်ဖို့ အသိုက်အမြုံတွေဆီ ပြန်လာကြတဲ့ 
ငှက်ကလေးတွေရဲ့ တေးသံကို နားဆင်ကြတယ်။ အနောက်ဘက် ကောင်းကင်ထဲ 
နစ်မြုပ်စပြုနေပြီဖြစ်တဲ့ နေလုံးကြီးက ပတ္တမြားရည်တွေ အန်ထုတ်နေပုံကို ငေးကြည့်ကြတယ်။ 

 မိုးရွာတဲ့နေ့တွေက လွဲရင် ညနေတိုင်း ခြံထဲ ဆင်းဖြစ်ကြတယ်။ မိုးစုန်းစုန်းချုပ်လို့ 
အိမ်ပေါ်ပြန်ကြပြီ ဆိုရင်တော့ အေးမွန်က ကျောင်းစာအုပ် ကောက်ကိုင်တယ်။ ဒေါ်ဒေါ်ကတော့ 
ဘုရားမီး ပူဇော်တာ၊ ရေချမ်းတော် လတဲာ စတဲ့ ဘုရား ဝေယျာဝစ္စတွေနဲ့ အလုပ် စရှုပ်နေပြီ။ 
ကျွန်မနဲ့ ဦးလေးလည်း စာအုပ်ကိုယ်စီ ကောက်ကိုင်ကြရော။ 
 
 ကျွန်မနဲ့ ဦးလေးက ဘဝတူတွေပါ။ စာရေးဆရာမကြီး ကြည်အေးရဲ့ စကား အငှားသုံးပြီး 
ပြောရမယ်ဆိုရင် ဘာသာစကားချင်း တူတဲ့သူ နှစ်ဦးလေ။ ဦးလေးက မအောင်မြင်သော 
ဝတ္ထုရေးဆရာ။ ကျွန်မက မအောင်မြင်သော ကဗျာဆရာမ။ ဦးလေးခမျာ အသက် ၂၈ နှစ်က 
စာရေးလာတာတဲ့။ ခု ဦးလေး အသက် ၄၀ ကျော်ပြီ။ ဦးလေးရဲ့ဝတ္ထုတစ်ပုဒ်မျှ ဘယ်မဂ္ဂဇင်းမှာမှ 
မပါဖူးဘူး။ ကျွန်မကတော့ ဆယ်တန်းကျောင်းသူဘဝကတည်းက ရေးလိုက်၊ ပို့လိုက်ရတဲ့ 
ကဗျာတွေ။ ခု ဘွဲ့ရလို့  ကျွန်မတို့မြို့က ဘဏ်မှာ အထက်တန်းစာရေးကြီးများတောင် ဖြစ်နေပြီ။ 
ကျွန်မရဲ့ ကဗျာလေးတွေကို တစ်ခါမှ ပုံနှိပ်စာလုံးအဖြစ် မမြင်ရသေးဘူး။ 
 
 ဒါပေမဲ့ မလျှော့သော ဇွဲလုံ့လနဲ့ ဦးလေးရော ကျွန်မပါ ရေးကြဆဲ။ ကျွန်မ အလုပ် 
လုပ်နေတဲ့ ဘဏ်က မြို့လယ်ခေါင်မှာ ရှိတယ်။ အိမ်ကနေ ဘဏ်ကို  သွားရတဲ့ လမ်းပေါ်မှာပဲ 
ကျွန်မတို့မြို့ရဲ့ တစ်ခုတည်းသော စာအုပ်ဆိုင် ရှိတယ်။ လဆန်းရက်တိုင်း ခုန်နေသော ရင်၊ 
အေးစက်တုန်ယင်နေတဲ့ လက်များနဲ့ စာအုပ်ဆိုင်က ခင်းကျင်းပြသထားတဲ့ မဂ္ဂဇင်းတွေကို ကျွန်မ 
ကောက်ကိုင်လေ့ရှိတယ်။ မဂ္ဂဇင်းတစ်အုပ်စီရဲ့ မာတိကာတွေပေါ်မှာ မျှော်လင့်တကြီးနဲ့ ဦးလေးရဲ့ 
ကလောင်အမည်၊ ကျွန်မရဲ့ ကလောင်အမည်တွေကို ရှာတာပေါ့။ 
 
 စိတ်လှုပ်ရှားနေလို့ မျက်စိလျှမ်းတာလား ဆိုပြီး နောက်တစ်ခေါက် ထပ်ရှာမိသေးတယ်။ 
နှစ်ယောက်စလုံးရဲ့ ကလောင်အမည်ကို ဘယ်လိုမှ ရှာမတွေ့တော့မှ မဂ္ဂဇင်းတွေကို ပြန်ချပြီး 
လေးလံတဲ့ ခြေလှမ်းတွေနဲ့ ဆိုင်ရှေ့ကနေ အောင်မြင်စွာ ဆုတ်ခွာရတယ်။ အစကတော့ ဆိုင်ရှင်က 
စာအုပ်ဝယ်မယ့်သူ မှတ်တာပေါ့။ လစဉ် ဒီလို  လာလာနေပြီး စာအုပ်မဝယ်တော့ ဆိုင်ရှင် 
မိန်းမဝဝကြီးက သိပါပြီ။ သနားစရာ စာရူးပေရူးမလေးဆိုတာ။ ကိုယ့်အတွက် စိတ်ပျက်ရင်း၊ 
မဂ္ဂဇင်းတွေမှာ ပါလာတဲ့ ကလောင်ရှင်တွေအတွက် ဂုဏ်ယူအားကျရင်း အငှားဆိုင်က စာအုပ်တွေ 
ငှားပြီး တူဝရီးနှစ်ယောက် ဖတ်ကြတယ်။ အငှားဆိုင်ကတော့ ကျွန်မနဲ့ ဦးလေး ဆိုင်ထဲ 
ဝင်လာပြီဆိုရင် သူများတွေကို မငှားဘဲ ဖယ်ပေးထားတဲ့ မဂ္ဂဇင်းတွေ၊ စာအုပ်တွေ ထုတ်ပေးတာပဲ။ 
လစဉ် မပျက်မကွက် အလုပ်အကျွေးပြုနေတဲ့ စာငှားဖောက်သည်ကြီး နှစ်ယောက်ပဲလေ။ 
 
 “ဟော… ဦးလေးရေ၊ စိတ်မပျက်နဲ့ သိလား၊ ဒီမှာ ကြီးကြီးဒေါ်ခင်မျိုးချစ်ရဲ့ ဆောင်းပါး 
ဖတ်ကြည့်ပါဦး၊ များများဖတ်၊ နာနာဖတ်ပြီး ရေးသာရေး၊ တစ်နေ့ ဖြစ်မယ်တဲ့ ဦးလေးရဲ့” 
 
 ကျွန်မလိုပဲ လဆန်းရက်တိုင်း စိတ်ဓာတ်ကျနေရှာတဲ့ ဦးလေးကို လှမ်းအားပေးမိတယ်။ 
 
 “တော်တို့ တူဝရီးကိုတော့ အံ့ပါ့တော်၊ အချိန်ကုန်၊ စာရွက်ကုန်၊ တံဆိပ်ခေါင်းဖိုးကုန်တာပဲ 
ရှိတယ်”လို့ အနားမှာ ဇွန်ပန်းပွင့်လေးတွေကို အပ်ချည်ကြိုးနဲ့ ထိုင်သီနေတဲ့ ဒေါ်ဒေါ်ကပါ ကူညီပြီး 
အားပေးပါတယ်။ 

 “မင်းဟာ ကုန်သည်ပီပီ နေရာတကာ ဈေးတွက် တွက်တာကိုး၊ အေး… ဟုတ်ပြီ၊ 
မင်းတို့ကုန်သည်တွေရဲ့ လောဘစရိုက်ကို ဖော်ကျူးတဲ့ ဝတ္ထုရေးရမယ်၊ ငါ့ဇာတ်ကောင်က 
မင်းပေါ့ကွာ၊ ဟုတ်ပြီ၊ ဟုတ်ပြီ၊ ကျေးဇူးတင်လိုက်တာကွာ၊ မင်း ဒီစကားပြောတာ ငါ့ရင်ထမှဲာ 
ဝတ္ထုတစ်ပုဒ် ဖြစ်သွားတယ်ဟေ့” 
 
 “ရူးပေး၊ ရူးပေး၊ ရှင် ဒီလိုပဲ ရူးလာတာ ကြာပြီ၊ ဟင်း… ကျုပ်လည်း ရှင့်ဝတ္ထုတွေ 
စာအုပ်တွေထဲ ဖတ်ရလွန်းလို့ မျက်လုံးတောင် မွဲချင်လာပြီ” 
 
 ဒေါ်ဒေါ့်ရဲ့ ငေါ့သံ၊ သရော်သံကြောင့် ကျွန်မ ရယ်မိတယ်။ ဦးလေးကတော့ ဖတ်လက်စ 
စာအုပ်ကို ပစ်ချခဲ့ပြီး ထသွားပြီ။ အိပ်ခန်းထဲ ဝင်ပြီး စာရေးတော့မယ်လေ။ 
 
 အေးမွန်ရဲ့ စာစီစာကုံးတွေကို ကျွန်မ ပြင်ပေးတာ ဦးလေး ဖတ်ပြီး “ခင်လေးရဲ့ 
စကားပြေက ချောနေတာပဲ၊ ငါ့တူမ ဝတ္ထုရေးရင် ဖြစ်မယ်ထင်တယ်၊ လိုင်းပြောင်းကြည့်ပါလား”လို့ 
အကြံပေးဖူးတယ်။ 
 
 ဟင့်အင်း၊ ကျွန်မကလည်း ကျွန်မ သန္နိဋ္ဌာန်နဲ့ ကျွန်မပဲ။ ကဗျာ မအောင်မြင်သရွေ့ တခြား 
ဘာမျှ မရေးဘူး။ ဦးလေးလိုပဲပေါ့။ 
 
 ခင်ဗျား ဝတ္ထုတွေ မဂ္ဂဇင်းမှာ မပါတာ စိတ်ပျက်မနေစမ်းပါနဲ့။ ကိုယ့်ငွေနဲ့ကိုယ် 
ဝတ္ထုထုတ်ပါလားလို့ အသိတစ်ယောက်က အကြံပေးဖူးတယ်။ ဦးလေးက ခါးခါးသီးသီးပဲ။ 
ကျုပ်ဝတ္ထုတွေ တစ်နေ့ မဂ္ဂဇင်းမှာ ပါရမယ်။ ပရိသတ်က အသိအမှတ်မပြုမချင်း ငွေနဲ့ ဖန်တီးပြီး 
စာရေးဆရာဘဝကို ကျုပ် မယူဘူး ပြောခဲ့တယ်လေ။ 
 
 ဒါဟာ ကျွန်မတို့ရဲ့ အရင်ဘဝလေးပါပဲ။ ကျွန်မတို့ ကမ္ဘာလေးထကဲ ဦးလေး 
ပျောက်သွားတာ နှစ်နှစ်ပြည့်ခါနီးပြီ။ နှစ်နှစ်ပြည့်လုလုမှာ ဦးလေးရဲ့ဝတ္ထုတွေ ကျွန်မ 
စ,ဖတ်ရပြီလေ။ ဦးလေး ကြုံးဝါးခဲ့သလို မဂ္ဂဇင်း စာမျက်နှာတွေပေါ်မှာ ဖတ်ရတာ မဟုတ်ပါဘူး။ 
ကိုယ့်ငွေ ကိုယ်စိုက်ထုတ်ပြီး ကိုယ့်ဘာသာ ကိုယ် ထုတ်တဲ့ ဦးလေးရဲ့ ပင်ကိုရေး ဝတ္ထုတွေအဖြစ် 
ဖတ်ရတာပါ။ 

□ 
 
 ‘ချစ်ပုံပြင်လေး မဆုံးစေချင်’ နာမည်နဲ့ ဦးလေးရဲ့ ပထမဆုံးဝတ္ထု ကြော်ငြာကို 
သတင်းစာထဲမှာ တွေ့တဲ့နေ့က ကျွန်မ အံ့ဩတုန်လှုပ်သွားတယ်။ ဦးလေးရဲ့ မအောင်မြင်သော 
ကလောင်အမည်က ထွန်းတောက်။ ကြော်ငြာမှာ တွေ့ရတဲ့ ကလောင်အမည်က 
ကိုကြီးထွန်းတောက်။ ဦးလေးလို့ ချက်ချင်း သိလိုက်တာက ကြော်ငြာစာတွေကြောင့်ပါ။ 
 
 ‘ပစ်ပြေးတဲ့ အချစ်ကလေးကြောင့် ရင်ပွင့်ခံစား၊ ဖူးပွင့်လာရတဲ့… ချစ်ကိုယ်တွေ့’တဲ့။ 
ဘာမကြား၊ ညာမကြား ဦးလေးနဲ့ ယုလဲ့အကြောင်းတွေ ငြိမ်သက်နေရာက ယုလဲ့တစ်ယောက် 

မြို့ကို ပြန်ရောက်လာပြီ၊ သူ့မိဘလက်ထဲ ပြန်ရောက်နေပြီ၊ အပြင်ကိုတော့ မထွက်သေးဘူး၊ ယုလဲ့ 
အိမ်ပြန်ရောက်နေတာ သေချာတယ်လို့ သတင်းစကားတွေ စကြားနေချိန်မို့ 
ကိုကြီးထွန်းတောက်ဟာ ဦးလေးပဲရယ်လို့ စိတ်ထကဲ သိလိုက်တယ်။ ပြောခဲ့တယ်လေ။ ဦးလေးနဲ့ 
ကျွန်မက ဘာသာစကား တူကြတယ်လို့။ 
 
 ဒေါ်လေးကတော့ အချစ်ကြီးသလောက် အမျက်ကြီးတယ်။ အရှက်ကြီးတာလည်း 
ပါတာပေါ့လေ။ ကျွန်မနဲ့ အေးမွန်ကို ဘယ်တုန်းကမှ မသုံးခဲ့တဲ့ အသုံးအနှုန်းတွေနဲ့…. 
 “မိခင်ခင်လေးနဲ့ မိခင်အေးမွန်၊ ညည်းတို့ဦးလေး၊ ညည်းတို့အဖေအကြောင်း ငါ 
ဘာမှမကြားချင်ဘူး၊ ငါ့အိမ်ပေါ်မှာလည်း သင်းနာမည် မကြားချင်ဘူး၊ နားလည်လား” 
 
 ဦးလေးနဲ့ ယုလဲ့ ရန်ကုန် ထွက်သွားကြပြီဆိုတာ သေချာကြောင်း သိရတဲ့နေ့က ဒေါ်ဒေါ် 
ပြောခဲ့တဲ့ စကားတွေပါ။ ကျွန်မတို့ ကွယ်ရာမှာတော့ မသိဘူး။ ကျွန်မတို့ရှေ့မှာတော့ ဒေါ်ဒေါ် 
မျက်ရည်တစ်စက်မျှ မကျဘူး။ ပန်းသီနေကျ ဒေါ်ဒေါ်ဟာ ပန်းသီရင်း လွဲချော်ပြီး လက်ကို 
အပ်ထိုးမိတော့ တောက်တစ်ချက် ပြင်းပြင်းခေါက်ပြီး ပန်းတစ်ပွင့် နှစ်ပွင့်ပဲ တွဲခိုရသေးတဲ့ အပ်နဲ့ 
အပ်ချည် တန်းလန်းကိုရော ပန်းဗန်းကိုပါ လွှင့်ပစ်လိုက်တယ်။ 
 
 “သေခါနီး အသက် ၄၅ နှစ်ကျမှ အရှက်မရှိ၊ လူကြားမကောင်း သူကြားမကောင်း၊ သင်း 
မရှက်ပေမဲ့ ငါရှက်တယ်၊ ဈေးကို ဘယ်လိုမျက်နှာနဲ့ ထွက်ရမှာလဲ” 
 
 ကြမ်းပြင်ပေါ်မှာ ဟိုသည် ပြန့်ကျဲကျနေတဲ့ ဇွန်ပန်းလေးတွေက အနံ့သင်းနေပေမယ့် 
မငဲ့ညှာနိုင်တော့ပါဘူး။ ပန်းတွေကို ကျွန်မ တံမြက်စည်းနဲ့ လိုက်သိမ်းနေရတယ်။ အေးမွန်ကတော့ 
စကားတစ်ခွန်းမျှ မထွက်ဘဲ အသံတိတ် ငိုနေတယ်လေ။ 
 
 ဒေါ်ဒေါ် ဘုရားအကြာကြီး ရှိခိုးနေချိန်မှာ အေးမွန်ကို ကျွန်မ အိပ်ခန်းထဲ ခေါ်ခဲ့တယ်။ 
အေးမွန်က အိပ်ခန်းထဲ ရောက်တော့မှ အိပ်ရာပေါ် ပစ်လှဲပြီး အသထွံက် ငိုပါတော့တယ်။ 
 
 “ဖေဖေ လုပ်သွားပုံကို ကြည့်ပါဦး မမလေးရယ်၊ မေမေသာ ဈေးထဲမှာ မျက်နှာ မပြရဲတာ 
မဟုတ်ဘူး၊ အေးမွန်လည်း ဘယ်လိုမျက်နှာနဲ့ ကျောင်းသွားရမှာလဲ၊ အေးမွန် သေချင်တယ်၊ 
တကယ် သေပစ်လိုက်ချင်တယ်” 
 
 ကျွန်မလည်း အေးမွန်ကို ဘယ်လိုနှစ်သိမ့်ရမှန်းကို မသိတော့ဘူး။ ဦးလေး 
မူပျက်လာတာကို ပထမဆုံးသိသူက ကျွန်မ။ ဒါပေမယ့် ဒီအခြေအနေထိ ဖြစ်သွားမယ် မထင်မိဘူး။ 
လေးဆယ့်ငါးနှစ်ဆိုတဲ့ အရွယ်၊ မြို့ငယ်ကလေးမှာ လူတိုင်းလိုလို သိတဲ့  ဦးလေးရဲ့ ရာထူး၊ ပြီးတော့ 
ဒေါ်ဒေါ်နဲ့ အေးမွန် ဆိုတာတွေကြောင့် ဦးလေးကို စိတ်ချမိတယ်။ အရင်က ဦးလေးမှာ မိန်းမ 
ပြဿနာ ကင်းခဲ့တာကြောင့်လည်း တစ်ကြောင်းပေါ့။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
97 

 အဲဒီညက ဒေါ်ဒေါ် တစ်ညလုံး အိပ်မပျော်ဘူး ထင်ပါတယ်။ နိုးလိုက် အိပ်ပျော်လိုက် 
ဖြစ်နေတဲ့ ကျွန်မ နိုးလာတိုင်း ဒေါ်ဒေါ့်အခန်းထကဲ မီးခြစ် ခြစ်သံ ကြားရတယ်။ ဆေးလိပ်မီးခိုးနံ့ 
ရတယ်။ ဒေါ်ဒေါ်တို့အိပ်ခန်းနဲ့ ကျွန်မနဲ့ အေးမွန် အိပ်ခန်းက နံရံတစ်ချပ်ပဲခြားတာကိုး။ 

□ 
 
 ဦးလေးနဲ့ ဒေါ်ဒေါ်တို့ပုံစံက ရှေးဟောင်းအိမ်ထောင်သည်တွေရဲ့ ပုံစံ ဖြစ်ပေမယ့် သူတို့ချင်း 
သဘောကျပြီး ယူခဲ့ကြတာပါ။ အသက်အရွယ် ကြီးလာလို့ အိမ်ထောင်သက် ကြာလာလို့ 
ငယ်ရွယ်သူစုံတွဲတွေလို စကားဖွဲ့နွဲ့ပြောခြင်းတော့ မရှိဘူး။ တစ်ယောက်ကို တစ်ယောက်တော့ 
ဂရုစိုက်ကြတယ်။ 
 
 ဦးလေး စာရေးတာကို ဒေါ်ဒေါ် နှုတ်ကသာ သရော်လှောင်ပြောင်တာ။ တကယ် ဦးလေး 
စာရေးနေပြီဆိုရင် အခန်းထဲ ဝင်ရင်တောင် ခြေသံမကြားအောင် ခြေလှမ်း ဖွနင်းတယ်။ ဦးလေး 
စာရေးစားပွဲနဲ့ မလှမ်းမကမ်းမှာ ရေနွေးကြမ်းဓာတ်ဘူး၊ လက်ဖက်ရည်ဓာတ်ဘူးနဲ့ အကြမ်းပန်းကန်၊ 
အချိုပန်းကန်တွေက အသင့်။ 
 
 ကျွန်မက ပြုံးစိစိနဲ့ အေးမွန်ကို မျက်စပစ်ပြလိုက်တယ်။ အေးမွန်ကတော့… 
 “မောင့်အနားမှာ ရေပူရေချမ်းကမ်းပါလို့ ပါရမီဖြည့်မယ့်ခင်….”ဆိုပြီး ခပ်တည်တည်နဲ့ 
သီချင်းလုပ်ဆိုတယ်လေ။ ရှက်ကိုးရှက်ကန်း မျက်နှာကြီးနဲ့ ဒေါ်ဒေါ်က… 
 “ဝတ္တရားရှိလို့အေ့၊ ညည်းတို့က မအေကိုများ လှောင်စရာမှတ်နေလား”လို့ 
လှမ်းမာန်လိုက်သေးတယ်။ 
 
 ဒေါ်ဒေါ်ကတော့ ဇက်ကြောတက်တတ်တယ်။ အညောင်းပြေအောင် ကျွန်မတို့နဲ့ ဝင်ပြီး 
ကြက်တောင်ရိုက်ပါလား ခေါ်လို့လည်း မရဘူး။ ဒေါ်ဒေါ်က မိဘလက်ငုတ် အထည်ဆိုင်ကို 
ရောင်းနေရသူဆိုတော့ အညောင်းထိုင်ရသူပဲ။ 
 
 “မင်းက တစ်ခါ တစ်ခါတော့လည်း ခွကျပါတယ်ကွာ၊ တစ်နေကုန် အညောင်းထိုင်ရလို့ 
ကိုယ်လက်လှုပ်ရှားမှု လုပ်ဆိုတော့လည်း လေ့ကျင့်ခန်းလုပ်ရမှာ ရှက်ပြန်သတဲ့၊ သမီးတို့နဲ့ 
ကြက်တောင်ဝင်ရိုက်ဆိုတော့လည်း ကလေးကလား နိုင်ပြန်သတဲ့၊ တော်တော် ပြောရကျပ်တာပဲ” 
  
 
 အခန့်မသင့်တဲ့ အခါမျိုးမှာ ဦးလေးက အဲဒီလို မြည်တွန်တောက်တီး တတ်ပေမယ့် 
တစ်ပတ်တစ်ခါ ဒေါ်ဒေါ့်ကို ဝမ်းနုတ်ဆေး တိုက်တယ်။ ဒေါ်ဒေါ်က ဦးလေးတိုက်တဲ့ 
ဝမ်းနုတ်ဆေးကို သောက်ရင်း- 
 “တော်ပဲ ခေတ်မီပါ၊ ကျုပ်တော့ အေးအေးနေပါရစေ၊ ခုခေတ် ကလေးမတွေကိုလည်း 
ကျုပ်ဖြင့် တယ်ကြည့်မရပါဘူး၊ ရဲတင်းလွန်းပါတယ်တော်” 
 
 ကျွန်မတို့ဘဏ်က အမျိုးသမီးတစ်ဦးရဲ့ မင်္ဂလာဧည့်ခံပွဲတုန်းကပေါ့။ သတို့သမီးက… 

 “မောင်၊ ဒါ ချစ်တို့ ရုံးက မခင်ခင်လေးရဲ့ အဒေါ်လေ၊ ခင်ခင်လေး မိဘတွေ 
ဆုံးသွားကတည်းက တူမကို သမီးလို မွေးလာတာ”လို့ သတို့သားနဲ့ ဒေါ်ဒေါ့်ကို 
မိတ်ဆက်ပေးတယ်။ 
 
 အပြန်လမ်းမှာ ဒေါ်ဒေါ်က “သမီးတို့ခေတ် မိန်းကလေးတွေကလည်းအေ၊ ငါဖြင့် ရှက်လို့ 
မျက်နှာဘယ်လိုထားရမယ် မသိဘူး၊ လူတွေ တစ်ပုံကြီးရှေ့ ယောက်ျားကို 
ခေါ်တာကြီးကလည်းအေ၊ သူ့နာမည်ကကော ချစ်တဲ့လား၊ သမီး ပြောတော့ အေးအေးဆို” 
 
 ကျွန်မ အော်ရယ်မိတယ်။ 
 “ဒေါ်ဒေါ်တို့တုန်းကလိုတော့ ကိုဟိုဒင်းတို့၊ ဒီမှာတို့ ဘယ်ခေါ်မှာလဲ ဒေါ်ဒေါ်ရယ်၊ 
ချစ်ဆိုတာလည်း သူ့ယောက်ျားနဲ့မို့ သူ့ကိုယ်သူ ပြောတာလေ၊ နာမည် မဟုတ်ပါဘူး” 
 
 ညနေဘက် ကျွန်မတို့ ကြက်တောင်ရိုက်နေတုန်းများ ယောက်ျားဧည့်သည် မလာလေနဲ့၊ 
ယောက်ျားဧည့်သည် လာရင် ကျွန်မတို့ ကြက်တောင်ရိုက်တာ ရပ်ထားရတယ်။ 
ယောက်ျားတွေရှေ့မှာ ကုန်းဟယ်၊ ကွဟယ်၊ ခြေကားယား လက်ကားရာ မလုပ်ရဘူးတဲ့။ 
 
 “မင်းနှယ်ကွာ၊ ဘောင်းဘီတိုလေးတွေ ဝတ်ပြီး လူအများရှေ့ ကစားရတဲ့ 
ကစားပွဲတွေလည်း မြင်ဖူးလျက်နဲ့၊ အကြောင်းကိစ္စကြောင့် လှုပ်ရှားတာနဲ့ မလိုအပ်ဘဲ ဣနြေ္ဒမဲ့တာ 
တခြားစီပဲဟာ” 
 
 ဒီလို အကြောင်းလေးတွေကလွဲလို့ ဦးလေးနဲ့ ဒေါ်ဒေါ်ကြားမှာ ပြဿနာ ကြီးငယ် မရှိပါဘူး။ 
တကယ့် အရေးကိစ္စဆိုရင်… 
 “သမီးအဖေ့ သဘောပဲ”ဆိုတဲ့ စကားတစ်ခွန်းသာ ဒေါ်ဒေါ် ဆိုတတ်တယ်။ 
 
 ဒါကြောင့် ဦးလေးသတင်းတွေ သိုးသိုးသန့်သန့် စ,ထွက်လာပေမယ့် ကျွန်မ စိုးရိမ်တကြီး 
မဖြစ်မိဘူး။ အရင်က မိန်းမကိစ္စ အစွန်းအထင်း မရှိခဲ့ဖူးလို့ ဦးလေးကို ယုံကြည်စိတ်ချတာလည်း 
ပါတယ်။ 
 
 အဲဒီတုန်းက စာအုပ်ဟောင်းတွေ ပြန်မွှေပြီး ရှင်နှောင်းအတွက် နဝဒေး ရေးဖွဲ့ခဲ့တဲ့ 
စာတွေကို ဦးလေး ပြန်ရှာနေတာ တွေ့ပေမယ့် ကျွန်မ သံသယကင်းလျက်ပဲ။ ဒီအချိန်မှာ မေဆွိရဲ့ 
သမီးရဲ့ဦး သီချင်းကိုလည်း ဦးလေး ဖွင့်နေလေ့ရှိပြီ။ နဝဒေးစာတွေကို ကျွန်မ ကူရှာပေးရင်း… 
 “ခေတ်သစ် နဝဒေးနဲ့ ရှင်နှောင်းအကြောင်း ဝတ္ထုရေးမလို့လား”ဆိုတော့ ဦးလေး 
ပြုံးနေတယ်။ 
 
 စာအုပ် ငုံ့ရှာနေတဲ့ ဦးလေးရဲ့ ခေါင်းနောက်ဘက်မှာ ခါတိုင်း ရောနှော မြင်ရလေ့ရှိတဲ့ 
အဖြူနဲ့ အမည်းရောင်အစား အမည်းရောင်သက်သက်ကို မြင်လိုက်ရတယ်။ ဒီတော့မှ 
ကျွန်မစိတ်ထဲ ပူပန်စပြုလာတယ်။ 

 ခုတလော ဦးလေးတို့ရုံးမှာ အလုပ်ဝင်တာ သိပ်မကြာသေးတဲ့ လက်နှိပ်စက်စာရေးမလေး 
ယုလဲ့နဲ့ ဦးလေး ဘာလိုလိုသတင်းတွေ ထွက်နေတယ်။ မြို့ငယ်ကလေးမှာ ဌာနဆိုင်ရာ ရုံးက 
နည်းတော့ မှန်တဲ့ သတင်းရော၊ မှားတဲ့ သတင်းပါ ပျံ့နှံ့လွယ်တယ်။ 
 
 ကျွန်မတို့ဘဏ်မှာ ငွေလာထုတ်တဲ့ ဦးလေးတို့ရုံးက ဝန်ထမ်းတွေ သယ်လာတဲ့ 
သတင်းပါပဲ။ သတင်း သယ်လာသူက… 
 “သမီးအရွယ်နဲ့ အဖေအရွယ်ပါဗျာ၊ ကောင်မလေးက တော်တော်လှတယ်၊ 
ခင်ဗျားဦးလေးက လျင်ပါ့ဗျာ၊ ကျွန်တော်တို့ လူငယ်တွေတောင် မချန်ဘူး”လို့ ခပ်ကြမ်းကြမ်း စကား 
သုံးလာသူကို ကျွန်မ မျက်မှောင်ကုတ် ကြည့်မိတယ်။ 
 
 ဦးလေးရဲ့ အဖြူတစ်ပင် မမြင်ရတော့တဲ့ ဆံပင်တွေကို ငေးကြည့်ရင်း ကျွန်မ 
မယုံကြည်ခဲ့တဲ့ သူတစ်ပါး ပြောစကားတွေကို ပြန်ကြားယောင်လာပါတယ်။ ဦးလေးကို ကျွန်မ 
သံသယဖြစ်လာပြီး နှစ်ပတ်အတွင်းမှာပဲ အဖြစ်အပျက်တွေက လျင်လျင်မြန်မြန် ဖြစ်သွားတယ်။ 
 
 ယုလဲ့ မိဘတွေဆီကိုလည်း ဦးလေးတို့သတင်း ရောက်သွားပါတယ်။ စားနိုင် သောက်နိုင် 
အခြေအနေရှိတဲ့ ယုလဲ့ မိဘများက ဆယ်တန်း တဖုတ်ဖုတ် ကျနေလို့သာ သမီးကို 
လက်နှိပ်စက်စာရေးအလုပ် ဝင်လုပ်ခွင့်ပေးထားတာ။ ယုလဲ့ရဲ့ ဝင်ငွေ လျော့သွားလို့ အကြောင်း 
မဟုတ်တာကြောင့် ယုလဲ့ကို အလုပ်က နုတ်ထွက်ခိုင်းလိုက်တယ်။ 
 
 ယုလဲ့ အလုပ်ထွက်သွားပေမယ့် ဦးလေး ဟန်မပျက်၊ သွားလို့ လာလို့ပါပဲ။ ရုံးမှာလည်း 
နေမြဲပုံစံနဲ့ ဦးလေးကို တွေ့ရတယ် ထင်ပါရဲ့။ ဦးလေးတို့ ရုံးက လူတွေရဲ့ မှတ်ချက်တွေ 
ကျွန်မတို့ဘဏ်ကို ရောက်လာပြန်ပါတယ်။ 
 
 “ကောင်မလေးက ခပ်လွယ်လွယ်မို့ အဘိုးကြီးက အိပ်ချင်ပြေ ကစားတာပေါ့ကွာ၊ 
ပြီးတော့လည်း ပြီးတာပါပဲ”တဲ့။  
 
 တော်တော်မှန်တဲ့ မှတ်ချက်ပဲ။ ယုလဲ့ အလုပ်ထွက်လို့ အလွန်ဆုံးရှိလှ ဆယ်ရက်ပေါ့။ 
ဦးလေးနဲ့ ယုလဲ့ နှစ်ယောက်စလုံး မြို့ကနေ ပျောက်သွားကြတယ်လေ။ ဦးလေးတို့ လုပ်ခဲ့ပုံက 
ပိရိပါပေတယ်။ ရုံးမှာ လုပ်သက်ခွင့် ရှိရှိသမျှ တင်ခဲ့တယ်။ ဘဏ်ငွေစုစာအုပ် ယူသွားတယ်။ 
ဒေါ်ဒေါ်က ရုံးပြင်ကနား မသွားချင်လို့ ငွေစုစာအုပ်ကို ဦးလေးနာမည်နဲ့ ထားတာ။ ဒေါ်ဒေါ့်ကို 
တောင်းပန်စာ တစ်စောင် ရေးထားခဲ့တယ်။ 
 
 ကျွန်မတို့ မြို့လေးက ငယ်၊ ဦးလေးက လူသိများတဲ့ ဝန်ထမ်းအိမ်ထောင်ရှင် တစ်ဦးလည်း 
ဖြစ်ပြန်၊ ယုလဲ့က အေးမွန်ထက် သုံးနှစ်ပဲ ကြီးတာ ဆိုတော့ ဦးလေးနဲ့ ယုလဲ့အကြောင်းဟာ 
တော်တော် ဂယက်ရိုက်သွားတယ်။ ထင်မြင်ချက်တွေ၊ ဝေဖန်ချက်တွေ အမျိုးမျိုး ထွက်လာတာပဲ။ 
လူ့သဘာဝပဲလေ။ ပြောကြမှာပေါ့။ 

 ယုလဲ့ မိဘတွေလည်း ရင်ကျိုးရှာတယ်။ သမီးငယ်ငယ် အချောအလှလေး။ အဖေအရွယ် 
အိမ်ထောင်လက်ရှိ လူနဲ့ လိုက်ပြေးတယ်ဆိုတော့ ဘယ်မိဘ ခံနိုင်မှာလဲ။ ဦးလေးနဲ့ ယုလဲ့ကို 
လိုက်ရှာပြီး သမီးကို ပြန်ခေါ်ဖို့ ကြိုးစားပေမယ့် မအောင်မြင်ဘူး။ နောက်ပိုင်းမှာတော့ ယုလဲ့ကို 
မိဘနှစ်ပါးက သမီးအဖြစ်မှ စွန့်လွှတ်ကြောင်းကြော်ငြာ သတင်းစာထဲမှာ ပါလာတယ်။ 
 
 ဦးလေးလည်း ဘယ်လို အစီအမံတွေနဲ့ ကြိုးစားတယ် မသိဘူး။ ရုံးကို အလုပ်ထွက်စာ 
လှမ်းတင်ပြီး အလုပ်ထွက်သွားတယ်။ မြို့ကို လုံးဝ ပြန်မလာဘူး။ ရန်ကုန်မှာ ကျူရှင်ပြသလိုလို 
ရှေ့နေလုပ်သလိုလိုတော့ ကြားလိုက်ရသေးတယ်။ အချိန်ကြာလာတော့ ကျွန်မတို့အိမ်မှာ ဦးလေး 
မရှိတာကလွဲရင် အားလုံး ပုံမှန် ပြန်ဖြစ်သွားတယ်။ ဦးလေးနဲ့ ယုလဲ့အကြောင်းလည်း လူတွေ 
ပါးစပ်ဖျားမှာ မကြားရတော့ဘူး။ 
 
 ခုတော့ ဦးလေးနဲ့ ယုလဲ့ ထွက်သွားကြတာ တစ်နှစ်ခွဲကျော်အကြာမှာ ယုလဲ့  မိဘအိမ် 
ပြန်ရောက်နေပြီ ကြားရတယ်။ မရှေးမနှောင်းမှာပဲ ဦးလေးရဲ့ ဝတ္ထု ထွက်လာတယ်။ 

□ 
 
 ‘ကိုကြီးနဲ့ ယုငယ်တို့ရဲ့ ပျော်ရွှငစ်ရာ အချစ်ရက်တွေကို မိနစ်၊ စက္ကန့်နဲ့အမျှ ပြန်သတိရ 
တမ်းတလျက်ပါ ယုငယ်လေး…’ 
 
 ဦးလေးရဲ့ ‘ချစ်ပုံပြင်လေး မဆုံးစေချင်’ ဝတ္ထုအစလေ။ ဝတ္ထုတစ်ပိုဒ်လုံးမှာ ကျန်ရစ်သူရဲ့ 
တမ်းတလွမ်းမောခြင်းတွေ၊ ငိုကြွေးရှိုက်ငင်ရခြင်းတွေ၊ ပူလောင်ဆင်းရဲ ပင်ပန်းရခြင်းတွေကို 
ရေးထားလေရဲ့။ 
 
 “ဈေးထဲမှာ သူများတွေ ဒီဝတ္ထုဖတ်ပြီး ပြောကြတော့ ငါ သိပ်ရှက်တာပဲ အေ၊ သင်း 
သေခါနီး ရောဂါထပ်ထနေပြန်ပြီအေ့” 
 
 ပန်းတွေကို ဆောင့်အောင့် သီရင်း ဒေါ်ဒေါ် တဖျစ်တောက်တောက် ပြောနေတယ်။ 
အေးမွန် မျက်နှာလေး နီရဲပြီး အောက်နှုတ်ခမ်းကို သွားနဲ့ဖိကိုက်နေတယ်။ ကျွန်မလည်း 
ဦးလေးဝတ္ထုစာအုပ်ကို လုံအောင်ဝှက်မိရဲ့လား တွေးရင်း စိတ်ညစ်နေတယ်။ 
 
 ဦးလေးဝတ္ထုတွေ နှစ်လခြားတစ်အုပ်၊ သုံးလခြားတစ်အုပ် ထွက်ထွက်လာတာ ခုဆို ၅ 
အုပ်တောင် ရှိသွားပြီ။ ဇာတ်လမ်းဇာတ်ကွက် ပြောင်းသွားတာ၊ ဇာတ်ကောင်အမည်တွေ 
ပြောင်းသွားတာကလွဲလို့ သမီးအရွယ် ဇနီးကလေးရဲ့ ပစ်ပြေးခြင်း ခံရတဲ့ ကိုကြီးကျန်ရစ်ရဲ့ 
လွမ်းတကြေကွဲရခြင်းတွေပါပဲ။ 
 
 ကျွန်မလည်း ကဗျာမှာ မအောင်မြင်မချင်း ဝတ္ထု မရေးဘူး။ ကိုယ့်ငွေနဲ့ ကိုယ် ဝတ္ထုထုတ်ပြီး 
စာရေးဆရာမ အမည်မခံယူဘူးဆိုတဲ့ သန္နိဋ္ဌာန်ကြီးကို မဖျက်ချင် ဖျက်ချင်နဲ့ ဖျက်လိုက်ရပါတယ်။ 
ဦးလေးအတွက် ကျွန်မ ဝတ္ထုရေးမယ်။ ရေးချင်စိတ်တွေလည်း ရင်ထမှဲာ တားမနိုင်ဆီးမရ 
ဖြစ်လာတယ်။ 

 ကြိုတင်စိတ်ကူးထားချက်လည်း မရှိ၊ ဝတ္ထုရေးလေ့ရေးကျင့်လည်း မရှိတော့ ဝတ္ထုရေးရတာ 
ခက်ခဲပင်ပန်းလိုက်တာ။ ပထမဆုံး ဝတ္ထုနာမည်မှာတင် ကျွန်မ ချွေးပြန်နေတယ်။  
 
 ‘ကျွန်မ ပြောချင်သော အချစ်အကြောင်း’ မကြိုက်လို့ ခြစ်ချလိုက်တယ်။ 
 ‘ဦးလေးသို့’ ရိုးလွန်းပါတယ် ဆိုပြီး ကြက်ခြေခတ်ရပြန်ရော။ 
 
 ဝတ္ထုခေါင်းစဉ် ရှာမရတာနဲ့ကို ကျွန်မ စိတ်ဓာတ်တွေ ကျလာတယ်။ ဝတ္ထုခေါင်းစဉ် 
ရေးလိုက် ခြစ်ချလိုက် လုပ်ထားတာတွေနဲ့ ပေပွမွနေတဲ့ စာရွက်ကို စားပွဲပေါ် ပစ်တင်ပြီး 
လက်လျှော့လိုက်ရတယ်။ 
 
 အဲဒီညကလည်း ကျွန်မ ကောင်းကောင်း အိပ်မပျော်ပြန်ဘူး။ ည တစ် နာရီလောက်မှာ 
လန့်နိုးလာပြီး ဗြုန်းခနဲ ခေါင်းထမှဲာ လင်းလက်သွားတယ်။ အတွေး စ,လေးတွေ 
ပျောက်သွားမှာစိုးလို့ အိပ်ရာထဲက လူးလထဲလိုက်ရတယ်။ စာရွက်သစ် တစ်ရွက်ဆွဲယူပြီး 
ဝတ္ထုခေါင်းစဉ်ကို ကျွန်မ ရေးချလိုက်တယ်။ 
 
 ‘ လမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်းလမ်းခုလတ်တွင် တွေ့ဆုံခြင်း ’ 
 
 အချစ်ဆိုတာ သိပ်အရေးကြီးပါတယ် ဦးလေးရယ်။ အရေးကြီးတဲ့ အချစ်အကြောင်းကို 
ပြောတော့မှာမို့ ခင်လေး အချစ်အကြောင်း ဖွင့်ဆိုချက်တွေ အများကြီး လိုက်ဖတ်ရတယ် 
ဦးလေးရဲ့။ အချစ်အကြောင်း ဖွင့်ဆိုချက်တွေကလည်း တစ်ကျောင်းတစ်ဂါထာ၊ တစ်ရွာ 
တစ်ပုဒ်ဆန်း ဆိုသလို အမျိုးမျိုးပဲနော်။ 
 
 ခင်လေး ရွာဖွေဖတ်မိတဲ့ အချစ်အကြောင်း ဖွင့်ဆိုချက်တွေနဲ့ လူတွေကြားမှာ မြင်တွေ့ရ၊ 
ကြားသိရတာတွေ ပေါင်းပြီး ခင်လေးရဲ့ ကိုယ်ပိုင်ယူဆချက်တွေကို ထပ်ပြောပြချင်တယ်။ ဒါဟာ 
ခင်လေးရဲ့အတွေးက ပေါက်ဖွားလာတဲ့ အရေးမို့ ဦးလေးနဲ့ မတိုက်ဆိုင်ရင်လည်း 
သူငယ်နှပ်စားမက ငါ့ကို ဆရာလုပ်နေပြန်ပြလိုီ့ မထင်လိုက်ပါနဲ့ ဦးလေးရယ်။ 
 
 ‘မတည်မြဲခြင်းသာလျှင် တည်မြဲလေ၏’ဆိုတဲ့ ခံယူချက်ကို ခင်လေး အလေးအနက် 
လက်ခံတယ်။ လောကမှာ စိတ်ပိုင်းဆိုင်ရာ၊ ရုပ်ပိုင်းဆိုင်ရာ အရာ အားလုံး ဘာမျှ 
မတည်မြဲကြပါဘူး ဦးလေး။ အခိုက်အတန့်ကာလ အတိုင်းအတာ တစ်ခုအနေနဲ့သာ တည်မြဲတာပါ။ 
ဖိုနဲ့ မ, ကြားမှာ ဖြစ်တဲ့ အများသူငါ ပြောနေကြတဲ့ အချစ်ဆိုတာကလည်း ရုပ်နဲ့ စိတ်ပေါ်မှီပြီး 
ဖြစ်တာမို့ တည်မြဲတဲ့အရာလို့ ဘယ်မှာပြောနိုင်မှာလဲ ဦးလေးရယ်။ သေတစ်ပန်သက်တစ်ဆုံး 
တစ်ယောက်ဆို တစ်ယောက်တည်းဆိုတဲ့ အချစ်မျိုးကလည်း လူတစ်သိန်းမှာ 
တစ်ယောက်လောက် ရှိမှာပါ။ အများအားဖြင့်တော့ ခင်လေးတို့ တွေ့နေရတာတွေက 
အချစ်များစွာနဲ့ ကိုယ်တွေ့ပါပဲနော်။ 

 လှလို့ချစ်တယ်၊ တော်လို့ ချစ်တယ်၊ သနားလို့ ချစ်တယ်၊ စိတ်သဘောထား ကောင်းလို့ 
ချစ်တယ်နဲ့ ချစ်ရတဲ့ အကြောင်းရင်းတွေကလည်း အများကြီးပဲ။ 
 
 နောက်ဆုံးတော့ ယောက်ျားတစ်ယောက်နဲ့ မိန်းမ တွေ့ဆုံတိမ်းညွတ်ကြတာ၊ 
တပ်မက်ကြတာကို အားလုံး သိမ်းကျုံးပြီး အချစ်လို့ ခေါင်းစဉ်တပ်လိုက်တာက များနေတယ်။ 
ပညာရှင်တစ်ဦးက ဆိုခဲ့တယ်။ အချစ်ဆိုတာကို တကယ် တွေ့ကြုံရတဲ့သူ၊ သိနားလည်တဲ့သူ 
အင်မတန် နည်းတယ်တဲ့။ ကြိုက်ခြင်း၊ တပ်မက်ခြင်း၊ စိတ်လှုပ်ရှားခြင်း တို့ကိုပဲ လူတွေက 
အလွယ်တကူ အချစ်လို့ ခေါင်းစဉ်တပ်လိုက်ကြတာတဲ့။ 
 
 တကယ့်အချစ်ဟာ အများအားဖြင့် တစ်ဖက်တည်းမှာပဲ ရှိတယ်တဲ့။ မိန်းကလေးက 
သိချင်မှတောင်သိမယ်။ ချစ်နေတဲ့ ယောက်ျားလေးက မိန်းကလေးရဲ့ ကောင်းကျိုးကို 
အမြဲလိုလားနေမယ်။ သူကလေးအတွက် ဖြည့်ဆည်းကူညီရတာကို ကျေနပ်ပျော်ရွှင်နေမယ်။ 
အကယ်၍ မိန်းကလေးက မတုံ့ပြန်ရင်လည်း ဝမ်းနည်းရုံကလွဲလို့ သူ့အချစ်ကတော့ 
ပြောင်းလဲမသွားဘူးတဲ့။ ယခင်အတိုင်း ဆန္ဒမွန်နဲ့ ချစ်မြဲ ချစ်နေမှာပတဲ့။ မိန်းကလေးဘက်ကလည်း 
ဒီပုံစံအတိုင်း ယောက်ျားလေး တစ်ဦးဦးကို ချစ်နေနိုင်တာပဲတဲ့။ 
 
 သဘာဝအရ မိန်းကလေးမှာ ဖွင့်ပြောခွင့် ပေးမထားတာ တစ်ခုပါပဲတဲ့။ 
 
 အဲဒီ စံချိန်စံညွှန်းအရဆိုရင်တော့ ဦးလေးမှာ ဘာအချစ်မှမရှိဘူး။ ဦးလေးနဲ့ ဒေါ်ဒေါ်ဟာ 
ကိုယ့်ဘာသာ ချစ်ကြိုက်ယူခဲ့ကြတာပဲဟာ။ အသက်ကြီးလာလို့ ဒေါ်ဒေါ်က မိန်းမကြီးပုံလည်း 
ဖြစ်လာရော ဦးလေးက ငယ်ငယ်နုနု ချောချောလေးကို သိပ်ချစ်တယ် ဖြစ်သွားတာပဲ မဟုတ်လား။ 
ကဲ… ဘယ်မှာလဲ ဦးလေးရဲ့အချစ်။ တကယ်တော့ မိန်းမတွေကို ဦးလေး တပ်မက်တာပဲ ရှိတယ်။ 
ငယ်စဉ်တုန်းက ဒေါ်ဒေါ့်ကို တပ်မက်ခဲ့တယ်။ ခု ယုလဲ့ကို တပ်မက်တယ်။ ယုလဲ့ ဦးလေးဆီ 
ဘယ်လိုမှ စိတ်ပြန်လည်မလာရင် ဦးလေး နောက်ထပ် မိန်းမတစ်ယောက်ယောက်ကို ချစ်တယ် 
ဖြစ်လာဦးမှာပဲ။ ကြည့်နေ။ 
 
 ဒေါ်ဒေါ့်ကို ဦးလေး တကယ်ချစ်ရင် ဒီလို ဘယ်လုပ်သွားပါ့မလဲ။ အချစ်ဟာ အပေါ်ယံ 
ပုံပန်းသဏ္ဌာန်နဲ့ မဆိုင်ဘူးဆို။ ဒေါ်ဒေါ် ထိခိုက်ကြေကွဲမှာကို ဦးလေး ရှောင်မှာပေါ့။ ယုလဲ့ကို 
တကယ်ချစ်ရင် ယုလဲ့ ဦးလေးဆီက ထွက်သွားရမှ ပျော်မယ်၊ ကျေနပ်မယ် ဆိုတာကို ဦးလေး 
ခွင့်လွှတ်ရမှာပေါ့။ ဘာလို့ တမ်းချင်းရှည်ကြီးတွေနဲ့ ပြန်ဖြားယောင်းနေမှာလဲ။ တကယ်တော့ 
ဦးလေးကိုယ်ကိုပဲ ဦးလေး ချစ်တာပါ။ 
 
 နေရာတိုင်းမှာ ကွာဟချက်ဆိုတာ ရှိတယ် ဦးလေးရယ်။ တစ်ခေတ်နဲ့ တစ်ခေတ်၊ လူကြီးနဲ့ 
လူငယ်၊ အထက်နဲ့အောက်၊ လူမျိုးဆက် တစ်ခုနဲ့ တစ်ခု နေရာတိုင်းမှာပါပဲ။ 
 
 အဖေအရွယ်နဲ့ သမီးအရွယ်၊ အမေအရွယ်နဲ့ သားအရွယ်။ အသက် ကွာဟတာနဲ့အမျှ 
အတွေးအမြင် ကွာမယ်။ ကိုယ်ကာယ ရုပ်ရည် အနုအရင့် ခြားနားမယ်။ လင်မယားဆိုတဲ့ 
အနီးစပ်ဆုံး နေထိုင်ရတဲ့ လူနှစ်ဦးကို မဆိုနဲ့။ သူငယ်ချင်းအဖြစ်ကိုပဲ ကြည့်ပါဦး။ 

ဆယ့်ငါးနှစ်သားတစ်ဦးဟာ ဆယ်နှစ်သားနဲ့ဖြစ်စေ၊ အသက်နှစ်ဆယ်အရွယ်နဲ့ဖြစ်စေ တွဲလို့ရမှာပဲ။ 
ဒါပေမဲ့ ငါးနှစ်သားလေး၊ မွေးကင်းစ ပေါက်စလေးတွေနဲ့ သူငယ်ချင်း မဖြစ်နိုင်သလို အသက် သုံး 
လေးဆယ် အရွယ်နဲ့လည်း သူငယ်ချင်း မဖြစ်နိုင်တော့ပါဘူး ဦးလေးရယ်။ 
 
 အဖေနဲ့ သမီးအရွယ်၊ အမေနဲ့သားအရွယ်တို့ ကံမကောင်း အကြောင်းမလှလို့ တွေ့ဆုံ 
ပေါင်းစပ်ကြခြင်းဟာ အများအားဖြင့် အခိုက်အတန့်လောက်ပဲ တည်တံ့ခိုင်မြနိဲုင်မှာပေါ့။ ဘာနဲ့ 
တူလဲဆိုတော့ လှေကားအတက်အဆင်း ခဏဆုံကြတဲ့ လူတွေလို လမ်းပေါ်မှာ မျက်နှာချင်းဆိုင် 
လျှောက်လာရင်း ခဏဆုံကြပြီး ကြာလေ တစ်ဦးနဲ့တစ်ဦး ကျောခိုင်း ဝေးကွာရတဲ့ အဖြစ်မျိုးပါပဲ 
ဦးလေးရယ်။ ဒါ သဘာဝကျပါတယ်။ 
 
 အချစ်မှာ ဘာသတ်မှတ်ချက်မှ မရှိဘူးလို့လည်း ဆိုကြပြန်တော့ အဲဒီစကားဟာ 
လွတ်ကင်းသူတွေအတွက်တော့ ဟုတ်တာပေါ့။ ဦးလေးသာ လူပျို ကြီးဆိုရင် ယုလဲ့ကိုပဲ ယူယူ၊ 
ယုလဲ့ထက် ငယ်တဲ့ မိန်းကလေးကိုပဲ ယူယူ၊ မြတဲာ မမြတဲာဟာ ဦးလေးတို့ရဲ့ အကြောင်းပဲ 
ဖြစ်လိမ့်မယ်။ 
 
 ခုတော့ ဦးလေးက မယားတာဝန်၊ သမီးတာဝန်ရှိတဲ့ အိမ်ထောင်ရှင် တစ်ဦးပဲ။ ဒေါ်ဒေါ်ဟာ 
တစ်ချိန်တုန်းက ဦးလေး လက်ထဲကို ဘယ်သူကမှ ရိုက်ထည့်လိုက်တာ မဟုတ်ဘူး။ အေးမွန် 
ဆိုတာလည်း မိုးပေါ်က ကျလာတဲ့ သတ္တဝါမှ မဟုတ်ဘဲ။ ဦးလေး ပယောဂကြောင့် မွေးဖွားလာတဲ့ 
လူသားတစ်ဦးလေ။ အဲဒီတော့ ဦးလေးအနေနဲ့ စိတ်ရူးထပြီး ချစ်လို့ ဖြစ်သမျှအားလုံး ကောင်းတယ် 
အော်နေလို့ ဘယ်ဖြစ်မှာလဲ ဦးလေးရဲ့။ 
 
 ဦးလေးရဲ့ အချစ်ဟာ ရင့်ရော်စပြုလာတဲ့ ဒေါ်ဒေါ့်ဆီကနေ နုပျိုလတ်ဆတ်တဲ့ ယုလဲ့ဆီ 
ပြောင်းရွှေ့သွားသလိုပဲ။ ယုလဲ့အချစ်ကလည်း တစ်ချိန်က ငယ်ရွယ်စဉ်က မစဉ်းမစား 
မိုက်မဲခဲ့မိပေမယ့် ဖြစ်သင့်ဖြစ်ထိုက်တာဆိုတဲ့ ကိစ္စကို အချစ်ရေး၊ အိမ်ထောင်ရေးမှာ 
မိန်းကလေးတိုင်း ထည့်တွေးရမယ်ဆိုတာကို သိမြင်သွားပြီ ထင်ပါရဲ့။ ခု ယုလဲ့ လက်ထပ်တော့မယ် 
ဦးလေး။ ကောင်လေးက ခင်လေးတို့မြို့က စီးပွားရေးလုပ်ငန်းရှင်တစ်ဦးရဲ့ သားပဲ။ 
ကောင်လေးကလည်း စီးပွားခွဲလေးတစ်ခုနဲ့ အလုပ်လုပ်နေတယ်။ ကောင်လေးက ယုလဲ့ရဲ့ 
အတိတ်ကဖြစ်ရပ်တွေကို ခွင့်လွှတ်တယ်။ ယုလဲ့နဲ့ လူငယ်ချင်း ကျေကျေနပ်နပ် ဖြစ်ကြလို့ 
ကောင်လေး မိဘတွေက မတတ်သာလို့ ခွင့်ပြုကြပေမယ့် တရားဝင် ကြောင်းလမ်းပြီးကြပြီ။ 
ညနေဘက် သူတို့နှစ်ယောက် တွဲလျှောက်လာရင် သိပ်ကြည့်လို့ကောင်းတာပဲ ဦးလေးရယ်။ 
ကောင်လေးကလည်း ရုပ်ရည်သန့်သန့်ပြန့်ပြန့်လေးပဲ။ 
 
 ဦးလေး အသက် ငါးဆယ်နား သီနေပြီ။ တစ်နေ့မှာ ဦးလေး အသက် ၆၀၊ ၇၀ 
လောက်မှာပေါ့လေ။ ဦးလေးရဲ့ နှစ်ဦးသားဇာတ်ထုပ် ဖွင့်အန်ပြတဲ့ အချစ်ဝတ္ထု ပြောရမလား၊ 
အိမ်ထောင်ရေးဝတ္ထု ပြောရမလား မသိတဲ့ ဝတ္ထုတွေက ဦးလေးကို ရှက်ခြင်းကြီးစွာ မဖြစ်စေဖို့…။ 

□ 

 မိုးချု ပ်ဆဲလား၊ မိုးလင်းပြီလား ကျွန်မ ဘာမျှ မသိပြီ။ ကျွန်မကိုယ် ကျွန်မလည်း မသိတော့။ 
ကျွန်မ၏ လက်များသည်သာ စာရွက်များပေါ်တွင် အရှိန်နှင့် အပြေးအလွှား ရွေ့လျားလျက်…။ 

ခင်နှင်းဦး 
ရွှေအမြုတေမဂ္ဂဇင်း 

(၁၇)နှစ်ပြည့် အမှတ်တရ၊ ၂၀၀၆၊ နိုဝင်ဘာလ။ 
 
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
105 

တစ်နေ့နေ့တစ်နေ့နေ့တစ်နေ့နေ့တစ်နေ့နေ့((((ခင်ပန်နှင်းခင်ပန်နှင်းခင်ပန်နှင်းခင်ပန်နှင်း)))) 
 
 “ဆရာမလေး…. ဆရာမလေး” 
 ညနေစောင်း ဆေးရုံပိတ်ချိန် ဖြစ်၍ အိပ်ခန်းထတွဲင် ဖြေလျှော့အနားယူခိုက် အိမ်ရှေ့မှ 
ခေါ်သံ ကြားရပါသည်။ မြို့မှာကဲ့သို့ ဒေါက်တာဟု မခေါ်ဘဲ ဆရာမလေးဟု ခေါ်လေ့ရှိကြသည်ကို 
နားယဉ်နေပါပြီ။ 
 
 ယနေ့ ပြင်ပလူနာ တစ်ရာကျော် နှစ်ရာနီးပါးကို ကြည့်ရှုပေးခဲ့ရသောကြောင့် ကျွန်မ များစွာ 
ပင်ပန်းနေပါသည်။ ခုတင် ၁၆ လုံးသာ ဆံ့သည့် ကျေးရွာတိုက်နယ် ပြည်သူ့ဆေးရုံတစ်ရုံ ဖြစ်၍ 
အတွင်းလူနာမှာမူ မများလှပါ။ ပိုးထိလူနာတစ်ဦး၊ ဖျားနာလူနာ လေးဦး၊ အသည်းရောင် အသားဝါ 
လူနာတစ်ဦး၊ သားပျက်လူနာတစ်ဦးနှင့် မွေးလူနာ တစ်ဦးသာ ရှိပါသည်။ အရေအတွက် 
မများသော်လည်း တိုက်နယ်ဆရာဝန်အနေနှင့် ကျွန်မ တစ်ဦးတည်းသာ တာဝန်ယူ ထားရပါသည်။ 
 
 “ဘုတ်ဆုံရေ တံခါးဖွင့်ပေးလိုက်ပါကွယ်၊ ဘယ်သူများပါလိမ့်” 
 အတူနေ အဖော်အလှော် ဘုတ်ဆုံကို တံခါးဖွင့်ခိုင်းလိုက်ပါသည်။ 
 “ဘာကိစ္စ ရှိပါသလဲ” 
 “ဆရာမလေး စားဖို့ ဟင်းစား လာကန်တော့တာ ကလေးမရေ့၊ တာတိုက်ရွာက 
ပိုးထိတဲ့လူနာကလို့ ပြောပါ” 
 
 ဘုတ်ဆုံနှင့် ဧည့်သည် အပြန်အလှန်ပြောသံကို ကြားနေရပါသည်။ တောသူ 
တောင်သားတို့၏ ကျေးဇူးသိတတ်မှု၊ စေတနာ သဒ္ဒါတရားကို သတိရနေမိပါသည်။ 
 
 “ဟင်… ကြက်ကြီးက ကြီးလိုက်တာ၊ ဟာ… လည်ပင်းမှာ သွေးစိမ်း ရှင်ရှင်ကြီးပါလား၊ 
အမွေးတွေတောင် မစင်သေးဘူး၊ အခုမှ သတ်တာလား” 
 “ဟုတ်တယ်၊ ဆရာမလေးက အရှင် ဆိုရင် ယူမှာ မဟုတ်လို့ လုပ်လာတာ” 
 “ဟောတော့… ဈေးထဲက ပံ့သကူသား ဝယ်ပေးပြီးရော၊ မမ သိရင် စိတ်ကောင်းမှာ 
မဟုတ်ဘူး” 
 
 ဟုတ်ပါသည်။ ဤရွာသို့ ကျွန်မ ရောက်သည့် လ,ပိုင်းမျှ ကာလတွင် ဟင်းစားအဖြစ် 
ကြက်အရှင်၊ ကဏန်းကောင် အရှင်များ လာရောက် ကန်တော့ကြပါသည်။ 
 
 ကျွန်မသည် ဥပုသ်သီတင်း ဆောက်တည်သော အလေ့အထ၊ သက်သတ်လွတ် စားသော 
အကျင့် ခိုင်ခိုင်မြဲမြဲ မရှိသေးလင့်ကစား သတ္တဝါအရှင်ကို သတ်၍ ချက်ပြုတ်စားသောက်ရမည်ကို 
လက်တွေ့ မဆိုထားနှင့်၊ စိတ်ကူးဖြင့်ပင် ရွံ့ကြောက်လှပါသည်။ ရတနာသုံးပါးကို မသိရှာဘဲ 
လူပြုသမျှ နုရမည် ဖြစ်သော အစားခံသတ္တဝါလေးများကို သနားလှပါသည်။ ကျွန်မတို့ ကိုးကွယ်ရာ 
ဖြစ်သော ဗုဒ္ဓမြတ်စွာဘုရားကလည်း မြင်သား ကြားသား မစားနဲ့ဟူ၍ ဟောကြားခဲ့ပါသည်။ 

 ဤကဲ့သို့ ဟင်းစား အရှင်များနှင့် လာရောက် ကန်တော့ကြသောအခါ ကြက်များ ဘမျဲား 
ဖြစ်ပါက မရမက ပြန်ပေးပါသည်။ အားနာလောက်အောင် အတင်းပေးပါမူ ဈေးမှာ ရောင်းသော 
ပံ့သကူသားသာ စား၍ ဤသို့ အရှင်များ သတ်မစားကြောင့် ပွင့်ပွင့်လင်းလင်းပင် ပြောရပါသည်။ 
 
 ကြက်များ ဘဲများထက် ပို၍ သနားစဖွယ်ကောင်းသည်မှာ ကဏန်းကောင်ကြီးများ 
ဖြစ်ပါသည်။ ခြေထောက်များနှင့် လမ်းမ နှစ်ချောင်းကို တုပ်နှောင်ထားပါသည်။ အချို့ ကို 
လက်မကြီးများ ချိုးဖြတ်ပြီး ဖမ်းလာကြခြင်း ဖြစ်ပါသည်။ ကဏန်းဆိုတာ ပုစွန်လို အသေကောင် 
မဟုတ်ဘူးလားဟု မေးကြည့်ရာ အရှင်လိုက်ကိုပဲ ရေနွေးထဲ ထည့်လိုက်ရသည်ဟု ပြောပါသည်။ 
အရှင်လတ်လတ်ကို လက်မကြီးများ၊ ခြေထောက်များအား တုပ်နှောင်ပြီးမှ ကျိုက်ကျိုက်ဆူသည့် 
ရေနွေးပူထဲ ပစ်ချ၍ ရမည့် ငရဲကို ကြောက်ရွံ့လှပါသည်။ ကိုယ်စွမ်းကိုယ်စ ခုခံနိုင်အားကို 
ချိုးဖြတ်ပြီး ပူပူလောင်လောင်ထဲ ချသတ်ခြင်းကြောင့် လည်မည့် သံသရာဝဋ်ကြွေးကို 
မှန်းဆနေမိပါသည်။ 
 
 လာကန်တော့တိုင်း လက်မခံဘဲ ပြန်ပြန်ပေးနေရသည်မှာ အားနာလှ၍လည်းကောင်း၊ 
သူတို့စေတနာကို အသိအမှတ်မပြုရာ ကျနေမည်စိုး၍လည်းကောင်း တစ်ခါတစ်ရံ ပြန်မပေးဘဲ 
ယူထားရပါသည်။ လာကန်တော့သူများ ပြန်သွားမှ သူတို့ ကန်တော့သွားသော ငါး၊ ကဏန်း 
စသည်တို့ကို အိမ်အနီးရှိ ဓမ္မာရုံ ကျောင်းကန်သို့ သွား၍ လွှတ်လိုက်ရပါသည်။ ပြန်ဖမ်းကြ၍ 
ပြန်မိသွားလျှင် ကုသိုလ် အကုသိုလ်ဟုသာ သဘောထားရပါသည်။ 
 
 အခုလည်း ကျွန်မအဖို့ရာ ရည်စူး၍ ကြက်တစ်ကောင် အသတ်ခံလိုက်ရပါပြီ။ ပုံပြင်လား 
နိပါတ်တော်လား မသိ၊ ဖတ်ဖူးပါသည်။ ငါးတွေ ခေါင်းထု အသတ်ခံရသည်ကို 
အားလိုအားရစိတ်ဖြင့် ကြည့်မိသောကြောင့် ခေါင်းကိုက်ဝေဒနာ အပြင်းအထန် ခံစားရသည် 
ဆိုသော ပုံပြင်…။ 
 
 ကျွန်မ ပယောဂ ပါဝင်မည် မထင်ပါ။ 

□ 
 
 ဝါးသလောက်သောက် အမည်ရှိ ဤကျေးရွာ တိုက်နယ် ပြည်သူ့ဆေးရုံသို့ တိုက်နယ် 
ဆရာဝန်အဖြစ် ပြောင်းရွှေ့တာဝန်ထမ်းဆောင်ရမည့် ရုံးအမိန့်စာကို ရသည့်အခါက ကျွန်မသည် 
များစွာကျေနပ်နှစ်သက်ခြင်း ဖြစ်မိပါသည်။ 
 
 တောသဘာဝကို ခံစားလိုစိတ်၊ တောနေလူမှုကို မြည်းစမ်းလိုစိတ်၊ တောအနေ 
တောင်စရိုက်ကို ထိတွေ့လိုစိတ်၊ တောမြင်ကွင်းကျယ်ကို သာယာစွာ ငေးကြည့်လိုစိတ်တို့သည် 
ပြည့်သိပ်နေခဲ့သည်မှာ ကြာပါပြီ။ 
 
 မြို့ပြ၏ ကတ္တရာလမ်းများ၊ လူသံ ကားသံများ၊ လူနံ့ ချွေးနံ့၊ ရေမွှေးနံ့၊ စီးကရက်မီးခိုးနံ့၊ 
ဓာတ်ဆီနံ့၊ အိတ်ဇောနံ့၊ နိုင်ငံခြားပစ္စည်းနံ့၊ အစားဆန်း အသောက်ဆန်းနံ့၊ အဝတ်အစား 
အဆန်းအပြားနံ့၊ ပကာသနနံ့များ ထုံမွှန်းမွန်းကျပ်လှပြီ ဖြစ်၍ လေကောင်းလေသန့်ကို 

ရှူရှိုက်ချင်နေပါသည်။ 
 
 ဤကျေးရွာသို့ ရောက်သော် ကျွန်မ၏ လိုအင်ဆန္ဒ ပြည့်ဝခဲ့ပါသည်။ ခုတင် ၁၆ လုံးဆန့် 
ဆေးရုံငယ်သည် အနောက်ဘက် အစွန်တွင် တည်ရှိပါသည်။ မျက်စိတဆုံးသည် 
လယ်ကွင်းများသာ ရှိပါသည်။ နီးနီနားနား ဆို၍ အနောက်ကျောင်းခေါ် ခါတော်မှီ 
ဘုန်းကြီးကျောင်းသာ ရှိပါသည်။ လူကန္တာရ၊ ကားကန္တာရ၊ ပလက်ဖောင်းကန္တာရ၊ 
ကတ္တရာလမ်းကန္တာရ၊ ကက်ဆက်သံဖြင့် တည်ဆောက်ထားသော မြို့ပြအသံဗလံများမှ 
လွတ်မြောက်၍ အေးမြဆိတ်ငြိမ်သော သဘာဝပတ်ဝန်းကျင်နှင့် ထိတွေ့ရပြီ ဖြစ်ပါသည်။ 
ကော့မှူးမြို့နယ်အတွင်း ဖြစ်၍လည်း ရန်ကုန်နှင့် မနီးမဝေး ကူးရသန်းရ အဆင်ပြေပါသည်။ 
 
 “ထိုင်ရတာ သက်သာရဲ့လား ဒေါက်တာ” 
 “ဟုတ်ကဲ့ ဦးတင်မြတ်ရေ” 
 
 တိုက်နယ်ကျန်းမာရေး ကြီးကြပ်(၁) ဦးတင်မြတ်နှင့်အတူ ကျုံဒရယ်ရွာသို့ လှည်းနှင့် 
ခရီးထွက်ခဲ့ကြပါသည်။ ကျေးလက် ကျန်းမာရေးဌာန ဖွင့်လှစ်ရေးကိစ္စ ဖြစ်ပါသည်။ ရွာမှ 
ရွေးချယ်ထားသော အဆောက်အအုံ၊ ပတ်ဝန်းကျင် အခြေအနေ၊ ရန်ပုံငွေရရှိမှု၊ 
အများပါဝင်ဆောင်ရွက်ကြမှု၊ ဆောက်လုပ်ရေးကော်မတီ၏ လှုပ်ရှားမှု အခြေအနေများ ကြည့်ရှုရန် 
ဖြစ်ပါသည်။ 
 
 လယ်သိမ်းပြီးစ ဖြစ်သည်။ လှည်းလမ်းပေါက်ခါစ ဖြစ်၍ လမ်းအထာ မကျသေးသဖြင့် 
အနည်းငယ် လမ်းကြမ်းနေပါသေးသည်။ 
 
 ထို့ကြောင့်ပင် ‘ကျွန်မ ထိုင်ရတာ သက်သာရဲ့လား’ဟု ဦးတင်မြတ်က မေးခြင်း 
ဖြစ်ပါသည်။ 
 
 တစ်ခွင်တစ်ပြင် ရိုးပြတ်ချည်း မြင်နေရပါသည်။ လမ်းမဖုန်သေးသဖြင့်လည်း ခရီးကို 
အပြင်းနှင်း၍ မရ၊ ကျုံဒရယ်ရွာကို လမှ်းလှမ်းတွင် အုံ့အုံ့ဆိုင်းဆိုင်း မြင်နေရပါသည်။ ခရိုက်ခနိရွာ၊ 
ကျူတောချောင်ရွာတို့ကိုလည်း ညို့ညို့အုပ်အုပ် မြင်ရပါသည်။ 
 
 “ဟယ်… ဟိုနားက အလံနီ၊ အလံစိမ်းတွေနဲ့က ဘာလဲ ဦးတင်မြတ်” 
 
 မနီးမဝေး တဲတစ်စု၌ အလံနီ၊ အလံစိမ်းများကို တွေ့ရသည်။ လူ အဝင်အထွက်လည်း 
မြင်ရသည်။ စပါးအဝယ်ဒိုင်လည်း မဟုတ်သဖြင့် ဘာများပါလိမ့်ဟု မေးကြည့်မိပါသည်။ 
 
 “အဲ့ဒါလား” 
 ဦးတင်မြတ် တစ်ခဏမျှ ငေးကြည့်နေပါသည်။ 
 “ကြက်ဝိုင်းလေ… ဒေါက်တာ” 
 “ဘာလဲ… ကြက်ဝိုင်း ဆိုတာ” 

 ကြက်တိုက်ပွဲ ဖြစ်လိမ့်မည်ဟုတော့ ထင်မိသား။ သို့သော် ထပ်မေးမိသည်။ 
 “ကြက်တိုက်ကြတာလေ… ဒေါက်တာ၊ သက်ဆိုင်ရာက ဖမ်းလား၊ ဆီးလား၊ တားမြစ်လား 
လုပ်တာလည်း လုပ်တာပဲ၊ လယ်သိမ်းချိန်၊ စပါးရောင်းချိန်၊ ငွေပေါ်ချိန်မှာ ချိန်းဝိုင်းတွေ ရှိတာလည်း 
ရှိနေသေးတာပဲ… ဒေါက်တာ” 
 “ဒီကွင်းက ဘယ်ရွာပိုင်လဲ” 
 
 ရောက်ခါစက ကွင်းဆိုတာ ဘာကို ပြောကြမှန်း ကျွန်မ မသိ။ နောက်မှပင် ရွာ၏ 
လယ်လုပ်သူ၊ လယ်ပိုင်သူများက ထွန်ယက်ရာ လယ်မြေကို ထိုရွာ၏ ကွင်းဟု ခေါ်ကြမှန်း 
သိလာသည်။ 
 
 “ကမာကနီကွင်း… ဒေါက်တာ” 
 ရွာအမည်များမှာ စိတ်ဝင်စားဖွယ်ရာ ဖြစ်ပါသည်။ ဝါးဘလောက်သောက် ဆိုသည်မှာ 
မွန်အမည် ဖြစ်၍ ကွမ်းသီးပင် ပေါသည်ကို စွဲသော အမည် ဖြစ်သည်ဆို၏။ ခရိုက်ခနိ ဆိုသည်မှာ 
ကြွက်သိုက် ကြွက်တွင်းများ ပေါများသော အဓိပ္ပါယ်ရသည်ဟု ဆိုသည်။ ကမာကနီး၏ အဓိပ္ပါယ်ကို 
မမေးမိတော့ပါ။ 
 
 ရုပ်ပျက်ဆင်းပျက် အတောင်နာ၊ အမွေးကျွတ်နှင့် ခွပ်ကြမည့် တိုက်ကြက်ဖ 
နှစ်ကောင်ကိုသာ မျက်စိထဲ မြင်ယောင်နေပါသည်။ အသိဉာဏ်မရှိသော တိရစ္ဆာန်သတ္တဝါငယ်ကို 
ရန်တွေ၊ ဒေါသတွေ ပွားစေ၍ အသိဉာဏ်ပိုင်ရှင် လူတို့က ငွေကြေး လောင်းကစားသည်။ 
ခုတုံးဖြစ်ရသည့် သတ္တဝါငယ်လေးများ သနားစဖွယ် ကောင်းလေစွ။ 
 
 ခုခံသည်၊ တိုက်ခိုက်သည် ဆိုသည်မှာ လိုအပ်သည့်နေရာတွင် အသုံးချပါက သတ္တိဗျတ္တိဟု 
ခေါ်ရမည်။ မှန်ကန်သော တုံ့ပြန်မှု၊ တားဆီးခုခံမှု ခေါ်ရမည်။ မလိုအပ်ဘဲ ရန်စိတ်မွေး၍ 
တိုက်ခိုက်မှု ပြုနေကြပါမူ ရန်လိုသည်။ စည်းလုံး ညီညွတ်မှု မရှိဟု အမည်တပ်ရမည်သာ ဖြစ်သည်။ 
အိမ်ကြက်ချင်း အိုးမည်းသုတ်၍ ခွပ်ခိုင်းသည် ဟူသော ဆိုရိုးစကားပင် ရှိပါသည်။ ထို့ထက်ပို၍ 
ဆိုရပါမူ သံသရာဝဋ်ကြွေး…။ ဘာရန်ကြွင်းရန်စမှလည်း ရှိမည်မဟုတ်။ တစ်ကောင်နှင့် 
တစ်ကောင်လည်း မြင်ဖူးကြမည်လည်း မဟုတ်သော ကြက်နှစ်ကောင်ကို သက်စွန့်ဆံဖျား ခွပ်ခိုင်း၍ 
လောင်းကစားသောကြောင့် တစ်ပတ်လည်မည့် သံသရာဝဋ်ကြွေး၊ ဘဝတို့ကို အကြိမ်ကြိမ် 
ပြန်လည်ဖွားမြောက်သော သံသရာတွင် တိုက်ကြက် ပြန်ဖြစ်မှာ မကြောက်ဘူးလား၊ 
လူဆိုးလူသွမ်းတို့၏ ကြေးစားအခိုင်းခံဖြစ်မှာ မကြောက်ဘူးလား။ 
 
 ကျုံဒရယ်ရွာသည် ရန်ကုန်မြစ်ဝနှင့် နီးသည်။ ကျုံဒရယ်နှင့် သိပ်မဝေးတော့သည် 
သခွပ်ပင်ရွာသည် ပင်လယ်နှင့်နီးသော မြစ်ကမ်းခြေတွင် တည်ရှိသည်။ သခွပ်ပင်ရွာ၏ 
တစ်ဖက်ကမ်းကို သီလဝါဟု ခေါ်သည်။ ခရမ်း၊ သုံးခွ၊ ကျောက်တန်းဧရိယာ ဖြစ်သည်။ 
 
 ပင်လယ်နှင့် တစ်ဆက်တည်းသော လယ်ကွင်းပြင်များ ဖြစ်၍ အကာအကွယ်အတားအဆီး 
မဲ့ခြင်းကြောင့် လေးဆူဓာတ်ပုံ ရွှေတိဂုံစေတီကို ဝေးဝေးပျပျတွင် တိမ်သားကင်း၍ ပြာလွင်သော 

နွေကောင်းကင်နောက်ခံ၌ ရွှေရောင်လက်လက် ဖူးမြင်ရပါသည်။ ဤအရပ်မှ နေ၍ ရွှေတိဂုံစေတီကို 
မြင်ရခြင်းအား ကျွန်မ များစွာ အံ့ဩဝမ်းသာမိပါသည်။ ရန်ကုန်မြစ် တစ်ဖက်ကမ်းရှီ ဆံတော်ရှင် 
ကျိုက်ခေါက်စေတီကိုလည်း ရွှေသင်္ကန်းတလက်လက်နှင့် ဖူးတွေ့ရပါသည်။ သခွပ်ပင်ရွာအနီး 
စက်ဝရွာရှိ ဓနုတ်စေတီကိုလည်း ဖြူဖွေးဖွေး ပြာလဲ့လဲ့ဖူးတွေ့ရပါသည်။ 
 
 ကြုံတောင့်ကြုံခဲ သမိုင်းဝင် တန်ခိုးကြီးဘုရား သုံးဆူစလုံးကို လှည်းပေါ်မှ ဖူးမြင်နေရပါ၍ 
လူသတ္တဝါအပေါင်း တိရစ္ဆာန်အပေါင်းတို့၏အသက်ကို ကယ်တင်နိုင်သော ခန္ဓာကိုယ် 
ဖြစ်ရပါလို၏ဘုရားဟု ဆုတောင်းမိပါသည်။ 
 
 ကျုံဒရယ်ရွာမှ ပြန်အလာ အိမ်ပေါက်ဝအရောက်… 
 “ဟဲ့…. ဘုတ်ဆုံ၊ ဘုတ်ဆုံ” 
 “ရှင်၊ လာပါပြီ မမ” 
 “တံခါးဖွင့်လိုက်ပါဦး၊ ဒီအပေါက်ဝက ကြက်ဖကလည်း ကြိုးနဲ့ချည်လို့ပါလား၊ ဘယ်သူ 
လာထားသွားတာလဲ” 
 “ဟို… ပိုးထိလို့ ဆေးရုံတက်ပြီး ပြန်ဆင်းသွားတဲ့ လူလေ၊ ဆားတိုင်မွတ်က ဆိုလား၊ အဲဒါ 
မမကို ကျေးဇူးတင်လို့ ဆိုပြီး လာပေးတာ” 
 “ဟဲ့… ဘုတ်ဆုံ၊ နင် ငါနဲ့ နေတာကြာပြီ၊ ငါ့အကြောင်း မသိဘူးလား” 
 
 ခရီးပန်းလာ၍ လည်းကောင်း၊ လမ်းတွင်လည်း ကြကပ်ွဲ မြင်ခဲ့ရသည်ကို သတိရ၍ 
လည်းကောင်း ကျွန်မ စိတ်တိုသွားပါသည်။ 
 
 “ပြန်ပေးပါတယ် မမ၊ ဒါပေမဲ့ မမကို ကျေးဇူးတင်လွန်းလို့တဲ့၊ ဒါလေးမှ မပေးရရင် 
စိတ်မကောင်းမဆုံး ဖြစ်ရမှာမို့ မမလာမှ ဘာလုပ်လုပ် ဆိုပြီး အိမ်ပေါက်ဝမှာ 
ကြိုးနဲ့ချည်ထားခဲ့တာပါ” 
 “တိုက်တိုက်ဆိုင်ဆိုင်နော်၊ ငါ့နှယ်” 
 
 တောင်းမိခဲ့သောဆု နေ့ချင်းပြည့်သည်ဟုပင် သဘောထားလိုက်ပါသည်။ 

□ 
 
 “ဘုတ်ဆုံရေ၊ ကြက်ကလေး ရွှေဝါကို အစာကျွေးပြီးပြီလား” 
 ရွှေဝါဟု အမည်ပေးထားမိပါသည်။ ကြက်ကလေးမှာ အရောင် အလွန်လှပါသည်။ 
အနီလည်း မဟုတ်၊ အနက်လည်း မဟုတ်။ တစ်ကိုယ်လုံး ရွှေဝါရောင်လေး ဖြစ်ပါသည်။ 
 
 “မမ အလေ့ကျကြီးလား၊ စားပြီးသွားပြီ၊ သူတင်မကဘူး၊ သူ့သားတွေ မယားတွေပါ 
ခေါ်လာလို့ ကျွေးလိုက်ရတယ်လေ” 
 
 ဘုတ်ဆုံကမူ ‘အလေ့ကျကြီး’ဟု အမည်ပေးထားပါသည်။ ဘုတ်ဆုံ တကြော်ကြော် 
ခေါ်မှုကြောင့် အနီးတစ်ဝိုက်ကလည်း အလေ့ကျကြီးဟုသာ သိနေကြပါသည်။ 

 တကယ်လည်း အလေ့ကျ ဖြစ်နေပါသည်။ သူ ရောက်လာသည်မှာ ခြောက်လ ရှိပါပြီ။ 
မြီးဆံဖားဖားနှင့် ကြက်ဖကြီး ဖြစ်လာ၍ အလွန်လှပါသည်။ အိပ်တန်းလည်း မပြန်တော့။ 
အဖမ်းလည်း မခံ၊ အကိုင်လည်း မခံတော့။ အိမ်လည်း မကပ်တော့။ မနက် တစ်ကြိမ်၊ နေ့လယ် 
တစ်ကြိမ် ညနေစောင်း တစ်ကြိမ် လာပြီးသာ အစာ စားဖော်ရပါသည်။ လာစားလည်း 
သင်းတစ်ကောင်တည်း မဟုတ်။ မယားတွေ သားတွေ တစ်ပြုံတစ်မကြီးနှင့် 
ချီတက်လာတတ်ပါသည်။ အစာချမကျွေးမချင်း တွန်သံပေးပြီးသာ နေပါသည်။ ဆန်နို့ဆီဘူး 
နှစ်လုံးလောက် ကုန်အောင် စားပြီးမှ ထွက်သွားလိုက်သည်မှာ နောက်တစ်ခါ အစာတောင်းချိန် 
အထိပင် ဖြစ်ပါသည်။ 
 
 ရွှေဝါတို့ အလေ့ကျပုံများ အိပ်သည့်နေရာပင် အတည်တကျ မရှိ၊ မနက်မိုးလင်း 
တွန်သံကြားမှပင် ဪ… ရွှေဝါတစ်ကောင် ဘယ်အရပ်မှာပါလားဆိုတာ မှန်းကြည့်ရရုံသာ 
ဖြစ်သည်။ တွန်သံကြီးကလည်း ကျယ်လှသည်။ 
 
 တခြား ဘယ်ကြက်ဖနှင့်မှ မှားစရာ မရှိ။ တစ်ရွာလုံး ကြားရသော အသံပြဲကီးဖြစ်ပါသည်။ 
မနက် ၅ နာရီ အတိအကျ အလွန်အချိန်မှန်ပါသည်။  
 
 တစ်ခု ကောင်းသည်မှာ သူများခြံဝင်း ဝင်အိပ်ရိုးထုံးစံ မရှိ။ ဘယ်သူ အဖမ်းမှလည်း မခံ။ 
ထို့ကြောင့်ပင် သူ အသက်ရှင်နေသေးသလား မပြောတတ်။ သူ နှစ်သက်သည့် ကြက်မနှင့် 
နီးစပ်ရာ သစ်ပင်တစ်ပင်ပေါ် တက်၍ အိပ်တတ်သည်။ နှစ်သက်သည့် ကြက်မကလည်း 
အတည်တကျ မရှိသလို အိပ်သည့် နေရာကလည်း အတည်တကျ မရှိ။ အိပ်ဆောင်အမျိုးမျိုးကူး၍ 
ဘုရင်တစ်ဆူလို မင်းမူနေပါသည်။ ဖြစ်ချင်ရာဖြစ်ပြီး ပျက်ချင်တိုင်း ပျက်နေပါတော့သည်။ 
 
 
 “အလေ့ကျကြီးက ကံကောင်းလိုက်တာနော်၊ စားတော့လည်း သူများတွေလို ဆန်ကွဲ 
မဟုတ်ဘူး၊ ငစိန်ဆန် အလျှံပယ်၊ ဒီနားတစ်ဝိုက်လည်း ကြက်မတွေဆိုတာ သူ့မယားနဲ့ 
ကလေးတွေချည်းပဲ၊ နေချင်ရာနေ အိပ်ချင်ရာအိပ် သိပလ်ွတ်လပ်တာပဲနော်၊ အားကျစရာကြီး” 
 
 “ဟဲ့ ပေါက်ပေါက်ရှာရှာ၊ တိရစ္ဆာန်တစ်ကောင်ရဲ့ ဘဝကို မတောင့်တအပ်ဘူး၊ 
ဘယ်လိုဘဝမျိုး ရောက်ရောက် လူဖြစ်လာကတည်းက တန်ဖိုးဆိုတာ ရှိပြီးသား၊ တန်ဖိုးနဲ့ 
လွတ်လပ်မှုဆိုတာ အစွန်းတစ်ဖက်စီပဲ ဆိုတာ မှတ်ထားနော်” 
 
 “ဟုတ်ကဲ့ မမ၊ ဟော မမ ဟိုမှာ ဦးတင်မြတ်ကြီး လာနေတယ်၊ ဘုတ်အုပ်တွေ ပိုက်လို့၊ 
အလုပ်ကိစ္စ ထင်တယ်” 
 
 ဦးတင်မြတ် ရောက်လာ၍ တိုက်နယ်ကျန်းမာရေးကိစ္စ ပြောဆိုကြပါသည်။ ကူးစက်ရောဂါ 
ဖြစ်ပွားမှုအခြေအနေ၊ လူထု ကျန်းမာရေးလုပ်သားနှင့် အရန်သားဖွားဆရာမများ မွမ်းမံသင်တန်း 

ကိစ္စ၊ ကျောင်းတွင်း အာဟာရကျွေးမွေးရေး ကိစ္စ၊ ငါးနှစ်အောက် ကလေးများ ကိုယ်အလေးချိန် 
မှတ်တမ်း ကိစ္စ၊ ဖွားသေစာရင်း စနစ်တကျ ပြုစုရေး ကိစ္စ။ 
 
 ထိုစဉ်… 
 “အောက်အီးအီးအွတ်” 
 “ဟာ… ဒေါက်တာ့ကြက်ဖက အသံပြတ်လှချည်လား” 
 “ဘာလဲ ဦးတင်မြတ်ရဲ့၊ အသံပြတ်တယ်ဆိုတာ” 
 “ဒေါက်တာကလည်း ဆရာသော်တာဆွေ ကြက်ဋီကာကြီး လက်ကိုင်ထားပြီး မသိဘူးလား၊ 
ဟိုလေ… အသံပုဆိန်ပေါက်ဆိုတာ ကြက်ဖများ တွန်တဲ့အခါ နောက်ဆုံး အွတ်ဆိုတဲ့ အသံကို 
မဆွဲရဘူး၊ မာန်ပါပါ ခပ်ပြတ်ပြတ် တွန်တာကို ပြောတာ ဒေါက်တာရဲ့” 
 
 ကျွန်မ ဤရွာ ရောက်ကတည်းက မြို့ထဲသို့ သွားစရာ လာစရာ ပျော်စရာ ပါးစရာ 
နည်းပါးသည်ကို အကြောင်းပြု၍ စာအုပ်အမျိုးမျိုးကိုသာ အချိန်ပေး၍ ဖတ်ပါသည်။ မြို့တွင် 
ရခဲသော အခွင့်အရေးနှင့် အချိန်တန်ဖိုးဟုလည်း မှတ်ယူရသည်။ ကျွန်မ၏ စာအုပ်များအနက် 
လာရောက်ငှားရမ်းခံရဆုံး စာအုပ်မှာ စာအုပ်သော်တာဆွေ၏ ကြက်ဋီကာ ဖြစ်ပါသည်။ 
ဤတစ်နယ်လုံးတွင် ကြက်ကလေး တစ်ပိုက်ပိုက်နှင့် အလွန်ဝါသနာကြီးသူများ အများအပြား 
တွေ့ရပါသည်။ ကြေးကလည်း ကြီး၊ ဝိုင်းကလည်း ကောင်း၊ သက်ဆိုင်ရာက အဖမ်းအဆီးလည်း 
အလွန်များပါသည်။ 
 
 “ဒီကြက်က ကြက်ကောင်းဗျ၊ အသံက အသံပြတ်၊ အသံလုံးကြီးတယ်၊ ကျယ်လည်း 
ကျယ်တယ်၊ ပြီးတော့ မိစစ် ဖစစ်ကလေး” 
 “လာပြန်ပြီ၊ ဘယ်က ကြက်မှန်း မသိတာကို မိစစ် ဖစစ်လို့ ဘယ်လိုလုပ် ပြောမလဲ” 
 
 ဦးတင်မြတ်က ကြက်ဖကလေးကို ဆက်၍ ချီးမွမ်းခန်းဖွင့်နေပြန်ပါသည်။ 
 “ကြက်ဆိုတာ အနီဆိုလည်း အနီမှ၊ အဖြူဆိုလည်း အဖြူမှ၊ အဝါဆိုလည်း ဝါမှ၊ 
အနက်ဆိုလည်း နက်မှ၊ လည်ဆံ၊ ခါးဆံ၊ မြီးဆံ အရောင် ကိုက်ရတယ်၊ အဲဒီလိုများ ကိုက်ရင် 
တိုက်မကြည့်နဲ့ဦး၊ မြင်ရုံနဲ့ ကြက်ကောင်းမှန်း သိသတဲ့၊ ဒီကြက်ဖက ရွှေဝါရောင်မှ တကယ်စစ်စစ်၊ 
ဘာအရောင်းမှ မစွက်ဘူး၊ အမွေးကလည်း မွေးကြမ်း၊ ပြီး… ခြောက်တယ်၊ ကောင်းမှာတော့ 
သေချာတယ်၊ ကဲ… ဗြာဝါလို့ ခေါ်တယ်” 
 
 “ကျွန်မကတော့ ကြက်ကောင်း မလိုချင်ပါဘူးရှင်၊ ဆရာသော်တာဆွေ ဇာတ်လိုက်တွေ 
ဘယ်မှာ အသက်ရှည်လို့လဲ၊ ရှဖီးတို့၊ ဗြာမြီးတိုတို့…” 
 “ဒေါက်တာ မလိုချင်ရင် ကျွန်တော့်ပေးပါဗျာ၊ ရောင်းရင်လည်း ဝယ်ပါ့မယ်” 
 “ရောင်းလည်း မရောင်းပါရစေနဲ့၊ ပေးလည်း မပေးပါရစေနဲ့၊ သူ့မှာက သားတွေ 
မယားတွေတောင် ရပြီး ပျော်ပျော်နေတဲ့ ဘဝကလေး ပျက်စီးသွားမှာ စိုးလို့ပါ” 
 “ဒေါက်တာက သိပ်တွေးတာပဲ” 
 “ဟုတ်တယ်၊ တွေးလည်း တွေးတယ်၊ နောက်ပြီး သံသရာကိုလည်း ကြောက်တယ် 
ဦးတင်မြတ်ရေ” 

 ဦးတင်မြတ်က ချီးမွမ်းခန်းဖွင့်ပြီး တစ်ပတ်ခန့်အကြာတွင် အလေ့ကျကြီး 
ပျောက်၍သွားပါတော့သည်။ 
 
 ဘုတ်ဆုံနှင့် နှစ်ယောက်သား ရှာလိုက်ရသည့်ဖြစ်ခြင်း။ 
 အလုပ် လုပ်ရတာလည်း စိတ်မဖြောင့်။ 
 နေရ ထိုင်ရတာလည်း စိတ်မဖြောင့်။ 
 
 သူ့သားတွေ မယားတွေ အစာလာတောင်းတိုင်း သူ့ကို ပို၍သတိရနေသည်။ 
ဘုတ်ဆုံ အစုံစမ်းကောင်း၍ သတင်းရလာပါသည်။ လွန်ခဲ့သော သုံး လေးရက်က ရွာလယ်ပိုင်း 
ဦးထွန်းအိမ်မှ ကြက်ကို ခွပ်သွားကြောင်းနှင့် နောက်နေ့တွင်လည်း ဆက်၍ ရွာတောင်ပိုင်း ကိုရွှေ၏ 
ကြက်ဖနှင့် တိုက်သွားသေးကြောင်း ကြားရပါသည်။ ကိုထွန်းနှင့် ကိုရွှေအိမ်သို့ သွားမေးပြန်တော့ 
သူတို့ မရှိကြကြောင်း၊ ကွင်းထဲ သွားသလိုလို မရေမရာ သိလာခဲ့ရသည်။ ကျိုးကန်းကုန်ပြီလား၊ 
သေများ သေပြီလား၊ သူများ သတ်စားလိုက်ပြီလား၊ ပူပန်လိုက်ရသည့် ဖြစ်ခြင်း။ 
 
 “မမရေ… မမ” 
 ဘုတ်ဆုံတို့ကတော့ အလန့်တကြားခေါ်တတ်သည့်နေရာမှာ နှစ်ယောက် မရှိ။ 
 
 “ဟိုမှာ မမ ဦးတင်မြတ်ကြီးရယ် အလေ့ကျကြီးကို ပိုက်လို့၊ လူနှစ်ယောက် 
သုံးယောက်လည်း ပါတယ်” 
 ရင်ဘတ်ကိုဖိ၍ သက်ပြင်းချမိပါသည်။ 
 “ဟောတော့… ဦးတင်မြတ်ရေ ဘယ်က တွေ့လာတာတုံး၊ ခုမှပဲ စိတ်အေးရတော့တယ်၊ ကဲ 
ထိုင်ကြ ထိုင်ကြ” 
 ဦးတင်မြတ်နှင့်အတူ ကိုထွန်းနှင့် ကိုခွေးနီတို့ ပါလာသည်။ ဘုတ်ဆုံကမူ 
ဦးတင်မြတ်ကြီးထံမှ အလေ့ကျကြီးကို စွေ့ခနဲ ပွေ့ယူလိုက်သည်။ 
 
 “အမယ်လေး အလေ့ကျကြီးရယ်၊ ငါ့မှာ အစာကျွေးချိန်တိုင်း လွမ်း လိုက်ရတာဟယ်၊ 
မမဖြင့် စိတ်တွေကိုပူလို့၊ နင် ဘယ်တွေ လျှောက်သွားနေလဲ ဟင်၊ မသေကောင်း 
မပျောက်ကောင်းဟယ်” 
 တတွတ်တွတ် ပြောရင်း အစာကျွေးရန် ခေါ်သွားတော့သည်။ အလေ့ကျကြီးကလည်း 
နားလည်သည့်အလား ခေါင်းကလေး ဆတ်တောက် ဆတ်တောက်နှင့် ပါသွားတော့သည်။ 
 
 “ကဲ… ကိုထွန်း၊ ဒေါက်တာ့ကို အကျိုးအကြောင်း ပြောပြလိုက်ပါ” 
 ဦးတင်မြတ်က စ,ပေးသည်တွင် ကိုထွန်းက ခပ်ရွံ့ရွံ့ အမူအရာနှင့်- 
 “ဒီလိုပါ ဒေါက်တာ၊ ပြီးခဲ့တဲ့ တစ်ပတ်က ဒီရွာကကြက်နဲ့ ဆားတိုင်မွတ်က ကြက်နဲ့ (၃၃၀၀) 
ကြေးတိုက်ဖို့ ဆွယ်လာတယ်။ တိုက်မယ့် ကြက်လည်း ခွေးနီ အညာက ဝယ်လာတာ (၁၁၀၀) 
တောင် ပေးရတယ်၊ တိုက်မယ်လုပ်မှ ကျွန်တော့် ခြံကလည်း ကျယ်၊ အနီးအနားလည်း 
တိုက်ကြက်မရှိဘူး ဆိုပြီး ခွေးနီ ကြက်ကို ယူထားတာမှ ရောက်လို့ ဘာကြာသေးလဲ 

ဒေါက်တာရယ်၊ အသံကြားတယ်ဆို အလေ့ကျကြီးက အတင်းဝင်လာပြီး ခွပ်တော့တာပဲ၊ ခွပ်သံ 
ကြားကြားချင်း ကျွန်တော် ပြေးထွက်လာပြီး မောင်းပါသေးတယ်၊ မောင်းတော့မှပဲ အလေ့ကျကြီးက 
နောက်အဆုတ်၊ ခွေးနီကြက်က ရှေ့တိုးအလိုက် တစ်ချက်ပြန်ခုန်ပြီး ပစ်ထည့်လိုက်တာ ပွဲဝင်မယ့် 
ခွေးနီကြက် စင်းစင်းကို သေတော့တာပဲ၊ နံကြားမှာ တက်လုံးမြုပ်အောင်ကို စူးတာ၊ 
အသည်းတောင် ပေါက်တယ်၊ ဦးဆက်ကို ဘယ်ခြေရော ညာခြေပါ ထိုးထားတာ၊ 
ကြက်ခြေခတ်ထားတဲ့အတိုင်းပဲ” 
 
 သူတို့ ပြောစကားတွေ ကြက်ဝေါဟာရတွေ ကျွန်မ နားမလည်ပါ။ စိတ်လည်း မဝင်စားပါ။ 
ကျွန်မ စင်းစင်းသိလိုက်ရသည်မှာ ရွှေဝါသည် တိုက်ကြက်ဖ ဖြစ်ပြီး တစ်ပါးသော ကြက်အား 
သေစေခဲ့ပြီးပြီ၊ ဒါပဲ ဖြစ်ပါသည်။ 
 
 ကိုခွေးနီက ဝင်၍… 
 “ဒါတောင် ကျွန်တော့်ကြက်က ခွပ်သားဝ,ပြီး ပွဲဝင်ဖို့ ပြင်ထားတာ၊ အလုံးရော ဒေါက်ရော 
သာတယ်၊ အတက်လည်း စွာတယ်” 
 
 ထိုစဉ် ကိုထွန်းက ကြားဖြတ်၍… 
 “ကျွန်တော်လည်း သေချာအောင် နောက်နေ့အိမ်က ကြက်ဖနဲ့ တစ်ခါ ပြကြည့်သေးတယ်၊ 
ကျွန်တော့် ကြက်ဖလည်း ဘယ်ဘက် မျက်လုံးတစ်လုံး ထွက်ပြီး ညာဘက် အတောင်အောက်မှာ 
တက်လုံးမြုပ်အောင် အစိုက်ခံလိုက်ရတာ အသည်းပေါက်ပဲ၊ ကြက်ပစ်ကလည်း သန်၊ 
ဒဏ်ရာပေးကလည်း သိပ်မြန်တာဗျာ၊ မခွပ်ရင်လည်း နောက်ဆုတ် နောက်ဆုတ်နဲ့၊ ပိုင်လို့ 
ခွပ်လိုက်ရင်လည်း ဦးဆက်တို့၊ မျက်လုံးတို့၊ နားတွင်းတို့ အဲဒါမျိုး” 
 
 ဪ… ရွှေဝါသည် ရန်သူမဟုတ်သော ကြက်များအား အသည်းဖောက် သတ်ခဲ့ပြီပဲ။ 
ကျွန်မ စိတ်မကောင်းနိုင်တော့ပါ။ ရင်ထမှဲာ တစ်စုံတစ်ရာ ခံစားနေရပါသည်။ ရွှေဝါသည် 
တိုက်ချင်ခိုက်ချင်စိတ်၊ သတ်ချင်ဖြတ်ချင်စိတ်များ အဘယ်သို့ ခိုအောင်းလာပါသလဲ။ အလေ့ကျ
ပျော်ပျော်နေတတ်သော ရွှေဝါကို အဘယ်မည်သည်တို့က တိုက်ချင်စိတ် သတ်ချင်စိတ် 
ဝင်လာစေပါသလဲ။ လည်ရသောဂျင် အပြစ်တင်မလား၊ လည်အောင်ဖန်တီးသူ အပြစ်ယူမလား 
ဟူသော သီချင်းလိုပင် ဖြစ်ပေမည်။ 
 
 ဦးတင်မြတ်က… 
 “ကဲ… တိုတိုပဲ ပြောပါရစေ ဒေါက်တာ၊ အားလည်း နာပါတယ်၊ ဒေါက်တာ့ကို သူတို့က 
တောင်းပန်ကြပါတယ်၊ သူတို့မှာလည်း ဆားတိုင်မွတ်က ချိန်းပွဲက ဖျက်လို့မရ၊ အစားထိုးစရာ 
ကြက်ကလည်း မရှိတော့တာနဲ့ပဲ ဒေါက်တာ့ ကြက်ပဲ ယူသွားပြီး တိုက်မိပါတယ်တဲ့၊ အဲဒါ 
ဒေါက်တာစိတ်ဆိုးမှာစိုးလို့ ခွင့်လွှတ်ဖို့ တောင်းပန်ပြီး လာပြီး အသိပေးကြတာပါ၊ သူတို့ချည်း 
မလာရဲဘူးဆိုလို့ ကျွန်တော့်ပါ ဝင်ခေါ်လာကြတာပါ။ ကြက်ကိုလည်း ကြည့်ပါဦး ဒေါက်တာ၊ 
ဒေါက်တာ့ကြက်ဖ ဘာမှမဖြစ်ပါဘူး” 

 စောစောက စကားတွေအရ ဤအခြေအနေ ဖြစ်လာမည်ကို တွက်မိပါသည်။ ကျွန်မလည်း 
စိတ်မကောင်းလှစွာ… 
 “ဘာမှမဖြစ်ရင် တော်ပါပြီရှင်” 
 
 ကိစ္စမရှိပါဘူး၊ ရပါတယ်၊ ကျေနပ်ပါတယ် စသော စကားများ မပြောမိပါ။ ဦးတင်မြတ်ကပင် 
ကိုထွန်းနှင့် ကိုခွေးနီအား… 
 “အခုလို ကိုယ်တိုင်ကိုယ်ကျ လာပို့ပြီး တောင်းပန်တာ ဒေါက်တာက ကျေနပ်မှာပါ၊ 
ကြက်လည်း ဘာမှမှမဖြစ်ဘဲ” 
 
 ကျွန်မအား မဝံ့မရဲနှင့် နှုတ်ဆက်စကားဆို၍ ကိုထွန်းနှင့်ကိုခွေးနီတို့ 
ထ,ပြန်သွားကြတော့သည်။ 
 
 “ကဲ… ဒေါက်တာရေ၊ တစ်ခုတော့ လုပ်မှပဲ၊ အခု ရွှေဝါက စူပါစတား ဖြစ်သွားပြီ၊ သိပ် 
နာမည်ကြီးနေပြီ၊ အရငလ်ို လွှတ်ထားလို့  မဖြစ်တော့ဘူး၊ ခြံလေးတော့ ခတ်ထားလိုက်တော့မှ 
ဖြစ်မယ်ထင်တယ်၊ ခုန ကိုခွေးနီက တစ်ထောင်နဲ့ ဝယ်ပါရစေ၊ ရအောင် ပြောပေးပါဗျာ ဖြစ်နေတာ၊ 
ကျွန်တော်က ဒေါက်တာ့စိတ်ကို သိလို့ ပြောလိုက်ရတယ်” 
 
 ကြက်ဖလေး ရွှေဝါတွင် အစွမ်းအစ ရှိသည်။ မီးခြဲပာဖုံး ဖြစ်နေသော အစွမ်းအစတို့သည် 
အကြောင်းကြောင်းကြောင့် တစ်နေ့နေ့၌ ပေါ်လာရတော့သည်။ ယခု ရွှေဝါသည် သူတို့အခေါ် 
ထောင်တန်ကြက် ဖြစ်နေပြီ။ တန်ဖိုးနှင့် ဂုဏ်သတင်း ကြီးမားသည်နှင့်အမျှ လွတ်လပ်ခြင်း၊ 
လုံခြုံခြင်းနှင့် တစ်နေ့ထက် တစ်နေ့ တစ်စတစ်စ နည်းပါးလာချေမည် မလွဲ။ 
 
 “ဘုတ်ဆုံရေ၊ ဘုတ်ဆုံ” 
 အိမ်ဘေးတွင် အလေ့ကျကြီးကို တတွတ်တွတ်နှင့် အလွမ်းသယ် အစာကျွေးနေသော 
ဘုတ်ဆုံ အပြေးကလေး ရောက်လာသည်။ 
 
 “ဘုတ်ဆုံရေ၊ ဦးကြည်ကို သွားခေါ်၊ ဝါးဝယ်ပြီး အလေ့ကျကြီးအတွက် အိမ်အောက်မှာ 
ကြက်ခြံ ဆောက်ပေးပါလို့ပြော၊ နင့်အလေ့ကျကြီးကို ခြံခတ်ထားရတော့မယ် ဘုတ်ဆုံ” 
 
 ဘုတ်ဆုံသည် ဝေခွဲမရ၊ နားမလည်သော မျက်နှာနှင့် ကျွန်မကို ပြန်ကြည့်နေသည်။ 

□ 
 
 “မမရေ မမ၊ အလေ့ကျကြီးကို လာကြည့်ပါဦး၊ လွှတ်လိုက်ရမလား” 
 “ဟဲ့ လွှတ်လို့ ဘယ်ဖြစ်မလဲ။ ဘာဖြစ်လို့လဲ” 
 အလေ့ကျကြီး၏ အစွမ်းအစကို လူတွေက ဖော်ထုတ်အသိအမှတ်ပြု၊ လူတွေကပင် 
ထောင်ကျော်တန်ဖိုး ဖြတ်ပြီးမှ လိုချင်သူများ တီးတိုးတီးတိုး ဖြစ်နေကြသည်။ တချောင်းချောင်း 
တမြောင်းမြောင်း ဖြစ်နေကြသည်။ တမေးမေး တစမ်းစမ်း ဖြစ်နေကြသည်။ လွှတ်လိုက်လျှင် 
အစအန ရှာရတော့မည် မဟုတ်။ 

 “အစာလည်း မစားတော့ဘူး၊ သူ့သားတွေ မယားတွေလည်း အနားလာရော 
ထွက်ရှာချင်လွန်းလို့ မမရယ်၊ ဟိုတိုးဒီတိုးနဲ့ အတောင်တွေလည်း စုတ်ပြတ်ကုန်ပြီ၊ တစ်ကိုယ်လုံး 
အနာတွေ ဖြစ်နေပြီ၊ သနားပါတယ်” 
 “ဟေ... ဟုတ်လား” 
 
 ရွှေဝါအား ထားရာ ခြံသို့ ကျွန်မ ဆင်းကြည့်မိပါသည်။ ကျွန်မအား မြင်သောအခါ 
ဝါးတိုင်ကြားမှ ခေါင်းထွက်၍ တအွတ်အွတ် လုပ်ပါတော့သည်။ ကျွန်မ မကြည့်ရက်တော့ပါ။ 
 
 “ဘုတ်ဆုံရယ် ထားလိုက်ပါဦးဟယ်” 
 “အစာလည်း မစားဘူး မမရဲ့” 
 “အေးဟယ်၊ စားသလောက်တော့ ဝ,အောင် ကျွေးပါဟယ်၊ မမ ရန်ကုန် ပြန်ရင် 
ယူသွားမယ်၊ ဟိုမှာက ခြံလည်းကျယ်တယ်၊ လုံလည်း လုံတယ်၊ သူ့သားတွေ မယားတွေပါ 
ဝယ်လို့ရ ဝယ်ပြီး သယ်လို့ရ သယ်သွားမယ်” 
 “မမ ဘယ်တော့ ရန်ကုန်သွားမလဲ” 
 “သန်ဘက်ခါ” 
 
 သို့နှင့်… နောက်နေ့အိပ်ရာထ… 
 “မမရေ… မမ” 
 ဘုတ်ဆုံ အလန့်တကြား ခေါ်တတ်မှန်း သထိားသော်လည်း ရင်ထဲ ထိတ်သွားသည်။ 
 “မမရယ်” 
 မျက်ရည်တွေကျ၍ ငိုပါတော့သည်။ 
 “ဘာဖြစ်လို့လဲ ဘုတ်ဆုံ ” 
 
 မသိစိတ်က သိနေသလိုလို ရှိသော်လည်း မေးကြည့်မိသည်။ ဘုတ်ဆုံ ကျွန်မရှေ့မှ ချာခနဲ 
လှည့်ထွက်သွားသည်။ အိမ်အောက်သို့ ကတိုက်ကရိုက် ဆင်းလာခဲ့သည်။ မနက်က ရွှေဝါ တွန်သံ 
မကြားမိခြင်းကို သတိရသည်။ 
 
 “အလေ့ကျကြီး သေပြီလေ မမရဲ့၊ ရွှေဝါ သေပြီ” 
 ရွှေဝါ အသက်မရှိတော့ပါ။ အိပ်တန်းကကျပြီး သေနေပါသည်။ မျက်စိ မှိတ်လျက် ရှိသည်။ 
တောငပ်ံနှစ်ဖက်မှာ ဘေးသို့ ကားနေသည်။ 
 
 “မမ၊ မမ ရွှေဝါ ကြက်နာကျတာလားဟင်” 
 ဘုတ်ဆုံအမေးကို ကျွန်မ မဖြေပါ။ သူ့မိသားစုနဲ့ခွဲပြီး မနေချင်တဲ့နေရာမှာ နေရတဲ့ စိတ်၊ 
နောက်ြပီး လူတွေကို နာကြည်းတဲ့ စိတ်။  
 
 လူတွေသည် ရွှေဝါ၏ အစွမ်းအစတွေကို ဖော်ထုတ်သည်။ မြှောက်စား ချီးကျူးကြသည်။ 
တန်ဖိုး သတ်မှတ်ကြသည်။ သို့နှင့် လွတ်လပ်မှု ပျော်ရွှင်မှု ဆုံးရှုံးရသည်။ ထိုဒဏ်ကပင် ရွှေဝါအား 

အသည်းခိုက် ခံစားရစေမည်။ ကြက်နာကျခြင်းထက် ‘အသည်းနာ၍ အသည်းပေါက်၍’ 
သေရသည်ဆိုပါမူ…။ 

ခင်ပန်နှင်း 
သောင်းပြောင်းထွေလာ ရယ်စရာမဂ္ဂဇင်း 

၁၉၈၆၊ နိုဝင်ဘာလ။ 

ဆေးခါးကြီးဆေးခါးကြီးဆေးခါးကြီးဆေးခါးကြီး((((ခင်မျိုးချစ်ခင်မျိုးချစ်ခင်မျိုးချစ်ခင်မျိုးချစ်)))) 
 
 တစ်နှစ်လုံး နေလို့မှ ကိုယ့်အိမ်ကိုယ့်ယာကို တစ်လလောက်သာ နေရသော 
စစ်ဘက်အရာရှိ၊ နယ်လှည့်အရာရှိများအဖို့ မထူးခြားလှသော်လည်း နေ့စဉ်နှင့်အမျှ ရုံးနှင့် အိမ် 
အချိန်မှန်မှန် သွားလေ့ ပြန်လေ့ရှိသော ကိုဖေသိန်းအဖို့မူ တစ်ညအိပ်မျှ အိမ်မှ တခြားသို့ 
သွားရသည်ကိုပင် ယောင်ချာချာ ဖြစ်နေသည်။ 
 
 ကိုဖေသိန်းသည် မျက်နှာဖြူ ကုမ္ပဏီကြီးတစ်ခ၌ု အထက်လူကြီးများက ယုံကြည် 
စိတ်ချရသော မန်နေဂျာတစ်ဦး ဖြစ်သည်။ ရိုးသားဖြောင့်မတ်ခြင်းဟူသော ဂုဏ်အပြင် အလုပ်ကို 
သေသပ်ကျနစွာ လုပ်တတ်ခြင်း၊ နားလည်ကျွမ်းကျင်ခြင်းဟူသော ဂုဏ်ဝိသေသများကြောင့် 
မျက်နှာဖြူ အရာရှိကြီးများက အထူးမြှောက်စားခြင်း ခံရသည်။ အသက်အရွယ်အားဖြင့်လည်း ၃၀ 
ကျော် ၄၀ တွင်း ဖြစ်ရာ သားသမီး ၃ ယောက် ရှိသည်။ သားအကြီးဆုံးမှာ ယခုနှစ် 
မက်ထရစ်အတန်း ရောက်နေပြီ။ အလတ်မှာ ၈ တန်း ဖြစ်၍ သမီးအငယ်ဆုံးကလေးမှာ အသက် 
၁၀ နှစ်ရှိ၍ ၅ တန်း ရောက်နေပြီ။ ကိုဖေသိန်း၊ ဇနီး မမကြီးနှင့် သားသမီး ၃ ယောက်တို့မှာ 
အလွန်ချစ်ခင်ကြ၍ သူတို့ တစ်သက်တာတွင် မခွဲဖူးဘူးဟု ဂုဏ်ယူ၍ ပြောကြတတ်သည်။ 
 
 တစ်နေ့သော်ကား ကုမ္ပဏီနှစ်ချုပ်စာရင်းများ လုပ်ရန်ကိစ္စကို နေ့ရော ညပါ စိုင်းပြင်းရန် 
ရှိသည်။ အထက်လူကြီးများက ကိုဖေသိန်းကို တာဝန်လွှဲသဖြင့် တစ်ညအိပ်လုပ်ပေးရန် 
အကြောင်းဖြစ်လာသည်။ ကိုဖေသိန်းမှာ အင်းစိန်တွင် နေသဖြင့် နေ့စဉ် လော်ကယ်မီးရထားနှင့် 
ရုံးတက် အိမ်ပြန်သည်။ သူ သွားချိန် လာချိန်မှာ မီးရထား အချိန်ကဲ့သို့ မှန်ကန်သည်။ ထိုနေ့ 
အထက်လူကြီး ဖြစ်သူက ကိုဖေသိန်းအား အိမ်မပြန်ဘဲ ရုံးမှာပင် အလုပ်ဆက်လုပ်။ 
နောက်တစ်နေ့မှ ပြန်ရန် ပြောသည်ကိုပင် “အိမ်ကိုမပြောခဲ့ရင် စိတ်ပူနေလိမ့်မယ်”ဟု 
အခွင့်တောင်း၍ ခါတိုင်း ရုံးဆင်းချိန်မှာပင် ပြန်လာခဲ့သည်။ 
 
 ကိုဖေသိန်း အိမ်ပြန်လာလျှင် ထုံးစံအတိုင်း သားသမီးများက လွယ်အိတ်၊ ထီး တို့ကို 
လှမ်းယူကြသည်။ ဖိနပ်ချွတ်ပေးကြသည်။ ဆူညံအောင် သူ့ထက်ငါ စကားလုပြောကြသည်။ ထိုည 
ရုံးပြန်အိပ်ရမည်ကို ကိုဖေသိန်း ချက်ချင်း မပြောသေး။ ရေမိုးချိုး မမောအပန်းဖြေပြီး 
ထမင်းစားပွဲတွင် သားသမီးများ အစုံအညီ စားကြရင်း ပြောသည်။ 
 
 “ဟင်… ဒါဖြင့် ဒီည ပုံနားမထောင်ရတော့ဘူး…”ဟု သမီးကလေးက ပြောသည်။ 
 “ဟိုဂဏန်းပုစ္ဆာ ပြမယ်ဆို”ဟု သားအလတ်က မေးသည်။ 
 “ကျွန်တော် ရေးထားတဲ့ အက်ဆေးကလေးကို ဖေဖေ့ ပြမလို့ဟာ”ဟုသားကြီးက 
ညည်းလိုက်သည်။ 
 
 မမကြီးက “ဪ… ဟုတ်လား”ဟုသာ ပြော၍ ခဏနေပြီး “ရုံးမှာ အိပ်စရာနေရာ 
ရှိရဲ့လား၊ သမံတလင်းဆိုရင် စိမ့်အေးပြီးနေမယ်နော်… ဥတုရာသီက ပျက်သနဲ့…”ဟု 
စိုးရိမ်မကင်းသံနှင့် ပြောသည်။ 

 “ရုံးမှာ ၁၂ နာရီ ၁ ချက်လောက်အထိ ထိုင်ရမှာပဲ၊ မိုးလင်းချင်လည်း လင်းသွားမယ်၊ 
အိပ်ချင်ရင် ပက်လက်ကုလားထိုင်ပေါ်မှာ လှဲရမှာပဲ…”ဟု ကိုဖေသိန်းက ပြန်ပြောသည်။ 
 
 “အလုပ် လုပ်တာများကလည်း ပင်ပန်းလိုက်လေနော်၊ ဒါဖြင့် နောက်တစ်နေ့ကော 
ဆက်လုပ်ရဦးမှာလား” 
 
 “နောက်တစ်နေ့တော့ ဘယ်ရုံးတက်နိုင်တော့မလဲ၊ ရုံးတက်ချိန်အထိ ခဏနေပြီး 
အိမ်ပြန်နားရမှာပေါ့…၊ နေ့လယ် လိုကယ်ရထားနဲ့ ပြန်လာခဲ့မယ်လေ…၊ မနက်စာ ထမင်း အိမ်မှာပဲ 
စားမယ်…” 
 
 “ဒါဖြင့် အိပ်ရာခင်း ယူဖို့ မလိုဘူးပေါ့၊ ဆွယ်တာလက်ရှည်နဲ့ မာဖလာ 
ထည့်ပေးလိုက်မယ်…” 
 
 မမကြီးသည် လက်ဆွဲသားရေအိတ်ကလေး တစ်လုံးတွင် အနွေးထည်များနှင့် 
ပရုတ်ဆီဘူး၊ မျက်နှာသုတ်ပုဝါ၊ သွားတိုက်ဆေး၊ သွားပွတ်တံ၊ ဆပ်ပြာ အစုံထည့်ပြီး “ကဲ… 
ကြည့်ပါဦး… ဘာလိုသေးသလဲ…”ဟု ကိုဖေသိန်းကို ပြသည်။ 
 
 “အံမာလေးကွာ… တစ်ညကလေး ခဏသွားတာပဲ၊ မြောက်ဝင်ရိုးစွန်းကို 
သွားတာကျနေတာပဲ”ဟု ကိုဖေသိန်းက ပြော၍ ရယ်သည်။ 
 
 မမကြီးက… “ညဉ့်နက်ခံ အလုပ်လုပ်ရရင် ဆာဦးမှာ”ဟု ပြော၍ ဓာတ်ဘူးနှင့် ကော်ဖီ 
ဖျော်ထည့်ပေးလိုက်သည်။ ပေါင်မုန့် ထောပတ်သုတ်ကိုလည်း ထုပ်ပေးလိုက်သည်။ 
 
 “ကဲ ဘာလိုသေးလဲ၊ ဪ… မေ့နေတယ်၊ အပျင်းပြေ စားရအောင် ချူးယင်းဂမ်း… 
ဆေးလိပ်၊ မီးခြစ်…. ပြီးတော့ကော…” 
 
 ကိုဖေသိန်းက မမကြီး ပြောပုံဆိုပုံကို သဘောကျကာ ပြုံးနေသည်။ 
 
 “အဆာမခံနဲ့နော်… ဟောဒီ ဓာတ်ဘူးထကဲ ကော်ဖီကုန်ရင် အဝယ်ခိုင်းပြီး ထပ်ဖြည့်ထား၊ 
ခဏလောက်ဖြစ်ဖြစ် မှိန်းလိုက်ဦး၊ မနက်ကျရင် မူးနောက်ကြီးနေဦးမယ်၊ သိပ်မောနေရင် 
ပြန်မလာနဲ့… ရုံးနားနီးတဲ့ ကိုဘစိုးတို့အိမ်မှာ သွားအိပ်နေ ဟုတ်လား၊ နေ့လယ် ပြန်မရောက်ရင် 
အဲ့ဒီလိုပဲ မှတ်ထားမယ်၊ စိတ်ပူမနေဘူး…၊ ပြန်နိုင်မှ ပြန်လာခဲ့၊ အိမ်က စိတ်ပူနေလိမ့်မယ်ဆိုပြီး 
ကမန်းကတန်း ပြန်မလာနဲ့၊ လမ်းမှာ မူးမော်နေမယ်၊ ညနေ ခါတိုင်း ရုံးဆင်းချိန်မှပဲ ပြန်လာပေါ့”ဟု 
မမကြီးက တတွတ်တွတ် မှာသည်။ 
 
 ကိုဖေသိန်းသည် သားရေအိတ် လက်ဆွဲ၍ ဘူတာရုံသို့ လာခဲ့သည်။ အိမ်မှ တခြား 
သွားလေ့သွားထ မရှိသဖြင့် ယောင်ချာချာ ဖြစ်နေသည်။ ရန်ကုန်နှင့် အင်းစိန် မဟုတ်ဘဲ 
ခရီးအဝေးကြီး သွားရသလို ထင်နေသဖြင့် သူ့ဘာသာ ရယ်ချင်သွားသည်။ သူ့လို သားသမီး 

သားမယားကို အလွန်ချစ်သော လူကြီးတစ်ယောက် တစ်သက်နှင့်တစ်ကိုယ် အိမ်နှင့် မခွဲဖူးဘဲ 
တစ်ခါခွဲ၍ ခရီးသွားရာ ထိုအခါ ပထမအကြိမ်နှင့် နောက်ဆုံးအကြိမ်ဖြစ်၍ အကွဲကြီးကွဲရသည်။ 
ထိုဇာတ်လမ်းကို သတိရ၍ ဝမ်းနည်းသလို၊ စိုးရိမ်သလို ကျောစိမ့်သွားသည်။ 
 
 “ဟယ်…. နိမိတ်မရှိ… နမာမရှိ…”ဟု ဖျောက်သော်လည်း မရဘဲ ထိုအကြောင်းကိုသာ 
သတိရနေသည်။ 
 
 ‘ရန်ကုန်နှင့်အင်းစိန်… လမ်းကူးမှာ ဘာဖြစ်နိုင်လို့လဲ…’ဟု သူ့ကိုယ်သူ အားပေးရင်း 
‘ကံကြမ္မာဆိုတာ ခြေတစ်လှမ်း လှမ်းရုံနဲ့ တွေ့တတ်တာ’ဟု ပြန်ကြောက်သွားပြန်သည်။  
 
 ညနေခင်း အမှောင်အား များလာသည်။ ဘူတာရုံတွင်းရှိ မှေးမှိန်သော 
ဓာတ်မီးလုံးကလေးများနှင့် ဟိုတစ်စု၊ သည်တစ်စု ပြောက်တိပြောက်ကျား စုနေသော 
ခရီးသည်များ၊ ကူလီများကို မြင်ရပုံမှာ စုံထောက်ဝတ္ထုထကဲ ဇာတ်ကွက်ဆင်ထားပုံနှင့် တူသည်။ 
သူ့စိတ်ထဲတွင် တစ်စုံတစ်ခု ဖြစ်တော့မှာလို့ စိုးရိမ်နေသည်။ လမ်းမှာ ငါ ဘာများ ဖြစ်မလဲ… 
တစ်ဖန် အိမ်ကို ပြန်သတိရ၍ စိုးရိမ်သည်။ 
 
 ‘မိန်းမနဲ့ ကလေးတွေ ည ဘယ်လိုနေကြမလဲ၊ ဓားပြပဲ တိုက်မလား…၊ အနုကြမ်းပဲ 
စီးမလား…၊ ကာလကြီးက ကောင်းတာမဟုတ်ဘူး…’စသည်ဖြင့် အမျိုးမျိုး စိုးရိမ်သည်။ 
 
 ဤသို့ စဉ်းစားရင်းပင် မီးရထားပေါ်သို့ ရောက်ခဲ့သည်။ မီးရထားတွဲတွင် လူတစ်ယောက်မျှ
မရှိ။ သူ တစ်ယောက်တည်း ဖြစ်၍ အားငယ်သလိုလို ဖြစ်မိသည်။ မီးရထားတွဲထတွဲင် 
တစ္ဆေအချောက်ခံရသည့် ဝတ္ထု၊ အသတ်ခံရသည့် ဝတ္ထုများကို သတိရနေသည်။ သူ့ကိုယ်သူ 
ယောက်ျားမဟုတ်သလိုပဲဟု အပြစ်တင်မိသည်။ ကြောက်တာလည်း မဟုတ်၊ အားငယ်သလိုလို၊ 
စိုးရိမ်သလိုလို ဖြစ်နေသည်။ ဘာကြောင့်လဲ မသိ၊ မဟုတ်တာတွေချည်း တွေးနေမိသည်။ မီးရထား 
တဂျုန်းဂျုန်းခုတ်သံကို နားထောင်ရင်း ပြတင်းပေါက်မှ ခေါင်းပြူကာ ဟိုငေး သည်ငေး 
ငေးလိုက်လာသည်။ 
 
 တစ်ခဏကြာလျှင် မီးရထား သမိုင်းဘူတာတွင် ဆိုက်သည်။ ဆင်းကြ၊ တက်ကြသည်ကို 
ငေးကြည့်ပြန်သည်။ အတက်အဆင်း မများလှ။ ချောက်ကပ်ကပ်ပင် ဖြစ်သည်။ မီးရထား 
ထွက်ခါနီးမှာ ဂါဝန်ဝတ် ကပြားမလေးတစ်ယောက် မမီမကန်းနှင့် ကိုဖေသိန်း စီးနေသည့် တွဲကို 
တက်လာသည်။ ကိုဖေသိန်းနှင့် မျက်နှာချင်းဆိုင် ခုံတန်းလျားပေါ်သို့ သက်ပြင်းသက်မချကာ 
ထိုင်လိုက်သည်။ သူ့လက်ထဲက ထီးနှင့် ပစ္စည်းများကို သူ့နံဘေး ချထားကာ ပြတင်းပေါက်မှ 
ခေါင်းပြူ၍ တောင်ကြည့်မြောက်ကြည့် ကြည့်နေသည်။ 
 
 ကိုဖေသိန်းသည် အစက သူတစ်ယောက်တည်း ပျင်းနေသဖြင့် ခရီးသွားဖော်တစ်ယောက် 
ပါလာသည်ကို ဝမ်းသာသွားမိသည်။ ကပြားမကလေးသည်။ မဂ္ဂဇင်းတစ်အုပ်ကို ဖတ်နေသည်။ 
သူ့ဘေးနားမှာ ချထားသော လက်ဆွဲ သားရေအိတ်ကို ကြည့်ခြင်းအားဖြင့် ညအိပ်ညဉ့်နေ 
တစ်နေရာကို သွားမလို့ပဲဟု ကိုဖေသိန်း တွေးမိသည်။ အသက်မှာ ၂၀ ကျော်ခန့် ရှိလိမ့်မည်။ 

မျက်လုံးမှာ အနက်ဖြစ်၍ အသားမှာ အင်္ဂလိပ်အစစ်လောက် မဖြူသော်လည်း အသားလတ် 
ဖြစ်သည်။ ဆံပင်မှာ နီကြံကြံ ဖြစ်၍ အင်္ဂလိပ်သွေး မနည်းလှကြောင်း ထင်ရှားသည်။ 
 
 ကိုဖေသိန်းသည် ကပြားမကလေးကို မသိမသာ အကဲခတ်သည်။ ခေတ်အခါ 
မကောင်းလှသော်လည်း သူတို့ လူမျိုးဓလေ့အတိုင်းပင် တစ်ယောက်တည်းလည်း သွားတာပဟဲု 
အောက်မေ့မိသည်။ အင်းစိန်နှင့် ရန်ကုန် မိနစ်လေးဆယ်လောက် ကြာသည့်ခရီးကို ကိုဖေသိန်း 
စိတ်ထတွဲင် အလွန်ကြာလှသည်ဟု ထင်သည်။ တစ်ခါက သူတို့ မိသားဖသားတစ်စု မန္တလေးမှ 
ရန်ကုန်အထိ စာပို့သင်္ဘောကြီး စီးလာကြစဉ်က ရှစ်ရက်မျှ ကြာသည်ကိုပင် ရက်တိုလှသည်ဟု 
ထင်မိခဲ့သည်။ တစ်ဘူတာပြီး တစ်ဘူတာ ဆိုက်သော်လည်း နောက်ထပ်ခရီးသည် 
တက်မလာကြသဖြင့် ကိုဖေသိန်းနှင့် ကပြားမကလေး နှစ်ယောက်သာ တစ်တွဲလုံး ရှိသည်။ 
ကိုဖေသိန်းသည် သူ့မိန်းမ မမကြီးအကြောင်း သတိရမိသည်။ သူတို့ အကြောင်းပါကြခါစက 
မမကြီးသည် ကိုဖေသိန်းကို စိတ်မချ။ သဝန်ကြောင်တတ်သည်။ ကိုဖေသိန်းက နားဝင်အောင် 
အမျိုးမျိုး နားချတရားဟောခဲ့ဖူးသည်ကို ပြန်သတိရသည်။ 
 
 “ယောက်ျားဆိုတာ ကိုယ်က နေရာတကာ လိုက်ကြည့်နေနိုင်တာ မဟုတ်တော့ 
စိတ်မချနေရင် ကိုယ်ပဲ စိတ်ဆင်းရဲမှာပေါ့၊ ဒီတော့ တစ်ခု စိတ်ထဲ မှတ်ထားဖို့က ဘယ်လိုပဲ 
ကိုယ်က သဝန်ကြောင်ပြီး စိတ်မချပေမဲ့ သူတို့လုပ်ချင်ရင် လုပ်လို့ဖြစ်တာပဲ၊ ကိုယ် ဘာမှ 
မတတ်နိုင်ဘူးဆိုတဲ့ အချက်ကို လက်ခံထားလိုက်ရုံပဲ…၊ အဲဒါကို လက်ခံဖို့ကတော့ ဆေးခါးကြီး 
မျို ရသလို လွယ်တဲ့ကိစ္စ မဟုတ်ဘူး၊ အဲဒီဆေးခါးကြီး မျို နိုင်ရင် ဘာမှ စိတ်ပူစရာ မရှိတော့ဘူး၊ 
စိတ်ချထားလိုက်ရုံပဲ။ ပွေချင်တဲ့ ရှု့ပ်ချင်တဲ့ ယောက်ျားဟာ ရှု့ပ်မှာ ပွေမှာပဲ၊ မျက်ကွယ်မျက်မှောက် 
မယုံရတဲ့ ယောက်ျားမျိုးကို ဘယ်လိုမှ တားလို့ မရဘူး၊ ဒီတော့ကွယ်… မမကြီး 
စိတ်အေးအေးထားပါ၊ ကိုယ် တစ်ခု ကတိပေးမယ်၊ မမကြီးကိုလေ ဘယ်တော့မှ မလိမ်ဘူး၊ 
မဟုတ်တာ လုပ်မှားမိရင်လည်း အမှန်အတိုင်း ပြန်ပြောပြမယ်၊ အဲဒါ… မမကြီး 
ခွင့်လွှတ်နိုင်ရင်လည်း ခွင့်လွှတ်ပေါ့…၊ ခွင့်မလွှတ်ရင်လည်း ပေးတဲ့ အပြစ်ကိုခံမယ်၊ အဲဒါ တစ်ခုပဲ 
ယုံကြည်စိတ်ချစမ်းပါ…၊ ဒါမှ မမကြီးလည်း စိတ်ချမ်းသာ၊ ကိုယ်လဲ စိတ်ဖြောင့်မယ်…” 
 
 ကိုဖေသိန်းနှင့် မမကြီးတို့သည် ယုံကြည်မှုစာချု ပ် ချုပ်ကြသည်။ သူတို့မိသားတစ်စု၏ 
အခြေခံဥပဒေမှာ ယုံကြည်မှု ဖြစ်သည်။ ထိုဥပဒေနှင့်ပင် ကလေးများကို အုပ်ချုပ်ခဲ့သည်။ 
ကလေးများ စာအုပ် ပျောက်မှု၊ ကျောင်းပြေးမှု အစရှိသည့် ပြစ်မှုများကို ဖုံးကွယ်ထားလေ့ မရှိ။ 
လူကြီးကို အားလုံး ပြန်ပြောကြသည်။ ‘လိမ်ပြော’ဟူသော စကားလုံးမှာ သူတို့မိသားစုတစ်စု၏ 
အဘိဓာန်တွင် မပါဘဲ ရှိသည်။ ကလေးများကို ငယ်စဉ်ကပင် အမှန်ကိုသာ ပြောတတ်အောင် 
သင်ပေးခဲ့သည်။ ကလေးတွေကို အမှန်ပြောတတ်အောင် သင်ပေးရသည့်အတွက် လူကြီးတွေမှာ 
အချုပ်အချယ် ဖြစ်သည်ကို ကိုဖေသိန်း သတိရ၍ သူတစ်ယောက်တည်း ပြုံးမိသည်။ 
လူကြီးမိဘများက ကလေးများကို အသေးအဖွဲ ကလေးကအစ မလိမ်ဘဲ နေရသည်။ 
 
 “ဖေဖေ ရုံးက ပြန်လာရင် ခဲတံရောင်စုံ ဝယ်ခဲ့နော်”ဟု မှာလျှင် တကယ် ဝယ်ခဲ့နိုင်မှ 
“ဝယ်ခဲ့မယ်”ဟု ပြောသည်။ 
 “ကနေ့ညနေ ဘောလုံးပွဲ လိုက်ပို့ပါ”ဟု ပူဆာလျှင်လည်း ထိုနည်းတူ ဖြစ်သည်။ 

 ဤသို့ လူကြီးများကိုယ်တိုင်က ကလေးများပေါ်တွင် ကတိတည်၍ မလိမ်ခဲ့ဖူးသဖြင့် 
ကလေးများကလည်း လူကြီးများအပေါ်တွင် ယုံကြည်သည်။ ကလေးများ မလိမ်စေချင်လျှင်၊ 
မဆဲစေချင်လျှင်၊ လူကြီးများက စ၍ မလိမ်ဘဲ မဆဲဘဲ နေကြရသည်။ 
 
 ကိုဖေသိန်းသည် သူ့ကလေး သုံးယောက် တစ်ဦးစီ လိမ္မာပုံကို သတိရနေသည်။ 
လိမ္မာအောင် ဆုံးမတတ်သည့် သူတို့အမေကို ကျေးဇူတင်မိသည်။ 
 
 မမကြီးမှာ မိန်းမသားဖြစ်၍ စိတ်နေစိတ်ထား မိန်းမသဘာဝအတိုင်း အပြစ်အနာ 
ရှိစေကာမူ ကိုဖေသိန်းက ဖျောင်းဖျရာကို လိုက်နာခဲ့သည်။ 
 
 ကိုဖေသိန်း၏ စိတ်များသည် ၁၀ မိနစ်အတွင်း ရှေးဟောင်းနှောင်းဖြစ်တွေ စုံသွားအောင် 
တွေးနေသည်။ စိတ်များလည်း တယ်လျင်မြန်ပါကလား။ တစ်ခဏကလေးမှာပင် ရာဇဝင်အူပေါက် 
ဇာတ်လှန်တွေးနိုင်သည်။ 
 
 ကြည့်မြင်တိုင်ဘူတာဆိုက်ရာ အဆင်း အတက် များလာသည်။ ယောက်ျား မိန်းမတစ်စု 
ကိုဖေသိန်းတို့ တွဲပေါ်သို့ တက်လာကြသည်။ ကပြားမကလေး ထိုင်သည့် ခုံကို စုထိုင်ကြရာ 
ကပြားမကလေးသည် သူ့ပစ္စည်းတွေနှင့် ကိုဖေသိန်းဘက်သို့ ရွှေ့လာသည်။ ကိုဖေသိန်းသည် 
ငယ်စဉ်က သူ့မိန်းမ သဝန်ကြောင်တတ်ပုံကို သတိရ၍ ယခုကဲ့သို့ မိန်းကလေးတစ်ဦးနှင့် 
တစ်ခုံတည်း ထိုင်ခရီးသွားသည်ကို ငယ်စဉ်ကသာဆိုလျှင် ခွန်းကြီးခွန်းငယ် စကားများကြမည် 
အမှန် ဖြစ်သည်။ 
 
 ယခု ကိုဖေသိန်း ချမှတ်သည့် ယုံကြည်မှု အခြေခံဥပဒေကို လက်ခံပြီး ဖြစ်သဖြင့် 
ကိုဖေသိန်းကို ယုံကြည်စိတ်ချနေခဲ့သည်။ 
 
 ကိုဖေသိန်းက “ကိုယ်မှားမိရင်… မှားတာ တစ်ခုခု လုပ်မိရင်… ဖုံးမထားဘူး၊ ပြန်ပြောမှာပဲ၊ 
ခွင့်လွှတ်နိုင်ရင်လည်း ခွင့်လွှတ်၊ ခွင့်မလွှတ်လည်း ပေးတဲ့အပြစ်ကို ခံမယ်…”ဟု ပြောခဲ့သည်ကို 
မမကြီး အလွန်သဘောကျသည်။ 
 
 “ဘယ်လို အပြစ်မျိုးပဲ လုပ်မိလုပ်မိ သူများနား ကြားလို့ဝမှ သိရတာမျိုး မဟုတ်ဘဲ၊ ကျွန်မ 
ဦးဆုံးသိပါရစေ”ဟု ပြောဖူးသည်။ 
 
 ကိုဖေသိန်းသည် သူ့နံဘေးက ထိုင်နေသော ကပြားမကလေးကို ကြည့်ကာ မဆီမဆိုင် 
တွေးနေသည်။ အဲဒီလို ယုံကြည်မှု အခြေခံဥပဒေ လုပ်လာခဲ့ကြတာ သားအကြီးဆုံးပဲ ၁၆ နှစ်သား 
ရှိပြီ။ တစ်ခါမှ ငါ မှားခဲ့တယ်ဆိုတဲ့ ဝန်ခံချက်မျိုး မပေးခဲ့ရသေးဘူး၊ တကယ်လို့များ… မိုက်မှားလို့ 
ဟိုတုန်းက သဘောတူညီခဲ့ကြတဲ့အတိုင်း ဖွင့်ပြောရင် မမကြီးဟာ တကယ် ခွင့်လွှတ်နိုင်ပါ့မလား။ 
အဲဒါ သိချင်တာနှင့်ပင် တစ်ခါလောက် မှားကြည့်ရကောင်းမလား…။ ဟာ… ငါ ဘယ့်နှယ့်တွေ 
လျှောက်တွေးနေတာလဲ…။ 

 ဘုရားလမ်းဘူတာ ဆိုက်လျှင် ခရီးသည်တွေအားလုံးလိုလိုပင် ဆင်းသွားရာ၊ ကိုဖေသိန်း 
တစ်ယောက်တည်း ကျန်ခဲ့သည်။ ကပြားမကလေးသည် သူ့ပစ္စည်းများ ယူ၍ ဆင်းသွားရာ၊ 
ကိုဖေသိန်း ငေးကြည့်မိသေးသည်။ ရန်ကုန်နှင့်အင်းစိန် ခရီးစပ်ကြားမှာ ဝတ္ထုထမှဲာလို လူသတ်မှု၊ 
ဓားပြမှု၊ အချစ်မှုတွေ မဖြစ်ပေမယ့် စိတ်ကူးတွေတော့ အတော်လွင့်တာပဲ…။ စိတ်ကူးနဲ့ဆင်တဲ့ 
ဇာတ်ကွက်တွေ စုံသားပဲဟု တွေးမိသည်။ 
 
 ရန်ကုန်ဘူတာသို့ ရောက်လျှင် ကိုဖေသိန်းသည် သူ့လက်ဆွဲသားရေအိတ်ကို ဆွဲ၍ 
ဆင်းခဲ့သည်။ ကိုဖေသိန်းသည် ရုံးစားပွဲတွင် ထိုင်၍ အလုပ်များ လုပ်နေရသောအခါ၌ကား 
လမ်းတွင် စဉ်းစားခဲ့သမျှများ မေ့ပျောက်ကာ အလုပ်မှာပင် စိတ်ဝင်စားနေသည်။ တစ်ရုံးလုံးတွင် 
မိမိနှင့် စာရေး နှစ်ဦးသာ ရှိသည်။ ရုံးဒလဝမ်ကြီး တဂေါက်ဂေါက် လမ်းလျှောက်သံနှင့် 
နာရီခေါက်သံကသာ သူတို့ကို အားပေးလျက် ရှိသည်။ ကိုဖေသိန်းသည် အိမ်က ပါလာသည့် 
ပေါင်မုန့်နှင့် ကော်ဖီ သောက်လိုက်၊ အလုပ်လုပ်လိုက်နှင့် အချိန်ကုန်မှန်းမသိဘဲ ရှိသည်။ 
 
 ညဉ့်နက်လာသောအခါ ချမ်းလာသဖြင့် ဆွယ်တာလက်ရှည် ထုတ်ဝတ်ဦးမှပဲဟု 
လက်ဆွဲသေတ္တာကို ဖွင့်လိုက်သည်။ ဖွင့်လိုက်လျှင် ဖွင့်လိုက်ချင်း ပွဲလမ်းသဘင် 
အခမ်းအနားများတွင် မိန်းမများစုနေသည့် နေရာကို ဝင်သွားမိသည့်အခါ ရတတ်သည့် ရေမွှေးနံ့၊ 
ပေါင်ဒါနံ့၊ အမွှေးနံ့တစ်မျိုးသည် ကိုဖေသိန်း နှာဝကို  ချူလိုက်သည်။ ကိုဖေသိန်း ကြက်သီးဖျန်းခနဲ 
ထသွားသည်။ သေတ္တာအတွင်းသို့ ကြည့်လိုက်သောအခါ ထခုန်မိမတတ် အံ့ဩသွားသည်။ 
လက်ဆွဲသေတ္တာထဲတွင် သူ့ဇနီး ထည့်ပေးလိုက်သည့် မာဖလာ၊ ဆွယ်တာ အစရှိသည်တို့ကိုကး 
မတွေ့ရဘဲ၊ ဖဲသားပေါ်တွင် ကြွေပန်း ထိုးထာသည့် မိန်းမဝတ်ရုံ အရှည်ကြီးတစ်ထည် ကျကျနန 
ခေါက်ထည့်ထားသည်ကို တွေ့ရသည်။ ထိုဝတ်ရုံအင်္ကျီမှာ အင်္ဂလိပ်မများ ညဝတ်အင်္ကျီပေါ်မှာ 
ခြုံဝတ်သည့် ဝတ်ရုံဖြစ်ရာ မီးရထားပေါ်မှာ တွေ့သည့် ကပြားမကလေးနှင့် သေတ္တာချင်း မှားခဲ့ပြီဟု 
ဟုတ်တိုင်းပင် တွေးမိသည်။ ကိုဖေသိန်းသည် ဥစ္စာရှင်၏ အမည်၊ နေရပ်များကို တွေ့ရလို 
တွေ့ရငြား သေတ္တာထဲ ရှာကြည့်သည်။ မိန်းမ အသုံးအဆောင် ပေါင်ဒါဘူး၊ လက်ကိုင်ပဝါ၊ ရေမွှေး၊ 
မျက်နှာသုတ်ပဝါနှင့် ညဝတ်ဘောင်းဘီရှည်၊ အင်္ကျီလက်ရှည်များကိုသာ တွေ့ရသည်။ 
အသုံးအဆောင် ပစ္စည်းများမှာ အဖိုးတန် အကောင်းစားများ ဖြစ်သည်။ ရေမွှေးနံ့ကလေးမှာ 
တသင်းသင်း ဖြစ်၍ ညနေက တွေ့ခဲ့သည့် ကပြားမကလေးကို မျက်စိထဲ မြင်ယောင်မိသည်။ 
ဖက်ဖူးရောင် ပိုးသားညဝတ်ဘောင်းဘီ၊ အင်္ကျီရင်စိကို ဝတ်လိုက်လျှင် သူ့အသားကလေးနှင့် 
သူ့ဆံပင်ကလေးနှင့် အတော်ကြည့်ကောင်းမှာပဲ… အဲဒီအပေါ်က ဖဝဲတ်ရုံကြီးကို ရုံလိုက်လျှင် 
ဘယ်လောက်လှမလဲ…။ 
 
 ကိုဖေသိန်းသည် သေတ္တာကို ပြန်ပိတ်လိုက်သည်။ သူတွေးနေသည့် အတွေးများမှာ 
သူ့ဇနီးအပေါ်တွင် သစ္စာမဲ့သည့် အတွေးများ ဖြစ်သည်ဟု သူ့ကိုယ်သူ အပြစ်တင်မိသည်။ 
သူ့ဇနီးမှာ ယခုအခါ ‘ကလေးတွေ အမေ’ အဖြစ်နှင့် အမှတ်ရမိသည်။ ထို့ကြောင့် သူ့ဇနီးကို ယခုလို 
ညဝတ် အဝတ်အစားနှင့် မျက်စိထဲမှာ မမြင်တတ်ဘဲ ရှိနေသည်။ 

 ကိုဖေသိန်းသည် သူ့အလုပ်စားပွဲတွင် ပြန်ထိုင်၍ အလပ်ုလုပ်နေသည်။ 
လက်ဆွဲသေတ္တာထဲက ပစ္စည်းများကို သတိရနေသည်။ လှပသော ပစ္စည်းကလေးများကို 
မျက်စိထဲမှာ မြင်သည်နှင့်အမျှ ဥစ္စာရှင်ကလေးကို သတိရပြန်သည်။ 
 
 သူကလေး၏ကိုယ်စား ထိုဖဝဲတ်ထည်ကလေးကို သုံးသပ်ကြည့်နေချင်သည်။ 
မွှေးရနံ့ကလေးကို ခယူံချင်သည်။ တစ်ဖန် သတိရပြန်သည်။ 
 
 ယခုလောက်ရှိလျှင် ကပြားမကလေးသည် သူ့သေတ္တာထကဲ ပစ္စည်းများကို တွေ့၍ 
ဘယ်လောက် ရယ်ချင်နေလိမ့်မည်နည်း။ သူ့သေတ္တာထကဲ သက္ကလပ် လုံချည်ကွက်တုံး၊ မာဖလာ၊ 
ဆွယ်တာလက်ရှည်များကို ကြည့်၍ သူ့မျက်စိထမှဲာ ရွှေမင်းသား လူချောကလေးကို 
မြင်နေမှာတော့မဟုတ်။ အလွန်ချမ်းတတ်သည့် အဘိုးကြီးတစ်ယောက်၏ ပစ္စည်း ဖြစ်မည်ဟုသာ 
တွေးမိ၍ ရယ်နေလိမ့်မည်။ 
 
 ထိုသို့ တွေးမိသောအခါ ကိုဖေသိန်း စိတ်ထဲ မခံချင်သလို ရှက်သလို ဖြစ်သွားမိသည်။ 
ထိုပစ္စည်းများကို ထည့်ပေးလိုက်သည့် သူ့ဇနီးကို ပြန်စိတ်ဆိုးချင်သလို ဖြစ်သွားသည်။ 
 
 “ဟော… ဇနီးသည်ကို သစ္စာဖောက်မိပြန်ပြီ…”ဟု တစ်ဖန် သတိရပြန်သည်။ ဒါပေမဲ့… 
အပျိုချော ကပြားမကလေးက သူ့ကို ချမ်းတတ်တဲ့ အဘိုးကြီး၊ ပရုတ်ဆီကို လက်နှင့်ကော်၍ 
နားထင် လိမ်းလိုက်၊ ဇက်ပိုး လိမ်းလိုက်၊ နှာခေါင်းထဲ ထည့်လိုက် လုပ်နေသည့် အဘိုးကြီးဟု 
ထင်နေမှာကို မခံချင် ဖြစ်နေသည်။ 
 
 “ငါ ဒါလောက်လည်း အသက်မကြီးသေးပါဘူး…”ဟု အောက်မေက့ာ သူ့ပါးကို 
ပွတ်ကြည့်ပြန်သည်။ 
 
 “၄၀ ကျော်ဆိုတာ သန်တန်းမြန်တုန်းပဲ… ချာချီတို့များ အသက် ၇၀ ကျော်တောင် 
ဘယ်လောက် အလုပ်လုပ်သလဲ…”ဟု ကိုယ့်စိတ်ကို ပြန်ဖြေသည်။ 
 
 ကိုဖေသိန်းသည် သူ့အလုပ်ထဲတွင် မနည်း စိတ်ဝင်အောင် ကြိုးစားလုပ်နေရသည်။ အလုပ် 
လုပ်ရင်းပင် သို့လော သို့လော စတ်ိများ ကြိုးကြားဝင်နေသည်။ သည်သေတ္တာအကြောင်း သူ့ဇနီးကို 
ပြောပြလို့ ယုံပါ့ မလားဟု တစ်ဖန် စိတ်ပူမိပြန်သည်။ ရှေးယခင်က ယုံကြည်မှု အခြေခံဥပဒေ မည်မျှ
အောင်မြင်မည်ကို ယခုမှ လက်တွေ့ သိရတော့မည်။ သူ၏ ဇနီးသည် ဆေးခါးကြီးကို 
မျို နိုင်ပါ့မလား…။ 
 
 ကိုဖေသိန်းသည် စဉ်းစားရင်းပင် အလုပ်များကို လုပ်နေရာ မိုးလင်းတော့သည်။ အတူ 
အလုပ် လုပ်နေသော စာရေးများကိုလည်း အိမ်ပြန်လွှတ်၍ ပက်လက်ကုလားထိုင်ပေါ်တွင် 
ခဏမှိန်းနေသည်။ တစ်ညလုံး အိပ်ပျက်ထားသဖြင့် အိပ်ပျော်သွားမှန်း မသိလိုက်ဘဲ ကိုးနာရီထိုး၍ 
စာရေးစာချီများ ရုံးတက်ရန် လာကြမှ နိုးသည်။ ရုံးသားများနှင့် နှုတ်ဆက်၊ ပြောစရာရှိသည်ကို 

ပြောဆိုစီမံပြီးလျှင် အိမ်သို့ ပြန်ခဲ့သည်။ မီးရထားအချိန် မဟုတ်သဖြင့် အင်းစိန် ဘတ်စ်နှင့်ပင် 
ပြန်လာခဲ့သည်။ တစ်လမ်းလုံး လက်ဆွဲသေတ္တာအကြောင်း စဉ်းစားလာသည်။ 
 
 အိမ်သို့ ရောက်လျှင် ကလေးများ ကျောင်းသွားနေကြပြီ ဖြစ်သဖြင့် သူ့ ဇနီး 
တစ်ယောက်တည်း စက်ချုပ်နေသည်။ သူ ပြန်လာလိမ့်မည်ဟု မမျှော်လင့်သဖြင့် အားရဝမ်းသာ 
ဆီးကြိုသည်။ 
 
 “လန်းသွားအောင် ရေချိုးပစ်လိုက်ပါလား…၊ နေလို့ကောင်းရဲ့လား…၊ ဘာစားခဲ့သေးလဲ…၊ 
ဆာရင် တစ်ခုခု စားပါလား…၊ ထမင်းစားမလား” စသည်ဖြင့် ဂရုတစိုက် မေးသည်။ 
 
 ကိုဖေသိန်းသည် ဤမျှလောက် ဝတ္တရားသိသော ဇနီးသည်အပေါ် သစ္စာမဲ့သည့် စိတ်နှင့် 
သို့လော သို့လော စိတ်လေမိသည်ကို နောင်တရသည်။ သူ့ဇနီးကို သူ ဂရုစိုက်ကြည့်မိသည်။ 
 
 “မအိုသေးတဲ့သူ၊ အပျိုကလေးနှင့်တူ ဟူသည့် ယောဂီသွေးဆေး ကြော်ငြာမျိုး 
မဟုတ်ပေမဲ့… ဒါလောက်လည်း အမယ်ကြီး မဟုတ်သေးပါဘူး…။ အပျိုကလေး ကိုယ်လုံး 
ကိုယ်ပေါက်လို ခါးသေး ရင်ချီတော့ မဟုတ်ဘူးပေါ့၊ ခါးနည်းနည်းတော့ တုတ်သည်။ 
ထိုဖဝဲတ်ရုံကြီးများ ဝတ်လိုက်လျှင် ခန့်ချောကြီး ကြည့်ကောင်းမှာပဲ…”ဟု တွေးမိသည်။ 
 
 ကိုဖေသိန်းသည် ပက်လက်ကုလားထိုင်ပေါ်တွင် ပစ်လှဲ၍ အထူးအထွေ မထင်ဘဲ 
ကြည့်နေသည်။ မမကြီးသည် ကိုဖေသိန်း၏ အမူအရာကို အထူးမထွေ မထင်ဘဲ အိပ်ပျက်၍ 
မောလာသည်ဟု ထင်သည်။ မမကြီးသည် ပက်လက်ကုလားထိုင် ဘေးနားတွင် ချထားသော 
လက်ဆွဲသေတ္တာကို ကိုင်လိုက်ရာ ကိုဖေသိန်းက လက်ဖြင့် ဟန့်တားလိုက်သည်။ 
 
 “နေဦး… ဒီသေတ္တာက မူမမှန်ဘူး၊ အဲဒါ ပြောပြဦးမယ်”ဟု ရယ်၍ ပြောသည်။ 
 
 မမကြီးကလည်း ရယ်၍ “ဘယ်လိုမူမမှန်တာလဲ…၊ မိန်းမလက်ကိုင်ပဝါတွေ ဘာတွေ 
ပါလာလို့လား…”ဟု မေးသည်။ 
 
 “လက်ကိုင်ပဝါလောက်များတော့ ပြောမနေဘူး…၊ ဒီတစ်ခါ ကိုယ့်အပေါ်မှာ မမကြီး 
ဘယ်လောက်ယုံတယ်၊ ဘယ်လောက် ခွင့်လွှတ်နိုင်တယ်ဆိုတာ သိရမှာပဲ…” 
 
 မမကြီး မျက်နှာပျက်သွားပြီး ဣနြေ္ဒဆည်လိုက်သည်။ 
 “ကိုဖေသိန်းကလည်း… ဘာတွေ လျှောက်ပြောနေတာလဲ၊ ပြောင်ချင် နောကခ်ျင်တဲ့ 
ဝါသနာက မလျှော့သေးဘူး” 
 
 “ပြောင်တာ မဟုတ်ဘူး… တကယ်… မယုံရင် ဟောဒီမှာကြည့်”ဟု ပြောပြောဆိုဆိုနှင့် 
သေတ္တာကို ဖွင့်လိုက်သည်။ 

 ကိုဖေသိန်းသည် မမကြီး ဘာပြောမည်ကို အလွန်ကြားချင်သည်။ သို့သော် မမကြီးကား 
ဘာမျှမပြော။ ထိတ်လန့်သွားကာ ကိုဖေသိန်းကို တစ်ချက် မော့ကြည့်ပြီး သေတ္တာထကဲ 
ပစ္စည်းများကိုသာ စိုက်ကြည့်နေသည်။ လက်နှင့် မရဲတရဲ ကိုင်ကြည့်နေသည်။ သူ့မျက်လုံးထတွဲင် 
မျက်ရည်တွေ ရွှဲနေသည်။ ကိုဖေသိန်းသည် သူ့ဇနီးကို သနားသွားသည်။ ငယ်ငယ်က ဆိုလျှင် ထ၍ 
ရန်ဖြစ်မည် အမှန် ဖြစ်သည်။ အဖြစ်အပျက်အမှန်ကို ကြာရှည်မဆိုင်းဘဲ ပြောချလိုက်သည်။ 
 
 “အို… မမကြီး… ဘာလို့  ငိုနေတာလဲ… ဘာမှငိုစရာ မရှိဘူး၊ ဒီသေတ္တာဟာ 
မီးရထားပေါ်မှာ တွေ့တဲ့ ကပြားမကလေးရဲ့ သေတ္တာ၊ သူ ဘယ်သူဘယ်ဝါမှန်းတောင် မသိဘူး၊ 
သူက ကိုယ့်သေတ္တာကို မှားယူသွားလို့… အဲ့ဒါ ယုံရဲ့လား…” 
 
 မမကြီးသည် ငန်းရူးဖောက်သကဲ့သို့ ဟက်ဟက်ပက်ပက် ရယ်လေသည်။ သူ့ဟာသူ 
ရပ်လို့မရ… ဆက်ကာ ဆက်ကာ ရယ်ရာ ကိုဖေသိန်းမှာ သတိရ၍ အဝတ်ရေဆွတ်ပြီး မျက်နှာကို 
ရိုက်ရလေသည်။ မမကြီးမှာ ထိုအခါမှ အရယ်ရပ်သွားသည်။ 
 
 “ကဲ… ခဏ ဟောဒီမှာ လှဲနေစမ်း…”ဟု မမကြီးကို ပတ်လက်ကုလားထိုင်ပေါ်မှာ လှဲခိုင်း၍ 
ကိုဖေသိန်းသည် ရေတစ်ခွက် ခပ်၍ တိုက်သည်။ 
 
 “ဘယ့်နှယ်နေသေးလဲ…”ဟု မေးသည်။ 
 မမကြီးက “သက်သာသွားပါပြီ…”ဟု ပြော၍ မျက်စိမှိတ်နေသည်။ 
 
 ကိုဖေသိန်းမှာ… တစ်ခါဖြင့် ခက်ပြီဟု အောက်မေ့သည်။ “မမကြီးကတော့ ငါ့ကို 
မယုံတာအမှန်ပဲ…၊ ညက အတူတူ အလုပ်ဆင်းသည့် စာရေးနှစ်ယောက်ကို သက်သေထူရင်လည်း 
အလိုတူအလိုပါ ထင်မှာပဲ၊ ခက်လိုက်တာ… သတင်းစာထကဲနေပြီး ပစ္စည်းရှင်ကို လာယူဖို့ 
ကြော်ငြာရင်တော့ သူ့ပစ္စည်းတွေ လာယူမှာပဲ၊ အဲဒီလို  သင်္ကာရှင်းအောင် ကြိုးစားရတော့မှာပဲ…”ဟု 
တွေးနေသည်။ 
 
 မမကြီးသည် မျက်လုံးဖွင့်၍ “ကိုသိန်း…”ဟု ခေါ်လိုက်သည်။ 
 ကိုဖေသိန်းက “မမကြီး…”ဟု ပြန်ထူးလိုက်သည်။ သူ ပြောချင်သည့်စကားကို 
စပြောသည်။ 
 
 “မမကြီး… ဘယ့်နှယ့် ဖြစ်သွားတာလဲ… သတိထားမှပေါ့၊ ကိုယ့်ကို မယုံရင်… ”ဟု 
စကားမဆုံးမီ မမကြီးက… 
 
 “မယုံလို့မဟုတ်ပါဘူး၊ ကိုသိန်းက ဒီအကြောင်း အစက ဘာလို့မပြောတာလဲ၊ ဒီတစ်ခါ… 
ဘယ်လောက် ယုံကြည်နိုင်တယ်၊ ခွင့်လွှတ်နိုင်မယ်ဆိုတာ သိကြရမှာပဲတွေ… ဘာတွေနှင့် 
စကားချီထားတော့… ကျွန်မ တစ်သက်လုံး ကြောက်လာခဲ့တာ ဒီတစ်ခါ ဖြစ်ပြီလို့ ထင်တာပေါ့…” 
 
 “မမကြီးက ဘာများ တစ်သက်လုံး ကြောက်လာခဲ့လို့လဲ” 

 “ဪ… ကိုသိန်းကလည်း… မိန်းမတစ်ယောက်ရဲ့ဘဝမှာ အကြောက်ဆုံးကိစ္စက 
ဘာရှိရဦးမှာလဲ၊ ကိုယ့်လင်သား တခြားမိန်းမနောက် ပါသွားမှာ ကြောက်တာပေါ့၊ ကိုသိန်း 
ပြောဖူးတယ် မဟုတ်လား၊ ကိုသိန်း မိုက်မှားမိရင် ဖုံးမထားဘူး၊ အမှန် ပြောပြမယ်၊ 
ခွင့်လွှတ်နိုင်ရင်လည်း လွှတ်ဆို…၊ ဒီတော့ ကျွန်မစိတ်ထဲ အမြဲ ကြောက်နေမိတယ်၊ ဘယ်နေ့ 
ကိုသိန်း ဒီလို ဖွင့်ဟ ပြောတာ ကြားရမလဲ၊ ဒီလို စကားမျိုး မကြားပါရစေနဲ့လို့ အမြဲ 
ဆုတောင်းမိတယ်။ အခု ကိုသိန်းက စကားတွေ ပလ္လင်ခံပြီး… သည်ပစ္စည်းတွေ တွေ့တော့ ကျွန်မ 
တစ်သက်လုံး ကြောက်နေခဲ့တဲ့ စကားတွေ ကြားရတော့မှာပလဲို့ ဝမ်းနည်းပြီး…” 
 
 “ဒါနဲ့ ဘာလို့ ရယ်ရတာလဲ…” 
 
 “အဲဒီလို  ဝမ်းနည်းနေတုန်း ကိုသိန်းက အကျိုးအကြောင်း ရှင်းပြလိုက်တော့ ကျွန်မ 
စိတ်ထမှဲာ အလုံးကြီးကျသွားပြီး ဝမ်းသာလွန်းလို့ ရယ်ချင်…. ရယ်ချင်… ရယ်ချင်… ရယ်ချင်…” 
 
 မမကြီး နောက်တစ်ချီ ရယ်ပြန်လေရာ ကိုဖေသိန်းမှာ အဝတ် ရေဆွတ်၍ မျက်နှာကို 
ရိုက်ရပြန်လေတော့သတည်း။ 

ခင်မျိုးချစ် 
မြဝတီမဂ္ဂဇင်း 

၁၉၅၃၊ မတ်လ 

အပင်နှင့်လူအပင်နှင့်လူအပင်နှင့်လူအပင်နှင့်လူ((((ခင်ခြင်ခြင်ခြင်မြဇင်မဇင်မဇင်မဇင်)))) 
 
 လူတစ်ယောက်ဟာ သစ်ပင်တစ်ပင် ဖြစ်သွားဖူးတယ်။ အစကတော့ ရိုးရိုးသာမန်လူပါပဲ။ 
 
 ရက်ပေါင်း ၃၀ အလုပ်လုပ်ရင် လစာ ၃၀၀ ရတယ်။ ချည်ပုဆိုးနွမ်းနဲ့ တိုက်ပုံအင်္ကျီ 
ခပ်ဟောင်းဟောင်း ဝတ်တတ်တယ်။ လက်ထမှဲာ ပိုက်ဆံမကပ်ရင် အမြဲဆူပူနေတတ်တဲ့ မိန်းမနဲ့ 
ကလေး ၃ ယောက်ရှိတယ်။ သူ့မိန်းမကမှ သူ့ထက်စာရင် အဆင်ပြေအောင် ဟိုသည် လှည့်ပတ်ပြီး 
ကြံတတ်ဖန်တတ်သေးတယ်။ သူက တကယ့်မှ ထူထူအအ။ မျက်မှန်သာ ပါဝါဒီဂရီတွေ 
တိုးလာတယ်။ ခေါင်းပေါ်မှာ ဆံပင်တွေသာ ပိုလို့ဖြူဖွေးလာမယ်။ လုပ်ငန်းခွင်ထမှဲာလည်း 
တက်လမ်း မျှော်လင့်စရာရယ်လို့ မရှိဘူး။ အကြံအဖန်နဲ့ ဖြတ်စားလျှင်စားလည်း မလုပ်တတ်ဘူး။ 
ဘယ်ဟာ ရောင်းရင် ဘယ်လို မြတ်ပြီး ဘယ်သူ့ပေါင်းရင် ဘယ်လို အခွင့်အလမ်းရှိတာလည်း 
မတွက်တတ်ဘူး။ ငယ်ငယ်ကတော့ ရွှေထီးဆောင်းခဲ့ရတယ် ဆိုသလို ဗိုလ်ကျောင်းမှာ 
စာကောင်းကောင်း သင်ခဲ့ရတယ်။ ဒါပေမဲ့ အဖေ ဆုံးတော့ ပညာ တစ်ပိုင်းတစ်စနဲ့ အလုပ်ထဲ 
ရောက်လာတယ်။ ပြီးတော့ သူဟာ စာအုပ်တွေ သိပ်ဖတ်တယ်။ စာအုပ်ထဲက လူတွကို 
အားကျတယ်။ 
 
 ‘ဆင်းရဲခြင်းသည် ရှက်စရာ မဟုတ်’ဆိုတာမျိုးတွေ မှတ်စုစာအုပ်ထမှဲာ ကူးထားခဲ့ဖူးတယ်။ 
သည်လို လူတစ်ယောက်ပါပဲ။ သူဟာ တစ်ပင်တစ်ပင် ဖြစ်သွားခဲ့တယ်။ 
 
 သူ့အိမ်နဲ့ ခပ်လှမ်းလှမ်းမှာ မီးရထားသံလမ်း ရှိတယ်။ ခုခါမှာ ဘယ်ရထားမှ 
ဖြတ်သွားဖြတ်လာ မရှိသလောက် ဖြစ်နေတဲ့ လမ်းပဲ။ သည်လမ်းတစ်ဖက်တစ်ချက်မှာ ထူပိန်းတဲ့ 
ချုံ ပုတ်တွေနဲ့ တောအုပ်ကလေး ရှိတယ်။ သူ့ကလေးတွေက သည်တောထဲမှာ ထင်းခြောက် 
ကောက်ကြတယ်။ ငှက် ဖမ်းကြတယ်။ 
 
 တစ်နေ့တော့ သူဟာ သူ့မိန်းမရဲ့ ဆူဆူပူပူ လုပ်တာကို မခံနိုင်တာနဲ့ တစ်ယောက်တည်း 
ထွက်လာခဲ့တယ်။ တကယ်တော့ ဒီလိုနေ့မျိုးဟာ ကြည်နူးချမ်းမြေ့စရာ နေ့ပဲ ဖြစ်သင့်တယ်။ 
သို့ပေမယ့် ဒါမျိုး မကြုံမတွေ့ရတာ ကြာပါပြီ။ သူ့လစာကလေးကို မိန်းမ လက်ထဲ ထည့်လိုက်တာနဲ့ 
ဗုံးပေါက်ကွဲသလို ပေါက်ကွဲတော့တာပဲ။ 
 
 “ဟင် နှစ်ရာကျော်ရုံလေးပါလား၊ ဘယ်မယားငယ်ကို ပေးပစ်ခဲ့လဟဲင်၊ ရှင့်ကလေးတွေကို 
ကျုပ် ဘယ်လိုကျွေးမလဲ” 
 
 သူက ဒီလ ဖြတ်တောက်ငွေတွေ များကြောင်း ဖြေရှင်းတယ်။ မရဘူး။ ဒီလို 
ပြောခဲ့ရတာလည်း လစဉ်လိုလိုပဲ။ မိန်းမက ဆူဆောင့်တယ်။ ကလေးတွေက 
တစ်ယောက်တစ်ပေါက် ငိုကြတယ်။ ရုံးမှာတုန်းကလည်း သူဟာ အရာရှိရဲ့ အဆူအဟောက်ကို 
ခံခဲ့ရသေးတယ်။ စာအုပ်ထူထူတွေ ဖတ်ခဲ့ဖူးပေမဲ့ သူဟာ ကြောက်တတ်တယ်။ ကြောက်ကြောက်နဲ့ 
စွတ်ပြီး လုပ်မိတဲ့ အလုပ်တွေက အတော် များများလည်း မှားခဲ့ဖူးတယ်။ 

 “အလုပ်ကို ဒီလောက်မှ  စိတ်မဝင်စားရင်လည်း ထွက်တော့ဗျာ၊ ဘာလို့ လစာ 
ယူနေကြသေးတာလဲ” 
 
 သားအရွယ် အရာရှိပေါက်စက ဆူတယ်။ 
 
 ဟုတ်တယ်။ သူဟာ လူ့လောကထမှဲာတောင်မှ မနေသင့်တဲ့ ဘဝ။ နိမ့်ကျအားငယ်ခြင်း၊ 
ရှက်ခြင်း၊ ရင်နာခြင်းတွေ ဖိစီး နှိပ်စက်လာကြတယ်။ ရထားတစ်စင်းလောက် 
ဖြတ်မောင်းလာစမ်းပါစေဗျာ။ သေပစ်လိုက်ချင်တယ်။ 
 
 သူဟာ သံလမ်းပေါ်မှာ ထိုင်နေတယ်။ ဝင်လုဆဲ နေလုံးက နောက်ဆုံး ရွှေရည်တွေ 
သွန်ချပေးနေလို့ လမ်းဘေး တောအုပ်ကလေးဟာ လှနေတယ်။ သစ်ပင်တွေ ချုံပုတ်တွေကလည်း 
ရွက်နုတွေ ဝေပြီး နေခြည်ထဲမှာ ရွှေရောင် လွင်နေတယ်။ ရက်စိမ်းရင့်မှောင်တွေကလည်း 
မှောင်တစ်ဝက် လင်းတစ်ဝက်နဲ့ အစိမ်းရောင် ကျောက်မျက်တွေလိုပဲ။ ပြီးတော့ နီကြင်ကြင် 
အဖူးကလေးတွေ၊ ဖြူဆွတ်ဆွတ် အပွင့်ကလေးတွေ။ သူ့ခြေဖမိုးပေါ်မှာတော့ ခရမ်းပြာရောင် 
ပန်းကလေးတစ်ပွင့် တင်လာတယ်။ သူဟာ ကြည့်မိကြည့်ရာ ကြောင်ပြီး ပန်းကလေးကို 
ငေးစိုက်ကြည့်တယ်။ 
 
 “ကြည့်စမ်း၊ ဘာမဟုတ်တဲ့ အလေ့ကျ အပင်ကလေး တစ်ပင်မှာတောင် သူ့အပွင့် 
သူ့အဖူးနဲ့ တင့်တယ်နေသေးတာပဲ၊ လူ့ဘဝထက်စာရင် သစ်ပင်ဖြစ်ရတာမှ ပျော်စရာ 
ကောင်းဦးမယ်” 
 
 သည်အတွေးက လေးလံနေတဲ့ စိတ်ကို ပေါ့ပါးစေတယ်။ သည်လိုနဲ့ သူဟာ 
စိတ်ညစ်ညူးစရာတွေ ကြုံတိုင်း ဘယ်သူနဲ့မှ စကားမပြောဘဲ တိတ်တိတ်ကလေး ထွက်သွားပြီး 
သည်နေရာမှာ လာလာထိုင်တတ်လာတယ်။ 

□ 
 
 အိမ်နဲ့ ရုံးမှာ ပြောရေးဆိုခွင့် မရရှာတဲ့ သူ့ခမျာ သစ်ပင်တွေနဲ့ စကားပြောတတ်လာတယ်။ 
သူ့ဘဝမှာ အခက်အခဲတွေ၊ ဘဝပြဿနာတွေနဲ့ ကြုံလာတိုင်း သစ်ပင်တွေကြားမှာ သွားပြီး 
ငြိမ်ငြိမ်ကြီး ထိုင်ရင်း စိတ်ထဲက ပြောတော့တာပတဲ့။ 
 
 “ငါ သစ်ပင် ဖြစ်ချင်လိုက်တာ၊ သစ်ပင် ဖြစ်ချင်လိုက်တာ”တဲ့။ 
 
 သစ်ပင်တွေက အရွက်စိမ်းစိမ်းတွေ ခါပြပြီး… 
 “ကျုပ်တို့ဘဝက မရွေ့နိုင် မလျားနိုင်ပါဗျာ၊ အားမကျစမ်းပါနဲ့”တဲ့ ။ 
 
 ဒါပေမဲ့ သစ်ပင်တွေရဲ့စကားကို မကြားနိုင် သိတတ်သေးတဲ့ ဒီလူကတော့ သစ်ပင်ပဲ 
ဖြစ်ချင်မြဲ ဖြစ်ချင်နေရဲ့။ မိုးစက်ကလေးတွေ ထိရင် လန်းဆန်း သစ်လွင်လာတတ်တဲ့၊ 

လေနုအေးကလေး နော့ရင် ကြော့ကြော့မော့မော့နဲ့ ကခုန်ကစားတတ်တဲ့ သစ်ပင်ဘဝပဲ 
အားကျသတဲ့။ 
 
 “ကြည့်စမ်းပါ၊ သူတို့ကတော့ အပူအပင် မရှိဘူးဗျာ”တဲ့။ နာရီရဲ့ ခြိမ်းခြောက်မှုကိုလည်း 
သူတို့ မခံကြရဘူးလေ။ ငှက်တွေ သီချင်းဆိုသံက လွဲရင် အိမ်က မိန်းမရဲ့ဆူသံ ပွက်သံနဲ့ 
ပိုက်ဆစံကားလည်း သူတို့ မကြားရဘူးလား။ 
 
 မနက် မိုးလင်းတာနဲ့ ဖူးပွင့်ဝေဆာပြီး ခေါင်းကလေးတွေ မော့နေလိုက်ကြတာ 
တစ်ကမ္ဘာလုံးမှာ သူတို့  အားမာန်အရှိဆုံး၊ ငြိမ်းချမ်းပျော်ရွှင်ဆုံးဆိုတာ ပြနေသလိုပါပဲ။ သူတို့မှာက 
ဗြုတ်စဗျင်းတောင်းတွေ ထည့်ထားတဲ့ လက်ဆွဲအိတ်လည်း မရှိဘူး။ ရုံးက ပြန်လာရင် တိုင်မှာ 
စွပ်ထားတတ်တဲ့ ချေးအထပ်ထပ်နဲ့ တိုက်ပုံအင်္ကျီကိုလည်း ဝတ်စရာ မလိုဘူးလေ။ နေသာရင် 
နိုးထလာမယ်။ နေညိုရင် အရွက်ကလေးတွေ လပ်ိပြီး အိပ်နေရုံပဲ။ အင်းပေါ့။ 
 
 သူလည်း သစ်ပင်တွေကြားမှာပဲ နေတော့တယ်။ 
 သူ သိခွင့်မရလို့သာ။ သစ်ပင်တွေကတော့ သူ့ဘဝကို အားကျနေကြတယ်။ သူက 
ရွေ့လျားနိုင်တယ်၊ သန်မာတယ်။ ပေါင်းမြက်တွေ ဆင်ငိုမြက်တွေကို ဘယ်လောက်ပဲ 
ကြီးမားကြီးမား အင်နဲ့ အားနဲ့  ဆွဲကိုင်နုတ်ပစ်နိုင်တယ်။ ပြီးတော့ သူ့မှာ အရာရာကို  ကြည့်နိုင် 
မြင်နိုင်တတ်တဲ့ မျက်စိဆိုတာ ရှိတယ်။ 
 
 သစ်ပင်တွေ ဘဝမှာတော့ သူ့လို ကြောင့်ကြပူပန်စရာ မရှိပါဘူး။ တာဝန်ဝတ္တရားလည်း 
နည်းပါးပါတယ်။ နေ့ဖို့ ညစာ အစာချက်ဖို့ နေရောင်ထမှဲာ သူတို့ အရွက်တွေ လှမ်းကြရတယ်။ 
နေရောင် ရဖို့ တစ်ပင်ထက်တစ်ပင် အလုအယက် အကိုင်းတွေ ရှည်ထွက်ပြီး မိုးကောင်းကင်ဆီ 
အပြိုင်တက်ရပေမဲ့လည်း မစ္ဆေရစိတ်တွေ အဘိဇ္ဇာ မောဟတွေနဲ့ မလိုတမာ မရှိကြပါဘူး။ 
သန်မာထွားကျို င်းတဲ့ အပင်တွေ ဖြစ်ဖို့ဆိုတာက ကိုယ်တည်မှီတဲ့ မြေဆီပေါ်မှာပဲ
တည်တာကလား။ ရေကြည်ရရင် မြေဆီရရင် ရှင်ချင်သလောက် ရှင်နိုင်တယ်။ ကိုင်းခက်တွေ 
ဖြာချင်သလောက် ဖြာပြီး နေရောင်ခြည်ကို ရှာဖွေနိုင်တယ်။ ရွက်အိုရွက်ဝါတွေ မြေမှာကျပြီး 
ဆွေသွားရင်လည်း ဘာအရေးလဲ။ မြေထမှဲာ ဆွေးလေ မြေဆီမြေသား တက်လေမို့ အမြစ်ကနေ 
အာဟာရ ပြန်ယူ၊ ကိုယ့်အပင် ကိုယ်ပဲ ပြန်ပြီး ဝေဆာစေတာ မဟုတ်လား။ တကယ်လို့များ 
အပင်တစ်ပင် သေသွားပြီ ဆိုပါစို့။ သူ့မျိုးဆက်ကတော့ ဘယ်တော့မှ ပျက်သုဉ်းမသွားဘူး။ မြေမှာ 
နစ်ဝင်နေတဲ့ မမြင်နိုင်တဲ့ အစေ့အသီးတွေကတောင်မှ မြေမှာ ပြန်ပြီး တောထအောင် 
မျိုးဆက်သစ်တွေ ပေါက်ဖွားစေတော့တာပဲ။ 
 
 သူက သစ်ပင်ဘဝကို သိပ်အားကျနေတယ်။ 
 အပင်တွေမှာက တုံ့ပြန်သတ္တိရှိတာကလွဲလို့ သူ နေ့စဉ် ရေရွတ်နေတဲ့ ဖရုဿဝါစာ 
စကားတွေ ခံစားနေရတဲ့ လောကဓံ အညစ်အကြေးတွေ သိမှ မသိကြတာပဲ။ တစ်နေ့တော့ သူဟာ 
ရထား သံလမ်းဟောင်းကနေ ဖဲ့ခွာပြီး တောနက်နက်ထထဲိ တိုးဝင်လာတယ်။ 
 
 “အဖေရေ၊ အဖေ” 

လို့ အော်ခေါ်နေကြတဲ့ သူ့ကလေးတွေ အသြံကားတော့ သူဟာ ချုံတစ်ချုံထဲ တိုးဝင်ပြီး နားတွေကို 
လက်နှစ်ဖက်နဲ့ ပိတ်ထားလိုက်တယ်။ သူတို့ အသံ မကြားချင်ဘူး။ အနှောင်အဖွဲ့တွေက 
လွတ်ချင်ပြီ။ ဘဝရဲ့ ဝန်ထုပ်ဝန်ပိုးတွေကြောင့် ကြောက်ရွံ့ချောက်ချားနေတဲ့သူဟာ တွယ်တာမှု 
ကြိုးမျှင်တွေကိုလည်း ရင်နာနာနဲ့ပဲ ဖြတ်တောက်ပစ်ချင်ပြီ။ သည်တစ်ခါမှ လွတ်အောင်မရုန်းရင် 
ဘယ်တော့မှ ရုန်းထွက်နိုင်တော့မယ် မဟုတ်ဘူး။ ဘဝရဲ့ချည်တိုင်မှာ ပြန်ပြီး ခိုင်ခိုင်ကြီး 
ချည်မိတော့မှာပဲ။ သူ မုန်းတီးရွံရွာတဲ့ ကမ္ဘာကြီးကို ကြောက်လန့်လာတယ်။ 
 
 ကမ္ဘာက သူ့ကို သမုဒယမာယာတွေနဲ့ လှည့်စားလာတာ ကြာပြီ။ တရားရတာ မဟုတ်ဘဲ 
လောကကို ကြောက်ရွံ့နေတဲ့ သူဟာ ချုံကွယ်ထမှဲာ တုတ်တုတ်မှ မလှုပ်ရဲဘဲ 
ငြိမ်ကုပ်နေလိုက်တယ်။ သူ့ကို လိုက်ရှာနေကြတဲ့ သားတွေရဲ့ အသံဟာ ဝေးဝေးသွားတယ်။ သူက 
မျက်ရည်လည်နေတယ်။ သက်ပြင်းချလိုက်တယ်။ သားတွေကို သူက ချစ်ပေမဲ့ 
သူတို့တစ်တွေကလည်း စားဖို့ ကစားဖို့က လွဲရင် အဖေ့ကို ခင်တွယ်ရကောင်း သိတာ 
မဟုတ်ဘူးလို့ ရင်နာနာနဲ့ တွေးတယ်။ အရွယ်မှ မရောက်သေးဘူး။ သူ့အပေါ်မှာ မအေ့ လေသံနဲ့ 
ဆက်ဆံတတ်ကြပြီ။ 

□ 
 
 တောနက်ထဲကို ရောက်တာနဲ့ သူဟာ နေရောင် ကောင်းကောင်းရမယ့် နေရာမှာ 
လက်နဲ့ယက် တုတ်နဲ့ တူးဆွပြီး မြေကျင်းတူးတယ်။ သစ်ပင်အုပ်တွေကြားထမဲို့ မြေဟာ အပေါ်ယံ 
တင်းမာပေမယ့် အောက်မှာ ပျော့ပျောင်းနေတယ်။ ကြာရှည် မတူးလိုက်ရပါဘူး။ 
ဒူးဆစ်လောက်အနက် ရောက်တာနဲ့ သူဟာ ခြေထောက်တွေကို မြေထဲမှာ မြှုပ်ထားလိုက်တယ်။ 
သူ့လက်တွေကို နေရောင်မှာ ဆန့်တန်းလို့ အရွက်တွေကို နေလှန်းသလို လှန်းတယ်။ 
 
 မြေအစိုဓာတ်ကြောင့် သူ့ခြေထောက်တွေ ရောင်ကိုင်းလာတာကို သူက အမြစ်တွေ 
ကြွလာပြီမို့ ဖူးဖူးရောင်လာတာ ထင်နေတယ်။ လေး ငါးရက် ကြာတော့ သူ့အသားအရေတွေလည်း 
နေလောင်လို့ ခြောက်သွေ့ ညိုမည်းလာတယ်။ သူ့နှုတ်ခမ်းတွေလည်း ဖူးရောင်အက်ကွကဲုန်တယ်။ 
လက်တွေ ခြေတွေလည်း လှုပ်ရှားမရတော့ဘူး။ ဗိုက်ထကဲ အူအသည်း ကလီစာတွေတောင် 
ဆာလွန်းလို့ ခြောက်ကပ် တွန့်လိမ်သွားလောက်ပြီ။ ဒါပေမဲ့ သစ်ပင်ဘဝလည်း 
မရောက်သေးဘူးလေ။ ခြေက အမြစ်တွေ ဖြာထွက်မလာဘဲ ကျဉ်ကောင်နဲ့ ပုရွက်ဆိတ်တွေ 
ဝိုင်းခတဲာကို ခံရတယ်။ 
 
 ဒီတော့မှ သူက တွေးတယ်။ 
 “သစ်ပင်ဘဝက မစားသာပါကလား”လို့။ 
 သူ့ကလေးတွေ ခေါ်သံလည်း သူ မကြားရတော့ဘူး။ 
 သူ့မိန်းမ အော်ငေါက်ဆူပူသံလည်း သူ နားမထောင်ရတော့ဘူး။ သူ ဝမ်းနည်းလာတယ်။ 
ဒီအသံတွေကို အောက်မေ့တသမိပြန်တယ်။ ခုတော့ အထီးကျန်ပဲ။ 
 
 အပင်တွေကလည်း ကိုင်းခက် လက်တံရှည်တွေနဲ့ နေခြည်ကို အလုအယက် သောက်ဖို့ 
ကြိုးစားနေကြတယ်။ နေ့ရက်တွေ ကြာလာတာနဲ့အမျှ သူ့မှာလည်း ကြားခြင်း၊ မြင်ခြင်းတွေ 

တဖြည်းဖြည်း ဆုတ်ယုတ်ချို့ တဲ့ခဲ့ပြီ။ သစ်ပင်တွေ ဖုံးအုပ်နေတဲ့ ကြားထမှဲာမို့ သူ့ကို 
ဘယ်သူကမှလည်း မမြင်ကြဘူး။သူ ရှိနေတာလည်း သတိမပြုမိကြဘူးလေ။ အငယ်အနှောင်း 
ယူသွားပြီလို့ ထင်နေတဲ့ သူ့မိန်းမကလည်း သူ့ကို ရှာမှာမဟုတ်ဘူး။ သူ ပတ်ဝန်းကျင်မှာလည်း 
မရှိရင်လည်း ဖြစ်တဲ့၊ ဘာမှ အရေးမပါတဲ့ သာမန်စာရေးကလေး တစ်ယောက်ကြောင့် နှောင့်နှေးမှု 
တစ်စုံတစ်ရာလည်း ဖြစ်ပေါ်လာမှာ မဟုတ်ဘူးလေ။ ကြာရင် သေသလို မေ့တော့မှာပလဲို့ သူ 
တွေးမိတယ်။ သည်အတွေးက သူ့ရင်ကို တင်းကျပ်ပူလောင်စေတယ်။ ငှက်ကလေးတွေကတော့ 
အင်္ကျီစုတ်နဲ့ စာခြောက်ရုပ်မှတ်လို့ အနားမကပ်ကြဘူး။ 
 
 နေကလည်း ပူလွန်းမက ပူလှတော့ သူက အသံနက်ကြီးနဲ့ အော်လိုက်တယ်။ 
လည်ချောင်းထဲက အက်ကွဲ ထွက်လာတဲ့ အသံနက်ကြီးနဲ့ နာနာကြည်းကြည်း 
အော်လိုက်တာကတော့… 
 “ငါ သစ်ပင် မဖြစ်ချင်တော့ဘူး ဟေ့” 

□ 
 
 သစ်ပင်တွေက သူ့ကို ကရုဏာနဲ့ ဝိုင်းကြည့်နေကြတယ်။ 
 “ခုမှတော့ မရတော့ဘူးလေ” 
 
 သူ ခြေကို ကြွကြည့်တယ်။ မရဘူး။ သူ့ခြေထောက်တွေ မလှုပ်နိုင်တာ ကြာပြီပဲ။ လက်ကို 
ရုပ်ကြည့်တယ်။ ပြတ်ကျမလာဘူး။ သူ အော်ငိုတယ်။ 
 
 “ငါ လှုပ်ရှားချင်တယ်၊ သွားချင်လာချင်တယ်၊ ကစားနေတဲ့ ငါ့ကလေးတွေ ရယ်သံ 
ကြားချင်တယ်” 
 
 မရတော့ဘူး။ သစ်ပင်တွေက လွဲလို့ သူ့အသံကို ဘယ်သူမှ မကြားနိုင်တော့ဘူးလေ။ 
သူ့စကားကိုလည်း သစ်ပင်တွေက လွဲလို့ ဘယ်သူမှ နားမလည်နိုင်ကြတော့ဘူး။ ဒါကြောင့် သူ့ကို 
ဝိုင်းပြောကြတယ်။ 
 
 “ဘာကြောင့် အချိန်တွေ ဖြုန်းနေတာလဲ၊ ကိုယ့်အလုပ် ကိုယ်လုပ်ပါတော့လား” တဲ့။ 

□ 
 
 နောက်တစ်နေ့ကျ မိုးကြီး ရွာချတယ်။ 
 မိုးစက်တွေကြားမှာ သူ မေ့မျောသွားတယ်။ 
 ခုတော့ သူ ဘာမှ သတိမရတော့ဘူး။ 
 သူ နိုးလာတော့ သူ့နားရွက်ထဲက အတက် တစ်တက် ထွက်နေတယ်။ 
 ခက်ညွန့်ကလေး စီလို့။ 
 သူ့ ခြေဖဝါးတွေလည်း ရှည်လျားလာပြီး အမြွှာမြွှာ ဖြာထွက်သွားကြပြီ။ သူ့လက် သူ့ခြေ 
သူ့ကိုယ်ခန္ဓာအားလုံး အစိမ်းရောင် ဖုံးသွားပြီ။ 

 ဘောက်ဖတ် တစ်ကောင်က သူ့ရွက်ညွန့်ကို လာဆိတ်တော့ သူ ထိတ်လန့်သွားတယ်။ 
 
 တစ်ခါက သူ့လက်ညှိုးနဲ့ လက်မကြားမှာ ဖျစ်ညှစ် သတ်ပစ်နိုင်တဲ့ ဘောက်ဖတ်ကိုတောင်မှ 
သူ ကြောက်နေရပြီ။ 
 
 အခြားအပင်တွေရဲ့ သစ်မြစ်တွေက ရေကြောရှိရာ တရွေ့ရွေ့ လိုက်ရှာနေကြခိုက်မှာ 
သူကတော့ ဘာကိုမှ မကြိုးစားနိုင်အားဘဲ… 
 “ငါ့ဖိုင်တွဲတွေ ဘယ်မှာလဲ၊ ရုံးအိတ်ကော၊ ဒီနေ့ ငါ ထမင်းဘူး မယူဘူးဟေ့” 
 
 ကယောင်ချောက်ချား ပြောနေတယ်။ ဘောက်ဖတ်က ရယ်ရင်း သူ့အရွက်တွေကို 
အကုန်စားပစ်လိုက်တယ်။ 
 
 ညမှောင်ရီမှာ လထွက်ပြူလာတော့ ပင်စည် အဖုအထစ်တွေ ဖြစ်သွားတဲ့ 
သူ့မျက်လုံးတွေက လကို မော့ကြည့်တယ်။ သစ်စိမ်းရည်အလက်လည် စိမ့်ယိုရင်း လမင်းကို 
မလိုတမာ ကြည့်တယ်။ 
 
 “မင်း ဒီလိုသာ တစ်ညလုံး ထွန်းနေရင် မီတာခတွေ သိပ်ကျတော့မှာပါလား”တဲ့။ ဒေါသနဲ့ 
ပြောတယ်။ 
 
 လကတော့ မကြားဘူး။ တိမ်ကြားထကဲို ရွေ့သွားပြီ။ 
 
 သူက မိုးသားနဲ့ မည်းမှောင်နေတဲ့ ကောင်းကင်ကို မမြင်နိုင်တော့သလို ဝမ်းပန်းတနည်း 
စိုက်ြကည့်တယ်။ သူ မသိလိုက်ခင်မှာပဲ သစ်ပင်တစ်ပင် ဖြစ်သွားတယ်။ 
 
 အစကတော့ သာမန်ရိုးရိုးလူပါပဲ။ 

ခင်မြဇင် 
သည်းဦးပန်းမဂ္ဂဇင်း 

၁၉၈၆၊ မေလ 

မဝါနုတို့ အမေ မဝါနုတို့ အမေ မဝါနုတို့ အမေ မဝါနုတို့ အမေ ((((ခင်လေးမူခင်လေးမူခင်လေးမူခင်လေးမူ)))) 
 
 ဒေါ်အေးချုံသည် ဈေးဗန်းထမှဲ ငါးအညှိအချွဲများဖြင့် ညစ်ပေနေသည့် ရေများကို 
သူ့နေရာ၏ နောက်ဘက်ရှိ ရေမြောင်းထဲသို့ လှည့်သွန်လိုက်သည်။ ဒေါ်အေးချုံ၏ ဈေးဗန်းမှာ 
အနားဘောင် တပ်ထားသည့် အလျားရှည်သော လေးထောင့် သွပ်ပြားစသာလျှင် ဖြစ်လေသည်။ 
ရေသွန်စဉ် မြောင်း၌ ဂါဝန်ညစ်ညစ်ကို ခါးလယ်ထိမကာ မစင် စွန့်နေသော လေးနှစ်ရွယ် 
နှပ်ချေးတွဲလောင်းနှင့် ကလေးမလေးသည် စအိုဝတွင် သံကောင်တန်းလန်း ထွက်လျက်က 
မြောင်းကို ခြေကားရားခွကာ ကုန်းကုန်းကွကွနှင့် နေရာရွှေ့သွားသည်။ ဒေါ်အေးချုံသည် 
တံတွေးကို ဗျစ်ခနဲမြည်အောင် ထွေးပစ်လိုက်သည်။ 
 
 ထို့နောက် ယနေ့အဖို့ ဈေးသိမ်းလေတော့သည်။ ချိန်ခွင်၊ အလေး၊ အိမ်ဖို့ ဟင်းစား 
ချန်ထားသည့် ငါး၊ ငါးနှင့် ရောချက်ဖို့ ဝယ်ထားသည့် ချဉ်ပေါင်ရွက် စုပြုံထည့်ထားသော 
တောင်းကိုရွက်ပြီး သွပ်ပြားဗန်းကို လက်တစ်ဖက်က ဆွဲကာ အိမ်ပြန်ခဲ့သည်။ အိမ်နှင့် ဈေးကား 
ဝေးလှသည် မဟုတ်။ မဝေးဆို ဈေးက ရပ်ကွက်ထမှဲာပင်။ 
 
 နံနက် ၆ နာရီခန့်မှ ၉ နာရီခန့်အထိသာ ကြာတတ်သည့် ရပ်ကွက်ဈေးကလေးမှာ သားငါး၊ 
ဟင်းသီးဟင်းရွက်၊ မုန့်ပဲသရေစာမှအစ ချဉ်ဖတ်စုံနှင့် ခေါင်းလျှော်ရည် အထိ အမျိုးအမည် 
အစုံအလင် ရနိုင်သည်။ ထိုဈေးကလေး မရှိခင်ကတော့ ရပ်ကွက်ထကဲ လူများသည် အနီးအနားရှိ 
အလုံဈေး၊ မော်တင်ဈေး စသည့် ဈေးများမှာ သွားဝယ်ရသည်။ ဒေါ်အေးချုံ တို့ 
ရပ်ကွက်ကလေးကား သင်္ဘောကျင်း အလုပ်သမား၊ ဆိပ်ကမ်း ကုန်တင် ကုန်ချ အလုပ်သမား၊ 
သစ်စက် အလုပ်သမား၊ ဆိုက်ကားသမား၊ ပျံကျဈေးသည်၊ မှောင်ခိုအစ စသည်စသည် လူဦးရေ 
သိပ်သည်းလှသည့်အလျောက် ရပ်ကွက်ထမှဲာ ဈေးကွက်ကလေး ဖြစ်လာသည်။ 
 
 ဒေါ်အေးချုံသည်ပင် အစက ငါးသည် မဟုတ်။ အိမ်အနီးမှာ မူလတန်းကျောင်းကလေး 
ရှိနေ၍ ရာသီစာ မုန့်ပဲသရေစာ ရောင်းသည်။ အိမ်မှာ ကလေးက များ၍ မုန့်ရောင်းသည့်အလုပ်နှင့် 
မကိုက်။ ခုတော့မူ တငုတ်တုတ်တုတ် ထိုင်ရောင်းနေရသည့် မုန့်သည်အလုပ်ထက် နံနက်စောစော 
ကမ်းနား ဆင်းရ၍ အိပ်ရေးပျက်သည့် အလုပ်၊ ငါးစိမ်းသည်ဟူသော အမည်ဆိုးနှင့် အကုသိုလ် 
အလုပ်ကိုပင် အမြတ် မြန်မြန်ပေါ်သည့်အတွက် ဒေါ်အေးချုံ  အသားကျ နှစ်ခြိုက်နေလေပြီ။ 
 
 သည်ကနေ့တော့ ဒေါ်အေးချုံ  ဈေးသိမ်းနောက်ကျသည်။ ခါတိုင်းဆို အိမ်နားက 
မူလတန်းကျောင်း မုန့်စားမလွှတ်ခင် အိမ်ပြန်ရောက်သည်။ ကလေးတို့ မုန့်စားလွှတ်ချိန်မှာ ၉ 
နာရီဖြစ်သည်။ ယနေ့ ဒေါ်အေးချုံ အိမ်ပြန်ရောက်တော့ ၉ နာရီခွဲ၍ မုန့်စားကျောင်းပင် 
ပြန်တက်သွားလေပြီ။ 
 
 ဒေါ်အေးချုံ  အိမ်ပြန်ရောက်တော့ သမီးကြီး မဝါနုသည် ဒေါ်အေးချုံ၏ မြေး၊ ပုခက်ထဲရှိ 
သူမ၏ သား ပိန်တာရိုးကလေးကို တေးသီချော့လျက် ရှိသည်။ မဝါနုသည် ပုခက်အနီးတွင် 
ပက်လက် လဲလျောင်းလျက်က ပုခက်ကြိုးကို ခြေမဖြင့် ညှပ်၍လွှကဲာ မျက်လုံး မှိတ်လျက်က 

တစ်ပုဒ်မှ အစအဆုံး  ရသည် မဟုတ်ဘဲ ပါးစပ်မှ တွေ့ကရာ သီချင်းတွေကို တစ်ခုနှင့်တစ်ခု 
မဟုတ်ကဟုတ်က ဆက်ဆိုနေခြင်း ဖြစ်လေသည်။ 
 
 “မိဝါနု ထမင်းချက်ပြီးပြီလား”ဟူသော အမေးကို မဝါနုက “ဟင့်အင်း မချက်ရသေးဘူး”ဟု 
မျက်လုံးမှိတ်လျက်က မပွင့်တပွင့် ဖြေလိုက်၍ ဒေါ်အေးချုံသည် လျှာဖျားတွင် တရွရွ 
တက်လာသော အဆဲမျိုးစုံဖြင့် ပယ်ပယ်နယ်နယ် ဆပဲစ်လိုက်သည်။ 
 
 ဈေးဗန်းကို မဝါနုအား ဆေးခိုင်းမည် စိတ်ကူးလာသော်လည်း၊ လှဲနေရာမှ လွန့်ပင် 
မလွန့်သော မဝါနုကို မြင်ရသည်နှင့် မျက်စောင်းတစ်ချက် ပစ်ခဲရင်း ဈေးဗန်းကို ကိုယ်တိုင်ပင် 
သယ်မကာ အိမ်ထဲဝင်လာသည်။ မီးဖိုခန်းထဲ ရောက်လျှင် ဈေးဗန်းကို ခပ်ဆောင့်ဆောင့် 
ပစ်ချလိုက်ပြီး စဥ့်အိုးထဲမှ ရေတစ်ခွက် ခပ်ကာ ဆေးကြောမည်ဟန်ပြင်စဉ်မှာပင် အိမ်ခန်းထမှဲ ‘ဂွမ် 
ဂလွမ်’ဟူသော သံပန်းကန်ပြား လွတ်ကျသံ၊ ကလေးနှစ်ယောက် အော်သံ ဆူသံ၊ ကြမ်းပြင် 
တဒုန်းဒုန်း မြည်သံ၊ ဝုန်းဒိုင်းကြဲသံကို ကြားရလေသည်။ 
 
 “ကျောင်းပြန်တက်သွားတာ ကြာလှပြီ၊ အမေ့သား ခုထိ ထမင်းစားလို့ မပြီးသေးဘူး၊ 
အပြင်ထွက်စားဆိုတာ ပြောလို့လည်း မရဘူး” 
 
 အိမ်ရှေ့မှ မဝါနုက လှမ်းတိုင်သည်။ 
 
 သည်နှစ်မှ ကျောင်းထားစ ၅ နှစ်သား ရြဲမင့်သည် ခဏခဏ အိမ်ပြန်ပြေးလာလေ့ရှိသည်။ 
အရိုက်ခံရလည်း မမှတ်။ 
 
 ရဲမြင့်၏ “ခွေးမသား၊ ခွေးမသား”ဟူသော ဆဲသံသည် ဒေါ်အေးချုံ၏ “ဟဲ့- တိရစ္ဆာန်လေး 
ပါးစပ်ပိတ်စမ်း၊ ဘာလို့ ခုထိ ကျောင်းမသွားသေးလဲ၊ ခွေး ဖြစ်မယ့်အကောင်”ဟူသော 
အသံအောက်တွင် နစ်မြုပ်သွား၏။ “အမေ့သားလေးက ကျွန်တော့်ဆီက လာလုတယ်၊ 
ကျွန်တော်က အငယ်မို့ ညှာတာ ခွေးသားလေး”ဟူသော အသံထပ်ပေါ်လာသည်နှင့် 
ဒေါ်အေးချုံသည် ထင်းစတစ်စ ဆွဲကာ အိပ်ခန်းထဲ ဝင်လာသည်။ 
 
 အိုးမည်းလူးနေသော သံပန်းကန်ပြားသည် အိပ်ရာထတွဲင် မှောက်လျက်သား ဖြစ်နေကာ၊ 
ထမင်းစေ့တွေ ပြန့်ကြဲနေ၏။ ဘာအရောင်မှန်း ပြောမဖြစ်သည့် ကြေးအထပ်ထပ် ညစ်ပတ်နေသည့် 
မခေါက်ရသေးသော စောင်တွေ၊ သွားရည်ကျ၍ အကွက်ထသော အစွပ်မရှိသည့် ခေါင်းအုံးတွေမှာ 
ဆေးတို့ပတ်နံ့၊ သေးနံ့တွေ ထုံမွှန်နေသည့် အခန်းထဲ၌ ပိုးလိုးပက်လက် လန်နေသည်။ 
မကြာသေးမီကမှ အဟောင်းထည် ရောင်းသော ကပ္ပလာဝါလား ကုလားအဖိုးကြီးထံမှ ဝယ်ယူခဲ့ပြီး၊ 
ရက်ပိုင်းအတွင်း မီးခိုးမှိုင်းများဖြင့် မည်းညစ်နေပြီ ဖြစ်သည့် ပိတ်ခြင်ထောင်၏ ကြိုးစ နှစ်စမှာ 
လျော့ရဲရဲ ချည်လျက်သား၊ ကျန်ကြိုးနှစ်စမှာ ဖြုတ်ထားပြီးသား ဖိုးရိုးဖားရား တွဲလောင်းကျလျက်။ 
 
 မှောက်လျက်သား ပန်းကန်အနားတွင် ရြဲမင့်နှင့် အငယ်ဆုံးကောင် ရထွဲတ်တို့သည် 
ဝုန်းဒိုင်းကြဲအောင် နပန်းလုံးနေကြသည်။ ဒေါ်အေးချုံသည် ပါးစပ်မှ တဗျစ်ဗျစ် 

မြည်တွန်တောက်တည်းကား အကြီးကောင်ကို ထင်းစဖြင့် ခပ်စပ်စပ် တွယ်လိုက်သည်။ 
အရိုက်မခံရ၍ စပ်ဖြဲဖြဲလုပ်ကာ အကြီးကောင်အား လျှာထုတ် ပြောင်ပြနေသော 
အငယ်ကောင်ကိုလည်း ထိပ်ကို နှစ်ချက်ဆင့် ခေါက်ပစ်လိုက်သည်။ ပြီးတော့ ပြန့်ကျဲနေသော 
ထမင်းစေ့တွေကို သုတ်သင်ကာ မခေါက်သိမ်းရသေးသည့် စောင်တွေ ခြင်ထောင်တွေကို 
ရှင်းရပြန်သည်။ 
 
 အိပ်ခန်းထဲမှ ကိစ္စပြီးသည်နှင့် မီးဖိုထဲ ပြန်ဝင်ကာ ချဉ်ပေါင်ရွက်၊ ဆူးပုပ်ရွက်၊ 
ခရမ်းကျွတ်သီးတွေကို နှုတ်ခမ်း ပြုတ်ထွက်နေသည့် ဆန်ခါထဲ ထည့်လိုက်ကာ ငါးတွေကိုတော့ 
အိုးမထဲုတက်နေသည့် ဒန်အိုးတစ်လုံးထဲ ပစ်ထည့်လိုက်သည်။ ချိုးများ ကပ်နေသော ထမင်းအိုးထဲ 
ရေထည့်ကာ ထမင်းချိုးများကို ခွာဖြစ်နေစဉ်၊ မီးဖိုခန်း နောက်ဘက် ကပြင်ရှိ ရေအိုးထဲ ဝုန်းခနဲ 
ရေဖြည့်သံနှင့်အတူ “ထမင်းချက်မလို့ အမေရေ… ရေဘုံဘိုင်က လူကျပ်လိုက်တာ အရမ်းပ၊ဲ 
အကြာကြီး စောင့်နေရတာနဲ့”ဟူသော သမီးငယ် တရုတ်မ၏ အသံကို ကြားရလေသည်။ 
 
 “ဇီးကွက်မကလည်း အလုပ်မသွားခင် ထမင်းကလေး တစ်အိုးမှ ချက်မသွားဘူး၊ သူ 
ထမင်း မထည့်သွားဘူးလား” 
 
 ဇီးကွက်မသည် အမှုန့်ကြိတ်စက်မှာ အလုပ်လပ်ုသော မဝါနုအောက် အငယ် ဖြစ်သည်။ 
 
 “ထမင်းကြမ်းပဲ ထည့်သွားမှာပေါ့၊ အမေ့သမီးက အပျင်းပဲဟာ”ဟု ၁၂ နှစ်အရွယ် 
တရုတ်မက ကြီးကြီးကျယ်ကျယ် ဆိုပြီးနောက် “ပြည်သူ့ဆိုင် သွားမယ် အမေ၊ ဒီနေ့ 
ဆန်ထုတ်ရမယ်လေ၊ သကြားလည်း ပေးမယ်တဲ့…၊ တစ်ယောက် (၁၀)သားတဲ့၊ တစ်ခါတည်း 
ရောင်းခဲ့မယ်နော် အမေ”ဟု တစ်ဆက်တည်း ပြောသည်။ ပြည်သူ့ဆိုင်နှင့် ပတ်သက်လျှင် ဒီအိမ်မှာ 
တရုတ်မက တာဝန်ခံပင်။ 
 
 ကိုယ်တိုင် ထမင်းအိုးပြင်၍ တည်လိုက်ကာ မီးဖိုထဲ မလှုပ်တလှုပ်နှင့် ဝင်လာသော မဝါနုကို 
ချဉ်ပေါင်ရွက် ခြွေခိုင်းပြီး ဒေါ်အေးချုံ ငါးခုတ်သည်။ တစ်မနက်လုံး ဘာသရေစာမှ မစားရသေး။ 
မောမောနှင့် သုတ်သုတ် လုပ်ပစ်လိုက်သည်။ သန့်ရှင်းဖို့ သပ်ရပ်ဖို့ ဂရုမစိုက်။ မြန်မြန်ပြီး အေးရော။ 
 
 “ပေး… ပေး… မဝါနု၊ အမေ ချဉ်ပေါင်ရွက် ခြွေလိုက်မယ်၊ ဆီ နှစ်ကျပ်ခွဲသား ငရုတ်သီး 
အရောင်တင်မှုန့်ရယ်၊ အချိုမှုန့်ရယ် ဝယ်ချေစမ်း၊ ကြက်သွန်ရော ရှိသေးလား၊ ကြည့်လိုက်ဦး၊ 
မရှိရင် တစ်ခါတည်း ဝယ်ခဲ့၊ တစ်မတ်ဖိုးလောက်” 
 
 “အမေကလည်း အလုပ်တစ်ခု လုပ်လို့ မပြီးသေးဘူး၊ နောက်တစ်ခု ခိုင်းပြန်ပြီ”လို့ မဝါနုက 
မျက်လုံးကြီးလှန်ကာ ဆိုလျှင် ဒေါ်အေးချုံက ထဘီစွန်တောင်ဆွဲပြီး “ဟဲ့… ဒီလောက်ကလေး 
လုပ်ရတာ ပင်ပန်းသလား၊ နင့်ကို ဘုရားစင်ပေါ် တင် ကိုးကွယ်ထားရမလား၊ နင် သူများတွေလို 
ပိုက်ဆံထွက်ရှာရသလား၊ ပြောစမ်းပါဦး…”လို့ စိတ်တိုတိုနှင့် ရမောင်းတင်ပစ်လိုက်သည်။ 
မဝါနုကတော့ နှုတ်ခမ်းစူကာ မအေ လှမ်းပေးသော ပိုက်ဆံကို ဇက်ခနဲ လှမ်းယူပြီး 

ဆောင့်ကြီးအောင့်ကြီး လှည့်ထွက်သွားလျှင် “ဟဲ့…ဟဲ့… ဆီပုလင်း ယူသွားဦးလေ”လို့ 
လှမ်းအော်ရပြန်သည်။ 
 
 “တော်တော်လာတဲ့ အရူးမ” 
 ဒေါ်အေးချုံ  သည်လိုပဲ ရေရွတ်မိသည်။ မဝါနုကတော့ ပါးစပ်က ပွစိ ပွစိ ပြောကာ 
ထွက်သွားလေသည်။ 

□ 
 
 အရပ်ထဲက လူတွေက မဝါနုကို အရူးအပေါတစ်ယောက်လို့ အသိအမှတ်ပြုထားကြသည်။ 
 
 တကယ်တော့ မဝါနုသည် မိဘကို ဒုက္ခပေးဖို့သက်သက် လူဖြစ်လာသည်လို့ ဒေါ်အေးချုံ
ထင်သည်။ မဝါနု လူဖြစ်နေသည့် ၁၈ နှစ်မျှသော ကာလအတွင်း ဒေါ်အေးချုံသည် သင်း၏ဒဏ်ကို 
ခါးစည်းအံကြိတ်ခံခဲ့ရ၏။ သူသေသေ ကိုယ်သေသေ တစ်ယောက်ယောက်သေလျှင် ဒုက္ခငြိမ်းမည်။ 
ဒါပေမဲ့ တစ်ယောက်မျှ မသေ။ 
 
 သားသမီး ၇ ယောက်အနက် ဝိသေသအထူးဆုံး သမီးကြီး မဝါနုသည် အသားဝင်းဖန့်ဖန့်၊ 
မျက်ခုံး မျက်လုံး နှာတံ အလှဆုံး။ ဗုဒ္ဓဟူးသမီးမို့ ကင်ပွန်းတပ်မင်္ဂလာကျင်းပစဉ်က 
ဘိသိတ်ဆရာက ‘မဝါနု’ တဲ့။  လူကတော့ သုံးမရ။ ငယ်ငယ်ကတည်းက စားဖို့ဆို ပါးဖြဲနားဖြဲ။ 
တစ်နေ့ ထမင်းလေးထပ် စားနေကျ။ သူ့ဗိုက်ပြည့် ပြီးရော။ အိမ်မှာ ရှိသည့် စားစရာလည်း ခိုး၊ 
ပိုက်ဆံလည်း ခိုး၊ တွေ့ကရာ လူထံ လက်ဖြန့်ပိုက်ဆံတောင်းကာ အကုန် မုန့်ဝယ်စားပစ်သည်။ 
ဒေါ်အေးချုံက ‘ဗိုလ်ဆောင်’ဟု နောက်ကွယ်တွင် ချစ်စနိုး ခေါ်လေ့ရှိသည့် သူ့အဖေ 
ဦးခင်ဆောင်က မဝါနုအား တိုင်မှာ ကြိုးချည်ကာ “ခိုးဦးမလား၊ လူတကာဆီမှာ 
ပိုက်ဆံတောင်းဦးမလား”ဟု မေးမေးပြီး ခါးပတ်မာမာကြီးဖြင့် လှိမ့်၍ ရိုက်သည်မှာ ဒေါ်အေးချုံ
မကြည့်ရဲ။ တွေ့ရာနှင့် ကောက်ပေါက်၍ ခေါင်းပေါက်၊ သွေးထွက်သံယိုဖြစ်၊ မျက်စိများပင် 
ဖူးယောင်။ ဒေါ်အေးချုံ  ကိုယ်တိုင်က “မရိုက်ပါဘူးလေ”ဟု လျှော့ထားရက်က အသည်းယားပြီး 
ရိုက်မိ ခေါက်မိသည်ချည်း။ 
 
 မဝါနုကို ကျောင်းထား၍လည်း မရ။ သွားချင်သည့်အချိန် သွား၊ ပြန်ချင်သည့်အချိန် 
ပြန်လာ၊ ဘာတစ်လုံးမျှလည်း မတတ်။ နောက်ဆုံးတော့ သူ့အဖေ ဗိုလ်ဆောင်လည်း 
လက်လျှော့လိုက်ရပါ၏။ 
 
 အပျိုပေါက်ဖြစ်လာသော မဝါနုသည် ပိုလှလာပေမယ့်၊ ခိုးစားမြဲ စားလိုက်၊ အိပ်လိုက်နှင့်။ 
သူ့မှာ အပူအပင်မရှိ၊ အတော်ဟန်ကျသည်။ အိမ်အလုပ် ကူလုပ်ဖို့နေနေသာသာ 
အင်္ကျီကြယ်သီးပင် မှန်အောင် မတပ်တတ်။ တွယ်ချိတ်ကို နေရာမှန်အောင် မချိတ်တတ်။ 
မမြင်အပ်သည့် နေရာရယ်လို့ ရှက်ရကောင်းမှန်း မသိ။ ဘာဆိုဘာမျှ  မသိ။ ငါးပြားစေ့ ဆယ်ပြားစေ့ 
မတ်စေ့ပင် ခွဲခြား မသိ။ တစ်ကျပ်ပြည့်အောင် မရေတတ်။ ပြားသုံးဆယ်ကနေ ဆယ်ပြား 
ပြန်ရောက်၊ ငါးမူးကနေ တစ်မတ် ပြန်ရောက်။ 

 တစ်ဖက်အိမ်မှ ကိုးတန်းကျောင်းသူလေး အပြုံးကတော့ ဒေါ်အေးချုံအား 
“တစ်ကျပ်ပြည့်အောင် မရေတတ်တာ စိတ်မနှံ့တဲ့ လက္ခဏာဆိုပဲ  အဒေါ်ရဲ့၊ ကျွန်မ စာထမှဲာ 
ဖတ်ဖူးတယ်၊ ဆေးရုံ သွားပြကြည့်ပါလား”ဟု ပြောဖူးသည်။ 
 
 အပြုံး ပြောတာကို သူ့ခင်ပွန်းသည် ဦးခင်ဆောင်အား ပြန်ပြောတော့ မျက်ထောင့်နီကြီးနှင့် 
“အလကား မဟုတ်မဟတ်”ဆိုကာ သူ့ကိုပင် ဟောက်လိုက်သေးသည်။ ပြီးတော့ “မင်း သမီး 
အရူးဆိုရင် တခြားအရူးတော့ ဟုတ်မှာ မဟတ်ုဘူး၊ လင်တရူးပဲ ဖြစ်လိမ့်မယ်”တဲ့။ 
 
 အင်း… ဗိုလ်ဆောင် ပြောတာလည်း သိပ်မလွန်။ ‘အရူးမ’ဟု အများတကာ 
နှုတ်ကျိုးနေသော မဝါနုသည် စားဖို့ အိပ်ဖို့အပြင် သိလာတာတွေ ရှိသေး၏။ ပိုက်ဆုံခိုးပြီး 
နှုတ်ခမ်းနီ၊ ပေါင်ဒါ ဝယ်ရသည်မှာ အမော။ ယောက်ျားလေးတွေနှင့် စကားပြောလျှင် “အစ်ကို” 
“အစ်ကို”နှင့် နှုတ်ခမ်းနီဖြင့် ရဲနေသော နှုတ်ခမ်း နှစ်လွှာကို မစေ့တော့ပေ။ ရုပ်ရည်သန့်ပြန့်သော 
ယောက်ျားကလေးများဆို ပြောင်တစ်မျိုး၊ ကွယ်ရာမှာ တစ်မျိုး ချောင်းကြည့်တတ်လွန်း၍ 
ထိပ်ခေါက်ခံရပေါင်း များပေမဲ့ ခေါင်းရေကျိန်းပုံမရ။ သူများ အတို့အဆိတ် ခံရသည်ကို 
စော်ကားခံရသည် မထင်။ တစ်ခါတလေ သူ့ထမှဲာ ဘယ်က ရမှန်းမသိ ပိုက်ဆံ လေး ငါးကျပ်အထိ 
တွေ့ရ၏။ သူ့အပြောတော့ “ဟိုအစ်ကိုက ပေးသည်၊ သည်အစ်ကိုက ပေးသည်”နှင့်။ မတော်တရော် 
ဖြစ်မည်ကို အမျိုးမျိုး တွေးပူရပေမင့်၊ ဒေါ်အေးချုံသည် တစ်ခါတလေ ဈေးသုံးပြတ်လျှင် 
မဝါနုထံမှပင် တောင်းသုံးခဲ့ရဖူးသေး၏။ 
 
 ဟိုတစ်နှစ် သင်္ကြန်တုန်းက သင်္ကြန်အကျနေ့မှာပေါ့။ မဝါနု ပျောက်လို့ ရှာလိုက်ရတာ 
ဒေါင်းတောက်မတတ်။ ရဲဌာန ပြေးတိုင်ရကောင်းနိုးနိုး၊ မယ်မင်းကြီးမက ည ၉ နာရီမှ 
ပြန်ရောက်လာသည်။ သူ့လက်ထဲမှာ ငွေ ၁၅ ကျပ်။ ကောင်လေးတွေက ခေါ်သွားလို့ ပဲခူး 
လိုက်သွားသည်တဲ့။ သူ့အပြောကတော့ ရပ်ကွက်ထကဲ ဒန်ပေါက်တို့၊ ကံလှတို့ ကလေကချေ
ကလေးတစ်သိုက်ပင်။ “နင့်ကို ဘာမှမလုပ်ဘူးလား”ဟု ချော့ကော ချောက်ကာ 
အစ်အောက်မေးသည်။ မဝါနုကတော့ ဘူးခံသည်။ ဒေါ်အေးချုံ မှာ ရင်တထိတ်ထိတ်။ 
 
 သည်လိုနှင့် မဝါနုကို ရွာမှ ဒေါ်အေးချုံနှင့် ဆွေရိပ်မျိုးရိပ် မကင်းသော ဒေါ်စိန်ရုံ 
စပ်ဟပ်ပေးသည့် မိဘမဲ့ တစ်ကောင်ကြွက် သူရင်းငှားလေး မောင်ကျော်လဲ့နှင့် ပေးစားဖြစ်ခဲ့သည်။ 
ကောင်လေးရဲ့ အမည်ရင်းမှာ ‘ကျော်လဲ့’ ဖြစ်ပေမယ့် မဝါနုက ‘အစ်ကိုကျော်နက်’လို့ ခေါ်သမို့၊ 
ဘယ်သူကမှ ပီသမှန်ကန်အောင် ကြိုးစားပမ်းစား ခေါ်မနေကြ၊ အာလုံးက ‘ကျော်နက်’ပဲ။ 
 
 မဝါနု မင်္ဂလာဆောင်မှာ သူ့အဖေ ဗိုလ်ဆောင်က သူ့မှာ ရှိသည့်  အကောင်းဆုံး ဝတ်စုံ 
ဖြစ်သော သုံးပတ်နွမ်း ရွှေဖလားရောင် ဘန်ကောက်လုံချည်၊ ဝါညစ်ညစ် ရှပ်လက်ရှည်၊ 
နဂိုရောင်လော၊ ချေးတင်နေသော ခန့်မှန်းရန် မလွယ်သည့် ပင်နီတိုက်ပုံကို စတိုင်ကျကျ၊ 
ဝတ်စားကား အိမ်ဦးခန်း၌ အမြိုင့်သား။ 
 
 “သည်ကလေးမက ဘုန်းနဲ့ ကံနဲ့ဗျ၊ ငယ်ငယ်ကလည်း သူတစ်ယောက်တည်း 
ဘိသိတ်သွန်းပြီး ကင်ပွန်းတပ်ရတာ၊ မုန့်ဟင်းခါးနဲ့ ဧည့်ခံတယ်လေ၊ ကျန်တဲ့ကောင်တွေ သူ့လို 

ကင်ပွန်းတပ်ရတာ မဟုတ်ဘူး၊ ခု ကြည့်လေ လူတွေကသာ အရူး အရူးနဲ့ ခေါ်နေပေမယ့် 
ဘုန်းကတော့ မရူးဘူးဗျို့ ” သည်လို အာဘောင်အာရင်းသန်လျက် ရှိလျှင် အနားရှိ 
လုပ်ဖော်ကိုင်ဖက် အလုပ်သမားကြီး ဦးအောင်ဇံ၊ အနှိပ်သည် အဘိုးကြီး ဦးကျော်ရိုးမှာ 
ခေါင်းတညိတ်ညိတ်။ 
 
 ဒေါ်အေးချုံကမူ ဗိုလ်ဆောင်အား မျက်စောင်း ချီကာ ချီကာ “သူက ဘုန်းရှင် 
ကံရှင်လုပ်နေ၊ သည်အရူးမကို အစွံထုတ်ဖို့အရေး မိအေးချုံ  ဘယ်လောက် ဘေးကျပ် နံကျပ် 
ဖြစ်ရတယ်ဆိုတာဖြင့် မသိဘဲနဲ့” 
 
 သမက်ကလေး မောင်ကျော်နက်မှာ ဆွေမဲ့မျိုးမဲ့ တစ်ကောင်ကြွက်မို့ တောမှ သူရင်းငှား 
အလုပ်ကို စွန့်လွှတ်ပြီး ယောက္ခမအိမ်မှာ အတူနေကာ၊ ဆိပ်ကမ်း ကုန်တင် ကုန်ချ
အလုပ်သမားအဖြစ် အားကြိုးမာန်တက် လုပ်ကိုင်ရှာသည်။ 
 
 မဝါနုကသာ အရူးအနှမ်းမို့ မသိတတ်တာ၊ သမက်ကလေးကတော့ အတော်ရှာသား။ ခမျာ 
ကမ်းနားမှာ တပင်တပန်း ထမ်းပိုးပြီး ရသည့်ငွေအနက် တစ်နေ့ ငွေ ၁၀ ကျပ်ကို မဝါနု 
စားစရိတ်အတွက် ပေးသည်။ သူကတော့ ကမ်းနားမှာပဲ ဖြစ်သလိုစားသည်။ တစ်နေ့လျှင် ၅ ကျပ် 
၁၀ စသည်ဖြင့် သတ်သတ် စုဘူးထဲ ထည့်စေသည်။ ငယ်ကတည်းက စားနေကျ ကြောင်ဖားပေမို့ 
မဝါနုကတော့ ကိုယ့်စုဘူးကိုယ် အလွတ်မပေး။ ခိုးဖောက်လိုက်သေး၏။ သည်ကြားထဲမှပင် 
တက်ထရွန်နှင့်၊ ဖော့နှင့်၊ ဆွဲကြိုးလက်ကောက်နှင့် ဖြစ်လာသည်။ ရွှေနှင့် ငွေနှင့်ဆိုတော့ 
ဒေါ်အေးချုံ တို့ အိမ်မှာ မင်္ဂလာကျက်သရေ တိုးသည်ပင်။ 
 
 သို့ပေမယ့် မဝါနု၏ ရွှေရောင်လွှမ်းသော ရက်များကား သက်တမ်း မရှည်ခဲ့ရှာ။ 
အိမ်ထောင်ကျပြီး ၇ လ အကြာ၌ ဖွားမြင်လာသော မောင်ကျော်နက်နှင့် မဝါနုတို့၏ 
သားအမြွှာညီနောင်အား အားပါးတရ အသံဝါကြီးဖြင့် တေးသီချော့မြူလေ့ရှိသော ကျော်နက်၏ 
သားချော့တေးသံမှာလည်း လအနည်းငယ်လောက်သာပဲ ညံနိုင်ခဲ့ရှာ၏။ အဝတ် 
လတ်လတ်ကလေးများကို အကြော့သား ဆင်ကာ၊ လင်ရှိရာ ကမ်းနားသို့  အလုပ်မရှိ အလုပ်ရှာ 
လိုက်သွားလေ့ရှိသော မဝါနုသည် တစ်ညနေတွင် လုံးဝ အိမ်ပြန်မလာတော့။ မဝါနု ပျောက်သည့် 
သတင်းများ တစ်ရပ်ကွက်လုံး ဟိုးလေးတစ်ကျော်။ နှစ်ရက်အကြာမှာ မဝါနုသည် ကမ်းနားငါးဒိုင်မှ 
လူပေါ်ကြော့တစ်ယောက်နှင့် လိုက်ပြေးကြောင်း ခိုင်လုံသော သတင်းရသည်။ တစ်ပတ်ကြာတော့ 
မဝါနု အိမ်ပြန်ရောက်လာသည်။ သူ ဝတ်ဆင်သွားသည့် နားကပ်၊ ဆွဲကြိုး၊ 
လက်ကောက်တွေအစား ကြီးမားသော အခေါင်းပွ ရွှေအတုများ ပါလာသည်။ မဝါနုကတော့ 
ပန်းပန်လျက်ပင်။ သူနှင့် လိုက်သွားသော လူ၏အမည်ကား ‘ချစ်ကိုကို’ ဆိုလား။ ဘယ်ရောက်၍ 
ဘာဖြစ်မှန်းတော့ တစ်ခုမှ မေးလို့မရ။ 
 
 ကျော်နက်ကတော့ အိမ်မှ ဆင်းသွားပေပြီ။ တောကိုလည်း ပြန်ရောက်သည်မကြား။ 
ဘယ်ရပ်ဌာနေ စံလေသည် မသိ။ ဘာသတင်း အစအနမှလည်း မရ။ ကျော်နက် ဆင်းသွားပြီး 
မကြာမီ အမြွှာညီနောင်အနက်မှ တစ်ကောင်သည် အပြင်းဖျားပြီး ကိစ္စချောလေရာ၊ ဒေါ်အေးချုံ မှာ 
ဖွ မပြောကောင်းပြောကောင်း ဝမ်းပင်သာမိရှာလေ၏။ 

 သားတစ်ကောင်နှင့် တို့လိုတွဲလဲ မဝါနုကတော့ ဘာတစ်ခုမျှ ပုံစံမပြောင်း။ 
ခေါင်းကျိန်းရသူက ဒေါ်အေးချုံပင်။ မဝါနုတို့ သားအမိဝန်တာ၊ အိမ်မှာ ကလေးက ၆ ယောက်။  
 
 မဝါနုအောက် ဇီးကွက်မကလည်း မဝါနုနဲ့ ပိန်မသာလိမ်သာ။ ဘာထူးမလဲ။ သည်ပုတ်ထဲက 
သည်ပဲ။ အတန်း ၁ တန်းမှာ ၂ နှစ်လောက်နေပြီး ၄ တန်းမှာ တဖုန်းဖုန်း ကျနေ၍ ကျောင်းနုတ်ကာ 
သူ့အဖေ ဗိုလ်ဆောင် လုပ်ပေးသော ဖင်ထိုင်ခုံကလေးများကို ကီလီဈေးမှာ သွားရောင်းစေ၏။ 
ပျာပျာရှပ်ရှပ်မို့ ပစ္စည်းပျောက် ငွေကွာ ပြဿနာပေါ်မြဲ။ ခုတော့ အမှုန့်ကြိတ်စက်မှာ တစ်နေ့ ၆ 
ကျပ်နှင့် အလုပ်သွင်းထားလိုက်သည်။ 
 
 ဇီးကွက်မရဲ့ ခုံရောင်းတာဝန်ကို ယူသူကတော့ မွေးနီပင်။ သူ့ကျတော့ အလှည့်အပတ် 
အကြံအဖန် များလွန်းသည်။ မလွှဲသာ၍ ဈေးရောင်းခိုင်းရပေမဲ့ ငွေရေးကြေးရေးမှာ ယုံစား၍ မရ။ 
 
 မွေးနီအောက်မှာ တရုတ်မ၊ သန်းထိုက်၊ ရြဲမင့်၊ ရထွဲတ်၊ ကြီးစဉ်ငယ်လိုက် အစီအရီ။ 
မအေနှင့် ငါးဒိုင်လိုက်နေကျ တရုတ်မကိုတော့ ကျောင်းမထားတော့။ ဖြစ်ထွန်းမှာလည်း မဟုတ်။ 
တစ်တန်းရောက်ပြီ ဖြစ်သော သန်းထိုက်ကိုလည်း ရှေ့ တစ်နှစ်လောက်ဆို ကျောင်းနုတ်ပြီး 
အရက်ဆိုင်မှာ စီးကရက်ရောင်းခိုင်းဖို့ စိတ်ကူးထားသည်။ 
 
 တစ်နေ့တစ်နေ့ သည်ကလေးတွေနှင့် အသက်လုရှူနေရဆဲ။ အသက် ၄၂ ရှိပြီ 
ဖြစ်သည့်တိုင် ကိုယ်ဝန်ဆောင်ရဆဲ။ ဗိုက်နှင့်လူ ပြတ်လပ်သည် မရှိ။ ခုလက်ရှိ ကိုယ်ဝန်ကပင် (၅) 
လ။ အင်း… ဒီတစ်ယောက် မွေးပြီးရင်တော့ ဗိုလ်ဆောင်တို့ အလုပ်သမား ဆေးခန်းက 
ဆရာဝန်ဆီမှာ ထောက်ခံစာ တောင်းပြီး ကိစ္စပြတ်အောင် လုပ်တော့မှ။ 

□ 
 
 ဒေါ်အေးချုံ  ထမင်းပြင်ပြီးသည်နှင့် ဗိုလ်ဆောင်တို့ အလုံသင်္ဘောကျင်း အလုပ်ဝင်းမှ ၁၁ 
နာရီ ဥဩဆွဲလေသည်။ ပြည်သူ့ဆိုင်က ပြန်လာသော တရုတ်မ၊ ဈေးရောင်းကာ ပြန်လာသည့် 
မွေးနီ၊ အလုပ်က ပြန်လာသော ဗိုလ်ဆောင်၊ အငယ်ဆုံးကောင် ရထွဲတ်တို့  ထမင်းပွဲဝင်သည်။ 
မရှေးမနှောင်းမှာပင် ကျောင်းက ပြန်လာသည့် သန်းထိုက်၊ ရြဲမင့်တို့လည်း ဝရုန်းသုန်းကား 
ဝင်စားကြသည်။ 
 
 ထိုစဉ်မှာပင် ဧည့်သည်ရောက်လာသည်။ မဝါနု ကိစ္စမှာ အကျိုးတော်ဆောင်ကြီးမို့ 
ဒေါ်အေးချုံ၏ ကျေးဇူးရှင်တစ်ပါး ဖြစ်သည့် ဒေါ်စိန်ရုံ။ အငယ်ဆုံးကောင် ရထွဲတ်သည် 
မိုးပြာရောင်လုံချည်၊ ပန်းနုရောင်ဇာအင်္ကျီနှင့် နှင်းဆီနီနီ တစ်ပွင့်ပန်ကာ မြို့သူနှင့် မခြား 
သားနားလျက်ရှိသော ဒေါ်စိန်ရုံ၏သမီး မလှဆင့်ကို ရှေ့တည့်တည့်မှ စိမ်းစိမ်း ကြည့်နေ၏။ 
 
 “မစိန်ရုံ တစ်ခါတည်း ထမင်းဝင်စားလေ ခူးလိုက်မယ်” 
 ဒေါ်အေးချုံက လောကွတ်ပျူငှာ ဆိုရသော်လည်း ရန်ကုန် ရောက်တိုင်း ဒေါ်အေးချုံ ထံ 
အလည်အပတ် ရောက်လာလေ့ရှိပေမယ့် သူတို့ ဒီအိမ်မှာ ဘယ်တုန်းကမှ ထမင်းစားလေ့ မရှိ။ 

မလှဆင့်ကဆို ရေပင် မသောက်။ အေးလေ… ကိုယ့်အိမ်ကလည်း စားချင် သောက်ချင်စရာ 
မရှိပါဘူး။ 
 
 ကြည့်ပါလား ထမင်းဝိုင်းကို။ ကလေးငါးယောက် လူကြီးနှစ်ယောက် ဝိုင်းမဆံ့၍ ရြဲမင့်နှင့် 
ရထွဲတ်ကို ဟင်းပုံပေးပြီး အပြင်ထွက်စားစေသည်။ မဝါနုကတော့ ဟင်းကျက်ကတည်းက 
ဦးဦးဖျားဖျား ပွဲတော်တည်ပြီးပြီ။ ဟင်း ပုံပေးထားသော ကလေးတွေကလည်း ဟင်းကို 
အရင်ကျုံးစားပစ်ပြီး တစ်ယောက်တစ်လှည့် ဟင်းထပ်တောင်းကြပြန်သည်။ ထမင်းပွဲမှာ 
ဘယ်လက်ရော ညာလက်ရော ရှုပ်နေသည်။ ဘယ်လက် သုံးသူမှာ တရုတ်မ တစ်ယောက်တည်း။ 
ဇွန်းကို ဘယ်လက်နှင့် ကိုင်ရမည် ဟူသော အသိကြောင့် မဟုတ်။ တရုတ်မသည် ဘယ်သန် 
ဖြစ်သောကြောင့်ပင်။ ဒေါ်အေးချုံတို့အိမ်မှာ ဘယ်သူမှ ဇွန်းကို ဘယ်လက်နှင့် မကိုင်ကြ။ 
လက်တွေမှာ ထမင်းလုံးဖွေးဖွေး။ ငါးပိခွက်ကို ဇွန်းတပ်ထားသော်လည်း အားမရ၍ တို့စရာကို 
ငါးပိခွက်ထဲ မြှုပ်ကာ ကလော်ယူလိုက်သည်။ ထမင်းစားပွဲပေါ်တွင် ခရမ်းသီးအညှာ၊ ဆူးပုပ်ရိုးတံ၊ 
ငါးရိုး၊ ထမင်းလုံးနှင့် ဖွေးဖွေးလှုပ်နေသည်။ ရြဲမင့်နှင့် ရထွဲတ်တို့ ထမင်းစားရာ နေရာနှင့် 
ထမင်းစားပွဲမှာ ထမင်းလုံးလမ်းကြောင်းကြီး တန်းနေသည်။ မဝါနု၏ သားငယ်မှာ ကြမ်းပြင်မှ 
ထမင်းလုံးများကို လိုက်ကောက်စားနေ၏။ 
 
 မလှဆင့်သည် သိုက်မြိုက်လှသော ထမင်းပွဲကို ကြည့်ကာ သူ့အမေကို လက်ကုတ်၍ 
“ပြောစရာရှိတာ ပြောလေ အမေရယ်… ပြန်ရအောင်”ဟု မျက်နှာ ရှုံ့မဲမဲ့နှင့် ပြောလေသည်။ 
 
 ဒေါ်စိန်ရုံသည် ပါးစပ်၌ ကွမ်းသီးငုံလျက် ခေါက်ချိုး ချိုးထားသော ကွမ်းရွက်ပေါ် 
ထုံးတို့ရင်းက “တို့  သရက်လာရောင်းတာ မအေးချုံရဲ့၊ ဟိုတစ်ခါက ငါ ပြောဖူးသားပဲ၊ 
တောလိုက်ခဲ့ပါလား၊ တို့က မနက်ဖြန် ပြန်မှာ ဘယ့်နှယ်လဲ”ဟု မေးသည်။ 
 
 သရက်ချိန်တွင် ခြံသမားတို့သည် ခူးပြီး သရက်များ သမ္ဗာန်ထဲ ရောက်သည်အထိ 
လူငှားလိုသည်။ ထို့ကြောင့် သရက်ချိန်တွင် ဒေါ်အေးချုံအား တောလိုက်ခဲ့ရန် ဒေါ်စိန်ရုံက 
တစ်ခါက ခေါ်ဖူးသည်။ 
 
 “လိုက်ချင်တာပေါ့ မစိန်ရုံရယ်၊ အရင်းမစိုက် လှေထိုးလိုက်ဆိုသလို အရင်းမကုန်ဘဲ 
ပိုက်ဆံရမယ့်ဥစ္စာ၊ ဒါပေမဲ့ ဒီမှာ ကြည့်လေ၊ ကျွန်မ မရှိလို့ ဘယ်လိုလုပ်ဖြစ်မလဲ၊ မနက် 
ကမ်းနားပြေး၊ ဈေးရောင်းပြီး ပြန်လာတဲ့အထိ ထမင်းတစ်အိုးတောင် ချက်ထားကြတာမှ 
မဟုတ်တာ” 
 
 “မဝါနုကို ခိုင်းပေါ့အေ၊ သူ့မှာ ဘာအလုပ်ရှိတာ မှတ်လို့” 
 “အမယ်လေး… သူ့ ယုံစားလို့ ဖြစ်မလား… မစိန်ရုံရယ်” 
 ဒေါ်စိန်ရုံက မဝါနုဘက် လှည့်ကာ “မဝါနုက အရင်လိုပလဲားကွဲ့၊ လိမ်လိမ်မာမာ နေမှပေါ့ 
တူမရဲ့”ဟု ဆုံးမနေသည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
141 

 ဗိုလ်ဆောင်က “ကိုယ့်သွေးကိုယ့်သားမို့ လူကြားမကောင်းမှာစိုးလို့သာ ကြည့်နေရတာ၊ 
သူ့လိုဟာမျိုး အသေရိုက်သတ်ဖို့ ကောင်းတာ”ဟု ဝင်ပြောသည်။ မဝါနုကတော့ နိုင်တူးအမည်ရှိ 
သူ့သားငယ်နှင့် ပလူးပလဲ ကျီစယ်လျက်က သွားချေး ဗရစ်ပျစ်နှင့် သွားဖုံးပေါ်အောင် ပြုံးကျဲကျဲ 
လုပ်နေ၏။ 

□ 
 
 မနက်စာ စားပြီးတိုင်း ဒေါ်အေးချုံ  တစ်ရေးတမော အိပ်လေ့ရှိသည်ပင်။ မနက် ၃ နာရီ 
ကမ်းနားဆင်းရတော့၊ ထမင်းစားပြီးသည်နှင့် မျက်လုံးတွေက ဖွင့်မရချင်တော့။ တစ်ရေး 
အိပ်ရာထလျှင်မူ သူငယ်ချင်းကောင်း ယောက်မ တစ်သိုက်နှင့် ရေနွေးဝိုင်းဖွဲ့ကြစမြဲ။ 
 
 “သူ့လင်ငယ် ကုလားက ပံ့ပိုးထားလို့ နည်းနည်းပြောင်လာတာ အေရဲ့၊ အစက သူ့လင် 
တရုတ်ကြီး ဝက်ခေါင်းသုပ် ရောင်းတဲ့ လုပ်စာကလေးနဲ့ ကလေး တစ်ပြွတ်ကြီးနဲ့ အသက်တောင် 
အနိုင်နိုင်ရှူနေရတာ၊ ခုတော့ တယ်ရယ်စရာကောင်းလိုက်တာ၊ အငယ်ဆုံးလေးကလေး မြင်တယ် 
မဟုတ်လား၊ မည်းလိုက်တာ တူးလို့၊  တစ်ကိုယ်လုံးလည်း အမွေးချည်းပဲ၊ အကြီးတွေနဲ့ 
ဘာဆိုင်လို့တုံး၊ ဒါနဲ့များ ကောင်မက ပြောလိုက်သေး၊ သူ့ကလေးတွေဟာ ငယ်ငယ်က ဒီလိုပဲ 
မည်းကြသတဲ့၊ ကြီးလာမှ ဖြူလာတာတဲ့” 
 
 “ညည်း စိန်လှသတင်းရော ကြားပြီးပြီလား၊ သီတင်းကျွတ်ရင် မိကြည်နဲ့ ယူတော့မလို့တဲ့၊ 
မောင်းခတ်နေတယ်လေ၊ သူ့ဟာမလေးအကြောင်း မသိတာ မှတ်လို့၊ အဲဒီ ကောင်မလေးက ဒါမျိုးနဲ့ 
စားလာတာ အံခွနေပြီ၊ သူ့အရင် ဟို  ရွှေဘော်ဆိုတဲ့ ကောင်လေးတုန်းကများ ထဘီ 
လျှော်ပေးမတတ်၊ အဲဒါတောင် ကန်ထုတ်ပစ်လိုက်တာ” 
 
 အေးစုနှင့် ရွှေခင်၏ ပလုပ်ပလောင်း မြိန်ရေရှက်ရေ သတင်းစကားတို့မှာ ခါတိုင်းလို 
ဒေါ်အေးချုံအား စိတ်ဝင်တစား မဖြစ်စေခဲ့။ တစ်ရေးနိုး အိပ်ရာထကတည်းက ဒေါ်အေးချုံ  ခေါင်းထဲ 
သိပ်မရှင်း။ ကိုယထ်ဲကလည်း ပူရှိန်းရှိန်းနှင့်။  
 
 သည်မနက် ခါတိုင်းထက် ကသီသွားသည်။ ဒေါ်အေးချုံ ဝယ်နေကျ ဈေးခွေးကလေး 
နီတွတ်က “အဒေါ်  ခဏစောင့်ဦး၊ ကျွန်တော် အမေ့ဆီ သွားလိုက်ဦးမယ်”ဆို၍ စောင့်နေရာ၊ 
အချိန်အတော်လင့်သွားသည်။ ဒေါ်အေးချုံ မှာ ဟိုကသည်က ငွေဆွဲ ဈေးရင်းရသူမို့ ဒိုင်မှ 
များများစားစား ဝယ်မရောင်းနိုင်။ သည်လို ဈေးသူခိုးလေးတွေဆီက အချောင်စောင့်ရမြဲ။ 
ကမ်းနားမှာကတည်းက အဆင်မပြေတော့ ဈေးသိမ်း နောက်ကျ၊ အလုပ်သမား ထမင်းစားမီရန် 
အလောတကြီး ချက်ပြုတ်၊ ချွေးမတိတ်ခင် ရေချိုးလိုက်မိသည်။ ချွေးငုပ်သွားတာနဲ့ တူပါရဲ့။ 
 
 အေးစု ယူလာသည့် လက်ဖက်သုပ်ပန်းကန်မှ ရှားရှားပါးပါး ကြက်သွန်ကြော် တစ်ဖတ်ကို 
ယူမြုံ့ရင်း နာမည်သာ ရွှေခင်၊ ရွှေကိုမူ မဆင်နိုင်ဘဲ ရွေးလိုက် ပေါင်လိုက်နှင့်မို့ 
ဟောင်းလောင်းဖြစ်နေရှာသည့် ရွှေခင် နားပေါက်ကို ငေးကြည့်နေမိသည်။ 

 “ရွှေခင်ရေ… ညည်းကလေး ပုခက်ထကဲ လိမ့်ကျလို့”ဟူသော ရွှေခင်တို့ အိမ်ခေါင်းရင်းမှ 
ဒေါ်သီ၏ အော်ခေါ်သံကြောင့် ရွှေခင် စကားဖြတ်ကာ ကမန်းကတန်း ပြန်ပြေးသွားသည်။ 
 
 အေးစုသည် ထရံတွင် ခေါင်းမှီရင်း မျက်စိမှိတ်ကာ မှိန်းနေသော ဒေါ်အေးချုံအား 
အသေအချာ ကြည့်လျက် “အဒေါ် အိပ်ရေးမဝဘူးလား”ဟု မေးလိုက်သည်။ 
 
 “ခေါင်းကိုက်နေတယ်ကွယ်၊ ဖျားချင်လား မသိဘူး” 
 “ဘတ်စပလို သောက်ပြီး ချွေးထုတ်လိုက်ပေါ့ အဒေါ်ရဲ့၊ ကလေးတစ်ယောက်ယောက် 
ဝယ်ခိုင်းလိုက်ပါလား…” 
 ခိုင်းမည်ကြံကာမှ ကလေးတွေ တစ်ယောက်မှ အနားမှာမရှိ။ ခိုင်းမဖြစ်သည့် 
အငယ်ဆုံးကောင် ရဲထွတ်ကသာ အမေ့ဗိုက်ကို တအား ကျုံးကျုံးဖက်ပြီး “ညီလေး… ညီလေး”ဟု 
ခေါ်နေသည်။ လူကြီးတွေ မြိန်ရေရှက်ရေ အတင်းပြောနေတုန်း ကလေးတွေက 
ကျီးကန်းတောင်းမှောက် မျက်လုံးတွေနှင့် လက်ဖက်ခွက်ကို တစ်ယောက်တစ်လက် နှိုက်ကြ၏။ 
လက်ဖက်ခွက်လည်း ပြောင်ရော ကလေးတွေလည်း အိမ်မကပ်ကြတော့။ 
 
 မွေးနီကား တခေါခေါနှင့် အိပ်မောကျနေ၏။ လုံချည်ကား ပေါင်ရင်းအထိ လှန်လျက်။ 
ပါးစပ်မှ သွားရည်ကြောင်းနှင့်။ မွေးနီ၏ မဖြီးမသင် ဂျပ်ခဲ ဖြစ်နေသော ခေါင်းကို ကြည့်ပြီး 
ဒေါ်အေးချုံ  ခေါင်းထဲ ပိုနောက်လာ၏။ 
 
 “မဝါနု… အမေ့ကို ဘတ်စပလို ဝယ်ပေးစမ်း” 
 
 မဝါနုသည် သည်တစ်ခါတော့ ရှောရှောရှူရှူပင် ပိုက်ဆံကို လှမ်းယူကာ ကလေးအား 
နို့တစ်ဖက်တည်း သန်သလို တိုက်တတ်၍ တစ်လုံးက ပြားကပ်ကာ ချက်နားအထိ ရှည်ကျနေသော 
မနောနွယ်နို့တစ်လုံးကို အင်္ကျီထဲ ပြန်မသွင်းဘဲ ဗိုးလိုးဗတ်လတ်နှင့်ပင် သွက်သွက် 
ထွက်သွားသည်။ 
 
 ဆော့ရာမှ ပြန်ရောက်လာသည့် နို့ညှာ ရြဲမင့်က မအေ့အား ပွတ်သီးပွတ်သပ်လုပ်ကာ 
ပိုက်ဆံကပ်တောင်းသည်။ အိတ်ထဲမှာ အကြွေ ၁၅ ပြား နှိုက်ပေးလိုက်လျှင်မူ၊ အိမ်ထမှဲ 
တစ်ဟုန်ထိုး ပြေးထွက်သွားသည်။ 
 
 ထမင်းချက်တော့မည်ဆိုကာ အေးစု ပြန်သွားလျှင် ဒေါ်အေးချုံ ညစာအတွက် ဟင်းစပ်ကို 
ခေါင်းပူအောင် စဉ်းစားရသည်။ ပဲဟင်းကျဲကျတဲစ်ခွက်၊ အာပြဲခြောက်ကလေး ဆီပူထိုး၊ 
တစ်ယောက် တစ်ဖတ် နှစ်ဖတ် မျှစားရမှာပဲ။ အင်း… ဆီတောင် ဝယ်ရဦးမှာပါလား။ 
 
 မဝါနု ဝယ်လာသော ဆေးကို ရေနွေးနှင့်မျိုကာ အိပ်ရာမှ နိုးလာသည့် မွေးနီနှင့် ဘယ်က 
ပြန်ရောက်လာမှန်းမသိသည့် တရုတ်မအား ညစာချက်ဖို့ တာဝန်ပေးလိုက်သည်။ ပြီးတော့ 
အိပ်ခန်းထဲ ဝင်ကာ စောင်ခြုံကွေးနေလိုက်သည်။ 

 ခြုံထားသော စောင်ရဲ့ အငွေ့အသက်က ဒေါ်အေးချုံ၏ ခေါင်းကို ပိုကိုက်လာစေသည်။ 
အခန်းထဲရှိ အောက်သိုးသိုးနှင့် ချဉ်စုပ်စုပ်အနံ့ နှစ်မျိုးပေါင်းကို ရှူရှိုက်နေရသည်။ မဝါနုက ကလေး 
ချေးပါလျှင် တွေ့ရာ အဝတ်နှင့် သုတ်ပြီး ချောင်ထိုးထားတတ်သည်။ အနံ့မခံနိုင်ပေမယ့် 
ထပမ်ရှာနိုင်တော့။ ခေါင်းမထူချင်။ 
 
 ခဏကြာလျှင် အပြင်ခန်းမှ တဒုန်းဒုန်း ပြေးလာသံတွေ ကြားရ၏။ ငရဲသားလေးတွေ 
ကစားမြူးတူးရာက ပြန်လာကြပြီ။ မဝါနု သားက တက်မတတ် စူးစူးရှရှ အော်လိုက်သည်။ 
တက်အနင်းခံရပြီလား မသိ။ မကြာခဏ အထိအခိုက် အနင်းအနယ် ခံရဖန်များ၍ 
သည်ကလေးလည်း ဘယ်နေ့ ချေးထွက်မည် မသိ။ နှစ်ခါလည်ခါနီးပြီ ဖြစ်ပေမယ့် 
လမ်းမလျှောက်နိုင်သေးသော ကလေးငယ်မှာ ကြုံလှီချည့်နဲ့သော ကိုယ်နှင့်၊ သေးကွေးလှသည့် 
အရိုးငေါက်ငေါက် ခြေချောင်း လက်ချောင်းကလေးများနှင့်မို့ လူနှင့်ပင် မတူ။ 
 
 မီးဖိုထဲမှ အိုးသံ ခွက်သံနှင့်အတူ တစ်ယောက်နှင့်တစ်ယောက် တွက်ကပ်သံတွေကို 
ကြားနေရသည်။ ဒါပေမဲ့ ည စာကိုတော့ ဗိုလ်ဆောင်အပြန် မမီမှာ မပူရ။ အလုပ်ဆင်းချိန်မှာ 
‘အောင်သပြေ’ကိုသွားဖို့က ဗိုလ်ဆောင်ရဲ့ ပဓာန ဝတ္တရား။ တစ်ယောက်ယောက်ဆီက မရမက 
ချေးပြီး သောက်ချင်သောက်၊ အိမ်ပြန်လာပြီး ဒေါ်အေးချုံဆီက၊ ဒါမှမဟုတ် ခုံရောင်းပြီး ပိုက်ဆံ 
ကစ်ထားတတ်သည့် မွေးနီဆီက ကုတ်ကတ်တောင်းကာ သူ အိမ်က ပြန်ထွက်စမြဲ။ 
 
 သင်္ဘောကျင်းမှာ သူ့လုပ်သက် အနှစ် ၂၀ ကျော်ပြီ။ ပထမအဆင့် အလုပ်သမား 
တစ်ယောက်အနေဖြင့် သူ့လခ ၂၅၀ ကျော်။ လကုန်လျှင် ချေးငွေအသီးသီး ဖြတ်ငွေ၊ သူ့အရက်ဖိုး 
အကြွေးဆပ်ငွေ၊ အလီလီ နုတ်လျှင် အိမ်ပါလာသည်က ၁၀၀ အနိုင်နိုင်။ ပါလာသည့်ငွေမှာ 
စားကြွေး သောက်ကြွေး၊ ဟိုက သည်က ချေးထား လှည့်ထားတဲ့ ကြွေးတွေအတွက် ပေးရတဲ့ 
အတိုး စေ့ငှအောင်ပင် မဆပ်နိုင်။ ကနေ့ လခထုတ်၊ နောက်နေ့ရင်းဖို့ ညတွင်းချင်း ငွေချေးရသည်။ 
ပုတ်ပြတ်ကလေး ထုတ်သည့် အခါတွေမှာ အရင်း တချို့တစ်ဝက်ကို လှည့်ဆပ်ဖြစ်၏။ ဒါပေမဲ့ 
သိပ်မကြာ၊ ထပ်ယူရပြန်သည်။ အကြွေးတွေ… အကြွေးတွေ။ 
 
 ဒီအကြွေးတွေ ဘယ်လိုက ဘယ်လို တက်လာပါလိမ့်။ အချိန်ကာလကို မှန်းဆမရ။ 
တရိပ်ရိပ်တက်ပြီး လုံးလည်လိုက်ခဲ့တဲ့ အဖြစ်။ ကိုယ်ကများ ဟော့ဟော့ရမ်းရမ်း သုံးခဲ့မိသလား။ 
ဘယ်တုန်းကမှလည်း အကောင်းမစားခဲ့ရ။ ထဘီနွမ်း အင်္ကျီနွမ်းကလေးနှစ်ထည် သုံးထည်နှင့် 
လူလုပ်ခဲ့ရသည့် အဖြစ်။ အဝတ်သစ်ကို မမြင်ဖူးသည်မှာ ကြာပြီ။ အိမ်က 
ပရိသတ်တွေအတွကလ်ည်း ဖောက်သည် ကပ္ပလာဝါလားဆီကပဲ။ 
 
 အတွေးတွေ ထွေးလုံးရစ်ပတ်ဖြစ်နေရမှ သတိရလာချိန်မှာ ပူညံပူညံ အသံတွေကို 
ကြားရ၏။ မည်းတူးအောင် ဖြစ်နေသော အာပြဲခြောက်ကြော်ကို ခွင်ပေါ်မှ မချနိုင်အားဘဲ၊ 
တရုတ်မနှင့် မွေးနီသည် တစ်ယောက်နှင့် တစ်ယောက် မီရာကို လှမ်းကုတ်ဆွဲနေစဉ်၊ ဗိုလ်ဆောင် 
ပြန်ရောက်လာ၏။ ဒယီးဒယိုင် အနံ့ တသင်းသင်း။ 

 ငါးခြောက်ကြော် မည်းမည်းကို အကြောင်းပြု၍ ဆူစဆစဲပြုလျှင် မဝါနုက သူ့ကလေး သူ 
ချီကာ အပြုံးတို့အိမ်သို့ သုတ်သုတ် ထွက်သွား၏။ တရုတ်မကား အချောမကိုင်ရသေးသည့် 
သစ်သားစ တစ်စဖြင့် မြှောက်ကာ တွယ်နေသည့် ဗိုလ်ဆောင်အား မျက်လုံးကြီး 
ကလယ်ကလယ်ပြုကာ ကြည့်လျက် နောက်သို့ ဖင်ရွှေ့ ဖင်ရွှေ့ဖြင့် “ကြောက်ပါပြီ အဖေရဲ့”ဟု 
အသံပြဲနှင့် အော်နေ၏။ 
 
 ဗိုလ်ဆောင့် အချစ်တော် သန်းထိုက်က အဖေ့ဘက်က စစ်ကူကာ “မှတ်ပြီလား ဟေ့”ဟု 
ဖြဲချောက်နေ၏။ အငယ်ကောင်တွေကလည်း မိုးဦးကျဖားတွေလို အတိုင်အဖောက်လုပ်ကာ 
သံပြိုင်အော်ကြသည်မှာ ပွက်လောရိုက်နေ၏။ 
 
 ထမင်းဝိုင်းမှာ သန်းထိုက်က ကျွမ်းခြစ်နေသည့် အာပြဲခြောက် မည်းမည်းကို 
အဖေ့ပန်းကန်ထဲ ထည့်ကာ “ရော့… အဖေ့ဖို့ ကြက်သား…”ဟု ကျီစားချွတ်စားပြုလျှင် 
ဗိုလ်ဆောင်က “မင်းတို့အမေက အဖေ့ကို မေတ္တာမရှိလို့ မကောင်းတာ ချက်ကျွေးတာကွ”ဟု 
အာလေးလျှာလေးဖြင့် ရိစပြု၏။ ဒေါ်အေးချုံသည် အဆီပြောင်လက်နေသော ပွယောင်းယောင်း 
ဗိုလ်ဆောင် မျက်နှာကို အော်ဂလီဆန်သလို ရှိဆမှဲာပင် ဒေါ်တုတ်အိမ်က ကြက်သားဟင်း 
နှစ်ကျပ်ဖိုး ပြေးဝယ်ကာ ကျွေးချင်သော စေတနာ ဖြစ်ပေါ်နေသည်။ 
 
 ပြားကပ်နေသော ဘော်လီအိတ်ကို အသာနှိုက်စမ်းကြည့်ရာ ၅ ကျပ်တန်နှစ်ရွက်၊ 
ကျပ်တန်လေးရွက်နှင့် ငွေအကြွေ အနည်းငယ် ထွက်လာသည်။ ဒေါ်အေးချုံသည် 
သက်ပြင်းတစ်ချက်ကို ပြင်းပြင်းထန်ထန် ရှိုက်လိုက်သည်။ 
 
 လွန်ခဲ့သော သုံးရက်လောက်ကမှ ငွေ ၃၀ ကျပ်ကို နေ့ပြန်တိုးနှင့် ဆွဲ၍ ဈေးရင်းခဲ့သည်။ 
တတိတတိနှင့် ပဲ့ပါသွား၍ မနက်ကတော့ ရင်းစရာ ၂၀ ကျပ်သာ ရှိတော့ရာ၊ အမြတ်အဖြစ် 
ဟင်းစားနှင့် ငွေကလေး တစ်ကျပ်သာ ကျန်သည်။ မွေးနီ ခုံရောင်းရသည့် အမြတ်က ၈ ကျပ်၊ 
သကြား ရောင်းရသည့် အမြတ်က ၆ ကျပ်၊ နေ့ပြန်ဆပ်ငွေ၊ ဆန်ထုတ်ငွေ၊ ညစာ ဟင်းဖိုး၊ ဆီဖိုး၊ 
ကလေး မုန့်ဖိုးနှင့်ဆိုတော့ ဈေးရင်းဖို့ ချေးထားတဲ့ ငွေထကဲ ထပ်ပဲ့သွားရပြန်ပြီ။ 
 
 “အေးချုံ… နင့်သမီး ဇီးကွက်မ ပြန်မရောက်သေးပါလားဟ” အမူးသမားက အမှတ်ရစွာ 
မေးခိုက်၊ ၅ နှစ်သား ရဲမြင့်က ‘ကမ်းနားကြက်မ’ဟူသော ဝေါဟာရကို သံနေသံထားဖြင့် 
သီချင်းလုပ်ဆိုနေ၏။ တင်းကျပ်လျက်ရှိသော ဒေါ်အေးချုံ၏ရင်မှာ ပူလောင်လာလေသည်။ 
အမှုန့်ကြိတ်စက်မှာ အလုပ်ဆင်းသွားသော ဇီးကွက်မ ပြန်ရောက်ဖို့ ကောင်းပြီ။ 
 
 မိုးသံဖြောက်ဖြောက်နှင့်အတူ လေတိုးလိုက်၍ မှန်အိမ်၏ ဝါကျင့်ကျင့် မီးညွန့်သည် 
ယိမ်းထိုးသွားကာ ပြောင်းထိပ်မှာ မှိုင်းများ ပိုမိုထူထပ်လာသည်။ 
 
 “ငါ သေရင် အေးမှာပဲ” ခါတိုင်းလို ဆုတောင်းမိပြန်၏။ အကျင့်ပါနေသော ရေရွတ်မြဲ 
အသံမှာ လေးနက်သော အဓိပ္ပါယ်ကိုတော့ မဆောင်ချေ။ 

 အရပ်ထဲမှ ဗေဒဝိဇ္ဇာ ဆရာထွန်းက ဒေါ်အေးချုံအား ကောင်းစားဦးမည်လို့ 
ဟောချက်ထုတ်ဖူးသည်။ ကောင်းစားဖို့များ မျှော်လင့်ချက် ရှိပါသေးသလား။ အို... ကံသေကံမ 
ဘယ်ပြောနိုင်ပါ့မလဲ။ လူမသေ ငွေမရှား။ လှံထမ်းတာသာ မြင်ရမည်။ ကံထမ်းလာတာ 
မြင်ရမှတ်လို့။ 
 
 တကယ့် အကျဉ်းအကျပ်ကျတော့လည်း အသက်ရှူပေါက်ကို ကြံကြံဖန်ဖန် 
တွေ့ရတတ်သည်ပင်။ သမက်ကလေး ကျော်နက် အိမ်မှ ဆင်းသွားပြီးနောက် နိုင်ဝမ်း အမည်ရှိ 
အမြွှာအကြီးလေးဟာ တပိန်ပိန် တလိမ်လိမ်ကနေ အပြင်းအဖျားဝင်လာသည်။ အဲဒီရက်မှာမှ 
ဒေါ်အေးချုံကလည်း အသည်းအသန် မမာမကျန်း ဖြစ်၍ ဈေးပင် မရောင်းနိုင်။ မဝါနုခမျာ သူ့လင် 
ဆင်ခဲ့သမျှ ရှိမဲ့စုမဲ့ တက်ထရွန် ဖော့အထည်ကလေးများကို ပေါင်းနှံရောင်းချ ဆေးကုပေမယ့် 
နိုင်ဝမ်းကလေးအား ကု၍ မရတော့။ ကလေးမသာကို ၇ ရက် ၇လီ ဖဝိဲုင်းခံ၍ ရသည့် 
အကောက်ငွေများ၊ အများသူငါရဲ့ ကူငွေကလေးများကို စာရင်းချု ပ်လိုက်တော့၊ လက်ထမှဲာ ငွေ 
၂၀၀ လောက် အဖတ်တင်လိုက်သေး။ ဒါလေးနှင့်ပင် ဒေါ်အေးချုံ  နာလန်ထခဲ့ရလေသည်။ 
 
 စားစရာ မရှိကာမှ နေရော၊ သေတွင်းက လွတ်မြောက်လာသည်ကို ဝမ်းမြောက်ဝမ်းသာ 
မဖြစ်ဘဲ မနေနိုင်။ တကယ်တော့ ဒေါ်အေးချုံ  မသေချင်သေး။ သည်လင် သည်သားသမီးတွေ၏ 
အော်သံဆူသံတွေမှာ ဒေါ်အေးချုံ၏ ဘဝပင်။ 
 
 ဒေါ်အေးချုံသည် ဘဝအဓိပ္ပါယ်ကို ဆန်းစစ်ရှာဖို့ လူဖြစ်လာခြင်း မဟုတ်။ 
မွေးဖွားခဲ့ပြီးသော ဘဝကို ရှင်သန်အောင် အားထုတ်ရုန်းကန်ဖို့ လူဖြစ်နေခြင်းသာ ဖြစ်လေ၏။ 

ခင်လေးမူ 
ရှုမဝမဂ္ဂဇင်း 

၁၉၇၉၊ နိုဝင်ဘာလ 

အုံ့ပုန်းပူကလေး အုံ့ပုန်းပူကလေး အုံ့ပုန်းပူကလေး အုံ့ပုန်းပူကလေး ((((ခင်လတ်ခင်လတ်ခင်လတ်ခင်လတ်)))) 
 
 ပြာမှိုင်းမှိုင်း မရမ်းပင်များသည် ဝင်းတံခါးကို အုပ်မိုးထားလေသည်။ ကာကီဝတ်စုံနှင့် 
တံခါးမှူးကို ကန့်ကော်ပင်ရိပ် တစ်နေရာတွင် ထိုင်လျက်တွေ့ရသည်။ အချိန်မစေ့သဖြင့် 
စောင့်နေကြရသူ တော်တော်များများသည် ဝင်းဝတွင် စုရုံးစုရုံး လုပ်နေကြပေသည်။ ကျွန်မက 
ကားပေါ်မှ မဆင်းဘဲ ကံ့ကော်ဝတ်မှုံဖြင့် ဝါဝါဝင်းလျက်ရှိနေသည့် မြေပြင်ကို အမှတ်မထင် 
ငေးနေမိသည်။ ဝတ်ဆံများနှင့်အတူ အချို့နေရာများတွင် ပွင့်ဖတ်များကိုပင် တွေ့ရသည်။ 
မရမ်းသီးအကင်းအချို့ မှာ ကျီးငှက်များ ရန်ကြောင့် မြေပေါ်တွင် လဲကြွေလျက် ရှိကြသည်။ 
 
 ဝင်းတံခါး ဖွင့်ပေးလိုက်ချိန်ကိုပင် မတွေ့လိုက်ရဘဲ လူစုစု စုစု လုပ်သည့် နေရာကို ကျွန်မ 
မျက်စိက ရောက်သွားသည်။ ဂါလီပေါ်တွင် တင်ထားသည့် ခပ်နုပ်နုပ် ခေါင်းတစ်ခုကို ကြည့်ကာ 
မိန်းမတစ်ချို့ က မျက်ရည်စများ သုတ်လိမ်းလျက် ရှိသည်ကို တွေ့လိုက်ရသည်။ လူစုစုထဲတွင် 
ကျွန်မမျက်နှာသိ တစ်ယောက်စ နှစ်ယောက်စ တွေ့ရသဖြင့် ကျွန်မ ကားပေါ်မှ အပြေးအလွှား 
ဆင်းလိုက်မိသည်။ 
 
 အကြောင်းစုံ သိပြီး ကားဆီ ပြန်လာသည့်ခြေလှမ်းတွင် ဖိနပ်ဦးနှင့် ကော်ခပ်၍ ပါလာသည့် 
ကံ့ကော်ဝတ်ဆံများကို အမှတ်ထင်ထင် ကြည့်ရင်း မျက်စိများက ပြာဝေနေလေသည်။ 
 
 ဝင်းတံခါးကို ကျော်ဖြတ်ကာ ကားကို မောင်းဝင်လျှင်ပင် အဝင်ဝမှ ဆေးခန်းကို 
မျက်စိရောက်သွားမိသည်။ သည်နေရာ သည်ဌာနေကို ရောက်ရခြင်းက အဆန်းတကြယ် 
မဟုတ်သော်လည်း ရောက်ရတိုင်းပင် ထိခိုက်ခံစားနေရသည့် စိတ်ဝေဒနာမှာ သည်နေရာက 
ရောဂါသည်များနှင့် ထပ်တူထပ်မျှပင်။ ကားရပ်ပေးလိုက်လျှင် တစ်ထပ် ကျန်နေသည့် ဝင်းတံခါးကို 
ဖြတ်ကျော်ကာ ခပ်စိုက်စိုက်၊ တောင်ကုန်းမြင့်ရှိရာ လျှောက်လာစဉ် အမိုးနှင့် တိုင်သာ 
ဆောက်လုပ်ထားသည့် ဇရပ်သာသာ… အဆောင်အတွင်းတွင် ဦးခေါင်း ငုပ်လျှိုးလျက်က အာဟာရ 
သွတ်သွင်းနေကြသည့် သူတို့တစ်တွေကို မြင်ကြရပြန်သည်။ တစ်ယောက် နှစ်ယောက်ကမူ 
လည်တွင် ဆွဲထားသည့်  ပုတီးကို လှမ်းကိုင်ကာ နှုတ်မှ  တတွတ်တွတ် ရွတ်လျက် စားရန် 
သောက်ရန် အရေးကိုပင် တွေးမိဟန်မတူပေ။ 
 
 အုတ်ရိုးဖော် ဆောက်လုပ်ထားသည့် အဆောက်အအုံ ပန်းရောင်ကလေးကို ဝင်မိလျှင် 
ရင်က အေးမြသွားလေသည်။ စောစောက နေရာနှင့် ဤနေရာမှာ ကွာလှဘိခြင်း။ 
 
 ထမင်းဆောင် သွားနေကြသဖြင့် အခန်းတိုင်းတွင် လူရှင်းနေသည်။ သပ်သပ်ရပ်ရပ် 
ပြြုပင်ထားသည့် ခြင်ထောင်၊ စောင်၊ အိပ်ရာဖုံးနှင့် အိပ်ရာများ၊ ဗီရိုတစ်လုံး၊ 
ပက်လက်ကုလားထိုင်နှင့် ကြိမ်ကုလားထိုင် တစ်လုံးစီကို အခန်းတိုင်းတွင် မြင်ရသည်။ အိမ်သာနှင့် 
ရေချိုးခန်းက အခန်းစေ့ရှိလျက် ဓာတ်မီးများလည်း ရကြပေသည်။ 
 
 နေသားတကျ ရှိလောက်ချိန်တွင် ကုန်းအောက်ဆီမှ တရွရွ မြင့တ်က်ပေါ်လာသည့် 
ဦးထုပ်ကိုယ်စီနှင့် ခေါင်းများကို စမြင်ရသည်။ နှစ်ယောက် သုံးယောက် တစ်တွဲ 

စကားပြောလာသူကပြောနှင့် တစ်ယောက်စ နှစ်ယောက်စမှာ ခပ်စိုက်စိုက် ဘာသာ 
လျှောက်လာသည်။ 
 
 ဝရန်တာတွင် အဆင်သင့်တွေ့ရသည့် ကျွန်မကို သူတို့အားလုံးလိုလို နှုတ်ဆက်သယောင် 
ခပ်ပြုံးပြုံး လုပ်နေကြသည်။ နောက်ဆုံးမှ လျှောက်လာသော သူက ကျွန်မကို အဝေးက စမြင်ကာ 
မြင်ကတည်းက စိုက်စိုက်သာ လျှောက်လာနေသည့် ခြေလှမ်းကို ရုတ်ကာ ခပ်ကြဲကြဲ ပြေးမတတ် 
လျှောက်လာလေသည်။ 
 
 “ထမင်းစားကောင်းရဲ့လား” 
 
 ကျွန်မက ဦးထုပ်ကို လှမ်းယူရင်း မေးရသည်။ သူက အဖြေမပေးဘဲ ကျွန်မ 
လက်နှစ်ဖက်ကို ဖမ်းဆုပ်ကာ အခန်းထဲသို့ ဆွဲသွင်းလေသည်။ သူ့ကို ခုတင်ပေါ် လှဲနေစေရင်း 
ကျွန်မက ပက်လက်ကုလားထိုင်ပေါ်တွင် ထိုင်ရသည်။ သူ မေးသမျှကို လုံးစေ့ပတ်စေ့ ဖြေရသည်။ 
စကားစမှာ တဖြည်းဖြည်း နည်းသွားရာက ပြတ်သွားသည်။ 
 
 “ကဲ… ကိုကို့ကို ဘယ်တော့ ပြန်ခေါ်မလဲ” 
 
 ကျွန်မ မဖြေနိုင်သည့် အမေးကို သူက မေးပြန်လေရာ၊ ကျွန်မမှာ အဖြေရခက်တိုင်း 
သူ့မျက်လုံးများကို လွှဲရှောင်ကာ အပြင်ဘက်ကို လှမ်းမျှော်ကြည့်မိသည်။ 
 
 အပြင်တွင် ငုပွင့်များက ပင်လုံးကျွတ် ဝင်းဝင်းဝါလျက် ရှိလေသည်။ ငုပင်လိုပင် 
ကျွန်မလည်း ပွင့်ပွင့်လင်းလင်း ရင်ကို ရှင်းပစ်လိုက်ချင်သည်။ တစ်ကိုယ်လုံး အဝါရောင်လွှမ်းလွှမ်း၊ 
အနီရောင်ပင် လွှမ်းလွှမ်း။ 
 
 “ပြောပါဦး ကိုကို့ကို ဘာလို့ သည်လို နှိပ်စက်ထားရတာလဲ၊ ကိုယ့်ကို ဒါလောက်ပဲ 
မုန်းနေသလား” 
 
 ကျွန်မ လက်များကို အားရပါးရ ဆုပ်ဖျစ်ညှစ်ရင်း မေးသည်။ သူ့အမေးကို 
မဖြေနိုင်သည်ထက် ခံရခက်လှသည့် ဝေဒနာကြောင့် ကျွန်မမှာ မျက်ရည်များပင် လည်လာမိသည်။ 
 
 “ထမင်းစားရတာ သန့်ရဲ့လား၊ ကောင်းရဲ့လား၊ အဆင်မပြေတာ ရှိသလား၊ ညဘက်ကော 
ဆရာမက ဟောလစ်ဖျော်ပြီး ပို့ပေးရဲ့လား” 
 
 ကျွန်မက စကားဦးကို လြွှဲပီး မေးပြော ပြောလိုက်လျှင် သူပင် နည်းနည်း 
စိတ်ပြောင်းသွားကာ အိပ်လှဲနေရာက ထ,ကာ ဗီရိုထမှဲ ရှိသမျှ စားစရာတွေ ထုတ်ပြီး ကျွန်မကို 
ကျွေးပြန်သည်။ 

 “အိမ်က တမင် စားဖို့ ပို့ပေးထားတာ၊ အိမ်က လူတွေက ဘာစားချင် စားချင် အလွယ်တကူ 
ရနိုင်တယ်၊ ဒီမှာက မရဘူး၊ သိမ်းထားပါ” 
 
 ကျွန်မက ပြောပြောဆိုဆို ငြင်းလျက်က စပျစ်သီး တစ်လုံး နှစ်လုံးကို ပါးစပ်ထဲ 
အတင်းသွင်းသဖြင့် စားလိုက်ရသည်။ ခုတင်ပေါ်မှာ တွဲထိုင်ပါ ဆို၍ သူ့ဘေးနား 
ဝင်ထိုင်ရပြန်သည်။ 
 
 “ကိုယ့်ကို ဘယ်တော့ ခေါ်မှာလကွဲယ်” သူ့အသံမှာ ဆွေးဆွေးမြည့်မြည့်နိုင်လှသဖြင့် 
ကျွန်မပင် စိတ်ပြောင်းလိုက်ချင်သည်။ 
 
 “ခေါ်မှာပေါ့ ကိုကိုရယ်၊ ကိုကို နေရလှ နောက်တစ်ပတ်ပေါ့၊ ဆရာဝန်ကြီး သွေးစစ်ပြီးရင် 
ကိုကို အိမ်ပြန်နိုင်တာပဲ” 
 
 “တစ်ပတ်တွေ များလှပြီကွယ်၊ မှန်မှန်ပြောစမ်း၊ ကိုကို့ကို ဘာလို့  ဒါလောက် 
လှည့်စားနေတာလဲ၊ ကိုကို့ နေရာကို ခင် လိုချင်လို့လား၊ ဒီလိုတော့ လုပ်မထားပါနဲ့ကွယ်၊ ကိုကို 
ကြည်ကြည်ဖြူဖြူနဲ့ အလုပ်တွေ၊ ရှိသမျှ စည်းစိမ်တွေ အားလုံး ခင့်နာမည်နဲ့ ပြောင်းပေးပါ့မယ်” 
 
 လေယာဉ်ကွင်း ဆင်းရန် ပျံဝဲနေသည့် လေယာဉ်စက်သံကြောင့် ကျွန်မမှာ 
သက်သာရာရသွားသည်။ 
 
 “ကိုကိုတို့ ညနေတိုင်း ပျင်းရင် လေယာဉ်ကွင်း ကြည့်ကြတယ်၊ ဘက်တမင်တန် 
ကစားကြတယ်၊ ခုမှ ကျောင်းပြန်နေရတာနဲ့ တူနေတယ်၊ ညလည်း (၇)နာရီဆို မီးမပေးတော့ဘူး၊ 
မှောင်ကြီးထဲမှာ အိမ်ကို လွမ်းနေရတယ်ကွယ်…” 
 
 ကျွန်မမှာ သူ့ကို ဖျောင်းဖျချင်စိတ် ကုန်ခန်းနေသဖြင့် ပြန်ရင် ဟန်ပြင်သည်။ 
 
 “ကိုကို လိုက်ပို့မယ်၊ ဒုတိယဝင်းအထိတော့ ပို့နိုင်ပါတယ်။ အဲဒီက လွန်ရင် အစောင့်က 
လာဆွဲခေါ်တာပဲ၊ ဒီကောင်တွေက တစ်ခါ တစ်ခါ သိပ်ရိုင်းတာ၊ ကိုကိုကတော့ တည်တည်နေလို့ 
လန့်ကြပါတယ်” 
 
 သည်လို ပြောလိုက်ပြန်သဖြင့် ကျွန်မမှာ ရင်နာသွားရပြန်သည်။ ကိုယ့်စိတ်ကိုယ် 
အစိုးမရသူတွေမို့ အစောင့်ကပင် ပမာခန့်ပါ့ မလား။ 
 
 ကုန်းအဆင်းတွင် ရှေ့မှရပ်ကာ သူ့လက်ကို ကမ်းပေး၍ လှမ်းဆွဲစေပြန်တော့ 
ရင်နာနေသူမှာ ပို၍ ကြေကွဲလာရပြန်သည်။ စိတ်ကို တင်း၍ ဖြတ်ကာ ကားပေါ် ရောက်လျှင် 
သူ့ဘက် မလှည့်ဘဲ နှုတ်ဆက်ရသည်။ 
 
 “ကိုကို့ကို မြန်မြန်လာခေါ်နော်၊ ကိုကို တောင်းပန်ပါရစေကွယ်” 

 ခပ်လေးလေး ပြောလိုက်သည့် စကားစုမှာ အိမ်အထိ ပါလာသည်။ အိပ်ရာပေါ် ကိုယ်ကို 
ပစ်လှဲရင်း ထွက်ပေါက်ကျလာသည့် မျက်ရည်တာရိုးက ဆည်လို မနိုင်အောင် ကျိုးတော့သည်။ 

□ 
 
 “ခင်ခင် ရှိလားဟေ့” 
 ကျက်ကျက်ရရ မှတ်မိသည့် သည်အသံကြောင့် အိပ်ရာက ဇတ်ခနဲ ထလိုက်မိသည်။ 
ခဲအိုတော်မှာ ကုန်ခဲ့သည့် (၁၀)နှစ်ခန့်က ရုပ်ရည်အတိုင်းပင်။ 
 
 “ခုမှပဲ လာဖြစ်တယ်ကွယ်၊ အလုပ်ကိစ္စကလည်း များနေတယ်ဟေ့” 
 
 “ကဲ… မြင့်မောင် ဖြစ်ပုံ ပြောပြစမ်းပါဦး” 
 
 အစမှာ အတော်ပင် ခက်လေသည်။ ချစ်မယားအပေါ် ဝတ္တရားကျေသူ၊ အလုပ်မှလွဲ၍ 
အခြားအာရုံ မရှိသူ တစ်ယောက်၏ ဖြစ်ပုံမှာ ထူးဆန်း၍ မယုံနိုင်စရာချည်း ဖြစ်မည်။ 
 
 “ကျွန်မလည်း မယုံဘူး အစ်ကိုကြီး၊ ဒါပေမဲ့ ကျွန်မကိုယ်တိုင် တွေ့ရ သိရတဲ့ ကိစ္စမို့ပါပဲ” 
 
 “၁၀ နှစ်အတွင်း မင့်မှာရော သူ့မှာရော ပြောစရာ အပြစ်မရှိတာ မှန်တယ်၊ ဒီဘက်ပိုင်းမှာ 
သားသမီးရယ်လို့ စိတ်ဖျော်ဖြေစရာကလည်း ကင်း၊ အလုပ်ကလည်း ပြင်းပြင်းထန်ထန် 
အာရုံစိုက်ရလွန်းလို့ စိတ်ပြေလက်ပျောက်ရုံက စတာများလားပဲ၊ ဒါပေမဲ့ 
အစ်ကိုကြီးကိုယ်တိုင်လည်း သူ့ကို တွေ့ကြည့်ရဦးမယ်၊ သည်ကိစ္စမှာ အခု ခင်ခင် 
လုပ်လိုက်ပံကိုလည်း အစ်ကိုကြီး သိပ်သဘောမကျဘူး၊ အလုပ်မှာ အာရုံရောက်ပြီး 
စိတ်တိုတောင်းနေတယ်၊ ကြာရင် စိတ္တဇဝေဒနာ စွဲကပ်မှာ စိုးရပါတယ်၊ နောင်တစ်ကြိမ်လည်း 
သူ့အအသက်ကို ရန်ရှာကောင်း ရှာပါဦးမယ် ဆိုပြီး၊ ခုလို ဆေးရုံတောင် ပို့ထားတာ၊ 
မြင့်မောင်အနေနဲ့ ကြည့်တော့လည်း သူ့အပေါ် မတရားရာကျနေတာပဲ၊ အစ်ကိုကြီး သူနဲ့ 
တွေ့ကြည့်မယ်လေ၊ ခင်ခင်ကလည်း သူ့ဘက် ကိုယ့်ဘက်မျှ စဉ်းစား၊ တိုင်တိုင်ပင်ပင် လုပ်သင့်တာ 
လုပ်ကြရအောင်ပေါ့” 
 
 ခဲအိုတော်မှာ ဆေးရုံမှ ပြန်အလာတွင် ပို၍ပင် နှုတ်ဆိတ်နေသည်။ 
 
 “ခင်ခင် ချုပ်ချယ်လွန်းလို့ အိပ်ဆေးသောက်မိတာပါ အစ်ကိုကြီး” ဟူသော သိပြီးသား 
အဖြေကိုသာ ရလာသည်။ အကြောင်းထူး မသိရ။ ကျွန်မမှာ ဝေဒနာ ထပ်ရသည့် 
စေတနာတွေကိုသာ ပြန်လည်စစ်ကြောရင်း ဒေါမနဿပွားများရသည်။ 
 
 “ခင်ခင်ရေ… လာပါဦး” 
 
 ညဉ့်အတော်နက်မှ ခဲအိုတော်က စကားဦး စလေသည်။ 

 “ထိုင်ပါဦး ညီမရယ်၊ ခုလို  သူလည်း စိတ်ဆင်းရဲ၊ ညီမလည်း စိတ်ဆင်းရဲ ဖြစရ်တဲ့ကိစ္စမှာ၊ 
သူ အလုပ် လွန်လွန်ကျွံကျွံ လုပ်မိတာက တရားခံလို့ အစ်ကိုကြီး ထင်တယ်၊ ပြီးတော့ နေ့လယ်က 
သူ့ဆီမှာ ဟိုကလေးမကိုလည်း တွေ့ခဲ့တယ်” 
 
 “ဟင်… အစ်ကိုကြီး တွေ့ခဲ့တယ်၊ သူ့ဆီကို သူက လာတယ် ဟုတ်လား အစ်ကိုကြီး၊ 
တစ်ခါတည်း မေးမြန်းပြီး ဒီကိစ္စကို ရှင်းမပစ်နိုင်ခဲ့ဘူးလားရှင်” 
 
 “အစ်ကိုကြီး ပြောပြပါ့မယ်လေ၊ ရှင်းရအောင်ဆိုတာ သူတို့နှစ်ယောက်ကြားမှာ ဘာမှ 
အရှုပ်မရှိဘူးကွဲ့” 
 
 “အို… ဒါကတော့ အထင်ရှားကြီးပါ၊ ကျွန်မ လက်ထမှဲာကို သူတို့စာတွေ ရှိနေတာပဲ၊ သူတို့ 
ရှုပ်နေကြတာ အထင်အရှားကြီးပါ” 
 
 “မြင့်မောင်အနေနဲ့ သူ့အပေါ်မှာ စာပေမိတ်ဆွေအနေနဲ့က လွဲလို့ ဘယ်လိုမှ 
သဘောမထားပါဘူး၊ ကလေးမကလေးကလည်း ရောဂါသည် မိတ်ဆွေတစ်ယောက်ကို လူနာမေး 
လာရုံကလွဲလို့ မရိုးသားတာ အစ်ကိုကြီး မတွေ့ရဘူး” 
 
 “ဒါက အစ်ကိုကြီး အမြင်ကိုး၊ ကျွန်မ သိထားရတာတွေကတော့ ကျွန်မ ဘယ်လို 
ဖုံးကွယ်ပြီး မေ့ပစ်လိုက်နိုင်မလဲ” 
 
 “ကဲ… တိုတိုချုံးရရင် ဒါဖြင့် မင်း မြင့်မောင်ကို စွန့်နိုင်မလား” မမျှော်လင့်သော မေးခွန်းမှာ 
ရုတ်တရက် ရောက်လာသည်။ 
 
 “ဪ… အစ်ကိုကြီးက ညီဘက်ကကိုး၊ အခု ညီတော်မောင်က စစ်ကူတောင်းလိုက်ပြီ 
ထင်ပါတယ်၊ အရှင်းကြီးပါလေ၊ ကျွန်မက ကြည်ကြည်ဖြူဖြူ ကွာပေး၊ သူတို့က အတိအလင်း 
လက်ထပ်ကြမယ်” 
 
 “ဒီအခြေအထိတော့ အစ်ကိုကြီး မပြောနိုင်ဘူး၊ ဒါပေမဲ့ မြင့်မောင်ကတော့ မင်းအပေါ် 
စိတ်ကုန်ခမ်းနေပြီ” 
 
 “သူ့အခြေအနေကကော” 
 “ဆရာဝန်ကြီးနဲ့ တွေ့ပြီးပါပြီ၊ အာမခံခေါ်ယူရင် ပြန်နိုင်တယ်လို့ သိခဲ့ရပြီ၊ မနက်ဖြန်ပဲ 
ဆင်းနိုင်အောင် စီစဉ်ခဲ့တယ်၊ သူ ဒီမရောက်ခင် ဒီကိစ္စတွေ အစ်ကိုကြီးက ရှင်းပေးမလို့ပါပဲ” 
 
 “သူ့သဘောကကော” 

 “သူကတော့ မင်းကို ရင်နင့်အောင် ချစ်ခဲ့တယ်တဲ့၊ ဒါပေမဲ့ မင်းဟာ သူ့အပေါ်မှာ 
ချုပ်ချယ်မှုများပြီး သူ့ကို မင်းကိုယ်လောက် မချစ်ဘူး၊ မညှာဘူးလို့ ထင်တယ်တဲ့၊ သူ့ထက် 
မင်းကိုယ်ကို မင်း ချစ်လွန်းတယ်၊ အလိုလိုက်လွန်းသတဲ့” 
 
 “ဟို… သူငယ်မကိစ္စကကော” 
 “သူ့အဖို့ ဒီပြဿနာ မရှိဘူး ခင်ခင်၊ မင်းတစ်ယောက်တည်းသာ ဒီ ပြဿနာ ပေါ်နေတာ” 
 
 “ဒါဖြင့် အိပ်ဆေးသောက်တာ သူငယ်မကို လက်ထပ်မယူနိုင်လို့ မဟုတ်ဘူးပေါ့” 
 “ဒီကိစ္စက သူ ခဏခဏ ဖြေခဲ့ပြီးပါပကော၊ မင်းက သူ့အလုပ်မှာ နှောင့်ယှက် 
ချုပ်ချယ်လွန်းတယ်၊ ပြီးတော့ သူ့အလုပ်ကို မနိုင်နိုင်တာလည်း တစ်ကြောင်းပဲပေါ့” 
 
 “ဒီကိစ္စမှာ အစ်ကိုကြီး သဘောကကောရှင်” 
 “အစ်ကိုကြီးကတော့ မြင့်မောင်လို သူ့အလုပ်က လွဲပြီး လူ့လောကဝတ် ဘာမှ မသိတဲ့ 
အကောင်ကို လူ့သဘာဝ မပျက်အောင် ပြုပြင်ထိန်းသိမ်းခဲ့တဲ့ မင်းနဲ့ပဲ ရှေ့ဆက်နေစေချင်တယ်၊ 
ဒါပေမဲ့ တို့မြတ်စွာဘုရားကိုယ်တော် ဟောကြားသလိုပေါ့၊ ဘယ်အမှုကိစ္စမဆို မဇ္စျိမပဋိပဋာ 
အလယ်အလတ် မယုတ်မလွန်ရအောင် သတိဝီရိယထားပြီး ပြြုပင်ထိန်းသိမ်းဖို့က မင်းဝတ္တရားပဲ 
ခင်ခင်၊ ကဲ… မင်းလည်း သေသေချာချာ စဉ်းစားထား၊ မနက်ဖြန် အစ်ကိုကြီး မြင့်မောင်ကို 
ဆေးရုံက ပြန်ခေါ်ရမယ်” 

□ 
 
 မနက်စောစောမို့ လူရှင်းနေသည်။ 
 
 ဝင်းတံခါးကို အုပ်မိုးထားသည့် မရမ်းပင် ကံ့ကော်ပင်များက ပြာမှိုင်း မှိုင်းမှုန်နေသည်။ 
ကျေးငှက်သိုက်များဆီက မ,ဖို ခေါ်ထူးသံမှာ တတျာတျာနှင့် မဆုံးနိုင်သည့် တေးသံသာ 
တစ်ပုဒ်ပမာပင်။ ထွက်ပြူစပြုနေသည့် ရွှေဘောင်ကွပ်ထားသည့် မြကမ္ဗလာခြုံထည်နှင့် 
ရောယှက်ကာ တောက်ပလျက်ရှိသည်။ ကံ့ကော်ပွင့်ဖတ်ကလေးများက မြေပေါ်သို့ 
မာနကင်းလွတ်စွာ ကြွေသက်လျက် ရှိကြသည်။ 
 
 ကာကီဝတ်စုံနှင့် တံခါးစောင့်က ဖွင့်လိုက်သည့် ဝင်းတံခါးအကျယ်တွင် ကိုကိုနှင့် 
ခဲအိုတော်က ပေါ်ထွက်လာကြသည်။ ဦးခေါင်းကို စိုက်မတ်လျက် မြေပြင်ကိုသာ အာရုံစိုက်လာသူ 
ကိုကိုက ကျွန်မရှေ့ကျမှပင် မျက်နှာကို ထုတ်ဖော် မော့လေသည်။ 
 
 “အစ်ကိုကြီး လမ်းလျှောက်ဦးမယ်ဟေ့၊ မင်းတို့ပြန်နှင့်” ပြောပြောဆိုဆို ကမာရွတ်ဘက်သို့ 
ဦးတည်လျှောက်သွားသည့် ခဲအိုတော်၏ကျောဆီသို့ အဓိပ္ပါယ်မရှိ လှမ်းကြည့်မိကြသည်။ 
 
 “ကိုကို” 
 ကိုကိုက ပြန်မထူးဘဲ ကျွန်မ လက်နှစ်ဖက်ကို ဆွဲယူ ဆုပ်ကိုင်လိုက်သည်။ 

 “လွှတ်ပါ ကိုကို” 
 
 ကိုကိုက ကျွန်မကို လွှတ်ပေးကာ၊ မနီးမဝေးဆီမှ ငုပင်ကလေးဆီသို့ လျှောက်သွားသည်။ 
 
 “အစ်ကိုကြီး ပြောတယ်၊ ကိုကိုက ခင်နဲ့…” 
 
 ကိုကိုက ခူးယူလိုက်သည့် ပန်းခိုင်နှင့် ကျွန်မ ပါးစပ်ကို ကာလိုက်သည်။ 
 
 “ငြိမ်ငြိမ်နေစမ်း၊ ငုပွင့်ကလေးတွေ လှလိုက်တာ” 
 
 “မဟုတ်ဘူး ကိုကို၊ ခင် ကိုကိုနဲ့  မနေတော့ဘူး၊ ခင့်ပစ္စည်းတွေအားလုံး ပြင်ပြီးပြီ၊ ခင် 
သွားတော့မယ်” 
 “အို… မျက်ရည်တွေ မကျနဲ့လေ၊ နောက်ဘက်က တစ်ပင်လုံး ပွင့်နေတဲ့ ငုပင်ကလေးနဲ့ 
သိပ်ကြည့်လှတာ” 
 
 “ပြောင်ပါ ကိုကိုရယ်၊ ပြောင်ပါ လှောင်ပါ၊ အားရအောင် လှောင်ပါ၊ ခင် ကိုကိုနဲ့ 
လမ်းခွဲတော့မှာပါ၊ ခင် အုံ့ပုန်းပူနေရတဲ့ အပူကလေးကို အပူကြီး အဆွေးကြီးဖြစ်အောင် ကိုကိုတို့ 
လုပ်ကြပါ” 
 
 “ရော့… ယူစမ်း၊ ငုပွင့်ကလေးတွေ ဘယ်လောက် ကျက်သရေရှိသလဲ၊ ဝါဝါဝင်းဝင်း 
ရဲရဲတင်းတင်း ပွင့်ပွင့်လင်းလင်းနဲ့ ခင့်လိုပဲ ပရိယာယ်ကင်းလွန်းလို့ ကိုကိုဖြင့် ခင့်ကို 
ဒီပန်းကလေးမြင်တိုင်း လွမ်းလိုက်ရတာ၊ ခင်… ကိုကိုလေ ကိုယ့်ကိုယ်ကိုယ် ညာမနေတော့ဘူး၊ 
ဟိုကလေးမကို စာပေမိတ်ဆွေဘဝက တစ်စတစ်စ နယ်ကျော်မိမလို စိတ်ကူးယဉ်ခဲ့ပေမယ့် 
တကယ့် တကယ်ကျတော့ သူက ခင့်ကို မမီဘူး ခင်၊ အဲဒီအချိန်တုန်းက ကိုကို့ ကျန်းမာရေး 
ထိခိုက်မှာစိုးလို့ ချုပ်ချယ်တဲ့ ခင့်ကို မတရားထင်ခဲ့မိတယ်၊ ဆေးရုံမှာ အနားယူရရင် 
သတိလက်လွတ် ဖြစ်ခဲ့ရတဲ့ ကိုကို့ရဲ့ ကျန်းမာရေးနဲ့ ဂုဏ်သိက္ခာကိုလည်း ပြန်ပြီးအဖတ်ဆယ် 
ထိန်းသိမ်းနိုင်ခဲ့လို့ ခင့်ကို ကျေးဇူးတင်မဆုံးဘူး ခင်” 
 
 “ကိုယ့်ကိုယ်ကိုယ် ကိုကို လှည့်စားမနေပါနဲ့တော့ ကိုကိုရယ်၊ ကိုကို သူ့ကို 
လက်မထပ်နိုင်လို့ ကိုကို့အသက်ကိုတောင် မနှမြောခဲ့ဘူး မဟုတ်လား ကိုကို၊ ခင်  ကိုကို့ကို 
ဘယ်လို ချစ်တယ်ဆိုတာကတော့ သက်သေပြပြီးပြီ၊ ကိုကို ခင့်ကို မုန်းမှာ၊ ပစ်မှာ 
ကြောင့်ကြနေရတဲ့ အုံ့ပုန်းပူကိုလည်း သိရပြီ မဟုတ်လား ကိုကို၊ ခင့်ကို သဘောထားသိမ်တယ်လို့ 
ဆိုဆို၊ ခင်တော့ ကိုကို့ကို ဝေပုံမချစ်နိုင်ဘူး ကိုကို ” 
 
 “အို… ခင်ရယ်… ကိုကို အမြင်မှန်တွေ့ပါပြီ၊ နောင်တလည်း ရပါပြီ၊ ခင့်အပေါ်မှာ ကိုကို 
တင်ခဲ့တဲ့ ကြင်ကြင်နာနာ ယုယုယယ ပြုစုဖို့ အကြွေးတွေ ကိုကို ဆပ်ရပါဦးမယ်ကွယ်… လက်ခံပါ 

ခင်ရယ်၊ ကိုကိုကပဲ တောင်းပန်ပါရစေ၊ ခင်… ကိုကို့အနားက ဘယ်မှ သွားဖို့မလိုဘူး၊ သွားလည်း 
မသွားရဘူး ခင်” 

 
(June Allyson ပါသည့် ရုပ်ရှင်ကားတစ်ကားကို မှီး၍ ရေးကြည့်ပါသည်။) 

ခင်လတ် 
သွေးသောက်မဂ္ဂဇင်း 
၁၉၅၈ ခုနှစ်၊ မေလ။ 

ပုံတူပန်းချီပုံတူပန်းချီပုံတူပန်းချီပုံတူပန်းချီ((((ခင်လှိုင်ကြူခင်လှိုင်ကြူခင်လှိုင်ကြူခင်လှိုင်ကြူ))))    
 
 ကျွန်မ ပန်းချီဆွဲနေသည်မှာ နှစ်ရက်ရှိပြီ။ ဆွဲလိုက် ဖျက်လိုက်နှင့် တစ်ရက်သာ 
ကုန်သွားသည်။ ဘာပုံမှ ထွက်မလာ။ စက္ကူချပ်ဖြူဖြူမှာ ညစ်ထေးထေး ဖြစ်သွား၍ 
အသစ်လဲပစ်လိုက်ရသည်။ 
 
 တကယ်တော့ လူပုံဆွဲသည့်အလုပ်မှာ အလွန်လွယ်သည်ဟု ကျွန်မ ထင်သည်။ 
ပုံတူဓာတ်ပုံ ရှိနေမှဖြင့် ဦးနှောက်နှင့် စဉ်းစားပြီး ပုံဖော်ရသည် မဟုတ်၍ ခက်အံ့ မထင်။ 
တကယ်တမ်း ဆွဲတော့မည် ဆိုသောအခါတွင် ဘယ်က ဘယ်လို စဆွဲရမှန်း ကျွန်မ မသိ။ 
ဓာတ်ပုံပါရုပ်နှင့် တစ်ထပ်တည်းကျ၍ ခွဲမရအောင် တူဖို့ဆိုသည်မှာ စနစ်ကျသည့် 
အတတ်ပညာပိုင်းနှင့် သက်ဆိုင်မည် ထင်သည်။ 
 
 ကျွန်မတို့ ဆွေမျိုးထဲတွင် ရှားရှားပါးပါး ပန်းချီပညာဖြင့် အသက်မွေးဝမ်းကျောင်းသော 
ပန်းချီဆရာ အစ်ကိုဝမ်းကွဲတစ်ယောက် ရှိဖူးသည်။ သူက ရုပ်ရှင်ပိုစတာကြီးများ ရေးသော 
ပန်းချီဆရာကြီး၏ တပည့် ဖြစ်၏။ သူတို့ဆရာ တပည့် ရေးဆွဲသည့် ရုပ်ရှင်မင်းသား၊ 
မင်းသမီးရုပ်ပုံများမှာ ဓာတ်ပုံထဲကနှင့် အလွန်တူသည်။ ကျွန်မ အစ်မတစ်ယောက်က 
သူ့ဓာတ်ပုံလေး ပေးကာ အစ်ကို့ကို ပုံတူဆွဲပေးဖို့ ပူဆာသည်။ အစ်ကိုက ခနှဲင့်ဆွဲထားသော 
ပုံတူပန်းချီကားလေး ယူလာပေးရင်း အစ်မ ပေးလိုက်သည့် ဓာတ်ပုံလေးကို ပြန်ပေးသည်။ 
ဓာတ်ပုံပေါ်မှာ အကွက်ကလေးများ ချထားသည်။ အစ်မက သူ့ဓာတ်ပုံ ပျက်သွားသည့်အတွက် 
ငိုကြီးချက်မ ဖြစ်နေ၍ အစက်ို့ခမျာ မနည်းချော့ယူရသည်။ 
 
 ယခု ကျွန်မက ဓာတ်ပုံကို ကြည့်ကာ ပုံတူဆွဲဖို့ ပြင်နေသည်။ ဓာတ်ပုံပေါ်တွင် 
အကွက်ချကာ ဘယ်လို တူအောင် ဆွဲရသည်ကို ကျွန်မ မသိ။ အစ်ကို့ဆီမှာလည်း နည်းနာ 
မခံဖူးခဲ့။ ဘာပဲဖြစ်ဖြစ် သည်တစ်ရက် နှစ်ရက်အတွင်းမှာ သူ့ပုံတူကို ပြီးအောင်ဆွဲမှ ဖြစ်မည်။ 
ဆွဲလိုက်ဖျက်လိုက်နှင့် တစ်ရက် အလဟဿ အချိန်ကုန်သွားပြီ။ သည်နေ့တော့ မပြီးမချင်း 
ဆွဲမည်ဟု စိတ်ပိုင်းဖြတ်ထားလိုက်သည်။ 
 
 အနုပညာသမား ဆိုသည်မှာ ဈာန်ဝင်စားမိပြီ ဆိုလျှင် ဘာကိုမှ ဂရုမထားလေ့ ရှိသည် 
မဟုတ်ပါလား။ 
 
 ဦးစွာ ဈာန်ဝင်စားဖို့ လိုသည်။ 
 
 ကျွန်မ ပုံတူဆွဲမည့် သူ့ဓာတ်ပုံကို စူးစူးစိုက်စိုက် ကြည့်လိုက်သည်။ 
 
 ကွယ်လွန်ချိန်က ပုံကြီးချဲ့ကာ ချိတ်ဆွဲထားသော ခင်ပွန်းသည်၏ ဓာတ်ပုံ။ နှစ်ပေါင်းများစွာ 
စေ့စေ့မကြည့်ရဲခဲ့သော ကျွန်မသည် သည်နေ့တော့ အသေးစိတ် ကြည့်ရှုမြင်နိုင်ဖို့ 
စေ့စေ့ကြည့်ရတော့သည်။ 

□ 

 မျက်နှာပုံကို စ၍ အကြမ်းဆွဲလိုက်သည်။ စက်ဝိုင်းတစ်ခု။ 
 
 ပထမဆုံး မေးစေ့ကို ဆွဲမည်။ မေးစေ့က ဝိုင်းသလား၊ ချွန်သလား။ လူမျက်နှာတွင် 
သည်နှစ်မျိုးသာ ရှိတာ များသည်။ သူ့မေးစေ့ကတော့ ထူးခြားသည်။ အဝိုင်းလည်း မဟုတ်၊ 
အချွန်လည်း မဟုတ်။ ဒေါင်ကျကျ ဆင်းလာပြီး အောက်ခြေတွင် ခပ်ပြားပြား ဖြစ်နေသည်။ 
 
 တစ်ခါတစ်ရံ သူက စာအုပ်တစ်အုပ်ကို စိတ်ဝင်တစား ဖတ်နေ၍ ခေါ်မကြား အော်မကြား 
ဖြစ်နေသည့်အခါတွင် သူ့မေးစေ့ကို ဆွဲကာ ကျွန်မဘက်သို့ မျက်နှာကို ဆွဲလှည့်တတ်လေ့ရှိသည်။ 
သည်အခါတိုင်း လေးထောင့်ကျကျ ခပ်ပြားပြား သူ့မေးစေ့ကို ဆွဲကိုင်ရဖူးသည်။ 
ပိုထူးခြားသည်က… 
 
 “ကို့မေးစေ့က အကွဲလေးနဲ့တော့၊ ငယ်ငယ်က မှောက်ရက်လကျဲလို့ ကွဲသွားတာ 
ထင်တယ်” 
 
 ကျွန်မက သည်လို နောက်ပြောင်ပြီး ကွဲကြောင်းရာလေး ထင်နေသည့် နေရာကို 
ပွတ်သပ်ကိုင်တွယ်ခဲ့ဖူးသည်။ ယခု မျက်နှာပုံ စက်ဝိုင်းအောက်ပိုင်းတွင် မျဉ်းကြောင်းကို 
တည့်တည့်ဆွဲချလိုက်သောအခါ လေးထောင့်ပုံမေးစေ့ဖြစ်သွားသည်။ မထင်မရှား ရှိနေသည့် 
အကွဲကြောင်းလေး ပေါ်လွင်အောင် အလယ်နားကို နည်းနည်းချိုင့်ဆွဲလိုက်သည်။ ရပြီ။ 
 
 လေးထောင့်ပုံ မေးစေ့နှင့် တစ်ဆက်တည်း ဒေါင်ကျကျ မျဉ်းဆွဲလိုက်သောအခါ 
ကားလည်း မကား သွယ်လည်း မသွယ်သော သူ့မေးရိုးက ပုံပေါ်လာသည်။ ဟုတ်ပြီ။ သူ့မျက်နှာမှာ 
သိသိသာသာ ထင်ရှားသော အစိတ်အပိုင်းတစ်ခုကို ပုံဖော်နိုင်ခဲ့ပြီ ဖြစ်၍ ကျွန်မကိုယ် ကျွန်မ 
ကျေနပ်သွားမိသည်။ တစ်ဆင့်တက်ရန်လည်း စိတ်ဓာတ်တက်ကြွလာသည်။ 
 
 မေးရိုးအထက်နားမှာ ဆက်ဆွဲရမှာက နားရွက်။ 
 
 ဓာတ်ပုံက သူ့နားရွက်နှစ်ဖက်ကို လှမ်းကြည့်လိုက်သည်။ နားရွက်များက ကြီးလည်းမကြီး၊ 
ကားလည်းမကား။ မျက်နှာနှင့် အလိုက်သင့်ပါပဲ။ သေသေချာချာ ကြည့်မှ ဓာတ်ပုံထတွဲင် 
ယာဘက်နားရွက်က အနည်းငယ် ကြီးနေသယောင် ထင်ရသည်။ ဓာတ်ပုံ 
အလင်းအမှောင်ကြောင့်လား။ တကယ်ပဲ သူ့နားရွက်တစ်ဖက်က ကြီးနေတာလား။ အပြင်မှာတော့ 
ကျွန်မ သတိထားမိလောက်အောင် သိသာမနေသည်မှာ အမှန်ပင်။ 
 
 သူ့မျက်နှာ ပုံကြမ်းစက်ဝိုင်းတွင် နားရွက်နှစ်ဖက်ကို ဆွဲလိုက်သည်။ စိတ်က 
လောဆော်နေ၍ ထင်၏။ ယာဘက်သူ့နားရွက်ကို အနည်းငယ် ကြီးပြီး ဆွဲမိလိုက်သည်။ ကျွန်မ 
ပြန်မဖျက်တော့။ ဝဲဘက်နားရွက်၏ အတွင်းမျဉ်းကောက်များ စိပ်စိပ်ဆွဲလိုက်ပြီး 
ယာဘက်နားရွက်၏ အတွင်းပိုင်ကို ခပ်ကျကျဲ ဆွဲလိုက်သည်။ ကြီးနေသည့်နားရွက်က ပြန့်ပြီး 

ကျန်တစ်ဖက်က နဂိုအတိုင်း ဖြစ်နေသည်။ ပြန့်သွားသည့် နားရွက်အနေအထားမှာ တစ်ခုခုကို 
နားစွင့်နေသလိုလို။ 
 
 သူ နားစွင့်နေမှာပါ။ သူ တစ်နေရာရာကနေ ကျွန်မတို့ မိသားစု ရှိနေရာကို 
နားစွင့်နေမည်ဟု ကျွန်မ ယုံပါသည်။ 
 
 ငါးဆယ်ကျော်ရုံ ရှိသေးသော သူ့အသက်မှာ လူ့ဘဝ သက်တမ်းအရ အသေ 
စောသေးသည် မဟုတ်ပါလား။ ဘဝသက်တမ်း တစ်ဝက်လောက် ကျန်နေသေးသူ 
တစ်ယောက်အနေနှင့် သူ့မှာ မျှော်မှန်းချက်တွေ ရှိနေပေလိမ့်မည်။ ငှက်ပျောပင်ကို ခါးလယ်မှ 
ပိုင်းဖြတ်လိုက်သလို ရုတ်တရက် လူ့လောကကို စွန့်ခွာသွားရသူတစ်ယောက်အတွက် သူ့ဆန္ဒများ 
ပြည့်ဝမှု ရှိနိုင်စရာ အကြောင်းမရှိ။ သည်တော့လည်း ခွဲခွာခဲ့ရသည့် ဘဝအပေါ် သူ့စိတ်အာရုံက 
ပြတ်ကောင်းမှ ပြတ်မည်။ သူ့နားများကို ဖွင့်ကာ နားစွင့်နေပေလိမ့်မည်။ 
 
 သည်အတိုင်းပဲ ကျွန်မ ဆွဲထားလိုက်သည်။ 
 
 “ဪ… မေ့တော့မလို့” 
 
 သူ့နားနှစ်ဖက်တွင် ထူးထူးခြားခြား ကျွန်မ သတိထားမိတာ တစ်ခုရှိသည်။ နားအဖျားတွင် 
ဝိုင်းဝိုင်းပြားပြား အနားသတ်ထားသည့် အသား ရှိသည်။ ကျွန်မက… 
 “ကို့နားဖျားက ဒီနေရာလေးဟာ နားကပ်ပန်ရင် သိပ်အဆင်ပြေမှာ၊ တချို့ 
မိန်းကလေးတွေမှာ နားဖျားက ကပ်နေတာနဲ့ ကော့လန်နေတာပဲ၊ နားကပ် ပန်ရင် 
ကြည့်မကောင်းဘူး၊ ကို့နားဖျားကတော့ နားကပ်ပန်ဖို့ နေရာ လုပ်ပေးထားသလိုပဲ” 
 
 ကျွန်မကို ပေါက်ပေါက်ရှာရှာ ပြောတတ်သည်ဟု သူက ရယ်မောရင်း မှတ်ချက်ချဖူးသည်။ 
ကျွန်မအတွက် မှတ်မှတ်ရရ ဖြစ်စရာပါပဲ။ ဒီနားဖျားကလေးကို မှတ်မိနေသည့် အတိုင်း 
ပုံပေါ်အောင် ကျွန်မ ထည့်ကြည့်သည်။ သိပ်တော့ အဆင်မပြေလှ။ မျဉ်းကြောင်း 
ကွေးကွေးလေးများကို ဆွဲကြည့်လိုက်သည်။ ကြည့်သူကတော့ ဘာမှန်းသိမည် မဟုတ်။ 
သိသူကတော့ မျက်စိထဲမှာ မြင်နေသည်။ 
 
 စက်ဝိုင်းပုံ မျက်နှာပုံကြမ်းမှသည် မေးစေ့၊ မေးရိုး၊ နားရွက်တို့ ဆွဲလိုက်ပြီး ဖြစ်၍ 
မျက်နှာပုံပေါ်စ ပြုလာသည်။ ယခု အပေါ်ပိုင်းမှာ ရှိသည့်  စက်ဝိုင်းမျဉ်းတစ်ဝိုက်မှာ ဆံပင်ပုံကို 
ဆွဲရတော့သည်။ 
 
 “ကို… နော် ခေါင်းညှပ်သမားကို မတိုစေနဲ့လို့ စညှပ်ကတည်းက ပြောနော်၊ တိုသွားရင် 
ဆံပင်ပုံပျက်မှာ” 

 “ကျောင်းသားကတည်းက အောင်ကျော်ကေနဲ့ နေလာတာကွာ၊ တိုသွားတော့လည်း 
ဘာဖြစ်လဲ၊ စိတ်မပူနဲ့၊ ဆံပင်ဆိုတာ ညှပ်ပြီးရင် ရှည်လာတတ်တဲ့ အမျိုးပဲ၊ တိုတိုညှပ်တော့ 
ကြာကြာခံတာပေါ့၊ ခေါင်းညှပ်ခတောင် သက်သာသေးကွာ” 
 
 ဟုတ်တော့လည်း ဟုတ်သည်။ တက္ကသိုလ်ကျောင်းသားဘဝ သူ့ပုံစံက ရှူးသိုးသိုး 
မှုန်တေတေ။ ဆံပင်တိုတို ပုဆိုးတိုတိုနှင့်။ တိုက်ပုံ အမြဝဲတ်သည်။ ထိုစဉ်က 
အသက်နှစ်ဆယ်ဝန်းကျင် သူ့ကို လူကြီးဖြစ်ပြီဟု ကျွန်မ စိတ်မှာ ထင်မိသည်။ ကျွန်မနှင့် 
လက်ထပ်ပြီးနောက် သူ့ဆံပင်ပုံစံကို ပြောင်းစေခဲ့သည်။ ပြောင်းခါစက ဆံပင်ရှည်သည်ကိုပင် သူ 
မနေတတ်။ ကြာတော့မှ နေသားကျသွားသည်။ သူ့နဖူးဆံစတွင် ဗွေမရှိသော်လည်း ဆံပင်က 
ခရုပတ်လို ရစ်နေသည့်အတွက် ရှေ့က ဆံပင် နဖူးပေါ်သို့ အလိုက်သင့်လျှောကျသည့်အခါ 
ပုံသဏ္ဌာန်တစ်ခု ဖြစ်နေသည်။ ကျွန်မက သည်ပုံစံကို… 
 “ဆံပင်ကျပုံက နံပါတ်(၇)နဲ့ တူတယ်ဟေ့၊ လက်ကီးဆဲဗင်းပေါ့” 
 
 “နံပါတ် ၇ တိုင်း လပ်ကီးနံပါတ် မဟုတ်ဘူး၊ နံပါတ် ၁၃ တိုင်းလည်း အန်လပ်ကီးနံပါတ် 
မဟုတ်ပါဘူးကွာ၊ ကို့အတွက်တော့ နံပါတ် ၇ က အန်လပ်ကီးပဲ၊ ကို့အချစ်ဆုံး မေမေက 
ဇူလိုင်လထဲမှာ ဆုံးတာ” 
 
 သူ ပြောဖူးသည်ကို ကျွန်မ သတိရလိုက်သည်။ ဘာပြဲဖစ်ဖြစ် သူ့ဆံပင်ပုံကို ဆွဲသောအခါ 
နဖူးပေါ်ကို နံပါတ် ၇ နှင့်တူသော ဆံပင်ခွေတစ်ခုကို ချလိုက်သည်။ ကိုယ့်အမှတ်အသားနှင့် 
ကိုယ်ပေါ့။ 
 
 ကဲ… မျက်နှာ၏ ပြင်ပအစိတ်အပိုင်းများအားလုံး ဆွဲပြီးပြီ။ မျက်နှာပုံ တစ်ခုတော့ 
ပေါ်လာပြီ။ ကိုယ် ဆွဲထားသည့်ပုံကို အနီးမှ အဝေးမှ အပြန်အလှန် ကြည့်ပြီး ရှေ့ဆက်ဆွဲရန် 
အားတက်လာသည်။ 
 
 “ကြီးကြီး ထမင်းစားချိန် ရောက်ပါပြီ” 
 
 အတူနေသော တူမလေးက အခန်းဝမှ မရတဲရဲ အသံပြုလာသည်။ ကျွန်မ 
စိတ်ပျက်သွားသည်။ အာရုံပျက်လိုက်တာ။ နေ့စဉ် စားရတဲ့ ထမင်းကိုပဲ အလုပ်တစ်ခု လုပ်ကာ 
စားရဦးမှာလား။ 
 
 “ငါ မဆာဘူး၊ သွား… သွား စားပွဲပေါ်မှာသာ အုပ်ထားလိုက်” 
  
 “ကြီးကြီးကို အချိန်မှန်ထမင်းကျွေးဖို့၊ ရေချိုးပေးဖို့ ကိုကိုကြီးက မှာသွားတယ်နော်” 
 
 “အေးပါအေ၊ ညည်းကိုကိုကြီး ပြန်လာတော့မှ သူ့စကားအတိုင်း လုပ်တာပေါ့၊ အခု 
ဒါလေးပဲ ဒါလေးပဲ” 

 “ထမင်း မစား ဟင်း မစားနဲ့ ကိုကိုကြီး အလုပ်လုပ်ရင်တော့ ကြီးကြီးက 
အတင်းကျွေးပြီးတော့၊ အခု ကြီးကြီးက ဘာတွေလုပ်နေမှန်းလည်း မသိဘူး၊ အခန်းထလဲည်း 
ဝင်ခွင့်မပြုဘူး၊ ကိုကိုကြီး လာရင် ပြောပြမှာပဲ” 
 
 ကလေးမကို လက်မြှောက်လိုက်ရသည်။ ထမင်း စားသောက်ခြင်းကို ဝတ္တရားတစ်ရပ်လို 
ဆောင်ရွက်ပြီး ဆွဲလက်စ ပုံတူပန်းချီကားကို ဆက်ဆွဲရပြန်သည်။ 
 
 မျက်နှာ၏ ပြင်ပအစိတ်အပိုင်းများ ပြီးခဲ့ပြီ။ အရေးကြီးသည့် အစိတ်အပိုင်းများ ရောက်ပြီ။ 
မျက်နှာ၏ အတွင်းပိုင်း မျက်လုံး၊ မျက်ခုံး၊ နှာတံနှင့် ပါးစပ်ဆွဲရမည်။ ဦးစွာ သူ့မျက်ခုံးများ။ 
 
 ချူအင်လိုင်း မျက်ခုံးဟု ကျွန်မ နောက်ပြောင် အမည်ပေးထားသော သူ့မျကခုံ်းထူထူများကို 
စဆွဲလိုက်သည်။ 
 
 “ကိုတို့ ညီအစ်ကိုတွေထဲက တစ်ယောက်ယောက်ကို တွေ့တာနဲ့ ဒီညီအစ်ကိုတွေထဲက 
ဆိုတာ မျက်ခုံး မြင်တာနဲ့ သိကြတယ်” 
 
 တရုတ်ဝန်ကြီးချုပ်ဟောင်း ချူအင်လိုင်းလောက် မဟုတ်သော်လည်း သူ့မျက်ခုံးများ 
အပြားကြီးကြီးနှင့် ခပ်ထူထူ ဖြစ်၏။ မျက်ရိုးက အနည်းငယ် မြင့်သည့်အတွက် မျက်ခုံးထူသည်က 
ပို၍ ပေါ်လွင်နေသည်။ မျက်ရိုးမြင့်မြင့် မျက်ခုံးထူထူကြောင့် သူ့မျက်လုံးများမှာ အနည်းငယ် 
အထဲရောက်သယောင် ထင်ရသည်။ ဓာတ်ပုံထမှဲ သူ့မျက်လုံးများကို ကျွန်မ ကြည့်လိုက်သည်။ 
ဓာတ်ပုံထဲက သူ့မျက်လုံးများမှာ ထူးခြားမှု မရှိလှ။ ပြူးပြူးဝိုင်းဝိုင်းလည်း မဟုတ်။ မှေးမှေး 
သေးသေးလည်း မဟုတ်။ သာမန်ပါပဲ။ သည်သာမန်မျက်လုံးများ၏ အတွင်းဘက်မှာကား 
သူ့စိတ်သဘော၊ သူ့မနောကို မြင်ရမည်။ မျက်လုံးသည် စိတ်၏ တံခါးပေါက်ဟု ဆိုကြသည် 
မဟုတ်ပါလား။ 
 
 “အခုအချိန်မှာ စီးပွားရှာလို့ အရမ်းကောင်းပေါ့၊ ကိုတို့စက်လုပ်ငန်းနဲ့ ဆက်စပ်နေတော့ 
ပိုအဆင်ပြေတာပေါ့၊ စပါးတွေ ဝယ်လှောင်ထား၊ ဈေးတက်တော့မှ  ပြန်ရောင်း၊ တွက်ခြေကိုက်တဲ့ 
အလုပ်ပဲ၊ ဒါပေမဲ့ ဒီနည်းနဲ့ ကိုယ့်သားမယားကို ရှာမကျွေးချင်ဘူး၊ လယ်သမားပေါ်ကို နင်းဖိပြီး 
ကြီးပွားရမယ့် စီးပွားရေးမျိုး ကိုယ် မလပ်ုရက်ဘူး” 
 
 စပါးဈေးကောင်းသည့် တစ်ချိန်က လယ်သမားများထံမှ ကြိုတင်ဈေးနှိမ် 
ဝယ်လှောင်ထားပြီး ဈေးကောင်းရသည့်အချိန် ထုတ်ရောင်း၊ ကိုယ့်လုပ်ငန်းမှာလည်း 
စက်လုပ်ငန်းဖြစ်၍ အဆင်ပြေပါလျက် သူ မလုပ်။ သည်နည်းနှင့် ကျွန်မတို့ စီးပွားမဖြစ်လိုက်။ 
ကလေးငယ်နှင့် သက်ကြီးရွယ်အိုများထံမှ ဈေးဝယ်လျှင် ဈေးဆစ်တာ သူ မကြိုက်။ သူ၏ 
ကြင်နာတတ်သော မျက်လုံးများကို ပုံပေါ်အောင် ကျွန်မ ဘယ်လိုဆွဲရပါ့။ ခက်တော့ ခက်သည်။ 
တစ်ခါတစ်ရံ ထိုနူးညံသိမ်မွေ့သော မျက်လုံးအစုံက စူးရှရဲရင့်သော အကြည့်နှင့် 
ပြတ်သားတင်းမာစွာ ပြောဆိုတတ်ပြန်သည်။ တစ်ခါက လူတစ်ယောက်ကို စူးစူးရဲရဲ 
မျက်လုံးများနှင့် ကြည်က့ာ တင်းတင်းပြတ်ပြတ် ပြောသည်ကို ကြုံဖူးသည်။ 

 “ဒီအလုပ်မျိုး ကျုပ် ဘယ်တော့မှ မလုပ်ဘူး၊ လျှာကို  မြက်ပေါက်ချင် ပေါက်ပေစေ၊ 
ခင်ဗျားမှာ ဒီလို အတွေးအခေါ်မျိုး ရှိရင် စောစောစီးစီး ကျွန်တော်နဲ့ လမ်းခွဲရမယ်” 
 
 နူးညံ့မှုနှင့် ပြတ်သားရဲရင့်မှု။ ဝိရောဓိဖြစ်နေသော စိတ်သဘောအားလုံးကို ခြုံငုံမိအောင် 
ပုံဖော်နိုင်ဖို့ မလွယ်ပါလား။ ဘာပြဲဖစ်ဖြစ် ဆွဲတတ်သလို ဆွဲကြည့်လိုက်သည်။ 
အကြင်နာမျက်လုံးများ။ ပြီးတော့ စူးရှရဲရင့်ခြင်း အပြည့်ရှိသည့် အကြည့်။ သည်နေရာမှာ 
အခက်ဆုံး။ 
 
 “ကြီးမေ… ကော်ဖီသောက်ချိန် ရောက်ပြီ” 
 “တယ် ဒီကလေးမ၊ ငါ့ကို ဘာမှ လာမကျွေးနဲ့၊ ကော်ဖီလည်း မသောက်ဘူး၊ ထမင်းလည်း 
မစားဘူး၊ တံခါးလည်း လာမခေါက်နဲ့” 
 
 တူမကို အော်ငေါက်ပစ်လိုက်ပြီး တံခါးပိတ်ထားလိုက်သည်။ သည်နေ့ ည အပြီးဆွဲရမည်။ 
မနက်ဖြန်ဆွဲလျှင် ခရီးထွက်သွားသော သား ရောက်လာတော့မည်။ အမေ့ ကျန်းမာရေးအတွက် 
စိုးရိမ်စိတ်ဖြင့် ဟိုဟာမလုပ်ပါနဲ့၊ သည်ဟာ မလုပ်ပါနဲ့ တားမြစ်ချက်တွေ လာတော့မည်။ သူ 
မရှိတုန်း လွတ်လွတ်လပ်လပ် ကိုယ်လုပ်ချင်တာလေး လုပ်ရတာ။ အော်ငေါက်ပစ်လိုက်၍ 
ကလေးမလေး ငုံ့ပြီး ထွက်သွားသည်။ 
 
 ကျွန်မက ဆွဲလက်စ မျက်လုံးနေရာအတွက် ဦးနှောက်စားနေပြီ။ မျက်လုံးဆိုတော့ 
ရှည်မျောမျောသဏ္ဌာန်ကလေးတွင် အလယ်က သူငယ်အိမ် အနက်ကလေး ထည့်လိုက်ရုံနှင့် 
ပြီးပြည့်စုံပါ့မလား။ သည့်ထက်ပို၍ ကျွန်မ မဆွဲတတ်တော့။ ခဲခြစ်ရာလေးများ ဟိုနားဖြည့် 
သည်နားဖြည့် ဖြည့်ပြီး အဝေးက ခွာကြည့်သည်။ ကြည့်ရင်း ကြည့်ရင်း သူ့မျက်လုံးများက 
အသက်ဝင် လှုပ်ရှားလာသည်။ ရပြီ။ ကျွန်မ သိနေသည့် သူ့မျက်လုံးများကို ကျွန်မ ဆွဲနိုင်ပြီ။ 
ညနေအတော်စောင်းမှ ကျွန်မ ဟင်းချနိုင်သည်။ 
 
 အင်း မျက်နှာ၏ အစိတ်အပိုင်းမျး အတော်ပြည့်စုံပြီ။ နှာခေါင်းနှင့် ပါးစပ်ပဲ ကျန်တော့သည်။ 
သူ့နှာခေါင်းက သေးသေးချွန်ချွန် မဟုတ်။ လုံးလုံးပေါ်ပေါ်နှင့်။ အဖျားနားတွင် အနည်းငယ် 
ကြီးသယောင် ရှိသည်။ သူ့အမေ နှာခေါင်းနှင့် ချွတ်စွပ်တူသည်။ သူ့အမေကို ကျွန်မ 
မဆုံလိုက်ရသော်လည်း ဓာတ်ပုံတွေ့ဖူးသည်။ ပါးပါးလျားလျား မျက်နှာတွင် သူ့နှာခေါင်း 
အထင်ရှားဆုံး။ လူပုံမှာ နှာခေါင်းဆွဲရတာ အလွယ်ဆုံး ထင်ပါရဲ့။ သိပ်ဦးနှောက်မခြောက်ဘဲ 
သူ့နှာခေါင်းကို ဆွဲလိုက်နိုင်သည်။ 
 
 သူ့တစ်မျက်နှာလုံးတွင် နောက်ဆုံး အရေးကြီးသည့် အစိတ်အပိုင်း ရောက်လာပြီ။ 
ကျွန်မက သူ့ဓာတ်ပုံကို ကြည့်လိုက်သည်။ ဓာတ်ပုံမှာ ပါ့စ်ပို့ပုံကို ပုံကြီးချဲ့ထားခြင်း ဖြစ်၍ 
မရယ်မပြုံး။ နှုတ်ခမ်းနှစ်လွှာက တင်းတင်းစေ့နေသည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
160 

 အပြင်မှာလည်း သူသည် နှုတ်ခမ်းကို စေ့ထားလျှင် မျက်နှာထားက တင်းမာသယောင် 
ထင်ရသည်။ နှုတ်ခမ်းလွှာ နှစ်ခုကို ဖွင့်ပြီး ပြုံးလိုက်လျှင်မူ သိမ်မွေ့သော သူ့အတွင်းမနောကို 
လှစ်ခနဲ မြင်နိုင်သည်။ သူ့နှုတ်ခမ်းကိုတော့ ကျွန်မ အထူးပြု ရေးဆွဲရမည်။ သည်နှုတ်ခမ်းနှစ်လွှာမှ 
ထွက်ပေါ်ခဲ့သည့် သူ့ချစ်စကားများကို ဘယ်လို မေ့နိုင်ပါ့မလဲ။ တစ်ယောက်တည်းကိုသာ 
ချစ်စကား ပြောခဲ့သည်။ တစ်ယောက်တည်းကိုပင် စွဲစွဲမြဲမြဲ သူ ချစ်ခဲ့သည်။ မယုံစရာ မရှိ။ သူနှင့် 
ကျွန်မက ငယ်စဉ်ကတည်းက တစ်မြို့တည်း၊ တစ်ကျောင်းတည်း နေပြီး ရင်းနှီးခင်မင်ခဲ့ကြသူများ 
ဖြစ်ကြသည်။ တစ်ယောက်အကြောင်း တစ်ယောက် မသိချင်မှအဆုံး။ သည်လောက် အနီးကပ် 
နီးစပ်နေသူကိုပင် ချစ်စကား ပြောဖြစ်ဖို့ နှစ်နှင့်ချီ၍ အချိန်ယူခဲ့သည်။ ဖူးစာရှိ၍သာ 
တော်တော့သည်။ ဖွဟဲ့ဆိုပြီး လွဲများလွဲခဲ့ရလျှင် ပွင့်ဟရန်ခက်သော သူ့နှုတ်ခမ်းများကို 
အပြစ်တင်ဖို့ ရှိတော့သည်။ 
 
 ကျွန်မကိုကလည်း လူကဲခတ်ညံ့သည်။ မောင်နှမအရင်းအချာ မဟုတ်ဘဲ အစ်ကို 
တစ်ယောက်လို အစစအရာရာ အနွံအတာခံကာ ဂရုတစိုက် ရှိသည်ကို ရိပ်မိရကောင်းမှန်း မသိ။ 
သူ ချစ်နေကြောင်း ကတုန်ကယင်နှင့် ပြောလာသည့်တိုင်အောင် အံ့ဩစရာ၊ မယြုံကည်နိုင်စရာဟု 
ထင်ခဲ့သေးသည်။ 
 
 “ကိုယ့်ကို စိတ်ဆိုးသွားလားဟင်၊ ကိုယ် သိတယ်၊ ဒီစကားမျိုး ကိုယ် မပြောသင့်ဘူး၊ ကိုယ် 
စောင့်ထိန်းရမယ့် ဝတ္တရားရှိတယ်၊ ဒါပေမဲ့ ကိုယ်… ကိုယ် မျိုသိပ်မထားနိုင်တော့ဘူး” 
 
 ချစ်စကား ပြောမိသည်ကိုပင် အပြစ်ကြီးတစ်ခု ကျူးလွန်မိသလို လှုပ်လှုပ်ရှားရှား 
ဖြစ်နေပုံကို ယနေ့ထိ မှတ်မိနေသေးသည်။ 
 
 ဓာတ်ပုံထဲမှ တင်းတင်းစေ့ထားသော သူ့နှုတ်ခမ်းများအစား ပြုံးယောင်ယောင်နှုတ်ခမ်းများ 
ဖြစ်အောင် ကျွန်မ ဆွဲလိုက်သည်။ မဟုတ်သေးပါဘူး။ မေးစေ့လေးထောင့်အပေါ်မှာ 
ပြုံးစစနှုတ်ခမ်းတွေက ဘယ်လိုလိုက်ဖက်မှာလဲ။ သူ့အတိုင်းပဲ ကောင်းပါတယ်။ 
 
 စိတ်ကူးပြောင်းလိုက်ကာ ဆွဲပြီးသား နှုတ်ခမ်းပုံကို ကျွန်မ ဖျက်ပစ်လိုက်သည်။ ပြီးမှ 
ဓာတ်ပုံထဲကအတိုင်း တင်းတင်းစေ့ထားသော နှုတ်ခမ်းများကို ပြန်ပြင်ဆွဲလိုက်သည်။ ဟုတ်ပြီ 
ဆိုခဲစေ.. မြဲစေဆိုသည့် စကားနှင့်ညီသည့် နှုတ်ခမ်းများက သူနှင့် အလိုက်ဖက်ဆုံးပါပဲ။ သူနှင့် 
ရင်းရင်းနှီးနှီး ပေါင်းသင်းဖူးသူတိုင်း လက်ခံကြမှာပါ။ 

□ 
 
 နံနက် စောစောကတည်းက သားအပြန်လာကို ကျွန်မ မျှော်စောင့်နေသည်။ သူ 
ပြန်ရောက်မည့် အချိန်ကို အတိအကျ မသိရသော်လည်း ယနေ့ ပြန်ရောက်မည် ဖြစ်ကြောင်း 
အကြောင်းကြားထား၍ တံခါးပေါက်ဆီသို့သာ အာရုံရောက်နေသည်။ 
 
 မွန်းမတည့်မီ သား ပြန်ရောက်လာသည်။ 

 “သား ပြန်လာပါပြီ မေမေ” 
 “မင်းတို့ ခရီးများ ဆက်ကြဦးမလားလို့” 
 
 “ဆရာကြီးတွေက ဆက်ချင်ကြတယ်၊ သားက အလုပ်တွေရှိလို့ 
ဆက်မလိုက်နိုင်ဘူးဆိုတော့ သူတို့လည်း ပြန်လိုက်လာကြတယ်” 
 
 “ဟောပြောပွဲ အခြေအနေက ဘယ့်နှယ်လဲ” 
 “ကောင်းတယ် မေမေ၊ မျှော်မှန်းထားတာထက် အများကြီး အောင်မြင်ပါတယ်၊ 
အမှန်ပြောရရင် သားက တစ်ခါမှ ဟောဖူး ပြောဖူးတာ မဟုတ်တော့ စိတ်မရဲဘူး၊ ဒါကြောင့် 
ဆရာကြီးတွေက သားကို ရှေ့က ဟောခိုင်းတယ်၊ ပန်းချီအကြောင်း ဆိုတော့ လူတွေ 
စိတ်ဝင်စားပါ့မလားလို့ သားက စိတ်ပူတယ်လေ၊ ဟောတဲ့အခါကျတော့ ကိုယ့် 
လေ့လာထားတာတွေနဲ့ ကိုယ့်အတွေ့အကြုံ ခံစားမှုတွေနဲ့ ပေါင်းစပ်ပြောတော့ ပြောရင်းနဲ့ 
ကိုယ်တိုင် အားပါးတရ ရှိလာတယ်၊ ပရိသတ်ကလည်း စိတ်ဝင်တစား နားထောင်ကြတာတွေ့လို့ 
တော်တော် အားတက်လာတာပေါ့၊ ဆရာကြီးတွေကတောင် ထုတ်ချီးကျူးကြတယ်ဆိုတော့ 
အောင်မြင်တယ် ခေါ်ရမှာပေါ့နော် မေမေ” 
 
 သားက သူ့ဟောပြောပွဲ ခရီးစဉ်အတွက် ကျေနပ်အားရ ဖြစ်နေသည်။ သူ့စကားကြားရ၍ 
အမေဖြစ်သူ ကျွန်မလည်း ဂုဏ်ယူဝမ်းမြောက်မိသည်။ 
 
 “ပစ္စည်းတွေ သွားထားလိုက်ဦးမယ်နော်၊ သားက လက်တွေ့ ပုံတူဆွဲပြချင်လို့ 
ပုံဆွဲပစ္စည်းတွေ ထည့်သွားတာ” 
 
 သားက သူ့ပန်းချီခန်းကို တန်းတန်းမတ်မတ် ဝင်သွားသည်။ သူ့နောက်က ကျွန်မ 
လိုက်သွားလိုက်သည်။ ထင်ထားသည့်အတိုင်းပင် စားပွဲပေါ်မှ လက်စသတ် ဆွဲပြီးသွားသော ကျွန်မ 
လက်ရာ ပံတုပန်းချီကားကို မြင်သွားသည်။ 
 
 “ဒါ… ဘယ်သူ ဆွဲထားတာလဲ၊ ဘယ်သူ့ပုံလဲ” 
 “မေမေ ဆွဲထားတာ၊ မင်းအဖေ့ပုံတူလေ” 
 
 ကျွန်မက ဂဏ်ုယူဝင့်ကြွားစွာ ဖြေလိုက်သည်။ 
 
 “မေမေ ပန်းချီဆွဲတယ် ဟုတ်လား၊ ဘယ်တုန်းက ဆွဲဖူးလို့လဲ၊ ဒါ ဖေဖေ့ ပုံ” 
 “ပန်းချီဆရာရဲ့ အမေပဲကွယ်၊ ဒီလောက်တော့ ဖြစ်ပါတယ်” 
 
 သားက ကျွန်မ ဆွဲထားသည့် ပန်းချီကားကို လက်နှစ်ဖက်နှင့်ကိုင်ကာ စေ့စေ့ 
ကြည့်နေသည်။ သူလည်း သိမှာပါပဲ။ သူ့အဖေရဲ့ မျက်နှာပုံတူပဲလေ။ သူ့အဖေရဲ့ မျက်လုံး၊ 
နှာခေါင်း၊ မေးစေ့ စသည်ဖြင့် အသေးစိတ်များကို သူ သိနေတာပဲ။ 

 သားက ပန်းချီကားချပ်ကို ပြန်ချထားလိုက်ပြီး ကျွန်မနှင့် မျက်နှာချင်းဆိုင်လိုက်သည်။ 
ကျွန်မမျက်နှာကို အကြာကြီး စိုက်ကြည့်နေရာမှ ရုတ်တရက် ဒူးထောက် ထိုင်ချလိုက်ပြီး 
ခြေထောက်နှစ်ဖက်ကို တင်းတင်းဖက်ကာ ရှိုက်ကြီးတငင် ငိုချလိုက်သည်။ 
 
 “ဟဲ့… ဟဲ့… အို… ဘယ်လိုဖြစ်တာလဲ” 
 “မေမေ သားမလိမ္မာပါဘူး၊ အသုံးမကျဘူး၊ ပန်းချီဆရာတစ်ယောက် ဖြစ်ပြီး အဖေ့ပုံတူကို 
ခုထိ မဆွဲပေးခဲ့ဘူး” 
 
 “သားမှာ အလုပ်တွေ များနေတာကိုး၊ မေမေ နားလည်ပါတယ်၊ ဒါကြောင့် မေမေ့ဘာသာ 
ဆွဲလိုက်တာပေါ့၊ မနက်ဖြန်ဆိုရင် မင်းအဖေ ၁၀ နှစ်ပြည့်တဲ့နှစ်လေ၊ အမှတ်တရ သူ့ပုံတူပေါ့၊ 
ဘယ့်နှယ်လဲ၊ မေမေ ဆွဲထားတာ ဖေဖေနဲ့ တူရဲ့လား” 
 
 “တူတာပေါ့ မေမေရယ်၊ အင်မတန် တော်ပါတယ်ဆိုတဲ့ ပန်းချီဆရာတောင် မေမေ့လောက် 
ဖေဖေ့ပုံကို တူအောင် ဆွဲနိုင်မှာ မဟုတ်ပါဘူး” 
 
 သားကတော့ အမွှန်းတင်လွန်းပြီ။ နာမည် အတော်အတန်ရနေပြီ ဖြစ်သော 
ပန်းချီဆရာတစ်ယောက် ဖြစ်သည့် ကျွန်မသား၏ ချီးမွမ်းစကားသည် အလကားတော့ 
မဟုတ်တန်ရာ။ 
 
 သူ နောက်တစ်ကြိမ် ပန်းချီဆရာအကြောင်း ဟောပြောလျှင် ပန်းချီပညာမတတ်ဘဲ 
သူ့အဖေပုံကို ပုံတူဆွဲနိုင်သော သူ့အမေအကြောင်း ထည့်သွင်း ဟောပြောပေလိမ့်မည်။ 

ခင်လှိုင်ကြူ 
မဟေသီမဂ္ဂဇင်း 

၁၉၉၉၊ ဒီဇင်ဘာလ။ 

ရိုးတံနှင့် ပန်းပွင့်ရိုးတံနှင့် ပန်းပွင့်ရိုးတံနှင့် ပန်းပွင့်ရိုးတံနှင့် ပန်းပွင့်((((ချောအိမာန်ချောအိမာန်ချောအိမာန်ချောအိမာန်----မန္တလေးမန္တလေးမန္တလေးမန္တလေး)))) 
 
 ဒီနေ့ ကျွန်မရဲ့ ဧည့်ခန်းထဲမှာ စိုပြည်လျက် ရှိနေတယ်။ ဧည့်ခန်းရဲ့ စားပွဲပေါ်မှာ 
စားစရာတွေ အပြည့်ရှိနေသလို ရယ်မောပြောဆိုနေသံမှာ ပြန်စဉ်းစားရင်း လွန်ခဲ့သော 
နှစ်များဆီက အတိုင်းပါပဲ။ 
 
 ကျွန်မက ဧည့်ခန်းထဲက ဧည့်သည် မမများအတွက် အအေး၊ ကော်ဖီတွေ ဖျော်နေတယ်။ 
အကြိုက်ကလည်း တစ်ယောက်တစ်မျိုး…။ ကျောင်းကတည်းက သူငယ်ချင်းတွေမို့ အတွင်းသိ။ 
ကျွန်မတို့ ခုလို ပြန်ဆုံနိုင်ဖို့ တော်တော်ကြိုးစားထားရတာ။ ကျောင်းပြီးတော့ အလျှိုလျှို
အိမ်ထောင်ကျကုန်ကြတယ်။ အဲဒီကတည်းက လေးယောက်လုံး တစ်ခါမှ မဆုံခဲ့။ ဒီကြားထဲ 
သူ့အလုပ် ကိုယ့်အလုပ်နဲ့ မအားတာနဲ့ပဲ ပြောင်းတဲ့သူက ပြောင်းနဲ့ မတွေ့ကြတော့ဘူး။ အရင်က 
တစ်ယောက်အကြောင်း တစ်ယောက် သိကြပေမဲ့ ခုချိန်မှာ ပြောင်းလမှဲု များစွာနဲ့ 
ဝေးနေကြရတယ်။ ဒီနေ့တော့ ကျွန်မရဲ့ မှတ်မှတ်ရရ မွေးနေ့လည်း ဖြစ်တာမို့ မဖြစ် ဖြစ်အောင် 
ဆုံဖို့ တစ်လလောက် ကြိုချိန်းခဲ့ရတယ်။ ကျွန်မတို့အားလုံး ပျော်ရွှင်နေကြတယ်။ ဒီအရသာကို 
လွတ်လပ်စွာ ပြန်ခံစားခွင့်ကို မျှော်လင့်နေခဲ့တာ ကျွန်မတို့ လေးယောက်လုံးပဲ။ အားလုံး 
ဝေးကွာနေရာက ခုလို ပြန်ဆုံတော့ ခံစားမှု အသစ်လေး ရသလို ကျွန်မတို့အားလုံး 
အိမ်ထောင်သည်တွေနဲ့ မတူဘဲ အပျိုတွေနဲ့ တူနေတယ်။ 
 
 ကျွန်မတို့ တွေ့ဆုံမိကြရင် ကိုယ့်မှာ ဖြစ်နေတဲ့ ပြဿနာ၊ မပြေလည်မှု၊ ပြေလည်မှုတွေ 
အားလုံး ပြောဖို့၊ ရင်ဖွင့်ဖို့ဟာလည်း တာစူထားကြတယ်။ အသီးသီး အိမ်ထောင်ကျသွားပေမယ့် 
အဲဒီအိမ်ထောင်ရေးရဲ့ အခြေအနေကို မသိကြသေးတာမို့ တစ်ယောက်အကြောင်း တစ်ယောက် 
စိတ်ဝင်စားနေကြတယ်။ 
 
 ကျွန်မတို့တွေ ဘယ်လောက် စိတ်ကူးယဉ်ကြသလဲ ဆိုရင် ရင်ဖွင့်ဖို့ကို မလဲိပ်နှိုက်ပြီး 
အမှတ်စဉ်တပ်ကြတယ်။ အမှတ်စဉ် နံပါတ်(၁)ကို ကျသွားသူက ‘ယမင်းတင်အောင်’တဲ့။ 
 
 အမင်းရဲ့ မျက်နှာလေးက အရင်အတိုင်း ချောဆဲ။ နှုတ်ခမ်းက ပြုံးစစ ဖြစ်သွားပြီး 
သူ့အကျင့်အတိုင်း ဆံပင်ကို တစ်ချက် ခါလိုက်ရင်း… 
 “ငါ အရင်ကျသွားတော့ သိပ်မကောင်းဘူး၊ ဒါပေမဲ့ ငါ အရမ်းပြောချင်နေတယ်၊ အဓိက,က 
ငါ့ဘဝမှာ မထင်မှတ်တာတွေ တွေ့လာရတာပဲ၊ နင်တို့ သိတဲ့အတိုင်း အိမ်ထောင် 
မကျခင်ကတည်းက အိမ်ရဲ့ စီးပွားရေးလည်း ငါပဲ ဦးဆောင်လုပ်ခဲ့ရတာ၊ ပွဲရုံလုပ်ငန်း ဆိုတော့ 
ရှုပ်တော့ ရှုပ်နေတာပေါ့။ ငါက ငယ်ငယ်ကတည်းက ဦးဆောင်လာရတာ အကျင့်ဖြစ်နေပြီ။ 
ငါ့စိတ်က မြန်တော့ ငါလုပ်သမျှ ပြီးလွယ်ပြီး အောင်မြင်တာ များတယ်၊ ဒါကတော့ ငါ 
ငယ်ငယ်ကတည်းက ပွဲရုံနဲ့ ရင်းနှီးနေလို့ပဲ ထားပါတော့…” 
 
 “ငါ ‘ကိုမျိုးဆက်’ ကို ဖြစ်စေချင်တာက ငါ့စီးပွားရေးလည်း သူ့စီးပွားရေးပဲ၊ ငါ့မိဘပိုင်တယ် 
ဆိုတဲ့ အသိက သူ့ခေါင်းထဲ ရောက်နေတယ်၊ ဒီလုပ်ငန်းတွေမှာ စိတ်ပါစွာ ဝင်လုပ်စေချင်တယ်၊ 
သူ့အတွေးက သူက ငါ့လောက် မလုပ်နိုင်တော့ အလိုလို Feel ဖြစ်တယ်၊ ငါ့မိဘကလည်း သူ့ကို 

မနှိမ်ပါဘူး၊ သူလုပ်တဲ့ ကား, ဆိုင်ကယ် ပွဲစားအလုပ်က ရတစ်လှည့် မရတစ်လှည့်၊ သိတဲ့အတိုင်းပဲ၊ 
သူသာ ဦးစီးနိုင်မယ်ဆိုရင် ငါက တစ်ဖက်က ဆိုင်တစ်ခုခု ဖွင့်လို့ရတယ်၊ စီးပွားရေးကို 
ဘယ်လိုလုပ်ရမယ် ဆိုတာ ငါ့လောက် သူ နားမလည်ဘူး…” 
 
 “ကုန်သည်တွေကလည်း ကြာတော့ ငါ့ပဲ သိတာပေါ့၊ ဟိုနေရာဆိုလည်း ငါ 
ဒီနေရာဆိုလည်း ငါပဲ၊ ဒီကိစ္စတွေ ငါ လုပ်ရလို့ ပြောတာ မဟုတ်ပါဘူး၊ သူ့ကို ဖြစ်စေချင်တာပေါ့၊ 
ကြာတော့ ငါ့မိဘက ဘာမှ မပြောပေမဲ့ သူ့ဟာသူ ရှောင်ဖယ်လာတယ်၊ နောက်ဆုံး 
စိတ်အလိုမကျမှုတွေက င့ါပေါ် စုပုံလာပြီး မကြာခဏ စကားများကြတာပေါ့၊ အရင်က ငါ သူ့ကို 
အဲဒီလို စိတ်ဓာတ် ရှိလိမ့်မယ်လို့ လုံးဝ မထင်ခဲ့ဘူး၊ အဲဒါက ငါ့ရဲ့ Main ပြဿနာပဲ” 
 
 “ဟုတ်ပြီ၊ အမင်းရဲ့ ပြဿနာကို သိရပြီ၊ ဘယ်လို ဖြေရှင်းရမလဲဆိုတာ နောက်မှာ 
အဖြေထုတ်ကြတာပေါ့၊ ခု ဒုတိယတစ်ယောက်ရဲ့ ရင်ဖွင့်တေးသံသာကို နားဆင်ရအောင်” 

□ 
 
 ဒုတိယအလှည့်က “အသော်”…။ 
 
 အသော်က ဘာပြောရမလဲ စဉ်းစားနေပုံနဲ့ နှုတ်ခမ်းကို ကိုက်လိုက်သေးတယ်။ 
 
 “ငါကတော့ မိဘတွေရဲ့ဆန္ဒကို မလွန်ဆန်နိုင်တဲ့သူ ဆိုတော့ ကိုနိုင်နဲ့ လမ်းခွဲပြီး မိဘတွေ 
ပေးစားတဲ့ ကိုဘုန်းကို လက်ထပ်လိုက်ရတာ ဒီအထိ ရှင်တို့ သိပါတယ်၊ ငါဟာ ကိုနိုင့်ကို လမ်းခွဲပြီး 
အိမ်ထောင်တစ်ခုအပေါ်မှာ အမြဲသစ္စာရှိခဲ့ပါတယ်၊ ကိုဘုန်းက အရင်က ရည်းစားမရှိခဲ့ဖူးဘူး၊ 
ကိုနိုင့်ကိစ္စနဲ့ ပတ်သက်ပြီး သူက သဝန်တိုတယ်၊ ကိုနိုင်နဲ့က စီးပွားရေးအရ တစ်ခါတလေ 
ဆက်ဆံရတာလည်း ရှိတာပေါ့…” 
 
 “သူက အမြဲတမ်း သံသယမျက်ဝန်းနဲ့ ကြည့်တတ်တယ်၊ တကယ်တော့ မိန်းမအားလုံးဟာ 
မျက်နှာမများချင်ကြတဲ့ လူချည်းပဲ၊ ဒီတစ်ယောက်ပဲ ချစ်ပြီး အိမ်ထောင်ဖက်ကိုလည်း 
ဒီတစ်ယောက်ပဲ ဖြစ်ချင်တာပဲ၊ ဒါပေမဲ့ စိတ်ကူးနဲ့ လက်တွေ့ဟာ ထပ်တူကျချင်မှ ကျတတ်တာပဲ၊ 
သူကတော့ ငါ့တစ်ယောက်ကိုပဲ ကြိုက်ပြီး လက်ထပ်နိုင်ခဲ့တာ ဆိုတော့ ကံကောင်းတာပေါ့၊ ငါနဲ့ 
ကိုနိုင့်ကြားက ဆက်ဆံရေးဟာ သန့်ရှင်းတယ်၊ ဒါကို သူ့မှာ သံသယအပူတွေနဲ့ နေရတာ 
သူ့အတွက် မငြိမ်းချမ်းဘူး၊ သူ့ ကြည်လို့က်ရင် မြုံစိစိနဲ့၊ သေသေချာချာတော့ ငါ့ကို မပြောဘူးဟ၊ 
ငါတို့နှစ်ယောက်ကြားမှ အဲဒီလိုချည်း မဖြစ်ချင်ဘူး၊ ပွင့်ပွင့်လင်းလင်းပေါ့၊ ဒီလိုကိစ္စတွေက 
ကြာလာရင် သူ့ဘက်က ပေါက်ကွဲလာမှာ စိုးရိမ်တယ်၊ ငါ့ပြဿနာကတော့ ဒါပဲ၊ ဘာမှမဟုတ်ဘဲ 
လင်မယား ခဏခဏ စကားများနေရရင် ကြာရှည်ကျ မကောင်းဘူးလေ၊ တကယ်တော့ 
လက်ထပ်ခြင်း ဆိုတာ သူတို့က ပိုင်ဆိုင်ပြီး ငါတို့က ပိုင်ဆိုင်ခံလိုက်ရတဲ့ သားကောင်တွေလိုပဲ၊ 
အိမ်ထောင်ရေးမှာ နားလည်မှုနဲ့ အပေးအယူ တည့်မှ ဖြစ်မယ်၊ ရည်းစားတုန်းက နားလည်ခဲ့တဲ့ 
အချစ်နဲ့ အိမ်ထောင်ရေးမှာ တည်ရှိတဲ့ အချစ်နဲ့ တခြားစီပဲလို့ ထင်တာပဲ…” 
 
 “အသော် ပြောတာ ဟုတ်တယ်” 

 ဇင်မင်းခင်က ထောက်ခံတယ်။ 

□ 
 
 “ကဲ… ကဲ… ဒီတစ်ခါ ဒေါက်တာဇင်မင်းခင်ရဲ့ အလှည့်ပါ” 
 
 “အဇင်… ရှင်ကတော့ ကျောင်းတုန်းက ပြောဖူးတဲ့အတိုင်း ရှင် လိုချင်တဲ့ 
အိမ်ထောင်ရေးတစ်ခု တည်ထောင်နိုင်တယ်လို့ အမင်း ထင်တယ်” 
 
 “အမယ်လေး… ဒေါ်ယမင်းတင်အောင်… ကိုယ် ခုချိန်မှာ စီးပွားရေးလောကထဲကိုတောင် 
ပြေးဝင်လိုက်ချင်သေးတယ်၊ ရှင်တို့ကို ကြည့်ရတာ ဘာပြဲဖစ်ဖြစ် ကိုယ့်ထက်တော့ 
လွတ်လပ်နေတယ်လို့ ထင်တာပဲ၊ ကိုယ့်ဘဝအကြောင်းကို ပြောရရင်တော့ ‘What if  the 
meaning of my life’ လို့ မေးရမလို ဖြစ်နေပြီ၊ အများအမြင်မှာတော့ ကိုယ့်ဘဝဟာ အားကျစရာ 
ကောင်းပါတယ်၊ ယောက်ျားက ဆရာဝန်၊ ယောက္ခမ နှစ်ယောက်လုံးက ဆရာဝန်၊ ကိုယ်က 
ဆရာဝန်၊ ဒီကြားထဲ ကိုယ့်အဖေကလည်း ဆရာဝန်၊ တစ်အိမ်လုံး မိသားစုဝင်တွေ ဆရာဝန် 
ဖြစ်နေတဲ့အခါ တခြား အကြောင်းအရာ ပြောဖို့ အခွင့်အရေး နည်းပါးလာကြတယ်” 
 
 “ကိုယ်တော့ နေ့တိုင်း Liver တွေ၊ Lung တွေ၊ Arteries တွေ မြင်နေရတာက တစ်မျိုး၊ 
အိမ်ရောက်ရင်လည်း ကြားရတဲ့ စကားက ဒီထကဲ မထွက်ဘူး၊ တစ်ပတ်တစ်ခါလောက် လူစုံတဲ့ 
ထမင်းစားပွဲမှာလည်း ဒီအကြောင်းတွေပဲ ဖြစ်နေတယ်၊ တစ်ခါတလေ တူညီတာတွေ 
များလွန်းတော့ မတူညီတာလေးတွေကို တောင့်တမိတယ်၊ တစ်ခါတလေ ထမင်းချက် အဒေါ်ကြီး 
ပြောတဲ့ ဈေးထဲက အကြောင်း၊ လမ်းမှာ ရန်ဖြစ်ကြတဲ့အကြောင်း၊ သူတို့ရွာက အကြောင်းတွေကို 
ကိုယ့်မှာ မက်မောစွာ နားထောင်နေမိတယ်” 
 
 “ဒီဆရာဝန်ဘဝကို အမှန်အတိုင်းပြောရရင် ကိုယ်တိုင် ရွေးချယ်ခဲ့တာ မဟုတ်ဘူးလေ၊ 
မိဘတွေ ရွေးချယ်ခဲ့တာ ဆိုတော့…၊ ကိုယ် ဝါသနာပါရာမှာ နစ်မြုပ်နေခွင့်ရတာ ဆိုရင်တော့ ငါ 
ဒီလောက်တော့ ခံစားရမှာ မဟုတ်ဘူး၊ တစ်ခါတလေ Uterus ရောဂါတွေ ကြည်ြ့ပီး ကိုယ်က 
Maiden ဘဝကို နှမြောနေမိတယ်၊ ကိုယ် ပြောတာတွေဟာ ခုချိန်မှာ ရယ်စရာကောင်းနေလိမ့်မယ်၊ 
ကိုယ့်မှာ Body တွေကို မြင်တွေ့နေရတော့ တကယ်တော့ လူဟာ ဘာမှ မဟုတ်ပါလား ဆိုတဲ့ 
အသိတရား ရနေပြီ၊ အလုပ်  ပြန်ချိန်တွေကလည်း သူနဲ့ ကိုယ်နဲ့  ဘယ်တော့မှ မတူဘူး၊ သူက 
မနက် ဆေးခန်း ဝင်ရတော့ ကိုယ် မနိုးခင် သွားနှင့်ပြီ၊ ညကျလည်း သူ စောရင်စောတယ်၊ 
ကိုယ်ကလည်း နောက်ကျတတ်တယ်၊ လင်မယားနှစ်ယောက် အတူတူ ထမင်းမစားဖြစ်တာတောင် 
ကြာပြီ၊ အေးအေးဆေးဆေးလည်း စကားမပြောဖြစ်ဘူး၊ အဓိကကတော့ ကိုယ်တို့ဟာ Life 
တစ်ခုထဲမှာ နစ်မြုပ်နေတယ်လို့ ထင်တယ်၊ အဲဒီအတွက် ငြီးငွေ့မှု တအားဖြစ်တယ်၊ သူလည်း 
အရမ်းပင်ပန်းတယ်၊ ‘ကိုနေပိုင်’ကို မိဘသဘောတူတယ် ဆိုပေမဲ့ ငါတို့လည်း မေတ္တာရှိတော့ 
တခြား ပြဿနာတော့ မရှိပါဘူး” 

 “ကိုယ် စဉ်းစားတာ တစ်ခုတော့ ရှိတယ်၊ ကိုယ်တို့  Relax ဖြစ်အောင်နေပြီး 
တစ်ယောက်နဲ့တစ်ယောက် အချိန်ပေးဖို့ လိုအပ်တယ်၊ အဲဒီလိုမှ မလုပ်ရင် ကိုယ်တို့ရဲ့ Body 
တွေဟာ စက်ရုပ်တွေ မဟုတ်ဘူးလေ၊ သေဆုံးကုန်လိမ့်မယ်၊ ရှင်တို့နဲ့ ခုလို စကားပြောလိုက်ရလို့ 
ခံသာသေးတယ်၊ ကိုယ်တို့မှာ အဓိကပြဿနာက အချိန်ရှားပါးလွန်းတယ်၊ အိမ်ထောငတ်စ်ခုကို 
ကြာရှည်ခိုင်မြဲဖို့ဆိုရင် တစ်ယောက်အပေါ် တစ်ယောက် အချိန်ပေးနိုင်မှုနဲ့လည်း ဆိုင်မယ်လို့ 
ထင်တယ်၊ မဟုတ်ရင်တော့ ကိုယ်တို့  သွေးတွေက ကြာလေ အေးလေ၊ စိမ်းလေ 
ဖြစ်သွားလိမ့်မယ်… ဟားဟား…” 
 
 အဇင်က စကားပြောရင်း သဘောကျစွာ ရယ်ပါသည်။ 
 
 “အဇင် လိုအပ်နေတဲ့ အချိန်တွေကို အတိုးနဲ့ချေးမယ်” 
 
 အသော်က ပြောတယ်။ 
 
 “အဇင် Life ကလည်း တစ်မျိုးတော့ စိတ်ဝင်စားစရာ ကောင်းတယ်၊ ခရီးတစ်ခုခုကို 
ရက်ရှညထ်ွက်ရင်လည်း တစ်နည်းအားဖြင့် လန်းဆန်းမှုတော့ ဖြစ်သွားမယ် ထင်တယ်” 
 
 “အမယ် ပြောတာကို ကိုယ် စဉ်းစားဖူးတယ်၊ ကလေး မရခင် အပန်းဖြေတော့ 
ထွက်ဦးမယ်လို့၊ ကဲ… အမယ့်အလှည့်၊ ပြော… စာရေးဆရာမဆိုတော့ ဇာတ်လမ်းအတုတွေတော့ 
မပြောနဲ့နော်” 
 
 “စိတ်ချ၊ ကျွန်မကလည်း ရှင်တို့ကို ပြောချင်နေတာ ကြာလှပြီ၊ ကိုနေနဲ့ ကျွန်မက 
အနုပညာသမားချင်း အိမ်ထောင်ကျကြတာပါပဲ၊ သူက ကွန်ပျူတာ ဒီဇိုင်နာဆိုတော့ အမြတဲမ်း 
ကွန်ပျူတာနဲ့ နပန်းလုံးနေတာပဲ၊ ခုဆိုရင် ကွန်ပျူတာ၊ အင်တာနက်၊ ပုဂံနက်နဲ့ စုံနေတာပဲ၊ 
တစ်ခါတလေ သူ့ကို ကြည့်ရတာ Robot (ရိုဘော့) စက်ရုပ်တစ်ရုပ်လိုပဲ၊ လူကနေ 
စက်ရုပ်ဖြစ်နေတဲ့ လူသားပဲ၊ ခုခေတ်ကြီးက အရမ်းတိုးတက်တော့ သူ့ဦးနှောက်တွေက 
အရမ်းအလုပ်လုပ်နေတယ်၊ တစ်ခါတလေ သူ ပြောတဲ့ အကြောင်းအရာတွေကို စိတ်မဝင်စားသလို၊ 
ကျွန်မ ပြောတဲ့ အကြောင်းအရာကိုလည်း သူက စိတ်ဝင်စားတာ မဟုတ်ဘူး” 

□ 
 
 “တစ်ခါတလေ ကျွန်မ ရင်ဖွင့်လိုတဲ့ အကြောင်းအရာတွေကို စိတ်ရှည်စွာ 
နားထောင်ပေးမယ့်သူ လိုသလို၊ အပြုံးနဲ့ နှစ်သိမ့်ပေးမယ့်သူလည်း လိုအပ်တယ်၊ 
လိုအပ်ချက်တွေကို အလိုက်တသိ ဖြည့်ဆည်းပေးနိုင်မယ့်သူလည်း လိုတာပေါ့၊ အဲဒီလို  
အရာတွေကို အဆင်သင့် ရှိတတ်တဲ့ မိခင်က မရှိတော့ သူ့ကို ကျွန်မ မိခင်နေရာမှာ 
အစားထိုးကြည့်ပေမယ့် မရခဲ့ဘူး၊ ပုံသဏ္ဌာန်  တူညီပြီး အထကဲ အရသာ မတူညတီဲ့ 
ဘီစကစ်တစ်ခုကို စားရသလိုပဲ” 

 “ကျွန်မ စာတွေကိုပဲ ဖိရေးနေတဲ့ အချိန်တွေမှာ သူ့ကို မေ့သွားတတ်တယ်၊ သူ့မှ 
မဟုတ်ပါဘူး၊ အရာရာကို မေ့သွားတယ်၊ သူကလည်း ကွန်ပျူတာခုံပေါ် ရောက်ရင် အရာအားလုံး 
မေ့သွားတယ်၊ ကျွန်မတို့နှစ်ယောက်ရဲ့ ဆက်ဆံရေးက ကြာလေ အေးစက်လေပဲ၊ သူ ကိုယ့်အပေါ် 
အစာမကျေတာ တစ်ခုရှိတယ်၊ ယောက်ျားက ဒီဇိုင်နာ ဖြစ်လျက်နဲ့ ကျွန်မဝတ္ထု မျက်နှာဖုံး(Cover) 
တွေကို သူ့ကို ဘယ်တော့မှ  ဆွဲမခိုင်းဘူး၊ ကျွန်မသဘောက ကျွန်မ လုပ်တဲ့ အလုပ်တစ်ခုကို 
နစ်ှယောက် ပေါင်းပြီး လုပ်တယ်လို့ မမြင်စေချင်လို့ပဲ၊ အဲဒါကို သူက တစ်မျိုး မြင်တယ်၊ 
ကျွန်မကိစ္စတွေကို သူ ဝင်မပါသလို သူ့ကိစ္စတွေထဲလည်း ကျွန်မ ဝင်မပါဘူး” 
 
 “နောက်ပြီး ကျွန်မရဲ့ ရိုဘော့စက်ရုပ်က စကားအရမ်းနည်းပြီး အေးတော့ သူ့ရင်ထမှဲာ 
ဘာဖြစ်နေမှန်း တော်ရုံနဲ့ မသိရဘူး၊ တစ်နေ့တုန်းကတော့ ကွန်ပျူတာကို အမှတ်တမဲ့ ဖွင့်ကြည့်ရင်း 
သူ့ခံစားချက်တွေ ရေးထားတာ တွေ့ရတယ်၊ ကျွန်မလည်း တော်တော်အံ့ဩသွားတယ်၊ အဲဒီနေ့က 
စကားများထားတဲ့ နေ့ပေါ့” 
 
 “ကျွန်တော့်မိန်းမ စာရေးဆရာမ ‘မယ်ဘုန်းခင်’ဟာ ကျွန်တော့်ကို အရမ်း 
အထင်သေးပါတယ်၊ ကျွန်တော့်ကို ဥပေက္ခာ ပြုထားပါတယ်၊ ကျွန်တော့် ခံစားချက်တွေ 
ပြည့်နှက်လာတိုင်း ကွန်ပျူတာနဲ့ပဲ အဖော်လုပ်ခဲ့ရပါတယ်၊ သူ ကျွန်တော့်အပေါ် ကောင်းပါတယ်၊ 
ဒါပေမဲ့ မေ့ထားတဲ့ အချိန်တွေ များတယ်၊ ကျွန်တော် မပြောရက်ပါ၊ သူ စာရေးပျက်မှာ 
စိုးရိမ်ပါတယ်တဲ့” 
 
 “အလို… ရှင့်ရဲ့စက်ရုပ်ကြီးက အလာကြီးပါလား၊ ရယ်ရတယ်” 
 “အမယ်… အမှန်တော့ ရှင့်လစ်ဟင်းမှုတွေ များပြီလို့ထင်တယ်” 
 “အမင်းရယ်… စာရေးတယ်ဆိုတဲ့အလုပ်က ဈာဉ်ဝင်တဲ့အချိန်မှ ရတာဆိုတော့…” 
 “ဒါတော့ ဒါပေါ့ဟာ၊ သူ့ခံစားချက်လေးက ငါတောင် သနားလာပြီ” 
 “အဇင်စုတ်… ရှင်နဲ့ ဘာဆိုင်လို့လဲ” 
 
 အသော်က အဇင့်ကို ထုရင်း ပြောတယ်။ 
 
 “ငါတို့အားလုံးရဲ့ တစ်ယောက်ချင်း ပြဿနာက ဘာမှ သိပ်မကြီးကျယ်ဘူးလို့ ထင်တယ်၊ 
ဘယ်လိုဆိုရင် ပိုပြီး အဆင်ပြေနိုင်မလဲ၊ စာရေးဆရာမ အမယ့်ကိုပဲ အကြံတောင်းရမှာပဲ” 
 
 အသော်က ခေါင်းတညိတ်ညိတ်နဲ့ ပြောတယ်။ 
 
 “ရှင်တို့ကို တစ်ခု ပြောမယ်၊ ရိုးတံနဲ့  ပန်းပွင့်ကို ဘယ်လို  မြင်သလဲ၊ အဲဒီ ရိုးတံနဲ့ 
ပန်းပွင့်ရဲ့ကြားထဲက ဆက်သွယ်မှုကို ဘယ်သူမှ မမြင်နိုင်ကြဘူး၊ ပန်းပွင့်ဟာ ခိုင်မာတဲ့ ရုံးတံ 
မရှိရင် မဖြစ်သလို၊ ပန်းပွင့် မရှိရင်လည်း ရိုးတံဘဝဟာ အဓိပ္ပါယ်ရှိလာနိုင်မှာ မဟုတ်ဘူး၊ 
မမြင်နိုင်တဲ့ ဆက်သွယ်မှုနဲ့ ရိုးတံနဲ့ ပန်းပွင့်ကို ချည်နှောင်ထားတယ်၊ တစ်ခုနဲ့တစ်ခု ဒွန်တွဲနေတယ်၊ 
ကျွန်မတို့ရဲ့ ဘဝကလည်း အဲဒီသဘောတရားနဲ့ တူတယ်၊ ရိုးတံကို ပစ်ပယ်လို့လည်း မရဘူး” 

□ 

 “ပန်းပွင့်တွေမှာတောင် သူတို့နဲ့ လိုက်ဖက်ညီတဲ့ ရိုးတံတွေ ဖွဲ့စည်းပေးထားတယ်၊ 
ကျွန်မတို့လည်း ဘဝမှာ လိုချင်တဲ့အရာကို ရွေးချယ်ပြီး ပြတ်သားတဲ့ ဆုံးဖြတ်ချက်တွေ 
ချမှတ်ခဲ့ကြတယ်၊ ဘယ်သူကမှ အဲဒီဆုံးဖြတ်ချက်ကို မမှားချင်ကြဘူး၊ အိမ်ထောင်ကွဲဘဝကို 
ဘယ်သူမှ မရောက်ချင်ကြဘူး၊ ဘာကိုမှလည်း အဆုံးရှုံး မခံချင်ကြဘူး၊ အဲဒီ မဆုံးရှုံးချင်တဲ့ 
အရာကို ကာကွယ်ဖို့ နည်းတစ်နည်းတော့ လိုအပ်တယ်၊ အဲဒါကတော့ ကိုယ်စီရဲ့ ရင်ထမှဲာ 
ကိန်းအောင်းနေတဲ့ အရာတွေကို ပွင့်လင်းစွာ တိုင်ပင်ဆွေးနွေးဖို့ပဲ” 
 
 “အမယ် ပြောတာ လက်ခံတယ်၊ အသော်ကတော့ သူ့ကို အိမ်ထောင်ရေးမှာ သစ္စာမြမဲယ့်၊ 
လူ့ကျင့်ဝတ်နဲ့ညီတဲ့ သူ ဖြစ်စေချင်တယ်” 
 
 “အဇင်ကတော့ တစ်ခါတလေ တစ်ရေးနိုးရင် အားလုံးကိုစွန့်ပြီး တရား 
အားထုတ်ချင်မိတယ်၊ တကယ်တမ်းကျတော့ ပါရမီဆိုတာ မပါသေးတော့ လူ့လောကစစ်ပွဲထမှဲာ 
နေနေရဦးမှာပဲ” 
 
 “ဒီလူ့လောက စစ်ပွဲထဲမှာ နေသရွေ့ ကိုယ် ရွေးချယ်တဲ့ ဘဝမှာ နေပျော်စရာ ဘဝတစ်ခု 
ဖြစ်အောင်၊ ကျေနပ်နိုင်အောင် နေရမှာပဲ၊ သိပ်မကြီးထွားသေးတဲ့ ပြဿနာကို ပြေလည်အောင် 
ဖြေရှင်းရမှာပဲ၊ ကျွန်မတို့ ပန်းပွင့်တွေ လှပဖို့ ရိုးတံဟာ ခိုင်ခံ့ဖို့ လိုအပ်တယ်” 
 
 “အမင်းကတော့ သူ မလုပ်ချင်တာ ဇွတ်မလုပ်ခိုင်းပါဘူး၊ ပြေလည်အောင် ညှိယူဖို့ 
စဉ်းစားထားတယ်” 
 
 “ကျွန်မကတော့ ဝတ္ထုအတွက် Plot တစ်ခုရပြီ” 
 
 ထိုနေ့ကတော့ ကျွန်မတို့အားလုံး စကားဝိုင်းလေး ရုပ်သိမ်းပြီးချိန်မှာ ထူးခြားစွာ ပို၍ 
လွတ်လပ်ပေါ့ပါးနေပါသည်။ 
 
 ညရောက်တော့ စာရေးစားပွဲမှာ မထိုင်ဖြစ်တော့ဘဲ ကွန်ပျူတာ အခန်းထဲက 
ရိုဘော့စက်ရုပ်နား သွားရင်း ကော်ဖီတစ်ခွက် ချပေးတော့ သူ အံ့ဩသွားတယ်။ သူ့ဘေးနား 
ထိုင်ရင်း သူ့ရဲ့ ဒီဇိုင်းတွေကို ကျွန်မ ဝေဖန်ပေးတယ်။ သူက ကျွန်မကို အခြား လုပ်ထားတဲ့ 
ဒီဇိုင်းတွေ ထုတ်ပြတယ်။ သူ့ရဲ့ လှုပ်ရှားမှုနဲ့ စကားသံတွေက ပိုသွက်လက်လာတယ်။ 
 
 “ကျွန်မ နောက်ထွက်မယ့် ဝတ္ထုမျက်နှာဖုံးပုံကို ဆွဲပေးရမယ်နော်” လို့ ပြောတော့ သူက 
အံ့ဩစွာ ခေါင်းစောင်းကြည့်ပြီး ရယ်မောရင်း… 
 “ခုတော့… ကိုယ့်မိန်းမ ကိုယ့်ကို အသုံးလိုအပ်လာပြီပေါ့၊ အလှဆုံး ဖြစ်အောင် 
လုပ်ပေးရမှာပေါ့၊ ခေါင်းစဉ်က ဘာတဲ့လဲ” 
 
 “ရိုးတံနဲ့ ပန်းပွင့်” 

 သူ့နှုတ်ခမ်းက “ရိုးတံနဲ့ ပန်းပွင့်” လို့ လိုက်ရေရွတ်လိုက်တယ်။ 
 
 ကျွန်မကလည်း “ရိုးတံနဲ့ ပန်းပွင့်”လို့ ပြောရင်း ခပ်နွေးနွေး ရယ်မောလိုက်ပါတော့တယ်။ 

ချောအိမာန်(မန္တလေး) 
ကလျာမဂ္ဂဇင်း 

၂၀၀၄၊ စက်တင်ဘာလ။ 

အမေအမေအမေအမေ((((ဂျာနယ်ကျော်မမလေးဂျာနယ်ကျော်မမလေးဂျာနယ်ကျော်မမလေးဂျာနယ်ကျော်မမလေး)))) 
 
 အမေသည် ပြောင်းလဲ၍ နေလေပြီ။  
 
 အမေသည် ထိုင်ပြုနေသည်ဟူ၍ မရှိ။ အိပ်ရာထတွဲင် အမြတဲစေ လှဲနေသည်။ အမေ့ 
စိတ်တွင်း၌ မပြောနိုင်အောင် ရှုပ်ထွေးနောက်ကျိလျက် ရှိနေသည်။ နားထဲသို့ ဝင်လာသော 
အသံဗလံတွေလည်း ဒုက္ခပေးသည်။ မျက်စိတွင် မြင်ရသည့် အရာတွေကလည်း ဒုက္ခပေးသည်။ 
အိပ်ရာထဲတွင် မျက်စိကို တအားမှိတ်လျက် နားကို လက်နှင့် ဖိပိတ်ထားကာ ရှုံ့မဲ့ကျုံ့ကွေး 
အိပ်နေသည်။ 
 
 “အမေ ထပါဦး၊ ကော်ဖီ သောက်ပါဦး” 
 
 မျက်စိကို အတင်းမှိတ်ထားသဖြင့် ရှုံ့တွနေသည့် မျက်နှာနှင့်ပင် မှေးမှေးဖွင့်ကြည့်သည်။ 
မျက်လုံးများမှာ အလင်းရောင်ကို မမြင်သကဲ့သို့ ကြောင်တက်တက်နေသည်။ နားများတွင် 
ပိတ်ထားသော လက်များကို ဆွဲကိုင် ဆန့်လိုက်သောအခါ ကွေးထားသော အင်္ကျီတံတောင်ဆစ်၌ 
ချွေးတွေရွှဲနေသည်။ 
 
 “အမေ… ထပါဦး၊ ချွေးတွေ ရွှဲလို့ပါကလား” 
 
 အမေသည် အိပ်ရာက အထူမှ မစောင့်ဘဲ သူ့ဟာသူ ငေါက်ခနဲ ထလိုက်သည်။ 
 
 “အမေ ဒီမှာ ကော်ဖီ” 
 
 အမေသည် စိတ်ထဲက အတောမသတ် တွေးတောနေသည့် အကြောင်းကို တွေးတောရင်း 
ကော်ဖီကို သောက်မှန်း မသိ ဖြည်းဖြည်းနှေးနှေး သောက်လေသည်။ 
 
 “အမေ အိပ်ချည်းမနေပါနဲ့၊ ထိုင်ပြုနေပါဦး၊ ခုလို တစ်အိပ်တည်း အိပ်…” 
 
 အမေသည် ကော်ဖီပန်းကန်ကို ယူလိုက်သည်နှင့် လှဲချလိုက်သည်။ မျက်စိကို 
တအားမှိတ်လျက် နားများကို လက်နှစ်ဖက်ဖြင့် ပြန်ပိတ်ထားသည်။ 
 
 အမေ့ကို ဖျောင်းဖျလို့ မရ။ လင်ကို သတ်မှာလား။ သားသမီးတွေကို သတ်မှာလား။ 
အမေ့ကို သတ်မှာလား။ မသိနိုင်အောင် ဖြစ်ကာ မရေမရာ ရှုပ်ထွေး ပူပန်နေပေသည်။ 
စိတ်ကူးထဲတွင် ရောက်နေသည့် ဘေးရန်တွေကို လွတ်မြောက်ချမ်းသာအောင် ရောက်တတ်ရာရာ 
တွေးတောကြံစည်နေသည်။ 
 
 ထင်ရာ မြင်ရာတွေ တွေးတောနေသော ပျံ့လွင့်နေသည့် အာရုံကို နှောင့်ယှက်မည့် 
အရာဝတ္ထုများအား ဖယ်ရှားပစ်သည်။ ဘယ်အသံမှ မကြားချင်၍ နားပိတ်ထားသည်။ ဘယ်အရာမှ 

မမြင်လို၍ မျက်စိမှိတ်ထားသည်။ မျက်မှောက် ထိတွေ့မြင်ကြား သိရှိနေသည့် အာရုံများနှင့် 
လွတ်ကွာနေပေ၏။ 
 
 အမေ့စိတ်ထဲတွင် “အစာများ စားရင် လင်သာ ဒုက္ခဖြစ်မှာလား”ဟု ထင်မြင်လာလျှင် 
အစာကို မစားဘဲ နေလေသည်။ အမေ့စိတ်ထဲတွင် “စကားများ ပြောလျှင် သားသမီးတွေများ 
ဒုက္ခဖြစ်မှာလား”ဟု ထင်မြင်လာလျှင် စကားကို အရှင်းမပြောဘဲ နေသည်။ တစ်ခါတစ်ရံ 
မျက်စိထဲတွင် မြင်လိုက်သည့် အရာကို အနက်အဓိပ္ပါယ် ကောက်လိုက်သည်။ တစ်ခါတစ်ရံလည်း 
နားထဲ၌ ကြားလိုက်ရသည့် အသံကို  အနက်အဓိပ္ပါယ် ကောက်ယူသည်။ အမေ့စိတ်ထတွဲင် 
ကြားလိုက်ရ မြင်လိုက်ရသည့်အထဲမှ စိုးရိမ်စရာ ရှိသော အဓိပ္ပါယ်တွေ ကောက်ယူ 
ထင်မြင်သွားလျှင် အိပ်ရာထဲတွင် အသက်မရှူဘဲ အောင့်ထားသည်။  
 
 “အမေ အသက်ရှူလိုက်ပါ အမေ၊ ဒီလို အောင့်မနေပါနဲ့၊ ရှူပါအမေရယ်… ရှူပါ” 
 
 အမေသည် အသက်ကို မရှူဘဲ တမင်အောင့်နေသည်။ အသက်မရှူနိုင်အောင် 
ပင်ပန်းကြီးစွာ အောင့်ထားသည်။ အသက်ကို  အတန်ကြာကြာ မရှူဘဲ ချုပ်တည်း 
အောင့်အည်းထားသည့်အခါ ခံစားရသော မွန်းကျပ်သည့် ဝေဒနာနှင့် အမေ့မှာ သူတစ်ပြန် 
ငါတစ်ပြန် ဖြစ်နေလေသည်။ ရင်ထဲ၌ ကျပ်ဆို့လွန်း၍ မခံမရပ်နိုင်အောင် ဖြစ်လာသဖြင့်လည်း 
ရှူလိုက်ချင်သည်။ သို့သော် စိတ်ထတွဲင် စွဲလမ်းထားသော အာရုံက မရှူရအောင် 
ဆွဲချုပ်ညှစ်အစ်ထားသည်။ အမေက မရှူမိအောင် အတင်းအောင့်နေသည်။ အမေ၏ ရင်ခေါင်းထမှဲ 
“အင့်…” ဟူသော အသံကြီး ကျယ်လောင်စွာ မြည်လာသည်။ ထိုအသံမှာ မရပ်ဘဲ 
တစ်ဆက်တည်း အောင့်အောင့်ကြီး မြည်ထွက်နေသောအသံကြီး ဖြစ်သည်။ 
 
 “အမေ ရှူလိုက်ပါ၊ မောမယ်၊ အမေ ရှူပါ” 
 
 အမေ့ကို တစာစာ ဝိုင်းပြောကြသည်။ အမေ့ကို ကိုင်လှုပ်ပြီး သတိပေးနေကြရာ၊ 
အမေ့တစ်ကိုယ်လုံး လှုပ်ယမ်းနေသည်။ အမေသည် မခံမရပ်နိုင်သည့် အဆုံးကျမှ 
အသက်ရှူထုတ်လိုက်သည်။ အမေ့မှာ မောဟိုက်နေပေသည်။ 
 
 ဖုတ်လှိုက် ဖုတ်လှိုက်နှင့် အသက်ပြန်ရှူရင်း စုံမှိတ်ထားသည့် မျက်လုံးများဖွင့်လှန်ကာ 
တစ်စုံတစ်ရာကို လိုက်ရှာကြည့်နေသည်။ ထို့နောက် မျက်တောင်များ တဖျတ်ဖျတ် ခတ်ကာ 
တစ်စုံတစ်ရာကို စဉ်းစားနေသည်။ 
 
 “သတိထားပါ အမေရယ်၊ စိတ်ကောင်းကောင်းထားပါ၊ အမေ တွေးထင်နေသလို 
ဘယ်သူမှ ဘာမှ မဖြစ်ပါဘူး အမေရဲ့၊ ဒီလို မလုပ်ပါနဲ့၊ အမေသာ ပင်ပန်းတာပေါ့…” 
 
 “အမေ… သေချင်သေပါစေ” 

 အမေသည် မျက်စိများ ပြန်မှိတ်ကာ နားကို လက်နှစ်ဖက်ဖြင့် ပိတ်၍ နှုတ်က 
တိုးတိုးပြောသည်။ 

□ 
 
 အမေသည် ပြောင်းလဲ၍ လာပြန်သည်။ 
 
 အမေသည် တစ်အိပ်တည်း အိပ်မနေတော့ချေ။ အိပ်ရာထဲတွင် တစ်ချိန်လုံးလုံး 
အိပ်မနေတော့ဘဲ ထိုင်ထသွားလာနေပြန်ပေသည်။ 
 
 အမေ၏ မျက်စိများသည် ကျီးကန်းတောင်းမှောက် ကြည့်တတ်လျက်၊ တစ်နေ့ တစ်နေ့ 
ဘယ်နှခါဟု မပြောနိုင်အောင် အောက်ဆင်းလာလိုက်၊ အိမ်ပေါ်တက်လိုက် လုပ်နေသည်။ 
အိမ်ပေါ်ထပ်မှ အမေ ဆင်းလာလျှင် မသိမသာ ကြည့်ကြရသည်။ ရုတ်တရက် လှေကားမှ 
ခြေသံမကြား ဆင်းလာတတ်ပြီး၊ ဟိုလိုလို သည်လိုလိုနှင့် ပြန်တက်သွားပြန်သည်။ မြို့ထတွဲင် 
အမေနေမကောင်းဘူးဟု သတင်းဖြစ်ကာ လူအများ လာရောက် သတင်းမေးမြန်းကြသည်။ 
 
 သတင်းမေးမြန်းရန် ရောက်လာသောသူမှာ အမေ အလိုရှိသောသူ ဖြစ်က ဘာမှ 
မဖြစ်သလို ကောင်းကောင်းမွန်မွန် စကားထိုင်ပြောသည်။ လွန်ခဲ့သည့် နှစ်ပေါင်းများစွာက 
အကြောင်းများပင် စပ်မိလျှင် စီကာပတ်ကုံး ပြန်ပြောပြသည်။ အမေသည် အမေ ငယ်ရွယ်စဉ်က 
အကြောင်းကိုပင် မဟုတ်၊ အမေ၏အမေ ငယ်ရွယ်စဉ်အခါက အကြောင်းများကိုပင် သတိတရ 
ပြန်ပြောသည်။ 
 
 “အဒေါ်တို့ အမေဟာ ငယ်ငယ်ကတည်းက အင်မတန် သနပ်ခါး ကြိုက်တယ်၊ 
တစ်နေ့တော့ အိမ်ကို သူခိုး လာခိုးတာ အဒေါ်တို့ အမေက မြင်လိုက်လို့ သူခိုး သူခိုးလို့ 
ခြင်ထောင်ထဲက ကုန်းအော်တာပဲ၊ သူခိုး ဖမ်းမိလို့ ရုံးတင်စစ်တော့ သူခိုးကလည်း အဒေါ်တို့ 
အမေနဲ့ အသိ၊ သက်သေတွေ စစ်ဆေးပြီး သူခိုးကို အချုပ်ထဲ ပြန်ခေါ်သွားခါနီး ‘လုံမရယ်၊ 
နင့်သနပ်ခါးတုံးသေတ္တာ ဒီလောက်တောင်ပဲ သမြောသလား၊ အော်လိုက်တာ တကတဲ
ငယ်သံများပါလို့’တဲ့ သူခိုးက အဒေါ်တို့ အမေကို ပြောသွားသတဲ့” 
 
 သတင်းမေး လာရောက်ကြတဲ့ ဧည့်သည်များက အမေပြောတာ နားထောင်ပြီး 
ရယ်မောကြသည်။ အမေက ပြောပြီး ပြုံးနေသည်။ အမေသည် စကားကို 
ညင်သာစွာပြောတတ်သည်။ မျက်နှာ၌ ဣနြေ္ဒ အမြဲရှိသည်။ အသွင်အပြင်များမှာ အလွန်တရာ 
ညက်ညောသည်။ သိမ်မွေ့နူးညံ့သည်။ သိက္ခာပျက်လောက်အောင် အမှားအယွင်း မတွေ့ကြရ။ 
ခါတိုင်းလိုပင် ရယ်စရာ မောစရာ ရှိလျှင် သွားကလေး ပေါ်ရုံလောက်သာ ပြုံးသည်။ 
အရှက်အကြောက်နှင့် စပ်ဆိုင်သည့် မိန်းမ ပီသရမည်မှန်သမျှ သတိလက်လွတ်ခြင်း မရှိ။ 
အခါတိုင်းကဲ့သို့ပင် ခြေမျက်စိ မပေါ်အောင် ထဘီကို ရှည်ရှည်ဝတ်ထားသည်။ မိန်းမပီပီ ထိုင်လျှင် 
အရင်အတိုင်း ခြေထောက်ကို လုံချည်နားနှင့် ဆွဲဖုံးထိုင်သည်။ စိတ်က တောင်တောင်အီအီ 
တခြားသို့ ရောက်နေသော်လည်း မိန်းမတစ်ယောက်ဟူ၍ အမြထဲားနိုင်တုန်းပင်။ 

 “မင်းတို့အမေ စိတ်နောက်တာ မဟုတ်ပါဘူးကွယ်၊ နေကောင်းပါတယ်” 
 သတင်းလာမေးသူများက သူ့ကွယ်ရာတွင် ထင်မြင်ချက်ပေးကာ ပြန်သွားကြသည်။ 
 
 အမေသည် နံနက်လင်းလျှင် ဘုရားဝတ်မပျက်။ အချိန်မှန် ထရှိခိုးသည်။ 
သံဃာတော်များကို ကိုယ်တိုင်ပင် ဆွမ်းလောင်းသည်။ 
 
 အိမ်နှင့် မနီးမဝေး ဘုန်းကြီးကျောင်းမှ တုံးခေါက်သံ ကြားရပြီးနောက် သံဃာများ မြို့ထဲသို့ 
ဆွမ်းခံထွက်ကြသည်။ အမေသည် သက္ကလပ်အင်္ကျီအညို ထပ်ဝတ်ကာ ပိုးလုံချည်ရင့်ရင့်နှင့် 
ဝတ်ဆင်ပြီး အိမ်ပေါ်မှ ဆင်းလာသည်။ အိမ်ဝတွင် စားပွဲနှင့် တင်ထားသော ဆွမ်းဇလုံကို 
ကိုင်ပိုက်ပြီး ဖိနပ်ချွတ်လျက် ဆွမ်းထွက်လောင်းသည်။ ဘုန်းကြီးတွေ လွန်သွားသောအခါ 
ဆွမ်းဇလုံကို စားပွဲခုံပေါ် ပြန်တင်ခဲ့ပြီးနောက် ဈေးဘက်သို့ ထွက်သွားလေသည်။ 
 
 ဈေးထဲက “ဒေါ်ဒေါ် လာပါ၊ ထိုင်ပါဦး”ဟု ဆီး၍ ခရီးဦးကြိုခေါ်ခင်ကြလျှင် ဝင်ထိုင်ပြီး 
အာလာပသလ္လာပ စကားများကို ချေချေငံငံ ပြန်ပြောလေသည်။ အတော်ကလေး 
စကားလက်ဆုံကျပြီးမှ ဆိုင်တွင်းရှိသော အဖိုးတန် ပိုးထည်များကို စိတ်တိုင်းကျ တစ်ဆင်ပြီး 
တစ်ဆင် ရွေးချယ်ကာ ဖြတ်စေပြီး အကြွေး ယူလာခဲ့သည်။ 
 
 အမေက ဆိုင်က ဝယ်လာသမျှကို အိမ်သို့  ယူမလာဘဲ၊ သူ ပေးချင်သည့် သူကို သွား၍ 
ပေးလိုက်သည်။ အမေ ပေးသော ပစ္စည်းများကို အချို့ကလည်း လာပြန်ပေးကြသည်။ 
အချို့ မှာလည်း ယူထားကြသည်။ 
 
 ကြွေးဆပ်ရဖန် များလာမှ ဆိုင်များကို ကြွေးမပေးရန် လိုက်ပိတ်ထားရသည်။ အမေသည် 
အကြွေး မယူရတော့၍ အဝတ်အထည်ကောင်းများကို အမှတ်တမဲ့ အောက်က ခံဝတ်လျက် အိမ်မှ 
ထွက်သွားကာ ပေးချင်သည့် သူကို  ချွတ်၍ ပေးခဲ့သည်။ အိမ်ပြန်ရောက်လျှင် အိပ်ရာထဲသို့ 
ဝင်နေတော့သည်။ 
 
 အမေသည် ယောက်ယက်ခတ်လာလေသည်။ အာရုံအမျိုးမျိုး ပြောင်းလဲဆွဲဆောင်ရာသို့ 
လိုက်ကာ နှမြောရမှန်းမသိ ဖြစ်လာသည်။ ယခင်က ကြောက်သည့်စိတ် လန့်သည့်စိတ် 
ဖြစ်နေရာတွင် ပေးချင်ကမ်းချင်စိတ်ပါ ဖြစ်လာပြန်ပေသည်။ 

□ 
 
 တစ်နှစ်တာ၏ ဥတုသုံးပါးတွင် မိုးဥတု၌သာ အမေ့ကို အိပ်ရာထဲ၌ တစ်မိုးတွင်းလုံး 
တွေ့မြင်ရသည်။ မိုးမှာ မပြတ်မပြတ် သည်းထန်စွာ ရွာသွန်းချ၍ လေးလံထိုင်းမှိုင်းနေကာ 
အိမ်ပြင်သို့ မထွက်ဘဲ အအိပ်အနေ များနေလေသည်။ မိုးကုန်၍ ဆောင်းဝင်လာသည်နှင့် အမေမှာ 
သွက်လက်လှုပ်ရှား ထကြွနေလေသည်။ 

 အမေသည် နေ့ခင်းကြောင်တောင် ပိုးစောင်ကလေးကို ခြုံကာ အိမ်ပေါ်မှ ဖြည်းညင်းစွာ 
ဆင်းလာသည်။ မုန့်သေတ္တာ နှစ်ဘူးကို ထပ်ကာ ပိုက်လျက် လှေကားထစ်များကို တစ်ထစ်ပြီး 
တစ်ထစ် ဖြည်းဖြည်းဆေးဆေး ဆင်းလာသည်။ 
 
 အမေမှာ အသက် ၅၀ နီးသော်လည်း ရုပ်ရည် အင်မတန်တင်သည်။ အစားမမှန် 
အအိပ်မမှန် ကပေါက်တိကပေါက်ချ ဖြစ်နေလျက်နှင့် ကပေါက်တိကပေါက်ချာ ဖြစ်မှန်း မသိအောင် 
ဆောင်ထားနိုင်သည့် စွမ်းအား ရှိသည်။ ရုပ်လက္ခဏာ အမူအရာများမှာ နဂို ပင်ကိုဟန်အတိုင်း 
လိုလိုပင်။ 
 
 လှေကားခြေရင်းက ရပ်လျက် အမေ့ကို စောင့်ဆိုင်းပြီး မော့ကြည့်နေရင်း အမေ၏ 
တင့်တယ်သော ကျက်သရေကို တွေ့မြင်ရသည်။ 
 
 နူးညံ့ဖြူစွတ်သော အသားအရေ၊ နီမြန်းသော နှုတ်ခမ်း၊ ဖြောင့်တန်းသော နှာတံ၊ 
ထက်မြက်စူးရှသည့် မျက်လုံး၊ ထောင်ထောင်မောင်းမောင်း မြင့်မားနေသည့် 
ကိုယ်လုံးကိုယ်ထည်တွင် ပိုးအင်္ကျီ၊ ယောလုံချည် အသစ်စက်စက်နှင့် ပိုးစောင်အဖြူကို ရွရွကလေး 
ခြုံလွှမ်းထားသည်မှာ အသက်အရွယ်နှင့် မဟပ်မိအောင် အယဉ်ဆုံး၊ ဣနြေ္ဒအရဆုံး၊ 
တင့်တယ်ခံ့ညားလှပလျက် ရှိသည်။ 
 
 “အမေ ဘယ်သွားမလို့လဲ…၊ ဘယ်ကိုတုံး အမေရဲ့” 
 
 လှေကားရင်းမှ နေလျက် တိုင်ပွတ်လုံးဘုနှစ်ခုကို လက်များနှင့် လှမ်းကာထားသောကြောင့် 
အမေလည်း ရပ်တန့်နေသည်။ 
 
 “ဒီမုန့်သေတ္တာဘူးတွေကို ဘယ်ယူသွားမလို့လဲ အမေရဲ့…” 
 
 သိချင်ဇောကြောင့် မုန့်သေတ္တာများကို လှမ်းကိုင်လိုက်ရာ၊ အမေသည် အထိမခံဘဲ၊ 
ပုံးများကို တင်းကျပ်စွာ ပိုက်ထားရင်း “ဖယ်စမ်းပါ၊ အမေ ဘုန်းကြီးကျောင်း သွားမလို့ပါ”ဟု 
ပြောပြောဆိုဆို လှမ်းဆင်းလိုက်သည်။ 
 
 “အမေ အရင်ကလို အိပ်ရာထဲ အိပ်နေတာက ကောင်းပါသေးတယ်၊ ဟိုထွက်သွား 
ဒီထွက်သွားနဲ့ မကောင်းပါဘူး အမေရဲ့၊ ညနေမှ သွားပါနော်” 
 
 သမီးစကားကို အမေက နားထောင်ရရိုး မရှိသော မျက်နှာမျိုး တင်းတင်းထားကာ 
လှေကားရင်းရှိ ထီးစင်မှ ပုသိမ်ထီးကို ဇတ်ခနဲ ဆွဲယူပြီး “ဖွင့်လိုက်စမ်း”ဟု ခိုင်းသည်။ 
 
 အသံမှာ မိခင်၏ အုပ်စိုးသော အသံမျိုး ဖြစ်၍ ထီးကို  ဖွင့်ပြီး ရိုရိုသေသေ 
လှမ်းပေးလိုက်ရသည်။ 

 အမေသည် တည်ကြည်သော ဣနြေ္ဒကြီးနှင့် ပုသိမ်ထီးကို မိုးလျက် ဘုန်းကြီးကျောင်းသို့ 
စိုက်စိုကစ်ိုက်စိုက်နှင့် ထွက်သွားလေသည်။ 
 
 ဘုန်းကြီးကျောင်းသို့ အမေ သွားလျှင် စောင် မတင်ဘဲ သွားရိုးသွားစဉ် မရှိပေ။ 
လှူဖွယ်ဝတ္ထု တစ်ခုခု မပါဘဲနှင့်လည်း မသွားတတ်။ အဝတ်အစားလည်း လဖဲယ်ပြီး 
သွားတတ်သည်။ တခြား သွားမည့်အစား ဘုန်းကြီးကျောင်း သွားတာကို  ဝမ်းသာအားရ 
ဖြစ်ရသည်။ အမေ့အတွက် ကျောင်းကသာလျှင် ချမ်းသာရာ၊ အေးငြိမ်းရာ ဖြစ်စေနိုင်မည်ဟု 
အောက်မေ့မိသည်။ 
 
 အမေသည် အတန်ကြာ ပြန်ရောက်လာသည်။ “အမေ ဆရာတော်နဲ့ တွေ့ခဲ့သလား”ဟု 
ဆီးမေးကြည့်သည်။ အမေသည် စကား ပြန်မပြောဘဲ ထီးကိုသာ လှမ်းပေးကာ အပေါ်သို့ 
တန်းတက်သွားသည်။ အပေါ်မရောက်ခင် လှေကားတစ်ဝက်လောက် ပြန်လှည့်ဆင်းလာပြန်သည်။ 
 
 “အမေ ဘာလိုချင်သလဲ… ဘာလုပ်မလို့လဲ” 
 
 အမေသည် ဘာမှန်းမသိ စိုးရိမ်ပူပန်လျက် ရှိပြန်၏။ အမေ့ခေါင်းထဲ၌ 
လွတ်ရာလွတ်ကြောင်းကို ရှာဖွေကြည့်သည်။ ဟိုဟိုဒီဒီ လျှောက်၍ ကြည့်ပြီးနောက် 
ပြန်တက်သွားလေသည်။ 
 
 အမေသည် ကုတင်ပေါ်တွင် ခြေချထိုင်ကာ ငေးငိုင်နေသည်။ အဝတ်အစားများကို 
လလှဲယ်ကာ ခြေရင်းက သေတ္တာပေါ်တွင် ပုံတင်ထားသည်။ 
 
 “အမေ ဆေးသောက်ပါ” 
 
 အမေသည် ထိုဆေးခွက်ကို လှမ်းယူကာ မသောက်ဘဲ ကိုင်ထားသည်။ အဝတ်များကို 
သွားဆွဲခေါက်ရင်း “သောက်ပါ အမေ”ဟု လှမ်းပြောရသည်။ အမေမှာ ဆေးခွက်ကို ကိုင်ကာ 
ငေးမော စဉ်းစားနေသည်။ 
 
 ပိုးအင်္ကျီကို ခေါက်ရန် ဆွဲယူလိုက်သည့်အခါ သော့သံ ကြားရသည်။ အိတ်ထကဲ သော့ကို 
နှိုက်ယူကြည့်လိုက်ရာ မျက်စိများ ပြာသွားသည်။ သော့ကို ယူလျက် အခန်းထကဲ ပြေးလွှား၍ 
ထွက်ခဲ့ကာ ခေါင်းရင်းခန်းသို့ ဝင်ပြေးသည်။ တဆတ်ဆတ် တုန်နေကာ မီးခံသေတ္တာကို 
သော့နှင့်ဖွင့်လိုက်ရာ အခေါက်လိုက် ထပ်ထားသည့် ရာတန်စက္ကူများမှာ သေတ္တာထတွဲင် 
မရှိတော့။ 
 
 “အမေ သေတ္တာထဲက ငွေတွေကို ခုန ဘယ်သူ့ကို သွားပေးသလဲ အမေ၊ သမီး 
ရေချိုးတုန်းက သော့ကို မှန်ခုံအံဆွဲထမှဲ ထားတာ၊ အခုတော့ အမေ့အိတ်ထမှဲာ တွေ့ရတယ်၊ 
ငွေတွေလည်း မရှိတော့ဘူး၊ ပြောပါ အမေ… ဘယ်သူ့ကို အမေ ပေးခဲ့သလဲ” 

 အမေသည် ငိုင်နေလေသည်။ 
 
 “မုန့်သေတ္တာဘူးတွေထဲ ထည့်ယူသွားတယ် မဟုတ်လား အမေရဲ့… ပြောပါ အမေရယ်… 
ပြောပါ” 
 
 အမေ့အား အသက်မရှူဘဲ တဖွဖွ စစ်မေးကြည့်သည်။ အမေ့လက်ကို ကိုင်လှုပ်ရင်း 
အကြိမ်ကြိမ် မေးကြည့်သည်။ အမေကား ခေါင်းထဲတွင် အတိုင်းမသိ နောက်ကျိ 
ရှုပ်ထွေးသွားသည်။ မရမက အတင်းမေးနေခြင်းကို ပြောလည်း ပြောချင်သည်။ မပြောလည်း 
မပြောနိုင်။ ဘယ်လိုများ ဒီအဖြစ်မျိုး ဖြစ်နေပါလိမ့်ဟု မသိအောင် စိတ်ရှုပ်သွားကာ 
မျက်ရည်များပင် လည်နေလေသည်။ နောက်ဆုံးတွင် ဆိတ်ဆိတ်မနေတော့ဘဲ “သွားစမ်းဟယ်”ဟု 
ပြောချလိုက်သည်။ 

□ 
 
 အမေသည် စိတ်တိုကာ ခက်ထန်လာသည်။ 
 
 အမေအား စိတ်ထင်သလို ပေးချင်တိုင်း မပေးနိုင်အောင် ကျပ်တည်းလိုက်ကြခြင်းကြောင့် 
ခက်ထန်နေသည်။ ခက်ထန်လွန်း၍ ကျေနပ်အောင် ၅ ကျပ် ၁၀ ကျပ်ပေးလျှင် “နင့်အဖေကို 
ပြောလိုက်စမ်း၊ ငါ့ကို ၅ ကျပ် ၁၀ ကျပ် ပေးရအောင် ကုလားမယား တရုတ်မယား မဟုတ်ဘူး”ဟု 
ဒေါသဖြစ်စွာနှင့် ငွေစများကို ကြမ်းပြင်ပေါ်သို့ ပစ်ကြပဲစ်လိုက်သည်။ အမေမှာ ဘယ်သူ့ကိုမှ 
ကြည့်လို့မရဘဲ၊ တစ်ယောက်တည်း ခက်ထန်ကာ သုန်မှုန်လာတော့သည်။ အစာကိုလည်း 
ကောင်းကောင်းမစား၊ ကောင်းကောင်းလည်း မအိပ်၊ ထိုင်လိုက် ထလိုက်နှင့် ကျဉ်းကျပ်ခြင်းကို 
မကျေမနပ် ဖြစ်နေသည်။ 
 
 အမေက အိမ်သားများကို ပိပိရိရိ ချောင်းတတ်သည်။ အမေ့အား အလစ်မပေးဝံ့ကြ။ အမေ 
မသိအောင် ဖွက်ကြ ဝှက်ကြ လုပ်သမျှ အမေ သိသွားတာချည်း ဖြစ်သည်။ အမေ့ကွယ်ရာတွင် 
အမေ့အကြောင်း ပြောနေကြလျှင် အမေမှာ ဘယ်အချိန်က ရောက်နေမှန်းမသိအောင် နောက်တွင် 
ရောက်နေသည်။ အရိပ်အကဲခတ်ပြီး ဘာဆိုတာ တစ်ချက်တည်း သိနိုင်သည်။ အမေသည် 
နဂိုကထက်ပင် လျင်မြန်ဖျတ်လတ်လာသည်။ စူးရှထက်မြက်လာသည်။ နားပါးလာသည်။ 
အိပ်ရာထဲတွင် နေလျက် အိမ်တွင် အပ်ကျတာကအစ အမေ သိနိုင်၍ အံ့ဩရသည်။ 
 
 အမေ၏ ရောဂါကို ပျောက်ကင်းအောင် ကုသကြ၏။ ဆရာများကို ကောင်းတယ်ဆို 
ခေါ်ကာ တစ်ယောက်ပြီးတစ်ယောက် နည်းမျိုးစုံကုကြသော်လည်း အမေ၏ အခြေအနေမှာ 
ထူးခြားကောင်းမွန်ခြင်း မဖြစ်လာ။ 
 
 အမေသည် အတိုင်းမသိ စိတ်ရှုပ်ထွေးလာလျှင် ဟိုနား ဒီနား ထွက်သွားသည်။ 
အမေ့စိတ်တွင် ပူပန်ကြောင့်ကြ ကြီးလာပြန်လျှင် အိပ်ရာထကဲ မထတော့။ အိပ်ရာထတွဲင် 
အန္တရာယ်နှင့်တွေ့ဆုံကာ ပင်ပန်းကြီးစွာ တိုက်နေလေသည်။ မရှိသော ဘေးရန်ကို ကြံကြံဖန်ဖန် 

တွေးကြောက်သည်။ အမေက တောင်ထင် မြောက်ထင်နှင့် ပြောလျှင် “အမေ ထင်သလို 
ရန်မရှိပါဘူး”ဟု မကြောင့်ကြရန် ဖျောင်းဖျသော်လည်း နားမဝင်။ 
 
 “အမေ့ကို ငွေတစ်သောင်း ပေးပါ၊ အမေ လှူလိုက်မယ်၊ အားလုံး၊ အားလုံး  ကောင်းအောင် 
ပေးပါ၊ ငွေတစ်သောင်း” 
 
 အမေသည် ငွေတစ်သောင်းကို မရမက တောင်းနေသည်။ အမေ တောင်းသည့် ငွေကို 
မပေး၍ တစ်နေ့ထက် တစ်နေ့ တဆူဆူ တပူပူ  ဖြစ်နေသည်။ ငွေမရလျှင် ရောဂါတိုးကာ ယခုထက် 
ဆိုးဝါးလာမည်လားဟု စိုးရိမ်လာကြသည်။ အမေမှာ ငွေတစ်သောင်းသာ နေ့ရှိသရွေ့ 
တောင်းနေတော့သည်။ 
 
 “ရန်ကုန်မှာ စိတ္တဇဆေးရုံဟာ အင်မတန်ကောင်းတယ်၊ အဲဒီမှာ ကုကြည့်ရင် 
ပျောက်သွားမှာပဲ”ဟု မိတ်ဆွေတစ်ဦးက အကြံပေးသည်။ အဖေမှာ အမေ့အား မပို့ရက်ကာ 
သည်အတိုင်းပင် အလိုလိုက်လျက် ဆရာများနှင့် ကုသသည်။ 
 
 အမေမှာ တောင်းသည့်ငွေကို မရ၍ အစာ မစား၊ အိပ်ရာက မထ၊ ငွေရအောင် 
ကြံစည်နေလေရာ အမေ့ကို လန့်နေကြသည်။ အမေ့ကို ကြောက်နေကြရ၍ စိတ္တဇဆေးရုံ၌ 
ကုသကြည့်ရအောင် ဆွေးနွေးတိုင်းပင်ကြတော့သည်။ အမေ့ကို ဆေးရုံသို့ သွားကုရန် 
ပြောကြသည်။ 
 
 “ဘာဖြစ်နေလို့ သွားရမှာလဲ၊ မသွားပါဘူး”ဟု အမေက ငြင်းဆန်နေသည်။ 
 “ငွေတစ်သောင်းသာ ခုနေပေး၊ နေကောင်းမယ်”ဆိုကာ ငွေကိုသာ တတောင်းတည်း 
တောင်းနေသည်။ 
 
 အဖေက “ဆေးရုံက ဆရာဝန်နှင့် ပြကြည့်ဖို့ ခဏ ရန်ကုန်လိုက်လျှင် အပြန်ကို 
ငွေတစ်သောင်း ပေးပါမည်”ဟု ပြောကြည့်သည်။ 
 
 “ဆေးရုံ တက်နေရမှာလား… တက်နေရရင်တော့ မသွားဘူး” 
 “ဆေးရုံ အကြာကြီး တက်မနေရပါဘူး၊ ဆရာဝန်နဲ့ စမ်းသပ်ပြီး ဆေးဝါးစား… 
မသကာကြာလှ လေး ငါး ဆယ်ရက်ပေါ့၊ ပြန်လာတော့ ငွေတစ်သောင်း ပေးပါမယ်” 
 
 “ဆေးရုံမှာ တစ်ယောက်တည်း သွားနေရမှာလား” 
 
 “သမီးကိုပါ ခေါ်သွားပြီး သမီးနဲ့ နှစ်ယောက် နေကြပေါ့” 
 
 အမေသည် သုံး လေးရက် စဉ်းစားနေပြီးမှ “ငွေးတစ်သောင်းပေးရင် သွားမယ်”ဟု 
သဘောတူလိုက်သည်။ 

 ရန်ကုန်တံတားလေး စိတ္တဇဆေးရုံကား ရှိမှန်းသာ ကြားဖူးကြသည်။ ဆေးရုံ 
အကြောင်းကိုကား မသိကြ။ ဆေးရုံ သွားရန် စီစဉ်သည့်အခါ အဖေမှာ အလုပ်က ခွင့်ရက်ခံတာ 
မရပေ။ အဖေ လိုက်မပို့လျှင်လည်း မဖြစ်။ အမေ့အား ဆေးရုံသို့ ပို့မည့်အရေးတွင် 
အကြံခက်နေကြပြန်သည်။ 
 
 “ဒီလိုဆိုရင်လည်း ဒီက စနေနေ့ည သင်္ဘောနဲ့လိုက်မယ်၊ ရန်ကုန်ကို တနင်္ဂနွေ 
မနက်ရောက်၊ အဲဒီနေ့ပဲ အမေ့ကို ဆေးရုံတင်ပြီး ညသင်္ဘောနဲ့ ပြန်လိုက်လာရင် ဒီမှာ 
တနင်္လာနေ့မနက် အလုပ်ဆင်းနိုင်တယ်”ဟု အဖေက စီမံလေသည်။ 
 
 ဘယ်လောက် ကြာအောင် ဆေးရုံတွင် အမေ နေရမည်ကိုလည်း မသိကြ။ 
ရက်ရှည်လများအတွက် အဝတ်အစား ပြည့်ပြည့်စုံစုံ ထည့်ယူရသည်။ ဆေးရုံ၌ အမေ့ကို 
ထားပစ်ခဲ့ရမည့်အကြောင်း မရိပ်မိအောင် တိတ်တိတ် ကျိတ်စီစဉ်ကြသည်။ သင်္ဘောဆိပ်သို့ 
ဆင်းခါနီးတွင် ဆေးရုံသတင်းကို သိရပြန်သည်။ နယ်မှ ဆရာဝန်နှင့် မြို့ပိုင်တို့၏ 
စိတ်နောက်ကြောင်း ထောက်ခံချက် လက်မှတ်ပါမှ လက်ခံသည်ဟု သိရ၍၊ အပြေးအလွှား 
တောင်းယူခဲ့ကြရသေးသည်။ 

□ 
 
 သင်္ဘောကြီး၏ ခေါင်းတိုင်မှ ဥဩသံ ပျောက်သွားပြီးနောက် စက်သံပါ တဖြည်းဖြည်း 
ရပ်သွား၍ မှန်ပြတင်းမှ အပြင်သို့ ထကြည့်လိုက်ရာ ဘာကိုမှ မမြင်နိုင်အောင် နှင်းများ 
ပိတ်ဖုံးနေသည်။ အောက်ကို ငုံ့ကြည့်လိုက်ရာ မြစ်ရေကို ရေးရေးသာ မြင်ရပေသည်။ ကမ်းစပ်မှာ 
ကောင်းကင်နှင့်ရောလျက် ဖြူပိတ်မှိုင်းမှုန်နေခြင်းကြောင့် ကမ်းပါးပေါ်တွင် ရှိသော 
အရာဝတ္ထုများကို မည်သည့်အရာ မည်သည့်ပစ္စည်းဟု တပ်အပ် ပြောနိုင်ရန် ခက်ယဉ်းလှသည်။ 
သင်္ဘောကြီးသည် ရှေ့သို့ ဆက်လက်၍ မခုတ်နိုင်ဘဲ ကျောက်ချကာ ရပ်နေရသည်။ အမေသည် 
သင်္ဘောပေါ် ရောက်ကတည်းက အိပ်ကာ လိုက်ပါလာရာ သင်္ဘောရပ်သည်နှင့် ထထိုင်လိုက်သည်။ 
 
 “သမီး အဖေ့ကို နှိုးလေ၊ အဝတ်အစားလဖဲို့ ပြော” 
 
 “ရန်ကုန် မရောက်သေးဘူး အမေရဲ့၊ နှင်းတွေ ပိတ်လို့ ရပ်နေတာ” အမေသည် 
ခွာချလိုက်သည့် စောင်ကိုဆွဲကာ ခေါင်းမြီးခြုံပြီး ပြန်အိပ်နေသည်။ နံနက် ၉ နာရီထိုးသည်အထိ 
သင်္ဘောမှ စက်သံကို မကြားရ။ နှင်းတို့မှာ ရေကို မမြင်ရအောင် တစ်ခနဲက် ပိတ်ကျလျက်ပင် 
ရှိသည်။ အဖေမှာ နာရီကို  တကြည့်ထဲ ကြည့်နေသည်။ ရန်ကုန်သို့ နေမြင့်မှ ရောက်လျှင် 
အစီအစဉ်တွေ နှောင့်နှေးကြန့်ကြာပြီး နေ့ချင်း မပြန်နိုင်မှာ ပူပန်ကြောင့်ကြနေသည်။ နံနက်စာ 
သင်္ဘောပေါ်တွင်ပင် မှာစားကြသည်။ 
 
 “အမေ ထပါ၊ နည်းနည်းစားပါဦး၊ အချိန်မရဘူး စားထားမှ” 
 
 “ရန်ကုန် ဘယ်အချိန် ရောက်မလဲ”ဟု အိပ်ရာက ထမေး၍ အဖေက- 
 “တစ်ချက်လောက်မှ ရောက်မလား မသိပါဘူးကွယ်”ဟု ညည်းတွားကာ ပြန်ပြောသည်။ 

 “ရန်ကုန်များ လာပလားဆိုရင် ရောက်တဲ့နေ့က စပြီး ပြန်တဲ့နေ့အထိပါပဲ၊ အိမ်ကလူတွေ 
သားတွေ သမီးတွေ ဝတ်ဖို့ စားဖို့ ဝယ်လိုက်ခြမ်းလိုက်ရတာ၊ စားစရာ ထူးထူးဆန်းဆန်းတွေ 
မြင်ပေမဲ့ ကိုယ့်ဝမ်းထဲများ မထည့်မိပါဘူး၊ သင်္ဘောပေါ် ရောက်မှတောင် အိမ်က ကြိုက်တတ်တဲ့ 
ကော်ပြန့်ကြော်ကို တရုတ်တန်းမှာ အပြေးဆင်းဝယ်သေးတယ်…” 
 
 ထမင်းများ နယ်ဖတ်ရင်း အမေက ထိုသို့ အမှတ်တရ လျှောက်ပြောပြလေသည်။ 
အမေသည် ပြောချင်လျှင် ပြောချင်ရာကို ဖြောင့်နေအောင် ပြောနိုင်လေသည်။ ပြောပြီးလျှင် 
ထမင်းကို ကောင်းကောင်းမစားဘဲ ငေးငိုင်နေသည်။ အဖေလည်း မျက်နှာမကောင်းလှဘဲ 
ထမင်းကို ဟန်ဆောင်ကာ စားနေရ၏။ 
 
 အမေသည် သံယောဇဉ်ကြီးလှသည်။ ခင်ပွန်းယောက်ျား သားသမီးတို့အပေါ်၌ 
ချစ်ခင်တွယ်တာခြင်းမှာ ရှာမှရှား  မေတ္တာမျိုး ဖြစ်သည်။ အဖေ နယ်ထွက်သွားလျှင် 
ပြန်မရောက်မချင်း အမေ့မှာ မအိပ်နိုင်မစားနိုင် ကြံဖန်ပူတတ်သည်။ ညဘက် အိမ်က သားများ 
ထွက်လည်နေလျှင်လည်း ပြန်မလာမချင်း တပူပူနှင့် ထိုင်စောင့်နေတတ်သည်။ မိုးလင်းက မိုးချုပ် 
လင်ဖို့ သားဖို့ သမီးဖို့ စသည်မျိုးများဖြင့်သာ မအားမလပ် အချိန်ကုန်ခဲ့ရသည်။ 
 
 အမေသည် သံယောဇဉ်ကြီး၍ အချစ်လွန် အပူလွန် အတွေးလွန်ရာက ဤရောဂါ 
ဖြစ်လာရသလား မပြောတတ်ပေ။ သည်သံယောဇဉ်တွေနှင့် ခွဲခွာကာ အချိန်ဘယ်လောက် 
ကြာအောင် ဆေးရုံတွင် နေရမည်ကို အမေမှာ မသိရှာ။ အမေ့ကို ဆေးရုံတွင် သွားထားကြမည်ဟု 
ခေါ်လာကြသော အဖေနှင့် သမီးမှာ အမေ ပြောတာ နားထောင်ရင်း ရင်ထဲ၌ ဆို့နေကြသည်။ 
 
 အမေသည် ထမင်းကို ဟုတ်တိပတ်တိ မစားဘဲ ပြန်လှကဲာ အိပ်နေသည်။ နှင်းများ 
မကွဲတကွဲတွင် သင်္ဘောကြီးလည်း နှင်းထုကို ထိုးထွက်လာသည်။ အဖေ့မှာ နံဘေးက တရိပ်ရိပ် 
ပြေးနေသော ကမ်းနဖူးများကို ထိုင်ကြည့်ငေးနေသည်။ 
 
 “စိတ္တဇဆေးရုံကို အရူးထောင်လို့လည်း ခေါ်ကြတယ်၊ သည်တော့ ထောင်များ 
ဖြစ်နေမလား အဖေ” အမေ မကြားအောင် အဖေ့နားသို့ တိုးတိုးကပ် မေးကြည့်သည်။ အဖေမှာ 
စကားကို ဟဟ မပြောချင်သလို အမူအရာရှိရာ “မပြောတတ်ပါဘူး သမီးရယ်” ဟု ပြောပြီး 
ဆေးရုံကို မှန်းကြည့်နေဟန်ရှိသည်။ 
 
 အချိန်မှာ ၁၂ နာရီထိုး၍ နေပေပြီ။  
 
 စက်ကုန်မောင်း၍ ခုတ်လာသော သင်္ဘောကြီးကား လူအမျိုးမျိုးကို တင်ဆောင်လာသည်။ 
လူအမျိုးမျိုးကလည်း ကိစ္စအမျိုးမျိုး ပါလာကြသည်။ အလျင်လိုသည့်ကိစ္စထတွဲင် 
အမေ့ကိစ္စလောက် အလျင်လိုသည့် ကိစ္စမျိုး ရှိမည် မထင်မိ။ 

 ဝေးဝေးရှိ သစ်ပင်တွေ ကြားထကဲ မြင့်မားရပ်တည်နေသော ဝင်းနေသည့် ရွှေတိဂုံဘုရား၊ 
ပြာနှမ်းနှမ်း သွပ်မိုးဂိုထောင်ကြီးများ၊ လွင့်နေသည့် တိုက်တာများ၊ တရိပ်ရိပ် ပြေးသွားနေသော 
မော်တော်ကား ဓာတ်ရထားများ ရှိလေရာ ကမ်းဘက်သို့ ဦးထိုးကာ စက်ကုန်ဖွင့်လျက် 
ခုတ်မောင်းနေသည်။ ‘ရန်ကုန်’ဟူသော အသိကား ခရီးသည်များအား အကြည်ဓာတ် 
ရှိစေသော်လည်း ရန်ကုန်ကို မြင်ရခါမှ ရန်ကုန်နှင့် မျက်နှာချင်းဆိုင်ရန် ကြောက်ရွံ့သလို ဖြစ်သည်။ 
ရင်ထတွဲင် တဒိတ်ဒိတ်ခုန်၍လာသည်အထိ တုန်၍လာသည်။ အမေ့အား ကြည့်လိုက်၊ အဖေ့ 
ကြည့်လိုက်၊ ရန်ကုန်ကို လှမ်းကြည့်လိုက်နှင့် စိတ်ထတွဲင် လှုပ်ရှားကာ ယောက်ယက်ခတ်လျက် 
ရှိနေသည်။ 
 
 သင်္ဘောသည် တံတားသို့ ကပ်လိုက်သောအခါ ဆူဆူညံညံ ဟစ်အော်နေသည့် 
ကားကြိုများ၏ အသံမှာ သင်္ဘောခန်းထဲသို့ ရောက်လာသည်။ 
 
 “ဝန်စည်စလယ်တွေ ဝင်ထားနေဖို့ အချိန်မရဘူး၊ ဒီကပဲ တစ်ခါတည်း ကားငှားပြီး 
ဆေးရုံတန်းသွားမှ ဖြစ်မယ်”ဟု အဖေက ပြောကာ ကားသမားကို ကလီူများကြားမှ 
လိုက်ရှာခေါ်လာသည်။ 
 
 ရှုပ်ယှက်ခတ်နေသော လူတွေကြားထဲမှ အမေ့လက်ကို ဆွဲကိုင်ကာ ကုန်းပေါ်သို့ 
ဆင်းခဲ့ကြသည်။ ကားပေါ်တွင် ဝန်စည်စလယ်တွေ တင်ပြီး တံတားလေးသို့ တန်းသွားကြသည်။ 
တံတားလေးဘက်သို့ မရောက်ဖူး၍ ကားသမားကို နေရာ ပြောပြီး အပို့ခိုင်းရသည်။ 
 
 ကားမှာ မြို့ထဲမှ ထွက်လာပြီး အရှိန်မြန်မြန်ကြီး မောင်းချလာသည်။ အဖေက ခါးတွင် 
ပတ်ထားသော သေနတ်ကို ကိုင်စမ်းပြီး သေနတ်မပေါ်အောင် အပေါ်အင်္ကျီစနှင့် ဆွဲဖုံးသည်။ ဒါကို 
အမေက စောင်းကြည့်ပြီး မျက်စိထတွဲင် မြင်လိုက်ရသည့် သဏ္ဌာန်ကို မနှစ်သက်ကာ 
မျက်မှောင်ကြီးကုတ်သွားသည်။ 
 
 “အဲဟိုဟာကြီးပဲ၊ တံတားလေးဆေးရုံ…” 
 
 ဒရိုင်ဘာက ပြောလိုက်သည်။ မြင့်မားသော အုတ်တံတိုင်းကြီးကို မြင်ရသည်။ အထတွဲင် 
ဘာရှိမှန်း မသိ။ ရန်ကုန်ထောင်တံတိုင်းကဲ့သို့ အုတ်တံတိုင်းကြီးတွေကို တွေ့ရ၍ လန့်သွားသည်။ 
 
 ကားသည် တံတိုင်းကြီး၏ အပေါက်ရှေ့တွင် ထိုးရပ်လိုက်သည်။ အပေါက်ဝတံခါးမှာ 
အလုံပိတ်ထားသည်။ ဘေးရှိ အဆောင် အပေါက်တစ်ပေါက်မှ လမ်းဘက်သို့ ပြူးကြည့်နေသော 
ပန်ချာပီကုလားပုလိပ်ကို တွေ့ရသည်။ အဖေက ကားထမှဲ ဆင်းသွားကာ ကုလားပုလိပ်ကို သွား၍ 
မေးမြန်းစုံစမ်းသည်။ ကုလားပုလိပ်က ဆေးရုံဖွင့်ချိန် မဟုတ်၍ မည်သူမျှ ဝင်နိုင်ခွင့်မရှိကြောင်း 
ပြောပြသည်။ လူမမာ ထားချင်၍ ဘယ်လို လုပ်ရမလဟဲု ပုလိပ်ထံတွင် အကြံဉာဏ်တောင်းရသည်။ 

 “ဒီဆေးရုံက ဆရာဝန်ကြီး လက်မှတ် ပါရင် ဝင်ရမယ်၊ အခုတော့ ဖွင့်မပေးနိုင်ဘူး”ဟု 
ပြောလိုက်သည်။ အဖေမှာ စိတ်ပျက်လက်ပျက်နှင့် ကားဆီသို့ ပြန်လျှောက်လာသည်။ “ခက်တာပဲ၊ 
ညနေမှ ဝင်ရရင် ပြန်ဖို့ မမီဘူး”ဟု ပြောကာ ကားအမိုးကို ကိုင်လျက် အကြံရကျပ်နေသည်။ 
 
 “ဆရာဝန်ကြီးဆီ သွားတွေ့ရအောင် အဖေရယ်၊ ဆရာဝန်ကြီး ဘယ်နေသလဲလို့ 
မေးကြည့်ပါ”ဟု ပြောလိုက်၍ အဖေက အပေါက်ဝသို့ ပြန်လှည့်သွားသည်။ နေမှာ 
ချစ်ချစ်တောက်အောင် ပူပြင်းနေလေရာ နေပူကြီးထတွဲင် အကြာကြီး ရပ်ကာ အတွင်းက 
ကုလားနှင့် စကားပြောနေရပြန်သည်။ 
 
 “ဒီဆေးရုံက လာချင်တိုင်း လာလို့ မရဘူးနဲ့ တူတယ်၊ ကျပ်တယ် ထင်တယ်” 
 
 ဒရိုင်ဘာက အဖေတို့ကို လှမ်းကြည့်ရင်း ပြောလေသည်။ အမေလည်း ဒရိုင်ဘာကို 
စိမ်းစိမ်းစားစား ကြည့်လိက်ုသည်။ ခေါင်းမှာ ဆတ်ခနဲ လှုပ်သွားပြီး မျက်မှောင်ကြီး 
ပြန်ကုတ်ထားသည်။ အမေသည် “ကျပ်တယ်… ကျပ်”ဟူသော စကားလုံးမျိုးကို မနှစ်သက်။ ကျပ် 
ဆိုလိုက်သော စကားလုံးကို အဓိပ္ပါယ်ကောက်ချင်သလို ကြံဖန်ကောက်ယူကာ 
အတွေးနက်နေသည်။ 
 
 ကုလားပုလိပ်ထံမှ ရခဲ့သော လိပ်စာအတိုင်း ဆရာဝန်ကြီး အိမ်သို့ 
မောင်းလာကြသည်လည်း အမေက ဂရုမထား။ သပ်ရပ်ခမ်းနားသော တိုက်ဆင်ဝင်ကြီးအောက်၌ 
ကားရပ်ပြီး ဆင်းပါဆိုလို့သာ အမေ့မှာ ဆင်းလိုက်ရသည်။ ဧည့်ခန်းနှင့် ထမင်းစားခန်း 
နှစ်ဆောင်ကြားရှိ အဝင်အဝ အဆောင်၌ ရပ်နေလိုက်ကြလျှင်၊ အမေလည်း ရပ်နေသည်။ အတွင်းမှ 
ကရင်မကလေး ထွက်လာပြီး အဖေနှင့် စကားပြောကြသည်ကိုလည်း အမေ့မှာ သိသလို 
ကြားသလို မြင်သလို အမူအရာ မရှိ။ အမေ့၏ မျက်စိကို မဆွဲနိုင်ကြ။ အမေ၏ အာရုံကို 
မတိုးနိုင်ကြ။ ထိုအတွင်း လှေကားမှ မျက်နှာဖြူဗိုလ်ကြီး ဆင်းလာကာ အနားရောက်သည်အထိ၊ 
အံ့အားသင့်စွာဖြင့် လျှောက်လာပြီး အဖေနှင့်စကားပြောကြပြီးနောက် ဧည့်ခန်းထဲသို့ 
ခေါ်သွားသည်အထိ၊ အမေသည် ဘယ်ဒင်းမှ ကြည့်ခြင်း၊ ကြားခြင်း အာရုံ အရှင်း မပြုလေဘဲ 
ခေါင်းထဲတွင် ‘ကျပ်’ ဆိုသည့် စကားတစ်လုံး နှောင့်ယှက်နေခြင်းကို တိုက်ခိုက်ဖယ်ရှား 
နေပေတော့သည်။ 
 
 ဆရာဝန်ကြီးမှာ အသက် ၅၀ ခန့် ရှိပေမည်။ အသားက နီသလို ဆံပင်များကလည်း 
နီနေသည်။ ပြာနေသော မျက်လုံးများနှင့် စူးရှစွာ အမေ့ကို စိုက်ကြည့်နေသည်။ ရှပ်ဖြူလက်တို၊ 
ဘောင်းဘီအရှည်အဖြူ ဝတ်ထားကာ ကုလားထိုင်နောက်ကို မှီလျက် လက်ပိုက် ခြေချိတ်ပြီး 
ထိုင်နေသည်။ အမူအရာမှာ အသက်ကြီးသော်လည်း ကျန်းမာနုပျို  ဖျတ်လတ်နေသည်။ အဖေ 
ပြောပြနေသည်ကို နားထောင်ရင်း တစ်ချက် တစ်ချက် ခေါင်းကို ညိတ်သည်။ 
 
 “နိုင်ငံရေးလည်း အင်မတန် ဝါသနာပါတယ်၊ ဒိုင်ယာခီ၊ ဟုမ္မရူးခေတ်၊ ဂျီစီဘီအေ 
ခေတ်ကစပြီး နောက်ဆုံး တွဲရေး ခွဲရေးအထိ သူ သဘောကျတဲ့ ဘက်က စိတ်အားထက်သန် 
ဆောင်ရွက်တယ်… ဒီလို  ဖြစ်တာကတော့ တောမှာ တွဲရေးဘက်က လူက ခွဲရေးဘက်က လူကို 

လှံနဲ့ လိုက်ထိုးတယ်လို့ သတင်းကြားကြားချင်း ဒီသတင်း ကြားတဲ့အချိန်ကစပြီး မငြိမ်မသက် 
ဖြစ်လာတယ်၊ ကြောက်တတ်လန့်တတ် ဖြစ်လာတယ်၊ သွေးလန့်ပြီး စိတ်ထိခိုက်သွားပါတယ်၊ လှံနဲ့ 
လိုက်အထိုးခံရတဲ့ သူက သူ့အစ်ကိုပါပဲ” 
 
 ဆရာဝန်ကြီးအား အမေ၏ အတိတ်ရာဇဝင်ကို အဖေက ဇာတ်ကြောင်း ပြန်ပြောနေသည်။ 
ဆရာဝန်ကြီးမှာ အဖေ ပြောနေသည်ကို နားစိုက်ထောင်နေရင်း တစ်ချက် တစ်ချက်တွင် 
လိုအပ်သည့် မေးခွန်း ရှိလျှင် ဖြတ်မေးလိုက်ပြီး စိတ်ဝင်စားစွာ ငြိမ်စိုက်နားထောင်သည်။ 
 
 “သတိလည်း မလစ်ပါဘူး၊ အကုန် သိပါတယ်၊ အမှားမှား  အယွင်းယွင်း ဘာမှ မရှိပါဘူး၊ 
အိပ်ရာထဲမှာ အမြဲပဲ အိပ်နေပါတယ်၊ သူ့စိတ်ထမှဲာ အထင်မှား အမြင်မှာလား ဖြစ်နေတယ်၊ တွေးပြီး 
ကြောက်လန့်စိုးရိမ် ပူပန်နေတယ်၊ ပိုက်ဆံတွေရော၊ လက်ဝတ်လက်စားတွေရော၊ ဘယ်ပစ္စည်းမဆို 
ပေးချင်တဲ့သူကို ပေးပစ်ပါတယ်၊ စကားလည်း သိပ်မပြောတော့ဘူး၊ အစာလည်း 
ကောင်းကောင်းမစားပါဘူး၊ အိပ်ပျော်တယ်ရယ်လည်း မရှိပါဘူး၊ အခုလည်း ငွေတစ်သောင်း 
ပေးရမယ် တောင်းလို့ ဒီဆေးရုံကို လိုကရင် တစ်သောင်းပေးမယ်ဆိုပြီး ခေါ်ခဲ့ရပါတယ်၊ 
ကျွန်တော်တို့နယ်က လာရတာပါ၊ အခု သင်္ဘောဆိပ်က တစ်ခါတည်း တန်းလာတာပါ၊ ဒီနေ့ည 
သင်္ဘောနဲ့ ပြန်ရပါမယ်၊ ဒီဆေးရုံအကြောင်း စုံစမ်းနေဖို့လည်း အချိန်မရပါဘူး၊ ချက်ချင်းပဲ 
လိုက်လာခဲ့ရတယ်၊ လူမမာကို သနားပြီးတော့ ဒီနေ့ပဲ ခင်ဗျား စစ်ဆေးပြီး လက်ခံနိုင်ရင် 
လက်ခံစေလိုပါတယ်” 
 
 ဆရာဝန်ကြီးမှာ စဉ်းစားကာ တွေနေသည်။ အမေသည် ဆရာဝန်ကို တစ်ချက်မှ 
မကြည့်ဘဲ စိုက်မိစိုက်ရာ ငေးငိုင်နေသည်။ ဆရာဝန်ကြီးက အမေ့ကို စိုက်ကြည့်နေရာမှ 
မတ်တတ်ထရပ်လိုက်သည်။ ခြံဝင်းထဲမှ ဒရိုင်ဘာကိုခေါ်ကာ ကားထုတ်ခိုင်းလိုက်သည်။ 
 
 ‘ဆေးရုံကို သူ လိုက်ခဲ့မယ်၊ သွားကြရအောင်’ဆို၍ ဝမ်းသာအားရ ဆရာဝန်ကြီးအိမ်မှ 
ထွက်လာကြသည်။ ဆေးရုံဝသို့ ရောက်လျှင် ပုလိပ်များက ပျာပျာသလဲ တံခါးကြီး ဖွင့်ပေးကြသည်။ 
ကားများ အထဲဝင်မိလျှင် တံခါးကြီးကို ပြန်ပိတ်လိုက်သည်။  
 
 စိတ္တဇဆေးရုံ၊ အရူးထောင်ဟူ၍ ကြားဖူးခဲ့သည်။ အတွင်းသို့ ယခုမှပင် ဝင်ဖူး၍ ဘယ်ကို 
ကြည့်ရမှန်းပင် မသိအောင်ဖြစ်ကာ မြင်မြင်သရွေ့ အကုန်လုံးကို ကြည့်လိုက်ကြသည်။ 
 
 တံတိုင်းတွင်း၌ များလှစွာသော တိုက်တာ အဆောက်အအုံများ၊ နှစ်ထပ် 
တိုက်တန်းလျားကြီးများ၊ တစ်ထပ်တုက်ိပုပုများကို ဟိုနေရာ ဒီနေရာ တကွဲတပြားစီ တွေ့ရသည်။ 
အုတ်နီရောင် အဆောက်အအုံတွေမှာ ထုထည်ကြီးမားပြီး ဆေးရုံသဏ္ဌာန် ပေါ်သည်။ 
အဆောက်အအုံ တစ်ခုနှင့်တစ်ခု ကူးရန် လုပ်ထားသော မြေလမ်းကလေးများကို 
သွပ်မိုးထားသည်။ စင်္ကြံလမ်းနှစ်ဖက်တွင် ပုဏ္ဍရိတ်ပင်များကို တန်းစီကာ ညီညီညာညာ 
စိက်ုထားသည်။ ကွက်လပ်မြက်ခင်းများတွင် လက်နက် မကိုင်သော ပုလိပ်များ စောင့်ကြပ်လျက် 
မြေဆွ မြေတူးကာ သစ်ပင်ပန်းပင် စိုက်နေကြသော အရူး အကျဉ်းသားများ၊ သူတို့မှာ 
ထောင်ဝတ်ထောင်စား ဝတ်ထားကြသည်။ လယ်ဟိုက်ဂျာစီ အဖြူပေါ်တွင် အပြာစင်းချည်ကြမ်း 

နံငယ်ပိုင်း၊ ခေါင်းတုံးရိတ်လျက် သန်သန်မာမာရှိသည်။ သူတို့အနားက ပန်းပင်တွေမှာ 
ဝေဝေဆာဆာ ပွင့်လျက်၊ အဆောက်အအုံများ နောက်တွင် အုတ်တံတိုင်းကြီး တစ်ခုကို 
ထပ်တွေ့ရသည်။ လူသူရှင်းကာ စိမ်းလန်းသော သစ်ပင်များပေါ်က ကျေးငှက်များ၏ အသံသာ 
ကြားရသည်။ 
 
 ဆရာဝန်ကြီးက အဆောက်အအုံ တစ်ခုထဲသို့ ခေါ်သွားသည်။ တံခါးဝ၌ စောင့်နေသော 
ပုလိပ်က ပျာပျာသလဲ တံခါးဖွင့်ပေးလိုက်သည်။ 
 
 အခန်းထဲရှိ စားပွဲကြီးထိပ်တွင် ဆရာဝန်ကြီးက ထိုင်ကာ စားပွဲရှေ့ ကုလားထိုင်များတွင် 
ထိုင်ခိုင်း၍ ထိုင်ကြရသည်။ အခန်းထတွဲင် မှန်ဗီရိုများ ရှိသည်။ စားပွဲခုံသေးများကို နံရံနှင့် 
ကပ်ထားသည်။ စားပွဲခုံသေးများမှာ ဆေးရောင် မသုတ်၊ ရေနှင့် နေ့စဉ် တိုက်ပွတ်ထား၍ ဖုန်မှုန့် 
မရှိဘဲ ခြောက်ခြောက်မွဲမွဲနှင့် ဖြူနေသည်။ 
 
 ဆရာဝန်ကြီးက စာရွက်ပေါ်တွင် စာရေးကာ ခေါင်းလောင်းနှိပ်ပြီး အပေါက်ဝက ပုလိပ်ကို 
ခေါ်ပေးသည်။ မကြာမီ သက္ကလပ်အင်္ကျီအညို၊ ရေနံရောင် ဘန်ကောက်လုံချည်၊ ခေါင်းပေါင်း 
ပန်းရောင်နှင့် လူပုပုတစ်ယောက် ဝင်လာသည်။ 
 
 ဆရာဝန်ကြီးသည် ကုလားထိုင်မှ ထလိုက်ပြီး မှန်ဗီရိုလေးထကဲ တုတ်တံနှစ်ချောင်း 
ထုတ်ယူလာကာ အမေ့အား ကုလားထိုင်မှ ထစေသည်။ အမေ၏ ဒူး၊ လက်၊ တံတောင်၊ 
လက်ပြင်ရိုး စသည်တို့ကို မနာမကျင် ခေါက်ကြည့်သည်။ တစ်ဖန် နားကြပ်နှင့်လည်း ရင်ညွန့်ကို 
ထောက်ပြီး စမ်းသပ်ကြည့်သည်။ ဆရာဝန်ကြီးက အမေအား သူ မေးလိုသည့် မေးခွန်းများကို 
အခန်းထဲသို့ ဝင်လာသော ဆရာဝန်ကလေးနှင့် တစ်ဆင့် ဘာသာပြန်ခိုင်းပြီး စစ်မေးသည်။ 
 
 “ဆရာဝန်ကြီးက ဘယ်လိုဖြစ်သလလဲို့ မေးပါတယ်၊ အဒေါ် ပြောပြလိုက်ပါ” 
 သာယာညင်းပျောင်း ချော့မော့ပြောသည့် အသံမျိုးနှင့် ဆရာဝန်ကလေးက 
ပြောလေသည်။ အမေသည် အဖေနှင့်သမီးကို ကြည့်ကာ ငိုင်နေ၍ ပြောပြလိုက်ပါဟု 
တိုက်တွန်းကြရသည်။ 
 
 “ကျွန်မ သိပ်တော့ နေမကောင်းဘူး၊ လူသံသူသံလည်း မကြားချင်ဘူး၊ ခုတစ်မျိုး ခုတစ်မျိုး 
စိတ်ထမှဲာ ဖြစ်တယ်၊ တစ်ခါ တစ်ခါ အသံတွေကို နားထောင်လို့ရတယ်၊ တစ်ခါတလေလည်း 
မရဘူး…” 
 
 အမေသည် စကားကို တစ်ဆက်တည်း သွက်သွက်လက်လက် မပြောဘဲ 
ဖြည်းဖြည်းဆေးဆေး ဆိုင်းနားပြောသည်။ ပြောနေရင်းပင် ဆက်ပြောရမှာ ဆွံ့နေသည်။ တစ်ချက် 
တစ်ချက် ခေါင်းတုန်သွားကာ မျက်တောင်များ တဖျတ်ဖျတ် ခတ်လျက် ဆတ်ုဆိုင်းသွားပြီးမှ 
ဆက်ပြောသည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
184 

 ဆရာဝန်ကလေးက ဆရာဝန်ကြီးကို ဘာသာပြန်ပြောသည်။ ဆရာဝန်ကြီးလည်း 
နောက်ထပ်မေးရန် မေးခွန်းကို စဉ်းစားပြီး မေးခိုင်းသည်။ 
 
 “စိတ်ထဲမှာ ဘယ်လို ဖြစ်နေသလလဲို့ မေးနေပါတယ် အဒေါ် ပြောပါဦး” 
 
 အမေက တစ်ကြိမ်က နှစ်ကြိမ် ထပ်ထပ်မေးနေသည်ကို ချက်ချင်းမဖြေဘဲ ပြောလိုက်ပါဟု 
ဝိုင်းပြောတော့မှ ဖြေသည်။ 
 
 “စိတ်ထဲမှာ အမြဲရွတ်နေရတယ်” 
 “ဆရာဝန်ကြီးက ဘာတွေ ရွတ်နေသလဲ။ ဘာဖြစ်လို့ ရွတ်သလဲလို့ မေးနေတယ် 
ပြောလိုက်ပါ အဒေါ်” 
 
 အမေသည် တော်တော်နှင့် အဖြေ မပေးပေ။ အတန်တန် မေးမှပင် ဖြေလေသည်။ 
အမေ၏ ဖြေလိုက်သော အသံမှာ ဆုတ်နစ်သော အသံ၊ ပင်ပန်းမောဟိုက်သော အသံမျိုးဖြစ်သည်။ 
 
 “ကျွန်မ သားတွေ သမီးတွေအားလုံး အားလုံးကောင်းအောင် ချမ်းသာအောင် အမြပဲ 
ရွတ်နေရတယ်၊ ကျပ်တယ်လို့ ကြားလိုက်ရင် မကျပ်ဘူး မကျပ်ဘူးလို့ ရွတ်နေရတယ်”ဟု 
တုန်တုန်ရီရီ ပြန်ပြောလိုက်ရာ ဆရာဝန်ကြီးက ဆက်မမေးရန် လက်ပြလိုက်သည်။ 
 
 အမေ့အား ဆေးရုံတွင် ထားရန် ဆရာဝန်ကြီးက လက်ခံလိုက်သည်။ အမေ၏ ရောဂါမှာ 
ကုသ၍ မြန်မြန်ပျောက်နိုင်စရာ ရှိသည်ဟု ထင်မြင်ချက်ပေးသည်။ 
 
 ဘယ်အခန်းမှာ ထားမည်လဲ မေး၍ ပထမခန်းတွင် ထားမည်ဟု ပြောရသည်။ ဆေးရုံ၏ 
စည်းကမ်းချက်၊ ကုသပုံများကို အနည်းအကျဉ်း ဆရာဝန်ကလေးက ပြောပြရင်းက “ရန်ကုန် 
ပုလိပ်မင်းကြီး လက်မှတ် ပါသလား”ဟု ဖြတ်မေးလိုက်သည်။ အဖေက သင်္ဘောဆိပ်က 
တန်းလာကြောင်းနှင့် ပုလိပ်မင်းကြီးလက်မှတ် ယူလာရမည် မသိကြောင်း၊ နယ်က လက်မှတ်များ 
ပါလာကြောင်း ပြောပြလေသည်။ 
 
 “ခက်တာက အမွေအမှုတွေ ဘာတွေအတွက်နဲ့ ရူးတယ်ဆိုပြီး ဒီအထဲ လာပြီး 
ပိတ်လှောင်မထားနိုင်အောင် ပုလိပ်မင်းကြီးရဲ့ လက်မှတ် ပါရတယ်၊ ဆရာဝန် စစ်ရုံနဲ့ ဥပဒေ 
မပြီးဘူး၊ ပုလိပ်မင်းကြီးက သူ ယုံကြည်တယ်ဆိုတဲ့ ထောက်ခံချက်ရမှ ဆေးရုံက လက်ခံတယ်၊ 
အခုဆိုတော့ လက်မခံနိုင်သေးဘူး” 
 
 အဖေ့မှာ ခရီးတော်တော်ရောက်ကာမှ နောက်ဆုံးတွင် ထစ်နေသည်ကို အကြီးအကျယ် 
စိတ်ပျက်သွားသည်။ အချိန်မှာလည်း ညနေ ၄ နာရီ ထိုးတော့မည်ဖြစ်၍ မကြံတတ်အောင် 
ဖြစ်နေသည်။ 

 အကြောင်းကြောင်း အခြေအနေကို သက်ညှာသည့်သဘောနှင့် ဆရာဝန်ကြီးက 
အကြံဝင်ပေးသည်။ “လူနာကိုတော့ ဒီမှာပဲ  ထားခဲ့ပါ။ သူ နေရမယ့် နေရာကို ဒီဆရာဝန်က 
သွားပို့ထားလိမ့်မယ်၊ ခင်ဗျားက အခု မြို့ထကိုဲ ပြန်သွားပြီး ပုလိပ်မင်းကြီးလက်မှတ် ရအောင် 
သွားယူပါ၊ လက်မှတ်ရအောင် ယြူပီး ပြန်လာပို့ပါ၊ ပုလိပ်မင်းကြီးဆီကို လက်မှတ်ပေးလိုက်ဖို့ 
စာတစ်စောင် ရေးပေးလိုက်မယ်”ဟု ပြောကာ စာတစ်စောင်ရေး၍ ပေးလေသည်။ 
 
 ဆရာဝန်ကြီးလည်း စာကို ပေးပြီးနောက် နှုတ်ဆက်ကာ အခန်းထမှဲ ထွက်သွားသည်။ 
“ကျွန်တော့်သမီးကို ဒီမှာပဲ  ထားခဲ့ပါရစေ၊ ပုလိပ်မင်းကြီးကို ဒီစာ သွားပေးပြီး ဟိုက လက်မှတ် 
ယူခဲ့ပါ့မယ်”ဟု ပြောသောအခါ ဆရာဝန်ကလေးက “ထားခဲ့ပါ၊ လက်မှတ်သာ ယူခဲ့ပါ”ဟု ပြောကာ 
အဖေ့အား အချန်ိမကုန်အောင် အမြန်သွားစေသည်။ 
 
 “သမီးနဲ့ အတူနေနော်”ဟု အဖေသည် အမေ့ကို နှုတ်ဆက်ကာ အခန်းထကဲ 
ကမန်းကတန်း ထွက်သွားလေသည်။ 

□ 
 
 ဆရာဝန် ခေါ်ရာ နောက်သို့  အမေ့လကက်ို တွဲကာ လိုက်သွားရသည်။ နောက်မှ အမေ့ 
ယူနီဖောင်းသေတ္တာကြီးကို ကုလားတစ်ယောက်က ထမ်းယူလာသည်။ အဆောက်အအုံများကို 
ဖြတ်ကာ လူသွားလမ်းမှ ကွေ့ချိုးသွားရာ အုတ်တံတိုင်းကြီး ကာထားသော နေရာ 
ရှေ့သို့ရောက်သွားသည်။ အုတ်တံတိုင်းမှာ ထောင်နှင့် ဘာမှ မခြားနား။ ထောင်တံခါးအတိုင်း 
တံခါးရွက်ကြီးတွင် လူတစ်ယောက် ကုန်းဝင်နိုင်အောင် တံခါးပေါက် အသေးကလေး ရှိသည်။ 
ဆရာဝန်က တံခါးတွင် တပ်ထားသော သံကွင်းနှင့် သစ်သားကို ခေါက်လိုက်သည်။ 
တံခါးရွက်တစ်ဖက်မှ တံခါးပေါက်ကလေးကို အထကဲ ဖွင့်ပေးသည်။ ဆရာဝန်က နောက်ဆုံးမှ 
ကုန်းဝင်ပြီး အမေ့သေတ္တာကို ဧည့်ခန်းထဲ ခဏထားဦးဟု ကုလားကို လှည့်ပြောလိုက်သည်။ 
 
 တစ်တိုင်းပြည်မှ တစ်တိုင်းပြည်ကို ရောက်သကဲ့သို့ စိတ်ထတွဲင် တစ်မျိုးတစ်မည်ကြီး 
ဖြစ်သွားသည်။ သည်အထဲတွင်လည်း အဆောက်အအုံတွေ ရှိပြန်သည်။ အဆောက်အအုံတွေမှာ 
ဆေးရုံတန်းလျားပုံစံ၊ အိမ်ပုံစံများအပြင်၊ သံဆန်ခါကြီးတွေနှင့် ပိတ်ကာထားသည့် 
တိုက်ရုံကြီးတွေလည်း ရှိသည်။ ဆရာဝန်က “ဒါက မိန်းမတွေ ထားတာ၊ အပြင်ဘက်က 
ယောက်ျားတွေ ထားတာ”ဟု ပြောပြသည်။ 
 
 စိမ်းလန်းသော မြက်ခင်း၊ သစ်ပင်ပန်းပင်များကို အပြင်ဘက်က အတိုင်းပင် 
သာသာယာယာ ပြုလုပ်ထားသည်။ ပိတ်အင်္ကျီဖြူ၊ ချည်ကြမ်းလုံချည်ကို ဆင်တူဝတ်ကာ 
သွားလာနေကြသော ကြီးကြီးငယ်ငယ် မိန်းမများကို တွေ့ရသည်။ 
 
 သူတို့ဟာ လင်တွေ သတ်၊ လူတွေ သတ်ပြီး သွေးပျက် စိတ်နောက်သွားလို့ ဒီမှာကုဖို့ပို့ပြီး 
ပျောက်တော့ ဒီမှာပဲ ပြန်ပြီး ထောင်ချထားတဲ့ နှစ်ကြီးသမားတွေ ဖြစ်ကြောင်း ဆရာဝန်က ပြောပြ၍ 
သိရသည်။ အကျဉ်းသမားမတွေ၏ မျက်နှာများက ကြမ်းတမ်းခက်တရော်ကာ မထီမဲ့မြင် 
အမူအရာများ တွေ့ရသည်။ သူတို့ကား အပြင်လောကကြီးနှင့် အုတ်တံတိုင်းကြီး နှစ်တန် 

ခြားနေရသည်။ ထောင် အလုပ်ကြမ်းကို လုပ်ကာ ဒီအထတွဲင်  ပိုက်ဆံပေး၍ လာရောက် 
ကုသနေသည့် အရူးများ၏ ဝတ်ကြီး ဝတ်ငယ်ကိုလည်း ပြုနေရသည်။ ရူးသွပ်သောဝေဒနာ 
ပျောက်ကင်းသည် ဆိုရသော်လည်း အပြင်သို့ မထွက်နိုင်ဘဲ၊ နေ့ရှိသရွေ့ အရူးတွေနှင့် 
ဆက်ဆံကာ နေကြရလေသဖြင့် သူတို့၏ စိတ်နေသဘောကို မှန်းဆကြည့်ကာ 
သနားကြင်နာမိသည်။ သူတို့မှာ ပျောက်ကင်းသည်ဆိုရသော်လည်း သူတို့ ကြည့်ပုံ သွားပုံလာပုံမှာ 
လူကောင်းနှင့် မတူ၍ နောက်တောက်တောက်တော့ ဖြစ်နေဦးမှာပဟဲု တွေးမသိည်။ 
 
 တိုက်ပုပုသေးသေးလေး ရှေ့သို့ရောက်သောအခါ မိန်းမရွယ်ရွယ်တစ်ယောက် ပြေးလာပြီး၊ 
တံခါးဖွင့်ပေးသည်။ ဆံပင်ကို နောက်တွဲထုံးကာ ထဘီကို တိုတိုဝတ်ထားသည်။ မျက်စိစွေစွေနှင့် 
အသားအရေမှာ ညိုမည်းသည်။ အသက် ၂၀ ခန့် ငယ်ငယ်ပင် ရှိသေးသည်။ စကားပြောလျှင် 
ပေါ့ပြက်ပြက် ပြောကာ ဣနြေ္ဒတစ်စက်မှ မရှိပေ။ ဆရာဝန်ကို ကြည့်ပြီး ပြုံးစိစိ ပြီတီတီနှင့် 
ရယ်ဖြဲဖြဲဖြစ်နေ၍ ဆရာဝန်က မျက်နှာကြီး တည်တည်ထားလျက်၊ ရှေ့က ဝင်သွားသည်။ 
 
 တိုက်ကလေးမှာ သိပ်မကြီးလှ။ အိပ်ခန်း၊ ဧည့်ခန်း၊ ရေချိုးခန်း ဒါပဲ ရှိသည်။ ဧည့်ခန်းတွင် 
ကြိမ်ကုလားထိုင်နှင့် စားပွဲရှိသည်။ အိပ်ခန်းတွင် ခုတင်၊ ခုံတစ်ခုံနှင့် ဗီရိုတစ်လုံး ရှိသည်။ 
 
 ဆရာဝန်က “စိန်ခင် ဆရာမကို သွားပြောလိုက်”ဟု အမိန့်ပေးသည်ကို စိန်ခင်က 
ဆရာဝန်အား မျက်စောင်းထိုးလျက် မဲ့ရွဲ့ပြကာ ပြေးထွက်သွားသည်။ 
 
 “ဒီမှာနေရမယ်၊ တော်တော်ကြာတော့ ဆရာမတွေ လာပြီး အိပ်ရာ ခေါင်းအုံး 
အကုန်စီစဉ်ပေးလိမ့်မယ်၊ အဒေါ်အတွက် အစစအရာရာ ဘာမဆို စိန်ခင်က လုပ်ပေးလိမ့်မယ်၊ 
ကျွန်တော်တို့ ဒီအထဲမှာ ကြာကြာနေလို့ မရဘူး၊ သွားမယ်”ဟု ပြောကာ ဆရာဝန်မှာ 
နေရာချထားပြီး ထွက်သွားတော့သည်။ 
 
 တိုက်အိမ်ကလေးတွင် လူသစ် ရောက်၍ အကျဉ်းသမများ ဖြတ်လျှောက်လာရင်း 
အပေါက်ဝက ပြူပြူကြည့်ကြသည်။ အမေသည် နွမ်းနယ်ကာ ကုလားထိုင်တွင် ပန်းလျစွာ 
ထိုင်လျက် ညှိုးညှိုးမှိုင်မှိုင် ဖြစ်နေသည်။ 
 
 “အမေ ကောင်းတယ်နော်… တိတ်ဆိတ်တယ်၊ ကြိုက်ကဲ့လား အမေ” 
 
 အမေက ခေါင်းညိတ်ကာ “ဒီမှာ အမေတို့ ကြာကြာမနေဘူးနော်၊ လေး ငါး ဆယ်ရက်ပဲ 
နေပြီး ပြန်ကြမယ်နော်” 
 
 အမေ့ကို ရုတ်တရက် ပြန်မပြောနိုင်အောင် တစ်ဆို့နေသည်။ 
 
 “မြန်မြန် ပြန်တာပေါ့၊ အကြာကြီး ဘယ်နေမလဲ”ဟု နှစ်သိမ့်ရသော်လည်း ရင်ထဲ၌ကား 
မချမ်းသာ။ 

 မျက်နှာဖြူ ဆရာမလေးတစ်ယောက်နှင့် စိန်ခင်တို့ ရောက်လာပြီး အခန်းကို 
ပြင်ဆင်ကြသည်။ အိပ်ရာများ ခင်းကျင်းပြီး အမေ့အား ကုတင်ပေါ်တွင် ထိုင်စေသည်။ 
ဆရာမလေးက အမေ့ခေါင်းကို ရှင်းဖြီးကာ ကျစ်ဆံမြီးကျစ်ပေးလေသည်။ စားချိန် အိပ်ချိန် 
စသည့်အကြောင်းများ လျှောက်မေးကြည့်သည်ကို ဆရာမလေးက ခေါင်းဖြီးယင်းက 
ပြန်ပြောပြသည်။ အမေသည် မကြည်မသာနှင့် အိပ်ရာပေါ်တွင် လှဲချလိုက်ကာ 
မျက်စိမှိတ်ထားသည်။ 
 
 အလုပ်ကိစ္စများ ပြီးလျှင် ဆရာမလေး ထွက်သွား၍ စိန်ခင်သာ ကျန်ရစ်ခဲ့သည်။ 
အပြင်ဘက် ဧည့်ခန်းသို့ စိန်ခင်နှင့်အတူ ထွက်ခဲ့ကြသည်။ 
 
 “အမေ့ကို ဂရုစိုက်ပါနော်၊ ကျေးဇူးမမေ့ပါဘူး” 
 “စိတ်ချပါ… ကြည့်ပါမယ်ရှင်၊ အဝတ်သေတ္တာကော…” 
 “အပြင်မှာ ထားခဲ့ရသေးတယ်…၊ ရှင်က အကျဉ်းသမားလား” 
 
 “ဟုတ်တယ်၊ ကျွန်မ လင်ကို ဓားနဲ့ ထခုတ်လို့ စိတ်နောက်တာနဲ့ ဖမ်းလာပြီး၊ ဒီအထဲ 
ထည့်ထားတာ၊ ၁၀ နှစ် နေရမယ် ရွာပြန်ဖို့ အပုံကြီး လိုသေးတယ်” 
 
 စိန်ခင်သည် ကိုယ်ကို ယိမ်းထိုးကာ မျက်ခုံးမျက်စ ချီပြီး အသံစာစာနှင့် ပြောသည်။ 
 
 “ယောက်ျားကကော” 
 “ခုတ်လိုက်တော့ သေတာပေါ့” 
 
 စိန်ခင်အား ဆက်မမေးချင်တော့ဘဲ “ဟိုဘက်ကတိုက် ဘာလဲ”ဟု လွှဲပြောလိုက်ရသည်။ 
 
 “အဲဒါ  ဒုတိယခန်း၊ အရူးတွေထားတာ၊ သွားကြည့်ပါလား၊ ကျွန်မ ဒီမှာ စောင့်နေမယ်” 
 
 စိန်ခင်၏ တိုက်တွန်းညွှန်ပြချက်အရ တစ်ဖက်က အဆောက်အအုံ ရှိရာသို့ 
လျှောက်လာခဲ့သည်။ အခန်းမှာ သူ့အခန်းနှင့် သူ ခြားထားပြီး စိတ်နောက်သူများကို ထည့်ကာ 
တံခါးကို သော့နှင့် အပြင်ဘက်က ခတ်ထားသည်။ အခန်းထတွဲင် သံခုတင်တစ်လုံး၊ ဗီရိုတစ်လုံး၊ 
ကုလားထိုင်တစ်လုံးသာ ရှိသည်။ အရူးမတွေမှာ ခုတင်ပေါ်တွင် ထိုင်ကာ လှကဲာ ငိုလိုငို၊ ရယ်လို 
ရယ်၊ အဝတ်အစား ကပ်သူ ကပ်၊ မကပ်သူ မကပ်နှင့် ဖြစ်ချင်တိုင်း ဖြစ်နေကြသည်။ 
 
 လူလျှောက်လာသံ ကြား၍ လူနာမိန်းကလေးတစ်ဦး တံခါးဝသို့ ထပြေးလာသည်။ 
သံတိုင်ကို လက်နှင့်ဆုပ်ကိုင်ပြီး မျက်နှာနှင့်အပ်ကာ “ပြန်ခေါ်ပါ၊ လိုက်ပါရစေ၊ ပြန်ခေါ်ပါ”နှင့် 
ဟစ်အော်ကာ ရှိုက်ကြီးတငင် ငိုလေသည်။ အခန်း တစ်ခန်းတွင် မိန်းမရွယ်ရွယ်တစ်ယောက် 
အဝတ်မကပ်ဘဲ နတ်ဝင်သည်လို နတ်ဒိုးနှင့် က,နေသည်။ အဆောက်အအုံ တစ်ခုလုံး ငိုသံ၊ 
ရယ်သံ၊ ရှိုက်သံ၊ ဆဲသံ၊ ဆိုသံတို့ဖြင့် ဆူညံနေပေသည်။ တရုတ်မ၊ ဘိုမ၊ ဗမာမ လူမျိုးစုံ ရှိ၍ 
လူမျိုးစုံ စကားသံနှင့် မသာမယာ ကြွက်ကြွက်ညံနေသည်။ 

 ထိုအဆောက်အအုံမှ ထွက်ခွာကာ၊ လူသွားလမ်းအတိုင်း အခြားအဆောက်အအုံသို့ 
ရောက်သွားပြန်သည်။ အခန်းထ၌ဲ ကြမ်းကြမ်းတမ်းတမ်း မဟုတ်သော ငြိမ်သက်သော 
စိတ်မကောင်းသူများကို သွားတွေ့ရသည်။ အခန်းကြီးက ကျယ်ဝန်းသည်။ စန္ဒရားလည်း ရှိသည်။ 
ကုလားထိုင်၊ စားပွဲ၊ ပန်းအိုး စာအုပ် စသည့် အသုံးအဆောင်များ ထားကာ ကျကျနန 
ပြင်ဆင်ထားသည်။ အချို့က စန္ဒရားတီးနေသည်။ အချို့က စာဖတ်နေသည်။ အချို့ က ကမ္မဋ္ဌာန်း 
ထိုင်သလို ထိုင်နေသည်။ စိတ်ဝင်စားရာ ကိုယ် လုပ်ချင်တာ အေးအေးဆေးဆေး လုပ်နေကြသည်။ 
သူတို့မှာ ယဉ်ယဉ်ကလေး နောက်နေသူများ ဖြစ်၍ လွတ်လပ်စွာ နေထိုင်ခွင့်ရဟန် ရှိသည်။ 
ပိုက်ဆံခန်းများတွင် အကြမ်းနှင့် အနုကို ခွဲခြားထားသော်လည်း သံဆန်ခါ လှောင်ထားသည့် 
ကုသိုလ်ဖြစ် အလကားနေရသော အဆောက်အအုံများတွင်ကား အကြမ်းအနု 
သောကောရောကော စုထည့်ထားသည်။ 
 
 ဆရာမများ ဆရာဝန်များသာ အထဝဲင်နိုင်သည်။ ဤတံတိုင်းထဲသို့ အပြင်က လူများကို 
ဝင်ခွင့်မပေး။ ကိုယ့်လူမမာ တွေ့ချင်လျှင် တံတိုင်းအပြင်က အဆောက်အအုံ ဧည့်ခန်းဆောင်တွင် 
ထိုင်စောင့်နေရသည်။ ဆရာမများက လူမမာကို အပြင်သို့ ထုတ်လာကြသည်။ (ဆေးရုံ 
ဆရာဝန်ကြီး ကျေးဇူးကြောင့် ကြည့်ဖူး မြင်ဖူး ရောက်ဖူး ပေါက်ဖူးရသည်။) လွတ်လပ်စွာ အထဲ၌ 
လျှောက်ကြည့်နေရင်း စိတ်ထဲ၌ မချမ်းသာလှတာနှင့် အမေ့ နေရာသို့ ပြန်လာခဲ့သည်။ 
 
 အမေသည် မထဘဲ အိပ်နေသည်။ “အမေ ဆာသလား”ဟု အသံပြုလိုက်မှ ထထိုင်သည်။ 
အမေသည် အပြင်ခန်းသို့ ထွက်ထိုင်သည်။ စိန်ခင်က အမေ့အား စကားစမြည် 
ပြောကြည့်သော်လည်း စိန်ခင်ကို မကြိုက်ဘဲ မျက်နှာချင်းပင် ပြန်မဆိုင်ပေ။ အမေသည် 
အပေါက်ဝနှင့် တည့်နေသော ထောင်တံခါးကြီးကို မျက်နှာပြုကာ ငေးကြည့်နေသည်။ 
 
 ဆရာမလေး ပေါက်လာကာ အမေ့အား နွားနို့တစ်ခွက် လာတိုက်သည်။ ထိုအချိန်၌ 
တဒေါင်ဒေါင် ခေါက်လိုက်သော သံချောင်းသံကို ကြားရသည်။ အချိန်မှာ ငါးနာရီ ထိုးလေပြီ။ 
 
 “ရှင် သွားတော့ အချိန်စေ့ပြီ၊ ဒီအထမှဲာ အပြင်လူ မနေရဘူး” 
 
 ဆရာမလေးက အချိန်စေ့၍ အပြင်ထွက်ရန် သတိပေးလိုက်သည်။ 
 
 “အဖေလည်း မလာသေးလို့ ခဏနေပါရစေဦး” 
 “နေလို့မရဘူး၊ သံချောင်းခေါက်နေပြီ အပြင်ကို ထွက်ပါတော့” 
 
 အမေ့ကို ထားခဲ့ကာ အပြင်ထွက်ရတော့မည် ဖြစ်၍ မချိတင်ကဲ ဖြစ်မိသည်။ အမေ့အား 
ဘယ်လို နှုတ်ဆက်ရမှန်း မသိပေ။ “သွားတော့မယ်”ဟု နှုတ်ဆက်၍ကား မဖြစ်။ သို့ဖြင့် 
“အမေ့သေတ္တာ ယူဖို့ အပြင်ခဏ သွားဦးမနော်”ဟု လေသံ ပျော့ပျော့ကလေးနှင့် 
ပြောလိုက်ရသည်။ ဘာမှန်းမသိသော အမေက ခေါင်းညိတ်ကာ ခွင့်ပြုလေသည်။ အမေ့ကို 

မဆိုထားနှင့် လူကောင်းပင် ဤတိုင်းပြည်၌ နေချင်စရာ မကောင်း၍ အမေ့အား ထားပစ်ခဲ့ရမည်ကို 
ငိုချင်သလိုလို ဖြစ်လာတော့သည်။ 
 
 ဆရာမလေးက တနှင်ထဲ နှင်နေသည်။ အမေ့အား အားရပါးရ စိုက်ကြည့်ပြီးနောက် 
တိုက်ကလေးထဲမှ လေးကန်စွာ ထွက်လာခဲ့သည်။ ထောင်တံခါးဝသို့ ရောက်သည့်အခါ 
“သမီးရေ…”ဟု ဟစ်ခေါ်လိုက်သော အမေ၏ အသံကို ကြားရ၍ နောက်ပြန် 
လှည့်ကြည့်လိုက်သည်။ 
 
 “အမေ့ကို ဒီမှာ ထားခဲ့တာဆို၊ အမေပါ လိုက်ပါရစေ သမီးရဲ့… မထားခဲ့ပါနဲ့” 
 
 အမေသည် ငယ်သံပါအောင် လှိုက်လှိုက်လှလှဲ ဟစ်အော်ကာ အပေါက်ဝမှ 
ပြေးထွက်လိုက်ရန် ကြိုးစားနေသည်။ စိန်ခင်နှင့် ဆရာမလေးက အမေ့အား မထွက်နိုင်အောင် 
ဖမ်းချုပ်ထားကြသည်။ 
 
 “သမီးရေ… အမေ့ကို ထောင်ချထားခဲ့တာလား၊ လုပ်ရက်လေခြင်းနော်” 
 
 အမေ၏ အသံမှာ အသည်းနှလုံးက ပွင့်ထွက်လာသော အသံ ဖြစ်သည်။ ဘယ်နည်းနှင့်မျှ
ရပ်ကြည့်နေ၍ မဖြစ်နိုင်တော့ဘဲ အမေ့ထံသို့ လှည့်ပြေးမည် အလုပ် တံခါးစောင့် ကုလားမကြီးက 
လှမ်းဆွဲထားကာ တံခါးမှ ထွက်သွားရန် အတင်းတွန်းထုတ်သည်။ တံခါးကြီးကို ဟကာ သူ့အားနှင့် 
တအား တွန်းထုတ်လိုက်ပြီးနောက် တံခါးကို ဂျို င်းခနဲ ပိတ်ကာ သော့ခတ်လိုက်သည်။ 
 
 အမေ၏ တစာစာ ဟစ်ခေါ် ငိုကြွေးနေသည့်အသံမှာ တံခါးအပြင်ဘက်သို့ 
ပေါက်ထွက်လာသည်။ တံခါးကြီးကို ကျောနှင့်ကပ်မှီကာ မျက်ရည်ဖြိုင်ဖြိုင်ကျလျက် အမေ့အသံကို 
နားစိုက်ထားသည်။ တံခါးမှ ခွာသွားဖို့ရန် အားဆို၍ မရှိတော့ဘဲ တံခါးကြီးကို နောက်ပြန်မှီပြီး 
ရပ်နေရသည်။ 
 
 အမေနှင့် သမီးအား တံတိုင်းကြီး ခြားထားလိုက်ပေပြီ။ 
 
 “ထောင်ချထားခဲ့တာလား”ဟူသော အမေ၏ အသံမှာ နားထကဲ မထွက်ဘဲ ရှိတော့သည်။ 
 
 အပေါက်ကလေးမှ မျက်နှာဖြူဆရာဝန်မတစ်ယောက် ကုန်းထွက်လာလေရာ တံခါးကို 
မှီကာရပ်လျက် ငိုယိုနေသည်ကို တွေ့သည်နှင့် ချော့မော့အားပေးလျက် ဆွဲဖက်ခေါ်လာသည်။ 
လမ်းကွေ့သို့ရောက်လျှင် သူက တစ်ဖက်သို့ သွားစရာ ရှိခြင်းကြောင့် နှုတ်ဆက်ပြီး 
လမ်းခွဲထွက်သွားသည်။ 
 
 လာလမ်းအတိုင်း ဖြည်းလေးစွာ လျှောက်လာခဲ့ရာ အဆောက်အအုံကြီး ထောင့်၌ 
စောစောက ဆရာဝန်နှင့် သွားဆုံသည်။ 

 “ကျွန်မ အဖေ လာပြီလား ဆရာ…” 
 “မလာသေးဘူး၊ ၅ နာရီထိုးလို့ ဆေးရုံတောင် ပိတ်လိုက်ပြီ” 
 “အဖေ ပြန်လာတော့ အပေါက်က ဖွင့်မပေးရင် အခက်ပဲ ဆရာရယ်” 
  
 “ကိစ္စမရှိဘူးလေ၊ အပေါက်ကို တယ်လီဖုန်းနဲ့ လှမ်းဆက်ထားမယ်၊ လာ… လာ… 
ကျွန်တော်နဲ့ လိုက်ခဲ့” 
 
 အဆောက်အအုံကြီး၏ အုတ်လှေကားကို နင်းတက်ပြီး အခန်းကြီးထဲသို့ ခေါ်သွားသည်။ 
လူတစ်ရပ်မက မြင့်သော မှန်တံခါးကြီးများ ဖောက်ထားသည်။ တံခါးပေါင်နှင့် အောက်က 
သစ်သားကို ဆေးအနက် သုတ်ထားသည်။ တံခါးတစ်ဝက် ထည့်ထားသော မှန်များမှာ 
အစွန်းအစက် မရှိဘဲ ကြည်လင်နေသည်။ အခန်းထတွဲင် လူ နှစ်ဆယ်ယောက် ဝိုင်းနိုင်ထိုင်သော 
စားပွဲခုံကြီးတွင် ကုလားထိုင်များ ဝိုင်းချထားသည်။ အမေ၏ သေတ္တာကို အခန်းထောင့်၌ 
ချထားသည်။ 
 
 အဲဒီမှာ ထိုင်စောင့်နေပါ ဆို၍ ကုလားထိုင်တစ်လုံးတွင် ဝင်ထိုင်လိုက်သည်။ အခန်းထတွဲင် 
ဆရာဝန်မှတစ်ပါး မည်သူမျှ မရှိ။ ခေါင်းပေါ် လည်နေသော ပန်ကာ၏ အသံမှတစ်ပါး ဘာသံမျှ
မကြားရ။ ဆရာဝန်က ဖိုင်တွဲများ လှန်ကာ ရေးမှတ်နေသည်။ မျက်ရည်စက်လက်နှင့် 
အမေ့အတွက် ရင်ထုမနာ ဖြစ်နေကာ တိတ်ဆိတ်စွာ ထိုင်နေရင်း စိတ်များမှာ အမေ့ထံသို့ 
တစ်ချိန်လုံး ရောက်နေသည်။ 
 
 “ကျွန်တော်က ၆ နာရီထိုးရင် ကျွန်တော့်အလှည့်ပြီးလို့ ပြန်ရမယ်၊ ဒါပေမဲ့ မပူနဲ့လေ၊ 
ကျွန်တော် နောက်ဝင်မယ့် ဆရာဝန်ကို အပ်ထားခဲ့မယ်၊ ခင်ဗျားအဖေက ကြာလိုက်တာဗျာ” 
 
 အမေ့ထံမှ အဖေ့ထံသို့ စိတ်ရောက်သွားပြန်သည်။ ဝန်စည်စလယ်တွေ ငွေတွေနှင့် 
မြို့ဘက်သို့ ပြန်ထွက်သွားသော အဖေ့အား လှမ်းပူလာသည်။ ၆ နာရီထိုးသွားသည်အထိ 
“လာခလဲိုက်တာ”ဟု တကြောင့်ကြကြ တပူပင်ပင်နှင့် နေမထိ ထိုင်မထိ ဖြစ်နေသည်။ 
မှန်တံခါးအပြင် ဝရန်တာသို့ ထွက်ရပ်ကာ အဝေးက ထောင်တံတိုင်းကြီးကို မျှော်ကြည့်ကာ 
တစ်လှည့်၊ အမေ ရှိနေသော အတွင်းက ထောင်နံရံကြီးကို မျှော်ကြည့်ကာ တစ်လှည့်…။ 
 
 အမှောင်မှာ တဖြည်းဖြည်း ကျရောက်လာသည်။ အခန်းထဲတွင် မီးပွင့်များ 
ထွန်းလင်းထားသည်။ ဆရာဝန်က မပြန်ခင် ညဘက် ဝင်လာသည့် ကုလား ဆရာဝန်နှင့် 
အကျိုးအကြောင်း ပြောပြကာ အပ်ထားခဲ့သည်။ ကုလားဆရာဝန်မှာ အခန်းထကဲ ထွက်သွားလိုက်၊ 
အကြာကြီးနေမှ ပြန်လာလိုက်၊ တစ်ခါ ပြန်ထွက်သွားလိုက်နှင့် အလုပ်ရှိရာ သွားလုပ်ရလေသည်။ 
ဆရာဝန် မရှိလျှင် အခန်းထဲတွင် တစ်ယောက်တည်း ကျန်ရစ်ခဲ့သည်။ မှောင်ကျလာသည်နှင့် 
မယ်တယ်ကုလားတစ်ယောက် ပေါက်လာကာ အခန်းထတွဲင် တံမြက်စည်းလြှဲပီး တံခါးများကို 
လိုက်ပိတ်သည်။ လူဝင်လူထွက်အတွက် တစ်ပေါက်သာ ဖွင့်ထားသည်။ 

 အပြင်ဘက်သို့ လှမ်းကြည့်လိုက်ရာ လူရိပ်လူစ မမြင်ရ။ လူသွားလမ်းများအတွက် 
သွယ်ထွန်းထားသော မီးလုံးလေးများ ရှိ၍သာ၊ သစ်ပင်များကို ဝိုးတဝါး မြင်ရသည်။ ခပ်လှမ်းလှမ်း၌ 
ရှိနေသော အဆောက်အအုံတချို့ ၏ မီးရောင်ကိုမူ မြင်ရသည်။ အချို့အဆောက်အအုံ 
ရုံးခန်းများမှာ မီးရောင်မရှိဘဲ မှောင်ထတွဲင် သဲသမဲမဲကြီး ဖြစ်နေသည်။ အဝေးက 
ထောင်တံတိုင်းကြီးကိုကား တော်တော်ကြီး မှောင်မည်းလာ၍ သဲသကွဲကွဲ မမြင်ရတော့။ 
 
 ဆရာဝန် ထွက်သွားလျှင် အခန်းထတွဲင် မနေချင်ဘဲ ဝရန်တာ ထွက်ကာ ဟိုဟိုဒီဒီ 
မျှော်ကြည့်နေသည်။ ညအချိန် ထောင်ဝင်းကြီး တစ်ခုလုံး တိတ်ဆိတ်နေသည်။ ဘယ်ကြည့်ကြည့် 
ခြောက်သွေ့ပြီး ငြိမ်ဝပ်နေသည်။ လူရိပ်လူစကို တွေ့လိုက်ရလျှင် အားရှိသွားကာ၊ လူရိပ်လူစ 
ကွယ်ပျောက်သွားသောအခါ အားငယ်သွားပြန်သည်။ 
 
 နက်ပြာရောင် အင်္ကျီဝတ်ထားသော မယ်တယ်ကုလားများမှာ တစ်နေရာမှ တစ်နေရာသို့ 
မှောင်ထဲတွင် ကုန်းကုန်းကုန်းကုန်းနှင့် ယိုးယိုးရိပ်ရိပ် ကူးသန်းဖြတ်သွားကြသည်။ လူသဏ္ဌာန်မှန်း 
မသိ မသဲကွဲခင် အသည်းထိတ်ထိတ်သွားသည်။ ဝရန်တာတွင် လေတဟူးဟူး တိုက်နေသည်။ 
အေးမြသောလေကား အသားထဲ စူးသွားအောင် တိုက်ခတ်လျက် ရှိသည်။ ကောင်းကင်ပေါ်၌ 
မှိတ်တုတ်မှိတ်တုတ် ဖြစ်နေသော ကြယ်ကလေးများမှာ ညအခါ မြေကြီးပေါ်တွင် စိန်ကလေး 
တစ်ပွင့် နှစ်ပွင့် တင်နေသကဲ့သို့ ကြည့်နိုင်မျပင် မြင်ရသည်။ မှောင်သည်ထက် မှောင်လာလေရာ 
စိတ်ချောက်ချားလာ၍ အထဲသို့ ပြန်ဝင်ထိုင်ရသည်။ 
 
 တစ်ခါမှ မရောက်ဖူးသော နေရာတွင် အဆောက်အအုံကြီး တစ်ခုလုံး၌ ညအခါ 
တစ်ယောက်တည်း ဖြစ်နေခြင်းကို အလိုလိုပင် လိပ်ပြာငယ်နေသည်။ အချိန်ကြာလေလေ 
စိတ်အိုက်ကာ နေမထိထိုင်မသာ ဖြစ်လေ၏။ နာရီကို ကြည့်လိုက်ရာ ၉ နာရီခွဲတော့ပေမည်။ 
ခေါင်းပေါ်က ပန်ကာသံကို အဖော်ပြုကာ တိတ်တိတ်ဆိတ်ဆိတ် ထိုင်နေရင်း အဖေ့အတွက် 
ပူပန်လာသည်။ “ဘာကြောင့် ခုချိန်ထိအောင် မပေါ်လာပါလိမ့်”ဟု တွေးပူလာ၍ နေရထိုင်ရ 
ကျဉ်းမြောင်းလာကာ လှောင်ပိတ်ထားသလို မွန်းကျပ်လာသည်။ 
 
 “အမယ်လေး… ခင်ဗျာ့၊ ကယ်ကြပါဦး၊ ကျ ကျ ကျ သေပါပြီဗျ” အသံကုန် 
ကုန်းအော်လိုက်သည်။ အသံကြီးမှာ ညဉ့်ယံ၏ တိတ်ဆိတ်ခြင်းကို ဖောက်ခွင်းပစ်လိုက်ကာ 
အနားတစ်ဝိုက် ပျံ့နှံ့ပြီး စူးဝါးသွားတော့သည်။ 
 
 ဘယ်လိုများ ဖြစ်သွားမှန်း မသိတော့။ ကိုယ်ထကဲ သွေးများသည် ခဲသွားသလို 
ခေါင်းနားပန်းတွေမက တစ်ကိုယ်လုံး အဆမတန် ကြီးသွားကာ စိမ့်ချမ်းသွားသည့် တစ်ခါမှ 
မခံစားဖူးသော ဝေဒနာတစ်မျိုးကို ခံစားလိုက်ရသည်။ မျက်လုံးများကို စုံမှိတ်ကာ ဆုပ်မိဆုပ်ရာ 
ကုလားထိုင် လက်ရမ်းကို ဆုပ်ကိုင်ထားလိုက်သည်။ 
 
 “ဘယ်က ကျလာတာလဲဟေ့” 

 ခပ်ဝေးဝေးက အသံတစ်သံ နောက်ထပ် ထွက်လာပြန်သည်။ သည်အသံ ကြားတော့မှ 
အသက်ကို မှန်မှန်ပြန်ရှူသော်လည်း၊ မျက်စိကိုကား မဖွင့်ဝံ့ပေ။ စူးစူးဝါးဝါး ကြောက်စရာ 
အသံကြီးတွေကို “ဘယ့်နှာတွေများပါလိမ့်”ဟု ရင်ထဲ၌ တဆတ်ဆတ် ခုန်နေသည်။ 
 
 “မြင်းမိုရ်တောင်ပေါ်က… ဟေ့… မြင့်မိုရ်တောင်ကြီးပေါ်က ကျသွားတာ၊ အသည်းကို 
ယားသွားတာပဲ” 
 
 အရူးများ တစ်နေရာက တစ်နေရာကို လှမ်းအော်နေကြမှန်း တဖြည်းဖြည်း 
သိလာပေသော်လည်း၊ ရင်ထဲတွင် တလှပ်လှပ် ဖြစ်နေကာ သည်နေရာမှ အုတ်တံတိုင်းကြီး 
အပြင်ဘက်သို့သာ ထွက်ပြေးချင်သည်။ မပြေးနိုင်ပါကလား…ဟု စတ်ိငယ်သည်ထက် 
ငယ်သွားသည်။ 
 
 စောစောက တိတ်ဆိတ်သလောက် တဖြည်းဖြည်း ဆူညံလာသည်။ 
 
 “ဗုဒ္ဓံ သရဏံ ဂစ္ဆာမိ၊ ဓမ္မံ သရဏံ ဂစ္ဆာမိ” စသည်ဖြင့် ဟစ်အော်နေသည့် အသံများလည်း 
ကြားရသည်။ 
 
 “စိန်ခြူးကြာညောင်… ကြာညောင်” ဟု အသံကြောင် အသံပြာနှင့် အော်ဟစ် 
သီဆိုလိုက်လျှင် ခပ်ဝေးဝေး တစ်နေရာက ပါးစပ်ဆိုင်း လိုက်တီးပေးပုံကိုလည်း ကြားရသည်။ 
တစ်နေရာက တစ်နေရာသို့ ညစ်ပတ်စွာ မအေ… နှမ လှမ်းဆဲနေကြသည့် အသံတို့မှာလည်း 
တစ်ခါ တစ်ခါ မိုးမွှန်သွားလေသည်။ 
 
 နားမချမ်းသာစရာ စိတ်မချမ်းသာစရာ ရှိရသည့်အထဲ၊ တစ်ချက် တစ်ချက် 
လေတိုးလိုက်လျှင်၊ သရက်ပင် မရမ်းပင် အကိုင်းအခက်တို့၏ တရှဲရှဲ အဖျားခတ်သွားသံများမှာ 
ကြက်သီးဖြန်းထသွားလေသည်။ 
 
 အပြင်ဘက်မှ ဂေါက်… ဂေါက်… ဂေါက် လျှောက်လာသော ဖိနပ်သံ ကြား၍ 
အားတက်ကာ လှည့်ကြည့်လိုက်ရာ ဆရာဝန်ကိုသာ တွေ့ရသည်။ အဖေ့ကို မတွေ့ရ၍ 
စိတ်ပူသည်ထက် ပူသွားသည်။ 
 
 “ဆရာရယ်၊ ကျွန်မ အဖေ ခုထက်ထိ မလာသေးဘူး၊ ပုလိပ်မင်းကြီးအိမ်ကို 
တယ်လီဖုန်းဆက် မေးပေးစမ်းပါ၊ စိတ်ပူလွန်းလို့ပါ” 
 
 ဆရာဝန်က တယ်လီဖုန်း ကတ်တလောက်ကို လှန်ကြည့်ပြီး တယ်လီဖုန်း 
ကောက်ဆက်သည်။ ပုလိပ်မင်းကြီးအိမ်မှ ဘဏ္ဍာစိုးက ဘယ်သူမှ မလာကြောင်း၊ 
ပုလိပ်မင်းကြီးလည်း မလာသေးကြောင်း ပြန်ပြောတယ်ဆိုကာ၊ တယ်လီဖုန်းကို ချလိုက်သည်။ 
တယ်လီဖုန်းကို စိုက်ကြည့်နေရာမှ မူးလာသည်ဟု ထင်မိသည်။ အဖေ့နောက်သို့ 
ထလိုက်ချင်သည်။ ဘယ်ကို သွား၍ ဘယ်လိုက်ရမှန်းလည်း မသိ။ ကားလည်း မရှိ။ အဖေ 

မလာမချင်း ထောင်အပြင်ဘက်သို့ မထွက်နိုင်။ မျက်စိမျက်နှာ ပျက်လျက် စိုးရိမ်ကြောင့်ကြ 
ဖြစ်နေမှန်း ဆရာဝန်က သိ၍ “ပုလိပ်မင်းကြီးကို လိုက်ရှာနေတာ ထင်ပါရဲ့၊ လာမှာပေါ့”ဟု 
အားပေးနှစ်သိမ့်သည်။ 
 
 “ကျုပ်အလှည့် စေ့သွားတော့မယ်…၊ ဆရာဝန်တစ်ယောက် လာလိမ့်မယ်…၊ စိတ်မပူပါနဲ့၊ 
အကျိုးအကြောင်း ပြောပြီး အပ်ထားခဲ့မယ်” 
 
 အတန်ကြာလျှင် ဖိနပ်သံ ကြားရသည်။ အခန်းထဲသို့ ဆရာဝန်တစ်ယောက် 
ဝင်လာပြန်သည်။ အချိန်မတော် မိန်းမပျို ငယ် ဧည့်သည်ကို ပက်ပင်း တွေ့၍ 
အံ့အားသင့်သွားသဖြင့်၊ ကုလားဆရာဝန်က အကျိုးကြောင်း ပြောပြလေသည်။ အခန်းထဲသို့ 
ဝင်လာသော ဆရာဝန်မှာ ဗမာဖြစ်၍ အားရှိသွားသည်။ ဆရာဝန်မှာ အသက်အရွယ် ငယ်ငယ်ပင် 
ဖြစ်သည်။ ကုတ်အင်္ကျီအနက်၊ ဘောင်းဘီအနက် ဝတ်ထားပြီး နက်တိုင်အနီ တပ်ထားသည်။ 
သူ့တွင် ထူးခြားသော မျက်နှာ ရှိသည်။ နူးညံ့သော သနားကြင်နာခြင်းရှိသော လက္ခဏာများမှာ 
ဖြူစင်လှပသော မျက်နှာပေါ်တွင် ပေါ်နေသည်။ 
 
 တစ်ဦးနှင့် တစ်ဦး အလုပ်ပြောင်းလွှဲ လက်မှတ် ရေးထိုးကြကာ၊ သော့တွဲ 
တစ်တွဲပေးအပ်ပြီး ကုလားဆရာဝန်လည်း နှုတ်ဆက်ကာ ထွက်သွားသည်။ ဆရာဝန်က 
အကျိုးအကြောင်း လျှောက်မေးပြန်သည်။ နေ့လယ်က ဆေးရုံ ရောက်လာပုံကို အစအဆုံး 
ပြန်ပြောပြသည်။ 
 
 “ဒီအထဲကို  အပြင်ကလူ ခုချိန်ထိ ဘယ်သူမှ  နေရတာ မဟုတ်ဘူး၊ ဘယ်သူမှလည်း 
နေတာ မရှိဘူး၊ စိတ်နောက်တဲ့လူတွေက ဒီလိုပဲ၊ တစ်ယောက်က စဖောက်အော်ရင် 
တစ်ယောက်နဲ့တစ်ယောက် ဒီလိုပဲ လှမ်းအော်နေကြတာပဲ၊ သူတို့ ကုရတာ တော်တော်ခက်တယ်၊ 
တချို့  ရှင်ဘုရင်စိတ် ပေါက်နေတဲ့ အရူးဆိုရင် ဆေးတိုက်တာ မသောက်လို့ ကျွန်တော်တို့မှာ 
ကျေးတော်မျိုး ကျွန်တော်မျိုး မှန်ပါဘုရား လုပ်ပြီး အခစားဝင်သလို ဝင်ဆေးတိုက်ရတယ်၊ ဒီတော့မှ 
သောက်တယ်၊ ကျွန်တော်တို့ ဒီဆေးရုံရောက်စ,က ကိုယ်ပါ နောက်ချင်ချင် ဖြစ်သွားတယ်၊ 
နောက်မှ ကျင့်သားရလာတယ်…၊ ကျွန်တော် ရှိသားပဲ၊ အားမငယ်ပါနဲ့၊ ခင်ဗျား အဖေလည်း 
ပြန်လာမှာပါပဲ” 
 
 “အမှန်တော့ ကျွန်မ ဒီည ပြန်ဖို့ပဲ၊ အခုတော့ အဖေလည်း ဘယ်ရောက်နေမှန်း မသိဘူး၊ 
ဟိုထမှဲာ အမေလည်း ဘယ်လို ဖြစ်နေမလဲ မသိဘူး၊ ကျွန်မလည်း ဒီ အခန်းထမဲယ်…” 
 
 ဆရာဝန်က သနားကြင်နာစွာ စိုက်ကြည့်ကာ… “ဒါထက် ဘာမှ မစားရသေးဘူးပေါ့”ဟု 
စကားမဆုံးခင် ဖြတ်မေးသည်။ 
 
 “နေပါစေ… ကျွန်မ ဆာလည်း မဆာပါဘူးရှင်” 

 “ဒီမှာ နေရစ်ခဲ့ဦး… ခုအချိန် ပေါင်မုန့်နဲ့ နို့တော့ ရမလား မသိဘူး၊ ကျွန်တော် 
ရှာလိုက်ဦးမယ်” 
 
 တစ်ယောက်တည်း မနေဝံ့ဘူးဟု မပြောရသော်လည်း ဆရာဝန်က သိသွားသည်။ 
ခပ်သုတ်သုတ် ထွက်သွားပြီး ခပ်မြန်မြန် ပြန်လျှောက်လာသည်။ သူ့လက်ထတွဲင် ကြွေခွက်အဖြူ
ကိုင်းပြာနှင့် နို့တစ်ခွက်၊ ပေါင်မုန့်နှစ်ချပ် ယူလာသည်။ သောက်ရန် စားရန် အတင်းတိုက်တွန်းနေ၍ 
နို့ကို သောက်ချပြီး ပေါင်မုန့်များကို ခုံပေါ်သို့ တင်ထားလိုက်သည်။ 
 
 “ကျွန်မအဖေ အပေါက်ဝ ရောက်ပြီး ဖွင့်မပေးလို့ လှည့်များ ပြန်သွားရသလား မသိဘူး” 
 
 “မရောက်သေးပါဘူး၊ ရောက်လာရင် ဖွင့်ပေးဖို့ ပြောထားပြီးသားပဲ၊ ဖွင့်ပေးမှာပါပဲ” 
 
 ဆရာဝန်မှာ အခန်းထဲတွင် ကြာကြာထိုင်ပြီး အနေနိုင်။ ဝတ္တရားအတိုင်း 
ထွက်သွားလေသည်။ ခုပဲ ပြန်လာမယ်ဟု မှာကြားကာ ထထသွားပြီး မကြာမကြာ 
မျက်နှာလာပြသည်။ 

□ 
 
 ည ၁၂ နာရီထိုးသွား၍ အဖေ့အတွက် ပူပန်လာသည်။ ဆရာဝန်က ပုလိပ်မင်းကြီး အိမ်သို့ 
တယ်လီဖုန်း ဆက်မေးသည်။ ပုလိပ်မင်းကြီးအိမ်သို့ တယ်လီဖုန်း ခေါ်မရ၍၊ အဖေ့အတွက် 
တိုးလို့သာ ပူပန်လာသည်။ ရန်ကုန်နှင့် တံတားလေးမှာ အလှမ်းဝေး၍ အချိန်မတော် လမ်းတွင် 
လူသူပြတ်သော နေရာတွေ၌ အဖေ့အား တစ်စုံတစ်ရာရန်ရှာလို့ သေပြီလားဟု တွေးပူကာ 
ပြောပြ၍ ဆရာဝန်လည်း ပူပန်လာကာ ခဏခဏ တယ်လီဖုန်း ဆက်နေသည်။ 
 
 တဖြည်းဖြည်း စိတ်ရောလူပါ ပန်းကျလာသောကြောင့်၊ စားပွဲခုံပေါ်တွင် ခေါင်းကို 
မှောက်ကာ အရူးထောင်ထဲတွင် ယနေ့ည ဖြစ်ပျက်ပုံကို တွေးတောရင်း နုံးခွေလာသည်။ အမေကား 
ပြန်သွားပြီဟု အောက်မေ့နေပေတော့မည်။ ထောင်ထဲ၌ နေရသော်လည်း အမေနှင့်လည်း မတွေ့ရ၊ 
အဖေကလည်း ပေါ်မလာ။ ခုလိုသာ ပူလောင်နေရပါက စိတ်များပင် နောက်သွားတော့မလောက် 
ဂနာမငြိမ် ဖြစ်နေသည်။ ဆရာဝန် အနားရှိလျှင် တော်သေးသည်။ ဆရာဝန် ထွက်သွားလျှင် 
အခန်းထဲတွင် ကယောင်ချောက်ချား ဖြစ်လျက် ကြိတ်မှိတ်အောင့်အည်းနေရသည်။ 
 
 ဆရာဝန် အခန်းထဲသို့ ပြန်ရောက်လာခါပင် ရှိသေးသည်။ ထိုအတွင်း ထောင်ဝင်းကြီး 
တစ်ခုလုံး ပျံ့နှံ့သွားအောင် ဟိုမှ ဒီမှ သံချောင်းတွေကို ပြိုင်တူ ခေါက်ကြသည့်အသံများ 
ထွက်ပေါ်လာကာ ဆူညံသွားသည်။ စားပွဲမှ ခေါင်းကို ထောင်ကာ ဘာများလဟဲု ဆရာဝန်ကို 
ကြည့်လိုက်သည်။ ရုတ်တရက် တွေးလည်း မတွေးတတ်။ စကားလည်း မပြောနိုင်၊ 
ပြူးကြောင်သော မျက်စိဖြင့် ကြည့်ရုံမှတစ်ပါး ဘာမျှ မလုပ်နိုင်။ 
 
 “ဟာ…”ဟုဆိုကာ ဆရာဝန်မှာ ထိတ်ထိတ်ပျာပျာ ကုလားထိုင်က ဇတ်ခနဲ ထလိုက်သဖြင့် 
ရင်ထတွဲင် ဖိုသွားပြန်သည်။ 

 “မဖြစ်ဘူး မဖြစ်ဘူး”ဟု ပြူးပြူးကြောင်ကြောင်နှင့် ပြောရင်း ပျာယီးပျာယာ အပေါက်ဆီသို့ 
ပြေးလွှားကာ “ဒီထဲမှာ နေ၊ ဒီထဲမှာ နေ၊ အပြင်က သော့ခတ်ခဲ့မယ်”ဟု ပြောပြောဆိုဆို တံခါးနားရှိ 
တိုင်မှ မီးခလုတ်ကို ပိတ်ပစ်လိုက်သဖြင့် မှောင်ကြီးအတိ ကျသွားသည်။ 
 
 ဂျို င်းခနဲ တံခါးပိတ်သံ၊ သော့ခတ်သံ၊ ပြေးလွှားထွက်သွားသော ဖိနပ်သံတို့နှင့်အတူ 
ဆရာ…ဆရာဟု ငယ်သံပါအောင် ဟစ်အော်ကာ တံခါးကို ပြေးထုလိုက်သော အသံများမှာ 
မိနစ်အနည်းငယ်အတွင်း လုံးထွေးသွားတော့သည်။ 
 
 အပြင်ဘက်မှ ရုတ်ရုတ်ရက်ရက် ညာသံပေး၍ ပြေးကြလွှားကြသော အသံများနှင့် 
အဆက်မပြတ် ခေါက်နေသော သံချောင်းတို့မှာ ထောင်ကြီးထတွဲင် ပွက်လောရိုက်လျက် 
ရှိလေသည်။ 
 
 ပြေးလွှားနေကြသည့် လူသံများမှာ နီးလာလိုက် ဝေးသွားလိုက်နှင့် ရှိပြီး 
မှောင်မိုက်ကြီးထဲတွင် နေစရာ မရှိအောင် တုန်လှုပ်ချောက်ချားလျက် ရှိလေသည်။ 
 
 ဘာဖြစ်ဖြစ် အပြင်သို့သာ ထွက်ပြေးချင်သည်။ တံခါးကို သော့ခတ်သွား၍ 
မထွက်နိုင်သဖြင့် မှန်ချပ်များမှ အပြင်သို့ အားစိုက်ပြီး ကြည့်ရသည်။ အဆောက်အအုံ 
တစ်နေရာနှင့် တစ်နေရာ ကူးရန် သွပ်မိုး လူသွားလမ်းက မီးရောင်လေးမှတစ်ပါး တခြား 
နေရာများတွင် မှောင်ပိတ်နေသည်။ ကျယ်ပြန့်သည့် ထောင်ဝင်းကြီး၌ အလင်းနှင့် အမှောင်မှာ၊ 
ကွက်တိကွက်ကျား ဖြစ်နေသည်။ အသံဗလံများ ပျောက်သွားပြီး တစ်ချက် တစ်ချက် ဝေးဝေးက 
စီခနဲ စီခနဲ ကြားရပြန်သည်။ 
 
 မှောင်ထဲတွင် တစ်ကိုယ်လုံး တဆတ်ဆတ် တုန်ကာ ဇောချွေးများပြန်လာသည်။ 
မျက်ရည်တို့မှာလည်း တစ်မျက်နှာလုံး စိုနေသည်။ အားရပါးရ ဟစ်အော်လို့သာ ငိုလိုက်ချင်သည်။ 
သို့သော် ရှိုက်ရုံမှတစ်ပါး အသံမထွက်ဝံ့။ 
 
 ဝုန်းဝုန်း ဝုန်းဝုန်းနှင့် ဝရန်တာသို့ ပြေးလာကြသော အသံများ ကြားရသောအခါ ငုတ်ခနဲ 
ထိုင်ချလိုက်ပြီး တံခါးခြေရင်းတွင် ကျုံ့ကျုံ့ ကလေး ပုနေရသည်။ ရင်မှာ တဒိတ်ဒိတ် ခုန်လျက် 
အသက်ရှူလို့ မဖြောင့်အောင် မောကျပ်နေသည်။ မျက်စိများ မှိတ်လိုက်ပြီး “ဘုရား ဘုရား”ဟု 
တ,နေမိသည်။ 
 
 ဝရန်တာမှ ဖြတ်ပြေးသွားကြသော အသံများ တော်တော်ဝေးသွားသောအခါ၊ 
တံခါးခြေရင်းမှ တဖြည်းဖြည်းထ၍ မှန်ချပ်များမှ ပြူချောင်းကြည့်လိုက်သည်။ လှမ်းလှမ်းက 
လက်နှိပ်ဓာတ်မီးနှင့် ထိုးလိုက်ကြသည့် မီးရောင်တွေမှာ အပြင်ဘက်က အမှောငထ်တွဲင် ဝင်းခနဲ 
ဝင်းခနဲ ဖြစ်နေသည်။ လက်ခနဲ မြင်လျှင် မှန်ပေါက်က ကုန်းပြီး ကွယ်လိုက်ရသည်။ မီးရောင်များမှာ 
နာရီဝက်လောက် ကုန်းလိုက် ကွယ်လိုက်နှင့် ချောင်းကြည့်နေရသည်။ မီးရောင်များမှာ 
တဖြည်းဖြည်း ပေါ်မလာတော့ဘဲ အသံဗလံများလည်း စဲသွားသည်။ အခန်းထကဲ မီးကို 

ဖွင့်ချင်သော်လည်း ဘာဖြစ်တာမှန်း မသိ၍ ဆရာဝန် ပိတ်ခဲ့သည့်အတိုင်း မဖွင့်ဝံ့ပေ။ 
စိတ်ငယ်နေစဉ် မှောင်ကြီးထဲတွင်လည်း မနေဝံ့ချေ။ တံခါးပေါက်၌ ဆောင့်ကြောင့်ကလေး ထိုင်ပြီး 
မျက်နှာကို ဒူးပေါ်၌ မှောက်ထားရသည်။ 
 
 ဤအတွေ့အကြုံမျိုး တွေ့ကြုံရန် ထောင်ထဲသို့ တမင်တကာ ရောက်လာသလို 
ထင်လာမိသည်။ မှောင်ကြီးထဲတွင် ပိတ်လှောင်ခံနေရခိုက် ကြောက်လိုက်၊ လန့်လိုက်၊ 
ဝမ်းနည်းလိုက်၊ ဒေါသဖြစ်လိုက်၊ အားငယ်လိုက်၊ ပူဆွေးလိုက်ဖြင့် စုံလောက်အောင် 
တစ်ထိုင်တည်း ဖြစ်နေလေသည်။ 
 
 ဝရန်တာမှ ပြေးလာသော ဖိနပ်သံမှာ ဆရာဝန်ဖြစ်ရမည်ဟု အားတက်ကာ တုန်လာသည်။ 
တံခါးဝက ဖယ်ပေးရန်ကို လုံးလုံးပင် သတိမရ။ တံခါးမှာ အတွင်းသို့ မတွန်းရဘဲ 
အပြင်ဘက်လှပ်ရသည့် တံခါး ဖြစ်သည်။ သော့ဖွင့်ပြီး တံခါးနှစ်ဖက်ကို လှပ်လိုက်လျှင် နှုတ်က 
“ဆရာ…”ဟု ထွက်သွားသည်။ 
 
 ဆရာဝန်မှာ “ဟင်”ဟု ဒါပဲ ပြောပြီး တိုင်က ခလုတ်မီးကို လက်လျှိုကာ 
လှမ်းဖွင့်လိုက်သည်။ အပေါက်ဝ၌ ဆောင့်ကြောင့်ထိုင်လျက်ပင် မီးရောင်တွင် ဆရာဝန်ကို 
မော့ကြည့်ပြီး ငိုင်နေမိသည်။ “လာ… လာ”ဟု ဆရာဝန်က လက်ကို ဆွဲခေါ်ကာ ကုလားထိုင်တွင် 
ထိုင်ခိုင်းမှ ဝင်ထိုင်သည်။ 
 
 “အရူးတစ်ယောက် အခန်းထဲက လွတ်ထွက်သွားလို့၊ ဘေးရန်ရှိတဲ့ အချက်ပေး 
သံချောင်းခေါက်တာ၊ သူ့လက်ထဲမှာ လက်နက်တစ်ခုခု ရသွားမှာစိုးလို့ ကျွန်တော် တံခါးကို 
သော့ခတ်ခဲ့ရတာ၊ ရှာလိုက်ရတာဗျာ… ဒေါင်ချာစိုင်းသွားတာပဲ၊ ကိုယ်တော်မြတ်က 
ရေမြောင်းထဲက ပိုက်လုံးကြီးထဲကို ကိုယ်တစ်ဝက် လေးဖက်ထောက်ပြီး ဝင်ဝပ်နေတယ်၊ သူ့ကို 
သွားခေါ်တော့ ကလေးများ တူတူပုန်းတမ်း ကစားသလိုပဲ ‘ဝါး’ ဆိုပြီး လက်ခုပ်လက်ဝါးတီးပြီး 
ရယ်လို့ဗျာ…၊ ကျွန်တော်တို့မှာဖြင့် ဝင်းကြီးတစ်ဝင်းလုံး ရှာလိုက်တာ ချွေးပြန်နေတာပဲ၊ တစ်စုံတစ်ခု 
ဖြစ်သွားရင် ကျွန်တော်တို့ တာဝန်ခင်ဗျ၊ ဒါကြောင့် အရူးတွေ ထိန်းရတာ လွယ်တာ မဟုတ်ဘူး” 
 
 ထိုသို့ ဆရာဝန်က ပြောပြနေစဉ် ဝရန်တာမှ လူလျှောက်လာသံများ ကြားရသည်။ 
“အဖေလား…”ဟု လှည့်ကြည့်လိုက်ရာ တစ်ကိုယ်လုံး အဖြူ ဝတ်ထားသော မျက်နှာဖြူ
ဆရာဝန်မကြီး တစ်ယောက်နှင့် ဆရာဝန်မကြီး နောက်တွင် အမေ့ကို တွေ့ရသည်။ 
 
 “အမေ”ဟု အော်လိုက်ကာ ထပြီး ပြေးဖက်လိုက်သည်။ အမေ၏ရင်ခွင်ကို ခေါင်းနှင့်ခွေ့ကာ 
အမေ့ကို တအားဖက်ထားသည်။ အမေသည် ပြန်၍ လှမ်းဖက်သည်။ အမေ၏ မေတ္တာရေစင် 
ဖျန်းပက်လိုက်၍ တဒင်္ဂအတွင်း ကြည်နူးအေးချမ်းသွားသည်။ 
 
 “အမေက ပြန်သွားတယ်မှတ်နေတာ၊ မပြန်ဘကဲိုး ရှိသားပဲ” 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
197 

 အမေ့ကို ပြန်၍ကား မပြောနိုင်။ ဒီအချိန်ကြီးတွင် လာတွေ့၍ ထောင်ထမှဲာပင် နေသည်ဟု 
ထင်မြင်ယုံကြည်သွားသည်။ အမေ့လက်ကို ဆွဲကာ ကလုားထိုင်တွင် ထိုင်ခိုင်းရသည်။ 
 
 “သည်လူနာအတွက် ပုလိပ်မင်းကြီး လက်မှတ်နဲ့ လူနာပုံစံ ဘာမှမတွေ့ရဘူး၊ ဒါကြောင့် 
ကျွန်မ တာဝန်မယူနိုင်လို့ ဒီလူနာကို ပြန်ထုတ်လာတယ်၊ အထမှဲာ လက်ခံမထားနိုင်ဘူး” 
 
 ဆရာဝန်ကို ဆရာဝန်မကြီးက မျက်နှာထားဆိုးဆိုးနှင့် ပြောနေသည်။ ဆရာဝန်က 
ပုလိပ်မင်းကြီးလက်မှတ် သွားယူနေတာ ပြန်မလာသေး၍ စောင့်နေရကြောင်း ရှင်းလင်း 
ပြောပြသည်။ 
 
 “ဒါဖြင့် ဒီအထဲမှာပဲ ထားချင်ထားပါ၊ လက်မှတ်လာတော့ အကြောင်းကြားပါ” 
 
 ဆရာဝန်မကြီးသည် မိန်းမထောင်ဘက်သို့ ပြန်ကူးသွားသည်။ အမေသည် 
ဘာပြောနေကြမှန်းကို နားမလည်ပေ။ စိုက်မိစိုက်ရာ ငေးငိုင်ကာ စိတ်ထကဲ ရွတ်ဖတ်နေသည်။ 
 
 “ဒီဆေးရုံအုပ်တဲ့ ဆရာဝန်ကြီးက ဘိလပ်က လာတာ မကြာသေးဘူး၊ ဆေးရုံက 
စည်းကမ်းဥပဒေတွေကိုလည်း သိပ်အရေးစိုက်တာ မဟုတ်ဘူး၊ အခု လာတာက မိန်းမဘက်က 
အကြီးဆုံး ဆရာဝန်မကြီးပဲ၊ သူကတော့ ဒီမှာ သံမဏိရှည်ပြီး သိပ်စနစ်ကြီးတဲ့ ဆရာဝန်မ” 
 
 အဖေ့ကို မျှော်နေရာမှ အမေ့ကို ပြန်တွေ့ရ၍ တစ်မျိုးတစ်ဖုံ ဝမ်းသာနေသည်။ 
 
 “အမေ ခဏလှဲနေမလား၊ တော်တော်ကြာမှ ပြန်သွားကြတာပေါ့နော်”ဟု ပြောလိုက်ရာ 
အမေသည် ခေါင်းညိတ်လိုက်သည်။ 
 
 ဝရန်တာဘက်တွင် ရှိသော ခုံတန်းလျားကို ဆရာဝန်နှင့် နှစ်ယောက် အခန်းထဲသို့ 
သယ်ယူကြပြီး အမေ့ကို ခေတ္တလှဲနေစေသည်။ အမေသည် ဘာဖြစ်လို့ ဖြစ်နေမှန်း မတွေးတော့ဘဲ 
ထိုင်ဆိုထိုင်၊ အိပ်ဆိုအိပ်လျက် ကလေးတစ်ယောက်နှင့် တူနေသည်။ 

□ 
 
 ည ၃ နာရီထိုးမှ ဆေးရုံထဲသို့ အဖေ ပြန်ရောက်လာသည်။ အဖေ့ကို မြင်မြင်ချင်း 
ဝရန်တာသို့ ပြေးထွက်ကာ ဆီးဖက်လျက် အသံမထွက်အောင် ရှိုက်ငိုမိသည်။ 
 
 “ရှာလိုက်ရတာ သမီးရယ်…၊ ရုံးဆင်းသွားလို့ အိမ်လိုက်တာလည်း မတွေ့ဘူး၊ ကလပ်မှာ 
ရှိမယ်ပြောလို့ ဂျင်မခါနာကလပ် လိုက်သွားပြီး စနည်းနာတော့ ဟိုမှာလည်း မရှိဘူး၊ ကလပ်က 
စောင့်နေတာ မလာတာနဲ့ အိမ်လိက်ုသွားပြီး၊ ခြံဝကပဲ ဘယ့်နှယ်ပဲရှိရှိ မတွေ့တွေ့အောင် 
စောင့်နေလိုက်တာ၊ သန်းခေါင်ကျော်မှ အရက်တွေမူးပြီး ပြန်လာတယ်၊ အပေါက်ဝက ဆီးပြီး 
အကျိုးအကြောင်း ပြောပြပြီး၊ စာပေးတော့ အိမ်ထဲ ခေါ်သွားတယ်၊ ဆရာဝန် စာဖတ်ပြီး၊ 
လက်မှတ်ထိုးပေးလိုက်တာပဲ” 

 “အဖေရယ်… အမေ့ကို မထားခဲ့ပါနဲ့တော့.. ပြန်ခေါ်သွားကြပါစို့” 
 
 “ဘယ့်နှယ် မဟုတ်တာ သမီးရယ်… ဒီအထဲ တမင်လာထားတာမှ မဟုတ်တာဘဲ၊ 
ဆေးလာကုတာပဲ၊ ခုလောက် အဆင်ပြေပြီးမှ ကုဖို့ပဲ ရှိတယ် မဟုတ်လား” 
 
 ဆရာဝန်လည်း အခန်းထဲမှ ထွက်လာကာ အဖေ့အား မထားခဲ့ရန် ဇွတ်ပြောနေသည်ကို 
ပြန်ခေါ်သွားဖို့ မသင့်ကြောင်း ဝင်ရောက်ဖျောင်းဖျပြောသည်။ 
 
 အဖေ လာတာကို အမေ မသိစေဘဲ အထဲသို့ အမှတ်တမဲ့ ပြန်ပြီးခေါ်သွားဖို့ရန် 
ဆရာဝန်က အကြံပေးသည်။ 
 
 မန်ိးမထောင်ဘက်သို့ ဆရာဝန်က အကြောင်းကြားလိုက်လျှင် စောစောက လာသော 
ဆရာဝန်မကြီးပင် ပြန်ပေါက်လာသည်။ အမေသည် တန်းလျားပေါ်တွင် တစောင်းလှကဲာ 
အိပ်နေသည်။ “အမေ ထပါ”ဟု အသာလှုပ်ပြောလိုက်ရာ ချက်ချင်းပင် ထထိုင်သည်။ အဖေ့မှာ 
ဝရန်တာဘက်တွင် ကွယ်နေရသည်။ 
 
 ဆရာဝန်မကြီးက အမေ၏ အရပ်အမောင်းကို ပေနှင့် ဆွဲတိုင်း ရေးမှတ်သည်။ မှဲ့၊ 
အနာရွတ်၊ လက်ပုံစံများကို တစ်ခုစီ စစ်ယူနေသည်။ ဆရာဝန်က “သူ့သမီးပါ၊ ခဏအထဲသို့ 
လိုက်ပို့ခွင့်ပြုပါ”ဟု ခွင့်တောင်းပေးသောအခါ ဘိုမကြီးက လိုက်ခွင့်ပြုသည်။ 
 
 “အမေ လာ… အထဲ သွားကြစို့”ဟု ပြောလျှင် အမေသည် အလွယ်တကူ 
ထလိုက်လာသည်။ ဆရာဝန်မကြီးနောက်မှ အမေနှင့်အတူ ထောင်ထဲသို့ ပြန်ရောက်သွားပြန်သည်။ 
 
 အမေ့အား ခုတင်ပေါ်တွင် စောင်များကို ကိုယ်တိုင် ခြုံပေးသည်။ 
 
 “အမေ ပျော်ပျော်အိပ်နော်…၊ မတွေးနဲ့နော်၊ မပူနဲ့ အိပ်နော်”ဟု တတွတ်တွတ် ပြောကာ 
ခုတင်အောက်က ထိုင်လျက် အမေ့ကို ဦးချလိုက်သည်။ 
 
 “သာဓု… သာဓု… ဘုန်းကြီးပါစေ၊ အသက်ရှည်ပါစေ၊ သွား… သွား သမီး အိပ်ချေတော့” 
 
 အမေ့ထံမှ ထောင်ဝသို့ ဘယ်လို ဘယ်လို ရောက်သွားသည်ပင် သတိမထားမိ။ 
မိန်းမထောင်ဝင်းကြီးမှာ တစ်ဝင်းလုံး မှောင်မည်းဆိတ်ငြိမ်နေသည်။ တံခါးပေါက်သို့ 
တန်းပြေးခဲ့ပြီးနောက် ထောင်တံခါးပေါက်ကလေး တန်းကို ကုန်းထွက်လိုက်သောအခါ 
ခြေထောက်များမှာ တဆတ်ဆတ် တုန်နေသည်။ တံတိုင်းကြီးကို တစ်ချက်မှ လှည့်မကြည့်တော့ဘဲ 
အဖေ စောင့်နေရာသို့ သုတ်သုတ် ပြန်ပြေးလာခဲ့သည်။ 

□ 

 ဆရာဝန်အား နှုတ်ဆက်ကြပြီး ထောင်ဝသို့ ထွက်လာကြသည်။ ကားမှာ ထောင်ဝက 
စောင့်နေသည်။ အရုဏ်တက်လုနီး၍ ကောင်းကင်၌ မှောင်ပိန်းနေသည်။ သို့သော် ကြယ်တို့သည် 
မှိန်ဖျော့ဖျော့အရောင်ကလေး သမ်းနေသေးသည်။ 
 
 အဆောက်အအုံကြီးများမှာ ဘေးမှ ကပ်လျှောက်သွားကြသည်။ 
 အဆောက်အအုံကြီးများမှာ မည်းမည်းမားမားကြီး မိုးကာ ဆိတ်သုဉ်းနေပေသည်။ 
မှောင်ရိပ်များကို ဖြတ်ကာ မရမ်းပင် သရက်ပင်ကြီးများအောက်က ခပ်သုတ်သုတ် 
လျှောက်လာခဲ့ကြသည်။ စကားကို တစ်ခွန်းမှ မပြောနိုင်ကြ။ တိတ်ဆိတ်လွန်းအားကြီး၍ 
ဖိနပ်သံများမှာ မှောင်ထဲတွင် ကျယ်လောင်နေလေသည်။ 
 
 မျက်နှာပေါ်သို့ နှင်းစက်၊ နှင်းမှုန်များ တဖွဲဖွဲလာစင်နေ၍ စွတ်စိုအေးမြသွားသည်။ 
ဆောင်းလေမှာ တသုန်သုန် သုတ်ဖြူးတိုက်ခတ်လျက် ရှိသည်။ 
 
 “အစိန္တေယျ… အစိန္တေယျ… အပ္ပမေယျ… အပ္ပမေယျ…” 
 
 အရုဏ်တက် ကြည်နူးစရာ ကောင်းလောက်အောင် ဆွဲဆွဲငင်ငင် သံနေသံထားနှင့် 
ထအော်နေသည့် အရူးတစ်ယောက်၏ အသံကို နားထတွဲင် ကြားယောင်ကာ 
တံခါးပေါက်ကလေးက ကုန်းထွက်ခဲ့ပြီး အပြင်လောကသို့ ပြန်ရောက်သွားသည်။ 

ဂျာနယ်ကျော်မမလေး 
မြဝတီမဂ္ဂဇင်း 
၁၉၅၅၊ ဇူလိုင် 

ကံကောင်းရေ ကံကောင်းရေ ကံကောင်းရေ ကံကောင်းရေ ((((ငြိမ်းငြိမ်းငြိမ်းငြိမ်း----ရွှေလီရွှေလီရွှေလီရွှေလီ)))) 
 
 နေဝင်ရီတရောအချိန် ဖြစ်သည်။ အင်းပြင်တစ်ခုလုံး သာယာနေ၏။ စက္ကဝါပိုက်လှေများ 
ပြန်လာကြပြီ။ ရွာနှင့်ကား မနီးသေး။ 
 
 “ဟာ… ဟိုမှာ ဆင်တွေဟေ့၊ ဆင်တွေ၊ အုပ်လိုက်ကြီး ရေကူးနေကြတာ၊ 
ဆင်ကြီးတွေရော၊ ဆင်ကလေးတွေရော နည်းပါဘူးကွာ” 
 
 “သူတို့နေတဲ့ ဆင်စားကျွန်း ရေနစ်လို့ အရှေ့ဘက်တောတန်းကို ပြောင်းကြတာကွ” 
 
 “ဖြည်းဖြည်းလှော်ကြဟေ့၊ တို့ကို မြင်သွားလို့ ရန်မူနေဦးမယ်၊ သူတို့လွန်သွားမှ မြန်မြန် 
လှော်ပြေးကြရအောင်” 
 
 “ရန်မမူပါဘူးကွာ၊ သူတို့ ဒုက္ခနဲ့ သူတို့ သွားနေရတဲ့ဟာ၊ နောက်ပြီး ရေထကဲူးရင်း 
လုပ်ဖို့ဆိုတာ မလွယ်ဘူး” 
 
 ကြည့်နေရင်းမှာပင် ဆင်အုပ်ကြီး အတော်ဝေးသွားသည်။ တံငါလှေများလည်း 
တက်သုတ်နှင်ကြလေသည်။ ထိုစဉ် သူတို့အထမှဲ ကိုနက်မောင်က ရုတ်တရက်… 
 “ဟေ့ကောင်တွေ၊ ဟိုသစ်ပင်စုစုကြားထဲက လှုပ်တုပ်လှုပ်တုပ်နဲ့ ဘာလဟဲ၊ ဧကန္တ 
ဆင်ပေါက်စလေး ထင်တယ်” 
 
 “ဟုတ်တယ်ဗျို့ ၊ ဟုတ်တယ်၊ နှာမောင်းကလေး မိုးပေါ် ထောင်ယမ်းနေတာ မြင်ရတယ်၊ 
သွားဖမ်းကြရအောင်လား” 
 
 “အေးဟေ့၊ ဆင်ကြီးတွေ မသိဘူး ထင်တယ်ကွ၊ တို့လူအုပ်  တောင့်ရဲ့သားကို၊ 
ဝိုင်းညှပ်ဖမ်းကြရအောင်လား” 
 
 ပြောပြောဆိုဆို ဆယ့်ငါးစင်းခန့် ရှိသည့် လှေများ သစ်ပင်စုစုဆီသို့ 
အပြင်းလှော်သွားကြသည်။ နို့စို့အရွယ် လ,သား ဆင်ငယ်လေး သစ်ကိုင်းများကြားတွင် 
ညှပ်မိနေခြင်း ဖြစ်သည်။ အော်ဟစ်ရုန်းကန်နေသော်လည်း မလွတ်နိုင်ရှာ။ ကိုနက်မောင်တို့ အုပ်စု 
သစ်ကိုင်းများကို ခုတ်ဖြတ်သူက ခုတ်ဖြတ်၊ ရေထဲ ဆင်းကာ ဆင်ကလေးကို တွန်းသူက တွန်း၊ 
ဆွဲသူက ဆွဲဖြင့် လှေပေါ်တွင် ပါလာသော ကြိုးများ ကြိမ်များနှင့်လည်း တုပ်နှောင်ကြသည်။ 
နောက်ထပ် လှေငါးစင်း ရောက်လာပြန်ကာ ဝိုင်းဝန်းကူကြပြန်သည်။ ဆင်ကလေးမှာ ကျည်ကျည် 
လောင်လောင် အော်ဟစ်ရင်း လှေများ ဆွဲယူရာကို ပါလာသည်။ ဆင်အော်သံ စူးစူးကလေးမှာ 
အင်းရေပြင်တွင် ပဲ့တင်ရိုက်ခတ်နေသည်။ 
 
 “ဟာ… ဆင်ကြီးတွေ ပြန်လှည့်လာပြီဟေ့၊ ဆင်ကလေးအော်သံ ကြားသွားပြီထင်တယ်” 

 “အဲဒါမှ ဒုက္ခပဲ၊ ပြေးကြစို့၊ ပြေးကြစို့၊ သေကုန်လိမ့်မယ်” 
 
 “ဩ… ဘာလို့ ပြေးရမလဲကွ၊ ဆင်ကလေးပဲ ချည်မိထားပြီ၊ နှမြောစရာ၊ ဆင်အုပ်ကြီးကို 
လိုက်ခြောက်မယ်ကွာ၊ လှေသုံးစင်းက ဆင်ကလေးကို ဆွဲပြီး ရွာဘက်ကို လှော်ပြေး” 
 
 သူ စကားမဆုံးခင်ပင် ကိုနက်မောင်က ဆင်အုပ်ကြီးဆီသို့ ဦးတည် လှော်ခတ်သွားလေရာ 
ကျန်လှေများလည်း ညာသံပေး၍ လိုက်ကြတော့သည်။ ခဏအတွင်း၌ပင် ဆင်အုပ်ကြီးနှင့် 
လှေအုပ်စု ရင်ဆိုင်တွေ့ကြလေသည်။ ဆင်အုပ်ကြီးက နှာမောင်းများ ဝှေ့ယမ်း၍ 
အော်ဟစ်တိုးဝင်လာကြသည်။ လှေသမားများကလည်း ဓားများ၊ တုတ်များ၊ တက်များဖြင့် 
ထိုးခုတ်ရိုက်နှက်ကြသည်။ ဝရုန်းသုန်းကားနှင့် ပွက်ကြောလန်နေသော ဆင်နှင့် လူတိုက်ပွဲကို 
အဝေးကပင် မြင်နိုင်လေသည်။ လူများဘက်က တစ်ပန်းသာနေသည်မှာ ရေက ဆင်တစ်ရပ် 
ထောက်မမီခြင်းပင်။ သို့ဖြစ်ရာ ဆင်များ အားစိုက်သလောက် လူများကို မထိခိုက်စေလှပေ။ 
နောက်ဆုံး ဆင်များလည်း အမောဆို့၊ လူအုပ်ကြီးလည်း ခြေကုန်လက်ပမ်း ကျချိန်တွင် ရွာရှိလူကုန် 
လှေတပ်ကြီး ချီကာ ရောက်လာကြသည်။ ဆင်အုပ်ကြီးခမျာ သားငယ်ကလေး ပြန်ရရေးကို 
အားလျှော့ကာ အရှေ့ဘက်တောင်တန်းသို့ ထွက်ခွာသွားကြရှာလေသည်။ 
 
 ဤသို့ဖြင့် ကိုလိုနီအင်္ဂလိပ်ခေတ်က ကသာဒိစကြိတ် ကြက်တစ်ကောင် ရွာတွင် 
အဖဦးနက်မောင်၊ အမိဒေါ်လှပေါတို့၏ (ဆင်)သားကလေး ‘ကံကောင်း’ဟူ၍ 
ပေါ်ပေါက်ခဲ့ရလေသတည်း။ 

□ 
 
 ကိုနက်မောင်နှင့် မလှပေါတို့တွင် မူလက အခါလည်အရွယ် သားကလေး ရှိသော်လည်း 
ကံကောင်း မရောက်မီ တစ်လခန့်က သေဆုံးသွားခဲ့သည်။ ထို့ကြောင့် ကံကောင်းကို 
ရလိုက်သည်နှင့် သားကလေး အစားရသည်ဟု ယူဆကာ ဝမ်းသာအားရ ချစ်ခင်နေကြသည်။ 
ထို့ထက်ပင် ပို၍ ချစ်ရန်အကြောင်းကလည်း ဖန်လာပြန်သည်။ 
 
 သေဆုံးသွားသော သားကလေး နို့စို့ချိန်ရောက်လျှင် မလှပေါ နို့တွေ တင်းလာ 
ကိုက်လာသည်။ မခံမရပ်နိုင်အောင်ပင်။ ထို့ကြောင့် နို့ကို လက်ဖြင့်ညှစ်ကာ နို့ရည်ကို 
ထုတ်ပစ်ရသည်။ တစ်ခုသော နေ့လယ် မလှပေါ နို့ရည်ညှစ်နေစဉ် မလှမ်းမကမ်းတွင် ကံကောင်း 
ရှိနေသည်။ လေသင့်၍ နို့နံ့ရလေသလား မသိ။ နှာမောင်းကလေး ထောင်ကာ တွေတွေကလေး 
ကြည့်နေရာမှ မလှပေါထံသို့ လျင်မြန်စွာ ပြေးလာတော့သည်။ မလှပေါ အံ့ဩထိတ်လန့်စွာ 
ကြည့်နေစဉ်မှာပင် သူမ၏ နို့ကို ကံကောင်း၏ ပါးစပ်ကလေး လာ၍ ထိလေသည်။ 
နှာမောင်းကလေး ခေါင်းပေါ် လန်တင်ထားသည်။ 
 
 “ဟဲ့… ဟဲ့… အံမလေး ကံကောင်းရဲ့၊ နို့စို့ချင်လို့လား၊ နင့်ကို တိုက်ထားတဲ့ ထန်းလျက်နဲ့ 
ထမင်းရည်က မဝ,ဘူးလားဟယ်၊ ဒုက္ခပါပဲ၊ ဖြစ်မှ ဖြစ်ပါ့မလားနော်” 

 မလှပေါတစ်ယောက် အော်ဟစ်ရှောငတ်ိမ်းနေစဉ်မှာပင် ကံကောင်းက နို့ကို စို့မိအောင် 
စို့တော့သည်။ တကယ်တမ်း စို့တော့လည်း ထင်သလောက် ကြောက်စရာ မကောင်းလှ။ ဆင် 
နို့စို့သည်မှာ နူးညံ့ပေသားပဲ။ သည်လိုနှင့် နို့မျက်သားကလေး ကံကောင်းကို မလှပေါ 
သနားကြင်နာစွာဖြင့် နို့တိုက်မွေးခဲ့ရသည်။ သို့သော် ဆင်အမေက မလှပေါတစ်ယောက်တည်း 
မဟုတ်သေး။ ရွာထဲမှ သားသည်အမေ အားလုံးပင် ကံကောင်း၏ အတင်းလိုက်စို့မှုကြောင့် 
အသည်းတယားယား၊ အူတယားယားနှင့် နို့တိုက်ကြရလေသည်။ ကံကောင်းတစ်ကောင် 
ထန်းလျက်နှင့် ထမင်းရည်ကို လှည့်၍ပင် မကြည့်တော့ပြီ။ 
 
 ဘဝဟောင်းက ဆင်မိဘများကို ကံကောင်း သတိမရတော့။ ရွာသူရွာသား 
လူမိဘများနှင့်အတူ ရွာမှာပင် ကံကောင်း ပျော်နေလေပြီ။ ထင်းခွေသွားရာလည်း 
ကံကောင်းပါသည်။ ရေခပ်သွားရာလည်း ကံကောင်းလိုက်သည်။ ထင်းတုံး ထင်းစည်းများကို 
နှာမောင်းနှင့် ပွေ့လာပေးသည်။ ရေပုံးရေအိုးများကို ဦးကင်းပေါ် ရွက်ကူလာသည်။ လူမပါဘဲလည်း 
သူချည်း ထင်းခွေ ရေခပ် သွားတတ်သည်။ ရွာသူရွာသားများ၏ မနိုင်ဝန်ဟူသမျှကို ကံကောင်းက 
ပျော်ရွှင်စွာ ကူညီပေးသည်။ ညအခါ လ,သာသာမှာ ရွာထကဲ ကလေးအဖော်များနှင့် ကစားရလျှင် 
ကံကောင်း အပျော်ဆုံး ဖြစ်သည်။ သူလည်း လူကလေးငယ်တစ်ယောက်နှင့် မခြား၊ 
ကစားတတ်သည်။ စိတ်ကောက်တတ်သည်။ ရန်ဖြစ်တတ်သည်။ 
 
 သို့သော် မည်သည့်ကလေးမျှ ကံကောင်းကြောင့် အနာတရ မဖြစ်ဖူးပေ။ ရွာဦး 
ဆရာတော်ကျောင်းသို့သွား၍ ငှက်ပျောသီးများ၊ ကြံများ တောင်းစားတတ်သည်။ 
ကျောင်းသားလေးများကို ရေတွင်းမှ ရေဆွဲကူတတ်သည်။ ဆရာတော်ဘုရားမှအစ လူကြီး လူငယ် 
ကလေးအဆုံး တစ်ရွာလုံး၏ အချစ်တော်ကလေး ‘ကံကောင်း’။ 
 
 ရွာမှာ အလှူပွဲလမ်းရှိလျှင် ကံကောင်း အလွန်ပျော်သည်။ အလှူ့ရှင်က ငှက်ပျောသီး 
အဝ,ကျွေးသည်။ ကကြိုးတန်ဆာ ဆင်ပေးသည်။ လူရည်လည်နေသော ကံကောင်းက နှာမောင်း 
တမြှောက်မြှောက်၊ ခြေတကြွ ကွနှင့် ကရင်းခုန်ရင်း ရှင်လောင်းလှည့်ပေးသည်။ ဒိုးပတ်ဝိုင်းက 
မင်းသားနှင့် ကံကောင်းနှင့် အပြိုင်။ 
 
 ကံကောင်းတစ်ကောင် လူစကား နားလည်လိုက်ပုံမှာလည်း ဩချလောက်သည်။ သူ့အမေ 
မလှပေါက သူ့ကို စမ်းလို၍… 
 “ကံကောင်းရေ… တောင်ဘက်အိမ်က ငါးပိနည်းနည်း သွားတောင်းစမ်းဟေ့” ဟု 
ဆိုလိုက်လျှင် တောင်ဘက်အိမ်ကို မှန်အောင် သွားတတ်သည်။ အိမ်ရှင်မရှေ့မှာ နှာမောင်းကလေး 
ဆန့်ကာ သူတောင်းသည်။ အိမ်ရှင်မ ပေးသည့်ပစ္စည်း ငါးပိမဟုတ်လျှင် သူ မယူ။ နောက်ဆုံးတော့ 
အိမ်ရှင်မက… 
 “မလှပေါရေ၊ ဘာတောင်းခိုင်းလိုက်တာလဲဟေ့၊ ဒီမှာ ညည်းသားက ဆားပေးလို့လည်း 
မပြန်၊ နနွင်းပေးလို့လည်း မပြန် လုပ်နေတယ်” 
 
 “ငါးပိ တောင်းခိုင်းလိုက်တာပါအေ”ဟု ပြန်အော်ရင်း မလှပေါ သဘောကျစွာ ရယ်မိသည်။ 

 ဟော သားကလေးကံကောင်း ငါးပိထုပ်ကလေးနှင့် ပြန်လာပါရောလား။ 
 
 သားကလေးကို အမေတို့ မွေးခဲ့ရသည်မှာ နှစ်ခါလည်ပင် ကျော်ပြီ။ ဆင်လားမြောက်ပြီလို့ 
ဆိုရမလား၊ မြင့်မြင့်မားမား ဖွံ့ဖွံ့ထွားထွားနှင့် ဆင်ပေါက်ကလေး ဖြစ်လာလေပြီ။ အမေ 
စပါးထောင်းလျှင် မောင်းနင်းကူတတ်သည့် ကံကောင်း၊ အဖေ ခရီးသွားလျှင် လိုက်ပို့တတ်သည့် 
ကံကောင်း၊ လူသားကလေးတောင် သည်လောက် လိမ္မာချင်မှ လိမ္မာမည်။ လုပ်ဖော်ဝင်ချင်မှ 
ဝင်မည်။ သူ့အတွက် အဝတ်အစားဖိုးလည်း မလို၊ တစ်ခုပဲ ရှိသည်။ အစားအသောက်။ 
သည်အတွက်လည်း သစ်ပင်ဥယျာဉ်နှင့် စိမ်းစိုသော ရွာကလေးမှာ ဘယ်ခြံဝ ရပ်လိုက်ဦးမည်လဲ။ 
ကံကောင်းဖို့ ငှက်ပျောပင်၊ ကြံပင်တွေ အဆင်သင့်။ တစ်ရွာလုံး၏ အချစ်တော် ကံကောင်း။ အဖေ 
အမေတို့၏ အသည်းကျော် ကံကောင်း။ ရွာနီးချုပ်စပ်တွေကလည်း ကံကောင်းမှ ကံကောင်း၊ 
သူတို့ရွာမှာ အလှူပွဲတွေ လုပ်လျှင် ကံကောင်း ပါမှ ပွဲစည်သည် မဟုတ်ပါလော။ ကံကောင်း၏ 
သတင်းကား တစ်နယ်လုံးတွင် မွှေးလျက်။ 
 
 ထိုသို့ မွှေးရခြင်းသည်ပင် ကံကောင်းကလေး ကံဆိုးဖြစ်ရတော့မည့် အကြောင်းရင်း 
ဖြစ်သည်ကို မည်သူမျှ မသိခဲ့ကြ။ ထိုကြမ္မာဆိုးသည် တစ်ခုသော နံနက်တွင် ဆိုင်းမဆင့် ဗုံမပါ 
ဆိုက်ရောက်လာခဲ့သည်။ 
 
 “မင်းသမီး သင်္ဘောကြီး ဆိုက်တယ်ဟေ့၊ ဘာလာလုပ်တာလဲ မသိဘူး” 
 
 ရွာသူရွာသားများ ဆူညံဆူညံပြောကာ မြစ်ဆိပ်ကမ်းသို့ ပြေးကြည့်ကြသည်။ ခါတိုင်း ရွာမှာ 
မဆိုက်ဘဲ ဖြတ်ဖြတ်ခုတ်သွားသည့် သင်္ဘောကြီး၊ လူမပါ ကုန်မပါနှင့် ဆိုက်လာသည်မှာ 
ထူးဆန်းလှချေသည်။ ဟော… သင်္ဘောပေါ်က ကုလားဖြူဗိုလ်တစ်ယောက်၊ ကုလားမည်း 
စစ်သားငါးယောက်နှင့် ရိုးရိုးလူနှစ်ယောက် ဆင်းလာကြသည်။ ဗိုလ်က ခါးမှာ ဗျောက်ကြီး 
ချိတ်ထားသည်။ ကုလားစစ်သားတွေက သေနတ်ကြီးတွေ ကိုယ်စီ လွယ်ထားသည်။ 
လူနှစ်ယောက်ကမူ ဓား၊ လှံ၊ ချွန်းများနှင့် ဆင်ဦးစီးများ အသွင်အပြင် ရှိသည်။ သူတို့၏ 
ဦးတည်ရာကား သူကြီးအိမ် ဖြစ်သည်။ ရွာသားများလည်း တစ်ယောက်တစ်ပေါက် ဝေဖန် 
ပြောဆိုရင်း မလှမ်းမကမ်းမှ လိုက်သွားကြသည်။ သူကြီးအိမ်ရှေ့တွင် မယောင်မလည် လုပ်ကာ 
အကဲခတ်ကြသည်။ ခဏကြာလျှင် သူကြီးက ဦးဆောင်ကာ ရွာထဲသို့ ထွက်သွားကြသည်။ 
သူကြီးမျက်နှာ မကောင်းလှသဖြင့် ရွာသားများ ရင်ထိတ်နေကြသည်။ ကိုနက်မောင်တို့ 
အိမ်ဝင်းထဲသို့ သူကြီးတို့ ဝင်သွားကြသည်။ ကိုနက်မောင်ကား မရှိ။ စက္ကဝါဖော်ရန် အင်းထဲသို့ 
သွားနေသည်။ မလှပေါတို့ သားအမိသာ စပါးထောင်းနေကြသည်။ မလှပေါက မောင်းဦးမှာ၊ 
ကံကောင်းက မောင်းမြီးမှာ။ သူကြီးက မလှပေါကို စကားတစ်ခွန်း နှစ်ခွန်း ပြောလိုက်သည်။ 
ကုလားများနှင့် လူနှစ်ယောက်က ကံကောင်းကို ဝိုင်းထားလိုက်ကြသည်။ ကံကောင်းခမျာ ဘာကိုမျှ
နားမလည်။ မျက်လုံးကလေး ကလယ်ကလယ်နှင့် အမေကို ကြည့်နေရှာသည်။ 
 
 “ကိုနက်မောင် စက္ကဝါဖော် သွားတာ လိုက်ခေါ်ပါရစေဦး သူကြီးရယ်” 

 တုန်ယင်သော အသံဖြင့် သူကြီးထံ ခွင့်တောင်းကာ မလှပေါတစ်ယောက် အင်းဘက်သို့ 
ဦးတည်၍ ပြေးလေပြီ။ ပခုံးဘက်မှ ပုဆိုးစုတ်ကလေးကား တလူလူ လွင့်လျက်။ 
 
 လင်မယားနှစ်ယောက် အပြေးအလွှား ပြန်ရောက်လာသောအခါ ကံကောင်း မရှိတော့။ 
သင်္ဘောဆိပ်သို့ ခေါ်သွားကြလေပြီ။ အပြေးလိုက်ကြပြန်သည်။ မြင်ကွင်းကား သူတို့ လင်မယားကို 
ရင်ခေါင်းသွေးဆို့စေတော့သည်။ ကံကောင်းကို သင်္ဘောပေါ်သို့ အတင်းတက်ခိုင်းနေကြသည်။ 
လှံနှင့် ထိုးသူကထိုး၊ ချွန်းနှင့် ပေါက်သူကပေါက်၊ ကံကောင်းကား အသားသာ အနာခံသည်။ 
သင်္ဘောပေါ်သို့ မတက်။ ပေကပ်၍သာ နေသည်။ ကုလားတစ်ယောက်က သေနတ်ဖောက်ကာ 
ခြောက်လှန့်လိုက်သည်။ တစ်သက်တွင် တစ်ခါမျှ မကြားဖူးသော ထိုအသံကြောင့် ကံကောင်းခမျာ 
ဆောက်တည်ရာမရအောင်ပင် တုန်လှုပ်သွားရှာသည်။ ထိတ်လန့်စွာဖြင့် နောက်ကြောင်း 
ပြန်လှည့်ပြေးလေရာ ကိုနက်မောင်တို့ကို မြင်သွားလေသည်။ ဦးတန်း၍ ပြေးကာ မိဘရင်ခွင်သို့ 
တိုးဝင်ရှာသည်။ ကိုနက်မောင်က ခေါင်းကလေးကို ပွတ်ပေးကာ ချော့မော့သည်။ မလှပေါက 
ကံကောင်းကို ဖက်၍ငိုသည်။ မိဘနှစ်ပါးနှင့် သားကလေး၏ မျက်ရည်များ ရောနှော 
စီးဆင်းရလေပြီ။ 
 
 “ကျုပ်တို့သားကလေးကို ခေါ်မသွားကြပါနဲ့တော်၊ မခေါ်အောင် ပြောပေးပါဦး သူကြီးရယ်” 
 
 “အစိုးရမင်းတွေ အမိန့်ကို ငါတို့ ဘယ်မှာ လွန်ဆန်ရပဲါ့ မလဲဟယ်၊ ဒီအရွယ်အထိ 
လက်ခံထားတာကို လွန်နေပြီတဲ့၊ မင်းဘဏ္ဍာကို လာမဆက်သရကောင်းလားလို့ သခင်ကြီးက 
စိတ်ဆိုးနေတယ်” 
 
 ထိုအခိုက် မျက်နှာဖြူဗိုလ်က ဒေါသတကြီး အော်ဟစ်ကြိမ်းမောင်းလေရာ သူကြီးမှာ 
ပျာပျာသလဲ လက်အုပ်ချီရင်း.. 
 “မှန်ပါ့ဘုရား၊ ကောင်းပါပြီဘုရား” နှင့် ဖြစ်နေလေတော့သည်။ 
 
 “ဒီလိုနေလို့ ဖြစ်ကြမှာမှ မဟုတ်တာ နက်မောင်ရာ၊ ကံကောင်းကို ချော့ပြီး 
သင်္ဘောပေါ်တင်ပေးပါကွာ” 
 
 “ဟာ မလုပ်နိုင်ဘူး သူကြီး၊ ဘယ်နည်းနဲ့မှ မလုပ်နိုင်ဘူး၊ ကျုပ်တို့သားကလေးကို 
မခွဲနိုင်ဘူး၊ ကျုပ်ကို သတ်ချင်သတ်သွားပါစေ” 
 
 “တယ်ခက်တာပဲကွာ၊ မင်းပြောတာ လွယ်တယ်၊ တစ်ရွာလုံး ဒုက္ခရောက်ကုန်လိမ့်မယ်နော်၊ 
လုပ်ပါ နက်မောင်ရာ” 
 
 သူကြီးစကား မဆုံးခင်ပင် စစ်သားနှစ်ယောက်က ကိုနက်မောင်နှင့် မလှပေါကို 
သေနတ်နှင့် ချိန်ထားလိုက်ကြသည်။ ကျန်စစ်သားများက ဝိုင်းကြည့်နေသော ရွာသားများကို 
သေနတ်နှင့်ချိန်သည်။ ကုလားဖြူဗိုလ်က သူကြီး၏ မျက်နှာရှေ့တွင် ဗြောက်တယမ်းယမ်းနှင့်။ 

 “အားလုံး သေမယ်၊ အားလုံး သေမယ်” 
ဟု ထပ်တလဲလဲ အော်ဟစ်ရေရွတ်နေသည်။ ကြောက်ရွံ့ထိတ်လန့်နေသော ရွာသားများကို 
ကြည့်ကာ ကိုနက်မောင် အားမတန် မာန်လျှော့ရလေပြီ။ ကံကောင်း၏ နှာမောင်းကလေးကို 
လက်ဖြင့် ယုယစွာ ပိုက်ကာ သင်္ဘောပေါ်သို့ တက်ရရှာတော့သည်။ မျက်ဝန်းတွင် မျက်ရည်များ 
ရစ်ဝဲနေသည်။ မျက်ရည်တွေတွေ စီးကျနေသော မလှပေါခမျာလည်း ကံကောင်းအားဖက်၍ 
သင်္ဘောပေါ် လိုက်တက်သည်။ ကံကောင်း သင်္ဘောပေါ်ရောက်လျှင်ပင် ဆင်ဦးစီးနှင့် ပဲ့ချိတ်က 
ကံကောင်းကို ထူးခတ်လိုက်သည်။ ကံကောင်းမှာ သင်္ဘောပေါ် ရောက်လာပြီး 
ထူးခတ်ခံရသည်အထိ ငြိမ်ငြိမ်ကလေး နေရှာသည်။ မိဘနှစ်ပါး အနားတွင်ရှိနေ၍ 
အားရှိနေရော့သည်ထင့်။ သို့သော် ကုလားစစ်သားများက ကိုနက်မောင်တို့ လင်မယားကို 
သေနတ်ဖြင့်ချိန်ကာ သင်္ဘောပေါ်က ဆင်းခိုင်းသည်။ သင်္ဘောကုန်းဘောင်ကို အမြန်နုတ်ကာ 
စက်နှိုးကြတော့သည်။ သင်္ဘောစက်သံ ကြားသောအခါ ကံကောင်း ကြောက်လန့်ကာ 
မျက်လုံးကလေးများ ပြူးကျယ်လာသည်။ အဖေနှင့် အမေတို့လည်း အနားတွင် မရှိတော့။ 
ကြောက်စိတ်မှ ဒေါသစိတ်သို့ တဖြည်းဖြည်း ပြောင်းလဲသွားသည်။ တစ်သက်လုံး 
နူးညံ့သိမ်မွေ့ခဲ့သော ကံကောင်း သောင်းကျန်းလေပြီ။ နှာမောင်း မီရာတွေကို ဆွဲယမ်းသည်။ 
ရိုက်ချိုးရိုက်ဖဲ့သည်။ ထူးကို ပြတ်အောင် ရုန်းသည်။ ကံကောင်း ဝုန်းဒိုင်းကြဲနေမှုကြောင့် 
သင်္ဘောတစ်စင်းလုံး ယိမ်းထိုးလူးလိမ့်နေတော့သည်။ 
 
 ကုလားများ အစီအစဉ် ပြောင်းကြပြန်သည်။ သင်္ဘောစက်ကို ရပ်၊ ကုန်းဘောင်ပြန်ထိုးကာ 
ကံကောင်းကို ပြန်ဆင်းစေသည်။ အဖေနှင့် အမေကြားတွင် ဝမ်းသာဝမ်းနည်း မျက်ရည်လည်ရွဲဖြင့် 
ရပ်နေရှာသော ကံကောင်းကို ဆင်ဦးစီးနှင့် ပဲ့ချိတ်က ဓားများ လှံများ ကိုင်ကာ စောင့်ကြသည်။ 
စစ်သားများကလည်း သေနတ်များနှင့် ချိန်ထားသည်။ ကုလားဖြူဗိုလ်က သူကြီးအား တစ်စုံတစ်ခု 
ခိုင်းသည်။ သူကြီးက ရွာသားများအား ပြန်ရှင်းပြသည်။ သင်္ဘောပေါ်မှာ ကံကောင်းကို ထားရန် 
ခြံတစ်ခု လုပ်ရမည်တဲ့။ မည်သူမျှ မလုပ်လိုကြ။ သို့သော် ကုလားစစ်သားများက 
သေနတ်များနှင့်ချိန်ကာ ခိုင်းစေမှုကြောင့် သစ်လုံးများနှင့် ကာရံထားသော အခန်းတစ်ခု 
ပြီးသွားသည်။ ကိုနက်မောင်တို့ လင်မယားကား မည်သည့်စကားမျှ မဆိုနိုင်ဘဲ 
မျက်ရည်စမ်းစမ်းနှင့်သာ နေရှာကြသည်။ ကံကောင်းလေးလည်း မျက်ရည်တွေတွေ ကျလျက်။ 
ရွာသူရွာသားများလည်း မငိုဘဲ မနေနိုင်ကြပြီ။ ကုလားဖြူဗိုလ်က လက်ဟန်ခြေဟန်ဖြင့် 
ကံကောင်းကို သင်္ဘောပေါ်သို့ တင်ခိုင်းပြန်သည်။ ကိုနက်မောင် မငြင်းဆန်နိုင်။ ကံကောင်းကို 
သစ်လုံခန်းထဲ ထည့်ကာ လုံအောင်ပိတ်ဆို့နေကြချိန်တွင် သတိလစ်နေသော မလှပေါကို 
ဝိုင်းဝန်းပြုစုနေကြရသည်။ ထိုအထဲတွင် ကိုနက်မောင် မပါဝင်ပေ။ သေနတ်နှင့် ချိန်ထားသော 
စစ်သားများရှေ့တွင် ရပ်ကာ သစ်လုံခန်းထမှဲ ကံကောင်းကို ချော့မော့နေရသည်။ ကံကောင်းကား 
အဖေ့အသံကို ကြားလျှင် ငြိမ်နေရှာသည်။ 
 
 သင်္ဘောဥဩဆွဲကာ စက်နှိုးပြန်လေပြီ။ ကံကောင်းခမျာ ဆောက်တည်ရာ မရတော့။ 
ကျယ်လောင်စွာအော်ဟစ်ရင်း သစ်လုံးများကို ခေါင်းနှင့်တိုက်၊ နှာမောင်းနှင့်ရိုက်၊ ခွာနှင့်ရှပ်ကာ 
ချိုးဖျက်ရန် အမျိုးမျိုး ကြိုးစားလေသည်။ အားကောင်းမောင်းသန် ဆင်ပေါက်ကြီး မဟုတ်သဖြင့် 
သစ်လုံခန်း ကျိုးပျက်အောင် ကံကောင်း မစွမ်းဆောင်နိုင်ရှာ။ ခြေကုန်လက်ပန်းသာ 
ကျရတော့သည်။ ကုလားတစ်ကောင်က ကိုနက်မောင်ကို သေနတ်နှင့် တွန်းထိုးကာ 

မောင်းချသဖြင့် ကိုနက်မောင် ကုန်းပေါ်သို့ ခုန်ချလိုက်ရသည်။ မလှပေါကား သတိမရတစ်ချက် 
ရတစ်ချက်။ အဖေနှင့် အမေကို မျက်ခြည်ပြတ်မခံ ကြည့်နေသော ကံကောင်းလေး၏ အော်သံကား 
ဆိပ်ကမ်းတစ်ခုလုံး ပဲ့တင်ထပ်လျက် ရှိသည်။ 
 
 မင်းသမီးသင်္ဘောကြီးလည်း ကသာမြို့ရှိရာ အထက်သို့ ဆန်လေပြီ။ ကိုနက်မောင်နှင့် 
မလှပေါကို ရွာသူရွာသားများက ဝိုင်းဝန်းဖေးမကာ ရွာသို့ ခေါ်ဆောင်သွားကြသည်။ 
ကံကောင်းကား သစ်လုံခန်းကို ဖျက်ရန် အားသွန်ကြိုးပမ်းလိုက်၊ အော်ဟစ်လိုက်၊ အမောဆို့ကာ 
နားလိုက်နှင့် သင်္ဘောကြီး ခေါ်ဆောင်ရာသို့ ပါသွားရှာသည်။ သစ်လုံခန်းတစ်ခုလုံးကား 
သွေးခြင်းခြင်း နီရဲလျက်။ 
 
 ကသာဆိပ်ကမ်းသို့ သင်္ဘောကပ်လျှင် ဆင်ဦးစီး၊ ပဲ့ချိတ်နှင့် စစ်သားများ ဝိုင်းဝန်းကာ 
ကံကောင်းအား ကမ်းပေါ်သို့ တက်စေကြသည်။ သစ်လုံခန်းအတွင်း ခွေခွေကလေး 
အိပ်နေရှာသော ကံကောင်းကား လေးလံသော ခြေလှမ်းများဖြင့် ကမ်းသို့  တက်လေသည်။ 
ကမ်းပေါ်သို့ ရောက်လျှင် ဆက်မသွားဘဲ တွေတွေကြီး ရပ်နေသည်။ ပြီးလျှင် တောင်ဘက်သို့ 
ဦးလှည့်လိုက်သည်။ နှာမောင်းကလေးကို အပေါ်သို့ မြှောက်ကာ တုန်ယင်လှိုက်လှဲသော 
ဝမ်းခေါင်းသံလေးဖြင့် စူးစူးဝါးဝါး တစ်ချက် အော်လိုက်သည်။ ကိုယ်လုံးကလေးမှာ တဆတ်ဆတ် 
တုန်နေသည်။ အော်သံ အဆုံးတွင်မူ မြေပေါ်သို့ လကျဲကာ သေဆုံးသွားတော့သည်။ 
ကံကောင်းခမျာ ရင်ကွဲနာကျရှာလေပြီတည်း။ 
 
 ခန္ဓာကိုယ် ဒဏ်ရာထက် အသည်းနှလုံးဒဏ်ရာက ပိုမိုပြင်းထန်လှချေသည် တကား။  

ငြိမ်း(ရွှေလီ) 
စံပယ်ဖြူမဂ္ဂဇင်း 

၁၉၉၂၊ နိုဝင်ဘာလ။ 

မာမာ မာမာ မာမာ မာမာ ((((ငွေတာရီငွေတာရီငွေတာရီငွေတာရီ)))) 
 
 နေဖန်ဝါရောင်ဖျော့သည် ကြော့ဆည်းဆာ ဖြစ်လေသည်။ မာမာသည် သူ့အိပ်ခန်းတွင်း 
မှန်ခုံဝယ် အလှပြင်နေသည်။ ဆံပင်ကို အလယ်တည့်တည့်မှ ခွဲ၍ နောက်တွင် တစ်ပတ်လျှို ဆံထုံး 
ထုံးထားသည်။ အမောက် အထောင် အကောက် မရှိ။ ပကတိ အိအိကလေးနေသည့် 
ဆံပင်များသည် ခွဲကြောင်း တစ်ဖက်တစ်ချက်တွင် ပိပိရိရိ ရှိနေသည်နှင့်အမျှ
ဆံယဉ်နုကလေးများကလည်း မခို့တရို့ကလေး နဖူးပြင်၌ ဝကျဲနေလေသည်။ နောက်တွဲ 
တစ်ပတ်လျှိုမှာ မြန်မာဆန်ဆန် ဣနြေ္ဒရရ သပ်ရပ်လှပေသည်။ 
 
 မာမာသည် သူ့မျက်နှာရိပ်ကို မှန်ထတွဲင် တစ်ချက် ကြည့်ပြီး ယွန်းအစ်ကလေးထမှဲ 
သနပ်ခါးခဲကလေးများကို ထုတ်ယူကြိတ်ချေကာ အသာအယာ တို့ဖတ်ပဝါကလေးဖြင့် တို့၍ 
ဖို့လိုက်လေသည်။ မြန်မာဖြစ် ဘီငါးလုံး သနပ်ခါးခဲကလေးများမှာ နိုင်ငံခြားပေါင်ဒါများကဲ့သို့ 
နီသလိုလို ပြာသလိုလို မဖြစ်ဘဲ နဂိုအသားညို စိုစိုပြည်ပြည်ပေါ်တွင် ဝါဝါကလေး ပနံရလျက် 
ရှိတော့သည်။ နောက် သနပ်ခါးမှုန်များ တင်နေသော စိမ်းလန်းနက်မှောင်ထူထပ်သည့် 
မျက်ခုံးများကို သွားပွတ်တံ အသေးကလေးဖြင့် ခြစ်လိုက်ပြီး နှုတ်ခမ်းကလေးကိုလည်း 
နဂိုပန်းရောင် အသွေးပေါ်လာအောင် လျှာကလေးဖြင့် လျက်သိမ်းလိုက်လေသည်။ ဤတွင် 
မျက်နှာနှင့် ဦးခေါင်း ပြင်ဆင်ခြင်းကိစ္စ ပြီးဆုံးသဖြင့် မာမာသည် နေရာမှထကာ ဗီရိုအနီးသို့ 
ကပ်သွားလေသည်။ 
 
 ဗန်းမော်ပိုး အညိုကွက်ကလေးနှင့် အမရပူရရက် ပိုးရောချည်ပါ လုံချည်အနီကလေးကို 
ထုတ်ယူ ဝတ်ဆင်လိုက်ရာတွင် သူ့အသွင်မှာ သူ့အဆင်အပြင်နှင့် အလွန်ပင် ပနံရ ယဉ်ကျေး 
ထည်ဝါလှတော့သည်။ သည်အဆင်အပြင် ဣနြေ္ဒရသလောက် သူ့မျက်နှာထားမှာလည်း 
တည်ကြည်လှသဖြင့် သူ့အသက်အရွယ်ကလေးနှင့် မလိုက်အောင်ပင် မာမာမှာ ခန့်ညားထည်ဝါ 
လေးစားစရာကလေး ဖြစ်နေပေတော့သည်။ မာမာသည် သူ၏ မြန်မာပီသ ရိုးရိုးနှင့်လှသော 
အဆင်အပြင်ကို ကျေနပ်စွာ မှန်ထတွဲင် တစ်ချက် ကြည့်လိုက်ပြီးမှ အိမ်ရှေ့သို့ 
ထွက်သွားလေတော့သည်။ 
 
 “သမီး လမ်းလျှောက်သွားတော့မယ်နော် မေမေ” 
 
 အိမ်ရှေ့ခန်းတွင် တရားစာအုပ် တစ်အုပ်ဖြင့် ပီတိကျနေသော မိခင်ဖြစ်သူအား လှမ်း၍ 
ခွင့်ပန်လိုက်ရာ မိခင်ကြီးသည် မျက်မှန်ကို ဖြုတ်ပြီး သမီးဘက်သို့ လှည့်လိုက်လေသည်။ 
 
 “အေးဟေ့… သမီး သူငယ်ချင်းတွေကော လာကြပြီလား” သမီး၏ ရုပ်အဆင်းကို 
ရှုမဝသည့် အသွင်ဖြင့် ကျေကျေနပ်နပ်ကြီး ကြည့်ကာ မေးလေရာ… 
 “ဟုတ်ကဲ့ မေမေ၊ ခု လာကြတော့မှာပဲ၊ သမီး  ခြံထကဲ စောင့်နေမလို့”ဟု 
လက်ပတ်နာရီကလေးကို ငုံ့ကြည့်ရင်း ဖြေပြီး မိခင်အမိန့်ကို စောင့်နေသည်။ 
 
 “အေး… အေး၊ ဒါဖြင့်လည်း သွားတော့… သွားတော့” 

 “ဟုတ်ကဲ့ မေမေ” မာမာသည် မိခင်ရှေ့မှ ယို့ယို့ကလေး ဖြတ်ကာ ပန်းခြံထဲသို့ 
ဆင်းခဲ့လေသတည်း။ 

□ 
 
 မာမာ ခေါင်းဆောင်၍ မြ၊ အလှ၊ ညိုညိုစသော သူငယ်ချင်းတစ်စုတို့သည် ပန်းခြံဘက်သို့ 
ခပ်မှန်မှန် လျှောက်လာကြသည်။ ဆည်းဆာရွှေရောင်ဝယ် မာမာတို့မှာ အလှပေါင်းစုံ၊ အနုပေါင်း 
စုံလင်၍ အယဉ်ပေါင်း ခကာ လူတိုင်း လှည့်ကြည့်ရလေသည်။ သည်အထတွဲင် မာမာမှာ ပိုမို၍ 
ထူးထူးခြားခြား ဂရုပြြုခင်း ခံရသည်။ အဘယ်ကြောင့်နည်း။ အနောက်နိုင်ငံကို တု၍ 
ဖက်ရှင်ထွင်နိုင်မှ တကယ်တမ်း လှသည်ဟု အယူအဆ လွဲနေကြသော ယခုခေတ် မြန်မာမများ၏ 
မြန်မာ့အသွင် ပျောက်လုမတတ် ဘုရားစူး… မြန်မာပါဟု ကျိန်ပြောရမတတ် အပြုအပြင် 
လွန်မှုအကြားတွင် တကယ့် မြန်မာ့အဆင်အပြင်နှင့် ယဉ်ချင်တိုင်း ယဉ်နေသော မြန်မာစစ်စစ် 
ပုံသဏ္ဌာန်ကို ရှားရှားပါးပါး တွေ့နေကြရသောကြောင့် ဖြစ်တော့သည်။ 
 
 “မျက်စိထဲ ကြည့်ရတာ တစ်မျိုးကို အေးသွားတာပဲဗျာ”ဟု လူရွယ်တစ်ယောက်က 
သူ့အဖော်အား တိုးတိုးဆိုလိုက်သည့်နည်းတူ၊ အဘိုးကြီးတစ်ဦးကလည်း သူ့မိတ်ဆွေအား လှမ်း၍ 
“သူငယ်မလေး ကြည့်ရတာ ကျက်သရေရှိလိုက်တာ ကျောင်းဒကာရေ၊ သာဓု… သာဓ”ုဟု 
ပြောလိုက်လေသည်။ 
 
 “ကောင်းပါ့တော် ကောင်းပါ့၊ ဟိုမှာ ကြည့်စမ်းပါဦး၊ ညည်းတို့နဲ့ တူသလားလို့” 
အဒေါ်ကြီးတစ်ယောက်က သူ့တူမ သို့မဟုတ် သမီးဖြစ်ဟန်တူသော နိုင်လွန်ချို င်းပြတ်၊ 
ပိုးတွန့်လုံချည် တင်ပါးနားက တွန့်တွန့်နှင့် ကြိုးသိုင်းဖိနပ် ခုံထူထူ ဝတ်ဆင်ထားသော သူမကို 
ပြောချလိုက်ရာ၊ သူငယ်မသည် မာမာအား တစ်ချက် လှမ်းကြည့်ပြီး သူ့အဒေါ်ကြီးအား 
မျက်စောင်းထိုးလိုက်သည်။ သို့နှင့် မာမာတို့သည် ပန်းခြံသို့ ရောက်လာကြရတော့သည။် 
 
 ခြံဝတွင် ပြန်မည်ဟု ထွက်လာသော မောင်စိန်ထွန်းနှင့် မျက်နှာချင်းဆိုင် တွေ့ကြသည်။ 
မောင်စိန်းထွန်းသည် မာမာ့ကို ပြုံးကြည့်ပြီး “မာမာတို့ကတော့ အချိန်ကို မှန်နေတာပဲ”ဟုဆိုကာ 
ပြန်လှည့်၍လိုက်မည့်ဟန် ပြင်လိုက်သည်။ မာမာက သိမ်မွေ့စွာ ပြန်ပြုံးကာ… 
 “ဟုတ်ကဲ့ရှင်၊ ကိုစိန်ထွန်းက ပြန်တောင်ပြန်မှကိုး၊ ကောင်းပါ့ရှင် ကောင်းပါ့၊ 
ခွင့်ပြုပါဦးနော်”ဟု ဆိုလျက် ဆက်လျှောက်ရာ မောင်စိန်ထွန်းမှာ မလိုက်ဝံ့ဘဲ ငေးလျက် 
ကျန်ရစ်လေသည်။ 
 
 “ကိုစိန်ထွန်းက မာမာ့နောက် လိုက်ချင်လို့ဆရာ၊ မာမာ့စကားကြောင့် ကျန်ရစ်ခဲ့ရတာ၊ 
ကြည့်ပါဦး ဟိုမှာမျှော်လို့”ဟု ညိုညိုက ဆိုလိုက်ရာ… 
 “အို… ဣနြေ္ဒရရနေစမ်းပါ”ဟု မာမာက ဟန့်လိုက်လေသည်။ 
 
 “ဟော… မာမာတို့ပါလား၊ ထိုင်ကြဦးလေ သည်မှာ” မာမာတို့ အနောက်လမ်းမှ 
ကိုဘကန်က လောကွတ်ဆီးလုပ်ကာ ကုလားထိုင် တန်းလျားမှ ထလာသည်။ 

 “ကျေးဇူးတင်ပါတယ်ရှင်၊ မာမာတို့ လမ်းလျှောက်မလို့ပါ” 
 
 “အို… နောက် လျှောက်တာပေါ့ဗျာ၊ ထိုင်ပြီး အမောအပန်းဖြေရင်း စမူဆာကလေးများ 
စားပါဦး” 
 
 နောက်နားမှ စမူဆာသည်ကို လက်ညှိုးညွှန်ပြရင်း ခပ်ပြုံးပြုံး ခေါ်ပြန်သော်လည်း မာမာက 
ပြုံးရွှင်စွာပင် “အိမ်ထဲ တကုပ်ကုပ်နဲ့မို့ ညောင်းလွန်းလို့ပါ ရှင်၊ ခွင့်လွှတ်ပါ၊ ကျေးဇူး 
အများကြီးတင်ပါတယ်”ဟု ငြင်းပယလ်ိုက်လေသည်။ 
 
 “ဟေ့… မာမာ၊ အမိကလည်း ဟန်ကြီးလိုက်တာ၊ ဟိုမှာ ကိုဘကန်ကြီး အားနာစရာ”ဟု 
အလှက မကျေနပ်သလို ဆိုလိုက်စဉ် မြက စွက်ပြန်သည်။ 
 
 “ဟုတ်ပါ့အေ၊ ရှင်မာကလည်း… ဟိုမှာ စမူဆာတွေနဲ့ ကိုယ်တို့ကို စောင့်နေတာ သိလား” 
မာမာက ဆတ်ခနဲ လှည့်ကြည့်လိုက်လေသည်။ သူ့မျက်နှာမှာ အနည်းငယ် တင်းမာနေသည်။ 
“ဒီမှာ မြတို့ လှတို့ရဲ့၊ သည်စမူဆာ ကိုယ်တို့  မစားဖူးတာ မဟုတ်ပါဘူး၊ သည်လောက် 
ဣနြေ္ဒမပျက်ကြစမ်းပါနဲ့၊ ကိုယ်တို့ လမ်းလျှောက်ဖို့ ထွက်လာကြတာဟာ ဣနြေ္ဒရရ 
လမ်းလျှောက်ပြီး ပြန်ကြရုံပဲ၊ ကိုယ်တို့ ရည်ရွယ်ချက်က ကျန်းမာရေးအတွက် တစ်ခုတည်း၊ သူ့ကို 
ယဉ်ယဉ်ကျေးကျေး ဝတ္တရားမပျက် ဆက်ဆံရင် ပြီးတာပဲ၊ လောကွတ်လုပ်တိုင်း လိုက်လျောနေရင် 
ကြာတော့ ကုယ်ိတို့ ဘယ်အစားထဲက ဖြစ်သွားမလဲ” 
 
 မြက မာမာ မမြင်အောင် နှုတ်ခမ်းကို အနည်းငယ် ရွဲ့လိုက်လေသည်။ 
 
 “ကိုယ်တို့ဟာ အပျိုအရွယ်တွေချည်းပဲနော်၊ သည်အရွယ်ဟာ လူတိုင်းက ဂရုစိုက်နေကြတဲ့ 
အရွယ်၊ ခုလို ပန်းခြံမှာ ယောက်ျားတစ်ယောက် ကျွေးတာကို စားပြီး တရုန်းရုန်းဖြစ်နေကြရင် 
လူတွေက ဘာပြောမလဲ၊ ကိုယ့်မိဘတွေရဲ့ ဂုဏ်ကော မထိခိုက်ပါလား၊ နောက်ပြီး ခု 
လောကွတ်လုပ်တဲ့ ယောက်ျားကိုယ်တိုင်နဲ့ တခြား ယောက်ျားကြီးငယ်တွေကရော 
လေးစားကြပါဦးမလား၊ ဒီမှာ ကိုယ် ပြောမယ်၊ မိန်းကလေးဆိုတာ ဣနြေ္ဒရှိမှ အဖိုးတန်တယ် 
ဆိုတာလည်း သတိပြြုကစမ်းပါ” 
 
 မာမာသည် မောသွားသကဲ့သို့ နားကာ လေကို အားရပါးရ ရှူသွင်းလိုက်လေသည်။ 
သူငယ်ချင်းမတစ်စုသည်ကား ဘာမျှ မပြောတော့ချေ။ စိတ်ထတွဲင် မာမာ မသိ၍လည်း မာမာ 
အရေးမထားပါ။ မာမာ့ဝါဒကမူ ကိုယ်ကောင်းလျှင် ခေါင်းဘယ်မှ မရွေ့သည့် ဝါဒ ဖြစ်လေသည်။ 
 
 မာမာ ယခုလို ဣနြေ္ဒရရနှင့် လူချီးမွမ်းခံရသည်မှာ မကြာလှသေး။ သည်လို လွတ်လပ်စွာ 
သွားလာလည်ပတ်ခွင့်ကို မိဘများထံမှ ရသည်မှာလည်း မကြာလှသေး။ တကယ်ဆိုတော့ 
မာမာ့တွင် မိန်းကလေးတစ်ယောက်၏ ရှိသင့် ရှိရမည့် ဂုဏ်သိက္ခာ ရှိလာသည်မှာ မကြာလှသေးဟု 
အချုပ်အားဖြင့် ဆိုရပေမည်။ မာမာ ယခု အသက် ၂၀ တင်းတင်း ပြည့်လေပြီ။ ၁၆ နှစ်အရွယ် 
အပျိုဖော်ဝင်စကမူ သည်လို မဟုတ်ခဲ့။ စိတ်ကလေးကလည်း ကြွတတ။ ရုပ်ကလေးကလည်း 

လှသူ ဖြစ်လေရာ ကာလသားများ တစ်နေ့ တခြား အိမ်ရှေ့တွင် ခြေရှုပ်စပြုသလောက် 
သူကိုယ်တိုင်လည်း ဂနာမငြိမ် ဖြစ်ခဲ့လေသည်။ 
 
 မှန်ရှေ့တွင် အလိမ်အကောက်တို့ဖြင့် ပြီးသော အမောက်ကြီးကို တပင်တပန်း 
အချိန်ကုန်ခံကာ လုပ်ရသည်မှာလည်း မာမာ၏ နေ့တိုင်းအလုပ်။ နဂို မျက်ခုံးကြီးကြီးမားမားကို 
ချီထားသကဲ့သို့ ဖြစ်နေအောင် နုတ်ရသည်မှာလည်း မကြာခဏ။ နှုတ်ခမ်းနီ ပါးနီ 
ခြယ်ရသည်မှာလည်း အလှပြင်တိုင်း။ တော်တော်ကြာ ကျစ်ဆံမြီး၊ တော်တော်ကြာ အလိပ်၊ 
တော်တော်ကြာ အခွေနှင့် အမျိုးမျိုး ဖြစ်ချင်တိုင်း ဖြစ်နေတော့သည်။ အဝတ်အစားမှာလည်း 
ပဒုမ္မာပါး-တို-ကျပ်မှ နိုင်လွန်ပါး-တို-ကျပ်၊ ၎င်းမှသည် လက်မောင်းဖြတ် သည့်နောက် 
လက်ပြတ်မှသည် ချိုင်းပြတ်ထိ ဆင့်ကဲ၍ အတင့်ရဲလာသောအခါ၌ကား၊ မိခင်ကြီး 
မနေသာတော့ပြီ။ ၃ နှစ်ကျော် ပြင်းပြင်းထန်ထန် မဆုံးမဘဲ အလိုလိုက်ခဲ့သမျှ ကြာလေ ဆိုးလေ 
ဖြစ်ကာ နောင်ရေးအတွက် ရတက်မအေးနိုင်သော မိခင်ကြီးက သမီးချောအတွက် စိတ်မောလျက် 
ရှိရာပေလိမ့်မည်။ မာမာ့ အခြေအနေကိုလည်း ကြည့်လိုက်ပါဦး။ 
 
 လမ်းများ ထွက်လိုက်လျှင် ကာလသားတွေ ပါလာကြတော့သည်။ မာမာ့ 
အဆင်အပြင်ကြောင့် သူတို့လေးစားပုံ မရ။ နံဘေးက မိခင်ကြီးကိုပင် ရှိသည်ဟု 
အသိအမှတ်ပြုဟန် မတူ။ တယ်ချောပါလားဟေ့ဟု မကြားတကြား ပြော၊ အလစ်တွင် စာထောင်ပြ၊ 
မျက်စိမှိတ်၊ ခေါင်းညိတ်ခေါ်၊ ဘေးနားမှ စက်ဘီးဖြင့် တိုက်မိမတတ် ပွတ်ကပ်စီးသွားသူများက 
မရှား။ လေချွန်သူက ချွန်ကြလေရာ မာမာ့အဖို့ အတော်ပင် ဣနြေ္ဒပျက်စရာ ဖြစ်ရတော့သည်။ 
 
 “မာမာတို့များ ခေတ်ဆန်လိုက်တာ။ ပြင်ဆင်ထားရင် ဗိုလ်မလေးလိုလို၊ ကပြားမကလေး 
လိုလို”ဟု အချို့သော သူများက စားသောက်ကောင်းအောင် မြှောက်ကြသောအခါ၌ကား မာမာ 
ပီတိဖြစ်ကာ ဘဝင်မြင့်လျက် ရှိတော့သည်။ “ငါ… တယ်ချောပါကလား၊ ကပြားမကလေးလိုလို၊ 
ဗိုလ်မကလေးလိုလိုပဲ”ဟု မှန်ကြည့်တိုင်း တွေးကြည့်မိသည်။ ကာလသားတွေက မကြားတကြား 
ပြောတိုင်းလည်း မျက်စောင်းကလေး ချိတ်ကာ အမူနှင့် ကြည့်မိသည်။ သည်လို ကြည့်လေ… 
ဟိုတစ်သိုက်က အုံကြွလေ ဖြစ်နေတော့သည်။ 
 
 “သမီးရေ… သမီး၊ သည်နား လာစမ်းပါဦး” 
 မိခင်ကြီးက မှန်ရှေ့တွင် အမောက်ထောင်နေသော သမီးချောကို တစ်နေ့တွင် 
ခေါ်လေသည်။ 
 
 “သမီးကို မေမေ ကြည့်နေတယ်၊ သမီးက ဘယ်လိုပြင်ပြင် လှတာပကဲိုး” 
 မာမာက ပြုံးလေသည်။ 
 “တကယ်ပြောတာ၊ ဒါပေမဲ့ မေမေ့သမီး ပြင်ရဆင်ရတာ သိပ်ပင်ပန်း 
အချိန်ကုန်တာပဲကွယ်၊ မပင်ပန်းဘဲ လှလည်းလှ ယဉ်လည်းယဉ်၊ သူများနဲ့လည်း ထူးခြားအောင် 
တစ်မျိုး ပြင်ကြည့်ရကောင်းမလားလို့” 

 “ဘယ်လိုလဲ မေမေ” လှချင်သော မာမာက စိတ်ဝင်စားလာဟန်ဖြင့် မေးသည်။ “သမီးတို့ 
အမောက်ကြီးတွေက သူလည်း သည်လို ငါလည်း သည်လိုမို့ ရိုးရိုးကလေး အလယ်ကြောင်း 
ခွဲကြည့်ရင် တစ်မျိုးဖြစ်ပြီး သိပ်ယဉ်မှာပဲ” 
 “ဟာ… မေမေကလည်း ဘယ်ကောင်းမလဲ ရိုးရိုးကြီး” 
 “ရိုးပေမဲ့ မလှဘူးလို့ သမီး ပြောနိုင်သလား၊ ရိုးတာ ဆန်းတာထက် လှဖို့က 
ပိုအရေးကြီးတယ် မဟုတ်လားလို့၊ ကဲ… လုပ်ကြည့်စမ်းပါဦး၊ ဟောကြည့်… ဘယ်လောက် 
ကျက်သရေရှိသလဲ” 
 
 မှန်ထဲတွင် ကြည့်လိုက်ရာ ပြားချပ်ချပ်မို့ တစ်မျိုး ဖြစ်နေသော်လည်း တကယ်လှ၍ 
တကယ်ယဉ်သည်ကိုမူ မာမာ မငြင်းနိုင်ချေ။ 
 
 “နောက် ဆံပင်တွေကလည်း အများကြီးဟာ၊ မြန်မာပီပီ ရိုးရိုးကလေး တစ်ပတ်လျှိုထုံးရင် 
ဘယ်လောက်များ ကြည့်ကောင်းပြီး မြန်မာမကလေးနဲ့ တူမလလဲို့”သည်အချက်ကိုမူ မာမာ 
သဘောမတူချေ။ 
 
 “ဟင် မေမေကလဲ ဟိုလိုကမှ ကပြားကလေးလိုလို၊ ဗိုလ်မကလေးလိုလိုမို့ ပိုလှတာ 
မေမေရဲ့” 
 
 “ဒီမှာ သမီး၊ ကပြားမလေးလို ဗိုလ်မလေးလို လှတယ် ဆိုတာကို  သမီးက 
ဂုဏ်ယူနေသလားကွယ်၊ သမီးဟာ မြန်မာအစစ် မဟုတ်လား၊ မြန်မာအစစ်ဟာ ဘယ်လိုပဲ 
လုပ်လုပ် ကပြားတို့၊ အင်္ဂလိပ်တို့ မဖြစ်နိုင်ပါဘူးကွယ်၊ အတုသာ ဖြစ်မှာပါ၊ သည်လို မတူတာတုရင် 
ဘကြီးသေလည်း မမီ၊ ထီးတင်ပွဲလည်း မရောက်ဘဲ ခွစာဖြစ်နေမှာပေါ့၊ ဒါဟာ တန်ဖိုး 
မရှိပါဘူးကွယ်၊ မြန်မာဟာ မြန်မာပီပီ လှဖို့ ကျက်သရေရှိဖို့ လိုပါတယ်၊ ခြင်္သေ့ရေ ခြုံတဲ့ မြည်းဟာ 
ခြင်္သေ့အစစ်နဲ့ မတူနိုင်ပါဘူး သမီးရယ်၊ လူကဲ့ရဲ့စရာကြီးပါ” 
 
 မာမာသည် တွေဝေကာ နားထောင်နေသည်။ မေမေကမူ ဆက်ပြန်သည်။ 
 “နောက်ပြီး မိန်းကလေးတစ်ယောက် အလှပြင်တဲ့အနေက ကျော်ပြီး 
ဗမာတစ်ယောက်အဖြစ် ကြည့်လိုက်ပါဦး၊ မေမေတို့ နိုင်ငံကို လာကြတဲ့ လူမျိုးခြားတွေဟာ ဒါ 
မြန်မာလား မေးယူရအောင် ဟိုလိုလို ဒီလိုလို သောင်မတင် ရေမကျတွေ့ရင် ‘ဟာ 
မြန်မာပြည်ဆိုတာ သူတို့ ယဉ်ကျေးမှုဆိုလို့ မယ်မယ်ရရ ရှိတာ မဟုတ်ပါဘူး၊ ဟိုတုဒီတုနဲ့ 
ဘယ်ကမ်းမှ မဆိုက်တဲ့ ဟာတွေပါ’လို့ ပြောတော့မှာပဲ သမီး၊ ကဲလေ ဒါကတော့ 
အလှမ်းဝေးလွန်းပါတယ်၊ သမီးအတွက်ပဲ မေမေ ပြောပါဦးမယ်” 
 
 မာမာက သူ့အတွက်ဆို၍ ရင်ခန်ုသွားဟန်ဖြင့် မော့ကြည့်လေသည်။ 
 “သမီး ကြည့်လေ၊ ခုဆို မေမေနဲ့ သမီးတို့ အပြင်ထွက်ရင် အနောက်ပြောင်ခံရတယ် 
မဟုတ်လား၊ ဒါဟာ တခြားကြောင့် မဟုတ်ဘူး၊ သမီးရဲ့ ဝတ်စားပြင်ဆင်မှုနဲ့ ကာယိဣနြေ္ဒဆိုတဲ့ 
အမှုကြောင့်ပဲ၊ သမီး ခေါင်းပေါ်က အမောက်ကြီးကလည်း လူမြင်ရင် နောက်စရာ၊ နှုတ်ခမ်းနီ ပါးနီ 
တရားလွန်တင်တာကလည်း မခန့်ချင်စရာ မဟုတ်လား၊ အင်္ကျီလက်ပြတ်ကတော့ လူကို 

နုပ်စေတယ်၊ လက်မောင်းပြတ်တာက တော်သေးတယ်၊ ချိုင်းနားက ပြတ်တာကတော့ အတော့်ကို 
ကလေးကလားနိုင်တာပဲကွယ်၊ သည်တော့ သမီးကို လှရုံသာမက၊ တန်ဖိုးရှိပြီး လူတိုင်း 
လေးစားစေချင်တဲ့ မေမေ့ဆန္ဒဟာ မပြည့်ဝခဲ့ဘူးပေါ့ကွယ်၊ အရှည်ကို ကြည့်ရင် 
မြန်မာ့ယဉ်ကျေးမှုလည်းပျောက်၊ အချိန်ကုန် ငွေကုန်ပြီး တန်ဖိုးလည်း မရှိတဲ့အတွက် မြန်မာပီပီ 
ဣနြေ္ဒရရကလေး ဝတ်စား နေထိုင်စေချင်တာပဲ သမီး၊ အစမ်းသဘောနဲ့ မေမေ ပြောတာ ဟုတ် 
မဟုတ် သိရအောင် လုပ်ကြည့်စမ်း၊ မဟုတ်တော့လည်း သမီးသဘောပေါ့” 
 
 မာမာကား မလှုပ်မယှက်ပင်။ 
 “ဒီမှာ သမီး၊ မေမေတို့မှာ မားမားမတ်မတ် အုပ်ချုပ်တဲ့ ယောက်ျားရယ်လို့ မရှိဘူးနော်၊ 
သမီးနဲ့ မေမေပဲ နေရာတကာ ဝင်ရထွက်ရ သွားရလာရ လုပ်ရတယ်၊ သည်တော့ မေမေ 
အသက်ကြီးလို့ မသွားနိုင် မလာနိုင်တဲ့အခါ သမီးပဲ ပွဲတိုးရမယ် မဟုတ်လား၊ ခုလိုသာဖြင့် သမီးကို 
မေမေ ဘယ်စိတ်ချနိုင်ပါ့မလဲကွယ်၊ သမီးကော သွားရလာရ ဣနြေ္ဒမပျက်ပေဘူးလား၊ 
တည်တည်ခန့်ခန့် ဣနြေ္ဒရရနဲ့ဆိုရင် လူတိုင်းက ရိုသေလေးစားကြလို့ မေမေ 
စိတ်မအေးရပါလားကွယ်၊ ဟိုတုန်းကတော့ ငယ်သေးတယ်ပဲ ထား၊ ခု  အသက် ၂၀ ပြည့်လာလို့ 
အရွယ်ရောက်တာ ၄ နှစ် ရှိနေပြီ၊ နားလည်မှု ရှိသင့်ပြီ မဟုတ်လား သမီးရယ်၊ ကဲ… 
သမီးကိုယ်တိုင် ကိုယ်ပိုင်ဉာဏ်နဲ့ စဉ်းစားပြီး အလုပ်လုပ်ပေတော့ သွား… သွား” 
 
 ယခုမူ မာမာသည် သူ၏ ပြောင်းလဲသွားသော ဘဝကို ကျေနပ်စွာဖြင့် ပြုံးနိုင်ပေပြီ။ 
သူကပင် သူငယ်ချင်းများကို ဆုံးမဩဝါဒပေးနိုင်ပေပြီ။ မာမာ နှစ်သိမ့်စွာ ပြုံးနေရင်းမှ ထ,ကာ “ကဲ 
ပြန်ကြစို့”ဟု သူ့အဖော်များကို ခေါ်လိုက်သည်။ သူတို့သည် တရွေ့ရွေ့နှင့် လျှောက်လာကြသည်။ 
ကိုဘကန်၊ ကိုဘရှားတို့သည် လေးစားစွာ ပြုံးပြနှုတ်ဆက်ရင်း တီးတိုးပြောကျန်ရစ်ကြသည်။ 
တစ်လမ်းလုံး မည်သူကမျှ မနောက်မပြောင် ဣနြေ္ဒရစွာပင် ပြန်ခဲ့ကြရသည်။ မေမေက ခြံဝမှ 
ပြုံးရွှင်စွာ ဆီးကြိုနေသည်။ သူ့အနီးတွင် အိမ်နီးချင်း အဒေါ်ကြီးတစ်ယောက် ရှိ၏။ 
 
 “သမီးကလေးကဖြင့် အစစအရာရာ စိတ်ချရလောက်အောင် ပိရိပြီး ဣနြေ္ဒသိက္ခာနဲ့ 
ပြည့်စုံပါပေတယ်” 
 
 မာမာ ဖြတ်အသွားတွင် အဒေါ်ကြီး၏ ဩဘာသံကို ကြားလိုက်ရသဖြင့် မာမာ 
ပြုံးမိသေးသည်။ အိမ်ပေါ် အိပ်ခန်းထဲ ရောက်၍ မှန်ရှေ့ ရပ်အကြည့်တွင် ဆည်းဆာအရောင်ဝယ် 
ဣနြေ္ဒရရ တည်တည်ခန့်ခန့်ကြီး လှနေသော မြန်မာမကလေးတစ်ယောက်ကို ကျက်သရေရှိစွာဖြင့် 
မာမာ မြင်ရလေတော့သတည်း။ 

ငွေတာရီ 
ငွေတာရီမဂ္ဂဇင်း 

၁၉၆၂၊ ဇန်နဝါရီလ 

အဆိပ်ဝိုင်အဆိပ်ဝိုင်အဆိပ်ဝိုင်အဆိပ်ဝိုင်((((စုထားစုထားစုထားစုထား)))) 
 
 ပိန်ဖျော့သော လက်ချောင်းများဖြင့် အိပ်ရာခင်းကို တင်းကျပ်စွာ ဆုပ်ကိုင်ထားလိုက်သည်။ 
နူးညံ့သော အသံတိုးတိုးသည် လူတစ်ယောက်၏ နှလုံးခုန်သံကို ယိမ်းယိုင်လှုပ်ရှားသွားအောင် 
တွန်းတိုက်နိုင်စွမ်း ရှိပါသည်လား…။ နှစ်ပေါင်းများစွာ ပျောက်ဆုံးနေခဲ့သော အသံကို သူ 
မှတ်မိနေခြင်းအတွက် သူ့ကိုယ်သူ အံ့ဩနေမိသည်။ နှစ်ပေါင်းများစွာသည် အသံတစ်ခုအား 
တိုက်စား ပြောင်းလဲစေခြင်း မရှိခဲ့လေသည်လား၊ သူ၏ မှတ်မိခြင်း အသိဉာဏ်တွင် ထိုအသံသည် 
တိမ်မြုပ်ခိုင်မြဲစွာ တည်ရှိနေခဲ့သည်လား။ 
 
 လှေကားထစ်များကို တစ်ထစ်ချင်း ဖြည်းလေးစွာ တက်လာသော ခြေသံတစ်စုံအတိုင်း 
သူ၏ နှလုံးခုန်သံက စည်းချည်ညီတုန်ခါနှုန်း မြန်လာသည်။ ခြေသံရှင်သည် လွန်ခဲ့သော 
နှစ်ပေါင်းများစွာကလိုပင် ပိန်ဖျော့သေးသွယ်စွာ ရှိနေမည်လား။ ရင့်ကျက်အရွယ်ကျသော 
ရုပ်ရည်မျိုးနှင့်လား၊ နူးညံ့ကြင်နာရိပ်သမ်းသော မျက်ဝန်းအစုံတွင် ယခင်ကလိုပင် သူ့အား 
တွယ်တာကိုးစားသော အကြည့်များ ရှိနေမည်လား။ နှုတ်ခမ်းများကို တွန့်ခေါက်၊ တလက်လက် 
တောက်ပသော မျက်ဝန်းအစုံဖြင့် မာကျောအေးစက်စွာ ကြည့်၍ စူးရှသော စကားများဖြင့် 
ပစ်ပေါက် တုန်ခါစေမည်လား။ ‘လောကမှာ မမြင်နိုင်တဲ့ ဥပဒေတွေရှိတယ် ကိုကို…။ မမြင်ရတဲ့ 
အပြစ်ဒဏ်တွေလည်း ရှိတယ် ကိုကို။ ကိုကို ခံစားရတဲ့ တစ်နေ့ကျရင် ကိုကိုရှေ့မှာ ကျွန်မ 
လာရပ်ကြည့်မယ်…’။ 
 
 ခုချိန်မှာတော့ သူသည် အရာအားလုံး၏ ရှေ့မှောက်၌ အရှုံးပေးလိုက်ပါပြီ။ မမြင်ရသည့် 
အပြစ်ဒဏ်များကို ခံစားနေရပြီဟု ထင်မှတ်ယူဆကာ သူမ လာခြင်းဖြစ်မည်။ ကြင်နာစွာ 
ကြည့်တတ်သော မျက်ဝန်းအစုံ၏ အကြည့်ကို သူ ပြန်လည်ခံစားရလိမ့်မည်ဟု သူ မမျှော်လင့်ခဲ့ပါ။ 
သူမနှင့် ဝေးကွာခဲ့ပြီး အချိန်တစ်ခုတွင် သူမထံမှ ရရှိခဲ့သော အချစ်မျိုး ကမ္ဘာပေါ်ရှိ 
မည်သည့်မိန်းမထံမှ မရရှိနိုင်ကြောင်း သူ နားလည် ခံစားလိုက်ရသည်။ သူမ ကျေနပ် 
ခွင့်လွှတ်သည်အထိ တောင်းပန်တိုးလျှိုးပြီး သူ၏ ပျက်ယွင်းခဲ့သည်များအတွက် ပြန်လည် 
အစားထိုး ပေးလျော်ရန် သူ ဆုံးဖြတ်ခဲ့ဖူးပါသည်။ သို့သော် သူ၏ ကြွင်းကျန်လွဲမှားနေသော 
မာနများက ငြင်းပယ်ခဲ့လေသည်။ သူမကို ကြောက်ရွံ့ရင်ဆိုင်ရန် ခက်ခဲနေ၍လည်း ဖြစ်သည်။ 
 
 ခုတော့ အားလုံး နောက်ကျ ပြီးဆုံးသွားခဲ့လေပြီ။ သူ၏ အပြစ်များအား ပေးလျော်ရန် 
အချိန် မရှိတော့။ သူမ ပေးလာမည့် အပြစ်ဒဏ်ကို ရရှိခံစားပေးလိုက်ခြင်းဖြင့် သူမအပေါ်၌ 
တင်ရှိနေခဲ့သော သူ၏ အပြစ်ကြွေးဟောင်းများကို ကုန်ဆုံးပေးဆပ်ခွင့် ကြုံစေချင်ပါသည်။ 
 
 အပြစ်များမှ လွတ်ကင်းစွာ ဘဝခရီးတစ်ခုကို ဖြတ်သန်းသွားချင်ပါသည်။ သူမထံမှ 
ခက်မာကြမ်းတမ်းသော စကားများကိုသာ သူ မျှော်လင့်နေပါသည်။ ငြင်းပယ်သော 
စကားများကိုသာ သူ တောင့်တနေပါသည်။ အေးစက်သော ရယ်သံများကိုသာ သူ
ကြားချင်ပါသည်။ သူ၏ နောက်ဆုံးအာရုံတွင် သူမ၏ လှိုက်လှစွဲာြ ပုံးလိုက်သော အြ ပုံးများကို 
သယ်ဆောင်သွားချင်ပါသည်။ သူမအပေါ်၌ ဖိစီးတွယ်ငြိနေမည် ဖြစ်သော ဝန်တစ်ခုအား သူ 
ကျေနပ်စွာ လွှဲပြောင်းသယ်ယူပြီး သူမအား ပေါ့ပါးလွတ်လပ်စွာ ကျန်ရစ်ခဲ့စေချင်ပါသည်။ 

 “ကျွန်မကို ထိခိုက်ခံစားအောင် လုပ်ခဲ့တဲ့ သူကို အလှည့်ကြုံရင် ပြန်ကလဲ့စား 
ချေတတ်တယ် ကိုကို၊ ဘဝတစ်ခုလုံးနဲ့ လြဲပီးမှ ကလစဲားချေခွင့် ကြုံရမယ် ဆိုရင်တောင် 
ကျွန်မဘဝနဲ့ လဲယူမှာပဲ”။ သူ့ဘဝထဲမှ ထွက်ခွာသွားမည့် အချိန်က သူမ၏ နောက်ဆုံးစကား 
ဖြစ်ပါသည်။ 
 
 အလှည့်ကြုံချိန်ကို အေးဆေးစွာ စောင့်ဆိုင်းနေမည့် သူမအား ဘာကြောင့်များ သူမ 
လိုလားသည့် အခွင့်အရေး ပေးအပ်ခဲ့လိုက်ပါသနည်း။ အပြစ်များမှ ကင်းလွတ်သန့်စင်သော 
ဝိညာဉ်ကို ရရှိသယ်ဆောင်သွားလို၍ပင် ဖြစ်ပါလိမ့်မည်။ သူ၏ အခြေအနေကို အားလုံးက 
လက်လျှော့လိုက်သည့်အချိန်၊ သူ၏ လူအဖြစ်မှ ကုန်ဆုံးလွတ်ကင်းချိန်၊ နီးလာမှန်း သူ 
သိလိုက်ရသည့်အချိန်တွင် သူ တောင့်တမျှော်လင့်ခဲ့သူမှာ သူမ ဖြစ်နေလေသည်။ သူရက်စက်စွာ 
စွန့်ပစ်ခဲ့သော သူမ ဖြစ်လေသည်။ သူ ရယူချင်သည်ကတော့ သူမ၏ ခွင့်လွှတ်နိုင်စွမ်း မဟုတ်ပါ။ 
သူမ၏ အေးချမ်းသော ချစ်ခြင်းမေတ္တာ မဟတ်ုပါ။ သူမ ပေးဆပ်မည်ဟု စုသိမ်းခံစားထားနိုင်သော 
အပြစ်ဒဏ်များသာ ဖြစ်သည်။ အမှား တစ်စုံတစ်ရာ ကျူးလွန်မိခဲ့သူသည် အပြစ်ဒဏ် 
တစ်စုံတစ်ခုအား မခံစား မရရှိဘဲနှင့် အပြစ်များမှ လွတ်ကင်းခွင့် မရှိနိုင်ဟု သူ ယူဆခဲ့ပါသည်။ 
 
 ခြေသံက တဖြည်းဖြည်း သူ့အခန်းအနီးသို့ ရွေ့လျားလာလေသည်။ အပြစ်ဒဏ်များကို 
သယ်ဆောင်၍ သူမ လာနေပြီ။ သူ ကြေကွဲခြောက်သွေ့စွာ ပြုံးလိုက်သည်။ သူ ကမ္ဘာမြေမှ 
လွင့်စဉ်သွားသော အချိန်တွင် ကျေနပ်စွာ ပြုံးကျန်နေရစ်မည့် သူမ၏ အပြုံးများကို သူ၏ ဝိညာဉ်က 
သိနိုင်စွမ်း ရှိပါမည်လား။ ဝင်သက်လေကို ဖြည်းညင်းစွာ ရှိုက်ချလိုက်သည်။ လေသည် 
ခက်မာသော အစိုင်အခဲတစ်ခုလိုပင် သူ၏ အဆုတ်တွင်းသို့ တွန်းတိုက် ဝင်သွားလေသည်။  
 
 “သူ… လာတယ်” 
 
 သူ၏ ကုတင်အနီးတွင် ထိုင်နေသော သူ၏ အစ်မဖြစ်သူက နှုတ်ခမ်းများ 
လှုပ်ရှားသည်ဆိုရုံ အသံတိုးတိုးဖြင့် ပြောလိုက်သည်။ အစ်မဖြစ်သူအား ခေါင်းကို အနည်းငယ် 
ညိတ်ပြလိုက်စဉ် စိုးရိမ်မှုလွှမ်းနေသော အစ်မဖြစ်သူ၏ ခံစားချက်ကို သူ သိလိုက်ရသည်။ 
အဆုံးတိုင် ဝေဒနာပေါင်းများစွာကို ခံစားနေရသော သူ့အတွက် သူမ လာခြင်းသည် 
လာခြင်းကောင်း မဖြစ်နိုင်ဟု အစ်မ ယူဆပါလိမ့်မည်။ မျက်လုံးများကို သူ ပြန်ပိတ်ထားလိုက်သည်။ 
ကမ္ဘာမြေမှ မကြာခင် ထွက်ခွာသွားရတော့မည့် လူတစ်ယောက်အား ကျန်ရစ်မည့် 
သက်ဆိုင်သူများက သက်သာအေးချမ်းမှုများအား ဖြည့်စွမ်းပေးလိုက်ချင်ကြပါသည်။ သို့ဖြင့်ပင် 
လူတစ်ယောက်၏ ဝိညာဉ်သည် တွယ်ငြိမှုကင်းမဲ့၊ အပြစ်များမှ ကင်းလွတ်ချမ်းမြေ့စွာ ထွက်ခွာ 
လွတ်မြောက်သွားနိုင်မည်ဟု ယုံကြည်နေခဲ့ကြသည်။ ထို့ကြောင့် သူက သူမအား 
တွေ့ဆုံလိုသည်ဟု ပြောသောအခါတွင် သူနှင့်သက်ဆိုင်သူများ အားလုံးက ဝိုင်းဝန်းတားမြစ် 
နှစ်သိမ့်ခဲ့ကြလေသည်။ 
 
 သူ့ကို နာကြည်းမုန်းတီး လက်စားချေလိုမည့် သူမ ယူဆောင်လာမည့် ထိခိုက် 
ခံစားခြင်းများကို သူ မရရှိစေလို၍ ဖြစ်သည်။ သူ၏ ကျန်ရှိနေသော ကမ္ဘာမြေပြင်ပေါ်မှ 
အချိန်များကို အေးချမ်းစွာ ကုန်ဆုံးစေချင်ကြပါလိမ့်မည်။ ချိုအေးမြသော အရသာကို သူ့အား 

ပေးချင်ကြပါလိမ့်မည်။ သူ တောင့်တနေသည်မှာ ခါးသက်ပူပြင်းသော အရသာမှန်း သူတို့ 
နားလည်ကြမည် မထင်ပါ။ ခါးသက်သော အရာများသည် အဆိပ်များကို ပယ်ဖျက်ပစ်နိုင်စွမ်း 
ရှိပါသည်။ 
 
 အခန်းတံခါးကို ဆွဲဖွင့်လိုက်သည့် အသံကို ကြားလိုက်ရသည်။ သူ့ရင်ပြင်သည် သိသာစွာ 
ခုန်လှုပ်သွားသည်အထိ ထိတ်လန့်သွားသည်။ အစ်မ၏ လက်တစ်ဖက်က သူ၏ ဘယ်လက် 
ရင်ပြင်ပေါ်သို့ အုပ်ကိုင်ဖိထားလိုက်သည်ကို သူ သိလိုက်သည်။ 
 
 “ကိုယ့်ဘဝမှာ အမှားလို့ မယူဆသမျှ ဘယ်တော့မှ မမှားဘူး၊ ဒါကြောင့် ဘယ်သူ့ကိုမှ 
ကိုယ် တစ်သက်လုံး မတောင်းပန်နိုင်ဘူး” တစ်ချိန်ဆီက သူ မကြာခဏ ရေရွတ်ခဲ့သည့် သူ၏ 
အသံများကို သူ ပြန်ကြားနေမိသည်။ တစ်သက်တွင် တစ်ခါသာ သူ၏ အမှားကို ဝန်ခံခဲ့ဖူးသည်။ 
သူ၏ အမှားအတွက် အပြစ်များကို ပေးဆပ်ရန် သူမအား တိုက်တွန်းခေါ်ယူခဲ့သည်။ သူ၏ 
အစ်မအား တစ်ဆင့် ရေးသားခိုင်းခဲ့သော စာကို သူမထံ ပို့အပြီးတွင် သူမထံက 
ပြန်လည်ရောက်ရှိလာမည့် ခက်ထန်သော စကားများကို သူ မျှော်လင့်နေခဲ့သည်။ သို့သော် 
သူမဆီမှ တုံ့ပြန်ရောက်ရှိလာသော စာတွင် သူ မျှော်လင့်နေခဲ့သော စကားအသုံးအနှုန်း 
တစ်စွန်းတစ်စပင် မပါရှိသော သူမ ပြန်လာမည့်အကြောင်း စာတိုလေးတစ်စောင်သာ ဖြစ်နေသည်။ 
စကားတစ်ခွန်း…။ ထိုထက်ပို၍ လေးနက်သော စကားကို ပြောခဲ့ပြီး တည်မြတဲတ်သော 
သူမ၏အလေ့အတိုင်း သူ အလှည့်ကြုံ ခံစားချိန်တွင် သူ့အား ကျေနပ်စွာ ရပ်ကြည့်နိုင်ရန်အတွက် 
သူမ လာတော့မည်။ သူ ကျေနပ်ပါသည်။ 
 
 “ကိုယ်က ရယူခွင့် ကုန်ဆုံးသွားရင် ပြန်လည်ပေးဆပ်ရတတ်တယ်၊ ပေးဆပ်ရမယ့် 
အလှည့်ကြုံတဲ့အခါ… ကိုကို ခုလို ရယ်မောနိုင်ပါစေ…” ပေးဆပ်ခွင့်ကြုံ၍ ပေးဆပ်လိုသည့် 
အချိန်တွင် ခံယူမည့်သူ ရှိနေနိုင်မည်လား…။ ခံယူမည့်သူ ရှိနေခြင်းသည်ပင် သူ့အတွက် 
သက်ညှာသော ကံတရားသာ ဖြစ်ပါလိမ့်မည်။ 
 
 အိပ်ခန်း ကြမ်းပြင်ပေါ်တွင် ညင်သာစွာ ရွေ့လျားလာသော ခြေသံကို ကြားရသည်။ သူ၏ 
အသက်ရှူခြင်းသည် ခေတ္တ ရပ်တန့်သွားသည်ဟု ထင်ရသည်။ ခြေသံက သူ၏ ခုတင်အနီးတွင် 
ရပ်တန့်သွားသည်။ သူ၏နှလုံးသည် ဘယ်ဘက် နံရိုးများကို တွန်းဖောက် ထွက်လာမည် 
ထင်ရလောက်အောင်ပင် တုန်ခါနေလေသည်။ အမြစ်တွယ် ယှက်ဖြာထွက်သကဲ့သို့ 
သူ၏သွေးကြောများ၊ အသားမျှင်များဆီသို့ ထိုးဖောကဖ်ျက်ဆီးခဲ့သော ရောဂါဝေဒနာ၏ ဒဏ်ထက် 
ပြင်းထန်သော နာကျင်မှုကို ခံစားသိရှိလိုက်ရသည်။ 
 
 “သူ… အိပ်ပျော်နေလား” 
 
 နှစ်ပေါင်းများစွာ ရင်းနှီးခဲ့ရသော၊ ကွယ်ပျောက်နေခဲ့သော တည်ငြိမ် အေးစက်သည့် 
လေသံတိုးတိုးကို သူ ကြားလိုက်ရသည်။ မျက်ခွံကို ပင့်ဖွင့်နိုင်ရန်အတွက် ဦးစွာ မျက်ခွံများကို 
တင်းကျပ်စွာ ပိတ်ထားမိသည်။ ရင်အတွင်းဆီမှ လှိုက်ဖိုတုန်ယင်လာကာ မျက်ခွံအောက်တွင် 
မျက်ရည်များ စုနစ် ဝင်ရောက်လာသည်။ သူမ မပြောင်းလြဲခင်းလား၊ မပြောင်းလဲ 

ဟန်ဆောင်နေသည်လား…။ “သူ သေသွားပြီလား” ဆိုသည့် ရက်စက်လှောင်ပြောင်သည့် 
စကားသံကိုသာ သူ ငံ့လင့်နေခဲ့သည်။ အစ်မက အမူအရာဖြင့် အဖြေပေးလိုက်ဟန် ရှိပါသည်။ 
နူးညံ့သော လက်တစ်ဖက်သည် သူ၏ ဘယ်လက်လက်ဖဝါးကို ဆုပ်ကိုင်လိုက်သည်အား သူ 
သိလိုက်သည်။ နူးညံ့နွေးထွေးသော လက်ဖဝါးတစ်ဖက်၏ ထိတွေ့မှုသည် မီးပြင်းပေးထားသော 
သြဲပင်ပေါ်သို့ ရေအေးတစ်စက် တောက်ချလိုက်သလို ပျံ့နှံ့သွားလေသည်။ 
 
 တစ်ချိန်က သူ့လက်ကို အားကိုး  တွယ်ဖက်ထားတတ်သော လက်တစ်ခု၊ သူ 
နေမကောင်းဖြစ်သည့်အခါတိုင်း “ကိုကို နေသာရဲ့လားဟင်” ဆိုသည့် စကားသံလေးနှင့်အတူ 
သူ၏နဖူးပြင်ကို ထိကပ်စမ်းတတ်သည့် လက်တစ်ခု၊ သူ့ဘဝ မပြည့်စုံချို့ တဲ့စဉ်က 
သူ့ဘဝတက်လမ်းများအတွက် အလုပ်များစွာ လုပ်ပြီး သူ့ ခြေဖဝါးအောက်မှ ခုခံပေးထားခဲ့သော 
လက်တစ်ခု၊ သူ၏ အခက်အခဲများကို သူ၏ ရှေ့မှ တွန်းဖယ်ရှားပေးခဲ့သော လက်တစ်ခု၊ သူမထက် 
ချစ်နိုင်မည့်သူကို သူ တွေ့ရှိခဲ့စဉ် သူမအား စွန့်ပစ်လိုက်ကြောင်း ပြောခဲ့စဉ်က “ကိုကိုရယ်… 
ရက်စက်လိုက်တာ”ဆိုသည့် ကြေကွဲဆို့နစ်စေဖွယ်သော စကားလေးနှင့်အတူ မိမိလက်ကို
တုန်ယင်စွာ ဆုပ်ကိုင်လာခဲ့သော လက်တစ်ခု၊ “ကိုကို့ကို စိတ်ချမ်းသာစေချင်ပါတယ်” ဆိုသည့် 
ဖြေသိမ့်စကားနှင့်အတူ သူ ပေးခဲ့သော စာချုပ် စာရွက် အလွတ် အောက်ခြေတွင် လက်မှတ် 
ရေးထိုးပေးခဲ့သော လက်တစ်ခု၊ ထိုစဉ်က တုန်ယင်အေးစက်သော သူမ၏ လက်ကလေးကို 
ကြင်နာမှုနှင့် မဟုတ်သော်မှ နှစ်သိမ့်မှုအနေဖြင့် ပြန်လည်ဆုပ်ကိုင် မပေးမိခဲ့ပေ။ စစ်ပွဲများစွာကို 
အောင်နိုင်ခဲ့သူတစ်ယောက်၏ အြ ပုံးဖြင့် သူမ၏ မျက်ရည်ဝိုင်းနေသော မျက်ဝန်းအစုံကို 
အေးစက်မာကျောစွာ သူ ကြည့်နေခဲ့ဖူးသည်။ ထိုအကြည့်များကို သူမ သိမ်းဆည်းထားခဲ့ပြီး၊ သူ့ကို 
ပြန်လည်ပေးလာတော့မည် ရည်စူးခဲ့ပြီး ဖြစ်သော်လည်း၊ ရင်ဆိုင်ရန် တုံ့ဆိုင်းနေမိသည်။ သူ 
မျက်ခွံကို ဖွင့်လှန်ကြည့်လိုက်ရန် ခက်ခဲနေလေသည်။ 
 
 သူ၏ လက်ဖမိုးပေါ်တွင် အုပ်ကိုင်ထားသော သူမ၏ လက်ဖဝါးတွင် အဆိပ်မြားဦး ရာ 
ထောင်များစွာ ကပ်ငြိပါလာသည်ဟု သူ ထင်လိုက်သည်။ သူမ၏ လက်အောက်မှ သူ၏ 
လက်သည် လေးလံနာကျင်လာသည်။ သူမဆီမှ အပြစ်ဒဏ်များစွာသည် သူမ၏ 
လက်သည်းဖျားမှတစ်ဆင့် သူ၏လက်ဆီသို့ စီးဝင်… မြွေအဆိပ်လို တစ်ကိုယ်လုံး ပျံ့နှံ့သွားပြီး 
သူ၏ အသက်ကို တိုက်ယူသယ်ဆောင်သွားစေချင်သည်။ ထိုအချိန်တွင် သူမ ကျေနပ်စွာ 
ရယ်မောနိုင်ကောင်းမည် ထင်သည်။ 
 
 “ကျွန်မ ပြန်လာခဲ့တယ် ကိုကို…၊ သက်သာသွားမှာပါ” 
 
 သက်သာခွင့် ရတော့မှာပါ။ လပေါင်းများစွာ ခံစားနေရသော ပြင်းထန်သည့် ရောဂါ၏ 
ဖိစီးမှုမှ နှစ်ပေါင်းများစွာ မြှုပ်နှံထားခဲ့ရသော အပြစ်များ၏ ဒဏ်မှ၊ မျက်ရည်များသည် 
ပိတ်ထားသော မျက်ခွံအောက်မှ တွန်းထိုးထွက်သွားလေသည်။ ချော်ရည်ပူလို ပါးပြင်တစ်လျှောက် 
လောင်ကျွမ်းစီးဆင်းသွားလေသည်။ မျက်ခွံများကို ချည့်နဲ့စွာ သူ မ,တင်လိုက်သည်။ 
ရေပြင်အောက်ကို ဖြတ်သန်း မြင်ရသကဲ့သို့ လှုပ်ရှားမှုန်ရီစွာ သူမကို တွေ့လိုက်ရသည်။ 
အချိန်များသည် သူ့ကို အိပ်ရာထက်မှ အသားအရေ ပါးလျတွန့်ကပ်နေသော 
သက်ရှိအရိုးတစ်ခုအဖြစ် ပြောင်းလဲစေခဲ့သော်လည်း… သူမကိုမူ… မျက်ဝန်းထောင့်စွန်းမှ 

အသားအရေ တွန့်ခေါက်ကြောင်းများကိုသာ ဖန်တီးပေးခဲ့သည်။ သူမ၏ မျက်လုံးများမှာ 
ကြည်လင်ဆဲ ရှိသော်လည်း ဟိုစဉ်ကလို ပျော်ရွှင်ကြည်နူးရိပ်များ ယှက်သန်းနေခြင်း မရှိတော့။ 
ခံစားမှုပေါင်းများစွာကို သိုသိပ်ချေဖျက်၊ စုစည်းပြီးမှ ရရှိလာသော အမည်မဲ့ အကြည့်ဖြင့်ပြီးသော 
မျက်ဝန်းတစ်စုံ၊ သူမက သူ၏ ဖျော့တော့မှေးမှိန်နေသော မျက်လုံးထဲသို့ စူးစိုက်ကြည့်လိုက်သည်။ 
 
 မိုးကြိုးမုန်တိုင်း တစ်ခုလို ထွင်းဖောက်ဝင်ရောက် သွားစေချင်သော သူမ၏ 
အကြည့်သည်… သူ၏ မျက်လုံးပေါ်တွင်သာ ရပ်တန့်သွားသည်။ မုန်းတီးနာကြည်းခြင်းများ 
အလျှံပြင်းပြင်း… မတောက်လောင်နေသော်လည်း ကြင်နာ နူးညံ့ခြင်းကိုလည်း မတွေ့ရှိရပေ။ 
သေဆုံးသွားသော အကြည့်။ “ငါ လိုချင်နေတာ… မင်းရဲ့ သည်လိုအကြည့်မျိုး မဟုတ်ဘူး၊ 
ငါ့တစ်ကိုယ်လုံး လောင်ကျွမ်း ပြာဖြစ်သွားစေမယ့် အကြည့်” 
 
 အပြစ်ဒဏ်တစ်ခုကို ပေးလိုက်ခြင်းသည် တစ်စုံတစ်ယောက်၏ အပြစ်များကို လလှဲယ် 
ပြောင်းလဲခြင်း ဖြစ်မည်။ အပြစ်များမှ ကင်းလွတ်စေခြင်းလည်း ဖြစ်မည်။ အပြစ်များကို ခွင့်လွှတ် 
ပယ်ဖျက်ပေးလိုက်ခြင်းလည်း ဖြစ်မည်။ “ငါ့ကို အပြစ်ပေးပါ… အပြင်းထန်ဆုံး အပြစ်ကိုပေးပါ၊ 
အပြစ်ကင်းစင်တဲ့ဝိညာဉ် ငါ့ကို ပေးလိုက်ပါ…” 
 
 သူ၏ အသွေးသား ဦးနှောက်ထမှဲ ရုန်းထွက်အုံကြွလာသော အသံများသည် သူ၏ 
ချည့်နဲ့နေသော နှုတ်ခမ်းပေါ်တွင် အရှိန်လျော့ပါးသွားကာ တုန်ယင် ပွင့်ဟလာသော 
နှုတ်ခမ်းတစ်စုံသာ လေဖြင့်ယမ်းခါသွားသော သစ်ရွက်တစ်ရွက်လို ကျန်ရစ်ခဲ့သည်။ သူမ၏ 
လက်ချောင်းများ သူ၏ နှုတ်ခမ်းပေါ်သို့ ညင်သာစွာ ထိကပ်လာသည်။ သူ့မျက်နှာ 
တွန့်ရှုံ့သွားအောင် နာကျင်သွားလေသည်။ 
 
 “စကားမပြောနဲ့လေ၊ သက်သာသလိုသာ နေပေးလိုက်ပါ.. ကိုကို.. ဘာတွေ 
ပြောချင်နေတယ် ဆိုတာ ကျွန်မ သိတယ်… ကျွန်မ…” 
 
 စကားတစ်ပိုင်းတစ်စနှင့် ရပ်တန့်သွားပြီး ရှူသွင်းလေကို ပြင်းထန်စွာ သူမ 
ရှိုက်ယူချလိုက်သည်။ နှုတ်ခမ်းများကို အားယူစွာ ပြန်ဖွင့်သည်။ စကားတစ်ခွန်းအတွက် သူမ၏ 
မျက်နှာမှ အသားစိုင်များ၏ ကူညီမှုကို ရယူပြီးမှ… 
 “ကျွန်မ… ကိုကို့ကို ခွင့်လွှတ်နိုင်ပါတယ်” 
 
 “သွားစမ်းပါ”… အပြင်သို့ ထွက်ပေါ်မလာနိုင်သော အသံက သူ၏ ကိုယ်ခန္ဓာတစ်ခုလုံး 
လှည့်လည် ပဲ့တင်ထပ်သွားလေသည်။ “မင်း တစ်သက်လုံး မညာခဲ့ဘူးဆို… မင်းစကားကို 
မင်းတည်စမ်းပါ၊ မင်း ညာနေတယ်၊ မင်း ခွင့်မလွှတ်နိုင်ပါဘူး…၊ မျက်လုံးတွေထမှဲာ 
ခွင့်မလွှတ်ဘူး…၊ မင်းရဲ့ စကားမှာ ခွင့်မလွှတ်ဘူး…၊ မင်းရဲ့စိတ်မှာ ခွင့်မလွှတ်ဘူး…၊ ငါ 
လိုချင်တာကလည်း မင်းရဲ့ ပေါ့လျှပ်တဲ့လေသံနဲ့ ခွင့်လွှတ်စကား မဟုတ်ဘူး…” 
 
 သူ၏ နှုတ်ခမ်းများ ရွေ့လျားမရအောင် သူမ၏လက်က သူ၏နှုတ်ခမ်းများကို 
ဖိကပ်ထားသည်။ သူမ၏ အနီးတွင် ရပ်လျက်ရှိနေသော အစ်မသည် သူမ၏ ကိုယ်နှင့် ကွယ်ကာ 

တစ်ဖက်သို့ မျက်နှာလွှဲသွားသည်။ အစ်မထံမှ ကျိတ်ရှိုက်ငိုသံကို ကြားရသည်။ သူမ၏ 
ခွင့်လွှတ်စကားသည် သူမကို နားမလည်နိုင်သော အစ်မအတွက်တော့ အဆမတန် 
ကြေကွဲနောင်တရစေပါလိမ့်မည်။ သူ့အပေါ် ခွင့်လွှတ်နိုင်စွမ်းအတွက်လည်း ကျေးဇူးများစွာ 
တင်ရှိနေပါလိမ့်မည်။ ‘မကင်း မလွတ်နိုင်တဲ့အပြစ်တွေ ထပ်တင်စေတာပါ’ အခြေအနေ 
မြင့်မားလာသော သူ၏ ဘဝထမှဲ သူမကို မထိုက်တန်သူတစ်ယောက်ကဲ့သို့ 
တွန်းထုတ်ပစ်လိုက်သူများထဲတွင် အစ်မလည်း ပါဝင်ခဲ့လေသည်။ 
 
 “သေသေချာချာ ပြန်စဉ်းစားပါဦး ကိုကို... ကျွန်မတို့ ခက်ခက်ခဲခဲ တည်ဆောက်ခဲ့တဲ့ 
ဘဝတစ်ခုဟာ သည်လိုပဲ ပြိုကွဲသွားရမှာလား… ကျွန်မ ကိုကို့ကို စွန့်လွှတ်ရမှာထက်… ကိုကို… 
နောင်တရလာမှာစိုးလို့ပါ၊ ကျွန်မ ခွင့်မလွှတ်တတ်ဘူး၊ တစ်ချိန်မှာ ကိုကို နောင်တတွေနဲ့ ကျွန်မကို 
လိုလားလာမယ်၊ ကျွန်မ ခွင့်မလွှတ်နိုင်ရင်… အားလုံး  ခံစားရတော့မှာ…” သူ၏ လက်ဖမိုးပေါ်တွင် 
သူမ၏ နဖူးပြင်နှင့် ထိကာ သူမ ပြောခဲ့သည်။ ထိုစဉ်ကတော့ လှိုက်ဖိုနေသော သူမ၏ ကျောပြင်ကို 
ငေးကြည့်ရင်း “ငါ ယူချင်တဲ့ ဘဝမျိုး ငါ ပိုင်ဆိုင်ချင်တဲ့ မိန်းမတစ်ယောက်ကို ရနေမှတော့ မင်းကို ငါ 
ပြန်လိုလားလာမှာတဲ့လား”ဟု သရော်လှောင်ပြောင်စွာ သူ တွေးနေခဲ့သည်ကို သူ ပြန်လည် 
သတိရလာသည်။ 
 
 “ငါ ပြောခဲ့တဲ့ စကားတွေနဲ့ ငါ့ကို ပြန်လည်ပစ်ပေါက်လိုက်စမ်းပါ” သူ၏ ဦးခေါင်းထဲသို့ 
မည်းနက်သော အရိပ်တစ်ခု ဖြတ်သန်းသွားသည်။ ကမ္ဘာ့လေထုထတွဲင် အောက်ဆီဂျင်များ 
လျော့နည်း ပြတ်တောက်သွားသလို လေကို ခက်ခစွဲာ ရှာဖွေ ရှူသွင်းနေရသည်။ 
ခန္ဓာကိုယ်တစ်ခုလုံးမှ နာကျင်သော ဝေဒနာနှင့်အတူ မောပန်းတုန်ယင်လာသည်။ 
ဖွင့်အန်ထွက်လာခွင့် မရသော စကားများက မုန်တိုင်းတစ်ခုသဖွယ် သူ့ခန္ဓာကိုယ်အတွင်း၌ 
ဝှေ့ယမ်းတိုက်ခတ်နေသည်။ သူ၏ အမြင်အာရုံတွင် သူမ၏ အရိပ်သည် ကွေးကောက် နီးကွာ 
ရွေ့လျားနေလေသည်။ 
 
 သူ၏ နောက်ဆုံးအချိန် နီးနေပြီဟု သူ သတိရလိုက်သည်။ မမြင်နိုင်သော 
အင်အားတစ်ခု၏ ဆွဲငင်ရာမှ သူ ပြန်လည် ရုန်းထွက်နေမိသည်။ “ငါ မသေချင်သေးဘူး၊ 
မင်းပေးမယ့် အပြစ်ဒဏ်နှင့်အတူ ငါ ထွက်သွားမယ်” သူ၏ မျက်လုံးထဲတွင် ဝင်းလက်သော 
ရောင်စဉ်တန်းလေးတစ်ခု ဖြတ်သန်းသွားသည်။ ရှည်လျားသော သူမ၏ ဆံခြည်မျှင်များက သူ၏ 
မျက်နှာပေါ်သို့ စီးကျနေသည်။ ဖြူဖျော့သွားသော သူမ၏ မျက်နှာကို နီးကပ်စွာ သူ 
တွေ့လိုက်ရသည်။ ပြေးထွက်သွားသော ခြေသံလို သူ ကြားလိုက်ရသည်။ သူမ၏ အနီးတွင် အစ်မ 
မရှိတော့။ အခန်းထဲတွင် တိတ်ဆိတ်ခြင်းနှင့် သူတို့နှစ်ယောက်သာ ကျန်ရစ်ခဲ့သည်။ 
ခက်ခဲရှားပါးစွာ ရှူသွင်းနေရသော လေများက အဆုတ်တွင်းသို့ ကုန်စင်အောင် ရောက်မလာဘဲ 
ဖိတ်လျှံကျသွားလေသည်။ သူ၏ ခြေလက်များ သူ၏ ခန္ဓာကိုယ်မှ ခွဲထွက်လွင့်စဉ်သွားသည်ဟု 
ထင်နေမိသည်။ သူမ၏ လက်ဖဝါးက သူ၏ ပါးပြင်ကို တည့်မတ်ထိကပ် ပေးထားသည်။ “မင်းရဲ့ 
လက်နဲ့ ငါ့ဝိညာဉ်ကို ထုတ်ပေးလိုက်ပါ..” 
 
 “ကိုကို သက်သာသွားမှာပါ၊ ဆရာဝန် ရောက်လာတော့မယ်” 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
219 

 အဝေးဆီမှ အသံတစ်ခုသည် သူ၏ အကြားအာရုံထဲသို့ စူးရှစွာ ဖြတ်ဝင်လာသည်။ 
“လူတစ်ယောက်ကို သတ်မိရင်... သတ်တဲ့ လူဟာ၊ ထိုက်သင့်တဲ့ ကြီးလေးတဲ့ အပြစ်ဒဏ်ကို 
ရတယ်၊ လူတစ်ယောက်ရဲ့ စိတ်ကို၊ ဘဝကို သတ်လိုက်ရင်တော့ အပြစ်လို့ ဘယ်သူမှ 
မယူဆကြဘူး၊ လူ့ခန္ဓာကိုယ်ကို သေစေတာထက်၊ စိတ်ကို သေစေတာ ပိုအပြစ်ကြီးပါတယ်၊ 
သေနေတဲ့ စိတ်က လူတစ်ယောက် သေသွားတာထက် ဆိုးရွားတဲ့ အကျိုးဆက်တွေ 
ဖန်တီးပစ်တတ်တယ်၊ ကိုကို ကျွန်မ ဘဝကို သတ်လိုက်ပြီ၊ ကျွန်မရဲ့ အနာဂတ်ကိုသတ်လိုက်ပြီ၊ 
ကျွန်မရဲ့ မျှော်လင့်ခြင်းတွေကို သတ်လိုက်ပြီ…၊ ကိုကို့မှာ အပြစ်ရှိတယ်…” သူ၏ နားထတွဲင် 
အသံများ ဝေဝါးပဲ့တင်ထပ်နေသည်။ 
 
 သူ၏ ဦးခေါင်းကို ညှပ်ဖိထားသော လက်နှစ်ခုထမှဲ ပြင်းထန်စွာ ရုန်းထွက်နေမိသည်။ “ငါ 
လိုချင်တာ မင်းရဲ့ နူးညံ့တဲ့လက် မဟုတ်ဘူး၊ ရက်စက်မယ့် လက်” အပြစ်ဒဏ်များကို သူမ စီရင်ပြီး 
ထိုအပြစ်ဒဏ်ကို  ထိုက်တန်စွာ သူခံစားပြီးမှ သူမ၏ခွင့်လွှတ်ခြင်းကို ရမည်။ ဘုရားသခင်၏ 
ရှေ့တော်၌ အပြစ်များကို ဖွင့်ဟဝန်ခံပြီးလျှင် အပြစ်ကင်းသော ဝိညာဉ်ကို ရယူနိုင်သည်ဟု သူ 
သိခဲ့သည်။ အားလုံး တွက်ဆထားသည့်အတိုင်းဆိုလျှင် သူ ကမ္ဘာမြေပေါ်မှ ထွက်ခွာသွားရမည့် 
အချိန်သည် ကုန်လွန်ခဲ့ပြီး ဖြစ်သည်။ သူ၏ ဝိညာဉ်သည် ပြိုပျက်နေသော ခန္ဓာကိုယ်၌ 
လျော့ရမှဲီတွယ်ကာ သူမကို စောင့်ဆိုင်းနေခဲ့လေသည်။ “ခုအချိန်မှာ ငါ့ရဲ့ အမှားအတွက် 
ပေးလျော်စရာ ငါ့ရဲ့ ဝိညာဉ်ပါ မင်း ထုတ်ယူလိုက်ပါ” 
 
 သူမ၏ လက်များက ပါးပြင်ပေါ်မှ ရွေ့လျားသွားကာ သူ၏ ဦးခေါင်းကို ညင်သာစွာ 
ကိုင်မရွှေ့လိုက်သည်။ သူ၏ နဖူးပြင်ထက် ချွေးစေးများဖြင့် စိုကပ်နေသော ဆံပင်များကို 
အသာအယာ မ,သပ်တင်ကာ သူ့မျက်နှာကို သူမ စိုက်ကြည့်နေသည်။ “ငါ့အသက်ကို 
တွန်းထုတ်ပစ်ဖို့ဆိုတာ ကြွေခါနီး သစ်ရွက်ကို လက်နဲ့ သပ်ချလိုက်သလိုပါပဲ၊ မင်းရဲ့ 
အသက်ရှင်လျက် သေဆုံးသွားတဲ့ ဘဝအတွက် ငါ့အသက်ကို လျော်ကြေးပေးထိုက်ပါတယ်” 
သူ့မျက်နှာအနီးသို့ သူမ၏ မျက်နှာ တဖြည်းဖြည်း နီးကပ်လာသည်။ စူးရှ၍ ခက်မာသော 
မျက်လုံးများကို တွေ့နေရသည်။ သူ၏ အေးစက်သော နဖူးပြင်ပေါ်သို့ ပူနွေးသော သူမ၏ အနမ်း 
လာရောက်ထိတွေ့သွားသည်။ 
 
 “ကိုကို့ကို… သိပ်ချစ်တယ်” 
 
 သူ၏ ရင်တွင်းမှ ပြင်းထန်စွာ အော်ဟစ်တားမြစ်လိုက်သည်။ “နှင်းဆီ ပွင့်ဖတ်ကို 
မလိုချင်ပါဘူး၊ နှင်းဆီဆူး ပြင်းထန်တဲ့အဆိပ်တွေပါတဲ့ နှင်းဆီဆူး” သူ့ရင်တွင်းမှအသံသည် 
အမှောင်တစ်ခုကိုပါ ဖမ်းဆုပ်ယူငင်လာသည်။ သူမ၏ လက်သည်းများ ရှည်လျားချွန်ထက်လာကာ 
သူ၏ လည်ချောင်းဆီသို့ ထိုးဖောက် ဝင်ရောက်လာပြီး ပျော့ခွေညွတ်သွားလေသည်။ သူ၏ 
နှာခေါင်းဝတွင် ကျနေသော သူမ၏ ဆံခြည်မျှင်များက တောအုပ်တစ်ခုလို… လေမတိုးဝင်နိုင်ရန် 
ပိတ်ကာထားသည်ဟု ထင်ရသည်။ အမည်ပေး၍ မရနိုင်သော ဝေဒနာပေါင်းများစွာသည် 
ခန္ဓာကိုယ်အနှံ့မှ ထွက်ပေါ်စုစည်းလာလေသည်။ 

 သူ၏ လက်တစ်ဖက်သည် တုန်ယင်စွာ ရွေ့လျားပြီး သူမ၏ ပခုံးစွန်းအား 
ဖမ်းဆုပ်ထားမိသည်။ “မင်း ပေးထားခဲ့တဲ့ မင်းရဲ့ကတိတွေ ပြန်သတိရစမ်းပါ၊ စိုးရိမ်ဟန်ဆောင်တဲ့ 
မျက်လုံးနဲ့ ငါ့ကို မကြည့်ပါနဲ့၊ မင်း ရယ်စမ်းပါ၊ မင်းကို ပစ်ပယ်ခဲ့တဲ့ လူတစ်ယောက် မင်းရှေ့မှာ 
ဒူးထောက်ဝပ်စင်းပေးနေတာကို မင်း ရယ်လိုက်စမ်းပါ၊ မင်း တစ်ချိန်လုံး စောင့်ဆိုင်းနေတဲ့ အနိုင်ကို 
မင်း ယူလိုက်စမ်းပါ” 
 
 လှေကားထစ်များကို ပြေးနင်းတက်လာသည့် အသံများသည် သူ၏ဦးခေါင်းကို ပြင်းထန်စွာ 
ထုနှက်နေသည် ထင်ရသည်။ သူ၏ ကိုယ်ခန္ဓာသည် အမှောင်နှင့် အလင်းထတွဲင် 
ယိမ်းထိုးရွေ့လျားနေသည်။ တစ်ခါတစ်ရံ အမှောင်နှင့် အလင်းကြားတွင် ပျောက်ဆုံးသွားပြန်သည်။ 
သူ၏ လည်ချောင်းများသည် ပူလောင်ခြောက်သွေ့ခြင်းဖြင့် အက်ကွဲပေါက်ထွက်သွားမည် 
ထင်ရသည်။ ပူလောင်ခြင်းသည် ခန္ဓာကိုယ်တစ်ခုလုံးဆီသို့ တောမီးပမာ ပျံ့နှံ့သွားလေသည်။ 
ဝေဒနာမှ လွတ်ကင်းရန် ခြောက်သွေ့စေးကပ်နေသော နှုတ်ခမ်းများကို 
ကြိုးစားရွေ့လျားလိုက်သည်။ 
 
 “ရေ…” 
 
 သူ၏အနီးမှ သူမ၏မျက်နှာ လျင်မြန်စွာ ဖယ်ခွာသွားလေသည်။ ရုတ်တရက် 
လေစီးကြောင်းတစ်ခုအတွင်း မျောပါ လွင့်တက်သွားသည်ဟု ခံစားလိုက်ရသည်။ 
အမြင်အာရုံထဲတွင် ရေလှိုင်းများ ဖုံးမိုးလာနေသည်။ သူ့နှုတ်ခမ်းပေါ်သို့ စွတ်စိုသော အရာတစ်ခု 
လာရောက်ထိတွေ့သည်။ လေစီးကြောင်းထဲ လွင့်မျောပါသွားရာမှ ရုတ်တရက် 
တန့်ရပ်သွားပြန်သည်။ သူ့ဦးခေါင်းကို လက်တစ်ဖက်ဖြင့် ထောက်မ၍ သူ့နှုတ်ခမ်းတွင်းသို့ ရေများ 
စီးဝင်နိုင်အောင် သူမ ကြိုးစားနေသည်။ ‘အချိန် မရှိတော့ဘူး’ဟူသည့် အသိအမြင်တွင် 
အလင်းရောင်များ၊ မှောင်မိုက်ခြင်းများ၊ တောက်ပသော ရောင်စဉ်တန်းများ၊ မျက်နှာများ၊ အသံများ 
ဆူညံ ရှုပ်ထွေးနေကြသည်။ ဖမ်းချုပ်ထားခြင်း မရှိသော်လည်း ရည်ရွယ်ချက်မဲ့စွာ သူ 
ရုန်းကန်ဆွဲငင်နေမိသည်။ “မင်းရဲ့ အပြစ်ဒဏ်တွေ ပေးလိုက်ပါ” တဖြည်းဖြည်း စောင်းကျလာသော 
ဖန်ခွက်ထဲမှ ရေများ သူ့နှုတ်ခမ်းနှင့် နီးလာသည်။ ထိုရေသည် ခါးသက်သော အရသာ၊ 
ပြင်းထန်သော အဆိပ်များကို သယ်ယူလာစေချင်သည်။ သူ ကျေနပ်ခံစားထင်ရစဉ်၊ 
အရသာမဲ့သော အေးမြသော ရေက သူ၏ ပူလောင်အက်ကွဲသော နှုတ်ခမ်းများကို 
ဖြတ်သန်းသွားလေသည်။ ပူလောင်ခြင်းနှင့် အေးမြခြင်း ထိစပ်စဉ် သူ၏ ခန္ဓာကိုယ်သည် 
ပွင့်ထွက်လွင့်စဉ်သွားသည်ဟု သိလိုက်ရသည်။ 
 
 “ကိုကို…” 
 
 တုန်ယင်အက်ကွဲသော အသံ လွင့်ပျံထွက်လာစဉ်မှာပင် အမှောင်ထုသည် ရုတတ်ရက် 
ပြိုကွဲလွင့်စဉ်သွားလေသည်။ 

□ 

 တော်လဲသံလို ရုတ်တရက် ထွက်ပေါ်လာသည်။ အော်ဟစ်သံ၊ ငိုသံ၊ စကားသံ၊ 
ပြေးလွှားသံများကြား၌ သူ၏ ဦးခေါင်းကိုပွေ့ဖက်လျက် သူမ တိတ်ဆိတ်စွာ ထိုင်နေဆဲ ဖြစ်သည်။ 
ငြိမ်သက်သွားပြီဖြစ်သော သူ၏ မျက်နှာကို စူးစိုက်စွာ ငေးကြည့်ရင်း ညင်သာစွာ 
ပြန်ချပေးလိုက်သည်။ အောက်နှုတ်ခမ်းကို ဖိကိုက်ထားရင်း ဖြည်းလေးစွာ သူမ ရပ်လိုက်သည်။ 
“အပြစ်ရှိသူတစ်ယောက်သည် အပြစ်ဒဏ် မခံစားရသရွေ့ အပြစ်မှ ကင်းလွတ်ခြင်းကို မရနိုင်…” 
သူမ ကြေကွဲစွာ ပြုံးလိုက်သည်။ နောက်ဘဝ ရှိမည်ဆိုလျှင် လေးလံသော အပြစ်ဝန်ကို 
ထမ်းရွက်ရမည့် ဝိညာဉ်ကို သူ ပိုင်ဆိုင်သွားစေရမည်။ အခန်းထမှဲ ဖြည်းလေးစွာ သူမ 
ပြန်ထွက်သွားလေသည်။ 

စုထား 
မဟေသီမဂ္ဂဇင်း 

၁၉၈၉၊ ဩဂုတ်လ။ 

နောက်ဘဝမှာလည်းနောက်ဘဝမှာလည်းနောက်ဘဝမှာလည်းနောက်ဘဝမှာလည်း    စာရေးဆရာစာရေးဆရာစာရေးဆရာစာရေးဆရာ    ((((စုမီအောင်စုမီအောင်စုမီအောင်စုမီအောင်)))) 
 
 အင်တာဗျူးမေးခွန်းတွေမှာ ကျွန်မအတွက် စိတ်အရှုပ်ရဆုံး မေးခွန်းတွေ တစ်ခုမက 
ရှိတတ်သည်။ 
 
 “စာပေလောကထဲသို့ ဝင်ရောက်သည့် ခုနှစ်”၊ “ဘယ်အရွယ်ကစပြီး စာပေ ဝါသနာ 
အစပျိုးခဲ့တာလဲ”၊ “ဘယ်လိုစာပေတွေ လေ့လာခဲ့သလဲ”၊ “ဘာစာအုပ်တွေ ဖတ်ခဲ့သလဲ”၊ 
“ဘယ်စာရေးဆရာကို အနှစ်သက်ဆုံးလဲ” 
 
 စာပေလောကထဲ ဝင်ရောက်တဲ့ ခုနှစ်ကို တစ်နည်းအားဖြင့် မိမိစာမူ ပထမဆုံးအကြိမ် 
ပုံနှိပ်ဖော်ပြခြင်းခံရတဲ့ ခုနှစ်လို့ ယူဆကာ ရောင်စုံမဂ္ဂဇင်းမှာ ပထမဆုံး စာမူပါခဲ့သည့် နှစ်ကို 
ပြန်လည်တွက်ချက်ပြီး (…) ခုနှစ်လို့ စောစောပိုင်း ကာလတုန်းက ဖြေခဲ့ဖူးသည်။ “ဟာ ဒါဆို 
ကြာပြီပဲ”လို့ မေးမြန်းသူက ချီးမွန်းခန်း ဖွင့်တော့ မလိမ်မိုး မလိမ္မာနှင့် ဂုဏ်ယူ 
ဝင့်ကြွားမိခဲ့သေးသည်။ တကယ်တမ်း ဆန်းစစ်ကြည့်တော့ ရောင်စုံမဂ္ဂဇင်းမှာ ဝတ္ထုတစ်ပုဒ်၊ 
ရင်ခုန်သံမဂ္ဂဇင်းမှာ တစ်ပုဒ်၊ ဟန်သစ်မဂ္ဂဇင်းမှာ (၄-၅-၆)ပုဒ် ပါခဲ့ပြီး ကျွန်မ နောက်ထပ် 
မရေးဖြစ်ခဲ့ပါ။ အချိန်အကြာကြီး အဆက်ပြတ်သွားခဲ့သေးသည်။ ကြိုးကြားကြိုးကြား ရေးခဲ့ရာက 
တစ်စိုက်မတ်မတ် ရေးခဲ့သည်လည်း ရှိသည်။ ဘယ်နှခုနှစ်မှာ စာ(ဝတ္ထုတွေ) ပြန်ရေးခဲ့သလဲ။ 
ကျွန်မကိုယ်တိုင်ပင် မမှတ်မိ။ ခုနှစ် သတ်သတ်မှတ်မှတ်လည်း မရှိခဲ့ပါ။ တချို့  စာရေးဆရာမတွေရဲ့ 
အဖြေထဲမှာ သူတို့ ငယ်စဉ် ဘယ်အရွယ်ကစပြီး စာပေကို ဘယ်ရွေ့ဘယ်မျှ ချစ်မြတ်နိုးခဲ့၊ 
ဘာစာအုပ်တွေကို ဖတ်ခဲ့၊ ဘယ်လို ဘယ်ပုံ ကြိုးစားအားထုတ်ခဲ့၊ ဘာတွေ ရင်းနှီးပေးဆပ်ခဲ့၊ 
ဘာတွေ ဝမ်းစာဖြည့်ခဲ့၊ စာရေးဆရာဖြစ်ဖို့ ဘယ်လို ရည်မှန်းချက်ကြီးခဲ့၊ ဘယ်လို 
အကောင်အထည်ဖော်ခဲ့ စသည်ဖြင့် အဲသည်လို တဖွဲ့တနွဲ့ ပါလာတာ တွေ့ရတဲ့အခါ ကျွန်မ 
သိမ်ငယ်ရှက်ရွံ့စွာ ခံစားခဲ့ရဖူးသည်။ 
 
 ကျွန်မ ဘယ်အရွယ်က စပြီး စာပေဝါသနာ ရှိခဲ့တာပါလိမ့်၊ စာပေနဲ့ ပတ်သက်ပြီး 
ဘာစာအုပ်တွေ ဖတ်ရှုလေ့လာခဲ့ပါလိမ့်၊ ဘယ်လို ကြိုးစားအားထုတ်ခဲ့ပါလိမ့်၊ ဘာတွေ 
သိုမှီးစုဆောင်းခဲ့ပါလိမ့်၊ စာရေးဆရာ ဖြစ်ဖို့ ရည်မှန်းချက်ကြီးကြီး ရှိခဲ့ဖူးသလား…။ ဟင့်အင်း…. 
ဘာဆို ဘာတစ်ခုမျှ ရေရေရာရာ မရှိခဲ့ပါလားလို့ စဉ်းစားမိတဲ့အခါမျိုးမှာ အယ်ဒီတာစားပွဲမှာ 
ထိုင်ရင်း ဖတ်လက်စ စာများ ဆက်မဖတ်နိုင်တော့တဲ့အထိ လူမသိ သူမသိ ဝမ်းနည်းပက်လက် 
ဖြစ်ရဖူးသည်။ ကျွန်မသာ စာရေးဆရာ ဖြစ်ဖို့ ငယ်စဉ်ကတည်းက ရည်မှန်းချက် ရှိခဲ့ရင် ခုချိန်မှာ 
သူတို့တစ်တွေရဲ့ဘဝလို တဖွဲ့တနွဲ့ ပြန်ပြောင်း ပြောစရာတွေနဲ့ စိတ်ဝင်စားဖွယ်ရာ 
ပြည့်နှက်နေမှာပဲ။ ပြီးတော့ ငယ်စဉ်ကတည်းက သိုမှီးဖြည့်တင်းခဲ့တဲ့ ဝမ်းစာတွေနဲ့ ခုချိန်မှာ 
စာပေဗဟုသုတတွေလည်း ကြွယ်ဝချမ်းသာ နေမှာပဲ။ ပြီးတော့ မျိုးဆက်သစ် 
စာပေဝါသနာအိုးလေးတွေကိုလည်း တစ်စုံတစ်ရာတော့ လမ်းညွှန်ကမ်းဆင့်နိုင်မှာပဲ။ ခုတော့ 
ကျွန်မက ဘာမျှ မဟုတ်။ 
 
 ကျွန်မ ငှားနေကျ စာအုပ်ဆိုင်က ကောင်လေးက ကျွန်မ စာရေးသည်ကို သိသွားတော့ 
ဝမ်းမြောက်ဝမ်းသာ ဖြစ်ကာ စာပေအသိအမြင်ချင်း ဖလှယ်ချင်ပုံရသည်။ သူ ဖတ်နေတဲ့ 

စာအုပ်တွေကို ထုတ်ပြဖူးသည်။ ဘယ်စာရေးဆရာရဲ့စာအုပ်ကို ဘယ်လို ကောင်းကြောင်း၊ 
စိတ်အားထက်သန်စွာ ပြောတော့ ကျွန်မမှာ သူ့ကို ငေးလို့သာ ကြည့်နေမိခဲ့သည်။ သူ 
ပြောချင်ရာတွေ ပြောပြီး “အစ်မက စာရေးဆရာဆိုတော့ ကျွန်တော့်ထက်စာတွေ ပိုဖတ်ဖြစ်မှာပါ၊ 
ကျွန်တော် စာဖတ်တယ် ဆိုတာကို ရယ်စရာဖြစ်နေမှာပဲ”လို့ သူ ပြောသည်။ ကျွန်မ တကယ်ပဲ 
ရယ်မိခဲ့သည်။ ကောင်လေးက သူ့ကို ရယ်သည်ဟု ထင်မှာပဲ။ ကျွန်မက ကိုယ့်ကိုယ်ကိုယ်
ရယ်မိခြင်းသာ။ 
 
 “အစ်မ ဘယ်တုန်းက စာပေလောကထဲ ဝင်ခဲ့တာလဲ” 
 အရင်ကလို(….) ခုနှစ်ကလို့ မဖြေဖြစ်တော့။ ကြာပြီပဲလို့ ထင်ကာ ကျွန်မကို အသားလွတ် 
အထင်ကြီးနေမှဖြင့် ခက်ရချည့်။ 
  
 “မသိပါဘူးကွယ်၊ ရေးမှန်းမသိ ရေးရင်းနဲ့ စာပေလောကထဲ ရောက်လို့ ရောက်မှန်းမသိ 
ရောက်လာတာပါပဲ” 
 သူ့ကို အမှန်မပြောချင်လို့ ရွှတ်နောက်နောက် ဖြေတာ ထွင်တာလို့ ကောင်လေးက 
ထင်သွားပုံရသည်။ ကျွန်မက အမှန်ကို ဆိုခြင်းသာ။ 
 
 “အစ်မ ငယ်ငယ်က ဘာတွေ ဖတ်လဲ” 
 လာပြန်ပြီ။ ကျွန်မ စိတ်ရှုပ်သွားသည်။ သို့သော် အမှန်အတိုင်းပဲ ဖြေလိုက်ပါသည်။ 
 
 “အဖေနဲ့ ဆိုင်ကယ် လိုက်စီးတဲ့အခါ လမ်းဘေး တစ်ဖက်တစ်ချက်မှာ မြင်မြင်သမျှ
ဆိုင်တွေရဲ့နာမည်တွေ လိုက်ဖတ်တယ်၊ ရထားစီးတဲ့အခါ ဘူတာစဉ် ဆိုင်းဘုတ်တွေ 
စောင့်ဖတ်တယ်၊ ဒီလောက်ပါပဲ” 
 ကောင်လေးက ရှက်ကိုးရှက်ကန်း ရယ်ရင်း… 
 “ဟာဗျာ၊ အစ်မကလည်း… ကျွန်တော်က အတည်မေးတာပါ၊ ထားပါတော့ ခုကျတော့ရော 
ဘာတွေ ဖတ်ဖြစ်လဲ” 
 
 ကျွန်မ သက်ပြင်းတစ်ချက် ခိုးချမိရင်း အမှန်အတိုင်းပဲ ဖြေရပြန်သည်။ 
 “စာအုပ်တွေက ဈေးကြီးလွန်းလို့ ဟုတ်တိပတ်တိ မဖတ်ဖြစ်ပါဘူးလေ၊ ဒီတော့ 
အလကားရနေတဲ့ လူတွေရဲ့ မျက်နှာတွေပဲ ဖတ်ဖြစ်တာပေါ့” 
 ဒီတစ်ခါ ကောင်လေးက မရယ်တော့ပါ။ စဉ်းစားဟန်ပြုနေသည်။ 
 
 “ဒါဆို အစ်မက မူရင်းအစစ်အမှန်ကို ဖတ်တဲ့သဘောပေါ့၊ တကယ်တော့ စာအုပ်ထဲမှာ 
ပါတဲ့ လူတွေ အကြောင်းကလည်း ပြင်ပမှာရှိတဲ့ လူတွေရဲ့အကြောင်းပဲ မဟုတ်လား၊ အစ်မက 
တစ်ဆင့် ရေးထားတဲ့ စာအုပ်တွေကို မဖတ်ဘဲ လူစစ်စစ်တွေကို လိုက်ဖတ်တဲ့သဘောပေါ့၊ 
ကောင်းတယ်ဗျာ” 
 
 အဲသည်တုန်းက ကျွန်မ ချော်လဲရောထိုင် လုပ်ခဲ့သေးသည်။ 

 “ဟုတ်တယ်… လူမျက်နှာတွေကို လိုက်ဖတ်ရတာ သိပ်ကောင်းတာပဲ၊ သွားရင်း 
လာရင်းနဲ့လည်း အမှတ်တမဲ့ ဖတ်ဖြစ်တယ်၊ မျက်နှာချင်းဆိုင် စကားပြောနေရင်းနဲ့လည်း အမိအရ 
ထိုင်ဖတ်တယ်၊ တစ်ခါတစ်ခါ သူ့ဘာသာသူ နေချင်သလိုနေနေတဲ့ မျက်နှာတွေကိုအသာကလေး 
ခိုးဖတ်တယ်” 
 “အစ်မမျက်နှာကိုရော ပြန်ဖတ်ဖူးလား” 
 
 စကားတတ်သော ကောင်လေးရှေ့မှာ ကျွန်မ အငိုက်မိသွားခဲ့သည်။ သူ မေးမှပဲ အဲဒီလို 
လုပ်ဖူးသလားလို့ ပြန်စဉ်းစားမိကာ ငိုင်တွေမိန်းမောရတော့သည်။ အကြာကြီးနေမှ သူ့ကို 
စိတ်လိုလက်ရ စကားဆိုမိတော့သည်။ 
 
 “ဖတ်ဖူးတယ်ထင်တာပဲ၊ အထူးသဖြင့် စိတ်ထမှဲာ တစ်ခုခုကို နာနာကျင်ကျင် ခံစားမိတဲ့ 
အချိန်မျိုးမှာပေါ့၊ မှန်ရှေ့မှာ နာရီပေါင်းများစွာ အကြာကြီးကို ထိုင်ပြီး စေ့စေ့စပ်စပ် ဖတ်တယ်၊ 
ပြီးရင် မှန်ထဲက မျက်နှာအကြောင်း သူများက မြင်တဲ့ ပုံစံမျိုးနဲ့ စာတစ်ပုဒ် ရေးပစ်လိုက်တာပေါ့” 
 
 “ကျွန်တော်လည်း အစ်မလို ရေးတတ်ချင်လိုက်တာ၊ အားကျတယ်ဗျာ” 
 
 ကောင်လေးက ကျွန်မကို အထင်တကြီး ဖြစ်သွားသည်။ စာရေးဆရာ ဆိုလျှင် 
အလကားနေရင်း အထင်တကြီး ဖြစ်တတ်တာ လူ့သဘာဝပလဲား။ 
 
 “မကောင်းပါဘူးကွယ်၊ တစ်ခါ တစ်ခါကျတော့ အဲဒီလို  ရေးတတ်ဖွဲ့တတ်နေတာကြီးကို 
လွှင့်ပစ်လိုက်ချင်တယ်၊ ဟော့ဟိုက ကောင်မလေးလို သီချင်းတွေ ညတိုင်း လိုက်ဆိုချင်နေတယ်၊ 
ဒါက ပိုပျော်စရာကောင်းမယ် ထင်တယ်နော်” 
 
 စားသောက်ဆိုင် တစ်ဆိုင်ဆိုင်က လာကြိုတဲ့ ဖယ်ရီ ဖြစ်ပုံရသည့် ဒိုင်နာကား 
နောက်ခန်းကို ခပ်သွက်သွက်လေး ပြေးခုန်တက်သွားတဲ့ ရပ်ကွက်ထကဲ ဘောင်းဘီဝတ် 
အဆိုတော်မလေးကို လှမ်းမြင်ခိုက် အားကျသလို ငေးကြည့်ရင်း ကျွန်မ ပြောလိုက်ခြင်းဖြစ်သည်။ 
မျက်စိထဲမှာလည်း ကိုယ့်ကိုယ်ကိုယ် အဆိုတော်မလေး တစ်ဦးအသွင် အစားထိုး ပုံဖော် 
ကြည့်လိုက်မိသေးသည်။ အဲသည်ကောင်မလေးလို လူချည်းသက်သက်တော့ မဟုတ်။ ကျွနမ် 
မြတ်နိုးလွန်းရတဲ့ ဂစ်တာတစ်လက်နဲ့ပေါ့။ စိတ်ထဲ ရှိသလို ပြောမိခြင်းကို ကောင်လေးက 
ရယ်စရာလုပ် ပြောသည် ထင်လို့ပဲလား မသိ။ “အစ်မကလည်း လုပ်ရော့မယ်ဗျာ” ဆိုကာ 
တဟားဟားနှင့် သဘောကျစွာ ရယ်နေခဲ့သည်။ 
 
 “ကျွန်တော်က စာရေးဆရာ ဖြစ်ချင်တာ၊ ဘယ်လိုမှ  ပါရမီ မပါတော့ သူများ ရေးတာတွေ 
စိတ်တိုင်းကျ ထိုင်ဖတ်မယ် ဆိုပြီး စာအုပ်ဆိုင် ဖွင့်ဖြစ်သွားတာပဲ” 
 
 ကောင်လေး ပြောမှပဲ ပါရမီ ဆိုတဲ့စကားလုံးကို ကျွန်မ သတိရသွားတော့သည်။ ကျွန်မမှာ 
စာပေနှင့်ပတ်သက်ပြီး ပါရမီ ရှိခဲ့သလား။ အဲဒါကိုလည်း ကျွန်မ ရေရေရာရာ မသိပါ။ 
ဂီတနဲ့ပတ်သက်ပြီး ပါရမီအထုံ ရှိကြောင်းကိုတော့ ကျွန်မ အသေအချာ သိသည်။ ကြည့်စမ်း…။ 

ကျန်ရစ်ခဲ့တဲ့ အတိတ်ကမ္ဘာကို  ကျွန်မ တမ်းတနေမိပြန်ပါပကော။ ဘာပြဲဖစ်ဖြစ် ကျွန်မကိုယ် ကျွန်မ 
စာရေးဆရာလို့ ကိုယ့်ဘာသာ ယုံကြည်ဖို့ အချိန်အတော်ကြာတဲ့အထိ ခက်ခဲခဲ့တာ အမှန်ပါပဲ။ 
ကျွန်မမှာ စာရေးဆရာနဲ့ တူတဲ့ သွင်ပြင်လက္ခဏာဆိုလို့လည်း မည်မည်ရရ မရှိလှပါ။ တူးတူးသာ၊ 
သွန်းနှင်းအိမ်၊ သင်းသင်းသာ၊ ကြည်မွေ့အိမ် စတဲ့ ရေးဖော်ရေးဖက် မိတ်ဆွေတွေ စုမိတဲ့အခါ 
အားလုံးက စာရေးသူများပီပီ အတွေ့အကြုံတွေ ဖလှယ်၊ ဟန်နဲ့ပန်နဲ့ ရွှန်းရွှန်းဝေ စကားဆိုနေချိန်မှာ 
ကျွန်မကတော့ လူသေကောင်လို ခေါင်းမညိတ်တတ်၊ ခေါင်းမခါတတ်ခဲ့။ မျက်လုံး အပြူးသားနှင့် 
ဇက်ခိုင်နေတတ်သည့် မိန်းကလေး ဖြစ်သည်။ သူတို့ရဲ့ တဟားဟား ရယ်သံတွေကြားမှာ သူတို့ 
ဘာအကြောင်း ပြောပြီး ရယ်တာပါလိမ့်လို့ ကျွန်မက အမီလိုက်ကာ စဉ်းစားနေရသေးသည်။ 
 
 ကျွန်မ စာပေကို မချစ်ခဲ့၊ မမြတ်နိုးခဲ့ဘူးလား။ ဒီလိုလည်း မဟုတ်သေးပါ။ အမှန်က မချစ်၊ 
မမြတ်နိုးခဲ့တာ မဟုတ်။ စာပေ ဆိုတာကို ချစ်ဖို့ မြတ်နိုးဖို့ အချိန်ကို မရှိလောက်အောင် ဂီတရဲ့ 
ဖမ်းစားမှုအောက်မှာ ကျွန်မ လောကတစ်ခွင်လုံးကို မေ့ခဲ့ဖူးလို့ပဲ ဖြစ်သည်။ တိမ်တိုက်တွေလို 
ဆုပ်ကိုင်မရနိုင်ဘဲ တရွေ့ရွေ့ ဝေးလွင့်ခဲ့တဲ့ ဂီတအိပ်မက်တွေကို နှမြောတသလျက် 
ရင်ကွဲနာကျဖူးသည်။ သည်လိုနဲ့ ရင်ကွဲ အသည်းကြွေအောင် ဖမ်းစားခံခဲ့ရသည့် 
အိပ်မက်တွေအကြောင်း စာရွက်ဖြူဖြူလေးတွေပေါ် မခြွင်းမချန် အန်ထုတ်ရင်း စာရွက်ပေါ် 
ရင်ဖွင့်ရသည့် အရသာကို  ကျွန်မ စွဲမက်လာခဲ့ခြင်း ဖြစ်သည်။ စာရွက်တွေထမှဲာ ကျွန်မရဲ့ 
စိတ်အန်ဖတ်တွေ အပြည့်အသိပ်ရှိနေတာ သေချာပါသည်။ 
 
 အခုတော့လည်း စာရွက်ဖြူဖြေူလးတွေက ကျွန်မရဲ့ ထာဝရအဖော်။ စာအုပ်တွေက 
ကျွန်မရဲ့ အရှင်သခင်။ စာပေလောကသည် ကျွန်မရဲ့ကမ္ဘာ။ 
 
 နေသားတကျ ရှိခဲ့ပြီလို့ ကျွန်မကိုယ် ကျွန်မ ယူဆနေချိန်မှာပဲ တို့ထိ ဆော့ကစားခဲ့ဖူးတဲ့ 
တေးသွားသံစဉ်တို့ရဲ့ ရနံ့ကို လေထုထမှဲာ ရံဖန်ရံခါ ရှူရှိုက်မိသည့်အခါ ချန်ရစ်ဖူးသည့် 
အတိတ်ကမ္ဘာကို ကျွန်မ ပြန်ရောက်သွားတတ်သည်။ ထိုအခါ အခု ကမ္ဘာမှာ မနေပျော်တော့ပြန်။ 
အတိတ်ကို ပြန်လှည့်နေမိတဲ့ စိတ်အန်ဖတ်တွေက သန့်စင်လတ်ဆတ်မှု မရှိတော့ဘဲ၊ 
နာကျင်မှုတွေနဲ့ မှိုင်းမှိုင်းဝေပြန်ခဲ့ပြီ။ မျှော်လင့်ခြင်း ကင်းမဲ့သူလို ကျွန်မကမ္ဘာက 
ဗလာကျင်းနေပြန်သည်။ သံစဉ်လှိုင်းကြားမှာ စည်းချက်ညီညီ ကူးခတ်နေတဲ့ လူ(မိန်းကလေး) 
တွေကို မြင်ရတဲ့အခါ နှလုံးအိမ်က သွေးမျက်ရည် ယိုစီးလျှံလာကာ တော်တော်နဲ့ 
သွေးမတိတ်နိုင်တော့။ 
 
 တစ်ခါတုန်းက နေရာအသစ် ပြောင်းရွှေ့ဖို့ အိမ်ခန်းတွေ လိုက်ကြည့်သည်။ 
ပွဲစားမိန်းမကြီးတွေနောက် လိုက်ပါကာ တစ်ခန်းပြီး တစ်ခန်း စိတ်ကြိုက် မတွေ့မချင်း ရှာရသည်။ 
ဒီတော့မှပင် ကျွန်မ ထင်မှတ်မထားခဲ့ဖူးသည့် လူတွေရဲ့ စိတ်အစွဲအလမ်းတစ်ခု၊ သဘောထား 
ခံယူချက်တစ်ခုကို မမျှော်လင့်ဘဲ သိနားလည်ခဲ့ရတော့သည်။ မိန်းကလေးတစ်ယောက် အိမ်ခန်း 
လိုက်ငှားတယ်ဆိုတော့ အားလုံးက ခြေဆုံးခေါင်းဆုံး ကြည့်ကာ တစ်ခုတည်းသော မေးခွန်းကို 
တညီတညွတ်တည်း မေးခဲ့ကြသည်။ 
 
 “ဘာအလုပ် လုပ်သလဲ” တဲ့။  

 ကျွန်မကိုယ် ကျွန်မ စာရေးဆရာလို့ ယုံကြည်မှတ်ထင် မထားခဲ့လို့ပလဲား၊ 
မေ့မေ့လျော့လျော့ ဖြစ်နေလို့ပဲလား မသိ။ ရုတ်တရက် ကြောင်တက်တက်ဖြစ်ကာ ဘာဖြေလို့ 
ဖြေရမှန်းမသိ ဖြစ်နေသေးသည်။ နောက်တော့မှ ဖြည်းညင်းတိုးသက်စွာ ဖြေခဲ့ရသည်။ 
 
 “ကျွန်မက စာရေးဆရာ၊ စာတွေရေးတယ်… မဂ္ဂဇင်းမှာ အယ်ဒီတာ လုပ်နေပါတယ်” 
 
 သူတို့အားလုံးရဲ့ မျက်နှာက ကျွန်မအပေါ် များစွာ လိုလားနှစ်သက်မှု ရှိကြောင်း 
ထင်းထင်းကြီး ဖော်ပြနေကြသည်။ အားလုံးက အထင်တကြီးရှဟိန်နှင့် လိုလားဟန်ကို 
အလုအယက်ကြီး ထုတ်ဖော်ပြသနေကြသည်။ တကယ်တော့ ကျွန်မ ဘာစာရေးလို့ရေးမှန်း 
သူတို့မသိကြပါ။ သိခဲ့ရင်လည်း ကျွန်မ ရေးသမျှ စာတိုင်းကို နားလည်နှစ်သက်မည် မထင်ပါ။ 
အံ့ဩစရာကောင်းသည်က စာရေးဆရာ၊ အယ်ဒီတာ ဆိုတဲ့ ကျွန်မရဲ့ ပိုင်ဆိုင်မှု ဂုဏ်ဒြပ် 
သေးသေးကွေးကွေးလေးက ကျွန်မအား မိုးခုနှစ်ဆင့် အမြင့်ကို ဝုန်းခနဲ ပစ်တင်ပေးလိုက်သည်။ 
 
 စောစောက ကျွန်မကို စီးမိုး ငုံ့ကြည့်နေကြသည့် မျက်လုံးများစွာတို့သည် မြေပြင်ပေါ် 
တဘုတ်ဘုတ် ပြုတ်ကျကုန်၏။ ကျွန်မက မခိုင်းစေပါဘဲနှင့် သူတို့အားလုံးရဲ့ မျက်လုံးတွေက 
ကျွန်မကို တလေးတစားကြီး မော်ကြည့်နေကြသည်ကို တွေ့ရတော့ ကျွန်မ ကြက်သီး 
မွေးညင်းများပင် ထောင်ထကာ ရင်ဝယ်သိမ့်သိမ့် ကြည်နူးလျက် မျက်ရည်ဝဲသည်။ တချို့က 
ခေါင်းတညိတ်ညိတ် လုပ်နေကြသေးသည်။ 
 
 “ကောင်းတယ်… ကောင်းတယ်၊ မသိပါဘူးအေ၊ ခုခေတ်ကြီးမှာ မိန်းကလေးတစ်ယောက် 
အိမ်ခန်း လိုက်ငှားတယ်ဆိုတော့ လန့်သွားတာပဲ၊ ဟိုဟို ဒီဒီ သီချင်းလိုက်ဆိုတဲ့ 
အဆိုတော်များလားလို့” 
 “တို့ကတော့ သီချင်းဆိုတဲ့ မိန်းကလေးဆို ငှားကို မငှားဘူး” 
 “ဟုတ်တယ်… ငွေပုံပေးတောင် မငှားဘူး” 
 
 အတိတ်ကမ္ဘာကို ဖျတ်ခနဲ မြင်ယောင်မိကာ ကျွန်မ နာလိုခံခက် ဖြစ်မိသေးသည်။ 
ဘာဖြစ်လို့လဲ…၊ ဘာဖြစ်လို့လဲ၊ သီချင်းဆိုတဲ့ မိန်းကလေးရော ဘာဖြစ်မှာမို့လ။ဲ သို့သော် 
ရုတ်ခြည်းပင် ကျွန်မ သဘောပေါက်ရကာ ကြည်နူး မျက်ရည်တို့က ပါးပြင်ထက်သို့ 
ခသက်ကြွေသည်။ 
 
 ထိုနေ့က စပြီး သွေးမျက်ရည် တစက်စက် ယိုစိမ့်ဖူးသည့် ကျွန်မရဲ့ နှလုံးအိမ်သည်လည်း 
ထာဝရ သွေးတိတ်ခဲ့လေပြီ။ အားမလိုအားမရ ဖြစ်နေရသည့် ကျွန်မကမ္ဘာမှာ အခုမှပင် 
မက်မောရွှင်ပျော်မိရတော့၏။ နောက်ဘဝမှာ လူဖြစ်ခဲ့လျှင် စာရေးဆရာဘဝကို 
အစကနဦးကတည်းက ကျွန်မ ရွေးချယ်မိမှာ သေချာပါသည်။ 

စုမီအောင် 
ပန်းအလင်္ကာမဂ္ဂဇင်း 

၂၀၀၆၊ စက်တင်ဘာလ။ 

သိုက်ကွဲငှက်သိုက်ကွဲငှက်သိုက်ကွဲငှက်သိုက်ကွဲငှက်((((စုသဲမွန်စုသဲမွန်စုသဲမွန်စုသဲမွန်)))) 
 
 ကျွန်မတို့ရဲ့ သာယာလှပသော မိသားစုလေးကို ကံကြမ္မာဆိုးက ရုတ်တရက် ဝင်ရောက်၍ 
မွှေနှောက် ဖျက်ဆီးလိုက်တဲ့အခါ ကျွန်မ၏ ဘုံဗိမာန် အသိုက်ကလေးက ဖရိုဖရဲနှင့် 
ပျက်စီးသွားပါတော့တယ်။ ကျွန်မတို့ ဖြေမဆည်နိုင်အောင် ဝမ်းနည်းရပြီး မျှော်လင့်မထားတဲ့ 
အဖြစ်ဆိုးကို တဖြည်းဖြည်း လက်ခံနိုင်အောင် ကြိုးစားခဲ့ကြရတာပါ။ ကျွန်မ ရင်ထဲက 
တင်းကျပ်ပြည့်နှက်နေတဲ့ အပူမီးတွေကို ဝေမျှယူလို့ ကျွန်မကို နှစ်သိမ့်အားပေးနိုင်မယ့် 
သူငယ်ချင်းတွေကို ကျွန်မ ပထမဆုံး သတိရမိတယ်။ မိတ်ဆွေ သူငယ်ချင်းကောင်းဆိုတာ 
ဘဝတိုက်ပွဲမှာ ပြိုလဲကျနေတဲ့ သူကို ဖေးဖေးမမနဲ့ အားပေးကူညီတတ်တယ် မဟုတ်လား။ 
ဒါကြောင့် ကျွန်မနဲ့ ဖုန်းအဆက်အသွယ် အမြဲရှိတတ်တဲ့ သော်တာလင်းဆီ ဖုန်းဆက်ပြီး 
အဖြစ်အပျက် အားလုံးကို ရင်ဖွင့်ပြောပြမိတယ်။ ဒါပေမဲ့ သွေးအေးအေးနဲ့ ခပ်ပေါ့ပေါ့ 
နှစ်သိမ့်တာကို ကြားရပါတယ်။ 
 
 “ဟုတ်လား၊ အေး စိတ်မကောင်းပါဘူးဟာ၊ ဒါပေမဲ့ ငါဆို ငယ်ငယ်ကတည်းက 
အဖေနဲ့ခွဲနေကျ၊ ငါ့အတွက်တော့ သိပ်မဆန်းဘူး၊ ဒီအတွက် သိပ်လည်း မတွေးမိပါဘူးဟာ၊ 
အဖေရှိလည်း တွေ့လိုက်တာပဲ၊ မရှိလည်း သိပ်သတိမရလှပါဘူး၊ ဒါပေမဲ့ သူသူ နင့်အတွက်တော့ 
စိတ်မကောင်းပါဘူး” 
 
 စီးပွားရေးကိုသာ အာရုံစိုက်ပြီး အခြား သာရေး၊ နာရေး၊ လူမှုရေးများကို စိတ်မဝင်စားသည့် 
မိဘနှစ်ပါးမှ ပေါက်ဖွားလာသည့် သူ့လို မိန်းကလေးက ထိုစကားမျိုး ပြောထွက်ရက်သည်မှာ 
အံ့ဩစရာ မကောင်းပါ။ အင်းလေ... သူက ကျွန်မလို မိဘနဲ့ ရင်အုပ်မကွာ နေခဲ့ရသူမှ မဟုတ်တာ။ 
စီးပွားရေး သောင်းကျန်းတဲ့ အဖေက နိုင်ငံခြားသင်္ဘောလိုက်နေရပြီး၊ ပြန်ရောက်တော့လည်း 
အိမ်မှာ ရှိတတ်တာမှ မဟုတ်တော့ အနေစိမ်းတဲ့ သမီးကတော့ ဝမ်းနည်းတတမှ်ာ မဟုတ်ဘူးပေါ့။ 
 
 ဒါကြောင့် ကျွန်မ သူ့ကို အပြစ်မတင်ဘဲ အထက်တန်းကျောင်းသူဘဝမှာ ခင်ခဲ့တဲ့ 
သူငယ်ချင်း ဝင်းလဲ့နဲ့ လမ်းမှာဆုံတော့ သူ မေးသမျှ ကျွန်မ အားလုံး  ပြောပြခဲ့ပါသည်။ ဒါပေမဲ့ 
ခက်တာက ဝင်းလဲ့ကိုယ်တိုင်က မိသားစုနဲ့ ပြိုကွဲနေသူမို့ ကျွန်မကတောင် ပြန်ပြီး 
အားပေးခဲ့ရသေးတယ်။ ပြီးတော့ ကျွန်မ မျှော်လင့်မထားတဲ့ စကားတွေကို သူက ပြောလာပြီး 
သူ့မျက်ဝန်းတွေကလည်း နာကြည်းရိပ်တွေ လွှမ်းနေတာ ကျွန်မ တွေ့ခဲ့ရတယ်။ 
 
 “ငါကတော့ မိသားစုဆိုတဲ့ အသိုက်အမြုံကို မုန်းတယ်၊ မိသားစုဆိုတာ အမိ၊ အဖ၊ 
သားသမီး စုစုစည်းစည်းရှိမှသာ မိသားစုလို့ ခေါ်တွင်တာဟ၊ အခုတော့ ငါ့အဖေကို မုန်းတယ် 
သူသူ” 
 
 “အို နင်ကလည်းဟယ်၊ မပြောကောင်းတာတွေ ဘာလို့ ပြောနေရတာလဲ၊ အခု နင့်အဖေ 
နင်တို့နဲ့ အတူရှိမနေဘူးပေါ့နော်” 
 
 “ဟုတ်တယ်၊ သူ အခု သုဝဏ္ဏအိမ်မှာ၊ ဟိုမိန်းမနဲ့ အတူနေတယ်” 

 လူမျိုးစုံ ဘဝမျိုးစုံ ဆိုသလို ကျင်လည်နေတဲ့ လူ့ဘဝကြီးမှာ လူတစ်ယောက်အတွက် 
ပြဿနာမျိုးစုံက အချိန်တိုင်း၊ နာရီတိုင်း ရှိနေတာပဲ။ ကျွန်မအတွက်ကတော့ ငယ်ငယ်တုန်းက 
ညလုံးပေါက် ထိုင်ကြည့်ဖူးတဲ့ ဇာတ်ပွဲထကဲ မျက်ရည်တောက်တောက် ကျရတဲ့ 
ဇာတ်နာခန်းတွေမှာ သရုပ်ဆောင်ရတဲ့ ဘဝကြီးကို ရင်ဆိုင်ရင်းနဲ့ပဲ အံ့ဩစရာ 
ကောင်းလောက်အောင် တည်ငြိမ်ရင့်ကျက်လာတယ်လို့ ပတ်ဝန်းကျင်က ဝေဖန်လာကြတယ်။ 
ကျွန်မလည်း အဲဒီအခါကျတော့ မျက်နှာလေးကို အနည်းငယ်မော့၊ မဲ့ပြုံးလေး တစ်ချက် ပြုံးပြီး 
“ဘဝက သင်ပေးလိုက်တာလေ” လို့ ဖြေတတ်လာတယ်။ 
 
 တစ်ရက်တော့ မေမေ ဖတ်ချင်တဲ့ မိုးမိုး(အင်းလျား)ရဲ့ ဝတ္ထုစာအုပ် ဝယ်ဖို့ ၃၃ လမ်းထကဲို 
သွားခဲ့တယ်။ ဝတ္ထုစာအုပ်ရဲ့ နာမည်ကလည်း ကြည့်ပါဦး။ ပျောက်သောလမ်းမှာ စမ်းတဝါးတဲ့လေ။ 
အဲဒီကို အသွားလမ်းမှာ မမျှော်လင့်ဘဲ သူ့ကို မျက်နှာချင်းဆိုင် တွေ့ခဲ့ရတယ်။ သူဆိုတာက ကျွန်မနဲ့ 
ငယ်ငယ်ကတည်းက ခင်ရတဲ့ အချစ်ဆုံးသူငယ်ချင်း ‘ဘိုမ’ပေါ့။ သူ့ကို သူ့အိမ်က ဘိုမလို့ ချစ်စနိုး 
ခေါ်ကြတာ။ သူက တကယ်တော့ ဘိုမရုပ်နဲ့ မတူပါဘူး။ အခုခေတ် ကလေးတွေ လက်မှာ 
ရေပန်းစားနေတဲ့ Canday ရုပ်လေးနဲ့တော့ ခပ်ဆင်ဆင် တူတယ်။ အဲဒီရုပ်လေးလို 
ဆံပင်စုတ်ဖွားလေးနဲ့ ခြေတံရှည် လက်တံရှည်၊ အရပ်ရှည်ရှည်လေးမို့ သူ့ကို အဝေးကတောင် 
လှမ်းမြင်နိုင်တယ်။ Canday ရုပ်လေးကို မျက်မှန်တပ်ပေးလိုက်ရင် ကျွန်မသူငယ်ချင်း 
ဘိုမမျက်နှာပါပဲ။ ဒီတော့ လူမမှားနိုင်ပါဘူး။ 
 
 သူက ကျွန်မကို မြင်တော့ ဝမ်းသာအားရနဲ့ ကျွန်မလက်ကို ဆွဲပြီး စကားပြောကောင်းတဲ့ 
လူရှင်းတဲ့ အအေးဆိုင်ထဲ ခေါ်လာခဲ့တယ်။ သူက ကျွန်မဘဝရဲ့ အပြောင်းအလကဲို မေးလည်း မေး၊ 
ပြောလည်း ပြောရင်း ဟန်မဆောင်နိုင်ဘဲ ပါဝါမျက်မှန် အထူကြီးအောက်မှ မျက်လုံးအိမ်ထမှဲ 
မျက်ရည်တွေတောင် ဝဲလို့။ ကျွန်မ အံ့အားသင့်နေမိတယ်။ အရင်တုန်းက ဒီကောင်မလေး ဒီလို 
မဟုတ်ပါဘူးလို့ တွေးရင်းပေါ့။ သူနဲ့ ကျွန်မနဲ့က ဟိုးအရင် ကျောင်းသူဘဝကတည်းက တတွဲတွဲ 
မခွဲခဲ့တာမို့ သူ့အကြောင်းဆို ကျွန်မက နောကျေအောင် သိပြီးသား။ သူက နူးညံ့တဲ့စိတ်လေးနဲ့ 
ဝမ်းနည်းလွယ်ပေမယ့် မျက်ရည်တော့ အရမ်းခိုင်တယ်။ တကယ်တမ်း မျက်ရည်လွယ်ပြီး 
စိတ်ပျော့တာက ကျွန်မ။ အခုတော့သူက မျက်ရည်ဝဲနေတဲ့ မျက်လုံးလေးနဲ့ အားပေးရင်း 
နှစ်သိမ့်စကား ဆိုနေပြီး မတုန်မလှုပ် ငြိမ်သက်နေတာက ကျွန်မ ဖြစ်နေပါရောလား။ 
 
 “နင့်အဖေ ဘယ်နေ့က သွားတာလဲ” 
 “ဖေဖော်ဝါရီ ၁၀ ရက်က” 
 သူက ကျွန်မကို စကားတစ်ခွန်း ဖြတ်မေးပြီး ခဏ ငြိမ်သက်သွားပြန်တယ်။ 
 “နင် အရမ်းခံစားရမှာပဲနော်” 
 
 သူက အဲဒီလို မေးတော့ ကျွန်မ ဘာမှပြန်မပြောမိပါဘူး။ 
 “ငါ ကိုယ်ချင်းစာပါတယ်ဟာ၊ ငါ့အဖေ ဆုံးတုန်းက ငါလည်း အဲဒီလို ခံစားခဲ့ရတယ်” သူ 
ပြောတဲ့ စကားကြောင့် ကျွန်မ အနည်းငယ် စိတ်ရှုပ်သွားလို့၊ မျက်မှောင်ကျုတ်လိုက်မိတယ်။ 
သူ့အဖေ ဆုံးတုန်းက။ သူ့အဖေ ဆုံးတာ ကြာပြီပဲဥစ္စာ။ ကျွန်မ မှတ်မိသလောက် ကျွန်မနဲ့ သူနဲ့ 

စစချင်းခင်တော့ သူ့အဖေ ဆုံးပြီးနေပြီ။ ဖခင်မေတ္တာ မခံစားရတဲ့ ကလေးဟာ သာမန်ကလေးနဲ့ 
မတူတာတော့ အမှန်ပါပဲ။ မိစုံဖစုံ ရှိတဲ့ ကလေးတွေနဲ့ယှဉ်ရင် ကိုယ့်ကိုယ်ကိုယ် 
အားငယ်သိမ်ငယ်နေတာကြောင့် မိဘမေတ္တာ ငတ်မွတ်မှုကို ဖုံးကွယ်ဖို့ ကြိုးစားရင်း မာနကြီးသလို၊ 
တစ်ကိုယ်ကောင်းဆန်သလို ဖြစ်နေတတ်တာ ထင်ပါရဲ့။ 
 
 ဒါကြောင့် ဘိုမနဲ့ စတွေ့တုန်းက သူ့ကို မာနကြီးတယ် ထင်ပြီး ကျွန်မ မခင်မင်မိဘူး။ 
နောက်မှ သူငယ်ချင်းအပေါ် စိတ်ရှည်၊ သည်းခံ၊ အနွံတာခံတတ်တဲ့ စိတ်ရင်းအမှန်ကို သိရပြီး 
သူ့ကို ခုချိန်ထိ အခင်မင်ပိုခဲ့ရတာပါ။ သူ ၁၀တန်း အောင်လို့ တက္ကသိုလ်မတက်ခင် သူ့ဦးလေးနဲ့ 
ကလောကို လိုက်သွားပြီး နောက်ပိုင်းကျတော့ ကျွန်မတို့ အဆက်အသွယ် ပြတ်ခဲ့ရတယ်။ အခု 
မထင်မှတ်ဘဲ လမ်းမှာ ဆုံပြီး၊ ကျွန်မဘဝရဲ့ တစ်စိတ်တစ်ပိုင်း ပြောင်းလမှဲုကို အားပေးနေတဲ့ ကျွန်မ 
သူငယ်ချင်းလေးရဲ့ စကားက ကျွန်မကို အနည်းငယ် တွေဝေစေခဲ့ပါတယ်။ 
 
 “ငါ့အဖေကို နင်က မမြင်ဖူးလိုက်တော့ ငါ့အဖေ ဆုံးတာကို ဘယ်သိမလဟဲာ၊ ငါ့အဖေက 
နင့်အဖေလိုပဲ သပ်ိသဘောကောင်းတာ၊ စိတ်ထားကောင်းတဲ့ သူတွေကို လောကကြီးက 
ကြာကြာနေခွင့် မပေးဘူးဟာ၊ ငါကတော့ ငါ့အဖေ ဆုံးတာ ကြာပြီဆိုပေမဲ့ ခုထိ မမေ့နိုင်သေးဘူး၊ 
ငါ့စိတ်ထဲမှာတော့ မနေ့က တစ်နေ့ကလိုပဲ စွဲစွဲမြဲမြဲ ရှိနေတယ်” 
 
 သူ့စကားကို ကြားတော့ ကျွန်မ အတော်စိတ်မကောင်း ဖြစ်သွားတယ်။ သူ့ရင်ထဲက 
ခံစားချက်တွေကို ကျွန်မ မြင်အောင် မကြည့်တတ်ခဲ့ဘူး။ မိသားစု သိုက်သိုက်ဝန်းဝန်းနဲ့ နေခဲ့ဖူးတဲ့ 
ကျွန်မဟာ အဖမဲ့နေတဲ့ သူ့နေရာမှာ တစ်ခါမှ ဝင်ပြီး မနေကြည့်ခဲ့ဖူးဘူး။ သူ့ရင်ထဲက 
ခံစားချက်တွေကိုလည်း စာနာနားလည်ဖို့ မကြိုးစားခဲ့ဘူး။ ခုချိန် ကျွန်မအနားမှာ 
အဖေတစ်ယောက်လုံး မရှိတော့မှ သူ့ရင်ထကဲ ဝေဒနာတွေကို စာနာ နားလည်ပေးနိုင်လာတယ်။ 
 
 “ငါ ပြောလိုက်လို့ နင် စိတ်မကောင်းဖြစ်သွားလား ဟင်” 
 သူက ကျွန်မမျက်နှာကို စူးစိုက်ကြည့်ပြီး မေးလာတော့ ကျွန်မ ကြိုးစားပြုံးပြီး သူ့ကို 
ခေါင်းခါပြလိုက်တယ်။ 
 
 “နင့်အဖေက ပြန်လာမှာပါဟာ၊ ငါ့အဖေလို တစ်သက်လုံးအတွက် တစ်ခါတည်း 
ထွက်သွားတာမှ မဟုတ်တာ။ ပြီးတော့ နင့်ကို မချစ်လို့ ပစ်သွားတာမှ မဟုတ်ဘဲ၊ သူ လုပ်သင့်တဲ့ 
အလုပ်ကိုလုပ်ရင်း သွားရမယ့်ခရီးကို သွားတာ၊ ခရီးဆုံးတော့ ပြန်လာမှာပေါ့” 
 
 သူက စကားစကို ဖြတ်လိုက်ပြီး အနည်းငယ် မောဟိုက်သလိုနှင့် အအေးကို ပိုက်နှင့် 
မနားတမ်း စုပ်သောက်လိုက်ပါတယ်။ 
 “ငါ့အဖေ ဘယ်တော့ ပြန်လာမလဟဲင်” 
 မဖြစ်နိုင်မှန်းသိရက်၊ မမေးသင့်မှန်း သိရက်နှင့် ကျွန်မရင်ထကဲ စကားတစ်ခွန်းက နှုတ်မှ 
အလိုလိုထွက်ကျသွားပြန်ပါရော။ အအေး သောက်နေရာက သူ တစ်ချက် ရပ်သွားပြီး ကျွန်မကို 
မော့ကြည့်လိုက်တယ်။ ပြီးတော့ သူ့မျက်လုံးက အနည်းငယ် မှေးစင်းသွားပြီး နှုတ်ခမ်းက 
ခပ်ဟဟပွင့်လာကာ အလေးအနက် တစ်ခွန်းချင်း ပြောလိုက်တယ်။ 

 “ကမ္ဘာကြီး လည်နေသရွေ့၊ နေ့ရက်တွေ အချိန်တွေ မကုန်ဆုံးသရွေ့၊ တစ်နေ့တော့ သူ 
နင့်ဆီ ရောက်လာမှာပေါ့” 
 
 သူပေးလိုက်သည့် အဖြေသည် ကျွန်မအတွက် အလွန်  တန်ဖိုးရှိသော အားဆေး 
တစ်ခွက်ကို မော့သောက်ချလိုက်ရသလိုပင်။ သူ့ကို ကျွန်မ ဘာမှပြန်မပြောဖြစ်ဘဲ 
ကျေးဇူးတင်သော အကြည့်နဲ့ပဲ တုံ့ပြန်လိုက်မိပါတယ်။ သူနဲ့နှုတ်ဆက် လမ်းခွဲပြီး ထွက်လာတော့ 
ကျွန်မမှာ အရင်ထက် ပေါ့ပါးသွက်လက်နေပါတယ်။ 
 
 မလှမ်းမကမ်းက ကောင်းကင်ပေါ်မှာတော့ အိပ်တန်းပြန်ငှက်များဟာ သူတို့ရဲ့အသိုက်တွေ 
ရှိရာကို ကိုယ်စီကိုယ်စီ ပျံသန်းသွားတာကို ကျွန်မ တွေ့မြင်လိုက်ရပါတယ်။ 

စုသမွဲန် 
နွယ်နီမဂ္ဂဇင်း 

၂၀၀၃၊ ဇွန်လ။ 

ချောက်ပေါက်ထဲမှချောက်ပေါက်ထဲမှချောက်ပေါက်ထဲမှချောက်ပေါက်ထဲမှ    အရသာတစ်ခဲအရသာတစ်ခဲအရသာတစ်ခဲအရသာတစ်ခဲ((((စိန်စိန်စိန်စိန်စိန်စိန်စိန်စိန်)))) 
 
 ကျွန်မသည် စာဖတ်ချင်သည်။ ဖတ်ချင်သည် ဆိုနေရင်းကပင် ဝတ္ထုတစ်ပုဒ်ကို ရေးရန် 
စတင်မိပြန်လေ၏။ 
 
 ဤလို ရေးဖတ်ကြားမှာ ဗျာများနေရသော ကျွန်မအား ‘စာကို အဘယ့်ကြောင့် ရေးပါ 
ဖတ်ပါသနည်း’ဟု တစ်စုံတစ်ယောက်သော သူက မေးလာမည် ဆိုလျှင်လည်း ‘ရေးချင်၍ 
ရေးပါသည်၊ ဖတ်ချင်၍ ဖတ်ပါသည်’ဟူသော အဖြေမှတစ်ပါး ပေးရန် မရှိပါပေ။ 
 
 အဲ… အကယ်၍ ‘အဘယ်ကြောင့် ရေးချင်ဖတ်ချင်ရပါသနည်း’ဟု နောက်ဆက်တွဲ 
မေးခွန်းတစ်ခု ထပ်ဆင့်လာမည် ဆိုလျှင်တော့ အနည်းငယ်မျှ ဝိတ္တာရ ဖွင့်ရပါချေမည်။ 
 
 ကျွန်မသည် မနောဟဒယ၏ ခံစားမှုအရသာကို ခုံမင်တပ်မက်သူ တစ်ဦး ဖြစ်ပါချေ၏။ 
စာဆို၍ ‘စာကလေး စပါး စားနေသည်။ စာကို တိုတိုရေးပါ’ မျှလောက်ကိုတောင် မရွတ် 
မဖတ်တတ်သေးသော ဟိုးငယ်ငယ်ကလေးထကဲပင် ဤလို ခံစားမှု အရသာတွေကို 
တပ်မက်မှန်းမသိ တပ်မက်နေခဲ့သည်ကိုလည်း ယခုမှ ပြန်လည်ပြီး တစိမ့်စိမ့် 
တွေးသိလာရပေသည်။ 
 
 တောင်ဆီက မိုးကလေးညို့လာပြီဆိုလျှင် ကျွန်မရင်ထမှဲာ ဘယ်လိုခံစားမှုတွေ 
ပေါ်ပေါက်လာသည် မသိပေ။ ထိုဘာမှန်း မသိသော ခံစားမှုကလေးကို ရင်ဝယ်ပိုက်ထွေးကာ 
အပေါင်းအဖော်များထံမှ ကွင်းဖယ်ကြင်ပြီး တစ်ယောက်တည်း ငေးမောနေရခြင်းကို ကျွန်မ 
အတော်သဘောကျလေ၏။ 
 
 ကျွန်မတို့ အိမ်နံဘေးတစ်ဝိုက်မှာ နှစ်စဉ် စိုက်ပျိုးထားတတ်သော ရွှေဘို 
ချဉ်ပေါင်ဖြူပင်ကလေးတွေမှ အလယ်ခေါင်တွင် နီညိုအရစ်နှင့် အပွင့်ဖြူကလေးတွေ ဝေဝေစီစီ 
ပွင့်လာပြီ ဆိုလျှင်တော့ မြောက်လေကလေးပါ အတူ ပါလာတတ်ပေ၏။ ထိုမြောက်လေလေး၏ 
အေးစိမ့်စိမ့် အထိအတွေ့ကို ခံစားကာ ချဉ်ပေါင်ဖြူပွင့်ကလေးတွေ ကြားမှာ 
သွားလာနေရတာမျိုးကိုလည်း ဘာရယ်လို့သာ အတိအကျ မသိနိုင်ပေမဲ့ 
အတော်ကောင်းသည်ဟုပင် ကျွန်မ သိသည်။ 
 
 ရွက်ဝါကလေးသည် တဖြုတ်ဖြုတ် ကြွေလွင့်၍ လေပွေလေရူးကလေးတွေ မြူးထူးလာပြီ 
ဆိုတော့လည်း စိတ်ထဲမှာ တစ်မျိုးတစ်ဖုံ လန်းဆတ်နေတတ်သေးသည်။ ထိုအခါမျိုးတွင် အိမ်ရှေ့ 
ရေကန်ကြီးပေါ်မှ မန်ကျည်းပင်ပုကလေးပေါ်သို့ ကုတ်ကပ်တွယ်ဖက်၍ တက်ကာ 
လေအေးကလေး၏ ပက်ဖြန်းမှုကို ခံယူရင်း ရေထမှဲာ ပြိုးပြိုးပြက်ပြက် ထင်နေသည့် နေခြည်ရိပ်ကို 
တစိမ့်စိမ့် ကြည့်နေရခြင်းမျိုးကိုလည်း ကျွန်မ မငြီးငွေ့မိပေ။ 
 
 ပုံကြိုက်လိုက်သည် ဆိုသည်မှာလည်း အရမ်းအတောကျနေသည်။ ညရောက်ပြီဆိုလျှင် ပုံ 
ဘယ်သူ ပြောပါ့မလဲ ဆိုသည်ကိုပင် မျှော်လင့်တောင့်တနေရ၏။ မေမေက… ဝါစေ့လောက်သာ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
232 

ရှိသည် ဆိုသော ‘ခွေးဝါစေ့ကလေး’၏ ပုံကို ပြောနေရာတွင် မိထွေး နှိပ်စက်ခံရသော 
မောင်နှမကလေး နှစ်ယောက်တို့မှာ၊ မိထွေးက ပါးစပ်တွင် ထမင်းရည်သာ သုတ်ပေးပြီး၊ 
ထမင်းမစားဘဲ နေရရာ လူကြီးနှစ်ယောက် ထမင်းစားကြပြီဆိုလျှင် အိမ်အောက်ထမှဲ တိုးပြီး 
မျှော်နေရကြောင်း၊ ဤအကြောင်းကို သိသော အဖေကြီးက ထမင်းစားရင်းမှ ထမင်းစေ့များကို 
ကြမ်းပေါက်ထဲမှ ချပေးရာ ထမင်းစေ့ နှစ်စေ့ ကျလာလျှင် မောင်နှမ နှစ်ယောက် တစ်ယောက် 
တစ်စေ့သာ စားရပြီး၊ ထမင်းတစ်စေ့ ကျလာလျှင် တစ်ယောက် တစ်ပိုင်းသာ 
ဝေစားကြရကြောင်းတွေ ပါရှိလေသည်။ 
 
 ထိုအခါမျိုးမှာ ဆိုလျှင် ကျွန်မသည် မျက်ရည်တရွှဲရွှနှဲင့် ရှိုက်ငင်နေရပြီ ဖြစ်လေ၏။ “နင် 
ငိုနေရင် မပြောတော့ဘူး”ဟု မေမေက ဈေးကိုင်ပြန်သော်… အသံမထွက်အောင် ကြိတ်၍ 
ကြိတ်၍သာ ရှိုက်ရပြန်သည်။ သို့ရာတွင် နောက်တစ်နေ့ ရောက်လျှင် မနေ့က ပုံကလေးမျိုး 
ပြောပါဦး ပြောပါဦးနှင့် ပူဆာမြဲ ပူဆာရပြန်လေ၏။ 
 
 ဤလို အပူအဆာ ကောင်းမှုကြောင့် ကတ်သီးကတ်သတ်တွေလည်း ကြားရ 
နာရတတ်သေးသည်။ စအိုမှာ အခင်တပ်ထားသည် ဆိုသလား မသိ ‘ဘူးဝမ်း ဂွပ်… ဂွပ်… 
ဗျီဝမ်ဝမ်’ဟု မြည်နေတတ်သော လူတစ်ယောက်သည် အသံမမြည်အောင် ကောက်ရိုးတွေနှင့် 
လိမ်ဆို့ပြီး ကျွဲခိုးသွားရာ ကျွဲက ကောက်ရိုးတွေကို ဆွဲစားလိုက်သဖြင့် လူတွေ နိုး၍ 
လိုက်သောအခါ တစ်လမ်းလုံး ‘ဘူးဝမ်ဂွပ်… ဂွပ်… ဂွပ်…ဂွပ်… ဗျီ… ဝမ်… ဝမ်’နှင့် မြည်ပြီး 
ထွက်ပြေးနေရကြောင်း မျိုးတွေကိုလည်း ဟက်ဟက်ပက်ပက် ရယ်မောပြီး နားထောင်မငြီး 
ရှိရသေးသည်။ 
 
 နောက် နည်းနည်းကေလး ကြီးလာတော့ ထို ငိုရသော ရယ်ရသော ဘာရယ်လို့ မသိသော 
အရသာကလေးတွေကို စာအုပ်များထမှဲာ တွေ့လာရလေ၏။ ထိုအခါ ကျွန်မသည် 
စာအုပ်အမျိုးမျိုးနှင့် ဝတ္ထုတွေကို မက်မက်မောမော စွဲလမ်းရလေတော့၏။ စာတစ်အုပ်မို့ 
လက်ဝယ်ရရှိပြီဆိုလျှင် ကစားရမှန်းကို တယ်မသိချင်တော့ပေ။ 
 
 သည်မှ နောက်တစ်ဆင့် တက်လာပြန်သည်ကား ကိုယ့်စိတ်ထမှဲာ ကိုယ့်ဘာသာ 
တွေးတောကြံဆ၍ ရရှိလာသော စိတ်ကူးစိတ်သန်းကလေးများကို စာနှင့် ရေး၍ 
ကြည့်ချင်ပြန်ခြင်းပင် ဖြစ်သည်။ သို့ရာတွင် ဤအလုပ်ကတော့ သိပ်ပြီး မလွယ်ကူလှပေ။ 
စိတ်ကူးကို စာလုံးနှင့် ဖမ်းယူရသည်မှာ (ကျွန်မအဖို့) ပျံနေသော ငှက်တစ်ကောင်ကို လက်နှင့် 
လိုက်ဖမ်းရသလောက်နီးနီးပင် ခက်ခပဲင်ပန်းလှလေ၏။ သည်အထကဲ မိမည်လို့ 
မိသွားပြန်တော့လည်း ထူးကဲလှသော အရသာတစ်ပါးကို တွေ့ရှိခံစားရပြန်လေသည်။ 
ဤအရသာကလေးမျိုးကို မက်၍ မက်၍ ရေးချင် ရေးချင်လာရခြင်းကိုတော့ ထူးဆန်းသည်ဟု 
မဆိုနိုင်တော့ပါပေ။ သို့မို့ကြောင့်ပင် ဖတ်ချင်၍ဖတ်၊ ဖတ်ပြီး ရေးချင်၍ ရေးနေရခြင်း ဖြစ်ရာ 
ကိုယ့်စာမူ ပုံနှိပ်စာလုံးဖြစ်ဖို့ စာမူခရဖို့ ဆိုတာတွေမှာ ရေးချင်၍ ရေး၊ ရေးပြီးမှ ဖြစ်ပေါ်လာသည့် 
နောက်ဆက်တွဲ ကိစ္စရပ်ကလေးများမျှသာပါပေတည်း။ 

 ဤတွင် ယခု နောက်ဆုံး ဖြစ်ရှိနေသော ရေး ဖတ် အခြေအနေကို အစီရင်ခံရဦးမည် 
ဆိုလျှင်တော့ ကျွန်မသည် ဖတ်သည့်ဘက်မှာ တိုးတက်ကျယ်ပြန့်လာပြီး ရေးသည့်ဘက်မှာ 
ယုတ်လျော့ နည်းပါးသွားပေပြီ။ 
 
 သည်လို ဖြစ်ရသည်မှာလည်း ထူးခြားလှသည်တော့ မဟုတ်ပါ။ ငယ်ငယ်ကဆိုလျှင် 
ရေးချင်သည် ဆိုရာ၌သာ အတားအဆီး အကန့်အသတ် မရှိ။ ဆောင်းပါလား၊ ဝတ္ထုလား၊ 
ကဗျာလား၊ စာညွန့်လားရယ်လို့တောင် မသိ။ ဘာရယ်လို့ မခွဲခြားနိုင်သည့် 
အတိုအစကလေးတွေပင် ဖြစ်စေ၊ ရေးချင်လာလျှင် ရေးချပစ်လိုက်သည်။ အဆုံးအစရယ်လို့ပင် 
ရှိချင်မှရှိ၏။ ဒါကလေးမျိုးတွေကိုပင် တစ်နေ့လုံးလိုလို အားလပ်ချိန် အပြည့် ရှိနေပါလျက်က 
တစ်ရေးနိုး သန်းခေါင် သန်းလွဲကြီးမှာပင် လူမနိုးအောင် တိတ်တိတ်ခိုးထ,ရေးရသည့် အဖြစ်မျိုးက 
ရှိလိုက်ပါသေး။ 
 
 ယခုတော့ စာတစ်ပုဒ် ရေးချင်လာလျှင် ကိုယ့်ဘာသာကိုယ် အပြစ်ရှာကြည့်၏။ 
ဝေဖန်ကြည့်၏။ ဒါနှင့်ပင် အချို့ သော ရေးချင်စရာတွေမှာ စိတ်ကူးထတွဲင် ကြေမွလွင့်စင် 
သွားတော့၏။ တချို့ တလေကို အပြစ် ကင်းစင်လောက်ပါသည်ဟု ရေးချလိုက်မည် 
ကြံပါသော်လည်း ပွေရှုပ်များပြားလှသည့် အိမ်မှုကိစ္စ ဗာဟီရတာဝန်တွေ ပြီးအောင် 
စောင့်နေရသည်နှင့်ပင် အားလပ်၍ တကယ်ရေးချတော့မည့် အချိန်မှာ စောစောက 
စိတ်ကူးစိတ်သန်းတွေကို ဖမ်းမမိနိုင်အောင် ပြယ်လွင့်နေတော့သည်။ စိတ်ကူးနှင့် ရေးချင်အားက 
အင်မတန် ထက်သန်လွန်းပါမှသာ အားလပ်သည့် အချိန်တိုလေးတွေကို ဘယဆေးစု စုပြီး 
ရေးရင်းနှင့် စာတစ်ပုဒ် ဖြစ်မြောက်လာရတော့သည်။ 
 
 ဖတ်ချင်သည့်ဘက်မှာ ဆိုလျှင်တော့ တွေ့မရှောင် အကုန်သိမ်းကျုံး၍ 
ဖတ်ချင်မိသည်သာတည်း။ 
 
 ဤတွင် စာဖတ်သမားတို့၏ မေးရိုးမေးစဉ်အတိုင်း ‘ဘယ်စာရေးဆရာ ကြိုက်သလဲ’ 
ဆိုသည့် ပြဿနာတစ်ခုမှာ ဝင်ရောက်လာတတ်သေးသည်။ ဤလို မေးလာလျှင် ကျွန်မသည် 
လက်ဦးအစ၌ စိတ်ထဲတွင် ဦးစွာ တွေ့ရသော စာရေးဆရာကြီးတစ်ဦး၏ အမည်ကို 
ပြောလိုက်လိမ့်မည် ဖြစ်လေ၏။ မေးသူက နောက်ထပ်၍ အချိန်အနည်းငယ် စောင့်ဦးမည် 
ဆိုလျှင်တော့ ဆယ်ဦး ဆယ့်ငါးဦးမျှထိ ပွားများလာပေမည်။ ထို့ထက် စိတ်ရှည်ရှည်ထား၍ 
အချိန်အများကြီး စောင့်စားနိုင်ပါမူကား တွေ့ဖူး ဖတ်ဖူးသမျှသော ကလောင်ရှင်အပေါင်းတို့သည် 
တက်တက်ကုန် ပြောင်စင်၍ သွားလိမ့်မည်သာတည်း။ 
 
 မှန်ပေသည်။ စာပေလောကမှာ တွေ့ရသော ကလောင်ရှင် မှန်သမျှသည် ကျွန်မ၏ 
ဆရာသမားများသာဟု စိတ်ရိုးသဘောရိုးဖြင့် မှတ်ပိုက်ထားမိပါလေ၏။ 
 
 အချို့ သော စာပေများမှာ တစ်ပုဒ်လုံး  ကုန်အောင်ပင် ‘ကောင်းလှပါတကား’ဟု 
ရင်သပ်ရှုမောလောက်အောင် အမှတ်အသားပြုလိုက်ရ၏။ အချို့ မှာ အကြောင်းအရာ၊ 
ဇာတ်ကွက်ဇာတ်လမ်း ရေးကွင်းရေးကွက်က မကောင်းလှသော်လည်း လှည့်ဖော် ဖွဲ့နွဲ့ထားသော 

အရေးအသားကလေးတွေက ချစ်စရာ နှစ်သက်စရာကလေးတွေ ဖြစ်နေတတ်၏။ အချို့ မှာ 
အရေးအသားက ညံ့ဖျင်းနေသော်လည်း အကြောင်းအရာ၊ ရေးကွက် ရေးကွင်းနှင့် 
ဇာတ်လမ်းကလေးတွေက ဆွဲအားရှိနေပြန်၏။ တစ်စက်ကလေးမှ မကောင်း၍ 
လုံးလုံးပစ်ရလောက်သော စာပေမျိုးမှာ မရှိသလောက် ရှားပေလိမ့်မည်တကား။ 
 
 တစ်ခါက မိတ်ဆွေတစ်ဦးက စာအုပ်တစ်အုပ်ကို နည်းနည်းမှ မကောင်းပါဘူးဟု ဆို၏။ 
‘အဲဒီ မကောင်းတာလေးကို ဖတ်ချင်လိုက်တာ’ဟု ကျွန်မက ဆိုသောအခါ မိတ်ဆွေက သူ့ကို 
လှောင်သည်ဟု ထင်၏။ “မဟုတ်ပါဘူး၊ မကောင်းတာက ဘာကြောင့် မကောင်းသလဲလို့ 
ဖတ်ချင်တာပါ”ဟု ထပ်ပြီး ရှင်းချက်ထုတ်တော့မှ ခပ်မဲ့မဲ့ပြုံး၍ စာအုပ်ကို ပေးသည်။ ကျွန်မ 
ဖတ်ကြည့်သောအခါ ကောင်းသည်ဟု မဆိုသာသော စာပိုဒ်များ အားလုံးလိုလို၏ အထဝဲယ် 
ကျွန်မအနေနှင့် ဘယ်လိုနည်းနှင့်မျှ ရေးထုတ်နိုင်ခြင်း၊ စိတ်ကူးမိခြင်း ရှိနိုင်လိမ့်မည် မဟုတ်သော 
နုနုရွရွ လှလှတင့်တင့် စာပိုဒ်ကလေးတစ်ပိုဒ် နှစ်ပိုဒ်ကို အားရနှစ်ခြိုက်စွာ တွေ့ရှိလိုက်ရ၏။ အဘယ် 
ကလောင်ရှင်၏ အဘယ်စာအုပ်သည် ကောင်းမည် မဟုတ်ပါဟု ချန်ထားရက်စရာ အဘယ်မှာ 
ရှိပါသေးသနည်း။ ကလောင်ဟောင်း ကလောင်သစ် ရွေးနေ၍ကော ဖြစ်နိုင်ပါဦးမည်လော။ 
 
 ယခုအခါ စာပေလောကတွင် ဘုန်းမီးနေလ ထွန်းပကြသော သန်းဆွေ၊ တင့်တယ်၊ 
သော်တာဆွေ၊ သာဓု၊ ဂျာနယ်ကျော်မမလေး၊ ခင်နှင်းယု စသော စာရေးဆရာကြီးများပင်လျှင် 
ကျွန်မ၏ စာဖတ်သက်အတွင်းဝယ် တစ်ကြိမ်သောအခါက...  
 “အမယ် ကလောင်သစ်ကလေးတွေပါလား၊ ကောင်းတော့ ကောင်းသဟဲ့”ဟူသော 
သဘောမျိုးဖြင့် စူးစူးစမ်းစမ်း ဖတ်ရှုခြင်းခံရပေသေး၏။ (မယုံမရှိပါနှင့် ကျွန်မ စာဖတ်စတွင် ဇေယျ၊ 
ရွှေဥဒေါင်း၊ ဒဂုန်ရွှေမျှား စသော ကလောင်ဘိုအေးကြီးများနှင့် ဇဝန၊ မဟာဆွေ၊ မင်းဆွေ၊ 
တက်ထွန်း၊ ဒဂုန်ခင်ခင်လေး၊ ခင်လေးဆွေ၊ ခင်မျိုးချစ် ထိုသူတို့နှင့်သာ စတင်ရင်းနှီးခဲ့ရပါသည်။) 
သူတို့တစ်တွေ တစ်စထက် တစ်စ ကောင်း၍ကောင်း၍ချည်း လာသောအခါတွင်မှ စွဲမက်တသ၍ 
လာပြန်သည်။ ယခုခေတ်ပေါ် ကလောင်လက်သင်ကလေးတွေထတွဲင်ကော ဤလို ပြောင်မြောက် 
ထွန်းတင့်ကြမည့် စာရေးဆရာကြီးတွေ မပေါ်ပေါက်နိုင်ဟု မည်သူ ဆိုဝံ့ရဲအံ့နည်း။ 
 
 သို့သော်… စာရေးဆရာပေါင်းစုံ၏ လက်ရာပေါင်းစုံက များပြားပြီး၊ အချိန်က 
ရှားပါးနေသည် ဆိုပါစို့… သည်အခါမျိုးမှာတော့ (ဘာမဟုတ်သည့် အကြောင်းအရာကလေးပေမယ့် 
အရသာလေးနက်အောင် ရေးဟန်ဖြင့် ဖြည့်စွမ်းနိုင်ကြ၍) ဘယ်နည်းနှင့် ဖြစ်ဖြစ် 
ကောင်းကွက်ကလေး တစ်ကွက်တော့ တွေ့ရမှာပဟဲု သေချာပြီးသော စာရေးဆရာကြီးများ၏ 
လက်ရာကိုပင် သူသူကိုယ်ကိုယ် ဦးစားပေးမိကြပေလိမ့်မည်။ သို့ကြောင့်လည်း ထိုထိုသော 
စာရေးဆရာကြီးများ၏ နာမည်ကို စာပေနယ်တစ်ခွင်တွင် တခုတ်တရ ဦးစားပေးရပေမည်ဟု 
ဓမ္မတာ သဘာဝသာလျှင် ဖြစ်ပေတော့သည်။ 
 
 ဒါသည်ပင်လျှင် ‘အရည်အချင်းအလိုက်သာ လုပ်သမျှ ညီညီ…’ ဆိုသော ဆိုရှယ်လစ် 
သီချင်းသွားကေလးကို ပြေး၍ သတိရမိစေသော စာပေနယ်၏ ချစ်စရာအကွက်ကလေး 
တစ်ကွက်လည်း ဖြစ်ပေသည်။ 

 သို့ရာတွင်... လူ့စိတ်ဆိုသည်မှာ သည်တစ်ချိန်တွင် သည်လို လက်ခံထားပေမည့် 
ဟိုတစ်ချိန်မှာ ဟိုလို ဖောက်ပြန်ချင် ဖောက်ပြန်တတ်သေးရာ… ထိုဖောက်ပြန်တတ်သော 
အကွေ့ကလေးတစ်ကွေ့မှာပင် ဝတ္ထုရေးချင်စရာ ဖြစ်ချင် ဖြစ်နေတတ်သေးသည်။ 
 
 ကဲ... ဟိုကွေ့သည်ဝိုက်နှင့် စာကြောကလေးကတော့ တော်တော်ရှည် သွားပေပြီ။ 
စာရှုသူတို့ကလည်း… ဒါ ဝတ္ထုရေးနေတာလား၊ ဘာအကြောင်း ရေးနေတာလဲဟု 
မေးချင်လှပေရော့မည်။ ဟုတ်ကဲ့ ကျွန်မအမည်မှာလည်း ဒေါင်ဒင် မဟုတ်ရပါ။ ဂေါင်ဂွင်လည်း 
မဟုတ်ရပါ။ စိန်စိန်သာ ဖြစ်ပါသည်။ သို့ပါလျက်နှင့် သည်ဝတ္ထုတစ်ပုဒ်မှာ ဘာ့ကြောင့်များ 
ပတ်ပျိုးတွေ၊ ယိုးဒယားတွေ၊ အသွားတွေနှင့် နိဒါန်းသွယ်နေမိသည် မသိ။ သည်းခံတော်မူကြပါ 
ဟူ၍သာ တောင်းပန်ရပေမည်။ အဲ… ပြီးတော့ စာရှုသူများ မျှော်လင့်သလား... မမျှော်လင့်သလား 
မသိသော ဇာတ်လမ်းကို ယခုမှပင် စတင်ပါတော့မည်။ 

□ 
 
 ဟိုး… လွန်လေပြီးသော နေ့တစ်နေ့က အချိန်အားကလေး တော်တော်များများ ရသည်နှင့် 
ဧရာမ စာအုပ်အထူကြီးတစ်အုပ်ကို သဲသမဲမဲ ဖတ်ရှုလိုက်ရာ၊ မျက်စိများ ညောင်းညာရီဝေ၍ 
လာလေသည်။ သို့ကြောင့် မျက်စိအညောင်း ဖြေသည့်သဘောနှင့် လမ်းမတူရူဆီသို့ 
ကြည့်မျှော်လိုက်မိရာ… တံလျှပ်ထင်လု နီးနီးသော မွန်းတည့်နေရောင်နှင့် တိုးနေရပြန်သည်။ 
 
 သို့နှင့် မျက်စိများ ရီဝေသည်ထက် ရီဝေလာသောကြောင့် မျက်လွှာချကာ ထိုမြင်ကွင်းကို 
ရုပ်သိမ်းလိုက်တော့မည့်ဆဲဆဲတွင် ကျွန်မ၏ မြင်ကွင်းထဲသို့ ထီးမပါ ဦးထုပ်မပါ 
ပြေးရောက်လာသော ဘောင်းဘီဝတ် သတ္တဝါတစ်ဦးကို တွေ့ရပြန်လေ၏။ “ဪ… 
ဒီလူ့နှယ်နော်… ပူပဲမပူတော့တဲ့အတိုင်း”ဟု စိတ်ထမှဲ မှတ်ချက်ချကာ ဆက်လက် 
ကြည့်ရှုမိပြန်သော်… ထိုသတ္တဝါသည် အခြားသို့ မသွားဘဲ ကျွန်မတို့အိမ်ဝင်းထဲသို့ 
ဆိုက်ဆိုက်မြိုက်မြိုက် ချိုးကွေ့လာသည်ကြောင့် အံ့အားသင့်ရပြန်တော့၏။ 
 
 “အဟင်း… ဘာငေးနေတာလဲ မမစိန်ကြီး၊ ဖန်ပြာခွက်နဲ့ ကျောက်စက်ရေကလေးများ 
ဆီးတိုက်ဖော် မရဘူး” 
 
 သည် စွာလောင်သောအသံကို ကြားရပြီးတော့မှပင် မျက်စိများကလည်း ဂျင်းခေါ် 
ဘောင်းဘီကျပ်ကလေးနှင့် ကော်လာတပ် အင်္ကျီလက်ရှည်ကို ဝတ်ဆင်လာသော ခင်ခင်ရွှေမှုံကြဲ၏ 
အသွင်ကို သဲသဲကွဲကွဲ သိရှိသွားတော့သည်။ 
 
 “အာမာ… မမစိန်ကလည်း ဟိုက ပြေးလာတာ မြောက်မြို့ရိုး သွားတဲ့ 
ရေသည်ယောက်ျားတော့ မဟုတ်တန်ရာပါဘူးလို့ ကြည့်နေရသေးတာကွ” 
 
 “သူဖြင့် ထီးနန်းတစ်ဝက် ခွဲပေးစရာ မရှိဘနဲ့ ပိုလိုက်တာ မမစိန်ရာ… မမစိန် 
မျှော်လင့်နေတဲ့ ရေသည်ယောက်ျားတွေက ဟိုနောက်မှာ ပါလာလေရဲ့ သုံးယောက်တောင်” 

 “ဟေ… ရေသည်မိန်းမကတော့ နင် တစ်ယောက်တည်းလား” ကျွန်မက ပွင့်ထွက်လုဆဲ 
စကားတစ်ခွန်းကို အသာထိန်းချုပ်ပြီး နောက်သို့ မျှော်ကြည့်မိတော့မှ အိမ်ဝင်းဝသို့ပင် 
ရောက်လာကြပြီဖြစ်သော မောင်မျိုးနိုင်၊ မောင်မိုးခိုင်နှင့် မောင်လွမ်းမိုးဆွေတို့ကို တွေ့လိုက်ရသည်။ 
‘အင်း… သည်လို လူစုံတက်စုံနဲ့ လာပုံထောက်တော့ ခုနှစ်စဉ်ကြယ်ပြောင်ကိစ္စ 
ဖြစ်ပေမှာပဲ’ဟူ၍လည်း ရိပ်မိပြီး ဖြစ်သွားရသည်။ မကြာမီ ရဲသုံးဖော်တို့လည်း လက်ကိုင်ပဝါ 
ကိုယ်စီနှင့် ချွေးသုတ်ကာ အိမ်ပေါ် ရောက်ရှိလာကြသည်။ 
 
 “နေကလည်း သိပ်ပူတာပဲဟေ့၊ ထိုင်ကြကွာ… အဲဒီမှာ” 
 
 ကျွန်မက တန်းလျားကုလားထိုင်ကို ညွှန်ပြရင်း အာလာပသလ္လာပ ပြုရသည်။ 
“ဘာကိစ္စလဲ”ဟူ၍တော့ မမေးဘဲ အောင့်ထား၏။ သင်းတို့ လာတဲ့ကိစ္စ သင်းတို့မပြောဘဲ 
နေနိုင်မှာတဲ့လားဟု တွေးမိ၍ ဖြစ်သည်။ 
 
 သို့သော်… တခဏမျှကြာသွားသည့်တိုင်အောင် သင်းတို့ကလေးတွေကလည်း 
ဘာမျှမပြော၊ တစ်ယောက်မျက်နှာ တစ်ယောက် အပြန်အလှန်ကြည့်ရှုကာသာ ပြုံးစိစိ လုပ်နေ၏။ 
တစ်ယောက် တစ်ယောက် မေးထိုးကာ မျက်ရိပ်ပြကာနှင့် “မင်း ပြောပါ၊ နင် ပြောပါ” 
အဓိပ္ပါယ်မျိုးတော့ ဆောင်ကြသည်။ အတော်ကလေးကြာမှ မောင်လွမ်းမိုးဆွေက စ၏။ 
 
 “အောင်မြင့်ထွန်းရယ်… မေမျိုးထိပ်တင်စုရယ်… မောင်ဟုတ်ရီရယ်တော့ စာဖတ်ခန်းကပဲ 
စောင့်နေကြတယ် မမစိန်” 
 
 “ဟေ… ဘာလုပ်မှာလဲ၊ ရန်ဖြစ်ဖို့ပဲ မဟုတ်လား၊ မင်းတို့ သွားကြလေ” 
 
 ကျွန်မက စာဖတ်ခန်းထဲမှာ စုမိတိုင်း ငြင်းခုံရန်ဖြစ်လေ့ ရှိသော သူတို့ 
ခုနှစ်စဉ်ကြယ်ပြောင်၏ ဓလေ့ထုံးစံများကို သိပြီးသည့်အတိုင်း ပြောလိုက်ရ၏။ သို့ရာတွင်… 
 “မဟုတ်… မဟုတ်ဘူး မမစိန်… ဒီတစ်ခါ နည်းနည်းအရေးကြီးတယ်၊ မမစိန် လိုက်ခဲ့ပါ”ဟု 
မောင်မျိုးနိုင်က အလေးအနက်ဟန်မျိုးနှင့် ဝင်ပြောလိုက်သည်။ 
 
 “ဟုတ်တယ် မမစိန်… မမစိန်ကို အထူးအဆန်း ပြစရာရှိနေလို့”ဟု မောင်လွမ်းမိုးဆွေက 
ခပ်တည်တည် ထောက်ခံနေပြန်၏။ 
 
 “ငါ သိပါတယ်ဟာ… မင်းတို့ အထူးအဆန်းကို ဟွန်း…” 
 “မဟုတ်ဘူး မဟုတ်ဘူး၊ ခါတိုင်းလို ပြောတာ မဟုတ်ဘူး၊ ဒီတစ်ခါ တကယ့်ကို 
အထူးအဆန်းပါ” 
 
 “လိုက်သာလိုက်ခဲ့ပါ မမစိန်ရယ်… တွေ့တော့ ကျေးဇူးတောင်တင်ဦးမှာ” 
 
 မောင်မျိုးနိုင်… မောင်မိုးခိုင်တို့ကလည်း ဝင်ပြောကြပြန်သည်။ 

 “ဘယ်မလဲ မမစိန် ထီးတို့ ဖိနပ်တို့၊ အဝတ်ကော လဲဦးမလား၊ ခင်ခင် ထုတ်ပေးမယ်လေ၊ 
အချိန် သိပ်မရှိဘူး မမစိန်ရဲ့ လိုက်ခဲ့ပါဆိုနေ” 
 
 မခင်ခင်ရွှေမှုံကြဲကတော့ သူများထက် တစ်မူးသားလောက်ပိုကာ ပျာယာခတ်လာ၏။ 
သူ့အမူအရာမှာ ထီး ဖိနပ်ပဲ ရှာတော့မလိုလို... ကျွန်မကိုပဲ ဒရွတ်တိုက် ဆွဲခေါ်တော့မလိုလို 
ဖြစ်နေသည်။ ကျွန်မသည် သည်အမူအရာအတွက်ကို ချစ်မြတ်နိုးစွာ မျက်စောင်းချိတ်လိုက်၏။ 
 
 “မင်းတို့ဟာ မင်းတို့ပဲ ကြွတော်မူကြပါကွာ၊ မမစိန် တော်တော်ကြာမှပဲ လိုက်လာခဲ့ပါ့မယ်” 
 
 “ဟောဗျာ့… သောက်ကျိုးနဲ အဲသလိုဆို ထူးတာကြီးက ရှိတော့မှာ မဟုတ်ဘူးဗျာ့၊ 
ထူးတာကြီးက အခု မြန်မြန်သွားမှ တွေ့ရမှာ” 
 
 နုနုရွရွ အထွတ်ကလေးတွေကိုမှ ရွေးချယ်၍ သုံးချင်တတ်သော ကဗျာဆရာလေး 
မောင်လွမ်းမိုးဆွေ၏ ပါးစပ်မှ သည်လို ထွက်လာသောအခါ ကျွန်မမှာ သူတို့၏ ထူးတာကြီး 
ဆိုသည်ကို စိတ်ဝင်စားရမည့်အစား “အာ..ဟ..ဟား”ဟူ၍သာ ရယ်မိသွားသည်။ 
 
 “ဘာပဲဖြစ်ဖြစ် ခဏတော့ စောင့်မှဖြစ်မှာပဲဟေ့” 
 
 ကျွန်မက သွားခါလာခါနီးမှာ ဂျီရိပတ္တမများရလျှင် နေနိုင်ရိုးမဟုတ်သော 
ဓလေ့ထုံးစံအတိုင်း စာတစ်အုပ်လောက်ကို မျက်စိက မွှေနှောက်ရှာဖွေနေရ၏။ အနီးအနားမှာ 
အလွယ်နှင့် မတွေ့ရသောအခါ စောစောက ဖတ်ပြီးချထားခဲ့သော စာအုပ်ထူကြီးကိုပင် 
ချို င်းကြားထဲ ကောက်ညှပ်လိုက်ကာ အိမ်သာဆီသို့ ယွန်းခဲ့ရသည်။ 
 
 “တို့ဟာကြီးကို မမစိန် စိတ်ဝင်စားပုံ မရဘူးဟေ့၊ လိုက်မှ လိုက်ပါ့မလား”ဟူသော 
မောင်မျိုးနိုင်၏ အသံကိုလည်း နောက်မှ ကြားလိုက်ရ၏။ မောင်မိုးခိုင်က ဘာပြန်ပြောသည် မသိ၊ 
တစ်စုံတစ်ခု ပြောသည်ကိုလည်း သွားရင်းလာရင်းနှင့် မသမဲကွဲ ကြားလိုက်ရ၏။ 
တော်တော်ကြာတော့ အိမ်သာတံခါးကို (၃-၄)ချက်မျှ လာပုတ်ပြီး အလောသုံးဆယ် ပြောနေသော 
ခင်ခင်ရွှေမှုံကြဲ၏ အသံကို  ကြားရပြန်လေသည်။ 
 
 “နောက်တော့မှ ခင်ခင်တို့ကို အပြစ်မတင်နဲ့ မမစိန်… ပြီးရင် ဆက်ဆက်သာ လိုက်ခဲ့ပါ 
ဟုတ်လား၊ ခင်ခင်တို့ သွားနှင့်မယ်နော်၊ မလာဘဲ မနေနဲ့ မမစိန်” 
 
 ကျွန်မက စိတ်တိုတို ရှိသည်နှင့်ပင် “အေးပါဟဲ့… အေးပါ”ဟု ခပ်ဆတ်ဆတ် 
အော်ပြောလိုက်ရသည်။ ဂွပ်… ဂွပ်… ရှပ်.. ရှပ်နှင့် သူတို့တစ်တွေ အိမ်ရှေ့မှ 
ဆင်းထွက်သွားသံများကိုလည်း ကြားလိုက်ရ၏။ 

 ကျွန်မလည်း အိမ်သာထက်မှ ဆင်းသက်လာပြီးလျှင် “သင်းတို့ကလေးတွေ 
ဆတ်ဆော့ကြတိုင်း ကို့ရိုးကားယား ဝင်ပါနေရတာ မကောင်းပါဘူး” ဟူ၍ပင် 
တွေးမိလိုက်သေးသည်။ သို့ရာတွင် စာဖတ် များသွား၍ မျက်စိဝေပြီး ခေါင်းထမှဲာ မကြည်မလင် 
ရှိနေသေးသည်နှင့် အငြီးဖြေသဘောပင် ဖြစ်စေတော့ဟု သွားရန် စိတ်ကူးမိပြန်သည်။ ကျွန်မ 
လမ်းပေါ်သို့ ဆင်းထွက်လာမိသောအခါတွင် ခင်ခင်ရွှေမှုံကြဲတို့ လူသိုက်သည် ကျွန်မ လိုက်လာမှ 
လာပါမည်လားဟု သံသယ ရှိမိဟန်ဖြင့် လှည့်ကြည့် လှည့်ကြည့် လုပ်ကာ သွားနေကြသည်ကို 
ခပ်ဝေးဝေးမှာ တွေ့ရလေ၏။ ကျွန်မကို မြင်သွားကြတော့မှ စိတ်ချလက်ချ ရှိသွားဟန်နှင့် 
ခုနစ်စဉ်ကြယ်ပြောင်ဆီသို့ သုတ်ခြေတင်ကြပါလေတော့သည်။ 
 
 ဤနေရာတွင် ခုနစ်စဉ်ကြယ်ပြောင် အကြောင်းကို တင်ပြရင်းနှင့် သင်းတို့ကလေးတွေအား 
တစ်ယောက်စီ မိတ်ဆက်ပေးသင့်ပြီဟု ထင်မိသည်။ ခုနစ်စဉ်ကြယ်ပြောင်ကား နောင်တစ်ခေတ်မှာ 
စာပေလောကတွင် ထွန်းတင့်လာကြမည့် ခုနစ်ဦးသော စာပေဝါသနာရှင် ကြယ်ပွင့်ကလေးတို့ချည်း 
လက်ရွေးစဉ်ဖွဲ့စည်း တည်ထောင်ထားသော စာဖတ်သင်း၏ အမည်ပါတည်း။ 
 
 ဤစာဖတ်အသင်း၏ ဖွဲ့စည်းတည်ဆောက်ပုံကလေးမှာလည်း ရိုးရိုးရှင်းရှင်းကလေး 
ရှိလှသည်။ သူတို့စာဖတ်သင်းမှာ ဘာရန်ပုံငွေ ဘာစည်းမျဉ်းရယ်လို့မှ မထားပေ။ အသင်းဝင်တစ်ဦး 
ဖြစ်သူ မေမျိုးထိပ်တင်စုမှာ ကြွယ်ဝတောင့်တင်းသော မင်းကတော်ကြီး၏ တစ်ဦးတည်းသောသမီး 
ဖြစ်သည်နှင့်အညီ မိခင်ကြီးက အတော်အခွင့်အရေးပေး အလိုလိုက်ခံရရာ အတော်ကျယ်ဝန်းသော 
အခန်းတစ်ခန်းနှင့် ဗီရိုကြီးတစ်လုံးကို မေမျိုးထိပ်တင်စုက အရင်းစိုက်လေ၏။ ပြီးတော့ သူတို့ 
ခုနှစ်ယောက်လုံးက ကိုယ်ကြိုက်ရာ စာအုပ် ဝယ်ယူကာ ကိုယ့်အမှတ်အသားနှင့်ကိုယ် 
လာရောက်ထားရှိကြရုံပဲ ဖြစ်ပေသည်။ ထိုစာအုပ်များအားလုံးကို သူတို့အားလုံးပင် 
ဖတ်နိုင်ခွင့်ရှိလေ၏။ ဒါနှင့်ပင် သူတို့အားလုံး သဘောတူရွေးချယ်ထားသော နာမည်ဖြင့် 
‘ခုနစ်စဉ်ကြယ်ပြောင်’ရယ်လို့ စာဖတ်သင်းတစ်သင်း ဖြစ်လာရခြင်း ဖြစ်သည်။ 
 
 ဤခုနှစ်ယောက်သော ကြယ်ပွင့်ကလေးတို့မှာ အရည်အသွေးအားဖြင့်လည်း 
တစ်မျိုးတစ်ဘာသာစီ ခြားနားကြပါလေသည်။ သူတို့အထတွဲင် အသက်အားဖြင့် အငယ်ဆုံးကား 
ခင်ခင်ရွှေမှုံကြဲတည်း။ အသက်သာ ငယ်ပေမယ့် သူ၏ ပညာအရည်အသွေးက ခေသည်မဟုတ်။  
S-L-C ခေါ် ဟိုက်စကူးဖိုင်နယ် ခေါ် ကျောင်းထွက်လက်မှတ်ရ အောင်မြင်ပြီး၍၊ 
တက္ကသိုလ်နယ်မြေကို ခြေတစ်ဖက် လှမ်းရွယ်နေသူ ဖြစ်သည်။ စာပေ ဝါသနာ 
ပါလိုက်သည်မှာလည်း ပြောစရာ မရှိ။ မျက်နှာဖုံး အရုပ်လှလှကလေးနှင့် အရုပ်များများပါသော 
စာအုပ်တိုင်းကို သူ အကုန်ဝယ်သည်။ သူ ကြဉ်ရှောင်သည်မှာ အရုပ်မပါသော သို့မဟုတ် အရုပ် 
မလှသော စာအုပ်များသာ ဖြစ်၏။ 
 
 ခင်ခင်ရွှေမှုံကြဲက သူ၏ ပါးကလေးကို ဖောင်းကာဖောင်းကာနှင့် “အနုပညာဆိုတာ 
တစ်ခုကို တစ်ခု အထောက်အကူပြုမှ ပိုပြီး အားတောင့်တာ ပွင့်လင်းတာ မဟုတ်လား မမစိန်၊ 
ဘယ်လောက် အကကောင်းပါတယ်ဆိုတဲ့ မင်းသမီးလေးပဲ ဖြစ်ဖြစ်၊ ဆိုင်းမပါ အတီးမပါဘဲ နေရင် 
ကြည့်လို့ကောင်းနိုင်ပါ့မလား၊ အတီးချည်း တီးနေပြီး… အဆိုကလေး အကကလေးမှ မပါတော့ရင် 
ပျင်းစရာကြီး ဖြစ်နေမှာပေါ့၊ စာပေဆိုတာလည်း ဒီလိုပဲ၊ ပန်းချီလှလှကလေးနဲ့ တွဲလိုက်မှသာ 

ပိုစိုပြည်လာတာပေါ့၊ စာလုံးချည်းဆိုရင် ပျင်းခြောက်ခြောက်ကြီး ဖြစ်နေမှာ၊ နောက်ပြီး 
ကို့ရိုးကားယား အရုပ်ကြီးတွေနဲ့ ဆိုပြန်လည်း ဖတ်ချင်စရာမှ မကောင်းဘဲ၊ အဟွန်း… ဟွန်း… 
သရဲခြောက်ပြသလိုပဲ ထင်မိတယ်”ဟု သူ၏ အနုပညာ စာပေအယူအဆကို တင်ပြလေ့ရှိသည်။ 
 
 ဒါတွင်လည်း မကသေး… ခင်ခင်ရွှေမှုံကြဲသည် စာမူခ တစ်ပြားမှမရချင် နေပါစေ၊ 
ယခုခေတ်ပေါ် ထိပ်တန်းမဂ္ဂဇင်းကြီးတစ်စောင်တွင် မိမိစာမူ တစ်ပုဒ်တည်းဆို တစ်ပုဒ်တည်း 
ပါပါစေ ကျေနပ်ပါပြီ ဟူသော ဧရာမ ဇွဲနပြဲဖင့် ကြိုးစားနေသော ကလောင်ရှင် တစ်ဦးလည်း 
ဖြစ်ပေသေးသည်။ 
 
 အရပ်ရှည်သလောက် စိတ်ရှည်သူကတော့ မေမျိုးထိပ်တင်စု ဖြစ်လေ၏။ သူသည် 
အသက်နှစ်ဆယ် သီသီစွန်းပြီမို့ မက်ထရစ်သက်တမ်းလည်း အတော်ရှည်လှပြီ ဖြစ်သည်။ ဤလို 
မက်ထရစ်မှာ တစ်တစ်နေရခြင်းသည်ပင် မေမျိုးထိပ်တင်စု၏ စာပေမှတ်ကျောက်တစ်ခုလည်း 
ဖြစ်နေသည်။ သူ စာပေ ဘယ်လောက် ဝါသနာပါသည်ကို သက်သေထူသောအခါ 
မေမျိုးထိပ်တင်စုက သူ၏ မက်ထရစ်အထစ်ကလေးများကို ရေတွက်၍ ပြတတ်၏။ 
 
 စာအုပ်စာတမ်းကိုတော့ ဘာရယ်လို့မဟုတ်၊ တွေ့ရာကြုံရာကို နည်းနည်းပဲ ဝယ်ပြီး 
နည်းနည်းပါးပါးပဲ ဖတ်တတ်သည်။ သို့ရာတွင် ဘာစာစောင်မဆို အသစ်ထွက်ပေါ်လာပြီဆိုလျှင် သူ 
အကုန်သိ၏။ ထွက်သမျှ စာစောင်တိုင်းသို့လည်း ကဗျာ၊ ဝတ္ထု၊ စာမူများကို မရပ်မနား ပေးပို့သည်။ 
စာရွက်ဖိုး ခေါင်းဖိုးကိုမူ ရက်ရက်ရောရော သုံးသူသာတည်း။ သူ၏ ကဗျာတစ်ပုဒ် နှစ်ပုဒ်လည်း 
ပြြုပင်၍ ထည့်ပေးတတ်သော အမျိုးသမီး ဂျာနယ်တစ်စောင်မှာ စွံဖူးခဲ့လေပြီ။ 
 
 စာမူသည် တစ်ခုမှ မစွံသေးပေမယ့် မေမျိုးထိပ်တင်စုနှင့် နင်လား ငါလား လိုက်ကာ 
စာရွက်ဖိုး အကုန်ခံနေသူတစ်ယောက်ကား အောင်မြင့်ထွန်း ဖြစ်သည်။ သူသည် 
စာဖတ်ဝါသနာကိုမူ လုံးဝပါရှိသည် မဟုတ်။ သူကိုယ်တိုင်လည်း စာအုပ် မဝယ်၍ အခြားသူများ၏ 
အငြိုအငြင်ကို အများဆုံး ခံယူရသူ ဖြစ်သည်။ ထိုအခါများမှာသာ စာတစ်အုပ်တလေကို 
မင်းတိုင်းကြေ ဝယ်တတ်သူလည်း ဖြစ်လေ၏။ သို့ရာတွင် စာရေးသည့် ဝါသနာကိုမူ 
မျိုးရိုးစဉ်ဆက်က ဗီဇပါလာသူဟု အဆိုရှိလေသည်။ 
 
 အောင်မြင့်ထွန်း၏ ဦးကြီးတော်တစ်ယောက်မှာ ဒဂုံမဂ္ဂဇင်းကြီး ပေါ်ထွန်းစကတည်းက 
ပါဝင်ရေးသားခဲ့သော အတော်ထင်ရှားသည့် ‘မြန်မာပညာရှိ’ အမည်ခံ စာရေးဆရာကြီးတစ်ဦး 
ဖြစ်သည်။ သူ့နှမယောက်ျား သူ့ယောက်ဖ တစ်ဦးမှာလည်း သတင်းစာတိုက်ကြီးတစ်တိုက်မှ 
အယ်ဒီတာအဖွဲ့ဝင်တစ်ဦး ဖြစ်နေသေး၏။ သူ့မှာလည်း ထိုဗီဇမျိုးရိုးကြောင့်ပင် စာကို 
မရေးရမနေနိုင် ဖြစ်နေရပါသည်ဟု ဆိုသည်။ သူ၏ စာပေဝါသနာ အတိုင်းအတာမှာ 
ညဉ့်သန်းခေါင်ကျော် ရောင်နီပျို့ သည်ထိ စာကို တကုပ်ကုပ် ရေးနေတတ်ခြင်းပေတည်း။ 
ရေးပြီးသမျှ စာမူများကို စာနယ်ဇင်းများသို့ ပို့ရာ၌လည်း မိမိသည် မြန်မာပညာရှိကြီး၏ 
တူမောင်တစ်ယောက် ဆိုသည်ကို ထိပ်ဆုံးမှ ထည့်သွင်း ဖော်ပြလေ့ရှိသည်။ ကျောင်းစာကိုလည်း 
၈ တန်းလောက်တော့ သူ တတ်ခဲ့သည်။ ယခု လောလောဆယ်မှာမူ ကျောင်းကထွက်ပြီး 
မိခင်မုဆိုးမကြီး၏ ကုန်စုံဆိုင်ကို ကူရောင်းနေရသည်။ နေ့လယ် ဝယ်သူပါးချိန်မှာမူ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
240 

ဆိုင်စောင့်ရင်းနှင့် သိုးနေအောင် အိပ်တတ်လေ၏။ အဲ ညနေပိုင်း ဆိုလျှင်တော့ စာဖတ်ခန်းသို့ 
အချိန်မှန်မှန် သူလာတတ်သည်။ 
 
 အောင်မြင့်ထွန်း လာသည်မှာ စာဖတ်ရန်တော့ မဟုတ်။ သူ ညက ဝတ္ထု ရေးတာ 
မဆုံးသေးကြောင်း၊ ဆောင်းပါး ဘယ်နှပုဒ်၊ စာညွန့် ဘယ်နှပုဒ် ရေးရဦးမည် ဖြစ်ကြောင်းတို့ကို 
ပြောရန်နှင့် အခြားသူများ ဆွေးနွေးငြင်းခုံကြသော ကဗျာ ဝတ္ထုများအကြောင်းကို နားထောင်ရုံမျှ
ဖြစ်သည်။ သူ စာဖတ်ဖို့ မလိုပါ။ ဤမျှ နားထောင်ရလျှင် သူ စာရေးဖို့အတွက် 
လုံလောက်ပါပြီဟူသတတ်။ 
 
 မောင်လွမ်းမိုးဆွေကတော့ သူကိုယ်တိုင် အသည်းကွဲဖူးသဖြင့် နာမည်နှင့် 
လိုက်လျောညီထွေစွာ အသည်းကျွမ်းကဗျာ၊ မျက်ရည်အိုင်ကဗျာ၊ အလွမ်းအဆွေကဗျာများကိုချည်း 
ဖွဲ့ဆိုနေသော ကဗျာဆရာလေး သက်သက်မျှသာတည်း။ ဝတ္ထုဆိုလျှင်လည်း အလွမ်းဝတ္ထု ဆိုမှသာ 
သူဖတ်သည်။ သူ၏ ဖေးဖရိတ် စာရေးဆရာမှာ သုံးဦးမျှလောက်သာ ရှိလေ၏။ သူနှင့် တိုက်ရိုက် 
ပတ်သက်နေသော ကဗျာကိုမူ မဂ္ဂဇင်းတိုင်း စာစောင်တိုင်းမှာ အပတ်တကုတ် ရှာဖွေ 
ဖတ်ရှုနေသူတည်း။ စာအုပ်လည်း အတော်ကလေး စုံအောင် ဝယ်ယူတတ်သူ ဖြစ်သည်။ 
ကွဲအက်နေသော သူ၏ အသည်းမှ တိုက်ရိုက်ညှစ်ထုတ်လိုက်သော ကဗျာ 
အတိုအရှည်ကလေးတို့မှာလည်း ပလူပျံအောင် ထွက်နေသည့် စာစောင်အချို့ ဝယ် ပုံနှိပ်စာလုံးဖြင့် 
အတော်များများ ပါရှိဖူးလေပြီ။ 
 
 မောင်မျိုးနိုင် တစ်ယောက်ကတော့ သည်လိုမဟုတ်။ စာ တော်တော်ဖတ်၍ 
တော်တော်ရေးနေသည့်တိုင် ‘ကလောင်ရှင်တစ်ဦးသည် စာကို  ရေးရာ၌ စာဖတ်ခြင်းထက် 
လူ့လောကကို လက်တွေ့လေ့လာခြင်းက ထိရောက်သော အထောက်အပံ့ ဖြစ်စေသည်’ဆိုသော 
မူကို လက်ကိုင်ထားသူ ဖြစ်လေသည်။ 
 
 ထို့ကြောင့်လည်း မြို့ပေါ်မှာ အပ်ကျတာက အစ မောင်မျိုးနိုင် သိသည်ဟု ဆိုသည်။ 
သူသည် ဘဝသရုပ်ဖော်စာပေကို ရေးမည့်သူပီပီ လူတန်းစားပေါင်းစုံနှင့်လည်း ဝင်ဆံ့၏။ 
အပ္ပနားတို့ လူစုနှင့်လည်း အတူ လမ်းဘေးမှာ ကစော်စုပ်ချင်လည်း စုပ်နေတတ်သည်။ 
တစ်မြို့လုံးက အော့ကြောလန် ဩချထားရသည့် ငါးစိမ်းသည် ဒေါ်စွာကြီးနှင့် တုဖက်၍ 
ရန်ပြိုင်ဝံ့သည်မှာလည်း သူတစ်ယောက်တည်းသာ ရှိ၏။ မြို့ပေါ်မှာ ပွဲလမ်းသဘင်တဲ့၊ 
ဘာအခမ်းအနားတဲ့ ဆိုသောအခါ မိန်းမပျိုကလေးများ အုပ်စုကို ခင်ခင်မင်မင် သေသေဝပ်ဝပ် 
စောင့်ရှောက်ထိန်းသိမ်းပေးတတ်သူမှာလည်း သူပင် ဖြစ်သည်။ နည်းနည်းဆန်းသည်ဟု ဆိုချင်က 
ဆိုနိုင်သည်မှာ သူ့အတွက် အသည်းကွဲရသော အမျိုးသမီးကလေးများ ဦးရေမှာ ကိုးဒါဇင်ခန့် 
ရှိနေပြီးလျှင် သူကိုယ်တိုင်မှာလည်း အသည်း မရှိတော့ပါပြီဆိုခြင်းကို မောင်မျိုးနိုင်က 
ရယ်ရွှင်စရာတစ်ရပ်အနေနှင့် ကြေညာတတ်ခြင်းပင် ဖြစ်ပေ၏။ 
 
 ပြီးတော့ ကြံ့ခိုင်ရေးနှင့် သံဃာ့ဒါန ဆွမ်းလောင်းအသင်း၊ အရုဏ်ခံ ဝတ်အသင်း၊ မီးသတ် 
အစရှိသော ရပ်မှုရွာရေး ဘာသာရေး စသည်တို့၌လည်း သူ မပါလျှင် ပြီးသည်မဟုတ်။ မတ်ထရစ် 
ဖြေဆိုရာ၌လည်း မေမျိုးထိပ်တင်စုနှင့် ထပ်တူထပ်မျှ သက်တမ်းရှည်သူ ဖြစ်သည်။ သူက 

တစ်ဆင့်ပိုသည်မှာ နောက်ထပ်၍ စာမေးပွဲ ဖြေဆိုရန်ကို လုံးဝ စိတ်ကူးထဲ မထည့်တော့ခြင်းပင် 
ဖြစ်သည်။ မိဘများက ခိုင်လုံတောင့်တင်းသည်မို့ ယခု လောလောဆယ်မှာ ဘာအလုပ်မျှလည်း 
လုပ်ကိုင်ရန် မလိုအပ်သေးပေရာ ဟိုစပ်စပ် သည်စပ်စပ် လုပ်လိုသော ဝါသနာမှာ အနှောင့်အယှက် 
အတားအဆီးမရှိ ပြည့်စုံနေ၏။ သို့အတွက် သူ့ကို ခုနှစ်စဉ်ကြယ်ပြောင်မှ သူ့အား သီးသန့် 
မှည့်ခေါ်ထားရသော နာမည်အပိုတစ်ခုမှာ ‘အထောက်တော်ကြီး’ ဟူသတည်း။ 
 
 မောင်မိုးခိုင်ကတော့ မောင်မျိုးနိုင်ထက် အသက် သုံးနှစ်မျှ ငယ်သော ညီငယ်ဖြစ်သည်။ 
သူသည် မတ်ထရစ်တန်း တက်သည့်နှစ်မှ စ၍ ကလောင်ကိုင်ကာ ၉ လ ၉ ရက်နှင့် ၉ နာရီ  ၉ 
စက္ကန့်ပတ်လုံး စာရေးပြိး တစ်ပုဒ်တလေမျှ မစွံသောအခါ စာပေလောကကို စိတ်အနာကြီး 
နာသွားခဲ့လေ၏။ 
 
 သို့နှင့် သူ့ကလောင်၏ ရှေ့ဖျားမှ ‘တက္ကသိုလ်’ဟူသော ဂုဏ်ထူးဝိသေသမှ မထည့်နိုင်လျှင် 
စာမရေးတော့ပါပြီဟု စာရေးစာဖတ်ကို လုံးဝစွန့်လွှတ်ကာ ကျောင်းစာကိုသာ သဲသမဲမဲ 
ကြိုးစားလေရာ ယခုနှစ်မှာ သူ မျှော်မှန်းသော မတ်ထရစ်ကို ကောင်းစွာ အောင်မြင်သွားပြီဖြစ်၍ 
ကျောင်းများ ပြန်ဖွင့်လျှင် တက္ကသိုလ်သွားရန် အသင့်ဖြစ်နေပေပြီ။ သို့ရာတွင် ဒီဂရီ မရဘဲ 
ကလောင် မကိုင်သေး၊ ဒီဂရီ ရပြီးမှသာ ကလောင်ပြန်ကိုင်ပြီး သူ့စာမူကို ပယ်ချင်တိုင်း 
ပယ်ချနေသည့် အယ်ဒီတာ ကိုယ်တော်မြတ်တို့နှင့် ရင်ဆိုင်တိုက်ပွဲ ဝင်တော့မည်ဟု ဆုံးဖြတ်ကာ 
သူ၏ စာရေးစာဖတ်ဝါသနာကို အောင်မြင်စွာ ရွှေ့ဆိုင်းထားနိုင်ခဲ့သူတည်း။ 
 
 မောင်ဟုတ်ရီကတော့ သူတို့အားလုံးထမှဲာ တစ်ဦးတည်းသော အိမ်ထောင်ရှင်နှင့် 
တစ်ဦးတည်းသော အလုပ်လက်ရှိ လူတစ်ယောက် ဖြစ်သည်။ သူသည် တက္ကသိုလ်ဝင်နှင့်လည်း 
မနီးစပ်ခဲ့ရ။ ၇ တန်းအောင်ရုံမျှနှင့် ကျောင်းထွက်ရသူဖြစ်သည်။ သူသည် မင်းစေလည်း လုပ်ခဲ့ဖူး၏။ 
ကုန်သေးမျိုးစုံကို လမ်းဘေးမှာ ချ၍လည်း ရောင်းခဲ့ဖူး၏။ ယခု နောက်ဆုံး အလုပ်ကတော့ မှော်ဘီ 
စိုက်ပျိုးခြင်းသိပ္ပံကျောင်းကို တက်ရောက်ပြီးမှ ရရှိလာသော စိုက်ပျိုးခြင်းနည်းပြဆရာကလေး 
ဖြစ်သည်။ မိန်းမ ရသည်မှာတော့ မကြာသေးချေ။ ယခုနှစ် ဆောင်းဦးပေါက်ကမှ ဖြစ်သည်။ 
သူရသော မိန်းကလေးကလည်း မိန်းမရိုး မိန်းမအေးကလေးပင် ဖြစ်သည်။ 
 
 မောင်ဟုတ်ရီသည် စာအုပ်များကိုလည်း (သူ ရသော လခနှင့်စာလျှင်)အတော်ရက်ရောစွာ 
ဝယ်ယူတတ်လေ့ ရှိလေ၏။ အခြားသော ကြယ်ပွင့် ခြောက်ပွင့်ကမူ သူ ဝယ်လာတတ်သော 
စာအုပ်များကို “ဘယ့်နှယ့်ဟာကြီးတွေ ဝယ်ဝယ်လာမှန်း မသိဘူး”ဟု နှာခေါင်းရှုံ့တတ်ကြသည်။ 
မောင်ဟုတ်ရီကတော့ ခပ်ပြုံးပြုံးနှင့်ပင် “စာဖတ်သင်းဆိုတာ စာအုပ်မျိုးစုံ ရှိမှပေါ့ကွဲ့၊ ဝတ္ထု၊ မဂ္ဂဇင်းနဲ့ 
ဒီ့ပြင် ရုပ်စုံစာအုပ်တွေဆို မင်းတို့ ဝယ်ထားကြလို့ စုံသလောက်ရှိနေပြီပဲ”ဟု ဆိုတတ်သည်။ 
 
 ပြီးတော့ သန်းခေါင်ကျော် လင်းအားကြီးထိ စာဖတ်ပါသည်ဟု ကြွေးကြော်သံကို 
တစ်ကြိမ်တစ်ခါမျှ မကြားသိရစေကာမူ ရတတ်သမျှ အချိန်တိုင်းမှာ မောင်ဟုတ်ရီ 
စာဖတ်တတ်ပေသည်။ သူသည် စာရေးဆရာ ရွေးနေသည်လည်း မဟုတ်။ သူတို့  စာဖတ်သင်းရှိ 
စာအုပ်များ အားလုံးကို မွှေနှောက် ဖတ်ရှုသည့်တိုင်အောင် မောင်ဟုတ်ရီအဖို့ 
လုံလောက်နိုင်ပြီဟုလည်း မရှိသေး။ မြို့ပေါ်မှ ပြန်ကြားရေးဌာန စာကြည့်တိုက် ဆိုလျှင်လည်း သူ 

မွှေပြီး ဖြစ်သည်။ အခြားသော ဘယ်မိတ်ဆွေထံမှ ဘာစာအုပ် ရဦးမည်နည်း… မောင်ဟုတ်ရီ 
ငြင်းတတ်သည် မရှိချေ။ ဈေးမှ ငရုတ် ကြက်သွန်စသည် ထုပ်ပေးလိုက်သော 
စာရွက်အပိုင်းအစများကိုပင် မောင်ဟုတ်ရီ ဖတ်လိုက ဖတ်နိုင်ရန် သူ့မိန်းမကလေးက 
အလိုက်သိစွာ စုဆောင်းထားရှိပေးသည်ဟု ကြားရဖူးသည်။ ထိုအထမှဲ မှတ်သားလောက်သည် 
ထင်လျှင်တော့ မှတ်စုထုတ်ကာ ရေးမှတ်ထားတတ်ခြင်း၊ ဖိုင်တွဲထားတတ်ခြင်း ပြုလေ့ ရှိလေ၏။ 
 
 နောက်တစ်ခု ပြောရန် ရှိသေးသည်မှာ မောင်မျိုးနိုင်ကဲ့သို့ လူ့ဘဝ အတွေ့အကြုံများကို 
တမင်လိုက်လံရှာဖွေခြင်း ပြုလုပ်ခြင်း မရှိသော်လည်း သူ ကြုံကြိုက် တွေ့သိရသမျှသော 
အကြောင်းအရာ အတွေ့အကြုံကလေးများပေါ်မှာ မျက်စိကိုဖွင့် နားကိုစွင့်ကာ မှတ်မှတ်သားသား 
ပြုတတ်ခြင်းပင် ဖြစ်သည်။ စကားနည်းသူမို့ သူ၏ လေသံရွှင်ရွင်ကို အခါခပ်သိမ်း 
မကြားရတတ်သော်လည်း ရံဖန်ရံခါ သူစိတ်ရ၍ ခရီးထွက်ရာမှာ တွေ့ကြုံရသော အကြောင်းအရာ 
အဖြစ်အပျက်ကလေးတွေကို ပြောပြပြီဆိုလျှင်တော့ နားထောင်ချင့်စဖွယ် ရှိနေတတ်ပေသည်။ 
 
 မောင်ဟုတ်ရီသည် အခြားသူများကဲ့သို့ ကလောင် လက်ထည့်စမ်းနေသူတော့ 
မဟုတ်သေး။ ခရီးသွား မှတ်တမ်းကလေး၊ နေ့စဉ်မှတ်တမ်းကလေးလောက်ကို သူ့ဘာသာ 
သိုသိုသိပ်သိပ် ရေးမှတ်တတ်သူ ဖြစ်လေသည်။ 
 
 ဤမျှဆိုလျှင် သူတို့အားလုံး၏ အကြောင်းအရာကတော့ လုံလောက်ကောင်းပြီဟု 
ထင်ပါသည်။ ကျွန်မကမူ သူတို့ ခုနစ်စဉ်ကြယ်ပြောင်ထမှဲာ ဂြိုလ်တုလိုလို ပန်းကန်ပြားပျံလိုလို 
ဘာရယ်လို့ မသိဘဲ ရောယောင်ပါဝင်နေရခြင်း ဖြစ်လေ၏။ သူတို့စာဖတ်သင်းမှ စာအုပ်များ 
အားလုံးကို ကျွန်မ ဖတ်လိုရာ ဖတ်နိုင်ခွင့်ရှိသလို၊ ကျွန်မထံမှ စာအုပ်များကိုလည်း သူတို့ 
စိတ်ကြိုက်တွေ့လျှင် ဆွဲယူသွားတတ်ကြသည်။ သည်စာမူလေး ဖတ်ပေးပါ၊ ဟိုကဗျာကလေး 
ဖတ်ကြည့်ပါ ဆိုလျှင်လည်း ဖတ်ကြည့်ရတတ်သည်။ 
 
 သူတို့အားလုံး စုမိကြသည့် နေ့များမှာ အိမ်ရှင် ဖြစ်သော မေမျိုးထိပ်တင်စုက 
အကြော်ကလေး အသုပ်ကလေးအစ တစ်ခုခု ပြုလုပ်ကာ ကျွေးမွေးရာတွင်လည်း ကျွန်မအား 
အမှတ်တရ လာခေါ်တတ်ကြသေးသည်။ သူတို့ ပျင်းပျင်းရှိလာလျှင်လည်း ‘အထူး အဆန်း 
ရှိသည်’ဟု ဆိုကာ လာခေါ်တတ်ကြစမြဲ။ ကျွန်မလည်း ပျင်းပျင်းရှိလျှင် လိုက်သွားခဲ့သည်သာ။ 
 
 ယခုလည်း ဘာမျှ ထူးဆန်းမည် မဟုတ်သော သူတို့၏ အထူးအဆန်းကို 
စိတ်မဝင်စားသည့်တိုင် စိတ်အညောင်းဖြေ ဖြစ်စေတော့ဟု လိုက်လာခဲ့မိပြန်ခေျြပီ။ 

□ 
 
 စာဖတ်သင်း အခန်းဝသို့ ရောက်သည်နှင့် တစ်ပြိုင်နက် သန်းခေါင် မရောက်သေးဘဲ 
အမြီးထောင်နေကြသလားဟု ထင်ရသော သူတို့ ခုနစ်စဉ်ကြယ်ပြောင်ကို တွေ့ရသည်။ 
အမှန်ကတော့ သူတို့သည် တစ်စုံတစ်ခုကို စုရုံးစုရုံး လုပ်နေကြခြင်း ဖြစ်လေ၏။ ကျွန်ကို မြင်တော့မှ 
“ဟော… မမစိန်”ဟုဆိုကာ ကျွန်မ နောက်ပါးသို့ ကပ်လာကြပြန်သည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
243 

 သည်တော့မှလည်း သူတို့ မူလက စုရုံးစုရုံး လုပ်နေသော နေရာတွင် ကုလားထိုင်တစ်လုံး၊ 
စားပွဲတစ်လုံးနှင့် ကျန်ရစ်သော လူစိမ်းတစ်ယောက်ကို တွေ့မြင်ရလေသည်။ အပြင်လူ 
ရောက်ခဲသော စာဖတ်ခန်းထဲမှာ လူစိမ်း တစ်ယောက်ကို ဤလို အခန့်သား တွေ့နေရခြင်းမှာ 
ထူးခြားသလိုလိုတော့ ရှိနေ၏။ သို့ရာတွင် ထိုလူစိမ်းမှာ စိတ်ဝင်စားလောက်သည်တော့ မဟုတ်။ 
အသက်လေးဆယ်ခန့် ဝဝမည်းမည်း၊ ခေါင်းတုံးဆံတောက်နှင့် ဆေးပြင်းလိပ်ခကဲာ အဝတ်အစား 
လတ်လတ်ဆတ်ဆတ်မျှ ဝတ်ဆင်မထားသည့် ရုပ်သွင်မှာလည်း နည်းနည်းမျှ သားသားနားနား 
မရှိပါပေ။ 
 
 သို့သော် သူ့ရှေ့တွင် သောက်ပြီးသား ကော်ဖီပန်းကန်လွတ်နှင့် ဘီစကွတ်မုန့်၊ 
ကိတ်မုန့်ပန်းကန်များ၊ လိမ္မော်ရည်ပုလင်းများ၊ လက်ဖက်ရည်ကြမ်း တစ်အိုးနှင့် 
လက်ဖက်ဂျင်းသုပ်များကို လှလှပပ တည်ခင်းကျွေးမွေးထားသည်ကိုလည်း တွေ့ရသည်။ 
ဗိန္ဓောဆရာကြီးတစ်ယောက်ပင် ဖြစ်ရပေမည်ဟု ကျွန်မ အကဖဲမ်းမိသည်။ 
 
 မေမျိုးထိပ်တင်စု၏ မိခင်ကြီးမှာ အားအားနေရတိုင်း ရောဂါတစ်ခုခုနှင့် မိတ်ဖွဲ့ထားတတ်သူ 
ဖြစ်သည်။ သူတို့အိမ်မှာ ဆရာအမျိုးမျိုးနှင့် ပြတ်သည်ဟု မရှိရ။ ဆရာမှန်လျှင် ဗမာ၊ ကုလား၊ 
တရုတ်၊ ဘုန်းကြီး၊ ရသေ့ မျိုးစုံအောင် ပင့်ခေါ်တတ်သော အလေ့အထ ရှိသည်။ ယခုလည်း 
ဗိန္ဓောဆရာကြီးမှာ မေမျိုးထိပ်တင်စု၏ မိခင်ကြီး အိပ်ပျော်နေ၍များ အောက်ထပ်က 
စောင့်နေရသလား မသိ။ 
 
 ကျွန်မက ထိုင်နေကျဖြစ်သည့် ခွေးခြေကလေးများ ဝိုင်းရံထားသော စာဖတ်စားပွဲဆီသို့သာ 
တန်း၍လာခဲ့သည်။ မေမျိုးထိပ်တင်စုက ကျွန်မအတွက် ကော်ဖီတစ်ပန်းကန်နှင့် မုန့်များကို 
ယူလာချေလေ၏။ 
 
 “ဒါပဲ မဟုတ်လားကွ၊ မင်းတို့ အထူးအဆန်း” 
 
 ကျွန်မက ဤသို့ ဆိုလိုက်ရာ ကောင်ကလေး ကောင်မကလေးများသည် 
တစ်ယောက်မျက်နှာ တစ်ယောက် ပြုံးစေ့စေ့နှင့် ကြည့်ကြ၏။ ပြီးတော့ ခင်ခင်ရွှေမှုံကြဲက 
မျက်နှာဖုံးလှလှကလေးနှင့် ပြားငါးဆယ်တန် ဝတ္ထုစာအုပ်လေးကို ထုတ်ယူလာသည်။ 
 
 “ဟေး… ဒါ မမစိန် ဖတ်ပြီးသားပါကွ၊ တော်တော်ကောင်းသကွာ… သူ့ဟာက 
ဇာတ်လမ်းကလည်း ဘာမှပြောပလောက်တာ မဟုတ်ဘူးကွ၊ ဒီဇာတ်လမ်းကို အစင်းလိုက်သာ 
ရေးချလိုက်ရင်လည်း စိတ်ဝင်စားစရာကောင်းမှာ မဟုတ်သေးဘူး၊ အခုတော့ သူ့ဟာက 
မြှုပ်ကွက်ကလေးတွေနဲ့ ဝှက်ဝှက်ပြီးမှ နည်းနည်းစီ တစ်စ တစ်စ ဖော်သွားတော့ 
ဆွဲအားရှိသွားတာပေါ့၊ တော်တော်အရေးလိမ္မာပြီး ညက်ညက်ညောညော ရှိပါတယ်ကွာ၊ 
ညှပ်ညှပ်ပြီး ထည့်ဖော်သွားတဲ့ စာပေ ရသကလေးတွေကကော မလေးနက်ဘူးလား” 
 
 ကျွန်မက နာမည်ကျော် စာရေးဆရာကြီးတစ်ယောက်၏ ပြားငါးဆယ်တန် ဝတ္ထုကလေးကို 
စိတ်ပါလက်ပါ ထင်မြင်ချက်ပေးလိုက်ရာ စောစောက ကျွန်မ ဝင်လာသည်ကိုပင် 

မသိလိုက်မသိဘာသာပြုကာ ဆေးပြင်းလိပ်ခြဲပီး မှုန်တေတေ လုပ်နေသော ဗိန္ဓောဆရာကြီး၏ 
မျက်နှာသည် ဆတ်ခနဲ ကျွန်မထံသို့ လှည့်လာကာ စူးစိုက်နားထောင်ဟန် ပြုနေလေ၏။ 
 
 ကျွန်မကတော့ သည်အမူအရာကို မနှစ်မြို့မိပေ။ ဗိန္ဓောဆရာဘာသာ မနေဘဲ 
စာပေရေးရာဘက် လှမ်းကာ အဘယ့်ကြောင့် နားယောင်ပါးယောင် ပြုချင်ရဘိသနည်း။ 
ကျွန်မသည် စိတ်ထဲမှ ထေ့လုံးပစ်ခါ “ပေါင်းကျော်အေး... ကူး ကျော်… ဆုန်ဆန်းတရဆုန်ပန္နရ… 
ယုန်ကျော်ဒွါဒသ” ဆိုလား အဲဒါတွေနှင့် ဥဒ္ဓင်္ဂမ… အဓေါဂမ... ပါစက… ဆိုတာ တွေကိုပင် 
ရွတ်ဆိုချင်စိတ် ပေါက်သွားမိသေးသည်။ 
 
 သို့ရာတွင် “လုပ်ပြီ… မမစိန်ကဖြင့် သူ့မှာ မကောင်းတာပဲ မရှိဘူး”ဟု ခင်ခင်ရွှေမှုံကြဲက 
ကြားဖြတ်၍ မူမူစူစူ လုပ်လေသည်။ ကျွန်မလည်း “အယ်… ဟုတ်သား၊ ဒီလို  အလိုက်သင့်ကလေး 
ပြောပြောနေလို့ မတော်သေးဘူးဟ… သမားဂုဏ်ကလေးလည်း ပြလိုက်ဦးမှ”ဟူ၍ ဟိတ်ကလေး 
ဟန်ကလေးလုပ်ရန် သတိရမိသွားသည်။ 
 
 ထိုအခိုက်မှာပင် အောင်မြင့ထ်ွန်းကလည်း … “ဒီမှာ မမစိန် ကျွန်တော် ဝယ်လာတာ”ဟု 
ပြောကာ နှစ်ကျပ်တန် လုံးချင်းဝတ္ထုတစ်အုပ်ကို ထုတ်ပြကြပြန်သည်။ ကျွန်မသည် ထိုစာအုပ်ကို 
မဖတ်ဖူးသေးသော်လည်း စာရေးဆရာကြီး၏ နာမည်ကို တွေ့ရသည်နှင့် ပခုံးတွန့်ကာ 
နှာခေါင်းရှုံ့ပြလိုက်လေ၏။ 
 
 “ဟွန်း… ဒီဆရာကြီး ဝတ္ထုက ရွှေယန်ုနဲ့ရွှေကျား သက်ငယ်ရိတ်သွားဆိုတဲ့ 
ဒဏ္ဍာရီတွေလိုပါပဲကွာ၊ သူ့ဇာတ်ကောင်တွေက ဘယ်တော့မှ လူလို စကားမပြောဘူးကွ၊ ဒီမှာ 
မှတ်ထား၊ ဝတ္ထုတစ်ပုဒ်ကို အကဲဖြတ်မယ်ဆိုရင် ဖြတ်တတ်တာ၊ ဖြစ်နိုင်တာ၊ ဖြစ်နေတာဆိုတဲ့ 
အချက်သုံးချက်နဲ့ တိုက်ဆိုင်ပြီးမှ မှတ်ကျောက်တင်ရတယ် သိလား… ပြီးတော့…” 
 
 ကျွန်မက ကျွန်မဆီသို့ မျက်လုံး ဝင့်လိုက်ပြန်သော ဗိန္ဓောဆရာကြီးရှေ့မှာ အောင်မြင်စွာ 
ခပ်ဝင့်ဝင့်ပြုံးတဲ့၍… နိုင်ငံကျော် ကလောင်အိုကြီးတစ်ဦး၏ လက်ရာကိုမှ ပိတ်နှံပစ်လိုက်သည်။ 
သို့သော် စကားမဆုံးရမီမှာပင် မောင်မျိုးနိုင် သကောင့်သားက ဝင့်တဲ့ပြီး အလုပ်ရှုပ်လာပြန်သည်။ 
သူသည် မဂ္ဂဇင်းစာအုပ် တစ်အုပ်ကို စားပွဲပေါ်မှာ ဘတ်ခနဲ ချလာ၏။ 
 
 “ဒီ့ပြင်ဟာတွေ နေစမ်းပါဦး မမစိန်… ဒီထကဲ ဆရာဥက္ကလာလူပွေရဲ့ အရေးအသားကို 
ထင်မြင်ချက် ပေးစမ်းပါဦး” 
 
 “ဘာလဲ… ဟိုအခန်းဆက်ကြီး မဟုတ်လား... ဟွန်း… ဟွန်း… အလကားပါပဲကွာ... 
ရည်ရွယ်ချက်ကလေး နှမ်းစိလောက်ကို အရောင်ပြပြီး ကုသိုလ်တစ်ပဲ ငရဲ တစ်ပိဿာဆိုတာမျိုး 
လုပ်ထားတာကြီးပါ၊ မမစိန်တော့ သူ့စာ ဖတ်ရတာ မျက်စိသနတယ်လို့ပဲ ဆိုလိုက်ချင်သဟေ့၊ 
တကတဲ… အနုပညာ စာပေဝင့်ဆံ့ဖို့ နေနေသာသာ ငါးစိမ်းသည် ဒေါ်စွာကြီး 
ပတ်ကြမ်းတိုက်နေသလိုပဲ ထင်မိတော့တယ်” 

 ကောင်ကလေး ကောင်မကလေးတွေသည် ကျွန်မက ဒေါနှင့်မောနှင့် ပြောပြနေသည်ကို 
ဇက်ကလေးတွေ ပုဝင်ကာ မျက်လုံး အပြူးသားကလေးတွေနှင့် မပြုံးမရယ် ကြောင်စီစီ 
ကြည့်နေကြပြီးမှ မောင်မျိုးနိုင်ကပင် အတွန့်တက်လိုက်၏။ 
 
 “နို့… မမစိန် တစ်ခါက ပြောတော့ ဆရာဥက္ကလာလူပွေဟာ တော်တော် သရုပ်ဖော် 
ကောင်းတယ်ဆို” 
 
 “အဟား... ဒါလား... ဒါက ဟို ‘စိမ်ရည်ဆိုင်’ ဆိုတဲ့ ဝတ္ထုတုန်းက ပြောမိတာထင်ပါရဲ့ကွာ၊ 
အဟဲ… အဲဒီဝတ္ထုကဖြင့် ဘယ်လောက် သရုပ်ဖော်ကောင်းသလဲဆို မျက်စိထမှဲာ စိမ်ရည်အိုးတွေ 
ဗွက်ပေါက်နေတာကိုမြင်၊ နှာခေါင်းထဲမှာ စိမ်ရည်နံ့တွေ နံပြီး၊ တစ်ခါတည်းကို ဖတ်ရင်း ဖတ်ရင်း 
မူးနောက်ပြီး အော့ချင်အန်ချင် ဖြစ်လာတာပဲဟေ့ ဟား... ဟား... ဟား…” 
 
 ကျွန်မက နဂိုသံ မဟုတ်သော အသံဖြင့် ဖျစ်ညှစ်ရယ်မောကာ ရွှန်းပြက်ပြက် 
လုပ်နေလိုက်လေသည်။ ပြီးတော့မှ ဗိန္ဓောဆရာကြီးအား လှည့်ကြည့်မိပြန်ရာ စာပေပညာနှင့် 
ပတ်သက်၍ မည်မျှ ဒုံးဝေးသည် မသိသော သနားစရာ့ ထိုဗိန္ဓောဆရာကြီးမှာ 
ကျွန်မပြောနေသည်ကို ဆိုးသည် ကောင်းသည် နားမလည်နိုင်ဟန်ဖြင့် သူ့မေးစေ့သူ 
လက်တစ်ဖက်ဖြင့် ပွတ်သပ်ကာ မတုန်မလှုပ်ကြီး လုပ်နေတော့လေသည်။ ကျွန်မက သည်တော့မှ 
ကျေနပ်စွာ ပြုံးလိုက်ရလေ၏။ 
 
 သည်အခိုက်အတန့်မှာပင် အိမ်ရှေ့လမ်းမဆီမှ ဝူးခနဲ ကားကလေး တစ်စင်း 
ထိုးရပ်လာကာ ဘောင်းဘီရှည်၊ နက္ကတိုင်တို့နှင့် စတိုင်ကျကျဝတ်ဆင်ထားသော လူတစ်ယောက် 
ဆင်းသက်လာသည်ကို တွေ့လိုက်ရပြန်သည်။ ပြီးတော့ ထိုလူသည် ကျွန်မတို့ စာဖတ်ခန်းဆီသို့ 
ခပ်လှမ်းလှမ်းမှ လှမ်းမျှော်ကြည့်ကာ “ကဲ ဦးလူပွေရေ သွားလိုက်ကြဦးစို့”ဟု 
အော်ပြောလိုက်လေသည်။ 
 
 ကျွန်မမှာ ဘာရယ်လို့ မသိနိုင်ဘဲ ခပ်ကြောင်ကြောင် ဖြစ်နေရစဉ် “ကျွန်တော် 
လိုက်ပို့ပါ့မယ် ဆရာကြီး”ဟု ခပ်သွက်သွက် ပြောလိုက်သော မောင်မျိုးနိုင်၏ အသံနှင့်၊ “က…ဲ 
အားလုံးပဲ သွားလိုက်ဦးမယ်ကွယ်”ဆိုသော ဗိန္ဓောဆရာကြီး၏ အသံကို မရှေးမနှောင်း 
ဆက်၍ကြားကြရလေသည်။ 
 
 “ဟုတ်ကဲ့ ဆရာကြီး၊ အခုလို ကြုံကြိုက်လို့ ပြုစုခွင့်ရတာကို စုတို့ အများကြီး 
ဝမ်းသာပါတယ်၊ စုတို့မှာ ချို့ ယွင်းချက်များရှိရင်လည်း ခွင့်လွှတ်ပါ နော်…” 
 
 အိမ်ရှင်ဖြစ်သော မေမျိုးထိပ်တင်စုက ယဉ်ကျေးချိုသာ ခွန်းတုံ့ပြန်လိုက်သည်။ ကျန် 
ခြောက်ယောက်ကလည်း ခေါင်းကလေးတွေ ကိုယ်စီညွတ်ကာ ဟန်ဟန်ပန်ပန် ရိုသေသမှု 
ပြုလိုက်ကြ၏။ သို့ရာတွင် ထိုဆရာကြီး၏ထံမှ လွယ်အိတ်တစ်လုံးနှင့် ဖော့ဦးထုပ်ကြီးကို 
ကိုင်ဆောင်ကာ မောင်မျိုးနိုင်က ရှေ့မှ ထွက်သွားပြီး ဆရာကြီးက နောက်မှ လိုက်သွား၍ 
စာဖတ်ခန်းတံခါးကို နောက်ကျောခိုင်းမိကြသည်နှင့် တစ်ပြိုင်နက် ဘယ်လို ဖြစ်ပုံမျိုးရယ်လို့တော့ 

မသိ၊ ဝုန်းခနဲ အသံနှင့်အတူ မေမျိုးထိပ်တင်စုနှင့် ခင်ခင်ရွှေမှုံကြတဲို့ နှစ်ယောက်သားက 
တစ်ယောက်ကို တစ်ယောက် မျက်စပစ်၍ အချက်ပေးကြပြီး မောင်ဟုတ်ရီကို 
ခုန်အုပ်လိုက်ကြလေသည်။ 
 
 မောင်ဟုတ်ရီကလည်း သူတို့နှစ်ယောက်သား၏ လက်နှစ်စုံကို ပုတ်ခတ် ဖယ်ရှားပြီး 
ကာကွယ်ရင်းနှင့် နောက်ဆုတ် နောက်ဆုတ် ပြေးသွား၏။ သူတို့နှင့် မလွတ်သော 
ခွေးခြေကလေးတွေမှာ လမ်းခရီးတွင် အတုံးသား အရုံးသား လကျဲနေရှာတော့လေသည်။ မကြာမီ 
သူတို့သုံးယောက်သားသည် အတွင်းထမှဲ အပေါ်ထပ်သို့ တက်သည့်လှေကားပေါ်သို့ 
ရောက်သွားကြကာ ထွေးလုံးထွေးလုံး ဖြစ်နေကြပြန်သည်။ 
 
 “ခင်ခင်ရေ… မလွတ်စေနဲ့ဟေ့” 
 “မမစုက လက်ကို ဆွဲထားမှပေါ့၊ ဆွဲ ဆွဲ… မမစု” 
 
 သုံးမိနစ်လောက်အတွင်းမှာ ဖြစ်ပျက်လိုက်ကြသော သည်နောက်ပိုင်း အဖြစ်အပျက် 
ကလေးများကိုတော့ ကျွန်မအနေနှင့် ဘယ်လိုမျှ နားလည်နိုင်ခြင်း မရှိတော့ပေ။ သူတို့၏ 
အထူးအဆန်းဆိုသည်မှာ သည်ဗရုတ် ဗရုတ်တွေပလဲားတော့ မသိ။ 
 
 “နေစမ်းပါဦးဟ… မောင်လွမ်းမိုးဆွေရ၊ ဘာတွေဖြစ်နေကြတာလဲဟင်၊ စောစောကလည်း 
တို့တစ်တွေက ဥက္ကလာလူပွေအကြောင်းကို ပြောနေကြတယ်၊ ဟိုဗိန္ဓောဆရာကြီး နာမည်ကလည်း 
ဦးလူပွေဆိုလား၊ မမစိန်တော့ ရယ်ချင်လာပြီဟေ့” 
 
 ဤတွင်လည်း ကျွန်မက ရယ်ချင်သည်ဟု ပြောမိရုံရှိရသေးသည်။ မောင်လွမ်းမိုးဆွေ 
တစ်ယောက်က သူ့နာမည်ကိမှု သူ မထောက်ထားဘဲ ဝမ်းဗိုက်ကို နှိပ်ခါနှိပ်ခါနှင့် အားရပါးရ 
ရယ်မိုးစွေပါလေတော့၏။ 
 
 “အဟား… ဟား… ဟား.. ဟား… ဘာရယ် မမစိန်၊ ဗိန္ဓောဆရာကြီးတဲ့ ဟုတ်လား၊ 
မမစိန်ကို ဘယ်သူပြောလို့တုံး၊ အဟား…ဟား… မမစိန် နှံလိုက်တဲ့ ဦးလူပွေက ဥက္ကလာလူပွေမှ 
စာရေးဆရာ ဥက္ကလာလူပွေအစစ်ကြီးပါ ခင်ဗျာ၊ ဟား… ဟား…” 
 
 “ဘာ… ဘာ… တကယ်ပြောတာလားဟေ” ကျွန်မမှာ မျက်လုံးပြူး၍ သွားမိသည်။ 
 
 “နှစ်ကယ် မမစိန်ရေ့… နှစ်ကယ်... သူ့ဘာသာ ပြည်ဘက်သွားရင်း လမ်းမှာ ကားပျက်ပြီး 
ပြင်ဆင်နေရတာကို အထောက်တော်ကြီးနဲ့ တွေ့ပြီး ပင့်လာခဲ့တာပေါ့၊ အဲဒါ မမစိန် 
သွားခေါ်ဦးမယ်ဆိုတော့ ဆရာကြီးက သူနဲ့ မိတ်ဆက်မပေးပါနဲ့၊ သူ ရောက်နေတာလည်း 
မပြောပါနဲ့၊ မမစိန်ပြောတာပဲ သူ နားထောင်ပါရစေဆိုလို့ မပြောရတာ” 

 မောင်လွမ်းမိုးစွေ၏ တည်ကြည်သွားသော မျက်နှာကို မြင်ရသောအခါ ကျွန်မမှာ 
သည့်ပြင်အကြောင်းရာကို ဆက်လက်မေးချင်စိတ်များ ကုန်ခန်းသွားတော့သည်။ မယုံသလို 
ယုံသလိုနှင့် ကျွန်မ၏ ခြေလှမ်းများမှာလည်း အပြင်တံခါးဝသို့ ပြေးထွက်ခဲ့မိပြီး ဖြစ်သွားသည်။ 
 
 သည်အချိန်မှာ မောင်မျိုးနိုင်တစ်ယောက်တော့ ဘယ်ရောက်သွားပြီ မသိ။ လမ်းမပေါ်ရှိ 
စက်နှိုးပြီးသားကားပေါ်မှာ ဖော့ဦးထုပ်ကြီးကို ပိုက်ကာ အကျအနထိုင်နေသော လူကြီးကို 
သေသေချာချာ ကြည့်မိတော့လည်း စာနယ်ဇင်းများမှာ တွေ့ရဖူးသော စာရေးဆရာကြီး 
ဥက္ကလာလူပွေ၏ ရုပ်လုံးကို ပီပီသသကြီး ဖမ်းမိသွားသည်။ ကျွန်မမှာ “ဟိုက်”ခနဲ တိုးတိုး 
ယောင်အော်မိလိုက်လေ၏။ သည်ခဏမှာ ကျွန်မကို မြင်သွားသော ဆရာကြီးကလည်း 
ပြုံးပြုံးကြီးလုပ်ကာ လက်ထဲမှ ဦးထုပ်ကြီးကို ကိုင်မြှောက်၍ နှုတ်ဆက်လိုက်ပြန်သည်။ သူ့အသံမှာ 
ထွက်ဆဲကားသံနှင့် ရောထွေး၍ ပါသွားသော်လည်း ကျွန်မ ကောင်းစွာ နားလည်လိုက်ပါသည်။ 
 
 “ကျေးဇူးတင်ပါတယ် စာရေးဆရာမကြီး စိန်စိန်” 
 
 သည်အပြုံးနှင့် သည်အသံမှာ ကျွန်မ တစ်သက်လုံး မမေ့နိုင်မည့် အပြုံးမျိုး အသံမျိုး 
ဖြစ်လေ၏။ သည်ခဏမှာ ကျွန်မမျက်နှာကို လက်နှင့်များ ယူလို့ရမည်ဆိုလျှင် ဟိုးစကြဝဠာ 
တံတိုင်းအပြင်ကို ရောက်ချင်ရောက်သွားပါစေ၊ လွှင့်ပစ်ချင်မိသည်။ 
 
 “ဟင်း ဟို… ငွေရွက်လွှာ မဂ္ဂဇင်းထဲမှာ နှစ်ခါသုံးခါ ပြန်ဖတ်လိုက်ရတဲ့ ‘မိုက်ခဲဟူသည်’ 
ဝတ္ထုကြီးအကြောင်းတော့ ငါ ဘာဖြစ်လို့ မပြောမိပါလိမ့်”ဟူ၍လည်း ကိုယ့်ကိုယ်ကိုယ် မကျေမချမ်း 
ဖြစ်ရသည်။ ဗိန္ဓောဆရာကြီးတစ်ယောက်ပါဟု ကိုယ့်ဘာသာ ဒိဗ္ဗစက္ခု ရသလောက်နီးနီး 
မှတ်ထင်အတည်ပြုကာ သုခုမ သုခုထီးတွေ၊ အနုပညာ အရင့်ပညာတွေကို ရာနှုန်းပြည့်မျှ
မွှေနှောက်ထားသော စာရေးဆရာကြီးတစ်ယောက် ရှေ့မှာ ဟိတ်ရေး ဟန်ရေး ပြမိသော 
ကိုယ့်အဖြစ်ကို ပြန်တွေးမိတော့လည်း “ဘုရား… ဘုရား”ဟု ဘုရားများပင် တ,မိသွားသေးသည်။ 
 
 သင်းတို့ ဘိုးအေးလက်သစ်ပေါ်မှာ သစ္စာရှိစွာနှင့် ကျွန်မအား တစ်စွန်းတစ်စ မပြောဘဲ 
ထားရက်ကြသော ကမြင်းမောင် ကမြင်းမယ်ကလေးတွေကိုလည်း တစ်ကောင်စီ လိုက်ပြီး ထိပ်ကို 
ဒေါင်ခနဲမြည်အောင် ခေါက်လိုက်ချင်မိသည်။ “ကျေးဇူးတင်ပါတယ် စာရေးဆရာမကြီး 
စိန်စိန်”ဟူသော အသံမှာလည်း နားထဲတွင် စူးခနဲ နင့်ခနဲ စွဲ၍ ကျန်ရစ်လေ၏။ 
 
 “အမယ်လေး… ငါ့လို ကလောင်တစ်ချောင်းနဲ့ ယောင်ချာချာလုပ်နေရတဲ့ သတ္တဝါကိုများ… 
သူ့လို စာရေးဆရာကြီးက စာရေးဆရာမကြီးတဲ့ ခေါ်သွားတာ ရှက်လိုက်တာ ရှက်လိုက်တာ” 
 
 စောစောက လူတစ်ဖက်သားကို အထင်သေးအမြင်သေးနှင့် ဟိတ်ဟန် လုပ်ကာ 
ပါးစပ်သရမ်းစဉ်က ရှက်ရမှန်းမသိသောစိတ်မှာ ယခုမှ အရှက်ကြီး ရှက်တတ်လာလေ၏။ 
 
 “ဪ… မမစိန်ကလည်း လာစမ်းပါဆို၊ ဘာဖြစ်နေမှန်းမသိပါဘူး” 

 မေမျိုးထိပ်တင်စုက ကျွန်မလက်ကို ခပ်ဆောင့်ဆောင့် တုံ့ဆွဲကာ အသံစူးစူးနှင့် အော်ရင်း 
ဆွဲခေါ်လေမှ ကျွန်မမှာ ထူထူပူပူကြီးနှင့် ကန့်လန့်ကန့်လန့် ပါသွားသည်။ 
 
 “စုတော့လေ… ဟိုဆရာကြီးကို မမစိန် နှက်လိုက်တာ သိပ်ဝမ်းသာတာပဲ၊ ဟွန်း… 
အလကား ဆရာကြီး၊ မမစိန် မလာခင် နှစ်နာရီလောက် ဧည့်ခံထားရတော့ စုတို့တစ်တွေ 
စာရေးစာဖတ် ဝါသနာပါပုံတွေ ပြောပြပြီး၊ စုတို့က အားကိုးတကြီးနဲ့ စာမူကလေးတွေကို 
ဖတ်ကြည့်ဖို့ တစ်နေရာမှာ အသုံးပြုပေးဖို့ ပြောတာကို အင်တင်တင်နဲ့ ဂျီရိဂျာရိ လုပ်နေတယ် 
သိလား၊ ဟိုကိုယ်တော် ဟုတ်ရီနဲ့ကျတော့ဖြင့် လေပေး ဖြောင့်နေလိုက်ကြတာလေ… သူများတွေ 
ဘယ်လိုကြားဝင် ရမှန်းကို မသိတော့ဘူး။ 
 
 နောက်ပြီး… ‘ကျွန်တော်တော့ စိတ်ထမှဲာ အကွက်ရိုက်ထားတာကလေးတွေပဲ 
ရှိပါသေးတယ်၊ စာမရေးသေးပါဘူး၊ ခရီးသွားမှတ်တမ်းနဲ့ ဒိုင်ယာရီကလေးလောက်ပဲ 
ရေးစမ်းကြည့်မိပါသေးတယ်’ ပြောတာကိုတောင် ‘အင်း… အဲ့ဒါကလေးတွေပဲ နည်းနည်းပါးပါး 
ဖတ်ကြည့်စမ်းပါရစေ’ဆိုပြီး တောင်းဖတ်သွားသေးတယ်။ 
 
 ပြီးတော့ ပြောပုံက… ‘အင်း… မင်းတစ်ယောက်တော့ စာရေးဆရာ ဖြစ်ဖို့ အလားအလာ 
ရှိပါတယ်၊ နီးစပ်ပါတယ်၊ အကွက်ရိုက်ပြီးသားတွေကို ကြိုးစားပြီး စမ်းရေးကြည့်စမ်းပါ’တဲ့၊ ကဲ… 
အဲဒါ စုတို့အားလုံးကို စော်ကားသွားတာ မဟုတ်လား မမစိန်ရယ်… တကယ် စာရေးဝါသနာ 
ပါပါတယ်ဆိုတဲ့ လူတွေကိုတော့ အဖတ်မတန်သလို လုပ်သွားပြီး… စု ဘယ်တော့မှ မကြေဘူး၊ ဒီ 
ဥက္ကလာလူပွေ စာပါတဲ့ စာအုပ်လည်း ဘယ်တော့မှ မဝယ်ဘူး၊ ဖတ်လည်းမဖတ်ဘူး သိရော” 
 
 မေမျိုးထိပ်တင်စုက မူလနေရာ ပြန်ရောက်၍ ထိုင်မိလျှင် ထိုင်မိချင်း 
ဒေါကန်လေတော့သည်။ 
 
 “အမယ်လေး.. ခင်ခင်တို့ကတော့ မဖတ်ဆို ဟိုတုန်းကတည်းက တစ်ပုဒ်မှ မဖတ်ခဲ့တာပါ၊ 
ဒီ ဥက္ကလာလူပွေဟာ ဘယ်လောက်များ ကောင်းလို့တုံး၊ ဟင်း… ကိုဟုတ်ရီ မှတ်တမ်းတွေကလည်း 
ဘယ်လောက်များ ကောင်းနေတယ်တော့ မသိဘူး၊ စာရေးဆရာလောင်းကြီးဆိုတော့ 
ခင်ခင်တို့ထက် သာချင်လည်း သာပေမပေါ့လေ…၊ အမြင်ကပ်ကပ်ရှိတာနဲ့ ခင်ခင်တို့ 
လိုက်လုတာလည်း မရလိုက်ပါဘူး၊ သူ့မှတ်တမ်းတွေကို အင်္ကျီရင်ဘတ်ထဲ ထည့်ပြီး 
အတင်းထွက်ပြေးသွားတယ်” 
 
 ခင်ခင်ရွှေမှုံကြဲကလည်း စောစောက အရေးတော်ပုံကို တိုင်တည်ဖြည့်စွက်လိုက်ပြန်၏။ 
ဟိုတစ်ထောင့်မှာ ဟောလီဝုဒ်စာစောင်တစ်ခုနှင့် ငြိမ်နေသော မောင်မိုးခိုင်ကလည်း “ဟေ့… 
ဘုရားမှတ်လို့ပဲ ခင်ခင်ရာ… သူပြောတိုင်း ဟုတ်ရရောတဲ့လား”ဟု လှမ်းအော်လိုက်သည်။ 
 
 မောင်လွမ်းမိုးစွေကတော့ လေးနက်ဟန် မျက်နှာထားဖြင့် “ကိုယ်လည်း တစ်ခု 
စဉ်းစားမိတယ်၊ စာရေးဆရာဆိုတော့ ယဉ်ကျေးမှုရှိရမယ် မဟုတ်လား…”ဟု ဆိုလိုက်သည်။ 

သူတို့ပြောသမျှစကားတွေကို စိတ်ပါဝင်စားခြင်း မရှိဘဲ ကြားနေရသော ကျွန်မမှာ 
မောင်လွမ်းမိုးစွေ၏ စကားစကိုမူ စိတဝ်င်စားမိသလို ရှိသွားသည်။ 
 
 “အခုတော့ ဆရာလူပွေဟာ သူ့ကို ဝိုင်းဝန်းဧည့်ခံလိုက်ရတဲ့ တို့များကို 
ကျေးဇူးတင်စကားကလေး တစ်ခွန်းတောင် ပြောသွားဖော်မရဘူးကွ” 
 
 မောင်လွမ်းမိုးစွေက သူ့စကားကို အဆုံးသတ်လိုက်သည်တွင်တော့ ကျွန်မမှာ 
တစ်မျက်နှာလုံး ပူထူရှိန်းဖိန်း၍ သွားရပြန်သည်။ ဟုတ်ကဲ့… သူတို့ မရလိုက်သော 
စကားတစ်ခွန်းကို ကျွန်မ ရလိုက်ခဲ့ပါ၏။ 
 
 “ကျေးဇူးတင်ပါတယ် စာရေးဆရာမကြီး စိန်စိန်” 
 
 သည်အသံက နားထဲ ပဲ့တင်ထပ်၍ ပြန်ဝင်လာပြန်တော့ ကိုယ့်မျက်နှာကို 
လက်နှင့်များယူ၍ရလျှင် စကြဝဠာတံတိုင်း အပြင်ဘက်ကို ရောက်ချင်ရောက် ကရော့လို့ 
လွှင့်ပစ်လိုက်ချင်မိပြန်သည်။ 
 
 သည်ရောဂါမှာ တော်တော်နှင့်လည်း မပျောက်နိုင်… မတွေးဘမဲနေနိုင်၍ 
ပြန်တွေးမိတိုင်းမှာ သည်အတိုင်းသာ ခံစားမိရသည်။ သို့သော်… ကြာသည်ထက် ကြာလာပြီး 
အတွေးတွေ အပ်ကြောင်းထပ်လာသည်တွင်မူ တစ်နည်းတစ်ဖုံ ထူးခြား၍လာပြန်၏။ 
 
 ဤလို ကိုယ့်ချောက်ပေါက် ကိုယ်ထွင်မိလိုက်သည်မှာပင် ပူခနဲ ရှိန်းခနဲနှင့် 
အရသာကလေးတစ်ခုလိုလို… 
 
 ပြီး… သည်အရသာကလေးကို တွေ့မိ၊ ခံစားမိဖန်များပြီ ဆိုတော့လည်း 
သည်အရသာကလေးကိုပင် စာလုံးနှင့် ဖမ်းကြည့်ချင်ပြန်သမို့ စိတ်လိုလိုက်ကာ ဖမ်း၍ 
ရေးကြည့်ရပြန်သည်။ 
 
 ဝတ္ထုဆိုတာ ဒဏ္ဍာရီမဆန်ရဘူး၊ ဖြစ်နိုင်တာ၊ ဖြစ်တတ်တာ၊ ဖြစ်နေတာကလေးတွေနဲ့ 
မှတ်ကျောက်တင်ကြည့်ရတယ်ဟု တစ်ခါက ဩဝါဒပေးခဲ့ဖူးသည့် ကျွန်မက ဒါဟာ 
ဝတ္ထုတစ်ပုဒ်ပါရယ်လို့ ရေးချမိပြီဆိုတော့လည်း ခုနစ်စဉ်သော ကြယ်ပွင့်ကလေးများက 
မှိတ်တုတ်မှိတ်တုတ် မျက်စပစ်ကာ ရယ်သွမ်းသွေးကြလိမ့်ဦးမည် ထင်သည်။ 
 
 မည်သို့ပင်ဖြစ်စေ… ကျွန်မအဖို့မှာတော့ ချောက်ပေါက်ထမှဲ နှိုက်ထုတ်ပေးလိုက်ရသော 
အရသာတစ်ခဲမျှပါပေတည်း။ 

စိန်စိန် 
ရှုမဝမဂ္ဂဇင်း 

၁၉၆၀၊ ဧပြီလ 

တိုက်ကွက်တိုက်ကွက်တိုက်ကွက်တိုက်ကွက်((((စိန်ဥမယ်စိန်ဥမယ်စိန်ဥမယ်စိန်ဥမယ်)))) 
 
 စိတ်မကောင်း ဖြစ်သွားရသည်။  
 အကွက်မပေါ်တော့သော ပုဆိုးနွမ်းလေးက ဒူးအောက်ကို အနိုင်နိုင် လုဆင်းနေသည်။ 
အရောင်ပြယ်နေသည့် အင်္ကျီလေးကလည်း ပခုံးထက်မှာ စုတ်နေသည်။ 
 
 မွဲညစ်နေသည့် လွယ်အိတ်ဟောင်းထမှဲာတော့ အဝတ်ကလေးတွေ ထည့်ထားသည်။ 
ပုဆိုးပိုင်းဖြင့် ထွေးထားသည့် ကလေးလေးကို ကြည့်သည်။ 
 
 မျက်လုံးကလေး ပိတ်လျက် အိပ်ပျော်နေပုံရသည်။ 
 ဪ… အပြစ်ကင်းစင်တဲ့ ကလေး၊ ကလေးရယ် မင်းကုသိုလ် နည်းလှချည့်လားဟု 
ရင်ထမှဲာ မသက်မသာ ညည်းမိသည်။ 
 
 သူက သူ့ဘဝကို ရှင်းပြနေသည်။ 
 “ကျွန်တော် တောင်းစားတဲ့မျိုး မဟုတ်ပါဘူး အစ်မရယ်၊ ခုလို တောင်းရတာ ကျွန်တော် 
ရှက်လည်း ရှက်ပါတယ်၊ ဒါပေမဲ့ ဒီကလေးငယ်လေးနဲ့ ဘာအလုပ်မှ လုပ်စားလို့ မရလို့ပါ” 
 
 လသားမျှသာ ရှိဦးမည့် ကလေးငယ်လေးကို တစ်ချက် ပြန်ကြည့်ပြီး စပ်စုလိုက်သည်။ 
 “သူ့အမေ မရှိဘူးလား” 
 “သူ့အမေက သူ့ကို မွေးပြီးပြီးချင်းပဲ ဆုံးသွားတယ်လေ” 
 “အို...” 
 “ကလေးက သိပ်ငယ်နေတော့ လက်လွှတ်လို့ မရဘူး” 
 “ဘယ်နှလ ရှိပြီလဲ” 
 “တစ်လနဲ့ ဆယ်ရက်ပဲ ရှိသေးတယ်” 
 
 ကျွန်မ စိတ်မကောင်းစွာ စုတ်သပ်မိသည်။ 
 မွေးကတည်းက မိခင်မဲ့သည့် ကလေးငယ်ဘဝကို ကိုယ်ချင်းစာ သနားမိသည်။ 
ကျွန်မကမှ သူနဲ့စာလျှင် တော်ဦးမည် ဆိုရမည်။ 
 
 ကျွန်မ တစ်နှစ်သမီး အရွယ်တွင်  အမေ ဆုံးခဲ့သည်။ ကျွန်မကို ဒုက္ခခံ မွေးခဲ့ရကြောင်း 
အဖေ မကြာခဏ ပြောဖူးသည်။ ဒါတောင် ကျွန်မက တစ်နှစ်သမီး၊ သူက လသားလေး။ 
 “ကျွန်တော်က တစ်နေ့လုပ်မှ တစ်နေ့စားရတဲ့ ကူလီထမ်းသမားပါ အစ်မ၊ ခု ဖြုန်းခနဲ 
သူ့အမေ ဆုံးတော့ ဒီကလေး ရက်သားလေးနဲ့ ကျွန်တော် ဘယ်လို အလုပ်ဆင်းမလဲ၊ ဒါကြောင့် 
ကျွန်တော် ရှက်ရှက်နဲ့ လိုက်တောင်းနေရတာပါ” 
  
 
 ဟုတ်မှာပေပဲဟု တွေးသည်။ လက်ဖြန့်တောင်းစားရတဲ့ ဘဝကို ဘယ်သူ ခံယူချင်ပါ့မလဲ။ 
မလွှဲသာလို့သာပေါ့ဟု ဆက်တွေးသည်။  

 သို့သော် ရှေ့လျှောက် သူ ဘယ်လို  ခရီးဆက်မလဲ။ ကလေးတစ်ယောက် ကြီးပြင်းဖို့ဆိုတာ 
လွယ်သောအလုပ် မဟုတ်။ ဒီကလေး မကြီးမချင်း ရင်ဆိုင်ရမယ့် သူ့ဒုက္ခက မသေး။ ဒါတောင် 
ကလေးက ကျန်းမာပါဦးမှ။ 
 
 “တလောက လေထိုးပြီး ငိုလိုက်တာ အစ်မရယ်၊ တစ်ခုခုများ ဖြစ်သွားမလားလို့ 
ကျွန်တော်ဖြင့် ပူလိုက်ရတာ၊ နေ့မအိပ် ညမအိပ်ရပါပဲ” 
 
 ဖခင်တစ်ဦး၏ စေတနာ မေတ္တာကို ရင်ဖြင့် ခံစားလိုက်ရသည်။  
 အဒေါ် ပြောပြ၍ သိရသော ကျွန်မငယ်ငယ်က အကြောင်းကို ပြန်သတိရသည်။ 
ကျွန်မ ငယ်ငယ်က အလွန်ချူချာသည်။ အဖေမှာ လယ်က တစ်ဖက်နဲ့ အတော်ကသီလင်တ 
ဖြစ်သည်။ ဒါကြောင့် ရွာထဲက ပိုက်ဆံချမ်းသာသည့် သူကြီးလင်မယားက အဖေ့ကိုလာပြောသည်။ 
 “မောင်ထင် မင်းမှာလည်း ကလေးက တစ်ဖက် လယ်က တစ်ဖက်နဲ့ ဒုက္ခ 
ရောက်ပါတယ်ကွာ၊ မင်းသမီးလေးကို တို့ ပေးမွေးပါ၊ တို့မှာလည်း သားသမီးမရှိဘူး မဟုတ်လား၊ 
တစ်ရွာတည်း ဆိုတော့ မင်းသမီးလေးလည်း မင်း နေ့တိုင်း မြင်နေရတာပဲ” 
 
 အဖေက အင်းမလှုပ် အဲမလှုပ်။ စကားတစ်ခွန်းမျှ မပြောဘဲ တွေပြီး ထိုင်နေသည်။ ဒီတော့ 
သူကြီးလင်မယား တပ်ခေါက်ပြန်သွားသည်။ 
 
 နှစ်ရက်လောက် ကြာတော့ တစ်ခေါက် ပြန်လာပြီး တောင်းပြန်သည်။ 
 “မင်းသမီးကို ငါတို့ကလည်း ချစ်လို့ပါကွာ၊ ငါတို့ကို ပေးမွေးပါနော် မောင်ထင်” 
 
 အဖေ့ထံမှ ခွန်းတုံ့စကားမရ။ သူတို့ကိုလည်း မကြည့်။ အငူသား ထိုင်နေသည်မှာ 
ကျောက်ရုပ်ပမာလား ထင်ရသည်။ သူကြီးလင်မယားလည်း ဟန်ပုံမပေါ်၍ နောက်ဆုတ် 
ပြန်သွားပြန်သည်။ 
 
 နောက်တစ်လလောက် ကြာတော့ တတိယအကြိမ် ပြန်လာပြန်သည်။ 
 “မင်းသမီးကို တို့က အမွေစားအမွေခံ မွေးမှာပါကွာ၊ မင်းသမီးလေး ကောင်းစားတာကို မင်း 
မမြင်ချင်ဘူးလား” 
 
 အဖေက စကားတစ်ခွန်းမျှ မပြန်။ 
 ပေးမည်၊ မပေးမည်ကိုလည်း တစ်ကြိမ်မျှ မဆို။ အဖေ့ရင်တွင်းမှာ ဘယ်လို 
ခံစားနေရသည် မသိ။ အဖေ့မျက်ဝန်းမှ သွယ်ဖြိုင် လိမ့်ဆင်းကျလာသည့် 
မျက်ရည်ပေါက်ကြီးများကို ကြည့်ပြီး သူကြီးလင်မယား လန့်သွားပုံရသည်။ 
 
 နောက် တစ်ခါမျှ လာမတောင်းတော့။ 

 ဪ ကျွန်မသည် ဖခင်၏ မေတ္တာဖြင့် နွေးထွေးစွာ ကြီးပြင်းခဲ့ရသည်။ ခု ဘဝတူ 
ကလေးငယ်ကလေးကို မြင်ရတော့ မျက်ရည်လည်ချင်လာသည်။ သူလည်း ဖခင်၏မေတ္တာဖြင့် 
နွေးထွေးစွာ ကြီးပြင်းနိုင်ပါစေဟု ဆုတောင်းလိုက်မိသည်။ 
 
 “ကလေးကို မွေးစားချင်လို့ ဆိုပြီး တောင်းတဲ့ လူတွေတော့ ရှိတယ် အစ်မရယ်၊ ဒါပေမဲ့ 
ကျွန်တော့် သမီးလေးကို ကျွန်တော် ဘယ်ပေးနိုင်မှာလဲ” 
 
 “ဟုတ်တာပေါ့”ဟု ရင်ထဲမှ ထောက်ခံနေမိသည်။ 
 ရင်သွေးဟူက ချစ်မဝ ဆိုမဟုတ်လား။ 
 
 သူရော အဖေ့လိုများ မျက်ရည်ကြီးပေါက် ကျခဲ့သေးသလားဟု မမေးရက်။ 
ပေးလိုက်ရင်တော့ သူ ဒုက္ခသက်သာသွားမှာ သေချာသည်။ သို့သော် ပေးလိုက်ပါဟု 
မတိုက်တွန်းရက်။ 
 
 မိမိရင်သွေးသည် မိမိ၏ အသည်းနှလုံးပင် မဟုတ်ပါလား။ အသည်းနှလုံးကို 
ထုတ်နုတ်ပေးလိုက်သည့် လူသားဘဝသည် ဘာအဓိပ္ပါယ် ရှိပါဦးမည်နည်း။ 
ကိုယ်ချင်းစာ သနားစိတ်ဖြင့် ကလေးအတွက်ရော၊ သူ့အတွက်ပါ အဝတ်ကလေးများကို 
အသေအချာ ခေါက်ပေးလိုက်သည်။ 
 
 သူ့ကိုလည်း ထမင်း ထည့်ကျွေးလိုက်သည်။ 
 ထမင်းကို အားပါးတရ စားနေသော သူ့ကို ကြည့်ပြီး ဘယ်ကတည်းကများ 
ဆာနေပါလိမ့်ဟု တွေးပြီး ရင်ထဲနင့်နေသည်။ 
 
 ငွေငါးဆယ်ကို လှမ်းပေးရင်း “ကလေးကို ဂရုစိုက်မွေးပါနော်”ဟု မှာလိုက်သေးသည်။ 
“ကျေးဇူးတင်ပါတယ် အစ်မရယ်၊ အစ်မ ကျေးဇူးကို ကျွန်တော် မမေ့ပါဘူး” 
ကလေးလေးကို ပခုံးထက် မှေးချီလျက် တရွေ့ရွေ့ လှမ်းထွက်သွားသော သူ့ကျောပြင်ကို 
လိုက်ငေးကြည့်သည်။ 
 
 မျက်နှာလိုက်တတ်သော လောကဓံကို ရင်ထကဲ မကျေမနပ် ဖြစ်နေမိသည်။ 

□ 
 
 မြင်ဖူးသည်ဟု စိတ်ထဲက ထင်နေသည်။ ဘယ်မှာလဟဲု တွေးမရ။ သိဖူးသည်ဟု 
စိတ်ထကဲ သေချာနေသည်။ သပ်သပ်ရပ်ရပ် ဝတ်ထားသော အမျိုးသမီးကို ကျွန်မ 
လိုက်ကြည့်သည်။ ရုပ်ရည်လေးက သနားကမားပဲဟု မှတ်ချက်ချသည်။ 
 
 သူ လက်တွဲလာသည့် ကလေးကလည်း ဝဝကစ်ကစ်လေးနှင့် ချစ်စရာ။ 
ကျွန်မ သိတာ သူ့ကိုပါ။ သူ ချီထားတဲ့ ကလေးလေးကလည်း ဖြူဖြူစင်စင်လေး။ သူ ဝတ်ထားတဲ့ 
ပုဆိုးကို မှတ်မိသလိုပဲ။ 

 အို… အဆင်တူပုဆိုးဆိုတာ မြန်မာပြည်မှာ ပြည့်လို့။ 
 ကိုယ့်ဟာကိုယ် ပြုံးရင်း နောက်တစ်ဖန် ပြန်လှည့်ကြည့်သည်။ သူ လှည့်အကြည့်နှင့် 
သွားဆုံသည်။ သူ့မျက်နှာမှာ အံ့ဩရိပ်သန်းသွားသည်။ ငါ့စိတ်ထင်လို့များလားဟု ပြန်တွေးသည်။ 
ငေးလျက် ရှေ့မှ နင်းလာသော ဆိုက်ကားကို ဝင်တိုးမလို ဖြစ်သွားသည်။ မေဝါက လှမ်းဆိုရင်း 
ပြောသည်။ 
 
 “ရန်ကုန်မှာ ကားမတိုက်ဘဲ တောကျမှ ဆိုက်ကားတိုက်လို့ ဆိုရင် လူကြား 
မကောင်းဘူးနော်” 
  
 ဆိုက်ကားဆရာကလည်း စိတ်တိုတိုနှင့် ရေရွတ်သွားသေးသည်။ 
 
 “ဘယ်လိုလဲ အစ်မ၊ ဆိုက်ကားတစ်စီးလံးကိုတောင် မမြင်ဘူးလား” 
 “အဟင်း”ဟု ရယ်လျက် မေဝါ့လက်ကို ဖမ်းဆွဲရသည်။ တဖြည်းဖြည်း နီးကပ်လာသော 
သူတို့ မိသားစုကို စူးစမ်းရင်း မေဝါ့ကို စုံစမ်းကြည့်သည်။ 
 
 “မေဝါ ဟိုလျှောက်လာတဲ့ မိသားစုကို နင် သိသလား” 
 “သိသားပဲ ဘာဖြစ်လို့လဲ” 
 “မိန်းမကိုလား၊ ယောက်ျားကိုလား” 
 “ယောက်ျားကို” 
 “ဪ”ဟု ဆိုလျက် သူ ရယ်သည်။ 
 
 ကျွန်မ နားမလည်စွာဖြင့် သူ့ကို ကြည့်သည်။ ကျွန်မ စကားထတွဲင် ရယ်စရာ တစ်ခုမျှ မပါ။ 
ဘာကို သူ သဘောကျလို့လဲ။ 
 
 ကျွန်မ ကြောင်နေစဉ် သူတို့မိသားစုက ကျွန်မတို့ကို မီလာသည်။ 
 
 ကျွန်မ သူ့ကို လှည့်ကြည့်တော့ သူက ပြုံးပြီး နှုတ်ဆက်သည်။ 
 “အစ်မ” 
 
 ကျွန်မ အံ့ဩသွားသည်။ စင်စစ် ဒီနယ်တစ်ဝိုက်တွင် အသိဆို၍ မေဝါ တစ်ယောက်သာ 
ရှိသည်။ ကျွနမ်သည် ခဏ လာလည်သည့် ဧည့်သည်မျှသာ။ 
 
 ကြောင်နေသော ကျွန်မကို သူက တရင်းတနှီး နှုတ်ဆက်လာသည်။ 
 “အစ်မ ရန်ကုန် စမ်းချောင်းက မဟုတ်လား၊ ဒီကို  အလည်လာတာလား” 
 
 သူ့မေးခွန်း နှစ်ခုစလုံးအတွက် ကျွန်မ ခေါင်းညိတ်ပြလိုက်သည်။ 
 “ကျွန်တော့်ကို အစ်မ မမှတ်မိဘူးလား” 

 သူ့ကို သိဖူးသည်ဟု ထင်သော်လည်း ခုထိ ဖော်မရ။ မမှတ်မိလို့ပါဟု ပြောရမှာကို 
အားနာနေသည်။ စကားရောလိုက်ရသည်။ 
 “စောစောကတည်း သိပါတယ်လို့ ကြည့်နေတာ၊ ဘယ်မှာသိခဲ့တယ်ဆိုတာကို 
ဇဝေဇဝါဖြစ်နေလို့” 
 “အစ်မ ကျွန်တော့်ကို အဝတ်အစားတွေနဲ့ ငွေငါးဆယ် ပေးပြီး ထမင်းပါ 
ကျွေးလွှတ်လိုက်တာကို ကျွန်တော် မမေ့ပါဘူး” 
 “ဟင်…” 
 “ဒီကလေး လသားအရွယ်က အစ်မတို့ အိမ် ကျွန်တော် ရောက်ခဲ့တယ်လေ” 
 
 ချီလာသော ကလေးလေးကို ပုတ်ရင်း သူပြောသည်။ ဒီတော့မှ သူ့ကို ကျွန်မ 
မှတ်မိသွားသည်။ ဒါကြောင့် သူ ဝတ်ထားတဲ့ ပုဆိုးကို မှတ်မိနေတာကိုးဟု တွေးသည်။ 
တိုက်တိုက်ဆိုင်ဆိုင် သူ ဝတ်ထားတဲ့ ပုဆိုးက ကျွန်မ သူ့ကို ပေးလိုက်တဲ့ အဖေ့ပုဆိုး။ 
ဒီတုန်းက တစ်လသားအရွယ် ကလေးလေးတောင် အတော်ကြီးနေပြီပဲ။ ကလေးက ကျွန်မကို 
သိသလို ပြုံးပြနေသည်။ 
 
 သူ ပြောတုန်းက အမေဆုံးသွားပြီ ဆိုတော့ ခုအမျိုးသမီးက… 
 
 သူ နောက်အိမ်ထောင်များ ပြုလိုက်ပြီလား။ ဘာပြဲဖစ်ဖြစ် သူ့ဘဝလေး ခုလို စိုစိုပြည်ပြည် 
မြင်ရတာကို စိတ်ထဲ ချမ်းသာသွားသည်။ 
  
 မေးရကောင်း၊ မကောင်း စဉ်းစားသေးသည်။ သိချင်စိတ်ကို ချုပ်မရ။ 
 “ဒါနဲ့ ခု မင်း…” 
 “ဒါ ကျွန်တော့်ဇနီးပါ အစ်မ၊ဒါ ကျွန်တော့် သားကြီးပါ” 
 
 ကျွန်မ စကားမဆုံးခင် သူက ဖြတ်ပြောသည်။ အမျိုးသမီးက ကျွန်မကို ပြုံးပြုံးကလေး 
ကြည့်သည်။ 
 
 ကလေးကလည်း မျက်နှာစိမ်းတစ်ယောက်လို အထူးအဆန်းလို မော့ကြည့်နေသည်။ 
ကျွန်မ ရင်ထဲတွင် မရှင်း။ သို့သော် ဆက်မေး၍မသင့်ဟု တွက်ပြီး နှုတ်ဆက်လိုက်ရသည်။ သူက 
စကားဆက်ဆိုနေပြန်သည်။ 
 
 “ကျွန်တော်တို့ ဟိုကမ်းနားဘက်မှာ နေပါတယ်၊ ကျွန်တော်တို့အိမ်ကို လာလည်ပါဦးလား” 
 
 ကျွန်မ ခေါင်းခါလျက် အလိုက်သင့် ပြန်ပြောရသည်။ 
 “မလာတော့ပါဘူးကွယ်၊ အစ်မ မနက်ဖြန် ပြန်တော့မှာ” 
 နှုတ်ဆက် ထွက်သွားသော သူတို့မိသားစုကို လိုက်ကြည့်နေမိသည်။ ဘေးနားမှ မေဝါက 
တခစ်ခစ် ရယ်နေသည်။ 

 “နင် ဘာရယ်တာလဲ မေဝါ” 
 “နင်နဲ့သူ ဘယ်မှာ သိကြတာလဲ” 
 “မနှစ်က ထင်တယ်၊ ကလေးလေးကို ထမ်းပြီး သူ လိုက်တောင်းနေတာ” 
 “ဪ”ဟု ဆိုကာ သူဆက်ရယ်သည်။ ကျွန်မ သိချင်တာကို မေးလိုက်သည်။ 
 
 “အမျိုးသမီးက သူ့နောက်မိန်းမလား” 
 “ဘယ်က နောက်မိန်းမရမှာလဲ၊ သူ့ရဲ့ တစ်ဦးတည်းသော ပထမမိန်းမ” 
 “ဟင် ဒါနဲ့ ငါ့ကို ပြောတုန်းက သူ့မိန်းမက ကလေးမွေးပြီးပြီးချင်း ဆုံးသွားလို့တဲ့၊ 
သူကလည်း ကူလီထမ်းတယ်တဲ့” 
 “ဪ ခိုင်ခိုင်”ဟုဆိုကာ သူ ရယ်ပြန်သည်။ ရယ်လျက် သူ ဆက်ပြောသည်။ 
 
 “အဲဒီ ရက်သားကလေးကို ပိုက်ပြီး ရန်ကုန်၊ မန္တလေး၊ မော်လမြိုင် အနှံ့ပါပဲ၊ သူ 
လျှောက်တောင်းတာ တစ်မျိုးမဟုတ် တစ်မျိုးပေါ့ဟယ်၊ သူက အဲဒီအလုပ်ပဲ လုပ်စားတယ်လေ၊ ဒါ 
သူ့အသက်မွေးဝမ်းကျောင်း အလုပ်ပေါ့၊ မတွေ့ဘူးလား၊ တောင်းလို့ရတာနဲ့ သူ့သားမယားတွေကို 
ဆင်ထားတာ ကြော့လို့၊ နင် အထင်မသေးနဲ့၊ အိမ်ပိုင်နဲ့၊ ဝမ်းစာနဲ့” 
 “ဪ”ဟု ကျွန်မ နှုတ်မှ ထွက်သွားသည်။ 
 
 မေဝါက အားပါးတရ ရယ်လျက် ပြောသည်။ 
 “အညာမိတဲ့အထဲမှာ ငါ့သူငယ်ချင်းလည်း ပါတာကိုး” 
 “ပါတာမှ ထိုက်ထိုက်တန်တန်ကို ပါသွားတာ” 
 “ဒါကြောင့် သူကလည်း ထူးထူးခြားခြားကို မှတ်မိနေတာပေါ့” 
 “မလွှဲသာလို့ သူ ခေါ်တာလည်း ဖြစ်ချင်ဖြစ်မှာပါ” 
 “မခေါ်လို့ ဘယ်ရတော့မလဲ၊ နင်က ခေါ်တောကြည့် ကြည့်နေတာကိုး” 
 “ကောင်မ” 
 ပြောပြီး သူ့ကျောကို ထုထည့်လိုက်သည်။ 
 
 သူက ဟက်ဟက်ပက်ပက် ရယ်လျက် “ဘာပြဲဖစ်ဖြစ် ကျေးဇူးသိတတ်ပါတယ်ကွာ၊ 
အလည်တွေ ဘာတွေတောင် ခေါ်လို့”ဟု ပြောသည်။ 
 
 ရယ်ရင်း ကျွန်မ စဉ်းစားသည်။ 
 ဘဝဆိုတာ တိုက်ပွဲ၊ ဒီတိုက်ပွဲကို လူတွေဟာ နည်းဗျူဟာမျိုးစုံ သုံးပြီး အစွမ်းကုန် 
တိုက်ခိုက်နေကြရသည်။ 
 
 သူ့တိုက်ကွက်ကလေးကဖြင့်…။ 

စိန်ဥမယ် 
စံပယ်ဖြူမဂ္ဂဇင်း 
၁၉၉၀၊ ဧပြီလ။ 

ငှက်ကျားဧည့်သည်ငှက်ကျားဧည့်သည်ငှက်ကျားဧည့်သည်ငှက်ကျားဧည့်သည်((((စမ်းစမ်းနွဲ့စမ်းစမ်းနွဲ့စမ်းစမ်းနွဲ့စမ်းစမ်းနွဲ့----သာယာဝတီသာယာဝတီသာယာဝတီသာယာဝတီ)))) 
 
 ရေခဲတုံးလေးတွေကြားမှာ ပေါလောပေါ်နေသည့် ဒိန်ခြဲပားကို ဇွန်းဖြင့် ခဲခယဲဉ်းယဉ်း 
ဆယ်ထည့်နေရ၏။ ငန်ပျပျ ဒိန်ခဲအရသာကို စုစုထား မကြိုက်တတ်။ သို့သော် မိမိပန်းကန်ထမှဲာ 
ပေါင်မုန့်နှစ်ယှက် ထည့်ခဲ့မိလျက်သားမို့ အများနည်းတူ ဒိန်ခဲလေးတွေလည်း ယူလိုက်ဦးမှဟု 
သဘောရသည်။ 
 
 ကိုယ်တိုင်ယူစား စနစ်ဖြင့် တည်ခင်းဧည့်ခံသော ဘူဖေးဒင်နာ ခေါ် ညစာစားပွဲမျိုးကို 
စုစုထား အတွေ့အကြုံ မရှိခဲ့။ သည်ပွဲမျိုးမှာ ရင်းနှီးသော အပေါင်းအသင်းတွေချည်း စုစည်းပြီး 
အစားအသောက် အလျှံပယ် တည်ခင်းထားသော စားပွဲကြီးပတ်လည်မှာ တိုးဝှေ့ရယ်မောကာ၊ 
ပျော်ရွှင်နောက်ပြောင်ကာ စိတ်တိုင်းကျ ယူငင်စားသောက်ကြမြဲ ဖြစ်သည်။ 
 
 စုစုထားမှာ ကိုယ်ပိုင်မိတ်သင်္ဂဟ ရှိလှသူ မဟုတ်ချေ။ ကိုကို့အရှိန်အဝါ မျက်နှာဖြင့် 
ဖိတ်စာပေါ်မှာ ဦးတင်မောင်လွင်နှင့် ဇနီးဟု ‘….နှင့်ဇနီး’ကလေး တစ်လုံး ပါပါလာတတ်၍သာ 
ထိုထိုဧည့်ခံပွဲများသို့ ဇနီးမယားတို့ ဝတ္တရား ရှိသည့်အတိုင်း လိုက်ပါနေရခြင်း ဖြစ်သည်။ 
 
 ဧည့်ခံပွဲတွေမှာ “နေကောင်းတယ်နော်”၊ “မတွေ့တာ ကြာပြီ” စသည်ဖြင့် ပြုံးပြနှုတ်ဆက် 
အဆင့်ထက် မပိုသော၊ သိရုံသိပြီး မကျွမ်းသော လူတွေက များသည်။ ကိုကိုနှင့်သာ 
ကျွမ်းဝင်ရင်းနှီးသော ကိုကို့ပတ်ဝန်းကျင်မှာ လိုတာထက်တော့ ပို၍ စုစုထား မလိုက်လျောနိုင်ချေ။ 
 
 သို့ကြောင့် ဘူဖေးဒင်နာများကို စုစုထား လိုက်လေ့လိုက်ထ မရှိ။ ခြုံပဝါ အသာမ,၍ 
လှလှပပ ဣနြေ္ဒရရ စားသောက်နိုင်သော ညစာစားပွဲကြီးများကိုသာ ခံတွင်းချဉ်ပြေ 
လိုက်လေ့ရှိသည်။ 

□ 
 
 အိမ်ရှင်မ ဆိုသည်မှာ တစ်ခါခါ ခံတွင်းချဉ်တတ်သည်။ 
 စာရေး သောက်ရေးများကို နေ့စဉ်နှင့်အမျှ နိစ္စဓူဝ ကိုယ်တိုင်ကိုယ်ကြပ် 
စီမံချက်ပြုတ်နေရဖန် များသော် ငြီးငွေ့ချင်၏။ ဟင်းချို နှင့် ဆီးပြန်ဟင်းက လွဲလျှင် ရှောက်သီးပင် 
အစပ်တည့်အောင် မသုပ်တတ်သော စုစုထားအဖို့ ချက်ရပြုတ်ရ စားရသောက်ရသည်မှာ ပိုပြီး 
ငြီးစော်နံသည်။ 
 
 ဟင်းသီးဟင်းရွက်နှင့် အသား ငါးသာ အမယ်အမျိုးမျိုး ပြောင်းသွားသည်။ အနံ့အရသာက 
တစ်ခါလာလည်း သည်ပုံစံ သည်အငွေ့အသက်။ 
 
 ကြေးများမည့် သားသမီးရယ်လို့ မပွားစည်းသေး၍သာ တော်တော့သည်။ ကိုကိုကတော့ 
အစားအသောက်ကို တယ်ပြီး ဝါသနာပါလှသူ မဟုတ်။ သူ့ဘဝမှာ ရုံးချိန်က လွဲလျှင် စာအုပ်ကိုသာ 
အဖော်လုပ်ချင်သူ ဖြစ်ရာ အိမ်မှာ လင်မယားနှစ်ယောက် ထမင်းလက်ဆုံ စားဖြစ်လျှင်တောင် 

သူက စာအုပ်ကို ထမင်းပန်းကန် ဘယ်ဘက်မှာ ဖွင့်လျက် ချထားပြီး စာအုပ်တစ်ဝက် 
ထမင်းတစ်ဝက် စားတတ်သည်။ 
 
 တစ်ခါ တစ်ခါတော့လည်း စုစုထားက စာအုပ်ကိုပင် မနာလိုမရှုစိမ့် ဖြစ်လာပြီး… 
 “ဟင်းခွက်တွေ သိမ်းလိုက်မယ်နော် ကိုကို၊ ထမင်းကို ဟင်းနဲ့ မစားနဲ့၊ စာအုပ်နဲ့ပစဲား” 
 
 ပြောရင်း တကယ်ဝမ်းနည်းလာကာ စားလက်စ ထမင်းကို ဗြုန်းခနဲ လက်စသတ်၍ 
လက်ဆေးလိုက်တော့မှ… 
 “အား ဆောရီး ဆောရီးကွာ၊ နေပါဦး နေပါဦး၊ ကိုကို့ကို စောင့်ပါဦး၊ ဘယ့်နှယ် ထမင်းကို 
စာအုပ်နဲ့ စားလို့ ဖြစ်မှာလဲ မိန်းမရဲ့၊ ထမင်းဝိုင်းမှာ မိန်းမမျက်နှာ မပါဘနဲ့ကော ဘယ်လိုလုပ် 
မြိန်ပါ့မလဲ၊ မိန်းမကလည်း…” 
 
 ကိုကိုက ပျာပျာသလဲ ချော့ရင်း ဟင်းခွက်ကို ကယောင်ကတမ်း ဇွန်းဖြင့် ဆွသည်။ 
ပြီးတော့ ပြုံးထေ့ထေ့ဖြင့်… 
 “အိမ်ထောင်သက် ၆ နှစ်ကျော်ပါပြီကွာ၊ ကိုကို ထမင်းနဲ့စားတာ မိန်းမမျက်နှာရယ် 
ဆီပြန်ဟင်းတစ်ခွက်ရယ် ဒါပဲဟာ၊ မင်း သိသားနဲ့ ” 
 
 အရွှန်းအပြက် ပြောမှန်း သိသည်။ သို့သော် စုစုထား ရင်ထမှဲာ တကယ် 
ထိခိုက်သွားလေသည်။ သို့သော် ဘယ်တတ်နိုင်မလဲလေ။ ကိုယ်ကလည်း ဟင်းနဲ့ တူအောင်ဆို၍ 
ဆီပြန်ချက်တာက လွဲလျှင် ဘာတစ်ခုမှ မတတ်။ ဖွယ်ဖွယ်ရာရာ မစဉ်းစားတတ်တာလည်း ပါသည်။ 
စိတ်မရှည်လှတာလည်း ပါသည်။ 
 
 ဘာပဲဖြစ်ဖြစ် ကိုယ့်အိမ်ဦးနတ်က အစားအသောက်ကို သူ့စာအုပ်တွေလောက် 
စိတ်မဝင်စားတာကိုပဲ ကျေးဇူးတင်ရဦးတော့မည်။ 
 
 ချက်ရေး ပြုတ်ရေးမှာ ကိုယ့်လက်ကိုယ် အယုံအကြည် မရှိလှသူပီပီ ကြာတော့ ကိုကို 
အပြင်မှာ စားသောက်လာလျှင် ဝမ်းသာရသေးသည်။ ညစာ စားပွဲ၊ ဧည့်ခံပွဲ ဖိတ်စာများများရလျှင် 
အတော်ကြီး အသက်ရှူချောင်၏။ ကိုကို တစ်ယောက်တည်း ဧည့်ခံပွဲသွားလျှင် စုစုထားသည် 
ညစာထမင်းကို ဖြစ်သလို ပြီးလိုက်ကာ အလူမီနီယမ် ပက်လက်ကုလားထိုင်ပေါ် ကျောဆန့်ရင်း 
ကက်ဆက်တစ်လုံးနှင့် အယ်လ်ခွန်းရီ သီချင်းတွေ တစ်ခွေပြီး တစ်ခွေ ဖွင့်ရသည်မှာ 
တကယ့်ချမ်းသာသုခတည်း။ 
 
 တစ်ခါ တစ်ခါမှာတော့ ညစာစားပွဲ ဖိတ်စာကတ်ပြားပေါ်က “…. နှင့်ဇနီး”ဆိုသော 
စာလုံးကလေးကို အားကိုးကာ ကုကိုနှင့် စုံတွဲနွှဲလေ့ရှိသည်။ 
 
 အထူးသဖြင့် ဧည့်သည်တစ်ကျိပ်ကျော်မျှ ဖိတ်သော ဒင်နာများကို ပိုပြီး 
စိတ်ဝင်စားလေသည်။ ကွပ်ကွပ်ရွတ်ရွတ် ဧည့်ခံ၍ ဝဝလင်လင် တင်းတင်းတိမ်တိမ် မြိန်ယှက်ဖို့ 
သေချာသည်။ 

 ပြီးခဲ့သော အင်္ဂလိပ်နှစ်ဆန်း တစ်ရက်က ဂျပန်သံအဖွဲ့ဝင်တစ်ယောက် အိမ်မှာ 
တည်ခင်းသော ညစာကို အထူးတလည် အမှတ်ရနေ၏။ 
 
 ဂျပန်ရိုးရာ အစားအသောက် ဆို၍ ပထမတော့ အင်တင်တင်။ သို့သော် ဆာကေခေါ် 
ဂျပန်အရက်ကလေး တမြုံ့မြုံ့သောက်ရင်း တစ်ပွဲပြီး တစ်ပွဲ ရောက်လာသည့် အစားအစာတွေမှာ 
ခံတွင်း မြိန်ချင်စရာချည်း ဖြစ်လေသည်။ အကြော်အလှော်တွေ ကျွေးတော့ ကြက်ကြော်၊ 
ငါးကြော်တွေ ဘေးဖယ်ကာ ‘ရေဘဝဲကြော်’ တွေချည်း ရွေးပြီး သီတံကလေး နှစ်ခု သုံးခုမျှ
စားပစ်လိုက်သည်။ 
 
 ရေဘဝဲ၏ ဆိမ့်သော အရသာကို စုစုထား ဘယ်လိုကြိုက်မှန်း မသိ။ အင်းလျားလိပ်မှာပင် 
ကြုံကြိုက်မှ စားရတတ်သော ရှားပါးပစ္စည်း။ ကိုကိုက ပင်လယ်ရေကြောင်းဆိုင်ရာ ဌာနတစ်ခုမှာ 
အမှုထမ်းသူမို့ သင်္ဘောသားတို့ တစ်ခါတစ်ရံ လက်ဆောင်ယလူာ၍ ရတတ်သော်လည်း အိမ်မှာ 
တင်းတိမ်အောင် မစားရပါ။ ကိုကို့ အထက်အရာရှိကလည်း ရေဘဝကဲို အမြည်းကောင်းဟု 
ခုံမင်တတ်သူမို့ တစ်ဝက်မက ခွဲပို့ခဲ့ရစမြဲ။ 
 
 အကြောင့်ကြမရှိ စိတ်ကြိုက်စားနိုင်သော ပွဲမို့ ရေဘဝဲတွေ ဘယ်ကောင်နီးပါးကုန်တော့ 
မျှစ်ချဉ်စပ်ဟင်းတစ်ခွက် ရောက်လာသည်။ အအီပြေ တရှုပ်ရှုပ်သောက်ရင်း မြိန်လိုက်သည်မှာ 
ပြောမနေနှင့်။ 
 
 ပြီးတော့ ငါး ပုစွန်တွေ ရောက်လာသည်။ တချို့က တစ်ဝက် မီးသင်းထားကာ တချို့က 
အစိမ်းသက်သက်။ ဘေးချင်းယှဉ်လျက် ထိုင်နေသော ဂျပန် အမျိုးသားက ငါးစိမ်းအလွှာတွေချည်း 
ရွေးထည့်ကာ အားပါးတရ စားနေသည်။ လူချင်းအတူတူ သူတို့က ဘာကြောင့် သားစိမ်း ငါးစိမ်း 
စားနိုင်ရတာလဲဟု စူးစမ်းချင်စိတ် ပေါ်လာ၏။ 
 
 မီးသင်းထားသော တစ်ဝက်ကျက် အမဲသား၊ ဝက်သားများကိုတော့ ကိုကို့မိတ်ဆွေ 
ဂျာမန်မိသားစုကို အကြောင်းပြု၍ စုစုထား မြည်းစမ်းကြည့်ဖူးပြီ။ မဆိုးလှ။ စားမည်ဆိုလျှင် 
ဖြစ်နိုင်သည်။ ဝက်သား အမဲသားများကို  ပါးပါးလွှာ၍ တစ်ဝက်ကျက်ရုံ မီးနှင့် ကျပ်တိုက်ကာ 
ထောပတ်လူး၍ စားရသည်။ သွေးစို့နေသော အသားများသည် ထောပတ်ကြောင့် မညှီတော့ဘဲ 
စား၍ဖြစ်နေ၏။ အကြိုက် မတွေ့လှသည့်တိုင် လေးလေးပင်ပင် ချိုတာတော့ အမှန်ပင်။ 
 
 ငါး ပုစွန်ကျတော့ ပို၍ညှီမည် ထင်ရသည်မို့ ဘယ်လို အစိမ်းစား၍ ဝင်ပါမည်လဲ။ 
စုစုထားသည် ဆာကေတစ်ခွက် သောက်ကာက အနားရပ်နေသော ဘွို င်၏ လင်ဗန်းထမှဲ ပုစွန်ထုပ် 
အစိမ်းတစ်ကောင်ကို တူဖြင့် ညှပ်ယူလိုက်၏။ 
 
 ဂျပန်မိတ်ဆွေ မစ္စတာမာရူယာမားက “အစိမ်းနော်”ဟု လှမ်းသတိပေးသည်။ 
 “စမ်းကြည့်ချင်လို့လေ၊ ဒါကကော ဘာငါးလဲ” 
 “ငါးပါးနီ”ဟု မြန်မာလို ပီပီသသ သူဖြေသည်။ 

 ပင်လယ်ငါးပဲ။ ပျားဂေဟာ အရောင်းဆိုင်မှာ ဈေးအကြီးဆုံးငါးပဲ။ တစ်ခါတုန်းက အိမ်မှာ 
ငါးဆုပ်လုံး ကြော်ပြီး စားဖူးသည်။ ငါးဆုပ်လုံးကြော်ဆိုတော့ ငါးဆုပ်လုံးကြော် အရသာပါပဲ။ ဘာမှ 
ထူးလှသည် မထင်။ ဘွို င်က ငါးစိမ်းနှင့် တို့စားရန် ဟင်းရည်ခွက်ကလေး သုံးခွက် ချပေးသည်။ 
တစ်ခုက ပဲငံပြာရည်၊ တစ်ခုက ငရုတ်ချဉ်စပ်၊ ဘာမှန် အကဲခတ်မရသော ကျန်တစ်ခွက်ထဲသို့ 
ငါးတစ်လွှာကို တူဖြင့်ညှပ်ကာ နှစ်ထည့်လိုက်သည်။ 
 
 စားကြည့်သော် စပ်ရှိန်းရှိန်း ချိုမြမြနှင့် ကောင်းလှချည်လားဟု ထအော်မိမတတ်ပင် 
ဖြစ်သွားလေသည်။ ဂျင်းမှုန့် ဖျော်စပ်သော အချဉ်ရည်တစ်မျိုး ဖြစ်မည်ထင်သည်။ 
 
 “အဲဒီအရည်ထဲကို နှစ်လိုက်ရင်တော့ ဟာ့ဖ်ကွတ်ခ် ဖြစ်သွားတာပဲ” 
 
 မာရူယာမားက အားပေးကာ ငါးစိမ်းတွေ ထပ်ထည့်ပေးလာသည်ကို စုစုထား 
မငြင်းမိတော့ပေ။ အားပါးတရ စားလိုက်သည်မှာ နောက်ထပ် ရောက်လာသော 
ဟင်းအမည်တွေကို တို့ပင်မတို့နိုင်တော့။ နောက်ဆုံး ရေခမဲုန့် စားပြီးကြတော့ ကိုကိုက 
ယောက်ျားဝိုင်းမှာ ဟင်နက်ဆီ ဘရန်ဒီနှင့် ပွဲသိမ်းခဲ့သည်။ စုစုထားကတော့ ဆဲဗင်းအပ် 
တစ်ဖန်ခွက်သောက်ကာ စောစောက ဆာကေးအရှိန်ကလေး ရီဝေဝေဖြင့် ပြန်ခဲ့ကြ၏။ လမ်းမှာ 
“ဒီတစ်ခါ ဒင်နာကတော့ တကယ်မြိန်တယ် ကိုကိုနော်”ဟု ကျေကျေနပ်နပ်ကြီး အဖော်စပ်မိသည်။ 
 
 “ကိုကိုကတော့ သောက်တာ နည်းနည်းများသွားပြီကွာ၊ ဒီညတော့ စာဖတ်နိုင်မှာ 
မဟုတ်တော့ဘူး” 
 
 မကျေမနပ်နှင့် ကိုကို ညည်းညူသည်ကို စုစုထား နားမလည်ချေ။ 
နောက်တစ်နေ့ကျလျှင်တော့ အိမ်မှာ ပုစွန်ထုပ် အစိမ်းသုပ်စားဦးမည်ဟု စိတ်ကူးလာ၏။ 
 
 ယင်းစိတ်ကူးကို လက်တွေ့ အကောင်အထည်ဖော်ကြည့်သော် ထမင်းဝိုင်းမှာ ဘယ်လိုမှ 
နှုတ်သီးမတွေ့။ ကိုကိုလည်း တို့ကနန်းဆိတ်ကနန်း စားပြီး လက်ဆေး ထသွားတော့သည်။ 
ဘယ်စိတ်ကောင်းနိုင်ပါတော့မည်လဲ။ 
 
 ပုစွန်အစိမ်းသုပ်မှာ ထမင်းအားပြု စားသော မြန်မာ့ထမင်းဝိုင်းတွင် အဓိက ဟင်းအဖြစ် 
ဘယ်လိုမှ မလိုက်ဖက်ကြောင်း ခုမှ သင်ခန်းစာ ရတော့သည်။ သို့နှင့် ဆီပြန်ဟင်းပဲ 
သံသရာလည်ရပြန်လေသည်။ 
 
 ပဲပင်ပေါက်ဟင်းချို ၊ ဗူးရွက်ဟင်းချို ၊ ချဉ်ပေါင်ဟင်းချို  စသည့် ဟင်းချိုနံ့နှင့်၊ ဆီပြန်ဟင်းနံ့မှာ 
ကြာတော့ အီစလည်ကြီး ဖြစ်လာ၏။ 

 သို့ဖြင့် လင်မယားနှစ်ယောက် ညနေဘက်မှာ မြို့ထဲ ထွက်တတ်လာသည်။ စုစုထားက 
နီလာဒံပေါက်တစ်လှည့်၊ တရုတ်တန်းတစ်လှည့် ပိုက်ဆံဖြုန်းရဖန် များသော် ဧည့်ခံပွဲ ဖိတ်စာများကို 
ပိုပြီး စိတ်ဝင်စားလာ၏။ 
 
 ခုလို နွေဦးမှာ ဖိတ်စာတွေ ပိုပြီးရောက်တတ်သည်။ စုစုထားက ဖိတ်စာတွေကို 
ရွေးချယ်ရင်း ကိုကို့အထက်အရာရှိ၏ ငွေရတုမင်္ဂလာပွဲကို စိတ်ဝင်စားသွားသည်။ 
ငွေရတုမင်္ဂလာပွဲမို့ စုံတွဲသွားရသည်မှာ ကျက်သရေလည်း ရှိသည်။ 
 
 “ဘူဖေးတော့ ဘူဖေးပဲ၊ ဒါပေမဲ့ ဥယျာဉ်ပွဲကွ၊ လူတွေ သုံးရာလောက်ဖိတ်ထားတာ၊ မင်း 
မကြောင်ပါဘူး” 
 
 ကိုကိုက အားပေးလေသည်။ ဝီစကီထမှဲာ လက်ပစ်ကူးရမည့်ပွဲမို့ သူကတော့ 
စိတ်အားထက်သန်နေပေမပေါ့။ သူ့အထက်အရာရှိမှာ ခရစ်ယာန်ဘာသာဝင်။ မိသားစုတစ်ခုလုံး 
ဗိုလ်ဆန်ဆန်၊ စနစ် ခပ်ကြီးကြီးတွေမို့ ဧည့်ခံပွဲမှာ တခမ်းတနား တဆောင်တယောင် ရှိမည် 
ထင်သည်။ 
 
 “အင်္ဂလိပ်စာ ကျွေးမှာလားဟင်” 
 “အင်္ဂလိပ်စာရော၊ သင်္ချာရောပေါ့ကွာ၊ မင်းကလည်း…” 
 ကိုကိုနှင့် အတူရော၍ မရယ်မောနိုင်။ အစားအသောက်အတွက် ကြောင့်ကြနေလေသည်။ 
 
 ခုတလော နွေနေပူပြင်း၍ စုစုထား ခံတွင်းပျက်နေသည်မှာ ကြာပြီ။ ထမင်းစားရတာ 
ငြီးငွေ့နေသည်။ ဟင်းနံ့ ကျွေးနံ့တွေကို အနံ့ပင် မခံချင်။ 
 
 လက်ကိုင်အိတ် တံတောင်ဆစ်မှာ ချိတ်ပြီး ပါဝါနှစ်စ အသာမ,ကာ ပန်းကန်ပြားတစ်ချပ်နှင့် 
ယောက်ယကပ်ခတ်ရမည့် ဘူဖေးဒင်နာကို စိတ်တိုင်းမကျသော်လည်း အိမမ်ှာ 
ခံတွင်းပျက်လွန်းသဖြင့် တိုတိုစစကလေးတွေ စားချင်စိတ် ပေါ်လာသည်။ 
 
 “အနောက်တိုင်း အစားအစာ အဓိကပတဲ့၊ ဒါပေမဲ့ တရုတ်အစားအစာလည်း ပါတယ်တဲ့၊ 
အဲ မင်း ကြိုက်တဲ့ ရေဘဝဲတော့ ပါမယ် မထင်ဘူးကွ” 
 
 စိတ်ထဲမှာ ချီတုံချတုံရှိဆဲ အဝတ်လျှော်သည့် မအုန်းလှ ရောက်လာသောအခါ မနက်က 
ကျန်သည့် ငန်းသားဆီပြန်ဟင်းတွေကို အကုန် ခပ်ပေးလိုက်လေသည်။ သို့ဖြင့် ညစာ စားပွဲလိုက်ဖို့ 
သေချာသွားတော့သည်။ 

□ 
 
 ပေါင်မုန့် နှစ်ယှက်နှင့် ဒိန်ခဲနှစ်ပြား ထည့်ထားသော ပန်းကန်ပြား ပက်ပက်ကို ကိုင်ကာ 
တညောင်းကြီး မတ်တတ်ရပ်နေရ၏။ ကိုကိုကတော့ ငှက်ပျောပဒေသာပင်အောက်က 

ယောက်ျားဝိုင်းတစ်ဝိုင်းမှာ ဝီစကီဖန်ခွက် တကိုင်ကိုင် ရှိဆဲ။ စုစုထားသည် အဖော်မဲ့ခြင်း အဖြစ်ကို 
အလိုမကျစပြု၏။ 
 
 ဟင်းလျာစားပွဲတွေနား ကပ်၍မရ။ ဝိုင်းအုံတိုးဝှေ့နေကြသော လူစုလူအုပ်ကို ကြည့်ရင်း 
စိတ်အိုက်လာသည်။ ပန်းကန်ပြားကြီး ကိုင်ပြီး ရပ်စောင့်နေရသည်မှာ ကြောင်လှပြီ။ 
 
 “ဦးတင်မောင်လွင် မစ္စက် မဟုတ်လားဟင်၊ ကျွန်မ လူမှုဖူလုံရေးဆေးခန်းက ဆရာဝန် 
မြင့်မြင့်စိုးပါ” 
 
 မိမိလို ပန်းကန်တစ်ချပ်ကိုင်ဆဲ ရှိသော အနက်ရောင် ဝတ်စုံဝတ် မိန်းကလေး 
တစ်ယောက်က အနားလာရပ်ပြီး မိတ်ဆက်သည်။ ကိုကိုတို့ဌာန ဆေးခန်းက ဆရာဝန်တဲ့၊ 
အနက်ရောင်လက်ပြတ်နှင့် ဆင်စွယ်နှစ်ထနေသော လက်မောင်းပြေပြေမှာ ကျက်သရေ 
တင့်တယ်လှပါဘိခြင်း။ 
 
 “ဟုတ်လား၊ သိရတာ ဝမ်းသာပါတယ် ဒေါက်တာ၊ ကျွန်မနာမည် စုစုထားပါ” 
 “မြင့်မြင့်လို့ပဲ ခေါ်ပါ မမစုရယ်” 
 သို့ဖြင့် အဖော်တစ်ယောက် ကောက်ရသွားလေသည်။ မြင့်မြင့် ပန်းကန်ထဲ ကြည့်သော် 
ပေါင်မုန့်နှစ်ယှက်သာ တွေ့သည်။ 
 
 “ချိစ် မယူခဲ့ဘူးလား၊ ဟိုနားမှာလေ” 
 “ဟဲ ဟဲ ကုန်ပြီ မမစုရဲ့၊ မြင့်မြင့်က အဖော်တွေနဲ့ စကားဖြတ်မရလို့ နောက်ကျသွားတယ်၊ 
ကဲ လာ လာ မမစု၊ နည်းနည်း တိုးလိုက်ရအောင်” 
 
 မြင့်မြင့် ဦးဆောင်မှုဖြင့် ဝက်အူချောင်း တစ်မြှောင်း၊ ဝက်သားပြုတ် နှစ်လွှာ 
ကောက်ထည့်ဖြစ်သည်။ 
 
 “မမစု များများထည့်ခဲ့လေ၊ နည်းလိုက်တာ” 
 “တော်ပြီကွယ်” 
 
 ဟင်းတွေက ခုထိ စိတ်ကြိုက် မတွေ့သေး။ ‘ကြက်ကြော်’ဟု စာတန်း ကတ်ပြားကလေး 
ထောင်ထားသော သတ္တုလင်ဗန်းထဲမှာကား ပြန့်ကြဲနေသော ဟင်းတုံးကလေး သုံးလေးတုံးသာ 
ကျန်တော့သည်။ မြင့်မြင့်က ဦးစားပေးသည့် သဘောနှင့် စုစုထား ပန်းကန်ထဲ 
ယူထည့်ပေးလေသည်။ 
 
 မိမိတို့နှစ်ယောက်သာ နောက်ဆုံး  ပရိသတ် ဖြစ်မည် ထင်ရ၏။ ငှက်ပျောပဒေသာပင် 
အောက်က အသောက်သမားတွေက လွဲလျှင်ပေါ့လေ။ 
 
 ဟင်းလျာစုံ စားပွဲကြီးကို ခပ်ဖြည်းဖြည်း ပတ်ကာ တွေ့ရာကြုံရာ ခပ်ထည့်လာခဲ့၏။ 

 သခွားသီး လေး ငါးစိတ်၊ ဂေါ်ဖီရွက် အနည်းငယ် ထည့်ပြီးသော် အချဉ် ရှာ၍ မရပြန်ရာ 
မြင့်မြင့်က ရယ်သည်။ 
 
 “ဟောတော်၊ ထမင်းကြော်ဆိုတဲ့ စာတန်းပဲ ကျန်တော့တယ် မမစုရေ” 
 “ကိုယ့်ကုသိုလ်နဲ့ ကိုယ်ပေါ့ကွယ်၊ ဟောဟိုမှာ ဘာကြော်တွေလဲ” 
 “ဂျူးမြစ်ကြော်”ဟု ပြောရင်း မြင့်မြင့်က စုစုထား ပန်းကန်ထဲ ကောက်ထည့်ပေးသည်။ 
အသားလုံး အနည်းငယ်၊ အာလူးပြုတ်ကြော် နှစ်စိတ်စီခန့် ရကြပြီးသော် စားပွကဲို တစ်ပတ် 
ပတ်မိလေပြီ။ စပါကလင် တစ်ဖန်ခွက်စီ ကိုင်ပြီး စားပွဲလွတ်တစ်ခုမှာ ဝင်ထိုင်လိုက်ကြသည်။ 
 
 ဇွန်းနှင့် ခက်ရင်းကို ကောက်ကိုင်ကာ ဘယ်သင်းက ဘယ်လို  စရမှန်း မသိ ဖြစ်နေ၏။ 
ပန်းကန်ထဲမှာ သခွားသီးနှင့် ဂေါ်ဖီတွေ ဖုံးနေကာ ပေါင်မုန့်လှီးဖို့ ခက်လှသည်။ 
 
 မြင့်မြင့်ကတော့ ဇွန်း၊ ခက်ရင်းနှင့်ပင် ပန်းကန်ထကဲ အရာဝတ္ထုအားလုံးကို အမြွှာမြွှာ 
ဖြတ်နေသည်။ စုစုထားက အာလူးပြုတ်ကြော်တစ်ဖဲ့ကို ခက်ရင်းနှင့် ထိုးဆွရင်း 
ရယ်သံတစ်ဝက်နှင့်… 
 “ဘာတွေမှန်းတောင် မသိတော့ပါဘူးကွယ်” 
 “ဟဲ ဟဲ၊ တကယ် မသိဘူးလား မမစု၊ ဒါလေ၊ အင်္ဂလိပ် ဓာတ်လပိုင်လို့ ခေါ်တယ် မမစုရဲ့၊ 
ဟဲ ဟဲ” 
 “ဟယ် ဟုတ်ပါ့ ဟုတ်ပါ့၊ မြင့်မြင့်က ပြောလည်း ပြောတတ်တယ်ကွယ်၊ အင်္ဂလိပ် 
ဓာတ်လပိုင်တဲ့၊ ဟဲ ဟဲ ဟုတ်ပါ့” 
 
 ဇွန်းခက်ရင်းဖြင့် လူးလှိမ့်မွှေနှောက်ထားသော သူ့ပန်းကန်ကို လှမ်းကြည့်ရင်း 
သဘောပေါက်သွားလေသည်။ 
 “ဟဲ ဟဲ၊ အဲ ဒါကို မီးဖိုပေါ်တင် ကျိုလိုက်ရင် အင်္ဂလိပ်ဟင်းလေး ဖြစ်သွားပြန်ရော” 
 
 စုစုထားသည် အာလူးပြုတ်တွေ ဝါးရင်း အားပါးတရ ရယ်နေရ၏။ ကြုံလာသမျှကို 
ပျော်ရွှင်ပေါ့ပါးစွာ လက်ခံတတ်သော မြင့်မြင့်စိုး၏ စရိုက်ကို အားကျစ ပြုလေသည်။ 
 
 “ဝင်သလောက် စားထား မမစု၊ ဗီဒီယိုပြဦးမှာ၊ ဆယ်နာရီခွဲ ဆယ့်တစ်နာရီလောက်မှ 
အစီအစဉ်တွေ ပြီးမှာ” 
 
 ဗီဒီယိုပြမည့်အစား တေးဂီတဖျော်ဖြေပွဲ အစီအစဉ်ကလေး ပါရင် ကောင်းမှာဟု 
ကိုယ်သန်ရာ ကိုယ်ဆွဲတွေးရင်း ဝက်အူချောင်းကို မြည်းကြည့်လိုက်သည်။ ချိုပေါ့ပေါ့ စိုစွတ်စွတ်နှင့် 
လျှာပေါ်မှာ အထားရခက်လာသည်မို့ အသားလုံးကြော်နှင့် နှောပြီး မျိုချလိုက်ရလေသည်။ 
 
 ပေါင်မုန့် တစ်ဖဲ့ နှစ်ဖဲ့နှင့် ဝက်သားပြုတ် အနည်းငယ်လောက် စားပြီးသော် 
ဆက်စားချင်စိတ် မရှိတော့။ ကျန်နေသော အသားလုံးကြော်တစ်လုံးကို ခက်ရင်း မသုံးဘဲ ဇွန်းနှင့် 

ကော်စားလိုက်သည်။ ပါးစပ်ထဲမှာ ငန်ပျပျ ဒိန်ခဲအရသာကိုပါ ခံစားရလေသည်။ 
အနေရခက်လာသည်နှင့် ဂျူးမြစ်ကြော်ကို ကောက်ဝါးသည်။ ကြွပ်ရွနေရမည့် ဂျူးမြစ်ကြော်မှာ 
သခွားသီးနှင့် ဂေါ်ဖီရွက်များ ကြားညပ်ပြီး ပျော့စိစိ ပျင်းတွဲတွဲ ဖြစ်နေ၏။ အချဉ်ရည် မပါသည့် 
သခွားသီး နှစ်စိတ်ခန့် ဆက်တိုက် ဝါးစားလိုက်ပြီး စပါကလင်ဖြင့် လက်စသတ်၏။ 
 
 မိမိကိစ္စ ပြီးတော့မှ ပတ်ဝန်းကျင်ကို သတိပြုမိတော့သည်။ မိမိနောက် တည့်တည့်က 
စားပွဲမှာ ငွေစာရင်း အရာရှိကတော် ဒေါ်လှလှစိန်ပါကလား။ သူကလည်း စုစုထား 
လှည့်အကြည့်နှင့် အကြည့်ချင်း ဆုံကာ “ဟော၊ စုစု”ဟု လှမ်းနှုတ်ဆက်သည်။ 
 
 “ကြည့်စမ်း၊ ခုမှ မြင်မိတယ်၊ မမလှ စားပြီးပြီလား” 
 သူ့ရှေ့စားပွဲပေါ်မှာ ရေခဲမုန့် တစ်ပန်းကန်သာ တွေ့ရလေသည်။ 
 
 “ပြီးပြီ မမလှက စတိပဲ၊ အိမ်က ညစာ စားလာခဲ့လေ၊ အစ်ကိုကြီးကလည်း ညစာကို 
ငါးနာရီလောက်မှာ စားတတ်တော့ စားပြီးမှပဲ လာခဲ့ကြတယ်၊ အနောက်တိုင်း အစားအစာတွေက 
ကောင်းတော့ ကောင်းပါရဲ့၊ ခံတွင်းမလိုက်လှဘူး စုစုရဲ့၊ အိမ်မှာ ပုစွန်နဲ့ ကြက်ဟင်းခါးသီးချက်ပြီး 
ပန်ထွေဖျော်ကလေးနဲ့ စားလာခဲ့ကြတယ်၊ ဒီမှာတော့ တို့ကာ ပင့်ကာပါပဲ” 
 
 သူ့ဝသီအတိုင်း ရှည်ရှည်လျားလျား ဖွဲ့ဖွဲ့နွဲ့နွဲ့ ပြောပြနေသည်ကို ခါတိုင်းဆိုလျှင် 
စိတ်မရှည်နိုင်။ ခုတော့ စုစုထားသည် နားထောင်ရင်း ပါးထဲမှာ ကျဉ်တက်သွားသည် 
ထင်ရလောက်အောင် သွားရညက်ျချင်လာ၏။ 
 
 ပုစွန်နဲ့ ကြက်ဟင်းခါးသီး ချက်သတဲ့။ ခုလို နွေနေပူပြင်းသည့် ရာသီဥတုမှာ အခါးကလေး 
စားရလျှင် ကောင်းမည်။ မိမိ စိတ်မကူးခဲ့ဖူးသော ဟင်းမျိုးစပ်ပါတကား။ ပြီးတော့ ပန်ထွေဖျော်တဲ့။ 
 
 ပန်ထွေဖျော်ဆိုတာ ဘယ်လိုချက်ရသလဟဲု သိချင်စိတ်ဖြင့် စုစုထား ဝိုင်းကူးဖို့ ပြင်သည်။ 
မြင့်မြင့်စိုးကို လှမ်းကြည့်သေး၏။ အနောက်တိုင်းဝတ်စုံဝတ် အမျိုးသားတစ်ယောက်က 
ရေခဲမုန့်ပန်းကန် လာချပေး၊ မြင့်မြင့်စိုးနှင့် စကားလက်ဆုံကျစ,ပြုနေသည်ကို မြင်သော် 
စိတ်အေးသွားကာ ဒေါ်လှလှစိန်တို့ ဝိုင်းသို့ ကူးခဲ့လေသည်။ 

□ 
 
 ည ၁၂ နာရီထိုးမှ ဗီဒီယိုစခန်းသမ်ိး၍ အိမ်ပြန်ဖြစ်ခဲ့ကြတော့သည်။ 
 အိမ်ရောက်တော့ လင်မယားနှစ်ယောက် အတော်ကြီး ဆာနေကြပြီ။ ကိုကိုက 
ယမကာဝိုင်းမှာ အမြည်းလောက်နှင့် ပြီးခဲ့သည်ဟု ဆိုသည်။ သူက ဘယ်လောက် 
သောက်သောက် မစားမပျက်။ တင်းတိမ်အောင် မစားရလျှင် မနေနိုင်။ ဆာတတ်သည်။ 
 
 “မီးဖိုထဲမှာ ဘာရှိလဲ၊ ရှိတာ လုပ်ကွာ” 
 ကိုကို ဂျီကျစ,ပြုသည်။ စုစုထားသည် ဆာလည်းဆာ၊ စိတ်လည်း အိုက်တိုက်တိုက်နှင့် 
မိတ်ကပ် ဆံပင်များပင် မဖျက်နိုင်ဘဲ အဝတ်လဲရုံမျှ လြဲပီး မီးဖိုထဲ စမ်းတဝါးဝါး ဝင်ခဲ့၏။ 

 ထမင်းကြမ်း တစ်ခဲမှာ တစ်ပန်းကန် သာသာလောက်တော့ ရမည်။ 
ဘဲသားဟင်းအိုးကတော့ မနက်က မအုန်းလှကို အကုန် ခပ်ပေးလိုက်ပြီမို့ အဆီအနှစ် 
အကပ်အသတ်သာ ကျန်တော့သည်။ 
 
 ခရမ်းချဉ်သီးကလေး၊ ငရုတ်သီးစိမ်းကလေးမှ ဝယ်ထားရကောင်းမှန်း မသိသော 
မိမိအဖြစ်ကို လိပ်ပြာငယ်လာသည်။ ခရမ်းချဉ်သီးလေး မီးအုံးပြီး ငါးပိစိမ်းစားနှင့် ဖျော်ကာ 
ငရုတ်သီးစိမ်းနှင့် နံနံမြိတ် ကြက်သွန်မြိတ်ကို ရိတ်ရိတ်လှီးပြီး အုပ်ရသည်ဆိုသော ပန်ထွေဖျော် 
ဆိုတာကို ပြန်တွေးမြိပီး တံတွေးကို မျို ချလိုက်ရ၏။ 
 
 “အိမ်ထမင်း အိမ်ဟင်းဆိုတာ ခံတွင်းလိုက်အောင် ချက်ရတာ စုစုရဲ့၊ အလှူဟင်းကတော့ 
ပကာသနပဲ၊ ပသာဒလှအောင် ဦးစားပေးရတော့ လူတိုင်းနဲ့ လျှာမတိုးဘူးပေါ့၊ အိမ်မှာကတော့ 
ဆီမပြန်ချင်နေ၊ ထားဝယ်ငါးပိသုပ်စပ်စပ်နဲ့ ပုန်းရည်ကြီး နယ်ဖတ်စားရလည်း မြိန်တာပကွဲယ်” 
 
 ဒေါ်လှလှစိန်က ထမင်းဟင်း အစပ်အဟပ်မှာ အနုပညာဆန်သည်ဟု ဆက်ပြောတော့ 
ပိုရန်ကောဟု မထင်မိတော့ချေ။ ဒေါ်လှလှစိန်ကတော့ ပါရမီထူးသူ အနုပညာရှင်ပါပဲ။ 
မျက်ခုံးကြောကလေး တစ်ကြော မရှုံ့ရဘနှဲင့် လျှာဖျားက လွယ်လင့်တကူ ပြောပြသွားသော 
ဟင်းမျိုး အစပ်အဟပ်တွေမှာ စုစုထား သွားရည်ကျချင်စရာချည်း။ 
 
 စုစုထားသည် မိမိ၏ မီးဖိုချောင်မှာတော့ လတ်တလော အကြံကုန်ကာ ထမင်းကြမ်းခဲကို 
ဘဲသားအိုးကပ်နှင့် လူးဖတ်နယ်ဖို့သာ ပြင်ရ၏။ စိတ်ကူးရ၍ ကြက်သွန်နီနှစ်ဥခန့် 
ပါးပါးလှီးထည့်သည်။ ဆီ၊ ငံပြာရည်နှင့် ပုစွန်ခြောက်မှုန့်အပြင် ရှာလကာရည် ချဉ်ချဉ်ကလေး 
ဆမ်းလိုက်ကာ နယ်ဖတ်ပြီး မြည်းကြည့်တော့ အံမယ် ဘယ်ဆိုးလို့တုံး။ 

□ 
 
 “အား၊ စားလို့ကောင်းလိုက်တာ မိန်းမရယ်၊ ခုမှပဲ ဗိုက်ပြည့်သွားတော့တယ်” 
 ဆီဝေ့နေသော နှုတ်ခမ်းသားများကို လက်သုတ်ပဝါနှင့် တို့ရင်း ကိုကိုက ကျေနပ်စွာ 
ဆိုသည်။ လေးအိမှေးစင်းစပြုသော ကိုကို့မျက်လုံး ရီဝေဝေကို မြင်ရကာ စုစုထားသည် 
မာနကလေး အနည်းငယ် တက်ချင်လာ၏။ 
 
 “ကြည့်နေ၊ နက်ဖြန်က စပြီး ထမင်းပွဲမှာ စာအုပ်ကြီး ချစားနိုင်ဦးမလား ဆိုတာလေ” 
 
 မိမိထမင်းပွဲကို ကိုကို  စိတ်မဝင်စားခဲ့ခြင်းမှာ မိမိ ချို့ယွင်းချက်ပါပဲ။ နောက်တော့ 
ကြည့်နေပေါ့။ စိတ်ထဲမှာ ယုံကြည်စိတ်ချစွာ ကြိမ်းရင်း တေးထားလိုက်သည်။ 
 
 ဆီပြန်ဟင်းထက် ပိုပြီး ခံတွင်းမြိန်စေမည့် ဟင်းလျာ အစပ်အဟပ်တွေ 
စိတ်ကူးတတ်ပြီဟုလည်း ထင်သည်။ 

 အစားအသောက် ကောင်းသည်ဟု ကျော်ကြားသော ဆိုင်တွေမှာ လေး ငါးဆယ်ခါထက် 
ပိုမမြိန်နိုင်တာလည်း ကိုယ်တွေ့ပင်။ ကိုကို့ကို အကြောင်းပြု၍ ရောက်ရှိလာသော 
ဖိတ်စာကတ်ပြားကလေးပေါ်မှ “…. နှင့် ဇနီး”ဆိုသော စာလုံးကလေး ပါ မပါကိုလည်း 
အားကိုးတကြီး ဖွေရှာနေဖို့ မလိုတော့ပါဘူးဟု ဆုံးဖြတ်ချက် ခိုင်ခိုင်ချလိုက်သည်။ 

စမ်းစမ်းနွဲ့(သာယာဝတီ) 
သည်းဦးပန်းမဂ္ဂဇင်း 
၁၉၈၅၊ နိုဝင်ဘာလ။ 

ယောက်ျားတစ်ယောက်ကို လက်ထပ်ခြင်းယောက်ျားတစ်ယောက်ကို လက်ထပ်ခြင်းယောက်ျားတစ်ယောက်ကို လက်ထပ်ခြင်းယောက်ျားတစ်ယောက်ကို လက်ထပ်ခြင်း((((ဏီဏီယဉ်ဏီဏီယဉ်ဏီဏီယဉ်ဏီဏီယဉ်)))) 
 
 “ယောက်ျားတစ်ယောက်ကို လက်ထပ်တော့မယ် ဆိုကတည်းက ဒီယောက်ျားရဲ့ ရာထူး၊ 
ဝင်ငွေ၊ အရည်အချင်းနဲ့ ဂုဏ်သိက္ခာကို စဉ်းစားပြီးမှ မိန်းမတစ်ယောက်က လက်ခံခဲ့တာပဲ၊ 
တကယ့်တကယ် လက်ထပ်ပြီးတဲ့အခါကျတော့မှ ရာထူးတို့၊  ဝင်ငွေတို့၊ အရည်အချင်းနဲ့ 
ဂုဏ်သိက္ခာတို့နဲ့ ပြည့်စုံတဲ့ ကိုယ် လက်ထပ်တဲ့ ယောက်ျားရဲ့ မယားဖြစ်ရခြင်းဟာ ရေထမ်းသမား 
တစ်ယောက်ရဲ့ မယား ဖြစ်ရတာလောက်မှ ပျော်စရာ မကောင်းမှန်း နားလည်လာရတယ်၊ 
ဘာပြုလို့လဲဆိုတော့ ရေထမ်းသမားရဲ့ မယားဟာ သူ့ယောက်ျားရဲ့ အသည်းနှလုံးကို ပိုင်ရလို့ပဲ” 
 
 အမေရိကန် သံအမတ်နဲ့ စကားလက်ဆုံကျနေသော မမရီကို ငေးရင်း မလေးဖြူသည် 
တစ်ခါက မမရီ ပြောပြခဲ့ဖူးသော စကားများကို ကြားယောင်နေမိသည်။ 
 
 မမရီသည် အမြဲတမ်းအတွင်းဝန် ဦးကျော်သူ၏ ချစ်ဇနီး ဒေါ်မိုးရီ ဆိုသူ ဖြစ်၏။ 
မလေးဖြ နှူင့် ညီအစ်မတစ်ဝမ်းကွဲ တော်၍ မလေးဖြူက မမရီဟု ခေါ်ခြင်း ဖြစ်လေသည်။ 
 
 ဦးကျော်သူနှင့် မမရီတွင် ‘မိုးအိန္ဒာ’ဟူသော ငါးနှစ်သမီးကလေးတစ်ယောက် 
ထွန်းကားခဲ့၏။ အမေရိကန်သံအမတ်နှင့် စကားလက်ဆုံကျနေသော မမရီကို ကြည့်ရသည်မှာ 
မလေးဖြူ၏ မျက်စိထဲဝယ် တစ်ခုခု လိုနေသလို ထင်မိ၏။ မိုးရေကို မသောက်သုံးရသော 
စံပယ်ပွင့်ကဲ့သို့ လည်းကောင်း၊ နှင်းရည်ကို မရသည့် နှင်းဆီပန်းကဲ့သို့ လည်းကောင်း၊ သို့မဟုတ် 
လရောင်ခြည် မဝသည့် ကုမုဒြာကြာကဲ့သို့ လည်းကောင်း။ စွင့်စွင့်ကားကား လှလှပပ 
လန်းလန်းဆန်းဆန်း မရှိလှပေ။ 
 
 “ငါ့စိတ်ကိုက ထင်နေလို့ပါ” 
 ကိုယ့်ကိုယ်ကိုယ် ပြောရင်း မလေးဖြူသည် မမရီကို စိုက်ကြည့်လိုက်ပြန်၏။ မမရီ၏ လှပ၍ 
ကျက်သရေရှိသော မျက်နှာကလေးသည် နေထိသည့် ကြာပွင့်လို ညှိုးနွမ်းနေလေသည်။ မမရီ၏ 
သွက်လက်ချက်ချာသည့် ပင်ကို ဟန်အမူအရာသည် လေမုန်တိုင်း ဒဏ်ကြောင့် နွမ်းထိသည့် 
ကြိုးကြာငှက်လို မောပန်းနေလေသည်။ 
 
 မမရီ၏ ယောက်ျား ဦးကျော်သူသည် အမေရိကန်ပြည်သို့ ကုလသမ္မဂတွင် 
အထူးအရာရှိအဖြစ် တာဝန်ထမ်းဆောင်ရန် ပြောင်းရွှေ့ရမည် ဖြစ်သောကြောင့် ဤဧည့်ခံပွဲသည် 
ဦးကျော်သူအား ဂုဏ်ပြုဧည့်ခံသောပွဲ ဖြစ်လေသည်။ ထို့ကြောင့် ဤဧည့်ခံပွဲ တက်ရောက်ကြသော 
မင်းပရိသတ်များမှာ အထက်တန်း အရာရှိများသာ အများဆုံး ဖြစ်ရမည်ဟူ၍ အထူးဖော်ပြစရာပင် 
လိုမည် မထင်ပေ။ 
 
 ပြုံးကာ ရယ်ကာ စကားပြောနေသော်လည်း ဟန်ပြုံး ပြုံး၍ ဟန်ရယ် ရယ်ပြီး ရင်ထမှဲာ 
မချိသော မမရီကို ကြည့်ရသည်မှာ စိတ်မောလှသဖြင့် မမရီ၏အနီးဝယ် ဂျပန်သံအမတ်ကတော်နှင့် 
စကားပြောနေသော မိမိ၏ ချစ်လင်ကို ကြည့်လိုက်လေသည်။ 

 မောင်သည် ဘာတွေများ စကားလက်ဆုံကျနေသည် မသိ။ ခြေဟန် လက်ဟန်နှင့်တကွ 
ပြုံးကာ ရယ်ကာ စကားပြောနေပုံမှာ အပြစ်မရှိသော ကလေးငယ်ကဲ့သို့ သူ့မျက်နှာက 
ကြည်လင်နေလေသည်။ မည်သည့်အခါမဆို မောင့်ကို ပါတီတွေမှာ ကြည့်လိုက်တိုင်း သူရှိရာ 
နေရာသည် လူစည်ကားလှသည်။ သူ စကားပြောလျှင် လူတိုင်း ပွဲကျသည်။ 
 
 “ဖြူ့ မောင်တော် ရှိလေရာအရပ်ဟာ အမြစိုဲပြည်တယ်၊ သူ့ကို လူတိုင်းက ခင်မင်တယ်၊ 
သူနဲ့ နေရတာ ဖြူတော့ ပျော်မှာပဲ” 
 
 မလေးဖြူ၏ မိတ်ဆွေများသည် ဤသို့ပင် မလေးဖြူကို ပြောပြတတ်ကြသည်။ 
ဤအပြောတွင် မလေးဖြူက ပြုံးမိရသည်။ မောင်နှင့် နေရသည်မှာ ပျော်စရာကောင်းသည် 
ဆိုသည်ထက် ပျင်းစရာ မကောင်းဟူ၍ ပြောလျှင် ပို၍မှန်ပါလိမ့်မည်။ 
 
 မောင်သည် ရွှန်းရွှန်းဝေအောင် စကားပြောတတ်ပါ၏။ တစ်မိနစ် တစ်စက္ကန့်လေးမှ 
အငြိမ်မနေဘဲ ဟိုကပစ္စည်း ဒီရွှေ့၊ ဒီကပစ္စည်း ဟိုရွှေ့နှင့် လှုပ်ရှားနေတတ်ပါ၏။ ဒါနှင့်မှ 
အချိန်ရပါသေးလျှင် မလေးဖြူ စိတ်ဆိုး၍ ရန်ထောင်လာအောင် စစ်ပွဲစ,တတ်လေသည်။ ဒါနှင့်မှ 
အားမရသေးပါလျှင် တခူးခူး အသံမြည်အောင် ဟောက်ကာ အိပ်တော့သည်။ 
 
 “မောင်ကတော့ စံပဲဟေ့၊ မောင်ရှိလေရာ အရပ်ဟာ အသံထွက်နေတာပဲ” 
  
 မလေးဖြူသည် ဤသို့ပင် သူ့ယောက်ျားကို ချီးမွမ်းစရာမရှိ ရှာကြံ၍ ချီးမွမ်းတတ်လေသည်။ 
ယခုလည်း မောင် ရှိလေရာ အရပ်သည် အသံထွက်နေ၏။ မောင့်အပြောဝယ် 
ဂျပန်သံအမတ်ကတော်သည် အသံထွက်အောင် ရယ်မောနေရသည် မဟုတ်ပါလား။ 
သို့ပြောရင်းက တစ်ချက် တစ်ချက်တွင် မောင်က မလေးဖြူထံ စောင်းငဲ့၍ 
ကြည့်လိုက်ချေသေးသည်။ သူ့မောင်လို နှုတ်ရေးမရွှင်သည့် မလေးဖြူသည် 
ကထိကတစ်ယောက်နှင့် စကားပြောရင်းက သူ့ကို မကြာခဏ လှည့်ကြည့်နေသော ချစ်လင်ကို 
ကျေနပ်စွာ ခေါင်းညိတ်ပြလိုက်လေသည်။ 
 
 အဓိပ္ပါယ်ကတော့ မောင်ချည်းပြော မောင်ချည်းပဲ ဖြစ်သည်။ ဤအဓိပ္ပါယ်ကို 
မလေးဖြူတို့နှစ်ယောက်မှ လွဲပြီး မည်သူမျှ နားလည်အံ့မထင်။ 

□ 
 
 တကယ့် တကယ်တော့ မမရီယောက်ျား ဦးကျော်သူ၏ ရာထူးနှင့် မလေးဖြူ မောင်၏ 
ရာထူးသည် အဆင့်အတန်း ကွာခြားလှလေသည်။ အဆင့်အတန်း ကွာခြားခဲ့သလို အိမ်ထောင်ရေး 
သက်တမ်းကလည်း ခြားနားလှပါ၏။ ဒါကြောင့်လည်း တစ်ခါက မမရီသည် မလေးဖြူအား ဤကဲ့သို့ 
ပြောပြခဲ့လေသည်။ 
 
 “ညီမရေ… မမရီယောက်ျားက ရာထူးကြီးတယ်၊ လခများတယ် ဆိုပြီး လူတွေက မမရီကို 
အထင်ကြီးကြတယ်၊ တကယ့်တကယ်တော့ ရာထူးကြီးတာဟာ သူ့ဘာသာ ကြီးနေတာပဲ၊ 

လခများတယ် ဆိုတာလည်း ကျားကြီးတော့ ခြေရာကြီးသလို ကလပ်စားစရိတ်၊ 
ဘာစားစရိတ်တွေနဲ့ ဂဏန်းကသာ များတာကွဲ့၊ မမရီ လက်ထဲ ရောက်တာကတော့ 
အိမ်သုံးစရိတ်အဖြစ် လခရဲ့ အစွန်းထွက်ရဲ့ တစ်ဝက်ပါကွာ၊ အိမ်ထောင်သက်တမ်း ရှည်တော့မှ 
ပိုဆိုးတာကွဲ့၊ တကယ့်တကယ်တော့ ကိုကိုနဲ့ မမရီဟာ တစ်ယောက်ကိုတစ်ယောက် မမြင်ရရင် 
သေမတတ် ချစ်ခဲ့ကြတဲ့ ချစ်သူတွေပါ၊ အိမ်က သူနဲ့ မပေးစားဘူးဆိုလို့ မမရီမှာ အိပ်ဆေးတွေ 
သောက်ပြီး သေကြောင်းကြံခဲ့မိပါသေးတယ်၊ သူကလည်း မမရီကို မမြင်ရရင် မနေနိုင်ပါဘူးဆိုပြီး 
လူကြီးတွေ မသိအောင် အစောင့်တွေကြားထကဲ ခိုးခိုးပြီး လာတွေ့တယ်၊ နောက်တော့ သူကလည်း 
ရာထူးရလာတာနဲ့ အိမ်က သဘောတူတယ်၊ မမရီတို့ သိပ်ပျော်ကြတာပဲ၊ မိုးမဆုံး မြေမဆုံးဆိုတာ 
ဒါပဲပေါ့ကွာ၊ မမရီတို့ ဇာတ်လမ်းကို ညီမလည်း သိသားပဲ မဟုတ်လား” 
 
 “အချစ်ဆုံး အကောင်းဆုံး အရည်အချင်းအပြည့်ဆုံး မိန်းမကို ရသဖြင့် သူ့လောက် 
လျင်တဲ့လူ ဒီလောကမှာ မရှိပါဘူး”ဟူ၍ မိတ်ဆွေအပေါင်းအသင်းကို ဝမ်းသာအားရ 
ထုတ်ဖော်ပြောပြနေသည်။ အစ်ကိုကျော်သူ၏ ရွှန်းမြမြ မျက်နှာကြီးကို မလေးဖြူက 
မြင်ယောင်နေမိလေသည်။ 
 
 “ခက်တယ်ကွ ညီမရ၊ ယောက်ျားနဲ့ မိန်းမ သဘောထားဟာ ဘယ်လောက် 
ကွဲလွဲသလဲဆိုရင် မိန်းမတစ်ယောက်ဟာ အပျိုဘဝက ရည်းစားတွေ မှိုလိုပေါက်အောင် 
ထားခဲ့ထားခဲ့ ဒီယောက်ျားတစ်ယောက်ကို လင်အဖြစ် ရွေးချယ် လက်ခံလိုက်ပြီဆိုရင် 
ကိုယ့်ယောက်ျားက လွဲရင် ဒီပြင်ယောက်ျားတွေကို ဖွဲ ဆန်ကွဲချည်း ထင်တယ်၊ 
ယောက်ျားတွေကတော့ ဒီလို မဟုတ်ဘူး၊ ရည်းစားတွေ မှိုလိုပေါက်နေတဲ့အထကဲ 
မိန်းမတစ်ယောက်ကို ဇနီးအဖြစ် ယူလိုက်တယ်၊ ဒီမိန်းမကို မယူခင်က ယုယခဲ့သမျှ မြတ်နိုးခဲ့သမျှ၊ 
အလိုလိုက်ခဲ့သမျှ သူ့မိန်းမ ဖြစ်ပြီဆိုတဲ့ နေ့ကစပြီး ဒီမိန်းမဟာ ငါ ပိုင်ပြီ၊ ငါ ချစ်ချင်တဲ့အချိန် 
ချစ်နိုင်ပြီ၊ ငါ ယုယချင်တဲ့ အချိန် ယုယနိုင်ပြီ၊ ဒါကြောင့် အရေးမကြီးတော့ဘူး ဆိုပြီး ယုယမှု၊ 
မြတ်နိုးမှု၊ လေးစားမှု၊ အလိုလိုက်မှုအားလုံးကို တခြားမိန်းမဆီ ပို့လိုက်တယ်၊ တခြားမိန်းမ 
ဆိုတာကလည်း မိန်းမတိုင်း ဘယ်ဟုတ်မလဲ၊ သူနဲ့ အစအနရှိတဲ့ မိန်းမတွေ၊ သူစိတ်ဝင်စားတဲ့ 
ဟာတွေကိုပေါ့ကွာ၊ မမရီ ပြောတာ နားလည်လား ညီမ” 
 
 မမရီ၏ ဇာတ်ကြောင်းကို သိနေသည့် မလေးဖြူက အလိုက်သင့်ပင် ခေါင်းညိတ်
ပြလိုက်လေသည်။ မမရီ ပြောသကဲ့သို့ပင် အစ်ကိုကျော်သူသည် ဤအတိုင်းပင် ဖြစ်နေပါသည်။ 
အနီးစပ်ဆုံး ဥပမာကို ပြရမည် ဆိုပါလျှင် မမရီကို ငုံထားမတတ် ချစ်သော၊ ယုယသော၊ 
မြတ်နိုးသော အစ်ကိုကျော်သူသည် ယခုအခါတွင် မမရီ မော်တော်ကားပေါ် တက်ရန်အတွက် 
ဖွင့်ရန် ကျပ်တည်းသော ကားတံခါးကိုပင် ဖွင့်ပေးလိုဟန် မရှိတော့ပေ။ 
 
 ‘အသုံးမကျသော မိန်းမ၊ နားမလည်သော မိန်းမ၊ ညံ့ဖျင်းသော မိန်းမ’ဟူ၍ 
အဓိပ္ပါယ်ထွက်သော အသုံးအနှုန်းများနှင့်လည်း အစ်ကိုကျော်သူသည် မမရီအား လူပုံအလယ်ဝယ် 
ဩဘာပြုတတ်ပါသေး၏။ မည်သူဖြင့် တော်ကြောင်းကို မမရီရှေ့ဝယ် အခြား 
မိန်းမတစ်ယောက်အား ချီးမွမ်းရသည်ကလည်း အကြမ်ိပေါင်း မနည်းလှပါ။ 

 သူ ချီးမွမ်းလိုလျှင် ရိုးအနုံဖျင်း အကျင့်စာရိတ္တမှအစ အသုံးမကျသည်ကို သိနေပါလျက်နှင့် 
ထိုမိန်းမအကြောင်း ရေငုံပြီး မျက်စိမှိတ်ကာ မမရီကို သူ အပြစ်မရှိ အပြစ်ရှာသည့် 
အခါများကလည်း ရှိပါသေး၏။ 
 
 “အေးကွယ်၊ တကယ်တော့ ကိုကိုဟာ စေတနာကို နားမလည်တာပါ၊ မမရီ 
အတတ်နိုင်ဆုံး၊ အကောင်းဆုံး သူ့အတွက် ကြိုးစားခဲ့တယ်၊ သူ မမရီရဲ့ စေတနာကို 
အသိအမှတ်မပြုဘူး၊ ဘယ်တုန်းကမှ မလုပ်ခဲ့ဖူးတာတွေ သူ့ကို မမရီ လုပ်ပေးခဲ့တယ်၊ သူ 
နားမလည်ဘူး၊ ဒါကြောင့် တစ်ခါတလေတော့လည်း မမရီတို့ အိမ်က ရေထမ်းသမား မောင်သိန်းရဲ့ 
မယားလောက်မှ ငါ့ဘဝဟာ မသာယာပါလားလို့ မမရီ တွေးမိတယ်” 
 
 အမြဲတမ်း အတွင်းဝန်ကတော် ရင့်မကြီးကြီးတစ်ယောက်က သူ့ရဲ့ အမြင့်ဆုံးသော ဘဝကို 
‘ရေထမ်းသမားတစ်ယောက်ရဲ့ ဘဝလောက်မှ မသာယာပါလား’ဟူ၍ နှိုင်းယှဉ်လိုက်ပုံမှာ 
မလေးဖြူအဖို့ မရယ်မောဘဲ မနေနိုင်တော့ပါ။ 
 
 “ဖြစ်မှဖြစ်ရလေ မမရီရယ်၊ ခုလုပ်မှ ခုစား၊ ဒီနေ့ စားရလို့ မနက်ဖြန် ဘယ်လိုမှန်းမသိတဲ့ 
ဘဝကိုများ အားကျရတယ်လို့” 
 
 “ညီမ မသိဘူးနော်၊ စားစရာ၊ ဝတ်စရာ၊ နေစရာတွေ မရှိဘူးဆိုတာက ဘဝတစ်ခုကွဲ့၊ 
ဒီစားဖို့ နေဖို့ ဝတ်ဖို့ကို ပူပင်ကြောင့်ကြနေရတဲ့အထကဲ ‘ငါ့မယား မီးယပ်ကျိုးလေး ငါ ရှာကျွေးမှ 
စားရမှာပါလား၊ ငါ့မယား လူမမာ သနားစရာလေးပါလား’ ဆိုတဲ့ ကြင်နာမြတ်နိုးမှုကို ခံယူရတဲ့ 
ဘဝဟာ စကြဝတေးမန္ဓတ်မင်းရဲ့ ကြင်ယာသက်ထားဘဝနဲ့တောင် မလနိဲုင်အောင် သာယာတယ်၊ 
မောင်သိန်းရဲ့ မယား မနုဟာ မီးယပ်ကျိုး ကျိုးနေတယ်။ မောင်သိန်းက သူ ရေထမ်းတာဟာ 
သူ့မယား မီးယပ်ကျိုးကို လုပ်ကျွေးဖို့လို့ အမြဲပြောတယ်၊ ထမင်းကျန် ဟင်းကျန် သူ့ကို 
ကျွေးရင်လည်း သူ ဘယ်တော့မှ မစားရက်ဘူး၊ သူ့မယား မီးယပ်ကျိုးဖို့ အြ မဲသယ်သွားတယ်၊ 
တစ်ခါတလေ ရေခပ်နောက်ကျလို့ ‘ဟဲ့… မောင်သိန်း၊ ဒီနေ့ နောက်ကျလိုက်တာ’လို့ မေးလိုက်ရင် 
‘ဟုတ်ကဲ့ မမ၊ ညက မနု ကိုယ်တွေ လက်တွေ ကိုက်လို့ နှိပ်ပေးနေရလို့ မိုးလင်းမှ အိပ်ရတယ်၊ 
ဒါကြောင့်ပါ မမ’လို့များ ဖြေရင် ‘အင်း… မယ်နုရယ်၊ နင့်နှယ် ကံကောင်းလိုက်တာဟယ်၊ တို့များ 
ညည ချောင်းဆိုးရင်း ရေခပ်ပေးမယ့်လူ မရှိဘူး၊ တစ်ယောက်တည်း မောနေ၊ မျက်ရည်တွေ 
ကျအောင် ချောင်းဆိုးနေ ကိုကိုတို့များ လှည့်တောင် မကြည့်ဘူး၊ သူသာ တစ်ခုခုဖြစ်ရင် မမရီမှာ 
ခြေမကိုင်မိ လက်မကိုင်မိနဲ့’ လို့ တစ်ယောက်တည်း ပြောမိတယ်၊ တစ်ခါ တစ်ခါတော့လည်း 
မယ်နုလို မီးယပ်ကျိုး ကျိုးပြီး အိပ်ရာထဲက မထနိုင်အောင် မမာမကျန်း ဖြစ်လိုက်ချင်တယ်” 
 
 အရူးကြီးလို စိတ်ကူးရတိုင်း ပြောချင်ရာတွေ ပြောနေသည့် အစ်မ ဖြစ်သူကို ကြည့်ရင်း 
မလေးဖြ မှူာ ရယ်ရမလို ငိုရမလို ဖြစ်လာရ၏။ 
 
 “ငါ ကျန်းမာလို့ ငါ့ကို ကိုကိုက ဂရုမစိုက်တာ၊ မယ်နုလိုသာ ငါလည်း မီးယပ်ကျိုး 
ကျိုးနေရင် မောင်သိန်းက သူ့မယား ဂရုစိုက် ကြင်နာသလို ကိုကိုလည်း ငါ့ကို 
ဂရုစိုက်မှာပါပဲလို့လည်း မျှော်လင့်တွေးမိတယ်” 

 “တကယ့်အရင်းကို စစ်လိုက်တဲ့အခါကျတော့ မိန်းမတစ်ယောက်ဟာ ယောက်ျား 
တစ်ယောက်ကို လက်ထပ်တော့မယ် ဆိုကတည်းက ဒီယောက်ျားရဲ့ ရာထူး၊ ဝင်ငွေ၊ 
အရည်အချင်းနဲ့ ဂုဏ်သိက္ခာကို စဉ်းစားပြီးမှ မိန်းမတစ်ယောက်က လက်ခံခဲ့တာပဲ၊ 
တကယ့်တကယ် လက်ထပ်ပြီးတဲ့အခါကျတော့မှ ရာထူးတို့၊ ဝင်ငွေတို့၊ အရည်အချင်းနဲ့ 
ဂုဏ်သိက္ခာတို့နဲ့ ပြည့်စုံတဲ့ ကိုယ် လက်ထပ်တဲ့ ယောက်ျားရဲ့ မယားဖြစ်ရခြင်းဟာ ရေထမ်းသမား 
တစ်ယောက်ရဲ့ မယား ဖြစ်ရတာလောက်မှ မဟန်မှန်း နားလည်လာရတယ်၊ ရာထူးဆိုတာကလည်း 
ဘဝသာယာမှုကို မပေးဘူး၊ ဝင်ငွေဆိုတာကလည်း သူ သုံးချင်သလို သုံး၊ သူ စာရင်းပြချင်သလို 
ပြပြီး ကျန်တာမှ ရတာမို့ အိမ်ထောင်တစ်ခုရဲ့ အသုံးစရိတ်ဟာ မဖူလုံခဲ့ပါဘူး၊ အရည်အချင်းနဲ့ 
ဂုဏ်သိက္ခာဆိုတာကလည်း အိမ်ထောင်ရေးသာယာမှုကို အထောက်အကူမပြုပါဘူး၊ အဲ… 
အိမ်ထောင်သာယာရေး၊ ဘဝသာယာရေးကို တကယ် ပေးတာကတော့ ကိုယ့်ယောက်ျားရဲ့ 
အသည်းနှလုံးကို ပိုင်ဆိုင်ရခြင်းပဲ ညီမ၊ ကိုယ့်ယောက်ျား ကိုယ့်လင်ရဲ့ မေတ္တာနဲ့  မြတ်နိုးခြင်း 
ယုယခြင်းကိုမှ မပိုင်ရ၊ မခံယူရရင် ဒီမိန်းမဘဝဟာ အသက်ရှင်လျက်နဲ့ သေနေတာနဲ့ 
မခြားနားပါဘူး၊ တကယ်တော့ မမရီဟာ အတွင်းဝန်ဦးကျော်သူရဲ့ ‘ပွဲတက်မယား’ ပါ။ 
ကြင်ယာသက်ထား ချစ်မယား မဟုတ်ပါဘူး” 
 
 မလေးဖြူသည် ဇာပဝါကို စုံချ၍ အမေရိကန်သံအမတ်၏ လက်ယာဘက်တွင် ထိုင်ကာ 
ညစာ သုံးဆောင်နေသည့် မမရီကို လှမ်းကြည့်လိုက်မိလေသည်။ 
 
 မင်းပွဲသဘင်ဝယ် မမရီသည် အြ မဲတမ်းအတွင်းဝန် ဦးကျော်သူ၏ ချစ်ဇနီးအဖြစ် 
ပွဲလယ်တင့်နေလေ၏။ သို့သော် ဦးကျော်သူ၏ အသည်းနှလုံးနှင့် မေတ္တာကိုမူကား 
မပိုင်ရရှာသူပါတကား။ 
 
 မောင်သည် မျက်လုံးများကို ခပ်စင်းစင်း ခပ်စွေစွေ လုပ်၍ ပြုံးတုံးတုံး အမူအရာနှင့် 
မလေးဖြူကို ပြန်ကြည့်လိုက်လေသည်။ မောင့်အကြည့်သည် အပြစ်ကင်းစင်သလို 
မောင့်အပြုံးသည် မလေးဖြူအဖို့ ရင်ခုန်စရာ ကောင်းလှပါ၏။ မောင့်အမူအရာသည် 
အပြစ်ကင်းစင်သည့် ကလေးငယ်ကဲ့သို့ ချစ်စဖွယ်ရှိပြီး မောင့်ကို ကြည့်ရသည်မှာ ရင်အေးစရာ 
ကောင်းလှပါသည်။ တကယ်တော့ မောင်နှင့် မလေးဖြူတို့ အိမ်ထောင်သက်သည် 
အချိန်တိုတောင်းလှပါသေး၏။ 
 
 ‘မောင်နှင့် လက်ထပ်တော့မည်’ဟူသော သတင်းကို မလေးဖြူ၏ မိတ်ဆွေများ 
ကြားသိကြစဉ်က မောင်၏ ရာထူး၊ မောင်၏ ဝင်ငွေ၊ မောင်၏ အရည်အချင်းနှင့် ဂုဏ်သိက္ခာသည် 
ကြီးမားပါ၍ မလေးဖြူအတွက် ဝမ်းသာကြကြောင်း ချီးကျူးစကား ပြောကြားကြ၏။ 
 
 မလေးဖြူသည် သူ၏ ရင်ကိုသာ ခွဲပြလိုက်ချင်တော့သည်။ ဤဂုဏ်သိက္ခာတွေကြောင့် 
မောင့်မေတ္တာကို လက်ခံရန် မလေးဖြူ မည်မျှ အချိန်ယူ၍ စဉ်းစားခဲ့သည်ကို မလေးဖြူ၏ 
မိတ်ဆွေများ မသိကြပါလေ၊ ‘မပြုံးချင်ဘဲ ပြုံးရသည့် ဘဝ’ နှင့် ‘ဟုတ်ပါသည်၊ မှန်ပါသည်၊ အားလုံး 

ကောင်းပါသည်’ဟူသော အပေါ်ယံ ပေါင်းသင်းဆက်ဆံခြင်းကို မလေးဖြူသည် အကြောက်ဆုံး 
ဖြစ်လေသည်။ 
 
 မိုးရွာထဲ လမ်းလျှောက်ရမည် ဆိုပါလျှင် မမောသည့် မလေးဖြူ၊ တစ်တောင်တစ်ရပ် 
ရှည်သည့် မြက်ပင်ရှည်ကြီးများ တိုးဝှေ့၍ စမ်းချောင်း တွေ့တိုင်း ထဘီ ဒူးဆစ် ပေ အောင် 
မ,၍ဆင်းကာ ဆော့ကစားချင်သည့် မလေးဖြူသည် ‘ဟန်ဆောင်လောက’နှင့် မထိုက်တန်ပေ။ 
 
 “မောင့်ကို ဖြူ သိပ်ချစ်ပါတယ် မောင်၊ ဖြူ့ကို ချစ်တယ်ဆိုတာကိုလည်း ဖြူ 
ယုံကြည်ပါတယ်၊ ဒါပေမဲ့ လူတွေက ဖြူ မောင့်ကို လက်ထပ်တာ မောင့်ရဲ့ဂုဏ်တွေကြောင့်လို့ 
ပြောတဲ့အခါ ဖြူဖြင့် သိပ်အသည်းနာမိတာပဲ” 
 
 လွတ်လပ်စွာ နေ၍ လွတ်လပ်စွာ တွေးတတ်သည့် မလေးဖြူသည် လွတ်လပ်ခြင်း၏ 
အရသာကို ပျက်ပြုန်းစေသည့် မောင့်ဘဝနှင့် မိမိ၏ ဖြ စူင်သန့်ရှင်းသည့် မေတ္တာကို 
လလှဲယ်စေသောအခါ ရင်နင့်စွာ ပြောပြတတ်၏။ 
 
 “လူတွေက ထင်တယ် မောင်၊ အိမ်ထောင်ရေးကို သူတို့က ငွေကြေးနဲ့ 
တန်ဖိုးဖြတ်ကြတယ်၊ ငွေကြေးရှိရင် အားလုံး  ပြီးစီးတယ်များ ထင်နေကြသလားပဲ၊ မှန်တာ 
ပြောမယ် မောင်၊ မောင့်ကို လက်ထပ်လို့ ဖြူ့မှာ ဂုဏ်တက်လာမှာတော့ မြေကြီး လက်ခတ်မလွဲပဲ၊ 
ဘာပြုလို့လဲဆိုတော့ လူတွေက ဂုဏ်ရှိတဲ့လူကို ပူဇော်ကြတယ် မဟုတ်လား၊ ဖြူ လိုချင်တာက 
မောင့်အသည်းနှလုံးပါ၊ မောင့်အယုအယပါ၊ မောင့်မြတ်နိုးမှုပါ၊ ဒါတွေကို လိုချင်လို့ 
လရောင်အောက်မှာ သီချင်းအော်ဆိုချင်တဲ့ မိန်းမ၊ မိုးရွာထဲ လမ်းလျှောက်ရမှာကို ကြိုက်တဲ့ 
မရွှေဖြူရဲ့ လွတ်လပ်ရေးတွေကို စွန့်လွှတ်ပြီး မောင့်မေတ္တာနဲ့ လလှဲယ်ယူရမှာပါ” 
 
 “ဒါကြောင့်လည်း ဖြူ ဆုတောင်းပါတယ်၊ ဖြူဟာ သစ်ပင်စိုက် ဝါသနာပါတာမို့ 
သစ်ပင်စိုက်တဲ့အခါမှာ ဖြူ စိုက်တဲ့ နှင်းဆီပင်ကလေးက နှင်းဆီပန်းပွင့်ရင် ဖြူ ဆွေ့ဆွေ့ခုန်အောင် 
ဝမ်းသာတယ်၊ ဖြူ စိုက်တဲ့ သရက်ပင်က အသီးသီးရင် ဖြူ ကျေနပ်ကြည်နူးတယ်၊ ဖြူ 
ပြြုပင်ယုယထားတဲ့ သစ်ပင်ကလေးက ဖြူ ဝမ်းသာ ကျေနပ်အောင် အသီးသီးပေးပါလား၊ 
ပန်းပွင့်ကလေး ပွင့်ပေးပါကလားဆိုပြီး ကြည်နူးမိပါတယ်၊ အဲဒီလိုပဲ မောင့်အပေါ်မှာ ဖြူ ထားတဲ့ 
မေတ္တာစေတနာဟာ ဖြူ့အပေါ်မှာ တုံ့ပြန်မှုရရင် ဖြူကျေနပ်ပါပြီ၊ ဒါထက်လည်း ဖြူ ဘာမှ 
မမျှော်လင့်ရဲပါဘူး” 
 
 မလေးဖြူသည် သူ ပြောလိုသည်များကို အားရပါးရကြီး ပြောပြီးသောအခါ 
အားရပါးရကြီးပင် ငိုချလိုက်လေသည်။ 

□ 
 
 “တကယ့် တကယ်တော့ ယောက်ျားတစ်ယောက်ကို လက်ထပ်တယ်ဆိုတာဟာ 
မိန်းမတစ်ယောက်အဖို့ ကိုးကွယ်အားထားရာ ရှာခြင်းပါပဲ၊ အိမ်ထောင်ပြုကြတယ်ဆိုတာကတော့ 

ဘဝနှစ်ခုကို ပေါင်းစပ်ခြင်းမို့ တစ်ယောက်ကို တစ်ယောက် မြတ်နိုးယုယ၊ ကြင်နာ၊ စာနာနိုင်မှ 
အိမ်ထောင်ပြုသင့်ပါတယ်၊ ဒါကလွဲပြီး ဘာအကြောင်းမှ မရှိသင့်ပါဘူး” 
 
 အတွေးခေါင်သည့် မလေးဖြူသည် ထုံးစံအတိုင်းပင် ဥပဒေသနှစ်ခုကို 
စဉ်းစားမိလိုက်ပြန်၏။ 
 
 “ခက်တယ် ညီမ၊ တော်တော်ပဲ ခက်တယ်၊ လူ့စိတ်ဆိုတာ အတွေးတွေက 
အမြဲပဲဝေတတ်တယ်၊ ကိုယ့်ယောက်ျားဟာ တခြား မိန်းမတစ်ယောက် အပေါ်မှာ 
စိတ်ဝင်စားနေတယ်၊ ဒါမှမဟုတ်လည်း ဒါ့ထက်ကဲပြီး ကိုယ့်ယောက်ျားဟာ တခြားမိန်းမ 
တစ်ယောက်ကို ကိုယ့်ကို အလိုလိုက်တာထက် ပိုပြီးအလိုလိုက်နေတယ်ဆိုတဲ့ အသိ မယား 
ခေါင်းထဲမှာ ဝင်နေရင် ကိုယ့်ယောက်ျားကို ကိုယ်ချစ်တာက ချစ်တာပဲ၊ ဒါပေမဲ့ မကျေနပ်ချင်ဘူး၊ 
စိတ်တိုချင်တယ်၊ အဲဒီအခါမှာ ပြုစုရမှာတွေ၊ ယုယရမှာတွေဟာ အလိုလို နှေးကွေးလာတယ်၊ ‘ငါက 
ချစ်ပေမဲ့ သူက ချစ်တာမှ မဟုတ်ဘဲ၊ ငါ့ကို သူ့အမျိုးသမီးလောက် ဂရုမစိုက်ပါဘူး’ ဆိုတဲ့အသိဟာ 
မယား ခေါင်းထဲမှာ ဝင်နေတယ်၊ ဒီတော့ မယားရင်ထမှဲာ သူ့ယောက်ျားကို ဘယ်လောက်ပဲ ချစ်ချစ် 
မကျေနပ်ဘူး၊ မကျေနပ်တော့ မသွက်လက်ဘူးပေါ့၊ ဒီတော့ သူတို့ကလည်း အပြစ်ရှာလာကြတယ်၊ 
မိန်းမက တာဝန်မကျေဘူးပေါ့” 
 
 “တကယ်တော့ မမရီတို့ အိမ်ထောင်ရှင် ဇနီးမယားတွေမှာ ပြဿနာတွေက အများကြီး 
ရှိတာကွဲ့၊ အိမ်စရိတ် မလုံလောက်လို့ စိတ်ညစ်ရတာက တစ်မျိုး၊ သားသမီးနေမကောင်းလို့ 
ပူပင်သောကရောက်ရတာက တစ်သွယ်၊ ဆွေရေးမျိုးရေး ကိစ္စအတွက် စိတ်ပင်ပန်းရတာက တစ်ဖုံ၊ 
ယောက်ျားတွေက ပြောဦးမယ်၊ သူတို့မှာ အလုပ်ဝတ္တရားတွေက ပင်ပန်းတယ်လို့ မှန်ပါတယ်၊ 
မမရီတို့ မိန်းမတွေမှာလည်း သူတို့လို အလုပ်ဝတ္တရားအနေနဲ့ လက်ညှိုးထိုးပြစရာမရပေမဲ့ 
စိတ်ရှုပ်စရာ စိတ်ပင်ပန်းစရာတွေဟာ အြ မဲရှိတာပဲ မဟုတ်လား၊ ဖြူလည်း အိမ်ထောင်သည်ပါ၊ 
ကိုယ်ချင်းစာမိနိုင်ပါတယ်” 
 
 “အထူးသဖြင့်ပေါ့ကွယ်၊ ကိုယ့်ယောက်ျားက ကိုယ့်ထက် ပိုချစ်သွားမယ့် မိန်းမ ဒါမှမဟုတ် 
ချစ်ရမယ့်မိန်းမ ရှိလာမှာကို အကြောက်ဆုံးပကွဲယ်၊ ဒီတော့ အလုပ်များလို့ ရုံးပြန် 
နောက်ကျတယ်ပဲထား၊ မယားစိတ်ထမှဲာက ဘယ်အဆက်နဲ့များ တွဲနေပါလိမ့်၊ 
ငါ့ယောက်ျားကလည်း ရာထူးကြီး ဂဏ်ုကြီးဆိုတော့ ငါ့ယောက်ျားကို ပိုင်းချင်လို့ ညာဖြန်းတဲ့ 
မိန်းမနဲ့များ တွေ့သွားရင် ငါတော့ ငါ့သမီးလေးနဲ့ ဒုက္ခဖြစ်တော့မှပဲဆိုတဲ့ အတွေးထက် ငါ့ထက် 
ဂရုစိုက်ရမယ့် မိန်းမဆိုတဲ့ အသံကလေးကိုတောင်မှ ကြားနိုင်တာ မဟုတ်ဘူး၊ ဖြူလည်း မိန်းမပဲ၊ 
ကိုယ်ချင်းစာကြည့်ပေါ့ကွယ်၊ ဒီအထဲ ငါက အိမ်သုံးဖို့ ပိုက်ဆံတောင်းရင်ဖြင့် မရှိဘူး ပြောတယ်၊ 
သူ့ဟာမဖို့တော့ ဘာဝယ်ပေးရတာနဲ့၊ ညာဝယ်ပေးရတာနဲ့ဆိုတဲ့ မနာလိုစိတ်တွေကလည်း ဝင်နေ၊ 
ရုံးပြန်ချိန်ကနေပြီး စောင့်လာလိုက်တာ အချိန်လွဲလေ စောင့်ရတဲ့လူက မလာလို့ စိတ်တိုတာ 
တစ်မျိုး၊ ခုနလို အတွေးတွေ ခေါင်တာက တစမ်ျိုးနဲ့ ဟော… ယောက်ျားလည်း ရောက်လာရော၊ 
နှုတ်ခမ်းစူချင်ရော၊ စောင့်ရမျှော်ရလွန်းလို့ စိတ်ပင်ပန်းပြီး လူကလည်း မလှုပ်ချင်တော့ဘူး၊ 
လင်ဆိုတော့ နွဲ့ကလည်း နွဲ့ချင်သေးတာ မဟုတ်လား၊ အဲဒါ သူတို့က ဦးအောင် ဆူတော့တာပဲ၊ 
ကိုယ်ကလည်း သူ နောက်ကျတာကို ပြောမှာစိုးလို့ သူက ဦးအောင် ရန်စတာလို့ ကိုယ့်အတွေးနဲ့ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
273 

ကိုယ်တွေးပြီး ပြန်ပက်လိုက်တာပဲ၊ ကဲ… အဲ့ဒါ ဘယ်သူ့အဆိုးလဲ၊ ဘယ်သူ့ အပြစ်တင်ရမလဲ၊ 
သူတို့မှာသာ အစအန မရှိရင် ဘယ်မိန်းမကမှ ကိုယ့်ယောက်ျားကို အခုလို မထင်ဘူး၊ 
ကိုယ့်ယောက်ျားကို အထင်ကြီးလိုက်တာမှ မိန်းမတစ်ယောက်နဲ့ တစ်ယောက် ကိုယ့်ယောက်ျားကို 
အထင်ကြီးရာမှာ မတူကြဘူး မဟုတ်လား အဖြူ” 
 
 မမရီ၏ အပြောဝယ် မလေးဖြူက ပြုံးရပြန်လေသည်။ မမရီ ပြောသမျှ စကားများအနက် 
မိန်းမတွေ ကိုယ့်ယောက်ျားကိုယ် အထင်ကြီးပုံကိုမူ သဘောအကျဆုံး ဖြစ်လေသည်။ 
မလေးဖြူသည်လည်း သူ့မောင်ကို သူ အထင်ကြီးသူပင် မဟုတ်ပါလား။ မောင် ဘာလုပ်လုပ် 
ဟုတ်သည်ပင် ထင်သည်။ မောင်လိုလူ ဇမ္ဗူမှာ မရှိဘူး ထင်လို့လည်း ရွေးပြီး ချစ်ခဲ့ရသည် 
မဟုတ်ပါလား။ 
 
 “ဒီလို  ကိုယ့်ယောက်ျား အစအနကို သူများတွေ နားမဆံ့မှ ကိုယ်က သိရတဲ့ အဖြစ်ရယ်၊ 
ကိုယ်က ချစ်သလို မတုံ့ပြန်ပါလားဆိုတဲ့ အသိရယ်ကြောင့် ကိုယ့်ကို အသံမာမာကလေးနဲ့ 
ပြောလည်း ငါ့ကို မချစ်လို့လို့ တွေးလိုက်တာပဲ၊ ကိုယ် လုပ်ပေးတာကို မကြိုက်ဘူးဆိုလည်း 
ဘယ်ကြိုက်တော့မလဲ၊ ငါ့ကို အချစ်ပေါ့တော့ အပြစ်ဝင်တာပေါ့လို့ တွေးတယ်ကွဲ့၊ မဖြူကော 
မတွေးမိဘူးလားဟင်၊ မမရီလို မတွေးမိဘူးလား” 
 
 မလေးဖြူက ကိုယ်ချင်းစာစွာနှင့် အစ်မဖြစ်သူ အချစ် စိတ္တဇဝေဒနာသည်ကြီးကို 
ခေါင်းညိတ်ပြလိုက်မိ၏။ 
 
 “စဉ်းစားကြည့်စမ်းပါကွယ်၊ ရည်းစားဘဝက မမရီ ထိုင်ရင် တင်ပါးနုနု နာမှာစိုးလို့ 
သူ့လက်ကိုင်ပဝါ ခင်းပေးရတာနဲ့၊ ကုလားထိုင်လက်တန်းပေါ် မမရီ လက်တင်ထားရင် နာမှာစိုးလို့ 
သူ့လက်ဖဝါး ခံပေးရတာနဲ့၊ ကုန်ကုန်ပြောမယ်ကွယ်၊ မမရီ အလှပျက်မှာစိုးလို့ မထိရက် 
မတို့ရက်ဘဲ အလှကြည့်လာတဲ့သူက ခုတော့ တစ်နေ့က ထမင်းချက်တဲ့သူ ထွက်သွားလို့ မမရီ 
ထမင်းဝင်ချက်တာ လက် မီးလောင်သွားတယ်ကွယ်၊ အဲဒါ သူ့ရှေ့ ကိုယ့်လက်ကလေး ကိုယ် 
ကိုင်နေမိတော့ ‘ကျုပ်ကို နွဲ့ပြမနေစမ်းပါနဲ့ဗျာ၊ ထမင်းချက်ရလို့ လက်မီးလောင်တာ အဆန်း 
မဟုတ်ပါဘူးတဲ့၊ ကိုယ် မတတ်လို့ ကိုယ်ခံရတာတဲ့’ ကဲ ညီမ စဉ်းစားကြည့်စမ်း၊ ဘယ်လောက် 
အသည်းနာစရာ ကောင်းလိုက်သလဲ၊ ဒီနေ့ပဲ မမရီ မေမေကလည်း အိမ်ကို လာလည်တာနဲ့ 
ကြုံသွားတယ်၊ သမီးလက်ကလေး မီးလောင်တာ တယုတယ ကိုင်ကြည့်ပြီး ‘ဖြစ်မှဖြစ်ရလေ 
သမီးရယ်၊ သမီးက မီးဖိုဝင်ဖူးတာမှ မဟုတ်ဘဲ၊ လုပ်စကိုင်စ မရှိတော့ ဖြစ်တာပေါ့၊ အေးပေါ့လေ၊ 
ကိုယ့်လင်ကိုယ့်သား စားဖို့ဆိုတော့ လုပ်ရတာပဲ၊ ဒါဟာ မိန်းမတွေရဲ့ မိခင်စိတ်စေတနာ’ လို့ 
ပြောရင်း နှစ်သိမ့်သွားရှာတယ်” 
 
 “တကယ်တော့ စကားတစ်လုံးပါပဲ၊ သူများ နားဝင်အောင် နှစ်သိမ့်တတ်တဲ့ စကားပြောရမှာ 
ခယဲဉ်းသလားကွယ့်၊ မိန်းမတွေဟာ နှာခေါင်း မပါရင် ဟိုဟာကိုတောင် စားကြတယ်လို့ စကားပုံ 
ရှိတယ်နော်၊ မမရီကို ငယ်ငယ်က လူကြီးတွေက ဒီစကားပုံနဲ့ နှိုင်းရင် ဆတ်ဆတ်ခါ နာမိတယ်၊ 
ဒီမိန်းမ အညံ့စားတွေထဲမှာ မမရီ မပါပါဘူးလို့ လက်မထောင်ပြီး ငြင်းခဲ့ဖူးတယ်၊ ခုတော့ ဝန်ခံတယ် 
ညီမရေ၊ မိုးက လွဲရင် ကိုကိုက ဘယ်မိန်းမကိုမှ မျက်မွှေးထော်လို့ မော်ကြည့်တာ မဟုတ်ဘူးဆိုရင် 

အမယ်လေး ညီမရေ့ မမရီရင်ထဲ ပီတိတွေဆိုတာ အထပ်လိုက် အထပ်လိုက် လူကြီးတွေက 
ဘယ်လိုပဲ သဘောမတူဘူးပြော ‘ကိုကိုမှ ကိုကို’ ကိုကိုကလွဲရင် ဘယ်သူ့မှ မချစ်နိုင်ဘူးပေါ့” 
 
 “ယုံမိတာ၊ ယုံမိတာ၊ တကယ်တော့ နှာခေါင်း ရှိလျက်နဲ့ နံရမှန်း မသိတဲ့ မမရီပါကွာ၊ 
အခုတော့ ကိုယ့်ယောက်ျားကို ကြံဖန်ပြီး ကျေးဇူးတင်ရသေးသဟေ့၊ သူ့သမီးကိုတော့ ချစ်ရမှန်း 
သိသကွယ့်၊ ဒါ တစ်ခုတော့ ကိုကို့ကို  ကျေနပ်မိပါတယ်၊ မမရီကို မကြင်နာပေမယ့် သမီးလေးကို 
မြတ်နိုးရင် မမရီ ခံစားနေရတဲ့ ဝေဒနာတွေထကဲ တစ်ဝက် လျော့ပါတယ်။ ဒါနဲ့ 
ရယ်စရာပြောရဦးမယ်၊ မမရီ ကိုကို့ကို မေးကြည့်တယ်၊ ‘နေစမ်းပါဦးရှင့်၊ မိန်းမရှိပြီးသား 
အိမ်ထောင်ရှင် ယောက်ျားတွေဟာ သားတာဝန် မယားတာဝန် ဆိုတဲ့ အိမ်ထောင့်တာဝန်တွေ 
ထမ်းနေရသေးတဲ့အထဲက ဘာပြုလို့များ အပျော်ထားချင်ရတာလဲ’လို့” 
 
 “အဖြေလည်း နားထောင်ဦး ညီမရေ့၊ တော်တော်မသိသားဆိုးတဲ့ မိန်းမတဲ့၊ 
ယောက်ျားဆိုတာ ကိုယ်နဲ့ ဘဝအဖော် ဖြစ်ရမယ့် မိန်းမကိုသာ အကြိုက်ရွေးပြီး ယူခဲ့တာတဲ့၊ 
ဒီပြင်မိန်းမကျတော့ မိန်းမလှ မလှ၊ ချော မချော၊ အရည်အချင်း ရှိ မရှိ စေ့စေ့ကြည့် ရွေးနေတာ 
မဟုတ်ဘူးတဲ့” 
 
 “ဒါဖြင့် ဘာကြည့်တာလဲလို့ ထပ်မေးတာပေါ့၊ ပြော မပြောချင်ပါဘူး ညီမရယ်၊ 
ဘာမှကြည့်တာ မဟုတ်ဘူးတဲ့၊ ကိုယ်က စ,လို့ လွယ်လွယ်နဲ့  လိုက်လာတဲ့ မိန်းမကို 
ကျေနပ်လိုက်တာပဲတဲ့၊ ကိုယ့်မိန်းမက ကိုယ့်အပေါ်မှာ ဆက်ဆံတာ ဣနြေ္ဒသိက္ခာတွေနဲ့ဆိုတော့ 
မပျော်ဘူးတဲ့၊ သူတို့က ‘တို့’လိုက်တာနဲ့ ပြေးကပ်ဆိုပဲ၊ ကဲ… မမရီတို့ ကိုယ့်ကိုယ်ကို တန်ဖိုးထားတဲ့ 
မိန်းမတွေ၊ ဣနြေ္ဒ ရွှေပေးလို့ မရဆိုတဲ့ ‘စံ’နဲ့ ကိုယ့်ကိုယ်ကိုယ် ထိန်းသိမ်းတဲ့ မိန်းမတွေ 
ဘာလုပ်ကြမလဲ၊ ဘာအဓိပ္ပါယ်ရှိတော့မလဲ” 
 
 မလေးဖြူသည် အချိုပန်းကန်ထမှဲ မုန့်အစအနကလေးများကို ဇွန်းနှင့် သိမ်းရင်း စုရင်း 
မမရီ တစ်ခါက ပြောခဲ့ဖူးသည့် ‘သူ့ဘဝ’ကို တွေးနေမိလေသည်။ 
 
 မည်သို့ပင်ဖြစ်စေ မိန်းမသည် မိန်းမသာ ဖြစ်သဖြင့် တစ်နေ့တွင် လောကဓမ္မတာအရ 
အိမ်ထောင်ပြုကြပါက ‘ကိုယ့်လင်သား ပြုမှ နုရသည့်ဘဝ’ ချည်းသာ မဟုတ်ပါလား။ 
ဒါကြောင့်လည်း ရှေးလူကြီးများက စကားပုံ ထားခဲ့ကြလေသည်။ ‘ဆူးပေါ် ဖက်ကျလည်း 
ဖက်ပေါက်၊ ဖက်ပေါ် ဆူးကျလည်း ဖက်ပင်ပေါက်ရမည်တည်း’။ 
 
 ချက်ချင်းလိုပင် မလေးဖြူ၏ အတွေးများသည် ရပ်သွားလေတော့သည်။ 
ထမင်းစားပွဲအပြီးတွင် ဦးကျော်သူက သူ့အား ဂုဏ်ပြုသည့်အတွက် ကျေးဇူးတင်ကြောင်း 
မိန့်ခွန်းရှည်ကြီးကို ခံ့ခံ့ညားညား ပြောနေသောကြောင့်ပင်တည်း။ 

ဏီဏီယဉ် 
မြဝတီမဂ္ဂဇင်း 

၁၉၆၄၊ ဖေဖော်ဝါရီလ 

လှခြင်း၏ အမြတ်လှခြင်း၏ အမြတ်လှခြင်း၏ အမြတ်လှခြင်း၏ အမြတ်((((တက္ကသိုလ်ကျော့တက္ကသိုလ်ကျော့တက္ကသိုလ်ကျော့တက္ကသိုလ်ကျော့ရှင်းရှင်းရှင်းရှင်း)))) 
 
 အကြွေ့အား သတ်မှတ်ပေးထားသော နေရာသည် နောက်ဖေးဆောင်သို့ အကူး၊ လမ်း၏ 
ကျဉ်းမြောင်း၍ မှောင်နေသည့် ထောင့်ပင် ဖြစ်သည်။ 
 
 မှန်ကွဲကလေး ထောင်ထားရာ အရှေ့၌ ကျုံ့ကျုံ့ ကလေး ထိုင်နေမိကာ၊ နဖူးစရှိ 
ဆံယဉ်နုများအပေါ်၌ တွဲလွဲခိုနေသော ရေစက်ကလေးများကို သူ့လက်ထဲရှိ အင်္ကျီဟောင်း 
ထောင့်စနှင့် လိုက်တို့နေလေသည်။ ထို့အပြင် မျက်နှာတစ်ခုလုံးကိုပင် ဖော်နိုင်စွမ်းမရှိသော 
မှန်ကွဲကို အားမလိုအားမရ ဖြစ်လာလျက် မျက်နှာနှင့် နီးနီးကပ်ကပ် မ,ယူကြည့်လိုက်ပြန်သည်။ 
 
 တတ်များ တတ်နိုင်လျှင် သူ့သခင်မကဲ့သို့ပင် ယမင်းရုပ်ကလေးပမာ ရှိလာအောင် 
အမြဲလှချင်စိတ်တွေ ပွားလာသည်။ အင်္ကျီအဟောင်းကို လက်ထတွဲင် ဆုပ်ကိုင်ထားရင်းက 
ရှေ့ဆက် ပြုလုပ်ဖို့ရာ မေ့သွားသလောက် ရင်တွင်းဝယ် လှိုက်ဖိုလျက် ရှိနေသည်။ 
 
 သူမ၏ ပတ်ဝန်းကျင်သည် တိတ်ဆိတ်နေလေသည်နှင့်အမျှ လေတိုက်သဖြင့် ပြင်းထန်စွာ 
လှုပ်ရှားနေသော သစ်ပင်ထက်မှ သစ်ရွက်များ ခတ်ထိသံသာလျှင် မြည်ဟည်းလျက် ရှိပေသည်။ 
 ဤသည်လျှင် သူ့အား ချောက်ချားစေလေသည်။ သခင်မ၏ ခေါ်သံကို 
နားစွင့်ရလွန်းသောကြောင့်လည်း အခြား အသံများကို ခပ်အမ်းအမ်း ဖြစ်နေခဲ့ရှာသည်။ 
 
 သူ့မျက်လုံးကလေးများမှာ မုန်တိုင်း၏ ရိုက်ခတ်မှုဝယ် ခြောက်သွေ့ကာ 
အရည်ကင်းနေပေငြားသော်လည်း၊ ဘဝ၏ အဓိပ္ပါယ်ကို အပြည့်ဆောင်နေသည်။ ညှို့ဓာတ်ပါ 
အေးရိပ်မှု အရည်လဲ့လဲ့ သခင်မ၏ ဝိုင်းဝိုင်းစက်စက် မျက်လုံးနက်ဆံကလေးများနှင့်ဖြင့် 
လားလားမျှ မနှိုင်းယှဉ်အပ်သည့် အဖြစ်ကို သူက အဓိပ္ပါယ် မသမဲကွဲနှင့်ပင် 
လက်ခံလိုက်ရရှာသည်။ မြင်ရသူ တစ်ဖက်သားကို ပြူးကျယ်ဝိုင်းစက်သော မျက်လုံးများနှင့် ဝင့်ကာ 
ကြည့်လိုက်လျှင် မဟူရာ မျက်ရှင်နှစ်လုံးသည် ရွှန်းရွှန်းစားစား တောက်ပနေတတ်သည်။ 
သူ့မှာတော့ မျက်လွှာပင့်ကြည့်ရန်ပင် တစ်နေ့တာအဖို့ ကြုံခလှဲနေပေရာ၊ ခြောက်သွေ့သွေ့ 
မျက်လုံးအစုံမှာ ပင်ပန်းမှုဒဏ်ကို တစ်ဖက်လူ မရိပ်မိနိုင်အောင်ပင် ရှိနေမိခဲ့သည်။ 
 
 သခင်မက နှုတ်ခမ်းအိမ်ကို တပင်တပန်း ဖွဲ့ယူကာ နီထွေးလာအောင် 
ဆေးခြယ်တတ်သဖြင့် အသက်ဝင်စိုပြည်မှုကို အရောင်က ကူပင့်ပေးနိုင်ခဲ့သည်။ သခင်မ၏ 
မှန်တင်ခုံထက်မှ ထိုဆေးနီတောင့်ကို လူလစ်တိုင်း ကြိမ်ဖန်များစွာ ဖွင့်ကြည့်ခဲ့သော်လည်း၊ 
အကြွေက ဝမ်းနည်းတကြီး ပစ်ချထားလိုက်ရသည်သာ ဖြစ်သည်။ အဆုံးတွင် အကြွေက 
သခင်မနှင့် အသက်ရွယ် မတိမ်းမယိမ်းလှသူမို့၊ သခင်မကဲ့သို့ တပ်မက်မှုအားလုံးကို  ငွေနှင့် 
စက်မဝယ်နိုင်တိုင်း ကံတရားကို အပြစ်တင်လျက် ဘဝကိုသာ စိတ်နာခဲ့ရရှာသည်။ 
 
 သခင်မမှာ မိဘနှစ်ဦး ဖြစ်သူ မေမေကြီး ဖေဖေကြီးတို့နှင့် အင်းလျားကန်ကို 
မျက်နှာမူနေသော မြိုင်ရိပ်ညိုတိုက်ကြီး၏ အေးအေးရိပ်ရိပ် ချမ်းမြေ့ခြင်း သုခကို ခံစားနေရှာသည်။ 
ဓနကြေးငွေနှင့် ပြည့်စုံသူများ ဖြစ်ခြင်းကြောင့်လည်း လက်ရှိ လူ့အဆောက်အအုံကြီး၏ 

အရေးပေးဆုံး ခံရသော အဆင့်အတန်းတွင် လူ့ဘဝ အခွင့်အရေးများကို ကျပ်ပြည့် 
ခံစားနိုင်ခဲ့ကြသည်။ 
 
 အကြွေမှာမူ မိဘ မရှိ၊ ပေါင်ရင်းမှ တိတိကြီး ပြတ်နေသော ခြေတစ်ဖက်တည်းရှိ 
မောင်ငယ်ကို တောရှိ ဆွေမျိုးများနှင့် ထားပစ်ခဲ့ရသည်။ ထိုမှတစ်ပါးလည်း မောင်ငယ်၏ တာဝန်ကို 
ယူနေသူ အဒေါ်၏ စီမံချက်အရ တစ်ဝမ်းတစ်ခါး ဖူလုံရေးအတွက် မြိုင်ရိပ်ညိုသို့ ရောက်ခဲ့ရသူ 
ဖြစ်သည်။ လူ့ဘဝဆိုသည်မှာ အသက်ဝင် လှုပ်ရှားလာချိန်မှ အစပြု၍ ချုပ်ငြိမ်းသွားသည့် 
စက္ကန့်တိုင်း ရုန်းကန်လှုပ်ရှားကြရသည် ဟူ၍သာ အကြွေက ယုံကြည်ထား၏။ သို့တစေ သခင်မ၏ 
ဘဝသည် မက်မောစွာ ဖမ်းဆုပ်ထားလောက်အောင်ပင် ငြိမ်းအေးသာယာလှတော့သည်။ 
 
 အကြွေက မှန်ကွဲကလေးကို မ,ကိုင်ထားလျက်ပင် ရှိသေးသည်။ မြဲမြံအောင် 
ကိုင်ထားနိုင်ဖို့ အင်အားချိလာဘိအလား ပြန်ချလိုက်လေသည်။ သခင်မက မည်သည့်အခါမဆို 
အဝတ်အစား အသွေးအဆင်ကို အင်မတန် ဂရုစိုက်သည်။ ပြာပြာလဲ့လဲ့ ဖျော့ဖျော့နုနုများကိုသာ 
ရွေးချယ်ဝတ်ဆင်တတ်သည်။ တကယ်ဆိုလျှင် သခင်မ၏ ဘဝ၊ အလှနှင့် အဆင်အားလုံးပင် 
ဟဒယနှလုံး ကြည်နူးမှုကို ဖြန့်ဝေကာ တင့တ်ယ်မှုကို ဆောင်နေပါသည်။ 
 
 အကြွေက သခင်မ၏ အဆင်အားလုံးကို တအံ့တဩ မက်မောခဲ့ရပါသည်။ သို့သော် 
သခင်မ၏ အကျများကိုသာ ဝတ်ရသဖြင့် ယခင်က မည်မျှပင် အဆင်စိုနေစေကာမူ၊ သူ့လက်ထဲသို့ 
ရောကလ်ာလျှင် မွဲခြောက်၍သာ နေတတ်သည်။ 
 
 သခင်မသည် ချမ်းမြေ့သော ဘဝ၌ အမြဲပင် ရွှင်ပျနေနိုင်သည်။ သင့်မြတ်မှုကြားဝယ် 
တိုးတက်ခြင်းကိုသာ တွေးတောမြင်ကြားနေနိုင်သည်။ အကြွေ၏ လှုပ်ယဲ့ယဲ့ ဘဝဆက်ရေး 
ပြဿနာသည် ငိုသံ၊ ဆဲသံ၊ ကြိမ်းသံ၊ ညည်းသံနှင့်သာ ရင်ဆိုင်စေခဲ့လေသည်။ သခင်မ၏ 
ရွံ့ညည်းမှုသည်ကား သူ့ဘဝပင် ဖြစ်ခဲ့ရလေပြီ။ သူ့အသက်အရွယ်နှင့် ဤဆင်းရြဲငိုငြင်မှုကို 
ရင်ဆိုင်နေရသည်ကို တွေးမိတိုင်း ကျိတ်၍သာ ငိုခဲ့ရရှာသည်။ ထိုအခါ ထမင်းချက်က ကံတရားကို 
ယုံကြည်ကိုးစားရန် တိုက်တွန်းရင်းက နှစ်သိမ့်မှု ပြုလာတတ်လေသည်။ 
 
 အကြွေက တွေးမိရင်း သက်ပြင်းချလိုက်သည်။ ထိုအချိန်တွင် သခင်မ၏ ရယ်သံသည် 
အပေါ်ထပ်ဆီမှ ပျံ့လွင့်ကာ ထွက်ပေါ်လာလေသည်။ ရယ်သံသည် စိုးရွံ့မှုကင်းလှသဖြင့် 
ပြတ်သားနေပေသည်။ 
 
 သခင်မက မိတ်ဆွေများအား ထမင်းစား ဖိတ်ထားသည်။ ဧည့်သည်များ 
ရောက်လာသည့်အခါ အင်မတန် ချစ်စရာကောင်းသော ဘဝ၌ ချစ်စရာလေးဖြစ်နေသူ သခင်မအား 
ဝိုင်းဝိုင်းလည် အရေးပေးကြမည်သာ ဖြစ်သည်။ တစ်ဖန် ကောလိပ်ကျောင်းသူကြီး ဖြစ်လာပြီမို့၊ 
သခင်မ၏ဘဝသည် မက်မောစရာတွေသာ များပြားလာခဲ့သည်။ ထိတုပ်မက်မှုနှင့် 
ယစ်မူးနေရှာသည်။ 

 သခင်မသည် မှန်တင်ခုံရှေ့၌ ဆိုဖာခုံပေါ်တွင် ထိုင်ရင်းက အလှပြင်နေမည်ကို အကြွေက 
မြင်ယောင်လာသည်။ သခင်မက မှန်တင်ခုံရှေ့ရောက်တိုင်း သီချင်းဆိုတတ်သည်။ 
မျက်နှာကိုလည်း ပထမဆုံး ယိုပျစ်ပျစ် အဆီတစ်မျိုးနှင့် ပွတ်သပ်လိမ်းခြယ် တတ်သည်။ ပြီးလျှင် 
ဘူးနှင့် လာသော မျက်နှာချေတောင့်ကို ရေဖျော် လိမ်းတတ်သည်။ သည်ဟာကြောင့် ထင်သည်။ 
သခင်မ၏ မျက်နှာကလေးသည် ပိုးသားနုနုကဲ့သိုပ ချောမွေ့နေလေ့ ရှိသည်။ ပေါင်ဒါကိုလည်း 
ဖုန်နေအောင် ရိုက်တင်လိုက်ပြီးမှ ပွတ်ချတတ်သည်။ ပေါင်ဒါမှုန့်များသည် သခင်မ၏ 
ပတ်ဝန်းကျင်ကို ဖွေးဖွေးဖြူစေသည်။ အကြွေက သည်အဖြစ်ကို ကြည့်၍ ပေါင်ဒါမှုန့် အလဟဿ 
ဖြစ်ရလေခြင်းဟု မဆီမဆိုင် နှမြောနေတတ်သည်။ 
 
 အကြွေက မှန်ကွဲဆီသို့ ငုံ့ကြည့်လိုက်ရှာသည်။ ရင့်ရော်နေသော အသားအရောင်၊ 
အရောင်ကင်းမဲ့နေသော မျက်လုံးများကို ရိပ်စားမိလာလေသည်။ အကြွေသည် ဆင်းရြဲခင်း၏ 
သရုပ်ဖော်မှုကို ရွံ့မုန်းလာလေပြီ။ တစ်ဖန် ကျိုးတဲကျတဲနှဲင့် တိုနှံ့နှံ့ မျက်ခုံးမွေးဆီသို့ 
သတိမူမိလိုက်သည်နှင့် သခင်မ၏ ရွှေရည်သုတ် မျက်ခုံးမွေးဆွဲ ခတဲံကလေးကို 
အမှတ်ရလာသည်။ ကျကျနန ပုံဆောင်နုတ်ထားသည့် မျက်ခုံးမွေးကို ကျင့်သားရရ 
ညှိဆွဲလိုက်လျှင် ခပ်နော့နော့ ကော့နေတတ်သည်။ 
 
 သခင်မသည် အလှကို အင်မတန်ခုံမင်သူ ဖြစ်သည်။ ထို့အတူ အကြွေကလည်း အလှကို 
တပ်မက်လိုသူပင် ဖြစ်ပါသည်။ အဆင့်အတန်း ခွဲခြားမှု၏ အခွင့်အရေး ဆုံးရှုံးနစ်နာမှု ဟူ၍လားဖြင့် 
မပြောတတ်။ အကြွေက ဘဝ၏ ခြားနားမှုမှ ဆုံးရှုံးခြင်းကို ထင်မှတ်လာရင်းက 
ခံပြင်းလာတတ်သည်။ 
 
 သခင်မမှာ ဆံပင်ရှည်ကြီးကို ဖြတ်၍ တွန့်လိမ် ကောက်ကွေးထားလေသည်။ ဖြစ်ရလေဟု 
အကြွေက မှတ်ချက်ချဖူးသည်။ အဘယ်ကြောင့်ဟူမူ- အကြွေသည် ဆံပင်ရှည်ခြင်း၏ 
ကျက်သရေကို အလွန်အဖိုးထားသူ ဖြစ်သည့်အလျောက်၊ သူ့ဆံပင်ကို အရှည်ထားနိုင်ရန် 
ကြိမ်ဖန်များစွာ စိတ်ဝင်စားခဲ့သည်။ သို့သော် သခင်မ၏ ညွှန်ကြားချက်ဖြင့် ဆံပင်ကို 
ကုပ်ပေါ်နေအောင်သာ ထိုးညှပ်ခဲ့ရရှာသည်သာ ဖြစ်သည်။ 
 
 သခင်မမှာ အမောက်ကလေး လှအောင်လည်း ဖြီးတတ် လုပ်တတ်သေးသည်။ သခင်မ 
ဆံပင်ဖြီးလျှင် အချိန်အတော်ကုန်သွားတတ်သည်။ ဆံပင်ဖြီးရာ၌ သခင်မမှာ စိတ် အလွန့်အလွန် 
ရှည်သူ ဖြစ်သည်။ အမောက်ကို ဆံညှပ်တွေ တစ်ပုံတစ်ခေါင်းကြီးနှင့် ညှပ်ထိန်းထားရသည်။ 
 
 အကြွေက ကြည့်ရင်း သခင်မ၏ ကိုယ်စား ခေါင်းလေးလာတတ်သည်။ 
 
 သခင်မ၏ မှန်တင်ခုံအနားတစ်ဝိုက်၌ ကျနေသော ဆံညှပ်ကလေး နှစ်ချောင်း 
သုံးချောင်းကို အကြွေက ကောက်ယူသိမ်းဆည်းထားလေသည်။ တစ်ခါတစ်ရံ သခင်မလို 
အမောက်ကလေး လုပ်ကြည့်လိုစိတ် အင်မတန် ပြင်းပြခဲ့ရရှာလေသည်။ ထို့ကြောင့် 
ဘီးကျိုးကလေးနှင့် ဆံပင်တွေကို ရှင်းလိုက်သည်။ နောက် ဆံပင်ကို ခပ်ဖွဖွကလေး ဖြီး၍ ဆွဲယူ၍ 
ဆံညှပ်နှင့် ဖိထားလိုက်သည်။ 

 ထိုအခဏအတွင်း၌ အပေါ်ထပ်ဆီမှ သခင်မ၏ အသံသည် ဟိန်း၍ ပတဲင့်ရိုက်လာသည်။ 
 “ဟဲ့… မိကြွေ မြန်မြန်လာစမ်း…” 
 
 ထိုအသံ မဆုံးသေးခင် အကြွေက ကတိုက်ကရိုက် ထပြေးရသည်။ ဆံညှပ်ကလေးနှင့် 
ညှပ်၍ ဖွထားအပ်သည့် ဆံပင်များကိုပင် ပြန်ဖြုတ်ဖို့ အချိန်မရနိုင်ပါ။ တစ်စက္ကန့်ပင် 
နှောင့်နှေးနေခြင်း မရှိစေရဟု အကြွေက နားလည်ထားသူမို့ ဤမျှ ကမျောသောပါး 
ပြေးတက်ရသည်။ ဤသို့ မဟုတ်တရုတ် စိတ်ရူးပေါက် တွေးနေမိခြင်းများလည်း တစ်မုဟုတ်ချင်း 
အစတုံး လွင့စ်ဉ် ပျောက်ကွယ်သွားကြကုန်သည်။ 
 
 “ဟဲ့… မိကြွေ… ဘယ်သေနေတာလဲ….” အသံက ပိုမို၍ ကျယ်လာသည်။ 
အကြွေ၏ စိတ်ထဲတွင်မူ အတော်ပင် မခံချိမခံသာ ဖြစ်မိသည်။ အကြွေ ဆိုသည့် အမည်ကလေးမှာ 
သခင်မ၏ သုံးလုံးဆင့် နာမည်ကလေးထက် အခေါ်လွယ်နေငြားသော်လည်း မိကြွေ 
ဖြစ်နေရသည်ကို ခံပြင်းလာရင်း ခြေလှမ်း နှေးသွားလေသည်။ 
 
 စနစ်တကျ ခင်းကျင်းထားရာ အိပ်ခန်းဆောင်တွင်းရှိ မှန်တင်ခုံရှေ့၌ သခင်မက 
ရပ်မြဲရပ်လျက် အကြွေ နှေးရမည်လားဟု စိတ်ခုနေလေသည်။ 
 
 အကြွေက ကိုယ်ကလေးကို ညွတ်၍ ကျုံ့ကျုံ့ ကလေး ဝင်သွားကာ သခင်မ၏ 
နောက်ကွယ်နား၌ ရပ်လေ၏။ သခင်မ၏ စီစဉ်ညွှန်ကြားချက်ကို လိုက်နာရန် အဆင်သင့် 
ရှိကြောင်းကို သူ့အရိပ်အကဲက ဖော်ပြလျက် ရှိသည်။ 
 
 “ဟဲ့… ညည်းကို တစ်ခါ ခေါ်ရုံနဲ့ ဘယ်တော့မှမရဘူး၊ ဘယ်သွားနေတာလဲ…” 
 “ကျွန်မ နောက်ဖေးမှာ အလုပ်ကလေး ရှိတာနဲ့” 
 အကြွေက မုသာဝါဒ စဉ်းစားရင်း လီဆယ် ပြောလိုက်ရရှာသည်။ 
 
 သခင်မ၏ မိခင်ကြီးက အကြွေ၏ အဖြေကို ဝေ့လည်ကြောင်ပတ် နိုင်လွန်းလှသည်ဟု 
ထင်ကာ ဝင်ကြိမ်းလိုက်ပြန်သည်။ 
 “ညည်း လိမ်မနေနဲ့၊ နောက်ဖေးဆောင် သွားသွားနေရတာ ထမင်းချက်နဲ့ 
မျက်နှာတန်းမိနေလို့လား၊ ကြီးကျယ်နေလိုက်တာ… ညည်းတို့လို ကလေးမကလေးတွေရဲ့ 
အကြောင်း ငါကောင်းကောင်းသိတယ်” 
 
 အကြွေ၏ မျက်လုံးများသည် မျက်ရည်စို့လာသည်။ ပြီးလျှင် လက်ဖမိုးတစ်ဖက်ဖြင့် 
ကျလုဆဲဆဲ မျက်ရည်စများကို သုတ်ပစ်နေလေသည်။ 
 
 “အောင်မယ်… ကြည့်စမ်း၊ ဒီလောက်ကလေး ပြောရရုံနဲ့ အရည်ကျရပြီ၊ ကျအုံးဟဲ့… 
ကျအုံး” 

 ပြောပြောဆိုဆို အကြွေ၏ ဆံပင်များကို သခင်မက ဆုပ်ယူဆွဲဆောင့်လိုက်သည်။ 
နာလွန်းသော ဝေဒနာကို ဇွတ်မှိတ်ခံလိုက်ရရှာ၏။ ပင့်တက်လာသော ရှိုက်လုံးကိုလည်း 
နှိပ်မျိုလိုက်ရသည်။ ညှိုးငယ်သော မျက်နှာကလေးတွင်လည်း တွေဝေမှုများ ရိပ်သမ်း၍ 
နေလေသည်။ 
 
 အခြေအနေမဲ့ဘဝမှ ထမင်းကလေး နပ်မှန် စားနိုင်ပြီး၊ ခေါင်းကလေး ချဖို့ 
သတ်မှတ်ထားသော နေရာကလေး ရနိုင်လာခြင်းပင်လျှင် အကြွေ၏ ဘဝအဖို့ တိုးတက်ခြင်း 
မည်ခဲ့၏။ တောမှ သူ့အဖော်အချို့မှာ သမုဒ္ဒရာ ဝမ်းတစ်ထွာအတွက် လှုပ်ကြရှားကြ 
ပြေးကြလွှားကြနှင့် မဖွယ်မရာ ဘဝမျိုး ရောက်နေကြလေရာ ထိုအဖော်မိန်းကလေး၏ ဖြစ်အင်ကို 
ကြည့်ရင်းက သခင်မ၏ ကြိမ်းသံမောင်းသံကိုပင် နူးညံ့ပျော့ပျောင်းသည်ဟု စွဲယလိူုက်ရရှာသည်။ 
 
 “သွား သွား… ညည်းမျက်နှာသေကို မကြည့်ချင်ဘူး၊ ဧည့်သည်တွေ လာကြလိမ့်မယ်၊ 
အိမ်ရှေ့က စားပွဲကို ရှင်းလိုက်၊ ထမင်းစားပွဲကို အဆင်သင့်ဖြစ်အောင် ပြင်ထားလိုက်ဦး” 
 
 ဧည့်ခန်းဆောင်၌ ဧည့်သည်များ အစုံအလင် ရောက်နေကြပြီ။ 
 
 သခင်မ၏ မိတ်ဆွေအသိုင်းအဝိုင်းသည် ပိုးရှင်၊ ဖဲရှင်၊ ကတ္တီပါရှင်နှင့် စိန် ရွှေ 
ပြည့်သူများသာ ဖြစ်၍ ရိပ်ငြိမ်ချမ်းမြေ့မှု၏ အထွတ်အထိပ် မဏ္ဍိုင်များသာ ဖြစ်ကြလေသည်။ 
ဤသို့ပင် ဖိတ်ဖိတ်တောက် လျှမ်းပခြင်းကို ဂုဏ်ဟု အထင်ပြုကာ၊ လိုလား လက်ခံခဲ့ကြသည်။ 
 
 သခင်မအား မိတ်ဆွေများက ကြင်နာတတ်သည်၊ ချစ်တတ်သည်၊ နူးညံ့သိမ်မွေ့သည်ဟု 
တစ်ယောက်တစ်ပေါက် မြှောက်စားချီးကျူးနေကြသည်။ သည်လို မွမ်းမံနေခြင်းနောက်ကွယ်မှ 
ဟန်ဆောင်မှုကို တင်စားနေသံကို အကြွေ ကြားလိုက်ရလျှင် အမူအရာမှာ ဂနာမငြိမ်နိုင်အောင် 
မဲ့လာသည်။ ပင်ကိုသဘောနှင့် စိုးစိမျှ မလိုက်လျောနိုင်အပ်သော ဤချီးကျူးသံကြောင့် အကြွေက 
သခင်မတို့လို လူအုပ်ဆီကို အံ့အားသင့်စွာ လှမ်းကြည့်မိလေတော့သည်။ 
 
 အကြွေက စိတ်ထဲတွင် ကျိတ်၍ ကျိန်ဆလဲိုက်မိသည်။ 
 ထမင်းချက်က အကြွေ၏အနားသို့ တိုးကပ်လာလျက် တိုးတိုးကလေး လေသံအုပ်၍ 
ဝေဖန်လိုက်သည်။ 
 “ကြားလား မကြွေ၊ သူတို့လို လူကြီးလူကောင်းတွေဟာ ဘယ်လောက် မုသာဝါဒ သုံးပြီး 
ဟန်ဆောင်နေသလဲလို့” 
 “နူးညံ့လိုက်တာ… ရော်နေတာပဲ” 
 
 အကြွေက ဧည့်ခန်းဆီသို့ မျက်စောင်းတစ်ချက် ထိုးပြလိုက်ပြီး နှုတ်ခမ်း စူလိုက်သည်။ 
လှပနေသော သူတွေ၏ ပတ်ဝန်းကျင်ရှိ အကြွေတစ်ယောက်၏ လှပလှသော 
အတွေးကလေးများကိုပင် အနှောင့်အသွားလွတ်လွတ် မတွေးတောနိုင်ဘဲ ရှိနေသည်မှာ 
စဉ်းစားစရာပဲ မဟုတ်ပါလား။ 

 အကြွေသည် အဘယ်မျှ ကြာအောင် နေရာတွင် သံမှိုနှက်ဘိသကဲ့သို့ မလှုပ်နိုင် မရွေ့နိုင် 
ခပ်တွေတွေ ရပ်နေသည် မသိ။ ထမင်းစားခန်းဆီသို့ ခြေသံများကို ကြားမှ ကပျာကယာ 
နေရာရွှေ့လိုက်သည်။ 
 
 ထမင်းစားပွဲဆီသို့ လာကြကာ ကုလားထိုင်များကို လုထိုင်လိုက်ကြသည်။ ပြီးတော့ 
သဘောတွေ့သွားကြသလို ဟားတိုက်လိုက်ကြပြန်သည်။ 
 ပွင့်ရိုက်ရှန်သားအင်္ကျီကျပ်ကျပ်ကလေးနှင့် နှစ်နံစပ် လုံချည်ကို ဝတ်ထားသူ အကြွေသည် 
သူတို့၏ ထံပါး၌ ခိုင်းစေမှုကို နာခံပြုလုပ်ပေးခြင်းငှာ ရပ်လျက်ရှိသည်ကိုမူ မည်သကူမှ သတိမူခြင်း 
မရှိလိုက်ကြချေ။ 
 
 ညဉ့်ဦး၏ လှပသော ရှုခင်းနှင့်၊ နူးညံ့စိုရွှမ်းသော ဤသူတို့၏ မျက်လုံးများသည် 
ပနံရလျက်ရှိတော့သည်။ 
 “အောင်မာ… ရင်ရင်တို့ သူငယ်မက အမောက်တွေ ဘာတွေနဲ့” 
 
 ထမင်းစားဝိုင်းမှ မည်သူက ပြောလိုက်သည်ဟူ၍ မသိ။ အသံ ထွက်လာသည်။ 
ထမင်းစားပွဲမှ လူအားလုံး၏ မျက်လုံးများကို အကြွေက တစ်ပြိုင်တည်း ရင်ဆိုင်လိုက်ရသည်။ 
အကြွေ စိတ်ကူးယဉ်ကာ ဖိညှပ်ထားမိသော ဆံပင်သည် အလုပ်၏ ဆက်တိုက်မှုကြောင့် အကြွေ၏ 
ဦးခေါင်း၌ ထောင်လျက်သား ရှိနေသေးသည်။ အကြွေ့အဖို့မှာမူ လုံးလုံးပင် မေ့နေရှာလေပြီ။ 
ထို့ကြောင့်လည်း သူ့သခင်မ ရှေ့ဝယ်၌ မဖြုတ်ဘဲ လာနိုင်ခဲ့ခြင်း ဖြစ်လေသည်။ 
 
 အကြွေ၏ လက်ယာဘက် လက်သည် ဆံပင်ကြားဆီသို့ စမ်းသပ် ရောက်ရှိသွားသည်။ 
ညှပ်၍ ဖိထားအပ်သော ဆံညှပ်ကို ခပ်ရှက်ရှက်ကလေး ဖြုတ်ယူလိုက်ရှာ၏။ စင်စစ်  
အကြွေသည် မည်သို့ လုပ်ရနေရမည်ကို မဝေခွဲတတ်သူတစ်ဦး ဖြစ်သည့်အားလျော်စွာ ဆံညှပ် 
ဖြုတ်ယူလိုက်ခြင်းသည်ပင်လျှင် ရှိန်းဖိန်းမှုကို သက်သာစေလေသည်။ သို့ရာတွင် ထမင်းစားပွဲဆီမှ 
ရယ်သံသည် ပြက်ရယ်သမှု ဆောင်နေလေသည်။ 
 
 သခင်မ၏ အသံသည် သီးခြားစွာ အခန်းတွင်းသို့ ပြန့်လာလေသည်။ 
 
 “မမြင်ပါဘူး အလှ၊ ဆံညှပ်တွေလည်း ဘယ်ကများ ခိုးလာသလဲ မသိဘူး၊ ဒီလိုပဲ 
ဒီသူငယ်မတွေဟာ လူဖြစ်မယ်မှ မကြံသေးဘူး၊ အလှအပနဲ့ ဗန်းပြဖို့လောက် စိတ်ကူးနေတာပဲ” 
 
 လူမှန်လျှင် အလှအပကို  ခုံမင်တတ်သည်။ လူလူချင်း ဖြစ်လျက်နှင့် 
တစ်နည်းဆိုရလျှင်လည်း ဣတ္ထိယဂိုဏ်းဝင် အချင်းချင်း ဖြစ်နေပေမဲ့ ယခုလို သခင်မက သူ့အား 
ဖယ်ထုတ် အပြစ်တင်လိုက်သည်ကို အကြွေ လက်မခံနိုင်အောင် ရှိရှာသည်။ သူသည် အများ၏ 
ပြက်ရယ်သမှု ပြုအပ်ရာ မြားချက်ပမာ ဖြစ်နေလေရာ၊ ထိုနေရာ၌ ဆက်လက်၍ နေရန် 
မစွမ်းနိုင်သည့်အလျောက် သခင်မ၏ ညွှန်ကြားချက်ကို မနာယူ၊ ခပ်သုတ်သုတ် 
ထွက်လာလိုက်လေသည်။ အကြွေသည် အဖိနှိပ်ကို မျိုခံခဲ့ရာမှ အစိုင်အခဲ ဖြစ်လာပြီဖြစ်သော 
မကျေနပ်မှုသည် ပေါက်ကွဲလာပြီမို့၊ တွန်းလှန်လိုစိတ် ပွားလာခဲ့သည်ကို မသိနိုင်အောင် ရှိရှာသည်။ 

ဟုတ်ပေသည်။ အရှက်သည် သူ့တစ်ကိုယ်လုံးအား လွှမ်းခြုံရစ်ပတ်ထားလိုက်သည်။ 
သွေးသားရပ်ဆိုင်းမှုကို ခံလိုက်ရသည်။ 
 
 အကြွေ၏ တာဝန်မဲ့စွာ ပြုမူချက်ကို သခင်မသည် မည်မျှ အရေးထား 
အပြစ်ယူတော့မည်ကို အကြွေက မသိနိုင်ရှိခဲ့သည်။ မသိလည်း မသိလိုတော့ပေ။ သူသည် အရှက် 
အကြောက်နှင့် စိုးရွံ့မှုကို နားလည်နိုင်ပြီ ဖြစ်သော အရွယ်ကို ရောက်နေသူတစ်ဦး ဖြစ်သဖြင့် 
အရှက်ကို ထိပါးလာလျှင်၊ မည်သူ့အားမျှ မမှုလို၊ ဇွတ်တရွတ် ပြုလုပ်တတ်လေသည်။ 
သဘာဝချင်းတူသူ သခင်မသည် စိတ်ထဲ၌ ကျိတ်ကာ အပြစ်တင်မိသည်။ အကြွေသည် 
ဒေါသမဖြစ်ရန် ချုပ်တည်းခဲ့ရလေသည်။ 
 
 သခင်မကဖြင့် ဒေါသအဟုန်ကို တားမြစ်ဖို့ပင် မကြိုးစား၊ လိုက်လျောလိုက်သည်။ 
 “ဒီကောင်မကို ခေါင်းတုံးတုံးပစ်မယ်၊ ကြည့်နေ” 
 
 အကြွေသည် မှန်ကွဲရှေ့၌ ထိုင်ချလိုက်ရင်း တရှုပ်ရှုပ်နှင့် ငိုချလိုက်သည်။ ဟန်ဆောင်မှု 
ကင်းစွာ ငိုလိုက်ရခြင်းက စိတ်အသက်သာဆုံး ဖြစ်သည်။ ရှေ့ကို မည်သို့ ဖြစ်ဦးမည်ကို အကြွေက 
မသိလိုဘဲ ရှိသည်။ ရင်ဆိုင်ဖို့ရန်လည်း ဝန်မလေးတော့ပါ။ 
 
 တစ်ညဥ့်လုံး မိုးလင်းသည်အထိ အကြွေတစ်ယောက် တစ်ရေးမှ အိပ်မပျော်။ နံနက်၏ 
အတွေးများနှင့် ချောက်ချားလျက် ရှိသည်။ တစ်ဖက်စောင်းနင်း ပြုနိုင်လှသော ကံတရားကို 
အယုံအကြည်မဲ့လာသည်။ တွန်းလှန်ချင်စိတ်များသည် ဖိနှိပ် နှစ်သိမ့်ထားအပ်ရာ ဆန္ဒကို 
လွှမ်းမိုးလာလေပြီ။ 

□ 
 
 အရုဏ်ကျင်းလေပြီ။ ပတ်ဝန်းကျင်သည် အသက်ဝင်လှုပ်ရှားလာလေပြီ။ အကြွေက 
ညဉ့်တာ၏ အရိပ်ကို တ,သရင်း နေ့စဉ်တာဝန်ကို စထမ်းဖို့ ဟန်ပြင် ရုန်းကန်ရလေသည်။ 
 
 မကြာပါ။ အကြွေ မျှော်လင့်စွာ စောင့်ဆိုင်းနေသော ရင်ဆိုင်မှုကို ကြုံဖို့ရာ ဖန်လာသည်။ 
 “မိကြွေ… လာခဲ့” 
 
 သခင်မသည် အရှေ့ဆင်ဝင်အောက်၌ ရှိနေသည်။ ဆံပင်ညှပ် ကုလားသည် 
ကိရိယာသေတ္တာကလေးကို ဖွင့်၍ အသင့်စောင့်နေသည်။ အကြွေက ရတဲင်းစွာ သခင်မနားသို့ 
တည်ငြိမ်စွာပင် ချဉ်းကပ်သွားလေသည်။ 
 
 “ကျွန်မ ခေါင်းတုံး မတုံးချင်ဘူး” 
 “ဘာပြောတယ်… မတုံးဘူး၊ ဒီမှာ ကုလား သူ့ကို  ဆွဲခေါ်” 
 
 အကြွေက ရုန်းသည်။ သခင်မက ကုလားဆီသို့ တွန်းပို့သည်။ ကုလားက ဆွဲလွဲခြင်းကိုမူ 
အကြွေက မခံချင်ပေ။ 

 သခင်မ၏ ဆန္ဒသည်သာလျှင် အမိန့်ဖြစ်နေခဲ့သော ဤပတ်ဝန်းကျင်၌ အကြွေ၏ 
တွန်းလှန်ချင်စိတ်သည် နှိပ်ကွပ်မှုကို ကြုံရလေပြီ။ 
 
 အကြွေသည် ရှိုက်ကာ ရှိုက်ကာ ငိုရင်းက၊ ခေါင်းပေါ်သို့ တင်လာသော ဓားကို 
ခေါင်းငုံ့ခံနေရ၏။ ကုလားက ဓားနှင့် ကပ်ပါလာသော ဆံပင်များကို လက်နှင့်သပ်ချကာ 
မြေကြီးပေါ်သို့ ပစ်လိုက်လေသည်။ ထိုအချိန်၌ပင် အကြွေ၏ မျက်ရည်စက်သည် ဆံပင်ပေါ်သို့ 
ကျလာကာ မြေကြီးထဲသို့ စိမ့်ဝင်သွားလေသည်။ 
 
 နောက်ဖေးဆောင်သို့ အကူးလမ်း၏ ထောင့်ရှိ အကြွေ၏ နေရာကလေးတွင်မူ၊ 
မှန်ကွဲကလေးသည် အစိတ်စိတ်အမြွှာမြွှာနှင့် အကြွေ့အား ဆီးကြိုနေလေတော့သည်။ အကြွေက 
ငိုဦးမည်ဟု ထင်ပါသလား။ အကြွေက ရယ်သည်။ နှစ်နှစ်ခြိုက်ခြိုက် ရယ်လိုက်သည်။ သေအံ့ဆဲဆဲ 
လူတစ်ယောက်တွင် အသိတရား ဝင်လာသကဲ့သို့ နှစ်သိမ့်စွာ ရယ်လိုက်သည်။ ပတ်ဝန်းကျင်၏ 
စနစ်ကို သူက ယခုမှ သုံးသပ်မိလေပြီတကား။ 

တက္ကသိုလ်ကျော့ရှင်း 
မြဝတီမဂ္ဂဇင်း 

၁၉၅၂၊ နိုဝင်ဘာလ။ 

ဘုရားမှာ အခါခါဆုံတယ်ဘုရားမှာ အခါခါဆုံတယ်ဘုရားမှာ အခါခါဆုံတယ်ဘုရားမှာ အခါခါဆုံတယ်((((တက္ကသိုလ်မြစိမ်းတက္ကသိုလ်မြစိမ်းတက္ကသိုလ်မြစိမ်းတက္ကသိုလ်မြစိမ်း)))) 
 
 မြို့ပိုင်ဦးလှမောင်နှင့် မင်းကတော် ဒေါ်ရင်ရင်တို့သည် အလယ်ရွာရှိ 
အလောင်းစည်သူမင်း၏ ဖောင်တော်ဦးစေတီကို လာရောက်ဖူးမြော်ကြသည်။ ရွာသူကြီး 
ဦးထူးသည် ဘေးမှ ကျိုးနွံစွာ ပါလာသည်။ 
 
 ဖောင်တော်ဦးစေတီမှ သာသာစွာ မြည်သော ခေါင်းလောင်းသံ၊ ကြေးစည်သံ၊ 
ဆည်းလည်းသံတို့ကို နားထောင်ရင်း မြို့ပိုင်မင်းသည် တစ်စုံတစ်ရာကို တွေးနေလေသည်။ 
မင်းကတော်မှာ အသင့်ယူလာသော ဖယောင်းတိုင်များကို ရာဟုထောင့်တွင် 
ထွန်းညှိပူဇော်နေလေသည်။ 
 
 ဖောင်တော်ဦးစေတီသည် တောင်ကုန်းမြင့်ကလေးတစ်ခုပေါ်တွင် တည်ထား၏။ 
ကုန်းမြင့်၏ အနိမ့်ရှိ တစ်ဖက်သော တောစိမ်းစိမ်း၌ ဗေဒင်အရာ၌ကျော်ကြားသော ဦးပညာ၏ 
ကျောင်း ရှိပေသည်။ တောအုပ်နှင့် ကုန်းမြင့်အကြား မြေပြင်တွင် ရှေးဗိသုကာ 
လက်ရာမြောက်သော ကျွန်းသားဇရပ်ကြီး တစ်ဆောင်ကို မြင်ရလေသည်။ 
 
 ဇရပ်ကြီးမှာ အတော်ပင် ဟောင်းနွမ်းအိုမင်း ဆွေးမြည့်နေသည်။ ဇရပ်တွင် 
တန်ဆာဆင်အပ်သော ခြူးပန်း၊ ခြူးနွယ်၊ ခြူးခက်တို့သည် မြေသို့ ခ၍ အိုမင်းဆွေးမြည့် 
ငိုကြွေးနေကြသည်။ ဇရပ်ကြီးသည် မည်းမည်းကုပ်ကုပ်နှင့် တောင်ခြေတွင် မြုပ်နေလေသည်။ 
 
 မြို့ပိုင်မင်းနှင့် မင်းကတော်သည် ဓာတ်တော် မွေတော်များဖြင့် တည်ထားအပ်သော 
ဖောင်တော်ဦးစေတီကို သဒ္ဒါစွာဖြင့် ညွတ်တွားရိုသေ ရှိခိုးပူဇော်ကြလေသည်။ မင်းကတော်သည် 
ရာဟုထောင့်မှ ဖယောင်းတိုင်ကို ကြည့်၍ ‘စည်ကားပေါများသော အောက်မြန်မာပြည်ဘက်သို့ 
ပြောင်းပါရစေ’ဟု ဆုတောင်းနေသည်။ ဘုရားရှိခိုးပြီးသောအခါ သူကြီးမင်းက ဘုန်းတော်ကြီး 
ဦးပညာ ဗေဒင် တော်ပုံကို ချီးမွမ်းပြောဆိုလေသည်။ မင်းကတော်မှာ အောက်မြန်မာပြည်ဘက်ရှိ 
မြို့တစ်မြို့သို့ ပြောင်းရွှေ့ရန် ဓာတ်ရိုက်လိုခြင်း၊ ယတြာချေလိုခြင်းနှင့် ရတနာဒီပံ ဖယောင်းတိုင် 
ထွန်းလိုခြင်းတို့ကြောင့် သူကြီးမင်းကို လိုက်ပို့ရန်ပြောလေသည်။ 
 
 မြို့ပိုင်မင်းက ဘုရားပေါ်တွင် နေလိုသေးသည်ဟု အကြောင်းပြ၍ ချန်နေခဲ့သည်။ 
မင်းကတော်မှာ ဘုန်းတော်ကြီးဦးပညာ၏ ဗေဒင်အစွမ်းကို  ကြားသိရသဖြင့် လျင်စွာပင် 
သွားလိုနေပေသည်။ ထို့ကြောင့် မင်းကတော်သည် မြို့ပိုင်မင်းကို ထားခဲ့၍ သူကြီးမင်းနှင့် 
အဖော်များကို အရခေါ်ပြီးလျှင် ဘုန်းတော်ကြီးကျောင်းသို့ သွားကြလေသည်။ 
 
 မြို့ပိုင်မင်းသည် မင်းကတော် ဒေါ်ရင်ရင် တင့်တယ်စွာဖြင့် တောအုပ်ဆီသို့ 
ဦးဆောင်သွားပုံကို ကြည့်၍ ပြုံးနေလေ၏။ မင်းကတော်သည် သူ့အဖေ နယ်ပိုင်မင်း အိမ်တွင် 
နေစဉ်ကလည်း ဤသို့  ဦးဆောင်သွားလေ့ရှိသည်။ မင်းကတော်၏ လည်စည်းပဝါပါးမှာ လေထတွဲင် 
လွင့်နေလေသည်။ 

 အဖြစ်အပျက်မှာ ကြာပြီ ဖြစ်သော်လည်း ဘုရားကို ရောက်သောအခါတိုင်း 
ထိုအဖြစ်အပျက် အကြောင်းအရာများကို မြို့ပိုင်မင်း သတိရမိလေသည်။ တစ်ကြိမ်က 
ရွှေတိဂုံဘုရားပေါ်တွင် ထိုင်၍ ရွှေဆည်းလည်းသံ၊ ခေါင်းလောင်းသံများ မြည်သံကို နားထောင်၍ 
ကြည်နူးမိခဲ့သလို ယခုလည်း ကြည်နူးလိုလှသည်။ သို့သော် မြို့ပိုင်မင်း ကြည်နူးရန် ယခုအချိန်တွင် 
တစ်စုံတစ်ရာ လိုနေလေသည်။ 
 
 မင်းကတော် ဒေါ်ရင်ရင်၏ သဏ္ဌာန်သည် တောအုပ်ထဲ ဝင်ရောက်ပျောက်ကွယ် 
သွားသောအခါ မြို့ပိုင်မင်းသည် ဖောင်တော်ဦးစေတီ ရင်ပြင်တော်ရှိ တန်ဆောင်းကလေး 
တစ်ခုတွင်ထိုင်၍ စေတီ၏ ငှက်မြတ်နားနှင့် စိန်ဖူးတော်တို့ကို ငေးကြည့်နေမိသည်။ 
 
 ထိုအချိန်၌ ရွှေဆည်းလည်းသံ၊ ခေါင်းလောင်းသံတို့သည် သာယာစွာ မြည်လာသည်။ 

□ 
 
 “ကိုလှမောင်” 
 “လာ မေ၊ ကျွန်တော် မေ့ကို စောင့်နေတာပဲ” 
 မခင်မေသည် ကိုလှမောင် ထိုင်နေသော ဆုတောင်းပြည့် တဝဂူအနီးရှိ 
သံတန်ဆောင်းအတွင်းသို့ ဝင်လာသည်။ ကိုလှမောင်မှာ မခင်မေ ဝင်မလာခင် ရွှေတိဂုံဘုရားကြီး၏ 
ငှက်မြတ်နားနှင့် စိန်ဖူးတော်ကို ငေးကြည့်နေလေသည်။ 
 
 “မေ ဒီနေ့ ကြာလိုက်တာ” 
 “ဒီနေ့ အိမ်မှာ မိထွေးနဲ့ အကြီးအကျယ် ရန်ဖြစ်နေရတယ် ကိုလှမောင်ရယ်” 
 “ထိုင်ပါဦး မေ၊ ဒီနေ့ မေ့ကို ပြောစရာရှိတယ်” 
 “ဘာတွေများ ပြောစရာရှိနေပြန်သလဲ ကိုလှမောင်” 
 
 သူတို့နှစ်ယောက်သည် လမ်းလျှောက်ရင်း ဘုရားဖူးသွားကြသော လူစုများကို 
လှမ်းကြည့်နေမိသည်။ မိုးလယ် အခါသမယ ဖြစ်သဖြင့် နေမှာ ကျကျဲပဲူနေသော်လည်း 
ကောင်းကင်တွင် မိုးသားတိမ်တောင်များ ပြေးလွှားနေကြပေသည်။ ဘုရားပတ်လည်ရှိ 
တန်ဆောင်းများ၊ ဇရပ်များတို့တွင် အထက်လမ်းဆရာ ဘိုးသကြား၊ ပထမံဆရာကြီးများ၊ 
ဘုန်းတော်ကြီးများ၊ ဗေဒင်နက္ခတ် တစ်ဖက်ကမ်းခပ်သော ဆရာတော်များ၊ ရသေ့များ 
ဖိုးသူတော်များ စည်ကားနေကြသည်။ လူပရိသတ်များ အထူးစည်ကားနေသည်။ မယ်သီလရင်များ၊ 
ကိုရင်ငယ်များ၊ ရသေ့မများ၊ အဘိုးအို အဘွားအိုများသည် ဘုရားရင်ပြင်တော်ပေါ်တွင် ဟိုမှဒီသို့ 
ကူးသန်း အလှူခံနေကြသည်။ 
 
 မခင်မေသည် အိမ်ရှိ ဆူညံရှုပ်ပွနေသော ဖဲဝိုင်းမှ လူစုနှင့် နေရခြင်းထက် ဘုရားပေါ်မှ 
ပုဂ္ဂိုလ်အမျိုးမျိုးကို ငေးနေရခြင်းကို ပိုနှစ်သက်သည်။ ကိုလှမောင် ဘေးတွင် ထိုင်၍ 
ငေးနေရခြင်းက စိတ်ချမ်းသာစေသည်။ ဖဆပလကွက်သစ်ရှိ တန်းလျားတွင် မိထွေး၏ 
ကလေးများက မိမိကို ခိုင်းစေဒုက္ခပေးနေခြင်းကိုလည်း မခံလိုပေ။ မိမိ မောင်လေး ညီမလေးများကို 

မိထွေး၏ ကလေးများက အနိုင်ကျင့်နေသည်ကို မမြင်လိုပေ။ ဖဲဝိုင်းမှ လူသိုက်နှင့်လည်း 
မပေါင်းသင်းလိုပေ။ 
 
 မခင်မေသည် ၁၀ တန်းကျောင်းသူတစ်ယောက် ဖြစ်သည်။ အိမ်အလုပ်များကို 
တစ်ဦးတည်း ကျောင်းချိန်မတိုင်မီ ကျုံးလုပ်ရသည်။ ပြည်လမ်းအနီးရှိ ကင့်လမ်းတွင် ရှိသော စံပြ 
မဖြစ်သေးသည့် နိုင်ငံတော် အမျိုးသမီး အထက်တန်းကျောင်းသို့ ခရမ်းရောင်လုံချည်းဝတ်ပြီး 
ခြေကျင်ကျောင်းတက်သည်။ အိမ်အလုပ် တစ်ဖက် လုပ်ရသဖြင့် ၁၀ တန်းတွင် နှစ်ကြာလသည်။ 
မိထွေးဖြစ်သူက ကျောင်းဆက်မထားလိုပေ။ မခင်မေ၏ အဖေမှာ ကားပြင်ဆရာတစ်ယောက် 
ဖြစ်သည်။ အိပ်ကပ်သည် မရှိ။ မနက်တွင် ဝပ်ရှော့၌ ကားနှင့်နေ၍ ညနေတွင် ဘား၌ 
အရက်ပုလင်းနှင့် နေသည်။ 
 
 ကိုလှမောင်မှာ ကောက်ပဲသီးနှံ ရောင်းဝယ်ရေးရုံးမှ စာရေးကြီးတစ်ယောက် ဖြစ်သည်။ 
လမ်း ၅၀ ရှိ အစိုးရတိုက်ခန်းတွင် နေသည်။ အမေအိုတစ်ယောက်နှင့် ညီကလေးနှစ်ယောက်ကို 
လုပ်ကျွေးနေရသူ ဖြစ်သည်။ လမ်း ၅၀ ရှိ အခန်းကျဉ်းကလေးထဲတွင် စာမကျက်လိုသဖြင့် 
တနင်္ဂနွေနေ့တိုင်း သားအမိနှစ်ယောက် ဘုရားတွင် လာလေ့ရှိသည်။ အတန်းတူသော မခင်မေနှင့် 
ကိုလှမောင် အသိဖြစ်ကာ ကျောင်းစာများ ဆွေးနွေးကြသည်။ စာအတူတူ ကျက်ကြသည်။ 
 
 မခင်မေနှင့် ကိုလှမောင်သည် ဘုရားတွင် တနင်္ဂနွေနေ့တိုင်း ဆုံလေ့ရှိသည်။ လူရှင်းသော 
ဇရပ်တစ်ခုတွင် နေလေ့ရှိသည်။ မခင်မေ၏အမျိုး သလီရင်ကြီးသည် ဘုရားအလယ်ပစ္စယံရှိ 
ဇရပ်ဟောင်းကလေးတစ်ခုတွင် ခိုကပ်နေသည်။ မခင်မေကို အလွန်ချစ်သည်။ သူနှင့် မကြာခဏ 
လာနေစေသည်။ 
 
 ကိုလှမောင်၏ အမေမှာ တနင်္ဂနွေနေ့ ဘုရားပေါ်တွင် စုလေ့ရှိသော အထက်လမ်း 
ဂိုဏ်းဝင်တစ်ဦး ဖြစ်သည်။ ထိုလူစုရှိသော ဇရပ်တွင် နေလေ့ရှိသည်။ ညနေစောင်း 
အိမ်ပြန်ချိန်ရောက်သောအခါ ကိုလှမောင်က သွားရောက်ခေါ်ရသည်။ 
 
 “မေ” 
 အတွေးကိုယ်စီနှင့် တိတ်နေသော သူတို့နှစ်ဦးတွင် ကိုလှမောင်က လှုပ်ရှားလာသည်။ 
 “ကိုလှမောင်” 
 “အရင်က စာမေးပွဲမပြီးသေးလို့ စောင့်နေတာ၊ အခုတော့ ကျွန်တော် ပြောရတော့မှာပဲ၊ မေ 
ကျွန်တော့်ကို ဘယ်တော့ လက်ထပ်မှာလဲ” 
 
 “အခု ဖြေလိုက်တဲ့ စာမေးပွဲ မေ အောင်မှာ မဟုတ်ဘူး၊ အင်္ဂလိပ်စာ မဖြေနိုင်ဘူး၊ 
ကိုလှမောင်ကတော့ အောင်မှာပဲ၊ ကိုလှမောင်က အစွမ်းအစနဲ့ တက်မယ့်လူ၊ မေလို 
ဒုက္ခဘုံကလူကို ယူရင် ကိုလှမောင်မှာ ရှိတဲ့ တာဝန်တွေအပြင် တာဝန် ပိုများလာမယ်၊ မေ့လို 
အညတြကို မယူဘဲ မိဘ တောင့်တင်းတဲ့ မိန်းကလေးမျိုးကို ယူဖို့ကောင်းတယ်” 

 “မေ့ဒုက္ခတွေကိုလည်း ကျွန်တော် သိပါတယ်၊ ကျွန်တော်က မေ့ကို ချစ်တော့ မေ့ဒုက္ခတွေ 
ဝေပြီး ခံမှာပေါ့ကွယ်၊ အခု ၁၀ တန်းအောင်ပြီးရင် မြို့အုပ်စာမေးပွဲ ဝင်မယ်၊ မြို့အုပ်ဖြစ်ရင် 
ကျွန်တော့်အမေနဲ့ ညီလေးတွေရော၊ မေ့ကိုရော ကောင်းကောင်းကြီး လုပ်ကျွေးနိုင်မှာပါ” 
 
 “ဒုက္ခတွေသိပ်များတဲ့ မေ့ကို  ကယ်ရမယ့် ကိုလှမောင်မှာလည်း တာဝန်တွေက 
အတော်ကြီးမှာ၊ နောက်ပြီး မိထွေးကလည်း သူရှာပေးတဲ့ လူကိုမှ ယူရမယ်ဆိုပြီး 
အမိန့်ထုတ်နေတယ်၊ သူက မေ ကောင်းစားတာကို  မမြင်ချင်ဘူး၊ လောကကြီးမှာ လူတွေချင်း 
အတူတူဖြစ်လျက်နဲ့ စိတ်ထားတွေ မတူကြဘူး၊ တစ်ယောက်ကို တစ်ယောက် မနာလို၊ 
တစ်ယောက် ကောင်းစားမှာ တစ်ယောက်က မမြင်လို၊ မကောင်းကြံ၊ ခြေထိုး၊ နောက်ကျောကို 
ဓားနဲ့ထိုး၊ ပိုက်ဆံမက်၊ ငွေကြောင့် ပျက်စီးနဲ့မှဖြင့် စိတ်ချင်းမတူပုံတွေကို သိပ်ပြီး စိတ်ပျက်မိတာပဲ၊ 
မေလည်း အခုတော့ မိထွေးကို တတ်နိုင်သမျှ သည်းခံနေတယ်၊ နောက်ဆုံး သည်းမခံနိုင်တော့တဲ့ 
တစ်နေ့ကျရင်တော့” 
 
 “မေ့မိထွေးကို ကြာရှည်သည်းမခံချင်ရင် ကိုယ်နဲ့ မြန်မြန်လက်ထပ်လေ” 
 
 “ကိုလှမောင်နဲ့ယူရင် မေ့မိထွေးက သဘောတူမှာကို မဟုတ်ဘူး၊ သူက မေ့ကို 
ဆယ်အိုကိုးအို မုဆိုးဖို ရုံးဝန်ထောက်ကြီးတစ်ယောက်နဲ့ ဆွယ်နေတယ်၊ အဲဒီ ရုံးဝန်ထောက်ကြီး 
ဆိုတာကလည်း သူနဲ့ ကင်းရဲ့လား မသိဘူး၊ ဟိုလူကြီးက သူငွေနှိုက်လို့ ကောင်းမယ်၊ မေ့အဖေ 
အရက်သောက်တာလည်း သူ အခုလို  ယောက်ျားတွေနဲ့ ရုံးရုံး ရုံးရုံး လုပ်တာကို ပြောမရလို့ပဲ၊ 
မေ့အမေ အသက်ရှင်နေရက်နဲ့ ဒီမိန်းမကြီးက မေ့အဖေကို မြှူပြီး ယူတယ်၊ အမေလည်း 
သူ့စိတ်ကြောင့် သေရတာ၊ အခုလည်း သူ မေ့ကို ဒုက္ခပေးလာပြန်ပြီ၊ ဒီနေ့တောင် မေ့ မိထွေးက 
ပြောလိုက်သေးတယ်၊ စာမေးပွဲပြီးပြီ ဘုရားမသွားနဲ့တော့တဲ့၊ အိမ်လာတဲ့  ဧည့်သည်တွေကို 
ဧည့်ခံရမယ်တဲ့၊ သူထောင်တဲ့ ဖဲဝိုင်းမှာ မေ့ကို ဟိုတယ်မယ် လုပ်ခိုင်းနေတယ်၊ မေတော့ မေ့ 
ဘဝကို စိတ်ပျက်မိတာပဲ” 
 
 “ဒီလိုဆိုရင် မေ ကျွန်တော်နဲ့ ဒီနေ့လိုက်ခဲ့လေ” 
 “ဒီလိုတော့လည်း ဘယ်ဖြစ်မလဲ၊ ကိုလှမောင်ရယ်” 
 
 “အချိန်သိပ်မဆွဲနေပါနဲ့ မေရယ်၊ မေ့မိထွေးက အဘိုးကြီးနဲ့ ဆွယ်တယ်ဆိုရင် 
အချိန်မဆွဲသင့်တော့ဘူး၊ နောက်တစ်ပတ် တစ်ခါတည်း ဆုံးဖြတ်ပြီး လိုက်ခဲ့ပေတော့၊ နောက် 
တနင်္လာနေ့ ကျွန်တော်တို့ ရုံးသွားလက်ထပ်မယ်” 
 
 “မေတစ်ယောက်တည်း ဒုက္ခထကဲ လွတ်ပေမယ့်၊ ကိုလှမောင်တို့ အိမ်ထောင်စုမှာ 
တာဝန်ပိုလာမယ်၊ မေ့အဖေနဲ့ မေ့ညီမလေးတွေ မောင်လေးတွေလည်း ဒုက္ခထကဲ မလွတ်ဘူးဆိုရင် 
မေ ပျော်မှာမဟုတ်ဘူး၊ မေတစ်ယောက်တည်း သာယာပြီး အများက ဒုက္ခရောက်နေတယ် ဆိုရင် 
မေ နေလို့ကို ရမှာမဟုတ်ဘူး၊ အများအတွက် တစ်ယောက်တည်းကသာ ဒုက္ခခံသင့်တယ်လို့ မေ 
ယုံကြည်တယ်” 

 “ကိုလှမောင်တို့ အိမ်ထောင်စုမှာ တာဝန်မပိုပါဘူး၊ ကိုလှမောင် အိမ်ထောင်ပြုတာကို 
သူတို့ ကြိုက်ပါတယ်၊ မေ့အဖေနဲ့ ညီမလေးတွေ မောင်လေးတွေလည်း သူတို့ အလိုက်အထိုက် 
နေတတ်သွားမှာပါပဲ မေရယ်၊ မေ့ကို ကျွန်တော် တကယ်ချစ်တာပါ၊ ကျွန်တော် တစ်သက်လုံး 
စောင့်ရှောက်လုပ်ကျွေးမှာပါ၊ မေလည်း အသက်စေ့နေမှပဲ၊ မေ့ မိထွေး ဒုက္ခက လွတ်အောင် 
မြန်မြန်လက်ထပ်ကြပါစို့၊ နောက်တစ်ပတ် ဒီနေရာမှာ စောင့်နေမယ်၊ အပြီးလိုက်ဖို့သာ 
ပြင်ခဲ့ပါကွယ်” 
 
 မခင်မေသည် မည်သည့်စကားကိုမျှ မဆို။ ဘုရားငှက်မြတ်နား နောက်တွင် တိမ်ညိုတို့ 
ပြေးနေပုံကို ငေးကြည့်နေလေ၏။ ကိုလှမောင်မှာ လှပကျက်သရေရှိသော မခင်မေ၏ မျက်နှာကို 
ငေးကြည့်နေလေသည်။ 

□ 
 
 “မြို့ပိုင်မင်း… မင်းကတော်က ပြန်သွားပြီး ခေါ်ခဲပ့ါဆိုလို့ ကျွန်တော် ပြန်လာတယ်” 
 အလယ်ရွာသူကြီး ဦးထူးသည် နဖူးမှချွေးများကို သုတ်၍ မောဟိုက်စွာ ပြောသည်။ 
 “သူကြီးမင်းနှယ် ဒုက္ခရှာလို့ဗျာ၊ ကျွန်တော်လည်း အခုပဲ ဆင်းလာတော့မလို့ပ”ဲ 
 
 မြို့ပိုင်မင်းသည် ထ၍ ဘုရားမုခ်ဝဘက်သို့ လျှောက်ခဲ့သည်။ 
 
 “မင်းကတော်က ဇာတာစစ်ကြည့်မလို့၊ မြို့ပိုင်မင်းရဲ့ရက်ချုပ်ဟာ နတ်တော်လဆုတ်လား 
လဆန်းလား မသေချာလို့ မေးချင်တာနဲ့ လိုက်ခေါ်ခိုင်းလိုက်တာပဲ” 
 
 မြို့ပိုင်မင်းနှင့် သူကြီးမင်းသည် အမိုးသာ ရှိ၍ ဘေးအကာ လုံးဝမရှိသော 
စောင်းတန်းရှည်ကြီးမှ ဆင်းလာခဲ့ကြသည်။ မြေပြင်အရောက်တွင် ကျွန်းသားဇရပ်အိုကြီးကို 
ပိမိုထင်ရှားနီးကပ်စွာ မြင်ရသည်။ 
 
 မြို့ပိုင်မင်းသည် ဟောင်းနွမ်းအိုမင်း ဆွေးမြည့်နေသော ဗိသုကာလက်ရာ မြောက်သည့် 
ဇရပ်ကြီးကို တွေဝေစွာပင် စိုက်ကြည့်လေသည်။ ရှေးမြန်မာတို့၏ သစ်သားထွင်းထုထားပုံကို 
ဇရပ်ကြီးနှင့်အတူ ဆွေးမြည့်နေကြသည်။ ဇရပ်အမိုးအထွတ်မှ ကိန္နရီမောင်နှံတို့မှာ တစ်ဦးက 
မြေခဆွေးမြည့်ကျိုးပဲ့၍ တစ်ဦးက အပေါ်တွင် ရပ်၍ မိုးနှင့် မြေကြီး ဝေးကွာနေကြသည်။ 
 
 “သူကြီးမင်း၊ ဒီဇရပ်ကြီးကို ဘယ်သူ ဆောက်ခဲ့တာလဲ” 
 “ကျွန်တော် အတိအကျတော့ မသိဘူး မြို့ပိုင်မင်း၊ ကြားဖူးတာကဖြင့် ဟိုး 
ကုန်ဘောင်ခေတ်က မင်းဘေးသင့်ပြီး ဒီရွာဘက် ပြေးလာတဲ့ မင်းသမီးတစ်ပါးက 
ဖောင်တော်ဦးစေတီအတွက် ဥပုသ်ဇရပ် မရှိဘူးဆိုပြီး ဆောက်လှူသွားတယ်လို့ ရှေးလူကြီးများ 
ပြောကြပါတယ်၊ ကြာလွန်းတော့လည်း သိပ်ကို ပျက်စီးနေပါပြီ” 
 
 “လာဗျာ၊ ကျွန်တော်တို့ အထဲဝင်ကြည့်ရအောင်” 

 မြို့ပိုင်မင်းသည် ဇရပ်ထဲသို့ ဝင်ခဲ့သည်။ ဇရပ်တောင်ဘက် တရားပလ္လင်အနီးတွင် 
ဟောင်းနွမ်းစုတ်ပြတ်သော အဝတ်အစားဖြင့် ရသေ့မတစ်ယောက် အိပ်နေသည်။ တောင်ဘက်ကို 
ခေါင်းပြု၍ မြောက်ဘက်ကို ခြေဆင်းထားသည်။ ရသေ့မ ခေါင်းတွင် ဗမာထီးစုတ်တစ်ချောင်းကို 
ထောင်၍ ဆောင်းပေးထားသေးပေသည်။ အိပ်နေသော ရသေ့မအနီးအနားတွင် ဆင်းရနွဲမ်းပါး 
ပိန်ချိနေသော မယ်သီလရင်ကြီးတစ်ပါးသည် ပြောင်ဖူးဖက်ဆေးလိပ်ကို ဖွာနေသည်။ 
ပင့်ကူအိမ်များ၊ ပိုးအိမ်များသည် မျက်နှာကြက်တွင် ရှုပ်ပွနေပေသည်။ အထမှဲ နှစ်ပေအချင်း 
ရှိသော တိုင်လုံးများပင် မိုးရေဖြင့် နူးလျက်ရှိသည်။ ဇရပ်အမိုး အနှံ့အပြားတွင် မိုးယိုလျက် ရှိသည်။ 
ဇရပ်ကြီး၏ တချို့ နေရာမှာ ကျွန်းသား အကာအရံများသည် ကွာကျ ပေါက်ပြဲ ပျက်စီးလျက် 
ရှိသည်။ 
 
 “ဟဲ့ ခေမာ၊ လူကြီးလူကောင်းတွေ လာနေတယ်၊ ထထိုင်နေစမ်း”ဟု မယ်သီလကြီးသည် 
အိပ်နေသော ရသေ့မကို လှမ်းပြောလိုက်သည်။ 
 
 ရသေ့မသည် တွန့်လိမ်လူးလွန့်၍ အတန်ကြာသောအခါမှ မြို့ပိုင်မင်းတို့ ရပ်နေသော 
ဘက်သို့ စောင်းလိုက်သည်။ 
 
 ရသေ့မ၏မျက်နှာမှာ လှပကျက်သရေရှိသော်လည်း ပိန်ချုံးညှိုးနွမ်းနေသည်။ 
 
 မြို့ပိုင်မင်းသည် ရသေ့မကို သေချာစွာပင် စိုက်ကြည့်နေမိသည်။ စိတ်ထတွဲင် 
အထူးလှုပ်ရှားနေသည်။ ရသေ့မသည် လဲလျောင်း မျက်စိမှိတ်ထားရာမှ မျက်စိများကို အသာပင် 
ဖွင့်၍ ထထိုင်သည်။ ထီးစုတ်ကို ပိတ်၍ မြို့ပိုင်မင်းကို အံ့ဩစွာ ငေးကြည့်လေသည်။ 
 
 “သူကြီးမင်း သူတို့က ဒီမှာပဲနေလား” 
 “အရင်တုန်းကတော့ ရွာထဲမှာ ပိုက်ဆံတို့ ဆန်တို့ ခံစားနေတယ်၊ ရွာက လူကြီးတွေက 
ဘုရားမှာ လင်းနို့ချေး များလွန်းလို့ သူတို့ မြေးအဘွားကို ငှားထားပါတယ်၊ သူတို့လည်း 
ဒီဇရပ်ကြီးထဲမှာပဲ နေပါတယ် မြို့ပိုင်မင်း” 
 
 မြို့ပိုင်မင်းသည် ရသေ့မကို စိုက်ကြည့်ပြီး တွေးဝေနေသည်။ အတန်ကြာသောအခါမှ 
အင်္ကျီအိတ်ထဲသို့ လက်နှိုက်လိုက်သည်။ မြို့ပိုင်မင်းသည် ငေးကြောင်ညှိုးမှိုင်စွာဖြင့် ထိုင်နေသော 
ရသေ့မကို သေချာစွာ စိုက်ကြည့်၍ ရသေ့မနှင့် မယ်သီလကြီး လက်ထဲသို့ ငွေ ၁၀ စီ 
သွားထည့်လေသည်။ ရသေ့မသည် ခေါင်းငုံ့ပြီး ငြိမ်သက်နေသည်။ သူ၏ ပိန်ချုံးနေသော 
ခန္ဓာကိုယ်ကလေးသာလျှင် လှုပ်ရှားနေ၏။ 
 
 “ဟဲ့… ခေမာ ဆုလေးဘာလေး၊ အဲ… ရိုရိုသေသေနေလေ၊ သာဓုပါတော် သာဓုပါ၊ 
မြို့ပိုင်မင်းတစ်ယောက် ရေလိုအေးလို့ ပန်းလိုလန်းပြီး နေ့စဉ် ချမ်းသာစည်းစိမ်တွေ တိုးပါစေ၊ 
ရာထူးဌာနန္တရ တိုးတက်ပြီး ဝန်ရှင်တော်မင်းကြီး ဖြစ်ပါစေတော်”ဟု မယ်သီလရင်ကြီးသည် 
အသံအက်စွာဖြင့် ဆုပေးနေလေသည်။ 

 “မြို့ပိုင်မင်း ဒီ ခေမာဆိုတဲ့ ရသေ့မက စကားမပြောတတ်ဘူး”ဟု အနီးမှ သူကြီးမင်းက 
ပြော၏။ 
 
 မြို့ပိုင်မင်းသည် ငြိမ်သက်နေသော ရသေ့မကို စိုက်ကြည့်နေလေသည်။ ရသေမ့သည် 
ခေါင်းငုံ့မြဲ ငုံ့ထားသည်။ 
 
 “မြို့ပိုင်မင်း ကျွန်တော်တို့ သွားကြပါစို့၊ မင်းကတော်လည်း မျှော်နေရော့မယ်” 
 
 သူကြီးမင်းသည် ဇရပ်တွင်းမှ ဦးဆောင်ထွက်သွားသည်။ မြို့ပိုင်မင်းသည် ရသေ့မကို 
စိုက်ကြည့်ပြီး နှေးကွေးစွာဖြင့် သူကြီး နောက်သို့ လိုက်လာခဲ့သည်။ ဇရပ်အိုကြီးသည် ကျိုးပဲ့ပျက်စီး 
ဆွေးမြည့်စွာဖြင့် ဘုရားခြေရင်းတွင် ငြိမ်သက် ကျန်ခဲ့သည်။ 
 
 ဘုန်းကြီးကျောင်းအနီးရှိ တောအုပ်သို့ရောက်သောအခါ သူကြီးဦးထူးက… 
 “မြို့ပိုင်မင်း ဒီရသေ့မကို မြင်ဖူးသလား” 
 “ဘာဖြစ်လို့လဲ” 
 “ရသေ့မက စကားလည်း မပြောတတ်ဘူး၊ တောင်းစားနေတာလည်း ကြာပြီ၊ ဒါပေမဲ့ သူ 
ဒီရွာကို ရောက်လာစ,က ထင်တယ်၊ မြို့က ရဲအုပ်က ရန်ကုန်မှာ ဖြစ်တဲ့ အဆိပ်ခတ်သတ်တဲ့ 
အမှုတစ်ခုက တရားခံ ဒီဘက်နယ်ထမှဲာ ရှိတယ်ဆိုပြီး လာရှာတာ၊ သူ့ကို 
ခေါ်ကြည့်သွားသေးတယ်၊ သူ အ,နေမှန်း သိတာနဲ့ ရဲအုပ်လည်း ပြန်သွားတယ်၊ ကြာပါပြီ၊ 
အဲဒီတုန်းက ကျွန်တော့်အဖေ လက်ထက်၊ ကျွန်တော်တောင် သူကြီး မဖြစ်သေးဘူး” 
 
 မြို့ပိုင်မင်းသည် အသက်ကို ပြင်းစွာရှူလိုက်သည်။ ဘုန်းကြီးကျောင်း အောက်တွင် 
မင်းကတော် ဒေါ်ရင်ရင်က ဆီးကြိုနေသည်။ မြို့ပိုင်မင်းသည် မျက်နှာမှ ချွေးစီးများကို 
လက်ကိုင်ပဝါထုတ်၍ သုတ်လေသည်။ 
 
 ဘုန်းကြီးကျောင်းသို့ သွားနေသော မြို့ပိုင်မင်းကို ငွေ ၁၀ ကျပ် တင်းကျပ်စွာ 
ဆုပ်ကိုင်ထားသော ရသေ့မသည် ဇရပ်အိုကြီးအတွင်းမှ စိုက်ကြည့်နေလေသည်။ ကြာသော် 
မျက်ရည်များ ဖုံးသဖြင့် အဝေးသို့ ကောင်းစွာ မမြင်ရတော့ပေ။ 

တက္ကသိုလ်မြစိမ်း 
ငွေတာရီမဂ္ဂဇင်း 

၁၉၆၅၊ ဩဂုတ်လ။ 

ပြုံးနေတဲ့ ကမ္ဘာနဲ့ အပြုံးနေတဲ့ ကမ္ဘာနဲ့ အပြုံးနေတဲ့ ကမ္ဘာနဲ့ အပြုံးနေတဲ့ ကမ္ဘာနဲ့ အပြုံးမရှိတဲ့ ကမ္ဘာပုံးမရှိတဲ့ ကမ္ဘာပုံးမရှိတဲ့ ကမ္ဘာပုံးမရှိတဲ့ ကမ္ဘာ((((တင်တင်ဦးတင်တင်ဦးတင်တင်ဦးတင်တင်ဦး)))) 
 
 တချို့ ကား ဈေးရောင်းပြီး ပြန်လာကြ၏။ တချို့ ကား ဈေးဝယ်ပြီး ပြန်လာကြ၏။ တချို့  
ကုန်ထမ်းရာမှ ပြန်လာကြသည်။ တချို့ ကား ငါးဒိုင်မှ ပြန်လာကြသည်။ တချို့  ဟင်းသီး 
ဟင်းရွက်စည်းများ ခေါင်းပေါ်မှာ တင်လျက်၊ ကြက်အရှင်များကို ကြိုးနှင့် တုပ်လျက်ယူလာသူ၊ 
ငါးခြောက်တောင် ခေါင်းရွက် သယ်လာသူတွေနှင့် သင်္ဘောမှာ လူတွေ ပြည့်ကျပ်သွားသည်။ 
ပါလာသည့် သတင်းစာများ၊ စက္ကူစုတ်ကလေးများကို ခင်းထိုင်သူထိုင်၊ ဖိနပ်ခုပြီး ထိုင်သူထိုင်၊ 
ခွေးခြေခုံကလေးတွေကတော့ တစ်ခုံတစ်ကျပ်။ လူသံ သူသံ၊ ကလေးငိုသံ၊ ကြက် ဘေဲတွ၏ 
အော်သံ၊ သင်္ဘောပေါ်မှ ဈေးရောင်းသူများ၏ အသံညံစီနေသည်။ ငါးပိ ငါးခြောက်နံ့၊ ချွေးနံ့၊ 
လူအငွေ့အသက်အနံ့၊ ငါးညှီနံ့တို့လည်း လှိုင်လျက် ရှိသည်။ 
 
 အသက် ၇၀ အရွယ်လောက် ရှိမည့် အဘွားအို တစ်ယောက်သည် မြွေရေခွံအိတ် 
အဟောင်းအစုတ် တစ်ခုတွင် သစ်တိုသစ်စတို့ကို စုစည်းထားသည့် ထင်းစည်းကြီးကို ခေါင်းပေါ် 
ရွက်လျက် တက်လာသည်။ 
 
 အသားအရေ ခြောက်ခန်းလျက် ရှိသည့် ကိုယ်ခန္ဓာ၊ နေလောင်ထားသည့် အသား၊ 
တွန့်လိပ်လျက်ရှိသည့် အရေးပြားတို့က အာဟာရ မပြည့်ဝခြင်းနှင့် ကိုယ်ခန္ဓာက 
တတ်နိုင်တာထက် ပို၍ အင်အား စိုက်ထုတ်နေရခြင်းတို့ကို ဖော်ပြနေသည်။ 
ကိုယ်ကာယတောင့်တင်းသူ လူရွယ်များပင်လျှင် မနည်း ထမ်းရမည့် ဤသစ်ပိုင်းစ 
ထင်းစည်အိတ်ကြီးကို အဘွားအိုက ရွက်လျက် လာသည်။ ဤသည်မှာလည်း နိစ္စဓဝူ လုပ်နေကျ
ဖြစ်ကောင်းဖြစ်မည်။ 
 
 သူ၏ အသက်သည် ၇၀ ရှိချင်မှလည်း ရှိမည်။ သို့သော် အဆီအသားခန်းခြောက်ပြီး 
လိုအပ်သော အာဟာရ မရဘဲ၊ နှစ်များစွာ အားစိုက်ထုတ်လာရသဖြင့် ရှိသည့် အသက်ထက် 
ပို၍အိုမင်းရွတ်တွသွားရဟန်လည်း တူသည်။ 
 
 အဘွားအိုသည် ခေါင်းပေါ်မှ သစ်ပိုင်းစ အစည်းကြီးကို သင်္ဘောကုန်းပတ်ကြမ်းခမ်းပေါ် 
ချလိုက်သည်။ ညှိုးရော်သော မျက်လုံးများဖြင့် ဟိုဟိုဒီဒီ ကြည့်လိုက်သည်။ ထိုင်စရာ 
နေရာထိုင်ခင်းလေး ရလိုရငြား ကြည့်ခြင်း ဖြစ်၏။ မျက်နှာပေါ်မှ ချွေးများကို ပါလာသော ခေါင်းခု 
အဝတ်စုတ်ဖြင့် သုတ်၏။ မောဟိုက်နေသော ရင် တည်ငြိမ်အောင် သင်္ဘောလက်ရမ်းကို 
အားပြုကိုင်လျက် အသက်ရှူထုတ်နေ၏။ နတ်ဆိုးများ ဒဏ်ခတ်ထားလေသလားဟု ထင်ရသည်။ 
အသက်ရှူဖို့ လှုပ်ရှားနေရခြင်းက ပင်ပန်းလှသည်။ 
 
 ခဏကြာတော့ သူ ရပ်နေသော နေရာကလေးမှာပင် စီးလာသည့် ရာဘာ 
ဖိနပ်စုတ်ကလေးကို ခုလျက် ကျဉ်းကျဉ်းကျုတ်ကျုတ် ထိုင်လိုက်သည်။ အဘွားအိုသည် 
နောက်ကျိလျက် ရှိသည့် မြစ်ရေပြင်ကို ငေးကြည့်နေ၏။ မျက်လုံးများက ညှိုးရော် ပင်ပန်းနေကြ၏။ 

 ဘေးနားမှာ သားသည်အမေ ကောင်မလေးကား ဒန်ချို င့်ကို မ,ကာ ထမင်းစားလျက် 
ရင်ခွင်ထဲမှာလည်း ကလေးကို နို့တိုက်လျက် ရှိ၏။ ပြဲပုတ်၊ ကန်စွန်းရွက်ကြော်တို့ကို 
သူ့ထမင်းချို င့်မှာ တွေ့ရသည်။ သူ့ဆံပင်တွေက နီကြံ့ကြံ့၊ အဆီမရှိသော ကိုယ်ခန္ဓာ၊ ဒီကိုယ်ခန္ဓာက 
ရင်သွေးကိုလည်း အာဟာရ ဖဲ့ကျွေးနေရသေးသည်။ 
 
 ဂျင်းဘောင်းဘီရှည် ဝတ်ထားသည့် ကောင်လေး ခပ်ရွယ်ရွယ်တစ်သိုက်ကတော့ 
စက်ဘီးပစ္စည်း တချို့ ကို လက်က ဆွဲလျက် တက်လာကြသည်။ သူတို့၏ အဝတ်အစားများကို 
ကြည့်ခြင်းဖြင့် သူတို့သည် သူတို့အရပ်မှာတော့ အတန်အသင့် စားဝတ်နေမှု အဆင်ပြေကြသူတွေ 
ဖြစ်နိုင်သည်။ 
 
 အားလုံး၏ မျက်လုံးများသည် အိမ်အပြန်တွင် ပင်ပန်းနွမ်းရိလျက် ရှိကြ၏။ ဘယ်သူမှ 
လန်းဆန်းတောက်ပသော မျက်လုံး မရှိ။ မဝရေစာ စားကာ မနိုင်ဝန်ကို ထမ်းပြီး 
ရုန်းနေရသူတွေချည်းသာ ဖြစ်၏။ မောဟိုက်ပန်းရိနေကြ၏။ ချွေးသံထွက်လျက် 
အသက်ပြင်းပြင်းရှူလျက် ရှိကြ၏။ 
 
 “အစ်မတို့ရေ… အိမ်အပြန် ဇိမ်ခံစားလို့ရတယ်နော်…၊ မြေပဲဆားလှော် ရွရွကလေးလေ…” 
 
 မြေပဲလှော်၊ ဇီးထုပ်ရောင်းသူ ကောင်လေးများ၏ ကာရံနဘေ ထပ်၍ ရွတ်သ…ံ 
 “သတင်းစာတွေ၊ ယနေ့ထုတ် သတင်းစာတွေ၊ မြို့တော်သတင်းစာတွေ၊ အသစ်ကျပ်ချွတ် 
ဆောက်နေတဲ့ ဆယ့်နှစ်ထပ်တိုက်ကြီး ပြိုကျလို့ သေကြကျြေကတဲ့ သတင်း၊ ဓာတ်ပုံနဲ့တကွ 
မပါရင် ပိုက်ဆံမပေးနဲ့၊ ဟောဒီမှာ ယနေ့ထုတ် သတင်းစာတွေ” 
 
 လက်ဆွဲမှန်အိမ်တစ်လုံး ကိုင်ထားသူက သတင်းစာတစ်စောင်ကို ဝယ်၏။ အိပ်ကပ်ထမှဲ 
ကျပ်တန် သုံးရွက် ထုတ်ပေးသည်။ 
 “လေးကျပ်ပါ အစ်ကို” 
 “သုံးကျပ် မဟုတ်ဘူးလား” 
 “သတင်းထူးလို့ အစ်ကို၊ လေးကျပ်ပါ”ဟု သတင်းစာရောင်းက ပြော၏။ 
 
 သင်္ဘောထွက်တော့မည်။ 
 “တံလျှပ်”အမည်ရှိ သင်္ဘောသည် ကြည့်မြင်တိုင်ဆိပ်ကမ်းမှ နေ့စဉ် လုပ်နေကျ
တာဝန်တစ်ခုကို ထမ်းပြီး လေးတွဲ့စွာ ထွက်ခွာလာခဲ့၏။ 

□ 
 
တြိတြိတြိတြိ----စင်မြင့်ဖျော်ဖြေပွဲစင်မြင့်ဖျော်ဖြေပွဲစင်မြင့်ဖျော်ဖြေပွဲစင်မြင့်ဖျော်ဖြေပွဲ    
 သတင်းစာ၏ စာမျက်နှာတစ်ခုကို ဖြန့်ကြည့်ကာ လူငယ်လေးတစ်ယောက်က နှုတ်မှ 
လှစ်ခနဲ အသံထွက်လာသည်။ 
 “ဟာ၊ မိုက်တယ်ဟ” 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
292 

 ဘေးက သူ့ထက် အတွေ့အကြုံ အသက်အရွယ်ကြီးသူ လူကြီးတစ်ဦးနှင့် 
ထိုလူငယ်လေးသည် သတင်းစာကို ဘေးချင်းထိုင်လျက် အပျင်းပြေ ဖတ်နေကြခြင်း ဖြစ်၏။ 
တစ်ရပ်တည်းသားချင်း ခရီးသွားများ ဖြစ်ဟန်တူသည်။ 
 
 သတင်းစာ၏ စောစောက စာမျက်နှာမှာကား ကုတ်အင်္ကျီရှည်၊ မျက်မှန်နက်တပ်လျက်၊ 
လက်နှစ်ဖက်စလုံးမှာ လက်စွပ်များ၊ လက်ကောက်များ စွပ်ထားသည့် နာမည်ကြီး ရုပ်ရှင်မင်းသား 
အဆိုတော်ကြီး၏ ပုံ။ သတင်းစာ စာမျက်နှာပြည့်မျှ တွေ့ရသည်။ စူပါမင်းလိုလို၊ 
မျက်လှည့်ဆရာလိုလို ထူးဆန်းသော မြင်ကွင်းက လူငယ်လေးကို ဆွဲဆောင်ထား၏။ 
လူငယ်ကလေးမှာ ထိုရုပ်ပုံကို ကြည့်ပြီး ပျော်မြူးအံ့ဩနေသည်။ 
 
 “လက်မှတ်တစ်စောင် (၆၀၀)၊ (၅၀၀)၊ (၄၀၀) ကျပ်တဲ့၊ ဟာ… မနည်းပါလား၊ 
အဲလောက်ကြီး ပေးပြီး ဘယ်သူတွေ ကြည့်မလဲဗျာ ကိုကြီးထူး” 
 
 လူငယ်လေး၏ စကားကိုကြားတော့ ကိုကြီးထူးဟု အခေါ်ခံရသော လူကြီးက 
ဘောက်ဆတ်ဆတ် ပြန်ပြောသည်။ 
 
 “ကြည့်တဲ့လူတွေ ရှိတယ်ကွ၊ ရှိလို့  လက်မှတ်မှောင်ခိုတောင် ရောင်းရတယ်ဆိုပဲ၊ 
လက်မှတ်တစ်စောင်ကို ၁၀၀၀ ပေးပြီးတော့တောင် ကြည့်သေး” 
 
 ထိုလူကြီးက လက်ညှိုးတစ်ချောင်းထောင်လျက် ‘၁၀၀၀’ ဆိုသော နေရာမှာ အသံကို 
အားဖိပြီး ပြောလိုက်သည်။ 
 
 လူငယ်လေးမှာ အံ့ဩလျက် အသံတိတ်သွားသည်။ 
 လူငယ်လေးသည် သတင်းစာကို ဆက်၍ ဖတ်သွား၏။ 
 တစ်ရက်တည်းခိုရုံမျှနှင့် စိတ်ချမ်းသာ ကိုယ်ကျန်းမာပြီး သင့်သက်တမ်းသည် 
တစ်နှစ်ပိုရှည်မည်။ 
 ရှန်ဂရီလာမှာ ထည်းခိုပါ။ 
 
 “ရှန်ဂြီလာဟိတုယ် ဆိုပါလား၊ ဘာနာမည်လဲဗျ” 
 လူငယ်လေးက ဘေးက လူကြီးကို မေးပြန်သည်။ 
 “ဟိုတယ်နာမည်ပေါ့ကွ” 
 “ဘာအဓိပ္ပါယ်လဲ” 
 “အသက်ရှည် ကျန်းမာနုပျိုတဲ့ နေရာပေါ့” 
 “အေးဗျာ၊ ကောင်းလိုက်တဲ့ ဟိုတယ်ကြီး၊ အထပ်တွေ မနည်းဘူးပါလား၊ 
ခမ်းနားလိုက်တာဗျာ” 
 လူငယ်လေး၏ အံ့ဩအားကျသော အသံကို ကြားရပြန်၏။ 

 “အဲဒီဟိုတယ်ကြီးမှာ ဘယ်လိုလူမျိုးတွေများ တည်းခိုကြသလဲ၊ မသိဘူးနော်”ဟု 
လူငယ်လေးက သူ့ဘာသာ မေးပြော ပြောနေပြန်၏ 
 
 “တည်းခိုတဲ့သူတွေ ရှိလို့ ဆောက်တာပေါ့ကွ” လူကြီး၏ ခပ်ပြတ်ပြတ် စကား။  
နောက်စာမျက်တစ်ခုမှာ… 
 “ဒါက အင်္ဂလိပ်လို ရေးထားပါလား၊ DREAM CAFÉ တဲ့ ” 
 
 ဒရမ်းဂ်ကဖေးမှာ လက်ဖက်ရည်တစ်ခွက်နဲ့ အိပ်မက်မက်နိုင်တယ်။ အရှေ့တိုင်း၊ 
အနောက်တိုင်း အစားအစာများ အားလုံး ရမယ်။ သင် ပင်ပန်းထားသမျှ အိပ်မက် 
သမီးပျို လေးများရဲ့ ညဉ့်ဦးယံတေးနဲ့ လာရောက် အပန်းဖြေပါတဲ့… 
 
 ထိုကြော်ငြာစာသားနှင့်အတူ အဆောက်အအုံငယ်တစ်ခု၏ မျက်နှာစာမှာ 
ဇိမ်ခံကားမျိုးစုံတို့ ပြည့်သိပ်ပြီး ရပ်ထားပုံကို တွေ့ရသည်။ 
 
 “ဒီနေရာမှာရော ဘယ်သူတွေလာပြီး စားကြသောက်ကြသလဲ မသိဘူးနော်” 
 “ဟေ့ကောင်၊ စားတဲ့လူ ရှိလို့ ဖွင့်ထားတာပေါ့ကွ၊ ပုံထမှဲာ မတွေ့ဘူးလား၊ လာစားတဲ့ 
လူတွေ၊ ကားတွေ အများကြီး ရပ်ထားတာ” 
 
 လူငယ်လေးက ကြော်ငြာစာသားများကို ဖတ်လိုက်၊ ပုံကို ငုံ့ကြည့်လိက်ုနှင့် တအံ့တဩ 
ဖြစ်ရပြန်သည်။ 
 
 “ဟော… နောက်ကြော်ငြာတစ်ခု တွေ့ပြန်ပြီ” 
 
 မောင့်သက်ထား သနပ်ခါးအလှကုန် ထုတလ်ုပ်ရေးမှ ကံစမ်းမဲ အထူးအစီအစဉ်… 
 ဇူလိုင်(၁)ရက် ဒီဇင်ဘာ (၃၁) ရက်နေ့ထိ ဝယ်ယူအားပေးသူများကို စေတနာ၊ 
မေတ္တာတုံ့ပြန်သောအားဖြင့် ကံစမ်းဆုမမျဲား ဖွင့်လှစ်မည်။ 

ရွှေဆွဲပြား၊ 
ရေခဲသေတ္တာ၊ 

ရောင်စုံရုပ်မြင်သံကြားစက်၊ 
ဗီဒီယိုပြစက်၊ စတီရီယိုကက်ဆက်၊ လျှပ်စစ်ထမင်းအိုး၊ ပန်ကာ၊ ကွာ့စ် နာရီ၊ မီးပူ၊ စတီးချို င့်။ 

 
 “ဟာ… စုံနေတာပဲ” 
 “ဘီလျံနာဆိုတဲ့ ထီဆိုင်က ကံစမ်းဆုမကဲ ဒီထက်တောင် ပေးနိုင်သေးတယ်၊ ၁၀ သိန်းတန် 
ကားတောင် ဆုမဲပါသေးတယ်ဗျာ” 
 “ဒါတွေက မဲ တကယ် ဖောက်တာလား၊ ပေါက်ရင်ကော အဲဒီပစ္စည်းတွေ တကယ် 
ပေးသလားဗျ ကိုကြီးထူး” 
 “တကယ် ပေးတာပေါ့ကွ” 
 “ဘယ်လိုလုပ် ပေးနိုင်ကြသလဲဗျာ” 

 “ချမ်းသာလို့ ပေးနိုင်ကြတာပေါ့ကွ၊ ဟား ဟား ဟား” လူကြီးက တစ်စုံတစ်ခုကို 
သဘောကျသလို ရယ်လိုက်သည်။ သူ့ ရယ်သံကား လောကကြီးအကြောင်း ဘာမျှ မသိရှာသော 
လူငယ်ကလေးအား ကရုဏာသက်စွာ ရယ်မောခြင်း ဖြစ်၏။ 
 
 ထိုလူကြီးနှင့် လူငယ်ကလေးတို့သည် သတင်းစာမှ သူတို့အတွက် ထူးဆန်းအံ့ဩဖွယ် 
ကြောငြာကော်လံများကို အပျင်းပြေ ဖတ်ရှုလျက် ၄၅ မိနစ်ဟူသော အချိန်ကို ကုန်လွန်စေ၏။ 
ထိုကြော်ငြာများမှာကား ထူးဆန်းသော အမည်များ၊ သူ့ထက်ငါ ကောင်းပေ့၊ ဆန်းပေ့၊ ညွန့်ပေ့ 
ဆိုသော စကားလုံးများနှင့် အလုအယက် ဆွဲဆောင်ဖမ်းစားနေကြ၏။ မစားရဝခမန်း ဖတ်ရှုကြရ၏။ 
လူငယ်လေးအဖို့မှာကား အားလုံး အထူးတဆန်းချည်း ဖြစ်နေ၏။ 
 
 “မဲပေါက်တဲ့သူတော့ ပွတာပဲနော်” 
 ကောင်လေးက ဆုစာရင်းကို ကြည့်ပြီး သွားရည်ကျဟန်တူသည်။ 
 “မဲဖောက်ပေးတဲ့ ပိုင်ရှင်က ပိုပွတာကွ” 
 မင်း ဘာမှ နားမလည်ပါဘူးကွာ ဟူသည့် အကြည့်နှင့် လူကြီးက ကောင်လေးကို 
ရယ်မောလိုက်ပြန်၏။ 
 “မင်းက ဘာလဲ၊ ရေခဲသေတ္တာတို့ တီဗီတို့ လိုချင်လို့လား၊ အဲဒါတွေကို မင်းတို့ ငါတို့ အိမ်မှာ 
ဘယ်လိုထားမလဲ” 
 
 လူကြီးက သူ့ရှေ့မှာချထားသည့် ဖန်ချောင်းမီးအိမ်ကို မြှင့်ပြီးပြလိုက်သည်။ 
 “ဒီဟာတောင် မနည်း ပေးဝယ်ရတာ၊ မင်းအဖေကို အိမ်မှာ မီးအရင်သွယ်ခိုင်းဦး ဟား… 
ဟား” 
 
 လူငယ်လေးက ရယ်ကျဲကျဲနှင့်ရှိသော်လည်း အံ့ဩတာတော့ အမှန်ပင်။ 
 “အေးလေဗျာ၊ အဲဒီပစ္စည်းတွေ တကယ်ပဲ မဲဖောက်ပြီး ဆုပေးနေကြတာ အံ့ဩစရာပဲ၊ 
ကျွန်တော် စဉ်းစားနေတာ၊ တကယ်မှ ပေးရဲ့လားလို့” 
 
 “ဟေ့ကောင်၊ မင်းမလည်း တယ်ခက်တာပဲ၊ တကယ် ပေးတာကွ၊ ပေးနိုင်လို့ ပေးတာကွ၊ 
မပေးဘဲနဲ့ ဒီလောက် ပိုက်ဆံအကုန်ခံပြီး ကြော်ငြာထည့်မလား၊ ဒီလောက် အကွက်ကြီးကြီး 
ကြော်ငြာတာက အလကား ကြော်ငြာလို့ ရတယ်မှတ်လား၊ ဒီကြော်ငြာခတောင် နေ့တိုင်းလိုလို 
ထည့်ရင် နည်းတာ မဟုတ်ဘူး၊ မင်းတို့ ငါတို့လို အိမ်တွေ ချွေချွေတာတာသုံးရင် မိသားစု သုံးခု 
သုံးလ၊ လေးလလောက် အေးအေးဆေးဆေး စားလို့ရတဲ့ ငွေလောက်ကို သူတို့ ကြော်ငြာခ 
အကုန်ခံတာ” 
 
 မအံ့ဩဘဲ နေပါ့မလား။ လောကကြီးသည် အရမ်းအံ့ဩစရာ ကောင်းသည်။ 
မော်တော်ကား၊ တီဗီ၊ ရေခဲသေတ္တာ၊ ရွှေဆွဲပြား၊ ရွှေဆွဲကြိုးများ လက်ဆောင်ပေးနေသည်။ 
သူငယ်လေး၏မျက်စိထဲမှာ ရေခဲသေတ္တာ၊ ရွှေဆွဲပြား၊ ကွာ့စ်နာရီ၊ တီဗီတွေ အိပ်မက် မက်သလို 
သူ့ဦးခေါင်းပေါ်မှာ ပျံဝဲနေကြသည်။ မမျဲား ပေါက်လိုက်ရင်ဟု သူသည် ပျော်ပျော်ကြီး 
စိတ်ကူးယဉ်လိုက်မိသေးသည်။ 

 မကြာမီမှာပင် ‘တံလျှပ်’သင်္ဘောသည် လှိုင်သာယာဆိပ်ကမ်းသို့ ဆိုက်ကပ်လေ၏။ 
 
 လူငယ်လေးရော လူကြီးအပါအဝင် သင်္ဘောစီးခရီးသည်တွေ အားလုံး ဆိပ်ခံတံတားသို့ 
တက်လာကြသည်။ 
 
 လူငယ်လေးသည် တခြားကမ္ဘာတစ်ခုနှင့် တွေ့ခဲ့ရသည်မှာ ၄၅ မိနစ်မျှသာ ရှိသေးသည်။ 
 
 “ဟေ့၊ ဟိုမှာ ဟိုမှာ၊ အဲဒါ ညက သမ္ဗာန်သမားကို ဝိုင်းရိုက်သတ်တဲ့ ကောင်တွေလေ” 
 
 လူ သုံး လေးယောက်ကို လက်ထိပ်ခတ်လျက် ရဲသားနှစ်ဦး ဘေးက ရံကာ 
ဖမ်းလာသည်ကို တွေ့ရသည်။ 
 
 သမ္ဗာန်သမားတစ်ယောက်သည် သမ္ဗာန်ခ တစ်ကျပ် ယူနေကျကို နှစ်ကျပ်တိုးတောင်း၍ 
သမ္ဗာန်စီးသူတွေက ဝိုင်းရိုက်၍ သေရသည့် လူသတ်မှုတစ်ခု သူတို့အရပ်မှာ ဖြစ်ခဲ့သည်။ 
 
 “သမ္ဗာန်ခ ဈေးတက်တော့ ခရီးသည်တွေက မခံနိုင်ဘူးလေ” 
 “ခရီးသည်တွေက မခံနိုင်သလို၊ အစစ ဈေးတက်တော့ သမ္ဗာန်သမားကလည်း 
တစ်ကျပ်တော့ ပိလိုချင်လာတာပေါ့ဗျာ၊ သနားပါတယ်” 
 
 “သမ္ဗာန်သမားလည်း ဝမ်းဗိုက်နဲ့၊ ခရီးသည်တွေကလည်း ဝမ်းဗိုက်နဲ့ပဲ၊ သူတို့လည်း 
နေ့တိုင်း ဟိုဘက်ကမ်းသွား အလုပ်လုပ်ကြရတာ၊ သမ္ဗာန်ခ ဈေးတက်ရင် ရတဲ့လုပ်ခက 
ပဲ့ကုန်တာပေါ့၊ အေးလေ… သေတဲ့ ကောင်လည်း သေ၊ သတ်တဲ့  ကောင်လည်း အဖမ်းခံရ၊ 
ဘယ်ဘက်ကမှ မကောင်းပါဘူးဗျာ” 
 
 သမ္ဗာန်သမား အသတ်ခံရမှုကို အချင်းချင်း ပြောဆိုဆွေးနွေးကြသည့် စကားများကို 
ကြားရ၏။ ဒီအရပ်ဝန်းကျင်မှာတော့ ဒီလိုပဲ။  ပိုက်ဆံ တစ်ကျပ်သည်လည်း အရေးကြီး၏။ အသက် 
သေရလောက်အောင် လူသတ်မှု ဖြစ်ရလောက်အောင်ပင် သူတို့အဖို့ အရေးကြီး၏။ 
 
 လူငယ်လေးသည် စောစောက သတင်းစာကြော်ငြာများကိုဖတ်၍ ၄၅ မိနစ်မျှ
စိတ်ကူးယဉ်ကမ္ဘာတစ်ခုသို့ အလည်အပတ် ရောက်ခဲ့သည်။ အခြားကမ္ဘာတစ်ခုက 
အကြောင်းတွေကို ကြားသိခဲ့ရသည်။ ပျော်စရာတွေ၊ အံ့ဩစရာတွေ၊ ထူးဆန်းတာတွေ… 
 
 ယခု ကြားရကြုံရ သိရတာတွေနှင့် ကွာခြားလှပေစွ။ ထူးဆန်းပေစွ။ အဲဒီကမ္ဘာက 
အဝေးကြီးမှာလည်း မဟုတ်။ တခြားကမ္ဘာမှာလည်း မဟုတ်။ 

 တစ်မြေတည်း တစ်ရေတည်းမှာ…  
 ကမ္ဘာကြီး တစ်ခုတည်းမှာ…။ 

တင်တင်ဦး 
ရုပ်ရှင်တေးကဗျာမဂ္ဂဇင်း 

၁၉၉၄၊ မတ်လ။ 

ကျွန်မအမေကျွန်မအမေကျွန်မအမေကျွန်မအမေ    ((((တင်ရီမတင်ရီမတင်ရီမတင်ရီမ----ညောင်ဦးညောင်ဦးညောင်ဦးညောင်ဦး)))) 
 
 လူတိုင်းမှာ အမေဆိုတာ ရှိကြပါတယ်နော်။ 
 အဲဒီတော့ လောကမှာ အမေတွေ အများကြီး ရှိကြတာပေါ့။ 
 အဲဒီ အများကြီးထဲက ပုံစံတွေ အမျိုးမျိုးနဲ့ အမေ အမျိုးမျိုး ရှိကြသလို အဲဒီအမေများရဲ့ ဗီဇ၊ 
သွန်သင်ဆုံးမမှုအောက်မှာ ကြီးပြင်းလာကြတဲ့ သားသမီးများဟာလည်း အမေရဲ့ ဗီဇကိုလိုက်ပြီး 
သွန်သင်ဆုံးမကွပ်ကဲမှု ကောင်းရင် ကောင်းသလို၊ မကောင်းရင် မကောင်းသလို 
အသိဉာဏ်ကြွယ်ဝမှု၊ လိမ္မာရေးခြားရှိမှု၊ အနေအထိုင် အပြုအမူ အပြောအဆိုက စပြီး ပုံစံအမျိုးမျိုး 
ဖြစ်လာကြတယ်လို့ ကျွန်မ ထင်မိပါတယ်။ 
 
 ဘာကြောင့်လဲဆိုတော့ ကျွန်မ အမေရဲ့အုပ်ထိန်းမှုအောက်မှာ ကြီးပြင်းလာရပြီး 
အမေ့ဆီက စိတ်ဓာတ်နည်းနာနိဿယတွေကို လေ့လာကျင့်သုံးလာခဲ့တဲ့ သမီး ဖြစ်နေလို့ပါပဲ။ 
 
 (ဒီတော့ကာ လုံမလေးများအတွက် အတုယူစရာ လေ့လာမှတ်သားစရာ တစ်ခုအနေနဲ့ 
‘ကျွန်မ အမေ’ကို ရေးလိုက်ရပါတယ်) ထည့်လိုမှ ထည့်ပါ။ 

□ 
 
 “တစ်ပင်လဲမူ တစ်ပင်ထူတဲ့ ညည်းအသက်အရွယ်နဲ့ ညည်းသားသမီးတွေနဲ့ ဒီ အတိုင်း 
နေလို့ မသင့်ဘူးလို့ တို့တော့ ထင်တယ်ကွယ်” 
 
 မသိန်းညွန့် အသက် ၂၉ နှစ်ခန့်တွင် ခင်ပွန်းသည် ဆုံးပါးပြီး လူလားမမြောက်သေးသည့် 
သားသမီး ၄ ယောက် ကျန်ခဲ့လေတော့ ဆွေမျိုးများက နောက်ထပ် အိမ်ထောင်ပြုရန် 
တိုက်တွန်းကြသည်။ 
 
 “ကျွန်မကတော့ သွားလေသူ မျက်နှာထောက်ထားဖို့ရယ်၊ ကလေးတွေ မျက်နှာမငယ် 
အောက်တန်းမကျစေဖို့ရယ် ကျွန်မ ကိုယ်စွမ်းရှိသမျှ ဉာဏ်စွမ်းရှိသမျှ ကြိုးစား 
လုပ်ကိုင်သွားမယ်လို့ ဆုံးဖြတ်ထားပါတယ်။ အဖေ မရှိတာကလွဲလို့ အဖေ ရှိစဉ်ကလို 
သားသမီးတွေ လူတန်းစေ့ နေနိုင်အောင် ထားမှာပါ။ မပူကြပါနဲ့။ တစ်ခုတော့ ရှိပါတယ်။ 
အဆွေအမျိုးများရဲ့ ဝိုင်းဝန်းပံ့ပိုးကြဖို့တော့ လိုတယ်ပေါ့ရှင်။ ဝိုင်းဝန်းပံ့ပိုးတယ်ဆိုတာကလည်း 
ငွေရေးကြေးရေးကို ပြောတာ မဟုတ်ပါဘူး။ နှုတ်၏ စောင်မခြင်း၊ လက်၏ စောင်မခြင်း ဆိုသလိုပါ။ 
အဲဒီတော့ ကျွန်မကို အိမ်ထောင်ပြုဖို့ မတိုက်တွန်းကြပါနဲ့နော်” 
 
 ဆွေမျိုးများ၏ တိုက်တွန်းစကားများကို ပြတ်သား၍ ခိုင်မာသော ဆုံးဖြတ်ချက်နှင့် 
ပြောပြတောင်းပန်ခဲ့သည်။ အပြောနှင့်အလုပ် ညီအောင်လည်း ဝါယမ စိုက်ထုတ်ကြိုးပမ်းခဲ့၏။ 
 
 ထိုစဉ်က သား ၃ ယောက်၊ သမီး ၁ ယောက် ရှိသည့်အနက် သားကြီးက ၁၀ နှစ်၊ 
သားလတ် ၈ နှစ်၊ သားငယ် ၆ နှစ်၊ သမီးထွေး ကျွန်မက ၄ နှစ်သမီးသား ရှိပါသေးသည်။ 

 အဖေ ဦးချစ်မောင်၏ လက်ငုတ်လုပ်ငန်း ဖြစ်သည့် ပဲပွဲစားအလုပ်ကို အမေ 
ဒေါ်သိန်းညွန့်သည် မောင်ငယ်တစ်ယောက် အကူအညီနှင့် ဆက်လုပ်ခဲ့သည်။ မြေပဲလှည်း တစ်နေ့ 
အစီး ၈၀ ခန့်လာသော အငယ်စားပွဲစားအိမ် ဆိုပေမယ့် ထိုစဉ်က ဆန်တစ်အိတ် ငစိန် ၈ိ/-(၃ 
တင်းအိတ်) ခေတ်တွင် တစ်နေ့လျှင် အကျွေးအမွေးစရိတ် နုတ်ပြီး အသားတင် ၂၅ိ/- ခန့် 
ကျန်သည်။ လှည်းတစ်စီးကို ငါးမူးကျ ပွဲခတောင်းပြီး အိမ်တွင် ရောင်းသည့် ဆန်တစ်အိတ်မှ 
တစ်မတ်၊ သုံးမူးသာ အမြတ်တင် ရောင်းချလေတော့ သွားလေသူ အဖေ့မျက်နှာနှင့် 
သစ္စာရှိကြသော မိတ်ဆွေများ၏ စေတနာဖြင့် အားပေးဝယ်ယူပြီး မိတ်မပျက် 
ဆက်ဆံခဲ့ကြခြင်းလည်း ပါပါသည်။ 
 
 ထို့ကြောင့် ဝင်ငွေ တစ်နေ့ ၂၅ိ/- ခန့်ရှိသော အိမ်ထောင်တစ်ခုအနေနှင့် သားသမီးတွေကို 
လူတန်းစေ့ ထားနိုင်သည်ဆိုငြား စည်းနှင့်ကမ်းနှင့် စားရ ဝတ်ရသည်။ နေရာတကာ အလိုမလိုက် 
အကြိုက်မပေး အိမ်မှုရေးကိစ္စများကိုလည်း သူ့တာဝန်နှင့်သူ ချထားပေးသည့် အစ်ကို ၃ 
ယောက်တွင် ကိုကြီးနှင့် ကိုလတ်တို့ ၂ ယောက် ကျောင်းက ပြန်လာလျှင် အိမ်ရှေ့ဝိုင်းအတွင်း 
မြေပဲလှည်းတွေမှ နွားတွေ ယိုထားခဲ့သော နွားချေးများကို ကျုံး၍ အိမ်ထောင့်တွင် ပုံထားရသည်။ 
မြေဩဇာအဖြစ် အသုံးပြုလိုသူများအား အလကားပေးရသည်။ အငယ် ကိုလေးနှင့် 
ကျွန်မတို့ကတော့ ငယ်သေးသဖြင့် တောက်တိုမည်ရ ဆေးလိပ် ယူပေး၊ ကွမ်းအစ်ချပေး 
ဗာဟီရလေးများသာ လုပ်ရသည်။ 
 
 ထိုကဲ့သို့ စည်းနှင့် ဘောင်နှင့် လုပ်ကိုင်နေထိုင်လာခဲ့ရာက ကိုကြီး ၁၆ နှစ် ၉  တန်း၊ 
ကိုလတ် ၁၄ နှစ် ၇ တန်း ရောက်သည့်အချိန်တွင် တစ်နေ့ ညပိုင်း မောင်နှမ ၄ ယောက် သံပြိုင် 
ဘုရားရှိခိုး အမျှဝေပြီး အမေ့ကို ကန်တော့သည့်အခါ၌ အမေက တည်ကြည်လေးနက်သော 
အသံနှင့် ယခုလို ပြောလေသည်။ 
 
 “သားနှစ်ယောက်ကို အမေ ပြောစရာ စကားတွေ ရှိတယ်။ သေသေချာချာ နားထောင်ပြီး 
သေသေချာချာ စဉ်းစားကြနော်” 
 “ဟုတ်ကဲ့ပါ အမေ” 
 “အေး… အမေဟာ သားသမီးတွေကို အလွန်ချစ်တဲ့အမေဆိုတာ သားတို့ သိမှာပါ။ 
မျက်စိအောက်က အပျောက်မခံဘဲ ဘယ်လိုနေတယ်၊ ဘယ်ကို သွားတယ်၊ ဘာစားတယ်
အိုကွယ်… ကုန်ကုန်ပြောရရင် ဒီနေ့ ဝမ်းမှန်မှန်သွားရဲ့လား ဆိုတာက အစ အရိပ်ကြည့်ပြီး 
ဂရုစိုက်နေခဲ့တာ မင်းတို့ အသိ၊ အေး.. ဒါပေမဲ့ ခု အမေ သားတွေကို သားတို့ရဲ့ ရှေ့ရေးအတွက် 
အမေ့မျက်ကွယ်မှာ ကျောင်းထားပေးဖို့ အမေ စဉ်းစားပြီး ဆုံးဖြတ်တယ်” 
 
 “ဟင်… အမေရာ” 
 “နေဦး… နေကြဦး… အမေ့စကား ဆုံးအောင် နားထောင်၊ ပညာဟူသည် မြတ်ရွှေအိုးလို့ 
ဆိုးရိုးစကား ရှိတယ်မဟုတ်လား၊ အမေ သားတွေကို မင်းတို့ အဖေကိုယ်တိုင် ရည်မှန်းထားခဲ့တဲ့ 
ကိစ္စကို အမေက ဆက်လုပ်တာပါ၊ သားတို့ကို ပခုက္ကူကျောင်းမှာ ဘော်ဒါထားမယ်။ 
အင်္ဂလိပ်ကျောင်းဆိုပေမယ့် စာအသင်အပြ ကောင်းပြီး စည်းကမ်းကောင်းတာမို့ သားတို့ 
ပညာတတ်စေချင်တဲ့ ဆန္ဒနဲ့ ထားရမှာ၊ အဲ… ဒါပေမဲ့ ငယ်ငယ်လေးကတည်းက သားတို့ကို 

ဗုဒ္ဓဘာသာ မြန်မာလူမျိုးတို့ရဲ့ ဘာသာဓလေ့ ယဉ်ကျေးမှု အစဉ်အလာတွေကို
သင်ကြားပေးထားသမျှ မှတ်သားနားလည်ထားသမျှ မပျောက်ပျက်စေရဘူး။ ၃၈ ဖြာ 
မင်္ဂလာတရားတော်ကို အမြဲ ကျင့်ကြံအားထုတ်ရမယ်။ လောကနီတိရဲ့ ပဏ္ဍိတကဏ္ဍက 
အဆုံးအမတွေကို အောက်မေ့ဆင်ခြင်ရမယ်။ ညတိုင်း မောင်နှမတွေ ဘုရားရှိခိုး အမျှဝေခြင်း၊ မိဘ 
ဆရာသမား၊ အသက် ပညာအားဖြင့် မြင့်မြတ်ကြီးမားသူများကို ရှိခိုးကန်တော့ခြင်း 
စသည်များကိုလည်း နေ့စဉ် ကိုယ်အားဖြင့် မပြုလုပ်နိုင်ရင် စိတ်နဲ့ နှုတ်နဲ့ ပြုလုပ်ရမယ်။ 
ခေါင်းထဲမှာလည်း အမြဲ ငါဟာ ဗုဒ္ဓဘာသာ မြန်မာလူမျိုးဆိုတာ စွဲနေရမယ် ကြားကြလား” 
 
 “သားတို့ တကယ် အမေ့ကို ခွဲပြီး သွားနေရမှာပေါ့နော်” 
 “ဟုတ်တယ်၊ အမေဟာ စဉ်းစားဆုံးဖြတ်ပြီးရင် လုပ်တတ်တာ သားတို့အသိပဲလေ။ 
အခုကိစ္စမှာ သားတို့အတွက် ဆိုတာတော့ နားလည်ကြစေချင်တယ်ကွယ်” 
 
 ပြောရင်းက အမေ့မျက်နှာ အောက်ကို ပို့ချလိုက်သည်။ အမေ ငိုနေပြီ။ သို့ပေမင့် 
အမေမျ့က်ရည်ကို သားသမီးတွေ မမြင်စေလိုရှာ။ သို့ရာတွင် အမေ့မျက်လုံးအစုံမှာ နှလုံးသားက 
လာသော မျက်ရည်ပွင့်များကို ကျွန်မက အငယ်ဆုံးသမီးပီပီ အမေ့မျက်နှာအောက်မှ မော့ကြည့်၍ 
မြင်ရပါသည်။ အမေက ကျွန်မ မျက်နှာကို ပြန်မော့စေပြီး သူ့မျက်နှာကိုလည်း မော့လိုက်သည်။ 
မျက်တောင် တစ်ချက် ခတ်လိုက်ခြင်းနှင့်အတူ အမေ့မျက်ရည်များ မရှိတော့သည်ကို ကျွန်မ 
အံ့ဩစွာ တွေ့လိုက်ရသည်။ 
 
 “ကဲပါ... ဒါပဲ၊ သားတို့ရယ်။ သားတို့ နားလည်ကြပါတယ်နော်။ တစ်ပတ် တစ်ခါ 
သင်္ဘောလေးနဲ့ ပြန်လာနိုင်တာပဲကွယ်။ ပခုက္ကူနဲ့ ညောင်ဦး သိပ်မှမဝေးတာပဲ” အမေက စကား 
အဆုံးသတ်ပြီး ဘုရားဝတ်ပြုနေတော့သည်။ 
 
 “ကိုကြီးရေ…” 
 “ဘာလဲ.. ကိုလတ်” 
 “ကျွန်တော်တို့ ဟိုမှာ ဘယ်လိုနေရမလဲ မသိဘူးနော်” 
 “ဘယ်လို နေရ နေရကွာ၊ တို့ ညီအစ်ကို နှစ်ယောက်ပဲ၊ မပူပါနဲ့။ တစ်ယောက်နဲ့ 
တစ်ယောက် ကူညီနိုင်တာပဲ” 
 “ဟိုမှာ အင်္ဂလိပ်ကျောင်းဆိုတော့ ဗမာလို တစ်ခွန်းပြောရင် တစ်ပဲ ပေးရတယ်လို့ ပြောသံ 
ကြားဖူးတယ်” 
 “အဲဒီတော့ လည်း မြန်မာလို မပြောဘဲနေရုံပေါ့ကွ” 
 “ဟာဗျာ… ဗမာလူမျိုး ဖြစ်ပြီး ဗမာလို မပြောရဘူးဆိုတာ မဟုတ်ပါဘူးဗျာ။ ပြီးတော့ 
မြန်မာပြည်ထဲမှာကို…” 
 “ဒါကတော့ သူ့ကျောင်းမှာ နေရင် သူ့စည်းကမ်း လိုက်ရမှာပေါ့ကွ။ အမေကလည်းဗျာ… 
ဒီမှာပဲ ကျောင်းထား ပြီးရော။ ကျွန်တော်တို့ကို ခွဲပြီး လွှတ်ရက်တယ်ဗျာ” 
 “အံမာ… ကိုလတ်၊ အမေ စကားပြောပြီး ငိုတာ မီးငယ် တွေ့တယ်ဗျ၊ သိလား။ 
ခင်ဗျားတို့ကို အမေက မသွားခင်ကတည်းက လွမ်းနေတာ” 

 “အေးလေကွာ… အမေဟာ တို့ကို ထူးချွန်တဲ့သူတွေ ဖြစ်စေချင်လို့ နေမှာပါ။ အမေ 
ဖြစ်စေချင်တာ တို့ ကြိုးစားကြရမှာပေါ့။ ကိုလေးနဲ့ မီးငယ်လည်း ဒီမှာ စာကြိုးစား၊ အမေ့စကား 
နားထောင်နော်” 
 
 ထိုနေ့ညက ကျွန်မတို့ မောင်နှမ ၄ ယောက် ဟိုလူး ဒီလှိမ့်နှင့် အိပ်မပျော်ကြသလို အမေ့ 
အိပ်ရာဆီမှလည်း ချိုးချိုးချွတ်ချွတ်သံတွေ ကြားနေရသဖြင့် အမေလည်း အိပ်ပျော်ဟန် မတူပါ။ 
 
 ကိုကြီးနှင့် ကိုလေးတို့အား ပခုက္ကူကျောင်း ပို့ထားပြီး တစ်ပတ် တစ်ခါ စနေ၊ တနင်္ဂနွေနေ့ 
ပြန်လာလျှင် ကျွန်မတို့ အလွန်ပျော်ကြသည်။ အမေ့မှာလည်း ထိုနေ့များတွင် သွက်လက် 
ရွှင်လန်းစွာနှင့် တက်ကြွသော မျက်နှာနှင့် အလုပ်လုပ်တတ်သည်ကို တွေ့ရသည်။ 
 
 တစ်နေ့ ညဘက် ကျွန်မတို့ မောင်နှမနှစ်ယောက် ဘုရားရှိုခိုးပြီး အမေ့ကို ကန်တော့ရန် 
အမေ့အခန်းထဲ ဝင်တော့ ကတ္တီပါစနှင့် ချု ပ်ထားသော လေးထောင့်အိတ်လေး ၅ ခုခန့်နှင့် 
ပိုက်ဆံတွေ တစ်အိတ် တစ်ပုံချနေသော အမေ့ကို တွေ့ရသည်။ 
 
 “အဲဒါ  ဘာလုပ်တာလဲ အမေ” 
 နှုတ်သွက် လျှာသွက် ကျွန်မက မေးရင်း အိတ်ကလေးတစ်ခုကို ကောက်ကိုင်သည်။ 
 “ချထားဦး သမီး၊ မှားသွားဦးမယ်” 
 အမေက ကျွန်မ လက်ထဲမှ အိတ်ကို ပြန်ယူပြီး သူ့နေရာ ပြန်ထားသည်။ အိတ်ထဲတွင် 
စက္ကူပိုက်ဆံများနှင့် ဒင်္ဂါးများနှင့် အတော်လေးသည်။ 
 
 “ဒီလိုကွဲ့… သားတို့ သမီးတို့ မှတ်ထား။ ကိုကြီးနဲ့ ကိုလေးက သိပြီးသား။ သားနဲ့ သမီးသာ 
ငယ်သေးလို့ မပြောသေးဘဲ ထားတာ။ ခုတော့ အတော်ပဲ ပြောပြရမှာပေါ့” 
 
 “အမေ့ဝင်ငွေ အသားတင်ပိုက်ဆံကို ၅ ပုံ ပုံပြီး ဒီအိတ်ကလေးတွေထကိုဲ နေ့တိုင်း 
ခွဲထည့်တယ်။ တစ်ပုံက စားစရိတ် နေ့စဉ် သုံးဖို့၊ တစ်ပုံက နှစ်စဉ် လှူနေကျဘုရားပွဲတွေအတွက်၊ 
တစ်ပုံက တခြား သာရေးနာရေးအတွက်၊ တစ်ပုံက မေမေတို့ မိသားစ သာရေးနာရေးအတွက် 
အဲဒီလို  ခွဲခြားပြီး သူ့အိတ်နဲ့သူ သူ့ကဏ္ဍအလိုက် ထုတ်သုံးတာ။ အဲဒါ  သားတို့ သမီးတို့လည်း 
မှတ်ထား။ နောင်ခါ သားတွေ သမီးတွေ အိမ်ထောင်ကို ကိုယ်တိုင်ဦးစီးရတဲ့အခါကျ ခုလို 
စည်းကမ်းလေးနဲ့ လုပ်၊ သုံးစွဲတတ်ရင် ဘယ်တော့မှ ကတိမ်းကပါး စီးပွားချို့ယွင်းချက် 
မနည်းဘူးပေါ့ကွယ်။ 
 
 အဲ နောက်ပြီးတော့… အမေ ဆန်းဆေးဖို့ ဆန်အိုးကြီးထကဲ ချက်တဲ့အိုးထဲ 
ဆန်ခြင်ထည့်ပြီးတဲ့အခါကျရင်လည်း ချက်မယ့်အိုးထကဲ ခြင်ပြီးသား ဆန်ကို တစ်ဆုပ် တစ်ဆုပ် 
ပြန်နုတ်ခိုင်းတာကော သိကြလား” 
 
 “ဟင့်အင်း… သိဘူး မေမေ” 

 “အေး… အဲ့ဒါလည်း မှတ်ထားဦး၊ တစ်ဆုပ်ဆန် တစ်ဇွန်းဆန် ဆိုတာ စားမယ့်အထကဲ 
နုတ်လိုက်လို့ ထမင်းစားတဲ့အခါမှာ လျော့မသွားဘူး။ တို့ ဗမာလူမျိုးထုံးစံက အမြဲ 
အပိုအလျှံတတ်တယ်။ အိမ်တိုင်းပဲ ဧည့်သည် တစ်ယောက်လောက်ကတော့ ဘယ်အချိန် 
ဝင်စားစား ဆိုတဲ့ စိတ်စေတနာနဲ့ကွဲ့။ အဲဒီထကဲ တစ်ဆုပ် တစ်ဇွန်း နုတ်တော့ အဲဒီတစ်ဇွန်း 
တစ်ဆုပ်က မနက် တစ်ခါ ည တစ်ခါနဲ့ အခါပေါင်းများတော့ ဟော… အဖိတ်နေ့တွေမှာ 
သီလရှင်တွေ လောင်းရ လှူရတယ်။ တစ်နှစ် တစ်ခါ လုပ်တဲ့ ဘုရားပွဲတွေမှာ ဆန်ကို အိတ်လိုက် 
လှူနိုင်တယ်။ သိကြရဲ့လား… အဲဒီလို  စနစ်ကလေး လုပ်ထားတော့ ကိုယ်စားမယ့်အထကဲ လှူရတဲ့ 
အလှူဟာ ပိုပြီး ကြည်နူးရတာပေါ့ကွယ်” 
 
 အမေ၏ ရှည်ရှည်လျားလျား ဆုံးမစကားကို ခေါင်းထမှဲာတော့ မှတ်ထားလိုက်မိသည်။ 
သို့ပေမင့် ထိုစဉ်က ငယ်သေးတော့ သိပ်နားမလည်ခဲ့။ 
 
 ကံ ကံ၏အကျိုး ဆိုသည်ကို မယုံစား၍ မရပါ။ အမေသည် အဖေ၏ ဆန္ဒ 
အဖေ့နည်းစနစ်များကို တစ်သဝေမတိမ်း လိုက်နာလုပ်ကိုင်ခဲ့၍ လုပ်ငန်း အဆင်ပြေနေသော်ငြား 
ကံကြမ္မာ၏ အလှည့်အပြောင်း မကောင်းတော့မည့် အချိန်အခါ တန်၍ထင့်၊ အစ်ကိုကြီး ၁၀ တန်း၊ 
ကိုလတ် ၈ တန်း၊ ကိုလေး ၆ တန်း၊ ကျွန်မ မီးငယ် ၄ တန်းအရောက်တွင် ဒုတိယကမ္ဘာစစ် 
ဖြစ်တော့ လုပ်ငန်းပျက်၊ အိမ်မီးလောင် တောင်ပြေး မြောက်ပြေးနှင့် စစ်ပြေးဒုက္ခသည်ဘဝ 
ရောက်ရလေတော့သည်။ မြို့အရှေ့ဘက် ချောင်တစ်ခုတွင် အဖေ ရှိစဉ်က 
ဆောက်လုပ်လှူဒါန်းထားသော ဇရပ်နှင့် ကျောင်းရှိရာ ခိုဝင်ပုန်းအောင်းကြရတော့သည်။ 
 
 အမေ၏ စနစ်တကျ စုဆောင်းတတ်မှုကြောင့် ငွေသား ၅၀၀၀ ခန့်နှင့် ရွှေထည် စိန်ထည် 
အနည်းငယ် ကျန်နေသေးသည်ကို အရင်းအနှီးပြု၍ ဆန်အိတ် ၁၀၀ တင်ဆောင်နိုင်သည့် 
လှေတစ်စင်း ဝယ်ယူပြီး ဂျပန်ခေတ်တွင် ထက်အောက် စုန်ဆန် ကုန်ကူးရောင်းဝယ်ရာတွင် 
ဦးလေးငယ် သွားရာသို့ ကိုကြီးနှင့် ကိုလေးတို့ တစ်လှည့်စီ လိုက်ပါစေသည်။ ‘ပညာမရ ဥစ္စာ 
ရစေ’ဟူသော သဘောကို အမေက ပြောပြလိုက်ပါစေခြင်းပင်။ 
 
 သို့သော် ကုသိုလ်အကျိုး၊ အကုသိုလ်အကျိုးဟူသည် အရင်းနှင့် လာတတ်လေသလား 
မသိ။ နောက်ဆုံးအခေါက်ဟု ဆိုရမည့် အင်္ဂလိပ်များ ပြန်လည်ထိုးစစ်ဆင်လာချိန်နှင့် 
ကြုံကြုံကြိုက်ကြိုက် အောက်ပြည်မှ ဆန်တွေ တင်လာသော လှေသည် ညောင်ဦး ဆိပ်ကမ်း 
ဆိုက်ပြီးမှ စက်သေနတ်မှန်၍ ဆန်တွေရော လှေပါ နစ်မြုပ်သွားခဲ့လေသည်။ ထိုစဉ်က 
လောကဓံကို ခံနိုင်ရည်ရှိသည် ဆိုသော အမေ တစ်ယောက် မျက်ရည်ပေါက်ကြီးငယ် 
ကျရှာလေသည်။ 
 
 “အင်း… ဒီတစ်ခါမှ ရှိသမျှ ပြောင်တော့တာပတဲ့၊ သားတွေ သမီးတွေ ပညာစကောစက 
အရွယ်စကောစကနဲ့ ကံဆိုးကြလှချည်လားကွယ်” ဟုလည်း မျက်ရည်အထွေထွေနှင့် 
ပြောရှာလေသည့် အမေ့ကို ယနေ့အထိ ကျွန်မ မျက်စိထဲ မြင်ယောင်နေသည်။ 

 အင်္ဂလိပ် တက်လာတော့ မြို့သိမ်း ရွာသိမ်း အောက်ခြေသိမ်း တိုက်ခိုက်မှုများကြောင့် 
ကျောင်းနှင့် ဇရပ်လည်း မီးလောင်သွားသည်။ ကျွန်မတို့ မိသားစုများတောင် ကံကောင်း၍ ဗုံးဒဏ် 
စက်သေနတ်ဒဏ်မှ လွတ်ကင်းခဲ့ရပြီး ညောင်ဦးမြို့တွင် ကျန်ရှိနေသည့် 
ဘုန်းကြီးကျောင်းတိုက်တစ်ခု၌ ခိုအောင်းကြရပြန်သည်။ 
 
 အမေသည် နောက်ဆုံး ကျန်ရှိသော စိန်နားကပ်တစ်ရံနှင့် အင်္ဂလိပ်ငွေ ၁၀၀၀ိ/- ခန့်ကို 
ထပ်မံ အရင်းအနှီးပြု၍ ဆန်၊ ဆီ၊ ဆားကုန်များ ဈေးရောင်းလေတော့သည်။ တစ်နေ့တွင် 
ကိုလတ်က အမေ့ကို ပြောသည်။ 
 
 “အမေ… သား သူငယ်ချင်းတစ်ယောက် လှေနဲ့ အောက်ဘက်ကို လိုက်ပြီး 
စုံစမ်းချေဦးမယ်။ အဲဒါ  အမေ သားကို သွားခွင့်ပေးပါ” 
 
 “အင်း… ခေတ်ကာလ မကောင်းလို့ ကျောင်းလည်း မနေရ၊ အင်း… သား သဘောပဲလေ… 
လိုက်ချင် လိုက်သွားပေါ့” 
 
 သို့သော် ကိုလတ်တစ်ယောက် အောက်ဘက် သူငယ်ချင်းနှင့် လိုက်သွားသည်ဆိုပြီး 
တစ်လခန့်အကြာတွင်- 
 “အမေညွန့်… အမေညွန့်… အမေညွန့်… ရှိလား ဟင်” 
 
 ကိုလတ် သူငယ်ချင်း ကိုအောင်တစ်ယောက် ဒရောသောပါး မေးလာသောအခါ အမေနှင့် 
ကျွန်မတို့ မောင်နှမတွေ ကိုအောင်ကို ကြည့်ပြီး ထိတ်ထိတ်ပျာပျာ ဖြစ်သွားမိသည်။ 
အဘယ့်ကြောင့်ဆိုသော် ကိုအောင်သည် အမေ့ကို တွေ့သည်နှင့် ရှိုက်ကြီးတငင် 
ငိုချလိုက်သောကြောင့်ပါပေ။ 
 
 “ဟဲ့… ဟဲ့… သား ကိုအောင် ဘာဖြစ်တာလဲ၊ ဘာဖြစ်တာလဲ၊ အမေ့ကို ပြောစမ်းကွယ်” 
 “ကိုလတ်… အမေညွန့် ကိုလတ်ရယ်…” 
 “ဘာ ကိုလတ်… ကိုလတ်… ဘာဖြစ်သလဲ သားရယ်” 
 “ကိုလတ်လေ… ကမ်းနားမှာ ကမ်းနားမှာ တင်းပုတ်ကြီးနဲ့ တင်း တင်းပုတ်ကြီးကြီးနဲ့ ထုလို့” 
 
 ရှိုက်၍ ရှိုက်၍ ပြောသော ကိုအောင်ကို အမေက သိမ်းကျုံးဖက်လိုက်ပြီး တစ်ကိုယ်လုံးအနှံ့ 
လျှောက်စမ်းသည်။ 
 “အမယ်လေး… ဘာလို့တဲ့လဲ ကိုအောင်ကို ဘယ်နေရာ ထုသလဲ ပြစမ်း ပြစမ်း” 
 “မ မ မ… ဟုတ်ဘူး၊ သူ… သူ… ကိုလတ်ရယ်၊ ကျွန်တော် ရေချိုးနေတုန်း သူ လှေကမ်းနား 
ကပ်ခါနီး ရေထဲ ဝုန်းခနဲ ခုန်ချတယ်။ ပြီးတော့ သူ့ခေါင်းပေါ်က ကြိုးကြီးကို သူ့လက်ထဲ ကိုင်လာတဲ့ 
ငုတ်မှာ စွပ်ပြီး တင်းပုတ်ကြီးနဲ့ ထုနေတာ မြင်ခဲ့လို့ အဲဒါ  ကျွန်တော် ရင်နာလွန်းလို့၊ အမေညွန့်ဆီ 
ပြေးလာပြောတာ၊ သူ လှေထိုးသား လုပ်နေသလား ဟင်” 
 
 “ဟင် …” 

 အမေ စကားမပြောတော့ ချာခနဲ လှည့်ပြီး ကျောင်းအောက် ဝင်သွား၍ ကွပ်ပျစ်ပေါ်တွင် 
ဆေးလိပ် သောက်နေတော့သည်။ 
 
 အမေ့ကို ကြည့်ပြီး ကိုကြီးက ခေါင်းယမ်းနေပြီးမှ- 
 “ကဲ… ကိုအောင် ပြန်တော့၊ ကိုလတ်က ကိုအောင်နဲ့ အောက်ကို သွားမယ်လို့ အမေ့ကို 
ညာပြောသွားတာ၊ အမေ စိတ်ထိခိုက်သွားပြီ၊ ကိုအောင် ပြန်ဦးနော်… အမေ့ကို တို့များ 
ချော့ရဦးမယ်ကွာ” 
 
 ကိုအောင် ပြန်သွားတော့ ကျွန်မတို့ မောင်နှမ သုံးယောက် အမေ့နား ဝိုင်းထိုင်ကြသည်။ 
ကိုကြီးက အမေ့လက်ကို ကိုင်သည်။ အမေက အကိုင်မခံ ပုတ်ချသည်။ 
 “အမေ…” 
 “ဘာမှ မပြောနဲ့” 
 ဟိန်းထွက်လာသည့် အမေ့အသံကြောင့် ကိုကြီးရော၊ ကိုလေးနှင့် ကျွန်မပါ 
မလှုပ်ရြဲကတော့။ အမေကတော့ ဆေးပေါ့လိပ်ကိုသာ သဲသမဲမဲ ဖွာနေသည်။ 
 
 “အမေရေ… ကိုကြီး၊ ကိုလေး၊ မီးငယ်ရေ… သား ပြန်လာပြီ၊ ကိုလတ် ပြန်လာပြီဗျ” 
 ဝမ်းသာအားရ အသံနှင့်အတူ လွယ်အိတ်ကလေး လွယ်၍ လက်ထတွဲင် 
ငါးခြောက်တွဲလေး ဆွဲ၍ ကိုလေး ဝင်လာသည်။ 
 
 “ဟောဗျာ.. ကျွန်တော် ခေါ်နေတာ ပြန်မထူးကြဘဲ ဒီမှာ ဘာလို့ ဝိုင်းထိုင်နေကြတာလဲ 
အမေ၊ အမေ နေကောင်းတယ်နော်” 
 
 အမေသည် ဆေးပေါ့လိပ်ကို ချြပီး အံတစ်ချက် ကြိတ်လိုက်သည်ကို အမေ့မျက်နှာ 
ကြည့်နေသော ကျွန်မ မြင်ရသည်။ နောက်ပြီး အံ့အားသင့်သွားသည်။ အဘယ့်ကြောင့်ဆိုသော် 
စောစောက ဒေါသမုန်တိုင်းကြောင့် မှိုင်းပြီး မှုန်နေသော အမေ့မျက်နှာသည် ချက်ချင်း 
ကြည်ကြည်လင်လင် ပြုံးလိုက်သောကြောင့်ပါတည်း။ 
 
 “အမေ နေကောင်းပါတယ် သား၊ သား နေကောင်းခဲ့တယ် မဟုတ်လား။ အမေတို့က 
ကိုလတ် အပြန်ကို တမင်စောင့်နေကြတာ သားရဲ့၊ ကဲ ကဲ… မိုးတောင် ချုပ်တော့မယ်။ မီးခွက် 
ထွန်းကြ၊ မှန်အိမ်ပြောင်းကို ကောင်းကောင်းကိန်ထွန်းကြနော်၊ ကဲ… သားလည်း မောလာမယ်၊ 
ရေချိုးပြီးခဲ့ပြီလား ထမင်းစားကြရအောင်” 
  
 ကျွန်မ ကိုကြီးနှင့် ကိုလေးတို့ တစ်ယောက်မျက်နှာ တစ်ယောက် ကြည့်နေမိကြသည်။ 
 “ဟဲ့… ထကြလေ… ထမင်းပွဲပြင်စို့။ မီးငယ် မှန်အိမ်ထွန်း၊ ကိုကြီးက ဟင်းအိုး နွှေး၊ ကိုလေး 
ထမင်းစားပွဲဝိုင်းချ” 
 
 ကျွန်မတို့ကို အကွက်စေ့အောင် ခိုင်းပြီး အမေက ကိုလတ်ကို လက်ဆွဲ၍ ထိုင်စေသည်။ 
 “ဘယ်လိုလဲ သား၊ အရောင်းအဝယ် အခြေအနေ ဘာတွေ စုံစမ်းခဲ့သလဲ” 

 “အင်း… သား တစ်ခေါက် နှစ်ခေါက်တော့ သားသူငယ်ချင်း လှေမှာပဲ အထက်ကုန် 
အောက်ကုန် နည်းနည်းလောက် တင်ပြီး လိုက်နေဦးမယ်လို့ စိတ်ကူးတယ် အမေ။ အရင်းအနှီးက 
လိုသေးတယ် မဟုတ်လား။ ရော့… ဒီမှာ ငါးရံ့ခြောက် ဆားပေါ့လေ။ တစ်ပိဿာပဲ ဝယ်နိုင်ခဲ့တယ်။ 
နောက်ပြီးတော့ အမေ မသိအောင် ကြေးယူပြီး ထန်းလျက် ၃ ပို တင်သွားတယ်။ ငွေ ၁၅၀ိ/- 
မြတ်ခဲ့တယ် အမေ ဟောဒီမှာ…” 
 
 လွယ်အိတ်အတွင်း ပုဆိုးအင်္ကျီများကြားမှ ငွေ ၁၅၀ိ/- ကို လည်းကောင်း၊ လက်ထမှဲ 
ငါးခြောက်တွဲကိုလည်း အမေ့လက်ထဲ ထည့်ပြီး ကိုလတ်က အမေကို ကန်တော့သည်။ 
 
 “အေး… အေး.. သာဓုကွယ် သာဓု။ သား ပိုက်ဆံကို အသာထားဦး၊ ကဲ… ထမင်းစားကြဦး၊ 
အဲ… ည မလည်နဲ့ဦးနော်။ သားတို့ကို အမေ စကားပြောစရာ ရှိတယ်” 
 
 ထမင်းဝိုင်းတွင်လည်း အမေက ပြုံးပြုံးရွှင်ရွှင်နှင့် စားသည်။ ကိုလတ်ကိုလည်း 
အောက်ပြည်အောက်ရွာ ဘယ်ဒေသက ဘယ်လိုလဲ၊ ဘယ်နှရက် စုန်ပြီး ဘယ်နှရက် ဆန်ခဲ့ရသလဲ၊ 
ဘယ်ကနေ ပြန်လာသလဲ၊ ပြည်ရွှေဆံတော် ဖူးခဲ့သေးလား၊ သရက်က ငှက်ပျောခြောက်ကလေး 
ဝယ်ခဲ့ရောပေါ့.. စသည် စသည်နှင့် ကျွန်မတို့တစ်တွေ စကားဝိုင်း မဝင်သာအောင် အမေကချည်း 
ဒိုင်ခံ၍ မေးလေ ပြောလေတော့သည်။ 
 
 စားသောက်ပြီးစီး၍ ပန်းကန်အိုးခွက် ဆေးကြောသိမ်းဆည်းပြီး ငါးရံ့ခြောက်အတွဲမှ 
နှစ်ပြားကို ဆွဲ၍ ကျောင်းပေါ်သို့ အမေက အားလုံးကို ခေါ်ပြီး တက်ခဲ့သည်။ 
ကျောင်းထိုင်ဆရာတော်အား သားလတ် အောက်ပြည်မှ ပါလာသည့် ငါးခြောက်ကို အရုဏ်မီ 
ဘုဉ်းပေးနိုင်ရန် လာရောက်လှူဒါန်းကြောင်း အမေက လျှောက်သည်။ 
 
 “အိမ်း… ဒကာမကြီး သားသမီး ကံကောင်းပါတယ်၊ သားလိမ္မာတွေ သမီးလိမ္မာတွေ 
ဆိုတော့ စိတ်ချမ်းသာရပ။ အဲ... ကလေးတွေလည်း ဘုန်း ပြောရဦးမယ်။ မိစုံ ဖစုံ မဟုတ်ဘဲ 
အမိအုပ်လို့ ကြီးလာကြရတာဆိုတော့ ဒီအမိကို  စိတ်၏ချမ်းသာခြင်း၊ ကိုယ်၏ ချမ်းသာခြင်း 
ရှိအောင် ထားကြနေကြကွဲ့။ အေးလေ… အစကတည်းက ဗီဇကောင်းပြီးသားဆိုတော့ 
မင်္ဂလာတရားနဲ့ညီအောင် နေတတ် ထိုင်တတ်ကြမှာပ၊ အေး… အေး… သာဓုကွယ် သာဓု သာဓု” 
 
 ဆရာတော်အား ငါးရံ့ခြောက် ကပ်ပြီး ကန်တော့၍ ကျောင်းအောက်သို့ 
ပြန်ဆင်းလာခဲ့ကြသည်။ ကျောင်းအောက် ရောက်တော့ အမေက… 
 “မီးငယ် မှန်အိမ် မှိတ်ထားခဲ့၊ လလည်း သာတယ်။ အမေတို့ အေးအေးဆေးဆေး 
ကျောင်းပြင် တမာပင်အောက်က ကွပ်ပျစ်ပေါ် သွားရအောင်” 
 
 ကျောင်းအောက်တွင် အခြား မိသားစုများလည်း ရှိနေသည်မို့ အမေက အပြင်ထွက် 
စကားပြောလိုဟန် ရှိပါသည်။ ကွပ်ပျစ်ပေါ် ထိုင်မိကြတော့ အမေ ကိုလတ်ကို ကြည့်လိုက်သော 
အကြည့်သည် လရောင်ပြောက်ကျား လင်းနေသည့်ကြားမှ အမေ့မျက်လုံးတို့ လင်းလက်နေပုံမှာ 

ဒေါသလား၊ ကြေကွဲခြင်းလား၊ နာကြည်းခြင်းလား ဆိုသည်များကို မသိနိုင်အောင် 
ဝင်းဝင်းတောက်နေပါသည်။ 
 
 “ကိုလတ်… သား…” 
 “ခင်ဗျာ…” 
 “အမေ့ကို အမှန်အတိုင်း ပြောပြစမ်း၊ ငါ့သား… သား ဘယ်ကို ဘာသွားလုပ်ခဲ့သလဲ 
ဆိုတာ…” 
 “ဟောဗျာ… ညနေက အမေ့ကို ပြောပြီးပြီလေ” 
 “ကိုလတ်…” 
 အမေ့ အော်လိုက်သံသည် ကျွန်မတို့အား တုန်လှုပ်သွားစေပါသည်။ 
 “အမေ့ သားသမီးတွေကို ကံငါးပါး လုံအောင် ထိန်းကြဖို့ တဖွဖွ အမေ ဆုံးမခဲ့တယ်၊ 
သွန်သင်ခဲ့တယ်။ ဒီမယ်… ကိုလတ် မင်းကို ဆုံးမနေတဲ့ အမေ့ကိုမှ မင်း ဘာကြောင့် လိမ်ချင် 
ညာချင်ရတာလဲ၊ မုသာဝါဒကံကို ကျူးလွန်ရတာလဲ၊ ကဲ… မှန်မှန်ပြန်ပြောစမ်း” 
 
 ကိုလတ် ငိုပါလေတော့သည်။ ကျွန်မလည်း ကိုလတ်ကို ကြည့်ပြီး ငိုမိတော့သည်။ 
 
 “တိတ်စမ်း ကိုလတ်၊ မင်းဟာ ယောက်ျား… ယောက်ျားဆိုတာ ရဲရင့်တည်ကြည် 
ဖြောင့်မတ်မှန်ကန်မှ ယောက်ျား ပီသတယ်လို့ အမေ ပြောထားတာ မေ့သွားပြီလား” 
 
 “ဟုတ်… ဟုတ်ကဲ့ပါ… အမေ သား မငိုတော့ပါဘူး၊ အမှန်အတိုင်းပြောရရင် အမေဟာ 
သားတို့ကို အင်မတန်ချစ်ပြီး လူတော်လူကောင်း ဖြစ်စေချင်တာ အမေသာ ရုန်းကန်ပြီး သားတို့ကို 
ကျွေးမွေးပြုစုချင်တာ သား နားလည်ပါတယ်။ ဒါပေမဲ့ အမေ့မှာ အရင်းအနှီး မရှိတော့တာမို့ 
ခေတ်ကောင်းလာချိန်မှာ သားတို့ကို ကျောင်းပြန်ထားဦးမယ်ဆိုတော့…” 
 
 “ဪ… ဒါနဲ့ မင်းက လှေထိုးသား လုပ်ပြီး သူများလှေမှာ အခိုင်းခံဘဝနဲ့ မိဘကို 
ကျေးဇူးဆပ်တယ်ပေါ့” 
 “ဟုတ်ကဲ့… အရင်းမစိုက် လှေထိုးလိုက် ဆိုတာလို…” 
 “တော်စမ်း… အဲဒီစကားမျိုးကို အမေ မကြားချင်ဘူး သိလား၊ ကိုချစ်မောင်ရေ… တော်က 
သားတွေ ရာထူးရာခံနဲ့ အမြင့်မှာ နေစေချင်တယ်။ ခုတော့ ကျုပ်ကို လှေထိုးသား လုပ်ကျွေးသတဲ့ 
တော်ရေ…” 
 
 အမေ့အသံ တုန်ရီစွာ အဖေ့ကို တမ်းတသည်။ သို့ရာတွင် မျက်ရည်မကျပါ။ ဝဲရုံသာ 
ဝလဲာသည့် မျက်ရည်စများကို မာနနှင့်ယှဉ်သော မျက်နှာဖြင့် မျက်တောင်ခတ်၍ 
သိမ်းဆည်းလိုက်လေသည်။ 
 
 “ကဲ… ပြီးခဲ့တဲ့ ကိစ္စ ထားလိုက်တော့၊ အဲဒီတော့ကာ အမေ့သားတွေနဲ့ သမီးလေး မီးငယ် 
အမေ ပြောတာတွေ သေသေချာချာ ခေါင်းထမှဲာ စွဲမြဲနေအောင် မှတ်ထားကြ သိလား။ 
လူ့ဘဝဆိုတာ ဆင်းရဲခြင်း၊ ချမ်းသာခြင်း၊ လာဘ်ရခြင်း၊ လာဘ်မရခြင်း၊ အခြွေအရံ ကင်းမဲ့ခြင်း၊ 

ချီးမွမ်းခြင်း၊ ကဲ့ရဲ့ခြင်း ဆိုတဲ့ လောကဓံတရား ရှစ်ပါး ရှိတဲ့အထမှဲာ လူတွေဟာ ဆင်းရတဲ့ဒဏ်နဲ့ 
ချမ်းသာတဲ့ဒဏ်ကို ခံနိုင်ရည်ရှိသူ အလွန်နည်းပါးတယ်။ ဆင်းရဲတော့လည်း ငါ့နှယ် 
ဆင်းရဲလိုက်တာ၊ ခုနေများ သိန်းထီလေးပေါက်လိုက်ရင်လို့ တွေးတတ်ကြတယ်။ အဲ… ချမ်းသာတဲ့ 
သူများကျ ပိုပြီးဆိုးပါလေရော၊ ရှိတဲ့ စည်းစိမ်ဥစ္စာကို တစ်ထစ်ပြီး တစ်ထစ် တစ်ရစ်ပြီး တစ်ရစ် 
တက်ချင်ကြတဲ့ လောဘဇောက အတောမသတ်နိုင်ကြဘူး၊ နားလည်ကြတယ်နော်” 
 
 “ဟုတ်ကဲ့… နားလည်ပါတယ် အမေ၊ ဆင်းရဲတဲ့ ဒဏ်ကို သား ခံနိုင်ပါတယ်။ 
ဒါကြောင့်လည်း ခုလို လှေထိုးလိုက်” 
 “တော်စမ်း… အမေ ပြောချင်တာက ဒါ မဟုတ်ဘူး။ ဒီလို  အဓိပ္ပါယ်မျိုး မဟုတ်ဘူး။ မင်း 
လုပ်ပုံလုပ်နည်း မှားနေလို့ ပြောနေတာ လောကမှာ ဆင်းရတဲယ်၊ ချမ်းသာတယ်ဆိုတာ 
အဆန်းမဟုတ်ဘူး။ ဒါပေမဲ့ မိမိနဲ့ မိမိအလုပ်နဲ့ ညီညွတ်၏ မညီညွတ်၏ ဆိုတာ ပြောချင်တာ 
နားလည်လား၊ လူဆိုတာ ‘ဒူးနေရာ ဒူး  တော်နေရာ တော်’ ဆိုတဲ့ စကားဟာ ဒီလိုအဖြစ်မျိုး 
ပြောချင်တာ ပြောကြတာ။ သား ကိုလတ် မင်းကို အမေ ပြောမယ်။ မင်းတို့ကို ဘော်ဒါဆောင်မှာ 
ငွေကုန်ခံပြီး ကျောင်းထား၊ စာသင်ခဲ့တာ ငါ အမေကို လှေထိုးလိုက် ကျွေးဖို့လား ဟင်” 
 
 ကိုလတ် အမေ့ကို ငေးကြည့်နေသည်။ စကား ပြန်မပြောနိုင်။ 
 
 “သားတို့ သမီးတို့ တစ်သက်လုံး မှတ်ထား။ မြင့်တယ်လို့လည်း မကြွနဲ့၊ နိမ့်တယ်လို့လည်း 
မကျနဲ့တဲ့။ သိကြရဲ့လား။ စီးပွားချမ်းသာ ဂုဏ်ရှိန်မြင့်မားတယ်လို့ ပလွှားမှု မရှိစေနဲ့၊ 
ချို့ ငဲ့ဆင်းရဲပါတယ် ဆိုပြီးလည်း မနှိမ့်ချရဘူး။ ဒီနေရာမှာ မာနဆိုတာ ရှိသင့် ရှိအပ်တယ်လို့ အမေ 
ထင်တယ်။ ဒါကြောင့် ‘တန်ရာ… တန်ရာ’ ဆိုတဲ့ စကားလို ကိုယ်နဲ့ ထိုက်တန်မယ့် သင့်တော်သော 
အလုပ်ကိုသာ လုပ်ပါ။ ချမ်းသာလို့ ဂုဏ်ရှိလို့ ကြွစောင်းစောင်း မလုပ်ရသလို ဆင်းရဲလို့ 
ဂုဏ်ငယ်လို့ ကိုယ့်ကိုယ်ကိုယ် သိမ်ငယ်တဲ့စိတ် မထားနဲ့” 
 
 “အဲဒီတော့ သားတို့  ကျောင်းတွေလည်း ပြန်ဖွင့်ပြီ။ အမေလည်း သားတို့ကို အနည်းဆုံး 
ဆယ်တန်းအောင်တဲ့အထိ ကျောင်းထားပေးမယ်။ ဆယ်တန်းအောင်ပြီးရင် အခြေအနေအရ 
တစ်ဖက်က စီးပွားရှာ၊ တစ်ဖက်မှာ ပညာကို လိုက်စား။  အေး… အမေ့ သမီးငယ်ကတော့ ၇ 
တန်းလောက်ဆိုရင် တော်ပြီ။ အမေနဲ့ ဈေးကူရောင်းရမယ် ဒါပဲ” 
 
 အမေက စကားကို ပြတ်ပြတ်သားသား ပြောပြီး ဖြတ်လိုက်သည်။ အမေ့စကားများက 
ကျွန်မ အသည်းတွင် စွဲနေအောင် မှတ်သားထားမိသည်။ 
 
 “အေးပွင့်… ဟေ အေးပွင့်… ပြင်ဘက် ခဏလာဦးဟေ့” အမေ့ ညီမဝမ်းကွဲ 
ဒွေးလေးအေးပွင့်ကို အမေက လှမ်းခေါ်သည်။ ဒွေးလေး အနားရောက်တော့- 
 “ကဲ… လာ ထိုင်ဦး။ တိုင်ပင်လည်း မနေတော့ဘူး။ ငါ့သဘောနဲ့ ငါ ဆိုတော့ သန်ဘက်ခါ 
မနက် ဘုန်းကြီး ၁၀ ပါး ဆွမ်းကပ်မယ်။ ကဲ… သား ပေးစမ်း ငွေ ၁၅၀/ိ…” 
 
 ကိုလတ်ထံမှ လှမ်းပေးသော ပိုက်ဆံကို အမေက ဒွေးလေး လက်ထဲ ထည့်သည်။ 

 “ရော… ဒီငွေ ၁၅၀ိ/- အကုန် ဆီ ဆီက စဝယ်၊ လူတွေကို ကြည့်ဖိတ်။ တို့ 
ကျောင်းအောက်တင် ၄ ဦးလောက် ရှိတယ် မဟုတ်လား။ အဲဒါဆို တော်ပါပြီ… ကျန်တဲ့ 
အနီးအပါးကို ထမင်းနဲ့ ဟင်း ကမ်းလိုက်ပေါ့” 
 
 ဘုမသိ ဘမသိ ဒွေးလေးခမျာ အမေ လှမ်းပေးသည့် ပိုက်ဆံယူရင်းက… 
 “နေပါဦး… အစ်မရဲ့၊ ဘာအတွက် ဆွမ်းကပ်တာလဲ၊ ဘုန်းကြီးတွေကို ဘယ်လိုလျှောက်ပြီး 
လူတွေ ဘယ်လို ဖိတ်ရမလဲ” 
 
 “အေး.. ဟုတ်တယ်။ ဒီလိုလေ… သား ကိုလတ် အောက် လိုက်သွားပြီး ကုန်ကူးလာခဲ့တာ 
အမြတ် ဟင်… ဟုတ်သေးပါဘူး။ ကိုလတ် အလုပ်လုပ်ရတဲ့ ပိုက်ဆံလို့ ပြောအေ... က.ဲ.. 
လျှာမရှည်နဲ့ သွားတော့။ ညည်းဘာသာ တစ်ယောက် အဖော်ခေါ်ပြီး မနက် ဈေးဝယ်၊ ညနေ 
ချက်တော့” 
 
 ဒွေးလေး ကျောင်းထဲ ပြန်ဝင်သွားတော့မှ အမေက ကိုလတ် ပခုံးဖက်ပြီး နှစ်သိမ့်စကား 
ဆိုသည်။ 
 
 “သား ကိုလတ်… အမေ လုပ်တာ မှန်တယ်လို့ အမေ ထင်တယ်။ သား ပင်ပန်းကြီးစွာ 
ရှာလာရတဲ့ ပိုက်ဆံ အမေ မသုံးရက်ဘူး။ လှူတော့ လှူရက်တယ်။ ဒါအတွက် စိတ်ကောင်းကလေး 
ထား။ စေတနာဆိုတာ မလှူခင် လှူနေဆဲ လှူပြီးတဲ့အချိန်အထိ သုံးတန်စလုံး ပြည့်ဝရသတဲ့။ 
သားလည်း စေတနာသုံးတန် ပြဋ္ဌာန်းလိုက်တော့” 
 
 “အမေရယ်... သား နားလည်ပါပြီ။ အမေ ဖြစ်စေချင်သလို သားတို့ ကြိုးစားပါတော့မယ်” 
 
 “အေး... ဒါဆိုတော့ ပြောစရာတစ်ခု ကျန်နေပြန်ပြီ။ ကံ ကံ၏အကျိုး ဆိုတာလည်း 
ရှိသေးတယ်နော်။ ရှေးဘဝက ပြုခဲ့ဖူးသော ကံ၊ ယခုဘဝ ပြုသောကံ၊ ကံ၏ အကျိုးဆိုတာလည်း 
မယုံစားလို့ မရဘူး။ ဘာပဲဖြစ်ဖြစ် ကောင်းတာလုပ်၊ ဟုတ်တာ ပြော မှန်အောင်နေ ဒါတွေရှိရင် 
သားတွေ သမီးတွေ ကံအကျိုးပေး မကောင်းတောင် ပြောင်ပြောင်ကလေး နေမှာပါကွယ်၊ ကဲ 
အိပ်ကြစို့” 
 
 ဪ… အမေ သားတွေ သမီးတွေအပေါ် အတွေးအခေါ် အမြော်အမြင် အတတ်တွေ 
သင်ပေးခဲ့သော လောက၏ ဓမ္မတာသဘောကို စောကြောတွက်ဆနိုင်သည့် အသိဉာဏ် 
ရင့်သန်စေသော လောကကို ရင်ဆိုင်ပြီး အရှုံးမပေးလိုသော စိတ်ဓာတ်မြင့်မြတ်သော အကြံအစည် 
ရှိစေခဲ့သော ကျွန်မ အမေ…။ 
 
 ထို့ကြောင့်ပင်လျှင် ကိုကြီး၊ ကိုလတ်၊ ကိုလေးတို့ ပညာ ကြိုးစားကြသလို တစ်ဖက်မှလည်း 
အမေ့ကို ကူညီကြရင်းက ပညာတတ် အလုပ်အကိုင်ရ၊ ရာထူးဌာန္တရများနှင့် အမေ ဖြစ်စေချင်သလို 
ဖြစ်လာခဲ့ကြသည်။ အချိန်တန် အရွယ်ရောက်ပြီးကြ၍ အိမ်ထောင်အသီးသီး ကျပြီးနောက် 

အမေ့အား ဈေးမရောင်းဘဲ တစ်လှည့်စီ လိုက်နေရန် ပြောပေမင့် ဘယ်အိမ်မှာမှ ကြာကြာမနေ။ 
သားသမီးတွေ ထောက်ပံ့ငွေကို လှူသည် တန်းသည်။ 
  
 အသက်ကြီး၍ ဈေးမရောင်းစေချင်သော်လည်း ပြောမရ။ အသက် ၆၀ ကျော်အထိ 
ဆိုင်ထွက်သေး၏။ နောက်ပိုင်းမှ ဆိုင်မထွက်တော့သော်လည်း ဆေးဖော်ပြီး အိမ်တွင် 
ရောင်းနေလိုက်သေးသည်မှာ အသက် ၈၀ ကျော် သေသည်အထိပင်။ 
 
 အမေ ဆုံးပါးသွားခဲ့သည်မှာ ၈ နှစ် ကြာခဲ့ပါပြီ။ အဖေ ဆုံးပြီး အနှစ် ၅၀ လုံးလုံး 
သားသမီးတွေသာမက မြေးတွေအထိ အသိအလိမ္မာ ဉာဏ်ပညာ ဖြောင့်ဖြူးစေခဲ့သော အမေ၊ 
ကျွန်မအမေသည် ကျွန်မအတွက် ဘဝ၏ လရောင်သဖွယ် ထွန်းပအေးမြစေခဲ့ပါသည်။ 
 
 တစ်ခါတစ်ရံတွင်တော့ ယခုအချိန်တွင် ပညာတတ် ပေါများပြီး အလုပ်ဟူသမျှ ဂုဏ်ရှိစွဟု 
ကျရာ အလုပ်လုပ်ကြရသော သူများကို ဘယ်လိုများ ပြောလေမလဲ။ သို့သော်လည်း တစ်ဖက်မှ 
တွေးလုက်ိပြန်တော့ တစ်နေ့ တစ်နေ့တွင် လူမှန် နေရာမှန်တော့ ဧကန် ရောက်ကြရသည်မို့ အမေ 
ပြောခဲ့သော စကား အမေ ထားခဲ့သော မာန လိုချင်သည်ကို ရအောင် စွမ်းဆောင်ဖို့ 
ကိုယ့်တာဝန်ဟု အမေ့သမီး ကျွန်မသည် ကျောင်းပညာ တန်းကုန်အောင် မသင်ခဲ့ရငြား 
ဘဝတက္ကသိုလ်ကို အမေ၏ အသင်အပြ အဆုံးအမအောက်မှာ ကြည့်တတ် သိတတ် မြင်တတ်ခဲ့ပြီး 
နှိုင်းနှိုင်းချိန်ချိန်နှင့် တွေးဆမြော်မြင် ဘဝ၏ တက္ကသိုလ်ကို ဂုဏ်ထူတန်းဖြင့် အောင်မြင်ခဲ့ပါပြီ။ 
 
 နံနက် အိပ်ရာထတွင် လည်းကောင်း၊ ညအိပ်ရာဝင်တွင် လည်းကောင်း 
ကွယ်လွန်ခဲ့ပြီဖြစ်သော အဖေနှင့် အမေအား ဦးထိပ်ထား၍ ရတနာသုံးပါးနှင့်အညီ 
ဆည်းကပ်ကိုးကွယ်လျက် အောက်မေ့တသလျက် အမေ့စကား ထောင်နား နားယူလျက်ပါရှင်။ 

တင်ရီမ(ညောင်ဦး) 
လုံမလေးမဂ္ဂဇင်း 

၁၉၈၅၊ မေလ။ 

ကြယ်တစ်ပွင့်ကြယ်တစ်ပွင့်ကြယ်တစ်ပွင့်ကြယ်တစ်ပွင့်((((ဒဂုန်ခင်ခင်လေးဒဂုန်ခင်ခင်လေးဒဂုန်ခင်ခင်လေးဒဂုန်ခင်ခင်လေး)))) 
 
 ကြယ်ကလေးတစ်ပွင့်ကို သူနိုင် ငါနိုင် နှစ်ယောက် ဆိုင်၍ အပြိုင် လက်လှမ်းနေသကဲ့သို့ 
ရှိသူများကား ဘသိန်းနှင့် ဘငြိမ်းတို့ ဖြစ်လေ၏။ ဘသိန်းနှင့် ဘငြိမ်းမှာ လူနာမည်ချင်း ဆင်ရုံမက 
အလုံးတူ၊ အရပ်တူ၊ လူချင်ခပ်ဆင်ဆင် ရှိ၍ ဘသိန်းထက် ဘငြိမ်းက မျက်စိ အနည်းငယ်မှေး၍ 
မျက်တွင်းကလေး အနည်းငယ် ချို င့်သည်မှတစ်ပါး အားလုံး စုံတူမျှသကဲ့သို့ ရှိလေ၏။ ယင်းသို့ 
နာမည်ချင်း၊ ရုပ်ချင်း ဆင်သော်လည်း လူတွင်ကား တစ်စုံတစ်ရာ သွေးသားတော်စပ်ခြင်း မရှိဘဲ၊ 
တစ်ဆရာတည်း၏ တပည့်၊ အလုပ်ချင်း တူခဲ့သည့် ဘူငယ်ချင်းချစ် နှစ်ဦးမျှ ဖြစ်လေ၏။ 
 
 ဘားဆရာကြီး ဦးသန်းမောင်၏ တပည့်များ ဖြစ်ကြ၍၊ ဆရာကြီး ဦးသန်းမောင် လက်မှ 
လွှတ်လိုက်သည့်အခါ၊ အမျိုးသားပိုင် မြန်မာဆပ်ကပ်ပွဲကြီး တစ်ခုတွင် နှစ်ဦးသား ပါဝင် 
အလုပ်လုပ်ခဲ့ကြရာ၌ ဘသိန်းနှင့် ဘငြိမ်းမှာ ကောင်းကင်ဘား ကစားခြင်းဆိုင်ရာမှ 
အသုံးတော်ခံကြရ၍ ပရိသတ်ပွဲကျပြီး အထူးစွဲလှသူများ ဖြစ်ပေ၏။ 
 
 ယင်းသို့ ဘသိန်းနှင့် ဘငြိမ်းတို့မှာ ပွဲကြိုက်များ၍ ကျော်ကြားရခြင်းနှင့် အမျှလည်း 
နှစ်ယောက်သား ခွဲခြားမရအောင် တပူးတွဲတွဲနှင့် အမြလဲည်ပင်းဖက်ကာ ချစ်ခင်စွာ 
နေထိုင်လာကြလျက် အသက်အရွယ် နုနယ်ငယ်ရွယ်သူ လူပျို လူရွယ်ကလေးများ 
ဖစ်သည့်အားလျော်စွာ ပိုးစရာပန်းစရာ ရှိလျှင်လည်း တစ်ယောက်နှင့်တစ်ယောက် 
အတိုင်အဖောက် ညှိနှိုင်းကာ အတိအလင်း ခပ်ရှင်းရှင်းပင် အပျော်တမ်း ပိုးပန်းတတ်ကြမြဲ 
ဖြစ်သည့်တိုင်အောင် ယခုအခါတွင်မူကား တကယ့်အချစ်၊ တကယ့်အနှစ်တည်းဟူသော 
ကြယ်ကလေးတစ်ပွင့်အတွက် တစ်ဦးကို တစ်ဦး အထူးလျှို့ဝှက်ကာ ငါသာ 
အပိုင်ကြံတော့မည်ဟူသော အတွင်းကြိတ်၍ တေတေဂနိပ် လက်လှမ်းနေမိကြလေတော့၏။ 
 
 သူတို့ လက်လှမ်းနေကြသော ကြယ်ကလေးတစ်ပွင့်ကား အခြား မဟုတ်ပေ။ ဆပ်ကပ်ပွဲ 
ပိုင်ရှင်က ယခုနှစ်အတွက် ခါတိုင်းထက် ပရိသတ် စွဲမက်စေရန် ကောင်းကင်ဘားဆိုင်ရာတွင် 
ဘသိန်းနှင့် ဘငြိမ်း နှစ်ယောက်တည်းသာမကတော့ဘဲ မိန်းကလေးတစ်ယောက် 
ထပ်၍ငှားခေါ်လာပြန်ခြင်းပင် ဖြစ်ရာ၊ ထိုမိန်းကလေးမှာ ကောင်းကင်ဘားကစားရာတွင် ဘသိန်း 
ဘငြိမ်းတို့နှင့် နင်လားငါလား အပြိုင်ကစားနိုင်သည့် ဘားခင်မေ- ခေါ် နာမည်ကျော် 
ဘားသမကလေး မခင်မေ ဆိုသူ ဖြစ်လေ၏။ အရွယ်ကလေးက တစ်ဆယ့်ခြောက်နှစ်ကျော် 
ဆယ့်ခုနှစ်ခန့်၊ အသွေးအရေကလေးကလည်း သန့်ပြန့်၍ တောင့်တင်းကျစ်လစ် 
ပြေပြစ်ချောမွတ်သော ကိုယ်လုံးနှင့် အစဉ်ပြုံး၍နေသော မျက်လုံး သကြားခကဲလေးကြောင့် 
အများမစွဲဘဲ မနေနိုင်သည့် ကြယ်ကလေးတစ်ပွင့် ဖြစ်ခဲ့ရာ၊ ခင်မေနှင့် ရင်းရင်းနှီးနှီး 
လက်ပွန်းတတီး ညစဉ် အလုပ်လုပ်ရသော ဘသိန်းနှင့် ဘငြိမ်းတို့မှာ သူများထက် ထူး၍ အချစ်ရူး 
မရူးဘဲ မနေသာအောင် ရှိရှာကြလေ၏။ 
 
 ခင်မေမှာ တတ်သည့်ပညာ မနေသာ ဆိုသလို  ဖခင် ဖြစ်သူက ကျွမ်းဘားအတတ်နှင့် 
ဆိုင်းထဲ ဇာတ်ထဲတွင် အလုပ်လုပ်လာသူ ဖြစ်သောကြောင့် ခင်မေကို ငယ်စဉ်အခါကပင် 
ကျွမ်းဘားအတတ်ကို သင်ထား၍၊ ကလေးဘဝက စ၍ ဖခင်နှင့်အတူ လုပ်ကိုင် 

စားသောက်လာရာတွင် ပရိသတ်အကြိုက်များ၍ ဘားခင်မေ ဆိုသည့် နာမည်တစ်လုံးကို 
ရစေခဲ့သူဖြစ်ရာ အပျိုအရွယ်ကလေးဖြစ်လာ၍ ကျွမ်းဘားအလုပ်မှာ မြန်မာမျက်စိနှင့် ကြည့်၍ 
မဖြစ်နိုင်စေကာမူ ဖခင်ကြီး မရှိသည့်နောက် တတ်သည့်ပညာ မနေသာဆိုသလို အခြား 
အလုပ်အကိုင်ကိုလည်း လက်ပြောင်း လုပ်ကိုင်ရန် မဖြစ်နိုင်ဘဲ ရှိရင်းစွဲ နာမည်ကလေးတစ်လုံးနှင့် 
ငွေရလမ်း ဖွံ့ဖြိုးသော အလုပ်ကိုပင် မျက်စိစုံမှိတ်၍ ကြိတ်လုပ်လာခဲ့ရရှာသူ ဖြစ်လေ၏။ 
 
 ဆက်ကပ်ပွဲ ပိုင်ရှင်သူဌေးမှာ အသက်လေးဆယ်ကျော်ခန့်ရှိ ဦးထင်ပေါ် ဆိုသူဖြစ်လေရာ 
ဦးထင်ပေါ်၏ ဝါသနာမှာ မြန်မာထဲက လုပ်လေ့လုပ်ထ မရှိသော အလုပ်တစ်ခုခုကို ကြီးပွားအောင် 
လုပ်မည်ဟူသော ရည်ရွယ်ချက်တစ်ခုကို လက်ကိုင်ပြုလျက်၊ မျက်လှည့်၊ လက်လှည့်၊ 
မြွေအလမ္မာယ်၊ ကျွမ်းဘားစသော ပညာများ တတ်ကျွမ်းပါလျက် ကြီးပွားအောင် သုံးပေးမည့်သူ 
မရှိသဖြင့် မီးခဲပြာဖုံး ဖြစ်နေရှာကြသော မြန်မာပညာသည်များကို စုဆောင်းခေါ်ယူပြီး 
မြန်မာပြည်သို့ နိုင်ငံခြားမှ လာရောက်သော ဆပ်ကပ်ပွဲကြီးတစ်ခုမှ အစုစပ်သမားများ စကားများ၍ 
လေလံပစ်ရာတွင် ငှက်ထည်ရုံဆပ်ကပ်ပွဲ ကိရိယာ အသုံးအဆောင်များနှင့်တကွ ဆင်၊ ကျား၊ 
မြင်းများကိုပါ သိမ်းကျုံးဆွဲဝယ်လိုက်လျက်၊ ကျားကစားသော မျက်နှာဖြူ လူမျိုးတစ်ဦး၊ 
ဆင်ကစားသော မနီလာလူမျိုးတစ်ဦးနှင့် မြင်းစီး ရက်အင်ဒီယန်းတစ်ဦးကိုပါ လခကြေးငွေ ပေး၍ 
ခေါ်ထားလိုက်ပြီးလျှင် မိမိထံတွင် ရှိသော မြန်မာ ပညာသည်တို့နှင့် စုပေါင်းကာ 
မြန်မာဆပ်ကပ်ပွဲကြီးတစ်ခု တည်ထောင်ထားခြင်း ဖြစ်လေ၏။ 
 
 ဦးထင်ပေါ်၏ ရည်ရွယ်ချက်တစ်ရပ်မှာလည်း မြန်မာပြည်မှ ဝင်ငွေကိုသာ မျှော်လင့်ခြင်း 
မဟုတ်။ မြန်မာပြည်မှအပ ဖြစ်သော အိန္ဒိယ၊ ယိုးဒယား၊ စင်္ကာပူ စသည်တို့ကိုလည်း 
သွားရောက်ပြသကာ ပညာသည် မျိုးစုံသည်ထက် စုံ၍ တစ်စထက် တစ်စ ကြီးပွားလာလျှင် 
အင်္ဂလန်စသော အနောက်တိုင်း နိုင်ငံကြီးများအထိ တိုးဝင်နိုင်အောင် ခြေလှမ်းပြင်၍နေသူ ဖြစ်ရာ၊ 
ရှိပြီးသား တပည့်များကိုလည်း အထူးမြှောက်စား အလိုလိုက်၍ ပျော်ပိုက်အောင် မွေးထားလေ၏။ 
 
 ညစဉ်ညတိုင်း ဆိုသလိုပင် ဆပ်ကပ်ပွဲ အစီအစဉ်အရ၊ မြင်းလိမ္မာ၊ ဆင်လိမ္မာ၊ ကျားလိမ္မာ၊ 
ခွေးလိမ္မာ၊ မျောက်လမ္မိာ၊ မြွေအမျိုးမျိုးစသော တိရစ္ဆာန် အခန်းများနှင့် ကြားညှပ် 
ရယ်ရွှင်ဖွယ်အခန်း၊ သံကွင်းပစ်၊ သံလုံးလှိမ့်၊ ကြိုးတန်းလျှောက်၊ မျက်လှည့်၊ လက်လှည့် 
စသည်များကို အလှည့်ကျပြသပြီး ဘသိန်း  ဘငြိမ်းနှင့် ဘားခင်မေတို့၏ ကောင်းကင်ဘား 
ကစားသောအခန်းကိုလည်း တခမ်းတနား ပြသလေ့ရှိရာ ထိုအခန်းမှာ ဆပ်ကပ်ပွဲတစ်ခုလုံး၏ 
အသားယူရာအခန်း ဖြစ်နေသလောက် ပရိသတ်တို့၏ ဩဘာသံ တဖျောက်ဖျောက်မှာ 
မိုးသီးပေါက်ပမာ ဖြစ်နေပေ၏။ 
 
 အလုံးအရပ် တောင့်တင်းသန်မာ၍ အရွယ်ချင်း ရုပ်ချင်း ဘက်ညီလှသော ဘသိန်းနှင့် 
ဘငြိမ်းတို့မှာ ဖြူဖွေးသော အသားကပ်ဘောင်းဘီ၊ စွပ်ကျယ် လက်ပြတ်တို့အပြင် 
သပြေသီးရောင်ကတ္တီပါကို ဆပ်စပင်းတာ ခေါ် ဘောင်းဘီပြတ်ကလေး တစ်ထပ်ထပ်၍ 
ဝတ်ဆင်ထားလေရာ၊ လှပတောင့်တင်းသော ၎င်းတို့၏ ကိုယ်လုံးကိုယ်ထည်ကို 
ဖော်ပြထားသကဲ့သို့ ရှိလေ၏။ ဘားခင်မေမှာမူကား အသားကပ်ဘောင်းဘီနှင့် စွပ်ကျယ် 
လက်ပြတ်ကလေးကိုမျှသာ ဝတ်ဆင်ထားပါမူ၊ မြန်မာအမျိုးသမီးတို့၏ ဟီရိဩတ္တပ္ပတရားကို 

မစောင့်စည်းရာ ကျမည်စိုး၍ ပေါင်လယ်အထိကျသော ကတ္တီပါဘောင်းဘီနှင့် ပိုးတွန့်ဂျာစီ 
အင်္ကျီကလေးကို တစ်ထပ် ဝတ်ဆင်ကာ၊ ရွတ်ထည်ရုံခေါင်မိုးတွင် တန်းထိုး၍ ဆင်ထားသည့် 
ကောင်းကင်ဘားတစ်ခိုတွင် ကိန္နရီပျိုကလေး ပျော်မြူးဘိအလား၊ တအိအိ ဒန်းလွှဲ၍ အနနဲ 
ကစားပြရရှာလေ၏။ 
 
 သို့နှင့် ကောင်းကင်ဘားကြီးတွင် ဒန်း သုံးခုမျှ တပ်ဆင်၍ ထားလေရာ၊ ဘားခင်မေနှင့် 
ဘသိန်း၊ ဘငြိမ်းတို့မှာ မျောက်ကလေးသုံးကောင် တက်၍ ဆော့နေကြဘိအလား 
ပေါ့ပါးကျင်လည်စွာ စွေ့ခနဲ ခုန်ပေါက်၍ မြောက်ခနဲ မြောက်ခနဲ လွှကဲူးလျက်၊ တစ်လက်နှင့် 
တစ်လက် အချက်ကျ လွှဲပြောင်းကာ၊ အလယ်ဘားမှ ကစားရသော ခင်မေမှာလည်း၊ 
ဘသိန်းဘက်သို့ စွေ့ခနဲ ခုန်ကူးသည့်အခါ ကူး၍၊ ဘငြိမ်းဘက်သို့ အချက်ကျပါလာသည့်အခါ 
ပါ၍သွားလေရာ၊ ပွဲကြည့်ပရိသတ်တို့မှာမူကား ကောင်းကင်တွင် မြေပြင်အလား 
ကျင်လည်ပေါ့ပါးစွာ ဆော့ကစားရှာကြသူ သုံးဦးအား ဟယ်ခနဲ၊ ဟယ်ခနဲ တယ်ရတဲ့ 
ဟာကလေးတွေပါကလား၊ သင်းတို့မို့ ဒါလောက် စွန့်စားရက်ပလေဟု လက်ဖျားတခါခါနှင့် မကြာ 
မကြာ ချီးကျူး၍နေကြလေတော့၏။ 
 
 ခင်မေကို မြင်သည့်နေ့က ဘဝင်ကြွေ့လှိုက်ခုန်၍ အမှိုက်ပုံ မီးစွဲသလို အသည်းနှလုံးထဲ
အခိုးတအူအူနှင့် အုံ့ပုန်းပူပူနေရသော အချစ်မီးတောက်ကလေးများမှာ ဘသိန်းရော ဘငြိမ်းပါ 
နှစ်ဦးပြိုင် တိုက်ဆိုင် လောင်ကျွမ်းနေခဲ့ကြရာတွင် သဘောကောင်း အပြောချိုသော 
အပျိုချောကလေးနှင့် ညစဉ်ညတိုင်းလိုပင်၊ ဘားကိုင်းပေါ်တွင် အတွေ့အထိတွေက နှိုးဆွ၍၊ 
အရိုးမကလေးက ဘာမှမသိရှာဘဲ၊ ပိုက်လိုက်၊ ပွေ့လိုက်၊ ပူးလိုက်၊ ခွာလိုက်နှင့် 
အလုပ်ဝတ္တရားအလျောက်၊ ကိုယ်ထိလက်ရောက် ထိကိုင်ခံနေရသော ကိုလူပျို နှစ်ဦးမှာကား၊ 
ထူးခြားချင်တိုင်း ထူးခြားပြီး၊ အချစ်မီးဖိုကြီးကို အားကောင်းချင်တိုင်း ကောင်းစေရန် အချိန်မှန်မှန် 
အတွေ့အထိတည်းဟူသော ထင်းစတွေနှင့် ထိုး၍ပေးနေသည်နှင့် မခြားတော့ပေ။ 
 
 ဤနေရာတွင် နှစ်ယောက်သားမှာ မိန်းကလေးတစ်ယောက်တည်း အပေါ်တွင် အကြံတူ၍ 
နေလေပြီ။ သူတို့စိတ်ထဲတွင် တစ်ပြိုင်တည်း မကြိုက်မိပါစေနဲ့ဟု ဆုတောင်းမိ၏။ 
အဘယ်ကြောင့်ဆိုသော် အလွန်ချစ်ခဲ့သော သူငယ်ချင်းချင်း ဖြစ်၍ တကယ့်အချစ်အရေးမှာ 
အဝေမတည့်မည်ကို ကိုယ်စီ ကိုယ်စီ အထူး စိုးရိမ်ရှာကြသောကြောင့် ဖြစ်ပေ၏။ ထို့ကြောင့်လည်း 
တစ်ယောက်၏ အမူအရာကို တစ်ယောက်က မရိပ်မိရအောင်၊ အထူးဣနြေ္ဒဆောင်၍ 
နေကြလေ၏။ အလွန်ချစ်ခင်သင့်မြတ်နေကြသူချင်း ဖြစ်၍ ဤအရာကလေးတွင်မှ အလိုဆန္ဒချင်း 
တူ၍ အချင်းချင်း ငြူစူရလျှင်၊ မကောင်းနိုင်တော့ချေဟု ဘသိန်းကလည်း ခင်မေကို ဘငြိမ်း 
မချစ်မိပါစေနဲ့ဟု ကျိတ်ကာ ဆုတောင်းနေသလို ဘငြိမ်းကလည်း ခင်မေကို ဘသိန်း 
မကြိုက်မိပါစေနဲ့ဟု ဆုတောင်းမိပေ၏။ 
 
 ဝါဒချင်း တဇောင်းစေးနှင့် မျက်ချေးကဲ့သို့ ရှိ၍ တစ်သက်မှာ မတည့်နိုင်မည့် ဂျာမန်နှင့် 
ရုရှားတို့ပင်၊ မျက်စိမှိတ်ကာ လည်ညိတ်ကာနှင့် ပိုလန်ပြည်ကလေးကို ဝေဝေငှငှ 
အမမျဲက်နိုင်ကြသည့်တိုင်အောင်၊ ခင်မေတည်းဟူသော ကြယ်တစ်ပွင့်အတွက်မူကား၊ ချစ်လှသော 
သူငယ်ချင်းချင်း အဝေမတည့် ဖြစ်ရမည့်အရေးကို ကြိုကြိုတင်တင် တွေး၍ လန့်နေမိလေရာ 

အကယ်၍ အကြိုက်ချင်း တူနေပါက၊ သင့်သင့်မြတ်မြတ် ဝေငှယူရအောင်ဟာလည်း ခင်မေဟာ 
မြေယာလို နယ်နိမိတ် ခွဲယူလို့ မဖြစ်နိုင်၊ တစ်ယောက်ယောက်က လျှော့ပေးမှ ကြေအေးရမည်သာ။ 
 
 ယင်းသို့ ဘသိန်းနှင့် ဘငြိမ်း အတွင်းကြိတ် တအုံနွေးနွေး ရှိရာတွင် နောက်ဆုံး၌ 
ခင်မေသာ ပဓာနဟု စဉ်းစားမိကြ၏။ သူကြိုက်ရာ ယူပေစေ၊ သူ ကြိုက်တဲ့လူ သူ 
ထုတ်ပြောမှာပဲဟုလည်း တွေးမိ၏။ ယင်းသို့ သူကြိုက်ရာယူ ဆိုရန်မှာလည်း ခင်မေကို ချစ်ကြောင်း 
ပြောမှ မပြောရသေး။ သို့ကြောင့် နှစ်ယောက်လုံး ပြောရန် အချိန်ကောင်း ချောင်းလျက် ရှိကြ၏။ 
ခင်မေမှာ သူတို့နှစ်ယောက်အပေါ် အထူးချစ်ခင်မင်လျက်၊ အတော်မျက်နှာသာပေးရှာ၏။ 
သို့ရာတွင် အလုပ်ချိန်မှ စ၍ နှစ်ယောက်မှာ ပူးတွဲနေသည်ကများ၍ ခင်မေအား ချစ်စကားပြောချိန် 
မရနိုင်အောင် ရှိခဲ့လေသတည်း။ 

□ 
 
 ဘငြိမ်းကား ယနေ့ည စွန့်တော့မည်ဟု သန္နိဋ္ဌာန် ချလိုက်လေပြီ။ ထို့အတူ 
ဘသိန်းကလည်း ယနေ့ည စွန့်တော့မည်ဟု တစ်ကိုယ်တည်း ကျိတ်၍ သန္နိဋ္ဌာန်ချလျက် ရှိ၏။ 
ပြောရန် နေရာဌာနမှာလည်း အခြားမှာ တွေးမရ။ ကောင်းကင်ဘားပေါ်တွင် ခင်မေနှင့် တွဲ၍ 
ပြသအသုံးတော်ခံရသည့် အခိုက်အတန့်ကလေးတွင် အချစ်ဇာတ်ထုပ်ကို အတွင် ရုန်းလိုက်ရန် 
ဖြစ်လေ၏။ 
 
 သို့နှင့် ကိုယ်စီကိုယ်စီ အတွင်းကျိတ်အကြံနှင့် အချိန်ကို အသင့်စောင်းဆိုင်းခဲ့ရာမှ 
နောက်ဆုံးတွင် မိမိတို့ အလှည့်ကျသဖြင့်၊ ကောင်းကင်ဘားပေါ်သို့ ရောက်ခဲ့ကြလေ၏။ 
ကောင်းကင်ဘားမှာ ရွက်ထည်ရုံခေါင်ဖျားတွင် တပ်ဆင်ထားသည် ဖြစ်ရာ၊ မြေမှ အမြင့်ပေပေါင်း 
လေးဆယ်ကျော်လောက်တွင် သုံးယောက်သား ယှဉ်ရပ်မိကြလေ၏။ 
 
 ဘားတန်းမှာ ကောင်းကင်တွင် သုံးခုမျှ ခွဲထား၍ ဘေးတစ်ဖက်တစ်ချက်က ဒန်းတွင် 
ဘသိန်းနှင့် ဘငြိမ်းတို့ ကိုယ်စီနေရလျက် အလယ်ဗဟိုက တန်းမှာ ခင်မေ နေရပြီး၊ ထိုမှတစ်ဆင့် 
၁၂ ပေစီ ဝေးသော ဘသိန်းဘက်သို့ လည်းကောင်း၊ ဘငြိမ်းဘက်သို့ လည်းကောင်း၊ 
အချိန်အဆနှင့် အချက်ကျကျ ပစ်လွှဲကူးပြောင်းပြီး ပရိသတ်များ ကြည့်ကောင်းအောင်၊ အမျိုးမျိုး 
ကစားပြရမြဲ ဖြစ်သည့်အလျောက်၊ ခင်မေမှာ ရှေးဦးစွာ မိမိဘားတန်းကို လွှကဲာလွှကဲာ ကစားရင်း၊ 
တစ်ခါတစ်ရံ ခြေတစ်ဖက်တည်း နင်း၍၊ လက်လွှတ်ပြခြင်း။ ဘားပေါ်မှ ဇောက်ထိုးလွှဲရင်း 
ဘားတန်းကို ဒူးနှင့် ကွေးချိတ်သည့်အခါ ချိတ်ထား၊ ခြေကျင်းဝတ်ကလေးနှင့် ချိတ်သည့်အခါ 
ချိတ်ထားခြင်း စသော အသည်းယားစရာတွေကို တစ်ဦးချင်း ပြနေစဉ် ဘသိန်းနှင့် 
ဘငြိမ်းတို့မှာလည်း အသီးသီး မိမိတို့ ဒန်းပေါ်မှ ခင်မေကဲ့သို့ တညီတည်းတညာတည်း 
ကစားပြလျက်ရှိကြရာ၊ ပရိသတ်များမှာ ဘက်ညီညီ စွန့်စားရဲသော ပညာသည်ကလေး သုံးဦးအား 
ကျေကျေနပ်နပ် မျက်တောင်မခတ် ငေးစိုက်ကြည့်နေကြလေ၏။ 
 
 မိနစ်အနည်းငယ်ကြာလျှင် သုံးဦးသား ကစားနည်း ပြောင်းကြပြန်လေ၏။ အချင်းချင်း 
အချက်ပေးကြပြီးနောက် ထုံးစံအတိုင်း ခင်မေသည် ဘားကို ခြေနှင့်ချိတ်ကာ၊ မိမိကိုယ်ကို 
ဇောက်ထိုးထားလျက် လေထဲတွင် သုံး လေးချီ ဒန်းလွှလျဲက် ရှိလေရာ၊ တစ်ဖက် ဒန်းပေါ်မှ 

ဘငြိမ်းမှာလည်း ဘားတန်းကို ခြေနှင့်ချိတ်ကာ၊ ကိုယ်ကို ဇောက်ထိုးထားလျက်၊ လက်နှစ်ဖက်က 
ခင်မေ ခုန်ကူးလာလျှင် ဖမ်းရန် အဆင်သင့် ချိန်ဆထားစဉ် ခင်မေလည်း အချက်ပေးကာ 
မြောက်ခနဲ တစ်ပတ်ကျွမ်းနှင့် ဘငြိမ်း လက်သို့ ရောက်လာလေရာ နှစ်ယောက်သားမှာ 
ရှဉ့်ကလေးများလို လေထဲတွင် တွဲလွဲခိုလျက် ရှိလေ၏။ ဘငြိမ်းမှာ တန်းကို ခြေနှင့်ချိတ်ကာ 
ဇောက်ထိုးလွှဲနေသလောက် အောက်က ခင်မေမှာလည်း၊ ဘငြိမ်း၏ လက်နှစ်ဖက်ကို 
မိမိလက်ကလေးနှစ်ဖက်နှင့် မြဲမြံစွာကိုင်ပြီး၊ ကိုယ်ကို လေထတွဲင် တွဲလွဲရှိလျက် 
မျက်နှာကလေးမူကား ဇောက်ထိုးနေသော ဘငြိမ်း၏ မျက်နှာအောက်တွင် ပြုံးပြုံးကလေး 
ကပ်ယှဉ်လျက် နှစ်ယောက်သား ကောင်းကင်ဘားတန်းတွင် အခါပေါင်းများစွာ ဟီးလေးခို၍ 
စီးနေကြလေ၏။ 
 
 ဤသို့ ပြုရခြင်းကား ညစဉ် ကပြရမြဲ အကွက်အခန်းများပင် ဖြစ်စေကာမူ အကြံသမား 
ဘငြိမ်းမှာ ဤမျှ တိုတောင်းလှသော အချိန်ကလေးတွင် မိမိစကားကို အစွံထုတ်ရန် 
ကြံစည်ထားသူဖြစ်သည့်အလျောက် အလုပ်သမားတွေလည်း မကြား၊ မိမိတို့ကို ကြည့်နေသော 
ပရိသတ်များလည်း မကြား။ အတူ ကစားသော ဘသိန်းလည်း မသိ၊ ကောင်းကင်ဘားတန်းတွင် 
ကရင်းပြရင်း နှီးနှီးရင်းရင်း စကားပြောနေသည့်တိုင်အောင် လူတွေ အထင်အမြင် 
မမှားနိုင်သည့်အတိုင်း ဇောက်ထိုးထားရသော မျက်နှာကို ပြုံးပြုံးကြီးလုပ်ကာ…. 
 “မခင်မေ” 
ဟု လေးလေးပင်ပင် ခေါ်လိုက်လျှင်… 
 “ရှင်… ဘာတုံး ကိုငြိမ်း” 
ဟု ခင်မေက ရိုးရိုးထူးမိရင်း ခဏမော့အကြည့်လိုက်တွင် ကြိတ်မနိုင်ခမဲရ ပြုံးပြုံးကြီး ဖြစ်နေသော 
ဘငြိမ်းမျက်နှာကို မြင်သဖြင့် အနည်းငယ် အံ့အားသင့်သွားမိစဉ်... 
 “မခင်မေ ကျုပ်ကို မချစ်ဘူးလား၊ ကျုပ်တော့ ခင့်စိတ်နဲ့ သေရတော့မှာပဲ၊ ဒီစကား 
ပြောချင်တာလည်း ကြာလှပြီ၊ အချိန်မရတာ တစ်ကြောင်း၊ မပြောရဲတာ တစ်ကြောင်းကြောင့်ပဲ၊ 
ခုတော့ မနေနိုင်တော့ဘူးလေ၊ ဘာပဲဖြစ်ဖြစ် စွန့်ပြောတော့မယ်ဆိုပြီး ပြောရတာပါ၊ ဘယ့်နှယ်တုံး 
ခင်ရဲ့” 
ဟူသော စကားလုံးတွေ ဆင့်၍ဆင့်၍ လာသည်တွင် ခင်မေမှာ နဂိုက ရင်းနှီးချစ်ခင် 
အရောဝင်နေသူများ ဖြစ်၍ စိတ်မဆိုး အပြုံးမပျက်ကလေးပင် နားထောင်နေရာမှ… 
 “ဘယ့်နှယ်လဲ ခင်ရဲ့၊ ကိုငြိမ်း ဝမ်းသာရတော့မှာလား” 
ဟု ထပ်လာပြန်ရာ… 
 “အို... ကိုငြိမ်းကလည်း ဒါလောက် အသက်တဖျား စွန့်လုပ်နေရတဲ့ နေရာမျိုးမှာ 
ဒီစကားတွေ လာပြောနေရသလား၊ ဟင်… ရှင်ကြီးနော် တော်တော်ကဲ” 
ဟု ခပ်ပြုံးပြုံးကလေး မာန်သလို လုပ်လိုက်မှ… 
 “အို… မခင်မေနှယ် ဒီနေရာမှာ မပြောရင် ဘယ်နေရာမှ ပြောစရာ အချိန်မရှိဘူးခင်ဗျ၊ 
ဒါကြောင့် ပြောရတာနော်… မခင်မေ ပြောစမ်းပါ၊ ကိုငြိမ်း ဝမ်းသာရတော့မလား” 
 “စဉ်းစားရဦးမှာပေါ့ရှင့်၊ ဗြုံးခနဲကြီး ဘယ်ပြောလို့ ဖြစ်ပါ့မလဲလို့” 
 “ကောင်းပြီလေ၊ ဒါပေမဲ့ ကျုပ်ဝမ်းသာရမယ့် အဖြေမျိုး ကြားရလိမ့်မယ်လို့ 
မျှော်လင့်နေမယ်နော်… ဟုတ်လား ခင်၊ ကျုပ် ခင့်ကို သိပ်ချစ်တာ၊ အို ချစ်တာတွေ နောက်မှ 
ပြောမယ်” 

ဟု မချင့်မရဲကြီး ပြောရင်း ကိုင်ထားသော ခင်မေ၏ လက်မောင်းသားကလေးကို 
ခပ်ညှစ်ညှစ်ကလေး ဆုပ်လိုက်သောကြောင့် ခင်မေက မျက်စောင်းကလေးနှင့်… 
 “ဟင်းနော်… လူကြီး တော်တော်ကဲ၊ လွတ်ကျသွားလို့  အရိုးတခြား အသားတခြား 
စင်ထွက်သွားမယ် သိလား” 
ဟု သတိပေးလိုက်သည်တွင်မှ ဘငြိမ်းမှာ ပေလေးဆယ်ကျော်အမြင့်မှ မြေပြင်နှင့် ပရိသတ်များကို 
သတိထားမိကာ ကပျာကရာ ဂရုစိုက်ပြီး ခင်မေကို သူ၏ တန်းအရောက် ပြန်ပို့ရန် မိမိတန်းကို 
ခြေကန်အားပြု၍ လွှဲရလေတော့၏။ 
 
 “ရယ်ဒီ”ဟု ဆိုကာ လေထတွဲင် သုံးကြိမ် လြွှဲပီး ခင်မေကို လွှတ်လိုက်သည်နှင့် 
တစ်ပြိုင်နက် ခင်မေလည်း ငှက်ကလေးပျံသည့်နှယ် မိမိ ဘားတန်း ရှိရာသို့ တစ်ပတ်ကျွမ်းနှင့် 
ဖတ်ခနဲသွား၍ တွယ်မိလေရာ၊ တဖျောင်းဖျောင်း တီးနေကြသော ဩဘာသံများ ရုံကွဲမတတ် 
ဆူသွားလေ၏။ တစ်ဖန် ဘသိန်းဘက်သို့ လှည့်ပြန်လေ၏။ 
 
 မိမိတန်းပေါ်မှာ အလှည့်ကို စောင့်နေသော ဘသိန်းမှာ ဘငြိမ်းနှင့် ခင်မေတို့ 
မျက်နှာဇောက်ထိုးဆိုင်၍ ပါးစပ်လှုပ်ကြသည်ကို မြင်ရသော်လည်း အထွေအထူးပင်မထင်မိဘဲ 
ရိုးရိုးစကားပြောသည်ဟုသာ ထင်မိလေ၏။ သို့သော် မိမိအလှည့်တွင်ကား ချစ်ကြောင်းကို 
အတိအလင်း ထုတ်ပြောတော့အံ့ဟု ဆိုင်းငံ့လျက် ခင်မေ ခုန်ကူးလာရန် 
အချက်ပေးသည်နှင့်  တစ်ပြိုင်နက် ဘငြိမ်းကဲ့သို့ပင် တန်းကိုခြေနှင့်ချိတ်ကာ ကိုယ်ကို 
ဇောက်ထိုးထားလျက် လက်နှစ်ဖက်နှင့် အချက်ကျဖမ်းရန် ဟန်ပြင်နေလေ၏။ 
 
 ခင်မေလည်း ဇောက်ထိုးလွှဲနေသော မိမိတန်းမှ လွှတ်ကာ လေထဲသို့ တစ်ပတ်ကျွမ်းနှင့် 
ထိုးကာ ဘသိန်းလက်သို့ အချက်ကျ ရောက်သွားပြီး ယခင်နည်းအတိုင်း ဇောက်ထိုးနေသော 
ဘသိန်းလက်နှစ်ဖက်ကို ခင်မေ လက်ကလေးနှစ်ဖက်နှင့် မြဲမြံစွာ ကိုင်ပြီး လေထတွဲင် ဒန်းလွှဲ၍ 
နေကြပြန်လေ၏။ 
 
 “မခင်မေ” 
 “ဘာလဲ ကိုသိန်း” 
 “ကိုသိန်း တစ်ခုပြောချင်တယ်၊ ပြောစရာအချိန်လည်း ရှာမရလို့ အခုလို 
နီးနီးကပ်ကပ်နေရတုန်းကလေး ပြောပါရစေနော်” 
 “လာပြန်ပြီ ဘာများ ပြောဦးမလို့လဲ ကိုသိန်းရဲ့၊ ခင့်ကို ချစ်တယ်ဆိုတဲ့ အကြောင်းလား” 
 “ဟော… ကြည့်စမ်း ခင် သိနေမှကိုး၊ အိုး… သိပ်အံ့ဩဖို့ကောင်းတာပဲ၊ ကိုသိန်း ချစ်နေတာ 
ခင် ဘယ့်နှယ့်ကြောင့် သိနိုင်သလဲ” 
 “အို… ကိုသိန်း မျက်လုံးကြီးက အမြဲ သက်သေခံနေတာပဲ ခင် သိတာပေါ့” 
 “ဒါဖြင့်… ဒါဖြင့်.. ခင်ကကော ကိုသိန်းကို ချစ်တယ် ဟုတ်လား ဟင်” 
 “အို… ဘယ်လိုလူစားတွေလည်း မဆိုနိုင်ဘူး၊ လူပျိုစကားပြောတာ ဒီလိုအခါကြီးမျိုး၊ 
အမြင့်ကြီးမျိုးမှာ ပြောရသလား၊ မတော် ခြေချော်လက်ချော် ဖြစ်သွားရင် မခက်ဘူးလား၊ 
အောက်များလည်း ငုံ့ကြည့်စမ်းပါဦး” 

 “အမယ်လေး စိုးရိမ်တတ်လိုက်တာနော်၊ မချော်စေရပါဘူးခင်ဗျ၊ အရေးရှိရင် 
ကိုသိန်းအသက် အသေခံရင်သာခံမှာ၊ ကိုယ့်အချစ်ကလေးကိုတော့ မှဲ့ကလေးတစ်ပေါက်မှ 
မစွန်းစေရပါဘူး၊ ကဲပါ… ပြောစမ်းပါ ခင်ရဲ့၊ ကိုသိန်း ချစ်သလို ခင်က ချစ်တယ် မဟုတ်လား” 
ဟု ဆိုကာ ဇောက်ထိုး နီးကပ်စွာ ဆိုင်ထားရသော မျက်နှာနှစ်ခု ထိကပ်လုမတတ် လုပ်ကာ 
မေးနေလျှင် ခင်မေလည်း ပြုံးနေသော မျက်လုံးကလေးကို မှေး၍ ပစ်လိုက်မိစဉ် ဘသိန်း၏ 
နှာခေါင်းသည် မိမိ၏ ဖောင်းသော ပါးကလေးပေါ်သို့ ကျူးကျော်သွားလိုက်သကဲ့သို့ 
မှတ်ထင်လိုက်မိပေ၏။ 
 
 တိုတောင်းသော အချိန်ကလေးတွင် လေထဲ၌ ဒန်းလွှဲရင်း ပြောကြရခြင်း ဖြစ်လေရာ 
ခင်မေ ထင်သည့်အတိုင်း မဖြစ်နိုင်စရာ မရှိ၊ ဒန်းလွှဲနေချိန် ဖြစ်၍ ပရိသတ်များ စိတ်တွင်လည်း 
အသည်းအေးနေကြဆဲ ဖြစ်သောကြောင့် ဂရုမထားနိုင်ကြရုံမက၊ ခင်မေကို မျက်လုံးဒေါက်ထောက် 
ကြည့်နေသော ဘငြိမ်းပင် မမြင်လိုက်နိုင်ရှိလေရာ၊ ခင်မေမှာလည်း ဒန်းလွှဲရင်း ဘသိန်းနှင့် 
ဘငြိမ်းတို့အား လူနှစ်ယောက် မထင်၊ တစ်ယောက်တည်းကဲ့သို့ ချစ်ခင်စွာ 
နေထိုင်လာသည်များကြောင့်၊ ယခုကဲ့သို့ ချစ်စကား အပြောခံရသောအခါလည်း ဘယ်သူ့ဘက်မှ 
မလိုက်ရက်အောင် ဖြစ်မိလေ၏။ နှစ်ယောက်လုံးကို ညီတူမျှတူ ချစ်နေမိပြီး ဖြစ်၏။ 
 
 ဘငြိမ်းက စ၍ ပြော၏။ သို့သော် ဘသိန်းကို ငြင်းလိုသော ဆန္ဒလည်း မရှိ။ တစ်ဖန် 
ဘသိန်းကို ချစ်လိုက်ရပြန်က ဘငြိမ်းကို မသနားရာ ကျချေမည်။ မိမိကိုယ်ကို နှစ်ခြမ်း ခွဲဝေပေး၍ 
ဖြစ်နိုင်လျှင် ပေးလိုက်ချင်မိသည်။ သို့သော် ထိုသို့ကား မဖြစ်နိုင်။ တစ်ယောက်ယောက်ကို 
ဆုံးဖြတ်ရမှ ဖြစ်ခြိမ့်မည်။ ရုတ်ခနဲ တဒင်္ဂ လျင်မြန်သော စိတ်နှင့်ဆိုလျှင် ဘငြိမ်းက 
စိတ်နည်းနည်းဆတ်သည်။ ဘသိန်းက စိတ်ရှည်သည်။ မိမိပါးကို ပူနွေးအောင် 
ပြုလုပ်လိုက်သည်ဟု ထင်ရသော အာရုံကလေးကလည်း ရှေးဦးစွာ ချစ်စကား စပြောလိုက်သော 
ဘငြိမ်းထက် အချက်ပိုင်သွားပြီဟု အထင်ရောက်ကာ နဂိုက သာချင်ချင်တွင် ချိန်ခွင်ညှာကလေး 
တဗီစွာသားလောက် ပြူတက်သွားမိသလိုလို။ 
 
 “အို... ကိုသိန်း အချိန်စေ့ပြီလေ၊ တော်တော့ ကူးတော့မယ်” 
ဟု ဆိုလိုက်မှ သတိရကာ နောက်တစ်ချီ ဒန်းလြွှဲပီး မိမိတန်းသို့ တစ်ပတ်ကျွမ်းနှင့် 
ပြန်ကူးသွားလေ၏။ 
 
 ဘငြိမ်း ရင်ထဲက အလုံးကြီးကျသွားသလို၊ ဘသိန်းရင်ထကဲ အလုံးကြီးလည်း 
ကျသွားလေ၏။ ထိုညအဖို့ ပြောချင်သော စကားကို ပြောလိုက်ရခြင်းအတွက်၊ ကိုယ်စီ ကိုယ်စီ 
ကျေနပ်ရခြင်းဖြင့် ဘားကို  ဆက်လက် ကစားကြပြန်၏။ ၎င်းတို့ ဘားကစားရသော 
အစီအစဉ်ထုံးစံမှာ ရှေးဦးစွာ ပထမသုံးယောက် တစ်နေရာစီ တစ်ပြိုင်တည်း ကစားရပြီး၊ ဒုတိယ 
အလယ်က ခင်မေက ဘငြိမ်းဘက် တစ်လှည့်၊ ဘသိန်းဘက် တစ်လှည့် ကူးပြောင်းပြီး 
အသည်းယားလောက်အောင် အမျိုးမျိုး ကစားပြရ၏။ တတိယအကြိမ်တွင်မူကား ခင်မေကို 
အလယ်ဘားတန်းတွင် အနားပေးထားကာ ဘငြိမ်းနှင့် ဘသိန်းတို့နှစ်ယောက်တည်း အကြမ်းဆုံး 
အရမ်းဆုံး အသည်းထိတ်စရာ အဖြာဖြာ ကူးပြောင်းခုန်လွှား၍ ကစားပြကြရမြဲ ဖြစ်လေရာ၊ 
၎င်းတို့သုံးဦးမှာ ဆံခြည်တစ်လုံးခြားကလေးမှ အမှားမခံရဘဲ၊ တစ်ယောက် အသက်ကို 

တစ်ယောက်လက်သို့ လွှဲအပ်ပုံ၍၊ ယုံယုံကြည်ကြည်၊ သစ္စာရှိရှိ လုပ်နေကြရသောသူများ 
ဖြစ်လေ၏။ 
 
 ၎င်းတို့ ကပြရသောအခန်းမှာ သေမင်းပြည်နှင့် လက်တစ်လုံးခြားကလေးသာ 
ကွာသောအလုပ် ဖြစ်ရုံမက တစ်ညလျှင် သခ င်္ျိုင်းသို့ အခါတစ်ရာလောက် 
မျက်စောင်းထိုးနေကြသော အလုပ်လည်း ဖြစ်၏။ ဤသုံးဦးအနက် ဘားကစားရာ၌ 
တစ်ယောက်က ပေါ့လျော့လိုက်လျှင် တစ်ယောက်မှာ တစ်စက္ကန့်အတွင်း မသာဖြစ်ရချေမည်။ 
ဥပမာ ဘသိန်းသည် မိမိတန်းမှ ပေ ၂၀ ကျော်လောက် ဝေးသော ဘငြိမ်းတန်းသို့ ပေ ၄၀ 
ကျော်အမြင့် လေထဲမှ လေး ငါးပတ်ကျွမ်းနှင့် အသက်စွန့်ပြီး ခုန်ကူးခဲ့ရ၏။ ဘားတန်းမှာ 
ဇောက်ထိုးနေနှင့်သော ဘငြိမ်းသည် မိမိကို ယုံစား၍ အသက်စွန့်ကူးလာခဲ့သော ဘသိန်းအား 
အချိန်အဆ မှန်ကန်စွာနှင့် မိအောင် ဆီး၍ ဖမ်းရမည့် ဝတ္တရားရှိ၏။ 
 
 ဘငြိမ်းအလှည့်တွင်လည်း ဘသိန်းက ဤနည်းလည်းကောင်း ပြုရမည်သာ။ ဤနေရာမျိုး၌ 
တစ်ယောက် ပေါ့လျော့လျှင် တစ်ဖက်သားမှာ လွယ်လွယ်နှင့်သေရသည်။ မသေသော် 
မရှုမလှဖြစ်ရမည်။ ဤအလုပ်များကား ၎င်းတို့တွင် ကျင့်သားရှိပြီးသူများ ဖြစ်၍ ကြည့်ရသူတွေ 
အသည်းဖိုသလောက်၊ လုပ်ရသူတွေ ဝန်မလေးကြတော့ပြီ။ သို့သော် အသက်တစ်ဖျား 
စွန့်စားလုပ်ကိုင်နေရသူများ၏ အချစ်တည်းဟူသော အတွင်းရေးကြောင့် တစ်နေ့နေ့ 
အမှုများရတော့မည်ဟု ခင်မေ စဉ်းစားမိ၏။ စဉ်းစားမိတိုင်း စိတ်မကောင်းစပြုလာသောကြောင့် 
ဘားတန်းကလေးပေါ်တွင် အနားယူထိုင်နေရင်း ချစ်ခင်သော သူငယ်ချင်းနှစ်ယောက် 
အတိုင်အဖောက်ညီညီ ကစားနေကြသည်များကို အငေးသား ကြည့်နေမိရှာလေ၏။ 
 
 ခင်မေ၏ အချစ်ကို အလေးချိန်နှင့် ဥပမာပေးရသော် ဘငြိမ်းအား 
တစ်ပိဿာလောက်ချစ်၍၊ ဘသိန်းကိုမူကား တစ်ပိဿာအစိတ်လောက် ချစ်၏။ ထိုနှစ်ဦးမှာ မိမိကို 
ပိုးသူများအနက် အချစ်ဆုံး နှစ်ယောက် ဖြစ်တော့၏။ စင်စစ်အားဖြင့် ဘသိန်းကို 
အချစ်ပိုခဲ့သည့်တိုင်အောင် ဘငြိမ်းကို မပယ်ရက်ခဲ့၊ မပယ်ရက်သည့် အကြောင်းမှာလည်း 
တစ်သက်လုံး အချစ်ကြီး ချစ်လာသော သူငယ်ချင်း၊ အလုပ်ဖက် စီးပွားဖက်နှစ်ဦးမှာ 
မိမိတစ်ယောက်အတွက်နှင့် အမျက်ကျ ခွာပြဲသွားကြမည်ကို တင်ကြိုစိုးရိမ်မိခြင်းကြောင့် 
အဘယ်သူကို အချစ်ပိုသည်ဟု အတိအလင်း ဖွင့်မဆိုဘဲ၊ ဘသိန်းကို ကျေနပ်အောင် 
အဖြေပေးသလို၊ ဘငြိမ်းကိုလည်း သဘောကျမည့်အဖြေကို ဖြေကာ၊ မသိမသာ ရည်ရှည်သွေး၍ 
လာခဲ့ခြင်း ဖြစ်လေရာ၊ ချစ်နေကြသူနှစ်ဦးမှာမူကား ကိုယ့်စိတ်ကူးနှင့်ကိုယ် ကိုယ်ရေးကိုယ်တာ 
ကုံလုံနေကြသလောက်လည်း တစ်ယောက်စီ ကျိတ်၍ ဝမ်းသာခြင်းကြီးမက ကိုယ်စီကိုယ်ငှ 
ဝမ်းမြောက်ဝမ်းသာဖြစ်၍ နေကြလေ၏။ 
 
 ယင်းသို့ ခင်မေ၏ အရှည်ငြိမ်းချမ်းရေး မျှော်လင့်ချက်ကြောင့် တစ်ဖက်စီ လှည့်စားပြီး 
နေ့ရက်ရှည် ဆွဲထားခြင်းဖြင့် ဘသိန်းမှာလည်း “ခင်မေနှင့် ငါ ချစ်နေကြတာ ဘငြိမ်း 
မသိသေးဘူး”ဟု ထင်နေသလို၊ ဘငြိမ်းကလည်း “ခင်မေနဲ့ ငါ ချစ်နေကြတာ ဘသိန်း 
မသိသေးဘူး”ဟု အထင်ရောက်လျက်ရှိရာမှ ကြာသော် အချစ်ရောဂါ၏ ဆူပူလှုပ်ရှားတို့ကြောင့် 
တစ်ကြောင်း၊ တစ်ယောက်ကိုတစ်ယောက် ဘယ်အခါမျှ မသိအောင် လျှို့ ဝှက်ထားခဲ့သော 

အမှုကိစ္စဟူ၍ မရှိသဖြင့်၊ တစ်ယောက်ကလည်း မိမိနှင့်ခင်မေ ချစ်ကြိုက်နေသည်ကို 
တစ်ယောက်အား အသိပေးချင်နေသလို၊ တစ်ယောက်ကလည်း အသိပေးချင်လာကြပြန်တော့၏။ 
 
 သို့သော် ဤသို့ ထုတ်ဖော်ပြောတော့မည်ဟု ကြံလိုက်တိုင်းပင် ဘသိန်း 
သော်လည်းကောင်း၊ ဘငြိမ်းမှာ သော်လည်းကောင်း၊ အကြောင်းမဲ့ စိတ်လေးပြီး ဗြုံးခနဲ 
ရှေ့အားတကြီး မပြောမိသေးဘဲ ရှိကြပြန်လေရာ၊ မိမိတို့အချင်းချင်း မပြောသာသေးသမျှလည်း 
ခင်မေကိုသာ အငြိုးနှင့် အသစ်တိုး၍ ချစ်နေကြပြီး၊ မြန်မကြာ ပေါင်းမိကြဖို့ကိုသာ 
အတွင်ကြိုးစားလျက် ရှိပြန်သဖြင့် ငါးရံ့နှစ်ကောင်ကို တစ်ပြိုင်တည်း ဖမ်းထားမိသူကဲ့သို့ 
ဖြစ်မှန်းမသိ ဖြစ်နေသော ခင်မေမှာ ‘နေမြင့်လေ အရူးရင့်လေ’ ဆိုသလို၊ ကြာလေ ကြာလေ 
ခက်မှန်းမသိ ခက်လာတော့၏။ 
 
 ဘငြိမ်းနှင့် ဘသိန်းသည် ယနေ့ညအဖို့ မိမိတို့အခန်း ထွက်ချိန်နီးသဖြင့်၊ နှစ်ယောက်အတူ 
လေတချွန်ချွန်နှင့် မှန်တစ်ချပ်စီ၏ ရှေ့တွင် ပြင်ဆင်ဝတ်စားလျက် ရှိကြ၏။ ဘသိန်းကား 
မိမိအကြောင်းကို ယနေ့ အသိပေးတော့အံ့ဟု စောစောက ပိုင်းဖြတ်ထားပြီး ဖြစ်သည့်အားလျော်စွာ၊ 
ကတ္တီပါဘောင်းဘီတိုကလေးကို ဝတ်ရင်း၊ မိမိမှန်ခုံနားဆီမှ… 
 “ဟေ့… ဘငြိမ်းရေ” 
ဟု ခေါ်၍ အဝတ်ဝတ်ပြီး ဆံပင်ကို ချောပြောင်နေအောင် ဖြီးနေသော ဘငြိမ်းက… 
 “ဟေ့... ဘာလဲကွ ဘသိန်း” 
ဟု ပြန်အထူးတွင်… 
 “ငါ မိန်းမယူတော့မယ်ကွ” 
 “ဟေ… ဟုတ်လား၊ မင်းက ငါ့မတိုင်ပင်ဘနဲ့ ကျိတ်ကြံတယ်ပေါ့လေ” 
 “ဘာဟုတ်ရမလဲကွ၊ အခု မင်းကို ငါတိုင်ပင်တာပေါ့” 
 “အေးပါကွာ၊ ကောင်းပါတယ်၊ မင်းမိန်းမယူမှတော့ ငါလည်း ယူမှာပေါ့ကွ” 
 “ဒါဖြင့် ဘငြိမ်းရေ၊ မင်းနဲ့ ငါနဲ့ ကံတူဉာဏ်တူ တစ်ပြိုင်တည်း တစ်နေ့တည်း ယူမယ်ကွာ” 
 “အေး... ဒီလိုဆိုရင် နေရာကျတယ်၊ တို့တတွေ သိပ်ပျော်မှာပကွဲ ဘသိန်းရ၊ နို့ ဒါနဲ့ 
မင်းယူမယ့်မြာက ဘယ်ကလဲကွ၊ ငါ့ ပြောစမ်းပါဦး သေချာရဲ့လား” 
 “သေချာပါတယ် ဘငြိမ်းရာ၊ ကောင်မလေးကလည်း ငါ့တစ်ခုပါ၊ ဘယ်နေ့မဆို 
ယူမယ့်နေ့ကို သူက ‘ရယ်ဒီ’ပဲကွ၊ မင်းသာ မသိတာ၊ သူ့ခမျာ ငါ့ကို သိပ်ချစ်ရှာတာပဲ” 
 “ဘယ်သူလဲကွ ဘသိန်းရ၊ နာမည်လည်း ပြောဦးမှပေါ့” 
 “ခင်မေလေ… ငါ ကြိုက်နေတာ ကြာလှပြီ၊ မင်း မသိဘူးလား” 
 
 ဘငြိမ်း၏ မျက်လုံးများသည် ပြာဝေမှိုင်းရီကြီး ဖြစ်သွားလေ၏။ နားဝတွင် သံပူရေနှင့် 
အလောင်းခံရသလို ထင်မှတ်ရ၏။ အပြင်မှ မိမိတို့ထွက်ချိန် ရောက်ကြောင်း၊ ဘဲလ်ခေါက်၍ 
ခေါ်နေသည်ကိုပင် မကြား။ နှုတ်ခမ်းသားကို ပြတ်လုမတတ်ကိုက်ကာ၊ ဘသိန်းကို တွေတွေကြီး 
စိုက်ကာကြည့်ရင်း၊ ဒေါသ အဆိပ်ပြင်းပြီး… 
 “မင်း… မင်း… ငါ့ရည်းစားကို ခိုးတဲ့အကောင်၊ ကိုင်းကွာ ခိုးဦး၊ ခင်မေဟာ ငါနဲ့ 
ကြိုက်နေတာကွ” 

ဟု ဆိုဆိုပြောပြော စိတ်ဆတ်သူဖြစ်သည် တစ်ကြောင်း၊ မ,စိတ်မွှန် သွားခြင်းကြောင့် တစ်ကြောင်း၊ 
ခင်မေမှာ မိမိတစ်ယောက်နှင့်သာ ရင်းရင်းနှီးနှီး ချစ်လာသည်ဟု ယူဆထား၍ ဒေါသနှင့် 
ဘသိန်းအား တစ်ချက်ကောင်း ပစ်ထိုးလိုက်ရင်း ပူပူထူထူကြီးနှင့် ထွက်မိထွက်ရာ ထွက်လာခဲ့ရာ 
အပြင်ကပရိသတ်များမှာ ခါတိုင်းကဲ့သို့ ဆီးကြိုဩဘာပေးကြမှ မိမိလုပ်ရမည့် အလုပ်ကို 
သတိရလာပြီး အပြုံးမပျက် ပရိသတ်ကို ကိုင်းရှိုင်းနှုတ်ဆက်၍ ဘားတန်းပေါ်သို့ တက်ခဲ့လေ၏။ 
 
 အမှတ်မဲ့ ဖြစ်၍ တစ်ချက်ထိုးနှင့် လန်လဲနေရစ်သူ ဘသိန်းမှာ မျက်လုံးကို လက်နှင့် 
အုပ်ကာ ကပျာကယာ လူးလဲထပြီး မှန်ထတွဲင် ကြည့်လိုက်မိသည်တွင် လက်ဝဲဘက် 
မျက်ခမ်းအောက်နားမှာ ဘငြိမ်း၏ လက်သီးချက်နှင့် လက်မဝက်ခန့် အသားပြဲပီး၊ နီရဲရဲ 
သွေးစို့လာသည်ကို တွေ့မြင်ရလေ၏။ 
 
 ဘသိန်းကား သဘောကောင်း စိတ်ထားကြီးသူ ဖြစ်သည့်အားလျော်စွာ 
သူငယ်ချင်းအပေါ်တွင် အပြစ်မမြင်နိုင်။ “ခင်မေနဲ့ သူလည်း ချစ်နေဆိုပါကလား၊ ဒါကြောင့် 
ဒေါပွသွားတာပဲ၊ ဪ… ခင်မေ၊ ခင်မေ တို့နှစ်ယောက်ကို ချောက်ချတော့မှာလားကွယ်”ဟု 
ညည်းမိစဉ် အပြင်မှ ဘဲလ်သံ ကြားရ၍ မိမိ မထွက်ရသေးသည်ကို သတိရပြီး၊ ဒဏ်ရာကို 
ပလာစတာ ဖယောင်းချက် ကော်ပါသော အစကလေးတစ်ခုနှင့် ကပျာကယာဖုံးအုပ်ကာ အပြင်သို့ 
ထွက်လာခဲ့ရလေ၏။ 
 
 ထုံးစံအတိုင်း သုံးယောက်ပြိုင် ဘားတန်းပေါ်တွင် ကစားကြရာ၌ အလယ်က နေရသူ 
ခင်မေမှာ ဘငြိမ်း ခါတိုင်းလို မဟုတ်၊ မျက်နှာမကောင်းနေပုံကို အကဲခတ်မိပြီး၊ ဘသိန်းမှာလည်း 
မျက်စိအောက်နားတွင် ဖယောင်းချက်အဝတ် အုပ်ထားသည်ကို တွေ့ရသောကြောင့် 
ဘာများဖြစ်ကြသည်ကို မသိရတိုင်း ရင်ထတွဲင် ပူနေမိရှာလေ၏။ 
 
 ပထမ တစ်ယောက်စီ ကစားကြပြီးနောက် ဒုတိယနည်းနှင့် ကစားကြရာ၊ ခင်မေ 
ဘငြိမ်းတန်း ရှိရာသို့ ရောက်လာလေ၏။ ထို့ကြောင့် ကစားရင်း… 
 “ကိုငြိမ်း မျက်နှာလည်း မကောင်းပါဘူး၊ ဘာဖြစ်တာလဲ” 
 “ဟို ခွေးမသား ဘသိန်းပေါ့၊ ခင့်ကို ရီးတီးရားတားပြောလို့ ပိတ်ထိုးလိုက်တာ၊ ခင် 
နောက်ကို ဒီအကောင် အရောမဝင်နဲ့သိလား” 
 
 ခင်မေသည် ဘာမှမပြော ဘသိန်းအတွက် စိတ်မကောင်းဖြစ်မိ၏။ သနားမိ၏။ ဘငြိမ်း 
ထိုးတာ ခံရရှာသည်။ ဒါ ငါ့ကြောင့်ပဲဟု အသည်းနာကာ ဘငြိမ်းအား ရုတ်တရက် ချစ်ခင်စိတ် 
လျော့ပါးသွားမိပြီး၊ ထုံးစံအတိုင်း ဝတ္တရားရှိသလောက် ကစားကာ၊ မိမိဘားတန်းသို့ 
ပြန်ရောက်လာလျှက် တစ်ဖက်ရှိ ဘသိန်းထံသို့ ကူးခဲ့ရပြန်ပြီး လေထတွဲင် ဒန်းလွှဲရင်း… 
 “ကိုသိန်း မျက်ခမ်းအောက်မှာ ဘာဖြစ်လို့လဲ” 
 “ဘာမှ မဖြစ်ပါဘူး ခင်ရာ၊ ညနေက စားပွဲထောင့်စွန်းနဲ့ တိုက်မိလို့ပါ” 
 “မညာပါနဲ့ မှန်မှန်ပြောတာ မဟုတ်ဘူး၊ ဒါနဲ့ ရှင်တို့နှစ်ယောက် ဘောက်ကျနေကြပြီပေါ့လေ” 
 “အလကားပါ၊ ဘောက်လည်းမကျပါဘူး၊ ဒါနဲ့ ခင် ဘငြိမ်းကိုလည်း…” 

 “ဟုတ်တယ်၊ ခင်ကတော့ ကိုသိန်းကို ပိုတာပဲ၊ ဒါပေတဲ့ သူနဲ့ ကိုသိန်းနဲ့ တစ်ပြိုင်တည်းလို 
ပြောကြတော့ ချစ်နေတဲ့လူချင်း ခင့်အတွက်နဲ့ အမျက်ကျကုန်မှာစိုးလို့ သူ့ကိုလည်း မငြင်းရဲဘူး 
ကိုသိန်းရဲ့” 
 “ဒီကောင်က ခပ်ဆတ်ဆတ်ကယ်၊ ဒီလိုမှပဲ နေရာကျမယ်၊ ဒါနဲ့ ခင် သူ့ကို ချစ်သလား” 
 “ရှင်တို့နှစ်ယောက်စလုံးကို အရင်ထဲက ချစ်ခင်လာခဲ့ကြတာပဲ၊ နှစ်ယောက်ချင်းပြိုင်ရင် 
ကိုသိန်းဘက်ကို ပိုပါတယ်၊ တခြား သူစိမ်းတစ်ယောက်နဲ့ ကိုငြိမ်းဆိုရင်တော့ ကိုငြိမ်းကို ပိုမှာပဲ” 
 “ဒါဖြင့် ဒုတိယအချစ်ဆုံး ဆိုပါတော့” 
 “ဟုတ်တယ်၊ ခင် လိမ်မပြောချင်ဘူး၊ ကိုသိန်းကလွဲရင် သူ့ကိုသာ…” 
 “ဒီလို  မှန်တဲ့အတိုင်း သိရတာ စိတ်ချပါတယ်၊ ကဲ… ပြန်တော့ ခင် အချိန်စေ့ပြီ” 
 ခင်မေသည် တစ်ပတ်ကျွမ်းနှင့် မိမိတန်းကို ပြန်ရောက်ခဲ့လေ၏။ 
 
 တတိယ နောက်ဆုံး ဘသိန်းနှင့် ဘငြိမ်း နှစ်ယောက်ချင်း ခပ်ကြမ်းကြမ်း ခပ်ရမ်းရမ်း 
အသဖဲိုစဖွယ် ကစားရသော အခန်းသို့ ရောက်ခဲ့လေပြီ။ ဘသိန်း စိတ်သဘောကြီးပုံကို သိခဲ့ရသူ 
ခင်မေကား၊ မိမိဘားပေါ်မှ ရင်တလှပ်လှပ်နှင့် သူတို့ချင်း အစီးကပ်မှ ကပ်ကြပါမလားဟုတွေးပြီး၊ 
တစ်ယောက် လက်သို့ တစ်ယောက် အသက်ကို အပ်၍ လုပ်ကြရသော အလုပ်ဖြစ်၍လည်း၊ 
တစ်ယောက်က သဘောပုပ်လိုက်လျှင် ရုပ်နှင့်နာမ် အမြန်ကွဲ၍ သေပွဲဝင်နိုင်သည့်အတွက် 
မ,ဘက်လိုက်၍ မိုက်ဘက် မပါမိကြပါစေနှင့်ဟုသာ ကျိတ်ကာ ဆုတောင်းမိရှာလျက် 
ရည်းစားလုဖက်ကဲ့သို့ ဖြစ်နေသော အလုပ်ဖက်နှစ်ဦးကို စူးစူးစိုက်စိုက် ငေးကြည့်မိနေရှာတော့၏။ 
 
 ဘငြိမ်းမှာ ရှေးဦးစွာ မ,စိတ်ကြောင့် စိတ်ဆိုးခဲ့သော်လည်း အချစ်ကြီး ချစ်ခဲ့သော 
အလုပ်ဖက် ဖြစ်သောကြောင့် တစ်ကြောင်း၊ ဘသနိ်း မျက်နှာတွင် မိမိလက်သီးဒဏ်ရာကို မြင်မိ၍ 
သနားသွားသည် တစ်ကြောင်းတို့ကြောင့် ဒေါသစိတ်များ ပြေပျောက်သွားသည့်အပြင်၊ 
အလုပ်ခွင်တွင်လည်း အလုပ်ထဲ၌သာ စိတ်ဝင်စား၍ ပြင်ပက စိတ်များကို မသွင်းဘဲ 
နှစ်ယောက်သား ခါတိုင်းကဲ့သို့ အကြိတ်အနယ် ကစားလျက် ရှိလေရာ၊ နဂိုကမှ စိတ်မကွက်ခဲ့သော 
ဘသိန်းအတွက်မှာမူ ဘငြိမ်း စိတ်ပြေသွားပုံရသည့်အတွက် ပိုမိုစိတ်အေးသွားမိလေ၏။ 
 
 သို့နှင့် သုံး လေးချီ ခပ်ကြမ်းကြမ်းကလေး ကစားလိုက်သောအခါ 
ဘသိန်းမျက်ခမ်းအောက်မှ ဒဏ်ရာမှာ အောင့်သက်သက် ဖြစ်လာရုံမျှမက ဘသိန်းသည် 
ဘားတန်းကို ဒူးကြားတွင်ကွေးချိတ်ကာ လူတစ်ကိုယ်လုံး ဇောက်ထိုးနေရခြင်းအတွက်ပင် 
မျက်ခမ်းစမှ ဒဏ်ရာက သွေးများ လျှံတက်ကာ မျက်လုံးထဲသို့ စီးဝင်လာကြကုန်၏။ ဘသိန်းသည် 
မျက်လုံးထဲသို့ ဝင်သမျှ သွေးစီးကြောင်းများကြောင့် ဘငြိမ်းကို ကောင်းစွာ မမြင်ရတော့ဘဲ 
မှုန်ဝါးဝါးသာ တွေ့ရလျက်၊ လက်များကိုသာ အံကျဖြစ်စေရန် သတိကြီးစွာနငှ့် စောင့်နေစဉ် 
ဘငြိမ်းသည် ရယ်ဒီဟု အော်ကာ သုံးပတ်ကျွမ်းနှင့် ဘသိန်းဘက်သို့ ရောက်လာ၏။ စက္ကန့်ဝက်မျှ
တိုတောင်းလှသော အချိန်ကလေးအတွင်း ဘသိန်း မျက်လုံးမှာ သွေးစီးတွေ အပြည့် ဖုံးလာပြီး၊ 
ဘငြိမ်းကိုလည်း သတိကြီးစွာနှင့် ဆွဲဖမ်းလိုက်ရစေကာမူ အချိန်အဆအားဖြင့် ဆံတစ်ခြည်မျှ
အတိမ်းအစောင်း မခံသော အလုပ်မျိုးဖြစ်လေရာ၊ လှမ်း၍ ဖမ်းရန် အသင့်စောင့်နေသော 
ဘသိန်းလက်မှာ ဘငြိမ်း၏ လက်ဖျားကလေးနှစ်ဖက်ကိုသာ ထိလိုက်ရပြီး ရှောခနဲ 
လွတ်ထွက်သွားသည် ဖြစ်ရာ… 

 “အမယ်လေး… သေပါပြီ” 
ဟု ငယ်သံပါအောင် အော်လိုက်ကြသော ပရိသတ်များ၏ အသံသာလျှင် အဝီစိပွက်သလို 
တစ်ခဲနက် ဆူပွက်လာသောကြောင့် ဘသိန်းမှာ ဘားပေါ်သို့ ကပျာကယာ တက်ထိုင်ပြီး 
သွေးစီးတို့ဖြင့် ပေနေသော မိမိမျက်လုံးကို ပွတ်သပ်ကြည့်လိုက်မှ တလှုပ်လှုပ် တရွရွ 
ဖြစ်နေကြသော ပရိသတ်များနှင့် ပေ ၄၀ ကျော်အမြင့်မှ မရှုမလှ လိမ့်ကျသွား၍ 
အဆန့်သားဖြစ်နေသော ဘငြိမ်းအား သူနာပြုဆေးရုံကားပေါ် ပွေ့တင်သွားသည်ကို မြင်ရသဖြင့် 
မချိမဆံ့ကြီး ဖြစ်သွားကာ… 
 “ဘငြိမ်း… ဘငြိမ်း… ငါ့ကိုများ မကောင်းထင်ပြီး သေသွားလေမလား၊ ငါ့မျက်စိထဲ 
သွေးတွေ စီးဝင်လာလို့ ဒီလိုဖြစ်ရတာ သူငယ်ချင်းရေ၊ ငါတမင်လုပ်တာ မဟုတ်ပါဘူးကွနော်၊ အိုး… 
ဘာပဲပြောပြော ဘငြိမ်း အထင်လွဲတော့မှာပါပဲ၊ စောစောက သူ ငါ့ကို ထိုးထားတာကလည်း 
ရှိတယ်၊ ဘယ်နည်းနဲ့မဆို ကလဲ့စားပြန်ချေတယ် ထင်တော့မှာပဲ၊ ဘငြိမ်းရာ မင်းထိုးတာလည်း 
ငါဗွေမယူ သတိမရ အမျက်မထားမိရိုး အမှန်ပါ၊ မင်းကိုလည်း ငါ တမင်ချောက်လုပ်တာ 
မဟုတ်ဘူးဆိုတာ ဘုရား သိပါတယ်၊ အိုး… ဘာပဲပြောပြော စောစောက လတ်တလော 
အဖြစ်အပျက်ကလေးကိုသာ သိကြရင် ငါ့ကို ဘငြိမ်းသာမက ဘယ်သူမှ သဘောရိုး 
ထင်ကြတော့မှာ မဟုတ်ဘူး၊ ငါ သဘော သေးနုပ်တဲ့ လူယုတ်မာတစ်ယောက် ဖြစ်သွားပြီ၊ ဘုရား… 
ကယ်တော်မူပါ၊ တပည့်တော် မှန်ရာကို ရောက်ပါစေသား” 
ဟု ဆုတောင်းကာ၊ စိတ်ပျက်လေးလံစွာ ကောင်းကင်ဘားပေါ်မှ ဆင်းလာခဲ့ရလေသတည်း။ 

□ 
 
 “ကိုသိန်းရယ်၊ ရှင့်ကို ပိုချစ်ပါတယ်လို့ အပြောသားနဲ့ဟာ၊ သူထိုးတာကလေးကို 
အငြှိုးထားပြီး ဒါလောက် ရက်ရက်စက်စက်ကြီး ကလဲ့စားချေလိုက်တာများတော့ တရားလွန်ရာ 
မကျဘူးလား” 
ဟု သွေးပူပူနှင့် အကြောင်းသိဖြစ်၍ ပြောလိုက်သော ခင်မေ၏ စကားမှာ ဘသိန်းတွင် 
ဓားနှင့်ထိုးခြင်းခံလိုက်ရသည်ထက် နာကြည်းထိခိုက်လှ၏။ 
 
 “ကိုသိန်း ဒါလောက် မယုတ်မာပါဘူး ခင်ရယ်၊ ဟောဒီ မျက်စိထဲမှာ ဘငြိမ်းပေးတဲ့ 
ဒဏ်ရာက သွေးတွေ စီးကျလာလို့ ဘာမှ  မမြင်ရတာ တစ်ကြောင်း၊ သူ ခုန်လာတာလည်း 
အချိန်နည်းနည်းလိုသွားတာ တစ်ကြောင်းကြောင့် အခုလို ဖြစ်ရတာပါ၊ ဒါပေတဲ့ ‘မပြေးဘူး ကံရာရှိ’ 
ဆိုတာလို ရုတ်တရက် စောစောက သူ ထိုးတာနဲ့ အချစ်လုဖက် ဖြစ်သွားတာကို 
ထည့်တွေးမယ်ဆိုရင်ဖြင့်၊ ကိုသိန်းအပေါ် အထင်လွဲစရာကြီးပါ၊ သူများတွေ အထင်သေးတာထက် 
ခင့် အထင်သေးခံရတာ သာပြီး ဝမ်းနည်းပါတယ်၊ ကိုသိန်း စိတ်ရင်းတော့ ဘုရားအသိပါ၊ ဒါပေတဲ့… 
ခင်နဲ့တကွ အများက ကိုသိန်းအပေါ်မှာ အပြစ်ရှိကြတယ်လို့ ဆုံးဖြတ်ကြရင် ဒီအပြစ်ကို 
ကျေအောင်ဝန်ချပါမယ်၊ ပြီးတော့ ဒီအပြစ်ကြီးကျေဖို့ရာအတွက် ကိုသိန်း အင်မတန် 
စွဲလမ်းတပ်မက်တဲ့ ချစ်သူကို ဘငြိမ်း မသေရင် ကြည်ကြည်ဖြူဖြူ လွှဲအပ်ပေးပြီး ကိုသိန်းတော့ 
ဝေးဝေးခွာနေပါတော့မယ်၊ ဒီလောက်ဆိုရင် ကိုသိန်း အပြစ်ဟာ ကျေလောက်စရာပါပဲနော်” 
ဟု ပြောရာ ခင်မေမှာ အသာငုံ့ကာ နားထောင်နေမိလေ၏။ ခင်မေသည် ဘသိန်းအပေါ်တွင် 
ယုံမှားမကင်း ဖြစ်မိသည်ကို အားနာလာသလိုလို ဖြစ်မိပြန်၏။ ဘငြိမ်းအတွက် 
တွေးလိုက်သောအခါလည်း သနားခြင်းကြီးမက အသနားပိုသွားရပြန်လေရာ၊ ခင်မေ၏ စိတ်များမှာ 

ချစ်သူနှစ်ဦးတို့ စပ်ကြားတွင် ဗျာများ၍ နေရှာတော့၏။ ထိုခဏ၌ ဆပ်ကပ်ပွဲပိုင်ရှင် ဦးထင်ပေါ် 
ဆေးရုံအခန်းမှ ထွက်လာပြီး… 
 “မသေဘူးဟေ့၊ ကံကောင်းလို့ အကျတော်သွားတယ်၊ ကဲ… ကဲ… ဝင်မေးကြ… မေးကြ၊ 
ဆရာတော့ ပြန်နှင့်မယ်” 
ဟုဆိုကာ ထွက်သွားသဖြင့် ခင်မေက… 
 “ကိုသိန်း အရင်ဝင်မလား” 
 “အို... ခင် အရင်ဝင်မေးပါ၊ ဒါမှ သူစိတ်ကြည်လာမယ်၊ ပြီးမှ ကိုသိန်းကို ခေါ်လိုက်တာပေါ့” 
ဟု ဆိုသောကြောင့် ခင်မေလည်း အခန်းတွင်းသို့ ဝင်သွားလေ၏။ ဖြူဖွေးသော သံခုတင်ပေါ်တွင် 
ပက်လက်ကလေး တွေ့မြင်ရသော ဘငြိမ်းအနားသို့ ခင်မေ ရောက်သွားလေ၏။ 
 
 “ကိုငြိမ်း နေသာရဲ့လား” 
 “ဪ… ခင်လား၊ နေသာပါတယ်၊ ကြာကြာ ဆေးရုံမတက်ရပါဘူးတဲ့၊ ဆရာဝန်ကြီးက 
ပြောတယ်၊ ခင့်ကို မြင်လိုက်ရတာနဲ့ကို ဆေး အခွက်တစ်ရာ သောက်ရတာထက် 
ပိုပြီးနေကောင်းသွားတာပဲ၊ ဒါနဲ့ ခင်တစ်ယောက်တည်းလား” 
 “ဪ… အပြင်မှာ ကျန်သေးတယ်လေ၊ ကိုသိန်းရယ်…” 
ဟု ဆိုဆိုပြောပြော တံခါးကို သွားဖွင့်ပေးသောကြောင့် ဘသိန်းလည်း အခန်းတွင်းသို့ 
ဝင်လိုက်လာကာ၊ ကရုဏာကြီးသော မျက်လုံးကြီးနှင့် ဘငြိမ်းကို ကြည့်ကာ… 
 “ဘငြိမ်း” 
ဟု လှိုက်လှဲစွာ ခေါ်ရင်း ခုတင်နားသို့ တိုး၍ရပ်နေလေ၏။ ဘငြိမ်းကား ဘသိန်းအပေါ်တွင် 
အခမဲကျေသော မျက်နှာနှင့် စကားမပြန်ဘဲ ကြောင်ကြည့်နေလေ၏။ 
 
 “ဘငြိမ်း မင်းတော့ ငါ့ကို မကောင်းထင်နေပြီ၊ အေးကွာ… ထင်လည်း ထင်စရာပါပဲ၊ 
သို့သော်လည်း ငါ အကောက်မကြံရိုး အမှန်ပါကွာ၊ မင်း ပေးချင်တဲ့ သစ္စာကို ပေးပါ၊ ငါ့ 
ဟောဒီမျက်လုံးထဲ သွေးတွေ ဝင်ပြီး မမြင်မကန်းနဲ့ မင်းကို ဖမ်းရလို့ ဒီလို ဖြစ်ရတာပါ၊ မင့်အပေါ်မှာ 
စောစောက ဖြစ်ခဲ့တဲ့အတွက် နည်းနည်းကလေးမှ အမျက်မထားခဲ့ရိုး အမှန်ပါပဲ၊ ငါ ဒီလောက် 
သဘောမယုတ်ပါဘူး သူငယ်ချင်းရယ်၊ ကျေနပ်ပါတယ်” 
 
 ဘငြိမ်းကား စကားမပြန်ဘဲ ရှုံ့ချသောမျက်နှာနှင့် မဲ့၍ပြလေ၏။ ဘသိန်းမှာ ဘငြိမ်း 
မကျေနပ်နိုင်သေးသည်ကို မြင်ရလျှင်၊ ကျေနပ်နိုင်မည့် နည်း ရှိသမျှနှင့် မိမိအပေါ် 
အထင်မမှားစေရန် တောင်းပန်မည်ဟု သန္နိဋ္ဌာန်ချလိုက်ကာ… 
 “ငါက ဘယ်လိုပဲပြောပြော ဖြစ်ရပုံကို အရင်းအဖျားတွေ တွေးကြည့်ရင် ငါ့ဘက်ကသာ 
အပြစ်လေးဖို့ ခိုင်လုံလာတယ်ဆိုတာ သိပါတယ် သူငယ်ချင်းရာ၊ ဒီတော့ကာ ငါ့အပေါ် မင်း 
ကျေနပ်စရာတော့ ခဲယဉ်းတာပါပဲ၊ သို့သော်လည်း ငါဟာ မင့်အပေါ်မှာ စေတနာဆိုး မထားခဲ့ရိုး 
မှန်တာကို ဘယ်လို သိအောင် ပြရမယ် ဆိုတာ စဉ်းစားမရအောင် ဖြစ်တာပဲ၊ ခင်မေကို 
မင်းချစ်နေတယ် ဆိုတာလည်း ငါ မသိလို့ ပိုးမိပါတယ်ကွာ၊ ကဲ… ဒီနေ့ကစပြီး ငါ 
နောက်ဆုတ်နေပါတော့မယ်၊ ခင်မေကို မင်းပဲ ယူပါတော့” 
 
 ခင်မေသည် ရုတ်တရက် ဘသိန်းကို လှည့်ကြည့်လိုက်မိပြီး… 

 “ဟင်… ကိုသိန်း ရှင် ဘာတွေ ပြောနေတာလဲ” 
 “မဟုတ်ဘူး ခင်၊ ကိုသိန်း ဒီလို နောက်မဆုတ်ဘူးဆိုရင် ရည်းစားလုဖက်ချင်းမို့ ကိုသိန်းက 
တမင်အကောက်ကြံရာကျနေမှာပဲ၊ ဒါကြောင့်လည်း ဒီအထိ လုပ်ပြလိုက်ရင် ဘငြိမ်း ကျေနပ်မှာပဲ 
ထင်လို့ အဖိုးအတန်ဆုံးပစ္စည်းနဲ့ ဝန်ချတာပါ၊ အခု နှစ်ဦးစုံညီရှေ့မှာပဲ တောင်းပန်ပါတယ်၊ 
ဒီနေ့ကစပြီး ဘငြိမ်းကလည်း ရှေးကလို ငါ့ကိုချစ်ခင်မြဲ ချစ်ခင်ပါ၊ ခင်ကလည်း ဘငြိမ်းနဲ့ 
လက်ထပ်သွားသည့်တိုင်အောင် ရှေးကအတိုင်း မောင်ရင်းလို ချစ်ပါ။ ကိုသိန်းကလည်း နှမကလေး 
အရင်းနဲ့မခြား ချစ်ပါမယ်၊ ဒီသုံးယောက်ဟာ တစ်ယောက်ကိုတစ်ယောက် အထူးယုံကြည်စွာ 
သစ္စာစောင့်သိရမယ့် အလုပ်သမား၊ စီးပွားဖက်များ ဖြစ်ပါတယ်၊ ဒီတော့ အချစ်အတွက်နဲ့ 
ဖြစ်ပျက်ခဲ့တဲ့ ကိစ္စတွေကို ဒီနာရီက စပြီး မေ့လိုက်ကြပါတော့၊ နောက်နာရီက စပြီး ကျုပ်တို့ 
ဘဝသစ်ပဲ ဟုတ်လား၊ ကဲ… အရင်ကလို ပြုံးကြည့်လိုက်စမ်းပါ၊ မင့်အတွက် အရေးအကြီးဆုံး 
ဖြစ်တဲ့အချက်ကို ငါ လျှော့ပေးပြီ မဟုတ်လား၊ အခု ဒီလို  မဟုတ်တော့ဘူးဆိုရင် ပြီးတာပေါ့နော် 
သူငယ်ချင်း၊ ကျေနပ်ပါကွာ၊ ကိုင်း… ရှိတ်ဟင်း” 
 
 “ရှိတ်ဟင်း” 
ဟု ဆိုကာ ဘငြိမ်းက လက်ထုတ်ပေးလိုက်၏။ ခင်မေသည် ဘသိန်းက သည်းလှိုက်အူလှိုက် 
ရက်ရောလိုက်သည့်အတွက် ဘသိန်း၏ သဘောထားကြီးမှုကို သာဓုခေါ်လိုက်မိ၏။ သို့သော် ဤမျှ 
သဘောထားကြီးသူကို စောစောက မိမိပါ ဝင်၍ အထင်မှားမိသည်ကို များစွာ ယူကျုံးမရ ဖြစ်မိ၏။ 
ဘသိန်းသည် ဘငြိမ်း အထင်မမှားစေရန် မိမိ အမွန်မြတ်ဆုံး အရာတစ်ခုကို 
ဆုံးရှုံးခံလိုက်သည်အထိ သဘောထားပြည့်ဝသူ ဖြစ်ကြောင်း သိရသောအခါ ထိုသို့ 
သဘောထားကြီးမြင့်သူ တစ်ဦးနှင့် လွဲမှန်းမသိ လွဲရသည်ကို ရင်ဖို ဝမ်းနည်း အဆွေးကြီး 
ဆွေးရတော့မလိုလို ရှိလေ၏။ သို့သော် ဘငြိမ်းကိုလည်း သနားဖက်နေပြန်၏။ 
သူတို့နှစ်ယောက်ဟာ တစ်ယောက်တည်းဖြစ်သွားရင် ကောင်းလေရဲ့ဟု တွေးမိလေ၏။ ဘသိန်းက 
လက်တောင်း၍ ဘငြိမ်းက လက်ထုတ်ပေးသောအခါကလည်း ဘငြိမ်း၏ ပြုံးခြင်းမှာ 
ဝေဒနာကြောင့်လား၊ စိတ်မပါ၍လား မသိ။ အူလှိုက်သည်းလှိုက် စိတ်ပါသော ပြုံးခြင်းမျိုး 
မဟုတ်သေးဟု ထင်လိုက်မိသောအခါ ဘသိန်း ဖြူစင်စွာ အချစ်ကို စွန့်လွှတ်တောင်းပန်ခြင်းသည် 
အရေးပါ အရာရောက်၍ သူ မျှော်လင့်သလောက် အကျိုးခံစားခွင့် ရှိမှ ရှိပါလေမလားဟု 
စိုးရိမ်ပူပင်သွားမိလိုက်သေး၏။ 
 
 ဘသိန်းကား ဘငြိမ်း ပြုံး၍ လက်ထုတ်ပေးလိုက်သည်ကိုပင် ရင်ထတွဲင် ဆို့ထစ်နေသော 
အလုံးကြီး ကျသွားသကဲ့သို့ ချောချောမောမော စိတ်အေးကာ ဘငြိမ်း မိမိအပေါ် 
အမျက်မထားတော့ဘူးဟု အထူးဝမ်းသာသွားလေ၏။ သို့နှင့် ဆရာဝန်တစ်ဦး ရောက်လာပြီး 
ဧည့်သည်များ ပြန်ချိန်စေ့သဖြင့် ပြန်ခါနီးတွင်ပင်… 
 “ဘငြိမ်းရေ… င့ါအတွက် ဘာမှ အနှောင့်အယှက် မဖြစ်နဲ့နော်၊ ငါ ပြန်မယ် သူငယ်ချင်းရေ” 
ဟု ပြုံးကာရယ်ကာ နှုတ်ဆက်ထွက်လာသောကြောင့် ခင်မေလည်း ဘသိန်းနှင့် 
အတူပါလာရာတွင်… 
 “ကိုသိန်း…” 
ဟု လေးလေးနက်နက် ခေါ်လိုက်မိပြန်ရာ၊ ဘသိန်းမှ ခင်မေ ပြောလိုသည့် စကားကို သိပြီးသား 
ဖြစ်သဖြင့်… 

 “ခင်ရယ်… ဒီလိုမှ မလုပ်ရင် ဘငြိမ်းဟာ ကိုသိန်းကို တစ်သက်လုံး အလွဲထင်နေတော့မယ်၊ 
သူ အထင်မှားတာမှ ပြေပါစေတော့လို့ ခင့်ကို မစွန့်ရက်ဘနဲ့ ဇွတ်တင်းပြီး စွန့်ရတာပါ၊ ကိုသိန်း 
စိတ်ဟာ ပြောင်းလဲလွယ်တဲ့ လူစားမျိုးလို့ လွယ်လွယ်ကူကူ ဖြစ်သွားတယ်တော့ မထင်ပါနဲ့ဦး၊ 
နို့ပြီးတော့လည်း ခင်ဟာ ကိုသိန်းကို ပိုချစ်တယ်ဆိုတာ သိပါတယ်၊ ဒါပေမဲ့ ကိုသိန်းက လွဲရင် 
ဘငြိမ်းကိုလည်း ဒုတိယ အချစ်ဆုံးဖြစ်တဲ့အတွက် သူ့အချစ်ကို ဆက်လက်ပြီး လက်ခံလိုက်ဖို့ 
တောင်းပန်ပါတယ်၊ ကိုသိန်းနဲ့ ခင်နဲ့တော့ ဒီနေ့က စပြီး မောင်လို နှမလို ချစ်ကြပါစို့နော်” 
ဟု လေးလေးဖြည်းဖြည်း တစ်လုံးစီ ပြောသွားသောကြောင့် ခင်မေမှာ စောဒကမတက်သာဘဲ 
ဘသိန်း သဘောထားကြီးပုံကိုသာ ချီးကျူး၍ လာခဲ့ရလေတော့၏။ 

□ 
 
 ရက်များ မကြာမီပင် ဘငြိမ်း၏ ဝေဒနာ သက်သာပျောက်ကင်း၍ ဆေးရုံမှ 
ဆင်းလာရလေ၏။ သို့သော် ဆရာဝန်က သုံးလလောက် ခေတ္တ အနားယူရဦးမည်ဟု 
မှာလိုက်သည့်အတွက် ဘားပေါ်သို့ မတက်သေးဘဲ ရှိလေရာ၊ ညစဉ် ညတိုင်း ဘသိန်းနှင့် ခင်မေ 
နှစ်ယောက်တည်းသာ ကပြလာရလေ၏။ 
 
 ဘသိန်းကား မိမိ ကတိစကားအတိုင်း နောက်ဆုတ်ပေးထားသူ ဖြစ်လေရာ ခင်မေအား 
ဘားကစားရာမှာပင် ခါတိုင်းထက် ဣနြေ္ဒတည်တည်ထား၍ ဝတ္တရားရှိသလောက် ကိုင်တွယ် 
ကစားပြီး အပြင်မှာမူကား ဘငြိမ်း ခင်မေ့ရှေ့တွင် မရှိသမျှ ဘယ်အခါမှ စကားတစ်ခွန်း မပြောခဲ့ပေ။ 
မတော်တဆ ဘငြိမ်းက ပိုးနေသေးသည် ထင်သွားမည်ကို အထူးစိုးရိမ်မိသောကြောင့် 
စည်းစောင့်နိုင်သလောက် သတိထားကာ နေလေလေ၊ ခင်မေနှင့်တကွ ဓာတ်သိ အလုပ်သမား 
အချင်းချင်းများက ဘသိန်း၏ မြင့်မြတ်သော စိတ်ထားကို ချီးမွမ်းစကား ပြောကာ 
ကရုဏာသကလ်ာကြလေလေ ဖြစ်တော့၏။ 
 
 အများထက် ခင်မေမှာ ဘသိန်းကို ကရုဏာပိုခဲ့၏။ ဘငြိမ်း၏ မေတ္တာကို အထင်အရှား 
လက်ခံကာ ဘသိန်းအား ရိုးရိုးမိတ်ဆွေများလို ဆက်ဆံနေရခြင်းကိုပင် အနည်းငယ်မျှ
စိတ်မချမ်းသာနိုင်တော့ပေ။ ဘငြိမ်းကို စုံပစ်ပြီး ဘသိန်းကို ပုံချစ်လိုက်ချင်တော့၏။ 
 
 သို့ရာတွင် ထိုကိစ္စ အရှုပ်အထွေးမှာ အစက မိမိမရှင်းခဲ့၍သာ ဤသို့ဖြစ်ရသည်ဟု 
အပြစ်မရှိသမျှ မိမိခေါင်းသို့ စုပုံ၍ချလိုက်မိကာ ယခုအခြေကျမှ မိမိက တလောထ၍ ဇာတ်ရှုပ်ပြရန် 
မလျော်မကန် မသင့်မြတ်လှသဖြင့် ဖြစ်သမျှ အကြောင်းကို ခေါင်းငုံ့၍ ခံတော့မည်ဟုသာ 
ချုပ်တည်းနေလိုက်ရရှာတော့၏။ 
 
 “ငါ မှားတယ်၊ ငါ မှားတယ်၊ အစက ကိုငြိမ်းကို ပြောင်ပြောင်ငြင်းလိုက်ရင် ထိုကတည်းက 
ရှင်းလာခဲ့မှာ၊ အခုတော့ သူ့တစ်မျိုး ငါ့ တစ်မျိုး ပြောလာခဲ့လို့ ငါ ချစ်တဲ့ ကိုသိန်းနဲ့ ဝေးရပြီ၊ အစက 
ငါ ဘာကြောင့် ရှင်းရှင်းမလုပ်ခဲ့သလဲ၊ အို... ကိုငြိမ်းကိုလည်း သနားသေးတာကိုး၊ သူတို့ချင်း 
မသင့်မမြတ်ဖြစ်မှာလည်း စိုးရိမ်နေသေးတာနဲ့ပဲ…” 
ဟု ခင်မေက အပြစ်တင်၍ ခင်မေကိုယ် ခင်မေကပင် ပြန်၍ ဆင်ခြေလဲနေပြန်ရာ… 

 “ကဲ... အဲဒါ ရှိပါစေဦးတော့၊ ကိုသိန်းက သူ နောက်ဆုတ်နေမယ် ဆိုတုန်းက ညည်းက 
ဘာကြောင့် မကန့်ကွက်သလဲ၊ အဲဒါ… ဒုတိယ ညည်းအမှားပဲ” 
ဟု ခင်မေက ဒုတိယအကြိမ် အပြစ်တင်ပြန်ရာ… 
 “အို... ဒီတုန်းကတော့ ကိုသိန်းကို နည်းနည်းအထင်သေးသွားမိတယ်။ ပြီးတော့ ကိုငြိမ်း 
ဝေဒနာခံနေရရှာတာလည်း ငါ့အတွက်ပါလားဆိုပြီး သိပ်သနားနေတာကိုး၊ ငါ့မှာ အချစ်ကြိုးစ 
နှစ်ခုကို တစ်ပြိုင်တည်း ဆွဲထားမိတာကိုးအေ့၊ တစ်ဖက်ကို လျှော့တဲ့အခါ တစ်ဖက်က 
တင်းသွားတာပေါ့၊ အခုတော့ မတတ်နိုင်ဘူးလေ၊ ကိုသိန်းကို ဘယ်လိုပဲ ချစ်ချစ် သနားသနား 
ကိုငြိမ်းကို အထင်အရှား ယူရတော့မယ်၊ ဪ… ကိုငြိမ်း ကိုငြိမ်း ခုနေ ရှင် ကိုသိန်း  ဖြစ်သွားရင် 
ကောင်းမှာပဲနော်” 
ဟု ခင်မေက မျက်ရည်ခံနှင့် နောက်ဆုံး ပြန်ပြောလိုက်ရတော့ရာ အပြစ်တင်ချင်သော ခင်မေမှာ 
နောကထ်ပ် လျှာမရှည်လာတော့ချေ။ 
 
 ဘသိန်းကား ချစ်သူတစ်ယောက်လုံး ဆုံးရှုံးရသဖြင့် နှလုံးကွဲမတတ် ကြိတ်ခဲ၍ 
စိတ်ဝေဒနာ ခံစားနေရရှာ၏။ သူ စိတ်မချမ်းမသာ ဖြစ်နေသည်ကို ဘယ်သူမှ မသိရအောင် 
ဟန်ဆောင်နိုင်သမျှ ဟန်ဆောင်ထားခြင်းကြောင့်လည်း ဘသိန်းကို ဘယ်သူမျှ အကမဲခတ်နိုင်ကြ။ 
နောက်ဆုံး နှမကလေးလို ချစ်ပြီး အတူတကွ မြင်နေရလျှင် တော်ပြီဟူသော စိတ်မျိုးသာလျှင် 
အနယ်ကျန်ရစ်ခြင်း မရှိပါမူ စိတ္တဇနှင့် သေရရှာတော့မည်သာ ဖြစ်ပေ၏။ 
 
 ယင်းသို့ ကြိုးကြိုးပမ်းပမ်း စွန့်စားရာ၊ လမ်းစကုန်အောင် ပြုရခြင်းမှာလည်း ချစ်လှသော 
အလုပ်ဖက် သူငယ်ချင်း ဘငြိမ်း အထင်မမှားပါစေနဲ့ဟူသော စေတနာကြောင့်သာ ကြိုးပမ်း 
စွန့်စားရခြင်း ဖြစ်လေရာ၊ မိမိ စွန့်စားခဲ့သလောက်လည်း ဘငြိမ်းမှာ မိမိအပေါ်တွင် ရှေးကလို 
ချစ်ချစ်ခင်ခင် ပြုံးပြုံးရွှင်ရွှင် နေထိုင်ပြောဆိုလာခဲ့ခြင်း၊ လည်ပင်တဖက်ဖက်နှင့် ရှေးကလို 
နေ့ရက်ရှိသမျှ နေခဲ့ခြင်းတို့ကြောင့်လည်း မိမိအပေါ်တွင် အထင်မမှား အမှတ်မထားဟု 
များစွာနှစ်သိမ့်မိလေရာ ဘသိန်း ထင်သည့်အတိုင်းသာ မဟုတ်ဘဲ၊ ဘငြိမ်းမှာ စိတ်ထဲတစ်မျိုး၊ 
အပြင်တစ်မူနှင့် အတွင်းကျိတ်ရန်သူလို သဘောထား၍ ဒုတိယအကြိမ် ကလဲ့စားချေလိုက်မည် 
ဆိုပါလျှင် ဘသိန်း၏ အချစ်ကို ဆုံးရှုံးအနစ်နာခံသော အဆမတန် စွန့်စားမှုကြီးမှာ၊ 
သထဲရေလောင်းသကဲ့သို့ အကြောင်းမတန် ဆုံးရှုံးရရှာလေတော့မည်။ 
 
 သို့ရာတွင် ဘငြိမ်းမှာ ရုတ်တရက် စိတ်ဆတ်တတ်သူ ဖြစ်စေမူ၊ ဤမျှ ကောင်းရှာသော 
သူငယ်ချင်း တစ်ဦးအပေါ်တွင် တကယ် အပြစ်ရှိသည်တိုင်အောင် သည်းခံနိုင်ရမည့် သူငယ်ချင်း 
တစ်ယောက် မဖြစ်နိုင်စရာ မရှိပေ။ ခင်မေနှင့် ဘသိန်းတို့ တစ်နေ့နေ့ 
ပြန်ဆက်မိသွားလေမည်လားဟု ယုံမှားသံသယလည်း ဖြစ်ရန်မလို။ ဘသိန်းကိုယ်တိုင် ခင်မေအား 
အခါများစွာ ရှောင်ကွင်းနေထိုင်လာသည်ကို သိရှိပြီး ဖြစ်လေရာ၊ ယင်းသို့ 
ရှောင်ကွင်းနေသည်ကိုပင် ပရိယာယ်ဆင်သည်၊ မာယာလုပ်သည် တစ်နေ့ ငါ့အလစ် တွေ့ကြလျှင် 
မမေ့နိုင်အောင် တစ်သက်စာ ချစ်ကြိုးနှောင်ကြလိမ့်မည်ဟု မတော်မလျှော် 
အတွေးချော်လျက်ကား၊ ဘငြိမ်းထက် မှားသူ လောကကြီးတွင် ပေါ်ပေါက်မည် မထင်ချေ။ 

 ဘငြိမ်းကား ခင်မေကို လူသိနတ်ကြား အပိုင်ရည်းစား ဖြစ်လာသည့်နေ့ကစ၍ 
နှစ်ယောက်သား တတွဲတွဲနှင့် အမြဲပူးကာ ချစ်မျက်နှာ ချစ်မျက်လုံးတို့ဖြင့် တပြုံးပြုံး တရွှင်ရွှင်နှင့် 
အစဉ်ပျော်၍နေလေ၏။ မိမိမှာ အနားယူထားရသူ ဖြစ်သောကြောင့် ဘသိန်းနှင့် ခင်မေ 
နှစ်ယောက်ချင်းသာ ဘားပေါ်တက်၍ ကစားရမည် ဖြစ်ရာ၊ မိမိ ပိုင်တော့မည့် ချစ်သူကလေးနှင့် 
သူငယ်ချင်းကောင်း ဘသိန်းတို့ ကောင်းကင်ဘားပေါ်တွင် တစ်ယောက်ကို တစ်ယောက် 
အလုပ်ဝတ္တရားအလျောက် ပိုင်ပိုင်နိုင်နိုင် ထိလိုက်ကိုင်လိုက် ပူးလိုက်ကပ်လိုက် နေကြရသည်ကို 
အောက်က ကြည့်ရသောအခါမျိုးတွင် ဘငြိမ်း၏ စိတ်ထမှဲာ မနာလိုဝန်တိုသလိုလို 
ဖြစ်ပေါ်လာမိလျက် မျက်စပ်ပိုးဝင် ဆံတစ်ပင်တင်း ချစ်ခြင်းရည်းစား ဆိုဘိအလားသို့ သင်းတို့ 
ရိုးမှရိုးကြရဲ့လား၊ နောက်နောက်ကလည်း ချစ်ထားကြဖူးတဲ့ အခံက ရှိနေတော့ ဘသိန်းဟာ 
အခုလို ထိထိခိုက်ခိုက် လုပ်နေတဲ့အခါမျိုးမှာ နည်းနည်းတော့ စိတ်ဖောက်ပြားမှာပဟဲု မတွေးဘဲ 
မနေနိုင်အောင် မသင်္ကာဘဲ မနေနိုင်အောင် ဖြစ်လာမိလေ၏။ 
 
 သို့နှင့် ဆပ်ကပ်ပွဲကြီးမှာလည်း မိုးလေဝသကင်းသော ရာသီဖြစ်၍ နေ့ရက်ဆက် 
ပြသလာခဲ့ရာမှ တစ်နေ့တွင် အထူးပရိသတ်များ စည်ကားမည့် ပွဲကြီးပွဲကောင်းတစ်ခု 
ကြုံကြိုက်လာပေ၏။ ထိုပွဲနေ့တွင် မြန်မာပြည် ဘုရင်ခံနှင့်တကွ မြန်မာအမတ်ချုပ်များပါ 
လာရောက်ကြည့်ရှုမည် ဖြစ်လေရာ၊ ဆပ်ကပ်ပွဲ ပိုင်ရှင် ဦးထင်ပေါ် အထူးအသားယူမည့်နေ့ 
ဖြစ်လေ၏။ 
 
 “ဟေ့ ဘယ်နှယ့်လဲ… မောင်သိန်းနဲ့ မောင်ငြိမ်း၊ မင်းတို့နှစ်ယောက်ပြိုင် ခပ်ကြမ်းကြမ်း 
ကစားတဲ့ အခန်းကလေး လူကြီးလူကောင်း စုံတုန်းမှာ မပြနိုင်တာ နာသကွာ၊ မောင်ငြိမ်းကလည်း 
သုံးလ မစေ့သေးတော့ အလုပ် မလုပ်နိုင်ဘူး၊ ခင်မေနဲ့ မောင်သိန်းနှစ်ယောက်တည်း ဆိုတော့ 
အားနည်းတာပဲကွာ” ဟု ညည်းညူလေရာ… 
 “အို… ကျွန်တော် တတ်သလောက်တေ့ အစွမ်းကုန် ကြိုးစားပါမယ် ဦးရာ” 
ဟု ဘသိန်းက ပြော၍ ခင်မေကလည်း… 
 “ကျွန်မလည်း တတ်သမျှတော့ ဒီနေ့ည ကြိုးစုံကမှာပဲ ဦးရဲ့” 
ဆိုသည့်တိုင်အောင် ဘငြိမ်းမှာ ဘာမှမပြောဘဲ တွေဝေနေလေ၏။ ထို့နောက်မှ 
အကြံတစ်ခုရသကဲ့သို့… 
 “ကျွန်တော် မကစားနိုင်တာ နာတာပဲ ဦးရာ၊ ဒီလို ပရိသတ်ကောင်း စုံတဲ့အခါမျိုးမှာ 
ကျွန်တော်နဲ့ ဘသိန်း အရမ်းအကြမ်း ကစားနည်းမျိုးစုံအောင် ပြလိုက်ရရင် သိပ်ပွမှာပေါ့ ဦးရာ၊ 
ကဲလေ ဒါလောက်တောင်ရှတိာ ကျွန်တော် တက်ကစားမယ် ဦးရဲ့” 
ဟု ပြောလျှင် ဦးထင်ပေါ်မှာ ခေါင်းခါလျက်… 
 “ဟာ မလုပ်ပါနဲ့ မောင်၊ တစ်သက်လုံးဝါးမယ့်သွား အရိုးကြည့်ရှောင်ရမယ်ဆိုတဲ့ စကားလို 
မင့်ကို တစ်သက်လုံး အသုံးချရဦးမှာတွေ ရှိသေးတယ်၊ ဒီနေ့ တစ်ညကလေးနဲ့တော့ 
ဆရာဝန်စကားကို ပယ်ရှားပြီး မကစားစေချင်ဘူး” 
ဟု ဆိုရာ ဘသိန်းကလည်း… 
 “ဟုတ်တယ်ကွာ ဘငြိမ်း… ဒီနေ့ တစ်နေ့လေးအတွကန်ဲ့တော့ ဆရာဝန် ကတိပျက် 
မခံပါနဲ့ကွာ၊ မင်း တစ်သက်လုံး အရေးက ပိုကြီးပါတယ်” 
ဟု ပြောသလို ခင်မေကလည်း… 

 “ဟုတ်ပါတယ် ကိုငြိမ်းရယ်၊ ဒီနေ့ တစ်ရက်အတွက် မကြည့်ပါနဲ့၊ 
တစ်သက်လုံးအတွက်ကြည့်ပြီး မကစားချင်ပါနဲ့” 
ဟု ဆိုသောကြောင့် ဘငြိမ်းက ခဏ စဉ်းစားနေကာ… 
 “ဒါဖြင့် ဒီည ပွဲကောင်းဆိုတော့ နည်းနည်းထူးခြားပေးရင် ကောင်းမှာပ၊ဲ အဲဒီတော့ 
ကျွန်တော် အကြံရတယ် ဦးရေ၊ ဘသိန်းနဲ့ ခင်မေတို့ ကစားနေတုန်းကို အောက်တည့်တည့် 
မြေတလင်းပေါ်မှာ သံတိုင်တွေ ဝိုင်းကာပြီး ကျားနဲ့ ခြင်္သေ့ကြီးတွေ လွှတ်ထားရင် 
မကောင်းဘူးလား၊ အပေါ်က လူတွေ ဘားကစားတာ မြင်လေ၊ အောက်က အကောင်ကြီးတွေက 
ဒေါထပြီး မာန်မဲခုန်ဆွနေရင် ပရိသတ်တွေက တထိတ်ထိတ်နဲ့ သိပ်ပြီး အသည်းယားကြမှာပဲ၊ 
အပေါ်ကလူပဲ မတော်တဆ လိမ့်ကျလေမလားလို့ ပရိသတ်ကို တထိတ်ထိတ်နဲ့ စိတ်ပူအောင် 
လုပ်ပေးထား၊ ကောင်းကင်ဘားပေါ်က လွှကဲစားနေတဲ့ လူတွေကတော့ ဘယ်ဘဝလိမ့်ကျမတုံး၊ 
လုပ်နေကျအလုပ်တွေပဲ၊ နည်းနည်းကလေးမှ စိုးရိမ်စရာမရှိဘူး ဟုတ်စ” 
ဟု အကြံပေးလေရာ အရေးမကြီးဘဲ ပရိသတ် အကဲရောက်မည့် အကွက် ဖြစ်သောကြောင့် 
ဦးထင်ပေါ်နှင့် ဘသိန်းမှာ သွက်လက်စွာ ခေါင်းညိတ်လျက်… 
 “အေး… အေး.. ဟုတ်တယ်၊ ဒီနည်းဟာ အပန်းမကြီးဘနဲ့ ပရိသတ် အစွဲနာမယ့် နည်းပဲ၊ 
နေရာကျတယ်ဟေ့” 
ဟု စိတ်အားထက်သန်စွာ ပြောခြင်းဖြင့် ဘသိန်း၊ ဘငြိမ်းနှင့်တကွ ဦးထင်ပေါ်တို့မှာ စိတ်တူ 
သဘောတူ ကျေနပ်သွားကြသည့်တိုင်အောင် ခင်မေမှာ အကြောင်းမဲ့ စိတ်လေး 
တွေဝေနေမိလေ၏။ ဖြစ်မှ ဖြစ်ပါ့မလား၊ မတော်တဆ ကိုသိန်း လိမ့်ပြုကျခဲ့ရင် မြေကြီးရိုးရိုးပေါ် 
ကျတာကမှ အကျတော်ရင် ခံသာသေးတယ်၊ ခုလို ဘားအောက်တည့်တည့်မှာ သံတိုင်ကာပြီး 
ခြင်္သေ့တွေ ကျားတွေ လွှတ်ထားမယ်ဆိုရင်၊ အို… မတော်တဆ ကျလိုက်ရင် အူအသည်းကို 
ဆုတ်ဖြဲစားကြတော့မှာပဲ… ဟု အဆုံးအစ တွေးပြီး ကြက်သီးမွေးညင်း ထသွားမိသောကြောင့် 
ဘသိန်း သွက်သွက်လက်လက် သဘောတူချက် ပေးသလောက်၊ အံတကြိတ်ကြိတ်နှင့် 
စိတ်မအေးနိုင် ရှိရှာလေ၏။ သို့နှင့်လည်း ထိုအဆိုကို ကန့်ကွက်လိုသောဆန္ဒ 
ပေါ်လာသည့်တိုင်အောင် ဦးထင်ပေါ်က စိတ်အားထက်သန်စွာနှင့် နက်ဖြန်အတွက် 
ဤနည်းအတိုင်း ဆက်ဆက်ကြီး ကစားရန် အတည်ပြုလိုက်ပြီး၊ ဘသိန်းကိုယ်တိုင်ကလည်း 
လိုက်လိုက်လျောလျောကြီး တာဝန်ခံလိုက်သောကြောင့် ခင်မေမှာ စိတ်စနိုးစနောင့်နှင့် 
ငြိမ်သက်စွာ နေလိုက်ရလေတော့သတည်း။ 

□ 
 
 အချိန်ကား ခုနှစ်စဉ်ကြယ်ပြောင် အမြီးထောင်သည့် သန်းခေါင်ယံ ဖြစ်လေ၏။ ည ၁၂ နာရီ 
ဆပ်ကပ်ပွဲ ပြီးခဲ့၍ သိမ်းဆည်းပြင်ဆင် အလုပ်သမားတွေ အိပ်တန်းဝင်ချိန်မှာ 
နာရီပြန်တစ်ချက်လောက် ရှိပြီး၊ မောမောနှင့် တခေါခေါ ဟောက်နေကြသောအချိန်မှာ 
တစ်နာရီခွဲနှင့် နှစ်နာရီစပ်ကြားမှာ ဖြစ်လေ၏။ လူမဆိုထားဘိ လှောင်အိမ်တွင် ရှိသော ခြင်္သေ့၊ 
ကျားသစ်များပင် အိပ်မောကျနေကြလေရာ ရွက်ထည်နံရံတွင်ကပ်ကာ မည်းမည်း မည်းမည်းနှင့် 
ပုန်းလျှိုးကွယ်လျှိုး လာနေသော လူတစ်ယောက်အား မည်သူမျှ မမြင်နိုင်ကြတော့ပေ။ 
 
 ဆပ်ကပ်ပြစဉ်တွင် အသယ်အပိုး အပြောင်းအရွှေ့ လူကလေးစုထဲ၌ အသက် 
အငယ်ဆုံးဖြစ်သော အပါလေးမှာ ကလေးပီပီ အိပ်ချင်လှသောကြောင့်၊ ပြီးစလွယ်ပင် ရုံအတွင်း 

ဆပ်ကပ်ပြသော မြေကွက်ဝိုင်း၏ ဘေးနားရှိ ကော်ဇောပုံကြီးပေါ်တွင် အိပ်ပျော်လျက်ရှိလေရာ၊ 
မှောင်ခို၍လာသူသည် ကောင်းကင်ဘားသို့ တက်ရန်ထားသော ကြိုးလှေကားကလေး ရှိရာ 
ရွက်ထည်တဲ၏ အလယ်တိုင်ကို ကော်ဇောပုံကြီးပေါ်မှတစ်ဆင့် တက်လာလေရာ၊ 
အိပ်မောကျနေသော အပါလေးအား ဇွိခနဲ တက်နင်းမိလေ၏။ အပါလည်း အိပ်မှုံစုံမွှား ထလိုက်ပြီး၊ 
ထိုသူအား သေချာစွာကြည့်ကာ… 
 “ဟင်… ဦးလေး” 
ဟု ဆို၍ မဆုံးသေးမီ ထိုသူသည် အပါလေး၏ ပါးစပ်ကို ပိတ်ကာ တီးတိုးပြောလျက် အိတ်ထဲသို့ 
ငွေတစ်ကျပ် ထည့်လိုက်ရာ အပါလေးမှာ ငြိမ်ငြိမ်ကလေး လှဲအိပ်လိုက်တော့၏။ ယခင်လူလည်း 
ကြိုးလှေကားမှ ကောင်းကင်ဘား ရှိရာသို့  ကျင်လည်ပေါ့ပါးစွာ တက်သွားပြီး၊ မှောင်ထတွဲင် 
အတန်ကြာ ပျောက်ကွယ်နေလျက် များမကြာမီ မြေပေါ်သို့ ပြန်လည်ဆင်းသက်ခြဲ့ပီး၊ တစ်ဖက်ရှိ 
မှောင်ရိပ်သို့ တိုးဝင်သွားလေသတည်း။ 
 
 နောက်တစ်နေ့ညကား ပရိသတ် အထူးစည်ကားသော ပွဲကောင်းကြီး ဖြစ်လေရာ 
ဆပ်ကပ်ပိုင်ရှင် ဦးထင်ပေါ်နှင့်တကွ ရုံလုံးကျွတ် အလုပ်သမားများမှာ သစ်လွင်တောက်ပသော 
အဝတ်အစားများကို သပ်ရပ်ကြော့ရှင်းစွာ ဝတ်ဆင်လျက် ရွက်ထည်ရုံတစ်ခလုံးမှာ လှပခမ်းနားစွာ 
ပြင်ဆင်ထားပြီး ဘုရင်ခံ အစရှိသော အစိုးရ ပရိသတ်များအတွက်လည်း အထူးသီးသန့် 
ခင်းကျင်းပြင်ဆင်ထားလေရာ ရောက်လာသော ပရိသတ်များမှာ ကိုယ်ရောင်ကိုယ်ဝါ 
တောက်ပစွာနှင့် ထိုင်စရာ နေရာဟူသမျှ ကွက်လပ်မှ မကျန်ရအောင် ပြည့်နှက်နေလေ၏။ 
 
 ဆပ်ကပ်ပွဲကို စခဲ့သည့်အချိန်မှ အစပြု၍ ဆိုင်ရာ ဆိုင်ရာ အခန်းတို့တွင် 
အသုံးတော်ခံခဲ့ရသော ပညာသည်များမှာ အားတက်သရော အထူးကြိုးစားကြသည် ဖြစ်ရာ၊ 
တစ်ရုံလုံး ဩဘာသံများ ပွက်ပွက်လျှံအောင် ဆူညံလျက် ရှိလေ၏။ သို့နှင့် နောက်ဆုံးတွင် 
ဘားခင်မေနှင့် ဘသိန်းတို့အလှည့် ရောက်လာလေရာ ဘသိန်းမှာ ထိုနေ့အတွက် 
အထူးပေါ့ပါးသွက်လက်နေသလောက် ခင်မေတစ်ယောက်မူကား ယမန်နေ့က စိတ်လေးခဲ့သည့် 
အရှိန်မှာ ယခုအချိန်တိုင်အောင် မပျောက်နိုင်သေးရှာဘဲ မျက်နှာကလေး ညှိုးပြီး အကြောင်းမဲ့ကြီး 
စိုးရိမ်စိတ်လေးလျက် ရှိလေသောကြောင့်၊ ဘားတန်းပေါ်သို့ ရောက်၍ ဘသိန်းနှင့် နှစ်ယောက် 
တာဝန်ရှိသလောက် အသုံးခံနေရသည့်တိုင် စိတ်မပါနိုင်ရှာပေ။ 
 
 ပရိသတ်များကား ရဲဝံ့စွန့်စားစွာ ဘားကစားကြသူ နှစ်ဦးအား အထူး သဘောကျကာ 
ဆူညံစွာ ဩဘာပေးကြလေရာ၊ ဦးထင်ပေါ်ကြီးမှာ တပြုံးပြုံးနှင့် ပီတိလုံးခွေ့ပြီး၊ ဦးထင်ပေါ်အနီးမှာ 
ထိုင်ကြည့်နေသော ဘငြိမ်းမှာလည်း အထူးကျေနပ်ကာ၊ မျက်တောင်မခတ် 
စူးစိုက်ကြည့်နေလေ၏။ 
 
 များမကြာမီတွင် ခင်မေနှင့် ဘသိန်းတို့နှစ်ယောက်တွဲ ကစား၍ ပြီးစီးလေရာ၊ 
ဘသိန်းတစ်ယောက်တည်း အကြမ်းအရမ်း ကစားရတော့မည့် အလှည့်သို့ ရောက်လာသဖြင့် မိမိ 
ဘားပေါ်တွင် အနားယူကာ ထိုင်လိုက်လျှင် တဂျိုင်းဂျို င်းနှင့် တွန်းထုတ်လာကြသော 
သံတိုင်အကာများကို တွေ့မြင်ရသည်တွင် ခင်မေ၏ ရင်ထမှဲာ အလိုလို  အသည်းဖို၍ 
နေရှာလေတော့၏။ 

 သို့နှင့် ငါးမိနစ်မျှ ကြာသောအခါ၊ ကောင်းကင်ဘား အောက်တည့်တည့် မြေဝိုင်းပေါ်တွင် 
ခြင်္သေ့နှစ်ကောင်၊ ကျားသုံးကောင်တို့ မာန်ထောင်ဟိန်းဟောက်ကာ အပေါ်သို့ တမော့မော့နှင့် 
မကြာမီ လူသား စားရတော့မည့်အလား ပါးစပ်ကြီးများ တပြင်ပြင် လုပ်နေကြသည်ကို 
တွေ့ရလေ၏။ ပရိသတ်များကား ငြိမ်သက်စွာ စူးစိုက်နေပြီဖြစ်ရာ၊ ရုံကြီးတစ်ခုလုံး 
သားရတဲိရစ္ဆာန်တွေ ဟိန်းဟောက်မာန်ဖီသံမှတစ်ပါး အပ်ကျသံကိုပင် ကြားရမတတ် 
တိတ်ဆိတ်ငြိမ်သက်လျက် ရှိလေ၏။ 
 
 ဘသိန်းလည်း စိတ်အားထက်သန်စွာ တစ်ယောက်ချင်း အသည်းဖိုလောက်အောင် 
ပေါ့ပါးကျင်လည်စွာ ကစား၍ ပြလေ၏။ ကျားနှင့် ခြင်္သေ့များကား ဘားတန်းပေါ်မှ ဘသိန်းအား 
အစိမ်းလိုက်ဝါးတော့မည့် သဏ္ဌာန်အမျိုးမျိုး မာန်ဖီထလျက်ရှိလေရာ၊ ကြည့်ရသော 
ပရိသတ်များမှာ အသည်းတယားယားနှင့် ဘုရားတ၍ နေကြလေ၏။ 
 
 ဘသိန်းလည်း တစ်မျိုးပြီး တစ်မျိုး အားကြိုးမာန်တက် ကစားလျက်၊ ကျား 
ခြင်္သေ့တို့အပေါ်တည့်တည့်မှ ပမာမခန့် မျောက်လွှဲကျော် နန့်ဘိအလား ထူးထူးခြားခြား 
စိတ်အားထက်သန်စွာ ကစားနေရခြင်းကြောင့် မိမိစီးနေသောဘားမှ ဒန်းကြိုးတစ်ဖက် 
တဖြည်းဖြည်း ပြတ်လုတဲခါ ဖြစ်လာသည်ကို လုံးဝမရိပ်မိချေ။ သို့နှင့် ဘားကို နှစ်ကြိမ် သုံးကြိမ် 
ဝှေ့ယမ်းပြီး ဘားကို လက်လွှတ်ကာ လေထတွဲင် ကျွမ်းသုံးပတ်လောက် ထိုးလျက် ဘားတန်း 
လက်ကိုင်သို့ ပြန်၍ အတွယ်လိုက်တွင် တတဲမျှဲ ကျန်သော ဒန်းကြိုးမှာ 
ဘသိန်းကိုယ်အလေးဒဏ်ကို မခံနိုင်သော အဆုံး၌ ဗြုံးခနဲ ပြတ်၍ သွားရာ၊ ကျင်လည်သော 
ဘသိန်းမှာ ပြတ်သော ကြိုးစကို ကုတက်ပ်စွဲထားခြင်းကြောင့် ရုတ်တရက် ကျားစာ မဖြစ်သေးဘဲ 
တွဲလောင်းကြီး ဖြစ်နေရာ၊ ပရိသတ်တို့မှာ ကမ္ဘာပျက်သလို ကျွက်ကျွက်ဆူသွားလေ၏။ 
 
 ခင်မေမှာ မိုက်ခနဲ ဖြစ်သွားပြီး မိမိ ဘားပေါ်မှ လိမ့်မကျရန် မနည်း ဟန်၍ နေရ၏။ 
ဦးထင်ပေါ်ကြီးလည်း မျက်လုံးပြူးပြီး ခြေမကိုင်မိ လက်မကိုင်မိနှင့်… 
 “ဟဲ့… လုပ်ကြပါဦး၊ ကျားတွေ မြန်မြန်သိမ်းပါ” 
ဟု အော်စေကာမူ ကျားများ၊ ခြင်္သေ့များမှာ မာန်ဖီပြီး မီလုမီခင် တွဲလောင်းဖြစ်နေသော 
ဘသိန်းအား လွှားခနဲ လွှားခနဲ ခုန်ကာအုပ်လျက် ရှိကြလေရာ ဘသိန်းသာ မကြာခဏ 
ခြေမကွေးလိုက်ပါက အသက်ချမ်းသာရာ ရတော့မည် မဟုတ်ပေ။ လျင်မြန်တိုတောင်းလှသော 
စက္ကန့်ပိုင်းကလေးအတွင်း ဖြစ်ပျက်သည့် အရေးတော်ပုံအတွင်းမှာ ခင်မေသည် ဘသိန်းအတွက် 
မိမိအသက်နှင့် လဲ၍ ကယ်ဆယ်တော့မည်ဟု ပိုင်းဖြတ်ပြီး မိမိဘားတန်းကို ဇောက်ထိုး 
ခြေချိတ်စီးလျက် တအားလွှဲကာ ဘသိန်းရှိရာသို့ ရောက်ရန် အားယူသော်လည်း ဘသိန်းမှာ 
အောက်သို့ လျှောကျနေသောကြောင့် ချိန်သားမရဘဲ ပိုက်ပွေ့ခေါ်လာရန် ဟန်ပြင်ထားသော 
လက်ကလေးနှစ်ဖက်မှာ ဘသိန်းကို မထိမိ မကိုင်မိဘဲ လွဲ၍ လွဲ၍ သာနေတော့၏။ 
 
 “ဟေ့... ဟေ့ လုပ်ကြပါဦး၊ ဘသိန်း ကြာရင် ကျားလှောင်အိမ်ထဲ ကျတော့မယ်၊ ဟာ… 
ဘသိန်းသာ မဟုတ်ဘူး ခင်မေမှာ ကျသွားတော့မှာပဲ၊ ဘငြိမ်း… ဘငြိမ်း… ကြည့်မနေပါနဲ့ဦး၊ 
ဘားပေါ် မြန်မြန်တက်စမ်းပါ” 

ဟု ဦးထင်ပေါ် ပြော၍မှမဆုံးသေးမီ ပရိသတ်တို့ကလည်း မြန်မြန်အကူအညီပေးရန် 
ဝိုင်းဆူကြလေ၏။ ဘငြိမ်းမှာ ကြောင်စာစာ ဖြစ်နေရာမှ ခင်မေပါ လိမ့်ကျလာမည်စိုးမိပြီး… 
 “ဟေ့…. ခင်… ခင် မလုပ်နဲ့၊ အသာနေ၊ ကိုငြိမ်း တက်ခဲ့မယ်” 
ဟု ပြောလျက် ကြိုးလှေကားမှ ဘားပေါ်သို့ အလျင်အမြန် တက်လေ၏။ ဘသိန်းကား 
ပြောင်ချောနေသော ဘားတန်းကို ရှေ့အဖို့ ကြာကြာ ဆက်လက်၍ ကိုင်ထားနိုင်တော့မည် 
မဟုတ်ချေ။ လေထဲတွင် အထက်မရောက် အောက်မကျနှင့် တန်းလန်းဖြစ်ကာ၊ မကြာမီ 
လှောင်ချို င့်ထဲသို့ ကျတော့မည် တကကဲ ဖြစ်နေစဉ်၊ ဘငြိမ်းက သံတန်းကြီးပေါ်မှနေ၍ 
ကြိုးကွင်းတစ်ခုကို ချပေးလိုက်သည်ကို ကံကောင်းထောက်မကာ ဖက်တွယ်မိလေ၏။ 
 
 “ဆွဲပါ… ဆွဲပါ… ဆွဲပါ” 
ဟု အော်သံတွေ ကြားရတိုင်း ဘငြိမ်းမှာ အားအင်ရှိသမျှ ကြိုးစားပြီး ဆွဲနေရာ ဘသိန်းမှာလည်း 
တရွေ့ရွေ့ အထက်သို့ ပြန်ပါလာလေ၏။ ဘငြိမ်းမှာ တစ်ယောက်ကို တစ်ယောက်ချင်း 
ဆွဲယူနေရသည်မှာ ကြာကြာ မဟန်နိုင်ပုံ ပေါ်လာပြီး တစ်ဝက်လောက်တွင် တုန်တုန်ရီရီ 
ဖြစ်လာလေ၏။ ခင်မေမှာ ထိုအခြေအနေကို မြင်ရသည်တွင် ရင်တဒိတ်ဒိတ် ခုန်သွားပြန်လေ၏။ 
 
 “ကိုငြိမ်း မဟန်နိုင်ရင်နေ၊ ခင် ဒန်းကို လွှဲပေးလိုက်မယ်၊ ကိုသိန်း ဒီဘက်ကို ကူးလိုက်ခဲ့” 
ဟု ဆိုကာ ညီတူ ဖြစ်နေသော မိမိဒန်းကို တအားလွှဲ၍ ပို့လိုက်လျှင် ဘသိန်းမှာ ခင်မေ၏ 
ဘားပေါ်သို့ ချောမောစွာ ပါသွားလေ၏။ ထိုခဏ၌ လူတကာ့ရင်ထကဲ အလုံးကြီးကျသွားသကဲ့သို့ 
ရှိစဉ် ဘငြိမ်းလည်း ပြန်ဆင်းတော့မည်ဟု ဘားကိုင်သံတိုင်ကို လက်နှင့်ကူး၍ အကိုင်လိုက်တွင် 
ကောင်းစွာမမိဘဲ လျင်မြန်တိုတောင်းသော အချိန်အတွင်းမှာပင် ကျားလှောင်ချို င့်အတွင်းသို့ 
ချော်ကျသွားပြန်ရာ… 
 “အမယ်လေး…” 
ဟု အဝီစိပွက်သလို တစ်ခဲနက် အော်လိုက်ကြသော အသံများနှင့်အတူ မာန်ဖီနေကြသော 
သားရတဲိရစ္ဆာန်တစ်စုမှာ ကျလာသော ဘငြိမ်းအား သူ့ထက်ငါ ခုန်အုပ်ပြီး 
ပါးစပ်အလုပ်ပေးလိုက်ကြလျှင် ဘငြိမ်း၏ အသကဝ်ိညာဉ်သည် ဘယ်ကျား၊ ဘယ်ခြင်္သေ့ပါးစပ်သို့ 
ပါသွားသည် မသိ၊ သွေးရဲရဲနှင့် ရုတ်တရက် သေပွဲဝင်ရရှာလေတော့ရာ တစ်ရုံလုံး 
ပွက်ပွက်ညံသွားလေသတည်း။ 

□ 
 
 “ဘငြိမ်း… ဘငြိမ်း… င့ါအတွက်နဲ့ မင်းအသက်ဆုံးရတာပဲ သူငယ်ချင်းရယ်” 
ဟု လှိုက်လှဲကြေကွဲစွာ ပြောလိုက်သော ဘသိန်း၏ အသံသည် ဝမ်းနည်းခြင်း အထိမ်းအမှတ်ဖြင့် 
ဘငြိမ်း၏ အလောင်းပတ်လည်တွင် တိတ်ဆိတ်ငြိမ်သက်စွာ ရပ်နေကြသော ဆပ်ကပ်ပိုင်ရှင် 
ဦးထင်ပေါ်၊ မျက်ရည်အရွှဲသားနှင့် သနားကြင်နာစွာ ကြည့်နေသော ခင်မေနှင့်တကွ အနီးတွင် 
ရှိသမျှသော လုပ်သားများအား သတိဝင်ကာ ပြိုင်တူ သက်ပြင်းကြီးမှုတ်၍ ချလိုက်စေသကဲ့သို့ 
ရှိလေ၏။ 
 
 ထိုအတွင်း ဘယ်အကျိုး ဘယ်အပြစ်ဟု မသိတတ်ရှာသေးသော လူကလေးအပါသည် 
ရှေ့သို့ တက်လာပြီး… 

 “ဦးလေးဟာ သူ့ကိုယ်သူ ဒီလို သေချင်လို့ထင်တယ် ဆရာကြီးရဲ့၊ ညက အားလုံး 
အိပ်နေကြတော့ မှောင်ကြီးထဲမှာ သူတစ်ယောက်တည်း ဘားပေါ် တက်သွားသေးတယ်” 
ဟု ပြောလိုက်ရာ ဦးထင်ပေါ်၊ ဘသိန်း၊ ခင်မေတို့မှာ… 
 “ဟင်… ဟုတ်လား” 
ဟု စိတ်ဝင်စားခြင်း၊ အံ့ဩခြင်းနှင့်ယှဉ်လျက် ပြိုင်တူ မေးလိုက်ကြလေ၏။ ဦးထင်ပေါ်မှာ အမှု၏ 
သလွဲန်စကလေး ပေါ်လာသည်နှင့် တစ်ချက်တည်း အပါကလေး အနီးသို့ တိုးကာ… 
 “ဘာ… ဘာပြောတယ် အပါ၊ ညက ဘားပေါ်တက်တယ် ဟုတလ်ား၊ မင်း ဘယ်လိုလုပ် 
မြင်သလဲ” 
ဟု မေးမိ၍ အပါကလေးက… 
 “ဦးလေးဟာ ကျွန်တော် အိပ်နေမှန်းမသိလို့ မှောင်ထမှဲာ တက်နင်းမိတာနဲ့ 
ကျွန်တော်လည်း လန့်နိုးပြီး ဦးလေး ဘာလလဲို့ မေးမိတယ်၊ ဒီတော့ သူက ဟေ့ အပါ၊ ငါ့မှာ 
အရေးကြီးတဲ့ ကိစ္စရှိလို့ကွာ၊ မင်း အသာငြိမ်နေစမ်း၊ ဒီအကြောင်းလည်း ဘယ်သူ့မှ မပြောနဲ့ဆိုပြီး 
ကျွန်တော့်ကို ငွေတစ်ကျပ် ထုတ်ပေးပြီး ဘားတန်း  သံကိုင်းပေါ်ကနေပြီး ဦးလေးသိန်း ကစားတဲ့ 
ဘားတန်းကို ဆွဲယူလိုက်တာ တွေ့ရတယ်၊ နောက်တော့ ဘာလုပ်မှန်းမသိဘူး၊ မှောင်တာနဲ့ 
ကောင်းကောင်း မမြင်ရဘူးဗျ၊ ဒါနဲ့ ခဏနေတော့ ပြန်ဆင်းသွားတာ တွေ့ရတာပဲ” 
ဟု ပြောရာ အားလုံး တစ်ယောက်မျက်နှာ တစ်ယောက် လှမ်းကြည့်မိကြလေ၏။ ဦးထင်ပေါ်လည်း 
ပြတ်ကျသော ဘားတန်းမှ ကြိုးစနှစ်ခုကို သွားယူခိုင်းပြီး အများရှေ့တွင် ကြည့်ရာ၊ ကြိုးစမှာ 
ဆွေးမြည့်ပွန်းပဲ့သဖြင့် ပြတ်ခြင်း မဟုတ်၊ ကြိုးစ၏ သုံးပုံနှစ်ပုံကို ဓားနှင့် တိတိရိရိ 
ကြိတ်လှီးထားသည်ကို တွေ့ရလေရာ၊ ဦးထင်ပေါ်နှင့်တကွ အားလုံးသော လူစုမှာ ဘသိန်း၏ 
မျက်နှာကို တစ်လှည့်၊ ဘငြိမ်း၏ အလောင်းကို တစ်လှည့် ကြည့်ပြီး ခေါင်းကြီးတွေ ယမ်းကာ၊ 
ကိုယ်စီ သက်ပြင်းရှူလိုက်မိကြလေ၏။ ဘသိန်းကား ကြိုးစကို ကိုင်ကာ ဘငြိမ်း အလောင်းနားသို့ 
ဝမ်းနည်းစွာ သွားထိုင်လျက်… 
 “သူငယ်ချင်း… သူငယ်ချင်း… မင်း ငါ့ကို အမျက်မပြေပါကလားကွာ၊ မင်း ငါ့ကို 
သေအောင်ကြံတာ ငါ စိတ်မနာပါဘူးကွာ၊ မင်း အသက် မရှုမလှဆုံးရတာကိုက ငါ ယူကျုံးမရ 
ဖြစ်လှချည်ရဲ့ သူငယ်ချင်းရယ်” 
ဟု ဘငြိမ်းမျက်နှာကို စေ့စေ့ကြည့်ကာ မျက်ရည်တွေ ဝိုင်းလျက် ဝမ်းနည်းပက်လက်ပြောပြီး 
အလောင်းကြီးကို ယုယကြင်နာစွာ ပိုက်ထားသည်တွငက်ား တွေ့မြင်ရသမျှသော လူများမှာ သေသူ 
ဘငြိမ်းကို သနားသည်ထက်၊ သဘောထားကြီး၍ သည်းခံစိတ်ရှိသော မိတ်ဆွေချစ် ဘသိန်း၏ 
စိတ်ထားကို များစွာ ချီးမွမ်းမိပြီး၊ အသီးသီးသော နှုတ်ဖျားမှ “အင်း… သူများ မကောင်းကြံ ကိုယ့်မှာ 
ဘေးဒဏ်ထိ ဆိုတဲ့စကားဟာ တယ်မှန်ပါကလားနော်”ဟု ပြောကြကာ ဆိုင်ရာ ဆိုင်ရာသို့ 
ပြန်သွားကြသည်တွင် ငိုနေသူ ခင်မေမှာ မျက်ရည်ကို ကပျာကယာ သုတ်လျက်၊ ဘသိန်းလက်ကို 
ယုယညင်သာစွာ ဆွဲကိုင်ကာ… 
 “ကဲ… လာပါ ကိုသိန်းရယ်၊ သူ့ခမျာလည်း သူ့တရားက သူ့ကို စီရင်သွားပါပြီ၊ ဒီလောက် 
တောင်းပန်ဝန်ချလို့မှ မကျေနပ်နိုင်ဘဲ၊ ကိုသိန်း အသက်ကို သတ်ဖို့ ကြံစည်တာဟာ ကိုသိန်းနဲ့ 
ခင်တို့ရဲ့ မကုန်သေးတဲ့ နဖူးစာက နှိုးဆော်လို့ပါပဲ ဆိုတာ တွေးပြီး တဖြည်းဖြည်း ဖြေကြရုံပေါ့” 
ဟု ပြောကာ ဖျောင်းဖျချော့မော့ ခေါ်သည်တွင်မှ ဘသိန်းလည်း ဘငြိမ်းအလောင်းကို ပွေ့ထားရာမှ 
အသာအယာ ပြန်ချကာ… 

 “ဘငြိမ်း… ဘငြိမ်း.. မင်းအတွက် ငါတော့ တစ်သက်လုံး စိတ်မကောင်းတော့ဘူးကွာ၊ မင်း 
ငါ့ကို တက်ပြီး မကူညီရင် ဒီလို ဖြစ်ရမှာ မဟုတ်ဘူး၊ မင်း သေကြောင်းကြံတဲ့ လူကို မင်း 
ပြန်ကယ်လိုက်တာ၊ သိပ်မှားတာပဲ ဘငြိမ်းရာ” 
ဟု ဝမ်းနည်းလှိုက်လှဲစွာ ပြောလျက် ခင်မေ ခေါ်လာသည့်ဘက်သို့ မျက်နှာညှိုးငယ်စွာနှင့် 
တစ်လှမ်းချင်း လိုက်ပါသွားလေတော့သတည်း။ 

ဒဂုန်ခင်ခင်လေး 
ဒဂုန်မဂ္ဂဇင်း 

၁၉၃၉၊ နိုဝင်ဘာလ 

သူတို့နှစ်ယောက်သူတို့နှစ်ယောက်သူတို့နှစ်ယောက်သူတို့နှစ်ယောက်((((ဒဂုန်ခင်လေးဆွေဒဂုန်ခင်လေးဆွေဒဂုန်ခင်လေးဆွေဒဂုန်ခင်လေးဆွေ)))) 
 
 မယားသေသည့် မုဆိုးဖို ပူပူနွေးနွေး မောင်အုန်းလွင်နှင့် လင် ဆုံးသွားသည့် မုဆိုးမ 
အသစ်စက်စက် မသန်းမြင့်တို့ ညားကြသည်ကို မည်သူမျှ မအံ့ဩချေ။ 
 
 ၃ နှစ်ကျော်မျှ မယား လူမမာကို ယုယုယယ ဂရုကထစိုက်၍ ပြုစုစောင့်ရှောက်ခဲ့ရသည့် 
မောင်အုန်းလွင်မှာ မယား သေသွားသည် ဆိုလျှင်ပင် တာဝန်ကြီးတစ်ခု လျော့သွားသည့်အတွက် 
ပေါ့ပျက်ပျက် ဟာတာတာနှင့် မနေတတ် မထိုင်တတ်အောင် ယောင်ချာချာ ဖြစ်နေခဲ့သလိုပင်…။ 
 
 မသန်းမြင့်တွင်လည်း ရောဂါသည် ခင်ပွန်းလင်ကို ၂ နှစ်နီးပါးမျှ အရိပ်ကြည့်ပြီး 
ကရိကထခံခဲ့ရရာမှ၊ ဖြုန်းခနဲ လင် သေဆုံးသွားသည်တွင် မှုစရာ၊ ယုစရာ အရေးတစ်ခု ပြုနေစရာ 
မရှိသည်ကိုပင်... ပျင်းသလိုလို ငြီးငွေ့သယောင်ယောင် ကယောင်ချောက်ချား 
ဖြစ်နေတော့လေရကား…၊ ထိုနှစ်ယောက်သား ဆုံစည်းမိခြင်းအတွက် နတ်ဖက်ပေးလိုက်သလိုဟု 
အများက ထင်ကြစေကာမူ သူတို့နှစ်ဦးတွင်မူကာ မညားခင် တစ်ရက်မှ အစပြု၍ 
တစ်ယောက်နှင့်တစ်ယောက် အငြင်းပွားကြခြင်းဖြင့် တွက်သားမကိုက်လှဘဲ ရှိလေသည်။ 
 
 “မြင့်က ကိုလွင့်အိမ် လိုက်ခဲ့ပေါ့ကွယ်၊ သျှောင်နောက် ဆံထုံးပါ ဆိုတဲ့ 
အစဉ်အလာရှိသားပဲ” 
 
 “အို… ဒီစကားမျိုး ခေတ်မစားတော့ပါဘူး ကိုလွင်၊ မြင့် တစ်သက်လုံး အခြေစိုက်လာတဲ့ 
အိမ်မှာပဲ မြင့် နေပါရစေ၊ ဒီအိမ်ကို မြင့် စိတ်တိုင်းကျကြည့်ဆောက်ပြီး သစ်ပင် 
ပန်းပင်ကလေးတွေဆိုလည်း မြင့်ကိုယ်တိုင် စိုက်ခဲ့တယ်၊ ဒီပြင် အိမ်အသုံးအဆောင် 
အနေအထားမှ စလို့ မြင့်သဘောကျ ပြြုပင်ထားတာမို့ သံယောဇဉ်ဖြစ်နေပါတယ်၊ ကိုလွင် 
ဒီပြောင်းလာခဲ့ပေါ့၊ ကိုလွင့်အိမ်ကို မြင့်ကြည့်ပြင်ပြီး အိမ်ငှား တင်ထားမယ်လေ” 
 
 “ဒါတွေ ကိုလွင် နားလည်ပါတယ်၊ မြင့် အေးအေးနေပါ၊ ကိုလွင့်ဘာသာ ဖြည်းဖြည်းမှ 
ကြည့်စီမံပါ့မယ်…” 
 “ဪ... ဒီလိုဆိုလည်း လုပ်လေ၊ နို့ ကိုလွင်တော့ ဒီပြောင်းနေနော်…” 
 “နေတာပေါ့လေ”ဟု မောင်အုန်းလွင်က လိုက်လျောလိုက်ရခြင်းဖြင့် ထိုကိစ္စမှာကား 
ပြီးပြတ်သွားခဲ့လေ၏။ 
 
 လူကြီးစုံရာ အနည်းငယ်မျှဖြင့် မင်္ဂလာကိစ္စပြီးခဲ့ကြပြီး နောက်တစ်ရက် မနက်တွင်…။ 
 
 မောင်အုန်းလွင်မှာ အိပ်ရာမှ အစောကြီး နိုးနေကျအတိုင်းနိုးလျက်၊ တစ်ဖက်သို့ 
လှည့်ကြည့်မိရာ မသန်းမြင့် အိပ်ရာထဲတွင် မရှိတော့ချေ။ 

 နေ့စဉ်ထုံးစံအတိုင်း ခပ်သုတ်သုတ် မျက်နှာသစ်ပြီး မီးဖိုထဲ ဝင်လာသည်တွင် 
ဆံပင်နောက်တွဲ၊ သနပ်ခါးရည်ကျဲကလေးဖြင့် ကော်ဖီကရားထဲ ရေနွေးလောင်းထည့်နေသော 
မသန်းမြင့်အား တွေ့ရရာ…။ 
 
 “အို… မြင့် ကြည့်စမ်း ရေနွေးပူလောင်မှဖြင့် ခက်တော့မယ်၊ ဖယ်… ဖယ်… 
ကိုလွင်ထည့်မယ်”ဆိုကာ ကပျာကယာ အနီးကပ်သွားသည်တွင် မသန်းမြင့်က 
ပြုံးပြုံးကလေးမော့ကြည့်ရင်း... 
 “ဟင်… ကိုလွင် အဝတ်လည်း မလဲ၊ ခေါင်းလည်း မဖြီးခဲ့သေးပါကလား…” 
 “အင်းလေ… ပြီးမှ သွားလုပ်မှာပေါ့ မြင့်ရယ်” 
 “အခုတစ်ခါတည်းတေ့ ဘာလို့ပြီးအောင် မလုပ်ခဲ့သလဲ ကိုလွင်ရဲ့” 
 “အခု ကော်ဖီဖျော်ရဦးမယ် ဆိုတော့ အဝတ်အစား ပြီးမှ သွားလမဲယ်လေ” 
 “ဟင် ကိုလွင် ကော်ဖီဖျော်မယ် ဟုတ်လား” 
 မသန်းမြင့်က တအံ့တဩ မေးလိုက်သည်။ 
 
 “အေးလေ ကိုလွင် မနက်တိုင်း ကော်ဖီ  ထဖျော်တာပဲ၊ ပြီးမှ ရေချိုး အဝတ်အစား 
တစ်ခါတည်း လဲတယ်” 
 “ကဲ… ကဲ… ဒါဖြင့် ကိုလွင် ဒီနေ့ကစပြီး၊ ကော်ဖီ မဖျော်ရဘူး၊ အိပ်ရာက ထ၊ ရေချိုး 
အဝတ်အစား လဲပြီးမှ စားပွဲမှာ လာထိုင်သောက်ပါ၊ မြင့် ယူလာမယ်” 
 
 “အိုကွယ်… မြင့် ကော်ဖီဖျော်လို့ မတော် ရေနွေးအိုး မှောက်ပြုကျမှဖြင့်၊ 
ရေနွေးအိုးကလည်း လေးပါဘိနဲ့၊ ပေး… ပေး... ဒါကို ကိုလွင် စားပွဲပေါ် သွားတင်ချေမယ်…” 
ဟု ပြောပြောဆိုဆို မသန်းမြင့် လက်ထဲမှ ကော်ဖီဗန်းကို လှမ်းယူသဖြင့်… 
 “အို နေပါစေဆို၊ ကိုလွင့်နှယ် သွားပါ၊ မြင့် မုန့်ကင်တုန်း အဝတ်အစား လဲ၊ ခေါင်းလည်း 
ဖြီးခဲ့ပါ” 
ဟု ခပ်ဆတ်ဆတ် ပြောလိုက်သည်တွင် မောင်အုန်းလွင်မှာ မျက်နှာပျက်ပျက်နှင့် 
လှည့်ထွက်သွားတော့သည်။ 
 
 စားပွဲပေါ်တွင် ကော်ဖီပန်းကန်များ တင်ရင်း မသန်းမြင့် စိတ်မှာ မိန်းမ အလုပ်ထတွဲင် 
ပါဝင်စွက်ဖက်ချင်သော ခင်ပွန်းသစ်၏ အပြုအမူမှာ မကျေနပ်သလို ဖြစ်မိသကဲ့သို့ပင် စိတ်မပါ 
လက်မပါ ရေချိုးအဝတ်လဲရသည့် မောင်အုန်းလွင်မှာလည်း ဇနီးသည်၏ ဩဇာပေးခြင်းကို 
ခံပြင်းသလို ဖြစ်နေတော့၏။ 
 
 သို့နှင့်လည်း အဝတ်လဲပြီး၍၊ ကော်ဖီ ပြင်ထားရာသို့ အလာတွင်ကား၊ ကော်ဖီဖျော်ပြီးနှင့် 
မုန့်အသင့်ပြင်ထားကာ… 
 “လာ… ကိုလွင် မုန့်ကျွတ်ကျွတ်နဲ့ ကော်ဖီပူပူကလေး သောက်စမ်းပါ၊ အေးသွားမှဖြင့် 
အရသာမရှိဘူး…” 

ဟု ပြုံးပြုံးရွှင်ရွှင် လောကွတ်ပိုလိုက်သော ဇနီးအလှကို ကြည့်မဝနိုင်သလောက် အချစ်စိတ် 
မွှန်မိသဖြင့် လွန်သည့် အဖြစ်အပျက်ကို မေ့ပျောက်လျက်၊ နှစ်ယောက်သား မျက်နှာချင်းဆိုင် 
ကော်ဖီသောက်ကြရင်း၊ တစ်ဦးနှင့်တစ်ဦး အကြည်နူးကြီး ကြည်နူးသွားတော့လေ၏။ 
 
 ဤသို့လျှင်… စစချင်း ဆောက်နှင့် ထွင်း ဆိုသကဲ့သို့ တစ်ဦးကို တစ်ဦး 
အတွင်းစိတ်ညိုလျက် မကျေနပ်သလိုရှိကြပြီး နောက်တွင်လည်း ကတောက်ကဆ အဖြစ်များနှင့် 
မကြာခဏဆိုသလို တွေ့ကြသည်ကို တစ်ဦးအား တစ်ဦး ချစ်စိတ်ဖြင့် ကိုယ်စီကိုယ်စီ 
ပြန်မျိုသိပ်လိုက်ကြသည့်တိုင် ၎င်းတို့အိမ်ထောင်ရေးကား အေးအေးချမ်းချမ်းကြီး မရှိနိုင်ဘဲ 
ဖြစ်နေလေ၏။ ဖြီးလိမ်းဝတ်ဆင် အလှပြင်ထားသော မသန်းမြင့်သည် အလုပ်မှ ပြန်လာသူ 
ခင်ပွန်းလင်အား တံခါးဝမှ ပြုံးပြုံးရွှင်ရွှင် ဆီးကြိုလေသည်။ 
 
 မောင်အုန်းလွင် ထိုင်မိလျှင်ပင် ရှေ့မှာ ဝင်ထိုင်ကာ စီးလာသော ဖိနပ်ကို ချွတ်ပြီးလျှင် 
ချွေးစိုသော အင်္ကျီများကို ချွတ်စေလျက်… 
 “ကဲ ကိုလွင်… ရေချိုးပြီး ထမင်းစားရအောင်၊ မြင့် သွားပြင်ချည်မယ်နော်…” 
 
 အတန်ကြာ၍ မသန်းမြင့် မီးဖိုမှ ထွက်လာသည့်အခါ မောင်အုန်းလွင်မှာ 
အင်္ကျီတုံးလုံးနှင့်ပင် ထိုင်နေဆဲတွေ့ရ၍… 
 “အို... ကိုလွင် ရေမချိုးသေးဘူး၊ ကြည့်စမ်း၊ အင်္ကျီချွတ်ကြီးနဲ့ ထိုင်နေလိုက်တာ၊ 
အအေးမိတော့မှာပါပဲ၊ ထပါ ရေချိုးချည်ပါစို့…” 
 “မောပါသေးတယ် မြင့်ရယ်၊ ခပ်ဖြည်းဖြည်း ချိုးစမ်းပါရစေ” 
 “အို... ဒီလိုကိုယ်ချွတ်ကြီးနဲ့နေရင် အအေးမိပြီး ဖျားနာရှိမှာပေါ့ ကိုလွင်ရဲ့…” 
 “ဟာ… မြင့်ကလည်း ဒီရာသီကြီးမှာ ဘယ်ကလာ အအေးမိမှာလဲ၊ မြင့်က သိပ်ပိုတာပဲ…” 
ဟု မောင်အုန်းလွင်က ခပ်တိုတိုပြောလိုက်သဖြင့် မသန်းမြင့်တွင် မျက်နှာကလေး ညိုသွားကာ… 
 “မြင့်က စေတနာနဲ့ပြောတာပါ ကိုလွင်ရယ်” 
 “ဟာ စေတနာဆိုပေမယ့် မြင့်က နေရာတကာ ဩဇာသိပ်ပေးချင်တာပဲ၊ ကိုလွင်ကလေးမှ 
မဟုတ်ဘဲ၊ မြင့် ဩဇာပေးတိုင်း ခံနိုင်ပါ့မလား…” 
 
 ဤသို့ တစ်ယောက် တစ်ခွန်း ပြောကြပြီးနောက်တွင်ကား၊ နှစ်ယောက်စလုံးပင် 
စိတ်မကောင်းဘဲ ရှိကြရာမှ၊ တစ်ဦးကိုတစ်ဦး အကြင်နာပိုကြခြင်းဖြင့် မကြာမီအတွင်းပင် 
တစ်ယောက်လည်ပင် တစ်ယောက်ဖက်၊ တစ်ယောက် မျက်နှာ တစ်ယောက် ကြည့်ပြီး ပီတိနှစ်သိမ့် 
တစိမ့်စိမ့် ဖြစ်နေကြသော်လည်း နှစ်ဦးစလုံးစိတ်ထမှဲာပင် မိမိတို့နှစ်ဦး ဤမျှ ချစ်ကြလျက်၊ 
ဘယ့်အတွက် မကြာခဏ ဤသို့ဖြစ်ရသည်ကို နားမလည်နိုင်ဘဲ ရှိနေခဲ့ကြလေ၏။ 
 
 စနေနေ့ ဖြစ်သည့်အတွက် မောင်အုန်းလွင် အလုပ်မှ နေ့တစ်ဝက်နှင့် ပြန်လာခဲ့သည်တွင်၊ 
အဝတ်တွေ တစ်တန်းကြီး လျှော်လှမ်းထားပြီး၊ ထဘီရင်လျားနှင့် ထင်းခွဲနေသော မသန်းမြင့်ကို 
တွေ့ရသည့်အတွက်… 
 “အို မြင့် ကြည့်ပါဦးတော့။ လက်များထိမှဖြင့်၊ ထားလိုက် ထားလိုက်၊ ကိုလွင် အဝတ်လြဲပီး 
ခွဲပေးမယ်” 

 “ပြီးပါပြီ ကိုလွင်၊ နှစ်ချောင်း သုံးချောင်း ကျန်ပါတော့တယ်” 
 “မြင့် နောက် ထင်းမခွဲနဲ့ကွယ်၊ ကိုလွင် ခွဲမယ်” 
 “ဘာပြုလို့တုံး ကိုလွင်ရဲ့” 
 “ဟာ မြင့် သိပ်ပင်ပန်းတယ်၊ ကြည့်စမ်း အဝတ်တွေလည်း လျှော်လိက်ုတာ နည်းတာ 
မဟုတ်ဘူး၊ ကိုလွင် အားတဲ့နေ့မှ ကူလျှော်ရအောင် စောင့်ဦးရောပေါ့” 
 “အို… ဒါ မြင့်အလုပ်ပါ၊ မြင့် တစ်သက်လုံး လုပ်လာတာပဟဲာ” 
 “ဒါပေတဲ့ အခု မြင့်မှာ ယောက်ျား ရှိပြီ၊ အကူအညီယူရမယ်” 
 “ဟိုတုန်းကလည်း မြင့် ယောက်ျား အရှိသားပဲ၊ သူကတော့ မြင့် လုပ်နိုင်ကိုင်နိုင်တာကို 
တအံ့တဩ ကြည့်နေတာပဲ၊ ခမျာက ဘာမှ မလုပ်နိုင်ရှာတော့ မြင့် လုပ်သမျှ သဘောကျပြီး 
ချီးမွမ်းနေတယ်၊ စိတ်ရှည်ပြီး အလွန်သဘောကောင်းရှာတယ်” 

 

 မသန်းမြင့် ဤသို့ပြောသည်ကို ကြားလိုက်ရခြင်းဖြင့် မောင်အုန်းလွင်တွင် ထစ်ခနဲ 
စိတ်မျက်သွားခါ ဖြုံးခနဲ အနားကပ်လာလျက် မသန်းမြင့် လက်မောင်းကို ကိုင်လျက် မိမိဘက်သို့ 
ဆွဲလှည့်ရင်း… 
 “ဘာလဲ မြင့်က ကိုလွင့်ကို မြင့် အရင်လူလို မဟုတ်လို့ မကျေနပ်ဘူးပေါ့လေ ဟုတ်လား” 
 “အမယ်လေး… ကိုလွင်၊ အို ကြည့်စမ်း… နာလိုက်တာ” 
 
 မသန်းမြင့် လွှတ်ခနဲ အော်လိုက်မှ၊ မောင်အုန်းလွင်မှာ မိမိ စိတ်လိုက်မာန်ပါ ပြုမိသည်ကို 
သတိရ၍ ကြည့်လိုက်ရာ ဖြူအိသော အသားပေါ်တွင် နီရဲသော လက်ငါးချောင်းရာကို 
တွေ့ရလေ၏။ 
 
 “အို မြင့်… ကိုလွင် လက်လွန်သွားတယ်ကွယ်” 
ဟု မောင်အုန်းလွင် ဝမ်းနည်းသံဖြင့် ပြောလိုက်သည့်တိုင် မသန်းမြင့်တွင် မျက်ရည်များ 
စီးကျလာသဖြင့်… 
 “မြင့် မငိုပါနဲ့ကွယ်၊ ကိုလွင်က စေတနာနဲ့ ပြောတာကို မြင့် ပြန်ပြောတဲ့ စကားကြောင့် 
ကိုလွင် စိတ်မထိန်းနိုင်ဘဲ ဖြစ်သွားတာ၊ ကိုလါင် တောင်းပန်ပါတယ် ကွယ”် 
 “ကိုလွင် မြင့်ကို သိပ်နိုင်ချင်တာပဲ၊ ဟိုဟာဖြင့်လည်း မလုပ်နဲ့၊ ဒီဟာဖြင့်လည်း မကိုင်နဲ့နဲ့၊ 
မြင့် အရုပ်မှမဟုတ်ဘဲ ကိုလွင်ထားသလို နေနိုင်ပါ့ မလား…” 
 
 ယင်းသို့ ကြည်တစ်ခါ နောက်တစ်လှည့်နှင့်ပင် ၃ လမျှ ကြာခဲ့သည်တွင်ကား နှစ်ဦးလုံး၏ 
စိတ်ထတွဲင် ဝေခွဲမရသော ပြ နဿာတစ်ခုနှင့် ရင်ဆိုင်နေကြရခြင်းဖြင့် အိမ်ထောင်ဘဝ၏ 
သုခချမ်းသာကို ပြည့်စုံစွာ မခံစားရဘဲ ရှိတော့လေသည်။ 
 
 မောင်အုန်းလွင် အလုပ်သွား၍ နှစ်ဦး ခွဲခွာနေကြရချိန်တွင် အိမ်တွင် ကျန်ရစ်ခဲ့သည့် 
မသန်းမြင့်မှာ ခင်ပွန်းသည် အလာကို လည်ပင်းတရှည်ရှည် နားတစွင့်စွင့်ဖြင့် 
မျှော်လင့်နေမိသလောက် အလုပ်ခွင်တွင် စိတ်ဝင်စားနေသော မောင်အုန်းလွင်မှာလည်း 
နေ့တစ်ဝက်ကျိုးသည်နှင့် နာရီကို တကြည့်ကြည့်ဖြင့် ပြန်ရမည့်အချိန်နှင့် အိမ်မှ စောင့်မျှော်နေမည့် 
ဇနီးသည်၏ မျက်နှာကလေးကို တရေးရေး မြင်ယောင်နေခဲ့သည်။ 

 အိမ်ပြန်ရောက်သည်တွင်ကား နေ့စဉ်နှင့်အမျှ တွေ့ကြုံနေကျ ဖြစ်သော တစ်ဦးကို တစ်ဦး 
စိတ်တိုင်းမကျမှု၊ တစ်ယောက်နှင့် တစ်ယောက် အတိုင်အဖောက် မညီမှုတို့ကို၊ တသီတတန်းကြီး 
ရင်ဆိုင်ရခြင်းဖြင့် ချစ်တင်းနှောခွင့် ချစ်ရေးဆိုခွင့်ကို အလိုလို လမ်းပိတ်သွားလေတော့သည်။ 
 
 ဖဲရိုက်၊ အရက်သောက်၊ မြင်းပွဲလောင်း၊ မကောင်းစရိုက် အပျော်အပါးတို့မှ 
လုံးဝကင်းရုံမက ဒီမယားမှ မယားဆိုသလို မသန်းမြင့်ကို မျိုထားမတတ် ချစ်အားသန်ရှာသော 
မောင်အုန်းလွင်နှင့် တင်းပြည့်ကျပ်ပြည့် အိမ်ရှင်မ ပီသလျက်၊ မယားဝတ္တရားကို တစ်ပါးမှ မလိုရုံ 
မဟုတ်ဘဲ၊ ပိုပိုသာသာကြီး ဆောင်ရွက်ရှာသည့် မသန်းမြင့်တို့မှာ ဤမျှ တကျက်ကျက် ရှိရသည်ကို 
ကြာသော် စိတ်ပျက်မိကြတော့သည်။ 
 
 “တစ်အိမ်လုံး သူ့လက် သူ့ခြေ လုပ်ရုံမကဘူး ငါ့ကိုပါ သူ့ဩဇာခံ သူ့လက်အောက် 
ခြေသားလို သူ့ပြောစကားအတိုင်း လုပ်စေချင် နေစေချင်တာပဲ” 
ဟု မောင်အုန်းလွင်စိတ်တွင် တွေးတောခံပြင်းသကဲ့သို့ပင်၊ မသန်းမြင့်စိတ်မှာလည်း… 
 “သူက လူကို အစွမ်းတုံး ဉာဏ်တုံး အသုံးမကျသလောက် အထင်သေးနေတယ်၊ 
ဘယ်ဟာဖြင့်လည်း မြင့် လုပ်လို့မဖြစ်ဘူး ဘယ်ဟာဖြင့်လည်း မြင့် မကိုင်နဲ့ မနိုင်ဘူး… နဲ့ လူကို 
အရုပ်လို ချောင်ကုတ်နေစေချင်သလား မသိဘူး… သူ့ ချစ်လို့ အရေးတယူလုပ်လည်း ဟုတ်တယ် 
ကောင်းတယ် မထင်ဘူး၊ လူကို အရူးဖြစ် ဖြစ်နေတာပဲ” 
စသဖြင့် မကျေမချမ်း တွေးမိခြင်းတို့မှာ လင်မယား အစေးမကပ်မှုကို ပိုမို အစေးမကပ်အောင် 
ဖြစ်စေတော့သည်။ 
 
 တနင်္ဂနွေနေ့တစ်နေ့ နေဝင်ဖျိုးဖျတွင် သဲသဲရုန်းရုန်း တအုံးအုံးမြည်ဟီးလျက် 
မိုးအသည်းကြီး သည်းနေစဉ်… 
  
 အထဲဝင် အပြင်ထွက်ဖြင့် တစ်ညနေလုံး ယောက်ယက်ခတ်နေခဲ့သည့် မသန်းမြင့်မှာ 
အပြင်မှ တံခါးပုတ်သံကို ကြားလျှင်ပင် အပြေးအလွှား သွား၍ တံခါးကို ဖွင့်လိုက်သည်တွင် မိုးမိ၍ 
ရွှစိုဲလျက် မောင်အုန်းလွင် အိမ်တွင်း ဝင်လာလေ၏။ 
 
 “အို တစ်ကိုယ်လုံး စိုလို့ပါလား ကိုလွင်၊ တစ်နေရာရာ ဝင်ခိုနေရောပေါ့၊ ဒီလောက် 
အစိုခံပြီး ပြန်လာရသလား ကိုလွင်ရယ်…” 
 
 မသန်းမြင့်မှာ ပြောပြောဆိုဆို အခန်းထမှဲ အဝတ်လဲရန် အဝတ်များ ပြေးယူခဲ့ပြီးနောက် 
“ရော့ ကိုလွင် မြန်မြန်အဝတ်လဲ၊ မိုးကြီးထဲ ဇွတ်ပြန်လာတာ အအေးများမိမှဖြင့် ဒုက္ခပါပဲ 
ကိုလွင်ရယ်” 
 
 “ဪ မြင့်ကလည်း တစ်ညနေလုံး တိတ်မှ မတိတ်နိုင်တော့ အိမ်နဲ့လည်း သိပ်မဝေးတာနဲ့ 
ပြန်ခဲ့တာပေါ့၊ ဒီမိုး  တစ်ညလုံး မတိတ်ရင် မိုးခိုတဲ့နေရာမှာပဲ အိပ်ရတော့မလား…” 

 မောင်အုန်းလွင်မှာ စိတ်တိုသံ ပါလာသော်လည်း မသန်းမြင့်က အမှတ်မဲ့နေလိုက်ရင်း 
ချွတ်လြဲပီး အဝတ်စိုများကို သိမ်းသည်တွင်… “အို မြင့် ဒါတွေ သိမ်းရင် မြင့်ကိုပါ စိုကုန်လိမ့်မယ်၊ 
နေပေစေ ကိုလွင် ပြီးမှ သွားလှန်းမယ်…” 
 
 “အို ကိုလွင်ကလည်း အဝတ်လြဲပီးမှ ထပ်အစိုခံဦးမလို့လား၊ မြင့် ယူသွားမှာပေါ့၊ ပေးပေး 
ကိုလွင် အေးလှပြီ” 
 
 “ကိုလွင်က အေးလက်စနဲ့ ကိစ္စမရှိဘူး၊ မြင့် အအေးမိမှဖြင့်၊ ပေးပါ ကိုလွင် 
သွားထားမယ်…” ပြောပြောဆိုဆိုဖြင့် မသန်းမြင့်၏ လက်မှ အဝတ်ကို ခပ်ဆတ်ဆတ် 
လှမ်းဆွဲလိုက်သည်တွင် အမှတ်မဲ့ဖြစ်သည့်အလျောက် မသန်းမြင့် ဖြုံးခနဲ ယိုင်လဲသွားတော့သည်။ 
 
 “အို မြင့် ဖြစ်မှဖြစ်ရလေကွယ်၊ ကျွတ် ကျွတ်” မောင်အုန်းလွင်မှာ မျက်ကလဲဆန်ပျာဖြင့် 
မသန်းမြင့်အား ပွေ့ထူရန် အနားတိုးလာခဲ့သည်။ 
 
 “သွား… ဖယ်…ကိုလွင် မြင့်မထိနဲ့…”ဟု မသန်းမြင့် လွှတ်ခနဲ အော်လျက် 
မောင်အုန်းလွင်အား တွန်းပစ်တော့လေ၏။ 
 
 “အို... မြင့် ကိုလွင် အမတ်ှတမဲ့ ဖြစ်သွားတာပါကွယ်… တကယ်” 
 “တော်… တော် ကိုလွင် မြင့် ဘာမှမကြားချင်ဘူး၊ ကိုလွင် မြင့်ကို ဒီလို နိုင်ချင်နေရင်…” 
 “ကိုလွင်က မနိုင်ချင်ရပါကလား… မြင့်ကသာ ကိုလွင့်ကို နေရာတိုင်း ဩဇာပေးပြီး 
ဆရာလုပ်နေတာပါကလား…” 
 “ဪ… မြင့်ကို ဒီလိုထင်သလား၊ ထင်လေ ထင်ချင်သလိုပထဲင်” 
 “မြင့် ဘယ်လိုပြောလိုက်တာလကွဲယ်…” 
 “မြင့် ဘယ်လိုပြောပြော မထူးတော့ဘူး ကိုလွင်” 
 “နေပါဦး… မြင့်နဲ့ ကိုလွင် ဒီအတိုင်းနေဖို့ မဖြစ်ဘူး ဆိုချင်သလား” 
 “ဒီလိုဆိုဖို့ ရှိတော့တာပေါ့ ကိုလွင်” 
 “ကောင်းပြီလေ.. မြင့်သဘောအတိုင်းပေါ့၊ နက်ဖြန်တော့ ကိုလွင် သွားမယ်” 
 
 နောက်တစ်နေ့ မနက် မိုးလင်းသည်တွင်ကား မောင်အုန်းလွင်မှာ အိမ်မှ 
မထွက်သွားနိုင်ရုံမျှမက၊ သတိမရအောင် ဖျားလျက် ခုတင်ထက်တွင် လူးလိမ့်နေသည်ကို အနားမှ 
မသန်းမြင့်မှာ စိုးရိမ်ပူပန်လှသော မျက်နှာကလေးဖြင့် ပျာပျာသလဲ ပြုစုနေရတော့လေသည်။ 
 
 အအေးမိပြီး ဖျားရာမှ နမိုးနီးယား ဝင်လာလျက်၊ သေမင်းလက်သို့ ပါလုပါခင် ဖြစ်နေသည့် 
မောင်အုန်းလွင်အား၊ မသန်းမြင့်မှာ အနားမှ မခွာဘဲ နေ့ရောညပါ ဆရာဝန်နှင့် ကြပ်မတ်၍ 
တစ်လကျော် နှစ်လနီးပါးမျှ ပြုစုဆေးကုခဲ့ရာ၊ ယခုအချိန်တွင်မှ ကောင်းကောင်းနာလန်ထ၍၊ 
အိမ်ထဲ အိမ်ပြင် ထွက်ဝင် သွားလာနိုင်တော့လေသည်။ 
 
 “ရော့… ကိုလွင် ငါးကတ်တလစ်ကလေး ပူပူနွေးနွေး စားစမ်းပါ…” 

 မောင်အုန်းလွင်သည် ငါးကတ်တလစ်ကြော်ကလေးကို စားရင်းဖြင့် ဇနီးသည်အား 
စေ့စေ့စပ်စပ်ကြည့်မိရာမှ၊ တစ်စုံတစ်ရာကို ဂရုထားမိကာ… 
 “မြင့် ပေါ့ပေါ့ပါးပါး မဟုတ်ဘူးထင်တယ်… ဟုတ်လား၊ ကြည့်စမ်း ကိုလွင့်ကို မပြောဘဲ 
ဖုံးထားတယ်…” 
 
 မသန်းမြင့်က ပြုံးပြုံးကလေး ခေါင်းညိတ်လိုက်ကာ… “ပြောမလို့ပဲ၊ ဒါပေမဲ့ 
ပြောဖို့အချိန်ရသလား… စကားများ ရန်ဖြစ်နေရတာနဲ့ အချိန်ကုန်တာပဲ…” 
 “အို… ဒီလိုဆို မြင့်ကိုယ်မြင့် သိပ်အပင်ပန်းမခံနဲ့ကွယ်… ဒီလိုအခါမှာ ဂရုစိုက်ရတယ်တဲ့… 
နောက် ပင်ပင်ပန်းပန်း မလုပ်နဲ့နော်…” 
 “လာပြန်ပြီ၊ မြင့်ကို ဒီလိုချုပ်ချယ်တာတွေနဲ့ ရန်ဖြစ်နေရတာပဲ…” 
 
 မောင်အုန်းလွင် ဇနီးချောကို စကားမပြောဘဲ ငေးစိုက်ကြည့်နေမိသည်။ သို့  ကြည့်နေရင်းမှ 
စိတ်တွင်း၌ အသိဉာဏ်တစ်ခု ပေါ်လာသည်ကို ပြန်ခါလှန်ခါ စောကြော တွေးတောပြီး 
နောက်တွင်ကား “ဟား ဟား ဟား ”ချင်းစပ်အောင် တစ်ယောက်တည်း အဆက်မပြတ် 
အားပါးတရ ရယ်လေတော့၏။ 
 
 “ကိုလွင်… အို ရယ်လှချည်ရဲ့… ဘယ်လိုဖြစ်တာလဲ…” 
 “မြင့်ရေ… မြင့်နဲ့ ကိုလွင် ဘာလို့ ရန်ဖြစ်နေရတယ်ဆိုတာ ကိုလွင် အခုမှ အကြောင်းမှန်ကို 
တွေးလို့ရတယ်…နောက်တော့ ရန်ဖြစ်ဖို့မလိုတော့ဘူး” 
 “ဘာများတွေးမိလို့လဲ… ပြောပဲပြောစမ်းပါဦး” 
 
 “မြင့်ရော ကိုလွင်ရောမှာ အရင်တုန်းက ပြုစုယုယရမယ့်လူနဲ့ နေခဲ့ကြရတော့ ပြုစုချင် 
ယုယချင်တဲ့ ဝါသနာပါလာကြပြီး၊ တစ်ယောက်ကို တစ်ယောက် အပြုစုမခံချင်မှုကြောင့် ရန် 
ခဏခဏဖြစ်နေခဲ့ကြရတယ်… နှစ်ဦးစလုံးမှာ ကိုယ်ကချည်း ပြုစုယုယချင်တဲ့ ဝသီပါနေတော့ သူ့ 
ငါပြုစုချင်၊ ငါ့ သူ ပြုစုချင်နဲ့ ဒီပြုစုမှု ယုယမှုကို အနိုင်လုနေကြတယ် မဟုတ်လား၊ အခု ဒီလိလုဖို့ 
မလိုတော့ဘူး မြင့်ရေ…” 
 “ဘာကြောင့်တုံး” 
 
 “ကိုယ်တို့ အပြုစုအယုယခံမယ့် သူ လာတော့မယ်လေ၊ ကိုလွင်နဲ့ မြင့်တို့ နှစ်ယောက် 
စိတ်တိုင်းကျ ကိုယ်တိုင်းကျ အားရပါးရ ပြုစုကြမယ် ယုယကြမယ်၊ အို… မြင့် ဝမ်းသာစရာကြီးနော်” 
 
 မသန်းမြင့် နားလည်သွားတော့သည်။ နှစ်ဦးစလုံး သဘောပေါက်လျက် တစ်ယောက်ကို 
တစ်ယောက်ကြည့်ရင်း ပီတိဖြင့် ပြုံးသွားကြတော့လေသတည်း။ 

ဒဂုန်ခင်ခင်လေး 
ယုဝတီဂျာနယ်၊ ၁၉၄၆၊ နိုဝင်ဘာလ 

ဘဝစေးမျှင်ဘဝစေးမျှင်ဘဝစေးမျှင်ဘဝစေးမျှင်((((နုနုရည်နုနုရည်နုနုရည်နုနုရည်----အင်းဝအင်းဝအင်းဝအင်းဝ)))) 
 
 နေပူကျဲကျဲမှာ တောင်တော်ဆိပ်ကနေ ဆင်ကျုံဘက်ကို ကူးရတဲ့ လမ်းလောက် 
စိတ်ပျက်စရာ ကောင်းတာတော့ မရှိဘူး။ သေချင်စော်ကို နံရော။ လမ်းက အရိပ်မရှိရတဲ့အထဲ 
ဂျင်းကျောက်ခဲတွေကို လောလောလတ်လတ် ခင်းထားလိုက်သေး။ ဒီနေ့မှ ချစီးလာခဲ့တဲ့ 
သားရေဖိနပ် အသစ်လေးတော့ ကုန်ပါပြီ။ ဖုန်နေအောင် သနပ်ခါး လိမ်းထားတဲ့ 
ခြေထောက်တွေမှာလည်း မြေနီမှုန့်တွေ လူးကုန်ပြီ။ 
 
 နေသိပ်မပူခင် ဒီလမ်း လာရရင်တော့ ဒီလောက်ဆိုးမှာ မဟုတ်ဘူး။ စောစောကတည်းက 
မလှမေလည်း ကူးဖို့ပါပဲ။ အလကား ဟိုကောင်တွေ မပြီးနိုင်တာနဲ့ နေပူရတာ။ 
 
 မနက် ၉ နာရီလောက် မလှမေ ရောက်ပြီဆိုကတည်းက ပါသမျှပစ္စည်းတွေကို ကြည့်လိုက် 
ရှုလိုက်၊ ဖွလိုက်ကြတာ မပြီးဘူး။ ကြိုက်တဲ့ ပစ္စည်းကို ယူမှာဖြင့် ယူလိုက်ပါလား။ ဒီလို မဟုတ်ဘူး။ 
စနိုးဘူးကို ဖွင့်ပြီး အကြာကြီး အနံ့ခံနေတဲ့သူနဲ့။ ကလစ်တွေကို ဖြုတ်ပြီး ခေါင်းမှာ 
ညှပ်ကြည့်တဲ့သူက ကြည့်။ ကလစ်တွေ ဟ,ကုန်လိမ့်မယ်လို့ပြောတာလည်း မရဘူး။ 
ပါးအို့နီဘူးထဲက ကျပ်ပြားလောက် မှန်လေးထဲမှာ ကိုယ့်မျက်နှာကိုယ် ပြုံးကြည့်တဲ့သူကလည်း 
ရှိသေးတယ်။ ဟိုကောင်မ စိန်လေးတို့များ အိရှံပန်းရဲရောင်အစကို သူ့ကိုယ်ပေါ် ကပ်ကြည့်ရုံတင် 
အားမရဘူး။ လည်ပင်းမှာ သိုင်းထားတဲ့ပြီး ‘ကတ်’ သွားရက်နေလိုက်သေးတယ်။ 
 
 ဒီလိုပဲ သည်းခံရတာပဲ။ ကိုယ်က ရောင်းချင်တာကိုး။ အင်း မြတ်လည်း မြတ်တာကိုး။ 
မြတ်တယ် ဆိုပေမဲ့လည်း ငွေက ချက်ချင်း ပေါ်တာ မဟုတ်ပါဘူး။ ‘ကတ်’နဲ့ ထပ်ရတာ။ ‘ကတ်’ 
ဆိုတာက အိမ်မိုးတဲ့ ကတ်လေ။ အညာအခေါ်ပေါ့။ သက်ကယ်လိုပဲ ရက်ရတာမျိုးပဲ၊ ဒါပေမဲ့ 
ကတ်က ဝါးကို အတိုင်းနဲ့ဖြတ်။ အများအားဖြင့်ကတော့ တစ်တောင်လောက်ပါပဲ။ အဲဒီ 
ဝါးလုံးပြတ်လေးတွေကို ရှစ်ခြမ်းလောက် စိတ်ပြီးမှ အဲဒီဝါးခြမ်းတွေကို ပါးပါးလေးတွေ လွှာရတာ။ 
အဲဒီအလွှာ ‘ကတ်စာ’တွေကို  ‘ကတ်တိုင်’လို့ ခေါ်တဲ့ လေးတောင်လောက် ဝါးခြမ်းတိုင် လေးခုထမှဲာ 
ရက်သွားရတာ။ ခု ကတ်တစ်ရာ ပေါက်ဈေးက ရှစ်ဆယ် ဖြစ်နေတယ်။ ဒါပေမဲ့ မလှမေက 
ခုနှစ်ဆယ်ဈေးပဲ ထားတယ်။ နောက်ပြီး နှစ်ဆ ဈေးတင်ထားတဲ့ သူ့ပစ္စည်းတွေနဲ့ ထပ်တော့တာပဲ။ 
အိရှံအစဆို အရင်းက လေးဆယ့်ငါးကျပ်။ မလှမေက ကတ်တစ်ရာနဲ့ ထပ်တယ်။ ခုနှစ်ဆယ်ပေါ့၊ 
အစိတ်မြတ်ပေါ့။ တက္ကသိုလ်မိတ်ကပ်တို့၊ ပလေးဘွို င်းတို့ဆို ဝယ်ရတာက အလွန်ဆုံး တစ်ဆယ် 
ဆယ့်နှစ်ကျပ်ပဲ။ ဒါပေမဲ့ မလှမေက ကပ် သုံးဆယ်ပဲ။ နှစ်ဆယ့်လေးကျပ်ပဲ။ တခြား 
အလှကုန်ပစ္စည်းတွေလည်း ဒီလိုပဲ။ သူ့ဈေးနဲ့သူပေါ့။ ကတ်နှစ်ဆယ်နဲ့ ထပ်တန်တာထပ်။ 
သုံးဆယ်နဲ့ ထပ်တန်တာ ထပ်ပေါ့။ 
 
 အမယ်လေး… ဟန်ကျလိုက်တာ၊ မြတ်လိုက်တာလို့တေ့ မထင်လိုက်နဲ့ဦး။ ‘ပေးပစ္စည်း ရော့ 
ကတ်’လို့များ မမှတ်နဲ့။ ပစ္စည်းတွေကိုတော့ ဘယ်လောက် ဈေးပကျဲကျ ကတ် ဘယ်လောက်ပဲ 
တောင်းတောင်း မငြင်းဘူး။ ‘အင်း၊ ဟုတ်’ ဆိုပြီး အလျှိုအလျှို ယူသွားကြတာပဲ။ အဲ၊ ကတ်ကတော့ 
ဘယ်နေမှန်း မသိသေးဘူး။ နောက်တစ်ပတ်ကြာမှ နောက်သုံးရက်ကြာမှ ဘုရားကြီးပွဲ ပြီးမှ 
ဆိုတာမျိုးတွေ။ အဲ၊ လိုက်သိမ်းပေရော့။ တစ်အိမ်ဝင် တစ်အိမ်ထွက်၊ စာရင်း စာအုပ်နဲ့။ 

 အဲဒီအချိန်ဆို မလှမေ သိပ်စိတ်ညစ်မိတယ်။ ကိုယ့်ဆကီ နှုတ်ခမ်းနီကို ရဲနေအောင် 
ဆိုးထားတဲ့ နှုတ်ခမ်းကို ထော်တဲ့ပြီး ကလေး စောင်းဆလဲား ဆဲရဲ့၊ ခွေးစောင်းဆလဲား ဆဲရဲ့။ အင်း၊ 
မှန်မှန်ကန်ကန်ပေးတဲ့လူကလည်း ပေးပါတယ်။ ဒါပေမဲ့ နည်းတယ်။ တစ်ခါတလေ သူတို့ 
ရက်နေတဲ့ အောက်ကနေ ကတ်ကို အတင်းဝင်ဆွဲတန် ဆွဲရတယ်။ ကတ် အပုံလိုက် 
မြင်နေရက်သားနဲ့လည်း မရဘူး။ အဲ သူတို့ကလည်း အမျိုးမျိုး ကြွေးဆပ်ရဦးမှာလေ။ ဝါးကြွေးယူ၊ 
ကတ်ပြန်ပေး လုပ်ထားတဲ့အတွက် ဝါးကုန်သည်ကို ကတ် ပြန်ပေးရမယ်။ မလှမေလို နှစ်ဆတင်ပြီး 
ရောင်းတဲ့၊ ဝက်သားလို  ငါးခြောက်တို့လို ကတ်နဲ့ ထပ်စားထားတဲ့  အကြွေးကိုလည်း ဆပ်ရဦးမည်။ 
အို ရှုပ်လို့၊ ပွလို့၊ သူတို့ကတော့ မပြောနဲ့။ ကတ်နဲ့ ထပ်ရလို့ကတော့ လေယာဉ်ပျံတောင် 
ဝယ်စီးကြမယ့် ဟာတွေ။ 
 
 အဲဒီ၊ ဒီရက် မရ နောက်ရက်၊ နောက်ရက် မရ ဟိုရက်၊ ဆတဲန်ဆဲ၊ အော်တန် အော်ပြီး 
တောင်းရတာ အမော။ လှည်းတစ်စီးစာ ပြည့်တော့မှ ကိုယ့်အိမ် တိုက်ယူစုထား။ ကတ် 
တစ်ထောင်လောက် ရတော့မှ ကပ်ကုန်သည်ကြီးတွေဆီကို သွားရောင်းရတာ။ ဈေးကတော့ 
ပေါက်ဈေးပေါ့။ ပေါက်စေျး ရှစ်ဆယ်ဆို၊ သူတို့ဆီက ခုနှစ်ဆယ်နဲ့ ယူတာဆိုတော့ တစ်ဆယ် 
ထပ်မြတ်သေးတာပေါ့။ ဒါပေမဲ့ တစ်ခါတလေ ကတ်ဈေး ထိုးကျသွားရင်လည်း ပြီးရော၊ သွားရော။ 
 
 ခုလည်း ထုံးစံအတိုင်း ရွှေကြက်ယက် ညောင်သွန်းပြီးမှတဲ့၊ အလျှိုအလျှို ယူကုန်ကြပြီ၊ 
အင်း စာရင်း မှတ်ရတာကတော့ လက်ကို အောင့်လို့။ ခတဲံ  တံတွေး ဆွတ်ရတာကလည်း 
အကြိမ်ကြိမ်။ ပြီးတော့သာ ဘယ်နှလလောက် တောင်းရဦးမယ် မသိဘူး။ 
 
 သင်းတို့ မယူလို့ ကျန်တဲ့ ပစ္စည်းလေးတွေကို ဒီဆင်ကျုံးက ဟာမတွေကို ရောင်းရဦးမယ်။ 
“မလှမေကြီး လာပြီဟေ့” ဆိုပြီး၊ ကလေးရော၊ ခွေးရော၊ ဝက်ရော ဝိုင်းလာကြဦးမယ်။ 
 
 ဘာပဲဖြစ်ဖြစ် ဒါတွေကို မလှမေ သည်းညည်းခံရမှာပဲ။ ခဏပါ မကြာတော့ပါဘူး။ 
ဒါတွေဟာ ‘ခွေးနီမ’ တက္ကသိုလ်ကျောင်းကြီးက ဆင်းလာရင် အားလုံးပြီးသွားမှာပါ။ ခဏပါ။ 

□ 
 
 သင်းကလေးကြောင့် မလှမေ ဒါလောက် လုပ်နေရတာ။ ခွေးနီမကြောင့်၊ နို့မို့ဆို မပူသေး၊ 
အေးဆေးပဲ။ ကိုယ့်ဘာသာ အပျိုကြီး တစ်ကိုယ်တည်းသာဆို တစ်နေကုန် ရွာရိုးကိုးပေါက်၊ 
ခြေတိုအောင် လျှောက်ပြီး မောလာတာကိုတောင် အမောအပန်း မဖြေအားလဲ၊ ခုလို မီးခွက်လေး 
မှိတ်တုတ်နဲ့ သင်ဖြူး ရက်မနေရဘူးပေါ့။ 
 
 ခုတော့ တစ်ဖက်တစ်လမ်းက ဝင်ငွေလေး၊ သင်း ကျောင်းစရိတ်လေး ရပါစေတော့ဟဲ့ 
ဆိုပြီး သင်ဖြူးတစ်ချပ် နှစ်ကျပ်နဲ့ အငှားရက်ရသေးတယ်။ နဂိုကတည်းက သင်ဖြူးရက်လာတဲ့သူ 
ဆိုတော့၊ ညဆယ်နာရီလောက်ဆို သင်ဖြူတစ်ချပ် ပြီးလုပြီးခင်ပဲ။ မနက်ကျမှ နည်းနည်းလေး 
လက်စသတ်လိုက်။ ပြီးရော။ သင်ဖြူးတစ်ချပ် ဖြစ်လာအောင်က “အူလွှာ”ဆိုတာရော၊ 
‘အကြောလွှာ’ ဆိုတာရော၊ နှစ်လွှာရက်ပေးရတာ။ အဲဒီနှစ်လွှာပေါင်းချု ပ်မှ တစ်ချပ် ဖြစ်တာကိုး။ 

 ဟိုတုန်းကတော့ အဖေတို့ အမေတို့ မသေခင်တုန်းကတော့ မလှမေတို့က သင်ဖြူးပဲ 
လုပ်တာ။ သင်စည်းတွေကို ကိုယ့်ဘာသာဝယ်၊ ကိုယ့်ဘာသာ သင် ရေစိမ်ပြီး၊ ကိုယ့်ဘာသာ 
သင်ငင်။ ကိုယ့်ဘာသာ ရက်။ နောက်ပြီး အဖေက ချုပ်ပြီး အတော်ကလေးရတော့မှ အမေက 
မန္တလေး တက်ရောင်းပေါ့။ မလှမေက တကယ်တော့ အိမ်တွင်းပုန်း။ ဘယ်မှ သွားတာ ရောက်တာ 
မဟုတ်ဘူး။ သင်ဖြူးပဲ နေ့ရောညပါ တွင်တွင်ရက်နေတာ။ အဲဒီတုန်းက အကြီးဆုံးအစ်မ 
မလှရွှေလည်း မသေသေးဘူ။ သူက သင်ငင်။ မလှမေနဲ့ ခွေးနီတို့အမေ မလှငွေက ရက်ပေါ့။ 
ဒါပေမဲ့ မလှငွေက ညပိုင်းလောက်ပဲ ကူရက်တာ။ နေ့ဘက် သူက ကျောင်းသွားရသေးတာကိုး။ 
မလှရွှေနဲ့ မလှမေတို့ကတော့ ဘုန်းကြီးကျောင်းမှာ သေစာရှင်စာ သင်ပြီးကတည်းက တစ်ခါတည်း 
ပြီးပြီ။ တော်ပြီ။ အငယ်ဆုံးမ မလှငွေကတော့ စာလေးကလည်း တော်တော့ 
ကျောင်းဆက်ထားဖြစ်တယ်။ ဒါလည်း အဖေက ထားလို့ပါ။ အမေက အင်တင်တင်ပဲ။ အဲဒီခေတ်က 
မိန်းကလေးဆို ဘယ်သူမှ အတန်းကြီးထိ ဆက်မနေကြဘူးလေ။ 
 
 အဖေ့ဘက်က ပါလာတဲ့ ပန်းနာမြစ်ခြောက်ရောဂါနဲ့ မလှရွှေက ဆုံး။ နောက် အဲဒီရောဂါနဲ့ပဲ 
အဖေက ဆုံးနဲ့၊ မလှမေတို့ သားအမိသုံးယောက်တည်း လုပ်ကိုင်စားတုန်း၊ အမိုက်မ မိလှငွေက 
ကျောင်းနေရင်း လင်ယူရော။ အင်း။ ယောက်ျားမရှိတဲ့ အိမ် အားကိုးလေး ရသဟဲ့လို့ ဖြေနေတုန်း 
မလှငွေက ခွေးနီမကို မီးဖွားပြီး ဆုံးပြန်ရော။ ငယ်ငယ်ရွယ်ရွယ်နဲ့ မုဆိုးဖိုဖြစ်တဲ့ သူ့ကောင်ကလည်း 
မိန်းမ ယူသွားတာပေါ့။ မကြာပါဘူး။ မလှငွေစိတ်နဲ့ အမေလည်း ဆုံးတော့ အိမ်တွင်းပုန်း 
အပျို ကြီးမလှမေမှာ ကလေးတစ်ကောင်နဲ့ ယောင်ချာချာ ကျန်ရစ်ခဲ့ရတယ်။ 
 
 ဒါပေမဲ့ ခွေးနီမကိုတော့ မလှမေ သိပ်ချစ်တယ်။ ခွေးနီမအတွက် အိမ်တွင်းပုန်း အပျိုကြီး 
သတ္တိမွေးရတယ်။ ခုတော့လည်း မလှမေတို့က ဟုတ်လို့။ အိမ်ပြန် ထွက်ပြီး စီးပွားလည်း 
ရှာတတ်ပြီ။ အမေ သေရာက ထလာနိုင်တဲ့ အဆမျဲိုးစုံနဲ့လည်း ကြွေးတောင်းတတ်နေပြီ။ ခွေးနီမ 
တက္ကသိုလ်ကျောင်းကြီး စရိတ် သုံးရာ မှန်မှန်ပေးနိုင်ဖို့ အိမ်နေရင်း၊ စပ်ထဘီကို ဝတ်၊ 
ကောက်သင်းကောက်ထားတဲ့ ပဲကို စားပြီး၊ မလှမေမှာ တစ်ပြား နှစ်ပြားမှတ်လို့ ခွာရတယ်၊ ဒါပေမဲ့ 
ပစ္စည်းပစ္စယလေးတွေ မန္တလေးတက် ဝယ်ပြီး ရွာတွေကို ကတ်နဲ့ သင်ဖြူးနဲ့ထပ်ရအောင် 
သွားရင်တော့အပျိုကြီး ဗီဇစိတ်နဲ့ ခြေဆုံးခေါင်းဆုံး သနပ်ခါးလေး လူးပြီး အင်္ကျီလုံချည် 
လတ်လတ်လေးနဲ့ မလှမေ ထွက်ချင်တယ်။ ဒါလည်း ‘နေဟဲ့’ ဆိုပြီး မလှမေ မျိုသိပ်ပါတယ်။ 
မနေနိုင်တဲ့ အဆုံးသာ စက်ဘီးနဲ့ လာရောင်းတဲ့ ပြာလောင်သနပ်ခါးအစို တစ်မတ်ဖိုးလောက် 
ဝယ်လိမ်းလိုကတ်ာပဲ။ ရွှေဘိုခေါက်နဲ့ ဝေးတာလည်း ကြာပေါ့။ ဒါတွေကို မလှမေ ဝမ်းမနည်းပါဘူး။ 
စိတ်မညစ်ပါဘူး။ 
 
 သင်းကလေး နေပူစပ်ခါး မထွက်ရဘဲ အရိပ်ထမှဲာ ကလောင်လေးတစ်ချောင်းနဲ့ 
သက်သောင့်သက်သာ နေရ ပြီးတာပဲ။ ဒါပဲ။ 

□ 

 စက်ဘီးလေးက တစ်ပတ်ရစ်သာ ဆိုရတယ် မဆိုးပါဘူး။ အတော်လေး 
လတ်ပါသေးတယ်။ ခုနှစ်ရာဆိုတော့ တန်ပါတယ်။ ဒါကလည်း ကိုယ်က ကတ်သွား 
ရောင်းနေကျဆိုတော့ ခင်မင်ပြီး လျှော့ပေးလိုက်လို့သာပါ။ သူများဆို ခုနှစ်ရာ ဘယ်ရမလဲ။ 
 
 အသစ်စက်စက် ဆရာမကြီး ဒေါ်ခွေးနီမ အဲ ဒေါ်ခင်မြဦးပေါ့လေ။ သူ့ကျောင်းနာမည်ကို 
မလှမေ ခေါ်နေမကျတော့ မေ့မေ့နေတတ်တယ်။ အဲဒီ ဆရာမကြီး ခွေးနီမကတော့ 
စက်ဘီးလေးကို ကြည့်ပြီး မြူးနေပုံပဲ။ သူ မြူးနေတာ မြင်ရတော့ ချစ်တီးစု စုထားခဲ့တဲ့ ငွေလေး 
ငါးရာနဲ့လက်က လက်စွပ်လေး ပျောက်သွားတာကို မလှမေ နှမြောမနေတော့ဘူး။ 
 
 သူ့ခမျာလည်း ခုမှပဲ စက်ဘီးဆိုလို့ စီရရှာတာ။ အထက်တန်းကျောင်း တက်နေတဲ့ 
တစ်လျှောက်လုံး ခြေကျင်ပဲ။ ခုဟာကတော့ မဝယ်မဖြစ်ဘူး။ ခွေးနီမ ဆရာမ သွားလုပ်ရမှာက 
ဒီကနေ အသွား ရှစ်မိုင်၊ အပြန် ရှစ်မိုင်တဲ့။ ဘယ်လိုလုပ် သွားမလဲ။ ဟိုရွာမှာ သွားနေလို့လည်း 
မလွယ်ပါဘူး။ နောက်ပြီး သူ့ထက် ဝေးတဲ့ ရွာတွေက သူ့သူငယ်ချင်းတွေတောင် ဒီလိုပဲ  သွားကြ 
ပြန်ကြမှာတဲ့။ ကဲ၊ လုပ်ပေါ့၊ ကြိုက်သလိုပေါ့။ ဘာပြောပြော ခုချိန်မှာတော့ မလှမေ အူမြူးနေတယ်။ 
ခွေးနီမအတွက် ‘တာဝန်’ လျော့သွားတာကလည်း တစ်ကြောင်း၊ နောက်ပြီး တူမချော လိမ္မာက 
“ဒေါ်ကြီး နားပါတော့တဲ့၊ ဒေါ်ကြီး ဈေးလျှောက်မရောင်းပါနဲ့တော့”တဲ့။ အမယ်လေး ချိုလိုက်တဲ့ 
နားဝင်။ ဖြစ်လိုက်ရတဲ့ ပီတိ။ 
 
 မလှမေတို့ ငယ်ငယ်တုန်းက မလှမေ သူငယ်ချင်း ဆရာမ သားအမိကို  မျက်စိထဲ 
ပြေးမြင်လိုက်မိတယ်။ ကျောင်းဆက်နေတဲ့ မလှမေ သူငယ်ချင်းက ဆရာမကြီး ဖြစ်ပြီး မအေနဲ့ 
မတောင့်မတ မကြောင့်မကြ။ လူကလည်း အရိပ်ထမှဲာ ဆိုတော့ ဖြူ၊ အု၊ နုလို့။ အဲဒီတုန်းက 
ကလေးတစ်ကောင်နဲ့ ရုန်းနေရတဲ့ မလှမေက သူတို့ကိုကြည့်ပြီး အားကျရ၊ ဝမ်းနည်းရတာက 
အမော။ ဒါကြောင့် ခွေးနီမ ငယ်ငယ် ဒေါ်ကြီးနဲ့ ဈေးရောင်းလိုက်မယ်ဆိုပြီး ပေးကပ်နေတုန်းက 
ဝါးခြမ်းပြားနဲ့ စပ်နေအောင် ရိုက်ပစ်လိုက်ရတယ်။ အင်း ခုတော့လည်း မလှမေတစ်ယောက် 
ပင်ပန်းခံရကျိုး နပ်တော့မယ် ထင်ပါရဲ့။ 
 
 လက်ကျန်ကြွေးလေးကို လျှောက်တောင်းရင်း “မလှမေကြီးက ဆရာမရဲ့ ကြီးဒေါ်ဆိုပြီး 
ကျုပ်တို့တောင် အဖက်မလုပ်ချင်တော့ဘူးလား”ဆိုတာတို့။ “အလည်လေးတော့ လာပါဦးတော့ 
မလှမေကြီး”ဆိုတာတို့။ “ရှင့်တူမက လခတွေ အများကြီးရမှာပေါ့နော်”ဆိုတာတို့ကို 
ဝိုင်းပြောလိုက်ကြတာ။ ရင်ထဲမှာ ကျေနပ်နေပေမယ့် ခပ်တည်တည်နဲ့ “ဒါတွေ ညည်းတို့ 
နားမလည်ပါဘူးအေ”လို့ ပြောပစ်လိုက်တယ်။ 

□ 
 
 ဟော ဆရာမကြီး ဒေါ်ခွေးနီမက “အဒေါ်ကြီး ဘာနားလည်လို့လဲ”တဲ့။ မလှမေကို 
သူ့ကျောင်းက ကလေးတွေများ အောက်မေ့နေသလား မသိ။ ဟင်း… မပြောချင်ဘူး။ 
သူ့ထက်အရင် ထမင်းစားလာတဲ့သူ။ သင်းကို ဗိုက်ထကဲ မွေးမထုတ်ရတာ တစ်မည်ပဲ။ အစစ 
ကျွေးမွေးပြုစုလာတဲ့ သူ့ကို သိလို့ နားလည်လို့ ပြောရင် သင်းက မရဘူး။ 

 ဟုတ်တယ်လေ။ မလှမေ ပြောမိတာပေါ့။ ဘယ့်နှယ် မလှမေက ညနေတိုင်ဆို ထမင်း 
ဟင်း ချက်ပြုတ်၊ ရေမိုးချိုးပြီး သူ့ကြိုဖို့ လမ်းထိပ်ညောင်ပင်ထိအောင် ထွက်ထွက်လာတယ်။ အင်း 
ဒါကလည်း ဒီလိုလေ မလှမေ သူငယ်ချင်း ဆရာမ မအေးမိတို့ အမေ ဒေါ်ခင်ကြီး ညနေတိုင်ဆို 
စတိုင်အပြည့်နဲ့ သူ့သမီးကို သွားသွားကြိုတာကို မလှမေ မြင်ဖူးတယ်။ သိပ်ကြည့်လို့ကောင်းတာပဲ။ 
ဒီတော့ မလှမေလည်း ရှိသမျှ အဝတ်လတ်လတ်လေးဝတ်။ အကပ်အသပ် အပွေးလေးတွေ 
ကျန်သေးတဲ့ ရွှေဘိုခေါက် အကောင်းလေး ကျောက်ပျဉ်မယ် တဂျစ်ဂျစ် သွေးလိမ်း။ ခွေးနီမ 
လခထုတ်တော့မှ အပွေးကောင်းပေ့ဆိုတဲ့ ရွှေဘိုခေါက်လည်း ဝယ်ရဦးမယ်ဆိုတဲ့ 
အတွေးလေးနဲ့ပေါ့လေ။ အဲ ပြီးတော့ ကြော့ကြော့ ကြော့ကြော့နဲ့ ထွက်လာပါတယ်။ 
ဘယ့်နှယ်တော် ပြန်လာတဲ့ တူမ ကြည့်ပြီး မလှမေ အမောဆို့ချင်စရာ။ နေလောင်ထားတဲ့ 
မျက်နှာက မည်းလို့။ လေတိုးထားတဲ့ ဆံပင်တွေက ဖွာလန်ကြလဲို့။ မောနေလိုက်တာ စကားကို 
မပြောနိုင်ဘူး။ စက်ဘီးပေါ်က ဆင်းလိုက်တော့ လုံချည်နောက်မှာ နည်းတဲ့ချွေးကွက်ကြီး 
မဟုတ်ဘူး။ အမယ်လေး ဒီလိုသာဆို ချွေးစားတာနဲ့ လုံချည်တွေ ပစ်ရချည်ရဲ့။ အင်း ရှစ်မိုင် 
နင်းလာခဲ့ရတာလေ။ 
 
 ဒါနဲ့ လေး ငါးရက်လောက်လည်း ကြိုပြီးရော၊ မလှမေ သိပ်မကြည်လင်ချင်တော့ဘူး။ 
ဟုတ်တယ်လေ ကြည့်ဦး။ ပုံပျက်ပန်းပျက် မောဟိုက်ပြန်လာတဲ့ တူမနဲ့ လတ်ဆတ်မှုန်ကြော့နေတဲ့ 
အဒေါ်နဲ့ တွဲပြီး ပြန်လာရတာ ကြိုတဲ့လူက စိတ်မလုံချင်တော့ဘူး။ သေချာတယ်။ မအေးမိတို့ 
သားအမိလိုတော့ ဘယ်လိုမှ ကြည့်ကောင်းမှာ မဟုတ်ဘူး။ 
 
 အဲဒီတော့ အဒေါ်လုပ်သူက “တက္ကသိုလ်တို့၊ ပလေးဘွို င်တို့၊ ထူထူလိမ်းပါဟဲ့၊ သပါဟဲ့၊ 
ငါ့မှာ မကုန်တဲ့ မိတ်ကပ်ဘူးတွေ အများကြီးပါဟဲ့” ဆိုပြီး တဟဲ့ဟဲ့ လုပ်တော့ “အဒေါ်ကြီး 
ဘာနာလည်လို့လဲတဲ့၊ ဘာတွေလိမ်းလိမ်း အလကားပဲ ထူးမှ မထူးတာကို”တဲ့။ ဘယ်နှယ့်တော်။ 
နေပူခံအောင်တဲ့ မနက်တိုင်ဆို သနပ်ခါးဘဲကြား အထူကြီးနဲ့၊ ဆရာမတဲ့ ကောက်စိုက်မ လယ်တော 
ဆင်းတော့မယ့်အတိုင်း။ မလှမေ စိတ်ပျက်တယ်။ သွားမကြိုတော့ဘူး။ နောက်ပြီး တစ်နေ့ တစ်နေ့ 
ပြန်လာလို့ သူ့စကားတွေ နားထောင်ရပြီဆိုမှဖြင့် မလှမေ နည်းနည်းမှ စိတ်မသက်သာရဘူး။ 
 
 “ဒီနေ့လေ ဒေါ်ကြီး၊ လမ်းတစ်ဝက် ရှိသေးတယ်။ သန်းသန်းဌေး စက်ဘီးပေါက်သွားလို့ 
စိတ်ကို ညစ်သွာကြတာပဲ ဒေါ်ကြီးရာ၊ ကျောင်းအသွားမှာ ဖြစ်တာ၊ ကျွန်မတို့အကုန်လုံး ဒီအတိုင်း 
တွန်းသွားကြရတာပေါ့၊ တော်ပါသေးရဲ့၊ ကျွန်မတို့ ကျောင်းက ဆရာမကြီး 
ဒေါ်အုန်းကြင်နဲ့မို့လို့”ဆိုတာက တစ်မျိုး။ 
 
 “ဒေါ်ကြီးရေ၊ ဒီနေ့လေ နီနီရယ် စက်ဘီးပေါ်က ထိုးကျလို့ မူးတာလေ၊ သူက ကျန်းမာရေး 
သိပ်မကောင်းဘူး၊ မနက်စောကြီး ထပြီး ဘီးနင်းရတော့ အမောဆို့ပြီး မူးသွားတာတဲ့” ဆိုတာက 
တစ်ဖုံ။ 
 
 “ဒေါ်ကြီး ကျွန်မသူငယ်ချင်း အဝင်းကို သိတယ် မဟုတ်လား၊ အိမ်ထောင်ကျသွားတဲ့ 
တစ်ယောက်လေ၊ အဲဒါလေ ဒီနေ့ လမ်းမှာ စက်ဘီးကြီး ဘေးချပြီး ထိုင်ငိုနေတာ၊ 
ဆက်မနင်းနိုင်တော့လို့တဲ့၊ သူ့ကျောင်းက ကျွန်မတို့ထက်တောင် ဝေးသေးတယ်၊ နောက်ပြီး သူက 

မီးဖွားပြီးစလေ၊ အမယ်လေး ဒေါ်ကြီးရယ်၊ နို့တွေ သက်နေလိုက်တာများ မြင်မကောင်းဘူး၊ 
အင်္ကျီအဖြူကို ရွှဲလို့၊ တော်ပါသေးတယ်၊ စိုးကျော်က အားကောင်းလို့ သူ တင်နင်းသွားရတယ်” 
 
 တစ်နေ့ တစ်နေ့ မရိုးရအောင် သူ့တူမ တင်ဆက်တဲ့ ဇာတ်လမ်းတွေလေ။ စိတ်မချမ်းမသာ 
နားထောင်ရင်းနဲ့ပဲ ကိုယ်သိချင်တာလည်း မလှမေ မေးရသေးတယ်။ 
 
 “ဟဲ့ နေပါဦး ခွေးနီမရဲ့၊ အဝင်း ယောက်ျားကရော၊ ကျောင်းဆရာပဲ မဟုတ်လား” 
 “ဟုတ်တယ်လေ၊ ဒါပေမဲ့ သူက အဝေးကြီး၊ ဟိုရွာမှာ သွားနေရတာ” 
 “ဟင်၊ အဝင်းက အဲဒီကျောင်း လိုက်လုပ်ပေါ့အေ” 
 
 မသိရန်ကောဆိုတဲ့ မျက်နှာထားနဲ့ တူမချောက “မရဘူး ဒေါ်ကြီးရ၊ ဒေါ်ကြီး ဒါတွေ 
နားမလည်ပါဘူး”တဲ့။ ဒုက္ခ။ ငါ့နှယ်။ ဒါပေမဲ့ မလှမေကလည်း မနေနိုင်ဘူး။ 
 
 “ဟိုဒင်း… နေဦး… ဘယ်သူ၊ စိုးကျော်ဆိုတဲ့ ကောင်လေးက အင်ဂျင်နီယာကျောင်းကြီးက 
ဆင်းတဲ့ကောင် မဟုတ်လား၊ ငါ့လို ငါးပိ ငါးခြောက်တွေနဲ့ ကတ်နဲ့ ထပ်တဲ့ မမှဲ့ကြီး သားလေဟာ၊ 
သူကလည်း ကျောင်းဆရာလား၊ ဘာတွေတုံး” 
 
 ကဲ တော်… မသိလို့ မေးတာကိုများ ထုံးစံအတိုင်း မရွှေချောက “ဒါတွေ ဒေါ်ကြီး 
နားမလည်ပါဘူး”တဲ့။ ကောင်းကြရော။ 
 
 သူ့သူငယ်ချင်းတွေ နီနီတို့ ပိုင်ပိုင်တို့ ချိုနွယ်တို့ ဘာတို့ရဲ့ ဇာတ်လမ်းတွေကို မလှမေ 
ရင်တမမ မျက်လုံးတပြူးပြူးနဲ့ နားဆင်ရင်းကပဲ တစ်နေ့ မရွှေခွေးနီမ ပြောလိုက်တဲ့ 
သတင်းဇာတ်လမ်းကတော့ မလှမေ မျက်လုံးတွေကို ပြာခနဲ ဖြစ်သွားတာပဲ။ 
 
 “ဒေါ်ကြီး ကျွန်မတို့ ဟိုဘက်ရွာကို  သူတစ်ယောက်တည်း ကွဲကျသွားတဲ့ အနှင်းလေ၊ 
သိလား လှည်းတင်ခံရလို့” တဲ့။ 
 
 ဘာမဆိုင် ညာမဆိုင် အင်္ကျီလက်မောင်း ပင့်မိပြီး ငါ့တူမများ ဆိုရင်ဆိုတဲ့ အတွေးနဲ့ 
ဟင်း… ပါးသက်စေ့ရိုက်၊ ဖနောင့်နဲ့ မျက်နှာကို ပေါက်သတ်မှာလို့ ပါးစပ်ကတောင် ထွက်မိတယ်။ 
တူမစိတ်မွှန်ပြီး အပျို ကြီးတန်မဲ့ အယုတ္တအနတ္တတွေတောင် မလှမေ ထွက်မိရဲ့။ ညညဆို 
ထမင်းစားပြီး အိပ်ရာထဲ တိုးဝင်သွားတဲ့ တူမကို အနှိပ်တော်ဆက်ရင်း ဆုံးမရတာကလည်း အမော။ 
အဲ မလှမေ ပိုပြီးမောရတာကတော့ လကုန်ရက်မှာ ခွေးနီမ စက်ဘီး ဆင်စွယ်ကျိုးလို့တဲ့။ 
ရှစ်ဆယ့်ငါးကျပ်တဲ့။ အပြေးအလွှား ပိုက်ဆံထားနေကျ ခေါင်းအုံးအောက်ကို လှန်ကြည့်လိုက်တော့ 
မလှမေ မျက်လုံးတွေ ပြူးခနဲ။ အရေးထဲ သူ အလွန်အားကျတဲ့ မအေးမိတို့ သားအမိ တစ်လပြီး 
တစ်လ ရွှေတွဲလွဲ ငွေတွဲလွဲ ဖြစ်လာတာတွေကို သတိရလိုက်မိသေးတယ်။ ခု မလှမေမှာတော့ 
အမေ ဆင်ခဲ့တဲ့ ပုလဲနားကပ်လေး ချွတ်ရကိန်းပါလား။ 

□ 

 မရောက်တာ ကြာပေမဲ့ ဟောဒီလမ်းရဲ့ ဆိုးရွာပုံကတော့ ပြောင်းလမဲသွားဘူး။ ဒီတိုင်းပဲ။ 
ဂျင်းကျောက်ခဲတွေကလည်း အချိန်မရွေး ခင်းလည်းခင်းနိုင်ပေ့။ ထုံးစံအတိုင်း နေပူမှပဲ 
ဆင်ကျုံးဘက် ကူးရတော့တာပဲ။ 
 
 အရင်တုန်းက ကြွေးဟောင်းကို တောင်းလို့ဆိုပြီး ဟိုကောင်မ စိန်လေးနဲ့ မလှမေ 
စကားများနေရလို့ကြာနေတာ။ ကောင်မက မလိုတမာနဲ့ ဦးသိန်းမောင် အလှဆီဘူးပေါ် 
လက်ထောက်လိုက်လို့ ဘူးပိတ်လည်း အကွဲခံခဲ့ရသေးတယ်။ နောက်ပြီး စိန်လေး မကြားတကြား 
ပြောလိုက်တဲ့ “အသက်ကြီးလေ လောဘကြီးလေဆိုတဲ့ ဟာမျိုးကြီး၊ မုဆိုးဖိုနဲ့ 
ညားပါစေတော်”ဆိုတာကိုတော့ မလှမေ တနုံ့နုံ့ ဒေါသဖြစ်လို့ မဆုံး။ အသည်းနာလို့ မဆုံးဘူး။ 
ဟင်း… သိမယ် ကောင်မတော့ နောက်နေ့ တောင်းလို့မရရင် ကောင်စီတိုင်မယ်။ စိတတိုတိုနဲ့ 
မလှမေ တေးလာခဲ့ရတယ်။ 
 
 အမယ်၊ ဟိုရွာထဲက ထွက်လာတာ စိုးကျော် အမေ မမှဲ့ကြီးပါရောလား။ အိုး… 
ထွက်လိုက်တဲ့ချွေးကလည်း မျက်လုံးထဲတောင် စီးကျမတတ်။ ပါးပေါ် စီးကျလာတဲ့ 
ချွေးတွေကြောင့် စို့ထွက်လာတဲ့ သနပ်ခါးနံ့ကလည်း ပုပ်အဲ့အဲ့နဲ့။ ဟင်… ခွေးနီမ။ ညည်း ဆရာမကြီး 
ဖြစ်တော့လည်း ငါ့မယ် ပြာလောင်သနပ်ခါး အစိုနဲ့ပဲ နှစ်ပါးသွားရတုန်းပါပဲလား။ 

နုနုရည်(အင်းဝ) 
သည်းဦးပန်းမဂ္ဂဇင်း 

၁၉၈၅၊ ဇူလိုင်လ။ 

မိန်းမဆိုတာ မိန်းမဆိုတာ မိန်းမဆိုတာ မိန်းမဆိုတာ ((((နုယဉ်နုယဉ်နုယဉ်နုယဉ်)))) 
 
 လူကလေးလည်း တအယ်အယ် ငိုလှသည်။ အိမ်တံခါးများကိုလည်း မပိတ်ရသေး။ 
အပ်ချုပ်စက်နားတွင် အထည်တွေလည်း တစ်ပုံကြီး ရှိနေသည်။ ထမင်းပွဲကိုလည်း ပြင်ရဦးမည်။ 
 
 ခင်မေသည် လမ်းဘက်သို့ တစ်ချက် တစ်ချက် မျှော်ကြည့်ရင်း ကလေး ချော့နေသည်။ 
လူကလေး အပါသည် အငိုမတိတ်နိုင်။ တကျူကျူ ငို၍ မဆုံးနိုင်အောင် ဖြစ်နေသည်။ 
နောက်တေးတစ်ပုဒ် ဆုံးခါနီးတွင်မှ လူကလေး အိပ်ပျော်တော့သည်။ သည်တော့မှ ခင်မေသည် 
ပုခက်တွင် သိပ်ကာ စားပွဲတွင် မှန်အိမ်ကလေးကို ပွတ်တိုက် ပြင်ဆင်၍ ထွန်းညှိရလေတော့သည်။ 
လုပ်စရာရှိသည်များကို အမြန်ပြီးအောင် လုပ်နေသည်။ ၈ နာရီခွဲပြီဖြစ်သော်လည်း ညိုဝင်း 
ပြန်မလာသေး။ ခင်မေသည် ခင်ပွန်းသည် ညိုဝင်းအား စောင့်ရင်း မနက်က လာအပ်ကြသော 
အထည်များကို ချုပ်နေသည်။ 
 
 အင်္ကျီ လေးထည် ပြီးလျှင် ၁၁ နာရီထိုးလေပြီ။ ဖိနပ်သံတစ်ခုနှင့်အတူ တံခါးခေါက်သံကို 
ခင်မေ စက်ချုပ်နေရာမှ ကြားသဖြင့် တံခါးထဖွင့်သည်။ တံခါး ပွင့်သည်နှင့် တစ်ပြိုင်နက် 
ခေါင်းပေါင်း လျော့တိလျော့ရဲနှင့် ညိုဝင်းသည် အိမ်ထဲသို့ ယိမ်းယိုင်လျက် ဝင်လာသည်။ 
သူ့ကိုယ်တွင် စူးရှသော အနံ့တစ်ခုလည်း ပါလာသည်။ 
 
 ညိုဝင်းကို မြင်သည်နှင့် ခင်မေသည် မျက်နှာကို ပြုံးချို စွာ ပြင်လျက်… 
 “ကိုဝင်း၊ ခင် ထမင်းပြင်လိုက်မယ်နော်”ဟု ဆိုကာ ညိုဝင်းကိုယ်မှ အင်္ကျီများကို 
ချွတ်ပေးသည်။ ညိုဝင်းကား ဘယ်သို့မျှ မပြော၊ အနီးရှိ ပက်လက်ကုလားထိုင်ပေါ်သို့ ကိုယ်ကို 
ပစ်လှလဲိုက်လေသည်။ 
 
 “ကဲ... ကိုဝင်း ထ”ဟုဆိုကာ ခင်မေသည် ညိုဝင်းအား ထမင်းပွဲ ရှိရာ ခေါ်သွားကာ 
ထမင်းကျွေးလေ၏။ အနားတွင် ကျုံ့ကျုံ့ ကလေး ထိုင်နေသော ခင်မေသည် ထမင်းစားနေသော 
ညိုဝင်းအား ငေး၍ ကြည့်နေသည်။ 
 
 ဇွန်းသံ ပန်းကန်သံမှအပ တစ်အိမ်လုံးမှာ တိတ်ဆိတ်လျက် ရှိ၏။ ထမင်းစား၍ ပြီးလျှင် 
ညိုဝင်းက … “ခင်  လူကလေးကော အိပ်ပလား” ဟု စ၍ မေးလေသည်။ “အိပ်ပြီ ကိုဝင်း၊ 
လူကလေး အစောကြီးကပဲ အိပ်တယ်”ဟု ခင်မေသည် ထမင်းပွဲသိမ်းနေရာမှ သွက်လက်စွာ 
ဖြေဆိုလိုက်သည်။ 
 
 ညိုဝင်း စကားပြောဖော် ရပေသေးသည်။ လူကလေးကို မေးသည့်အတွက်လည်း 
ခင်မေသည် များစွာ ဝမ်းသာနေသည်။ 
 
 မနေ့ညကမူကား ညိုဝင်းသည် ထမင်းကိုမှ မစားနိုင်။ အမူးကြီးမူးလျက် ပြန်လာသည်။ 
ခင်မေ အတော်ပြုစုခဲ့ရ၏။ 

 ခင်မေနှင့် စာရေး ညိုဝင်းသည် အကြောင်းပါခဲ့သည်မှာ ၄ နှစ်ကျော်ခဲ့ပြီ။ 
သူတို့နှစ်ယောက်သား မိသားဖသားပီပီ တင့်တင့်တယ်တယ် တောင်းရမ်း ပြောဆိုယူခဲ့ကြသော 
လင်မယား ဖြစ်ကြပေသည်။ ခင်မေကို မရခင်က ညိုဝင်းသည် ရူးရတော့မလောက် စုံမက်ခဲ့သည်။ 
ခင်မေကို တစ်မိုးအောက်တွင် တစ်ယောက် ထင်သလောက် ပြောဆိုခဲ့သည်။ ခင်မေမှာမူကား 
ညိုဝင်းက မည်မျှပင် ပြောဆိုပါသော်လည်း ၂ နှစ်လုံးလုံး ညိုဝင်းကို ယူရန် စဉ်းစားခဲ့ရလေသည်။ 
တစ်ရည်းစား တစ်မျက်နှာသာလျှင် မွန်မြတ်သည်ဟု အယူရှိသော ခင်မေသည် ညိုဝင်းကို 
တော်တော်နှင့် မယုံရဲ။ ထို့ကြောင့် ခင်မေသည် ညိုဝင်းအား ဘယ်သို့မျှ စကားမပြန်ခဲ့။ 
 
 ခင်မေ့ထံမှ စကားပြန်ကို စောင့်၍မရလျှင် ညိုဝင်းသည် ခင်မေ၏ မိဘများထံ 
ပြောဆိုခွင့်တောင်းလေသည်။ ထိုစဉ်က ညိုဝင်းသည် စာရေးဖြစ်စ အလွန်ရိုးသားသော ညိုဝင်း 
ဖြစ်သဖြင့် ခင်မေ၏ မိဘများသည် ညိုဝင်းအား သဘောကျကာ ခင်မေနှင့် လွယ်လွယ်ကူကူပင် 
ပေးစားခဲ့လေသည်။ ညိုဝင်းနှင့် အကြောင်းပါသည့်နေ့ကစ၍ ခင်မေသည် ညိုဝင်းအား 
ကျိုးကန်းဆွံ့အသည့်တိုင်အောင် မစွန့်နိုင်။ သည်တစ်သက်တွင် သည်တစ်မျက်နှာသာ 
သူ့ဖို့ဖြစ်တော့သည်ဟု ဆုံးဖြတ်ခဲ့လေသည်။ ခင်မေနှင့် ညိုဝင်း ညားစက ညိုဝင်းသည် ခင်မေအား 
များစွာ ကြင်နာယုယသည်။ အစစအရာရာတွင် လိုလေသေးမရှိအောင် အလိုလိုက်သည်။ 
သူတို့နှစ်ယောက်သည် တစ်ယောက်ကို တစ်ယောက် အရိပ်ကြည့်ကာ များစွာပျော်ရွှင်ကြသည်။ 
 
 တစ်နှစ်ကျော်မျှ ကြာခဲ့ပြီးသည့်နောက် ညိုဝင်းသည် အနေအထိုင် များစွာ ပြောင်းလဲခဲ့၏။ 
အိမ်သို့ ပြန်ချင်သည့်အခါမှ ပြန်သည်။ သားမယား ရှိသေးသည်ဟု သူ့စိတ်ထတွဲင် ထားပုံမရ။ 
လစဉ်ရသော လခကလေးကိုပင် ခင်မေအား မအပ်ခဲ့သဖြင့် ခင်မေသည် ‘တတ်သည့်ပညာ 
မနေသာ’ဆိုသကဲ့သို့ အိမ်တွင် အပ်ချုပ်စက်တစ်ခုကို ထောင်ကာ အငှားချုပ်လုပ်ရရှာသည်။ 
ဝမ်းရေးအတွက် အလုပ်လုပ်ရသော်လည်း ခင်မေသည် ပင်ပန်းသည်ဟု မထင်ခဲ့။ သည်လင် 
သည်သားနှင့် ပျော်ပျော်နေရလျှင် တော်ပြီ။ သူ့အတွက်မူကား ပျိုစဉ်ကကဲ့သို့ အလှအပလည်း 
မစုံမက်။ ပွဲလမ်းသဘင်သို့လည်း သွားလိုစိတ် မရှိ။ လင်နှင့် သားအား ဝတ္တရားကျေပွန်အောင် 
ပြုစုရသည့်အတွက်ပင် ခင်မေ များစွာ ကျေနပ်ရှာသည်။ ညိုဝင်းကား ရုံးအလုပ်အားသည် ဆိုလျှင် 
အိမ်သို့ ပြန်သည်မရှိ။ ဖဲရိုက် အပျော်လိုက် အရက်သောက်ဖြင့်သာ အချိန်ကုန်ခဲ့ပေသည်။ 
 
 မယ်ကြင်သာ ရှိသည်၊ မောင်ကြင် မရှိသည်ကို တစ်ခါ တစ်ခါ ဝမ်းနည်းမိသော်လည်း 
‘ကိုဝင်း တစ်နေ့နေ့မှာ ညားစကလို  ပြန်ကောင်းလာဦးမှာပါပဲလေ’ဟု ခင်မေသည် အခါများစွာ 
မျှော်လင့်ခဲ့၏။ တစ်ခါတစ်ရံ ညိုဝင်း ကြည်ကြည်သာသာ ရှိသည့်အခါများ၌ ရှေ့ရေး နောက်ရေးကို 
တွေးမိသော ခင်မေသည် ညိုဝင်းအား ချော့မော့ဖျောင်းဖျလေသည်။ 
 
 “ကိုဝင်းရယ်၊ အခု ခင်တို့မှာ အရင်ကလိုလည်း မဟုတ်ဘူး၊ လူကလေးလည်း ကြီးလာပြီ၊ 
လူကလေးကို လူချင်းတူအောင် ထားဖို့က ရှိသေးတယ်၊ ဒီတော့ ကိုဝင်း အနေအထိုင် 
အသုံးအစွဲလည်း ဆင်ခြင်ဦးမှပေါ့၊ ခင့်အတွက်တော့ အရေးမကြီးပါဘူး” 
 
 ခင်မေ မည်သို့ပင် ပြောဆိုသော်လည်း ညိုဝင်းကား မဖြုံချေ။ 

 “အို... ခင်ကလည်း ပူတတ်ရန်ကော၊ နောက်ခါတော့လည်း နောင်ခါအရောက်ပေါ့”ဟုသာ 
ပေါ့ဆဆ ဆိုတတ်လေသည်။ ခင်မေသည် ညိုဝင်းအား အမျိုးမျိုး ဖျောင်းဖျခဲ့ဖူးသည်။ ညိုဝင်းကား 
ပူပန်ပုံမရ။ ပြောပြန်လျှင် ခေါင်းငုံ့၍သာ နေတတ်သည်။ နောက်ကွယ်တွင်မူ ထင်သလို 
လုပ်လေ့ရှိသော ညိုဝင်းအတွက် ခင်မေသည် မချင့်မရဲသာ ဖြစ်မိလေသည်။ 
 
 ကျေးသံ ငှက်သံကလေးများကို စ၍ ကြားရသည့် အချိန်ဝယ် လူကလေး နိုးနေလေပြီ။ 
ခင်မေသည် ပုခက်တွင်းက လူကလေးကို ယူ၍ ချီကာ နို့တိုက်လေသည်။ နို့တိုက်နေရင်း 
အရှေ့ပိုင်းက အထည်သည် အပျို ကြီး မလှကွန်းသည် ဈေးခြင်းကိုကိုင်ကာ ဈေးသို့ ဆိုင်ထွက်ရန် 
သွားသည်ကို ခင်မေ မြင်လိုက်သည်။ 
 
 အပျို ကြီး မလှကွန်းကား ကြော့နေအောင် ဖီးလိမ်းဝတ်စားထားသည်။ အပူအပင် 
အကြောင့်အကြကင်းသော မျက်နှာသည် စိုပျိုရွှင်လန်းလျက် ရှိသည်။ နောက်သို့ ပြန်၍ မငဲ့ရသော 
ခြေလှမ်းသည် လျင်မြန်သွက်လက်လျက် ရှိသည်။ 
 
 မလှကွန်းကို မြင်သည်နျင့် ခင်မေသည် စောစောစီးစီး ရင်ထမှဲာ ပူသလိုလို ဆွေးသလိုလို 
ဖြစ်လာသည်။ “သူ့ကြည့်ရတာ ပျော်စရာကြီးပဲ”ဟု ခင်မေ အတွေးရောက်မိသည်။ 
 
 “အပျိုကြီးများ တယ်လွတ်လပ်ပါလား”ဟုလည်း ချီးမွမ်းမိသည်။ 
 
 ညိုဝင်းနှင့် မညားခင်က ခင်မေသည် အပျို ကြီးဘဝကို အခါများစွာ စိတ်ကူးခဲ့သည်။ 
သို့သော်လည်း ညိုဝင်း၏ နှစ်နှစ်ကျော်မျှ စောင့်စားကြံစည်ခဲ့သည်တို့ကို အကယ်ထင်မှတ်သည် 
တစ်ကြောင်း၊ မိဘစကားကို နားထောင်ခဲ့ရသည့် တစ်ကြောင်းတို့ကြောင့် ခင်မေ 
အိမ်ထောင်ပြုဖြစ်ခဲ့လေသည်။ ညိုဝင်းက ယုယချစ်ခင်ခြင်း ကင်းမဲ့ခဲ့သော်လည်း ခင်မေသည် 
ညိုဝင်းအပေါ်၌ မုန်းစရာ ရှာမတွေ့။ “ကိုဝင်း ငါ့ကို နှစ်နှစ်ကျော်တောင် စြွဲမဲကြံစည်ပြီး ယူခဲ့တာ၊ 
တစ်နေ့နေ့ ပြန်ကောင်းလာလိမ့်ဦးမှပဲ”ဟု ဖြေလေ့ရှိခဲ့သည်။ ညိုဝင်း အရက်မူး၍ 
ပြန်လာသည့်အခါများ၌ ခင်မေသည် အော်ငေါက်ရန်တွေ့သည်ဟူ၍ မရှိ။ ခြေဆုပ်လက်နယ် 
ပြုစုရှာသည်။ 
 
 “မိန်းမဆိုတာ ဒီလိုပါပဲလေ၊ ဘုရားကတောင် အာဝေဏိကဒုက္ခဆိုတာ 
ထည့်ဟောခဲ့သေးတာပဲ”ဟု ညှိုးငယ်နေသော စိတ်ကို တရားဖြင့် ဖျော်ဖြေရှာလေသည်။ 
 
 ယနေ့ညတွင်ကား ၁၂ နာရီထိုးသည့်တိုင်အောင် ညိုဝင်း ပြန်မလာသေး။ 
လရောင်မရှိသော ကမ္ဘာလောကကြီးသည် မှောင်မည်းတိတ်ဆိတ်၍ နေ၏။ ခင်မေသည် တစ်ချက် 
တစ်ချက်တွင် ကလေးပုခက်ကို ထ၍လွှဲရင်း မနက်က လာအပ်ထားကြသော အင်္ကျီများကို 
ချုပ်နေသည်။ ချု ပ်ပြီးဖြစ်သော ရှပ်အင်္ကျီ ၃ ထည်ကို တန်းပေါ်မှာ ဖြန့်၍ တင်ထားသည်။ 
စက်ချု ပ်သံမှအပ တစ်အိမ်လုံးမှာ တိတ်ဆိတ်လျက် ရှိ၏။ အလုပ်လုပ်နေသော်လည်း ခင်မေ၏ 
စိတ်သည် လေတွင်လွင့်သော လဝဲါဂွမ်းကဲ့သို့ လွင့်လျက်ရှိသည်။ 

 ပုခက်ထဲတွင် လူကလေးသည် တအင်အင် ငိုလေတော့သည်။ ခင်မေသည် 
ပုခက်ကိလွှုဲရင်း တေးဆို၍ ချော့၏။ လူကလေးသည် မတိတ်နိုင်။ ဆက်ကာဆက်ကာ 
ငိုနေလေသည်။ တေးဆို၍ မရသည်နှင့် လူကလေးကို ပွေ့ချီကာ နို့တိုက်ရလေ၏။ ကလေးကို ငုံ့၍ 
နို့တိုက်နေသော ခင်မေ့စိတ်ကား လူကလေးထံမှ ခွဲခွာ၍ မရ။ ဝဖြိုးစိုပြည်သော လူကလေးသည် 
ခင်မေ၏ ပြန့်လွင့်နေသော စိတ်ကို ဆွဲယူလေတော့သည်။ 
 
 လူကလေးကို ငုံ့၍ နမ်းလိုက်ကာ အချစ်ရည်ပြည့်သော မျက်နှာဖြင့် တအောင့်ကြာမျှ
ကြည့်ရင်း စိတ်သည် ပြန်လွင့်မြဲ ပြန်လွင့်ပြန်လေသည်။ သူ့စိတ်သည်ကား အလည်လွန်နေသော 
ညိုဝင်းဆီသို့လည်း ရောက်လေတော့သည်။ လူကလေး ကြီးပြကင်းလာသည့်အခါကိုလည်း ပြေး၍ 
မျှော်မိသည်။ 
 
 “ကိုဝင်းသာ ဒီအတိုင်း နေသွားရင် လူကလေးအတွက် ခက်သေးရဲ့”ဟု တွေးမိကာ 
ခင်မေ၏ စိတ်နှလုံးသည် ကျောက်ချီထားသကဲ့သို့ လေးလံ၍နေတော့သည်။ “ကိုဝင်းနှယ်နော် 
လူကလေးကို မချစ်တဲ့အတိုင်းပဲ”ဟုလည်း ပါးစပ်က ရေရွတ်မိလေသည်။ 
 
 ညိုဝင်းကို အားမလိုအားမရ ဖြစ်တိုင်း ခင်မေသည် တနုံ့နုံ့ ဝမ်းနည်း၍နေသည်။ လူကလေး 
အိပ်ပျော်သည်နှင့် ပုခက်ရှိရာသို့ ယူသွားရာက တစ်ကိုယ်လုံးမှာ အားမရှိသူကဲ့သို့ နုံးချိ၍နေသည်။ 
 
 လူကလေးကို ပုခက်တွင် သိပ်ရင်း လည်လျက်ရှိသော မျက်ရည်များသည် 
သွန်ချလိုက်သကဲ့သို့ တဖြိုင်ဖြိုင် ကျဆင်းလေတော့သည်။ 
 
 “လူကလေး လူကလေး၊ မင်းဖေဖေ နေပုံနဲ့တော့ မင်း လူချင်းတူပါဦးမလားကွယ်” 
 ကျလာသော မျက်ရည်ကို အင်္ကျီလက်ဖြင့် သုတ်ရင်း ပုခက်ကို တစ်ချက် နှစ်ချက် လြွှဲပီး 
ခင်မေသည် အပ်ချုပ်စက်တွင် ထိုင်ကာ ဆက်လက်၍ ချုပ်နေသည်။ 
 
 ညိုဝင်း အရေးမစိုက် ဂရုမထားသော်လည်း မိမိအတွက်မှာ ပူစရာမရှိ။ ရှေးအဖို့ 
ကြီးပြင်းအောင် မွေးမြူရမည် ဖြစ်သော လူကလေးအတွက်ကိုမူ တွေးမိတိုင်း ရင်လေးလျက် 
ရှိသော ခင်မေသည် တံခါးခေါက်သံကိုလည်း နားမစွင့်မိ။ သူ့ကိုယ်သူ ဘယ်သို့ဖြစ်နေသည်ကိုပင် 
သတိမထားမိချေ။ 
 
 တံခါးကို ဆောင့်၍တွန်းသံကို ကြားရမှ ဆတ်ခနဲ မော့ကြည့်ကာ ညိုဝင်းကို 
သတိရလေသည်။ 
 
 တံခါးပွင့်သည်နှင့် တစ်ပြိုင်နက် ညိုဝင်း၏ နီရဲသော မျက်လုံးနှစ်လုံးသည် ခင်မေ ရှိရာသို့ 
စူးစိုက်လျက် ကြည့်နေသည်ကို ခင်မေ သတိထားမိသည်။ 
 
 “ခေါ်နေတာ မကြားရအောင် ဘာတွေများ လုပ်နေလို့လဟဲင်”ဟု ညိုဝင်းက 
စူးရှကြမ်းတမ်းသော အရက်သံဖြင့် မေးလေ၏။ 

 “ကိုဝင်း မူးလာပြန်ပြီ”ဟု တွေးရင်း ခင်မေ၏ ရင်သည် တဒိတ်ဒိတ် ခုန်နေသည်။ 
ဘယ်ကဲ့သို့ ဖြေရမည်လည်း မစဉ်းစားမိချေ။ 
 
 ဖွင့်ထားသော တံခါးပေါက်မှ ဝင်လာသော လေသည် တန်းပေါ်တွင် ဖြန့်တင်ထားသည့် 
ရှပ်အင်္ကျီသုံးထည်ကို ဝှေ့ယမ်းလေတော့သည်။ “သူ ငါ့ကို အရေးမစိုက်နိုင်တာ ဒါတွေကြောင့်ပဲ၊ 
မှန်မှန်ပြောစမ်း ခင်မေ၊ ဒါ… ဘယ်သူ့ဖို့ ဟာတွေလဲ” တစ်ခါမှ မမျှော်လင့်ခဲ့ဖူးသော ညိုဝင်း၏ 
မေးခွန်းသည် ခင်မေ၏ အသည်းနှလုံးကို လှုပ်ခါ၍ နေလေပြီ။ ခင်မေ၏ တစ်ကိုယ်လုံးသည် 
နတ်ပူးသကဲ့သို့ တဆတ်ဆတ် တုန်နေရှာသည်။ မေးသံနှင့်အတူ လျင်မြန်သော ညိုဝင်း၏ 
ခြေများသည် ခင်မေအား လှိမ့်၍ကန်လေတော့သည်။ 
 
 “ခင် ပြောပါဦးမယ် ကိုဝင်းရဲ့”ဆက်လက်၍ကား မပြောနိုင်။ ခင်မေ၏အသံမှာ 
နစ်၍သွားလေတော့သည်။ 
 
 “တော်ပြီ တော်ပြီ မင်းပြောပေမယ့်လည်း မထူးဘူး”ဟု အသံမာကြီးဖြင့် ပြောဆိုကာ 
လှည့်ထွက်သွားသော ညိုဝင်း၏ ဖိနပ်သံကို ခင်မေသည် လဲနေရာမှ ကြားလိုက်ရသည်။ 
အလင်းရောင် ကင်းမဲ့သော ကမ္ဘာကြီးသည် တစ်ယောက်ထီးတည်း အားငယ်စွာ 
လှည့်လည်နေရသကဲ့သို့ ခင်မေ၏ ရင်ထတွဲင် ဟာ၍နေခေျြပီ။ အခါတိုင်းကဲ့သို့ စိတ်တင်း၍မရ။ 
မျှော်လင့်ချက်ကား လုံးလုံးကင်းသကဲ့သို့ ရှိခေျြပီ။ 
 
 “ကိုဝင်း… ကိုဝင်း၊ ခင့်ကို ထင်ရက်တယ်နော်” 
 မည်းမှောင်သော ကမ္ဘာလောကကြီးသည် တိတ်မြဲ တိတ်ဆိတ်၍ နေသည်။ 
သန်းခေါင်ကျော် လေပြည်ကလေးသာလျှင် တဖြူးဖြူးတိုက်ခတ်လျက် ရှိလေသတည်း။ 

နုယဉ် 
ဂန္တလောကမဂ္ဂဇင်း 

၁၉၃၅၊ စက်တင်ဘာလ။ 

မိုးပြေးပမာမိုးပြေးပမာမိုးပြေးပမာမိုးပြေးပမာ((((နတ်မောက် အနီချိုနတ်မောက် အနီချိုနတ်မောက် အနီချိုနတ်မောက် အနီချို)))) 
 

မိုးပြေးကလိုက်မိုးပြေးကလိုက်မိုးပြေးကလိုက်မိုးပြေးကလိုက်    
အဖြိုက်လဲ၊ အဖွဲတစ်ခါအဖြိုက်လဲ၊ အဖွဲတစ်ခါအဖြိုက်လဲ၊ အဖွဲတစ်ခါအဖြိုက်လဲ၊ အဖွဲတစ်ခါ    
ရွာပါသော်လည်း ရွာပါသော်လည်း ရွာပါသော်လည်း ရွာပါသော်လည်း 
မိုးမသည်း။မိုးမသည်း။မိုးမသည်း။မိုးမသည်း။            ။။။။    

□ 
 
 လင်းခါနီးမှ အိပ်မက် မက်နေသည်။ 
 အိပ်မက်ထဲမှာ စုလတ်က တစ်ကိုယ်တည်း။ ကာလကား ညနေ။ ရာသီက မှိုင်းအုံ့ကာ 
မိုးဖွဲလေးများ ဖြောက်ဖြောက်ကျနေသည်။ လျှောက်နေသည့် လမ်းမှာ ရေနံချောင်း မြို့အဝင်လမ်း။ 
သည်အနိမ့်အမြင့်လမ်း၏ ကုန်းမော့ အတက်ကို ခြေတရွတ်ဆွဲ၍ လှမ်းနေမိလေသည်။ 
 
 ထိုစဉ် ကုန်းအထက်ကို မော့ကြည့်လိုက်တော့ အထက်နားမှာ သူ့ကို  မထင်မှတ်ဘဲ 
တွေ့လိက်ုရသည်။ ဝမ်းအသာကြီး သာသွားမိကာ… 
 “ကိုရေ စုလတ်ကို ခေါ်ပါဦး”ဟု လှမ်းအော်ခေါ်လိုက်မိသည်။ 
 
 သူ့ကိုယ်ပေါ်မှာ မိုးကာဖားဖားကြီးနှင့်။ ဆောင်းထားသော သက္ကလိပ် ဦးထုပ်မှာ တဖွဲဖွဲ 
မိုးကြောင့် နူးကျပြီး မျက်နှာတစ်ခြမ်း အုပ်ကာ ပါးသိုင်းမုတ်ဆိတ်တွေ ထိုးထိုးထောင်ထောင် 
ဖြစ်နေသည့် မေးနှင့် ပါးပြင်တစ်ဝိုက်ကိုသာ မြင်သာနေသည်။ ခက်ထန်လေ့ မရှိသော်လည်း 
ပြုံးခဲတတ်သော သူ့နှုတ်ခမ်းတွေက အသွင် မပြောင်းသော်လည်း မမြင်ရသော သူ့မျက်လုံးများမှာ 
ဝမ်းသာပြုံးရိပ်ဖြင့် တောက်ပနေလိမ့်မည်ဟု စိတ်ချပြီးသား ဖြစ်နေသည်။ 
 
 လှမ်းဆုပ်လာသည့် သူ့လက်ထကဲို စုလတ် လက်ထိုးထည့်လိုက်ပြီး သူ့ကို 
တစ်စိတ်တစ်ဒေသ မှီနွဲ့အားပြုကာ ရင်ထဲ၌ ကာလကြာမြင့်စွာ ပျောက်ဆုံးနေခဲ့သည့် 
စိတ်အေးငြိမ်သက်မှုများ တစ်စတစ်စ နေရာယူလာကြသည်။ သူနှင့်ဆိုလျှင် ဘာကတိစကားမျှ
မလို။ မည်သည့် ခရီးကြမ်းကို လျှောက်လျှောက် လမ်းပေါက်အောင် ဖြစ်လိမ့်မည်ဟု အလိုလို 
သိနှင့်ပြီးသားပင်။ 
 
 ဒဏ်ရာရခဲ့သော နှလုံးသားမှာ မည်မျှ နာကျင်ခဲ့ကြောင်း၊ အရွေးမှားခဲ့သော လမ်းမှာ မည်မျှ
ကြမ်းတမ်းခဲ့ကြောင်း၊ ရေအိုးမှောက် သွန်လောင်းသလို ပြန်ပြောင်းပြောနေဖို့ သူ့ကို 
လိုမည်မဟုတ်ကြောင်းကိုလည်း ကောင်းကောင်းကြီး နားလည်ပြီးသားပင်။ ဖျော့တော့ 
အေးစက်သည့် လက်ချောင်းကလေးများကို လုံခြုံနွေးထွေးစွာ ဆုပ်ကိုင်ထားသည့် 
သူ့လက်ချောင်းများမှတစ်ဆင့် သူ့စိတ်ဓာတ်အင်အားကို မျှဝေခံစားပြီး သူ့အကြင်နာစိတ်တို့ 
တစ်ကိုယ်လုံး ပျံ့နှံ့နေရုံနှင့်ပင် ရောင့်ရဲတတ်လေပြီ။ လျော့ပါျးက်ပြယ်ခဲ့ပြီ ဖြစ်သည့် ကိုယ့်ကိုယ်ကို 
ယုံကြည်စိတ်ချစိတ်တို့ကိုတော့ ခဲယဉ်းစွာ ပြန်လည် တည်ဆောက်ရပေဦးမည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
352 

 ကုန်းအတက်လမ်း ပို၍အမတ်မှာ သူ့ထက် ခြေတစ်လှမ်းစာနီးပါး နောက်ကျန်နေခဲ့သည့် 
စုလတ်ကို ကိုင်းငုံ့၍ ဖေးတွဲလိုက်ရင်း မတ်၍ မော့လာသော စုလတ်၏ ပါးပြင်ကို သူ့အနမ်းတစ်ချက် 
ရောက်လာသည်။ ကြမ်းကြမ်းတမ်းတမ်း မဟုတ်။ သတ်ုခနဲ ခရီးသွားဟန်လွှဲ ရှိုက်လိုက်သည့် 
အကြင်နာသရုပ်ပြ အနမ်းပွင့်ဖွဖွလေးမျှသာ။ 
 
 သို့သော် အပျော်ဓာတ် ကူးစက်သွားပုံကတော့ ယုံနိုင်စရာ မရှိ။ သတိထားမိသည့် 
အချိန်မှာ နှစ်ဦးသား ရယ်မောမိလျက်သား ရှိနေ၏။ ဝန်းကျင်မိုးမှာ တိုး၍ သည်းနေသော်လည်း 
တုန်ခါချမ်းစိမ့်စေမှု မဖြစ်။ နေသာရုံ အေးမြနေသည်။ 
 
 ညနေမှ ညအဖြစ် ကာလကူးပြောင်းခဲ့သော်လည်း ပိန်းပိတ်၍ အမှောင် မနက်။ 
မေတ္တာအလင်းရောင်ကြောင့် ထွန်းပြောင်နေခဲ့သည်ဟု မဆိုသော်လည်း ဘယ်က လာမှန်းမသိ။ 
သွားလမ်းကို အထောက်အကူပြုနေသေးရာ တစ်မျိုးပင် စိတ်လှုပ်ရှားစရာ။ မိုးရိုက်၍ 
ကြွေထားသော ကုက္ကိုလ်ပွင့် အနီအဝါတွေက ကတ္တရာလမ်းပေါ်မှာ ကြလျဲက်။ 
 
 သည်မြို့လေးမှာ ကားစီးလျှင် တောင်ကမူ အနိမ့်အမြင့်လေးများကြောင့်၊ လမ်းမှာလည်း 
အနိမ့်အမြင့် အတက်အဆင်းတွေနှင့်ဆိုတော့ ဆီးစောစီးရသလို ရင်ထဲ၌ အေးခနဲ၊ လှိုက်ခနဲ၊ 
အမြင့်ရောက်တော့လည်း အဝေးမြင်ကွင်း လှလှလေးတွေက ရိပ်ခနဲ ဖျတ်ခနဲ။ 
 
 ခုလို ခြေကျင် လျှောက်မိတော့မှ မြင်ကွင်းတစ်ခုလုံး ခြုံ၍မြင်ရမည့် ကုန်းထိပ်ကို 
ရောက်အောင် အောက်ခြေမှ မည်မျှ မည်မျှထိ လျှောက်ခဲ့၊ လှမ်းခဲ့၊ ပင်ပန်းခဲ့ရသည်ကို 
တွက်ဆမိလေသည်။ 
 
 သို့သော် အိပ်မက်ထဲမှာ ပျော်နေသည်။ ကိုနှင့်အတူ မဟုတ်ပါလား။ 

□ 
 
 ကို ဆိုသည့် ကိုကတော့ ဟိုတုန်းကပင် အပေးသမား။ ခုလည်း ဘာမှ တောင်းခံလိမ့်မည် 
မဟုတ်။ စုလတ် လိုချင်သည်ဆိုလျှင် သူ့အသည်းကိုပင် တံတားခင်းပေးမည့်သူ။  
ဟိုတုန်းကလည်း… 
 “ကိုလေ စုလတ်ကို ချစ်စရာ ဘာမှထပ်မကျန်အောင် ချစ်တယ်”ဟု အကြွင်းမဲ့ မေတ္တာကို 
ဆိုညွှန်းခဲ့သည်။ 
 
 တစ်ဦးနှင့် တစ်ဦး လျှို့ ဝှက်ချက်ကင်းစွာ ဆွေးဆွေးနွေးနွေး တိုင်တိုင်ပင်ပင်၊ အမြင်အတွေး 
တူတူ၊ အပေးအယူ မျှမျှ၊ နှလုံးသားချင်း တစ်ထပ်တည်း ကျသင့်ပါလျက်၊ လွှမ်းခြုံပေး၇မည့် 
အကြင်နာကို အသားဖဲ့ပေးရသလို တွန့်တိုစွာ၊ မေတ္တာစေတနာထက်၊ ဝတ္တရားကို 
ရှေ့တန်းထားကာ လူကဲ့ရဲ့လွတ်ရုံ အိမ်ထောင့်တာဝန် ကျေချင်တတ်သူများနှင့် ကြုံကြိုက်ရမှပင်…။ 
 
 နက်ရှိုင်းလှစွာသော မေတ္တာထုထည်အနန္တကို စုလတ် နားလည်လာခဲ့သည်။ 

 “ခွင့်လွှတ်ပါ ကို”ဟု အကြိမ်တစ်ထောင်မက ကို့ကို ရည်မှန်း၍ စုလတ် တောင်းပန်ခဲ့ပေါင်း 
များကြောင်းကို ကို့အား ပြောဖို့လိုမည် မထင်။ 
 
 ကို ချစ်ခဲ့သော စုလတ်မှာ အပြစ်မကင်းသော မာနထူပြောသော မိန်းမကြမ်းလေး 
တစ်ဦးသာ ဖြစ်ကြောင်း အစကတည်းကပင် ကို သိနားလည်ပြီး ဖြစ်လေရာ… 
 
 ခွင့်လွှတ်စွာ ကြင်နာခဲ့သည့် ကို့မေတ္တာကြွေးတွေကသာ စုလတ်ကို ရစ်ပတ်၍ မဆုံးနိုင်။ 
မဆိုင်တော့သည့် နောက်ပိုင်းမှာပင် အခွင့်ကြုံတိုင်း နှောင်ဖွဲ့၍ တိုးကာ တိုးကာ အလိုအလျောက် 
တင်းကျပ်လာခဲ့သည်မို့… 
 
 စုလတ်တစ်ယောက် ယခုမှပင် အချည်းနှီး အလဟဿ ပြည့်ဝလျက် ရှိပါသည်ဟုသာ 
သိစေချင်ပါသည်။ လူကောင်းတစ်ယောက်အတွက် အစွမ်းကုန် ဆိုးခဲ့သော စုလတ်သည် ထိုစဉ်က 
စုလတ်နီးပါး မသိသာဆိုးဝါးတတ်သူနှင့် ဆုံတွေ့နေရခြင်းကပင်လျှင် ကို့ဝဋ်ကြွေးကို 
ပေးဆပ်နေရခြင်း တစ်မျိုးဟု သဘောထားနိုင်ခဲ့ပါ၏။ 
 
 ဤသို့ ကြား၍ ဝမ်းသာလိမ့်မည် မဟုတ်ဟုတော့ စုလတ် ကြိုတင်သိမိနေပါသည်။ 
 
 အဘယ်ကြောင့်မူ ဟိုတုန်းက ကို့မေတ္တာတွေကို တန်ဖိုးမထားတတ် ကစားစရာပမာ။ 
ကလေးဆန်ခဲ့စွာသော စုလတ်သည် ယခုတစ်ဖန် ပေါ့တန်သော လူတစ်ယောက်ကိုမှ မေတ္တာတွေ 
အနန္တကို အလဟဿဖြစ်မှန်း သိပါလျက် ရက်ရောစွာ စုပုံဝေငှမိလျက်သား 
ဖြစ်နေသောကြောင့်ပင်။ 
 
 ထို့ကြောင့်ပင်လျှင် ကို့ကို စုလတ် ပို၍နားလည်လာရကာ စုလတ်နှင့် ကို 
စိတ်ဝမ်းတစ်သားတည်း ဖြစ်နေပြီလေ။ အပေးသမား၏ မေတ္တာကို အပေးသမားချင်းသာ 
အလေးထား ခံစားတတ်သည် မဟုတ်ပါလား။ 

□ 
 
 ဟိုတုန်းကတော့ ကို ပူပင်တာတွေကို စုလတ်က စိတ်ရှုပ်စရာအဖြစ် သဘောထားခဲ့၏။ 
“အဝေးကြီး လိုသေးတယ်၊ ဘာတွေလဲ၊ ရှုပ်နေတာပဲ၊ စိတ်တောင်ညစ်လာတယ်” 
 
 စုလတ် မျက်မှောင်ကုတ်ထားတော့ ကိုက ထုံးစံအတိုင်း ပျာယာခတ်မြဲ။ 
 “ဝေးတယ် နီးတယ် မဟုတ်ဘူး စုလတ်ရယ်၊ ကြိုပြီး တွက်ထားပြင်ထားရတာပေါ့” 
 ကို့အသံက အားလျော့နေတယ်။ စောစောတုန်းကတော့ တက်ကြွလျက်။ 
ကတ်တလောက်တွေ ချိတ်…။ 
 “စုလတ်ရေ ပရိဘောဂတွေ ရွေးထားရအောင်” ဆိုသော အပြုံးမျက်နှာနှင့် ယခုမျက်နှာက 
တခြားစီ။ သည်တော့ ရင်ထဲက သနားသွားမိသော်လည်း စုလတ်က မူရာပိုမြဲ။ 
 
 “မဖြေတော့ဘူးလား၊ ဒီမျက်မှောင်တွန့်ကြီးက” 

ဆိုတော့ ပိုတွန့်ပြလိုက်သေးသည်။ 
 “စုလတ်ရယ်၊ မျက်မှောင်ကုတ်ထားတာ မြင်ရရင် ကိုယ့်အင်အားတွေ 
ဘယ်ရောက်ကုန်မှန်း မသိဘူး၊ ဘာမှ မရေရာတော့ဘူးလိုပဲ” 
 ကိုက ညည်းရှာသည်။ 
 
 စုလတ်မျက်နှာ မညိုရအောင်ပင် ကိုက အရိပ်ကြည့်ကာ တယုတယ ချော့မော့မြဲ။ 
ဘာလိုသလဲ၊ ပြောစရာ မကျန်အောင်ပင် ပြည့်စုံစေမှုကို ဂရုပြြုပီးသား။ 
 
 ဥပမာ ယုတ်စွအဆုံး ကလစ် ဆံညှပ်ကအစ မလိုစေရ။ စုလတ်မှာ အလဲအလှယ်။ 
လက်ကိုင်ပဝါဆို ဟောင်းသည် မရှိ။ အသစ် အသစ်တွေ ရောက်၍လာမြဲ။ တကယ်ဆို စုလတ်က 
လက်ကိုင်ပဝါနှင့် ဖိနပ်ကို အကြိုက်ဆုံး။ ဝတ်မည့် အင်္ကျီခေါက်လေးတွေ ကြားမှာ လိုက်ဖက်ရာ 
လက်ကိုင်ပဝါကို ညှပ်၍ထားတတ်မြဲ။ ပြီး ရင်ထိုးလှလှလေးတွေ၊ ပိုက်ဆံအိတ် သေးသေး 
လှလှလေးတွေကိုလည်း တပင်တပန်း ဝယ်ယူစုဆောင်းတတ်သေးရာ… 
 “စုလတ်နော်၊ တော်တော်ဖြုန်းတယ်၊ ကိုနဲ့ လက်ထပ်ပြီးရင်တော့ စည်းကမ်းပေးရမယ်”ဟု 
ကိုကနောက်လျှင် စုလတ် စတ်ိကောက်စိတ်ဆိုးလို့ မဆုံးတော့။ 
 
 “ကပ်စေးနှဲ ကော်တစ်ရာ၊ တစ်ပြား နှစ်ပြားမှတ်လို့ခွာ”ဟု စွာချင်တတ်သော်လည်း 
လက်ညှိုးတထောင်ထောင်နှင့် ရန်တွေ့နေသော စုလတ် လက်သည်းရှည်များ အတွက် 
လက်သည်းဆိုးဆေးကပင်လျှင်၊ ကို  တစ်ရံမလပ် ဝယ်ပေးထားတာတွေ ဖြစ်နေလေ၏။ 
ကိုတစ်ယောက်ကတော့ တစ်မျိုးပြီး တစ်မျိုး စဉ်းစားကာ စုလတ်အတွက်ဆို လိုသည်မရှိအောင်ပင် 
Toilet Paper ပါမကျန် ဝယ်ပေးနေပြန်တော့ရာ သူငယ်ချင်းတွေပင် မျက်နှာပူစရာ ဖြစ်ခဲ့ရ၏။ 
 
 “စုလတ်လူလိုဟာမျိုး ရမှဟေ့”ဟု တချို့ က ကြွေးကြော်မောင်းတင်တတ်ကြသည်။ 
အစား ဆိုလည်း စုလတ်ကြိုက်သည့် ကော်ဖီကို သူ ကြိုက်သည့် လက်ဖက်ရည်နှင့် လလဲိုက်သလို၊ 
သူ မကြိုက်ပါဘဲလျက် စုလတ် ကြိုက်လှသည့် ကော်ပြန့်စိမ်းကို မှိတ်ကြိတ်စားသောက်မြဲ။ 
 
 ကို့ခမျာ အကုန်အကျ များလှသည့် ကြားမှာပင် ငွေကို တရိပ်ရိပ်တက်လာအောင် 
စုနိုင်ခဲ့သည်။ စုလတ် သက်သောင့်သက်သာ ဖြစ်အောင် ပြည့်ပြည့်စုံစုံ စိတ်ချမ်းသာအောင် 
ထားနိုင်ဖို့ ဦးစားပေး လုံးပန်းနေ၏။ 
 
 အချိန်နီးလာတော့ နေစရာအိမ်၊ ထိုက်သင့်သော ပရိဘောဂ၊ အိုးခွက် ပန်းကန်၊ လိုစရာ 
မကျန် ခင်းရမည့် ဖျာ၊ သင်ဖြူးအစ ကော်ဇော၊ ဖယောင်းပုဆိုး အဆုံး သူ့မှာ ပြည့်စုံနှင့်လေပြီ။ 
စုလတ် အိမ်ပါဖို့သာ လိုတော့သည်။ 
 
 ကိုနှင့် ဝေးရတော့၊ စုလတ်က လူရိပ်မြင်လျှင် သီချင်ဟစ်၍ဆိုမြဲ။ ရင်ထကဲ အပူကို သူ 
မမြင်စေလို။ စုလတ်ကို ကြည့်လျှင် ပို၍တက်ကြွ ပို၍တွက်ပြနေလိုက်သေး၏။ 

 တစ်စိတ်တစ်ဒေသတော့လည်း လွတ်လပ်သွားသလိုပင်။ ကိုက အရိပ်တကြည့်ကြည့် 
လုပ်လွန်း၍ စုလတ် တစ်ခါတလေ စိတ်ကျဉ်းကျပ်နေတတ်သည်။ သည်တော့ 
လွတ်လပ်သွားတော့လည်း ရယ်ရမလို၊ ငိုရမလို။ ငိုမိလျှင်တော့ လူသိ လူမြင်မခံ။ ရယ်မိလျှင်တော့ 
ဟက်ဟက်ပက်ပက်ပါပဲ။ သည်တော့ စုလတ်ကို အသည်းကွဲလမိ့်မည်ဟု မည်သူမျှ မစ,ပါနှင့်။ 
 
 ခုတော့ စုလတ် အသည်းတွေ မွမွကြေနေပြီဟု သေချာချင်လာသည်။ ခုတလော စုလတ် 
ဘယ်ဘက်ရင်ညွန့်က ခဏခဏ စူးစူးပြီးနာနေသည်။ 
 
 ကျောနှင့် ရင် နှစ်ဖက် ညှပ်ပြီး ကျပ်လိုက်တော့လည်း အသက်ရှူပင်မဝ။ တော်ရုံ 
လှုပ်ရှားရုံနှင့် မောနေကာ ဒေါသထွက်မိလျှင် လက်ဖျား ခြေဖျားတွေ အေးစက်၍ ရင်တွေ 
တဒိုင်းဒိုင်းခုန်နေသည်။ ကတုန်ကယင်လည်း ဖြစ်တတ်မြဲ။ ခေါင်းထမှဲာ ထွေးရှုပ်နေကာ 
သတိမေ့လျော့တတ်တာတွေ များနေသည်။ 
 
 သို့သော် ရောဂါကို မယုယအားနိုင်။ ပူပန်စရာတွေက များ၍နေသည်။ မပြည့်စုံသမျှ
ပူပန်နေမိတော့လည်း နားပူဆူသည် ဆိုကာ၊ သူက စိတ်တိုင်းမကျ။ ပါးစပ် 
မဟရဲလောက်အောင်ပင် ရန်လုပ်မြဲမို့ အစစအရာရာ လိုလေသေးမရှိ၊ မတောင့်မတ မကြောင့်မကြ 
ပြည့်စုံအောင် ဖန်တီးချင်ရှာတတ်သည့် ကို့စေတနာကို အလေးထား ချိန်ထိုးလာမိသည်။ 
 
 ခုတော့ မျက်မှောင်ကုတ်လို့ဖြင့် ကုတ်၍ပင် သေသေ၊ မျက်နှာညိုလို့လည်း ညိုလို့ပင် 
သေသေ၊ ကို့လို အရိပ်ကြည့်၍ အလိုလိုက်မည့်သူ မရှိတော့။ စုလတ်မျက်နှာမှာ 
တမင်ဆင်ထားသော အပြုံးတွေနှင့်။ 
 
 ရင်ထဲက နာသော်လည်း အလှည့်ရောက်တော့မှ နွဲ့လောက်စရာ မမြင်။ ရင်ဆိုင်ရမည်မှာ 
မရှောင်သာ။ အိမ်ထောင်၏ ဟာကွက်ကို ဖြည့်ရမည့် တာဝန်မှာ စုလတ်မှာ ပံကျုလာပြီ။ 
 
 ယူသည့် အလှည့်မှာ ပြုံးနိုင်ခဲ့သည်ပဲ။ စုလတ်မှာ သိပ်ချစ်ခဲ့ဖူးသူ ရှိ၍လည်း ချစ်သူအတွက် 
ပေးဆပ်ရမည့် အလှည့်မှာ စုလတ် ပြုံးနေချင်ပါသည်။ ပြုံးနေသော မျက်လုံးများမှာ ကြေကွဲသော 
မျက်ရည် ရစ်ဝဲနေလျှင်လည်း မည်သူမျှ မှုမည် မထင်။ ကိုသာ အနားမှာ ရှိနေလျှင်တော့ 
စာနာနိုင်ပါလိမ့်မည်။ 
 
 အိမ်ထောင် လက်ရှိအဖြစ်မှာ ချစ်ဦးသူကို တမ်းတနေမိခြင်းကပင် အပြစ်တစ်ခုပမာ 
ဖြစ်နေသော်လည်း အားငယ် ညှိုးလျော့နေရခြင်းများက ရေနစ်တုန်း ကောက်ရိုးတစ်မျှင် 
ဆွဲငင်မိသည့်ပမာ၊ စိတ်ဖြေသိမ့်ရာ ရှာမိခြင်းသာဖြစ်ကြောင်း သူလည်း ကောင်းကောင်း 
နားလည်ပါလိမ့်မည်။ 
 
 အိပ်မက်ထဲ၌ မိုးသည်းမှာ ရွှဲနစ်ခဲ့သော စုလတ်မှာ ခုတော့ နွေမိုးပြေး တဖြိုက်ကြောင့် 
ပူစပ်အိုက်လောင်၍နေသည်။ 

□ 

 သည်မနက်ပဲ နာရေးကြော်ငြာတစ်ခု ဖတ်နေသေးသည်။ သေသူမှာ လူသိများ 
ထင်ရှားသော အမျိုးသမီးတစ်ဦး။ လူ့ဘဝ စသည်ဟု အနောက်တိုင်းမှာ သတ်မှတ်သည့် အသက်။ 
သူ့အသက်က အနည်းငယ်သာ စွန်းပါသေးသည်။ 
 
 ဆယ်ခုနှစ်၏ ထက်ဝက် သာသာလောက်ပေါ့။ တကယ်တော့ ဘဝမှာ 
နေပျော်ပါသေးသည်။ မပြီးဆုံးသေးသည့် တာဝန်တွေကိုလည်း သူ ထမ်းနိုင်ပါသေးသည်။ 
 
 လူတိုင်းကပင် ယူကျုံးမရ တသသ ပြောကာ သူ့ကို နှမြောနေကြသည်။ စုလတ်လည်း သူ 
သေသည်ကို ကုယ်ိကိုယ်တိုင် သေသွားသလို ခံစားမိလိုက်ကာ နေမထိထိုင်မသာ ဖြစ်နေမိလေ၏။ 
ထူးဆန်းသားပင်။ 
 
 စုလတ်သာ သေလျှင်တော့ အနှစ်မဲ့စွာ အကာသက်သက်သာ ဖြစ်သော၊ 
အရေးအသားမျိုးတွေ၊ သတင်းစာမှာ တစ်ခုမျှ မပါစေချင်။ သတင်းစာထဲ ပါသမျှသည် သေသူနှင့် 
မဆိုင်။ ရှင်သူများအတွက် ရုပ်ပြသက်သက်သာ ဖြစ်လေရာ၊ ရုပ်ပြလှဖို့အတွက် စုလတ်ကို 
ခုတုံးအဖြစ် အသုံးမခံနိုင်။ 
 
 အသက်ရှင်စဉ် တကယ်တမ်း ကြင်နာမှု အရင်းခံည့် စစ်မှန်သော မေတ္တာရိပ်၌သာ 
တစ်ရေးအိပ် အားမွေးချင်ပါသေးသည်။ 
 
 လင်ယောက်ျား၏ အကြွင်းမဲ့ မြတ်နိုးအလေးထားမှုကိုမှ မခံစားရလျှင် စကြဝတေး 
နတ်မင်းကြီး၏ မဟေသီဒေဝိ၊ မိဖုရားကြီး ဖြစ်သော်မှ အရာမဝင်။ အချည်းနှီးသာလျှင် ဖြစ်ကြောင်း 
ယောက်ျားကောင်း မောင်းမတစ်ထောင်တွေ သိစေချင်ပါသည်။ 
 
 သေမှတော့လည်း မျက်ရည်နှင့် ပန်းခွေမလို။ ဂူသွင်း၍ အမှတ်တရ ထားမှာလည်း 
မကြိုက်။ မှတ်တိုင်စိုက်ဖို့လည်း မတိုက်တွန်း။ သာမန်နေရာလေး တစ်နေရာ၌ သာမန်မျှသာ။ 
လူမသိ သူမသိ လဲလျောင်း မှေးစက်နိုင်ခွင့် ရလျှင် ကျေနပ်ပြီ။ 
 
 မည်သူမည်ဝါ လာ၍ မငိုကြွေး၊ မပူဆွေး၍လည်း အပြစ်တင် ငြူစူနိုင်ဖို့ မမြင်။ သည်တော့ 
ဘယ်နှလ ဘယ်နှနှစ်မြောက် ကြေကွဲလွမ်းဆွတ် သတိရတမ်းတခြင်း စသည် 
စသည်တို့သည်လည်း အပိုမျှသာ။ 
 
 တကယ်တော့ အစားထိုးမရသော ဆုံးရှုံးမှု ဆိုသည်မှာ မိဘဆွေမျိုး မိတ်ဆွေသင်္ဂဟများ 
အတွက်သာ။ အိမ်ထောင်ဖက်အတွက်တော့ နေရာမရွှေ့ခင်ကပင်၊ တန်းစီနှင့်ပြီး အသင့်ရှိကြမြဲမို့ 
အကြီးအငယ် အဆွယ်အနှောင်း အဟောင်းအသစ် ဆိုတာတွေ ဒုနှင့်ဒေးပါပဲ။ 
 
 ထို့ကြောင့်လည်း အမျိုးသားတစ်ဦး အနိစ္စရောက်လျှင် မည်သူမည်ဝါ၏ ချစ်လှစွာသော 
ခင်ပွန်း ဆိုတာတွေပင် တစ်ခါတစ်ရံ သုံး လေးဦး ပြိုင်၍ ကြော်ငြာကြမြဲ။ 

 အမျိုးသမီးတစ်ဦး ဆုံးလျှင်တော့ မည်သူမည်ဝါ၏ ပထမ သို့မဟုတ် အပယ်ခံဇနီးဟု 
တိတိကျကျ ကြော်ညာဖြစ်မည် မဟုတ်။ ဖွဲမီးပမာ တငွေ့ငွေ့ ကျွမ်းနေရသော ဘဝနှင့် 
ရေအိုးအောက်က ကရွတ်ခွေပမာ တစိမ့်စိမ့် ဆွေးနေရသည့် အဖြစ်။ 
 
 ဤအဖြစ်များကို နှိုင်းတတ်မှပင် စာနာနိုင်ပါလိမ့်မည်။ ပေါ့တန်စွာဖြင့်တော့ မခံစားနိုင်။ 
 
 မိန်းမသားတစ်ဦး ရင်နာကြေကွဲရသည်မှာ ဘဝတူ မိန်းမသားတစ်ဦး၏ ပယောဂမကင်းဟု 
ဆိုနိုင်သော်လည်း အဓိကမှာ ထိုမိန်းမသားက အသည်းရော အသက်ပါ ပုံအပ်၍ တစ်ဘဝလုံး 
ယုံမှတ်ကိုးကွယ်ထားအပ်သည့် ခင်ပွန်းလင်သာ ဖြစ်လေရာ မိန်းမသားခမျာ မရေရာသော 
မေတ္တာမိုးပြေး တစ်ဖြိုက်မျှလောက်သာ ဘဝတစ်သက်တာ၌ ရှားပါးစွာ သောက်ချိုးခါင့်ရခဲ့သည် 
ဆိုပါမူ… 
 
 ပညာရှင်အချို့က ဆိုညွှန်းခဲ့သည်။ လူတွေ၏ သက်တမ်းကို ပျှမ်းမျှ တွက်ဆမြဲ 
ဖြစ်သော်လည်း တကယ်တော့ အသက်၏မျှော်လင့်ချက် Expectaion of life က အဓိကပါပတဲ့။ 
 
 လူတစ်ယောက်၏ ပျှမ်းမျှသက်တမ်း ၆၀ ဆိုပါစို့။ ၎င်း ၆၀ အတွင်းမှာပင် အသက်၏ 
မျှော်လင့်ချက်နှင့် အကျုံးဝင်သည့် ကဏ္ဍတွေကို ပြန်၍နုတ်ရဦးမည်။ 
 
 ဥပမာ မတော်တဆ ဘေးအန္တရာယ်မျိုးတွေ၊ လူတိုင်းသည် နေ့စဉ်နှင့်အမျှ မတော်တဆ 
အန္တရာယ်တွေ ကြုံနိုင်စရာ ရှိနေ၏။ ကားတိုက်မှု ဖြစ်နိုင်သည်။ သစ်ကိုင်းကျိုးကျနိုင်သည်။ 
ရေနစ်နိုင်သည်။ တိုက်ပြိုကျနိုင်သည်။ အစရှိသဖြင့်… 
 
 နောက်တစ်ခုက ရောဂါအမျိုးမျိုး ဥပမာ ကူးစက်ရောဂါ၊ ကပ်ရောဂါ အမျိုးမျိုး ကပ်ငြိပြီး 
ဖျတ်ခနဲ သေနိုင်သည်။ အသက်ကို ဉာဏ်မစောင့်ရင်ပေါ့လေ။ 
 
 သူများ ပယောဂနှင့် သေနိုင်သည်။ ဓားထိုးခံရတာ၊ သေနတ်ပစ်ခံရတာ၊ ခေါင်းရိုက်ခွဲ 
ခံရတာမျိုးတွေပေါ့။ 
 
 နောက်တစ်ခုက သောက။ အမျိုးမျိုးသော သောကတွေ၊ နှိပ်စက်ခံ၍လည်း အမှည့်ကြွေ 
တဖြည်းဖြည်း ကြွေနိုင်သေးသည်။ 
 
 တင်းတင်းဆွဲသော ချည်ခင် ထောင်းခနဲ ပြတ်သလို အရုပ်ကြိုးပြတ် ပုံကျသည့် 
အဖြစ်မျိုးလည်း တိုးနိုင်သေးသည်။ အမျိုးသမီးတွေမှာ ဤသို့သော အန္တရာယ် ပို၍များသည်တဲ့။ 
အကြောင်းကြောင်းတွေကြောင့် သက်တမ်းစေ့ မနေနိုင်ရခြင်းများကို ဗုဒ္ဓဘာသာတရားအရတော့ 
အကာလမရဏတဲ့။ 

 နေ့စေ့ ကံကုန်ရခြင်း မဟုတ်သော သေခြင်းမျိုးဟု အဓိပ္ပါယ်ဖွင့်ဆိုသည်။ 
မီးစာကုန်၊ ဆီခန်းဘဝ မရောက်မီ အလင်းရောင် အစွမ်းကုန် ထွန်းပြောင်နေလျက်မှ 
လေပြင်းဟပ်၍ ဟုတ်ခနဲ မှိတ်ငြိမ်းသွားရခြင်းမျိုး။ 
 
 ဤသို့မျိုးတွေကို ပျှမ်းမျှသက်တမ်းမှ နုတ်လျှင် မြန်မာအမျိုးသမီးတွေက သောကကြောင့် 
သေနှုန်းမြင့်မားပြီး ပျော်စရာမှာ တက်လှစွာသော ယောက်ျားသားများကတော့ ပို၍ 
အသက်ရှည်လာကြသည်တဲ့။ 
 
 ငယ်ငယ်ရွယ်ရွယ်နှင့် အချိန်မတိုင်မီ ကြွေလွင့်သွားရရှာသူများကို အသုဘပို့ဖြစ်လျှင်တော့ 
သူ့ရုပ်ကလာပ်ကို ရင်နာစွာ ကြည့်ရင်း နှစ်မည်သော ဆုကို တောင်းပေးမိသည်မှာ သေချာသည်။ 
 
 “အကာလ-မရဏ- အခါမဲ့ သေခြင်းသည် မဖြစ်ပါစေသတည်း” 
 “ပိယေဟိ-ဝိပ္ပရောဂါ-ဒုက္ခော၊ အပ္ပိယေဝိ သမ္မရောဂေါ ဒုက္ခော၊ ချစ်သောသူနှင့် 
ကွေကွင်းရခြင်း၊ မချစ်မနှစ်သက်သော သူနှင့် ပေါင်းဖော်ရခြင်း ဒုက္ခတို့မှ ကင်းဝေး 
နိုင်ပါစေသတည်း”ဟုသာ…။   ။  

နတ်မောက် အနီချို
စံပယ်ဖြူမဂ္ဂဇင်း 
၁၉၉၀၊ မေလ။ 

အစွဲအစွဲအစွဲအစွဲ    ((((နှင်းပန်းအိမ်နှင်းပန်းအိမ်နှင်းပန်းအိမ်နှင်းပန်းအိမ်)))) 
 
 ကလေးမြို့ရဲ့ဆောင်းက ရာသီရဲ့သရုပ်ကို ပီပြင်စွာပုံဖော်နိုင်တဲ့ ဆောင်းဖြစ်တယ်။ 
နှင်းမှုန်တွေ တဖွဲဖွဲအောက်မှာ အရာဝတ္ထုမှန်သမျှ နှင်းစက်တွေကြောင့် ရွှဲရွှစဲိုလို့။ နှင်းစက်တွေ 
တပေါက်ပေါက် ကျနေတာများ ဂီတသံစဉ်တစ်ခု ဖန်တီးထားသလို ရှိလှတယ်။ မြောက်ပြန်လေ 
ကျီစယ်လိုက်တဲ့အခါ နှင်းမှုန်တွေက လေအဝှေ့မှာ တဖွဲဖွဲနဲ့ ပတ်ဝန်းကျင်တစ်ခုလုံး 
ဖြူလွလွနှင်းမှုန်တွေနဲ့ ပိန်းပိတ်သွားရတော့တယ်။ သစ်ရွက်၊ သစ်ခက်၊ သစ်ပင်တွေ၊ 
မြက်ပင်တွေမှာတောင် နှင်းစက်တွေ သီးလို့။ ဟိုးအဝေးက ချင်းတောင်တန်းတွေကိုလည်း 
မမြင်ရတော့ဘူး။ တောင်တန်းတွေကို အဖြူရောင်ဝတ်ရုံက လွှမ်းခြုံထားတယ်။ မြောက်ပြန်လေက 
ရာသီရဲ့ပန်းရံနံ့တွေနဲ့အတူ မွှေးပျံ့တဲ့ လေညင်းကို သယ်ဆောင်လာတာမို့ အရုဏ်ဦးနဲ့အတူ 
မြစည်တော် သာသနာ့ရိပ်သာတစ်ခုလုံး လန်းဆန်းမွှေးပျံ့သွားရတော့တယ်။ 
 
 မြစည်တော် သာသနာ့ရိပ်သာ ဆွမ်းစားကျောင်းဆောင်မှာ အရုဏ်ဆွမ်းအလှူရှင်ကို 
ရေစက်ချ တရားပေးနေတဲ့ ဘုန်းဘုန်းလေးရဲ့ တရားသံ နားထောင်ရင်း ဆွမ်းပွဲပြင်၊ 
အချိုပွဲပြင်နေကြတဲ့ ဝေယျာဝစ္စသမားတွေနဲ့အတူ ကျုပ်လည်း မနားမနေ လှုပ်ရှားနေရတာ 
နိစ္စဓူဝပါ။ ကျုပ်ကတော့ မြစည်တော် သာသနာ့ရိပ်သာက တစ်ပါးတည်းသော ကိုရင်ကြီးပါပဲ။ 
အရုဏ်ဆွမ်း အလှူရှင်ကို သူတို့ရဲ့ မွန်မြတ်တဲ့ ဆွမ်းလှူရတဲ့ အကျိုးက ဘယ်လောက်များ 
အကြောင်းအထောက်အပံ့ ဖြစ်သလဲ ဆိုတာကို ဘုန်းဘုန်းလေးက တခမ်းတနား ရှင်းပြနေတယ်။ 
 
 ကောင်းကင်မှာ ရောင်နီတောင် ပျို့လာပြီပဲ။ အရုဏ်ဦး ရောင်နီက ကျောင်းပတ်ဝန်းကျင် 
တစ်ခုလုံး အေးမြတဲ့ အလင်းရောင်တွေ ဖြန့်ကြက်ထားတယ်။ ထို့အတူပါပဲ ဆွမ်းအလှူရှင် 
ဝေယျာဝစ္စကုသိုလ်ရှင်တွေရဲ့ ရင်ထဲမှာ ဘုန်းဘုန်းလေး တရားကြောင့် အရုဏ်ဦး ရောင်နီလို 
စိတ်ခန္ဓာကိုယ်ထဲမှာ အေးမြတဲ့ အလင်းရောင် ဝိပဿနာတရားတွေ စီးမျောသွားရတော့တယ်။ 
 
 ဘုန်းဘုန်းလေး တရားက ရင်ထမှဲာ မှတ်မိလွယ်တယ်။ ရိုးရိုးရှင်းရှင်းမို့ ရင်ထဲ
စွဲမြဲသွားရတယ်။ “ဟောဒီလက်ကလေးတွေက ဘာလုပ်ဖို့ ထားတာလဲ၊ ဒီလက်တွေနဲ့ 
ဘုရားဝေယျာဝစ္စ၊ သံဃာ့ဝေယျာဝစ္စ၊ မိဘဝေယျာဝစ္စ လုပ်ပါ။ ဒီလက်တွေနဲ့ အပါယ်တံခါး 
ဖွင့်နိုင်သလို နိဗ္ဗာန်တံခါးလည်း ဖွင့်နိုင်တယ်၊ အချိန်တိုင်း ကုသိုလ်စိတ်နဲ့နေရင် အဲဒီအကြောင်း 
အထောက်အပံ့တွေက သံသရာအဆက်ဆက် ကိုယ့်အတွက်ချည်းပါပဲ” ကျုပ်ရင်ထဲ စွဲနေတဲ့ 
ဘုန်းဘုန်းလေး တရားက ကျုပ်လို ဝေယျာဝစ္စကုသိုလ်သာ လှူနိုင်တဲ့သူအဖို့ အံကျပါပဲ။ 
 
 ကျုပ် လူ့ဘဝတုန်းက အကြောင်း ပြောချင်တယ်။ ကျုပ်ဘဝ အစက မုံရွာမြို့နယ်ကပါ။ 
မုံရွာ ရွှေသိန်းတန် လက်ဖက်ရည်ဆိုင်မှာ ကျုပ်က မုန့်ဆရာကြီး၊ တီးဆရာကြီးပေါ့။ ဒိုးပတ်မင်းသား 
စိန်လှပိုလို့လည်း ခေါ်ကြတယ်။ ဆွမ်းတော်ကြီးခံ၊ အလှူလှည့်၊ အလှူခံ ကျုပ် မပါရင် မပြီးဘူး။ 
ဟိုတုန်းကတည်းက ပြောတာ၊ ဟောတာ ဆိုတာ ကျုပ် သိပ်သဘောကျတာ။ အလှူခံတဲ့ 
နေရာရော၊ ဗုဒ္ဓတရား ဟောပြောတဲ့ နေရာမှာ ခုခေတ်ပေါ့လေ။ အနုပညာသံ မပါရင် 
နရီစည်းဝါးမမိရင် မကောင်းဘူး။ ဒါ ကျုပ်အထင်ပြောတာနော်။ ကျုပ်တို့ မုံရွာမြို့နယ်တစ်ခွင်မှာ 
ဆွမ်းတော်ကြီးခံဆိုရင် တီးဝိုင်းထည့်တယ်။ ဓာတ်စက်တွေနဲ့ သီချင်းခွေ ထည့်ပြီး ဖွင့်တာ 

မဟုတ်ဘူး။ တကယ့် တီးဝိုင်းအစစ်နဲ့ တကယ့်လူကိုယ်တိုင် သီဆိုရတာ။ ဆိုရတော့လည်း 
မြန်မာသံစဉ်သီချင်းတွေ။ ကျုပ်မှာ အာတွေ့လွန်းလို့ ဆွမ်းတော်ကြီးခံ နေ့တိုင်းရှိပါစေ 
ဆုတောင်းရတာ။ 
 
 ဘယ် ခု VCD ကာရာအိုကေ ဆိုတာ ကျုပ်က သနားတယ်။ ၁၀၀ ဖိုး နှစ်ပုဒ်တဲ့။ 
ဖန်သားပြင်ပေါ်က သီချင်းစာသားကို အမီ ဆိုရတာဆိုတော့ သံစဉ်အနိမ့်အမြင့် သူတို့ မသိဘူး။ 
ဒီကြားထဲ ဆိုင်အပြင်မှာ ဆိုဖို့ လူစောင့်နေတာ များရင် VCD ပိုင်ရှင်က သီချင်းကို 
အမြန်မြှင့်လိုက်တော့ ဆိုရတဲ့သူခမျာ အနောက်က ကျားလိုက်တဲ့အတိုင်း အပြေးအလွှားဆိုရတာ။ 
ကျုပ်တို့ ဆွမ်းတော်ကြီးခံမှာ ဆိုရတာများ မိုက်မချတမ်းဆိုလည်း ပိုက်ဆံ ပေးစရာ မလိုဘူး။ 
အဆိုကောင်းရင် ကောင်းသလို ပွဲတောင်းခံရသေးတာ။ 
 
 မုံရွာ ကိုးတောင်ပြည့် ဓမ္မစကြာသုန္တသရိအဖွဲ့မှာ ကျုပ်က ခေါင်းဆောင်။ 
အလှူခံမှာဆိုလည်း ဥပါသကာ ဆိုတော့ ကျုပ်မှာ နားချိန်မရှိဘူး။ အလှူရှင်ကို လှူချင်လာအောင် 
ဥပါသကာက အပြောအဟောနဲ့ ဆွယ်ရတာမို့လား။ ကျုပ်မှာ မိုက်မချတမ်း ပြောဟောဆိုနေရတာ 
ဘယ်လောက်ပျော်မွေ့နေသလဲ ဆိုတော့ ကျုပ် ပထမအိမ်ထောင်နဲ့ ကွဲသွားတယ်။ သူ့ကို ကျုပ် 
ဒီနေ့အထိ အပြစ်မတင်မိဘူး။ တစ်နေ့ ဂျုံအချိန် ၁၅ ပိဿာလောက် ကုန်နေတဲ့ဆိုင်ကို ပစ်ပြီး 
မိုက်တစ်လုံးနဲ့ ပျော်နေတာ။ အိမ်ထောင်ပျက်၊ စီးပွားပျက်ပေါ့။ ကျုပ် အဖက်တင်လိုက်တာ ဆိုလို့ 
မိန်းမ ပေးသွားတဲ့ ‘ကိုမိုက်ခဲ’ ဆိုတဲ့ နာမည်ပဲ အဖတ်တင် ကျန်ရစ်ခဲ့တယ်။ 
 
 ဒီလိုနဲ့ မုံရွာနဲ့ ဝေးရာ ကျုပ် လျှောက်သွားခဲ့တယ်။ မုန့်ဆရာ၊ တီးဆရာ ဘဝနဲ့ပေါ့လေ။ 
အဲဒီမှာ ဒုတိယအိမ်ထောင် ဖြစ်မယ့် ကျုပ်မိန်းမနဲ့ တွေ့ခဲ့တာပါပဲ။ ကျုပ်မိန်းမက လက်ဖက်ရည် 
ကြိုက်တယ်ဗျ။ သူက အိမ်ထောင်ပျက် မုဆိုးမတစ်ယောက်ပါ။ သူနဲ့ အိမ်ရာ ထူထောင်ပြီး 
ကလေးမြို့မှာ မုံရွာ ရွှေသန်းသန်းဆိတဲု့ နာမည်နဲ့ လက်ဖက်ရည်ဆိုင် ကိုယ်ပိုင်ဖွင့်ဖြစ်တယ်။ 
စီးပွားတက်စပြုတော့ သူက လောဘနဲ့  ဖင်စီဒိုင်း  သယ်တာ ကလေးဝမှာ မိသွားတယ်။ 
အဲဒီအချိန်မှာ သူက ကိုယ်ဝန်ကြီးနဲ့။ အချုပ်ထမှဲာ မီးဖွားတာ။ သမီးမိန်းကလေးဗျာ။ သမီးလေးက 
လက်ပွားအရှင်လေးနဲ့။ သမီးလေးကို နို့တိုက်နေရင်း တရားရုံးမှာ အမှုရင်ဆိုင်ရတဲ့ သူ့အတွက် 
အပြင်ရောက်အောင် ဆိုတဲ့ စိတ်ကများပြီး ရှိတာတွေ ရောင်းလိုက်တာ ကုန်သာသွားရော သူ 
ထောင် ၅ နှစ် ကျသွားတယ်။ ကလေးနီတာရဲလေးနဲ့ သူများဆိုင်မှာ တီးဆရာ၊ မုန့်ဆရာ 
လုပ်နေရတဲ့ ကျုပ်ကို သူငယ်ချင်းက မကြည့်ရက်တာနဲ့၊ “သူ့အမေ ပြန်ရောက်ရင် ပြန်ပေးမယ်၊ 
ကုသိုလ်အဖြစ်နဲ့ မွေးပေးမယ်”ဆိုတော့ သူငယ်ချင်းကို ခဏပေးလိုက်တယ်။ 
 
 ကျုပ်အဖြစ်က သမီးနဲ့ ခွဲရ၊ မိန်းမနဲ့ ခွဲရ။ ကျုပ်ဘဝမှာဗျာ။ ကံများ မကောင်းတာ 
ပြောပါတယ်။ ဘုရား တရား ဆိုတာ ကျုပ် ရင်ထမှဲာ ရှိပေမဲ့ မလုပ်ဖြစ်ခဲ့ဘူး။ စိတ်ညစ်လို့ 
ကုစားရင်းနဲ့ ကျုပ်လည်း အရက်သောက်ပေါ့။ ဖြစ်ချင်တော့ ကလေး အချုပ်ကနေ မိန်းမကို 
မန္တလေးထောင် ပို့လိုက်တယ်။ မိန်းမကို ထောင်ဝင်စာတွေ့ဖို့ ကျုပ် အခက်အခဲ ဖြစ်ရပြီ။ သူနဲ့ 
ထောင်ဝင်စာ တွေ့ပြီး မန္တလေးကနေ ကလေးပြန်မယ့် ကားဂိတ်မှာ မိတ်ဆွေတစ်ယောက်က 
ဖားကန့်ဘက်မှာ အီကြာကွေး၊ ထပ်တစ်ရာ၊ ပေါက်စီလုပ်ဖို့ လူလိုတယ် ဆိုတာနဲ့ ကျုပ် 
လိုက်သွားတယ်။ မိန်းမနဲ့ ခွဲရတဲ့ အလွမ်း၊ သမီးလေးနဲ့ ခွဲရတဲ့ အလွမ်းတွေ ကျုပ်တစ်ကိုယ်လုံး 

လည်ပတ်နေတာများ အဲဒီအချိန်မှာ ကျုပ်ကိုယ်ကို ဖောက်ကြည့်ရင် ဘာမှမတွေ့ရဘဲ အလွမ်းတွေပဲ 
တွေ့ရမယ်။ 
 
 ဖားကန့်ရောက်တော့ ကျုပ် ချက်ချင်း အလုပ်မရဘူး။ ပထမ ထွက်မယ်ဆိုတဲ့လူက 
မထွက်လို့။ ရောက်မှတော့ မထူးဘူးဆိုပြီး မှော်ထမှဲာ ခေါက်စားထမ်းတယ်ဗျာ။ တစ်နေ့ ၃၀၀ 
ရတယ်။ ဆင်းရဲချက်တော့ မမေးနဲ့။ နေတော့ ဝါးလေး မြေစိုက်ပြီး ပလတ်စတစ်အမိုး 
လုပ်နေရတယ်။ နေ့ကို အလုပ်ကြမ်း လုပ်ပြီး ညအိပ်တဲ့အခါ မြေကြီးပေါ်မှာ အိပ်ရတာ။ ဖျာတောင် 
မပါဘူး။ မြေငွေ့နဲ့ဆိုတော့ စဉ်းစားသာ ကြည့်ပေါ့ဗျာ။ စားတော့ ထမင်းကို ဆီနဲ့ ဆားနဲ့ နယ်ပြီး 
စပ်သီးတစ်တောင့် ၅ ကျပ် ပေးပြီး စပ်သီးတစ်ကိုက် ထမင်းတစ်လုပ်၊ ထမင်းရည်ကို ဟင်းချို 
လုပ်သောက်ခဲ့ရတာ။ ဒီနေ့တွေး ဒီနေ့ မျက်ရည်ကျတယ်။ 
 
 နောက်မှ ဖားကန့် မရှီက ထောင်ရပ်ကွက် ကြိုးတံတားရဲ့တောင်ဘက်က ‘စိတ်ငြိမ်’ဆိုတဲ့ 
လက်ဖက်ရည်ဆိုင်ကို ရောက်ခဲ့တယ်။ အဲဒီမှာ တစ်လ ၇၀၀၀ နဲ့ အလုပ်ဝင်ခဲ့တယ်။ ဆိုင်က 
စိတ်ငြိမ်ဆိုပေမဲ့ ကျုပ်စိတ်ကတော့ မငြိမ်ပါဘူး။ မိန်းမရှိတဲ့ မန္တလေးရောက်လိုက်၊ သမီးလေးရှိတဲ့ 
ကလေး ရောက်လိုက်နဲ့ ဖားကန့်မှာရှိတဲ့ ကျုပ်ကတော့ အသေကောငလ်ို ဖြစ်နေတယ်။ မိန်းမကို 
ထောင်ဝင်စာ တစ်နှစ်မှာ နှစ်ခါပဲ တွေ့နိုင်တယ်။ ထောင်ဘူးဝ ရောက်တာနဲ့ ကျုပ် ရင်တွေ ခုန်လှပြီ။ 
ဘယ်လို ကြားမလဲ၊ ဘယ်လို တွေ့ရမလဲ ဆိုတာ။ တွေ့ရတဲ့ အချိန်ကျတော့လည်းဗျာ၊ မိနစ် ၂၀ 
လောက်ဆိုတော့ ဘာပြောလို့ ပြောရမှန်း မသိဘူး။ ထောင်ဝင်စာ တွေ့ပြီး ပြန်ရတဲ့အခါ ခြင်းထမှဲာ 
ဗလာ၊ ကျုပ်ရင်ထဲမှာလည်း ဗလာ သက်သက်ပါပဲ။ 
 
 ၅ နှစ်ဆိုတဲ့အချိန်က ကျုပ်အတွက် လောကငရဲပါပဲ။ ချစ်တဲ့သူများနဲ့ ကွေကွင်းရခြင်းသည် 
ဆင်းရဲခြင်းလို့ ဗုဒ္ဓတရားမှာ ရှိတယ် မဟုတ်လား။ ကျုပ်အတွက်ကတော့ အရာရာတိုင်းက 
ဆင်းရဲခြင်းတွေပါပဲ။ ၅ နှစ်ပြည့်လို့ မိန်းမ အပြင်ရောက်လာတော့ ကျုပ်တို့ ကလေးမြို့ကို 
ပြန်ကြတယ်။ အခန်းလေး ငှားပြီး ဈေးထမှဲာ ထမင်းကြော် ကျုပ်တို့ နှစ်ယောက် ရောင်းတယ်။ 
တစ်နေ့ကို ဆန် ၅ ပြည် ကုန်တယ်။ သမီးလေး မိယုန်ကို သူငယ်ချင်းဆီက ပြန်တောင်းတော့ 
မိယုန်က ဖအေရင်း၊ မအေရင်းကို ခွဲခြားသိပေမဲ့ ကလေးက မနေဘူး။ သူငယ်ချင်းကို ပိုချစ်ခဲ့တယ်။ 
သူငယ်ချင်းကလည်း ကတိအတိုင်းသာ ပေးရတာမို့လား။ ဘယ်ခွဲချင်ပါ့မလဲ။ သူတို့လည်း 
သမီးအရင်းတစ်ယောက်လို သံယောဇဉ်ဖြစ်နေပြီ ဆိုတော့ သူငယ်ချင်းဆီပဲ ပြန်ပို့ရတယ်။ 
တစ်မြို့တည်း၊ တစ်လမ်းတည်း ဆိုတော့ ကျုပ် ဖြေသာပါတယ်လေ။ 
 
 ကျုပ်တို့ ဘဝက ပြန်စလို့ တည်ငြိမ်နေတဲ့ အချိန်၊ ကျုပ် တမူး သွားပြီး မုန့်ဆရာ 
လုပ်နေတဲ့အချိန်မှာ ကျုပ် မိန်းမကို အရင်အိမ်ထောင်နဲ့ ရတဲ့ သားကြီး၊ သမီးကြီးတွေက 
ပြန်ခေါ်သွားကြတယ်။ ကျုပ် မရှိတဲ့ အချိန်မှာ ခေါ်သွားတာဆိုတော့ ကျုပ် ဘယ်လိုက်ရမှန်း 
မသိဘူး။ ကျုပ် မိန်းမဆီက ပြတ်သားတဲ့  အဖြေတစ်ခုတော့ ကျုပ် သိချင်တာပေါ့။ ခုတော့ဗျာ။ ကျုပ် 
ဘယ်လို နားလည်ရမှန်း မသိဘူး။ လောကကြီးကို၊ ကျုပ်ရဲ့ဘဝကို၊ ကျုပ်မိန်းမကို စိတ်နာပြီး 
ပေတေနေလိုက်တယ်။ မိယုန်လေးကလည်း မူးရူးနေတဲ့ ကျုပ်ကို အဖေလို့ ရဲရမဲခေါ်ရဲဘူး။ ကျုပ်ကို 
တွေ့ရင် မဝံ့မရဲနဲ့။ 

 ကျုပ်ရဲ့ဘဝကို စိတ်နာပြီး လေလွင့်နေတဲ့ ကျုပ်ကို ဘုန်းဘုန်းလေးက ကိုရင်ကြီးအဖြစ်နဲ့ 
သင်္ကန်းဝတ်ပေးခဲ့တယ်။ သင်္ကန်းဝတ်နဲ့ဆိုတော့ လောဘ၊ ဒေါသ၊ မောဟ ထိန်းရတာပေါ့ဗျာ။ 
ဘုန်းဘုန်းလေးရဲ့ လူသတ္တဝါတွေကို အဘိဓမ္မာနဲ့တစ်မျိုး၊ ပရိယတ္တိနဲ့တစ်မျိုး၊ ဝိပဿနာနဲ့တစ်မျိုး 
ဟောပြောနေတာကို နေ့စဉ် နားထောင်နေရတော့ ကျုပ်စိတ်တွေ ငြိမ်းအေးလာခဲ့တယ်။ 
ဗုဒ္ဓသာသနာရဲ့အရိပ်အာဝါသမှာ ဝိနည်းနဲ့အညီ နေထိုင်ပြီး တပည့်ဒကာ၊ ဒကာမတွေကို လောကီ 
လောကုတ္တရာနဲ့ အကျိုးပြုနေတဲ့ ဘုန်းဘုန်းလေးရဲ့ အရိပ်အာဝါသအောက်မှာ ဘယ်လိုပဲ နေရနေရ 
ကျုပ် ကျေနပ်ပါတယ်။ ဒါပေမဲ့ ကျုပ်မှာ အစွဲတစ်ခု ရှိတယ်။ အဲဒီအစွဲက ကျုပ်မိန်းမ တစ်နေ့ 
ကျုပ်တို့သားအဖ ရှိရာ ကလေးမြို့ကို ပြန်လာမယ်ဆိုတဲ့ အစွဲဗျာ။ ကျုပ်တို့ သားအဖကို 
ထားသွားမှာ မဟုတ်ဘူးလို့ ထင်နေတဲ့ အစွဲ ရင်ထမှဲာ အမြစ်တွယ်နေတယ်။ 
 
 ဒီနေ့ အရုဏ်ဆွမ်းက မတင်ဌေးတို့ အရုဏ်ဆွမ်းအလှူ။ မနက် ၄ နာရီခွဲကတည်းက ကျုပ် 
ဆွမ်းချက်ပြီးပြီ။ မနေ့ ညနေကတည်းက မတင်ဌေး ပို့ထားတဲ့ ကြက်သားကို ခရမ်းချဉ်သီးနဲ့ ဆီကျန် 
ရေကျန် ချက်ထားတယ်။ ကြည်ကြည် ကလေးဝက ဝယ်လာတဲ့ ပေါင်းတင်းကို ဆီနဲ့ ပြန်ကြော်၊ 
ခရမ်းသီး မီးအုံးပြီး ကြက်ဥနဲ့ ကြော်ထားတဲ့ ခရမ်းသီးချက်နဲ့ ပေါင်းတင်း တို့စားရအောင် ကျုပ် 
အသင့်လုပ်ထားတယ်။ မတင်ဌေးနဲ့ ကြည်ကြည် လာတော့ ဆွမ်းပွဲပြင်ရုံရှိတော့တယ်။ မတင်ဌေးတို့ 
ကြည်ကြည်တို့ ဆွမ်းပွဲပြင်နေတဲ့အချိန် ကျုပ် လက်ဖက်ရည်ဖျော်ဖို့ ပြင်ရပြီ။ ဘုန်းဘုန်းလေးက ၅ 
နာရီခွဲတာနဲ့ ဆွမ်းရေစက်ချ တရားဟောဖို့ ဆွမ်းစားဆောင်ကို ရောက်ပြီ။ နှင်းတွေ အရမ်းကျလို့ 
ဘုန်းဘုန်းလေး ထီးဆောင်းလာရတယ်။ ခုလို ဆောင်းရာသီဆို အရမ်းအေးတာမို့ ဘုန်းဘုန်းလေး 
တရားဟောမယ့် နေရာမှာ မီးဖိုပေးထားရတယ်။ ဒီနေ့ အရုဏ်လာတဲ့ ဧည့်သည်ထမှဲာ 
ဆေးကုမ္ပဏီက လူတစ်ယောက် ပါတယ်။ ဘုန်းဘုန်းလေးကို သက်တော် ဘယ်လောက်ရှိပြီလဲလို့ 
လျှောက်တယ်။ ဘုန်းဘုန်းလေးက “၇၈ နှစ်ရှိပြီကွဲ့”လို့ ပြောတော့ ဆေးကုမ္ပဏီက လူက 
အံ့ဩတကြီးနဲ့ ဘာဆေးများ မှီဝဲပါသလဲလို့ လျှောက်တယ်။ “ဘုန်းဘုန်းကတော့ တရားထိုင်တာပဲ 
ရှိတယ်၊ ဆေးမစားဘူးကွဲ့”ဆိုတော့ “တပည့်တော်တို့ ဆေးက ရုပ်ပျိုကိုယ်နုပါတယ် ဘုရား”လို့  
ဆေးကြော်ငြာဝင်နေတယ်။ “ဘုန်းဘုန်းကတော့ ဆေးထက် တရားဓမ္မကိုပဲ ညွှန်ချင်ပါတယ်၊ 
လောဘ၊ ဒေါသ၊ မောဟ မဖြစ်စေနဲ့၊ စိတ်ကို ရုပ်က ဆောင်သလို ရုပ်ကိုလည်း စိတ်က 
ဆောင်ပါတယ်၊ အချိန်ပေးပြီး တရားရှုမှတ်အားထုတ်နိုင်ရင် ပိုကောင်းတယ်၊ ခု အကျိုးကော 
နောင်အကျိုးပါ ကျင့်ကြံအားထုတ်တာ ပိုပြီး အကြောင်းအထောက်အပံ့ ဖြစ်တယ်” 
 
 ကျုပ် လက်ဖက်ရည်ဖျော်ရင်း ဘုန်းဘုန်းတရားကြောင့် လှိုက်ခနဲ ဖြစ်သွားတယ်။ 
ဆေးကုမ္ပဏီကပုဂ္ဂိုလ်က “တပည့်တော်တို့ ဆရာမကြီးက ပြောတယ် ဘုရား၊ 
ဗြဟ္မစိုရ်တရားလေးပါး လက်ကိုင်ထားပြီး ကျင့်သုံးနိုင်ရင် တရားထိုင်စရာ မလိုဘူးတဲ့” 
ဘုန်းဘုန်းလေးကို သူက ပြန်ပြီး ဆရာလုပ်နေတာနဲ့ ကျုပ် အသာနားစွင့်လိုက်တယ်။ 
ဘုန်းဘုန်းလေးက လေသံ နူးနူးညံ့ညံ့နဲ့ “ဒကာကြီး  မေတ္တာ၊ ကရုဏာ၊ မုဒိတာ၊ ဥပေက္ခာဆိုတဲ့ 
လေးပါးမှာ မေတ္တာဆိုတဲ့ စိတ်လေးကိုပဲ အရင် ကြည့်ရအောင်၊ လူတစ်ယောက် ဆင်းရတဲာကို 
မြင်ရင် သနားစိတ်နဲ့ အရင်မကြည့်ဘူး၊ အို… ဆင်းရမှဲာပေါ့၊ အသုံးမှမကျတာလို့ ဒေါသစိတ်နဲ့ 
ယှဉ်ကြည့်တာ၊ မေတ္တာစိတ်က အရင်မလာဘူး၊ ဗြဟ္မစိုရ်တရား လေးပါးမှာ မေတ္တာဆိုတဲ့ 
တရားတစ်ခုတောင် မနည်း ကျင့်ရတာမို့လား၊ ကျန်တဲ့ သုံးပါး ကျင့်နိုင်ဖို့ ဆိုတာ မလွယ်ပါဘူး” 

 ဆေးကုမ္ပဏီက လူတော့ မသိဘူး။ ကျုပ်ရင်ထဲ ချိန်ပြီး လွှတ်လိုက်တဲ့ မြားတစ်စင်းလို 
စူးနစ်ဝင်သွားတယ်။ ဘုန်းဘုန်းလေးရဲ့ နူးညံ့သိမ်မွေ့တဲ့ အပြော၊ လက်တွေ့ကျတဲ့ တရားတွေကို 
ကြည်ညိုစိတ်နဲ့ ရေစက်ချပြီး သာဓုခေါ်သံအဆုံးမှာ ကြေးစည်ထုရင်း သာယာနာပျော်ဖွယ်၊ 
ကြည်နူးဖွယ်ကောင်းလှတဲ့ ကြေးစည်သံနဲ့အတူ ကျုပ် လှိုက်လှိုက်လှလှဲ သာဓုအကြိမ်ကြိမ် 
ခေါ်ဖြစ်တယ်။ 
 
 ကျုပ်တို့ မြစည်တော်ဘုန်းကြီးကျောင်းမှာ ဒုလ္လဘတွေရော ကိယ်ုတော်တွေပါ 
အရုဏ်ဆွမ်းပြီးတာနဲ့ အဆောက်အအုံတွေ ဆေးသုတ်၊ ကျောင်းသန့်ရှင်းရေးလုပ်၊ လက်သမားတွေ 
ဦးစီးနဲ့ မနားမနေ လုပ်ကြရပြီ။ ကျုပ်ကလည်း နေ့ဆွမ်းအတွက် စီစဉ်ရတယ်။ စခန်းဝင် ယောဂီတွေ 
ရှိတာမို့ ကျောင်းမှာ ရှိတဲ့ ဆွမ်း ဆန်၊ ဆီ၊ ဟင်းသီးဟင်းရွက်၊ ဒကာ ဒကာမတွေ ဝယ်ပေးတဲ့ 
အသားတချို့ နဲ့ ချက်ပြုတ်ရတယ်။ ဆွမ်းချိုင့်တွေနဲ့ လုံလောက်ပေမယ့်လည်း ကျောင်းမှာ 
ဧည့်မပြတ်ဘူးမို့လား။ လက်သမားလည်း ကျွေးတန် ကျွေးရသေးတာ။ ဆွမ်း၊ ကွမ်းကတော့ 
ပေါသလား မမေးနဲ့။ ကျောင်း စတည်တဲ့ တစ်နှစ်အတွင်းမှာ အဆောက်အအုံ တော်တော်များများ 
ပြီးပြီ။ ဘုန်းဘုန်းလေး နေတဲ့ ကျောင်းကို တစ်ဦးတည်း ဒကာ ဂျီအီးတပ်က ဆောက်ပြီး 
လှူသွားတယ်။ တစ်ထပ် သစ်သားကျောင်းဆောင်လေး ဘေးမှာ ဝရန်တာ အပြည့်နဲ့ အစိမ်းနုရောင် 
သုတ်ထားတဲ့ သစ်သားကျောင်းလေးကို အဝေးကြီးက လှမ်းမြင်နိုင်တယ်။ 
 
 ကျောင်းဝင်းတစ်ခုလုံးက ပန်းပင်တွေကို နှင်းနှင်းချို  ဆိုတဲ့ စိုက်ပျိုးကျောင်းဆင်း 
ဆရာမလေးက စိုက်ပေးထားတယ်။ နွယ်သာကီ၊ နှင်းဆီ၊ မြတ်လေးပန်းတွေ ဆိုတာ အပွင့်တွေ 
ခလဲို့။ ကျုပ် လက်ဖက်ရည် ဖျော်တဲ့ အချိုခြောက်ဖတ်တွေက နှင်းနှင်းချို အပင်စိုက်တဲ့ နေရာမှာ 
တယ်အသုံးဝင်တာပဲ။ ပန်းအိုးတွေကို သူကိုယ်တိုင် ငွေစိုက်ဝယ်သလို သင်္ဂဟဆီစက်က မပိုတို့၊ 
မနုတို့ကလည်း ဝယ်ပေးသေးတယ်။ ဟိုတစ်နေ့က နှင်းနှင်းချို ရယ် ပန်းအိုးတွေကို ကားနဲ့ 
မသယ်ရလို့ဆိုပြီး ငိုရသေးတယ်။ အဲဒီလောက် ဝါယမစိုက်တာ။ အားလုံးက မြစည်တော် 
ကျောင်းကြီးအတွက် သူသူငါငါ တတ်နိုင်တဲ့ဘက်က ဝိုင်းကြတာပေါ့ဗျာ။ လူ့စိတ်ဆိုတာလည်း 
သိတဲ့အတိုင်း။ မဟုတ်တာလေးနဲ့ စိတ်ခံစားမှု ဖြစ်တတ်တယ်မို့လား။ 
 
 ဝေယျာဝစ္စဆိုတဲ့ အလုပ်က ဘယ်လောက် အရေးကြီးတယ်ဆိုတာ လုပ်တဲ့သူမှ သိတာဗျ။ 
ကျုပ်တို့ကျောင်းက မြဆင့်ချယ်က စာရေးဆရာ ဆိုတော့ စာအုပ်တွေ အများကြီး ဖတ်တယ်။ 
သိမ်းတယ်။ သူ့စာအုပ်တွေ ကျုပ် တစ်ခါတစ်ရံ ယူဖတ်ကြည့်တယ်။ အဲဒီထမှဲာ စာရေးဆရာမကြီး 
ဒေါ်ခင်နှင်းယု ချမ်းမြေ့ရိပ်သာ လာပြီး ဝေယျာဝစ္စလုပ်တယ်ဆိုတော့ ဆရာတော်ကြီးက “မစု 
ဘုရားလက်ထက်မှာ ရဟန်း သုံးပါး တောထဲသွးပြီး တရားကျင့်ကြံ အားထုတ်ကြတယ်၊ 
တရားအားထုတ်ပြီး ပြန်လာတော့ ဘုရားရှင်က မေးတယ်၊ တရားထူး တရားမြတ် ရခဲ့လားလို့ 
မေးတော့ အားလုံးက ရခဲ့ပါတယ်ဘုရားလို့ လျှောက်တယ်၊ ဘုရားရှင်က ဘယ်လိုကျင့်ကြံ 
အားထုတ်လဲလို့ မေးတော့ ကိုယ့်ကိုယ်နဲ့ သူများစိတ်နေပြီး တရားကျင့်ကြံအားထုတ်ပါတယ် 
ဘုရားလို့ လျှောက်တယ်၊ ဆရာမကြီးက ဆရာတော်ပြောတဲ့ အဓိပ္ပါယ်ကို သိပြီး ချမ်းမြေ့ရိပ်သာမှာ 
ကိုယ့်ကိုယ်နဲ့ သူများစိတ်နေပြီး ဝေယျာဝစ္စလုပ်ခဲ့တယ်လို့ ဖတ်ရတော့ အဲဒီစာပိုဒ်ကို ကျုပ် 
သိပ်သဘောကျသွားတယ်၊ ကျုပ်က တောထွက်ကိုရင်ကြီး ဆိုတော့ ကျုပ် သင်္ကန်းဝတ်နဲ့ပေမယ့် 
လူဝတ်တုန်းက ပေခဲ့တေခဲ့တာကို တချို့ကလည်း ပြောချင်ကြတယ်။ ကျုပ်ရဲ့ တေခဲ့ပေခဲ့တဲ့ 

လူ့ဘဝက အရိပ်တွေက ကျုပ်ကိုလောင်မြိုက်တုန်း။ ဒါလည်း တရားနည်းလမ်းကျပါတယ်။ 
ကျုပ်ကလည်း ကျုပ်ပဲကိုး။ မြစည်တော် ရောက်ပြီးကတည်းက ကျုပ်လူဝတ်ဘဝမှာ 
ဆိုးခဲ့ပေခဲ့တာတွေကို ဆေးကြောတဲ့အနေနဲ့ ကျုပ် သာသနာ့အကျိုးကို ပိုလုပ်ဖြစ်ပါတယ်။ 
ဒါကတော့ ကျုပ်ရဲ့သစ္စာပဲ။ ကာယကံပြုလိုက်ရင် ကာယကံရဲ့အကျိုးခံစားရမယ်ဆိုတာ ကျုပ် 
ယုံကြည်ပါတယ်။ 
 
 ကျုပ်က မီးဖိုချောင်ပစ္စည်းထားတဲ့ နေရာမှာဆိုတော့ ဒကာ၊ ဒကာမများနဲ့ 
ဆက်ဆံရတာမို့လား။ သတိတော့ ထားရတာပေါ့။ လူတစ်ကိုယ် စိတ်တစ်မျိုးစီပဲ။ ကိုယ့်ကိုယ်နဲ့ 
သူများစိတ် နေမှ တော်ကာကျတာမို့လား။ ဒီမှာ ဝေယျာဝစ္စလုပ်တဲ့သူအားလုံးက သူဌေးတွေ၊ 
ကြေးရတတ်တွေချည်းပဲ။ ကုသိုလ် လိုချင်လို့ လာလုပ်ကြတဲ့သူတွေဆိုတော့ သူတို့စည်းစိမ်ဥစ္စာ၊ 
စိတ်ဆန္ဒအားလုံး အိမ်မှာ ထားခဲ့ကြတယ်။ သူတို့ကို ကြည့်ပြီး ကျုပ် အတုခိုးပါတယ်။ 
ကုသိုလ်ရေးအတွက် တကယ့်ကို တက်တက်ကြွ ကွ လုပ်ကြတာများ ကလေးမြို့ကို မီမယ် 
မထင်ဘူးဗျာ။ 
 
 အခက်အခဲဆိုတာလည်း ရှိတာပေါ့ဗျာ။ အဲဒီအခက်အခကဲ ရယ်စရာလည်း ကောင်း၊ 
စိတ်ရှုပ်စရာလည်း ကောင်းပေါ့။ အချိန်ပိုင်း အတွင်းမှာပါ။ ခုတော့ မရှိဘူး။ 
မီးဖိုချောင်ပြဿနာလေးပါ။ ဒါကလည်း တစ်ခါတစ်ရံ အလှူတိုင်းမှာ ဖြစ်တတ်တဲ့ကိစ္စလေးတွေပါ။ 
ကျုပ် ပြောချင်တာက စည်းစည်းလုံးလုံး၊ သိုက်သိုက်ဝန်းဝန်း ဆိုတော့ ခု ပြန်ပြောရင်တောင် 
ချစ်စရာကောင်းနေပါပြီ။ ကျုပ်တို့ မြစည်တော်မှာ အရုဏ်ဆွမ်းအလှူရှင်က နှစ်ပေါက် ရှိတယ်။ 
မလစ်လပ်ရဘူး။ အဲဒီနေ့ အလှူရှင်က မခင်ယုမာ၊ ကလေးမြို့အဝင် စက်သုံးဆီ အရောင်းဆိုင်က 
သူဌေးတွေပေါ့။ အရုဏ်ဆွမ်းအတွက် ငွေပုံပေးထားတယ်။ ကျုပ်တို့အားလုံးကလည်း 
အကောင်းဆုံးဖြစ်အောင် လုပ်မယ်ဆိုပြီး အကောင်းဆုံးဖြစ်အောင် လုပ်ပေးပါဆိုပြီး 
ညဘက်ကတည်းက ဘုတ်ဆုံတို့၊ မသန်းရီတို့ မကြင်ရွှေတို့က မုန့်တွေလုပ်၊ ဟင်းတွေ ချက်ပေါ့။ 
ကိုခင်မောင်တင့်နဲ့ စံရွှေမြင့်တို့က မနက်စောစောမှ အစိမ်းကြော် ပူပူနွေးနွေးဖြစ်အောင် 
ကြော်မယ်ဆိုပြီး စိတ်အေးအေးထားတာ။ ဆွမ်းချက်ဖို့ ခါတိုင်းနိုးနေကျ။ အဲဒီနေ့က 
အိပ်ပျော်သွားကြတာ။ ကြည်ကြည်တို့ မတင်ဌေးတို့ အရုဏ် ဝေယျာဝစ္စအတွက် လာတဲ့အချိန်ကျမှ 
ကျုပ်တို့ နိုးရတော့တယ်။ ကျုပ်တို့လည်း တက်သုတ်ရိုက်ပြီး စီစဉ်ရတာပေါ့။ ကြည်ကြည်တို့ 
မတင်ဌေးတို့ကလည်း အလှူရှင်ကို စကားတွေ ဟိုပြော ဒီပြောပေါ့။ ဘုန်းဘုန်းလေးကလည်း 
တရားကို ခါတိုင်းထက် ရှည်ရှည်ဟော။ အလှူရှင်ကလည်း ဒကာ၊ ဒကာမအရင်းတွေ ဆိုတော့ 
သိပေမယ့်လည်း ကျေနပ်နေတော့တာ။ 
 
 အချိုပွဲ ပြင်နေတဲ့ မကြင်ရွှေရဲ့ အာလူးရွှေကြည်၊ ကျောက်ကျော၊ ကြက်ဥနဲ့ 
ပေါင်မုန့်ကြော်ပွဲက ခါတိုင်းထက် ပိုလှနေတယ်။ တုံးထားတဲ့  မုန့်အတုံးတွေကလည်း 
မစားရက်စရာ။ မသန်းရီနဲ့ ဘုတ်ဆုံကလည်း ဘုန်းကြီးဝိုင်း၊ ယောဂီဝိုင်းကို ဒုန်းပြေး ပြင်နေတာများ 
လက်ဆင့်ကမ်းသယ်နေတဲ့ အပြေးမယ်တွေလိုပဲ။ ကိုယ်တော်တွေကလည်း နှင်းတောထမှဲာ 
ခေါက်တုံ့ခေါက်ပြန် လျှောက်ပြီး ကြေးစည်အထု စောင့်နေကြတယ်။ ခင်မောင်တင့်တို့ 
စံရွှေမြင့်တို့ကလည်း အစိမ်းကြော်ကို လက်စွမ်းပြလိုက်ကြတာ အရုဏ်နောက်ကျသွားတယ်ဆိုတဲ့ 

အသိတောင် အလှူရှင် မသိလိုက်ရဘူး။ ဘယ်လောက်များလဲဆို နေ့ဆွမ်းပါ ဆက်ပြီး 
လှူချင်ပါတယ်ဆိုလို့ ကျုပ်တို့မှာ အရုဏ်နဲ့ နေ့ဆွမ်း မီးဆက်သွားတယ်။ 
 
 သီတင်းကျွတ် လပြည့် အဘိဓမ္မာ အခါတော်နေ့မှာ ကျုပ်ရဲ့ အစွဲတွေ 
ပျောက်ကွယ်သွားရတယ်။ အဲဒီနေ့က ဓမ္မာရုံကြီးတစ်ခုလုံး တရားနာပရိသတ်တွေ 
လျှံထွက်သွားတယ်။ ဘုန်းဘုန်းလေးကို တရားဟောပလ္လင်လှူထားတာကလည်း အဲဒီနေ့က 
အသစ်ကျပ်ချွတ်။ ဆုံလည်ပလ္လင်အသစ်ကို ဦးဇောအကူနဲ့ ပလ္လင်ပေါ် တက်ရတယ်။ ဆုံလည်က 
သွက်နေတော့ မထိန်းနိုင်မှာစိုးလို့ပါ။ မြစည်တော် သာသနာ့ရိပ်သာကို လှူကြတဲ့ အလှူရှင်တွေရဲ့ 
ငွေစာရင်းကို ကြေငြာတော့ ကျုပ် ကြက်သီးမြမြ ထမိတယ်။ သိမ်အတွက်၊ 
ယောဂီကျောင်းဆောင်အတွက်၊ ဘုရားကျောင်းဆောင် ဓမ္မာရုံကြီးအတွက် သိန်းနဲ့ချီပြီး 
လှူကြတာများ ဝမ်းသာပီတိ ဖြစ်လို့ မဆုံးဘူး။ သာသနာအဓွန့်ရှည်ဖို့ သာသနာအကျိုး 
သယ်ပိုးနေတဲ့ ရဟန်းသံဃာတွေကို ပစ္စည်းလေးပါး ဒါယကာခံပြီး မကြောင့်မကြထားနိုင်ဖို့ 
လှူဒါန်းကြတဲ့ အလှူရှင်တွေအတွက် ဘုန်းဘုန်းလေး ပလ္လင်နားမှာ ကျို့ကျို့ ထိုင်ပြီး ကျုပ် သာဓု 
အကြိမ်ကြိမ်ခေါ်မိတယ်။ 
 
 ဘုန်းဘုန်းလေးက တပည့်ဒကာ၊ ဒကာမတွေကို သီလပေးတရားဟောတယ်။ အချုပ်က 
နတ်သမီးကို လိုချင်တဲ့ နန္ဒမင်းသားက တရားအားထုတ်တယ်။ နတ်သမီးလိုချင်ရင် 
တရားအားထုတ် ဆိုလို့သာ အားထုတ်ရတာ။ တကယ် ရင်ထကဲပါလို့ မဟုတ်ဘူး။ တရားထူး 
တရားမြတ်တွေ့တော့ နတ်သမီး လိုချင်တဲ့စိတ် မရှိတော့ဘူး။ ကြည့်ပါဦး၊ ကျုပ်များ 
ကိုရင်ကြီးဘဝနဲ့တောင် ကိလေသာကို မျှော်လင့်တုန်း။ 
 
 ဈာန်သမာဓိချမ်းသာထက် နိဗ္ဗာန်ချမ်းသာက တုနှိုင်းမယှဉ်သာအောင် သာမည်ဆိုတာကို 
ကျုပ် သိခွင့်ရတဲ့အချိန်က စပြီး အချိန်ပြည့် တရားရှုမှတ်တယ်။ ဝိပဿနာစိတ်လေး 
ဖြစ်နေတဲ့အချိန်မှာ ဝိပဿနာကြောင့် ထူးခြားတဲ့ စိတ်တည်ငြိမ်မှု၊ အေးချမ်းမှု၊ စိတ်ဓာတ်ခိုင်မာမှု၊ 
စိတ်နေစိတ်ထား ကြီးကျယ်မြင့်မြတ်မှုနဲ့ အတူ လောကီ၊ လောကုတ္တရာ ကောင်းကျိုး 
ချမ်းသာတွေကို အံ့ဩဖွယ် တွေ့ကြုံခံစားခဲ့ရတယ်။ ကျုပ်လို အရိုင်းကောင်ကို ဝိပဿနာချမ်းသာမှု 
ပေးရှာတဲ့ ဘုန်းဘုန်းလေးကို ယုံကြည်သဒ္ဓါအားက အထွတ်အထိပ် ရောက်သွားတယ်။ 
ဘုန်းဘုန်းလေး တရားထဲက “နတ်တွေ၊ ဗြဟ္မာတွေထက် လူက မြတ်တယ်”ဆိုတဲ့  တရားပါ။ 
“နတ်ပြည်က နတ်သား၊ နတ်သမီးတွေက လူတွေလို ထိတွေ့ကိုင်တွယ်လို့ မရသလို ရဟန်း၊ 
သီလရှင် ဝတ်လို့မရဘူး၊ တရားအားထုတ်လို့  မရဘူး၊ လူတွေက တရားအားထုတ်လို့  ရတယ်၊ 
ရဟန်းဝတ်လို့ ရတယ်၊ သီလရှင် ဝတ်လို့ ရတယ်” ကျုပ်တို့ ဆုတောင်းက ဟိုတုန်းက 
နတ်ပြည်ရောက်ချင်တယ် ဆိုပြီး အမြင့်ဆုံး ဆုတောင်းကြတာမို့လား။ ကျုပ် တရားကို 
ရှာတွေ့တဲ့အချိန်မှာ ကျုပ်ဘဝရဲ့ တတိယအရွယ်ကို တရားအားထုတ်ရင်း ချုပ်ငြိမ်းမယ်လို့ 
ဆုံးဖြတ်လိုက်တယ်။ 
 
 ဘုန်းဘုန်းလေးကို ပဉ္စင်းဝတ်ဖို့ ကျုပ် လျှောက်ထားတော့ ဘုန်းဘုန်းလေးက 
ဝတ်ခွင့်ပြုတယ်။ ကျုပ်ရဲ့ ဘဝဖြစ်စဉ်တွေထမှဲာ အောင်မြင်မှု၊ ဆုံးရှုံးမှု၊ ဒေါသမီး၊ မောဟမီး၊ 
ပရိဒေဝမီးတွေနဲ့ လောင်မြိုက်လာတဲ့လူ ဖြစ်လာရတဲ့ ဘဝကို ကျုပ် နာကြည်းမုန်းတီးခဲ့တယ်။ 

ဒါပေမဲ့ ခု သိမ်ထဲမှာ မေးလိုက်တဲ့ ဘုန်းဘုန်းလေးရဲ့ မေးခွန်းကို ဖြေရတဲ့အခါ ကျုပ် လူ့ဘဝကို 
ရောက်ခဲ့ရတဲ့ အသက် ၆၀ အရွယ်ကျမှ လူဖြစ်ရတဲ့အတွက် တစ်သက်စာလုံး 
ကျေနပ်ပီတိဖြစ်ခဲ့ရတယ်။ 
 
 ဘုန်းဘုန်းလေးက ကျုပ်ကို သိမ်ထမှဲာ မေးတဲ့ မေးခွန်းများစွာထကဲ “အသင် 
ပဉ္စင်းလောင်း၊ လူသားစင်စစ် ဧကန်ဖြစ်ရဲ့လား၊ ယောက်ျားစင်စစ် ဧကန် ဖြစ်ရဲ့လား” တဲ့။  
 
 “လူသားစင်စစ် ဧကန်ဖြစ်ပါတယ် ဘုရား၊ ယောက်ျားစင်စစ် ဧကန်ဖြစ်ပါတယ် ဘုရား”လို့ 
လျှောက်လိုက်တဲ့ ကျုပ်အသံကြောင့် ကျုပ်ဘဝမှာ ကျုပ် ဘဝအတွက် အလုံခြုံဆုံး၊ 
စိတ်ချမ်းမြေ့မဆုံး၊ ကျေနပ်ပီတိဖြစ်မဆုံး ရှိရတော့တယ်။ 

နှင်းပန်းအိမ် 
နွယ်နီမဂ္ဂဇင်း၊ 

၂၀၀၂၊ မေလ။ 

အကြင်နာရင်ခွင်အကြင်နာရင်ခွင်အကြင်နာရင်ခွင်အကြင်နာရင်ခွင်((((နှင်းဝေငြိမ်းနှင်းဝေငြိမ်းနှင်းဝေငြိမ်းနှင်းဝေငြိမ်း)))) 
 
 မိုးဦးသည် ကျောင်းဖွင့်စချိန်၏ နိမိတ်ပုံပင်။ 
 ဝါသနာပါလွန်းသော ကျောင်းဆရာမ အလုပ်ကို စဝင်ခဲ့သည်မှာ သုံးနှစ်တိုင်တိုင် 
သူငယ်တန်း၌ တာဝန်ယူနေရလေ၏။ ကျောင်းဖွင့်စ ကျောင်းသားလက်ခံချိန်သည် ဆရာ၊ 
ဆရာမတွေ အလုပ်အများဆုံး အချိန် ဖြစ်သည်။ ကျွန်မ ကိုင်ရသော အတန်းသည် အမိ ရင်ခွင်မှ 
ဆရာ့ရင်ခွင်သို့ ကူးပြောင်းလာသည့် ကလေးတွေ၏ ငိုသံ ရယ်သံတို့ ထုံသင်းသော အတန်း။ 
 
 ကျောင်းဖွင့်ပြီး ဆယ့်လေး ငါးရက်သည် အဖေ အမေ မြင်တာနှင့် စာသင်နေရာမှ 
ထွက်ပြေးသော ကလေးတွေကို လိုက်ဖမ်းရ၊ ငိုနေသော ကလေးကို ချော့ရ၊ အိပ်ပျော်နေသော 
ကလေးကို နှိုးရသည့် တာဝန်တွေအပြင် မနက် ကျောင်းတက် ခေါင်းလောင်းထိုးပြီး မကြာခင် 
အီးအီး ပါမယ်၊ ရှူရှူပေါက်မယ်ဆိုတဲ့ လက်ညှိုး တထောင်ထောင် ကလေးတွေကို အိမ်သာမှာ 
ချော်လမှဲာစိုးလို့ လိုက်ပို့ရနှင့် ဘာစာမှ မည်မည်ရရ မသင်ရဘဲ ကျောင်းဆင်းသွားရသည့် 
ကာလများပင်တည်း။ 
 
 ကျောင်းဖွင့်စ အလုပ်များခြင်းကို အရေထူနေပြီ ဖြစ်တဲ့ ကျွန်မဟာ ဒီနှစ်ကျောင်းဖွင့်ပြီး 
နှစ်ရက်မြောက်မှာ ဒါတွေကို တွေးရင်း ကျောင်းသားဦးရေ စာရင်းကို စိစစ်နေမိသည်။ 
 
 “ဆရာမ” 
 အမျိုးသားတစ်ယောက်၏ ခေါ်သံသည် တုန်တုန်ချိချိနှင့် အကြားအာရုံထဲသို့ 
ပြေးဝင်လာ၏။ ခေါင်းမော့ကြည့်လိုက်သည်။ 
 
 အသက် ၃၀ လောက်ရှိမည့် ဖြူဖြူရှည်ရှည် လူတစ်ယောက်၏ မွန်ရည်သော အပြုံးကို 
ဦးစွာ မြင်ရလေသည်။ ထိုသူ၏ နံဘေး၌ မျက်သားပြာပြာ မျက်ဝန်းနက်နက် ဆံပင်နက်ရွှေရွှေနှင့် 
ချစ်စရာ ကလေးလေးတစ်ယောက်သည် လွယ်အိတ်ကလေး ပိုက်လျက် ဟိုကြည့် သည်ကြည့်။ 
 
 “ကလေး ကျောင်းအပ်မလို့လား” 
 “ဟုတ်ကဲ့ ဆရာမ၊ ကျောင်းအုပ်ဆရာမကြီးက သမီး နေရမယ့် အတန်းက ဒီအတန်းလို့ 
ပြောလိုက်ပါတယ်” 
 
 ထိုသူ့စကားသံသည် ခပ်တိုးတိုး။ 
 
 ကျောက်သင်ပုန်းကြီး၌ ‘က’ ကြီးကို ရေးပြထားပြီး လိုက်ရေးနေကြဟု ပြောထားပေမယ့် 
ညံညံစီစီနေသော အသံတို့က ခုန်ပျံကျော်လွှားနေကြသည်။ စားပွဲကို ကြိမ်ဖြင့် တဖြန်းဖြန်း 
ရိုက်ချလိုက်ပြီး… 
 “ဟေ့ ငြိမ်ငြိမ်နေကြစမ်း၊ အသံမထွက်နဲ့၊ ထွက်တာနဲ့ တုတ်ပဲ” 
  
 ကလေးတွေ ငြိမ်ကျသွားမှ ဆက်မေးရသည်။ 

 “ဒါဖြင့် ကလေးနာမည်နဲ့ ကလေးအဖေနာမည် ပြောပါ” 
 “သမီးနာမည် ဖြူဖြူသင်းဝေ၊ ကျွန်တော့်နာမည် သင်းဝေပါ ဆရာမ” 
 
 သူ ပြောသမျှ မှတ်ပုံတငစ်ာအုပ်ထဲသို့ ရေးသွင်းလိုက်သည်။ 
 ကျောင်းဝင်ကြေး၊ မိဘဆရာအသင်း ရန်ပုံငွေတို့ ကောက်ခံကာ ပြေစာဖြတ်ပိုင်းကို 
ကလေးအဖေ လက်သို့ ပေးပြီး ကလေးမလေးကို နေရာချပေးလိုက်သည်။ 
 
 စာသင်ခုံတန်းရှည် နှစ်တန်းကျော်ရှိ လွတ်နေသောနေရာ၌ နေရာပေးသည်ကို 
မျက်နှာမကောင်းစွာဖြင့် သူ့ဖခင် ကြည့်နေရှာပြန်သည်။ 
 
 “ရပြီလေ ရှင် ပြန်နိုင်ပြီ၊ ကလေးက အဖေ အမေ မြင်နေရင် ငိုတတ်တယ်၊ 
ကျောင်းဆင်းချိန်မှ လာစောင့်ခေါ်ပါ” 
 
 ကျွန်မ စားပွဲမှ မခွာဘဲ ရပ်နေသည့် ဦးသင်းဝေကို ဤသို့ ခပ်ထန်ထန်လေး ပြောလိုက်ကာ 
စာစသင်ရန် မြေဖြူခဲကို ကောက်ကိုင်လိုက်သည်။ 
 
 “ဆရာမကို သမီးအကြောင်း သိသင့်တာလေး ပြောပါရစေ” 
 ကျွန်မ လန့်သွားသည်။ ကလေးသည် မွေးရာပါ သူငယ်နာ မကင်းသူလား၊ 
တက်တတ်သူလား။ ဒီလိုကလေးမျိုး ဆိုလျှင် စာသင်ရသည်က တစ်ဖက် သူ့ကို 
ဂရုစိုက်နေရသည်က တစ်ဖက်နှင့် စိတ်မအား လူမအား ဖြစ်ရသည်။ 
 
 “ကလေးက ဘာဖြစ်တတ်လို့လဲ” 
 ကျွန်မက သူ့ကို ခုံတွင် ထိုင်ခိုင်းရသည်။ သူ့သမီး ရှိရာသို့ တစ်ချက်လှမ်းကြည့်ပြီး 
ကုလားထိုင်တွင် ဝင်ထိုင်၏။ 
 
 “သမီးလေးက အမိမဲ့ကလေးပါ ဆရာမ၊ သမီး မေမေဟာ သမီး မွေးပြီးပြီးချင်း 
မိနစ်ပိုင်းအတွင်း ဆုံးသွားခဲ့ပါတယ်၊ ဒါကြောင့် သမီးလေးဟာ ကျွန်တော့်ဘဝ 
ကျွန်တော့်ကမ္ဘာငယ်ပါ” 
 “ဪ…” 
 “ကံဆိုးချင်တော့ သမီးမှာ မွေးရာပါ နှလုံးရောဂါ ပါလာခဲ့တယ်၊ ပညာရေးမို့သာ စွန့်ပြီး 
ကျောင်းထားရပေမယ့် အရိပ်တကြည့်ကြည့် စောင့်ရှောက်ပေးမယ့်သူ မရှိဘဲ သမီး တစ်ခုခု ဖြစ်မှာ 
သိပ်စိုးပါတယ်၊ ဒါတွေကို ဆရာမ သိအောင် ပြောပြတာပါ၊ ကျွန်တော့် သမီးလေးကို 
ဂရုစိုက်ပါနော်” 
 
 ဦးသင်းဝေ စကားအဆုံး၌ ရင်ထဲ နင့်ခနဲနေအောင် ခံစားလိုက်ရသူမှာ ကျွန်မသာလျှင် 
ဖြစ်ချေ၏။ 

 “ဖြစ်မှဖြစ်ရလေရှင်၊ စိတ်ချ စိတ်ချ၊ ကျွန်မ ဒီကလေးကို ဂရုစိုက်ပါ့မယ်၊ ဦးသင်းဝေ 
စိတ်အေးအေး ထားပြန်ပါ၊ ဆရာဆိုတာ ကျောင်းသားတစ်ယောက်ကို သား သမီးနဲ့ မခြား 
ကြင်နာစမြဲပါ” 
 “ဒီလို ကြားရတာ ဝမ်းသာလိုက်တာ ဆရာမရယ်၊ ကျွန်တော့် သမီးလေးကို စိတ်ချခဲ့ပြီနော်” 
 
 ဦးသင်းဝေ ပြန်သွားသည်အထိ ကျွနမ်အကြည့်သည် ဖြူဖြူသင်းဝေလေးထံမှ ဖယ်ခွာမရ။ 
သားသမီး၏ ဘဝကို ပိုင်စိုးသူသည် မိဘ ဖြစ်သကဲ့သို့ ကျောင်းသားတွေ၏ဘဝကို ပိုင်စိုးသူသည် 
ဆရာသာ ဖြစ်ပေသည်။ 
 
 မနက်စောစော စာသင်ခန်းဝသို့ ဝင်လိုက်နှင့်… 
 “မင်္ဂလာပါ ဆရာမ”ဟူသော ကြည်အေးချိုသာသည့် အသံလှိုင်းသည် ဆီးကြိုနေတတ်၏။ 
 
 ကျန်းမာပျော်ရွှင်သော အခြားတပည့်တွေနှင့် မတူသော ကျွန်မတပည့်မလေး ဖြူဖြူသည် 
နှလုံးရောဂါသည်မလေးပါလား ဟူသော သနားစိတ်သည် ရင်၌ ထာဝရ ကိန်းအောင်းနေလေသည်။ 
 “သမီး ဖြူဖြူ… ဒီခရေကုံးလေး ပန်၊ ဒါက သမီးတို့တွေ ဝေပန်” 
 ဖြူဖြူဟု ကျွန်မ အလွယ်ခေါ်သော သမီးသည် ပန်းကြိုက်မလေး ဖြစ်၏။ 
ကျွန်မပေးသောပန်းကို တယုတယ ခုံခုံမင်မင် ပန်၏။ တစ်ရက်တလေ မေ့ခဲ့လျှင် တစ်နေ့လုံး ဖြူဖြူ
မျက်နှာ မရွှင်ပျ။ တစ်ခါလောက် မေ့ဖူးသည်မှအပ နေ့စဉ် ဝတ္တရားတစ်ခုလို ပန်းယူလာတတ်သည့် 
ကျွန်မကို အခြားဆရာမများက နောက်ဖူး၏။ 
 
 “ဆရာမ ဒေါ်ပုလဲကတော့ အံ့ပါရဲ့ဟယ်၊ ကိုယ့်တပည့်အတွက် ပန်း ယူယူလာရတယ်လို့၊ 
တပည့်က ဆရာမကို ပန်းပေးရရိုး ထုံးစံပါ” 
 သူတို့ ဒီလိုပြောပြီး ရယ်မောကြစဉ် မရယ်မိခဲ့၊ မရယ်ရက်ခဲ့။ 
 “ဖြူဖြူဟာ သနားစရာပါ ဆရာမတို့ရယ်၊ သူလေး စိတ်ချမ်းသာအောင် ထားဖို့ ကျွန်မ 
ဆုံးဖြတ်ထားပါတယ်” 
ဟူ၍ တပည့်ကို ဆရာမက ပန်းပေးရခြင်း သရုပ်ကို ခွဲခြမ်းစိတ်ဖြာပြခဲ့၏။ တစ်လ နှစ်လ 
ကြာတော့လည်း ပန်းယူလာခြင်းသည် သမားရိုးကျ မြင်ကွင်းမျိုး ဖြစ်လာသည်။ 
 
 ဖြူဖြူကို ရှေ့ဆုံးခုံ၌ ထိုင်ခိုင်းထားသည်။ ပတဲီပင်ပေါက် လက်ရေး 
ရှည်ရှည်မျောမျောလေးများကို မနည်းအားစိုက်ရေးပြီး စာအုပ် လာထပ်သည့်အခါတိုင်း မင်နီဖြင့် 
အမှတ်ကြီးကြီး ခြစ်ပေးကာ ‘တော်’ဟု ရေးပေး၏။ ဒါဆို ဖြူဖြူ ပျော်သွားတတ်၏။ 
 
 သည်နေ့လို ရက်မျိုး၌ ပုံပြင်ချိန် ပါသည်။ ပုံပြောပြီး၍ ကလေးတွေကို အိပ်ခိုင်းထားသည်။ 
ဖြူဖြူ မအိပ်ဘဲ မျက်လုံးကလေး ပေကလပ် ပေကလပ်နှင့် ကျွန်မကို ခိုးခိုးကြည့်နေသောကြောင့် 
“လာခဲ့”ဟု အနားကို  ခေါ်ကာ ရောက်တတ်ရာရာ မေးနေမိသည်။ 
 
 မေးသမျှကို ဖြူဖြူက တိုးတိုးအေးအေး အသံလေးဖြင့် ဖြေသည်။ စကားကလည်း 
တတ်ပါဘိ။ 

 “သမီးက စာသိပ်တော်တာပဲ၊ အိမ်မှာ ဖေဖေ စာပြပေးလား” 
 “ဖေဖေ စာသင်ပေးတယ်၊ ပြီးတာနဲ့ သမီးကို မေးတယ်” 
 “ဘာတွေ မေးလဲ” 
 “သမီးကို ဆရာမ ရိုက်လားတဲ့” 
 “ဒီတော့ သမီးက ဘာပြန်ပြောလဲ” 
 “မရိုက်ဘူးလို့ ပြောတာပေါ့၊ ပြီတော့ ဘေးကကောင်မလေးတွေက ရိုက်လား၊ 
ဆွဲဆိတ်လား၊ မုန့်လုစားလားလို့ မေးတယ်” 
 “မစားပါဘူး၊ မဆိတ်ဆွဲပါဘူး ဖေဖေလို့ ပြန်ပြောပေါ့ သမီးရဲ့” 
 “ပြောတယ် ဆရာမရဲ့၊ ဒါဆို ဖေဖေက သမီးကို နမ်းပြီး တော်ပါသေးရဲ့လို့ 
ပြောတတ်တယ်” 
 ဖြူဖြူ ပြောသမျှ ဒိုင်ခံရယ်ရသည်။ 
 “အဖြစ်သည်းလိုက်တဲ့ အဖေရယ်”လို့လည်း ဖြူဖြူ့အဖေကို ပြောချင်၏။ မနက် ၇ နာရီ 
ကျောင်းတက်ချိန်အမီ သနပ်ခါးရေကျဲလူးပြီး ကျောင်းအပြေး လာရသော ဆရာမတွေထက်ပင် 
ဝီရိယစောစွာ သူ့သမီးကို အရေးအကြောင်း ညီစေရုံမက နှာကြားပါ ဆွဲပေးလိုက်သေးသည်။ 
ဆံပင်နက်နက်ကလေးနှင့် ဖဲကြိုးရောင်စုံကို မရိုးရအောင် ချည်ပေးတတ်၏။ ဖအေတူ သမီးမို့ 
အသားအရည် ဝင်းပပ။ ဖခင်ကိုယ်၌က ဘာမျှ မပြောထားခဲ့လျှင် ဖြူဖြူသည် 
ရောဂါသည်ကလေးနှင့် ထင်စရာ မရှိအောင် ဝါဂွမ်းစိုင်ပေါ်က ပန်းပွင့်လှလှလေးနှင့် တူနေ၏။ 

□ 
 
 “ဆရာမ ဒေါ်ပုလဲ၊ ဒီနေ့ ကျောင်းကျန်းမာရေး ဝင်မယ်၊ ကလေးတွေ အားလုံး 
ကျန်းမာရေးစစ်ဖို့ ပြင်ထားပါ” 
 
 အခန်းဝမှ ဆရာမကြီးကိုယ်တိုင် လာပြောသော သတင်းသည် ဖြူဖြူအတွက် 
မင်္ဂလာသတင်း။ လက်ရှိရောဂါ အခြေအနေကို ဆရာဝန်ကြီးအား သေသေချာချာ စစ်ပေးပါဟု 
ပြောရမည်။ 
 
 “သားတို့ သမီးတို့ မဆူကြနဲ့နော်၊ ဧည့်သည်တွေ လာမယ်၊ ကလေးတို့ကို အားဆေးတွေ 
ပေးလိမ့်မယ်” 
 ကိုယ့်ကလေးတွေကို စည်းရုံးထားရသေးသည်။ ဆေးထိုးအပ် ကိုင်တာနှင့် ငိုမယ့် 
ကလေးမျိုး ပါချင်ပါဦးမှာမို့ ကျန်းမာရေးအဖွဲ့ မဝင်ခင် ကြိုတင်ချော့ထားရသည်။ 
 
 တစ်ခန်းပြီးတစ်ခန်း ဆေးစစ်ပြီးသောအခါ ကျွန်မ အခန်းအလှည့် ရောက်လာသည်။ 
ကလေးတွေ တစ်ယောက်ပြီးတစ်ယောက် ဗိုက်လှန်၊ လျှာထုတ်၊ မျက်လုံးဖြဲကြည့် နားကြပ်ဖြင့် 
ထောက်စမ်းကာ ရောဂါရှာနေသော ဆရာဝန်ကြီးသည် မမောမပန်း။ 
 
 “ဆရာမရဲ့ကလေးတွေက ကျန်းမာရေး တယ်ကောင်းပါလား၊ ဒေါင်ဒေါင်မြည် 
သံခဲလေးတွေ” 

 ကျောင်းသားကုန်ပြီ အမှတ်နှင့် ဆရာဝန်ကြီးက ပြောလေသည်။ ကျွန်မ လက်နှစ်ဖက်ဖြင့် 
သိုင်းဖက်ထားသော ဖြူဖြူကို ဆရာဝန်ကြီး မစမ်းသပ်ရသေးပေ။ တမင်ချန်ထားခဲ့ခြင်း ဖြစ်သည်။ 
 
 “ဒေါက်တာ ဒီသမီးကို စမ်းသပ်ပေးပါဦး” 
 ဆရာဝန်ကြီးက ဖြူဖြူကို ကြည့်ပြီး ရယ်သည်။ 
 “ဟာ… ဆရာမ သမီးမှာ ဘာရောဂါမှ မရှိပါဘူး” 
 ဖြူဖြူကို မှန်လို ရှုနေသောကြောင့် တစ်နေ့ထက်တစ်နေ့ လန်းလန်းဆန်းဆန်း 
ရှိလာသည်ကို သတိထားမိ၏။ 
 
 ကလေး နားမလည်နိုင်သော စကားဖြင့် ဆရာဝန်ကြီးကို ပြောရသည်။ 
 “သူ့မှာ (… ... ...) ရှိတယ် ဒေါက်တာ” 
 ကျွန်မအပြောကို ဆရာဝန်ကြီး ယုံကြည်ဟန်မပြ။ ဖြူဖြူကို ရှေ့တိုးခိုင်းပြီး နားကြပ်ဖြင့် 
ထောက်စမ်းသည်။ နားကြပ်ပြားလေး တရွေ့ရွေ့ လျှောက်နေသည်ကို ရင်ခုန်နှုန်းကြီးစွာ 
ကြည့်နေမိသည်။ 
 
 သို့သော် ဆရာဝန်ကြီး ခေါင်းယမ်းပြသည်။ ဖြူဖြူ၏ ခြေခုံလက်ခုံ၊ 
ခြေဆစ်လက်ဆစ်ကလေးတွေက အစ အသေးစိတ် ကြည့်ပြီးသောအခါ… 
 “ကလေးမှာ ဘာရောဂါလက္ခဏာမှ မတွေ့ရဘူး ဆရာမ၊ (... ... ...) မပြောနဲ့၊ သာမန် 
အဖျားအနာတောင် သူ့မှာ မရှိဘူး” 
 
 နားကြပ်ကို နားမှ ဖြုတ်၍ ဘောင်းဘီအိတ်ထဲ ထိုးထည့်ရင်း ကျွန်မ လုံးဝ 
မမျှော်လင့်ထားသည့် အဖြေကို ပြောလေသည်။ 
 “သမီး နေရာပြန်နိုင်ပြီ” 
 ဖြူဖြူကို နေရာပြန်ခိုင်းလိုက်ပြီး ဆရာဝန်ကြီးနှင့် ဆက်ဆွေးနွေးရပြန်သည်။ 
 “ဒီကလေးမှာ နှလုံးရောဂါ ရှိတယ်လို့ ဆရာမ ဘာလို့ ပြောတာလဲ” 
 “ကျွန်မကို ကလေးအဖေ ကိုယ်တိုင်က ပြောခဲ့တာ ဒေါက်တာ” 
 “မရှိတာတော့ အမှန်ပဲ ဆရာမ၊ နှလုံးခုန်နှုန်း၊ သွေးခုန်နှုန်းကအစ ပုံမှန်ပဲ၊ 
ရောဂါအရိပ်အယောင်တောင် ဘာမှမတွေ့ဘူး” 
 “ဒါဆို ပျောက်သွားတာများလားဟင်” 
 သည်အမေးသည် ဆရာဝန် အတတ်ပညာကို ကသိကအောက် ဖြစ်သွားစေ၏။ 
 
 “ကျွန်တော် ကလေးအထူးကုတစ်ယောက်ပါ၊ နှလုံးရောဂါနဲ့ ပတ်သက်ပြီး အထူးပြုနေသူပါ၊ 
ကလေးနဲ့ ဆရာမတို့ရဲ့ နေ့စဉ်ထိတွေ့မှုကို ပြောပြမှ ဒီအဖြေကို ပေးနိုင်ပါ့မယ်” 
 
 ကျွန်မနှင့် ကလေးတို့၏ ကျောင်းတက်ချိန်မှ ကျောင်းဆင်းချိန်ထိ နေထိုင်ပုံ၊ 
အားလပ်ရက်များတွင် ကလေးကို အိမ်သို့ အလည်ခေါ်ကာ ပြုစုခဲ့ပုံများအား အသေးစိတ် 
ရှင်းပြမိလေသည်။ 

 “ကျွန်မ အတန်းထဲ ဝင်လာရင် အရင်ဆုံး ဒီကလေးကို ကြည့်မိပါတယ်၊ ကလေးမျက်နှာ 
တစ်ချက် အညှိုးမခံပါဘူး” 
 ရှင်းပြနေသည်ကို စူးစိုက်နားထောင်နေသည့် ဆရာဝန်ကြီးသည် ကျွန်မ လက်ကို ဆတ်ခနဲ 
ဆွဲကိုင် နှုတ်ဆက်လိုက်လေသည်။ 
 
 “ကွန်ဂရက်ကျူလေးရှင် ဆရာမ၊ ကလေးရဲ့ ဝေဒနာကို  ဆရာမရဲ့ မေတ္တာ 
အကြင်နာတွေနဲ့ ကုသလိုက်တာပဲ၊ ဒီလောက် ရှင်းရှင်းကြီး ပျောက်သွားတာဟာ ကျွန်တော်တို့ 
ဆေးပညာမှာ အင်မတန် ရှားပါတယ်၊ ကဲ ဒီနေ့ကစပြီး ကလေးကို လူကောင်းတစ်ယောက်လို့ မှတ်၊ 
မယုံရင် အားကစားပွဲတွေမှာ ပြိုင်ခိုင်းကြည့်၊ အမောခံနိုင်ရင် ရောဂါ လုံးဝအမြစ်ပြတ်ပြီ၊ 
ဆေးမကုရဘဲ ပျောက်တဲ့ ရောဂါသည်ဟာ ဒီကလေး တစ်ယောက်တည်း ရှိမှာပလဲို့ ကျွန်တော် 
ထင်တယ်” 
 
 ဤသို့ လှိုက်လှိုက်လှဲလှဲ စိန်ခေါ်လိုက်ပြီး ဆရာဝန်ကြီးနှင့် အဖွဲ့သည် အတန်းထမှဲ 
ထွက်ခွာသွားလေသည်။ 
 
 တစ်ခါဖူးမျှ မခံစားဖူးသည့် ကြည်နူးပီတိသည် ကျွန်မနှလုံးအိမ်မှ ထိုးထွက်ကာ 
မျက်ရည်ကြည်များအဖြစ် ကူးပြောင်းသွားလေသည်။ 

□ 
 
 ငါးနှစ်သော အချိန်ကာလသည် စက္ကန့်၊ မိနစ် ဒီရေတိုက်စားခြင်း အောက်သို့ 
မျောပါလာရသည်။ 
 
 သံယောဇဉ်တရားသည် မမြင်ရသော နှောင်ကြိုးသာ ဖြစ်လေသည်။ အသစ် 
ပြောင်းလဲလာသော ကျောင်းအုပ်ကြီး၏ မူအရ သူငယ်တန်း အတန်းပိုင် ကျွန်မသည် ကလေးတွေ 
အတန်းတက်တိုင်း လိုက်တက်ရသည်။ ငါးနှစ်လုံးလုံး သည်ကလေးနှင့် သည်ဆရာမတို့ 
ဆုံစည်းနေရသည်။ ကြာတော့လည်း ကိုယ်စား မိခင်ဘဝဖြင့် ကလေးတွေ၏ မျက်နှာကို မြင်တာနှင့် 
အိမ်မှာ ဘာဖြစ်ခဲ့သည်ကို သိနေတတ်သော အလေ့အကျင့် ရခဲ့လေသည်။ 
 
 အခု ကလေးတွေ အလယ်တန်းကျောင်းသို့ ပြောင်းရတော့မည်။ စတုတ္ထတန်း 
အောင်စာရင်းသည် မနေ့ကပင် ထွက်ခဲ့ပြီးလေပြီ။ 
 
 ကျွန်မတပည့်လေး ဖြူဖြူသည် အတန်းတိုင်း ပထမရခဲ့သလို မြို့နယ် 
အားကစားပြိုင်ပွဲများ၌လည်း ထူးချွန်ခဲ့၏။ ကျန်းကျန်းမာမာလည်း ရှိခဲ့၏။ 
 
 ကလေးတွေနှင့် ခွဲရမည့် အရေးကို ပူဆွေးနေသည့် အချိန်မှာပင် ဖြူဖြူနှင့် သူ့ဖခင် 
ဦးသင်းဝေတို့ ကျွန်မအိမ်သို့ တက်လာ၏။ ဖြူဖြူ့လက်ထဲ၌ နှင်းဆီပန်းစည်းကြီးနှင့်။ သူလေးသည် 
မကြာခင် ကျွန်မရင်ခွင်မှ ပျံသန်းတော့မည့် ငှက်ကလေးပါလား။ 

 “ဆရာမ…” 
 ဦးသင်းဝေ၏ ခေါ်သံသည် တုန်တုန်ချိချိနှင့် အကြားအာရုံထဲသို့ ပြေးဝင်လာ၏။ သည်လို 
အခေါ် သည်ို ဟန်ပန်ကို သူနှင့် စသိကတည်းက တွေ့ခဲ့ဖူးသည်။ ထိခိုက်ကြေကွဲခြင်းတို့ 
ယှက်ထွေးနေသော လူတစ်ယောက်၏ အသွင်အပြင်သည် သူ့ထံ၌ ကပ်ငြိနေ၏။ 
 
 “ဆရာမကို ကျွန်တော့်ရင်ထဲမှာ ၅ နှစ်လောက် သိမ်းထားရတဲ့စကားတွေကို ပြောပါရစေ” 
 “… …” 
 ကျွန်မ ဘာမျှမပြောမိ၊ အသာ နားထောင်နေမိ၏။ 
 “ဆရာမဟာ ကျွန်တော့်ရဲ့အညာကို ခံနေရသူပါ ဆိုရင်” 
 “ရှင်” 
 အညာခံနေရတယ်တဲ့။ 
 
 သူ အညာခံရအောင် ကျွန်မ သူ့ကို ပုံမှန်ထက် ပိုမဆက်ဆံခဲ့ဖူးပေ။ အလယ်မှ 
ဖောက်ပြောသော စကားကို ဘယ်လိုမှ နားမလည်။ 
 “သမီးလေးမှာ နှလုံးရောဂါရှိတယ် ဆိုတာ တကယ်တော့ မဟုတ်ပါဘူး ဆရာမ၊ 
ကျွန်တော့်မှာသာ နှလုံးရောဂါ ရှိတာ” 
 “ရှင်…” 
 
 ထိုင်ရာမှ ရုတ်တရက် ထရပ်လိုက်မိ၏။ နောင်မှ အသိဝင်ကာ ကုလားထိုင်လက်ရန်းကို 
အတင်းဆုပ်ကိုင် ထိုင်ချလိုက်ရ၏။ 
 
 သူ… သူ ညာနေတာတော မဖြစ်နိုင်၊ အားနာသော မျက်ဝန်းတို့ဖြင့် ခေါင်းငုံ့လိုက်ရပြီလေ။ 
 
 “သမီးဟာ အမိမဲ့သမီး ဆိုပြီး ကျွန်တော် သိပ်သနားနေမိတယ်၊ ကျွန်တော်ကလည်း 
နှလုံးရောဂါသည်မို့ သမီးကို ကျောင်းစထားတော့မယ် ဆိုပြီးကတည်းက ရင်တထိတ်ထိတ်နဲ့ 
အိပ်မရခဲ့ပါဘူး၊ သမီးကို ဆရာမက ရိုက်မှာ၊ အခြား ကလေးတွေက အနိုင့်ကျင့်မှာ 
အကြောက်ဆုံးပဲ၊ သမီးသာ တစ်ခုခု ဖြစ်ခဲ့ရင် ဒီစိတ်နဲ့ ကျွန်တော် သေမှာ၊ အဲဒီအခါ 
လောကအလယ်မှာ မျက်နှာငယ် ကျန်ခဲ့ရမှာက သမီးလေး၊ ဒါတွေကို တွေးမိတိုင်း ကျောင်းမှာ 
အပ်စဉ်က ဆရာမ သမီးကို ဂရုစိုက်အောင်၊ မရိုက်အောင် ညာပြောမိခဲ့တယ်၊ အပြစ်တင်ရင်လည် 
ခံရဲပါတယ် ဆရာမရယ်၊ ကျွန်တော် ကျွန်တော့်သမီးလေးကို ချစ်လွန်းလို့ပါ” 
 
 အဖျားခတ်သွားသော စကားစုတို့ကို အားယူပြောပြီး မျက်နှာကို အမော့မတော့ 
ဦးသင်းဝေ၏ မျက်လုံးအိမ်မှ မျက်ရည်စီးကြောင်းတို့က ကျွန်မနှလုံးသားကို ကျဉ်သွားစေသည်။ 
 
 “အခု လာတာလည်း ကျွန်တော့်ရဲ့ အတ္တကြောင့် ညာမိခဲ့တာကို ဝန်ခံရင်း 
ကျွန်တော့်အလုပ်နဲ့ တစ်မြို့ပြောင်းရမယ် ဆိုတာကိုပါ လာနှုတ်ဆက်တာပါ၊ ဆရာမကို 
တောင်းပန်ပါတယ်နော်၊ သမီး ဆရာမကို ကန်တော့လေ” 

 မျက်ရည်ကို လက်ခုံဖြင့် ဖယ်ရှားရင်း ဦးသင်းဝေသည် သူ့စကားကို အဆုံးသတ်၏။ 
မတုန်မလှုပ် ကျောက်ရုပ်ကဲ့သို့ ကျွန်မ၏ ဖြစ်အင်သည်သာ မရှူနိုင် မရှိုက်နိုင်။ 
 
 ပါးပြင်ကို နမ်းရှိုက်ပြီး “ဆရာမ”ဟု ငိုသံဖြင့် ဖြူဖြူ ခေါ်လေမှ ကျွန်မ လှုပ်ရှားလာနိုင်သည်။ 
ဖြူဖြူကို ဖက်ယမ်းနမ်းရှုပ်ပြီး သူ့အဖေလက်သို့ ပြန်တွန်းခဲ့ကာ အိပ်ခန်းထဲသို့ 
ပြေးဝင်ခဲ့ပါတော့သည်။ 
 
 ဖြူဖြူ ငိုသံသည် ကျွန်မနှင့် ဝေး၍ ဝေး၍သွား၏။ 
 ဖခင်တစ်ယောက်၏ အတုမဲ့မေတ္တာနှင့် ဆရာတစ်ယောက်၏ အကြင်နာသံယောဇဉ်တို့ 
ယှဉ်ပြိုင်ခဲ့သည်ကို ဦးသင်းဝေ နားလည်နိုင်ပါစေ။ 

နှင်းဝေငြိမ်း 
စပယ်ဦး မြန်မာ့ဝတ္ထုတို စာစဉ်၊ 

အမှတ်(၄၆)၊ ၁၉၈၈၊ ဇွန်လ။ 

မွေးနေ့လက်ဆောင်မွေးနေ့လက်ဆောင်မွေးနေ့လက်ဆောင်မွေးနေ့လက်ဆောင်((((ပန်းရိပ်ဖြူပန်းရိပ်ဖြူပန်းရိပ်ဖြူပန်းရိပ်ဖြူ)))) 
 
 ကျွန်တော့် မွေးနေ့၌ စာတိုက်မှ မွေးနေ့လက်ဆောင် ပါဆယ်တစ်ထုပ် ရောက်ရှိလာသည်။ 
ဘယ်သူ ပေးလိုက်သော အရာလဲဆိုတာ ကျွန်တော် မသိပါ။ ကျွန်တော် ဖွင့်ကြည့်လိုက်၏။ 
“ဤအရာဖြင့် ကမ္ဘာမြေကို ကျေးဇူးပြုပါ”တဲ့။ 
 
 စာတမ်းတစ်ခု ထွက်ကျလာသည်။ ပါဆယ်အတွင်းထမှဲ အဆန်ဖြူဖြူ အစိုင်အခဲ တစ်ခုက 
ဣနြေ္ဒရစွာငြိမ်သက်လျက်။ ဗုဒ္ဓေါ… ဘာအမှတ်အသား တစ်ခုမှ မမှတ်ရသေးတဲ့ 
ဦးနှောက်တစ်ခုပါလား။ ကျွန်တော် ဝမ်းသာသွား၏။ နှစ်ရှည်လများ အသုံးမကျသည့် 
အရာတွေကိုသာ ဝါးမျို စားသောက်လာခဲ့သည့် လက်ရှိ ကျွန်တော့်ဦးနှောက်ကို စွန့်ပစ်လိုက်ပြီး 
ဦးနှောက်အသစ်ကျပ်ချွတ်ကို တပ်ဆင်ပစ်လိုက်သည်။ 
 
 ဦးနှောက်အသစ်နှင့် ကျွန်တော့်ခန္ဓာကိုယ်က သစ်လွင် တောက်ပနေ၏။ 
အားအင်တို့ကလည်း သွေးကြောတစ်လျှောက် ပျံ့နှံ့ကွန့်မြူးကာ ကျွန်တော့်တစ်ကိုယ်လုံး 
လန်းဆန်းတက်ကြွလာသည်။ 
 
 “အခုမှ လူနဲ့ ဦးနှောက် လိုက်သွားတော့တယ်” 
 စွန့်ပစ်ခံရသော ဦးနှောက်အဟောင်းက မလိုတမာ ကြည့်ကာ ကျွန်တော့်ကို 
လှမ်းပြောသည်။ 
 
 “အသိဉာဏ် နည်းနည်း၊ အတ္တကြီးကြီး လူတစ်ယောက်အတွက် တကယ် လိုအပ်တဲ့ 
အရာဟာ ဘာမှမမှတ်ရသေးတဲ့ ဦးနှောက်အသစ်တစ်လုံးပဲ” 
 “သေလိုက်စမ်း” 
 ကျွန်တော် စိတ်တိုတိုနှင့် ဆပဲစ်လိုက်၏။ ကျွန်တော့် ဦးနှောက်အဟောင်းကို 
ဝေးသည်ထက် ဝေးသွားအောင် ကန်ထုတ်ပစ်လိုက်ရင်း ကျွန်တော် ကြွေးကြော်လိုက်သည်။ 
 
 ကျွန်တော့် ဦးနှောက် အသစ်စက်စက် စားသုံးရန်အတွက် ဗဟုသုတကို ကျွန်တော် 
ရှာဖွေရန် မြို့တော်ကြီးထဲသို့ ဝင်လိုက်၏။ သူတော်ကောင်း နည်းနည်း၊ သူယုတ်မာ များများကို 
ထမ်းထားရှာသည့် ကမ္ဘာကြီးကို ကျွန်တော် သနားပါသည်။ ကမ္ဘာကြီးကို ကျွန်တော် 
ကယ်တင်မည်။ ပထမမြောက် ကမ္ဘာကို ဖန်ဆင်းသူဟာ ဘုရားသခင်ဖြစ်ရင် ဒုတိယမြောက် 
ကမ္ဘာကို ဖန်ဆင်းသူဟာ ကျွန်တော်ပဲ ဖြစ်ရမည်။ 
 
 ဦးနှောက် အသစ်စက်စက်တစ်လုံးနှင့် ကျွန်တော့်ခန္ဓာကိုယ်က သွေးဆူ ပူနွေးလျက်။ 

□ 
 
 “ဒေါက်…ဒေါက်… ဒေါက်…ဒေါက်” 
 တံခါးတစ်ချပ် ပွင့်လာသည်။ ထိုအခန်းထတွဲင် အစဉ်အမြဲ အလုပ်ရှုပ်နေသော 
လူတစ်ယောက်နှင့် စာရွက်ပုံကြီးတစ်ပုံ ရှိ၏။ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
376 

 
 “လူကြီးမင်း ခင်ဗျာ၊ ကျွန်တော့်ရဲ့ အသစ်ကျပ်ချွတ် ဦးနှောက်တစ်လုံးအတွက် 
မှတ်စရာသားစရာ အတွေးအခေါ်လေးများ လူကြီးမင်းထံမှာ ရှိပါသလား” 
 
 ကျွန်တော့်အမေးကို မဖြေနိုင်သေး။ ထိုလူက စာရွက်ပုံကြီးတစ်ပုံ ရှေ့ချကာ ဘာတွေ 
ရေးနေမှန်း မသိချေ။ 
 “လူကြီးမင်းခင်ဗျာ…” 
 မကြား၊ ကျွန်တော် စိတ်မရှိတော့။ လက်ကို ဆွဲကိုင်၍ လှုပ်လိုက်၏။ 
 “ဪ…” 
 “ဟုတ်ကဲ့… လူကြီးမင်း ခင်ဗျာ” 
 
 ကျွန်တော် ဘာမှမပြောရသေး။ ထိုလူက လက်ဝါးကာပြ၏။ 
 “အင်း… အောက်က မတင်သေးဘူး” 
 ဗုဒ္ဓေါ... ဒီလူ ဘာတွေပြောနေပါလိမ့်။ ကျွန်တော် စိတ်ရှုပ်ထွေးသွား၏။ 
  
 “မဟုတ်ဘူး၊ အောက်က စာရေးလေးကကို မတင်သေးတာပါ” 
 ကျွန်တော် စိတ်တိုလာပြီ။ ဘယ်လိုလူမှန်းလည်း စဉ်းစား၍ မရတော့ချေ။ 
 “ဒီမှာ…” 
 အသံမာမာနှင့် ကျွန်တော် လှမ်းအော်လိုက်၏။ ထိုပုဂ္ဂိုလ်ကြီးက မော့မကြည့်တော့။ 
အံဆွဲထဲကနေ စာရွက်တစ်ရွက်ကို ထုတ်ပြီး ကျွန်တော့်ကို လှမ်းပြ၏။  
 “မနှောက်ယှက်ပါနှင့်”တဲ့။ 
 ကျွန်တော် ဘာမှမတတ်နိုင်တော့။ ထိုနေရာမှ ထွက်လာခဲ့ရသည်။ 

□ 
 
 “ဒေါက်… ဒေါက်… ဒေါက်… ဒေါက်” 
 ကျွန်တော့် တံခါးခေါက်သံ အဆုံး၌ တံခါးတစ်ချပ်ပွင့်လာ၏။ ငွေများဖြင့် အညှိတက် 
နံစော်နေသော အခန်းနံ့က ကျွန်တော့်ကို ဆီးကြိုနေသည်။ ရေခဲစိမ်ထားသော မျက်နှာသုတ်ပဝါဟု 
ခေါ်မည်လား မသိ။ ထိုအဝတ်ဖြင့် မျက်နှာကို ခဏခဏသုတ်နေသော လူဝကြီးတစ်ဦးနှင့်အတူ 
ငွေကြေးများကို အခန်းလေးထဲတွင် ကားယားခွထိုင်နေသည်။ 
 
 “လူကြီးမင်း ခင်ဗျား…” 
 ဒီတစ်ခါတော့ မဆိုးချေ။ ကျွန်တော့်ကို မော့ကြည့်ဖော်ရလေသည်။ 
 “ကျွန်တော့်ရဲ့ အသစ်စက်စက် ဦးနှောက်အတွက် မှတ်စရာသားစရာ 
အတွေးအခေါ်လေးများ…” 
 “အတွေးအခေါ်… ဟုတ်လား” 
 ကျွန်တော် အားတက်သရော ခေါင်းညိတ်ပြလိုက်၏။ 
 “ဟား ဟား... ဟား ဟား ဟား ဟား… အတွေးအခေါ်၊ အတွေးအခေါ် ဟား ဟား ဟား 
ဟား… ဟား ဟား” 

 ဘယ်လိုပါလိမ့်။ လူဝကြီးက ကျွန်တော့်ကို ကြည့်ကာ တဟားဟား ရယ်သည်။ ပြီးမှ ရုပ်ကို 
ချက်ချင်း ပြန်တည်ပစ်လိုက်ရင်း…. 
 “ဒီမှာ ကောင်လေး၊ လောကမှာ ဘာအတွေးအခေါ်၊ ဒဿနမှ မလိုအပ်ဘူးကွ၊ 
နာလည်လား၊ အဲဒါတွေ မရှိလည်း ဘာမှမဖြစ်ဘူး၊ မင်း တကယ်သိရမှာက ငွေ ဘယ်လို ရှာရမလဲ 
ဆိုတာပဲ” 
 “ဟုတ်ကဲ့ပါ ခင်ဗျာ” 
 
 ကျွန်တော် တလေးတစား ခေါင်းညိတ်ပြလိုက်၏။ ထိုလူဝကြီးက မျက်နှာသုတ်ပဝါဖြင့် 
သူ့အဆီပြန်မျက်နှာကြီးကို သုတ်လိုက်ပြန်သည်။ အတ္တ၊ လောဘတွေ အဆီတက်နေသော 
မျက်နှာကြီးက ငွေကလပ်ပေါ်၌ မာန်ယစ်နေ၏။ 
 
 “ဒါလည်း အတွေးအခေါ်တစ်ခုပါပဲ” 
 ဗုဒ္ဓေါ… ကျွန်တော် လှမ်းမတားနိုင်ခင်မှာပဲ ကျွန်တော့်ဦးနှောက် အသစ်ကျပ်ချွတ်က 
လှမ်းမှတ်လိုက်၏။ မဖြစ်။ ကျွန်တော် ဒီနေရာက အမြန်ထွက်သွားမှ ဖြစ်မည်။ လူဝကြီး၏ 
ပါးစပ်ထဲမှ စကားလုံးတွေ ခုန်ချမလာခင် ထိုနေရာမှ အမြန်ထွက်ခဲ့ရ၏။ 

□ 
 
 ကျွန်တော် နောက်ထပ် မည်သည့်တံခါးကိုမျှ မခေါက်ရဲတော့ချေ။ ဦးနှောက် 
အသစ်စက်စက် တစ်လုံးကို သယ်ဆောင်ကာ ကျွန်တော် လျှောက်သွားနေမိ၏။ 
 “ဟင်…” 
 လူတွေ… လူတွေ။ နည်းတဲ့လူတွေ မဟုတ်။ ဘာများ လုပ်နေကြပါလိမ့်။ ကျွန်တော် 
အနားသို့သွား၍ လူတစ်ယောက်ကို မေးလိုက်သည်။ 
 “တောင်ပေါ်ကို တက်နေကြတာလေ” 
 
 ဗုဒ္ဓေါ… တောင်ပေါ်ကို တက်နေကြတာတဲ့။ ဒီလောက် မတ်စောက်မြင့်မားသော 
တောင်ပေါ်သို့ လာလို့များ ဒီလောက် အသည်းအသန် တက်နေကြပါလိမ့်။ အားလုံး၏ 
မျက်ဝန်းတွေသည် “ဇော”တစ်ခု၌ ကပ်ငြိကာ ဘာကိုမှမမြင်နိုင်အောင် အရာတစခ်ုက 
ဖုံးပိတ်နေဟန်တူသည်။ 
 
 တဖျပ်ဖျပ် တောက်နေသော အရောင်က မျက်ဝန်းအားလုံး၌ တူညီစွာ ဖြာထွက်နေကြ၏။ 
 
 “ဘာလို့များ ဒီတောင်ပေါ်ကို ဒီလောက် အသည်းအသန် တက်နေကြရတာလဲဗျာ” 
 ကျွန်တော် လူတစ်ယောက်ကို မေးကြည့်လိုက်သည်။ ထိုလူက ကျွန်တော့်ကို 
ကမ္ဘာ့အထူးဆန်းဆုံး သတ္တဝါတစ်ကောင်ကို ကြည့်သည့်ဟန်ဖြင့် ကြည့်၏။ 
 
 “ဒီတောင်ထိပ်မှာ ဘယ်လို အစွမ်းသတ္တိတွေ ရှိတယ်ဆိုတာ ခင်ဗျား သိရင် ခင်ဗျားလည်း 
ဒီတောင်ပေါ် တက်ချင်မှာ အမှန်ပဲ” 

 “အင်း… ပြောပါဦး” 
 ကျွန်တော် သရော်ပြုံး တစ်ချက်ကို ပြုံးလိုက်သည်။ 
 “အဲဒီတောင်ပေါ် ရောက်သွားသူတိုင်းဟာ သူ့နေရာနဲ့သူ ကြီးကျယ်မြင့်မြတ် 
ကျော်ကြားတဲ့လူ ဖြစ်တာချည်းပဲ” 
 
 “ကြီးကျယ်မြင့်မြတ် ကျော်ကြားတဲ့လူ”ကျွန်တော် သံယောင်လိုက်ဆိုမိသည်။ ကျွန်တော့် 
ဦးနှောက်က ပထမ မှတ်လာခဲ့သည့် ငွေကြေးကို သွားသတိရမိသည်။ 
 “ဒါထက် ငွေကြေးရော…” 
 “ငွေကြေး ဟုတ်လား၊ ဒီတောင်ပေါ် တက်တဲ့ လူတိုင်းဟာ ငွေကြေးကို ဘယ်သူမှ အဓိက 
ထားတာ မဟုတ်ဘူးဗျ၊ သူတို့အတွက် အဓိကက ဂုဏ်သိက္ခာ” 
 “ဂုဏ်သိက္ခာ… အဓိက” 
 
 ကျွန်တော့်ဦးနှောက် အသစ်စက်စက်က လျင်မြန်စွာ မှတ်လိုက်ပြန်၏။ 
 “ခင်ဗျား တောင်အောက်နားက သွားကပ်ကြည့်ပါလားဗျ၊ သူတို့ ဘယ်လို  ကြိုးကြိုးစားစား 
တက်တယ်ဆိုတာ မြင်ရလိမ့်မယ်” 
 အင်း... ဒီလူပြောတာ ဟုတ်တယ်။ ကျွန်တော် အနီးကပ် သွားကြည့်ဖို့ ဆုံးဖြတ်လိုက်၏။ 

□ 
 
 တောင်ပေါ်သို့ ကြိုးစားပမ်းစား တက်နေကြသူတွေ၊ ပြန်ကျလာသူတွေ အောင်မြင်စွာ 
တောင်ထိပ်ပေါ်သို့ ရောက်သွားသည့် လူတွေကို ကျွန်တော် အနီးကပ် မြင်နေရပြီ။ ကျွန်တော် 
စိတ်ညစ်သွား၏။ 
 
 ဘယ်လိုတွေလဲ။ တော်တော်များများ၏ လက်ထဲ၌ ဆောင်ဓားလေးတွေ ဝှက်၍ 
ပါလာကြ၏။ လစ်သည်နှင့် လှေကားသဖွယ် တက်နင်းသွားကြသော ခြေထောက်တွေက 
ဘယ်သူ့ကိုမှ ညှာတာစိတ် မရှိသည့်ဟန်။ 
 
 “အဲဒါတော့ မကောင်းပါဘူးဗျာ” 
 ကျွန်တော် နှုတ်မှ ထုတ်ညည်းလိုက်မိသည်။ 
 “ခင်ဗျားက ဘာကို မကောင်းနေရတာလဲဗျ၊ ဒီမှာ… မှတ်ထား၊ အနင်းမခံချင်ရင် ကိယ်ုက 
အရင်ဦးအောင် နင်းတက်ရတယ်” 
 
 ကျွန်တော့်ဘေးမှ လူကို ကျွန်တော် တစ်ခုခု ပြန်ပြောမည်ပြင်ဆဲ ကျွန်တော့်ဦးနှောက်က 
“အနင်းမခံချင် တက်နင်း”ဟူ၍ မှတ်လိုက်ပြန်၏။ တားချိန် မရတော့။ သွားပြန်ပြီဟု 
စိတ်ပျက်လက်ပျက်နှင့် ကျွန်တော် ညည်းညူလိုက်မိသည်။ 
 
 ကျွန်တော့်ဦးနှောက်သည် အသုံးမကျသည့် အရာများကို စားသုံးကာ တဖြည်းဖြည်း 
ဟောင်းနွမ်းလာ၏။ 

 တော်ပြီ… ဆက်ပြီး အတွေးအခေါ် ဗဟုသုတကို ရှာလေ၊ ကျွန်တော် ဒုက္ခရောက်လေ 
ဖြစ်တော့မည်။ ကျွန်တော် အိမ်ပြန်လာခဲ့၏။ 

□ 
 
 စားပွဲပေါ်၌ စာတစ်စောင် ရောက်နေ၏။ ပြီးတော့ ပါဆယ်ထုပ် တစ်ထုပ်။ ဗုဒ္ဓေါ…။ 
 “ဒီနေ့ ကျွန်တော့်မွေးနေ့ပါလား” 
 ကျွန်တော် စာကို ဖောက်ဖတ်ကြည့်၏။ ပါဆယ်ထုပ်သည် ပွင့်သွားသည်။ အထမှဲ 
လူတစ်ယောက် ခုန်ထွက်လာ၏။ 
 
 “လောကမှာ ဘာမှ ဆန်းတယ်ဆိုတာ မရှိဘူးကွ၊ ဂုဏ်သိက္ခာ၊ ငွေကြေး၊ မာန၊ အားလုံး 
တစ်နေ့ကျရင် စွန့်ပစ်ခဲ့ရမှာပဲ၊ မင်းရဲ့သိက္ခာ၊ မင်းရဲ့အကျင့်၊ မင်းရဲ့ သီလကို  ငါ့မွေးနေ့လက်ဆောင် 
ဦးနှောက်အသစ်က ဖျက်ဆီးခဲ့တယ် ဆိုရင် ငါ ဝမ်းနည်းပါတယ်” 
 
 သေလိုက်စမ်း။ ကျွန်တော် ဒေါသတကြီး ထိုလူကို ဆွဲထိုးဖို့  ပြင်လိုက်သည်။ ထိုလူက 
ပါဆယ်ထုပ်ထဲကို ခုန်ဝင်ပစ်လိုက်သည်။ 
 
 “အင်း… နေခဲ့ပေဦး၊ အသုံးမကျတာတွေ မှတ်ထားတဲ့ ဦးနှောက်တစ်လုံးနဲ့လူရေ” 
 
 ဟာကွာ။ ကျွန်တော် စိတ်မထိန်းနိုင်တော့။ ပါဆယ်ထုပ်ကို ဆွဲယူလွှင့်ပစ်ဖို့ ပြင်လိုက်သည်။ 
ပါဆယ်ထုပ်ရော၊ စာပါ ကျွန်တော့်ရှေ့က ပျောက်သွား၏။ 

□ 
 
 ကမ္ဘာကြီးသည် သူ့ဟာသူ နေပါသည်။ ကောင်းသည့် အတွေးအခေါ်ရော၊ မကောင်းသည့် 
အတွေးအခေါ်ပါ မှတ်ထားသည့် ဦးနှောက်ဟောင်းတစ်လုံးကို ကျွန်တော် ဆုံးရှုံးသွားရသည်။ 
ကျွန်တော့်ခြံဝ၌ စာတစ်စောင် ချိတ်ဆွဲထားလိုက်၏။ 
  
 “မည်သူ တစ်ဦးတစ်ယောက်ဆီကမှ မွေးနေ့လက်ဆောင် လက်မခံပါ” 

ပန်းရိပ်ဖြူ
ရွှေစည်းစိမ် စီးပွားရေးမဂ္ဂဇင်း 

၁၉၉၇၊ စက်တင်ဘာလ။ 

မိုးသောက်နှင်းဆီမိုးသောက်နှင်းဆီမိုးသောက်နှင်းဆီမိုးသောက်နှင်းဆီ    ချစ်ခြင်းရည်၍ချစ်ခြင်းရည်၍ချစ်ခြင်းရည်၍ချစ်ခြင်းရည်၍    ((((မကိုမကိုမကိုမကို)))) 
 

မနီလာ၊မနီလာ၊မနီလာ၊မနီလာ၊    မနီလာမနီလာမနီလာမနီလာ    
ထဘီထေဘီထေဘီထေဘီပျောက်လို့လိုက်ရှာပျာက်လို့လိုက်ရှာပျာက်လို့လိုက်ရှာပျာက်လို့လိုက်ရှာ    
ကျောက်လမ်းပေါ်ချော်လဲကျောက်လမ်းပေါ်ချော်လဲကျောက်လမ်းပေါ်ချော်လဲကျောက်လမ်းပေါ်ချော်လဲ    
ဘဲဥနှစ်လုံးကွဲ၊ဘဲဥနှစ်လုံးကွဲ၊ဘဲဥနှစ်လုံးကွဲ၊ဘဲဥနှစ်လုံးကွဲ၊    
ပါတာတွေအကုန်ထုတ်ပါတာတွေအကုန်ထုတ်ပါတာတွေအကုန်ထုတ်ပါတာတွေအကုန်ထုတ်    
ပေါင်မုန့်ပေါင်မုန့်ပေါင်မုန့်ပေါင်မုန့်    
ပေါင်မုန့်ကိုဓားနဲ့လှီးပေါင်မုန့်ကိုဓားနဲ့လှီးပေါင်မုန့်ကိုဓားနဲ့လှီးပေါင်မုန့်ကိုဓားနဲ့လှီး    လက်သီးလက်သီးလက်သီးလက်သီး    
လက်သီးကိုပိတ်ကန်လက်သီးကိုပိတ်ကန်လက်သီးကိုပိတ်ကန်လက်သီးကိုပိတ်ကန်    ဂျပန်ဂျပန်ဂျပန်ဂျပန်    
ဂျပန်ကိုနှင်ထုတ်ဂျပန်ကိုနှင်ထုတ်ဂျပန်ကိုနှင်ထုတ်ဂျပန်ကိုနှင်ထုတ်    ဗိုလ်ချုပ်ဗိုလ်ချုပ်ဗိုလ်ချုပ်ဗိုလ်ချုပ်    
ဗိုလ်ချုပ်ကိုအားပေးဗိုလ်ချုပ်ကိုအားပေးဗိုလ်ချုပ်ကိုအားပေးဗိုလ်ချုပ်ကိုအားပေး    
မြန်မာ့လွတ်လပ်ရေး။မြန်မာ့လွတ်လပ်ရေး။မြန်မာ့လွတ်လပ်ရေး။မြန်မာ့လွတ်လပ်ရေး။    

 
 ဖတ်ခဲ့ရတာ ဆယ်စုနှစ် တစ်ခုမက ကျန်ခဲ့ပြီဖြစ်သော အထောက်တော်လှအောင်၏ 
‘မဟာဘီလူး’ကို ပြန်ဖတ်နေရင်းမှ ကလေးတွေ၏ ကဗျာရွတ်သံတွေဆီ နားစွင့်ထားလိုက်မိသည်။ 
မူကြိုကျောင်းက သင်လိုက်သော၊ သင်ရိုးကဗျာလေးများသာမက ကလေးအချင်းချင်း 
ဖလှယ်ကြသော ပျော်စရာ ကဗျာလေးတွေကိုလည်း သူတို့ ဆိုတတ်လာကြပြီ။ ခုတော့ သူတို့ လူ 
ဖြစ်လာကြပြီ။ 
 
 သမီးအကြီးလေး လေးနှစ်ခွဲမှာ သားအမြွှာနှစ်ယောက်က သုံးနှစ်ခွဲ။ အနည်းငယ် 
လက်လွတ်ပြီမို့ ကျွန်မမှာ အားချိန် နားချိန်လေး အနည်းငယ်တော့ ရှိလာပြီ ဖြစ်သည်။ 
ကျောင်းအားရက် ဆိုပေမဲ့ ကျွန်မမှာ ဝင်ငွေကိစ္စ၊ အိမ်မှုကိစ္စတွေက တရစပ် ရှိနေတတ်သည်။ 
သည်တော့ နားချိန် ဆိုတာက နေ့လယ် မအိပ်တတ်သော ကျွန်မ၏ ညှစ်ယူထားရချိန်သာ 
ဖြစ်သည်။ 
 
 ပိုက်ဆံ ချမ်းသာလွန်း၍ မဟုတ်ဘဲ မတတ်သာလွန်း၍ ခေါ်ထားရသော ကောင်မလေး 
နှစ်ယောက်ကိုလည်း ကလေး သုံးယောက်လုံး မူကြိုထားနိုင်ချိန်မှာ အိမ်ပြန်ခိုင်းလိုက်ရပြီမို့ 
အလုပ်ဟူသမျှ ကျုံးလုပ်ရသော ကျွန်မ၏ ခုလို နားချိန်လေးသည် ဘာနှင့်မျှ အဖိုးမဖြတ်နိုင်အောင် 
တန်ဖိုးကြီးလှပါသည်။ သုံးရက်ဖတ် ၁၀၀ ကျပ်ဟု ရေးထားသော စာအုပ်အထူကြီးနှင့် 
ဇိမ်ကျနေပေမယ့် မျက်စိအောက် အချိန်ပြည့် မထားနိုင်သော ကလေးများအတွက် နားကတော့ 
အကျင့်ပါနေပြီ။ ငိုသံ ကြားလျှင် လက်ထမှဲာ ဘာရှိရှိ ပစ်ချ၊ ဝုန်းခနဲ ထ။ သုံးယောက်လုံး ဒါမှမဟုတ် 
တစ်ယောက်ယောက် အသံပျောက်နေလျှင် လှမ်းအသံပြု။ အဲလို အသံမပြုမိလို့ ဟိုတစ်နေ့ကပင် 
ကျွန်မ ဟင်းတွေကို သူတို့ ချက်ပစ်လိုက်ပြီးပြီလေ။ 
 
 အဲဒီနေ့ညနေက သူတို့ကြိုက်သော ငါးသေတ္တာကို ဆီပြန်လေး ချက်ထားပြီး ကျွန်မက 
အိမ်ရှေ့မှာ စားပွဲလေးချကာ ကျောင်းလုပ်ငန်းတွေကို လုပ်နေခဲ့သည်။ သူတို့ကို ထမင်းကျွေးချိန်မှာ 
ဟင်းအိုးလေး လှပ်လိုက်တော့ အိုးထမှဲာ ရေတွေက အပြည့်။ ဟင်းအိုးတင်သည့် စင်ရှေ့မှာ 

ပလတ်စတစ်ခုံလေး တစ်လုံးကို တွေ့ရတာမို့ ကျွန်မ ချက်ချင်းပင် သဘောပေါက်လိုက်မိသည်။ 
သူတို့ ဆော့နေရာ သွားကာ “ဘယ်သူ လုပ်သလဲ”မေးကြည့်တော့ သားငယ်က အဆော့မပျက်။ 
မျက်လုံးပင် လှန်မကြည့်ဘဲ “သားသား ချက်ထားတာ”ဟု ဖြေလေသည်။ ကပ်စေးနှဲသော ကျွန်မမှာ 
အဲဒီတုန်းက ဟင်းတွေကို နှမြောပေမဲ့ လုံးဝဒေါသမဖြစ်ဘဲ ရယ်ပဲ ရယ်ချင်နေခဲ့သည်။ အဲဒီ Lesson 
မတိုင်ခင်ကတည်းက ဓားနှင့် မီးခြစ်ကို ကျွန်မက အထူး သတိထားခဲ့တာမို့ ကျွန်မ မျက်ကွယ်မှာ 
ဆော့နေကြပေမဲ့ ဓားပြဿနာ၊ မီးခြစ်ပြဿနာ ဖြစ်မှာတော့ မစိုးရိမ်ရချေ။ 
 
 ခုလို အချိန်အားလေး ထွက်လာချိန်မှာ အနည်းငယ် နေသာထိုင်သာ ဖြစ်လာတာမှန်ပေမဲ့ 
သူတို့မွေးကင်းစ ပြုစုခဲ့ရသော အချိန်တွေကတော့ ကျွန်မ ဘဝမှာ မေ့မရနိုင်သော၊ 
ဖျောက်ဖျက်ထားချင်ခဲ့သော ကာလတွေသာ ဖြစ်သည်။ အမြွှာနှစ်ယောက်ကို မွေးတော့ 
သမီးအကြီးလေးက တစ်နှစ် တစ်လနှင့် ၁၀ ရက်သာ ရှိသေးသည်။ ဘဝ သရုပ်ဖော် 
ဝတ္ထုတွေထဲမှာဆိုလျှင် ကလေးက နီးရသည့်အထဲ အမြွှာက ဖြစ်လိုက်သေးဆိုတာကို 
မလိုလားအပ်သော ဇာတ်ဆန်မှုအဖြစ် ယူဆကြပေလိမ့်မည်။ 
 
 ဒုတိယ ကိုယ်ဝန် ၈  လနဲ့ ကျွန်မက ဝမ်းလျှောလိုက်တာမှာ ခုန်ဆင်း လိုက်ပါသွားကြတဲ့ 
သားအမြွှာနှစ်ယောက်က မွေးကင်းစမှာ သုံးပေါင်ခွဲနှင့် လေးပေါင်၊ သေးသေးလေးတွေသာ ရှိတာမို့ 
တချို့ က “ရှင်မှရှင်ပါ့မလား”တွေးထင်ကြသည်။ ကျွန်မကတော့ သူတို့နှစ်ယောက်ဟာ ရှိသမျှ
စားပစ် ဝါးပစ်ဖို့ လူဖြစ်လာသည် ဆိုတာ ဆေးရုံပေါ်မှာကတည်းက သိပြီးသား။ နို့စို့လိုက်ကြ၊ 
အန်လိုက်ကြ၊ အီးပါ၊ ရှူပေါက်လိုက်ကြ။ နံဘေးအခန်းတွေပင် မခံနိုင်လောက်အောင် သံပြိုင် 
ငိုလိုက်ကြ…။ 
 
 အဲဒီ ကလေး သေးသေးလေး သုံးယောက်နှင့်၊ သွေးနုသားနုနှင့် ဖြတ်သန်းခဲ့ရသော 
ညတွေမှာ ကျွန်မ ဘာမှ မဖြစ်ခဲ့တာ အံ့ဩစရာပင် ဖြစ်သည်။ သမီးအကြီးနှင့် အမြွှာထကဲ 
တစ်ယောက်ကို နို့ဘူး ကူရတာမို့ မိခင်နို့သမားတွေထက် ပို၍ ပင်ပန်းပါသည်။ နို့ဘူး ထဖျော်၊ 
ပြီးလျှင် အဲဒီနို့ဘူးကို ပြန်ဆေး။ အဲဒီလို  ညတွေရဲ့ စိတ်ညစ် စိတ်ရှုပ်လွန်းလာတဲ့ 
တစ်ခါတစ်ရံတွေမှာ သီချင်းဆို၊ တစ်ခါတစ်ရံတွေမှာ တစ်ယောက်တည်း စကားတွေ ပြော၊ 
တစ်ခါတစ်ရံတွေမှာ ငိုချပစ်လိုက်နှင့် အိပ်ရေးပျက် ပင်ပန်းခြင်းကို ရပ်ဆိုင်းခဲ့ရသည်။ 
 
 ကျွန်မရဲ့ ဝဋ်ကြီးလိုက်ပုံက နေ့လယ်မှာ ဘယ်လိုမှ အိပ်မရခြင်း၊ မအိပ်တတ်ခြင်း 
ဖြစ်သည်။ ဒုတိယကိုယ်ဝန် ရှိစကတည်းက ကောင်မလေးတစ်ယောက် ခေါ်ထားပြီး 
ဖြစ်သည့်အပြင် မွေးသည့်အချိန်မှာလည်း အမေ့အိမ် ပြန်နေတာမို့ ချက်ပြုတ်လျှော်ဖွပ်ဖို့ 
မလိုသေးဘဲ ကလေးတွေ အိပ်ချိန်မှာ ရောအိပ်ပါ ဆိုတော့ ဘယ်လိုမှ အိပ်လို့မရ။ 
ညကျတော့လည်း ကောင်မလေးက အိပ်ရေးမက်လှတာမို့ သူ့ဘာသာ နိုးဖို့ဝေးလို့ နှိုးလျှင်တောင် 
အကြာကြီး နှိုးရမှာမို့ ကျွန်မတစ်ယောက်တည်းသာ ကျဲခဲ့ရသည်။ ကလေးဆိုတာ အမြဲ ငယ်နေမှာ 
မဟုတ်ဘူး၊ တဖြည်းဖြည်း ကြီးလာမှာပဲ။ ကိုယ့်ကိုယ်ကိုယ် အားပေးရင်း ဖြတ်ကျော်ခဲ့ရတဲ့ 
နေ့တွေဟာ မေ့ထားချင်စရာ၊ မမေ့နိုင်စရာတွေသာ ဖြစ်သည်။ 

 ကိုယ့်အိမ် ကိုယ် ပြန်နေချိန်၊ သားနှစ်ယောက် လမ်းလျှောက်စမ်းချိန်မှာ 
ကျွန်မနှင့်ကောင်မလေး၊ နှစ်ယောက်တည်း ဘယ်လိုမှ မရတော့တာမို့ နောက်တစ်ယောက်ကို 
ခေါ်လိုက်ရသည်။ ကျွန်မမှာ ချက်ပြုတ်၊ လျှော်ဖွပ်၊ သန့်ရှင်းရေးကိစ္စတွေ လုံးဝသက်သာသွားသည် 
ဆိုပေမဲ့ ကလေးတွေကို ရေချိုးပေးခြင်း၊ အစားအသောက် ကျွေးခြင်းတို့ကိုတော့ ကောင်မလေးတွေ 
စိတ်မချတာရော၊ ကိုယ်တိုင် လုပ်ချင်တာရောကြောင့် ကျွန်မပင် တာဝန်ယူဖြစ်ခဲ့သည်။ ပြီးတော့ 
ကျောင်းကိစ္စ၊ ဝင်ငွေကိစ္စတွေ။ ဘာပဲဖြစ်ဖြစ် သူတို့ရဲ့ တီတီတာတာ စကားသံလေးတွေ၊ ချစ်စဖွယ် 
အမူအရာလေးတွေက လုပ်ရလေခြင်း၊ မောလေခြင်းဆိုတာကို ဘယ်လိုမှ မတွေးမိစေနိုင်တဲ့ 
ချစ်ခြင်း ခွန်အားတွေသာ ဖြစ်လေသည်။ 
 
 ဆံပင်ဖြောင့်ဖြောင့် ပျော့ပျော့လေးတွေနှင့် သမီးလေးက လှပချောမောလွန်းသည် 
မဆိုသာသော်လည်း ပါးဖောင်းဖောင်း၊ နှုတ်ခမ်းပါးပါး စုစုလေးနှင့်အတူ သူ့မျက်လုံးလေးတွေက 
ထူးထူးခြားခြား လှပဝိုင်းစက် ရွှန်းလဲ့နေလေသည်။ မျက်သားပြာပြာမှာ မျက်လုံး 
တောက်တောက်လေးနှင့်မို့ သူ့ကို တွေ့လိုက်တဲ့သူ ၉၀ ရာခိုင်နှုန်းလောက်က “ဟယ်… 
မျက်လုံးလေးက…” သတိပြုမိကြသည်သာ ဖြစ်သည်။ ကျွန်မက သူ့ကို ချစ်စနိုးနှင့် ‘နှင်း’ဟု 
ပါးစပ်က မချခေါ်တတ်တော့ သူ စကားစပြောတတ်ချိန်ကတည်းက သူ့ကိုယ်သူ ‘နှင်း’ဟု 
နာမ်စားထည့်ကာ ပြောလေသည်။ 
 
 လမစေ့သည့် သားအမြွှာ နှစ်ယောက်ကတော့ မွေးစမှာ လုံးဝကြည့်ချင်စရာ 
မကောင်းလောက်အောင် ရပ်ုဆိုးလှသည်။ ပြောရလျှင် မျောက်ပေါက်ကလေးတွေနှင့်ပင် 
တူသလိုလို။ အဲဒီနှစ်ယောက်က သုံး လေးလ အရွယ်အရောက်မှာ မယုံနိုင်လောက်အောင် 
လှလာလေသည်။ မည်းနက်သန်မာသော ဆံပင်များ၊ မျက်ခုံးထူကွေးကွေး၊ မျက်တောင် မည်းမည်း၊ 
နှုတ်ခမ်းရဲရဲလေးများနှင့် အသားအရေက ပန်းသွေးရောင်သန်းကာ ဖြူဖွေးကြည်လဲ့ 
ကြွေရောင်တောက်နေလေတော့ တွေ့တဲ့လူတိုင်းက “လှလိုက်တာ”တဖွဖွ ပြောယူကြရသည်။ 
တစ်နှစ် ကျော်လာတဲ့ အချိန်ကစလို့ တဖြည်းဖြည်း အလှတွေ လျော့လာပြီး ခုတော့ 
ငယ်ငယ်တုန်းကလောက်၊ သမီးလောက် မလှတော့ပေ။ 
 
 သမီးတုန်းက ချူချာလွန်းလို့ ပင်ပင်ပန်းပန်း ပြုစုခဲ့ရ၊ မျက်ရည်နဲ့မျက်ခွက် 
စိတ်ဆင်းရဲခဲ့ရပေမဲ့ သားနှစ်ယောက်ကတော့ တော်တော်လေး ကျန်းမာကြသည်။ သူတို့ 
ဆယ့်တစ်လ အရွယ်မှာ ကောင်မလေး ပေးဆော့လိုက်သော ဆေးပုလင်းဟောင်းက ပွင့်ပြီး 
လက်ကျန်ဆေး အနည်းငယ်ကြောင့် အကြီးအကျယ် ဝမ်းလျှောဖူးသည်။ ဝမ်းတွေက ချိုးရေ၊ 
သုံးရေလို လုံးဝ ရေကြည်တွေ ဖြစ်နေတယ် ဆိုပေမဲ့ သူတို့နှစ်ယောက်လုံး အဆော့မပျက်ပေ။ 
ကျွန်မက ဆရာဝန်ဆီ မပြတ်သွားသည့်ပြင် အာဟာရဖြစ်မည့် အစာမျိုးစုံကို မဝင် ဝင်အောင် 
ကျွေးသည်။ Phrolit  ဓာတ်ဆားကိုလည်း သူတို့က ကြိုက်ကြတာမို့ တစ်ပတ်လောက် 
ဝမ်းလျှောလိုက်သော်လည်း ထူးထူးခြားခြား ပိန်ကျမသွားပေ။ 
 
 သမီးကြီးကို နှစ်နှစ်နှင့် လေးလမှာ မူကြိုပို့လိုက်သည်။ အဲဒီ မိခင်နှင့် ကလေးမူကြိုက 
သုံးနှစ်ပြည့်ပြီး ကလေးများမှ လက်ခံတာ ဖြစ်သော်လည်း မူကြိုဆရာမလေးများက ကျွန်မရဲ့ 

တပည့်တွေ ဖြစ်ခဲ့ဖူးတာမို့ သူတို့ကို အကူအညီတောင်းကာ အသက်မပြည့်ဘဲ ထားလိုက်ခြင်း 
ဖြစ်သည်။ 
 
 အံ့ဩစရာကောင်းတာက သမီး မူကြိုတက်ပြီး တစ်ပတ်အကြာမှာ ၂၄ ပစ္စည်းပဋ္ဌာန်းကို 
အစအဆုံး ဆိုတတ်သွားခြင်း ဖြစ်သည်။ “ဟေတုပစ္စယော၊ အာရာရာရ ပစ္စယော၊ ဘယ်ဓိဘယ်ဓိ 
ပစ္စယော”ဟု မပီကလာနှင့် စီကာစဉ်ကာ ဆိုသံလေးမှာ အလွန်ချစ်စရာကောင်းလှသည်။ 
နောက်တော့ “တရားမျှတ လွတ်လပ်ခြင်းနှင့်မသွေ…”၊ “ဩကာသ… ဩကာသ” ဆိုတာတွေ၊ 
“မိခင် ဖခင် ကျေးဇူး တို့အပေါ်မှာ မိုးမြေမက ကြီးမားလှပေတာ”ဆိုတဲ့ ကဗျာမျိုးလေးတွေပါ 
ဆိုတတ်လာခဲ့သည်။ 
 
 သုံးယောက်လုံး မူကြိုနေပြီ ဆိုပြန်တော့ မိသားစု အနားယူချိန်သည် ကလေးလေးတွေ၏ 
ဟန်အမူအရာအပြည့် ကဗျာရွတ်သံများနှင့် ပျော်စရာအတိ ဖြစ်ရပြန်သည်။ တစ်ခါတစ်ရံမှာ “မေမေ 
လိုက်ဆို”ဟု ပြောပြီး ကျွန်မကို သူတို့ ကဗျာလေးတွေ သင်ပေးတတ်ကြသည်။ ကျွန်မက သူတို့ရဲ့ 
မပီမသ အသံမျိုးနှင့် အတိအကျ လိုက်ဆိုလျှင် မကြိုက်ကြပေ။ 
 
 ကလေးတွေကို မူကြိုပို့ရခြင်းက ကျွန်မရဲ့ အလုပ်တစ်ဖက်ကြောင့်ဆိုတာအပြင် 
ကလေးအချင်းချင်း ဆက်ဆံရေးကို အကောင်းရော အဆိုးပါ ကြုံတွေ့ထားစေချင်လို့ ဖြစ်သည်။ 
ဘာစိတ်အနှောင့်အယှက် မရှိ၊ နာကျင်ထိခိုက်မှု မရှိဘဲ ကြီးပြင်းသွားမှာကို ကျွန်မက မလိုလားပေ။ 
(အဲဒီအတွက် ကလေးတွေကို လည်ပင်းညှစ်လိုက်၊ အိမ်ပေါ်က ပစ်ချလိုက်၊ ပိတ်ကန်လိုက် 
လုပ်ရမည်ဟု ဆိုလိုခြင်း မဟုတ်ပါ။) လောကကြီးမှာ ဘယ်အရာမှ ကိုယ့် စိတ်တိုင်းကျ မဖြစ်နိုင်။ 
ဘယ်အရာမှ ချောမွေ့လွယ်ကူမှု မရှိဘူးဆိုတာ သေးသေးလေးတွေက စပြီး သိသွားစေချင်လို့ 
ဖြစ်သည်။ 
 
 မူကြိုထားလို့ တစ်ခု မကောင်းတာက ဆတဲတ်လာခြင်း ဖြစ်သည်။ သမီး နှင်း မူကြိုပို့ပြီး 
တစ်လခန့်အကြာမှာ သူ့ထံမှ ပျစ်ပျစ်နှစ်နှစ် ဆစဲကားကို ကြားခဲ့ရသည်။ ထိုစဉ်က ကျွန်မက 
သူတို့အတွက် နံနက်စာ လုပ်နေချိန် ဖြစ်သည်။ ရုတ်တရက် ကြားလိုက်ရသော ဆဲသံကြောင့် လူက 
တွန့်ခနဲ ဖြစ်သွားပြီး နားတွေလည်း ထူပူသွားသည်။ သူ့ကို အလန့်တကြား တားဆီးမည်ပြုပြီးမှ 
တစ်ခုခုကို တွေးလိုက်မိသဖြင့် ဘာမှမပြောတော့ဘဲ ကျောခိုင်းရင်းသာ အလုပ် 
ဆက်လုပ်နေလိုက်သည်။ ပြီးတော့ သူ့ဆစဲကားကို လုံးဝ ဂရုမစိုက်ဟန်ဖြင့် “နှင်း ဒီဘက်ကို 
မလှိမ့်လိုက်နဲ့၊ ခုတင်ပေါ်က ပြုတ်ကျသွားမယ်နော်၊ မောင်လေးတွေကို ထမင်းခွံ့ပြီးရင် နှင်းကို 
မေမေ ရေအရင်ချိုးပေးမယ်”ဆိုသော ဆစဲကားနှင့် မဆိုင်တာတွေ ပြောနေပြီး သူ့ဆဲသံကို 
ကျွန်မစိတ်ထဲက ရေကြည့်နေမိသည်။ မှတ်မှတ်ရရ ဆယ့်နှစ်ခွန်းတိတိ ဆြဲပီး ရပ်သွားကာ 
နောက်လည်း လုံးဝမဆဲတော့ပေ။ သူ့ဆစဲကားသည် ကျွန်မအတွက် ဘာမှ အရေးမပါဘူး။ ဒီတော့ 
သူ့အတွက်လည်း အရေးမကြီးတော့ဘူးပေါ့။ 
 
 ဘယ်အရာမဆို အဆိုးနဲ့အကောင်း ဒွန်တွဲနေတယ် ဆိုသော စကားမှာ အလွန်မှန်သည်။ 
ကျွန်မရဲ့ မတိမ်းမယိမ်း ကလေးသုံးယောက်မှာ သူတို့ရဲ့ ဝေယျာဝစ္စ လုပ်ပေးရခြင်းဟာ 
တော်တော့်ကို မလွယ်ကူဘူး ဆိုပေမယ့် သူတို့အတွက်ကတော့ အထီးကျန် တစ်ယောက်တည်း 

ကစားရခြင်း၊ ကစားဖော် မျှော်ရခြင်း ဆိုတာတွေ မဖြစ်တော့ဘဲ သူငယ်ချင်းက အလိုလိုရှိပြီးသား။ 
ကျွမ်းထိုးလိုက်ကြ၊ ခုန်ချလိုက်ကြ၊ မြေကြီးပေါ် လူးလှိမ့်ဆော့လိုက်ကြ။ ပူအိုက်သော 
အချိန်တွေဆိုလျှင် သူတို့ ချွေးတွေနှင့် ဖုန်တွေ ရောကာ ကိုယ်လုံးလေးတွေက မြေသင်းနံ့ပင် 
ထွက်နေတတ်သည် ထင်သည်။ 
 
 သုံးယောက်သား ပျော်ပျော်ရွှင်ရွှင် ဆော့နေကြလျှင် ကျွန်မမှာ ကျေနပ်ကြည်နူးရပေမယ့် 
ရန်ဖြစ်ကြပြီဆို တစ်ယောက်နှင့်တစ်ယောက် မညှာမတာ ဆော်တတ်ကြတာမို့ စိတ်ဆိုး 
စိတ်တိုရပြန်သည်။ ကျွန်မက သူတို့ကို အသက်ထက်မက ချစ်သည်ဟု ရဲရဲပြောနိုင်ပေမယ့် 
ကျောင်းအလုပ်၊ အိမ်အလုပ်၊ သူတို့အလုပ်တွေနှင့် အမြလဲိုလို အလုပ်က နိုင်နေလေ့ရှိသော 
ကျွန်မမှာ သူတို့ကို အချိန်ပြည့် စိတ်မရှည်နိုင်ပေ။ 
 
 တစ်ခါက သူတို့ သုံးယောက်ကို နေ့ခင်း သိပ်ထားရာမှ တစ်ယောက်က နိုးလာတော့ 
စိတ်မကြည်လင်စွာဖြင့် အီနေ ငိုနေလေသည်။ ခြေထောက်တွေ ကန်ကျောက်လှုပ်ရှား 
အော်ဟစ်ဆိုတော့ ကျန်တဲ့ နှစ်ယောက်ပါ နိုးလာပြီး သုံးယောက်လုံး မပြီးနိုင် မစီးနိုင် 
ငိုနေကြသည်။ ရေသောက်မလား၊ ရှူးပေါက်မလား၊ မုန့်စားမလား၊ ဘာမှ ပြောလို့ ချော့လို့မရ။ 
ကြာတော့ အလုပ်လက်စ ရှိနေသော ကျွန်မမှာ စိတ်မရှည်တော့။ 
 
 ကလေးတို့ရဲ့ ထုံးစံအတိုင်း သူတို့သုံးယောက်လုံး တီဗီကြော်ငြာတွေကို ကြိုက်ကြသည်။ 
ဇာတ်ကား ပြချိန်မှာ လှုပ်ရွနေပြီး ကြော်ငြာလာချိန်မှာ ငြိမ်ကျသွားကာ လူကြီးတွေ စကားပြောလျှင် 
တီဗီပေါ်က မျက်လုံးမခွာဘဲ နားညည်းတယ်ဟု အော်တတ်ကြသည်။ တစ်ခါက ကျွန်မ မီးဖိုထဲ 
ချက်ပြုတ်နေတုန်း ကိုသားကြီးက အနားရောက်လာပြီး လက်နှစ်ဖက် နောက်ပစ်ထားလျက် 
“ရွှေသမင် ဝယ်လာတယ်”ဟု ပြောသည်။ သဘောတကျဖြင့် ရယ်ချင်သွားသော ကျွန်မက လုံးဝ 
မရယ်။ ဟန်မပျက်ဘဲ ထက်ထက်မိုးဦး ပုံစံဖြင့်… 
 “ဟယ်… ရွှေသမင်… ဘယ်မှာလဲ” 
 “ဒီ… မှာ” 
 လက်ထဲက ဆေးဘူးအခွံတွေ ထုတ်ပြသည်။ ပြီးတော့ နှစ်ယောက်သား ရယ်ကြသည်။ 
တစ်ခါကလည်း သမီးက “မေမေ… နှင်း ကြို့ထိုးနေတယ်”ဟု ပြောတော့ ကိုသားငယ်က 
“မမနှင်းက ပြန်ပြီးထိုးလိုက်ပေါ့”ဟု ပြောလေသည်။ “ကဖင်းဓာတ် လုံးဝ မပါဝင်ပါ” ဆိုတဲ့ 
ကြော်ငြာအတွက် “ကာဖင်းဓာတ်ဆိုတာ ဘာလဲ” မေးခွန်းက လာသေးသည်။ 
 
 “တစ်ခါတလေ သားတို့ သောက်တို့ ကော်ဖီထမှဲာပါတဲ့ ဓာတ်ပေါ့၊ လူကို  မအိပ်ချင်ဘဲ 
လန်းဆန်းနေစေတတ်တဲ့ ဓာတ်လေ၊ သားတို့က လက်ဖက်ရည်ကို ကော်ဖီထက် ပိုကြိုက်တယ် 
မဟုတ်လား၊ လက်ဖက်ရည်ထဲမှာကျတော့… အင်း…” 
 
 မလိုအပ်ဘဲ စကားတွေ ရှည်လိုက်မိပေမယ့် လက်ဖက်ရည်ထကဲ ဓာတ်က ဖော်လို့မရ။ 
 
 “လက်ဖက်ရည်ထဲမှာ လဖင်းဓာတ် ပါတာပေါ့၊ မေမေကလည်း…” 

 မှတ်ထား။ လျှာရှည်ချင်ဦး။ ကိုယ့်ပါးစပ်ကိုသာ ပိတ်ရိုက်ပစ်လိုက်ဖို့ ကောင်းတော့တာပဲ။ 
ဆပ်စပ်တွေးခေါ်မှုမှာ တော်တော်အဆင့်မြင့်သည် ဆိုရမလား။ ဒါတောင် စာတွေ 
မဖတ်တတ်သေးလို့။ မဟုတ်ရင် နီကိုတင်းဆိုတာ နီကိုရနဲ့ ညီအစ်ကိုလား မေးကြမည် ထင်သည်။ 
အစ်မ ဖြစ်သူကတော့ ဒါမှ ညည်း သားသမီး ပီသတော့မှာပေါ့ ဆိုသေးသည်။ 
 
 ကလေးတွေနှင့် စိတ်အေးလက်အေး နေရလျှင် ပျော်စရာကောင်းမည် ဆိုတာ 
အလွန်သေချာပါသည်။ သူတို့အတွေး၊ သူတို့ အပြောလေးတွေက မထင်မှတ်တဲ့ မော်ဒန်လေးတွေ 
မဟုတ်လား။ ညနေ လင်းလင်းချင်းချင်းမှာ ကောင်းကင်မှာ ရှိနေသော ငွေရောင်တစ်ခြမ်းပဲ့ 
လမင်းကို မော့ကြည့်ကာ ဟိုသည်ပြေးနေရင်း ရုတ်တရက် အိမ်ထကဲို  ပြေးဝင်လာသည်။ 
လမင်းကြီးက သားသားတို့ နောက်ကို လိုက်နေလို့၊ သူ မလိုက်နိုင်အောင်လို့တဲ့။ မီးလာတဲ့ည 
မီးချောင်းရောင်အောက်မှာ ထိုင်နေရင်း ခေါင်းလေးပါ ညိတ်ညိတ်သွားအောင် အားရပါးရ 
မျက်တောင် ပုတ်ခတ်ပုတ်ခတ် လုပ်နေသော သမီးကို ဘာလုပ်နေတာလဲ မေးတော့ 
“မီးပျက်တော့မှာလေ၊ မီးပျက်ခါနီးနေတာ” တဲ့။ 
 
 “က.. ကလေးငယ် ချစ်စဖွယ်” ဆိုတာတွေကို အစီအစဉ်အတိုင်း 
ကောင်းကောင်းဆိုနေရာက ရုတ်တရက် ဖောက်လာပြီး “င... ငါးကြီး ရေထဲမျော” ဆိုတာမျိုး 
လုပ်ပစ်တတ်သည်။ 
 
 ကျွန်မက မဟာဘီလူးကြီးကို ဘေးချ၊ စာဖတ်နားကာ သူတို့အကြောင်း တသီတတန်းကြီး 
တွေးနေမိစဉ်မှာ အိမ်အနောက်ဘက် စာသင်ခန်းဆီက သူတို့ရဲ့ ပြဿနာဖြစ်နေသံကို 
ကြားရသဖြင့် နားစွင့်ထားလိုက်မိသည်။ ကစားစရာ တစ်ခုခုကို လုနေတာမျိုး၊ ခဏနေရင် ခြေပါ 
လက်ပါ ဖြစ်လာနိုင်တာမို့ ကျွန်မက ကျယ်ပြီးသား အသံကို  မြှင့်ကာ “ရန်မဖြစ်ကြနဲ့နော်၊ 
တစ်ယောက်နဲ့ တစ်ယောက် မလုပ်ကြနဲ့၊ မမနှင်း မောင်လေးတွေကို သေချာ ချော့ပြော”ဟု 
လှမ်းပြီး အသံပေးထားလိုက်သည်။ ခဏနေတော့ သမီးက ကျွန်မအနား ရောက်လာသည်။ 
 
 “နှင်း… မောင်လေးတွေ ရေဆော့နေသလား” 
 “မဆော့ပါဘူး၊ ဒန်းစီးနေကြတာ” 
 “မနက်ဖြန် မူကြိုကို မေမေ ဘာဟင်းချက်ပေးလိုက်ရမလဲ၊ နှင်းတို့ ဘာစားချင်သလဲ” 
 “နှင်း အင်္ကျီအပြာအသစ်ကလေး ဝတ်သွားချင်တယ်၊ ခိုင်ဆုရည်က အင်္ကျီအသစ်ကလေး 
ဝတ်လာတာ အရမ်းလှတာပဲ” 
 “နှင်း ဝတ်ချင်ရင် မေမေ ဝယ်ပေးလိုက်မှာပေါ့” 
 
 သူတို့ အရွယ်ရောက်လာရင်… 
 အဲလို စဉ်းစားမိသည့်အခါ ကျောထဲမှာ နည်းနည်း စိမ့်တိမ့်တိမ့် ဖြစ်သွားမိတာတော့ 
အမှန်ပါပဲ။ ဒါပေမဲ့ အနာဂတ်ဆိုတာ မျှော်လင့်ကောင်းတဲ့ အရာ၊ မျှော်လင့်ချက်ဆိုတာ 
ထားကောင်းတဲ့ အရာတွေပဲ မဟုတ်လား။ တစ်ခု ရှိတာက ကလေးတွေရဲ့ 
အနာဂတ်မျှော်လင့်ချက်အတွက် ကျွန်မ အလွန်အမင်း လောဘမကြီးမိဖို့နှင့် ကျွန်မ မဖြစ်ချင်ခဲ့တဲ့၊ 
မဖြစ်ခဲ့ရတဲ့ ဆန္ဒအကြွေးတွေကို ကလေးတွေ ဆန္ဒမပါလျှင် ဇွတ်အတင်း မဆပ်ခိုင်းမိဖို့ပဲ ဖြစ်သည်။ 

 အဖြူရောင် သန့်ရှင်းစင်ကြယ်မှုသည် အလွန်လေးစား မြတ်နိုးဖွယ် ဖြစ်သော်လည်း 
စွန်းထင်းပေကျံလွယ်မှုကြောင့် အဖြူရောင်နှင့် ထိတွေ့ရသည့်အခါ စိတ်ကျဉ်းကျပ်ရသည်မှာ 
အမှန်ပင် ဖြစ်သည်။ ကလေးငယ်များအတွက် လက်ဦးဆရာ မည်ထိုက်စွာတဲ့။ ကျွန်မဟာ သူတို့ရဲ့ 
ပုဗ္ဗာစရိယ ဖြစ်ထိုက်ရဲ့လား။ ကျွန်မရဲ့ ဘယ်လိုအားနည်းချက်တွေက သူတို့ကို ဘယ်လို 
ညစ်ထေးသွားစေမလဲ။ တစ်ခါတစ်ရံမှာ စိုးရိမ်တကြီး တွေးနေမိတတ်သေးသည်။ ကျွန်မ 
ယုံကြည်အားထား စိတ်ဖြေရမှာက သူတို့အပေါ် ထားရှိသည့် ကျွန်မ၏ အတုမရှိသော 
ချစ်ခြင်းမေတ္တာသာ ဖြစ်သည်။ 
 
 ဘယ်လိုပဲဖြစ်ဖြစ် လက်ရှိအခြေအနေအရ Globalization…။ မကောင်းမြစ်တာ၊ 
ကောင်းရာညွှန်လတ်၊ Generation Gep ဆိုတာတွေကြားမှာ အလူးလူးအလိမ့်လိမ့်၊ မူးတသိမ့်သိမ့် 
ဖြစ်ရဦးမှာလည်း သေချာသည် ထင်၏။ ဒီတော့ ကျွန်မ အလွန် အလေးအနက်ထားသော 
ဆရာတော်ကြီး ရှင်ဇနကာဘိဝံသ၏ ‘စိတ်ထားကောင်းဖို့ အဓိက’ဆိုတာကို လက်ခံ 
ကျင့်သုံးနိုင်ကြဖို့ တတ်သလောက် မှတ်သလောက် ပြောပြ၊ နားဝင်စေရမှာက ကျွန်မ တာဝန်ပဲ 
ဖြစ်သည်။ 
 
 ပြီးတော့ လူအချင်းချင်း ညှာတာထောက်ထားမှု၊ ချစ်ခင်ရိုင်းပင်းမှု၊ တစ်ဦးချင်းအတွက် 
မရှိမဖြစ်လိုအပ်သော နိုးကြားဖျတ်လတ်မှု၊ ဇွဲလုံ့လဝီရိယရှိမှု… 
 အဲဒါတွေနှင့်အတူ… 
 ဘဝတဏှာနှင့် ကံကြမ္မာကို အချိုးကျကျ ရောစပ်ထားသော ‘လောကဓံ’ဆိုသည့် 
စက်ဆုပ်ဖွယ် ပျော့ဖတ်နံစော်တာကြီးကို ကုပ်ပေါ် တင်ရင်း၊ ကလေးသုံးယောက်လက်ကို 
တင်းတင်းဆုပ်လို့ ဘဝခရီးကို အတူတူ လျှောက်နိုင်ခွင့်ရှိသရွေ့ လျှောက်ရဦးမည်။ မမောတမ်းပေါ့။ 

မကို 
ကလျာမဂ္ဂဇင်း 

၂၀၀၅၊ မတ်လ။ 

စာရေးဆရာစာရေးဆရာစာရေးဆရာစာရေးဆရာ    ကိုနန္ဒာကိုနန္ဒာကိုနန္ဒာကိုနန္ဒာ((((မကြွယ်ကြွယ်မကြွယ်ကြွယ်မကြွယ်ကြွယ်မကြွယ်ကြွယ်)))) 
 
 စာရေးဆရာ ကိုနန္ဒာသည် လေးကန်သော ခြေလှမ်းတို့ဖြင့် တစ်လှမ်းချင်း လှမ်းကာ 
အိမ်ပေါ်သို့ တက်လာလေသည်။ 
 
 သူ့မျက်နှာမှာ အလိုမကျခြင်း၊ မကျေနပ်ခြင်းတို့ဖြင့် မင်းမူလျက်ရှိသည်။ သုန်မှုန်နေသော 
မျက်နှာထားအား တွေ့ရသူတိုင်းကပင် ကိုနန္ဒာတစ်ယောက် ဘာအလိုမကျခဲ့ပါလိမ့်ဟူသော 
အတွေးကို တွေးမိကြမည်သာ ဖြစ်လေသည်။ 
 
 အမှန်လည်း ကိုနန္ဒာ့အလိုကျ ယနေ့ ဘာတစ်ခုမျှ မဖြစ်ခဲ့။ 
 
 ကိုနန္ဒာ၏ ဇာတ်ညွှန်းတစ်ခုကို ကုမ္ပဏီတစ်ခုသို့ ပို့ထား၏။ ကုမ္ပဏီက ဇာတ်ညွှန်းကို 
သဘောကျ၍ ကားရိုက်ရန် ပြောထားပြီး ဖြစ်သော်လည်း ဇာတ်ညွှန်း စိစစ်ရေးအဖွဲ့မှ 
ပြန်မချသေးသည်နှင့် ငွေတောင်းရ ခက်နေသည်။ ယနေ့ ကုမ္ပဏီပိုင်ရှင်ထံမှ ငွေမရခဲ့။ ငွေမရခဲ့၍ 
သူ ရေချိန်မကိုက်ခဲ့။ ရေချိန် မကိုက်၍ သူ့မျက်နှာမှာ မူပျက်နေပြီ ဖြစ်လေသည်။ 
 
 ကိုနန္ဒာသည် ကုလားထိုင်တွင် ခြေပစ်လက်ပစ် ထိုင်ရင်း ဒေါပွနေသည်။ 
ကုမ္ပဏီပိုင်ရှင်ကိုလည်း ပါသည်။ ဇာတ်ညွှန်းစိစစ်ရေးအဖွဲ့ကိုလည်း ပါသည်။ သူ့တွင် ရှိတုန်းက 
ဝိုင်းသောက်ခဲ့သော သောက်ဖော်တွေကိုလည်း ပါသည်။ 
 
 ရုပ်ရှင်ကုမ္ပဏီပိုင်ရှင်သည် ဇာတ်ကားတစ်ခုခု စွံလျှင် ဝင်ငွေ သိန်းဂဏန်းအထိ 
တတ်နိုင်မှန်း သိပါလျက်နှင့် ၎င်းဇာတ်ကား၏ ပင်မအခြေခံ ဇာတ်ညွှန်းရေးဆရာကိုမူ 
ငွေအစိတ်လောက် ကြိုတင်ပေးဖို့ ဝန်လေးနေတတ်သည်။ ဇာတ်ကားတစ်ခု ဖြစ်ရန် ငွေသားများစွာ၊ 
လူအင်အားများစွာ အကုန်ခံ၍ ရိုက်ကူးရ၏။ ထို့ထက်စောစွာ ငွေတစ်ပြားမှ မပါဘဲ 
ဦးနှောက်အင်အား တစ်ခုတည်း သုံးကာ ရေးရသည့် စာရေးဆရာ၊ ဇာတ်ညွှန်းရေးဆရာကိုမူ 
တော်ရာ ချောင်ချိတ်ထားတတ်ပုံကိုလည်း ကိုနန္ဒာ စိတ်အလိုမကျ ဖြစ်နေ၏။ 
 
 “တောက်… ခွေးမသားတွေ တစ်ကောင်မှ မကောင်းဘူး၊ အိတ်ထဲ ငွေ မပါရင် 
တိုက်မယ့်သူကို ရှာမတွေ့ဘူး၊ ငါ့အိတ်ထဲ ငွေပါတုန်းကတော့ ဟိုက အစ်ကို ဒီက အစ်ကိုနဲ့ 
လာလိုက်တဲ့ ညီတွေ၊ သောက်ဖော်ရတဲ့ ညီတွေ ဟင်း…”ဟု သူ၏ သောက်ဖော်များဘက်သို့ 
လှည့်သွားပြန်လေသည်။ 
 
 လင့်အရိပ်ကို ကြည့်နေသော ကိုနန္ဒာ၏ ဇနီးက အပါးသို့ ရောက်လာပြီး… 
 “ရှင်က ဘာဖြစ်နေရတာလဲ၊ မျက်နှာကြီးက သုန်မှုန်လို့”ဟု ဆိုလိုကသည်။ 
 “ဘာဖြစ်ဖြစ်ကွာ… မင်းလာပြောမနေပါနဲ့”ဟု ဒေါသဖြင့် ကိုနန္ဒာက ပြန်ပြောရာ… 
 “ဘာဖြစ်လို့ ရှင် မပြောပါနဲ့၊ ကျွန်မတို့ဟာ ရှင် ရှာကျွေးလို့ စာနေရတဲ့သူတွေ၊ ရှင့်အရိပ်ကို 
ခိုနေရတဲ့သူတွေ၊ ရှင့်အမူအရာ ပြောင်းရင် ဘာကြောင့်ဆိုတာ အစဉ်တွေးနေရတာ၊ ခုလည်း ရှင် 

အိမ်ပေါ်တက်လာကတည်းက မျက်နှာ မကြည်မသာနဲ့ ဘာဖြစ်တာလဲဆိုတာ ကျွန်မတို့ 
သိချင်တာပေါ့”ဟု စိတ်မရှည်သံဖြင့် ပြောလေသည်။ 
 
 ကိုနန္ဒာ စိတ်အာရုံသည် ချက်ချင်းပင် သူ့အိမ်ထောင်စုပေါ်သို့ ရောက်လာသည်။ 
သူ့တွင် ရိုးသားသော ဇနီးသည် ရှိသည်။ ပါးနပ်သော သားနှစ်ယောက် ရှိသည်။ ချစ်ဖွယ်သော 
သမီးဦးလည်း ရှိသည်။ စိတ်ချမ်းမြေ့မှုကို ပေးလေသော နို့စို့အရွယ် သားထွေးလေးလည်း 
ရှိသေးသည်။ သူတို့အားလုံးသည် ကိုနန္ဒာအား ချစ်ကြ၏။ တစ်ခါမှ ကိုနန္ဒာက ပိုက်ဆံ 
ဘယ်မျှပေးဟူ၍ မဆိုစဖူး။ ကိုနန္ဒာကဟုဆိုလျှင် အားလုံးပင် ချက်ချင်း အလိုကျ ဖြစ်စေခဲ့ကြသည်။ 
သူ့မိတ်ဆွေတွေလို မဟတ်ုကြ။ သူ့မိတ်ဆွေများမှာ ကိုနန္ဒာတွင် ငွေပါလျှင် တိုက်ရန် 
ဝိုင်း၍အပူကပ်ကြသည်။ တိုက်ခဲ့ရသည်ချည်းသာ ဖြစ်သည်။ ထိုထက် ပိုလာလျှင်လည်း 
ပို၍သောက်ကြသည်။ ဤကဲ့သို့ သောက်ခဲ့ သုံးခဲ့တယ်ရယ်လို့ သူ့ဇနီးက တစ်ခါမျှ မဆိုခဲ့စဖူး။ 
 
 ယနေ့မူ သူ့သောက်ဖော်တွေအား သူရှာ၏။ သူ့အား တိုက်ရန် ပူဆာမည်ဟူ၍ တွေးကာ 
သောက်ဖော်များကို ရှာကာမှ၊ တစ်ခါက သူ့ငွေနှင့် ဝိုင်းသောက်ခဲ့သူများကို ရှာကာမှ၊ 
တစ်ဦးတလေကိုမျှ မတွေ့ဖြစ်ရ၍ ရင်တွင်းဝယ် လှိုင်းထနေရခြင်း ဖြစ်လေသည်။ ထိုသို့ 
ဖြစ်နေသည်ကို သူ့ဇနီးနှင့် အခြား အိမ်သားများအပေါ်ဝယ် သူ ဒေါသထွက်သင့်ပါသလော…။ 
 
 ကိုနန္ဒာသည် သူ့ဇနီး၏ ခါးမှ ကလေးငယ်ကို ဆွဲယူလိုက်သည်။ “သားရေ… လာပါကွ 
ဖေဖေ့ဆီကို၊ မင်းမေမေက မင်းကို တစ်နေ့လုံး ချီထားရတာ မောပါပြီ”ဟု ဆိုကာ ကလေးကို 
နမ်းရှုံ့လိုက်၏။ 
 
 ထိုအခါမှပင် မလိုသော လေက တက်လာသည်။ အေ့ခနဲ ဖြစ်လိုက်၏။ ကိုနန္ဒာ၏ ဝမ်းကား 
အချိန်တန် သောက်နေကျ၍ သောက်စရာကို လိုချင်ကြောင်း ပြလေပြီ ဖြစ်သည်။ 
 
 ကြည်လင်စပြုနေသော ကိုနန္ဒာ၏ စိတ်သည် တဖန် ညစ်နောက်လာပြန်သည်။ 
မပြောချင် ပြောချင်နှင့်ပင် သူ့ဇနီးအား မကြည့်ဘဲ “ဟေ့… အိမ်မှာ ဝယ်ထားတာလေးများ 
မရှိဘူးလားကွာ”ဟု ဆိုလိုက်မိတော့သည်။ 
 
 လင်အကြောင်း သိနေသော ဇနီးကလည်း… 
 “ရှိပါသေးတယ်ရှင်၊ အိမ်မှာ တစ်ဝက်လောက်တော့ ရှိသေးတယ်၊ ဒါပေမဲ့ ဆိုဒါတော့ 
မရှိဘူး” 
 
 ကိုနန္ဒာ၏ မျက်လုံးတို့သည် ပြောင်လက်လာသည်။ သူသည် ခြောက်နေသော နှုတ်ခမ်းကို 
လျှာနှင့် ပွတ်ပြီးနောက် “အို… အောင်ကို  ဝယ်ခိုင်းတာပေါ့ကွယ်”ဟု သွက်လက်စွာ 
ပြောလိုက်လေသည်။ ပြီးမှ ဆက်၍… 
 “အောင်ရေ… အောင် ဟေ့ အောင်ရေ…”ဟု သားငယ်ကို ခေါ်လေသည်။ 

 ကိုနန္ဒာ၏သား နောင်နှင့် အောင်မှာ ဖအေ့အကြောင်း သိသူများ ဖြစ်၍ ဤသို့နှယ် 
ခိုင်းတတ်သောကြောင့် သူတို့ဖအေကို မြင်ကတည်းကပင် ဝေးရာသို့ ထွက်သွားကြလေပြီထင့်။ 
ခေါ်သော်လည်း အချည်းနှီး။ ထူးသံ ပြန်မလာ ရှိရတော့သည်။ 
 
 ဇနီးက… 
 “လစ်ကုန်ပြီ ရှင်ရဲ့၊ ရှင်က သူတို့ မကြိုက်တဲ့နေရာကို ခိုင်းတာကိုး၊ ကလေးတွေက 
ရှက်တယ်တဲ့”ဟု ပြောလေသည်။ ကိုနန္ဒာကား စိတ်မလျှော့…။ 
 
 “သမီးကို ခိုင်းကွာ ကဲ… သမီး ညိုမီ၊ ဖေဖေ့ကို ဆိုဒါ ဝယ်ပေးကွယ်၊ အနီးလေးပဲဟာ”ဟု 
ပြောလေသည်။ 
 
 အရင်ခါများဆီက ဖအေခိုင်းလျှင် ပျာပျာသလဲ လုပ်ပေးတတ်သော သမီးညိုမီမှာ ခုခါတွင် 
မကြားဟန်ပင် ဆောင်နေလေပြီထင့်။ မည်သည့်အဖြေမှ မပေးဘဲ သူ့ ကျောင်းလွယ်အိတ် 
အထဲသို့သာ လက်နှိုက်ရင်း အလုပ်များနေသည်။ 
 
 ကိုနန္ဒာ ဒေါသထွက်ဟန်ဖြင့်… 
 “ဟဲ့.. ညိုမီ… ဖေဖေ ခိုင်းတာ မကြားဘူးလား…”ဟု ငေါက်လိုက်သည်။ 
 
 သမီးညိုမီက… 
 “သမီး မသွားချင်ဘူး ဖေဖေ” 
 “ဘာလို့ မသွားချင်ရတာလဲ” 
 “မသွားချင်လို့ပါဆိုနေ” 
 “ဟေ…”ဟု ကိုနန္ဒာက တစ်ခွန်း အော်လိုက်မိသည်။ မိမိအား ဘယ်တော့မှ 
ခွန်းတုံ့မပြန်ခဲ့သော သမီးကား ယခု ဘာလို့များ ခွန်းတုံ့ပြန် အာခံနေရပါလိမ့်…။ 
 
 “ဟဲ့… သွားဝယ် ဆိုနေ” 
 “မသွားဘူး ဖေဖေ.. မသွားဘူး၊ ညိုမီကို မခိုင်းနဲ့” 
 
 ကိုနန္ဒာသည် ထိုင်ရာမှ ဝုန်းခနဲ ထလိုက်ကာ ညိုမီရှိရာသို့ တစ်ဟုန်ထိုးသွားပြီး… 
“ကဟဲာ…ကဲဟာ.. ကဲဟာ…”ဟု နှုတ်မှ ပြောရင်း လက်ကလည်း ဆင့်ကာ ဆင့်ကာ ညိုမီ၏ ခေါင်း 
ဇက်ပိုး ကျောပြင်တို့သို့ အဟုန်ပြင်းစွာဖြင့် ရိုက်နှက်လေးတော့သည်။ 
 
 ကိုနန္ဒာ၏ ဇနီးကား အနီးမှ  “တော်ပါတော့ တော်ပါတော့”ဟု အော်လျက်ရှိ၏။ 
နို့စို့ကလေးကား ဒေါသဖြစ်နေသော ဖအေ၏ ဟန်ကြောင့် ကြောက်လန့်ကာ တအားငိုလျက် 
ရှိလေသည်။ 
 
 ကလေး ငိုသံ ကြားမှ ကိုနန္ဒာသည် ညိုမီအား အရိုက်ရပ်ကာ သူ့ဇနီး လှမ်းပေးသော ငွေ ၅ 
ကျပ်ကို ဆွဲ၍ အရက်ဆိုင် ရှိရာသို့ ထွက်ခဲ့လေသည်။ 

 အရက်ဆိုင်ကား သူတို့အိမ်နှင့် နှစ်လမ်းကျော်တွင် ရှိ၏။ ညိုမီတို့ မောင်နှမတစ်တွေသည် 
ကစားသောအခါတွင် သူတို့ အိမ်ရှေ့က ထွက်၊ လမ်းကိုချိုး၊ ဟိုဘက်လမ်းဝင်၊ အရက်ဆိုင်လမ်းက 
ပြန်ထွက်နှင့် ကစားနေကျ ဖြစ်သည်။ ဤလမ်းတိုလေး သုံးလေးခုကို နေ့စဉ် သွားနေကျ ညိုမီက 
ဘာလို့ မသွားရမှာလဲဟု ဒေါသဖြစ်စွာ တွေး၇င်း ကိုနန္ဒာသည် အရက်ဆိုင်ရှေ့သို့ 
ရောက်လာလေသည်။ 
 
 ကိုနန္ဒာ၏ မျက်လုံးသည် ပင်ကိုထက် ပိုပြူးလာသည်ဟုပင် ထင်မိတော့သည်။ 
ကိုနန္ဒာ တွေ့ရသော မြင်ကွင်းကား… 
 
 အရက်ဆိုင်ရှေ့ အဖီကလေးအောက်တွင် အရက်သမားများ အရက်နှင့်မြည်းရန် 
အာလူးကြော်၊ ကြက်သားကြော်၊ ဆိတ်သားကင်၊ ပြဲကီးလှော်စသည့် အတိုအထွာလေးများ 
ရောင်းသော ဆိုင်လေးတစ်ခု ရှိလေသည်။ ဆိုင်လေးတွင် ဈေးရောင်းသူကား သမီးညိုမီနှင့် 
အတန်းတူ ကျောင်းသူမလေး ဖြစ်၍၊ ကျောင်းအားချိန်တွင် မိဘလုပ်ငန်းကို ကူညီနေရသူ 
ဖြစ်သည်။ 
 
 အသားဖြူဖြူ၊ မျက်လုံးပြူးလေးနှင့် ဆံရစ်ဝိုင်း နားသံသီးလေးနှင့် ရိုးသား၍ 
တောသူလေးမှန်း သိသာအောင် ဝတ်ဆင်ထားသော (၁၁)နှစ် (၁၂)နှစ်ခန့် သူငယ်မလေးသည် 
ညိုမီထက်ဖြင့် (၁)နှစ်ကျော်ခန့် အသက်ကြီးပေလိမ့်မည်။ 
 
 အရက်လာသောက်သော အရက်သမားထမှဲ အချို့ တို့ဖြစ်သည်။ အသားမည်းမည်း 
သွားခေါခေါ ကုလားတစ်ယောက်လည်း ပါသည်။ 
 
 ကောင်မလေး၏ ကြက်သားကြော်လေး ကိုင်လိုက်၊ ဈေးဆစ်လိုက်၊ ကောင်မလေး၏ ပါးကို 
တို့လိုက်၊ ကောင်မလေးက တို့လာသော လက်ကို ဖယ်လျှင်၊ ဖယ်သော လက်ကို 
လှမ်းဆုပ်ထားလိုက် လုပ်နေလေသည်။ 
 
 ကိုနန္ဒာ၏ ရင်ကား လှိုင်းထလျက်ရှိ၏။ 
 ယခင်ရက်တွေက သူသည် ဤဆိုင်သို့ ညိုမီအား လွှတ်ဖူး၏။ ယခုကဲ့သို့ပင် ဆိုဒါအစ၊ 
အမြည်းအစ ဝယ်ခိုင်းခဲ့ဖူး၏။ ညိုမီ လာစဉ်တွင် ဤကလေးမလေးကဲ့သို့ ညိုမီအား 
အရက်သမားတစ်စုက ပြုမူကြ၍ ညိုမီက ယခုတစ်ဖန် သူ ခိုင်းသည်ကို 
ငြင်းဆန်ကာနေလေသလော…။ 
 
 ကိုနန္ဒာသည် ညိုမီအား ရိုက်ခဲ့မိသော သူ့လက်ကို ငုံ့၍ကြည့်မိ၏။ လက်ကား 
နီမြန်းနေဆဲပင် ရှိပေသေးသည်။ သူ၏ အရက်သောက်ချင်သော စိတ်ရိုင်းသည် အပြစ် 
ကင်းစင်သော သမီးကိုပင် ခိုက်ရန်ပြုမူခဲ့သည်။ သာယာသော အိမ်ထောင်စုလေးသည်လည်း သူ၏ 
အရက်သောက်ချင်သော စိတ်ရိုင်းကြောင့်ပင် ငိုသံဆူသံတို့ဖြင့် ဖုံးလွှမ်းသွားခဲ့ရပေသည်။ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
391 

အကယ်၍ တစ်နိုင်ငံလုံးရှိ အိမ်ထောင်ရှင် ယောက်ျားများသည် သူ့ကဲ့သို့ စိတ်ရိုင်းတွေ 
ဝင်ခဲ့မိလေသော်… 
 
 သူ့မျက်စိအောက်တွင် မြင်နေရသော အရက်သမားရိုင်းတို့ကဲ့သို့ ဖူးစ ပန်းသွင် 
မိန်းမငယ်လေးတို့ ခံခဲ့ရလေသော်… 
 
 ကိုနန္ဒာသည် ရှေ့သို့ ဆက်မတွေးရဲတော့… 
 
 သူ့ခြေလှမ်းတို့သည်လည်း ရှေ့သို့ ဆက်မလှမ်းတော့… 
 လျင်မြန်သော အဟုန်ဖြင့် အိမ်သို့ပြန်ခဲ့လေသည်။ 
 အဟုန်ပြင်းစွာဖြင့် ချီတက်နေသော ခေတ်ပြောင်းကာလတွင် ကိုနန္ဒာကဲ့သို့ အိမ်ထောင်ရှင် 
ယောက်ျားတို့သည် သာယာသော အိမ်ထောင်ကို ဦးဆောင်ကာ ခေတ်ပြောင်းကာလ၏ 
အောင်ပွဲဆီသို့ ချီတက်သင့်ပေသည်။ ညိုမီတို့ကဲ့သို့ အပြစ်ကင်းသည့် မိန်းမငယ်တို့သည်လည်း 
ကမ္ဘာကို ကိုင်လှုပ်နိုင်သော လက်ပိုင်ရှင် ဖြစ်နိုင်ရန်၊ အိမ်ထောင်ဦးစီး ယောက်ျား၏ မလျော့သော 
လုံ့လနှင့် စီးပွားရှာဖွေပေးခြင်းဖြင့် အရက်ဆိုင်တွင် အမြည်းရောင်းရသော ဘဝမှ လွတ်ကင်းကာ၊ 
ပျော်ရွှင်စွာဖြင့် ဘဝကို ကြိုးစားသင့်ပေသည်ဟု ကိုနန္ဒာ ယူဆလေသည်။ 
 
 ထို့ကြောင့်ပင် ကိုနန္ဒာသည် အိမ်သို့ ပြန်လှည့်လာခြင်း ဖြစ်လေသည်။ 

မကြွယ်ကြွယ် 
ရှုမဝမဂ္ဂဇင်း 

၁၉၆၇၊ ဇန်နဝါရီလ။ 

နှောင်နှောင်နှောင်နှောင်((((မခြူးပွင့်မခြူးပွင့်မခြူးပွင့်မခြူးပွင့်)))) 
 
 ပြတင်းတံခါးများကို အမေက ညနေ နေဝင်ပြီဆိုကတည်းက လာပိတ်သွားလေသည်။ 
ခန်းဆီးစ ရှည်ရှည်ထူထူများကြောင့် အပြင်ကိုလည်း မမြင်ရပေ။ အိပ်ခန်းတစ်ခုလုံးကတော့ နှစ်ပေ 
မီးချောင်းအောက်ဝယ် လင်းထိန်နေသည်။ 
 
 သည်အခန်းက အမေ့အခန်း ဖြစ်သည်။ အမေသည် အဖေ ဆုံးပြီးကတည်းက 
သူ့မွေးစားမြေးမလေး မျိုးမျိုးနှင့် သည်အခန်းတွင် အတူနေခဲ့သည်။ ယခု မြတ်တို့သားအမိတစ်တွေ 
ရောက်လာကြတော့ အမေတို့က ဘုရားခန်းသို့ အိပ်ရာ ပြောင်းသွားကြသည်။ မျိုးမျိုးကတော့ 
တစ်ခါတလေ မြတ်တို့နှင့် လာအိပ်တတ်သည်။ ကနေ့လည်း မျိုးမျိုးသည် သူ့မောင်ဝမ်းကွဲလေးများ 
ဖြစ်သော မြတ်၏ သားနှစ်ယောက်နှင့်အတူ ကုတင်ကျယ်ကြီးပေါ်ဝယ် လာအိပ်လေသည်။ 
နိုင်လွန်ဇာ ဖြူလွလွအောက်တွင် ကလေးများသည် အရုပ်ကလေးများ ဖြစ်ကတတ်ဆန်း 
ပစ်ချထားသလို အိပ်ပျော်နေကြသည်။ 
 
 မြတ်က မီးချောင်းကို ပိတ်လိုက်ပြီး ပြတင်းပေါက်နား သွားကာ ခန်းဆီးစများကို 
ဆွဲဖယ်ပစ်လိုက်သည်။ လရောင်သည် ပြတင်းမှန်ကို ဖြတ်ကာ အခန်းထဲသို့ သိမ်မွေ့စွာ 
ဆင်းကျလာသည်။ ပြတင်းသံဆန်ခါမှာ မျက်နှာအပ်လိုက်တော့ အေးစက်သည့် အတွေ့ကို 
ခံစားရသည်။ ပြတင်းပေါက်ကို ဖွင့်လိုက်သည့်အခါ ဆောင်းတွင်း မြောက်လေက 
တိုးဝှေ့ဝင်ရောက်လာတော့သည်။ 
 
 နောက်ဘက် ခြံထောင့်တွင် ဝါးရုံပင်အုပ်အုပ်တို့ ရှိလေသည်။ ဝါးရုံပင်တွေနှင့် 
နှစ်လံကွာလောက်တွင် ဆိပ်ဖလူးပန်းရုံ ရှိသည်။ လေအဝှေ့တွင် ဝါးရုံပင်ရွက်တို့၏ တရှဲရှဲ 
မြည်သံနှင့်အတူ ဆိပ်ဖလူးပန်းရနံ့က သင်းထုံမွှေးရီစွာ ဝင်ရောက်လာသည်။ မောလှသော 
စိတ်နှလုံးသည် အခိုက်အတန့်လေးတွင် လန်းဆန်းလာ၏။ 
 
 အခန်းထဲတွင် ကလေးတို့၏ အသက်ရှူသံများမှအပ တိတ်ဆိတ်နေသည်။ အိမ်ခေါင်မိုး 
မျက်နှာကြက်ဆီမှ အိမ်မြောင်စုတ်ထိုးသံကို နာရီဝက် တစ်ခါလောက် ကြားနေရသည်။ 
အိမ်မြောင်စုတ်ထိုးလျှင် လာဘ်ကောင်းသည်ဟု ယူဆကြသော ညနှီင့်တကွ ညီ့မိဘဆွေမျိုး 
အသိုင်းအဝိုင်းတွေကို သတိရမိသည်။ သူတို့တစ်တွေသည် အိမ်မြောင်တစ်ကောင် စုတ်ထိုးလျှင် 
ဝမ်းသာအားရ နားစွင့်တတ်ကြလေသည်။ 
 
 “ညီတို့က သိပ်အယူသီးတာပဲ”ဟု မြတ်က မှတ်ချက်ချလျှင် ညီသည် မျက်နှာပျက်က 
မြတ်ကို ထိုနေ့ တစ်နေ့လုံး စကားမပြောဘဲ နေတတ်လေသည်။ ဘာမဟုတ်တာလေးနှင့် 
စိတ်ကောက်တတ်သော ညီကို ထိုစဉ်ကထိ မြတ် စိတ်ရှည်လက်ရှည် ချော့မော့ခဲ့သေးသည်။ 
ခုချိန်မှာ “ညီကို မြတ် ဆက်မပေါင်းပါရစေနှင့်တော့”ဟု မြတ်က ဆိုလာသောအခါ အားလုံး 
တအံ့တဩနှင့် ပဟေဠိတစ်ပုဒ်ကို အဖြေရှာသလို မြတ်တို့အိမ်ထောင်ရေးကို ထောင့်စုံမှ 
ရှုမြင်သုံးသပ်ရန် ကြိုးစားကြလေသည်။ 

 “ဘာဖြစ်လို့လဲကွယ်၊ စီးပွားရေးအရရော၊ ဂုဏ်သိက္ခာအရရော၊ မြတ်တို့မှာ ပြည့်စုံနေတာ၊ 
‘ညီညီဦး’ဆိုတာကလည်း အရက်မသောက်၊ ဖမဲရိုက်နဲ့၊ မိန်းမကိစ္စလည်း ရှင်းသမှ မြတ် 
အသိဆုံးနေမှာပေါ့၊ မြတ်ကိုလည်း ချစ်လိုက်တာ တုန်လို့၊ အန်တီ ပြောတာ မဟုတ်ဘူးလား” 
 
 အမေ့ညီမ အန်တီစုတစ်ယောက် အမေ့အိမ် လာလည်ရင်း မြတ်ကို ပြောသွားသော 
စကားတွေကို ပြန်ကြားမိတော့ မြတ် ယဲ့ယဲ့ပြုံးဖြစ်လေသည်။ 
 
 လရောင်ဖြာသော ခြံဝင်းကြီးကို ကြည့်ရင်း ညီနှင့် နေခဲ့သောအိမ်မှာ လရောင်ကို 
ရှာမတွေ့ခဲ့တာကို သတိရမိပြန်သည်။ မြို့လယ်တိုက်ခန်းကျဉ်းတို့တွင် ညနေ နေဝင်သည်နှင့် 
အိမ်တံခါးတွေ ပိတ်ကာ လျှပ်စစ်မီးနှင့်ပဲ နေကြလေသည်။ လပြည့်ညတို့သည် ထိန်ထိန်ညီးညီးနှင့် 
ရောင်သွေးစုံသော လျှပ်စစ်မီးရောင်တို့၏ လွှမ်းခြုံမှုအောက်ဝယ် ငုပ်လျှိုးပျောက်ကွယ်ကုန်သည်မှာ 
ကြာပြီ။ 
 
 ရေခဲသေတ္တာထဲက ရေခဲရေကို ယူသောက်ရင်းက “အမေ့အိမ်ရှေ့ ရေအိုးစင်က 
ရေအေးအေးလေးမျိုး သောက်ချင်လိုက်တာ”ဟု မြတ် ဆိုမိလျှင် ညီသည် မျက်ခုံးတွန့်ချိုးကာ 
“မြတ်က သိပ်စိတ်ကူးယဉ်တာပဲ၊ ကိုယ့်အခြေအနေ ကိုယ့်အသိုင်းအဝန်းက ဒီလို 
စိတ်ကူးယဉ်နေရတော့မယ့် အနေအထားမျိုးမှ မဟုတ်တော့တာ၊ မြတ်က အသက်ကြီးလာတာ၊ 
စိတ်ကမှ ကြီးမလာဘဲ”ဟု မနှစ်မြို့စွာ ဆိုလေသည်။ 
 
 “ညီပဲ အစက ပြောတော့ မြတ်စိတ်ဓာတ်ကို သိပ်ကြိုက်တာပဲဆို၊ အခုတော့ 
မကြိုက်တော့တဲ့ ပုံပါလား” 
 
 မြတ်က တမင်ရွတ်တွတ်တွတ် ပြောတော့… 
 “ဟ… ၁၈ နှစ်သမီးအရွယ်ကို ၁၈ နှစ်သားအရွယ်က ကြိုက်တာ သဘာဝပကွဲ၊ အခု ၃၃ 
နှစ်တွေ ရောက်လာမှ မင်းက ၁၈ နှစ်သမီး စိတ် မပျောက်သေးတာ ခွကျနေတာပေါ့” 
ဟု ညီက ပြောလေလျှင် မြတ်ရင်ထဲမှာ ကျင်နေအောင် ခံစားရလျက် နှလုံးတွေက သိသိသာသာ 
အေးစက်သွားတတ်လေသည်။ တစ်စ တစ်စ ညီနှင့် အလှမ်းကွာသလို ခံစားရလျှင် 
ရင်ခုန်သံတွေက တစ်စတစ်စ ဆိတ်သုဉ်းကုန်ကြလေသည်။ ညီနှင့် နီးရန် အမျှော်ကြီး 
မျှော်လင့်ခဲ့ရသော မြတ်သည် ခုချိန်ကျတော့မှ ညီနှင့် အတူနေရင်း ဝေးကွာနေပြန်သည်။ 
 
 “မမမြတ် တယ်လီဖုန်း လာနေတယ်” 
 တစ်ဖက်အိမ်မှ ဝင်းဝင်းမေက ခြံစည်းရိုးနား လာပြီး ပြောသဖြင့် ဘုရားပန်းလဲနေရာမှ 
ကပျာကယာ ခြံစည်းရိုး မလွယ်ပေါက်သို့ အပြေး သွားဖြစ်လေသည်။ ဝင်းဝင်းမေက 
 “ကိုညီညီဦးဆီက လာတာ မမမြတ်”ဟု ပြောတော့ ခေါင်းပဲ ညိတ်ပြမိသည်။ 
 
 “ဟလို…” 
 “မြတ်လား… ညီပါ၊ အခု ဆေးရုံက ဆက်နေတာ၊ မြတ် ဘာလုပ်နေလဲ” 

 ညီ့အသံသည် ရင်ဆိုင်နေသော အခြေအနေကို မသိကျိုးကျွန်စွာနှင့် ညင်သာ 
ချိုလွင်နေသည်။ ညီ ပြောခဲ့တဲ့ စကားတွေကို ညီ မေ့သွားပြီ ထင်ပါရဲ့။ ကိုယ် ပြောချင်တာကို 
စိတ်ထဲရှိသမျှ အဟန့်အတားမရှိ ပြောနိုင်သော သူတွေအဖို့တော့ ပြောသမျှ စကားလုံးတို့သည် 
လေထမှဲာပဲ ကျေပျက်လွင့်စဉ် သွားတတ်ကြလေ့ရှိသည် ထင်ပါရဲ့။ မြတ်အတွက်သာ 
ညီ့စကားလုံးတို့သည် ထုထည်အစိုင်အခဲအဖြစ် ပြောင်းလဖွဲ့စည်းလျက် ရင်မှာခိုအောင်းကာ 
ပြည့်ကျပ်မွန်းသိပ်စွာနှင့် ခံစားမဆုံး ဖြစ်နေရသည်ပဲ။ 
 
 “မြတ် ဘယ်တော့ ပြန်လာမလဲ” 
 မြတ် အသံဆိတ်နေတော့ ညီကပင် ဆင့်မေးလာသည်။ မြတ်၏ ခံစားမှုအစုစုကို 
လျစ်လျူပြုကာ သူ လိုရာဆွဲ မေးသော မေးခွန်းဟု ယူဆမိပြန်တော့ ရင်ထမှဲာ 
မောလျလာပြန်သည်။ ညီသည် ခုချိန်ထိ မြတ်အပေါ်တွင် ကြောင့်ကြခြင်း ကင်းစွာ သူ လိုရာ 
ဖန်တီးချင်တုန်းပဲဟု တွေးမိသည်။ 
 
 “မြတ် ပြန်လာဖို့အစီအစဉ် မရှိသေးပါဘူး” 
ဟူသော စကားလုံးတို့ကို လွယ်ကူချောမွေ့စွာ မြတ် ပြောနိုင်ခဲ့တာကိုတော့ ကိုယ့်ဘာသာကိုယ် 
အံ့ဩမိလေသည်။ 
 
 “ဘာပြောတယ်”ဟူသော အသံသည် တင်းမာသယောင် ရှိသော်လည်း အနည်းငယ် 
တုန်ယင်နေသည်ကို နားထောင်မိရင်း မြတ် နည်းနည်းတော့ ကျေနပ်သွားလေသည်။ 
 
 “ပြန်မလာလို့မရဘူး မြတ်၊ သန်ဘက်ခါ ကထိန်သင်္ကန်းကပ်ပွဲ ရှိတယ်၊ ညီနဲ့မြတ် 
ရေစက်ချရမှာ၊ မြတ် မရှိလို့ မဖြစ်ဘူး” 
 
 မြတ်တို့ ရပ်ကွက်ဓမ္မာရုံတွင် စုပေါင်းကထိန်သင်္ကန်းကပ်ပွဲ နှစ်တိုင်း ပြုလုပ်လေ့ရှိတာ မြတ် 
သတိရမိသည်။ ကုသိုလ်အများဆုံး ပါဝင်သော ရပ်ကွက် မျက်နှာဖုံး ညီနှင့် မြတ်တို့ နှစ်စဉ် 
ရေစက်ချလာခဲ့သည်မှာ သုံးနှစ်တိုင်ခဲ့ပြီ ဖြစ်၏။ ယခုလည်း ညီက ရှေးရေစက် ဖန်တီးပြန်လေပြီ။ 
မြတ်သည် ညီ့ကို နားလည်ရန် ကြိုးစားရင်း နားမလည်နိုင်တော့ပေ။ မြတ်ရင်ထမှဲာ နာကျင်စွာ 
ခံစားနေရမှုသည် ညီနှင့် တယ်လီဖုန်း ပြောရင်း မကွယ်ပျောက်နိုင်တာကိုလည်း သတိထားမိသည်။ 
မာနကြီးသော ညီသည် သူ့အပေါ်တွင် မြတ် အမြတဲမ်း အလျှော့ပေးမြဲမို့ မြတ်ဘက်က တင်းမာမှုကို 
လွယ်ကူစွာ လက်ခံမည် မဟုတ်တာကိုလည်း မြတ် သိနေမိသည်။ 
 
 “မြတ် မနက်ဖြန် ပြန်လာခဲ့၊ ညီ ကားလွှတ်လိုက်မယ် ဟုတ်လား” 
 ညီသည် မြတ်ကို အနိုင်နှင့်ပိုင်းပြန်လေပြီ။ မြတ်ရင်ထကဲို သိမြင်အောင် ကြည့်ဖို့၊ 
နားလည်စွာ ခံစားတတ်ဖို့ ဆိုတာတွေသည် ညီ့ဆီမှာ ကွယ်ပျောက်နေလေပြီ။ စကားမကြွယ်သော 
မြတ်သည် ရင်ထဲမှာပဲ ခံစားမှုတွေ စုရင်း စိတ်လက်ပေါ့ပါးကြည်လင်ခြင်း မရှိနိုင်တော့ပေ။ 
ညီ့ဘက်က တယ်လီဖုန်း ချသွားသော်လည်း မြတ်ကတော့ တယ်လီဖုန်းကို ဆုပ်ကိုင်ပြီး 
ငိုင်နေမိသည်။ 

 အမေသည် မြတ် သားနှစ်ယောက်ကို လက်ဆွဲလျက် မြတ်နောက်ကို လိုက်လာသည်။ 
သားကြီးသည် မြတ်နှင့်တူလျက် သားငယ်သည် သူ့အဖေနှင့် ချွတ်စွပ်တူလေသည်။ အမေက… 
 “ဘာတဲ့လဲ သမီး၊ ညီညီ့ဆီက ဖုန်းဆက်တာဆို” 
ဟု မြတ်ကို လှမ်းမေးသည်။ 
 “သူ မနက်ဖြန် ကားလွှတ်လိုက်မယ်တဲ့၊ ပြန်လာဖို့ ခေါ်တာ မေမေ” 
 
 တယ်လီဖုန်းကို ပြန်တင်လိုက်ပြီး မြတ် မောလျစွာ ပြန်ဖြေမိသည်။ မေမေက 
“ကောင်းပါတယ်အေ၊ ကလေးတွေလည်း ဖအေ လွမ်းရောပေါ့၊ သမီး ဒီရောက်နေတာလည်း 
သုံးပတ်လောက် ရှိနေပြီ ဥစ္စာ” 
 
 အမေတို့က သားသမီးဟု ဆတ်ဆတ်ထိမခံသော မိဘ အမျိုးအစားတွင် မပါဝင်တာကိုက 
ညီ့အတွက် ကံကောင်းဖို့ရာတွေ ဖြစ်နေသည်။ 
 
 ထိုနေ့မနက် အမေ ပြင်ကျွေးသော ထမင်းဝိုင်းမှာ မြတ် ထမင်းစား မမြိန်တော့ပေ။ 
ဖအေ့ဆီ ပြန်ရတော့မည် သိပြီး ပျော်နေသော သားနှစ်ယောက်ကို ကြည့်ပြီး စိတ်အလိုမကျနိုင်ပေ။ 
မျက်နှာအိုနေသော မြတ်ကို အမေက မသိကျိုးကျွန်ပြုကာ… 
 “မြတ်… ငါးလေးချဉ် စားချင်တယ်ဆို၊ ပန်းတနော်က လူကြုံလာလို့ ရထားတာ၊ 
ကောင်းလိုက်တာ၊ စားကြည့်ပါဦး” 
 
 အမေက ငါးလေးချဉ်သုပ် တစ်ဇွန်းကို မြတ် ပန်းကန်ထဲ ထည့်ပေးပြီး ပြောနေသည်။ 
ကြက်သွန်နိုင်နိုင်၊ ဆီနိုင်နိုင်နှင့် နံနံပင် ငရုတ်သီးစိမ်း အုပ်ကာ သုပ်သော အမေ့ငါးလေးချဉ်သုပ်ကို 
မြတ် အမြဲတမ်း ကြိုက်ခဲ့လေသည်။ ညီ့အိမ်တွင် မြတ် ငါးချဉ်ကို သည်လို အစိမ်းသုပ် မစားရပေ။ 
ညီသည် ကျန်းမာရေး မညီညွတ်ဘူး ဆိုကာ မြတ်တို့လည်း စားခွင့်မပြု။ ညီ့အိမ်တွင် မြတ်သည် 
နနွင်းမှုန့် နည်းနည်း၊ ငရုတ်သီးနည်းနည်း၊ ဟင်းခတ်အမွှေးအကြိုင် နည်းနည်းနှင့် ဖြူဖျော့ဖျော့ 
လူမမာဆန်သော ဟင်းများကိုသာ စားရသည်။ သားကြီး ကိုယ်ဝန် လေးလလောက်တုန်းက 
နံနက်စောစော ထမင်းကြမ်းကို ငါးပိရည်ဆမ်းကာ ငရုတ်သီးမှုန့်နိုင်းခြင်းနှင့် တညင်းသီး 
ဆားရည်စိမ်လေး ကိုက်စားနေတုန်း ညီ ရောက်လာကာ မြတ်ကို ဒေါသတကြီး ဆူဖူးတာကို 
သတိရမိသည်။ 
 
 “မင်း... လူကြည့်တော့ အထက်တန်း ကျမလိုလိုနဲ့၊ နေတာ စားတာ 
သိပ်အောက်တန်းကျတာပဲ၊ စောစောစီးစီး ဒီလို နံနံစော်စော်တွေ မစားပါနဲ့ဆိုတာ အမှတ်မရှိဘူး” 
 
 ထိုစဉ်က ထမင်းပန်းကန်ကို ကိုင်ပြီး မြတ် မျက်ရည်ပေါက် ကျခဲ့ရလေသည်။ 
သည့်နောက်တော့ အမေ့ဆီရောက်မှပဲ မြတ် ကြိုက်သော အစားအစာကို တခုတ်တရ ချက်ခိုင်းပြီး 
စားဖြစ်တော့သည်။ အမေက မြတ်တို့ကို “အသွင်မတူဘဲ အိမ်သူ ဖြစ်နေကြတာကိုး”ဟု 
မှတ်ချက်ချလေ့ရှိသည်။ 

 မြတ်ကတော့ ညီ တစ်စတစ်စ ပြောင်းလလဲာတာကိုပဲ အံ့ဩနေမိသည်။ မြတ်နှင့် 
တွေ့ခါစက ညီသည် ထည်ဝါမှုကင်းမဲ့သော ညီ ဖြစ်၏။ ဖျိုးဖျိုးဖျတ်ဖျတ် သွက်သွက်လက်လက်နှင့် 
သူတစ်ပါးကို ကူညီချင်စိတ်ရှိသော လူငယ်တစ်ယောက်အဖြစ် မြတ်နှင့် သိကျွမ်းခဲ့လေသည်။ 
လွယ်အိတ်ကလေး လွယ်ကာ ဘယ်ကိုမှ မကြည့်ဘဲ စိုက်စိုက် စိုက်စိုက်နှင့် သွားတတ်သော ညီ့ကို 
မြတ် နှစ်သက်ခဲ့၏။ 
 
 ထိုစဉ်က ညီ့အသွင်ကို ပြန်မြင်လျှင် ရင်ထမှဲာ ခုထိ ချမ်းမြေ့နေဆဲပင်။ 
 မိုးတွေရွာသော နေ့တွင် မြတ်နှင့်ညီ စတွေ့ခဲ့ကြသည်။ ထိုစဉ်က မြတ်ဘေးမှာ သူငယ်ချင်း 
ခင်စုယဉ် ပါလေသည်။ အကြောင်းက ခင်စုယဉ်၏ ခေါက်ထီးရိုး ကျိုးသွားကာ ထီးတစ်ခြမ်းနှင့် 
နိမ့်ဆင်းသွားခြင်းက စလေသည်။ ခင်စုယဉ်က ရှက်ကိုးရှက်ကန်းနှင့် သူ့ထီးကို ပိတ်ပစ်ကာ 
မြတ်ထီးအောက်သို့ ခိုဝင်လာလေသည်။ မိုးက သည်းသည်းမို့ နှစ်ယောက်လုံး ထီးတစ်ချောင်းနှင့် 
မလုံတော့ဘဲ စိုရွှဲကုန်တော့သည်။ “လာ… မြန်မြန်လျှောက်၊ ဂျပ်ဆင်အောက် ရောက်ရင် 
မိုးခိုရအောင်” မြတ်က ပြောပြီး မိုးထမှဲာ သုတ်ခြေတင်ဆဲ။ ညီက အပြေးအလွှား 
လိုက်လာလေသည်။ 
 
 “ဒီမှာ… ရော့… ဒီထီးဆောင်းသွား၊ ဟို… ခင်ဗျားရဲ့ ကျိုးသွားတဲ့ ထီးကို ကျွန်တော့်ပေး” 
 
 ခင်စုယဉ်က ထီးအကျိုးကို ဒီအတိုင်းဆောင်းကာ ညီက အမြန်ဆုံးနှုန်းဖြင့် 
ထွက်သွားတော့သည်။ မြတ်တို့နှစ်ယောက်လုံး ကြောင်အမ်းအမ်းဖြင့် ညီ စီမံသည့်အတိုင်း 
နာခံမိကြကာ နောင်တစ်ချိန်တွင် ထိုအဖြစ်ကလေးတွေသည် ကြည်နူးစရာကောင်းသော 
ရယ်ရွှင်စရာလေးတွေ ဖြစ်ခဲ့သည်။ 
 
 ညီ့ကို ထိုစဉ်က တစ်တန်းတည်းသားအဖြစ် သိရုံသိထားပြီး စကားမပြောဖူးပေ။ 
ထိုနေ့ညနေကျမှ ညီက ခင်စုယဉ်၏ ပြင်ပြီးသွားသော ထီးကို သူ့ထီးနှင့် လာလဲလေသည်။ 
ပထမတော့ ညီ့ကို ခင်စုယဉ်နှင့် စဖြစ်နေကြသည်။ နောက်တော့မှ ညီ့မြားဦးသည် မြတ်ဆီသို့ 
ဦးတည်လာတာကို သိရကာ မြတ်အဖို့ ရှောင်လွှဖဲို့ရာ အချိန်မရတော့ပေ။ 
 
 ကျောင်းပြီးတော့ မြတ်က စာရင်းရုံးမှာ အလုပ်ဝင်ပြီး ညီက သူ့အစ်ကို၏ 
အလှကုန်လုပ်ငန်းမှာပဲ ဝင်ရောက်လုပ်ကိုင်လေသည်။ 
 
 “အချိန် သတ်မှတ်ချက်တွေနဲ့ စည်းမျဉ်းတွေ ဘောင်တွေနဲ့ကြားက တိုးတက်မှုကို 
ရှာရမှာမျိုးထက် ကိုယ့်အရည်အချင်း ရှိရင်ရှိသလို ကိုယ် လုပ်နိုင်ရင် လုပ်နိုင်သလို 
ကြီးပွားတိုးတက်တာမျိုးပဲ ညီ လိုချင်တယ်၊ ညီတို့က စီးပွားရေးလုပ်ငန်း အခြေခံရှိထားတဲ့ သူတို့မို့ 
ဝင်တိုးဖို့ မခဲယဉ်းပါဘူး မြတ်ရာ၊ စောင့်ကြည့်စမ်းပါ၊ ငါးနှစ်ပေါ့၊ မြတ်ကို ညီ ရွှေပေါ်မြတင် 
မထားနိုင်ရင် မြတ် ညီ့ကို မယူနဲ့” 
 
 “ဪ… အပြောကောင်းလိုက်တာ၊ မြတ် ညီ့ကို မယူနဲ့တဲ့၊ သိပ်လည်း နစ်နာသွားဦးမယ်” 

 ညီ ပြောသလို ငါးနှစ်ပင် မစောင့်ရဘဲ သုံးနှစ်လောက်အတွင်းမှာ ညီသည် သူ့အစ်ကိုထံမှ 
ခွဲထွက်ကာ လုပ်ငန်းသီးသန့်တစ်ခု တည်ထောင်နိုင်ခဲ့လေသည်။ 
 
 ညီ့ဦးနှောက်သည် စီးပွားရေးလုပ်ငန်း လုပ်ဖို့ သီးသန့်ဖန်တီးထားသည် 
ထင်ရလောက်အောင် ထက်မြက်သွက်လက်ခဲ့သည်။ မြတ်နှင့် မြို့လယ်တိုက်ခန်းကြီးအပြင် 
ပါရမီမှာ ခြံတစ်ခြံ ဝယ်ထားပြီးခဲ့လေပြီ။ ခုတော့ ပါရမီခြံမှာ တိုက်ဆောက်နေပြီ ဖြစ်၏။ 
ထိုတိုက်ပြီးလျှင် မြတ်တို့ သားအမိတစ်တွေ ပါရမီမှာ ပြောင်းနေမည်ဟု ညီ့ကို မြတ် 
ပြောထားလေသည်။ 
 
 မြတ်ကိုလည်း သားကြီး မွေးပြီး ၆ လလောက် အကြာတွင် ညီက အလုပ်မှ 
ထွက်ခိုင်းလေသည်။ 

□ 
 
 မြို့လယ်မှ တိုက်ခန်းသည် အောက်ထပ်ခန်း ဖြစ်သည်မို့ အပေါ်ထပ် အခန်းတွေနှင့်စာလျှင် 
မြတ်အတွက် နည်းနည်းတော်သေး၏။ “မြေကြီးမရှိဘဲ မနေတတ်ဘူး”ဟု ပြောသော မြတ်ကို ညီက 
‘မမြေခင်’ဟု စသည်လား၊ သရော်သည်လား ခွဲခြားခြင်းငှာ မတတ်နိုင်သော လေသံဖြင့် 
ခေါ်လေသည်။ လက်ထပ်ပြီးခါစက မြတ် အမေ့အိမ်ပြန်လျှင် ညီ လိုက်ပါမြဲ ဖြစ်သော်လည်း 
နောက်ပိုင်းတွင် တစ်စတစ်စ အလိုက်ကျကဲာ ခုတော့ လုံးဝလိုက်ပါခြင်း မရှိတော့ပေ။ ညီမှာ 
အလုပ် အမြဲရှုပ်ပြီး ကျန်နေခဲ့(ချန်နေခဲ့)မြဲ ဖြစ်သည်။ မြတ်အတွက်တော့ အမေ့ အိမ်သည် နိဗ္ဗာန်ဘုံ 
ဖြစ်၏။ 
 
 မြတ်တို့အိမ်သည် နှစ်ထပ်ပျဉ်ထောင်အိမ် ဖြစ်၍ ရေနံချေးကို တစ်နှစ် တစ်ခါ 
မှန်မှန်သုတ်လေ့ ရှိသဖြင့် ရေနံဝကာ မည်းမှောင်နေလေသည်။ သစ်ရိပ်ဝါးရိပ်တို့ဖြင့် ထာဝရ 
အုံ့ဆိုင်းညို့မှိုင်းနေသော အမေ့အိမ်သည် မြတ်အတွက် ‘အေးရိပ်ဆာယာ’ဖြစ်သော်လည်း 
ညီကတော့မူ ‘ပျင်းခြောက်ခြောက်ကြီး’ဟု ဆိုလေသည်။ 
 
 ခုချိန်မှာတော့ အရာရာတိုင်းသည် မြတ်နှင့်ညီ သဘောထားကွဲလွဲစရာတွေချည်း 
ဖြစ်နေတော့သည်။ သတင်းစာတွေထမှဲာ ပါသော ‘ပြတ်စဲခြင်း’ကြော်ငြာတွေမှ ‘သဘောချင်း 
မတိုက်ဆိုင်ပါသဖြင့်’ဟူသော စကားလုံးတို့ကို မကြာခဏ ရင်ထမှဲာ သတိရရွတ်ဆိုမိသည်။ 
ချစ်သူဘဝက “မြတ်အပေါ်မှာ ညီ သစ္စာမဖောက်မချင်း မြတ် ညီ့ကို ဘယ်တော့မှ စ,မခွဲဘူး”ဟု 
ဆိုခဲ့ဖူးတာကို ပြန်သတိရသည်။ ထိုစဉ်တုန်းက အချိန်တွေသည် ချစ်ပန်းရနံ့တို့ ထုံသင်းပျံ့ဆဲ 
အချိန်တွေမို့ အချစ်အိမ်ကို သစ္စာတရားဖြင့် ထုထည်ခိုင်မာစွာ တည်ရန်သာ 
ကြိုးစားအားထုတ်ခဲ့သည်။ 
 
 မြတ်သည် လမ်းပေါ်မှ ပျားပန်းခတ်မျှ လှုပ်ရှားသွားလာနေသော လူတွေကို ကြည့်ရင်း 
စိတ်နှလုံးတွေပါ နောက်ကျိလေးလံနေတော့သည်။ ညီကတော့ အိမ်ရှေ့ဧည့်ခန်းထောင့် 
သူ့အလုပ်စားပွဲတွင် ထိုင်ကာ နယ်ရှိ ဆိုင်ခွဲစာရင်းတွေ စစ်နေ၏။ မြတ်တို့ ဧည့်ခန်းသည် 
ဧည့်ခန်းနှင့် မတူပေ။ ရှေ့မျက်နှာစာမှာ စတိုးဆိုင်ကြီးက ရှိနေသေး၏။ ညီသည် ဤဆိုင်ကို 

အိမ်မျက်နှာစာ အလကားမထားချင်၍ ဖွင့်သည်ဟု ဆိုလေသည်။ ညီ့လုပ်ငန်းသည် ၂၆လမ်းနှင့် 
သိမ်ကြီးဈေးမှာ အကြီးအကျယ် ရှိလေသည်။ အိမ်မှဆိုင်ကို ညီ့ညီမအငယ်ဆုံးက 
လာရောင်းပေး၏။ သူတို့ညီအစ်ကို မောင်နှမတွေသည် တရုတ်သွေးပါသူများပီပီ စီးပွားရေး၌ 
တစ်ယောက်နှင့်တစ်ယောက် အပြန်အလှန် ကူညီကြလေသည်။ မြတ်ကတော့ ဆိုင်မှာ 
တစ်ခါတစ်ရံပဲ ထိုင်ဖြစ်သည်။ ညီ့ညီမက ဘွဲ့ရပြီး အလုပ်မရခင် ညီ့ဆိုင်မှာ အလုပ်သင်ရင်း 
ကူညီတာဟု ဆို၏။ 
 
 “မင်း သိပ်လောဘနည်းလွန်း အားကြီးတယ်၊ မိန်းမဖြစ်ပြီး ဒီလောက် ပေါ့ပေါ့နေ 
ပေါ့ပေါ့စားပုံစံနဲ့ နေနေတာ အံ့ဩလို့မဆုံးဘူး” 
 
 “လောဘနည်းတာ မဟုတ်ဘူး ညီ၊ ရောင့်ရဲချင်တာ၊ ညီသာ စားချိန်မရှိ နားချိန်မရှိ 
ငွေနောက်လိုက်နေတာ၊ ညီ့ကို ကြည့်ပြီး မြတ် တအားမောတာပဲ၊ လင်ရယ် မယားရယ် 
အေးအေးဆေးဆေး စကားစမြည် ပြောဆိုဖို့လည်း အချိန်မပေးနိုင်ဘူး၊ ငွေတွေ ရှိပြီး စည်းစိမ် 
မရှိတာ ညီတို့မှ အစစ်၊ ဒီကြားထဲ မြတ်က အဆစ်ပါနေသေးတယ်၊ ကိုယ့်မှာ လုပ်ငန်းကိုင်ငန်း 
အရှိန်ရနေပြီပဲ၊ နားချိန်လေး ဘာလေး ပေးဦးမှပေါ့” 
 
 မြတ်က ထိုသို့ ဆိုလေလျှင် ညီသည် မီးထွက်မတတ် မျက်လုံးဖြင့် မြတ်ကို စူးစူးရဲရဲ 
ကြည့်ကာ… 
 “မင်းဟာ… ငါလိုလူကို ရထားလို့ ဒီစကားထွက်တာ၊ အရက်သောက်၊ ဖဲရိုက်ပြီး 
မိန်းမလုပ်စာ ထိုင်စားနေတဲ့ လူမျိုးနဲ့ ညားဖို့ကောင်းတယ်၊ အဲဒီကျမှ ညီညီဦး တန်ဖိုးကို 
တွက်တတ်မယ်” 
ဟု ညီက နင့်နင့်သီးသီး ပြောလေလျှင် ရင်ကို ဆူးချွန်ဖြင့် ထိုးစိုက်သည်ထက် နာကျင်ကာ ညီကို့ 
ဘယ်လို မုန်းတီးမိမှန်း မသိပေ။ 

□ 
 
 ညီ့အပေါ်မှာ ဆက်၍ မျက်နှာချင်း မဆိုင်ချင်တော့အောင် ပေါက်ဖွားခဲ့ရသည့် 
အကြောင်းရင်းကို မြတ် ပြန်မတွေးချင်တော့ပေ။ ပြန်မတွေးချင်တာပဲ ရှိသည်။ 
ယင်းအကြောင်းတွေက မြတ်အသိ၊ မြတ်အာရုံတွင် သံမှိုနှယ် စွဲခဲ့ပြီဖြစ်၏။ 
 
 ပြဿနာတွင် ကိုသန့်ဇင်ဦး ပါဝင်ပတ်သက်လာတာကတော့ဖြင့် မြတ်အတွက် 
နာကြည်းကြေကွဲဖွယ်ရာပင်။ ကိုသန့်ဇင်ဦးကတော့ ကနေ့အထိ သူနှင့် ယှက်နွယ်သော 
ပြဿနာကို သိပုံမရသေးပေ။ အမှန်စင်စစ် ကိုသန့်ဇင်ဦးသည် ညီ့သူငယ်ချင်းပင် ဖြစ်၏။ ညီ့လို 
ကြီးပွားတိုးတက်ချင်စိတ် ပြင်းထန်သော စီးပွားရေးသမား လူငယ် ဖြစ်သည်။ သို့သော် သူ့တွင် 
ညီ့လို ကျောထောက်နောက်ခံ ပတ်ဝန်းကျင် အသိုင်းအဝိုင်း မရှိရှာပေ။ ညီ့ကို အစစအရာရာ 
အားကိုးတကြီး တိုင်ပင်ခဲ့တာ၊ အကူအညီတောင်းခဲ့တာ မြတ် မျက်မြင်ပင် ဖြစ်ခဲ့သည်။ ညီကလည်း 
ကိုသန့်ဇင်ဦးကို လှိုက်လှဲစွာ အကူအညီပေးခဲ့တာလည်း မြတ် အသိပင်။ 

 နေ့ချင်းညချင်း ဆိုသလို ကိုသန့်ဇင်ဦးသည် ကြီးပွားတိုးတက်လာကာ ညီနှင့် 
ယှဉ်ပြိုင်ဘက်လို ဖြစ်လာတာကလည်း အံ့ဩစရာ ကောင်းလှသည်။ မြတ် ပို၍အံ့ဩမိသည်က 
ညီသည် ကိုသန့်ဇင်ဦးအပေါ် ခပ်တန်းတန်း ဖြစ်သွားကာ ကိုသန့်ဇင်ဦး၏ လုပ်ငန်းတွေအပေါ်မှာ 
ထာဝစဉ် အပြစ်တင် ဝေဖန်လာခြင်းပေတည်း။ မြတ်ကတော့ ညီ့စိတ်ဓာတ်ကို ကြီးမား 
ခိုင်မာစေချင်သူမို့ ညီ့ကို ဘာမှ  မပြောင်းလဲစေချင်သည့်ကြားက ညီ ပြောင်းလဲလာခဲ့လေသည်။ 
ကိုသန့်ဇင်ဦး လာလျှင် အေးစက်သော ဆက်ဆံရေးတွေက မြတ်ကို အနေရအထိုင်ရ 
ခက်စေသည်မှာလည်း အမှန်ပင်။ ကိုသန့်ဇင်ဦးအပေးတွင် အားနာစိတ်နှင့် ဖော်ရွေပျူငှာမိသော 
မြတ်သည် ညီ့အမြင်တွင် မျက်စိစပါးမွေးစူးစရာ အနေအထားသို့ ရောက်မှန်းမသိ ရောက်နေမှန်း 
မြတ် သိရတော့ ဘာကို ယိုးမယ်ဖွဲ့ကာ နာကြည်းရမှန်း မသိတော့ပေ။ ရင်ထမှဲာတော့ အမှန်ပင် 
နာမိသည်တည်း။ 
 
 ချစ်ခြင်းမေတ္တာနှင့် ပတ်သက်လျက် သိုသိပ်တတ်သော ညီသည် မြတ်နှင့်ပတ်သက်သော 
ဝန်တိုမှုကိုလည်း သိုသိပ်စွာ ထားလေသည်။ သို့ပေမဲ့ အကြောင်းတိုက်ဆိုင်လာတော့လည်း 
မိုင်းဗုံးများလို ဆတ်ဆတ်ထိမခံ ပေါက်ကွဲခဲ့သည် ထင်၏။ ယှက်နွယ်သည့် 
အကြောင်းအရာကလည်း ညီတို့မိသားစုတွေ၏ မွေးရာပါ အယူသီးမှုမှ စတင်သည် ဆိုတော့ 
ညီ့အတွက် ထိန်းချုပ်နိုင်ခြင်း မရှိတော့တာ ဖြစ်မည်။ 
 
 မှတ်မှတ်ရရ ထိုနေ့က ညီ ပြန်လာချိန်တွင် မြတ်က အိမ်ရှေ့ ဝရန်တာတွင် 
သိုးမွေးထိုးနေ၏။ ညီသည် သူ့အလုပ်စားပွဲသို့ တန်းသွားကာ သူ ကိုင်လာသော အိတ်ထမှဲ 
ကြေးလင်ပန်းလေးတစ်ချပ်နှင့် ဖယောင်းတိုင်ကို ထုတ်ပြီး မြတ်ကို လှမ်းခေါ်လေသည်။ 
 
 “ဒီမှာ မြတ်… ဒီနေ့ ဘိုးတော်ဆီ ရောက်လို့ ကြေးလင်ပန်းနဲ့ ဖယောင်းတိုင် ရခဲ့တယ်၊ 
လင်ပန်းပေါ်မှာ ဖယောင်းတိုင် ထွန်းရမှာ၊ ဒီမှာ အင်းကွက် တွေ့လား၊ ဒီအလယ်တည့်တည့်မှာ 
ထွန်းရမှာနော်၊ ပြီးတော့မှ လိုရာဆုတောင်းပါတဲ့၊ ကြာသပတေးသမီး အိမ်မှာ ရှိရင် 
ထွန်းခိုင်းရမယ်ဆိုလို့ မြတ်လုပ်မှ ဖြစ်မှာ၊ နောက်ပြီး အိမ်ရှေ့လှေကားရင်းမှာ သစ်သားတုံး 
သုံးတုံးကို စီပြီး ချရမယ်တဲ့၊ အခုကစပြီး ၅ လလုံးလုံး  အိမ်ပေါ်က အတက်အဆင်း 
အမြဲနင်းရမယ်လို့ ယတြာချေခိုင်းတယ်၊ မြတ် သစ်သားတုံး ရှာပြီး စီထားပေးပါ၊ ဒါမှ ပြိုင်ဘက်က 
ကိုယ့်ကို ကျော်လို့ မရမှာ” 
 
 ညီ ပြောတာတွေကို ခေါင်းညိတ် နားထောင်ရင်း စိတ်ထမှဲာ တစ်မျိုးကြီး ခံစားရကာ… 
 “ပြိုင်ဘက်… ညီ့ပြိုင်ဘက်က ဘယ်သူမို့လဲ၊ သစ်သားတုံး  နင်းရမှာ ဆိုတော့ သောကြာနံပဲ၊ 
ကိုသန့်ဇင်ဦးများလား ညီ” 
 
 ညီ့ကို ကြည့်ရင်း ရုတ်တရက် စိတ်ထမှဲာ အတွေးပေါ်လာတာကို မေးမိလိုက်သော 
မေးခွန်းသည် မြတ်နှင့်ညီအကြား ပြေလည်အောင် ညှိုနှိုင်းဖို့ရာ ခယဲဉ်းသော အခြေအနေကို 
ဖန်တီးမည်မှန်းသိလျှင် မြတ် ထိုမေးခွန်းကို မေးမိမည် မဟုတ်။ 
 
 ခုတော့ ညီ့မျက်နှာသည် ရုတ်ခြည်း သုန်မှုန်လျက်… 

 “မဆိုင်တဲ့ကိစ္စကို ဘာလို့ မေးနေတာလဲ မြတ်၊ မင်းဟာ ငါ့မိန်းမအနေနဲ့ ဒါလုပ်ဆို လုပ်ရုံပဲ 
ရှိတယ်” 
 “မြတ် မလုပ်ဘူးလို့ ပြောတာမှ မဟုတ်ဘဲ၊ မြတ် စိတ်ထဲမှာ ပေါ်လာတာကို 
မေးလိုက်မိတာပဲ၊ ညီ မကြိုက်ရင် နောက်မမေးရုံဘဲ ရှိတယ်” 
 “အေး… မမေးနဲ့၊ ဒီသန့်ဇင်ဦးဆိုတဲ့ ကောင်ရဲ့နာမည်ကို မင်းနှုတ်က ထွက်တာကို ငါ 
မကြားချင်ဘူး၊ အဲဒါ မင်း သိထားဖို့ ငါ ပြောလိုက်မယ်” 
 “ညီ ဒီစကားကို ဘာအဓိပ္ပါယ်နဲ့ ပြောတာလဲ” 
 
 ညီ ပြောသော စကားကို ရတ်ုတရက် နားမလည်စွာ ပြန်မေးမိတော့ ညီသည် 
မီးထွက်မတတ် မျကလ်ုံးတို့ဖြင့် မြတ်ကို ကြည့်ကာ… 
 “သန့်ဇင်ဦးကို မင်း အထင်ကြီးလွန်းလို့ ငါ ပြောတာ မြတ်၊ မင်း ဒီကောင့်ကို 
ပစားပေးလွန်းအားကြီးတယ်၊ မင်းတို့ချင်းက ဝါသနာချင်းတူပြီး သူနဲ့စကားပြောရရင် မင်း 
စိတ်ချမ်းသာတာကို ငါ သိနေတယ်၊ ငါ လုပ်သမျှ မင်း အထင်သေးစိတ်နဲ့ ဝေဖန်ရှုတ်ချပြီး ငါနဲ့ 
ညားခဲ့ရတာကိုပဲ မင်း နောင်တရနေတာမို့လား” 
 
 အသားဖြူသော ညီ့မျက်နှာတွင် ဝန်တိုမှု၊ မစ္ဆေရိယဒေါသတို့ဖြင့် နီရကဲာ မြတ်အပေါ်မှာ 
မကျေနပ်သမျှ ဒေါသ မောဟတွေ စုပြုံကျရောက်နေမှန်း မြတ် ခံစားသိရှိကာ ရင်ထမှဲာ 
ယူကျုံးမရစွာ နာကျင်ကြေကွဲမိလေသည်။ 
 
 “သန့်ဇင်ဦး ဆိုတဲ့ကောင် အခုနောက်ပိုင်း အိမ်ကို လာရင် မင်းမှာ ပျာနေတာပ၊ဲ ခိုင်းစရာလူ 
တစ်ပုံတစ်ပင် ရှိတဲ့ကြားက ကော်ဖီ ဖျော်တိုက်ရတာနဲ့ ဘာနဲ့၊ နောက်ပြီး ငါ့ကို ရှိတယ်တောင် 
မထင်ဘဲ ပြောလိုက်ကြတဲ့ စကားတွေဆိုတာ စာအုပ်တွေ၊ ရုပ်ရှင်တွေ၊ စာရေးဆရာတွေ 
အကြောင်း၊ ယောက်ျား ကြိုက်သလား၊ မကြိုက်သလား မျက်နှာရိပ် မျက်နှာကဲ အကမဲခတ်ဘူး၊ 
မင်း နေချင်သလိုနေတဲ့ မိန်းမ” 
 
 “ဒီမယ် ညီ… နေချင်သလို နေတဲ့ မိန်းမလို့တော့ မစွပ်စွဲနဲ့၊ အခု မြတ် နေရတဲ့ 
အနေအထားက မြတ် နေချင်တဲ့ အနေအထား မဟုတ်ဘူး၊ ကိုသန့်ဇင်ဦးကိုလည်း ညီ 
ထည့်ပြောစရာ မလိုဘူး၊ သူ့ကို  ညီ မကြည်ဖြူဘဲ ကိုယ့်အိမ်  လာတာတောင် စကားဟဟ 
ပြောဖော်မရလို့ မြတ် အားနာပြီး ဖော်ဖော်ရွေရွေ စကားပြောတဲ့သဘောပဲ ရှိတယ်။ ညီ 
ဝင်ပြောပါလား” 
 
 “ပြောစရာ မလိုဘူး၊ မင်းတို့ပြောတဲ့ စကားတွေကိုလည်း ငါ စိတ်မဝင်စားဘူး၊ မင်း 
သိထားဖို့က ယောက်ျားအလိုကျ မိန်းမလုပ်တဲ့လူက နေဖို့ပဲ ရှိတယ်။ မင်း ဘာမှ 
လောကွတ်ချော်စရာ မလိုဘူး” 
 
 မြတ် ရင်ထဲမှာ နင့်နင့်သီးသီး နာကျင်ကာ ဘာမှ ဆက်ပြောချင်စိတ် မရှိတော့ပေ။ 
ညီ့သဘောထားတွေကို အကုန်အစင် သိရပြီ ဆိုတော့လည်း မြတ် စိတ်ဓာတ်တွေသည် 
အနက်ရှိုင်းဆုံး ချောက်ကမ်းပါးဆီသို့ တလိမ့်ခေါက်ကွေး ကျသွားသလို ခံစားရလေသည်။ 

အေးစက်ဖြူရော်သော မြတ်မျက်နှာကို ကြည့်ရင်း ညီသည် ပင့်သက်ကို ခယဲဉ်းပင်ပန်းစွာ 
ရှိုက်ကာ… 
 “မင်းနဲ့ ငါကတော့ အမြဲတမ်း အရှေ့နဲ့ အနောက်လို ဖြစ်နေတာပဲ၊ မင်းကို ငါ 
နားလည်တယ်၊ ဒီလိုပဲ မင်းလည်း ငါ့ကို နားလည်နေပြီဆိုတာ ငါ သိပါတယ်၊ သိလာတာနဲ့အမျှ 
တို့နှစ်ယောက်လုံး စိတ်ဆင်းရဲတာတွေ ပိုလာတာလည်း ငြင်းလို့ မရဘူး၊ ဒီတော့ မြတ် မင်း 
ဘာလုပ်ချင်လဲ” 
ဟု မေးလေသည်။ ရုတ်တရက် မြတ် အဖြေရှာမရဘဲ မြတ် အရူးအမူး ချစ်ခဲ့သော ညီမှ 
ဟုတ်ပါလေစဟု ထင်ရလောက်အောင် မြတ်အရှေ့မှာ တင်းမာ ခက်ထန်နေသော ညီ့ကို ကြည့်ရင်း 
တွယ်ရာမဲ့ပမာ ခံစားနေရလေသည်။ ထိုနေ့မှ စ၍ မြတ်နှင့် ညီသည် တစ်အိမ်တည်းနေ၊ 
တစ်အိပ်ယာထဲ အတူအိပ်နေသည့်ကြားက မျက်နှာချင်းမဆိုင်ဖြစ်ပေ။ မြတ်ကို ကျောပေးလျက် 
နှစ်ခြိုက်စွာ အိပ်မောကျနေသော ညီ့ကို ကြည့်ပြီး ရှေ့ဆက်ရမယ့် ခရီးကို မြတ် 
မောဟိုက်ပင်ပန်းစွာ တွေးမျှော်ကြည့်နေမိတ်သည်။ တင်းမာအေးစက်သော အခြေအနေကို 
ဆက်လက် ရင်မဆိုင်ချင်သည့်အဆုံး အမေ့အိမ်သို့ မြတ် ပြောင်းရွှေ့နေထိုင်ဖြစ်လေသည်။ 
သည်တော့လည်း ညီက အသာတကြည်ပင် ခွင့်ပြုလေသည်။ 

□ 
 
 ညီ့ဆီက လာခေါ်တော့မည်ဟု သိရကတည်းက အတွေးတွေ ယောက်ယက်ခတ်ပြီး 
ညကျတော့လည်း နှစ်ခြိုက်စွာ အိပ်လို့မရပေ။ မနက်ကျတော့လည်း အစောကြီးအိပ်ရာမှ 
ထဖြစ်လေသည်။ အမေက ကောက်ညှင်း ငချိတ်ပေါင်းနှင့် စားရန် အမဲခြောက်များကို 
မီးကင်နေသဖြင့် တစ်အိမ်လုံး အမဲခြောက်ကင်နံ့ မွှေးနေ၏။ မြတ် မီးဖိုထဲ ရောက်တော့ အမေက 
အမဲခြောက်ကင်များကို စဉ်းတီးတုံးပေါ် တင်ကာ ငရုတ်ကျည်ပွေ့ဖြင့် ထုနေလေသည်။ 
 
 “ဟော… မြတ် နိုးလာပြီလား၊ အမေ ကောက်ညှင်းပေါင်းနဲ့ အမဲခြောက် မီးကင်ထားတယ်၊ 
ဆီလေးရွှဲရွှဲ ဆမ်းပြီး စားရအောင်လေ” 
 “ဟုတ်ကဲ့ အမေ” 
 “ပြီးရင် သမီးပစ္စည်းတွေလည်း သိမ်းထားဦး၊ ညီညီဦး ကားရောက်လာရင် အဆင်သင့် 
လိုက်လို့ရအောင်” 
 
 ရုတ်တရက် မြတ် ရင်တွင်းမှာ နင့်ကနဲ လေးလံသွားလေသည်။ မကြည်လင်သော 
မြတ်မျက်နှာကို အမေက အကဲခတ်သလို ကြည့်ကာ… 
 “သမီးရေ၊ သိပ်ပြီးတော့ အတွေးတွေ၊ ခံစားချက်တွေ၊ ပြင်းထန်မနေနဲ့တော့၊ ဘဝဆိုတာ 
ဒီလိုပဲ ထင်တိုင်းမပေါက်ဘူးဆိုတဲ့ စကားက အလကား ထားတာမှ မဟုတ်တာ၊ သမီးအနေနဲ့ 
နှလုံးသားနဲ့ရော ဦးနှောက်နဲ့ရော အကောင်းဆုံးချင့်ချိန်ပြီးမှ အိမ်ထောင်ကို ထူထောင်ခဲ့တာပဲ၊ 
အိမ်ထောင်ကျပြီးမှ တွေ့ရလာတဲ့ မညီတာတွေကို မညီဘူးဆိုပြီး စိတ်ညစ်နေလို့တော့ 
မဖြစ်တော့ဘူးလေ၊ မညီတာကို အတတ်နိုင်ဆုံး ညီအောင်ညှိဖို့ပဲ ရှိတော့တယ်၊ 
ညှိမရဘူးဆိုရင်လည်း သမီးတို့မှာ ထောက်စရာ သာလေးနှစ်ယောက် ရှိလာပြီ၊ သူတို့လေးတွေကိုပဲ 
အဖြည့်ဂဏန်းလေးတွေအဖြစ် ထားတွက်လိုက်ပေါ့ သမီးရယ်”ဟု လေအေးအေးဖြင့် 
ဖျောင်းဖျနေလေသည်။ 

 ထိုအခိုက်… 
 ‘တီ’ခနဲ ကားဟွန်းသံကို အိမ်ရှေ့ဆင်ဝင်အောက်မှာ ကြားလိုက်ရတော့ အမေက 
ကပျာကယာ အိမ်ရှေ့သို့ ထွက်သွားလေသည်။ 
 
 “သမီးရေ… ညီညီဦး လွှတ်လိုက်တဲ့ကား ရောက်လာပြီ၊ သမီး  ဒီနေ့ တစ်နေ့လုံး 
အမေ့အိမ်မှာ အေးအေးဆေးဆေးနေပြီးမှ လာလို့ရပါတယ်တဲ့” 
 
 မြတ်သည် အိပ်ရာထစ ပြေလျော့သော ဆံပင်နွယ်တို့ကို လက်ဖြင့် အသာရစ်ခွေထုံးဖွဲ့ပြီး 
အိမ်ရှေ့သို့ ထွက်လာခဲ့သည်။ ပြင်းထန်သော ရင်ခုန်နှုန်းကြောင့် မြတ် ခြေလှမ်းတွေ 
ယိုင်နဲ့နေတာကို မြတ်ဘာသာ မြတ်ပဲ သိလေသည်။ ဆင်ဝင်အောက်ကို ကြည့်လိုက်မိတော့ 
ဘယ်အချိန်က အိပ်ရာက နိုးထသွားကြသည် မသိသော မြတ် သားနှစ်ယောက်သည် 
မြူးကြွခုန်ပေါက်လျက် သူတို့အဖေ၏ ကားပေါ်သို့ အလုအယက် တက်နေကြသည်။ ရင်ထဲမှာ 
တိုးဝှေ့မွှေနှောက်လျက် ရှိသော ခံစားချက် အစုစုတို့သည် ရင်ထမှဲာပဲ နစ်မြုပ်ကုန်ကြသည်။ 
 
 ထိုခဏ၌ မြတ်သည် ပင့်ကူအိမ်ပိုးမျှင်ကြားမှ ရုန်းထွက်မရသော ပိုးကောင်လေးတွေကို 
သွား၍ သတိရလိုက်မိသည်။ 
 
 အမေ့အိမ်ရှေ့ ဆင်ဝင်အောက်တွင် မြတ် သားနှစ်ယောက် နှိပ်သော ကားဟွန်းသံက 
တတီတီနှင့် ဆူညံစွာ မြည်ဟီးနေတော့သည်။ 
မခြူးပွင့်မခြူးပွင့်မခြူးပွင့်မခြူးပွင့်    
ရင်ခွင်သစ်မဂ္ဂဇင်းရင်ခွင်သစ်မဂ္ဂဇင်းရင်ခွင်သစ်မဂ္ဂဇင်းရင်ခွင်သစ်မဂ္ဂဇင်း    
၁၉၉၁၁၉၉၁၁၉၉၁၁၉၉၁၊ မေလ။၊ မေလ။၊ မေလ။၊ မေလ။    

ဒါဒေါဒေါဒေါတော့တာ့တာ့တာ့    သိဘူးလေသိဘူးလေသိဘူးလေသိဘူးလေ((((မစန္ဒာမစန္ဒာမစန္ဒာမစန္ဒာ))))    
 
 အသက် ၄၀ ကျော်ပြီဖြစ်သော တိုင်ကပ်နာရီအိုကြီးကို မှုန်ရီမွဲသီသော မျက်လုံးများနှင့် 
မော့ကြည့်မိသည်။ လေးနာရီ ထိုးခါနီးပြီ၊ အဖေကြီးနှင့်တကွ အမေ့သားတွေ၊ အမေ့သမီးတွေ 
အသီးသီး ပြန်လာကြရန် အချိန်နီးပြီ။    
    
    အမေသည် လက်ထဲက စိပ်ပုတီးကို လက်ကောက်ဝတ်တွင် အသာပတ်လိုက်ရင်း 
ထိုင်ရာမှထသည်။ ထမင်းအိုးကို အခုနေ တည်ထားပါမှ မိသားစုထမင်းဝိုင်းတွင် မပူမအေး 
ခပ်နွေးနွေး ထမင်းကလေးကို စားရမည် ဖြစ်သည်။ အဖေကြီးက ဟင်းကြေးမများသော်လည်း 
ထမင်းကျတော့ အတော်လေး ကြေးများလေသည်။ ဆန်ကောင်းဆန်ညံ့ ရွေးပြီး 
ကြီးကျယ်သည်တော့ မဟုတ်။ ဖိုပေါ်မှ ချခါစ ပူလွန်းသော ထမင်းကိုလည်း မစားတတ်၊ 
အေးစက်နေသော ထမင်းကြမ်းကိုလည်း မစားတတ်။ ချက်ပြီး တဖြည်းဖြည်း အပူလျော့လာသော 
ထမင်းနွေးနွေးကလေးကိုမှ စားတတ်လေတော့ အမေ၏ ဦးနှောက်က ထမင်းချက်ချိန်၊ 
ကျက်ချိန်ကို အစဉ်အမြဲ ချိန်ရတွက်ရ၊ စဉ်းစားနေရလေသည်။    
    
    “ပြည်သူ့ဆိုင်ကလည်းတော်၊ ဘယ်တော့များမှ ကောက်ကြီးဆန် ပေးပါ့မလဲ မသိပါဘူး”    
    
    အမေက မဆုံးသေးသော သံဗုဒ္ဓေကို ဆက်ရွတ်နေရင်း ကြားဖြတ်စဉ်းစားမိသည်။ 
“ဒီတစ်ခါ ဆိုရင်တော့ အပြင်က ဆန်ကောင်းကောင်းလေး တစ်တင်းလောက် ဝယ်ပြီး ရောစားမယ်၊ 
တစ်တင်း တစ်ရာကျော်လည်း ကျော်ပေါ့၊ တစ်ခါတလေပဲဟာ၊ ဘာဖြစ်သေးလဲ၊ အဖေကြီး လခက 
သုံးရာ၊ သားကြီးက ငါးရာ့လေးဆယ်၊ သမီးကြီးက သုံးရာ့ ငါးဆယ်၊ သားငယ်က နှစ်ရာ့အစိတ်၊ ကဲ 
နည်းတဲ့ ဝင်ငွေလား” ဟု ဆက်၍ စဉ်းစားမိတော့ သံဗုဒ္ဓေကို ဆက်ရွတ်ရန် မေ့သွားလေသည်။    
    
    တစ်ချိန်တုန်းကတော့ အမေတို့ တော်တော်လေး ကျပ်တည်းခဲ့သည်။ အဖေကြီး 
တစ်ဦးတည်း၏ လစာနှင့် သားသမီးတွေ အကုန်လုံး စားစရိတ်၊ ကျောင်းစရိတ်ကို ထမ်းရလေတော့ 
မနိုင်ဝန်ကို ထမ်းရသည်သို့ ရှိလေသည်။ သမီးကြီးက ၁၀ တန်းအောင်တော့ တက္ကသိုလ် 
ဆက်မတက်ဘဲ အလုပ် ဝင်လုပ်ခဲ့သောကြောင့်သာ အဖေကြီးခမျာ အသက်ရှူသာသွားခြင်း 
ဖြစ်လေသည်။ အခုတော့ သားနှစ်ယောက်လည်း ပညာစုံပြီ။ အလုပ်ကိုယ်စီနှင့် 
ဝင်ငွေကလေးတွေလည်း အသီးသီး ရှိလာပြီဆိုတော့ အမေသည် ခါတိုင်း ရပ်နေကျ
ဘဲဥဆိုင်ရှေ့တွင် နေ့တိုင်းရပ်စရာ မလိုတော့ဘဲ ကြက်သားဆိုင်၊ ဆိတ်သားဆိုင်ရှေ့တွင်လည်း 
တစ်ခါတစ်ရံ ရပ်နိုင်ပြီ ဖြစ်သည်။ တစ်ခါတစ်ရံလည်း “ရှင်အေးမေ ဘာရခဲ့တုံး” ၊ “ကျုပ်တော့ 
ပုစွန်ထုပ်ချဉ်လေး ကောင်းတာနဲ့ ဝယ်လာခဲ့တယ်၊ ကြက်သွန်ဖြူလေး လှီးထည့်၊ ပင်စိမ်းလေး 
အုပ်ပြီး၊ ဆီရွှဲရွှဲ၊ ငရုတ်သီးစပ်စပ်နဲ့ သုပ်စားရအောင်လေ” ဟု ခပ်ကျယ်ကျယ်လေး ပြောနိုင်ပြီ 
ဖြစ်သည်။    
    
    စိတ်ကသာ ဟိုတွေး ဒီတွေး တွေးနေသော်လည်း ဆန်ခြင်ရာတွင်တော့ မမှား။ 
အကျင့်ပါနေသော လက်က ဆန်နို့ဆီဘူး သုံးလုံးကို ထမင်းအိုးထဲ ထည့်အပြီး ဆန်ပုံးကို အလိုလို 
ပိတ်မိပြီး ဖြစ်နေသည်။ အမေက စပါးလုံးရွေး၊ ဆန်ကွဲပြာ၊ ဆန်ခြင်၊ ထမင်းအိုးတည်၊ ထမင်းရည် 

ငှဲ့ခဲ့သော နှစ်ကာလကလည်း ရွှေရတုသဘင်ပင် ကျင်းပလို့ ရနေပြီဆိုတော့ ဒီလက်တွေကလည်း 
ပြေးလမ်းကျင့်ထားသော မြင်းလို၊ အလိုလို လှုပ်ရှားတတ်နေပြီ ထင်သည်။    
    
    “မနက်တုန်းက ငါးဖယ်ဆုပ် ကျန်တာနဲ့၊ မြင်းခွာရွက် ဟင်းချို လေး 
ထပ်ချက်လိုက်မယ်ဆိုရင် တော်ရောပေါ့၊ ငါးပိရည်ကိုတော့ ရေထပ်ထိုးပြီး ကျို လိုက်ဦးမယ်၊ 
တို့စရာအတွက်တော့ သခွားသီးလေးတစ်လုံး ကျန်သေးတယ် ထင်ပါရဲ့”    
    
    အမေက ထမင်းအိုးကို ဖိုပေါ်တင်ပြီး ဆက်၍ တွေးပြန်သည်။ တစ်နေကုန် 
တစ်ယောက်တည်း နေရသော သူ့အတွက်တော့ အတွေးသည်သာ အကောင်းဆုံးအဖော် 
ဖြစ်လေသည်။ သူက အိမ်လည်း မလည်တတ်။ စာကိုလည်း ဖတ်လေ့ဖတ်ထ မရှိ။ သီချင်းလည်း 
မညည်းတတ် ဆိုတော့ လုပ်စရာ ရှိသည်များကို လက်က လုပ်ရင်း၊ တွေးစရာ ရှိသည်များကိုလည်း 
စိတ်က တွေးရင်း တစ်နေကုန်ရတတ်လေသည်။    
    
    “တညင်းသီးကလည်း ခုထိကို ပေါမလာသေးဘူး၊ တစ်ရာကို ငါးကျပ်၊ 
ခြောက်ကျပ်ဈေးလောက်နဲ့ရမှ သုံး လေးရာ ဝယ်ပြီး ဆားစိမ်ထားလိုက်ဦးမယ”်    
        
    အမေ့အတွေးက သခွားသီးမှ နေပြီး တညင်းသီးသို့ ခုန်၍ ကူးသွားပြန်သည်။    
    
    “တညင်းသီး ဆားစိမ်တာကတော့ ဟုတ်ပါရဲ့၊ အိမ်သာကို ရေလောင်းလို့ မနိုင်အောင် 
နံတာက ခက်လှတယ်၊ အင်း… ငါတို့ကလည်း ဘာလို့များ နံနံစော်စော် အသီးကို မက်မက်မောမော 
ကြိုက်နေကြတယ် မသိပါဘူး၊ ဒုက္ခ ဒုက္ခ”    
    
    အမေက ထမင်းအိုး တည်ထားစဉ် သံဗုဒ္ဓေဆက်၍ ပုတီးစိပ်မည် စဉ်းစားထားသော်လည်း 
အတွေးနောက် ကောက်ကောက်ပါနေသော စိတ်အလျဉ်ကြောင့် မေ့သွားပြန်လေသည်။    
    
    ဆန်ခါထဲ ထည့်ထားသော သခွားသီးလေးကို ယူကာ အခွံသင် ရေဆေးပြီး၊ အဆင်သင့် 
စားနိုင်ရန် အဝိုင်းလေးတွေ လှီးသည်။ မြင်းခွာရွက်ကို ရေဆေး၊ ပြီးတော့ ထမင်းအိုး 
ပွက်ပွက်ဆူလေသည်။ ယောက်မနှင့် လှမ်းမွှေစဉ် ပွက်ခနဲ ပွက်လာသော ထမင်းရည်စက်က 
လက်ခုံသို့ လာစင်တော့ တွန့်ခနဲ ဖြစ်သွားသည်။    
    
    “အင်း ဒီလောက်ကလေး စင်တာတောင် ပူလိုက်တာ၊ ငရြဲပည် ရောက်ပြီး ငရဲမီးများ 
အလောင်ခံရရင် ဘယ်လောက်များ ပူလိုက်မလဲ မသိဘူး”    
    
    အမေက စဉ်းစားရင်း ပခုံးကို အလိုလိုကျုံ့ ထားမိလေသည်။ ငရဲပြည်ဆိုတာ၊ ဘယ်မှာ 
ရှိသလဲ။ မြေကြီးထဲမှာလား။  အသေအချာ မသိသော်လည်း လောကကြီး၏ တစ်နေရာ၌ 
တကယ်ပင် ရှိသည်ဟု အမေ ယုံကြည်သည်။ မိမိ ပြုလုပ်သော ကောင်းမှု 
အတွက်သော်လည်းကောင်း၊ မကောင်းမှု အတွက်သော်လည်းကောင်း၊ ကောင်းကျိုး ဆိုးကျိုး 
ဟူသည်မှာ ရှိလည်း ရှိသင့်သည်။ ထို့အပြင် ရှိလည်း ရှိရမည်။    

    တစ်နေ့တုန်းက ကြက်သားသည် အလေးခိုးလိုက်တုန်းက “သူတို့မို့လို့ ငရဲမကြောက်၊ 
ဘာမကြောက်၊ တစ်ကျပ်တစ်ပြားအတွက်နဲ့ လုပ်ရလဲိုက်တာ” ဟု အိမ်မှာ မကျေမနပ် 
ပြန်ပြောမိတော့ သားငယ်က နောက်နောက်ပြောင်ပြောင် ပြောနေကျ သူ့ဝါသနာအတိုင်း 
“အမေကလည်း သူတို့က ငရဲ ဘယ်ကြောက်တော့မှာလဲ၊ ဆီပူအိုးထမှဲာ ဆီမှ မရှိတော့တာ၊  
ဈေးကြီးလို့ မဝယ်နိုင်ဘူးတဲ့” ဟု ရယ်စရာ ပြောတာ သတိရမိသည်။ သမီးကြီးက သူ့မောင်၏ 
ထိပ်ကို လှမ်းခေါက်ကာ “အံမာ ဆီမရှိလည်း ရေနဲ့ပြုတ်လို့ ရတာပါပဲနော်” ဟုဆိုတော့၊ 
သားငယ်က “ရေနဲ့ပြုတ်စရာ မီးသွေးလည်း မရှိတော့ဘူး၊ ငရဲသားတွေက မီးသွေးကို 
ဝါးစားလိုက်ကြပြီ” ဟု ကဲ၍ ပြောကာ တဟားဟား ရယ်ရင်း နေရာမှ ထပြေးသွားလေသည်။    
    
    “ဘာပဲဖြစ်ဖြစ် တို့များကတော့ ငရဲကို သိပ်ကြောက်တာပဲ၊ ဆီပူနဲ့ အကြော်မခံရလည်း 
မကောင်းတာ လုပ်တဲ့သူဟာ မကောင်းတာ ပြန်ဖြစ်တတ်တာပဲ၊ စေတနာ အကျိုးပေးတယ် ဆိုတာ၊ 
နောင်ဘဝအထိတောင် စောင့်တာမဟုတ်ဘူး၊ တစ်ခါတလေ လင်ငင်းကို အကျိုးပေးတတ်တာ”    
    အမေက ထမင်းရည် ငှဲ့ရင်းက ဆက်၍ စဉ်းစားသည်။    
    
    “ဒီနေ့ ငါးဖယ်ဆုပ်သည်ကျတော့လည်း တရားလွန်တယ်၊ တစ်ဆယ်သား ခြောက်ကျပ် 
ဆိုတာ နည်းတဲ့ ဈေးလား၊ ဒီလောက်ဈေးကြီးဆိုပြီး ရောင်းနေမှတော့ မှန်မှန်ကန်ကန် ရောင်းပေါ့၊ 
ပါးစပ်ကတော့ အော်နေလိုက်တာ၊ ငါးဖယ် အစစ်ကိုစား အစစ်ကို စားတဲ့၊ နောက်ပြီး ငါးပုတ်သင် 
ရောထားတယ်၊ အဲဒါကတော့ တကယ့်ကို မတရားလောဘ”    
    
    အမေက တွေးရင်း ဒေါသဖြစ်လာသည်။ တစ်ဆယ်သား ခြောက်ကျပ်ဆိုတာ 
နည်းနည်းနောနော ဈေး မဟုတ်။ တစ်အိမ်သားလုံး ည မနက် စားဖို့ဆိုတာ အစိတ်သား 
ဝယ်ရသည်။ အစိတ်သားဆိုတော့ ဆယ့်ငါးကျပ်။ ထိုဆယ့်ငါးကျပ်ဖိုးကို မနက်စာ ညစာ 
လောက်လောက်ငင စားနိုင်ရန်၊ ထမင်းဘူး လေးဘူး လှလှပပ ထည့်နိုင်ရန်အတွက် 
လက်သည်းခွံလောက် အလုံးလေးတွေ လုံးရသည်။ မျက်စိကို လှည့်စားပြီး ဟင်းများသည် ထင်ရန် 
ပြုလုပ်ခြင်း ဖြစ်လေသည်။ အမေသည် စိတ်ပညာကို မသင်ခဲ့သော်လည်း ဘဝကသင်လေတော့ 
သည်လောက်တော့ အလိုလိုတတ်လေသည်။ ထိုသို့ တိုရေရှားရေ ဝယ်ရသော ငါးဖယ်တွင် 
ငါးပုတ်သင် ရောလေပြီဆိုတော့၊ ဘယ်လိုထောင်းထောင်း တန်းပြည့်ငါးဖယ်အစစ်လို  
စီးပြီး မာမလာတော့။ အသားက ပွစိစိ၊ အနံ့က အောက်တောက်တောက်နှင့်မို့ 
လွှင့်ပစ်လောက်အောင်လည်း မချမ်းသာ၊ စားရပြန်တော့လည်း ဒေါသဖြစ်နှင့် အကုသိုလ် 
များလှသည်။ ငါးဖယ်အကောင်ကို သုံးဆယ် လေးဆယ်ဈေးလောက် ဝယ်နေရသော အချိန်တွင်၊ 
ငါးပုတ်သင်က ခုနှစ်ကျပ်၊ ရှစ်ကျပ်လောက်နှင့် ရတတ်သည်။ “သူလည်းလေ လောကီသားပေမို့ 
ရောချင်လှပေလိမ့်မယ်” ဟု ကရုဏာ ရှုထောင့်က ကြည့်ပြီး တရားနှလုံးသွင်းကာ 
ခွင့်လွှတ်ချင်လို့ကလည်း ဘာမှ မလုပ်တတ်။ ‘အ,သူ ခံစမ်း’ ဟူသော နိယာမသည် 
ကျောက်ခေတ်ကတည်းက စပေါ်လာခဲ့သည် ဖြစ်ရာ၊ ကမ္ဘာပျက်သည်အထိ 
ဆက်လက်တည်ရှိသွားမည် ဖြစ်လေသည်။    
    
    “တကယ်က ငါ အ,လို့ ခံရတာပဲ၊ ငါးဖယ်နဲ့ ငါးပုတ်သင်ကို ခွဲပြီးမှ မသိတာ”    

    မသိတာမှ တကယ့်ကို မသိခြင်း ဖြစ်သည်။ ငါးဖယ်ခြစ်နှင့် ငါးပုတ်သင်ခြစ်ကိုမထောင်းခင်၊ 
မထုခင်၊ မကြော်ခင်၊ မလှော်ခင် အမေက ဘယ်လိုမှ ခွဲခြားပြီး မသိ။ တစ်ခါ ခံရရုံနှင့်လည်း မမှတ်။ 
ဈေးသည်က ငါးဖယ်ရိုးတွေ ရှေ့မှာ ပုံထားပြီး “ငါးဖယ်အစစ်တွေနော်” ဟု အော်ပြန်လျှင် 
ယုံမိပြန်သည်သာ ဖြစ်သည်။    
    
    “နက်ဖြန်ခါကျမှ၊ ငါးဖယ်လည်း မစစ်ဘူးလို့ ပြောလိုက်ဦးမယ်၊ ဒီတော့လည်း သူက 
တစ်ပြန်စီးပြီး ဒေါင်းတင်မောင်းတင်နဲ့ ဘယ်မှာလဲ ပြန်ယူလာခဲ့ဆိုမှ အခက်၊ စစ်စစ် မစစ်စစ် 
စားလို့ကတော့ ကုန်ပြီ”    
    
    အမေက ထမင်းအိုးကို တစ်ချက် နှစ်ချက် ဆောင့်ကာ မီးဖိုပေါ်ပြန်တင်သည်။ 
သံဗုဒ္ဓေပုတီးပတ်ကို ဆက်စိပ်ရန် စိတ်ကူးမိစဉ် “အမေရေ … တံခါးဖွင့်ပါဦးဗျ” ဟူသော အသကိုံ 
ကြားရသည်။ အမေက လက်ထဲ ရောက်နေသော ပုတီးကို လက်ကောက်ဝတ်တွင် ပြန်ပတ်သည်။ 
ရုံးအနီးဆုံးမို့ အရင်ဆုံး ရောက်လေ့ရှိသော သားငယ် ပြန်လာပြီ၊ တစ်နေ့ခင်းလုံး 
တိတ်ဆိတ်ငြိမ်သက်နေသော အမေ့အိမ်ကလေး ဆူညံစိုပြည်လာတော့မည်။    

□    
    
    “မင်း ငါးဖယ်ကလည်း သုံးဆယ်ရာခိုင်နှုန်းလောက်ပဲ စစ်တယ် ထင်ပါရဲ့ကွာ”    
    “အိုဗျာ၊ ငါးဆယ်ရာခိုင်နှုန်းလောက်တော့ စစ်ပါတယ် အဖေရဲ့”    
    “ဈေးနည်းလို့ အတုရောတယ်ဆိုရင် ထားပါတော့၊ ဒီလောက်တောင် ဈေးကြီးကြီးနဲ့ 
ရောင်းပြီး တစ်ခါထပ် အတုရောထားတယ် ဆိုတာတော့ တရားလွန်တာပေါ့၊ အမြတ်ကို နှစ်ခါ 
ယူတာ”    
    “အို အဖေကလည်း ဘယ်ကမှာလဲ၊ အလေးကရော မှန်တယ် ပြောနိုင်လို့လား၊ 
အလေးခိုးပြန်တော့ သုံးခါမြတ်ကရော”    
    
    ညနေ ထမင်းဝိုင်းကျတော့ အမေ့ငါးဖယ်က ဇာတ်လိုက် ဖြစ်နေသည်။ အဖေကြီးနှင့်တကွ 
သားတွေ သမီးတွေ တစ်ယောက် တစ်ပေါက် ပြောနေသည်ကို နားထောင်ရင်း အမေက 
ငါးဖယ်သည်ကို အခါခါ မေတ္တာပို့နေမိလေသည်။    
    
    “အဲဒါ  မတရားလောဘကွ၊ မင်း ငါးဖယ်သည်တော့ ချမ်းသာလှရောပေါ့၊ အမေကြီးရေ 
ရွှေလက်ကောက်တွေ ဆင့်ပြီး ဝတ်မထားဘူးလား”    
    “ဟင့်အင်း… ကလေးကို ရင်ခွင်ထဲ ထည့်ပြီး နို့တိုက်ရင်း ဒူးထောင်ပေါင်ကားနဲ့ 
ငါးဖယ်ခြစ်နေရတာ နွမ်းလို့နယ်လို့”    
    
    အမေက ငါးသည်မလေး၏ နွမ်းနယ်ပန်းလျသော သဏ္ဌာန်ကို ပြန်၍ စဉ်းစားမသိည်။ ‘အဲဒါ 
သူ့စေတနာ အကျိုးပေးတာပေါ့၊ သူများကို အကောင်း မရောင်းတော့ သူရော ချမ်းသာလို့လား’ ဟု 
ဆက်၍ တွေးသည်။    

    “သူလည်း လက်ဖက်ရည်ဖိုး ရှာတာပေါ့ အမေရာ၊ ကျွန်တော်တို့လို ရုံးမှာ လုပ်တဲ့သူ 
တချို့ ကျတော့ ရုံးကိစ္စနဲ့ ပတ်သက်ရာ ပတ်သက်ကြောင်း ကိစ္စလေးတွေ ဆောင်ရွက်ပေးတော့ 
ပတ်သက်တဲ့လူတွေဆီက လက်ဖက်ရည်ဖိုးလေး ဘာလေး ရတယ် မဟုတ်လား”    
    
    သားကြီးက ခပ်ပြုံးပြုံး ပြောသည်။ အမေတို့ မိသားစုတွင် သားအကြီးက စာအဖတ်ဆုံး 
ဖြစ်သည်။ ထို့အပြင် အအေးဆုံး၊ အငြိမ်သက်ဆုံးလည်း ဖြစ်သည်။ ပြဿနာ တစ်စုံတစ်ခု 
ဖြစ်လာလျှင် အဖေက ဒေါသဖြစ်ကာ အမေနှင့် သမီးက တဗျစ်တောက်တောက် ပြောတတ်ပြီး၊ 
သားငယ်က ရယ်မောပစ်တတ်သည်။ သားကြီးကတော့ “စဉ်းစဉ်းစားစား လုပ်ကြပါဗျာ၊ အရမ်း 
မဆုံးဖြတ်ပါနဲ့” ဟု ပြောလေ့ ရှိသည်။    
    
    “အင်း… ဦးစဉ်းစားကြီးကတော့ စဉ်းစားပြီးရင်း စဉ်းစားရင်းနဲ့ ရည်းစားထားဖို့တောင် အခါခါ 
စဉ်းစားနေပုံပဲ၊ ဒီလိုပုံနဲ့တော့ အသက် ၄၀ ကျော်ရင်တောင် မိန်းမရမှာ မဟုတ်ဘူး”    
    သားငယ်က သူ့အစ်ကိုကြီးအား ထောမနာပြုလေ့ရှိသည်။    
    
    အမေက ထမင်းကို တိတ်ဆိတ်ငြိမ်သက်စွာစားရင်း “အင်း … သားကြီး စဉ်းစားတာလည်း 
မမှားဘူး၊ အခုတော့ ငါတို့ မိသားစုလေး တစ်စုတစ်စည်းတည်းမို့ သိုက်သိုက်ဝန်းဝန်းနဲ့မို့ 
ပြည့်စုံလုံလောက်တယ် ဆိုပါတော့၊ သူတို့တွေ အိမ်ထောင်ပြုသွားရင် တစ်ယောက်စီရဲ့ ဝင်ငွေဟာ 
အိမ်ထောင်တစ်ခုစီရဲ့ ဝင်ငွေဖြစ်တော့မှာ၊ သားတွေ သမီးတွေ တို့လို့တန်းလန်း မွေးလာရင် 
ဘယ်လိုလုပ်ပြီး လောက်လောက်ငင ရှိတော့မှာလဲ” ဟု တွေးမိပြီး ရင်ပူသွားသည်။ 
သားကြီးကလည်း သူတို့ ငယ်စဉ် အဖေ့လခ တစ်ခုတည်းနှင့် ရပ်တည်ရစဉ်က ခံစားခဲ့ရသော 
ကျပ်တည်းမှုဒဏ်ကို  အစဉ်အမြဲ သတိရရှိနေဟန် တူလေသည်။ ထို့ကြောင့်လည်း အသက်သာ ၃၀ 
နီးလာသော်လည်း ချစ်ရေး ကြိုက်ရေး၊ အိမ်ထောင်ရေးတွင် တုံ့နှေးတုံ့နှေး လုပ်ကာ ချီတုံချတုံ 
စဉ်းစားပြီးရင်း စဉ်းစားရင်းနှင့် သူများလက်သို့သာ တစ်ဦးပြီး တစ်ဦး ပါကုန်တတ်လေသည်။    
    
    “ဒူးယားတွေကလည်း ဈေးကောင်းလိုက်တာ၊ တစ်တောင့်ကို ကောက်ဈေး 
ရှစ်ဆယ့်ငါးကျပ်တဲ့”    
    အဖေကြီး၏ အတွေးကမူ လက်ဖက်ရည်ဖိုးကနေပြီး စီးကရက်ဖိုးဆီသို့ 
ရောက်သွားလေသည်။    
    “အံမာ၊ ဖေဖေက ဒူးယား အတောင့်လိုက် ဝယ်သောက်မလို့လား ဟား ဟား”    
    “ထီပေါက်အောင် စောင့်လိုက်ဦးမယ် သားရေ”    
    
    အဖေကြီးက တခြား အပျော်အပါး ဘာမှ မရှိသော်လည်း ဆေးလိပ်တော့ ကြိုက်သည်။ 
ပထမ တစ်လိပ် ပြားသုံးဆယ်၊ ထို့နောက် တစ်ကျပ်သုံးလိပ်ဆိုတုန်းက တစ်ခါတစ်ရံ ဝယ်ပြီး 
သောက်တတ်သည်။ ယခုတော့ တစ်လိပ်ကို ငါးမူး၊ ပြား ခြောက်ဆယ်ဖြစ်နေပြီဟု ဆိုသည်။ 
အဖေကြီး မတတ်နိုင်တော့။ သားကြီးက ပဲခူးမြို့ကို အလုပ်ကိစ္စနဲ့သွားတိုင်း အပြန်တွင် 
အစည်းလိုက် ဝယ်လာတတ်သော ‘ပူစီ’ ဆေးလိပ်ကိုသာ သားနှင့်အတူတူရောပြီး ခဲရတော့သည်။    

    “ဒီနေ့ မင်းတို့အမေ မှာလိုက်လို့ ဆပ်ပြာသွားဝယ်တာဟေ့၊ ရွှေဝါတစ်ပိုင်း 
ဆယ့်နှစ်ကျပ်ဆိုလို့ အင်္ကျီကို ဆပ်ပြာမတိုက်ဘဲ ရေနဲ့ပဲ လျှော်တော့မယ်လို့ ပြောပြီး 
ပြန်လာခဲ့တယ်၊ ဒူးယားက အဲဒီကုန်စုံဆိုင်မှာ သူများ လာသွင်းတာ၊ ဘယ်သူ လာသွင်းတာလဲတော့ 
ငါ့ကို မမေးနဲ့”    
    အဖေကြီးက စိတ်တိုလာဟန်နှင့် ခပ်ဆတ်ဆတ်ပြောတော့၊ သားငယ်က “သြော် ဂလိုကိုး” 
ဟု ပြာလောင် လေသံနှင့်ပြောကာ ငြိမ်သွားလေသည်။    
    
    အမေတို့ ထမင်းဝိုင်းလေးသည် အတွေးကိုယ်စီနှင့်မို့ ခေတ္တမျှ ငြိမ်သွားသည်။ အမေက 
ပန်းကန်ထဲတွင် ကုန်နေပြီဖြစ်သော ငါးပိရည်ကျကဲို ထပ်ဖြည့်ရင်း ငရုတ်သီးမှုန့်  
ပုလင်းကို အကုန် သွန်မှောက်ချလိုက်သည်။ ပုလင်းဖင်တွင် ကပ်နေသော ငရုတ်သီးမှုန့် 
အကတ်အသတ်ကလေးများက ငါးပိရည် ပန်းကန်ထဲသို့ မဆင်းချင် ဆင်းချင်နှင့် 
ခုန်ဆင်းလာကြလေသည်။ မြင်းခွာရွက်ဟင်းချိုကိုလည်း ပန်းကန်ထဲ သွန်မှောက်ဖြည့်လိုက်ရင်း... 
 “စီးကရက်တစ်တောင့် ခြောက်ဆယ် မြတ်တော့ရော ကြက်တစ်ပိဿာ၊ ဝက်တစ်ပိဿာ 
ဝယ်လိုက်ရင် ကုန်ရောပေါ့၊ ငါးမြင်းတို့ ပုစွန်ကျားတို့ စားချင်ရင်တော့ တစ်ပိဿာတောင် မရဘူး၊ 
ငါးဆယ်သားစီပဲ ရမှာ” ဟု စဉ်းစားမိတော့ ပြုံးချင်ချင် ဖြစ်သွားလေသည်။    
    
    “သမ္မတရုံမှာ မနက်ဖြန် ကားသစ် လမဲယ်ဗျ”    
    အမေ့အတွေးက ငါးမြင်းဗိုက်သားဆီ ရောက်နေသော်လည်း သားငယ်၏ အတွေးကမူ 
ရုပ်ရှင်ရုံသို့ ရောက်သွားသည်။    
    
    “ဒီနေ့ ကြိုတင်လက်မှတ် သွားလုပ်တာ၊ ကျွန်တော့်ရှေ့မှာ နည်းတဲ့လူတန်းကြီး 
မဟုတ်ဘူးဗျာ”    
    “ကြည့်မယ့်သူတွေလား”    
    “ဟင့်အင်း၊ ပြန်ရောင်းမယ့်သူတွေ”    
    “နေပါဦး၊ မင်းကရော ကြိုတင်လက်မှတ် ဘာလုပ်ဖို့ သွားဝယ်တာလဲ”    
    “ကြည့်ဖို့ပေါ့ အစ်ကိုရ”    
    “ဘယ်သူနဲ့လဲ”    
    “ဟာဗျာ သိသားနဲ့”    
    
    သားကြီးက မေးတော့၊ သားငယ်က အမေ့ကို ခိုးကြည့်ကာ မလံမုလဲ ပြုံးသည်။ အမေက 
ခွင့်လွှတ်ပြုံး ပြုံးနေလိုက်သည်။ သားငယ်၏ အသက်က ယခုလာမည့် သြဂုတ်လဆိုလျှင် ၂၃ 
နှစ်ပြည့်ပြီ။ အမေက ငယ်သေးသည် ထင်သော်လည်း အခြားသူများက လူလားမြောက်ပြီဟု 
သတ်မှတ်ထားပြီး ဖြစ်သည်။ ချစ်သူရည်းစား ထားသည်ကို အပြစ်တင် ဆူပူနေလို့လည်း ရမည် 
မဟုတ်။ အချိန်တန်လျှင် အဝေးသို့ ပျံကြမည်မှာ သဘာဝမို့ အဖေတို့ အမေတို့က ခွင့်လွှတ်ဖို့သာ 
ရှိသည်။    
    



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
409 

    သားငယ်ကတော့ အစ်ကိုနှင့် အစ်မလို ရှည်ရှည်ဝေးဝေး စဉ်းစားတတ်သူ မဟုတ်ပေ။ 
လှတာ မြင်လျှင် ကြိုက်ချင်ချင် သဘောမို့ ကြိုက်လိုက် ကွဲလိုက်နှင့် ယခုလက်ရှိ အသက်အထိ 
ချစ်သူ သုံးဦး လေးဦးတော့ ရှိပြီထင်သည်။    
    
    “လက်မှတ်ရော ရခဲ့လား”    
    “ဘယ်ရမှာလဲ”    
    “ဒီလိုဆို  မင်း ရုံးချိန်ကြီး လစ်ထွက်ရပြီး မောတာပေါ့”    
    “ဟင်း မောတာပေါ့၊ ဒါပေမဲ့ ဝတ္ထုလေးတစ်ပုဒ်တော့ ရေးဖို့ စိတ်ကူးရလာတယ်”    
    “ဘာတဲ့တုံး”    
    
    သားငယ်က စာပေဝါသနာ ပါသည်။ အစ်ကိုကြီးလောက် စာမဖတ်သော်လည်း စာတိုပေစ၊ 
ကဗျာတို ကဗျာစလေးများကို ရေးတတ်သည်။ သူ့ကဗျာလေး စာလေးများကို ဖတ်ပြီး 
သူ့အစ်ကိုကြီးက “မင်းဟာက အတွေးနည်းနည်း နုနေသေးတယ်” ဟု ဝေဖန်လျှင် 
“ရင့်ချိန်တန်တော့ ရင့်မှာပေါ့ဗျာ၊ ကျွန်တော်က အစ်ကိုတို့လို အဘိုးကြီးမှ မဟုတ်တာ” ဟု 
နှုတ်လှန်ထိုးတတ်လေသည်။    
    
    “ကျွန်တော့်ရှေ့က မှောင်ခို၊ ပြီးတော့ ကျွန်တော် ဆိုပြီးတော့လေ၊ မကောင်းဘူးလား”    
    “အံမာလေး၊ အဲဒီဝတ္ထုကြီးကိုတော့ လက်ညောင်းခံပြီး ရေးမနေပါနဲ့တော့ဟယ်၊ 
စိတ်ကူးဘဝကတည်းက အမှိုက်ပုံးထဲသာ ကြိုကြိုတင်တင် ထည့်ပစ်လိုက်”    
    
    သမီးကြီးက ရယ်ရယ်မောမောနှင့် အားပေးစကား ဆိုတော့ သားငယ်၏ မျက်နှာလေး 
ရှုံ့သွားသည်။ အစ်မဖြစ်သူအား မကျေမနပ်နှင့် ကြည့်သည်။    
    
    “အစ်မကလည်း တကယ်ကြည့်ချင်တဲ့လူက တစ်နေရာစာကို သုံး လေးကျပ် 
အမြတ်ပေးရမှာဗျ၊ တရားသလား”    
    “ဟုတ်သေးပါဘူးဗျာ”    
    
    အဖေကြီး၏ သက်ပြင်းချသံကို ကြားရသည်။ အမေလည်း ရောယောင်ပြီး 
ပင့်သက်ရှိုက်သည်။ ထမင်းပန်းကန်ထတွဲင် နောက်ဆုံး ကျန်နေသေးသော ထမင်းလေး 
တစ်လုပ်စာပေါ်သို့ ငါးပိရည် ထပ်ဆမ်းပြီး သခွားသီးစိတ်ကလေး မြှုပ်လိုက်သည်။    
    
    “လူတွေလည်း ပျက်စီးလိုက်ကြတာဟယ်”    
    
    နောက်ဆုံး ထမင်းလုတ်ကျမှ ကံဆိုးသည်။ ငါးပိရည်က အငန်ကဲရသည့်အထဲ 
သခွားသီးကလည်း ထိပ်ပိုင်းကျသွားလို့လားတော့ မသိ။ ခါးလှသည်။ ပါးစပ်ထဲရောက်ပြီးတော့မှ 
ထွေးမထုတ်ချင်သည့်အတွက် ကြိတ်မှိတ်ဝါးပြီး မျို ချလိုက်သည်။    

    “သူတို့အပြစ်ကြီးပဲလည်း မဟုတ်သေးဘူး အမေရဲ့၊ ကြိုတင်တစ်စောင်ကို 
လေးယောက်စာ၊ တစ်ယောက်စာကို နှစ်ကျပ်၊ သုံးကျပ် မြတ်တယ်ဆိုတော့ တစ်မနက်ခင်း 
လာစီရုံနဲ့ တစ်ဆယ်ဝန်းကျင်မှာ အမြတ်ရတာကိုး”    
    “ဒါပေမဲ့ နေ့စား လုပ်တယ်ဆိုတာ သမာအာဇီဝ အစ်ကိုရ၊ ဒါက ခေါင်းပုံဖြတ်တာ”    
    “သူတို့ကတော့ အဲဒီလို  စဉ်းစားမှာ မဟုတ်ဘူး ငါ့ညီ”    
    “ဒါကြောင့် ပျက်စီးတယ် ပြောတာပေါ့”    
    “အေးလေ၊ ဒါပေမဲ့ သူတို့အပြစ်ချည်းပဲလည်း မဟုတ်ဘူးဆိုတာ ငါက ပြောတာပါ၊ 
အကြောင်းနဲ့ အကျိုးဆိုတာ အပြန်အလှန် ဆက်သွယ်မှု ရှိတယ်”    
    
    ပါးစပ်က ငန်ရ၊ ခါးရသည့်အထဲ ဦးစဉ်းစားကြီးက ရှေ့နေအလိုက် ကောင်းနေတော့ အမေ 
အတော်လေး စိတ်တိုလာသည်။    
    
    “ကဲ ကိုယ်တော်ကြီး၊ ငါးဖယ်ခြစ်ထဲ ငပုတ်သင်ရောတာကိုရော၊ ကျုပ်က ငါးသည်ကို 
အပြစ်မတင်လို့ ဘယ်သူ့ကို အပြစ်တင်ရမလဲ၊ မိန့်တော်မူပါဦး၊ ဘယ်လိုအကြောင်းနဲ့ 
ဘယ်လိုအကျိုးလဲ အမိန့်ရှိပါဦး”    
    
    အမေက ခပ်ငေါ့ငေါ့ ပြောတော့ သားငယ်က တဟားဟား ထရယ်သည်။ သားကြီးကတော့ 
အမေ့မျက်နှာကိုပဲ ခပ်ငေးငေး ကြည့်နေပြီးမှ သူ့ခေါင်းကို သူ ကုတ်ကာ မရယ်ချင့်ရယ်ချင်နှင့် 
ရယ်သည်။ ထို့နောက် ပင့်သက်ကို မသိမသာ ရှိုက်သည်။    
    
    “ဒါတော့ မသိဘူးလေ” ဟု ခပ်တိုးတိုး ခပ်လျော့လျော့ ပြောလေသည်။    

မစန္ဒာ    
သဘင်မဂ္ဂဇင်း၊     

၁၉၄၈၊ သြဂုတ်လ။    

အပျိုကြီးဖြစ်ရခြင်းအကြောင်းအပျို ကြီးဖြစ်ရခြင်းအကြောင်းအပျို ကြီးဖြစ်ရခြင်းအကြောင်းအပျို ကြီးဖြစ်ရခြင်းအကြောင်း    ၁၃၁၃၁၃၁၃((((မစန်းပွင့်မစန်းပွင့်မစန်းပွင့်မစန်းပွင့်))))    
    
    “အချစ်အမုန်း ဆိုတာကိုရော ဘယ်လိုပုံစံမျိုးတွေနဲ့ နားလည်ထားတာလလဲို့ ကိုယ် မေးရင် 
ကိုယ့်ကိုများ စိတ်ဆိုးနေဦးမှာလား”    
    
    ဒီတစ်ခါတော့ ကျွန်မ နှုတ်သွက်သွက်နှင့် ပြန်ပြောဖြစ်ပါသည်။ “ကိုယ့်မှာ 
စိတ်ဆိုးဖို့အကြောင်း ဘာမှမရှိပါဘူး မမြလွင်ရယ်။ ကိုယ့်ဝတ္ထုတွေနဲ့ ပတ်သက်လို့ 
ဘဝင်မကျတာများ ရှိလို့တော့ ဘွင်းဘွင်းသာ ပြောပစ်ပါ၊ ကိုယ့်အရေးအသား ချို့ ယွင်းလို့ ကိုယ့်ရဲ့ 
ဆိုလိုချက်ကို ကိုယ့်စာဖတ်ရုံနဲ့ သဘောမပေါက်ဘူးဆိုရင် ကိုယ်က လူကိုယ်တိုင် လိုက်ရှင်းဖို့ 
စိတ်အားထက်သန်နေတာပါ”    
    
    “ဟိုး… ဟိုး၊ ဝေဖန်မလို့ နိဒါန်းပျိုးနေတာ မဟုတ်ပါဘူး၊ ဇာတ်လမ်းပေးမလို့ 
နိဒါန်းပျိုးနေတာပါ”    
    
    ကျွန်မက ခပ်ဟက်ဟက် ရယ်မိပြီး…    
    “အလဲ့… အပျို ကြီးက ဒီလိုဆိုတော့လည်း ဘယ်ဆိုးလို့လဲ”    
    သူက လက်ဝါးကြီးကာပြပြီး…    
    “ဇာတ်လမ်းက ဆန်းလွန်းလို့ လွယ်လွယ်ကူကူနဲ့ ပေးနိုင်လိမ့်မယ် မဟုတ်ဘူးနော် … 
အမိနဲ့ အကျေအလည် ဆွေးနွေးရမယ့် အကြောင်းတွေက ရှိသေးတယ်”    
    “ဘာတွေများလဲ ဆိုပါဦး”    
    “ခုနင်က အကြောင်းက ပြန်စရမှာပေါ့… အချစ် အမုန်းဆိုတာကို ဘယ်လိုပုံစံမျိုးတွေနဲ့ 
မစန်းပွင့်က နားလည်ထားသလဲကွာ”    
    “ဟာ… မမြလွင်ကလည်း ကတ်သီးကတ်သတ်ကွယ်၊ ဘယ်လို နားလည်ရဦးမလဲ၊ 
ချစ်တယ် မုန်းတယ်ဆိုတာ ဆန်းတာမှ မဟုတ်ဘဲ၊ ဘာတွေ ဓာတ်ခွဲစရာ လိုသေးလို့လဲ”    
    “လိုပါပြီကောကွာ၊ ၅၂၈ စစ်စစ် မေတ္တာ၊ ၁၅၀၀ စစ်စစ် မေတ္တာ၊ အဲ ပြီးတော့ ၅၂၈ 
လည်းမက၊ ၁၅၀၀ လည်း မပြည့်နိုင်တဲ့ မေတ္တာဆိုမျိုးတွေအပြင် နက်နဲဆန်းပြားတဲ့ မေတ္တာနဲ့ 
အင်မတန် ပေါ့လျှမ်းလျှမ်းနိုင်တဲ့ မေတ္တာမျိုးတွေ ရှိနေသေးသကော”    
    “သြော် ဒါတွေလား… အေးလေ၊ ဒါလည်း ရှိစမြဲပါကွာ … ဘာဆန်းလို့လ”ဲ    
    “မစန်းပွင့်နဲ့ စကားပြောရတာ အားမရပါဘူးကွာ…၊ စာရေးဆရာလည်း ဆိုသေးရဲ့… 
စကားပြောတာလည်း ပေါ့ပျက်ပျက်နဲ့”    
    “မမြလွင်ကလည်းကွယ်… စာရေးဆရာ ဆိုတာလည်း လူပါပဲ။ လူပီပီ ချို့ ယွင်းချက် ရှိစမြဲပါ”    
    “ဒါပေမဲ့ ဆရာ၊ စာဖတ်ဝါသနာပါတဲ့ လူတွေကတော့ စာရေးဆရာကို 
အထင်ကြီးတတ်ကြတယ်၊ အမိ ပေါ့ပျက်ပျက် ပြောနေရင် အမိစာကိုပါ မဖတ်ချင်ဘဲ ဖြစ်သွားမယ်”    
    
    ကျွန်မသည် သူ ပြောသည်ကို လေးလေးနက်နက် စဉ်းစားနေမိပါသည်။ ကျွန်မ 
စာရေးသည့်အခါ ကျွန်မ ယုံကြည်သော ကျွန်မ ထင်မြင်သော အယူအဆတစ်ရပ်ကို အသေအချာ 
သုံးသပ်လေ့လာပြီးမှသာ ရေးသားတင်ပြလေ့ ရှိပါသည်။    

    အလေးအနက် ရေးသားရခြင်းမျိုးကိုမှ နှစ်ခြိုက်တတ်သောကြောင့် ကျွန်မ ဝတ္ထုများသည် 
အလှအပများ လျော့နည်းနေတတ်သည်ကိုလည်း ဂရုပြုနေရပါသည်။ အထူးသဖြင့် 
‘အပျိုကြီးဖြစ်ရခြင်း အကြောင်း’ ခေါင်းစဉ်အောက်မှ ဝတ္ထု ဇာတ်လမ်းတို့သည် ချောမွေ့လှပခြင်းနှင့် 
အဆင်တန်ဆာ ပြည့်ဝခြင်းတို့ ချို့ ယွင်းနေပါသည်။    
    
    ကျွန်မကိုယ်တိုင်ကမူ အလေးအနက် ပြောဆိုနေထိုင်ရခြင်းမျိုးကို နှစ်ခြိုက်ခြင်း မရှိပါပေ။ 
တစ်နေ့ပြီးတစ်နေ့ ရက်တွေ ကုန်ဆုံးသွားရခြင်းနှင့် အသက် ကြီးရင့်လာခြင်းကို 
ဆက်စပ်လိုက်သည့်အခါ လူ့ဘဝ၏ အဓိပ္ပာယ်ကို ရှာဖွေမတွေ့ရှိတော့ပါ။    
    
    ဘဝဆိုတာ အလကားပါလား … ။    
    တစ်နေ့ပြီး တစ်နေ့ ရက်တွေ ကုန်သွားတာပဲ။    
    အရွယ်အိုမင်းကြီးရင့်တာပဲ… စသည့် အတွေးများ ဝင်လာသည့်အခါ၊ သူများတကာက 
တရားကျ၍ သီလရှင် ဝတ်ချင်ဝတ်သွားမည် ဖြစ်သော်လည်း ဘာသာတရား ဟူသည် 
လူ့ဘောင်လောက၏ တန်ခိုး ထက်မြက်ကြီးမားသော အကွပ်အညှပ် လက်နက်ကြီးများ အဖြစ်သာ 
ခံယူထားမိသော ကျွန်မအဖို့ သီလရှင် ဝတ်ဖို့လည်း မဖြစ်နိုင်ပါ။ ဒီတော့ ပျော်ပျော်ပြုံးပြုံးနှင့် 
အချိန်တွေ ကုန်ဆုံးသွားနိုင်အောင် ကြိုးစားရမည်ဟုပင် စိတ်မှတ်ထားလိုက်မိပါသည်။    
    
    တစ်ခု ဝန်ခံရမှာကတော့ ကျွန်မသည် အပျို ကြီးပီပီ မိမိအား ကရော်ကမည် 
ဆက်ဆံမှုမျိုးနှင့် မလေးမစား အမူအရာနှင့် ရွှတ်ပြက်နောက်ပြောင်မှုမျိုးကိုလည်း 
ကြိုက်နှစ်သက်ခြင်း မရှိပါ။ အင်မတန် ခွကျသော လူတစ်မျိုးအဖြစ် ရပ်တည်နေသည် 
ဆိုရမည်လား မပြောတတ်။    
    
    ထိုထက်ပို၍ ကျွန်မ ပြုစုရေးသားသော စာပေကို ကျွန်မ ပို၍အလေးပေး ဂရုထားမိပါသည်။ 
ကျွန်မ အယူအဆများကို ရှုံ့ချခြင်း၊ တိုက်ခိုက်ခြင်းကို ခုခံရန် စိတ်ဝင်စားပါသည်။ ထို့အတူ 
ပြောင်လှောင်ခြင်း၊ ပေါ့ပျက်စေခြင်းကိုလည်း သည်းခံရန် စိတ်ကူးမရှိပါ။    
    
    ကျွန်မ ရေးနေသော ‘အပျို ကြီး ဖြစ်ရခြင်းအကြောင်း’ ခေါင်းစဉ်အောက်မှ ဝတ္ထုများကို 
အချို့  မနှစ်ခြိုက်ကြပေ။ 
 
 “လင် မရတာများ အမှတ်စဉ်ထိုးပြီး ရေးနေရသေးတယ်” ဟု ပြောသူလည်း မရှား။    
    “ဒီအကြောင်းတွေ မရပ်သေးဘူးလား၊ အပ်ကြောင်းတွေ ထပ်ကုန်ပြီ” ဟု ပြောသူလည်း 
မနည်းပါ။    
    “မဂ္ဂဇင်းတိုက်ကလည်း နဂိုကတည်းကမှ အသက်မဝတဝ ရှူနေရတာ၊ 
ဒီအကြောင်းတွေချည်း ထည့်နေရရင် သိပ်စားသာမှာ မဟုတ်ပါဘူး” ဟု တစ်မျိုး 
လှည့်ပြောသူလည်း ရှိသေးသည်။    
    “ဖတ်လို့တော့ ကောင်းပါတယ်ကွယ်၊ ဒါပေမဲ့ တို့မိန်းမတွေအပေါ် အထင်အမြင် 
သေးစရာတွေကို ဖော်ထုတ်ပေးသလို ဖြစ်နေတယ်” ဟု သူငယ်ချင်း စာရေးဆရာတစ်ယောက်က 
ပြောဖူးပါသည်။ သူက မိန်းမတို့၏ မြင့်မြတ်ခြင်းကို ဖော်ထုတ်၍ ယောက်ျားအချို့တို့၏ 

ဆိုးသွမ်းယုတ်ညံ့စိတ်များကို ချိုးနှိမ်စေပြီး ဆန့်ကျင်ဘက်များ အချင်းချင်း စာနာကြင်နာရေးကို 
ဦးစားပေး ရေးသားရန် စိတ်အားထက်သန်သူ ဖြစ်သည်။    
    
    သူတို့နှင့် ကျွန်မ စိတ်သဘောထားချင်း မတိုက်ဆိုင်တော့ပါ။ ကျွန်မသည် 
လက်ရှိလူ့ဘောင်၏ လူနေမှုစနစ်များကို မကျေနပ်နေသူ ဖြစ်သည်။ ချို့ယွင်းချက်များကို 
ပြင်ဆင်လိုသူ ဖြစ်သည်။ ပြုပြင်ပြောင်းလဲရေးကို မျှော်ခေါ်လျက်ရှိပါသည်။    
    
    ကျွန်မမြင်သော အမြင်ကို တင်ပြဆွေးနွေးနေခြင်းသာ ဖြစ်ပါသည်။ ကျွန်မတို့ ယနေ့ 
ရင်ဆိုင်တိုက်ခိုက်နေရသော ဘဝ၏ ဒုက္ခအဖုံဖုံကို ကျွန်မ မြင်သော ထောင့်မှ ကျွန်မ 
တင်ပြနေပါသည်။    
    
    ဆန့်ကျင်ဘက်လိင်များ အချင်းချင်း ဆက်ဆံရေးမှာပဲ ဖြစ်စေ၊ လိင်တူချင်း 
ဆက်ဆံရေးမှာပဲ ဖြစ်စေ တွေ့ကြ၊ ဆုံကြ၊ ချစ်ကြိုက်ကြခြင်းမှာ ဘာမျှဆန်းလှသည် မဟုတ်ပါ။ 
အကြောင်းပြချက် မရှိပါ။ သဲလွန်စ မရှိပါ။ မုန်းခြင်း ကြင်နာခြင်း ခွဲခွာရခြင်းတို့၌မူ 
အကြောင်းပြချက်တွေ ရှိနေပါတော့သည်။    
    
    (၁) ငွေကြောင့်၊ (၂) ဂုဏ်ကြောင့်၊ (၃) ပညာကြောင့်၊ (၄) သတ္တိကြောင့်၊ (၅) 
ဘာသာရေးကြောင့်၊ (၆) လူမျိုးရေးကြောင့်၊ (၇) မေတ္တာတရား ခေါင်းပါးငတ်မွတ်ခြင်းကြောင့်၊ (၈) 
လိင်စိတ်ကြောင့်၊ (၉) အမျိုးအယုတ်အညံ့ အစွဲအလမ်းကြောင့်၊ (၁၀) မမျှော်လင့်ဘဲ 
လွဲချော်ရမှုများကြောင့်၊ (၁၁) အရည်အချင်း (အရည်အသွေး) ကြောင့်၊ (၁၂) ကျန်းမာရေးကြောင့် 
စသည်စသည် အကြောင်းပြချက်များကို ကျွန်မ သုံးသပ်မိခဲ့ပါသည်။ ထိုသုံးသပ်ချက်များကိုလည်း 
ဇာတ်လမ်းတစ်ပုဒ်စီ၌ ထင်ဟပ်ပြခဲ့ပါသည်။    
    
    ထိုအချက်များကို ချေမှုန်းပစ်လိုပါသည်။ ပျက်သုဉ်းသွားစေလိုပါသည်။ ဒါသည်ပင် 
ဤဝတ္ထုများ၏ အနှစ်သာရ ဖြစ်သည်။    
    
    ပန်းတို့သည် ပွင့်ကြလှကြမည်။ ပွင့်ပြီးတော့ ကြွေကြမည်။ ညှိုးရော်နွမ်းခြောက်ကြရမည်။ 
ဤသည်မှာ ပန်း၏ အဘိဓမ္မာသာ ဖြစ်သည်။ ပန်းတိုင်း ပွင့်၍ ပွင့်တိုင်း လှကြရန် ရေ၊ မြေ၊ 
လေထု၏ အထောက်အကူပြုမှုများ အများကြီး လိုပါသည်။    
    
    လူသားတို့၏ ဘဝကိုယ်စီသည်လည်း ပန်းတို့၏ ဘဝကိုယ်စီကဲ့သို့ ပွင့်နိုင်လှနိုင်ရန် 
လိုအပ်ပါသည်။ လူ့ဘဝ၏ အလှအပများကို ဖွံ့ဖြိုးစေသော အကြောင်းအချက်များကား 
အဘယ်နည်း။ ကျွန်မတို့ စိစစ်ဖို့ မလိုအပ်ပြီလော…။    
    
    ကျွမ်းကျင်လိမ္မာသော ဥယျာဉ်မှူးသည် ပန်းတို့ လန်းလန်းစွင့်စွင့် ပွင့်ရေးကို ကောင်းစွာ 
နားလည်ပါသည်။ ရေ မည်သို့ ပေးရမည်။ မြေ ဘယ်သို့ ပြုပြင်ပေးရမည်။ ပိုးနှင့် ရောဂါတို့ကို 
ဖယ်ရှားရမည်ကို သိလေ့ရှိသည်။ လက်တွေ့ ဆောင်ရွက်သည်။ ထိုအခါ သူ မြတ်နိုးစွာ သူ့လက်နှင့် 
ပျိုးခဲ့သော ပန်းတို့လည်း သူ မျှော်လင့်သလို လန်းဆန်းလှပလေ့ ရှိတတ်သည် မဟုတ်လား။    

    လူသားတို့၏ ဘဝကိုယ်စီ သာယာရေးကို လိုလားသော ဆန္ဒသည် ကျွန်မရင်၌ 
အပြည့်ရှိပါသည်။ ဤဆန္ဒ၏ စေ့ဆော်မှုကြောင့်သာ သည်ခေါင်းစဉ်နှင့် သည်ဇာတ်လမ်းများကို 
ကျွန်မ တင်ပြနေမိခဲ့ပါသည်။ ကျွန်မ၏ တင်ပြချက်များကို လက်မခံသူတွေ ရှိမည်။ 
ဖြည့်စွက်လိုသူများလည်း ရှိပါလိမ့်မည်။    
    
    မည်သို့ပင်ဖြစ်စေ၊ ကျွန်မ အလေးအနက်ထားသော အယူအဆတစ်ရပ်ကို အလေးအနက် 
ရေးသား၍ တင်ပြနေမိဦးမည်သာ ဖြစ်ပါသည်။ နှုတ်အပြောအရမူ ကျွန်မ၏ ရွှန်းပြက်ပြက် လျော့ရဲရဲ 
ပြောတတ်ခြင်းများ ရှိနေပါတော့သည်။ ဤသည်မှာ ကျွန်မက ပြင်ရခက်သော စရိုက်တစ်မျိုး 
ဖြစ်နေပြန်သည်။    
    
    “ကဲ… အဒေါ်ကြီး… ကိုယ်ပြောတာ ကြားရဲ့လား၊ ဘာတွေ စဉ်းစားနေတာတုံး”    
    မမြလွင်က ကျွန်မ ပခုံးကို ပုတ်၍ ပြောပြီး ရယ်လိုက်မှ ကျွန်မလည်း အတွေးမျှင်ကို 
ဖြတ်လိုက်ရသည်။ စတ်ိထဲမှာ တွေးပြောနေမိခြင်းများကို ရပ်ဆိုင်းလိုက်ရသည်။    
        
    “ကဲ… ဆိုပါဦး၊ ကိုယ့်ကို ဇာတ်လမ်းပေးမယ်ဆို”    
    “အေးလေ… ပေးမလို့ဟာ အမိက နားမှမထောင်ဘကဲိုး”    
    ကျွန်မ တော်တော် အားနာသွားမိသည်။    
    “နားထောင်နေပါတယ်ကွာ … ပြောပါ”    
    “ပြောစရာ ဘာလိုလဲ၊ မစန်းပွင့်နဲ့ ကိုယ်တို့နဲ့ တစ်ရပ်တည်း နေတာပဲ၊ 
သတင်းကြားရမှာပေါ့”    
    “ဟို… မမြလွင်ကလည်း ကိုယ်နဲ့ မမြလွင်နဲ့ ငယ်ငယ်ထကဲ သိပြီး ခု တစ်ရပ်တည်း 
နေကြပေမယ့် ကွဲနေကြတာ အကြာကြီးပမိုဲ့လား၊ ကိုယ်တို့ အဖေက ဟိုပြောင်း ဒီပြောင်းနဲ့၊ အခု 
ပင်စင်ယူမှ ဒီပြန်ရောက်တာပဲ၊ ကိုယ့်မလဲ ရန်ကုန်ရောက်လိုက်၊ မြောင်းမြရောက်လိုက်၊ 
ရမည်းသင်း ရောက်လိုက်နဲ့ ကိုယ့်မြို့ကိုယ် ပြန်ရောက်တာ ဘယ်လောက်ကြာသေးလို့လဲ”    
    “ကိုယ့်အကြောင်း ကြားဖူးတာ ရှိရင် ဖြည့်စွက်ရမလား၊ ငြင်းချက်ထုတ်ရမလားလို့ 
မေးနေတာပါ”    
    “အင်း… အဲဒီလိုဆိုလည်း ကြားဖူးတာ တစ်ခုတော့ ပြောမလေ၊ မမြလွင်တို့ မိဘများက 
မမြလွင်တို့ ညီအစ်မ နှစ်ယောက်စလုံးကို ဘယ်သူ့ကိုမှ အိမ်ထောင်မပြုစေချင်ဘူးဆို၊ လာစပ်ကြ 
မြန်းကြရင်လည်း စိတ်ဆိုးတာပဲ၊ ရန်တွေ့လွှတ်တာပတဲ့၊ ပိုးတယ် ပန်းတယ်ဆိုရင်လည်း 
ဒေါပွတာပဲဆို”    
    
    “အစစ်ပေါ့ မစန်းပွင့်ရယ်၊ အဖေတို့ အမေတို့ သလိုဲက်ပုံတော့ မပြောနဲ့တော့၊ အိမ်ထောင် 
သားမွေးတယ် ဆိုတာ ဒုက္ခမျိုးပွားတာပဲ၊ လူ့ဘဝဆိုတာ ဒုက္ခကြီးပဲလို့ တစ်ထစ်ချ စွဲထားကြတာ၊ 
အဖေတို့ အမေတို့က တရားသမားတွေမို့လားကွယ်၊ လှူမယ် တန်းမယ်၊ ဥပုသ်သီလ 
ဆောက်တည်မယ်၊ တရားထိုင်မယ်နဲ့ သံသရာလည်နေကြတာ၊ ပြီးတော့ မတင်ထူးကလည်း 
ရေခဲလို အေးစက်နေတာ… အဖေတို့ အမေတို့ စိတ်ကြိုက် တစ်သဝေမတိမ်းနေတာ၊ အသက် ၂၀ 
လောက်ထဲက အဖွားကြီးလေးလို နေလာတော့ ခုဆိုတော့ အဘွားကြီးလုံးလုံး ဖြစ်နေတာပေါ့လေ”    

    မတင်ထူးမှာ သူ့ထက်အကြီး သူ့အစ်မကြီး ဖြစ်ပါသည်။ အသက် ၄၀ ကျော်မျှသာ 
ရှိသေးသော်လည်း အပြင်အဆင် အနေအထိုင်တွေကြောင့် အသက် ၆၀ အရွယ် 
အဘွားကြီးတစ်ယောက်နှင့် တူနေပါသည်။ မတင်ထူးနှင့်စာတော့ မမြလွင်က များစွာနုပျိုသည်။ 
သပ်ရပ် အချိုးကျအောင်လည်း ဝတ်စားနေထိုင်သည်။ သူတို့လုပ်ငန်းမှာ ရွှေပန်းထိမ်ဆိုင် 
ဖြစ်သည်။ ရွှေပန်းထိမ်ကို သူတို့အစ်ကို မုဆိုးဖိုတစ်ယောက်က စီမံအုပ်ချု ပ်သည်။ ကိုယ်တိုင် 
လုပ်ကိုင်သည်။ မမြလွင်က ဈေးထဲတွင် ရွှေဆိုင်ထွက်သည်။ အိမ်အလုပ်နှင့် မိဘဝေယျာဝစ္စ 
ဆွမ်းကွမ်းဝေယျာဝစ္စများကို မတင်ထူးက ဒိုင်ခံသိမ်းကျုံး လုပ်ကိုင်သည်။    
    
    မမြလွင်က စီးပွားရေး ဆောင်ရွက်သူပီပီ လောဘရှိသည်။ ကျွန်မတို့အိမ်တွင်ပုဇွန်ခြောက် 
စားစရာ မရှိတော့၍ သူတို့အိမ်တွင် လာမျှရခြင်းဖြစ်ပါသည်။    
    
    “မိဘက မပေးစားချင်၊ အိမ်ထောင်မပြုစေချင်တဲ့ ကြားထဲက အိမ်ထောင်ကျသွားတဲ့ 
လူတွေလည်း ရှိတာပါပဲ၊ အဲဒီထဲလည်း ကိုယ်တို့ မပါခဲ့ဘူး”    
    မမြလွင်က ဆက်ပြောပြီး သူ့စကားသူ သဘောကျသွားဟန် တူပါသည်။ 
ဟက်ဟက်ပက်ပက်များပင် ရယ်မောနေလေသည်။ ကျွန်မလည်း ပြုံးမိသည်။    
    “ဒါ ဝတ္ထုရေးရမယ့် အချက်ပဲ၊ ဒါ လျှို့ ဝက်ှချက်ပဲ၊ ဒီအချက် သိရမှ ကိုယ် အိမ်ပြန်တော့မယ် 
မမြလွင်ရေ … ”    
    သူက တိုး၍ ရယ်နေပြန်ပါသည်။    
        
    “ဘာတွေများ သဘောကျနေကြတာတုံး”    
    လမ်းမဘက်မှ အသံတစ်သံကြောင့် သူနှင့်ကျွန်မတို့ ပြိုင်တူ လှည့်ကြည့်လိုက်မိပါသည်။ 
မအုန်း၊ မလှိုင်နှင့် မအေးမြတို့ ညီအစ်မတစ်တွေကို တွေ့ရသည်။ မအေးမြသည် မအုန်း၊ 
မလှိုင်တို့နှင့် ပါတိတ်လုံချည် ဆင်တူ၊ ကရစ်နိုင်လွန် ဆင်တူ ဝတ်ထားသော်လည်း ပခုံးပေါ်တွင် 
ယောဂီတဘက်လေး လောကပတ်လောကပတ်လောကပတ်လောကပတ်    ထိုးတင်ထားသည်။ မျက်နှာတွင်လည်း သနပ်ခါး မရှိပါ။ 
ဆံပင်ကို ပိပြားအောင် ဖိထားပါသည်။    
    
    မမြလွင်သည် သူတို့ကို ဘာမျှ ပြန်မဖြေ၊ ပြုံး၍သာ နှုတ်ဆက်ပြီး အိမ်ဘက်ဆီသို့ 
“မတင်ထူးရေ… မတင်ထူးရေ…” နှင့် လှမ်းအော်နေပါတော့သည်။ အော်သံ ဆုံးသည်နှင့် မတင်ထူး 
ထွက်လာပါသည်။ မတင်ထူး၏ ပခုံးထက်တွင်လည်း ယောဂီတဘက်လေး တစ်ထည် ပါလာသည်။ 
ဘယ်ဘက် လက်ကောက်ဝတ်တွင်လည်း စိပ်ပုတီးအဖြူတစ်ကုံး ပတ်ထားသည်။    
    
    “ဘယ်သွားကြမလို့လဲ”    
    ကျွန်မအမေးကို မတင်ထူးတို့က မဖြေမီ မမြလွင်က ဝင်ဖြေလိုက်ပါသည်။    
    “ယောဂီမယ်နှစ်ယောက်က တရားနာလေ၊ ဈေးဓမ္မာရုံမှာ အာလိန်ငါးဆင့်ဆရာတော် 
တရားဟောမယ်၊ ဟိုအမိတို့လည်း တရားနာပဲ၊ သူတို့ဆရာတော်က ကိုဝင်းဦးလေ… ဆုထူးငယ် 
ပန်းရွယ်သွန်း…”    
    ကိုယ်စီ ရယ်မောမိကြသည်။    

    သူတို့ညီအစ်မတစ်တွေ၏ စရိုက် မတူညီမှုကို ကျွန်မလည်း သိပါသည်။ မအုန်းနှင့် 
မလှိုင်တို့မှာ ညီအစ်မအရင်း ဖြစ်ကြသည်။ မအေးမြက တစ်ဝမ်းကွဲ ညီမတော်သည်။ 
သူတို့အားလုံးတွင် ငယ်စဉ်ကပင် မိဘမရှိကြတော့ပါ။ မအုန်းနှင့် မလှိုင်တို့၏ အစ်ကိုကြီး 
ဦးမြတ်စံမှာ အထက်တန်းကျောင်း ကျောင်းအုပ်ဆရာကြီး ဖြစ်ပါသည်။ ဆရာကြီးသည် 
အပျို ကြီးနှမများကို ငယ်စဉ်ကပင် ကျွေးမွေးစောင့်ရှောက်ထားပါသည်။    
    
    “မမြလွင်ကော… ဆုထူးကြီးပန်ရွယ် မလောင်းတော့ဘူးလား”    
    ဆုထူးငယ်ပန်ရွယ်သွန်းကို ကျောင်းသားတို့ ပြောင်ဖျက်၍ ပြောသော စကားမှာ ကျွန်မ 
နှုတ်ဖျားသို့ ဘယ်လို ရောက်လာသည် မသိပါ။ မမြလွင်က ခေါင်းခါပြီး မဲ့ပြလိုက်သည်။ မလှိုင်သည် 
မျက်ခုံးကို ပင့်ကာ “အောင်မာ… ရန်ကုန်မှာ သူ ကြည့်ခဲ့ပြီးလို့ အိုက်တင်ခံနေတာ”    
        
    ဒီတော့လည်း ကျွန်မတို့အားလုံး ရယ်မောမိကြပါသည်။    
    မအုန်းတို့ ထွက်သွားသည့်အခါ ကျွန်မလည်း ပြန်တော့ရန် ထလိုက်ပါသည်။ မမြလွင်က 
ထွက်သွားသော မအုန်းနှင့် မလှိုင်တို့၏ နောက်ကျောများကို လှမ်းကြည့်လိုက်ပြီး…    
    “သူတို့နှစ်ယောက် အပျိုကြီးဖြစ်ပုံကော မစန်းပွင့် သိရဲ့လား…” ဟု လှည့်မေးလိုက်သဖြင့် 
မပြန်ဖြစ်သေးဘဲ …    
    “ရတာ မလို လိုတာ မရလို့ နေမှာပေါ့”    
    “ထပ်သရီး ဝါးလုံးချေးသုတ်ပြီး ရမ်းတာ ဘာကောင်းသလဲ စာရေးဆရာရယ်…၊ 
လူ့အကြောင်းကို သေသေချာချာ မသိသေးဘဲနဲ့များတော့ စာမရေးနေစမ်းပါနဲ့”    
    ဒီတစ်ခါတော့ ကျွန်မရင်ထဲ တော်တော်ခိုက်သွားပါသည်။ ကျွန်မ ဂုဏ်သိက္ခာကိုလည်း 
ပျက်ယွင်းစေသည် မဟုတ်ပါလား…။    
    
    “လူဆိုတာ အချစ်နဲ့ မကင်းဘူးမို့လား၊ မမြလွင်ရဲ့”    
    “၁၅၀၀ ချစ်နဲ့ကင်းတဲ့ မိန်းမတွေ ယောက်ျားတွေ လုံးဝမရှိဘူးလို့ မစန်းပွင့် စွပ်စွဲရဲသလား…”    
    ကျွန်မ နှုတ်ပိတ်သွားရပါတော့သည်။ ဒီအချက်ကို လေးလေးနက်နက် ဆင်ခြင်ကြည့်ဖို့ 
လိုအပ်သည်ဟု ကျွန်မ ထင်မြင်လာပါသည်။    
    
    “သူတို့နဲ့ ပတ်သက်ရင်တော့ ၁၅၀၀ ချစ်နဲ့ ကင်းတဲ့ မိန်းမတွေ ရှိကိုရှိတယ်ဆိုတာ ကိုယ် 
ပြောဝံ့တယ်၊ သက်သေပြနိုင်တယ်”    
    “မအေးမြတို့ မတင်ထူးတို့က လောကီမှုနဲ့ ကင်းဝေးနေပုံရပေမယ့် တကယ်သာ 
မိဘတွေက၊ အုပ်ထိန်းသူတွေက အိမ်ထောင်ပြုခိုင်း၊ သားမွေးခိုင်းရင် ပြုလိမ့် မွေးလိမ့်ဦးမယ်၊ 
ပြီးတော့ မိဘက တံတိုင်းလို ကာရံစောင့်ရှောက်မထားလို့… အဓမ္မကြုံကြိုက်တဲ့လူရှိရင် 
ဖြစ်ရာဘဝမှာ ရိုးရိုးကုပ်ကုပ် နေနေဦးမယ်၊ မအုန်းတို့ မလှိုင်တို့က ဒီလိုကို မဟုတ်ဘူး…”    
        
    “ဒါဖြင့်… ဘယ်လိုလဲ”    
    “သူတို့ နှလုံးသားမှာ တကယ် အညစ်အကြေး မရှိတာပါကွယ်၊ ဆန့်ကျင်ဘက် လိင်ကို 
တပ်မက်မှုကို မဖြစ်တာပါ။ ငယ်ငယ်က သူတို့ ညီအစ်မကို ကြိုက်တဲ့လူ အင်မတန် ပေါတာပါ။ 
သူ့ယောက်မကဆို သူတို့ကို အိမ်ထောင်ချပေးဖို့ ခဏခဏ ကြိုးစားခဲ့တာ… ပြီးတော့ သူတို့ဟာက 

သူတို့ဘဝကို သိပ်ကျေနပ်ပြီး သိပ်ပျော်နေတဲ့လူတွေပဲ၊ အကြောင့်အကြ မရှိ၊ အပူအပင် မရှိ။ 
သွားလိုက် စားလိုက်နဲ့ ပျော်နေကြတာမို့များ တခြားအာရုံ မဖြစ်တာလား မသိဘူး”    
    
    သူပြောနေသည်ကို ကျွန်မသိပ်တော့လည်း မယုံပါ။ သို့သော်… စဉ်းစားစရာအချက် 
ဖြစ်ကြောင်းတော့ ဝန်ခံရပါမည်။    
    
    “အတွင်းစိတ်ကို ဘယ်သူ သိနိုင်တာမှတ်လို့ မမြလွင်ရယ်၊ သူတို့ တပ်မက်စွဲလမ်းတဲ့ 
လူတစ်ယောက်စီတော့ ရှိနေမှာပေါ့၊ ရတာမလို၊ လိုတာမရလို့ ဖြစ်မှာပေါ့”    
    “လာပြန်ပြီ… ဒီ ရတာမလို လိုတာမရကြီး၊ မတင်ထူးတို့၊ မအေးမြတို့မှာ လိုတာကို  မရှိဘူး၊ 
မလှိုင်တို့ မအုန်းတို့မှာလည်း လိုတာကို မရှိဘူး၊ ကိုယ် ပြောတာ ယုံစမ်းပါ၊ စာရေးဆရာရယ်… 
မဟုတ်တာတွေ လုပ်ကြံပြီး မရေးချင်စမ်းပါနဲ့၊ မစန်းပွင့် ဝတ္ထုတွေကို ကိုယ် ဖတ်လာတာ 
စ,ရေးကတည်းက တစ်နှစ်ကျော်နေပါပြီ။ ဒီအကြောင်းမျိုး ရေးမလား ရေးမလားနဲ့ 
စောင့်ဖတ်နေတာ မရေးလို့ အခု ကိုယ် ပြောပြနေရတာ… အမိ ရေးသလို အပျိုကြီးမှန်သမျှ
ရည်စားပျက်ကြီးပဲ မဟုတ်ပါဘူးကွယ်…”    
    
    ကျွန်မက သူ့ကို ပြိုင်၍ မငြင်းတော့ပါ။ ကျွန်မ၏ အသိပညာ တစ်ထွာ 
တစ်မိုက်လောက်နှင့်လည်း ငြင်းနေသင့်မည် မထင်ပါ။ လောကီဘုံသားတို့၏ စိတ်ထားကား 
ဆန်းပြား ရှုပ်ပွေလှသည် မဟုတ်လား။ နက်နထဲူးခြားလှသည် မဟုတ်လား။ မမြလွင်သည် 
သူ့စကားကို ထပ်မံအတည်ပြု ပြောဆိုနေပြန်ပါသည်။ အတော်ကြာပါသည်။ ကျွန်မ 
ဘာမျှပြန်မပြောဖြစ်ဘဲ သူ့စကားများကို နားစိုက်ထောင်နေလိုက်မိသည်။    
    
    ကျွန်မလည်း မတ်တတ်ရပ်နေရ၍ အတော်ကလေး ညောင်းညာလာပါသည်။ ဒါကို သူ
သတိထားမိသွားပြီး…“ကဲ ကဲ ပြန်ချင်လည်း ပြန်တော့၊ သူပြန်ချင်နေပြီ ထင်တယ်”    
    
    ကျွန်မသည် ဟန်မဆောင်နိုင်ပါ။ နေလည်း ဝင်ခဲ့ပြီ။ မှောင်ပျပျ ရှိလာပြီမို့ရော၊ အိမ်က 
ထွက်လာသည်မှာ ကြာသွားပြီမို့ရော၊ ညောင်းညာလာပြီမို့ပါ၊ သူ့ကို နှုတ်ဆက်၍ တစ်ချိုးတည်း 
သုတ်ထွက်လာမိပါသည်။    
    
    အိမ်ကိုရောက်လျှင်ပင် အမေက ဆီး၍…    
    “ဖိတ်စာတစ်စောင်ကွဲ့၊ ညည်းတို့ကျောင်းက ကျေင်းဆရာ ဦးမျိုးလွင် 
မင်္ဂလာဆောင်ဖိတ်စာတဲ့…”    
    “ဟောတော့…”    
    ကျွန်မသည် တအံ့တသြနှင့် ဖိတ်စာကို လှမ်းယူလိုက်ပါသည်။ 
 
 အံ့သြရသည့်အကြောင်းကား… ရှင်းပါသည်။ ဦးမျိုးလွင်သည် မုဆိုးဖိုတစ်ယောက် 
ဖြစ်ပါသည်။ အိမ်ရှင်မ ဆုံးသွားသည်မှာ နှစ်နှစ်ပင် မပြည့်သေးပါ။ မုဆိုးဖိုဆိုပေမင့် သားသမီး 
မရှိပါ။ မကျန်ရစ်ပါ။ ဒီတော့ လူပျိုလိုလို ဘာလိုလိုနှင့် ဆရာမ အပျို ကြီးများနှင့် အမြဲ 
စနောက်ခံနေရတတ်သည်။ သူ မိန်းမယူတော့မည်ကို ကျွန်မတို့ သတင်းအစအနပင် 

မကြားမသိခဲ့ပါ။ ဒီနေ့ တစ်နေ့လုံးလည်း ကျောင်းတွင် ဆုံကြပါသေးသည်။ အရိပ်အမြွက်မျှပင် 
ကျွန်မတို့ မသိလိုက်ပါ။ ယခု ညနေ ဖိတ်စာ ရောက်လာနေပါပကော…။    
    
    ကျွန်မသည် တခုခု အံ့သြစရာ အဆန်းအပြားတွေ့လျှင် မျိုသိပ်မထားနိုင်သည့်အတိုင်း 
အမေ့ကိုလည်း အံ့သြသည့်အကြောင်း ပြောမိပါသည်။ သို့နှင့်လည်း အားမရသေးပါ။ တစ်ဖက်ခြမှံ 
မခင်နှင်းတို့ လမ်းလျှောက်နေသည်ကို မြင်၍ လှမ်းခေါ်ကာ ပြောမိပြန်သည်။    
    
    “ပွင့်ကသာ မသိတာ၊ ဦးမျိုးလွင် မိန်းမယူတော့မယ်လို့ ကျော်နေတာဖြင့် ကြာလှပြီ” 
အနှင်းက ပြောပါသည်။    
    “ဟုတ်လား… ခု ယူတဲ့ မိန်းမနဲ့လား”    
    “အို… ပွင့်ကလည်း ခုယူတဲ့မိန်းမက သူ့ခယ်မလေ၊ အစက သူက မကြိုက်ဘူးရှင့်၊ 
မကြိုက်လို့ ဒီလောက် ကြာနေတာ၊ သူ့ယောက္ခမများက ခယ်မနဲ့ ပြန်လက်ဆက်ဖို့ 
အတင်းဆွယ်နေတာ”    
    “သြော်… ဒါဖြင့် သူက ဘယ်သူ့ကြိုက်လို့လဲ”    
    “မအုန်းကိုလေ…”    
    “သြော်…”    
    “မအုန်းကို လူပျိုကတည်းက ကြိုက်တာ… လူပျိုတုန်းကလည်း မရဘူး၊ ခုလည်း မရဘူး…”    
    “သြော်…”    
    “မအုန်းကို မရလို့ မမြလွင်ကို ယူကြလိမ့်မယ် ထင်နေတာ”    
    “ဘာဖြစ်လို့လဲ”    
    “ဟောတော့၊ ဒီဆရာမကြီးကလည်း မမြလွင်နဲ့ ခင်နေရက်နဲ့ ဒီအကြောင်း မသိဘူးလား… 
ဦးမျိုးလွင် လူပျိုကတည်းက မမြလွင်က ကြိုက်လိုက်တာမှ တစ်ပိုင်းကို သေလို့၊ မုဆိုးဖို 
ဖြစ်တော့လည်း သူ့ခမျာ မျှော်လင့်နေရှာတာပေါ့။ ဒါပေမဲ့ ဦးမျိုးလွင်က မအုန်းကို မရတော့လည်း 
သူ့ကို မယူဘူးလေ…”    
    
    သူနှင့် ကျွန်မ နာရီပိုင်းအတွင်းကပင် စကားလက်ဆုံကျခဲ့ပါလျက်၊ အပျိုကြီးဖြစ်ရခြင်း 
အကြောင်းများကို ဆွေးနွေးမိပါလျက်၊ သူ့အကြောင်းကို ကျွန်မ မသိရှိခဲ့ရပါကလား။ သူ့ဘဝနှင့် 
ပတ်သက်သော သူ့အတွေးအမြင်သည် အဘယ်သို့နည်း… ကျွန်မ မလေ့လာလိုက်မိခြင်းကို
နောင်တရနေမိပါပြီ။    
    
    သူ့အစား ကျွန်မရင်တွင်းမှာ ဆို့နင့်နင့်ကြီး ရှိလှသည်။ သူနှင့် ကျွန်မတို့ 
စကားလက်ဆုံကျနေစဉ်က ဦးမျိုးလွင်၏ ဖိတ်စာကို သူ ရရှိပြီးပြီလားဟု ကျွန်မတွင် 
အတွေးဝင်နေမိပါသည်။    
    
    “မိဘက မပေးစားချင်၊ အိမ်ထောင်မပြုစေချင်တဲ့ ကြားထဲက အိမ်ထောင်ကျသွားတဲ့ 
လူတွေလည်း ရှိတာပါပဲ၊ အဲဒီထဲလည်း ကိုယ်တို့ မပါခဲ့ဘူး…” ဟု စောစောက သူ 
ရယ်မောပြောခဲ့ပါသည်။    

    သူ့ရယ်သံသည် ကျွန်မနားထဲတွင် တသဲ့သဲ့ ပျံ့ပြေးလာနေသည်။ သူ့စကား၏ 
အဓိပ္ပာယ်ကို စာနာထောက်ထားစိတ်ဖြင့် ရှာဖွေမှန်းဆကြည့်နေမိပါပြီ။    

မစန်းပွင့်    
ရှုမဝမဂ္ဂဇင်း၊    

၁၉၆၇၊ နိုဝင်ဘာလ။    

စံပယ်မြိုင်စံပယ်မြိုင်စံပယ်မြိုင်စံပယ်မြိုင်((((မစန်းမေမစန်းမေမစန်းမေမစန်းမေ))))    
    
    မလှရီ၏ အိမ်ကြီးကို စံပယ်မြိုင်ဟု ဘာကြောင့် ခေါ်သည်ကို မသိရပေ။    
    ထိုအိမ်ကြီးမှာ လမ်းထဲတွင် အကြီးဆုံး ဖြစ်၏။ ရေနံဝသဖြင့် အရောင်မည်းနက်နက်နှင့် 
အရုပ်ဆိုးလှသည်။ ဆင်ဝင်ရှေ့တွင် ကပ်၍ စိုက်ထားသော တရုတ်စကားပင်ကြီး နှစ်ပင်သည် 
အိမ်ရှေ့ခန်းများကို မှောင်စေသည်။ ခြံအဝင်ဝတွင် လက်ခုပ်ပင်အိုကြီး ရှိသည်။ ‘စံပယ်မြိုင်’ 
ဟူသော အမည်နှင့်တော့ တခြားစီပင် ဖြစ်လေသည်။    
    
    မလှရီ၏ အမေ ဒေါ်သင်းသင်းမှာ သစ်ပင်ကြီးများကို သဘောကျသည်။ သက်ရှိ 
သတ္တဝါထဲကဆိုလျှင် အကျိုးပေး မကောင်းတာ မှန်သမျှကို ဒေါ်သင်းသင်းက ချစ်သည်။ 
နေမကောင်းသော တိရစ္ဆာန်တစ်ကောင်ကို ဒေါ်သင်းသင်းက စိတ်ရှည်လက်ရှည်နှင့် 
ကြည့်ရှုတတ်သကဲ့သို့ပင် ဒုက္ခရောက်လာသော လူတိုင်းကို လက်ခံ စကားပြောရန်နှင့် သူ့အိမ်တွင် 
နေရာပေးရန်လည်း အသင့် ရှိတတ်လေသည်။    
    
    ဒေါ်သင်းသင်း၏ ပင်စင်လစာမှာ မများလှသော်လည်း သားအမိနှစ်ယောက်မှာ 
သူတကာထက် ငွေအသုံးတတ်သဖြင့် လူပိုလူလျှံများကိုပင် ကျွေးမွေးနိုင်ခဲ့ကြသည်။ 
ကျွေးမွေးသည့် နေရာတွင်လည်း စေတနာထက်သန်လှသဖြင့် စံပယ်မြိုင်တွင် 
လာရောက်ခိုလှုံသူတိုင်းပင် စိတ်ချမ်းမြေ့မှုကို ရရှိကြပြီး လောကကို ယုံကြည်အားထားသည့် 
စိတ်ကလေးများ ရှေ့အဖို့ မျှော်လင့်ချက်ကလေးများနှင့်သာ ‘စံပယ်မြိုင်’ မှ ပြန်လည်ထွက်ခွာ၍ 
သွားတတ်ကြလေသည်။    
    
    ဒေါ်သင်းသင်း ချစ်ခဲ့သူများအထတွဲင် ဒေါ်မေတစ်ယောက် အပါအဝင် ဖြစ်လေသည်။ 
ဒေါ်မေမှာ ငယ်စဉ်က ဒေါ်သင်းသင်းနှင့် ကျောင်းနေဖက် ဖြစ်ခဲ့၍ မမာသဖြင့် ဆေးရုံတက်ရပြီး 
ပြန်အဆင်းတွင် ‘စံပယ်မြိုင်’ ၌ နာလန်ထူရန် ရောက်လာခဲ့ရာမှ မပြန်ဖြစ်ဘဲ ရှိနေခဲ့သူ 
ဖြစ်လေသည်။    
    
    အမှန်အားဖြင့် ဒေါ်မေတွင် ငွေကလည်း မရှိ၊ အလုပ်ဟောင်းက ထွက်ခဲ့ရပြီး အလုပ်သစ် 
ရရန်လည်း သူ့အရွယ်နှင့် မလွယ်ကူသောကြောင့် ‘စံပယ်မြိုင်’ တွင် သောင်တင်နေခြင်း ဖြစ်သည်။ 
စင်စစ် ဒေါ်မေအကြောင်းကို ကောင်းကောင်း သိလာသောအခါတွင် အလုပ်သစ်ရဖို့ထားဦး၊ 
ယခင်က အလုပ်ရဖူးသည်ပင် အံ့သြစရာဖြစ်၍ နေလေသည်။    
    
    ဒေါ်မေ ညံ့ဖျင်းလိုက်ပုံမှာ သူ ဈေးဝယ်ထွက်လျှင် ငွေသော်လည်းကောင်း၊ 
ပစ္စည်းသော်လည်းကောင်း မှားခဲ့ရမည်။ ထမင်းအိုး တည်လျှင် အလွန်ပျော့သော်လည်းကောင်း၊ 
အလွန်မာသော်လည်းကောင်း ဖြစ်ရမည်။ အိမ်မို့ လှည်းကျင်းပြန်လျှင်လည်း အနှစ်နှစ်က 
သိမ်းဆည်းလာခဲ့သည့် ပစ္စည်းတစ်ခုခုကို မတိုက်မိ မခွဲမိဘဲ ဘယ်ခါမျှ အလုပ်ပြီးခဲ့ဖူးသည်ဟု 
မရှိခဲ့ပေ။    

    သို့ရာတွင် မလှရီတို့ သားအမိကို ဒေါ်မေက ဘုရားလောက်နီးနီး ကြည်ညိုအားထား၍ 
သူတို့သားအမိကလည်း ဒေါ်မေကို ချစ်သဖြင့် ‘စံပယ်မြိုင်’ တွင် ဒေါ်မေမြဲ၍ နေခဲ့လေသည်။    
        
    ဒေါ်သင်းသင်း၏ ဝမ်းကွဲမောင် ဦးဘနီးတစ်ယောက်လည်း ရှိသေးသည်။    
    
    ဦးဘနီမှာ တစ်သက်လုံး အလုပ်အကိုင် အတည်တကျ ရှိခဲ့သူ မဟုတ်ပေ။ ‘စံပယ်မြိုင’် သို့ 
ဒေါ်မေ မရောက်လာမီက ဦးဘနီသည် အလုပ်တစ်ခုမှ တစ်ခုသို့ အပြောင်းတွင် သူ့အစ်မနှင့် 
အတော်ကြာကြာကြီး လာ၍ နေတတ်သည်။ ‘စံပယ်မြိုင်’ တွင် ကောင်းကောင်းအိပ်စားကာ 
ဦးဘနီက အလုပ်သစ်တစ်ခု အလိုလို မရောက်လာမချင်း အေးဆေးစွာပဲ စောင့်၍နေတတ်သည်။ 
သို့နေစဉ် ဦးဘနီသည် အလုပ်ဆိုလျှင် ခြံထမှဲ မြက်တစ်ပင်ကိုပင် ဝိုင်း၍ နုတ်ဖော် မရခဲ့။ 
သူ့ဖိနပ်ကိုပင် အိမ်ရှိ လူက တိုက်ပေးရသေးသည်။ ထို့ကြောင့် စစ်ဖြစ်၍ ‘ဦးဘနီတစ်ယောက် သူ 
အလုပ်လုပ်သော ကုမ္ပဏီမှ ကုလားသူဌေးနှင့် အိန္ဒိယသို့ ပါသွားပြီ’ ဟု ကြားကြရသောအခါ 
မလှရီတို့သားအမိကို စေတနာထားကြသူတိုင်းကပင် ဝမ်းမြောက်ဝမ်းသာ ရှိခဲ့ကြသည်။    
    
    ဒေါ်သင်းသင်း အနိစ္စရောက်သောအခါ သူ့ပင်စင်လည်း သူနှင့်အတူ သေသွားတော့ရာ 
မလှရီတစ်ယောက် ‘စံပယ်မြိုင်’ ကို ရောင်းရလိမ့်မည်ဟု ကျွန်မတို့က တွက်ကြသည်။ မလှရီမှာ 
အလယ်တန်းပြဆရာမလေးမျှသာ ဖြစ်၍ သူ့လခနှင့် စံပယ်မြိုင်တွင် တစ်ဆောင်တစ်ယောင် 
နေနိုင်ဖို့မှာ ဖြစ်နိုင်သော ကိစ္စ မဟုတ်ပါပေ။    
    
    “မလှရီ ဘာလုပ်မယ်ဆိုတာ ဖြည်းဖြည်းမှ စဉ်းစားကြတာပေါ့၊ ဒီအတောအတွင်း ကိုယ်တို့နဲ့ 
လာနေပါ၊ ကိုယ်တို့ အခန်းထဲကို ကလေးတွေ သွင်းလိုက်ပြီး ကလေးတွေအခန်းကို မလှရီ 
ယူနိုင်တာပဲ၊ မလှရီပစ္စည်းတွေ သယ်ဖို့ကိုတော့ ကိုကျော် ကြည့်လုပ်လိမ့်မယ်” ဟု အိမ်နီးချင်း 
သူငယ်ချင်းဖြစ်သော ကျွန်မက မလှရီကို ဖိတ်ခေါ်ပါသည်။ ဒေါ်မေကိုမူ ကျွန်မတို့က 
ထည့်မစဉ်းစားမိကြပါ။    
    
    “ကျေးဇူးတင်ပါတယ် အေးရယ်၊ ဒါပေမဲ့ ဒေါ်မေက ရှိသေးတယ်၊ ဒေါ်မေ့မှာက 
မလှရီတို့အိမ်အပြင် ဘယ်မှ နေစရာရှိတာ မဟုတ်ဘူး”    
    “ဒါပေမဲ့ မလှရီ၊ မင့်လခလေးနဲ့ ဒီအိမ်ကြီးကို ကြည့်ရှုဖို့နဲ့ ဒေါ်မေကို ကျွေးဖို့ ဘယ်မှာ 
ဖြစ်နိုင်ပါ့ မလဲ၊ မင်းတို့နှစ်ယောက်လုံး ငတ်ကုန်မှာပေါ့” ဟု ကျွန်မက ထိတ်လန့်စွာ ပြောရာ 
မလှရီက ခေါင်းယမ်းလိုက်ပြီး …    
    “ဒီမှာ အေး၊ ကိုယ်တို့ အိမ်ကြီးက အမြင်အိုပေမယ့် အခြေအနေက မဆိုးဘူး … ၊ မေမေက 
နည်းနည်း ပြင်ဖို့လိုတယ်ဆိုရင် ချက်ချင်းပြင်တော့ အိမ်က အကောင်းကြီးပဲ ရှိသေးတယ်၊ 
နောက်ပြီး နောက်တပ်တဲ့ ရေတိုင်ကီကြီးကဆိုရင် ဘယ်နှယောက် သုံးမလဲ၊ 
ဟော်တယ်ဆိုင်ဖွင့်တောင် ရေလောက်နိုင်တယ် အေးရဲ့”    
    “ဟော်တယ်… အင်း- ပြောပါဦး၊ ဒေါ်မေနဲ့ နှစ်ယောက် ဟော်တယ်များ ဖွင့်ကြဦးမလို့လား”    
    “ကောလိပ်က ကျောင်းသားတွေကို အခန်းငှားမယ် စိတ်ကူးတယ် အေး၊ အခန်းလည်း ငှား၊ 
ထမင်းလည်း ကျွေးပေါ့၊ မလှရီ ကောင်းကောင်းချက်တတ်တာပဟဲာ၊ အစမှာ အများစာမို့ 
အမှန်းအဆလိုမှာ တစ်ခုပဲ”    

    “မလှရီ ပင်ပန်းမှာပေါ့၊ ဘာလို့များ အပင်ပန်းခံချင်ရတာလဲ မလှရီရယ်” ဟု 
ကျွန်မကပြောရာ…    
    “ဒါမှပဲ မလှရီနဲ့ ဒေါ်မေ နှစ်ယောက်အတွက် စားဖို့ရမှာပဲ အေး” ဟု မလှရီက ဖြေပါသည်။    
    
    မလှရီ တစ်ခုခု လုပ်တော့မည်ဆိုလျှင် ဘယ်လိုမှ ဖျက်၍ရတော့သည် မဟုတ်သည့်အတိုင်း 
မကြာမီရက်အတွင်းတွင် ‘စံပယ်မြိုင်’ ၌ ကျောင်းသားများကို မြင်ကြရလေသည်။ မလှရီကမူ 
အိမ်အပြင်ဘက်တွင် သိပ်မတွေ့ရတော့။ အလွန် အလုပ်ရှုပ်နေဟန် တူလေသည်။    
    
    ဒေါ်မေကလည်း သူလုပ်သမျှ မကောင်းတာနှင့်ချည်း အဆုံးသတ်စေကာမူ မလှရီကို 
ကြိုးစား၍တော့ ကူညီရှာသည်။ နံနက်တိုင်း ကိုကျော် ရုံးသို့အသွား ‘စံပယ်မြိုင်’ ကို ဖြတ်လျှင် 
ဒေါ်မေက နံနက် ထမင်းစားပွဲကို သိမ်းနေရာမှ ခုံသုတ်သော အဝတ်ကို ယမ်းပြကာ 
နှုတ်ဆက်တတ်လေရာ ထိုသို့နှုတ်ဆက်လေတိုင်း မလှရီ၏ ပစ္စည်းတစ်ခုခုကိုဖြင့် တိုက်ချမိချေရဲ့ဟု 
ကိုကျော်က ပူပန်မိသည်။    
    
    မလှရီကို တကယ် ကူညီနိုင်သူမှာ မလှရီ၏ အမေရှိစဉ်ကပင် နေ့ခင်းဘက်တွင် လာ၍ 
ကူညီလုပ်ကိုင်ပေးနေသော မသန်းတစ်ယောက်သာလျှင် ဖြစ်သဖြင့် အကွက်စေ့အောင် မလှရီ 
စီမံနိုင်သည်ကို အံ့ဖို့ပင် ကောင်းတော့သည်။ စနေ၊ တနင်္ဂနွေနေ့များတွင်မူ ကျောင်းသားအချို့ 
ဥယျာဉ်ထဲတွင် ကူညီလုပ်ကိုင်နေကြသည်ကို တွေ့ကြရလေသည်။ 

□ 
    
    ကိုတင့်လွင် ‘စံပယ်မြိုင်’ သို့ ရောက်လာချိန်မှာ ‘စံပယ်မြိုင်’ တွင် ဇလပ်ပန်းတွေ 
လှိုင်လှိုင်ကြီး ပွင့်နေသောအချိန် ဖြစ်လေသည်။    
    “မောင်မျိုးက ဒီက အခန်းရနိုင်တယ်လို့ ညွှန်လိုက်လို့ပါ ခင်ဗျာ” ဟု ကိုတင့်လွင်က 
ပြောသည်။    
    
    ကိုတင့်လွင်မှာ မလှရီ၏ ကျောင်းသားများထက် အတန်းကြီးသည်။ သူ့မျက်လုံးများက 
ထက်၍ မျက်နှာထား ထန်သည်။ သို့ရာတွင် ကိုတင့်လွင် ပြုံးလိုက်သောအခါ ကြည့်ကောင်း၍ 
ဆွဲဆောင်သည့် ဓာတ်ပါသည်ကို မလှရီ သတိထားမိလေသည်။    
    
    “ကျွန်မက ကျောင်းသားတွေကိုသာ ငှားတာပါ” ဟု မလှရီက ပြောပြီး ဒေါ်မေကို 
မျက်လုံးနှင့် လှမ်း၍ ရှာလေသည်။    
    
    လူငှား ရွေးရာတွင်တော့ ဒေါ်မေ့စိတ်က အလိုလို ဖြစ်ပေါ်လာသည့်အတိုင်း လက်ခံဖို့နှင့် 
ငြင်းပယ်ဖို့ကို ဆုံးဖြတ်လျှင် မှားခဲသည်။ အိမ်ခန်း ငှားရန် လာသူကို သဘောကျလျှင် ဒေါ်မေက 
ခေါင်းညိတ်ပြတတ်၍ ဆယ်ယောက်တွင် ကိုးယောက် ကောင်းတတ်လေသည်။ သူ့စိတ်ထဲက 
သဘောမကျသလို ရှိလျှင် ဒေါ်မေက ခေါင်းယမ်းလျက် မေးကို မော့လိုက်ပြီး…    
    “အခန်းတွေ ပြည့်နေပြီမဟုတ်လား မလှရီ” ဟု မေးတတ်လေသည်။    

    ထိုညနေတွင်မူ ဒေါ်မေ အပြင်ထွက်နေသဖြင့် ကိုတင့်လွင်ကို လက်ခံရန်နှင့် 
ငြင်းပယ်ရန်ကို မလှရီ တစ်ယောက်တည်းသာ ဆုံးဖြတ်ရမည် ဖြစ်သည်။ ကိုတင့်လွင်ကို 
စမြင်ကတည်းကပင် သူ့ကို စိတ်အနှောင့်အယှက် ပေးနိုင်မည့်သူ ဖြစ်ကြောင်း မလှရီ စိတ်ထဲက 
သိ၍ လက်မခံလျှင် ကောင်းလိမ့်မည်ဟု မလှရီက တွက်ဆသည်။ ထို့ပြင် အခန်းလွတ် ဆို၍ 
မောင်ပါကြီး၏ အောက်တည့်တည့် အခန်းသာလျှင် ရှိတော့ရာ မောင်ပါကြီးမှာလည်း 
အတွက်ခက်ခက်မို့ စဉ်းစားပြီဆိုလျှင် ခြေထောက်က တတက်တက်နှင့် ခြေက,က၍ 
နေတတ်သဖြင့် ကိုတင့်လွင်လို လူမျိုးက သူ့အောက်မှ သည်းခံပြီး နေနိုင်မည် မဟုတ်ဟု မလှရီက 
တစ်ထစ်ချတွက်သည်။    
    
    “ကျွန်တော်က ကျောင်းသားတော့ မဟုတ်ပါဘူး၊ ဆရာပါ၊ ဆရာဆိုတာလည်း 
ကျောင်းသားတွေလိုပဲ အခန်းရဖို့ ခက်တာပါပဲဗျာ၊ ကျွန်တော့်ဆီက ငွေပိုပြီး ယူချင်လည်း 
ယူနိုင်ပါတယ်”    
    
    ကိုတင့်လွင်က ဆုတ်ဆိုင်းဆိုင်း ဖြစ်နေသော မလှရီအား ပြောရာ မလှရီက…    
    “ငွေပိုကတော့ မယူပါဘူး၊ ဒါပေမဲ့ အခန်းလွတ်က တစ်ခန်းတည်းပဲ ရှိတယ”်    
    “အဲဒီအခန်းကို  ကျွန်တော့် မပေးနိုင်ဘူးလား”    
    “အဲဒီအခန်းက မောင်ပါကြီးရဲ့ အောက်တည့်တည့်က ဖြစ်နေတယ်၊ သူ့အောက်မှာက 
တော်ရုံတန်ရုံလူ နေနိုင်ဖို့ ခက်ပါတယ်၊ မနေ့ညကဆို မောင်ပါကြီး ကော်ဖီတွေ မှောက်ချလိုက်တာ 
အောက်ခန်းက ခုတင်ကိုတောင် ပေကုန်တယ်”    
    “ကော်ဖီမှောက်လို့တော့ မှောက်ချင်သလောက် မှောက်ပါစေဗျာ၊ လူ ကိုယ်တိုင် ကြမ်းက 
ကျွံမကျလာရင် တော်ပါပြီ”    
    
    နောက်တစ်နေ့တွင် ကိုတင့်လွင် ပြောင်း၍လာသည်။ မလှရီက ကိုတင့်လွင်ကို 
ဒေါ်မေဘယ်လို သဘောရမည်ကို တထိတ်ထိတ်နှင့် စောင့်၍နေမိပြီး ဒေါ်မေက သူ့ထုံးစံအတိုင်း 
ပြုံး၍ ခေါင်းညိတ်ပြသောအခါမှပင် စိတ်အေး၍ သွားလေသည်။ 

□ 
    
    ဦးဘနီ ‘စံပယ်မြိုင်’ သို့ ပြန်ရောက်လာသည်မှာ ဒီနောက်တစ်ပတ်ခန့် အကြာတွင်ဟု 
ထင်ရပါသည်။    
    “ပိုဝပြီး ပိုပျိုလာတယ်၊ နောက်ပြီး သယ်လာလိုက်တဲ့ ပစ္စည်းတွေ မနည်းပါဘူး၊ 
တော်တော်ကြာကြာကြီး နေမယ့်ပုံပေါက်တယ်၊ မမလေး အခန်းကို သူ့ပေးပြီး မမလေးက 
စက်ထားတဲ့ အခန်းလေးထဲမှာ သံခုတင်နဲ့ အိပ်တယ်” ဟု မသန်းက ပြောပြသဖြင့် ဦးဘနီ 
ပြန်ရောက်လာသည့်အကြောင်းကို ကျွန်မတို့ သိခဲ့ရလေသည်။    
    
    မသန်းပြောသည့်အတိုင်းပင် ဦးဘနီ ‘စံပယ်မြိုင်’ ၏ ရှေ့ဘက် ဥယျာဉ်တွင် 
ဇလပ်ပင်အောက်၌ ပက်လက်ကုလားထိုင်တစ်လုံးနှင့် ထိုင်နေပုံကို ကြည့်ရသည်မှာ ‘စံပယ်မြိုင်’ 
တွင် ရာသက်ပန် နေတော့မည့်ပုံ ပေါက်လေသည်။    

    သူ့နောက်ကြောင်းနှင့် ပတ်သက်ပြီး နိုင်ငံခြားတွင် သူ ဘာလုပ်ခဲ့သည်ကိုသာ ဦးဘနီက 
ရွှန်းရွှန်းဝေအောင် ပြောပြတတ်၍ သူ ဘာကြောင့် ပြန်လာသည်ကိုတော့ မပြောဘဲ ချန်ထားသည်။ 
ဒီအကြောင်းကိုမူ အလွန်အတွေးမှန်တတ်သော ဒေါ်မေပင် မတွေးတတ်အောင် ရှိသည်။ သို့ရာတွင် 
ဘာပြဲဖစ်ဖြစ် ဒေါ်မေကတော့ ဦးဘနီကို အထင်ကြီးသည်။ ခြံထဲတွင် ဦးဘနီ 
ဇိမ်ယူနေသောအခါမျိုးတွင် တောင်ပံ တဖျပ်ဖျပ် ခတ်နေသော လိပ်ပြာမကလေးအတိုင်းပင် 
ဦးဘနီ၏ မလှမ်းမကမ်း၌ အလုပ်များနေတတ်သော ဒေါ်မေကိုလည်း တွေ့ကြရလေသည်။    
    
    ဦးဘနီ ရောက်စတွင် ကျောင်းသားများက သူ့ကို လူပျော်ကြီးတစ်ယောက်ကဲ့သို့ 
သဘောထားကြသည်။ ဦးဘနီကလည်း ကျောင်းသားများ လုပ်သမျှကို လိုက်၍လုပ်သည်။ 
ကစားရုံထဲတွင် ဦးဘနီကို ကျောင်းသားများနှင့် ပင်ပေါင် အပြိုင်ကစားနေသည်ကိုလည်း 
တွေ့ရသည်။ သူ၏ ရယ်စရာပုံပြင်အမျိုးမျိုးကို နားထောင်လျက် ကျောင်းသားများ တဟားဟားနှင့် 
ဖြစ်၍လည်း နေတတ်သည်။    
    
    သို့ရာတွင် ကိုတင့်လွင်ကမူ အစဦးကတည်းကပင် ဦးဘနီကို သဘောမကျခဲ့။ 
သဘောမကျသည်ကို ဝမ်းထဲတွင် မထားဘဲ ထုတ်၍ပြောသဖြင့်လည်း မလှရီနှင့် မကြာခဏပဲ 
စကားများရလေသည်။    
    
    ကိုတင့်လွင် ဘယ်လိုပြောစေကာမူ မလှရီကတော့ သူ့အမေ စေတနာထားခဲ့သော 
ဦးဘနီကို အမေရှိစဉ်ကကဲ့သို့ပင် ဝမ်းသာအားရ ကြိုဆိုမလက်ခံထားဘဲ၊ မပြုစုဘဲ မနေနိုင်ပေ။     
    
    “သူ့မှာ အခါအလှည့်မသင့်လို့ လာခိုတဲ့ဥစ္စာ၊ ကိုယ်က ကြည်ကြည်ဖြူဖြ နဲူ့ လက်မခံထားလို့ 
ကောင်းပါ့မလား၊ ရှင် ကိုယ်ချင်းစာဖို့ကောင်းတယ် ကိုတင့်လွင်”    
    
    မီးဖိုခန်းတွင် အာလူး အခွံသင်နေသော မလှရီ၏ ဘေးတွင် ခုံတစ်ခု ဆွဲ၍ ထိုင်ကာ 
အာလူးဝိုင်းသင်ပေးရင်း ဦးဘနီအကြောင်းကို ကိုတင့်လွင်က စသဖြင့် မလှရီက ပြန်ပြောနေခြင်း 
ဖြစ်သည်။    
    
    “သဘောကောင်းတဲ့ နေရာမှာတော့ မလှရီက နှစ်ယောက် မရှိပါဘူးလေ၊ 
ရိုးလိုက်တာလည်း လွန်လို့၊  ကိုယ့်လို လူတိုင်းက မရိုးတော့ ကိုယ်က ရိုးလွန်းရင် အတင်စီးခံရတာပဲ၊ 
အခု မလှရီတို့ အတင်စီးခံနေရတာ၊ ဟိုလူလည်ကြီးက တင်စီးချင်တိုင်း တင်စီးနေတာကို 
ဘေးလူကတော့ မြင်တာပဲ”    
    “အို… ဒါ ရှင်နဲ့မဆိုင်ပါဘူး၊ မလှရီ ခံနိုင်ရင် ပြီးတာပဲ”    
    “ဟုတ်ပါတယ်၊ မလှရီကတော့ ခံနိုင်တာပါပဲ၊ ဒါပေမဲ့ ကိုယ်နေတဲ့ အခန်းလေးမှ 
တံမြက်စည်း မလှည်းချင်လို့ မလှရီက အလုပ်များရတဲ့ကြားထကဲ လှည်းပေးနေရတာကို 
ကိုတင့်လွင် ကြည့်မနေနိုင်ဘူး၊ ဒါကြောင့် ဒီမနက်တော့ အဘိုးကြီးကို တံမြက်စည်းထားတဲ့ 
နေရာပြပြီး သူ့အခန်းကို တံမြက်စည်းလှည်းပြီးတဲ့အထိ သူ့ခုတင်နဲ့ စားပွဲကို ဖုန်သုတ်ပြီးတဲ့အထိ 
ကိုယ် ထိုင်စောင့်နေတယ်၊ ဒီလိုကျတော့လည်း အလုပ်တတ်သားပဲ”    
    “ကိုတင့်လွင် ရှင်နဲ့ မဆိုင်တာကို ရှင် မလုပ်ရင် ကောင်းမယ်”    

    မလှရီက စိတ်ရှုပ်သွားသဖြင့် အသံမာမာနှင့် ပြောလိုက်သည်။ နောက်တော့လည်း 
မျက်ရည်ဝိုင်းလျက် ကိုတင့်လွင်ကို ကြည့်နေပြန်ရာ ကိုတင့်လွင်မှာ မလှရီအပေါ်တွင် 
ကရုဏာပိုလာသည်နှင့်အမျှဦးဘနီကို ပို၍ စိတ်ဆိုးသွားပြန်ကာ…    
    “လူတင်စီးကြီးပဲ၊ တင်စီးပြီး စားနေတာ၊ အခု သူ ဒီရောက်တာ နှစ်လလောက်ရှိပြီ၊ 
မလှရီကို တစ်ပြား ပေးသလားဟင်” ဟု မေးပြန်လေသည်။    
    “သူ ငွေရောက်တဲ့အခါ ပေးမှာပေါ့၊ ပေးမယ်လို့ သူ ပြောထားတဲ့ဟာပ”ဲ    
    “သူက ဟိုမှာ ဘာကျန်ခဲ့လို့တဲ့လဲ၊ ကျန်ရင် ကြွေးပဲကျန်မယ်၊ နောက် ကြည့်နေ၊ စားရုံတင် 
မဟုတ်ဘူး၊ မလှရီဆီက ငွေတောင် ချေးလိမ့်ဦးမယ်”    
    
    မလှရီက ဘာမျှ ပြန်မပြောဘဲနေရာ …    
    “ချေးတောင်ပြီးနေပြီ ထင်ပါရဲ့၊ ဟုတ်လား မလှရီ” ဟု ကိုတင့်လွင်က စိုးရိမ်စွာ 
မေးလေသည်။    
    “မချေးသေးပါဘူး” ဟု မလှရီက ခပ်လေးလေး ဖြေသည်။ သို့ရာတွင် မလှရီ 
ညာပြောကြောင်း ကိုတင့်လွင် သိသဖြင့်…    
    “မဖြစ်ပါဘူး၊ ကိုယ်နဲ့ ဒီလူကြီးနဲ့တော့ တစ်အိမ်တည်းနေလို့ မဖြစ်ပါဘူး” ဟု စိတ်ပျက်စွာ 
ဆိုလေသည်။    
    “မဖြစ်ရင် မနေနဲ့ပေါ့၊ ရှင် မနေလို့ ကျွန်မ စိတ်မကောင်းဖြစ်မယ်များ ရှင်က ထင်နေလို့လား”    
    မလှရီက ဘုပြောလေရာ ကိုတင့်လွင်က လက်ထမှဲ ဓားနှင့် အားလူးကို ပစ်ချလိုက်ပြီး…    
    “ကိုတင့်လွင်ကို မလှရီ ဂရုမစိုက်ဘူးဆိုတာ သိပါတယ်၊ ဂရုစိုက်တယ်လို့လည်း 
မထင်ပါဘူး” ဟု ညင်သာစွာပဲ ပြောပြီး မီးဖိုခန်းထမှဲ ထွက်ခဲ့ကာ သူ့အခန်းသို့ သွားလေသည်။    

    
    ကိုတင့်လွင် ထွက်သွားပြီးနောက် အခန်းတစ်ခုတွင် အလုပ်လုပ်နေသော မသန်းက 
မီးဖိုဆောင်ဘက်သို့ လှမ်းကြည့်မိရာတွင် မျက်နှာကို လက်ဝါးနှင့်အုပ်ကာ ရှိုက်နေသော မလှရီကို 
မြင်ရလေသည်။    
    
    အလွန်ငိုခဲသော မလှရီတစ်ယောက် ငို၍နေချေလေပြီ။ 

□ 
    
    ထို့နောက် စံပယ်မြိုင်တွင် ဘာတွေ ဖြစ်ပျက်နေခဲ့သည်ကို ခရေစေ့တွင်းကျ ကျွန်မ 
မသိရပါ။ သို့ရာတွင် ကျွန်မ စိတ်အထင်မှာ တစ်ညနေတွင် မလှရီ ငွေနှင့် ဦးဘနီ 
ရုပ်ရှင်သွားကြည့်နေခိုက် ကိုတင့်လွင်က ကစားရုံတွင် ကျောင်းသားများကို စု၍ အစည်းအဝေး 
ပြုလုပ်ကာ သူတို့သာ မကူညီပါက ဦးဘနီသည် မလှရီ အိမ်တွင် တစ်သက်လုံး မြဲနေကာ မလှရီ၏ 
လုပ်စာကို အခန့်သား ထိုင်စားတော့မည် ဖြစ်ကြောင်း ရှင်းပြပြီး ကျောင်းသားများ၏ အကူအညီကို 
တောင်းခံလေသည်။ ကျောင်းသားများ တစ်ယောက်တစ်ပေါက် ဆွေးနွေးကြပြီးနောက် ဦးဘနီကို 
သူ စားသည်နှင့် ထိုက်တန်အောင် အလုပ်လုပ်ခိုင်းဖို့ နည်းထွက်ကြရန် သဘော 
တူညီကြလေသည်။    

    ပထမဆုံး ကစားရုံကို ဆေးသုတ်ရန် လိုကြောင်း ကျောင်းသားတစ်ယောက်က 
စဉ်းစားမိသဖြင့် ဦးဘနီအား ဆေးသုတ်ဖို့ ပြောကြသည်။ ကိုတင့်လွင်က ဦးဘနီ အလုပ်စသည်ကို 
စောင့်၍ကြည့်သည်။ နောက် ဦးဘနီ အလုပ်နားဦးမည်ဟု စိတ်ကူးသည့်အချိန်တွင် 
ကျောင်းသားအချို့ ရောက်လာပြီး…    
    “ဟာ… ဦးလေး တယ်ဟုတ်ပါလား၊ ဒီဆေးသုတ်နည်းကို ကုလားပြည်တုန်းက 
တတ်ခဲ့တယ် ထင်တယ်၊ ဟုတ်လား ဦးလေး” ဟု တစ်ယောက်က မေး၍ နောက်တစ်ယောက်က…    
    “ဟာ… ပြီးတောင်ပြီးတော့မှာပဲ၊ နောက်တစ်နာရီလောက်ဆို ပြီးပြီ၊ တယ် 
မြန်တဲ့ဦးလေးကြီးပဲ” စသည်ဖြင့် တစ်ယောက်တစ်ပေါက် ဝိုင်း၍မြှောက်နေကြလေရာ၊ ဦးဘနီမှာ 
အလုပ်အရပ်ရ ခက်သွားလျက် ပြီးသည်အထိ ဆက်၍လုပ်ခဲ့ရလေသည်။    
    
    တစ်ဖန် အိမ်နောက်ဖေးတွင် ထင်းဆိုက်ရန် ခုတ်ထားသည့် သစ်ကိုင်းကြီးများကို 
လွှနှင့်ဖြတ်ရန် ကျောင်းသားတစ်ယောက်က စိတ်ကူးရပြန်လေသည်။ မောင်ပါကြီးက 
လွှတစ်ချောင်း ယူလာကာ သူက တစ်ဖက်မှဆွဲ၍ ဦးဘနီကို တစ်ဖက်မှ အဆွဲခိုင်းသည်။ 
တကယ်တော့ မောင်ပါကြီးက လွှကို ကိုင်ရုံသာ ကိုင်ထားခြင်း ဖြစ်သည်။ ထို့ကြောင့် ဦးဘနီ 
တစ်ယောက်တည်းသာ အားစိုက်၍ နေရရာ ဦးဘနီမှာ မျက်နှာကြီး နီမြန်းကာ 
ချွေးတပြိုက်ပြိုက်ကျလျက် ရှိရှာသည်။ ဒါကို ပြတင်းမှ ဒေါ်မေ လှမ်း၍ မြင်သဖြင့် ခပ်သုတ်သုတ် 
ဆင်းလာကာ ကျောင်းသားများကို တားမြစ်လေသည်။    
    
    “ဒါမျိုး နောက်ကို မခိုင်းကြပါနဲ့ကွယ်တို့၊ လူကြီးဆိုတာ ရုတ်တရက် နှလုံးကို ခိုက်ချင် 
ခိုက်သွားတတ်တာမျိုး” ဟု ဒေါ်မေက မလှရီ၏ ကျောင်းသားများကို ဆူပြီး ဦးဘနီ အမောဖြေရန် 
စကားပင်အောက်၌ ပက်လက်ကုလားထိုင်တစ်လုံး ချပေးလေသည်။    
    
    သို့ရာတွင် ဦးဘနီ ကံဆိုးပုံမှာ ဒေါ်မေ၏ ‘နှလုံး ခိုက်နိုင်သည်’ ဆိုသော စကားရပ်က 
ကျောင်းသားများကို အကြံဉာဏ်အသစ်တစ်ခု ပေးလိုက်သကဲ့သို့ ဖြစ်သွားပြန်သည်။    
    
    မကြာမီ ကျောင်းသားအားလုံးပင် အေးချမ်းစွာ စာကျက်၍ နေတတ်သော 
ကျောင်းသားများဘဝမှ တစ်ဖြစ်လလျဲက် အလွန်ပျော်တတ်သော လူဆူကလေးများ 
ဖြစ်၍သွားကြသည်။ ညတိုင်းလိုပင် အခန်းတစ်ခန်း၌ ပါတီတစ်မျိုး လုပ်၍ ထိုပါတီများသို့ 
သဘောကောင်းသော ဦးဘနီအား ဆွဲသွင်းခဲ့ကြပြီး ကော်ဖီ ခါးခပ်ကျကျနှင့် ဧည့်ခံကြသည်။ 
သူတို့ဧည့်ခံကောင်းသဖြင့် ဦးဘနီမှာ ညစဉ်ပင် သန်းခေါင်ကျော် လင်းအားကြီးမှပင် အိပ်ရာသို့ 
ဝင်နိုင်ခဲ့သည်။ ထို့ပြင် စနေ၊ တနင်္ဂနွေနေ့ နေ့လယ်ဘက်များတွင် စကားပင်အောက်၌ ဦးဘနီ 
တစ်အောင် တနား အိပ်မည်ကြံလျှင် ပင်ပေါင် ကစားရန် အတင်းဆွဲခေါ် တတ်ကြသေးသည်။    
    
    မလှရီက ကျောင်းသားအားလုံး ရူးကုန်ကြပြီဟု အောက်မေ့သည်။ နောက်ဆုံးမပေးရန် 
ကိုတင့်လွင်ကို တောင်းပန်သည်။    
    
    “ဦးလေးက အသက်ငယ်တော့တာ မဟုတ်ဘူး၊ ဒီအတိုင်းဆိုရင် သူတို့ သတ်လို့ 
သေရှာတော့မှာပဲ” ဟု မလှရီက ပြောသည်။ သို့ရာတွင် ကိုတင့်လွင်က…    

    “သူ့ခမျာ အင်မတန် ပျော်နေရှာတဲ့ဟာပဲ မလှရီရယ်၊ ပျော်ပါစေ၊ ဦးဘနီက 
လူငယ်ထက်တောင် မာပါသေးတယ်၊ စိတ်မပူပါနဲ့” ဟုသာ ပြန်ပြောသည်။    
    
    သို့နှင့် တစ်လခန့် ကြာသွားသောအခါ ဦးဘနီ အိမ်ပြောင်းစကားပြော၍ လာသည်။ 
ကျောင်းသားများကလည်း သူတို့၏ လုပ်ငန်းတွင် နှစ်ဆလောက်တိုး၍ ဝါယမစိုက်နေကြရာ 
မလှရီက ကိုတင့်လွင်ကို စကားမပြောတော့ပေ။ ဒေါ်မေမှာမူ မီးဖိုခန်းက ရေစင်တွင် ကြိတ်၍ 
ငိုရှာသည်။    
    
    “တို့နှစ်ယောက် အတူတူမှားခဲ့ကြတာပဲ မလှရီ၊ အစကတော့လည်း ကောင်းကြသားပဲ၊ 
ကိုဘနီ ရောက်လာမှ ဒီလို ဖြစ်လာကြတာ၊ ကိုဘနီရဲ့ ပျော်တတ်တဲ့ စိတ်ဓာတ်များ 
ကူးကုန်ကြသလား မသိ” ဟု ဒေါ်မေက ဆိုသည်။ မလှရီကတော့ ဒီကိစ္စတွင် ကိုတင့်လွင် 
တရားခံဟု တပ်အပ်စွဲနေသည်။    
    
    ထို့ကြောင့် တစ်မနက်တွင် မျက်နှာ ခပ်တင်းတင်းနှင့် ကိုတင့်လွင်အား အခန်းတစ်ခု ရှာရန် 
ပြောသည်။    
    “ဦးဘနီဖို့လား မလှရီ” ဟု ကိုတင့်လွင်က မေးရာ အလွန်ပဲ စိတ်ဆိုးသွားပြီး…    
    “ဦးလေးကိုတော့ အသွားမခံဘူး၊ ရှင်တို့အားလုံးကို တစ်ယောက် မကျန် 
မောင်းထုတ်ရင်သာ ထုတ်မယ်” ဟု မလှရီက ပြန်ပြောလေသည်။ 

□ 
    
    “ဟေ့ မောင်တင့်လွင် အတော်ပဲဟေ့ လာ လာ၊ မင်းကို အခုပဲ လာခေါ်မလို့”    
    မီးဖိုခန်းရှေ့မှ ဖြတ်လျှောက်သွားသော ကိုတင့်လွင်အား ဦးဘနီက ရှန်ပိန်အရက်ပုလင်းကို 
ဖောက်နေရာမှ ဖောက်တံကို ယမ်းပြလျက် ဖိတ်ခေါ်လေသည်။    
    
    “ရှန်ပိန်၊ အင်း… ခင်ဗျားက မလှရီပိုက်ဆံနဲ့ ရှန်ပိန်သောက်ဦးမယ်ပေါ့၊ ဟုတ်လား”    
    ကိုတင့်လွင်က ပြောပြောဆိုဆို မီးဖိုခန်းသို့ ဝင်လာရာ အလွန်ပျော်ရွှင်စွာနှင့် ပြုံးနေသော 
မလှရီနှင့် ဒေါ်မေအပြင် မသန်းကိုပါ အခန်းထဲ၌ တွေ့ရသဖြင့် အံ့အားသင့်၍ သွားလေသည်။    
    
    “မသန်း မသောက်ပါရစေနဲ့ ဦးလေးရဲ့၊ မသောက်ဘလဲည်း ဦးလေးအတွက် မသန်း 
ဆုတောင်းပေးနိုင်တာပဲ” ဟု မသန်းက ဦးဘနီ အတင်းတိုက်နေသော ရှန်ပိန်ကို ငြင်း၍နေသည်။ 
ထိုတွင်မှ အခြေအနေမှန်ကို ကိုတင့်လွင် သဘောပေါက်သလို ရှိသွားကာ …    
    “သြော်… ဦးဘနီ၊ အိန္ဒိယကို ပြန်တော့မလို့လား၊ ဟုတ်လား” ဟု ဝမ်းသာအားရ 
မေးလေသည်။    
    “မပြန်ပါဘူး၊ ဦးလေးက ဒီမှာ အမြဲနေမှာ၊ ဒေါ်မေနဲ့ ဦးလေး လက်ထပ်ကြပြီး အမြဲကိုနေမှာ” 
ဟု မလှရီက ဝင်ပြောရာ ကိုတင့်လွင်က အလွန်အံ့အားသင့်သွားလျက် ခုံတစ်ခုပေါ်တွင် 
ပစ်၍ထိုင်လိုက်မိသည်။    
    “လက်ထပ်ကြမယ်၊ ဘယ်တော့လဲ”    
    “အရောင်းအဝယ်ပြီးတယ် ဆိုတာနဲ့ လက်ထပ်ကြမှာပဲ”    

    “အရောင်းအဝယ် ဘာအရောင်းအဝယ်လဲ”    
    ဦးဘနီက ရှန်ပိန်တစ်ခွက်ကို ကိုတင့်လွင် လက်ထဲသို့ ထည့်ပေးလိုက်ပြီး…    
    “ငါ့ငွေတွေ ကုလားပြည်က ရောက်လာတော့မှာကွ၊ ဟိုက ငါ့မြေကွက်ကြီးစွသွာံးပြီ၊ 
အဲဒီငွေနဲ့ ငါက ‘စံပယ်မြိုင်’ ကို ဝယ်မှာ၊ မမေနဲ့ ငါက ဆက်ပြီး ဒီအခန်းတွေကို ငှားမယ်” ဟု 
ပြောရာ ကိုတင့်လွင်မှာ မမျှော်လင့်တာတွေချည်း ကြားနေရသည့်အတွက် အလွန်အမင်း 
အံ့အားသင့်သွားကာ လက်ထဲမှ ရှန်ပိန်ကို အမြန်ဆုံး မော့ချလိုက်ရတော့သည်။ 

□ 
    
    ထိုအကြောင်းကို ကျွန်မတို့ ကြားရပြီးနောက် တစ်ညနေတွင် မလှရီနှင့် 
တွေ့ဆုံမေးမြန်းလိုသဖြင့် ‘စံပယ်မြိုင်’ ဘက်သို့ ကူးခဲ့ကြသည်။    
    
    မလှရီက သူ့ကျောင်းသားများကို ဒေါ်မေနှင့် ဦးဘနီ လက်သို့ ထိုးအပ်လိုက်မည်ဆိုလျှင် 
အံ့ဖို့ကောင်းသည့်အပြင် ‘စံပယ်မြိုင်’ ကို ရောင်းပြီးသည့်နောက် မလှရီ ဘယ်လိုနေထိုင်မည် 
စိတ်ကူးသည်ကိုလည်း ကျွန်မတို့က သိချင်သည်။    
    
    ခြံဝတွင် မသန်း အထွက်နှင့် ဆုံ၍…    
    “ဦးလေးက မသန်းကို ဒီမှာပဲ ဆက်ထားမယ်တဲ့၊ ပြီးတော့ မသန်း ယောက်ျားကိုလည်း 
မာလီအလုပ် ပေးမယ်တဲ့၊ ဦးလေးက အခုတော့ အရမ်းကို သုံးတော့မှာ၊ ကုလားပြည်က 
ငွေအတော်များများ ရလာတယ်နဲ့တူတယ်” ဟု မသန်းက ပြောသည်။    
    
    “မလှရီကတော့ကော” ဟု ကျွန်မက မေးသည်။ သို့ရာတွင် မလှရီနှင့် ပတ်သက်၍ 
မသန်းက ဘာမျှမပြောနိုင်ပေ။    
    
    ကျွန်မနှင့် ကိုကျော် အိမ်ဘေးဘက်မှ ပြတင်းနောက်ဘက်သို့ လာခဲ့ကြသည်။ 
နောက်ဘက်ခြံတွင် မလှရီ ခြံရှင်းနေသည်ကို ကိုတင့်လွင်က ကူညီ၍နေသည်။    
    
    “တကယ့်ကိုပဲ မလှရီ၊ ကိုတင့်လွင်တော့ သူမှာ ငွေ ဒါလောက်များများ ရှိလာနိုင်မယ်ကို 
မထင်ခဲ့ဘူး…၊ တစ်သက်လုံး အသုံးချမရမယ့် လူစားမျိုးပဲလို့ အောက်မေ့ခဲ့တယ်”    
    “အသုံးချမရမယ့် လူပေမဲ့လည်း သူ့ကုသိုလ်ကံရှိရင် ကော်ပေါက်နဲ့ တိုးနိုင်တာပဲ၊ ဒါကြောင့် 
မေမေက အမြဲတမ်း ပြောတာ၊ ဆင်းရတဲယ်လို့လည်း အထင်မသေးနဲ့၊ လူ့ကုသိုလ်ဆိုတာ 
မပြောနိုင်ဘူးတဲ့၊ လူတစ်ယောက်ကို ဘယ်လိုရယ်လို့ သေသေချာချာ မသိရင် ကောင်းနိုင်တဲ့ 
ဘက်ကပဲ တွေးရမယ်တဲ့”    
    
    သူတို့နှစ်ယောက်စလုံးပင် ကျွန်မတို့ကို မမြင်ကြပေ။ ကိုကျော်က ကျွန်မလက်ကို 
ဆုပ်ကိုင်လျက် သစ်ပင်ရိပ်များအောက်တွင် ကျွန်မတို့ ခေတ္တရပ်၍ နေမိကြသည်။    
    “မလှရီ မေမေကို ကိုတင့်လွင် တွေ့ဖူးချင်လိုက်တာ” ဟု ကိုတင့်လွင်က ပြောပြန်သည်။    
    မလှရီက ဘာမျှမပြောဘဲ မြက်နုတ်နေရာ “ဘာလို့လဲ၊ သိလား ဟင် မလှရီ” ဟု 
ကိုတင့်လွင်က ဆက်၍မေးသည်။    

    “ဘယ်သိနိုင်ပါ့မလဲ”    
    “ကိုတင့်လွင်အတွက် မလှရီကို မွေးပေးခဲ့တာ ကျေးဇူးတင်ချင်လွန်းလို့ပါ”    
    “အံမယ် … ဘယ်သူ့အတွက် မွေးပေးခဲ့လို့လဲ”    
    “ကိုတင့်လွင်အတွက်ပေါ့၊ မဟုတ်ဘူးလား ဟင် မလှရီ”    
    ကိုတင့်လွင်က ပြောပြောဆိုဆို သူ့လက်မှ မြက်ကို ပစ်ချလိုက်ပြီး ဖုန်ပေနေသော 
လက်နှင့်ပင် မလှရီ၏ မေးကို အသာဆွဲ၍ မော့လိုက်သည်။ နောက် မလှရီ၏ မျက်နှာပေါ်သို့ 
သူ့မျက်နှာကို ငုံ့ချလိုက်ရာ မလှရီကလည်း သူ့လက်နှစ်ဖက်နှင့် ကိုတင့်လွင်၏ လည်ပင်းကိုသိုင်း၍ 
ဖက်လိုက်စဉ် ကျွန်မတို့နှစ်ယောက် ရပ်နေရာမှ အသာလှည့်၍ ထွက်ခဲ့ကြသည်။    
    
    မလှရီအတွက်ဖြင့် ပူစရာ မရှိတော့ပါပေ။    

မစမ်းမေ    
ငွေတာရီမဂ္ဂဇင်း၊    

၁၉၆၀၊ အောက်တိုဘာလ။    

သက္ကရာဇ်များသက္ကရာဇ်များသက္ကရာဇ်များသက္ကရာဇ်များ((((မနော်ဟရီမနော်ဟရီမနော်ဟရီမနော်ဟရီ))))    
    

1990199019901990    
    အတော်ကို မလွယ်ခဲ့တဲ့ သက္ကရာဇ်ပါ။ မိုးလင်းကမိုးချု ပ် ကွန်ပျူတာဖန်သားပြင်ရယ်၊ 
စာရင်းဇယားတွေရယ်၊ Errors တွေရယ်နဲ့ ဗျာများခဲ့ရတဲ့ နှစ်ပေါ့။ ချူချူချာချာ 
နိုင်လိုက်ပုံများကလည်း လက်နှစ်ဖက်လုံး အပ်ပေါက်ရာ အထပ်ထပ်နဲ့။ ရောဂါရှာတာတဲ့လေ။ 
ထူထူထောင်ထောင်သာ ဖြစ်လာရော၊ ဘာရောဂါမှန်း သူတို့ မသိလိုက်ကြဘူး။ မရှာဘဲ 
တွေ့ခဲ့ရတာကတော့ ကိုယ့်ရဲ့ ချစ်သော မိတ်ဆွေများပါပဲ။ အဝါရောင် ညီအစ်မ၊ အမေ့အိမ်၊ 
ခရမ်းရောင်လွင်ပြင်၊ နှစ်ချို့  မချို့  မသေချာဘဲ ကိုယ့် အားလုံးကို ရင်ထဲ ပိတ်ထည့်ထားလိုက်တယ်။    
    
1991199119911991    
    အတော်ကို ချစ်စရာကောင်းတဲ့ သက္ကရာဇ်လေးပါ။ ကိုယ် မျှော်လင့်နေတဲ့ 
စိမ်းလန်းအိပ်မက်တွေ ပြန်မက်ခွင့်ရတယ်။ ဆေးဝါးတွေနဲ့ ကင်းကင်းရှင်းရှင်းကြီး မဟုတ်တောင် 
ခပ်ခွာခွာနေရင်း ကျန်းမာလာတယ်။ ကိုယ့် လှေခါးထစ်ကလေးက သုံးနှစ်လောက် နောက်ကျပြီးမှ 
တက်ခဲ့ရတာတောင် သူစိမ်းဆန်မနေဘူး။ အဆင်ပြေပြေပဲ။ ရေစက်တွေ ဘောင်ဘင်မခတ်တတ်တဲ့ 
တိုင်းပြည်လေးထဲ … ပထမတစ်ဆင့် ကျော်ဖြတ်ခွင့် ရခဲ့တယ်ပေါ့။    
    
    (91) ရဲ့ စတုတ္ထမြောက် နေ့ရက်တချို့ မှာ တွေ့နေရတတ်တဲ့ မျက်ဝန်းတစ်စုံကိုလည်း 
အမှတ်တရ ရှိနေခဲ့ပါတယ်။    
    
1992199219921992    
    ဒုတိယ လှေကားထစ်ကလေးပေါ့။ ရှေ့မှာ လမ်းခွဲတစ်ခု ရှိတယ်။ ကိုယ် ဘယ်လမ်းကို 
လျှောက်မလဲ စဉ်းစားရတော့မှာ။ ဒါပေမဲ့ ကိုယ်က ထုံးစံအတိုင်း ငှက်ကုလားအုပ်ဆန်တဲ့ 
အိပ်မက်တွေကိုပဲ ရွေးလိုက်တယ်။ နည်းနည်းတော့ ပင်ပန်းတာပေါ့။ (105) တဲ့။ ကိုယ်က 
အဲဒီအခန်းကို သိပ်မကြိုက်ချင်ဘူး။ ကိုယ့်ရဲ့ စတုတ္ထမြောက် နေ့ရက်လေးက မျက်ဝန်းတစ်စုံ 
ကိုယ့်ရှေ့ ပျောက်သွားခဲ့တယ်။ သင်္ခါရတရားလို့ ကိုယ် မတွေးတတ်ခဲ့ပါဘူး။ ကိုယ်က 
အစွဲအလမ်းကြီးတတ်တဲ့ ခရေပင်လေးလိုပဲ။ တောင့်တင်းခိုင်မာစွာ သင်းမွှေးနေခဲ့တယ်။ ဒါ  ကိုယ့်ရဲ့ 
အားနည်းချက်ပါကွယ်။    
    
1993199319931993    
    အဆိုးဆုံးတွေ တွေ့ခဲ့ရတယ်ပဲ ဆိုပါစို့။ မိုးတွေက သဲသမဲမဲ ရွာသွန်းတတ်တဲ့ 
ရာသီတစ်ခုမှာ ခေါ်သံတွေလည်း လွဲမှားခဲ့ဖူးတယ်။ ပုဂံလမ်းပေါ်က မိုးရာသီကလေးဟာ 
ဒီနေ့ထိတော့ ပုံပြင်ပါပဲ။ စိုးရိမ်တကြီး ချောင်းပေါက်မတတ် လာလာ သတိပေးတတ်တဲ့ကြားက 
ကိုယ်က ပေတေတေနဲ့။ (207) နဲ့ ဝေးရာမှာပဲ နေနေဖြစ်တယ်။ ကိုယ့်ရဲ့ မတွေဝေတတ်တဲ့စိတ်က 
ကိုယ့် အစွဲအလမ်းကြီးတတ်မှုကို အကြီးအကျယ် အနိုင်ယူတော့တာပဲ။ ကိုယ်လည်း 
အလလဲအကွဲကွဲနဲ့ပေါ့။ တတိယမြောက် ပထမလှေကားထစ်မှာ ကိုယ် ကံ့ကော်ပွင့်လေး သုံးပွင့်ပဲ 
ဆွတ်ခူးခွင့်ရခဲ့တယ်။ ကိုယ် ကျေနပ်ပါတယ်။    

1994199419941994    
    ကိုယ်အတွေးတွေက သိပ်ဝေဝါးစပြုချင်လာပြီ။ ကိုယ့်ကိုယ်ကိုယ် ပြန်ကုစားယူရတယ်။ 
‘သင်းကွဲပင်လယ်’ ထဲကနေ ရုန်းထွက်ပြီး ‘ကျန်းမာခြင်း အသစ်’ ကို ရယူလို့ ‘ရာစုသစ်ရဲ့ မြစ်ကျဉ်း’ 
ထကဲို ကိုယ် စီးမျောခဲ့တယ်။ ‘လမ်းနဲ့ မဆံ့တဲ့ ခရီး’ တွေကိုလည်း တွေ့ရတယ်။ ‘တစ်မိုးအောက်မှာ’ 
မိုးခိုနေကြသူတွေကိုလည်း တွေ့ရတယ်။ ‘မျှော်လင့်အိပ်မက်’ ကို မက်နေကြသူတွေ၊ ‘ဘို့များတဲ့ 
ကုလားအုတ်’ တွေ၊ ‘နှလုံးသားထဲက မျက်ဝန်းတစ်စုံ’ နဲ့ ‘ခပ်ညံ့ညံ့ကဗျာ’ တွေ။ ဟိုးရှေ့မှာ လမ်းခွဲ။ 
ကိုယ်က အပြိုပြိုအလဲလဲနဲ့ ‘ပန်းလှေလမ်းခွဲ’ ကို အိပ်မက်ခဲ့။    
    
1995199519951995    
    ခေါင်းလောင်းသံတွေ ကြားနေရတာကို သိလျက်နဲ့ ကိုယ်က နားပိတ်ထားခဲ့မိတာ။ 
စကားဝါရဲ့ ညလေးကို တမ်းတရင်း အဆိပ်တွေ တက်လို့။ ရေစက်တွေ ဘောင်ဘင်မခတ်တဲ့ 
တိုင်းပြည်လေးထဲက ထွက်မသွားရရေးကို ကျားကုတ်ကျားခဲ ကြိုးစားမိလို့။ တရားရှိလျက်နဲ့ တရား 
မရနိုင်ကြပုံများလေ။ ပန်းလှေတွေ၊ ပန်းတိုင်တစ်ခုတည်းကို အတူရောက်နိုင်ကြမှာမှ မဟုတ်တာ။ 
အမေအိုရဲ့ (၇၅) နှစ်မြောက် မွေးနေ့မှာ သားသမီး မစုံမညီနဲ့ အမေ ကျေနပ်ခဲ့ရဲ့လား မသိ။ 
အမေကတော့ တရား ရှိလောက်ပါတယ်လေ။    
    

1996199619961996    
    ကိုယ် တောက်လျှောက် မှားခဲ့တဲ့ သက္ကရာဇ်ပေါ့။ မိစ္ဆာပွဲသဘင် ဆင်ယင်နေတဲ့အထမှဲာ 
ကိုယ်က ဘုမသိဘမသိနဲ့ ချောက်ကမ်းပါး ကပ်လျှောက်မိနေတဲ့ အဖြစ်။ သစ်ကိုင်းကျိုးသံတွေက 
ကျယ်လောင်လွန်းတယ်။ ကိုယ်က ကိုယ့်ရင်ခုန်သံ တိုးတိုးလေးကိုပဲ ရိုကျိုးတတ်တဲ့သူလေ။ 
ကိုယ့်နှလုံးသားရဲ့ တရားဓမ္မကို ကိုယ်ယုံကြည်၊ ကိုယ့်သစ္စာတရားကိုပဲ ကိုယ် ပြာလွင်ချင်ခဲ့တဲ့ 
သူလေ။ မေမေကတော့ ငယ်ငယ်က သင်ခဲ့တာပဲ။ ‘စိုက်တဲ့ အတိုင်း ရိတ်ရလိမ့်မယ’် တဲ့။ မေမေ 
သမီး စိုက်ခဲ့တဲ့ အပင်တွေက ပြာလွင် ကြည်စင်ခဲ့တာ သေချာပါတယ်။    
    

1997199719971997    
    လှည့်ကြည့်မိတော့ ရက်တွေက တော်တော်လွန်နေခဲ့ပြီ။ ကိုယ့်ဘယ်ဘက် 
လက်သူကြွယ်က ရွှေရောင် အလင်းတန်းဟာ နီလာရောင်ပြာလွင်လို့။ ကိုယ်က ဒါကို
သစ္စာတရားရဲ့ အစလို့ ထင်ခဲ့တာ။ ဘယ်တော့မှ မတွေဝေတတ်ချင်တဲ့ အစွဲအလမ်းကြီးတတ်တဲ့၊ 
ကိုယ့်တရား ကိုယ် ကြည်ညိုချင်တတ်တဲ့ လူတစ်ယောက်ရဲ့ ခရီးလမ်းအစလေ။ ကိုယ်ဟာ 
တကယ်တော့ ကိုယ့်ကိုယ်ကိုယ်ပဲ ပဲ့ပြင်ဖတ်ရှုတတ်ပြီး ကိုယ့်ပတ်ဝန်းကျင်ကို မဖတ်တတ်ခဲ့တဲ့သူပဲ။    
    
    မှော်ဆရာရဲ့ မျက်လှည့်ပြကွက်တွေကိုမှ ကိုယ်က ရိုကျိုးစွဲလမ်းခဲ့တာလေ။    
    
1998199819981998    
    တိုက်စစ်တွေ သိပ်များတဲ့ စစ်မျက်နှာပြငလိုပဲ။ ကိုယ်… အလိုမတူဘဲ စစ်မျက်နှာတွေ 
ဖွင့်ခဲ့ရတယ်။ အတုလို့ ထင်ခဲ့တာတွေထကဲ အစစ်တချို့ ကို ရှာဖွေတွေ့ရှိလိုက်သလို။ အစစ်လို့ 
ထင်ခဲ့တဲ့အထဲက အတုတွေကိုလည်း အံ့သြခြင်းကြီးစွာ တွေ့လိုက်ရတယ်။ တချို့ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
432 

မြို့တော်တွေမှာတောင် ရပ်နားခွင့်မရှိတော့တဲ့ ရထားအိုကြီးရဲ့ ပြယုဂ်ကတော့ အတော် 
မတော်မတည့်နိုင်လွန်းလှပါတယ်။    
    
    ဘုရားသခင်… ဒီကြွေပွဲကို ဘယ်သူကများ ကစားခဲ့တာပါလဲ။ တိုက်ပြီ ဆိုကတည်းက 
အနိုင်ရတဲ့လူလည်း ဆုံးရှုံးရတာပါပဲ။ အဆုံးအရှုံးတွေ များရတဲ့ထဲ ကိုယ့်လက်ကျန် 
ကောင်းကင်လေးပါ အဝေးကို ဆွဲရွေ့ခံလိုက်ရပါတယ်။    
    
    မေမေ… အဝေးက ကောင်းကင် မေမေ။    
    ညီမလေးရဲ့ ကြယ်ကို လင်းလက်ပေးလိုက်ပါဦး။    
    
1999199919991999    
    ကောင်းကင် အတု၊ ကြယ်တာရာ အတု၊ နက္ခတ်သဘင် အတု၊ ရာသီဥတု အတုတွေနဲ့ 
ကိုယ်ဟာ အသားကျလို့ (99) က ကိုယ့်အပေါ် သိပ်မဆိုးဝါးခဲ့ပါဘူး။ တစ်ခါမှ အိပ်မက် 
မမက်ခဲ့ဖူးတဲ့ အရာတစ်ခုကိုလည်း ကိုယ် မျှော်လင့်ခွင့် ရလာတယ်။ သေချာတယ်။ ကိုယ် အိပ်မက် 
မက်နေတာ မဟုတ်ဘူး။ ဘုရားသခင်ရဲ့ အသံတော်ကိုလည်း ကြားရတယ်။ ဗျာဒိတ်တော်တွေက 
လင်းလက်။ ကိုယ့်လက်မှာ ကြယ်ပွင့်သေးသေးလေး တစ်ပွင့် ပိုင်ဆိုင်ခွင့်ရတော့မယ်။    
    
2000200020002000    
    သရဝဏ် ကြယ်တန်းလေး ကိုယ့်ကောင်းကင်မှာ လင်းချင်းလာချိန်မှာတော့ ကိုယ်ဟာ 
မျှော်လင့်ချက်တချို့ နဲ့ မှိန်ဖျော့လို့၊ သေချာသွားခဲ့ပြီလေ။ အတုတွေရဲ့ ပင်ကိုဗီဇချို့ တဲ့မှုကို ကိုယ် 
မျက်ဝါးထင်ထင် တွေ့ခွင့်ရခဲ့ပြီပဲကွယ်။ ဒါပေမဲ့ ကိုယ့်ရဲ့ ခေါင်းမာတတ်တဲ့စိတ်က 
ကိုယ့်မျှော်လင့်ချက်တွေကို အရောင်ပြန်တင်ပေးလိုက်တယ်။ ကိုယ့်ရဲ့ အသက်ငင်နေတဲ့ 
နှလုံးသားလေးကို ကြယ်သေးသေးလေးတစ်ပွင့်က ကယ်တင်လိုက်ခဲ့ပါတယ်။    
    
2001200120012001    
    ကိုယ့်ကိုယ်ကိုယ် မှန်ထဲ ပြန်ကြည့်ခွင့်ရလာတယ်။ (ယာယီပေါ့)။ ကိုယ် ဘာလဲဆိုတာ 
ကိုယ့်ဘာသာ ဂဃနဏ သိခွင့်ရလာတယ်။ ဒါပေမဲ့ကွယ် … ကိုယ်က ရိုးသားလွန်းတယ်။ 
အန္တရာယ်ရဲ့ အငွေ့အသက်ကို မရှူရှိုက်တတ်ခဲ့ဘူး။ ကျော့ကွင်းတွေရဲ့ မာယာကိုလည်း 
နားမလည်ဘူး။ ကိုယ် သိတာက ယုံကြည်မှုရဲ့ ကျမ်းစာလေ။ ဒီပွဲမှာလည်း ကိုယ်က 
အကြေကြေအကွဲကွဲနဲ့။ ဒီကြားထဲကမှ အိမ်မှာ မွေးထားမိတဲ့ ခွေးက ကိုယ့်ကို ပြန်ကိုက်လို့ 
ကာကွယ်ဆေးတွေ ထိုးခဲ့ရပါရောလား။ ကိုယ် အားလုံးကို တရားခဲ့ပါတယ်။ မတရားတာက 
ကံကြမ္မာပါ။    
    

2002200220022002    
    The final destination of love is full of dangers တဲ့။    
    
    ကိုယ့်သီအိုရီကို ကိုယ်ထုတ်၊ ကိုယ်က ခေါင်းမော့ ရယ်မောတတ်ဖို့ကြိုးစားနေတဲ့ 
အရုပ်တစ်ရုပ်လိုပဲ။ ကိုယ့်ရင်ခုန်သံကို ကိုယ်အကြည်ညိုမဲ့စ ပြုလာတယ်။ မှော်ပညာရဲ့ အသက် 

ကုန်သွားခဲ့ပြီလား။ ဒါပေမဲ့ ကိုယ့်သစ္စာတရားကတော့ ပြာစင်နေတုန်းပ။ဲ ကြည့်တတ်ရင်တော့ 
ကိုယ်ဟာ အမှတ်မရှိတဲ့ စံပယ်ပွင့်လေးတွေလိုပဲပေါ့။ ခေါင်းမော့ကြည့်မိလို့မှ အမှောင်တွေ 
ဆိုင်းနေတာ မြင်ရတာတောင် ကိုယ်က အလင်းတွေ ပြန်ညှိပေးချင်နေတုန်း။    
    
    မေမေ… စိုက်ခဲ့တဲ့ အပြာရောင်တွေအစား ဘာလို့များ တိမ်တိုက်တွေပဲ 
ရိတ်သိမ်းခဲ့ရတာလဲ။    
    

2003200320032003    
    အဆိုးဆုံးတွေကို ရင်ဆိုင်ဖြတ်သန်းခဲ့ပြီးမှတော့ ကျောက်မီးသွေးတွေ မာကျောသွားတာ 
အဆန်းမဟုတ်ပါဘူး။ သံမဏိတွေ၊ အသွေးအရောင် တောက်ပြောင်ခိုင်ခံ့လာတာလည်း အဆန်း 
မဟုတ်ပါဘူး။ သူတို့ မီးပြင်းတိုက်ခံခဲ့ကြရတယ်လေ။ ဘယ်သူတွေ ဘယ်လိုပဲ တာဝန်မဲ့မဲ့၊ 
ကိုယ်ကတော့ ကိုယ့်ရဲ့ သရဝဏ် ကြယ်စုလေးအတွက် ပြာလဲ့ပေးရဦးမယ်။    
    
    ကိုယ်… အိပ်မက်အဟောင်းတွေကနေ နိုးထနိုင်ခဲ့ပါတယ်။    
    
2004200420042004    
    ကိုယ့်ကို အားသစ်တွေပေးခဲ့တဲ့ နှစ်ပေါ့။ အခြေအနေတွေ ပိုမိုမှောင်မိုက် သည်းထန်လာတဲ့ 
ကြားက ကိုယ် ထူမတ်ထားနိုင်ခဲ့တယ်။ ကိုယ့်ကောင်းကင်မှာ ကြယ်စုလေးတွေလည်း 
လင်းလက်တိုးပွားလာခဲ့တယ်။ ဒီကြယ်စုလေးတွေအတွက် ကိုယ်ဟာ အပြာလွင်လွင်ကိုပဲ 
ပေးခဲ့သင့်တာပေါ့နော်။ ဒါပေမဲ့ကွယ် ရှေ့မှာ ကိုယ့်ကို စောင့်စားနေတဲ့ (2005) သူက ကိုယ့်ကို 
ဘယ်လို တရားချဦးမှာလဲ မသိဘူး။ ကိုယ် ချစ်ကြည့်ဖို့ ကြိုးစားရဦးတော့မှာပေါ့။    

မနော်ဟရီ    
Idea မဂ္ဂဇင်း၊    

၂၀၀၄၊ ဒီဇင်ဘာလ။    
    
    
    
    
    
    
    
    
    
    
    
    
    
    



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
434 

နုပျိုလာသောနုပျိုလာသောနုပျိုလာသောနုပျိုလာသော    အဘွားအိုအဘွားအိုအဘွားအိုအဘွားအို((((မနှင်းဖွေးမနှင်းဖွေးမနှင်းဖွေးမနှင်းဖွေး))))    
    
    မရွှေကျော့ကို ကျုပ် ပစ်ထားခဲ့တာ ၅ နှစ် ကျော်ပြီ။    
    ဟုတ်တယ်။ သူတို့သားအမိကို ကျုပ် ဘာစကားတစ်ခွန်းမှ မပြောဘဲ အိမ်ပေါ်က 
ဆင်းလာတာ တကယ့်ကို ၅ နှစ်ကျော်ခဲ့ပါပြီ။    
        
    မရွှေကျော့အပေါ် ကျုပ် တစ်ကိုယ်ကောင်း ဆန်ခဲ့ပါတယ်။    
    
    တကယ်ဆိုရင် ကြုံလာတဲ့ ဘဝအခက်အခဲမှန်သမျှ မရွှေကျော့နဲ့အတူ လက်တွဲပြီး 
ရုန်းကန်သင့်တာပေါ့။ ထုထောင်းလာတဲ့ လောကဓံကို အတူ ခါးစည်းခံသင့်တာပေါ့။၏၏၏၏    
    
    ဒါပေမဲ့…    
    ကျုပ်အားလုံးကို လက်မြှောက်ပြီး အရှုံးပေးပြီး လွတ်ရာကျွတ်ရာကို ပြေးထွက်ခဲ့မိပါတယ်။    
    
    ဒါပေမဲ့ဗျာ…    
    မရွှေကျော့ကို ကျုပ် တစ်ရက်ကလေးမှ မမေ့ခဲ့ပါဘူး။    
    ရင်ထဲမှာ နာနာကျင်ကျင်နဲ့ အမြလွဲမ်းဆွတ်နေခဲ့တာပါ။    
    
    ကျုပ်ရဲ့ ရင်ကျပ်ပန်းနာ ရောဂါသည်းလို့ သေကောင်ပေါင်းလဲ ဖြစ်ခဲ့တုန်းကဆိုရင် 
ဆရာတော် မကြားအေင် “မရွှေကျော့ရေ … ကျုပ်အဖြစ်ကို မြင်လှည့်ပါဦး” လို့ ဖွင့်ဟတမ်းတရင်း 
မျက်ရည်ပေါက်ပေါက်ကျ ငိုကြွေးခဲ့ဖူးပါတယ်။    
    
    ဒီဘဝမှာတော့ ကျုပ် မရွှေကျော့ကို ပြန်မတွေ့နိုင်တော့ဘူးလို့ စိတ်ထဲ မှတ်ယူထားပြီး 
ကြေကွဲမဆုံး ဖြစ်ခဲ့ရတယ်။    
    
    အင်း… ဒါပေမဲ့ ဆရာတော်ရဲ့ မေတ္တာစေတနာက စူးရှလှသလို လူသူမနီး 
တောမှီဆရာတော်ဘုရားရဲ့ တိုင်းရင်းဆေးပညာ တန်ခိုးဟာလည်း ထက်မြက်လှပါတယ်။ 
ဆရာတော်နဲ့ တွေ့ပြီး ရက်ပိုင်းအတွင်း ရောဂါသက်သာတယ်။ တစ်လ လောက်ကြာတော့ 
သိသိသာသာ လျော့ပါးသွားပြီး၊ သုံးလ မရောက်ခင် ရောဂါဟာ ယူပစ်သလို 
ရှင်းရှင်းပျောက်ခဲ့ပါတယ်။    
    
    ဆရာတော်ဘုရားဟာ ကျုပ်ရဲ့ အသက်သခင် ကျေးဇူးရှင်ပါ။ ဒါကြောင့်လည်း တောထမှဲာ 
တစ်ပါးတည်း သီတင်းသုံးနေတဲ့ ဆရာတော့်အနားက တစ်ဖဝါးမှမခွာဘဲ ကျုပ် နေခဲ့တာပေါ့။ 
အသက်ရလာပြီ ဖြစ်တဲ့ ဆရာတော်ကို တစ်သက်လုံး ဝတ်ကြီးဝတ်ငယ် ပြုစုတော့မယ်လို့ ကျုပ် 
ဆုံးဖြတ်ခဲ့တယ်။ 

 ဆရာတော့်အနား နေရတာ ကျုပ် စိတ်လည်းသက်သာတယ်။ ဆရာတော် ပြတဲ့ 
တရားကိုနာ၊ ဆရာတော်ချီးမြှင့်တဲ့ တိုင်းရင်းဆေးပညာကို သင်ယူပြီး နေလိုက်တာ ၄ 
နှစ်ဆိုတဲ့အချိန်ဟာ ကုန်မှန်းမသိ ကုန်သွားပါတယ်။    
    
    ဆရာတော်ဟာ ကျုပ်လက်ပေါ်မှာပဲ ခန္ဓာဝန်ချသွားခ့ပဲါတယ်။ ဆရာတော် မရှိတော့ 
ဆရာတော်ရဲ့ တဲကျောင်းလေးထဲမှာ ကျုပ်တစ်ယောက်တည်း အထီးကျန် ဖြစ်ရပြန်ပါတယ်။    
    
    မရွှေကျော့ကိုတော့ ကျုပ် သိပ်အောက်မေ့တာပဲ။ ဒါပေမဲ့ အိမ်တော့ ပြန်ချင်စိတ် မရှိခဲ့ဘူး။ 
ဆရာတော်ထံက ရခဲ့တဲ့ ဆေးပညာအမွေနဲ့ ကျုပ် ရွာဘက် ထွက်ပြီး ဆေးလေးဘာလေး ကုတာ 
အဆင်ပြေတယ်။ ကျုပ် ကုပေးလို့ ရွာနီးချုပ်စပ်က ပန်းနာရောဂါသည် နှစ်ဦး၊ သုံးဦး ရောဂါ 
ရှင်းရှင်းပျောက်သွားတယ်။    
    
    တစ်နေ့မှာ မြို့က လူဝဝကြီးတစ်ယောက် တပည့်နှစ်ယောက်နဲ့ ကျုပ်ဆီ တကူးတက 
ရောက်လာတယ်။ သူလည်း ပန်းနာရင်ကျပ်သမားပဲ။ ဆရာတော် သင်ပြပေးတဲ့အတိုင်း ကျုပ်လည်း 
သစ်ဥသစ်ဖုတွေ ခက်ခက်ခဲခဲရှာပြီး အစွမ်းကုန် တတ်သမျှ မှတ်သမျှ ကုပေးလိုက်တာ အဲဒီလူရဲ့ 
ရောဂါလည်း တစ်ခါတည်း ယူပစ်သလို ပျောက်သွားပါလေရော။ သမားလည်း စုံပြီ၊ ဆေးလည်း 
စုံပြီ၊ ဒါပေမဲ့ ရောဂါမပျောက်ဘဲ အနှစ် ၂၀ လုံးလုံး ဝေဒနာခံစားခဲ့ရပါတယ် ဆိုတဲ့ လူဝကြီးဟာ 
ကျေးဇူးတင်လွန်းလို့ဆိုပြီး ကျုပ်ကို ထိုင်ရှိခိုးရုံမက ကျုပ် ဘယ်တုန်းကမှ မမြင်ဖူးခဲ့တဲ့၊ မကိုင်ဖူးခဲ့တဲ့ 
ငွေတွေ အထပ်လိုက် ထုတ်ပေးပါတော့တယ်ဗျာ။ ဒါလောက် များတဲ့ ငွေတွေကို ကြည့်ပြီး ကျုပ် 
တုန်တုန်လှုပ်လှုပ် ချောက်ချောက်ချားချားကြီးကို ဖြစ်သွားခဲ့တယ်။    
    
    ကျုပ် မရွှေကျော့ကို ချက်ချင်း သတိရလိုက်တယ်။ ဒီငွေတွေကို မရွှေကျော့လက်ထဲ 
အပ်ပေးလိုက်ချင်တယ်။ ကျုပ်တို့မိသားစု ဒီငွေတွေနဲ့ ရင်းနှီးစားသောက်လို့ ရပြီ။ ကျုပ်လည်း 
နေကောင်ပြီမို့ အလုပ်လည်း ကောင်းကောင်းလုပ်နိုင်ပြီ။ မရွှေကျော့ ပင်ပန်းထားသမျှ
တစ်လှည့်အနားပေးလို့ ရပြီ။ သားသမီးတွေရဲ့ ပြဿနာကို ကျုပ်ဖြေရှင်းမယ်။ ငယ်ဘဝကလို 
မရွှေကျော့ သီချင်းတအေးအေးနဲ့ ပြန်နေနိုင်အောင် ကျုပ် ကြိုးစားမယ်…။    
    
    မရွှေကျော့ရေ…။    
    နှစ်ပေါင်းများစွာ တိတ်ဆိတ်နေတဲ့ သီချင်းသံလေးကို နားထောင်ဖို့ ကျုပ် ညည်းဆီကို 
ပြန်လာခဲ့ပါပြီကွယ်။ 

□ 
    
    တကယ်တော့ ကျုပ် မရွှေကျော့ကို အသံကောင်းလို့ ယူခဲ့တာပါ။    
    
    ဟုတ်တယ် အသံကောင်းလို့။ မရွှေကျော့က သီချင်းဆို သိပ်ကောင်းတာ။ အသံက 
ကြည်ပြီး အေးနေလိုက်ပုံများ နားထဲက တော်တော်နဲ့ မထွက်နိုင်တဲ့အထိ။ ပိုပြောတာ မဟုတ်ဘူး။    
    
    လွန်ခဲ့တဲ့ အနှစ် ၃၀ ကျော်လောက်ကပေါ့။    



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
436 

    
    အဲဒီတုန်းက ကျု ပ်က အသက် ၂၂ နှစ်။ မရွှေကျော့က (၁၈) (၁၉) လောက် ရှိဦးမယ် 
ထင်တယ်။ ကျုပ်က အညာက (၁၀) တန်းအောင်ပြီး၊ ရန်ကုန် ဆင်းလာတဲ့အချိန်။ 
ဦးလေးအဆက်အသွယ်နဲ့ ရုံးတစ်ရုံးမှာ အောက်တန်းစာရေး အလုပ်ရတယ်။ တစ်ဖက်ကလည်း 
လုပ်သားကောလိပ် တက်လို့ပေါ့လေ။    
    
    မရွှေကျော့က ဦးလေးခြံနဲ့ ကပ်လျက်အိမ်က။ သူကလည်း ပြောရရင် ကျုပ်လိုပါပဲ။ မိဘမဲ့ 
တစ်ကောင်ကြွက်၊ အဒေါ်အိမ်မှာ ကပ်နေရတဲ့သူ။ သူ့အဒေါ်ရဲ့ စီးပွားရေးလုပ်ငန်းက 
ရှောက်သီးဆေးပြားတို့၊ ရှောက်ချိုဝိုင်းတို့ လုပ်တဲ့ လုပ်ငန်း။ သူတို့ခြံထမှဲာ ရှောက်သီးဆားစိမ်တဲ့ 
စဥ့်အိုးကြီးတွေ၊ ရှောက်ပြားလှန်းတဲ့ လင့်စင်ကြီးတွေနဲ့ ရှုပ်ယှက်ကို ခတ်လို့။    
    
    သူတို့အလုပ်ကလည်း မလွယ်ပါဘူး။ ရှောက်သီးတွေ လှီးရတာ၊ ဆားစိမ်ရတာနဲ့၊ 
နေလှန်းရတာနဲ့၊ အထုပ် ထုပ်ရတာနဲ့ ဘယ်တော့မှ မအားရ မနားရပါဘူး။ မရွှေကျော့ခမျာ 
အလုပ်သမ လေး ငါးယောက်လောက်နဲ့ ဇယ်ဆက်သလို လုပ်နေရတယ်။ ပြီးတော့ 
အိမ်အလုပ်ဖြစ်တဲ့ ချက်တာ ပြုတ်တာ လျှော်တာ ဖွပ်တာလည်း သူ့အလုပ်ပဲ။    
    
    သူ့အဒေါ်ရဲ့ သမီးတွေကတော့ ပေါ်ကြော့။ ကောလိပ်ကျောင်းသူတွေမို့လို့ စာကျက် 
ပျက်မစိုးလို့ အိမ်အလုပ် မခိုင်းဘူးတဲ့။ မရွှေကျော့ခမျာမှာတော့ အလုပ် ဘယ်လောက်များများ 
ညည်းညူတယ် မရှိရှာပါဘူး။ သီချင်းလေး တအေးအေးနဲ့ အလုပ်နဲ့လက်နဲ့ မပြတ်လုပ်နေတာပဲ 
ကျုပ် မြင်တယ်။     
    
    ကျုပ်နေရတဲ့ ထပ်ခိုးပေါ်က ကြည့်ရင် မရွှေကျော့ အလုပ်လုပ်နေတာကို 
ကောင်းကောင်းမြင်ရတယ်။ သူ သီချင်းဆိုရင်လည်း ကောင်းကောင်း ကြားရတယ်။ သူက 
အလုပ်များလေ၊ သီချင်းဆိုလေပဲဗျ။ အံ့ရော။    
    
    “အဟုတ်ကို ချောရဲ့လားလို့  မှန်တာကိုပြောရှင်၊ တကယ့်ကို ချောရဲ့လားလို့ မှန်တာကို 
ပြောရှင့်၊ ရိုးရိုးလေးနဲ့ မပြုမပြင်၊ ကျွန်မကတော့ နဂိုယဉ်”    
    သူ မကြာခဏဆိုတဲ့ သီချင်းပါ။    
    “ဟုတ်ပါတယ် မရွှေကျော့ရယ်၊ ညည်းက မပြုမပြင်ပေမယ့် နဂိုယဉ် လှပါပေတယ်” လို့ 
အဲဒီသီချင်းကို ကြားရတိုင်း ကျုပ်စိတ်ထဲ အမြဲရေရွတ်နေခဲ့မိပါတယ်။    
    
    တိုတိုပြောရစေတော့ဗျာ။ ကျုပ်ဦးလေးအိမ် ရောက်ပြီး တစ်နှစ်လောက်မှာ သူနဲ့ 
သမီးရည်းစား ဖြစ်သွားပါတယ်။ သမီးရည်းစား ဖြစ်လို့မှ ဘာမှမကြာဘူး။ သူ့အဒေါ်က သိသွားပြီး 
ကျုပ်နဲ့ သဘောမတူနိုင်လို့ တူမကို အဆက်ဖြတ်ခိုင်းသတဲ့။ သူတို့အနေနဲ့ ခိုင်းချင်သလို 
ခိုင်းလို့ရတဲ့ ဒီတူမကို သူများလက်ထဲ ဘယ်အပါခံနိုင်မလဲလေ။ နောက်ပြီး ကျုပ်လိုလူကို 
အထင်မကြီးတာလည်း ပါတာပေါ့။    

    တစ်နေ့ သူနဲ့ကျုပ်နဲ့ ခြံထောင့်မှာ စကားရပ်ပြောနေတုန်း သူ့အဒေါ် မြင်သွားတယ်။ 
ဒါကိုဗျာ၊ တူမကို ပါးရိုက်ဆုံးမသတဲ့။ ပါးအရိုက်ခံရပြီးနောက် တစ်နေ့မှာပဲ မရွှေကျော့လည်း 
အဝတ်တစ်ထည် ကိုယ်တစ်ခုနဲ့ ကျုပ်နောက်ကို လိုက်ခဲ့တာပဲ ဆိုပါတော့။    
    
    ကျုပ်တို့နှစ်ယောက် ခြေဗလာ လက်ဗလာနဲ့ ဘဝကို စခဲ့ကြတယ်။ အညာက အိမ်ဝိုင်းကို 
အစ်မတို့ဆီက အမ်းယူလိုက်တဲ့ ငွေကလေးနဲ့ ရန်ကုန်ဆင်ခြေဖုံးမှာ သစ်သားအိမ်လေးတစ်လုံး 
ဝယ်လိုက်တယ်။ ၁၂၆ ကျပ်ဆိုတဲ့ လစာ ဝင်ငွေလေးနဲ့ ဖြစ်အောင်ရပ်တည်တယ်။ ငါးမူးဖိုး ဝယ်ရင် 
၁၀ ခုရတဲ့ ဗယာကြော်ကို ဟင်းအဖြစ်နဲ့ ထမင်းမြိန်ခဲ့တဲ့နေ့တွေဟာ ကျုပ်တို့ဘဝမှာ အပျော်ရွှင်ဆုံး 
မေ့မရနိုင်ဆုံး နေ့တွေပါပဲ။ ကျုပ်တို့အိမ်မှာဆိုရင်လည်း မရွှေကျော့ရဲ့ သီချင်းသံလေးနဲ့ အလွန့်ကို 
ကျက်သရေရှိခဲ့တဲ့ အချိန်တွေပေါ့။    
    
    “တူနှစ်ကိုယ် တဲအိုပျက်မှာနေရ၊ ရွှေဘုံပေါ်မှာစံရ၊ ချစ်တာ ချစ်တာ ပဓာနလို့ ဆိုချင်တယ် 
မောင်ရယ်၊ ချစ်တာ ချစ်တာ ပဓာနလို့ ဆိုချင်ပါတယ် မောင်ရယ်…”    
    ကျုပ်တို့ အိမ်ထောင်ဦးဟာ သိပ်ပျော်စရာ ကောင်းခဲ့ပါတယ်။    
    
    ကျန်းမာရေး ဗဟုသုတ မရှိတဲ့ ကျုပ်တို့နှစ်ယောက်ဟာ စောစောစီးစီးပဲ ကလေး 
ယူလိုက်မိတယ်။ လက်ထဲ ဘာမှ စုစုဆောင်းဆောင်း မရှိခင်၊ ကလေးတာဝန် ပိုလာတော့ ကျုပ်တို့ 
အတော်ကလေး ကသီလင်တ ဖြစ်ရတယ်။ ပိုဆိုးတာက ကလေးက မကျန်းမာဘူး၊ ချူချာတယ်။ 
သူ့မွေးပြီးကတည်းက အိမ်နဲ့ ကလေးဆေးရုံ အမြဲကူးနေရတယ်။    
    
    အဲဒီကလေး တစ်နှစ်ကျော်ကျော်မှာ နောက်သားတစ်ယောက် ကျုပ်တို့ ဘဝထဲ 
ရောက်လာပြန်တယ်။ ဒုတိယသားက သားဦးလို မချူချာပေမယ့် ဗြောင်းဆန်အောင် ဆော့တယ်။ 
လမ်းလျှောက်တတ်စအရွယ်မှာ အိမ်လှေကားပေါ်က ပြုတ်ကျလို့ ဆေးရုံတက်ချုပ်ရတာချည်း 
နှစ်ခါ။ သူ့ခေါင်းမှာဆို ဒဏ်ရာချည်းပဲ။    
    
    တတိယကလေးကတော့ မိန်းကလေး။ စိတ်ကြီးလိုက်တာလည်း မပြောပါနဲ့တော့။ 
အလိုမကျလို့များ ငိုရင် နှုတ်ခမ်းပြာပြီး တက်တဲ့အထိ ငိုတယ်။ မရွှေကျော့ခမျာ 
ကလေးသုံးယောက်နဲ့ ပင်ပန်းရှာတယ်လေ။ မဖြီးနိုင်၊ မလိမ်းနိုင်၊ သူ အင်မတန်ဝါသနာပါတဲ့ 
သီချင်းလေးတောင် မညည်းနိုင်တဲ့အထိပါပဲ။    
    
    ကလေးတွေ ကျောင်းထားတဲ့ အရွယ်ရောက်တော့ သူတို့ကျောင်းစရိတ်လေးကာဖို့ 
မရွှေကျော့က အိမ်မှာ ဆိုင်ကလေး ဖွင့်တယ်။ သူ့အမေ မသေခင်က ပေးခဲ့တဲ့ ပုလဲနားကပ်လေး 
ချွတ်ရောင်းပြီး အရင်းအနှီး လုပ်သတဲ့။ အိမ်ဆိုင်ဆိုပေမဲ့ ကြီးကြီးကျယ်ကျယ် မဟုတ်ပါဘူး။ 
မုန့်လေး ပဲလေး ဆေးလိပ်လေး တိုလီမိုလီ ရောင်းတာပါ။    
    
    ဘွဲ့မရလိုက်လို့ စာရေးကြီးဘဝက မတက်နိုင်တဲ့ ကျုပ်အနေနဲ့လည်း သူတို့မိသားစုကို 
ပြည့်စုံလုံလောက်အောင် ဘယ်ထောက်ပံ့နိုင်မှာလဲ။ တစ်လ တစ်လ အကြွေးနဲ့ 
လုံးချာပတ်ချာလည်ရင်း အသက်တွေ ကြီးလာတာပဲ အဖတ်တင်တယ်။    

    ငယ်ငယ်က ဉာဏ်ကောင်းပြီး စာတော်တဲ့ သားအကြီး ဖိုးထောင်ဟာ ၁၀ တန်း 
တဘုန်းဘုန်း ကျတယ်။ စာမေးပွဲကျတော့ ဖိုးထောင် စိတ်လေတယ်။ ကျူရှင်ကောင်းကောင်း 
ထားမပေးနိုင်တဲ့ မိဘကို မကျေနပ်ဘူး။ အဲဒီမကျေနပ်စိတ်နဲ့ အရပ်ထလဲည်ပြီး လူတကာနဲ့ 
ရန်ဖြစ်တယ်။ စီခနဲဟေ့ဆို ဖိုးထောင်ပဲ။ ဖိုးထောင်ကြောင့် ရုံးရောက် ဂါတ်ရောက်ရတာ  
အကြိမ်ကြိမ်။    
    
    သူပြောသလို ကျူရှင်ကောင်းကောင်း ထားမပေးနိုင်တဲ့အတွက် အဖေတစ်ယောက်အနေနဲ့ 
စိတ်ထိခိုက်တယ်။ ဘွဲ့မရခဲ့တဲ့ ကျုပ်ဟာ ကျုပ်သားကို ဘွဲ့ရပညာတတ်ကြီးတစ်ယောက် 
သိပ်ဖြစ်စေချင်တာပေါ့။ သား ကျူရှင်ခအတွက် ဆိုပြီး ထပြီး ကုန်ထမ်းချင်စိတ်တောင် 
ပေါက်မိတယ်။    
    
    ဒါပေမဲ့ အဲဒီအချိန်မှာ ကျုပ်ဘဝက စိတ်သွားတိုင်း ကိုယ်မပါတော့ဘူးလေ။ 
ငယ်ငယ်တုန်းက အခံရှိခဲ့တဲ့ ရင်ကျပ်ပန်းနာရောဂါ ပြန်ပေါ်လာတယ်။ ကုန်ထမ်းဖို့ နေနေသာသာ 
လမ်းလေး နည်းနည်းပါးပါး ပိုလျှောက်မိရင်တောင် မောမဆုံးဘူး။ ခွင့်ခဏခဏ ယူရလွန်းလို့ ရုံးက 
အရာရှိကလည်း ငြိုငြင်လှပြီ။    
    
    ဒုတိယသားကျတော့ မိုက်တယ်။ ဘယ်လိုက ဘယ်လိုဖြစ်သလဲ မသိဘူး။ ဆေးစွဲတယ်။ 
အိမ်ဆိုင်ကလေးက ပိုက်ဆံ ပျောက်တယ် ပျောက်တယ်နဲ့ ပထမ မရိပ်မိဘူး။ တစ်နေ့ 
သူများအိမ်ကြိုအိမ်ကြား၊ နောက်ဖေးလမ်းကြားမှာ ဆေးထိုးအပ်တန်းလန်းနဲ့ သေနေတာ 
တွေ့ရတော့မှ ကိုယ့်သား ဘိန်းစားဖြစ်မှန်း သိလိုက်ရတယ်။ ပိုဆိုးတာက ဖိုးအောင်ဟာ ဆေးကို 
ကိုယ်တိုင်သုံးစွဲရုံမက လက်လီဖြန့်တဲ့ အလုပ်ကိုလည်း လုပ်သတဲ့။ ဘုရား… ဘုရား …။    
    
    အဲဒီသား ဆုံးတော့ မရွှေကျော့လည်း ပိန်ပြီး အိုစာသွားလိုက်တာလေ၊ အရင်ရုပ် 
တစ်စက်မှ မရှိတော့တဲ့အထိပါပဲ။ အသက် ၄၀ ကျော် ရှိဦးမယ်။ ဆံပင်တွေက တစ်ခေါင်းလုံး 
ဖြူလို့။ ပါးရေတွေတောင် တွန့်လို့။ သူက အဲဒီသားကို အချစ်ဆုံး မဟုတ်လား။    
    
    အငယ်ဆုံးသမီး မိကောက် အရွယ်ရောက်လာတယ်။ ဒီသမီးက တစ်ဘာသာ။ 
ကျုပ်နဲ့လည်း မတူဘူး။ မရေအကျော့နဲ့လည်း မတူဘူးတဲ့။ အသားလေးဖြြူပီး မျက်ခုံး မျက်လုံး 
နှာတံက မဂိုကုလားမလေး ကျနေတာပဲ။ သိပ်လှတာ။ သူ့အမေဆီက သီချင်းဆိုကောင်းတဲ့ 
အမွေလေး ရလိုက်ပါရဲ့။    
    
    သူက စာထဲ စိတ်မဝင်စားဘူး။ ကျောင်းနေချင်စိတ်လည်း မရှိဘူး။ ရှစ်တန်း နှစ်ခါကျတော့ 
ကျောင်းထွက်ပြီး စားသောက်ဆိုင်တစ်ခုမှာ စားပွဲထိုး လုပ်တယ်။ ကျုပ် သဘောမတူလှပေမယ့် 
မျက်စိမှိတ်ပြီး လွှတ်ထားရတော့တယ်။ အသက် ၁၈ နှစ်အရွယ် သမီးလေး၊ ယောက်ျားတကာကို 
အရက်ငှဲ့ပေးပြီး ထိကပါး ရိကပါး လုပ်တာ ခံရတဲ့ ဘဝမျိုး ဘယ်အဖေက ခွင့်ပြုချင်မှာလဲ။ ကျုပ် 
ရင်နာလိုက်တာလေ။    

    ဒါပေမဲ့ ကျုပ် ဘာမှမတတ်နိုင်ခဲ့ဘူး။  ဘာကြောင့်လဲဆိုတော့ ကျုပ်ဟာ ကျန်းမာရေး 
အခြေအနေကြောင့် အလုပ်က ထွက်ခဲ့ရပြီး။ သားအကြီးက လူငယ်ချင်း ရန်ဖြစ်ပြီး လူသေမှုနဲ့ 
ထောင်ကျနေပြီ။ ဒီသမီး လုပ်စာ မစား၊ ဘာနဲ့ စားမလဲ။    
    
    ကျုပ်ရောဂါ ပိုသည်းလာတယ်။ မရွှေကျော့က ကျုပ်ကို ပြုစုရတာ တစ်ဖက်၊ 
သားကြီးဖိုးထောင်ဆီ ထောင်ဝင်စာ သွားတွေ့ရတာ တစ်ဖက်နဲ့ မအားရဘူး။ သမီးက 
အဖေ့ဆေးဖိုးအတွက် အလုပ်ပိုလုပ်ပါတယ် ဆိုပြီး အိမ်ပြန်တာ ပိုပို နောက်ကျလာတယ်။ 
သူ့အမေကိုလည်း ငွေတွေ ခါတိုင်းထက် ပိုအပ်ပါရဲ့။ သူကိုယ်တိုင်လည်း ပြောင်ပြောင်ရောင်ရောင် 
ဖြစ်လာတာတော့ အမှန်။ သမီးအပြောက သူစားပွဲထိုးအလုပ် မလုပ်ရတော့ဘူးတဲ့။ ဆိုင်ရှင်က 
သူ့ကို သီချင်းပဲ ဆိုခိုင်းသတဲ့။ သီချင်းဆိုတဲ့အတွက် လစာလည်း ပိုရပြီး၊ ဆုကြေးတွေလည်း 
မနည်းဘူး ရသတဲ့။    
    
    ဒါပေမဲ့ဗျာ… မိဘကို လုပ်ကျွေးတဲ့သမီးရဲ့ ဂုဏ်သတင်းက လုံးဝမမွှေးခဲ့ပါဘူး။ အရပ်ထမှဲာ 
ပြောကြဆိုကြ လူတကာ နားကလျှံမှ ကျုပ်က ကြားခဲ့ရတာပါ။    
    
    ကျုပ် ရှက်ဒေါသနဲ့ သမီးကို စစ်မေးမေးတော့…။ သမီးဖြေတဲ့အဖြေက “သမီး ဒီအလုပ်ကို 
မလုပ်ချင်ပါဘူး၊ ဒါပေမဲ့ အဖေက မိသားစုကို ထမင်းဝအောင် ကျွေးနိုင်လို့လား၊ လူနဲ့သူနဲ့တူအောင် 
ထားနိုင်လို့လား” တဲ့လေ။    
    ကျုပ်ကို အလဲထိုးတဲ့ စကားလုံးတွေ။    
    
    ကျုပ်သမီးကို ဘယ်လိုတုံ့ပြန်လိုက်ပြီး၊ ကျုပ်လည်း ဘယ်လိုဖြစ်သွားမှန်း မသိတော့ဘူး။ 
ကျုပ် သတိပြန်ရလာတော့ သမီးက ကြမ်းပေါ်မှာ လကျဲနေတယ်။ အဲဒါနဲ့ ကျုပ် တစ်ခု 
ဆုံးဖြတ်လိုက်တယ်။ ကျုပ် အားလုံးကို စွန့်ခွာသွားတော့မယ်။ အရှုံးပေးတော့မယ်လို့။    
    
    မရွှေကျော့တစ်ယောက် ငိုရလွန်းလို့ မောပြီး နှစ်နှစ်ခြိုက်ခြိုက် အိပ်ပျော်သွားတဲ့အချိန်မှာ 
သူ့မျက်နှာနွမ်းနွမ်းလေးကို နောက်ဆုံးအနေနဲ့ တစ်ချက် ကြည့်ပြီး အိမ်က အပြီးထွက်ခဲ့တာပါပဲဗျာ။    
    
    ခြေဦးတည့်ရာ လျှောက်သွားရင်း ဆရာတော်တစ်ပါးနဲ့တွေ့ပြီး ဆရာတော်က 
သူ့ကျောင်းပေါ် ကယ်ဆယ်ထားလို့ ကျုပ် အသက်ရှင်ခွင့် ရခဲ့တာပေါ့။    
    
    အဲဒါ အိမ်က ထွက်လာခဲ့တဲ့ အဖြစ်အပျက်။    
    အခုတော့… ကျုပ် အိမ်ပြန်ဖို့ ဖြစ်လာရပြန်ပြီ။ 

□ 
    
    အိမ်နားကို နီးလာလေလေ ကျုပ် ရင်ခုန်ရလေပဲ။ မရွှေကျော့တစ်ယောက် 
ရှိမှရှိသေးရဲ့လား။ ရှိရင်လည်း ကျန်းကော ကျန်းမာရဲ့လား။    
    
    သူတို့သားအမိတစ်တွေ ဘယ်လိုများ နေထိုင်စားသောက်ကြသလဲ။ 

 သမီးမိကောက်ကကော စားသောက်ဆိုင်မှာ အလုပ်လုပ်တုန်းပလဲား။ မရွှေကျော့ကကော 
စားစရာ တောင်းရွက်ပြီး ထောင်ဝင်စာ သွားတွေ့တုန်းပဲလား။ ကျောက်ထုတဲ့နေရာအထိ 
လိုက်ရတုန်းပဲလား။    
    
    တွေးကြည့်ရုံနဲ့ ရင်ထဲ မွန်းကျပ်လိုက်တာ။    
    
    တခြားရပ်ကွက်နဲ့စာရင် ကျုပ်တို့ရပ်ကွက်က သိပ်အပြောင်းအလဲ မရှိဘူး။ 
မြေနီလမ်းတွေကတော့ ကတ္တရာခင်းလမ်း ဖြစ်လာတယ်။ လမ်းထိပ်က အဘဖြူတို့ 
အိမ်အိုကြီးကတော့ မရှိတော့ဘူး။ သူ့နေရာမှာ တော်တော်အထပ်များတဲ့ တိုက်ကြီးတစ်တိုက် 
ဖြစ်နေတယ်။    
    
    လမ်းထဲကလူတွေ ကျုပ်ကို မမှတ်မိကြဘူး။ အသိထကဲ တစ်ယောက် နှစ်ယောက် 
ကျုပ်ကိုကြည့်ပြီး မထူးခြားသလို ဖြတ်ကျော်သွားတယ်။ အေးလေ ဘယ်မှတ်မိပါ့မလဲ။ 
ကျုပ်ကလည်း မုတ်ဆိတ်ပါးသိုင်းမွေးနဲ့ သျှောင်ထုံးထုံး ခေါင်းပေါင်းထားတဲ့ ပုံစံတစ်မျိုး 
ဖြစ်နေတာကိုး။    
    
    ကျုပ်အိမ်နဲ့ မျက်စောင်းထိုးလောက်မှာ ကွမ်းယာဆိုင် အသစ်တစ်ဆိုင် တွေ့တယ်။ ကျုပ်က 
ကွမ်းယာတစ်ယာ မှာစားရင်း အိမ်ကို အကဲခတ်ကြည့်လိုက်တယ်။    
    
    ကျုပ်အိမ်က အရင်နဲ့တော့ သိပ်မကွာပါဘူး။ မျက်နှာစာမှာ အရင်ထက် ပိုစုံလင်တဲ့ 
အိမ်ဆိုင်လေးတစ်ဆိုင် ဖြစ်လာတာတစ်ခုပဲ။ ကြက်သွန်၊ အာလူး၊ ပဲ၊ မီးသွေးစတဲ့ မီးဖိုချောင်သုံး 
ပစ္စည်းအစုံအလင်နဲ့ ကုန်စုံဆိုင်လေးတစ်ဆိုင်။ ပလတ်စတစ်ရောင်စုံနဲ့ ထုပ်ထားတဲ့ 
စားစရာထုပ်ကလေးတွေကို တိုးလိုးတွဲလောင်း ချိတ်လို့။    
    
    သြော်… ဈေးထိုင်ရောင်းနေတာ သမီး မိကောက်ပဲ။ အရင်လို နှုတ်ခမ်းနီ၊ ပါးနီဆိုးပြီး 
ခေတ်ဆန်ဆန် အဝတ်အစားတွေနဲ့ မဟုတ်တော့ပါလား။ သနပ်ခါး ပါးကွက်ကျားနဲ့ 
ဘီးကျော်ပတ်နဲ့။ သမီးကြည့်ရတာ အတော်လေး ရင့်ကျက်ပြီး တည်ငြိမ်လာသလိုပဲ။    
    
    စက်ဘီးတစ်စီးနဲ့ ဆိုင်အနောက်ဘက် ဝင်လာတာ ဘယ်က သူငယ်ပါလိမ့်။ 
စက်ဘီးနောက်ခုံမှာ တင်ထားတဲ့ ကြိမ်ခြင်းကြီးကို ချြပီး သမီးနား ယူသွားတယ်။ သမီးညွှန်ပြတဲ့ 
နေရာမှာ ပစ္စည်းတွေ သွန်ချတယ်။ သြော်… ကြက်သွန်ဖြူတွေ၊ ပြီးတော့ သူက 
သမီးစေျးရောင်းနေတဲ့အနား ဝင်ထိုင်တယ်။ သမီးက သူ့အင်္ကျီအိတ်ကပ်ထကဲ ပိုက်ဆံတွေကို 
ပိုင်စိုးပိုင်နင်း နှိုက်ယူပြီး ရေတွက်ကြည့်နေတယ်။ အဲဒီသူငယ်က သမီးနဲ့ ဘယ်လို 
ပတ်သက်နေပါလိမ့်။ ကောင်လေး ကြည့်ရတာတော့ မွန်မွန်ရည်ရည် ရိုးရိုးသားသားလေးပဲ။    
    
    မရွှေကျော့ကော…    
    မရွှေကျော့ ဘယ်ရောက်နေပါလိမ့်။    
    အရိပ်အယောင်တောင် မတွေ့ပါလား။    

    မပြောကောင်း မဆိုကောင်း၊ မရွှေကျော့သာ မရှိခဲ့ရင်တော့၊ ကျုပ် ရင်ကွဲရချည်ရဲ့ဗျာ။    
    
    ကွမ်းယာဖိုး ချေပြီး ကျုပ်အိမ်နားကို ခပ်ဖြည်းဖြည်း ချဉ်းကပ်သွားပါတယ်။ သမီးကတော့ 
သူ့ဝယ်သူတွေနဲ့ အလုပ်ရှုပ်နေလို့ ကျု ပ်ကို မမြင်ဘူး။ အိမ်တံစက်မြိတ်မှာ ကျုပ် 
အသာရပ်နေမိတယ်။ သမီးအနား ကပ်ထိုင်နေတဲ့ သူငယ်ကတော့ ကျုပ်ကို စူးစမ်းသလို 
ကြည့်နေတယ်။ အဲဒီအချိန်မှာ အိမ်ထကဲ ထွက်လာတဲ့ သီချင်းသကိုံ ရုတ်ခနဲ ကျုပ် 
ကြားလိုက်ရတာပဲဗျို့ ။    
    
    “ချစ်ပင်ပျိုးလို့ ချစ်မိုးတွေစွေစွေ၊ ချစ်ရေစင် ပက်ခါဖြန်းလို့ ချစ်ပန်းပွင့် ကာနေ”    
    
    ကျုပ်ရင်ထဲ ဒိန်းခနဲ ဖြစ်သွားတယ်။    
    မရွှေကျော့အသံ ကြားလိုက်ရလို့ ကျုပ် ဝမ်းသာလိုက်တာဗျာ။ ဝမ်းသာလိုက်တာ။ 
မရွှေကျော့ သီချင်းမဆိုနိုင်ရှာတော့ဘူးလို့ အောက်မေ့နေတာ။ ခုတော့ ဆိုနိုင်ရှာသားပဲ။ 
မရွှေကျော့ရေ ကျုပ်ရင်ထဲ ဘယ်လိုဖြစ်မှန်းမသိဘူး။    
    
    “မေတ္တာတွေ အသင်္ချေ အသင်္ချာ ကမ္ဘာမြေဆုံးစေတော့ မမုန်းနိုင်ဘူး ချစ်သူရေ”    
    
    ကျုပ်လက်ထဲက ဝန်စည်စလှယ်နဲ့ အထုပ်တွေကို ဘုတ်ခနဲ ပစ်ချပြီး၊ ကျုပ် အိမ်ခန်းထဲကို 
ပြေးဝင်သွားမိတယ်။ အခန်းထဲမှာ မရွှေကျော့ကို ကျုပ် လှမ်းမြင်ရပါပြီ။ သူဘာလုပ်နေပါလိမ့်။ 
သြော်… သူ… သူ အဝတ်ပုခက်လေးကို လွှဲရင်း သီချင်းဆိုနေတာကိုး…။ သူ့မျက်နှာက 
ပြုံးလို့ကြည်လို့၊ ပုခက်ထဲက ကလေးလေးကလည်း ပုံ့ပုံ့ ဖြူဖြူနဲ့ ချစ်စရာလေးပါလား။ ဒါ… ဒါ 
ဘယ်သူ့ကလေးပါလိမ့်။    
    
    “အဖေ…”    
    မရွှေကျော့ကို တစ်လှည့်၊ ကလေးကို တစ်လှည့် ကြည့်ရင်း အသက်ရှူမှားမတတ် 
ဖြစ်နေမိတဲ့ ကျုပ်ကို အလန့်တကြား ခေါ်လိုက်တဲ့သူက သားကြီးဖိုးထောင်။ မရွှေကျော့ဟာ 
ကလေးမျက်နှာကို ငေးကြည့်နေရာက ဆတ်ခနဲ မော့လာပြီး ကျုပ်ကို တွေ့တော့…    
    “ဟင်…”    
    
    မရွှေကျော့ ကြက်သေ သေနေလိုက်တာ အကြာကြီး။    
    
    နောက်တော့ သမီး မိကောက် အိမ်ထဲ ဝင်လာပြီး ကျုပ်မှန်းလည်း သိရော၊ အို… သားအမိ 
သားအဖတွေ တစ်ယောက် တစ်ယောက် ဖက်ငိုလိုက်ကြတာ။ ကျွက်ကျွက်ကို ညံသွားတာပဲဗျာ။    
    
    “အမလေး ကိုလှဒင်ရယ်၊ ရှင် ပြန်လာသေးတယ်နော်”    
    “အဖေ သမီး မမိုက်တော့ပါဘူး၊ အဖေ စိတ်ထိခိုက်အောင် ပြောမိတဲ့အတွက် သမီး 
တောင်းပန်ပါတယ်”    

    “အဖေ… ထောငက် ထွက်ထွက်ချင်း၊ အဖေ ရိုက်တာ ခံချင်လွန်းလို့၊ ကျွန်တော့်ကို 
ရိုက်စမ်းပါ အဖေရယ်၊ ရိုက်စမ်းပါ”    
    ကျုပ်လည်း အားရပါးရ ငိုချလိုက်မှပဲ ရင်ထဲ ပေါ့ပါးသက်သာသွားတယ်။    
    
    ပုခက်ထဲ တဝါးဝါး ငိုနေတဲ့ ကလေးကို မရွှေကျော့ ကောက်ချီပြီး၊ မိကောက်ရင်ခွင်ထဲ 
ထည့်ပေးတယ်။ မိကောက်က အင်္ကျီလှန် နို့တိုက်တော့မှ ကလေးလည်း အငိုတိတ်သွားတယ်။    
    
    သြော်… ကျုပ်တောင် မြေးကလေး ရနေပြီကိုး။    
    
    တစ်ညနေလုံး ကျုပ်တို့ သားအမိတစ်တွေ စကားပြောလို့ မကုန်ဘူး။ အဲဒီညစာလောက် 
မြိန်တဲ့ ထမင်းလည်း မရှိတော့ဘူး။ သမက်ကလေးကဆို အိမ်မှာ ဟင်းတွေ ရှိနေလို့ အတန်တန် 
တားနေတဲ့ကြားက ဇွတ်ပဲ။ စက်ဘီးလေးနဲ့ ညဈေးဘက် သွားပြီး ခေါက်ဆွဲကြော်တွေ၊ 
အစိမ်းကြော်တွေ၊ အခေါက်ကင်တွေ ဝယ်လာပြီး ကျွေးသဗျ။ ရင်ထမှဲာ အတော့ကို 
ကြည်နူးဝမ်းသာ ဖြစ်ရတယ်။ ကျုပ်တို့မိသားစုရဲ့ အနာဂတ်ဟာ အကျည်းမတန်တော့ဘူးလို့ 
ဆိုရမှာပေါ့ မဟုတ်လား။    
    
    တစ်ညလုံးလည်း ကလေးမြှူလိုက်၊ စကားပြောလိုက်နဲ့ အချိန်ကုန်လို့ ကုန်သွားမှန်းတောင် 
မသိတော့ဘူး။ ညဥ့်နက်လာတော့ သမီးက ကျုပ်အတွက် ဘုရားစင်ရှေ့မှာ အိပ်ရာပြင်ပေးတယ်။ 
ဖိုးထောင် အိပ်ရာနဲ့ ယှဉ်လျက်ပေါ့။ အရင် ကျုပ်နဲ့ မရွှေကျော့ အိပ်ခဲ့တဲ့ အခန်းကိုတော့ 
အိမ်ထောင်ရှင် သမီးက အပိုင်စီးလိုက်ပြီလေ။    
    
    အသီးသီး အိပ်ရာဝင်တော့…    
    “ကိုလှဒင်ရယ် ကျွန်မလည်း ရှင် သိတဲ့အတိုင်း သီချင်း မဆိုဖြစ်တာ 
အတော်ကြာခဲ့တာနော်၊ ဟောဒီ မြေးကလေး ရလာမှ ကလေး ချော့ရင်း ပုခက်လွှဲရင်း 
သီချင်းပြန်ဆိုဖြစ်တာ မေ့နေတဲ့ သီချင်းတွေတောင် ပြန်ရလာတယ်တော့၊ ကျုပ် စိတ်ထဲ 
မြေးရလာမှ ပြန်ငယ်သွားသလိုပဲ” တဲ့။    
    
    နို့ဝနေပြီဖြစ်တဲ့ မြေးလေးကို ချီပြီး မရွှေကျော့က ပြောတယ်။ ပြီးတော့…    
    “ကဲ ကဲ စိတ်ချလက်ချအိပ်တော့ ကိုလှဒင်၊ ကျွန်မလည်း ကလေးသိပ်ရင်း အိပ်တော့မယ်၊ 
ဒီကလေးက ၆ လသားကတည်းက ကျွန်မနဲ့ အိပ်ခဲ့တာ…”    
    ပြောပြောဆိုဆိုနဲ့ သူ့ခြေရင်းခန်းထဲ ဝင်သွားပါတယ်။    
    
    တအောင့်နေတော့ တကျွတ်ကျွတ် ကလေးချော့သံနဲ့အတူ မရွှေကျော့ဆီက သီချင်းသံ 
ခပ်တိုးတိုးကို ကြားရတော့တယ်။    
        
    “ချစ်ပင်ပျိုးလို့ ချစ်မိုးတွေစွေစွေ…”    

    မရွှေကျော့ ပြန်ငယ်သွားတဲ့အတွက် ကျုပ် ဝမ်းသာလိုက်တာဗျာ။    

မနှင်းဖွေး    
မဟေသီမဂ္ဂဇင်း၊    

၁၉၈၉၊ မေလ။ 

လောဘကြောင့်လောဘကြောင့်လောဘကြောင့်လောဘကြောင့်    လောင်သောမီးလောင်သောမီးလောင်သောမီးလောင်သောမီး((((မမြညွန့်မမြညွန့်မမြညွန့်မမြညွန့်))))    
    
    တိုယိုတာ၊ ကိုရိုလာ ဖက်ဖူးနုရောင် ကားကလေးတစ်စင်းသည် ရွှေဘုံသာလမ်းအတွင်းသို့ 
ဗိုလ်ချု ပ်ဈေးဘက်မှ မောင်းဝင်လာခဲ့သည်။ ရွှေဆိုင်များနှင့် စည်ကားနေသော ရွှေဘုံသာလမ်းမှ 
တစ်ခုသော တိုက်ရှေ့တွင် ကိုရိုလာ ကားကလေးသည် အရှိန်ကိုသတ်၍ စက်ကို ရပ်လိုက်သည်။    
    
    ကားမောင်းလာသူ လူရွယ်သည် ရှေ့ခန်းမှ တံခါးကိုဖွင့်ကာ ကားအောက်သို့ 
ဆင်းလိုက်သည်။ ပြီးတော့ ကား၏ နောက်ခန်းတံခါးကို ဖွင့်ပေးလိုက်သည်။ ကား၏ 
နောက်ခန်းတွင် အသက် ၅၅ နှစ်ခန့်ရှိ လူကြီးတစ်ဦးနှင့် အသက် ၄၅ နှစ်ခန့်ရှိ မိန်းမကြီးတစ်ဦး 
စီးနင်းလိုက်ပါလာခဲ့ကြသည်။    
        
    “မေမေ အိမ်ရောက်ပြီ ဆင်းတော့လေ”    
    လူရွယ်၏ အသံကို ကြားမှပင် ကား၏ နောက်ခန်း၌ ဦးခေါင်းကို မှီ၍ မှိန်းပြီးလိုက်လာသော 
မိန်းမကြီးသည် စုံမှိတ်ထားသော မျက်စိကို ဖွင့်၍ ကား၏ ဝဲ ယာကို ကြည့်လိုက်သည်။ မိန်းမကြီး၏ 
ဘေးမှ စီးနင်းလိုက်ပါလာသော လူကြီးသည် မိန်းမကြီး၏ လက်မောင်းကို ကြင်နာစွာ တွဲ၍ 
ကားပေါ်မှ ဆင်းလိုက်သည်။ ကျန်သော လက်မောင်းတစ်ဖက်ကို ကားမောင်းလာသူ လူရွယ်က 
တွဲ၍ တိုက်ခန်းရှိရာသို့ လျှောက်ခဲ့ကြသည်။     
    
    မိန်းမကြီး ကားပေါ်မှ ဆင်းစဉ်ကပင် ဘေးပတ်ဝန်းကျင် တိုက်ခန်းမှ လူများသည် 
မိန်းမကြီးအား ငေးမော၍ ကြည့်ရှုနေကြသည်။ မိန်းမကြီး ပြန်လာခြင်း အကြောင်းကိုလည်း 
တစ်ယောက်ကို တစ်ယောက် တီးတိုးလက်ကုတ်၍ အသိပေးကြ၏။    
    
    “ဟောတော့်… ဒေါ်မေမေကြည်ကြီးတောင် ပြန်ရောက်လာမှပကဲိုး”    
    
    ရှေ့ဆိုင် တစ်ဆိုင်မှ မိန်းမငယ်တစ်ဦးသည် ကားပေါ်မှ ဆင်းလာသော 
ဒေါ်မေမေကြည်တို့အား ကြည့်၍ အဖော် မိန်းမလတ် တစ်ဦးကို ခပ်တိုးတိုး ပြောလိုက်သည်။    
    
    “ညည်းနှယ်အေ၊ သူ ပြန်လာတာ ဆန်းသလားလို့၊ ရာသက်ပန် သွားနေတာကျနေတာပဲ”    
    
    မိန်းမလတ်သည် မိန်းမငယ်အား မျက်စောင်းထိုး၍ ပြောလိုက်သည်။ တကယ်တော့ 
ဒေါ်မေမေကြည် ပြန်လာခြင်းသည် ပတ်ဝန်းကျင်အတွက် အထူးအဆန်းများ 
ဖြစ်နေလေရော့သလား။ သို့ဆိုပါလျှင် ဒေါ်မေမေကြည်သည် မည်သည့်အရပ်က 
ပြန်၍လာပါသနည်း။ နိုင်ငံရပ်ခြား တိုင်းတစ်ပါးကပေလား။ ဒေါ်မေမေကြည်သည် ပတ်ဝန်းကျင် 
လူအများက စိတ်ဝင်စားရလေအောင် မည်သည့် အကြောင်းထူးများ ရှိလေသနည်း။    
    
    ဒေါ်မေမေကြည်အား ခင်ပွန်းသည် ဦးမြမောင်နှင့် သားဖြစ်သူ ကိုညွန့်ဝင်းမောင် တို့က 
ကားပေါ်မှ တွဲခေါ်၍ တိုက်ပေါ်သို့ တက်လာကြရာတွင် တိုက်၏ အဝသို့ ရောက်သောအခါ 
ဒေါ်မေမေကြည်သည် ခေတ္တရပ်လိုက်သည်။ တိုက်၏ မျက်နှာစာတွင် ချိတ်ဆွဲထားသော ‘သမာဓိ-

စိန်-ရွှေ-ငွေ ရတာနာဆိုင်’ ရွှေရောင်စာလုံးများနှင့် ရေးသားထားသည့် ဆိုင်းဘုတ်ကြီးကို 
ခေတ္တမော့၍ ကြည့်လိုက်သည်။ ပြီးမှ ဆက်၍ အိမ်ထဲသို့ တစ်လှမ်းချင်း လှမ်း၍ ဝင်လာသည်။    
    
    “ဘွားဘွားကြီး ပြန်လာပြီ၊ ဘွားဘွားကြီး ပြန်လာပြီ”    
    
    တကယ်တော့ ဒေါ်မေမေကြည်တို့ နေထိုင်ရာ ရွှေဘုံသာ တိုက်ခန်းကြီးမှာ 
ကျယ်ဝန်းလွန်းလှသည်။ အိမ်ရှေ့တွင် ရွှေဆိုင် တည်ထားသည်။ အိမ်လယ်ခန်းတွင် စိန်ကျောက် 
ရောင်းဝယ်ရေးလုပ်ငန်းအတွက် စကားပြောကြသည်။ အနောက်ခန်းနှင့် အထက်ထပ်တွင် 
မိသားစုများ နေထိုင်ကြသည်။ ဒေါ်မေမေကြည်တို့ အိမ်လယ်ခန်းကို ရောက်လာသည်နှင့် 
တစ်ပြိုင်နက် ဘွားအေကို တွေ့သော မြေးများက အားပါးတရ အော်ဟစ်၍ နှုတ်ဆက်ကြသည်။    
    
    ဦးမြမောင်သည် ဇနီးသည် ဒေါ်မေမေကြည်ကို တွဲလျက် အိပ်ခန်းအတွင်းသို့ 
ဝင်ခဲ့ကြသည်။ အခန်းတွင်းသို့ ရောက်သောအခါ ဇနီးသည်အား နှစ်ယောက်ထိုင် 
ဆိုဖာကြီးပေါ်တွင် ထိုင်စေ၍ အနားယူခိုင်းလိုက်သည်။ ဒေါ်မေမေကြည်မှာ ဆိုဖာပေါ်တွင် 
ခေါင်းမှီ၍ ထိုင်ရင်း မျက်စိအစုံကို ပိတ်၍ထားကာ အနားယူနေသည်။    
    
    “သမီးတို့ သားတို့ အပြင်ထွက်ကြ၊ ဘွားဘွားကြီး ခရီးပန်းလာလို့ အနားယူနေတယ်၊ 
နောက်တော့မှ ဘွားဘွားကြီး အခန်းကို လာကြ၊ အခု ဘွားဘွားကြီး အနားယူပါစေ”    
    
    ကိုညွန့်ဝင်းမောင်သည် မိခင် ဒေါ်မေမေကြည်၏ ဆိုဖာပေါ်သို့ ကုတ်တက်၍ လာကြသော 
သားနှင့် သမီးကို အခန်းပြင်သို့ နှင်လိုက်သည်။    
    
    “ကဲ… ကိုမြမောင်ရော သားပါ လုပစ်ရာရှိတာလုပ်ကြ၊ မေမေ တစ်ယောက်တည်း ခဏ 
အနားယူချင်တယ်၊ ပြီးတော့ သားရေ… မတ်တတ်ပန်ကာကို နည်းနည်းဖွင့်ခဲ့၊ မေမေ့အတွက် 
သံပရာရည်တစ်ခွက်လည်း ပို့ခိုင်းလိုက်”    
    
    ဒေါ်မေမေကြည်၏ ဆန္ဒအရ ဦးမြမောင်နှင့် ညွန့်ဝင်းမောင်တို့သည် အခန်းပြင်သို့ 
ထွက်ခဲ့ကြသည်။ ညွန့်ဝင်းမောင်သည် ပန်ကာအား အနေတော်ထား၍ အော်တိုမစ်တစ်လည်သော 
ခလုတ်ကို နှိပ်ကာ ဖွင့်ပေးခဲ့သည်။    
    
    ခင်ပွန်းသည်နှင့် သားဖြစ်သူတို့ ထွက်သွားသောအခါ ဒေါ်မေမေကြည်သည် သူ့ဘဝ၏ 
နောက်ကြောင်းလေးများကို ပြန်ပြောင်း၍ စဉ်းစားနေသည်။    
    
    မကြာမီပင် ချွေးမဖြစ်သူ စုစုခိုင်သည် သံပရာရည် တစ်ခွက်ကို ကိုင်၍ အခန်းတွင်းသို့ 
ဝင်လာသည်။    
    
    “မေမေ နေလို့ကောင်းတယ်နော်၊ သံပရာရည်လေး သောက်လိုက်ဦး”    
    “ကောင်းတယ် သမီးလေး၊ သံပရာရည်ကို ထားခဲ့၊ မေမေ ဖြည်းဖြည်းတော့မှ သောက်မယ်”    

    စုစုခိုင်သည် သံပရာရည်ကို စားပွဲငယ်လေးပေါ် တင်၍ အခန်းတွင်းမှ ပြန်ထွက်ခဲ့သည်။ 
ဒေါ်မေမေကြည်သည် သံပရာရည်ကို တစ်ငုံသောက်ပြီး ပြတ်သွားသော အတွေးမျှင်လေးများကို 
ပြန်လည်ဆက်စပ်လိုက်မိသည်။    
    
    ဒေါ်မေမေကြည်သည် ပန်းထိမ်ဆရာကြီး တစ်ဦး၏ သမီး၊ ဦးမြမောင်က ပန်းထိမ် 
အလုပ်သမား၊ ဦးမြမောင်နှင့် ဒေါ်မေမေကြည် ညားတော့ ဒေါ်မေမေကြည်က အသက် ၂၀၊ 
ဦးမြမောင်က အသက် ၃၀၊ ဦးမြမောင်က ရိုးသားသည်။ အေးသည်။ အသောက်အစား ကင်းသည်။ 
ဒေါ်မေမေကြည်က ပန်းထိမ်ဆရာ သမီး၊ ကုန်သည် သားသမီးမို့ မဂိုလမ်းကို တစ်ခြမ်းလုံး 
အပိုင်စီးထားနိုင်သည်။ ငယ်ရွယ်သော အပျိုစင်ဘဝကပင် မေမေကြည်ဆိုလျှင် မသိသူ ရှားသည်။ 
ရုပ်ရည်ချောမောသလောက် အပြောကောင်း၍လည်း ကုန်သည်ပွဲစားတို့သည် မေမေကြည်နားတွင် 
ခစားနေကြသည်။ မိုးကုတ်မှ ဆင်းလာသော ကျောက်ကုန်သည်များ ဆိုလျှင် မေမေကြည်အား 
ကျော်လွန်၍ မသွားနိုင်ကြ။ ကုလား၊ ဗမာ၊ ကုန်သည်ပွဲစားများ၏ မျက်ခုံးမွေးပေါ်တွင် 
စင်္ကြံလျှောက်ခဲ့သော မေမေကြည်။    
    
    ဦးမြမောင်နှင့် အိမ်ထောင်ကျခဲ့သော်လည်း မေမေကြည်ကသာ ဦးဆောင်ခဲ့ရသည်။ 
တကယ်တော့ မေမေကြည်သည် ခေတ်ပညာကို ၇ တန်းမျှပင် မအောင်ခဲ့ပါ။ သို့သော် 
ရတနာလုပ်ငန်းဘက်တွင်တော့ ကျွမ်းကျင်မှုမှာ တစ်ဖက်ကမ်းခတ်ခဲ့သည်။    
    
    အတ္တနှင့် လောဘနောက်သို့ ကောက်ကောက်ပါအောင် လိုက်ခဲ့မိသော 
ဒေါ်မေမေကြည်မှာ သောကမီးဝိုင်း၍ အရူးတစ်ပိုင်း ဖြစ်ခဲ့ရသည်။    
    
    ဒေါ်မေမေကြည်သည် လက်ကျန် သံပရာရည်လေးကို အကုန်သောက်၍ ဖန်ခွက်ကို 
ပြန်ချထားလိုက်သည်။ ဒေါ်မေမေကြည်မှာ ဘေးမှ လည်နေသော ပန်ကာရွက်ကို အမှတ်မထင် 
ကြည့်လိုက်မိသည်။ ပန်ကာရွက်များသည် သံသရာ စက်ဝန်းမှ လူသားတို့၏ ကြုံတွေ့ရတတ်သော 
ဘဝအထွေထွေကို ပြောပြနေသယောင်ယောင်။ သို့တည်းမဟုတ် ဒေါ်မေမေကြည်၏ အတ္တဘဝကို 
အမှန်တရား ပြ၍ ပြန်လည်ပြောပြ နေသယောင်ယောင်။ 

□ 
    
     “ထိုင်ပါရှင်၊ ဘယ်လိုကိစ္စများ ရှိပါသလဲ”    
    ဒေါ်မေမေကြည်၏ မျက်နှာသည် ပြုံးရွှင်၍ ဖော်ရွေလွန်းလှသည်။ ရွှေဆိုင်အတွင်းသို့ 
ဝင်လာသော လူရွယ်မှာ ဒေါ်မေမေကြည်ကို ခေတ္တမျှ ငေးကြည့်နေမိသည်။    
    
    “လက်စွပ်ကလေး တစ်ကွင်း ရောင်းချင်လို့”    
    “ရပါတယ် … ပြပါ”    
    
    လူရွယ်သည် လက်စွပ်ကို ဒေါ်မေမေကြည်အား ကမ်း၍ပေးလိုက်သည်။ နှစ်ကာလရှည်စွာ 
သိမ်းဆည်းထားဟန်တူသော လက်စွပ်ကလေးသည် ချေးအထပ်ထပ်တက်လျက် ရှိသည်။    

    “ဘိုးဘွားမိဘပိုင် ပစ္စည်းလေးပါ၊ သိမ်းထားတာ ကြာလို့ ချေးတက်နေတာပါ၊ အခုမှ မေမေ 
အသည်းအသန် ဖြစ်လို့ ရောင်းရတာ”    
    “ဒီနေ့ ရွှေပေါက်ဈေးကို မောင်လေး သိတယ်နော်”    
    “ဟုတ်ကဲ့၊ ၁၆၀၀ ခန့်တော့ ရှိတယ်ထင်ပါ့”    
    “ကောင်းပြီ၊ ရွှေရောကျောက်ပါ ဒုံးချိန် ၁၆၅၀ ပေးမယ်၊ မောင်လေး မနာဘူး၊ 
ရောင်းနိုင်သလား”    
    “ကျေးဇူးတင်ပါတယ်ခင်ဗျာ၊ ရောင်းပါ့မယ်”    
    “အဲဒီတော့ အလေးချိန် ၅ ပဲသား ရှတိယ်”    
    ဒေါ်မေမေကြည်သည် လူရွယ်အား ကျသင့်ငွေ ၅၁၅ ကျပ်ကို ရှင်းပေးလိုက်သည်။ 
ရိုးသားဟန်ရှိသော လူရွယ်သည် ဒေါ်မေမေကြည်အား ကျေးဇူးတင်စကား ဆို၍ ဆိုင်မှ 
ထွက်ခွာသွားတော့သည်။    
    
    ဝမ်းသာအယ်လဲနှင့် ရင်ဖို၍ ကျန်ရစ်ခဲ့ရသူက ဒေါ်မေမေကြည်။ တကယ်တော့ 
ရွှေအလေးချိန် ၅ ပဲသား ၂ ရွေး ရှိသည်။ ၂ ရွေးသား လျှော့တွက်ထားခြင်းဖြင့် 
ဒေါ်မေမေကြည်အတွက် ငွေ ၂၅ ကျပ်ခန့် ပိုကျန်ခဲ့ပေပြီ။    
    
    ထိုထက်ပို၍ ဒေါ်မေမေကြည် ရင်ဖိုရသည်က လက်စွပ်၏ ကျောက်သည် ဥဿဖယား 
မဟုတ်။ စိန် ဖြစ်ပါသည်။ ဘိုးဘွားမိဘပစ္စည်းမို့ ဥဿဖယားနှင့် စိန်ကို ခွဲခြား၍ မသိသော 
လူရွယ်အား ဒေါ်မေမေကြည်က အလွယ်တကူပင် ဖမ်းယူလှည့်စားနိုင်ခဲ့သည်။    
    
    လက်စွပ်မှ စိန်ကလေးများမှာ ခဲသားအရောင်အဆင့်ကို မမီသည့်တိုင်အောင် အဖြူရောင် 
သန့်သန့်ကလေးများ ဖြစ်သည်။ ခန့်မှန်းခြေ တစ်ရတီနီးပါးခန့် ရှိသည်ဖြစ်၍ အောက်ထစ် 
ငါးထောင်ခန့် တန်ပေရော့မည်။ ငါးထောင်ခန့် တန်သောပစ္စည်းကို ငါးရာသာ ပေးလိုက်ရသည် 
ဖြစ်၍ ဒေါ်မေမေကြည်မှာ ရင်ဖိုမည်ဆိုက ဖိုထိုက်ပါပေသည်။    
    
    ဒါလေးက ဒေါ်မေမေကြည် ရောင်းဝယ်သူများ၏ မျက်ခုံးမွေးပေါ် စင်္ကြံလျှောက်နည်း 
တစ်မျိုး။ 

□ 
    
    “ကဲ… ဈေးကို ပြောကြပါဦး”    
    ဒေါ်မေမေကြည်သည် ကျောက်တစ်လုံးကို မှန်ဘီလူးနှင့် ကြည့်နေရာမှ ဈေးကို 
မေးလိုက်သည်။    
    
    “အနီပွင့်ကတော့ ကျပ်ကြီး ငါးကျပ်ပါ၊ နဝရတ်ကိုးပါး လက်စွပ်ကတော့ ကျပ်ကလေး 
သုံးကျပ်ပါ အစ်မကြီး”    

    မိုးကုတ် ကျောက်ကုန်သည် တစ်ဦးဖြစ်သည့် ကိုသောင်းရီက ဒေါ်မေမေကြည်၏ 
ဈေးအမေးကို ဖြေကြားလိုက်သည်။ ဒေါ်မေမေကြည်ကလည်း ကျောက် အရောင်းအဝယ် 
ဈေးနှုန်းကို သိပြီးမို့ ကျပ်ကြီး ငါးကျပ်ဟူသည် ငါးသောင်း၊ ကျပ်ကလေး သုံးကျပ်ဟူသည် 
သုံးထောင်ကို ဆိုလိုကြောင်း သိပြီးသား ဖြစ်သည်။    
    
    “အဲ… ကျွန်မ ဈေးဖြတ်မယ်နော်”    
    “ဖြတ်ပါ အစ်မကြီး”    
    “အနီပွင့်ကို လေးကျပ် ထားပါ၊ နဝရတ်ကိုးပါးကိုတော့ နှစ်ကျပ်ပဲ ပေးနိုင်မယ်၊ ကဲ… 
ဘယ်လိုလဲ”    
    “နည်းနည်းပိုပါဦး အစ်မကြီးရာ”    
    “မပိုနိုင်တော့ဘူး ကိုသောင်းရီ၊ အနီပွင့်မှာ အက်ကြောင်းနဲ့ အမည်းစက်ကလေးတွေ 
တွေ့တယ်၊ ရှနာလေးတွေလည်း ပါတယ်”    
    
    ဒေါ်မေမေကြည်သည် မှန်ဘီလူးနှင့် ဂရုတစိုက်ကြည့်ရင်း ပြောလိုက်သည်။ တကယ်တော့ 
ကိုသောင်းရီတို့ကလည်း မိုးကုတ် ကျောက်လောကတွင်တော့ ထိတ်ထိတ်ကြဲ။ သို့သော် ရန်ကန်ု 
ရောက်လာတော့ ဒေါ်မေမေကြည်ကို မကျော်လွန်နိုင်ကြ။ ဒေါ်မေမေကြည် ပြောသမျှသည် 
ဟုတ်သယောင်ယောင်၊ ပြီးတော့ ဒေါ်မေမေကြည် အိမ်မှာ တည်းခိုသည်။ ဒေါ်မေမေကြည် အိမ်မှာ 
စားသောက်သည်မို့ ဒီကျေးဇူးတွေကို ထောက်ရသေးသည်။    
    
    “ထားပါတော့လေ၊ အစ်မကြီး သဘောပါပဲ”    
    နောက်ဆုံးတွင် ကိုသောင်းရီက အလျှော့ပေး၍ သဘောတူလိုက်ရသည်။ ကျောက် 
အရောင်းအဝယ် ဆိုတာကလည်း အခက်သား။ အရောင်းအဝယ် ဖြစ်မှု (ဝါ) ဈေးနှုန်းသည် 
ရောင်းသူနှင့် ဝယ်သူပေါ်တွင်သာ မူတည်သည်။ ရောင်းသူ တစ်ဆယ် ဝယ်သူ တစ်ပတဲ့။    
    
    “ကဲ… ဒီလိုဆို ငွေ လိုချင်တဲ့အချိန် ကိုမြမောင်ထံမှာ ယူပေါ့”    
    “ဟုတ်ကဲ့ပါ ခင်ဗျာ”    
    
    ကုန်သည်နှစ်ယောက် အတွင်းခန်းမှ ထွက်သွားကြသည်။ ဒေါ်မေမေကြည်မှာ ဆိုဖာကို 
နောက်မှီ၍ ကျေနပ်စွာ ပြုံးလိုက်မိသည်။ တကယ်တော့ ကျောက်များ၏ တန်ဖိုးကို ဒေါ်မေမေကြည် 
အဆမတန် နှိမ်၍ ဈေးပေးလိုက်သည်။ တကယ်တော့ ပတ္တမြားအနီပွင့်လုံးချောက ငရှဉ့်သွေးရောင်၊ 
ကျောက်နီကွန်ခြာအုပ် ကြိုးက ပါသေးသည်မို့ ‘အောင်ကျောက်’ ဖြစ်မှာ မလွဲပေ။ လက်လွှဲ၍ 
ပြန်ရောင်းလျှင်သော်မှ ကျပ်ကြီး ခုနှစ်ကျပ်ထက် မည်သည့်နည်းနှင့်မျှ မအောက်။    
    
    ပြီးတော့ နဝရတ်ကိုးပါး လက်စွပ်ကလည်း ရှိသေးသည်။ မြလေးက အနှစ်ရောင် ပါသည်။ 
စိန်လေးက ကြက်ဆီရောင်၊ ‘ပတ္တမြားဘုန်းတောက်၊ မြကျောက်အေးချမ်း၊ စိန်စွမ်းဂုဏ်ရောင်၊ 
ကြောင်ကားသိဒ္ဓိ၊ မဏိနီလာ၊ မေတ္တာကဲချုပ်၊ ဂေါ်မိတ်ခွန်အား၊ ဥဿဖယားကျန်းမာ၊ သန္တာကြီးကဲ၊ 
ပုလကျဲက်သရေ၊ ကိုးဂုဏ်စေသည် ကိုးထွေနဝရတ် စွမ်းရည်တည်း’ဟု ရှေးပညာရှင်များ 
အဆိုရှိခဲ့ကြသည်။ ဒီလက်စွပ်ကလည်း ပြန်ရောင်လျှင် ဘယ်နည်းနဲ့မှ သုံးထောင်မအောက်။    

    ဒေါ်မေမေကြည်တစ်ယောက် အကျေနပ်ကြီး ကျေနပ်နေသည်။ ရွှေတွေ၊ ငွေတွေ၊ 
တိုက်တွေနှင့်၊ ပြီးတော့ သားအကြီး ညွန့်ဝင်းမောင်က ဆရာဝန်၊ ပြီးခဲ့သည့် လကမှ နိုင်ငံခြားက 
ပြန်လာသည်။ ရောဂါရှာဖွေရေးပါရဂူ ဘွဲ့ကို အင်္ဂလန်က ယူခဲ့သည်။ တိုယိုတာ ကိုရိုလာကား 
ဖက်ဖူးနုရောင်လေး တစ်စီး ဝယ်ခဲ့သည်မို့ အစစအရာရာ ပြည့်စုံကုံလုံပြီး ဖြစ်သည်။ ဓနမာန်လည်း 
တက်နိုင်ပြီ။    
    
    “ရွှေရယ်၊ စိန်ရယ်၊ တိုက်ရယ်၊ ကားရယ်”    
    ဒေါ်မေမေကြည်သည် နှုတ်မှ တိုးတိုးလေး ရေရွတ်ရင်း ဆိုဖာနောက်မှီသို့ မှိန်း၍ 
မှီချလိုက်သည်။ ပြီးတော့ အရွယ်နှင့်မလိုက်အောင် အနက်ရောင် ဆိုးထားသော နှုတ်ခမ်းကို 
မပွင့်တပွင့် ပြုံး၍ မျက်လုံးကို စုံမှိတ်ထားလိုက်မိလေသည်။ 

□ 
    
    “အို… ဟို၊ မတွေ့တာ ကြာသွားလို့လား မသိဘူး၊ မမကြည်က ဝလို့ လှလို့ပါပဲလား”    
    စိန်ပွဲစား ကျောက်ပွဲစား မမြခိုင်သည် ဆိုင်ထဲသို့ ဝင်လာရင်းနှင့် ဒေါ်မေမေကြည်ကို 
နှုတ်ဆက်လိုက်သည်။ ဒေါ်မေမေကြည်မှာ မမြခိုင်၏ ချီးကျူးစကားကြောင့် ဆောင်းကာလလတွင် 
ရေခဲရေနှင့် အပက်ခံလိုက်ရသည့်အလား စိမ့်၍ ချမ်းသွားသည်။    
    
    “ကဲ… ထိုင်၊ ဘာသောက်မလဲ”    
    “ပူတယ် မမကြည်”    
    “မိလွင်ရေ… ရေခဲသေတ္တာထဲက လိမ္မော်ရည် တစ်ပုလင်း ယူခဲ့”    
    
    မကြာမီပင် အိမ်ဖော်မလေး မိလွင်သည် လိမ္မော်ရည်နှင့် ဖန်ခွက်ကို လာချပေးသွားသည်။    
    “ကဲ… ဆိုစမ်း မခိုင်၊ လာရင်းကိစ္စကို”    
    “နောက်တစ်ပတ် ဖောရင်းသွားမယ့်လူ ရှိတယ်၊ အဲဒီတော့ ပစ္စည်းနည်းနည်းပြဖို့ 
ယူသွားချင်တယ်”    
    “ယူသွားလေ၊ အကြာကြီးတော့ မရဘူး၊ တစ်ညအိပ်လောက်ပဲ ရမယ်၊ ပြစရာ 
ချိန်းထားတဲ့လူ ရှိလို့ပါ”    
    “ဟုတ်ကဲ့ပါ မမကြည်”    
    
    ဒေါ်မေမေကြည်သည် မီးခံသေတ္တာထမှဲ အနီသုံးပွင့်၊ အပြာသုံးပွင့်၊ နဝရတ်ကိုးပါး 
လက်စွပ်တစ်ကွင်းနှင့် စိန်လက်စွပ် နှစ်ကွင်းတို့ကို ထုတ်ပေးလိုက်သည်။ ကာလတန်ဖိုး 
ပေါက်ဈေးများကိုလည်း သတ်မှတ်ပေးလိုက်ရာ အားလုံးပေါင်း နှစ်သိန်းငါးသောင်းဖိုး ရှိသည်။    
    
    “ကဲ… အချိန်မီလေး သွားလိုက်ဦးမယ်”    
    “ကောင်းပါပြီတဲ့ရှင်”    
    မမြခိုင်သည် ပစ္စည်းများကို စလင်းဘက်အိတ်ထဲ တရိုတသေ ထည့်ပြီး 
ထွက်ခွာသွားလေသည်။    

    တစ်ညအိပ်ပြီး၍ တစ်နေ့တာ ကုန်လွန်တော့မည် ဖြစ်သည်။ မမြခိုင်တစ်ယောက် 
မပေါ်လာသေး။ သို့သော် ဒေါ်မေမေကြည် မပူပန်မိ။ ယခင့် ယခင်များကလည်း ဆက်ဆံနေကျမို့ 
မမြခိုင်ကိုတော့ ဒေါ်မေမေကြည် ယုံသည်။ သို့သော် မှောင်ရိပ်သမ်း၍ ညချမ်းကို ရောက်လာတော့ 
ဒေါ်မေမေကြည်၏ ရင်ဝယ် ပူလောင်စ ပြုလာပေပြီ။    
    
    “ကိုမြမောင်ရေ၊ မမြခိုင်ဆီကို လိုက်ကြဦးစို့”    
    ဦးမြမောင်နှင့် ဒေါ်မေမေကြည်တို့သည် မမြခိုင် နေထိုင်ရာ ကံဘဲ့ ကျောက်ကုန်းသို့ 
ကားမောင်း၍ ထွက်ခဲ့ကြသည်။ သို့သော် မမြခိုင်ကိုတော့ မတွေ့။ မမြခိုင်တစ်ယောက် 
ခရီးထွက်သွားသည်မှာ နှစ်ရက်ရှိပြီဟု အိမ်ရှင်က ဆိုသည်။ မမြခိုင်၏ အိမ်သည်လည်း သော့ခတ်၍ 
ပိတ်ထားသည်။    
    
    တစ်ရက်၊ နှစ်ရက်၊ သုံးရက်၊ တစ်ပတ်၊ နှစ်ပတ်၊ သုံးပတ်။ မမြခိုင်ကို အစအနပင် ရှာ၍ 
မရအောင် ရှိချေပြီ။ မမြခိုင်၏ သတင်းသည်လည်း စုံးစုံးမြုပ် နေခေျြပီ။    
        
    “ကုန်ပါပြီ၊ မွဲပါပြီ ကိုမြမောင်ရယ်”    
    ဒေါ်မေမေကြည်တစ်ယောက် အပူတိုက်၍ ရှိုက်ငိုနေရချေပြီ။ သောကစိတ်ကြောင့် 
အိပ်၍လည်း မပျော်တော့။ စား၍လည်း မဝင်တော့။ အအိပ်ပျက်၊ အစားပျက်၍လည်း 
ဒေါ်မေမေကြည်သည် ကျန်းမာရေးများပင် ချို့ ယွင်း၍လာချေပြီ။    
    
    တစ်နေ့ည၊ လူခြေတိတ်၍ အားလုံး အိပ်နေချိန်…    
    “မိမြခိုင် ငါ့ပစ္စည်းတွေ ပြန်ပေး၊ ငါ့ပစ္စည်းတွေ ပြန်ပေး”    
    
    ဒေါ်မေမေကြည်သည် အိပ်ရာထမှဲ ထအော်၍ အခန်းထတွဲင် လှည့်ပတ်ပြီး ပြေးနေသည်။ 
တစ်ဦးတစ်ယောက်ကိုလည်း လိုက်လံဖမ်းဆီးနေသည်။ ဒေါ်မေမေကြည်၏ အခြေအနေမှာ 
ပိုမို၍ဆိုးရွားလာသည်။ နောက်ဆုံးတွင် ဦးမြမောင်နှင့် ညွန့်ဝင်းမောင်တို့သားအဖ တိုင်ပင်၍ 
ဒေါ်မေမေကြည်အား စိတ်ရောဂါအထူးကုဆေးရုံသို့ တင်ပို့လိုက်ကြရလေတော့သည်။ 

□ 
 
 “သြော်… ဆရာမလေးက အသစ်ကိုး၊ ဆရာမလေးကိုလည်း စိန်နားကပ်တစ်ရံ 
ပေးရဦးမယ်” 
 ဒေါ်မေမေကြည်၏ စကားကို ကြားတော့ ဆရာမ မအေးပု ပြုံးမိသည်။ မှန်ပါသည်။ ဆရာမ 
မအေးပုသည် စိတ်ရောဂါအထူးကုဆေးရုံ၏ အလှည့်ကျ တာဝန်အရ ဤအမျိုးသမီးဆောင်သို့ 
ယခုလဆန်းမှ စတင်ရောက်ရှိခဲ့သူ တစ်ဦးဖြစ်ပါသည်။ 
 
 လူနာများ၏ ပေးသော လက်ဆောင်များနှင့် ပတ်သက်၍ ဆရာမ မအေးပု အမျိုးမျိုး 
ရရှိခဲ့ဖူးသည်။ တချို့ က ခြံမြေပေးသည်။ တချို့က တိုက်ပေးသည်။ တချို့ က ကားပေးသည်။ (ခ) 

အဆောင်တွင် ဆေးရုံတက်နေသော သူဌေးကြီး အိုနာဆစ်ဆိုလျှင် ကျွန်းကြီးတစ်ကျွန်းတောင် 
ပေးဖူးသည်။ ယခု လူနာ ဒေါ်မေမေကြည်က စိန်နားကပ်တစ်ရံ လက်ဆောင်ပေးဦးမည်တဲ့။ 
 
 “ကျေးဇူးတင်ပါတယ် ဒေါ်မေမေကြည်၊ ကဲ… ထမင်းသွားစားချေဦး၊ နောက်ကျနေဦးမယ်” 
 “ကျွန်မ ဒီက ထမင်းမစားဘူး၊ အိမ်က သားလေးလေ၊ ကာလနာကြီးနဲ့ 
ထမင်းလာပို့လိမ့်မယ်” 
 
 ဆရာမ မအေးပု တွေးရခက်ချေပြီ။ ကာလနာကြီးဆိုတာ ဘယ်သူ့ကို ပြောပါလိမ့်။ 
အချို့ သော စိတ္တဇဝေဒနာရှင်များသည် အိမ်က လင်သားများကို မကျေနပ်တိုင်း 
ဆဲရေးတိုင်းထွာကြသည်။ သေနာကောင်၊ သေချင်းဆိုး၊ ကာလနာကြီး စသည်ဖြင့်…။ 
 
 ယခု ဒေါ်မေမေကြည် ကာလနာကြီးဟု တင်စား ခေါ်ဝေါ်လိုက်သူမှာလည်း 
သူ့ခင်ပွန်းသာလျှင် ဖြစ်ပေမည်။ ဆရာမ မအေးပု ဆေးခန်းသို့ လှည့်ပြန်လာရာမှ လမ်းတွင် 
ထမင်းချိုင့် ဆွဲလာသော ဒေါ်မေမေကြည်၏ လူနာစောင့်နှင့် တွေ့သည်။ 
 
 “ဟဲ့… ထမင်း ဘယ်သူလာပို့တုံး” 
 “ဒေါ်မေမေကြည် သားပါ ဆရာမ” 
 “ဘယ်သူ ပါသေးလဲ” 
 “ဘယ်သူမှ မပါဘူး ဆရာမ” 
 “နို့ ကာလနာကြီးနဲ့ လာမယ် ဆိုတာက” 
 “သြော်… ကာလနာကြီးဆိုတာက သူတို့အိမ်က စီးတဲ့ ကိုရိုလာကားကို မခေါ်တတ်လို့ 
မှားခေါ်နေတာပါ ဆရာမ” 
 “ဟေ… သြော်… သြော်” 
 
 ဆရာမ မအေးပု သွားတက်ကလေးများ ပေါ်အောင် ပြုံးရပြန်သည်။ ဆရာမ မအေးပု 
ဆေးခန်းမှ လှမ်းကြည့်လိုက်ရာ တိုယိုတာ ကိုရိုလာကား (၇၆) ပုံစံ ဖက်ဖူးနုရောင်တစ်စီး တံခါးဝမှ 
မောင်းထွက်သွားသည်ကို တွေ့လိုက်ရ၍ မအေးပု သက်ပြင်းချမိသည်။ 
 
 ဆရာမ မအေးပုသည် ဒေါ်မေမေကြည်၏ လူနာမှတ်တမ်းများကို ဖတ်ရှုလိုက်မိသည်။ 
ဒေါ်မေမေကြည်က အအိပ်ပျက်၊ အစားပျက်၍ စိတ်သောက ဝေဒနာတစ်ခုခုကို ခံစားနေရရာမှ 
စိတ္တဇဝေဒနာ စွဲကပ်လာသည်။ ဒေါ်မေမေကြည်က ဓနမာန် တက်တတ်သည်။ လူတွေကိုလည်း 
သူက ကျွေးမွေးထားရသည်ဟု ထင်နေသည်။ လူမြင်တိုင်းလည်း တန်ဖိုးရှိသော ပစ္စည်းကို 
ပေးခြင်းဖြင့် ထင်ပေါ်လိုသည်။ ဘဝင်မြင့်သော လက္ခဏာရပ်များကို တွေ့ရသည်ဖြစ်၍လည်း 
စိတ်ဓာတ်ကြွသော စိတ္တဇဝေဒနာ (Hypomanic) ကို ခံစားနေရသည်။ 
 
 ယခုလည်း ဆရာမ မအေးပုကို စိန်နားကပ်တစ်ရံ ပေးဦးမည် ဆို၍ မအေးပုသည် 
မစားရဝခမန်း ပြုံးမိသည်။ 

□ 

 ဒီတစ်ခါ ပြုံးမိခြင်းကတော့ အသိနှင့် ယှဉ်သည့် အောင်နိုင်သော အပြုံး၊ 
ဒေါ်မေမေကြည်သည် ဆိုဖာပေါ်တွင် ထိုင်နေရင်း မျက်လုံးကို စုံမှိတ်ကာ 
နောက်ကြောင်းလေးများကို စဉ်းစားနေမိခဲ့ရာမှ ပြုံးလိုက်မိခြင်း ဖြစ်သည်။ 
 
 တကယ်တော့ ဒေါ်မေမေကြည်တစ်ယောက် စိတ်ရောဂါဝေဒနာ ပျောက်ကင်း၍ ဆေးရုံမှ 
ဆင်းခဲ့ပြီး ဖြစ်ပါသည်။ ဒေါ်မေမေကြည်သည် လောဘမီး တောက်လောင်၍ သတိတရား 
လွတ်ကင်းကာ စိတ်ရောဂါဝေဒနာ ခံစားလာခဲ့ရသည်။ 
 
 ယခုတော့ ဒေါ်မေမေကြည်တစ်ယောက် အသိတရားနှင့် ယှဉ်၍ ဉာဏ်စဉ်လေးများကို 
မြင်နိုင်စွမ်းရှိလာပြီ ဖြစ်သည်။ လောဘ၊ ဒေါသ၊ မောဟတို့ကို ချုပ်ငြိမ်းစေရာသည် 
တရားဒေသနာတော်များသာ ရှိသည်မို့…။ 
 
 ဒေါ်မေမေကြည်သည် ခုတင် ခေါင်းရင်းမှ စိပ်ပုတီးကို လှမ်းယူလိုက်မိသည်။ အခန်းထတွဲင် 
အညောင်းပြေ စင်္ကြံလျှောက်ရင်း လက်မှ ပုတီးကို စိပ်နေမိတော့သည်။ 

မမြညွန့် 
မြဝတီမဂ္ဂဇင်း၊ 

၁၉၇၇၊ ဖေဖော်ဝါရီလ။ 

ဒူးနေရာဒူးဒူးနေရာဒူးဒူးနေရာဒူးဒူးနေရာဒူး    ဆိုတော့လည်းဆိုတော့လည်းဆိုတော့လည်းဆိုတော့လည်း((((မမြတ်လေးမမြတ်လေးမမြတ်လေးမမြတ်လေး)))) 
 
 လရောင်သည် ထိန်လင်းလျက် ရှိ၏။ ထို့ကြောင့် ထိန်လင်းသော လရောင်အောက်တွင် 
လေဝှေ့၍ ရွေ့လျားနေကြသော သစ်ရွက်ကလေးတွေကို မြင်နိုင်သကဲ့သို့ ဂနာမငြိမ်သော 
မပိုက်ကိုလည်း လရောင်အောက်တွင် မြင်နိုင်သေးသည်။ 
 
 မပိုက်ကား ဝရန်တာတွင် ပက်လက်ကုလားထိုင် တစ်လုံးနှင့် လရောင်၏ သဘာဝကို 
ခံစားနေဟန် ရှိသည်။ သို့သော်လည်း လမ်းပေါ်မှ ဖြတ်သွားသော ကားရိပ်မြင်တိုင်း၊ ကားဟွန်းသံ 
ကြားတိုင်း ခေါင်းထောင်ကာ ကြည့်မိ၏။ ထိုမှ တစ်ဖန် အားမရသေး၍ ဝရန်တာလက်ရန်း မှီပြီး 
တစ်စုံတစ်ယောက်ကို မျှော်ကြည့်မိပြန်၏။ လက်တွင် ပတ်ထားသော လက်ပတ်နာရီကို
ငုံ့ကြည့်လိုက်၏။ 
 
 “ကော့တေးက ၉ နာရီဆို ပြီးပါတယ်၊ ခု နာရီဝက် လွန်ပြီ” ဟု ရေရွတ်ရင်းမှ 
စိတ်မရှည်သကဲ့သို့ ပက်လက်ကုလားထိုင်ကို အိမ်ထဲသို့သွင်းပြီး တံခါးကို ပိတ်လိုက်၏။ 
အိပ်လိုက်တော့မည်ဟု စိတ်ကိုပင် ပိုင်းဖြတ်လိုက်သေးသည်။ နာရီကို ကြည့်ပြန်သည့်အခါ ၁၀ 
နာရီထိုးရန် မိနစ် ၂၀ သာ လိုတော့သဖြင့် မှန်ပြတင်းပေါက်ကို နဖူးနှင့်တိုက်ကာ 
စောင့်မျှော်၍နေလေ၏။ 
 
 ဆယ်နာရီအထိတော့ စောင့်ဦးမည် ဆိုလျှင် မိနစ် ၂၀ မျှ မအိပ်ဘဲ စောင့်ရဦးမည်။ 
ချစ်လင်ကို စောင့်ရမည်ဆိုပါက မိနစ် ၂၀ မဟုတ်၊ အနှစ် ၂၀ လည်း စောင့်ဖို့ရာ ဝန်မလေး၊ 
စောင့်ခဲ့ရပေါင်းလည်း များခဲ့ပြီ။ သို့သော် စောင့်ရသော အကြောင်းရင်းချင်း မတူသဖြင့် 
စိုးရိမ်ရသော အကျိုးတရားချင်းလည်း မတူရကား၊ မိနစ် ၂၀ က အနှစ် ၂၀ ထက်ပင် 
ပင်ပန်းစေနိုင်သည်။ 
 
 ဒုတိယကမ္ဘာစစ်ကြီး မဖြစ်ခင် ကိုသောင်းနှင့် အကြောင်းပါခဲ့သည်။ ကိုသောင်းက 
နိုင်ငံရေးစိတ် ထက်သန်နေသော ကျောင်းသားခေါင်းဆောင်တစ်ဦး ဖြစ်ခဲ့သည်။ အဆင်းရဲ 
အပင်ပန်းခံနိုင်သူ တစ်ဦး ဖြစ်ခဲ့သည်။ မပိုက်မှာ မြို့မကျောင်းတွင် (၄-၅) တန်းအထိ 
ပညာသင်ကြားဖူးပြီး မိခင်နှင့်အတူ ဈေးရောင်းနေခဲ့ရင်း ကိုသောင်းနှင့် အကြောင်းပါခဲ့ရ၏။ 
 
 “ဒီည ကိုယ်တို့ အစည်းအဝေး ရှိတယ်၊ ဘယ်အချိန်မှ ပြီးမယ်တော့ မသိဘူး…” 
 “မနက်ဖြန်ကို ဒေးဒရဲသွားစရာရှိတယ်၊ လေး ငါးရက် ကြာမယ်ဟေ့ … ” 
 
 ဤလိုနှင့် အခါပေါင်းများစွာ ကိုသောင်း အိမ်မှ ခွာခဲ့ဖူး၏။ မပိုက်၏ စိတ်တွင် 
ကိုသောင်းအတွက် ဂနာမငြိမ် မဖြစ်ဖူးခဲ့။ ယခုလို ရာထူးနှင့် မင်းကတော် အခေါ်ခံရသည့် 
ဘဝတွင်မှ အမြဲတမ်း စိတ်တွေပူပန်နေရ၏။ 
 
 နိုင်ငံရေးယောင်ယောင် ဘာယောင်ယောင်ဘဝက အညတြ ဖြစ်ခဲ့သော ကိုသောင်းက 
ယခုတော့ ထင်ရှားသော ပုဂ္ဂိုလ်တစ်ယောက် ဖြစ်နေလေပြီ။ ထိုစဉ်က ကိုသောင်းသည် 

ဆေးပေါ့လိပ်ကိုသာ သောက်ခဲ့၏။ ခုံဖိနပ်ကို အစီးများပြီး ချည်လုံချည်နှင့် ဖျင်ကြမ်းအင်္ကျီကိုသာ 
နှစ်သက်ခဲ့သူအဖြစ် အသားယူခဲ့သည်။ 
 
 ကိုသောင်းကို ဆေးပေါ့လိပ် ၂၀၀ ဝယ်ပေးထားလျှင် အတော်သောက်ရသည်။ ကိုသောင်း 
အဝတ်အစားတို့မှာ ပင်မင်းဆိုင်ကို တစ်ခါမျှ မရောက်ဖူးချေ။ ကိုသောင်း အဝတ်အစားအတွက် 
တစ်ခါမျှမကြောင့်ကြခဲ့ဖူးသဖြင့် အိမ်ထောင်ပြြုခင်းအတွက် မပိုက်အဖို့ ဒုက္ခမပိုလှ။ 
 
 မြန်မာပြည် လွတ်လပ်ရေးရပြီးမှ ရာထူးတွေ ဆွမ်းကြီးလောင်းလိုက်သည်တွင် 
ကိုသောင်းလည်း ရာထူးဆွမ်းခံ သံဃာမတွဲင် ပါသဖြင့် တစ်နေရာတွင် ကြီးကြီးမာစတာ ဖြစ်ခဲ့ရပြီး 
မပိုက်မှာ မမျှော်လင့်ဘဲ ကြီးကြီးမာစတာကတော် ဖြစ်သွားလေသည်။ 
 
 ထိုရာထူးကို ကိုသောင်းရသည့်ဟု ဆိုလျှင်ပင် မပိုက်မှာ အတော် အနေအထိုင် 
ခက်မိသည်။ 
 “ရှင် ဒီရာထူးရတာက ဟုတ်ပါရဲ့တော်၊ ကျွန်မနဲ့ဖြစ်ပါ့မလား…” ဟု စိုးရိမ်စွာပင် 
မေးမိသေးသည်။ 
 “ဘာလို့ မဖြစ်ရမှာလဲကွ…” 
 “ဟာ… ကျွန်မက ရိုးရိုးနေတတ်တယ်၊ ရှင်က ရာထူးကြီးနဲ့ဆိုတော့ မင်းစိုးရာဇာတွေနဲ့ 
ပေါင်းသင်းရမှာ၊ တောင် နားမလည် မြောက် နားမလည်နဲ့ ရှင် ရှက်စရာဖြစ်မှာပဲ…” 
 “အလုပ်သဘောက လွဲရင် ဘာမှ ဂရုမစိုက်ပါဘူးကွာ၊ စိုးရိမ်မနေစမ်းပါနဲ့ မိန်းမရယ်…” 
 
 ကိုသောင်းက ဤလို  နှုတ်ဖြင့် မပိုက်၏စိုးရိမ်ခြင်းကို နှစ်သိမ့်ရုံတင် မဟုတ်၊ 
မင်းစိုးရာဇာများနှင့် ပေါင်းသင်းရာတွင်လည်း ခပ်ပေါ့ပေါ့ပင် ရှိခြင်းကို တွေ့ရသည့်အခါမှ ချစ်လင်ကို 
မပိုက်က ပို၍ကြည်ညိုမိရှာ၏။ 
 
 မပိုက်ကို ရာထူးနှင့် ပတ်သက်၍ ပေါင်းသင်းဆက်ဆံမှုတွင် ဘာမျှထူးခြားမှု မရှိခဲ့အောင် 
လျစ်လျူရှုထားမိသေးပေသည်။ အိမ်အနေအထိုင် အဝတ်အစားတို့မှာ မသိမသာ ထူးခြားစ 
ပြုလာသည်ကို မပိုက်လည်း ရိပ်စားမိခဲ့၏။ 
 
 ရာထူးနှင့်လိုက်အောင် နေရသည့် အိမ်ကြီးကလည်း ကြီးလှ၏။ ဝင်းခြံကြီးကလည်း 
ကျယ်လှပေသည်။ ဤမျှ ကျယ်ဝန်းသော ခြံကြီးကို သူများနည်းတူ ကြည့်၍ တင့်တယ်အောင် 
ထားရဖို့ကလည်း မာလီတစ်ယောက် လိုလာပြန်သည်။ 
 
 “တစ်လ ၁၀၀ ပေးရမယ်ဆို မများဘူးလား ကိုသောင်းရယ်… နှမျောပါဘိ၊ ကျွန်မတော့ 
ပန်းအိုးကလေးတွေနဲ့ပဲ စိုက်ချင်တာပါပဲ…” 
 “မလုပ်ပါနဲ့ကွာ… ခြံကြီးထဲမှာ နေပြီး ပေါင်းတွေနဲ့ဆိုလည်း ကြည့်မကောင်းဘူး … ” 

 “အင်း… သူပြောတာလည်း ဟုတ်တုတ်တုတ်၊ တခြားခြံကြီးတွေ ကြည့်လိုက်ရင် လှလှပပ 
ဝေဝေဆာဆာ၊ ငါ့ခြံ ကြည့်လိုက်လို့ မြက်တွေ ပေါင်းတွေဆိုလည်း မကောင်းဘူးပေါ့…” သို့နှင့် 
မာလီတစ်ယောက်ကို တစ်လ ၁၀၀ နှင့် ငှားခဲ့ရ၏။ 
 
 ဧည့်သည်လာလျှင် စီးကရက်ကမှ ပို၍တင့်တယ်၍ စီးကရက်သာ ဝယ်ခဲ့ရပြီး၊ 
ကိုသောင်းပင် စီးကရက်ကို သောက်နေ၏။ ယခင်က ခုံဖိနပ် စီးခဲ့သော ကိုသောင်းမှာ ယခု ရှူးဖိနပ် 
တပြောင်ပြောင် မစီးမနေရသော အခြေသို့ ဆိုက်ရောက်ခဲ့၏။ ယခင်က ချည်လုံချည်နှင့် 
ဖျင်ကြမ်းအင်္ကျီကို နှစ်သက်သော်လည်း ယခုတော့ သူ ရှုတ်ချခဲ့သော မျောက်အဝတ်အစားတို့ကို 
သူ အလွန်နှစ်သက်နေပြီ ဖြစ်၏။ 
 
 “အရင်တုန်းကနဲ့များ နည်းနည်းမှ မတူတော့ပါလား ကိုသောင်းရယ်…၊ ရှင်တို့လုပ်ပုံက 
မဟုတ်မှ လွဲရော၊ ကိုယ် ရာထူးမရလို့ ဟိုတုန်းက ဟန်ဆောင်နေသလို မတူဘူးလား…” 
 “အခြေအနေက ဖန်တီးသကိုးကွ၊ ဒီရာထူး ယူပြီး ဒီအလုပ်လုပ်ရင် ဒီလိုပဲ ဖြစ်မှာပေါ့၊ 
တကယ်ဆိုတော့ ဟိုတုန်းက ခုံဖိနပ်စီးပြီး ရှူးဖိနပ်စီးတဲ့ သူကို ဆဲခဲ့တယ်၊ ခု တို့ပဲ ရှူးဖိနပ်ကို 
မပစ်ပယ်နိုင်ဘူး ဆိုတာကို အပြင်မျက်စိနဲ့ ကြည့်ရင် ဆစဲရာပဲ။ ဒါပေမဲ့ တကယ်တော့ တို့က 
ဒါတွေကို စုံမက်လွန်းလို့ မဟုတ်ပါဘူးကွာ…၊ အခြေအနေအရ လုပ်ရတာပဲ၊ ပြီးတော့ ဒီနေရာမှာ 
ထိုင်ပြီး ဒီလို  လုပ်တာချင်းတူပေမဲ့ တို့က စေတနာနဲ့ လုပ်တာပါကွာ…” 
 
 ကိုသောင်း၏ ထုချေလွှာကို မပိုက်က ခြွင်းမျက်မရှိ လက်ခံသည်။ ဤသည့်နေ့မှ အစပြု၍ 
အခြေအနေက ပေးသော စည်းစိမ်ကို မပိုက်ကိုယ်တိုင်ပင် နှစ်သိမ့်စပြုခဲ့၏။ အခြေအနေကလည်း 
ဖန်တီး၍ပေးပေသည်။ 
 
 ပန်းပင်တွေ ဝေဝေဆာဆာနှင့် ခြံကြီးမှ… 
 အခန်းဆီးတွေ မြိုင်မြိုင်နှင့် တင့်တယ်သော အိမ်ကြီးတွင်… 
 အထက်တန်းကျသော အိမ်ထောင်ပစ္စည်း အစုံအလင်၊ တပည့်လက်သားတွေ 
အပြည့်အစုံနှင့် ဤလို နေရသော အရသာမျိုးကို ဘယ်သောအခါကမှ မပိုက် မမျှော်လင့် 
မတွေးတောမိခဲ့ပေ။ ယခင်အခါက ထီးတစ်ချောင်း ချို င်းညှပ်ပြီး ဟိုကား ရှောင်ရ ဒီကားရှောင်ရ 
ရှောင်ခဲ့ရသော မပိုက်မှာ ယခုတော့ ပက်ကတ်ကားကြီးပေါ်တွင် အမြိုင့်သားနှင့် မပိုက်၏ ကားကို 
ရှောင်သွားရသော ခမျာများကို မပိုက်က ကိုယ်ချင်းစာတရားနှင့် သနားမိသေးသည်။ 
 
 ဤလို နှစ်သက်စရာ အရသာတွေကို စုံမက်လာလေလေ၊ ဤလို  မင်းကတော် ဘဝကို 
ရခြင်းအတွက် ဝမ်းသာမိလေလေ၊ ကိုသောင်းကို မြတ်နိုးလေလေ ဖြစ်မိလာသည်။ သို့သော် 
အခြေအနေက မပိုက်အတွက်တော့ တစ်သက်လုံး အကျိုးပေးမည် မပေးမည်ကို မပြောနိုင်အောင် 
ဖန်တီးလာပြန်၏။ 
 
 လူကြီးရယ်လို့ ဖြစ်လာလျှင် မင်းပွဲစိုးပွဲတွေကို သွားရသည်။ ဖော်ရွေရသည်။ 
ခေတ်မီရသည်။ ထိုဓလေ့ထုံးစံအတိုင်း မပိုက် ပါသည့်အခါလည်း ပါ၍၊ မပါသည့်အခါလည်း 
ကိုသောင်းမှာ မင်းပွဲခေါ် ပါတီတွေကို တစ်ဦးတည်း သွားလေ့ရှိ၏။ ထိုအခါတွင် ခေတ်မီအောင် 

အရက်သောက်ကြရသည်။ အရက်မသောက်လျှင် မျက်နှာပန်းမလှခြင်းကြောင့် ဖြစ်၏။ 
တစ်ခါတစ်ရံတော့လည်း အရက်သောက်ရုံတွင် မဟုတ်၊ စုဝေး၍ မိန်းမယောက်ျား တွဲကကြသည်။ 
ဤထုံးစံတွေကို နားမလည်သေးသော မပိုက်မှာ ထိုင်၍သာ ပြန်ခဲ့ရသည့်အခါ ကိုသောင်းက 
စ,တတ်သည်။ 
 
 “ငါ့မိန်းမက တယ်ရိုးသေးသကိုး၊ အရက်ကလေး ဘာလေးများ မြည့်မကြည့်ဘူးလား…” 
 “မမြည်းချင်ပါဘူး ကိုသောင်းရယ်…၊ မြည်းဖို့နေနေသာသာ ကျွန်မက လိုက်တောင် 
လိုက်ချင်တာ မဟုတ်ဘူး၊ မတော်ဘူး ဆိုလို့သာ လိုက်ရတာ…” 
 “မြည်းရတယ်ကွ… ငုတ်တုတ်ထိုင်ပြီး ငြင်းတော့ ရိုင်းတာပေါ့” 
 
 မပိုက်က ကိုသောင်းကို ငေး၍ ကြည့်နေမိသည်။ ကိုသောင်း စိတ်တွေ ပြောင်းလဲခဲ့ချေပြီ 
တကား။ ထိုတွင်မက တစ်ခါထက် တစ်ခါ မပိုက်ကို အပြစ်တင်စ ပြုလာတော့၏။ 
 “မင်းကလည်းကွာ… လူတောမတိုးပါဘူး၊ နည်းနည်းပါးပါး ခေတ်ဆန်စမ်းပါ” 
 “ဘယ်လို ခေတ်ဆန်ရမှာလဲ၊ ရှင် ရူးနေသလား” 
 
 မပိုက်က နာအောင် ပြောလိုက်သည်မှစ၍ ကိုသောင်းမှာ ခေတ်နှင့် ပတ်သက်၍ ဘာမျှ
မပြောတော့။ 

□ 
 
 “မပိုက်ရေ… ဧည့်သည် ပါလာတယ်ဟေ့…” 
 သို့ကြောင့် မပိုက် ဧည့်ခန်းသို့ ဆင်းခဲ့ရ၏။ 
 
 “ဒါ ကိုယ်နဲ့ ကောလိပ်မှာ အတူနေတဲ့ မခင်ခင်မြင့်စိန်ပေါ့…” 
 “ရှီလာဘစိန်လို့လည်း ခေါ်ပါတယ်…” 
 ဧည့်သည်က ဝင်ဖြေလိုက်၏။ 
 “ဒါ ကိုယ့်ဇနီးပဲ၊ မပိုက်တဲ့…” 
 “အို နာမည်ကြီးကလည်း ရိုးလိုက်တာနော် ကိုသောင်း” 
 
 ကိုသောင်းက “ဟဲ… ဟဲ… ဟဲ” နှင့် ရယ်လိုက်၏။ မပိုက် မျက်နှာတွေ 
ထူပူသွားတော့သည်။ စိတ်ဆိုးရမလား၊ ရှက်ရမလား။ မခင်ခင်မြင့်စိန်… မခင်ခင်မြင့်စိန်နှင့် မပိုက်၊ 
‘ရှီလာဘစိန်နှင့် မပိုက်’ ဘာများ ကွာခြားသလကွဲယ်။ 
 
 “သူ့မိဘများကတော့ ရှေးရိုးကြီးတွေပဲ ရှီလာ၊ ပြီးတော့ သူတို့က ဈေးသည်တွေ ဆိုတော့ 
ခေတ်ဆန်တာတွေ ဘာတွေ မကြိုက်ကြဘူးကွဲ့…” 
 
 ကိုသောင်းက မပိုက်အတွက် စကားပြေ ပြောပေး၏။ 
 “ဟုတ်ပါတယ် ကိုသောင်းရယ်၊ ရှီလာ ဒါကြောင့် သူတို့လိုလူတွေ အားကြီးသနားတာပဲ…” 
 “ရှင် ကျုပ်ကို သနားစရာအကြောင်း ဘာမှမရှိဘူး၊ ရှင် ဧည့်သည်ပီပီ စကားပြော…” 

 ထွက်အံ့ဆဲဆဲ စကားတို့ကို တံတွေးနှင့်အတူ ရော၍ မျိုချလိုက်ရသည်။ 
 “ထိုင်ပါ မပိုက်…” 
 
 ဧည့်သည်က ထိုင်ရန်ပြောမှ မပိုက်သတိရ၏။ 
 “ကိုသောင်းကို ရတာ ရှင် သိပ်ကံကောင်းတာပဲ…” 
 
 မပိုက်က ပြုံးလိုက်၏။ 
 “မဟုတ်ဘူးလား ကိုသောင်း၊ ဟိုတုန်းကသာ ရှင် ခုလို ပြောင်းလဲရင် မပိုက်နဲ့ 
မညားဘူးနော်… ဟဲ ဟဲ ဟဲ၊ ဟုတ်တယ် ကိုသောင်းဟာ ဟိုတုန်းက လူ့ခွစာပဲ၊ ဒါကြောင့် ရှီလာနဲ့ 
မတည့်ခဲ့တာပေါ့…” 
 ရှီလာက မျက်စကလေး ချီ၍ ကိုသောင်းကို မေးပြော ပြောပုံမှာ 
အလွန်ကဗျာဆန်လှသည်ဟု မပိုက် ထင်သည်။ ဤလို အမူအရာမျိုးတော့ မပိုက်ခမျာ 
လုပ်ရမည်ဆိုက အတော်သင်ယူရပေမည်။ ရှီလာဘစိန်ခေါ် မခင်ခင်မြင့်စိန်၏ 
မျက်ခုံးမွှေးကလေးမှာ သေးသွယ်နက်မှောင်အောင် မင်ရောင်သ,ထားသည်။ ပုံမပျက် 
ဆိုးထားသော နှုတ်ခမ်းနီနီကလေးကို မဲ့ကာ ရွဲ့ကာ လုပ်ပြသည်ပင် ကြည့်ကောင်းသလိုလိုပင်။ 
 
 မှန်နိုင်လွန် အဝါသွေးကလေးမှ ပုံအတိုင်း ပေါ်လွင်နေသော ရှီလာ၏ ကိုယ်အထက်ပိုင်းကို 
မပိုက် ရဲရဲမကြည့်ဝံ့ပေ။ တစ်ချိန်လုံးတွင် ရှီလာက မျက်စ တချီချီ၊ အသံတဟဲဟနှဲင့် 
စကားကောင်းသမျှ မပိုက်က ပြုံးရုံသာ ပြုံးနိုင်ခဲ့၏။ 
 
 “ကဲ ကဲ စကားအပြော ကောင်းနေလိုက်တာ ပြန်ဦးမှ…” 
 
 ရှီလာက ကိုသောင်းနှင့် မျက်နှာချင်းဆိုင်၍ ရပ်လိုက်သည်။ ရှီလာ ဝတ်ထားသော 
အတွင်းခံအင်္ကျီမှာ ကျောဘက်က ကြိုးမပါသဖြင့် ထိုင်လိုက်စဉ်က ချွေးခံနောက်ပိုင်းသည် 
လုံချည်ထဲသို့ ဝင်သွားရာ ယခုလို ထရပ်လိုက်သည့်အခါ ရှီလာ၏ ကျောပြင်တစ်ခုလုံးမှာ 
မှန်နိုင်လွန်အတွင်းမှ အထင်းသား ပေါ်လွင်နေပြန်သည်။ 
 
 ကိုသောင်း၏ မျက်လုံးအစုံတို့သည် ရှီလာ၏ တစ်ကိုယ်လုံးကို သိမ်းကျုံးနေတော့သည်။ 
သူတို့နှစ်ယောက်သည် မပိုက်ကိုပင် မေ့နေဟန်ရှိ၏။ ရှီလာကို  လိုက်ပို့သော ကိုသောင်းသည် 
တော်တော်နှင့် အိမ်ပြန်မလာပေ။ ဤသည်လျှင် မပိုက်၏ ရိုးသားသော ဘဝကို 
တော်လှန်စပြုပေးသည့် လင်းရောင်ခြည်ပင်တည်း။ 
 
 ထိုနေ့မှ အစပြု၍ မပိုက်၏ မင်းကတော် ဖြစ်ရသော အရသာတို့သည် 
လွင့်ပျောက်စပြုလေ၏။ ကိုသောင်း ကြီးကြီးမာစတာ ဖြစ်၍ ပြောင်းလမှဲုတို့ကို အကြောင်းပြုပြီး 
တွေ့ရသော စည်းစိမ်တို့ကြောင့် ကောင်းလေစွဟု အထင်ကြီးခဲ့သမျှ ကိုသောင်း ကြီးကြီးမာစတာ 
ဖြစ်၍ အိမ်ထောင်ရေးပင် ပျက်ပြားတော့မည်လားဟု တွေးမိသည့်အခါ နောင်တရမိသည်။ 
စွန့်လွှတ်ချင်သည်။ လူမှန်လျှင် အမွှေးနံ့ကို နှစ်သက်သည်။ သာ၍မွှေးသည်ကို စုံမက်သည်။ 
လူမှန်လျှင် အလှအပကို ကြိုက်သည်။ သာ၍လှသည်ကို မြတ်နိုးသည်။ အချိုကြိုက်သူနှင့် 

အခါးကြိုက်သူ လည်းကောင်း၊ အငန်ကြိုက်သူနှင့် အချဉ်ကြိုက်သူ လည်းကောင်း ရှိပေမဲ့ 
အမွှေးကြိုက်သူနှင့် အနံကြိုက်သူ ဟူ၍တော့ မရှိစကောင်း၍ သဘာဝကို ဘယ်သူတွေ 
လွန်ဆန်နိုင်မည်နည်း၊ ကိုသောင်းရော ဘာလဲ၊ မပိုက်မှာ တွေးရသော အလုပ်တစ်ခု ပိုလာ၏။ 
 
 ‘မပိုက်’ ဟု တစ်စုံတစ်ယောက်က ခေါ်လိုက်တိုင်း ယခင်အခါ နှစ်သက်လေသမျှ
ယခုအခါတွင် ရှက်မိသလိုလို ဘာလိုလိုပင်။ သို့ကြောင့် တစ်ကိုယ်တည်း ရှိစဉ် သူ့နာမည်ကို 
ပြောင်းကြည့်မိသည်။ 
 
 “သူ့မိန်းမနာမည် မပိုက်ဆိုတာ ကိုသောင်းတော့ ရှက်မှာပဲ” ဟု တွေးမိသည်။ အရင် 
မရှက်ပေမဲ့ ခု ရှက်ချင်ရှက်မည်။ 
 
 “ဒီမှာ… ကိုသောင်း၊ ကျွန်မ တစ်ခုမေးမယ်၊ ရှင် မှန်မှန်ဖြေမလား” 
 မပိုက်၏ စကားဆန်းကို အံ့အားသင့်သွား၏။ 
 “ကြီးကျယ်လိုက်တာကွာ၊ ဘာများမို့တုံး” 
 “ကျွန်မနာမည် မပိုက်ဆိုတာ ရှင် မရှက်ဘူးလားဟင် မှန်မှန်ပြောစမ်း” 
 
 “ဟားဟား… ဟားဟား… ဟားဟား… ဟားဟား…” ကိုသောင်းသည် ခွက်ထိုးခွက်လှန်ပင် 
ရယ်မိသည်။ 
 
 “အမယ်လေးဟ- မိန်းမရယ်၊ မပိုက်ကို မေတ္တာရှိလို့ ယူထားတာပဲ၊ မပိုက်ဆိုတာ 
ရှက်ပါ့မလားကွာ…” 
 “မသိနိုင်ဘူးလေ… တစ်နေ့က ရှင့်သူငယ်ချင်းဆိုတဲ့ ရှင့်အဆက်မက ကျွန်မနာမည်ကို
ရိုးလွန်းတယ်ဆိုတော့ ရှင့်မျက်နှာ ရက်ှသွားတာ ကျွန်မ သတိထားမိပါတယ်”  
 “ဒီလို  မဟုတ်ရပါဘူးကွာ၊ ဒီမိန်းမဟာ အင်မတန် ဂုဏ်တို့ ပစ္စည်းတို့ မက်တဲ့သူပေါ့၊ 
ဟိုတုန်းကတော့ ကိုယ့်လို ဖျင်ကြမ်းဝတ်တဲ့သူကို သူက မတူသလိုပေါ့ကွာ၊ ကျောင်းမှာနေတုန်းက 
သူ့အကြောင်း ကိုယ်အသိသားပဲ၊ ဒါကြောင့်လည်း လွဲခဲ့တာပေါ့၊ ကိုယ် သူ့ကို ပိုးခဲ့မိတာတောင် 
ရှက်သေးတယ်…” 
  
 “ခုတော့ တန်နေကြပြီ မဟုတ်လား…” 
 “ဘာတုံးကွ… မင်းကလဲ၊ ကိုယ့်မှာ သားနဲ့မယားနဲ့၊ မဖြစ်နိုင်တာ မပြောနဲ့၊ ကဲ ကဲ… မင်း 
နာမည်ပြောင်းချင်တယ် ဆိုတော့ ဘယ်လိုများ ပြောင်းမလဲ ဆိုစမ်း … ” 
 “ရှင်က ခင် ပါတဲ့ နာမည် သဘောကျတယ်ဆို၊ ခင်ခင်ပိက်ုလို့ ပြောင်းမယ်” 
 “ဘာ… ဘာ… ဒေါ်ခင်ခင်ပိုက်… ဟုတ်လား၊ ဟား ဟား ဟား ဟား… မလုပ်ပါနဲ့ကွာ” 
 
 “လုပ်ရမယ် လုပ်ရမယ်၊ ရှင်လည်း ဟိုတုန်းက ခုံဖိနပ်စီးပြီး အခု အခြေအနေအရ ရှူးဖိနပ် 
စီးတယ်၊ ကျွန်မလည်း ဟိုတုန်းက ဘာကောင်မှ မဟုတ်တဲ့သူ မယားအဖြစ်နဲ့ မပိုက်ပေမဲ့ 
အခြေအနေအရ မင်းကတော် ဖြစ်လာတော့ မင်းကြိုက် စိုးကြိုက် ဒေါ်ခင်ခင်ပိုက်ပဲ ဖြစ်ရမယ်” 

 “ငါ့မိန်းမတော့ ရူးပါပြီကွာ… အေးအေး၊ ဒီနေ့ကစပြီး ဒေါ်ခင်ခင်ပိုက်မှာ သောင်းတစ်ခုပါ 
ပိုကွာ၊ ဒါမှ ပိုခေတ်မီမယ်၊ ဒါပေမဲ့ ကိုယ်တော့ မပိုက်လို့ ခေါ်ရတာပဲ အရသာရှိတယ်၊ ဟေ့ မပိုက်၊ 
ငါ့မိန်းမ…” ကိုသောင်းက မပိုက်၏ နဖူးကို ထုရင်း ကဗျာဆန်လိုက်လေ၏။ 
 
 တကယ်တော့ ကိုသောင်း၏အကကဲို စမ်းခြင်းသာ ဖြစ်သည်။ ခုလို ကိုသောင်း နှစ်သက်က 
ပူစရာ မလိုတော့ပေ။ ထိုမှသည် မပိုက်က ကြိုးစား၍ မေ့ပျောက်ပေမဲ့ အခြေအနေသည် 
ပို၍ဆိုးလာပြန်၏။ ပါတီပွဲများ သွား၍ကြုံတွေ့တိုင်း ရှီလာနှင့် ကိုသောင်း စကားလက်ဆုံကျတတ်ပြီး 
အိမ်သို့ပင် ရှီလာက အမြဲလာလည်တတ်သေးသည်သာမက ကိုသောင်းက အပြန်လိုက်ပို့ရသည့် 
အကျင့်ပင် ပါနေလေသည်။ 
 
 ကိုသောင်း စကားပြောတိုင်း စကားပြောတိုင်း ရှီလာ ခေတ်ဆန်ပုံ၊ ရှီလာ သွက်လက်ပုံ၊  
ရှီလာကို သူ ဘယ်လိုပိုးခဲ့ပုံများ မပါလျှင် မပြီးအောင် သည်းလာသဖြင့် မပိုက်အဖို့ 
အသက်ရှူကျပ်လာပြန်၏။ 
  
 “ရှင့်မလဲ ဒီမိန်းမအကြောင်း မပါရင် မပြီးတော့ဘူး ဟုတ်လား၊ ဒါလောက်ပဲ 
ဖြစ်နေပြီလားဟင်” 
 “စိတ်မဆိုးပါနဲ့ကွာ၊ ဘာရယ်လို့မဟုတ်ပါဘူး၊ ဟိုတုန်းက ကိုယ့်ကို မတူမတန်ဘူးလို့ 
ထင်ခဲ့တဲ့ မိန်းမက ခုတော့ ကိုယ့်ကို တမ်းတမ်းစွဲနေလို့ အသားယူနေတာပါ” 
 “အင်း… ကိုယ်က အသားမရဘဲ ကိုယ့်အသား ပါသွားမနော်…” 
 “မပါရပါဘူးကွာ… မင်းမလည်း ဒါပဲ မနာလိုနေတာပဲ၊ မဖြစ်နိုင်ပါဘူး ဆိုနေတာ” 
 
 ဤလို စကားကို အပြီးသတ်ပြီး ငြိမ်နေလိုက်ပြန်တော့လည်း ထပ်၍ မဆက်သာသဖြင့် 
စကားစ ပြတ်သွားခဲ့ပေါင်းလည်း များခဲ့၏။ မပိုက်၏ စိတ်တွင်ကား နေမြင့်လေ အရူးရင့်လေ 
ဖြစ်နေ၏။ 
 
 ယခုညလည်း ယူနီယံကလပ်တွင် ကော့တေးပါတီခေါ် အရက်သောက်ပွဲသို့ သွားမည်ဆိုပြီး 
ထွက်သွား၏။ သို့သော် ထိုပါတီမှတစ်ဆင့် ရှီလာထံသို့ ဆက်၍သွားလိုက သွားခဲ့ဖူးသော အခါများ 
ရှိခဲ့သဖြင့်၊ ယခုလောက် ကြာလျှင် သွားနေမည်ဟု တစ်ထစ်ချ တွေးမိတိုင်း မနေတတ်မထိုင်တတ် 
ဖြစ်နေရခြင်းပင်တည်း။ 

□ 
 
 ကိုသောင်းသည် ရှီလာကို ပိုးခဲ့ဖူးသည်ဟုလည်း သိရ၏။ ဟိုစဉ်က ကိုသောင်းမှာ 
စုံမက်စရာ အရည်အချင်းတွေ မရှိသေးသဖြင့်သာ ရှီလာက ကိုသောင်း၏ မေတ္တာကို 
လက်မခံခဲ့သဖြင့် ကိုသောင်းကလည်း ရှီလာထံမှ ဖယ်ခွာခဲ့ခြင်းသာ ဖြစ်ရာ၊ ယခုလို ကိုသောင်းမှာ 
စုံမက်စရာ အရည်အချင်းတွေနှင့် ပြည့်စုံနေသည့်အခါ ကိုသောင်းကလည်း ယခင် မမီ၍ 
မခူးခဲ့ရသော ပန်းကလေးကို ယခုလို လက်တစ်ကမ်းနှင့်ရလျှင် ခူးမည်ပင် ဖြစ်၏။ 

 ယခုခေတ်ကလည်း သားတစ်ကျိပ် အဖေပင် ဖြစ်လင့်ကစား ဂုဏ်ရှိလျှင် ယူမည့် 
မိန်းမတွေက တန်းစီပြီး စောင့်လျက်ရှိကြ၏။ ယခုမှပင် ပညာကို ဆုံးခန်းတိုင် မသင်ခဲ့မိခြင်းအတွက် 
နောင်တရမိ၏။ 
 
 “မေမေတို့က ဘာလို့များ ငါ့ကို အင်္ဂလိပ်နာမည်နဲ့ သင်တဲ့ ကျောင်းမှာ  မထားခဲ့ပါလိမ့်နော်” 
ဟု မိဘကိုပင် အပြစ်တင်ချင်လာ၏။ ယခုလိုခေတ်မှာမှ ရှေ့က ‘စတယ်လာ၊ ဂျက်စီ၊ ပက်ဂီ’ 
အစရှိသည့် နာမည်တွဲကလေးတွေ ပို၍ခေတ်စားနေသဖြင့် မပိုက်မှာ ရှေ့က ဤလို 
နာမည်တွဲကလေးနှင့် ခေတ်ဆန်ဆန် နေတတ်ခဲ့ပါက ရှီလာ၏ ရန်ကို တွန်းလှန်နိုင်မည်မှာ မလွဲဟု 
တွေးတွေးပြီး နောင်တရမိ၏။ 
 
 အတွေးနယ်မှာ မေ့နေမိသဖြင့် ကိုသောင်း၏ ကားဝင်လာသည်ကိုပင် မမြင်လိုက်မိ။ 
ပေါ်ခနဲ အသံကြားမှ တံခါးဆင်းဖွင့်ရသည်။ “၉ နာရီ ပြီးမယ်ဆိုပြီး ဘာလို့ ဒါလောက် မိုးချုပ်ရသလဲ” 
တံခါးဖွင့်ရင်း ရန်ထောင်မိ၏။ 
 
 “စကားကောင်းနေကြလို့ပါကွာ… ဒါတောင် သခင်စိုးတင့်က ဘိလိယက်ထိုးဖို့ 
ဆွယ်သေးတယ်” 
 “အဲဒီလို  ဘိလိယက်ထိုးနေတာကိုမှ ကျွန်မက သဘောကျသေးတယ်” 
 “အနို့ ကိုယ်က ဘာလုပ်နေလို့လကွဲ…” 
 “မသိနိုင်ဘူးလေ…” 
 “မင့်မလည်း ဒီဟာပဲ ခလုတ်တိုက်နေတာပဲ…” 
 “နို့ ရှင်က မဟုတ်လို့လား၊ တစ်နေ့ တစ်နေ့ ဒီမိန်းမကို မမြင်ရ မနေနိုင်ဘူး၊ ဒီမိန်းမနဲ့သာ 
စကားပြောနေရမယ်ဆို ရှင် တစ်လောကလုံးကို မေ့တယ် မဟုတ်လား…” 
 “အေး… အေ… ပြော… ပြော… ဟုတ်တန်သလောက် ဟုတ်တာတော့ ဝန်ခံပါတယ်ကွာ…၊ 
မင်းတို့နဲ့ မတူဘူးကွ၊ အမူအရာ၊ လေယူလေသိမ်း တစ်မျိုးပဲ၊ ဟုတ်တော့ ဟုတ်တယ်၊ သူနဲ့ 
စကားပြောနေမိရင် ပျော်နေတာပဲ၊ ပြီးတော့ တို့လို အလုပ်ကြီးအကိုင်ကြီး တာဝန်ကြီးလုပ်ရတဲ့ 
သူတွေဟာ ဦးနှောက်ကြည်လင်အောင် ကြိုးစားပြီး နေကြရတယ် ဟုတ်လား၊ ဒါကြောင့်ပါ၊ 
စိတ်ပေါ့ပေါ့ပါးပါး ဖြစ်လို့ သွားသွားပြီး စကားလက်ဆုံ ကျမိတာပါပဲ…” 
 “ဒီလိုဆို  တစ်ခါတည်း ယူထားပါလား…” 
 “ဟဲ… ဟဲ… တကယ် ပြောနေတာလားကွာ၊ နည်းနည်းလောက် စဉ်းစားပါဦးလား…” 
 “စဉ်းစားစရာမလိုပါဘူး၊ ကျွန်မထက် ပိုစုံမက်ရင် ယူပေါ့၊ ခုကာလမှာလည်း ဒါမျိုးတွေ 
မဆန်းပါဘူး၊ တံချူ မရှိလို့ သဇင်ပန်း မခူးနိုင်ရင် လက်လှမ်းမီတဲ့ မိချောင်းပန်း ခူးကြတယ်၊ 
တံချူရလို့ သဇင်ပန်းလည်း ခူးနိုင်ရော မိချောင်းပန်း စွန့်ကြတာ များတာပဲ၊ ရှင်လည်း ဒီပုတ်ထကဲ 
ဒီပဲ အတူတူပေါ့၊ ယူပါ ယူပါ ယူနိုင်ပါတယ်” 
 “အလကား စတာပါ မိန်းမရယ်… တကယ်တမ်းတော့ ကိုယ့်သားမယားကို 
ဘယ်စွန့်နိုင်ပါ့မလဲ၊ ကြည့်စမ်းကွာ… မျက်ရည်များ ကျလို့ တိတ်… တိတ်… အရူးမ…” 
 
 ကိုသောင်းက အဘယ်မျှနှစ်သိမ့်စေကာမူ မပိုက်အဖို့မှာတော့ ဤစိတ်နှင့် ကင်းကွာ၍ မရ၊ 
တစ်နေ့ တစ်နေ့ ရှီလာ့ရန်မှ ကင်းဝေးစေဖို့ကိုသာ စဉ်းစားခန်း ထုတ်နေမိ၏။ ခါတိုင်းဆိုလျှင် 

ခံ့ညားထည်ဝါသော ဝင်းကြီး ခြံကြီးနှင့် အိမ်ကြီးကို ကြည့်ပြီး ပီတိဖြစ်မိ၏။ ကားကြီး 
စီးသွားရသည်ကိုလည်း အရသာတွေ့မိ၏။ ယခုတော့ ဘယ်မှာနေနေ၊ ဘာကိုတွေ့တွေ့၊ သူ့အဖို့ 
တစ်ခုမျှ အရသာ ပီတိမရှိနိုင်တော့ပေ။ သတင်းစာတွင် ‘လင်မယား မပြတ်စဲကြောင်း၊ 
ကျွန်မသာလျှင် တရားဝင်သော မယားကြီး ဖြစ်ကြောင်း’ အစရှိသည့် ကြော်ငြာတွေ 
တွေ့တိုင်းလည်း ရင်တုန်မိ၏။ 
 
 ဤအတိုင်းဆိုလျှင် မထင်မရှား အညတြဘဝနှင့် ကိုသောင်းဇနီး ဖြစ်ရသည်ကမှ ပို၍ 
စိတ်ချမ်းသာနိုင်သေး၏။ မိမိ၏ အိမ်ထောင်ရေးကို ထိခိုက်မည်ဆိုက ဘယ်လို 
စည်းစိမ်ချမ်းသာကိုမှ မပိုက် မစုံမက်နိုင်ပါ။ ယခင်က ကိုသောင်း လက်ဖက်ရည်ကြမ်းနှင့် 
တင်းတိမ်ခဲ့၏။ ယခုတော့ ကိုသောင်းက ဝီစကီနှင့်မှ တင်းတိမ်သည်။ ဒါကိုလည်း အခြေအနေအရ 
ဖြစ်၍ မပိုက်က လက်ခံနိုင်သည်။ ယခင်က ကိုသောင်း ခုံဖိနပ် စီးသည်။ ယခုတော့ ရှူးဖိနပ်စီး၍ 
မပိုက် ဖိနပ်တိုက်ရသော အလုပ်ပိုခဲ့၏။ ဒါကိုလည်း မပိုက်က အခြေအနေအရမို့ 
လက်ခံနိုင်ပါသည်။ 
 
 ယခင်က ကိုသောင်းမှာ နိုင်ငံရေးယောင်ယောင် လူတေတစ်ယောက်မို့ 
ခေတ်ဆန်သူတွေက လျစ်လျူရှုခဲ့၏။ ကိုသောင်းက အနားမကပ်ရဲခဲ့။ ယခုလို ကိုသောင်း 
အရာရှိလူတန်းစား စာရင်းတွင် ပါတော့မှ ထိုခေတ်ဆန်သူတွေက မရအရ တွယ်လေတော့မည်။ 
ကိုသောင်းကလည်း ယခင် မတန်၍ သည်းခံခဲ့ရသော ပစ္စည်းကို တန်ရာ တန်ဖိုးရှိလျှင် 
လက်လွှတ်ပါမည်လော။ အခြေအနေအရ ဤပြောင်းလမှဲုကိုတော့ မပိုက် ဘယ်နည်းနှင့်မျှ
လက်မခံနိုင်ပါ။ ဒါတော့ သူ အကြီးအကျယ် ကန့်ကွက်ရပေလိမ့်မည်။ မိန်းမနှင့်  ပတ်သက်သည့် 
အခြေအနေအရ ပြောင်းလဲမှုကိုတော့ မပိုက် ခွင့်မပြုနိုင်ရှာပေ။ သို့သော် ယခုအချိန်ထိ မပိုက်သည် 
ရိုး၏။ မျက်ခုံးမွေး မဆွဲတတ်၊ နှုတ်ခမ်းနီလည်း မဆိုးတတ်၊ လက်သည်းနီဆိုးဖို့တော့ စိတ်ပင် 
မကူးမိ။ ကိုသောင်းက ရှီလာနှင့် စကားပြောနေရ၊ မြင်နေရလျှင် စိတ်ရွှင်သည်ဟု ပြော၏။ 
သို့ကြောင့် ခြားနားချက်ကို ရှာလိုက်ရာ ရှီလာ၏ မျက်ခုံးမွေး သေးသေးတင်ထား၏။ 
နှုတ်ခမ်းကလေးမှာ သန္တာနီခဲကလေးနှင့် တူ၏။ ချွန်ထက်နေသော လက်သည်းနီရဲရဲ၊ ခြေသည်း 
နီရဲရကဲလေးကလည်း ကြည့်၍ တင့်တယ်လှ၏။ ဆံပင်ကလေးကို လိမ်တွန့်ထားသည်မှာလည်း 
သူ့မျက်နှာနှင့် ကြည့်ကောင်းသည်ဟု ဆိုရပေမည်။ 
 
 ထို့ထက် ပိုကျကျ ဝတ်ထားသော အင်္ကျီနှင့် ယောက်ျားများနှင့် ယှဉ်၍ 
စကားပြောသည့်အခါတိုင်း ရင်ကလေးကော့၊ တင်ကလေးကို ကြော့ကာ ပြုံးသလို ရယ်သလို 
အမူအရာမှာ ယောက်ျားတိုင်း၏ အာရုံကို ဆွဲဆောင်နိုင်သော သတ္တိတစ်ခု ဖြစ်ကြောင်း မပိုက် 
နားလည်၏။ 
 
 တစ်ခါ တစ်ခါတော့လည်း ဖြစ်လိုရာ ဖြစ်စေတော့ဟု စိတ်ကိုလျှော့မိ၏။ ထိုအခါ 
မျက်ရည်တို့မှာ တသွယ်သွယ် စီးကျလာ၏။ အပင်ကလေး လှီလှီကင်းကင်းက ရေလောင်း 
မြေတောင်မြှောက်ပြီး ခဲခဲယဉ်းယဉ်း စိုက်ခဲ့ရသည်။ အသီးအပွင့်တွေ ဝေဆာမှ လူတကာ 
အဆွတ်ကို မခံနိုင်ဟု စဉ်းစားမိပြန်တော့လည်း အဘယ်နည်းနှင့် ကိုသောင်း၏ အာရုံကို ရှီလာထံမှ 
ပြန်၍ဆွဲရဖို့ ပြဿနာသာ တွေးတွေးနေရင်း အချိန်ကုန်ခဲ့ရ၏။ အဖြေကား မပေါ်ထွက်ခဲ့သေးပေ။ 

ကြာလျှင် ဤစိတ်နှင့် ရောဂါရမည် ဖြစ်သည်ကိုလည်း နားလည်ခဲ့၏။ ထို့ကြောင့် ဤပြဿနာ 
ဖြေရှင်းနိုင်ရေးကို ဘုရားမှာသာ ဆုတောင်းရတော့သည်။ 
 
 “မပိုက်ရေ၊ လွတ်လပ်ရေး ညစာစားပွဲအတွက် သမ္မတအိမ်တော်မှာ တို့ ဧည့်ခံရမယ်ဟေ့၊ 
ကိုယ်တော့ ခပ်စောစော သွားနှင့်မယ်ကွာ၊ ကားအကြိုလွှတ်ရင် မင်း လိုက်ခဲ့နော်…” 
 
 ကိုသောင်း၏ စီမံချက်အရ ညနေတွင် သမ္မတဧည့်ခံပွဲ သွားရဖို့ မပိုက် ပြင်ဆင်ရဦးမည် 
ဖြစ်၏။ အချိန်အတော်ကြာမျှ မပိုက်တွေး၏။ ဤပွဲတွင် ရှီလာလည်း လာမှာပဲ၊ သိပ်ကို 
ခြယ်လှယ်လာမှာပဲ၊ ကိုယ့်လင်ကို ကိုယ် လက်မလွှတ်နိုင်လျှင် နည်းလမ်းတစ်ခုတော့ 
လိုက်ရမည်ဟု ဆုံးဖြတ်လိုက်သည်နှင့် တစ်ပြိုင်နက် ‘မော်လီ’ အလှပြင်ဆိုင်သို့ မပိုက် 
အပြေးအလွှား သွားခဲ့သည်။ 
 
 “ဒီမှာ ကျွန်မဒီရှေ့က ဆံပင်လေးကို ကျွန်မမျက်နှာနဲ့ လိုက်အောင် ပြင်ပေးပါလားရှင်…” 
 “အို… ရပါတယ် ရပါတယ်၊ အစ်မကြီးမျက်နှာနဲ့ ကြည့်ကောင်းအောင် ဖြစ်ရပါစေ့မယ်” 
 “ဘယ်နှနာရီ ကြာမှာလဲ…” 
 “နှစ်နာရီလောက် အနည်းဆုံး ကြာမယ်၊ အစ်မကြီးက တစ်ခါမှ မကောက်ဖူးတော့ 
အချိန်ပိုယူရမှာပဲ” 
 
 အချိန်မှာ ၁၁ နာရီ ရှိပြီဖြစ်၍ နှစ်နာရီ ထည့်လျှင် နာရီပြန် တစ်ချက်တီးမှ ပြီးမည်။ 
အခြားလုပ်စရာတွေ လုပ်ဖို့ အချိန်ကလည်း လိုသေးသည်။ သို့သော်လည်း မတတ်နိုင်။ 
ပထမအဆင့်က ဆံပင်ကောက်ဖို့ အရေးကြီးသည်။ 
 
 “ဟုတ်ကဲ့… ဒါဖြင့် ခပ်မြန်မြန်သာ ကောက်ပေးပါတော့” 
 မိမိရှေ့ရှိ မှန်ကိုကြည့်လိုက်ရာ ကိုယ့်ကိုယ်ကိုပင် မယုံကြည်အောင် ရုပ်ပြောင်းနေသည်ကို 
တွေ့ရသည်။ မပိုက် အတော်သဘောကျသွား၏။ မော်လီကို ကျေးဇူးတင်ခဲ့ပြီး လိုသော ပစ္စည်းတွေ 
တစ်နာရီအတွင်း အပြီးဝယ်၍ ပြန်ခဲ့သည်။ မိမိ အစီအစဉ်အတိုင်း ခြယ်လှယ်၍ ပြီးသည့်အခါ 
ကိုယ်လုံးပေါ်ကို ဘယ်ပြန် ညာပြန် ကြည့်မိ၏။ မပိုက်… မပိုက်… မပိုက်… ဆိုလျှင် 
ယုံကြည်ပါတော့မလား။ အကျေနပ်ကြီး ကျေနပ်မိ၏။ ယခင်က ဤလို မပြြုပင်ခဲ့သည်ကိုပင် 
မိမိကိုယ်ကို အပြစ်တင်မိ၏။ 
 
 ယခင်က သွေးမရှိသော မပိုက်၏ နှုတ်ခမ်းကလေးတွေမှာ သန္တာခကဲလေးနှင့် တူနေ၏။ 
လက်သည်း ခြေသည်းကလေးတွေမှာ ရှီလာလောက် မရှည်သော်လည်း အနီချင်းမှာ 
ရွေးမရနိုင်တော့။ ကြက်တောင်ပြန်မွေးနှင့်တူသော ထိပ်တည့်တည့်မှ သွယ်တန်းနေသော 
မျက်ခုံးကလေးကလည်း နှုတ်ခမ်းနီနှင့် ပနံရလှသည်။ ထို့ထက် မို့မောက်သော ရင်သားအဖြစ် 
ပုံအတိုင်း အထင်အရှား မြင်နေရသည်က မပိုက်အတွက် ပို၍ကျေနပ်နေသေး၏။ မှန်ထဲတွင် 
ဘေးစောင်းကြည့်လျှင် အချိုးကျသော ကိုယ်လုံးကလေး ဖြစ်၍ ကြည့်နေချင်စရာ ကောင်းနေ၏။ 

 တစ်ခါမှ ယခုလို မပြုပြင်ဖူးသဖြင့် အတော်ပင်ပန်း၏။ သို့သော်လည်း ပင်ပန်းသည်ဟု 
မထင်။ ချစ်တဲ့လင်ကို အမောပြေ သူများ ကြည့်မည့်အစား မပိုက်ကိုပင် ကြည့်စေတော့မည်။ 
 
 အကျေနပ်ကြီး ကျေနပ်နေသော မပိုက်သည် ရင်ကို ကော့၍မော့၍ သမ္မတဧည့်ခံပွဲသို့ 
ရှေးရှုသွားခဲ့လေသည်။ မပိုက်ရောက်လျှင် ဧည့်ပရိသတ် အတော်စုံနေပြီ ဖြစ်၏။ 
ဧည့်သည်တွေထဲတွင် သိသူလည်း ရှိ၊ မသိသူလည်း ရှိကြ၏။ အားလုံးပင် သူ့အား ငေးကြည့်ကြ၏။ 
အစတော့ ရှက်သလိုလို ရှိသေးသည်။ 
 
 “ဟယ်… မပိုက်ပါကလား၊ လူတွေကို မှားလို့ပဲ” 
 “အို… ကျွန်မတို့က ဟုတ်မှဟုတ်ပါ့မလားလို့ ငေးကြည့်နေတာနော်၊ စိတ်မဆိုးနဲ့ဦး၊ 
ဦးသောင်းကတော်က သိပ်နုလာတာကိုး…” 
 
 တစ်ယောက်တစ်ခွန်း နှုတ်ဆက်သံတွေ ကြားထဲမှ သူ့ခင်ပွန်းကို ရှာမိ၏။ 
သူထင်သည့်အတိုင်း စားဝိုင်းတစ်ခုတွင် ရှီလာနှင့် ရယ်မော စကားလက်ဆုံ ကျနေသည်ကို 
တွေ့ရ၏။ ဤအချိန်သည်ပင် မပိုက်အတွက် အကွက်ကောင်းပင် ဆိုက်ခဲ့လေပြီ ဖြစ်၏။ 
 
 မပိုက်သည် ဧည့်သည်တွေကို ပြုံးကာရယ်ကာ နှုတ်ဆက်ပြီး မျက်နှာကလေးကို မော့၊ 
ရင်ကလေးကို ကော့၍ ကိုသောင်းတို့ရှိရာသို့ ထွက်ခဲ့၏။ 
 “အို… ခုနက တွေ့လိုက်ကတည်းက ကျွန်မက ဟုတ်မှ ဟုတ်ပါ့မလားလို့ 
ကိုသောင်းကိုတောင် မေးကြည့်မိသေးတယ်၊ ကိုသောင်းက မဟုတ်ပါဘူး ဆိုပြီး လှည့်တောင် 
မကြည့်ဘူး၊ မပိုက်က တယ်လှတာပဲ” 
 
 ဤစကားမျိုး ကိုသောင်းရှေ့မှာ ရှီလာထံမှ ကြားရသည်ကို မပိုက် အတော် 
ကျေနပ်သွား၏။ မျက်စကလေးကို ချီကာ ပြုံးရင်း ရှီလာ့ပခုံးကို ကိုင်ကာ ရှီလာထိုင်သော 
ကုလားထိုင်ကိုမှီ၍ ရပ်လိုက်၏။ လိုရင်းက “ခုလိုဆိုတော့ ဘယ်သူက သာသေးသလဲ 
ကိုသောင်းရယ်” ဟု ဝံ့စားလိုက်ခြင်းပင် ဖြစ်၏။ 
 
 ကိုသောင်းကား မပိုက်ကို ခြေဆုံးခေါင်းဆုံး ကြည့်၏။ ယခင်ကထက် အသွင်ထူးနေသော 
မပိုက်၏ ကိုယ်အထက်ပိုင်းကို ပို၍ စိုက်ကြည့်နေ၏။ ယခုအချိန်ထိ ကိုသောင်း 
ဘာစကားတစ်ခွန်းမျှမပြောသေး။ ကိုသောင်း၏ မျက်နှာကြီးတွေမှာ ညိုပုပ်၍နေ၏။  
 “ဟာ… မပိုက်တို့များ ခုလိုဆိုတော့ နုပျိုသွားတာပဲဟေ့” မင်းကတောတစ်ယောက် 
လာ၍နှုတ်ဆက်၏။ 
 
 “ဟဲ… ဟဲ…” 
 မပိုက် ရယ်ရင်း ကိုသောင်းကို လှမ်းကြည့်မိ၏။ 
 “လာပါဦးလား ဟိုဘက်ဝိုင်းကို စကားပြောရအောင်” ထိုမင်းကတော်က ဆွဲခေါ်သွား၍ 
မပိုက် လိုက်သွားကာ ထိုဝိုင်းတွင် စကားလက်ဆုံကျနေကြ၏။ 
 “မပိုက်…” 

 ပြတ်ပြတ်သားသား ခေါ်သံကြောင့် အားလုံး လှည့်ကြည့်မိ၏။ “ဟိုဘက်ဝိုင်း 
ခဏသွားရအောင်” ပြောပြောဆိုဆို လှည့်ထွက်သွားသော ကိုသောင်းနောက်သို့ မပိုက် 
အမှီလိုက်ခဲ့ရ၏။ 
 “တက်… ကားပေါ်ကို” 
 ကားတံခါးဖွင့်ပေးရင်း အမိန့်ပေးလိုက်၏။ 
 “ဟင်… ဘယ်သွားမှာလဲ” 
 ကိုသောင်းက ဘာမျှပြန်မဖြေ။ မေးတစ်ချက် ငေါ့ပြီးသာ ကားမောင်း၍ ထွက်သွားသည်။ 
တစ်လမ်းလုံးလည်း စကားတစ်ခွန်းမျှ မပြော။ ကိုသောင်းစိတ်ထတွဲင် ဘာတွေရှိနေသည် မသိ။ 
မပိုက် အထင်တော့ သူ့အဆက်နှင့် အလှချင်း တူနေ၍ မနာလိုနေသည်ဟု ထင်ပြီး 
ပို၍ဒေါပွနေပြန်၏။ 
 
 အိမ်ခန်းထဲသို့ ရောက်သည်နှင့်တစ်ပြိုင်နက် ကိုသောင်းသည် မပိုက် ဝတ်ထားသည့် 
ရင်ပုံအင်္ကျီကို ရင်ဘတ်မှနေ၍ ဆွဲဆွဲဆုတ်၏။ မပိုက်၏ခေါင်းမှ ဆံပင်လိမ်တွန့်ကလေးတွေကို 
တစ်ဖန် ဆွဲဆောင့်လိုက်၊ မပိုက်တစ်မျက်နှာလုံးကို ဆွဲဖဲ့ကုပ် အစရှိသဖြင့် တရကြမ်း ပြုတော့၏။ 
 
 ရုတ်တရက်ဖြစ်၍ မပိုက်မှာ ဘယ်လိုမျှ ပြန်၍လည်း မလုပ်တတ်၊ မပြောတတ်၊ 
ပါးစပ်အဟောင်းသားနှင့် မျက်ရည်တွေကျလာ၏။ “ဒီအဝတ်တွေကို အခုချွတ်၊ ဒီဆံပင်ကို အခုဖြန့်၊ 
ဒီမျက်နှာကို အခုဖျက်၊ ခုဆို ခု…” 
 
 ကိုသောင်းသည် အလွန်ဒေါသဖြစ်နေပုံရသည်။ မပိုက်က ချုံးချ၍ ငိုမိတော့၏။  
 “ရက်စက်လှချည်လား၊ ကိုသောင်းရယ်…၊ ရှင် ကျွန်မကို ဘယ်တုန်းကမှ ဒီလို
မရက်စက်ဖူးဘူး၊ ခုတော့ ရှင့်မယားငယ်နဲ့ အလှချင်းတူအောင် လုပ်တော့ ရှင် ကျွန်မကို 
ရန်ထောင်တယ်ပေါ့လေ…” 
 “ဘာ… ဘာပြောတယ်… မင်းကိုယ်မင်း မိန်းမပျက် အောက်မေ့နေသလား ဟင်…၊ 
ငါရှက်လွန်းလို့ကွာ၊ မင်းပဲ မျက်နှာပြောင်တယ်၊ ဒီရင်ပုံတွေ ဘာတွေ မင်းထည့်ဝတ်လို့၊ 
ဆံပင်ကောက်လို့ အရှက်နည်းတဲ့ မိန်းမ… တယ် ငါလေ…” 
 “ဟုတ်တယ်… ဟုတ်တယ်… ကျုပ်ကတော့ မိန်းမပျက်၊ အရှက်နည်းတယ်… ဟင်… 
ဟိုကောင်မတော့ ရှင် သဘောကျလွန်းလို့ သားမှန်း မယားမှန်းတောင် မသိတော့ဘူး ဟုတ်လား၊ 
ကျုပ်က ပျက်စီးတာ မဟုတ်ဘူး၊ ရှင်က ပျက်စီးနေတာ၊ တခြားဟာ ပျက်စီးတာ ခံမယ်၊ 
မိန်းမနဲ့ပတ်သက်လို့ ပျက်စီးတာတော့ ကျုပ် မခံဘူး သိလား၊ ရှင့်ကို ကျုပ် မစွန့်နိုင်လို့ ရှင့်အကြိုက် 
လိုက်လုပ်တာ၊ ရှင်ကပဲ နှိပ်စက်သေးတယ်” 
 “ဘာပြောတယ်… ငါ့အကြိုက် ဟုတ်လား…” 
 “ဟုတ်တယ် ရှင့်အကြိုက်” 
 “ဘာလဲ ငါ့အကြိုက်…” 
 “ဟို… ကောင်မနဲ့ စကားပြောနေရရင် ကြည့်နေရရင် စိတ်ကြည်တယ်ဆို … ၊ အဲဒီတော့ 
ဟိုကောင်မကို တစ်သက်လုံး ကြည့်သွားမှာစိုးလို့ ဟိုကောင်မနဲ့ တူအောင် လုပ်ရတာပေါ့၊ ရှင် 
စိတ်ကြည်အောင် ရှင်ပျော်အောင် သိရဲ့လား…” 

 ကိုသောင်းသည် သက်ပြင်းကို လေးလေးကြီး ရှူထုတ်ကာ အိပ်ရာပေါ်တွင် 
ပစ်လှလဲိုက်သည်။ မပိုက်ကား ကြမ်းပေါ်တွင် ကျုံ့ကျုံ့ ထိုင်ရင်း တရှုပ်ရှုပ် ငိုနေရှာ၏။ 
တအောင့်ကြာလျှင် ကိုသောင်း မျက်နှာအမူအရာ ပျော့ပျောင်း၍လာသည်။ ကိုသောင်းသည် 
မပိုက်အား ပွေ့ယူလိုက်၏။ 
 “မပိုက် မပိုက်… မိုက်လိုက်တဲ့ မိန်းကလေးကွယ်၊ ဟိုမိန်းမက အပျက်မ၊ 
အထက်တန်းစားအပျက်၊ မင်းက ကျုပ်မိန်းမ၊ လူသိနတ်သိ တရားဝင် ကျုပ်ရဲ့ ချစ်ဇနီး၊ နှိုင်းယှဉ်လို့ 
မရပါဘူးကွာ၊ ဟိုမိန်းမကို ကျုပ် ဆက်ဆံတာက ကျုပ်စိတ်ကို ခဏဖျော်ဖြေတာပါ၊ 
အပျော်သဘောပါ၊ ကျုပ် ဘယ်တော့မှ အတည်မယူပါဘူး၊ သူတို့လို မိန်းမတွေက 
ဘယ်ယောက်ျားနဲ့ တွဲရတွဲရ၊ ဘယ်သူနဲ့ ဖက်ရဖက်ရ ဂရုမထားဘူး၊ သူတို့ကိုယ်တိုင်က 
ဒီလိုယောက်ျားတွေနဲ့ ထွေးရောယှက်တင်နေရတာ ဝါသနာပါတယ်၊ ယောက်ျားတွေက သူတို့ကို 
ကြည့်တာကို သဘောကျတယ်၊ မကြည့် ကြည့်အောင် သူတို့ကိုယ်သူတို့ ဖန်တီးတယ်၊ သူတို့က 
ဒါကို အသားယူကြတာကွဲ့၊ ယောက်ျားတစ်ယောက်ကို အတည်မယူဘူး၊ အေး… ကျုပ်တို့လို 
လူတွေကလည်း ကိလေသာတဏှာနဲ့တော့ တိမ်းညွှတ်မိသပေါ့၊ တကယ်တမ်းတော့ 
သားမယားအမှတ်နဲ့ မထားနိုင်ဘူး၊ ကျုပ်ဇနီးအဖြစ်နဲ့ မြတ်နိုးမှာက မပိုက်ကိုသာ တစ်သက်လုံး 
မြတ်နိုးမှာပေါ့ကွာ၊ မပိုက်က သူ့လိုလိုက်လုပ်လို့ ယောက်ျားတွေက မပိုက်ကိုလည်း သူတို့ကို 
ကြည့်သလို တပ်မက်တဲ့စိတ်နဲ့ ကြည့်တော့မှာ ကျုပ်မခံနိုင်ဘူး၊ မပိုက်က ကျုပ် မြတ်နိုးတဲ့ 
ဇနီးကိုးကွ၊ တူမှ မတူတာ၊ အဲဒါကို ကျုပ်မိန်းမက လိုက်ပြီး မပြိုင်ပါနဲ့ အချစ်ရယ်၊ မပိုက်က 
လူကြီးလူကောင်း မိန်းမတစ်ဦးအနေနဲ့ ကျက်သရေရှိတဲ့ အသွင်အပြင်၊ ဣနြေ္ဒရှိတဲ့ အဝတ်အစား 
အမူအရာတွေနဲ့ ပြည့်စုံရမယ်၊ နောက် ဒီလို မရူးနဲ့နော်…” 
 
 ကိုသောင်း၏ သဘောကို ခုတော့မှ မပိုက် နားလည်တော့သည်။ ခုမှ သူ့အတွေးများကို သူ 
နောင်တရမိတော့သည်။ 
 “မလုပ်ပါဘူး ကိုသောင်းရယ်၊ ကျွန်မကလည်း ရှင့်ကို ချစ်လွန်းတော့ တခြားနေရာမှာ 
အခြေအနေအရ ရှင် ပြောင်းလဲတာ ခံနိုင်ပေမဲ့ အချစ်နဲ့ ပတ်သက်ပြီး အခြေအနေအရ 
မယားငယ်နေမယ်၊ မိန်းမတွေနဲ့ ပျော်နေမယ်ဆိုတာတော့ သည်းမခံနိုင်လို့ပါရှင်၊ ရှင်သာ ကျွန်မကို 
မပစ်ရင် ကျွန်မ စိတ်ဖြေနိုင်ပါတယ်…” 
 “မပစ်ပါဘူးကွာ၊ တစ်သက် မပစ်ပါဘူး၊ မင်းကသာ ဒူးနေရာဒူးဆိုတဲ့ စကားလို ငါဟာ 
တရားဝင်တဲ့ဇနီး၊ ငါက မြင့်မြတ်တဲ့ မိန်းမ၊ ငါ့ယောက်ျားက ငါ့ကို ဇနီးအဖြစ်နဲ့ မြတ်နိုးတာလို့ 
အသိတရားနဲ့ တည်တည်နေနော်…၊ မင်းကို ငါ တကယ်မြတ်နိုးတာကွဲ့ အမိုက်မရဲ့…” 
 
 မပိုက်အဖို့ သင်ခန်းစာတစ်ခုတော့ ကောင်းကောင်းကြီး ရသွား၏။ နားလည်မှု တစ်ခုတော့ 
ရသွား၏။ ‘ဒူးနေရာဒူး’ တဲ့။ ဤစကားကို  ဤနေရာ ဤအချိန် ဤလို ချစ်လင်၏ ရင်ခွင်တွင် 
နှစ်သိမ့်နေရပြန်တော့ ကျေကျေနပ်နပ်ကြီး လက်ခံလိုက်ရှာ၏။ တစ်သက်လုံး ‘ဒူးနေရာဒူး’ အဖြစ် 
နှစ်သိမ့်နေဖို့ကား ခံစွမ်းနိုင်ရည် ရှိ မရှိကိုမူ မပိုက်သာလျှင် အသိဆုံး ဖြစ်ပေသတည်း။ 

မမြတ်လေး 
မြဝတီမဂ္ဂဇင်း၊ 

၁၉၅၅၊ နိုဝင်ဘာလ။ 

အသင်းသားသစ်အသင်းသားသစ်အသင်းသားသစ်အသင်းသားသစ်-မရွှေချောမရွှေချောမရွှေချောမရွှေချော((((မြမြစိန်မြမြစိန်မြမြစိန်မြမြစိန်)))) 
 
 သမိုင်းတို့သည် ရွေ့လျားနေသည်။ ခေတ်တို့သည် ပြောင်းလဲနေပါသည်။ ယနေ့သည် 
တော်လှန်ရေးခေတ်ကြီး၏အစ ခေတ်ပြောင်းတော်လှန်ရေး ကာလကြီး ဖြစ်ပါသည်။ သို့ပါစင်လျက် 
လူတန်းစားညာဉ်ရှိသူတို့၏ ညာဉ်ကလေးများသည်ကား မပြောင်းလနဲိုင်ဘဲ ပေကပ်၍ 
ကျန်ရစ်တတ်သည်။ အဟောင်းတို့သည် ချုပ်ငြိမ်း၍ အသစ်တို့သည် ဖြစ်ထွန်းရမည်မှာ 
လောကနိယာမတရားကြီး ဖြစ်ပါသည်။ 
 
 သို့စဉ်ပါလျက် ဆရာချဉ်ဖတ်တို့လို လူစားမျိုးတို့သည် ချုပ်ငြိမ်းလုဆဲဆဲ အဟောင်းတို့ကို 
ဖက်တွယ်၍ နေလေ့ရှိသည်။ အဟောင်းတို့သည် ချု ပ်ငြိမ်းရမည်ဟူသော လောကနိယာမ 
သဘာဝတရားကို မမြင်နိုင်ဘဲ တိမ်သလ္လာဖုံးကာ အဟောင်းကိုသာ မင်၍ နေတတ်ကြလေသည်။ 

□ 
 
 ကံ့ကော် ရေကူးကလပ်… 
 ကံ့ကော်ပင်တွေ စည်းရိုး ကာထားသည့် ရန်ကုန်မြို့ အင်းလျားလမ်း တစ်နေရာရှိ 
ကံ့ကော်ရေကူးကလပ်သည် ကံ့ကော်ပန်းရနံ့ သင်းနေသည်။ 
 
 ကျယ်ဝန်းနက်ရှိုင်းသော ရေကူးကန်ကြီးကို ဗဟိုပြုကာ တစ်ဖက်၌ ဧရာမ အသင်းရုံကြီး 
ဆောက်ထားသည်။ ရေကူးကန်၏ အခြားတစ်ဖက်၌မူ မြစိမ်းရောင် မြက်ခင်းပြင်မှာ ရှုချင်စဖွယ် 
တင့်တယ်လှသည်။ 
 
 အသင်းရုံထဲ၌ အနီ၊ အပြာ၊ အစိမ်းခြယ်ထားသည့် ဖိုမိုင်ကာ ကုလားထိုင်များ၊ စားပွဲများ 
ရှိကြသည်။ ပန်းခြံထဲ၌မူ အဝါနှင့် အနီ အပြာ အစိမ်းကြီးများ ခြယ်ထားသော ရွက်ဖျင်ထီးကြီးများ၏ 
အောက်၌ ပက်လက်ကုလားထိုင်များ အစီအရီ ချထား၏။ ရေကူးသူတို့အတွက် 
ရေချိုးရုံကလေးများမှာ အတော်လှမ်းသော နေရာမှာ ရှိသည်။ ရေကူးကန်ထဲရှိ နေတို့မှာ 
ပြာနေသည်။ အဆင့်ဆင့် ဒိုင်ဗင် ထိုးစင်ကြီးကို ဆေးဖြူသုတ်ထားသည်။ ကန်ပေါင်ရိုးကြီးကိုလည်း 
အီတလီ ကျောက်ပြားဖြူများ ခင်းကပ်ထားသည်။ ရေကူးကန်တစ်ခို၌ အရုပ်ဆိုးသည့် အရာဟူ၍ 
လုံးဝမရှိ။ အားလုံး တောက်ပြောင်နေသည်။ လှပနေသည်။ 
 
 “နှင်းဆီပွင့်ကတောင် ဒီကန်က နှင်းဆီပွင့်က ပိုလှတာပဲ” 
 ဆရာချဉ်ဖတ်သည် စိတ်ထမှဲ ဆိုလိုက်သည်။ ရေကူးကန်သို့ ပထမအကြိမ် 
ရောက်ရှိလာရာမှ ရေကူးကန်တစ်ခိုမှ ရှုခင်းများကို လိုက်လံကြည့်ရှုပြီး ကျေနပ်သွားလေသည်။ 
 
 ရှုခင်းကသာ ကျေနပ်သည် မဟုတ်။ ဤရှုခင်း၏ လူ့အဖွဲ့အစည်းကိုလည်း ဆရာချဉ်ဖတ်က 
အတော်ကျေနပ်နေသည်။ 
 
 ဘိလပ်ပြန်ရှေ့နေတွေ၊ အမေရိကန်ပြန် အရာရှိကြီးတွေ၊ ရုရှားပြန် အင်ဂျင်နီယာကြီးတွေ၊ 
အရင်းရှင် ဓနရှင်ဟောင်းကြီးတွေ၊ နောက်ပြီး စစ်ဗိုလ်ကြီးတွေ၊ အထူးအရာရှိတွေ စသော 

ယနေ့ခေတ်၏ အထက်လွှာဟု ဆိုသော လူ့မလိုင်အလွှာ တစ်လွှာလုံး ပါဝင်သည်။ ၎င်းပြင် 
အမေရိကန်၊ ဂျပန်၊ အင်္ဂလိပ်၊ ပြင်သစ်၊ ဂျာမန် စသော လူမျိုးခြား အထက်တန်းစား 
သံတမန်များလည်း ပါကြသည်။ အထက်တန်းလွှာ အသိုင်းအဝိုင်းဝင်သူတွေ ရှိသည်။ 
ရေကူးဝါသနာပါ၍ ကျန်းမာရေး အားကစားစိတ်ဓာတ်အတွက် ဝင်သော မိသားစု အသင်းဝင်များက 
များပြားကြပါ၏။ 
 
 ဆရာချဉ်ဖတ် ရှိနေစဉ်က ရေကူးကန်ထဲ၌ မပေါ့်တပေါ် ဘီကီနီရေကူးဝတ်စုံနှင့် 
အမေရိကန်မ ချောချောကလေး နှစ်ဦး၊ ကလေးငယ်လေး ငါးဦး၊ ကျောင်းသားရွယ် သုံးဦးနှင့် 
မြန်မာလူကြီး သုံးဦးခန့်တို့သည် လူးလာခတ် ကူးခတ်ကစားနေကြသည်။ 
 
 ဆရာချဉ်ဖတ်သည် ရေကူးကန်အလယ်မှ ဗိုက်သားဖွေးဖွေး ပေါ်နေသော 
ရေကူးမယ်ကလေးကို မျက်မှန်ပေါက်ထွက်လုခမန်း စူးစိုက်သော မျက်လုံးများဖြင့် မရတဲရဲ 
တိတ်တခိုး လှမ်း၍ ကြည့်လိုက်သည်။ နောက်မှ ဣနြေ္ဒဆည်လိုက်ပြီး ဘေးပတ်ဝန်းကျင်ကို 
ကြည့်လိုက်သည်။ 
 
 ခပ်လှမ်းလှမ်း စားပွဲ၌ လက်ဖက်ရည် သောက်နေကြသော စစ်ဗိုလ်ကြီး တစ်ဦးနှင့် 
ရှေ့နေကြီးတစ်ဦးတို့သည် အဲလ်ဇေးရှင်းခွေးအကြောင်း ပြောနေကြသည်။ မနီးမဝေးစားပွဲ၌ 
လူလည်လွန်းသဖြင့် ရာတန် တစ်ရွက်မှ မမိလိုက်ဆိုသော သိန်းကြွယ် လူနပ်ချမ်းသာတစ်ဦးနှင့် 
အရာရှိကြီးတစ်ဦးတို့သည် အယ်လီဇဘက်တေလာ၏ လင်များအကြောင်း ပြောနေကြသည်။ 
 
 သူ့နောက်စားပွဲမှ သူ မမြင်ရသော သူတစ်စုကမူ မော်တော်ကားအကြောင်း 
ပြောနေကြသည်။ သူတို့ခေါ်သော မော်တော်ကား အမည်များကပင် ဌာန်ကရိုင်းကျသည်။ 
ချက်ပလက်ကားကို မြန်မာများ ခေါ်သကဲ့သို့ ချက်ပလက်ဟု အသံမထွက်။ ရှဲဗလေးဟု 
အသံထွက်၏။ ပလိုင်းမောက်ကားကို မလိုင်းမောက်ဟု မခေါ်၊ ပလိမစ်ဟု ခေါ်၏။ 
 
 ဆရာချဉ်ဖတ်သည် အမေရိကန်ရုပ်ရှင်နှင့် အင်္ဂလိပ်စာပေဘာသာရပ်၌ အတော်ကြေသူ 
ဖြစ်သဖြင့် သူတို့ ခေါ်သံ ပြောသံ အသံထွက်မှန်သည်ကို စိတ်ထမှဲ ချီးကျူးမိ၏။ သူတို့လူစုသည် 
ကားအကြောင်းပြောရင်း မာဇဒါကားသည် စက်အား လျော့သည်ဟု ဆိုသံ ကြားလိုက်ရသောအခါ 
လွန်ခဲ့သော လထဲကမှ ရသော မာဇဒါ ဖင်မီလီယာကားကို စီး၍ စတိုင် တစ်ခွဲသားနှင့် လာမိသော 
ဆရာချဉ်ဖတ်မှာ မလုံမလဲ ဖြစ်သွားရှာသည်။ 
 “ဘယ့်နှယ်လဲဆရာ… သဘောကျရဲ့လား” 
 
 ဆရာချဉ်ဖတ်အား အကဲခတ်နေသူ ဆရာချဉ်ဖတ်၏ မိတ်ဆွေ အရာရှိကလေးက 
စကားစလိုက်သည်။ ဆရာချဉ်ဖတ်သည် ပြုံးလိုက်သည်။ အဖြေ မပေးသေးဘဲ ဘီယာပုလင်းကြီး 
တစ်ပုလင်း ဆံ့သော ဖန်မတ်ခွက်ကြီးပေါ်တွင် ခေါင်းပေါင်း ပေါင်းနေသော အမြှုပ်တို့ကို ကြည့်ကာ 
နှုတ်ခမ်းနှင့် တေ့လိုက်သည်။ သုံးပုံ တစ်ပုံခန့်ကို တစ်ကျိုက်တည်းနှင့် ပါးဖြဲနားဖြဲ 
သောက်လိုက်ပြီးနောက်… 

 “ခင်ဗျားတို့ကလပ်က အတော်စုံတာပဲနော်” ဟု ဆရာချဉ်ဖတ်က မှတ်ချက်ချလိုက်သည်။ 
ကလပ်၌ လူမျိုးစုံသည်ကိုသာ မှတ်ချက်ချလိုက်သည်။ သူက နှစ်သက်သည် မနှစ်သက်သည်ကိုမူ 
မပြောသေး။ 
 
 မျက်နှာဖြူမကလေး နှစ်ဦးသည် သူတို့စားပွဲဘေးမှ ဖြတ်လျှောက်သွားသည်။ ရန်ကုန်၌ 
မူး၍ပင် ရှူစရာမရှိအောင် ရှားသော ရှနဲယ်လ်နံပါတ်ငါး ပြင်သစ် ရေမွှေးနံ့ကလေးသည် 
ကြိုင်သွားသည်။ စောစောက လှိုင်သော ကံ့ကော်ပန်းရနံ့တို့ကို ရှဲနယ်လ်နံပါတ်ငါး ရေမွှေးက 
လွှမ်းသွားသည်။ 
 
 “ဟဲ… ဟဲ… ခင်ဗျားတို့ ကလပ်က တယ်မွှေးကိုးဗျ… ဟဲ… ဟဲ” 
 သူ သောက်နေသော ဘီယာမှာ စတုတ္ထမြောက်ပုလင်း ဖြစ်ပြီး နောက်ထပ် တစ်ကျိုက် 
သောက်လိုက်သဖြင့် ယစ်တစ်တစ် ရီဝေဝေကလေး ဖြစ်နေသောကြောင့် ဆရာချဉ်ဖတ်သည် 
ရယ်သွမ်းသွေးလိုက်သည်။ 
 
 ထို့နောက် ဆရာချဉ်ဖတ်၏ မိတ်ဆွေက ဆရာချဉ်ဖတ်အတွက် ပဉ္စမမြောက် 
ဘီယာတစ်ပုလင်းကို မှာလိုက်သဖြင့် ရောက်လာပြန်သည်။ ဆရာချဉ်ဖတ်သည် ရှဲနယ်လ်နံပါတ်ငါး 
ရေမွှေးနံ့၊ မပေါ့်တပေါ် ရေကူးဝတ်စုံနှင့် ဆေးရောင်စုံ ကုလားထိုင်များ၊ ထီးများအကြား၌ 
အတော်ယစ်လာလေပြီ။ 
 
 ဆရာချဉ်ဖတ်အဖို့ ထိုပတ်ဝန်းကျင် အဆောင်အယောင်တို့ မရှိစေကာမူ ‘ဘီယာ’ ရှိက 
လိုဘပြည့်သည်သာ ဖြစ်သည်။ ယခုတလော မြို့တွင်းဆိုင်များ၌ ဘီယာ ဝယ်၍ မရသဖြင့် 
ရေငတ်ဝမ်းကျရောဂါ စွဲလုလု ဖြစ်နေသည်။ ဘီယာ ပြတ်၍ အခက်တွေ့နေကြောင်း လူတွေ့တိုင်း 
ညည်းမိရာမှ သူ၏ရုံးမှ လက်ထောက်အရာရှိကလေးက “ဆရာ့အဖို့ ဘီယာ 
သောက်ချင်သလောက် သောက်လို့ ရတဲ့နေရာ လိုက်မလား” ဟု ဖိတ်ခေါ်သည်။ 
ဘီယာရမည်ဆိုပါက “ဘယ်နေရာမှာလဲ” ဟုပင် မမေးနိုင်တော့ဘဲ ထိုနေ့က ရုံးကို ခါတိုင်းထက် 
စောစောဆင်းပြီး ထွက်ခဲ့ကြသည်။ 
 
 အရာရှိကလေးမှာ အားကစားသမားတစ်ဦး ဖြစ်သဖြင့် ကံ့ကော်ရေကူးကလပ် အသင်းဝင် 
ဖြစ်သည်။ အသင်း၌ ဘီယာ စသော အဖျော်ယမကာ အမျိုးမျိုးနှင့် အစားအသောက်များလည်း 
ရသည်။ 
 
 ဆရာချဉ်ဖတ်အား ကလပ်၌ ဘီယာတိုက်စဉ်က ကြက်သွန်ဖြူဥ တစ်လုံးနှင့် ဒိန်ခဲကို 
တွဲထားသည့် အမြည်းက တစ်ပန်းကန်၊ ဆိတ်သားကင်က တစ်ပန်းကန်ပြားနှင့် အာလူးကြော်က 
တစ်ပန်းကန်ပြား မှာ၍လည်း ပြုစုလေရာ ဗိုလ်ဆန်လှသော အမြည်းအတွက် ပို၍ 
နှစ်သိမ့်နေတော့သည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
469 

 ဘီယာ ရှားစဉ်က ဘီယာ ဝယ်၍ရသည်။ အမြည်းက ကောင်းသည်၊ နေရာကလည်း 
သာယာသည်။ ရှုခင်းကလည်း ရေကူးဝတ်စုံ မပေါ့်တပေါ်၊ နောက်ပြီး ခေတ် အဆက်ဆက်က 
လူ့မလိုင်တို့ စုဝေးရာ နေရာမို့ ဆရာချဉ်ဖတ်မှာ အဘက်ဘက်က ကျေနပ်နေသည်။ 
 
 ထိုနေ့က ဆဋ္ဌမမြောက် ပုလင်းအထိ တွယ်ခဲ့သည်။ ဆရာချဉ်ဖတ်မှာ ပိုက်ဆံပင် မပေးရ။ 
ကလပ်၌ ပိုက်ဆံပေး၍ ဝယ်မရ။ အသင်းသားများ လက်မှတ် ထိုးမှ ရသည်။ အရာရှိကလေးကပင် 
ပုဗ္ဗ မုဉ္စ ပရ စေတနာ သုံးတန် ပြတ်သားစွာ သူ၏ အထက်မှ အရာရှိဖြစ်သော ဆရာချဉ်ဖတ်အား 
ဒါယကာ ပြုလိုက်သည်။ 

□ 
 
 “ကိုယ့်လူတော့ အပူကပ်ရတော့မှာပဲ” 
 နောက်တစ်နေ့ နံနက်၆ နာရီတွင် ဖြစ်သည်။ 
 
 ညက ဘီယာရေချိန်ကိုက်ပါလျက် ဆရာချဉ်ဖတ်သည် နံနက် ၅ နာရီတွင် အိပ်ရာမှ 
နိုးခဲ့သည်။ ဇနီးသည်နှင့် ကလေးများပင် မနိုးသေး။ 
 
 ဆရာချဉ်ဖတ်သည် အိပ်ရာမှ နိုးလျှင်နိုးချင်း ညက ကံ့ကော်ကလပ်မှ 
ရှဲနယ်လ်ရေမွှေးနံ့ကလေးကို ရှူမိသယောင်ယောင် ဖြစ်လာသည်။ မိမိနံပါး၌ ပိုးစိုးပက်စက် 
အိပ်နေသော ဇနီးသည်၏ အချိုးမကျမှု ရှုံ့တွတွ ပေါင်သွယ်ကို မြင်ရမှ ယမန်နေ့က မျက်စိသူခိုးဖြင့် 
ခိုးကြောင်ခိုးဝှက် ကြည့်ခဲ့ရသော ဖြူဖွေးတောင့်တင်းသည့် ပေါင်ဖြူကလေးများကို 
သတိရလာသည်။ 
 
 အိပ်ရာမှ ထွက်ကာ ဧည့်ခန်းသို့ သွား၍ ထိုင်ခဲ့သည်။ မီးဖိုထဲ၌ မထားဘဲ ဧည့်သည်များ 
မြင်စေရန် ဧည့်ခန်း၌ တမင်ထားခဲ့သည့် ယခင်လက ဝယ်သော ရေခဲသေတ္တာထမှဲ 
ရေတစ်ပုလင်းကို ထုတ်၍ သောက်လိုက်သည်။ ဧည့်ခန်း စားပွဲပေါ်တွင် ကားသော့ကလေးသည် 
နောက်ဆုံးထုတ် အမေရိကန် တိုင်းမ်မဂ္ဂဇင်းအပေါ်၌ ညဉ့်က ထားသည့်အတိုင်း ရှိနေသည်။ 
ရေခဲသေတ္တာ၊ တိုင်းမ်မဂ္ဂဇင်း၊ ကားသော့ စသည် စသည်တို့သည် ယနေ့ လူ့မလိုင်များ ကိုင်ကြ 
တွယ်ကြသည့် အရာများ ဖြစ်သည်ကို သူ သတိပြုမိ၍ “ငါလည်းပဲ ငါပါလား” ဟု တစ်ကိုယ်တည်း 
ပြုံး၍ ကျေနပ်လိုက်သေးသည်။ 
 
 “ငါ တတ်သည်၊ ငါ တော်သည်၊ ငါ လည်သည်၊ ငါ အထက်တန်းစားလူ ဖြစ်ပြီ” ဟူသော 
ငါတည်းဟူသော အတ္တကမ္မဋ္ဌာန်းကို တစ်နာရီကြာမျှ စီးဖြန်းသည်။ တိုင်ကပ်နာရီမှ ၅ နာရီ ၄၅ 
မိနစ်ထိုးသံ ကြားရသောအခါ “ဒီအချိန်ဆိုလျှင် ဟိုငနဲ နိုးရောပေါ့” ဟု ဘာသာစကား ဆိုကာ 
အဝတ်အစားလဲလိုက်ပြီး အိမ်ထဲမှ ထွက်ခဲ့သည်။ လက်ထဲ၌မူ ကားသော့နှင့် တိုင်းမ်မဂ္ဂဇင်း။ 
 
 ကားရုံထဲ၌ ဒရိုင်ဘာ မရောက်သေး။ ဒရိုင်ဘာ မလိုပါ။ ဆရာချဉ်ဖတ်သည် လူသူ 
မသိစေလိုသော နေရာမျိုးသို့ တစ်ယောက်တည်း မှောင်ခို၍ သွားနိုငလ်ာနိုင်စေရန် 

ရည်ရွယ်ချက်ဖြင့် အလကား ရထားသော ကားရောက်သည်မှ စ၍ ကားမောင်း သင်ထားသည်မှာ 
မကြာသေးလှရာကား ကိုယ်တိုင် ကားမောင်းတတ်သည်။ 
 
 ဆရာချဉ်ဖတ်သည် ပြည်ထောင်စုရိပသာ၌ နေသော အရာရှိကလေး အိမ်သို့ 
ရောက်သွားသောအခါ နံနက် ၆ နာရီသာ ထိုးသေးသည်။ ကံအားလျော်စွာ အရာရှိကလေးမှာ 
အိပ်ရာစောစီးစွာထသူမို့ ဧည့်ခန်း၌ သတင်းစာဖတ်လျက်သား တိုက်ရိုက်တွေ့ရသည်။ 
  
 “ကိုယ့်လူတော့ အပူကပ်ရတော့မှာပဲ” 
 ဆရာချဉ်ဖတ်က ခရီးရောက်မဆိုက် ဆိုသည်။ အထက်လူကြီးက အောက်လူကို 
အပူကပ်ခြင်းသည် အောက်လူအဖို့  မျက်နှာရစေသည့် လုပ်ငန်း ဖြစ်သဖြင့် အရာရှိကလေးမှာ 
ပြုံးချို စွာပင် ကတိပေးသည်။ 
 
 “ဆရာ့ကိစ္စဆိုရင် ဘာမဆို ခိုင်းနိုင်ပါတယ်ခင်ဗျာ” ဟု အရာရှိကလေးက 
ဆရာချဉ်ဖတ်အား သူ၏ လုပ်အားကို အပ်နှင်းသည်။ 
 “ကျွန်တော် ဘာလုပ်ပေးရမလဲ ဆရာ” 
 အရာရှိကလေးက မေးသည်။ ဆရာချဉ်ဖတ်က အတန်ကြာ အဖြေမပေးသေးဘဲ 
သတင်းစာကို ဆွဲကြည့်ကာ တောင်လှန် မြောက်လှန် လှန်နေသေးသည်။ 
 “ခိုင်းပါ ဆရာ… အားမနာပါနဲ့” 
 
 အရာရှိကလေးက ဒုတိယမ္ပိမေးမှ ဆရာချဉ်ဖတ်က ဖြေ၏။ 
 “တခြားတော့ မဟုတ်ပါဘူး၊ ကျုပ်ကို ကံ့ကော်ကလက်မင်းဘား ဖြစ်အောင် 
သွင်းပေးပါလားဗျာ” 
 
 အရာရှိကလေးသည် ငိုင်သွားသည်။ ကလပ်မှာ အသင်းဝင်တွေ များလှသဖြင့် 
အသင်းသားသစ် ပိတ်ထားသည်မှာ ကြာပြီ ဖြစ်သည်။ အတော်ခက်ခက်ခဲခဲ ပြောရမည်။ 
အတွင်းရေးမှူးကိုရော ဥက္ကဌကိုပါ ကပ်ရမည်။ အသင်းဝင်ခွင့် လျှောက်ထားသည့် 
လျှောက်လွှာများကို ကျော်၍ ဆရာချဉ်ဖတ်အနေနှင့် လျှောက်လွှာတင်ရမည်။ ဆရာချဉ်ဖတ်၏ 
လျှောက်လွှာကို လွန်ခဲ့သော နှစ်က တင်ထားတာပါဟု နေ့စွဲပြောင်းလျှင် ရနိုင်သည်။ မည်မျှ
ခက်ခဲစေကာမူ အထက်အရာရှိက ခိုင်းလျှင် လွယ်ရမည်သာ ဖြစ်သည်ဟူ၍ မင်းမှုထမ်းတို့ 
ဆောင်ပုဒ်ကို ကျေသူ ဖြစ်သဖြင့် အရာရှိကလေးက “ဖြစ်ပါစေ့မယ်” ဟု ဆိုသည်။ 
 
 “ဖြစ်ပါတယ် ဆရာရယ်၊ ဆရာ့မိသားစုအားလုံးရဲ့ ဓာတ်ပုံသုံးပုံစီသာ ပေးပါဆရာ” 
 “သူတို့ အသင်းမဝင်ပါဘူး၊ ကျုပ် တစ်ယောက်တည်း ဝင်မှာပါ၊ သူတို့ပါရင် ခြေရှုပ်ပါတယ်” 
 ဆရာချဉ်ဖတ်က ပြောပြောဆိုဆို သူ၏ ပင်နီအပေါ်အင်္ကျီ မိုးကုတ်အိတ်ထမှဲ 
စာအိတ်တစ်အိတ်ကို ထုတ်လိုက်သည်။ စာအိတ်ထဲ၌ မှတ်ပုံတင်အရွယ် သူ၏ဓာတ်ပုံ ၁၀ ပုံခန့် 
ပါသည်။ 

 “ကျုပ်က နိုင်ငံခြားလည်း သွားစရာရှိလို့ နိုင်ငံကူးလက်မှတ်တွေ လျှောက်ထားတာဗျ၊ 
နောက်ပြီး သေနတ်လိုင်စင်လည်း လျှောက်ထားတယ်၊ ဟဲ… ဟဲ… ဒီတော့ ဓာတ်ပုံတွေ 
လိုလိုမယ်မယ် ဆောင်ထားရတယ်ဗျ… ဟဲ… ဟဲ” 
 
 ဆရာချဉ်ဖတ်က သူ၏ ဓာတ်ပုံသုံးပုံကို ပေးခဲ့သည်။ အရာရှိကလေး၏ အိမ်၌ 
အခန့်သင့်ရှိနေသော အသင်းဝင်ခွင့်ပုံစံ၌ လိုအပ်သည်များကို ဖြည့်စွက် ရေးခဲ့သည်။ 
 
 ထိုနေ့က အရာရှိကလေးသည် ရုံးမတက်ရတော့ပေ။ တစ်နေကုန်လိုလိုပင် လိုက်ရသည်။ 
ဆရာချဉ်ဖတ် အသင်းသား ဖြစ်ရေးအတွက် ဥက္ကဌ၊ အတွင်းရေးမှူးနှင့် မပြီး။ အမှုဆောင်သုံးဦး၏ 
ထောက်ခံချက် လိုသေးသည်ဆို၍ လိုက်ရသေးသည်။ 
 
 အရှင်မွေး နေ့ချင်းကြီး ဆိုသလို အရှင်လိုကလည်း နေ့ချင်းပြီးရသည်။ ထိုနေ့ ညနေတွင် 
ဆရာချဉ်ဖတ်အဖို့ အသစ်စက်စက် အသင်းဝင်ကတ်ပြား ရလိုက်သည်။ ထိုနေ့ ညနေမှာပင် 
ဆရာချဉ်ဖတ်သည် အသင်းသားတစ်ဦးအဖြစ် ကံ့ကော် ရေကူးကလပ်၌ ထိုင်နိုင်လိုက်လေသည်။ 
 
 ဆရာချဉ်ဖတ်သည် ဘဝင်လေဟပ်၍ သူ့ဘဝကို သူ မေ့နေသူ ဖြစ်သည်။ 
ရှေးအင်္ဂလိပ်ခေတ်က ဘုတ်ကလပ်၊ ဂျင်မခါနာကလပ် စသည်တို့ကို တက်ကြသော 
မျက်နှာဖြူများကို ကလော်ဆဲခဲ့သူ ဖြစ်သည်။ 
 
 နိုင်ငံရေးသမားတို့ ခေတ်၌လည်း ပြည်ထောင်စုကလပ်ကြီးကို ဆရာချဉ်ဖတ်က 
ဆန့်ကျင်ခဲ့သည်။ ပြည်ထောင်စုကလပ်၌ စုရုံးကြသော လူ့မလိုင်တို့အား ဆဲရေးခဲ့သည်။ 
 
 ယခုခေတ်တွင်မှ ဆရာချဉ်ဖတ်သည် အောက်ခြေမှ အထက်သို့ တက်စုသည့် မလိုင်ခြဲကီး 
ဖြစ်လာခဲ့သည်မို့ ယခု မလိုင်တို့၏ နေရာသို့ ရောက်နေပြီဆိုကာ သူ လာခဲ့သည့် 
အနည်ထိုင်ဘဝကို မေ့နေရှာလေပြီ။ 
 
 ဘီယာနှင့် ဒိန်ခဲ မြည်းရသော အရသာ၊ အင်္ဂလိပ် စကားလုံးကလေးများကို 
ညှပ်ပြောကြသူတို့၏ စကားများကို နာခံရသော အရသာတို့နှင့် ရေကူးဝတ်စုံမယ်တို့ကို အခမဲ့ 
ရှုစားရသော အရသာပါ ပေါင်းစပ်၍ ရသာစုံကို ဆရာချဉ်ဖတ်သည် နေ့စဉ်နေ့တိုင်း 
ခံစားလာသည်မှာ တစ်လတာမျှ ရှိလေပြီ။ 
 
 ကလပ်သို့ ညနေတိုင်း မှန်မှန်လာသူ အသင်းသားအဖြစ် အမှုထမ်းတို့က သိရှိကာ 
လေးစားကြသည်။ အခြား အသင်းဝင်တို့ကလည်း သူ့အား ဖော်ရွေစွာ နှုတ်ဆက် 
ပေါင်းသင်းကြသည်။ ဆရာချဉ်ဖတ်သည် ယခုမှ သူ့ကိုယ်သူ နေရာမှန်ရောက်သည်ဟု
ကျေနပ်နေသည်။ 
 
 တစ်နေ့သော ညနေတွင် ဆရာချဉ်ဖတ်သည် သူ လာနေကျ ထုံးစံအတိုင်း သူ၏ 
မာဇဒါဖင်မလီယာ ကားကလေးကိုမောင်းကာ လာခဲ့သည်။ ကားကို ရပ်ပြီးနောက် ကားသော့နှင့် 

တိုင်းမ်မဂ္ဂဇင်းကို ကိုင်ကာ သူထိုင်နေကျ စားပွဲမှာ ထိုင်လိုက်သည်။ (ထိုစားပွဲမှာ 
ရေကူးဝတ်စုံမယ်များကို ရှုကွင်းအကောင်းဆုံး နေရာ ဖြစ်သည်။) အသင်းစေကလေးသည် 
ထုံးစံအတိုင်း ဘီယာတစ်ပုလင်းနှင့် ဒိန်ခဲ ကြက်သွန်ဖြူပန်းကန်ကို ယူလာသည်။ 
ဆရာချဉ်ဖတ်သည်လည်း ထုံးစံအတိုင်း ဘီယာခွက်ကြီးမှ အမြှုပ်များကို ရှုစားလိုက်၊ 
ရေကူးမယ်များကို ရှုစားလိုက်နှင့် အလုပ်ရှုပ်နေသည်။ 
 
 “ကျွန်တော်က အတွင်းရေးမှူးပါ… ဟောဒီဦးက… ဥက္ကဌပါ” 
 ကံ့ကော်ရေကူးကလပ်၏ အတွင်းရေးမှူးနှင့် ဥက္ကဌတို့သည် အသင်းသားသစ် 
ဆရာချဉ်ဖတ်အား လာ၍ နှုတ်ဆက်ကြသည်။ 
 “ဟာ… လာကြဗျာ- လာကြပါ- ထိုင်ကြပါ၊ ဘာသောက်မလဲ၊ ဟေ့ ဘွိုင် လာပါဦး…” 
ဆရာချဉ်ဖတ်က ပျာပျာသလဲ ဖိတ်ခေါ်သည်။ 
 “ဥက္ကဌကြီးနဲ့ အတွင်းရေးမှူးတို့ကို ကျွန်တော် ဝီစကီနဲ့ ဧည့်ခံပါရစေလားဗျာ… ဟေ့- 
ဘွိုင်…” 
 “နေပါစေခင်ဗျာ၊ ကျွန်တော်တို့ အလုပ်ရှိပါသေးတယ်၊ မသောက်နိုင်ပါဘူး…” 
 ဥက္ကဌကြီးက ငြင်းသည်။ အတွင်းရေးမှူးကလည်း လက်ကာပြသည်။ 
 “ကျွန်တော်တို့က အလုပ်နဲ့ပါ၊ အခုလည်း ဆရာချဉ်ဖတ်ကို ဖိတ်ဖို့လာတာပါ” 
 “ဖိတ်ပါဗျာ- ဖိတ်ပါဗျာ၊ ကျွန်တော် လက်ခံဖို့အသင့်ပါပဲ၊ ဘယ်ကို ဖိတ်မှာလဲ” 
 “ဘယ်ကိုမှ မဟုတ်ပါဘူး၊ ရေကူးရအောင်လို့ပါ၊ ဆရာချဉ်ဖတ်မှာ ရေကူးဘောင်းဘီ 
ပါပါသလား။ မပါရင်လည်း ကျွန်တော်တို့မှာ အပိုရှိပါတယ်။ ဒီနေ့ လူကြီးများ 
ကူးကြမယ့်နေ့ဆိုတော့ ကျွန်တော်တို့တစ်တွေ ရေကူးကြရအောင်လို့ လာပြီး ဖိတ်တာပါခင်ဗျာ…” 
 
 အတွင်းရေးမှူး၏ ဖိတ်ခေါ်ချက်ကြီးကို ကြားရသောအခါ ဆရာချဉ်ဖတ်၏ မျက်နှာမှာ 
ပျက်သွားသည်။ မျက်နှာနီသွားသည်။ နဂိုက ပြူးကြောင်ကြောင် မျက်လုံးများတို့သည် မျက်မှန်ကို 
ဖောက်ထွက်လုမတတ် ပို၍ ပြူးထွက်လာကြ၏။ တစ်ကိုယ်လုံး စိုရွှဲသွားအောင် 
ချွေးသီးချွေးပေါက်များ ယိုစီးလာသည်။ ခြေဖျားတွေ အေးလာသည်။ 
 
 ဆရာချဉ်ဖတ်၏ စိတ်ထဲမှ အသံမထွက်ဘဲ အော်ဟစ်လိုက်သည်ကတော့… 
 “ဟ… ငါတော့ ချောက်ကျတာပဲ… ငါ ရေကူးမတတ်ပါလား ဟေ့…” တဲ့။ 

မရွှေချော 
ရှုမဝမဂ္ဂဇင်း၊ 

၁၉၆၇၊ မေလ။ 

မစားရလည်းမစားရလည်းမစားရလည်းမစားရလည်း    ဝပါတယ်ဝပါတယ်ဝပါတယ်ဝပါတယ်((((မလေးလုံမလေးလုံမလေးလုံမလေးလုံ)))) 
 
 “မကြီးရေ … ရော့” 
 “ဟေ… ဘာတုန်း” 
 “အယ်ဒီတာချုပ် လခလေ” 
 “ဟယ်… တကယ်” 
 “တကယ် မဟုတ်ဘူး … အလကားပတဲင်း…” 
 “အိုး… ဂရိတ်” 
  
 ရုပ်မြင်သံကြား ပြည်ပဇာတ်လမ်းတွဲများမှ ကြားနေရသော အာမေဍိတ်သံကို 
သံယောင်လိုက် နောက်ပြောင်ကာ ခင်လေး ရေရွတ်လိုက်သည်။ ပြီးမှ ဆက်၍ ပြောလိုက်မိသည်။ 
 
 “အလကားပဲတင်း အယ်ဒီတာချုပ်ကြီးခမျာ၊ လခကြီးများတောင် ရပြီ ဆိုတော့ 
ဘယ်ဆိုးလို့လဲ၊ ထမင်းစားရတဲ့ အလုပ် ဖြစ်ပြီပေါ့နော်” 
 “ထမင်းတွေ ဟင်းတွေ လုပ်မနေနဲ့၊ အလကားပတဲင်း အယ်ဒီတာချုပ်ကြီးကို လစဉ် 
ပေးမယ်လို့ အာမခံသေးတာ မဟုတ်သေးဘူးနော်…၊ ပေးနိုင်တဲ့ လဆို ပေးမယ်၊ မပေးနိုင်တဲ့လ 
ဆိုရင်တော့ သိတယ် မဟုတ်လား” 
 “ဟာ… ဒါဆိုရင်တော့ မဂရိတ်တော့ဘူး၊ စမောလ် ဖြစ်သွားပြီ” 
 “ဂရိတ်တွေ၊ စမောလ်တွေ ဘေးချိတ်ထား၊ ဟောဒီမှာ လက်မှတ်ထိုး” 
 “အလကားပဲတင်း အယ်ဒီတာချုပ်” ဟူသောဘွဲ့ထူး အပိုင်စားရထားသူ ခင်လေးကို 
သူ့မဂ္ဂဇင်း ငါးနှစ်တင်းတင်း ပြည့်ချိန်တွင် အုပ်ချု ပ်ရေးမှူးကြီး ညီမငယ် နုသွေးက ပထမဦးဆုံးသော 
လုပ်အားခ လစာငွေကို ထုတ်ပေးလိုက်ပြီးနောက် သူ့ထုံးစံအတိုင်း ငွေလက်ခံရရှိကြောင်း 
လက်မှတ်အထိုးခိုင်းလေသည်။ 
 
 အချို့ သူများကဲ့သို့ နာမည်ပွားများ မထားခဲ့ဖူးသော ခင်လေးကို ယခု မဂ္ဂဇင်းထုတ်ဝေသည့် 
သက်တမ်းအတွင်း၌… 
 “အလကားပဲတင်း အယ်ဒီတာချုပ်” 
 “ရွှေနန်းတော်မှ ဘုရင်မကြီး” 
 “အိုင်ယင်းလေဒီ… သံမဏိအမျိုးသမီးကြီး” 
 “လော မင်းသမီး” 
စသည်ဖြင့် သူ့ အယ်ဒီတာအဖွဲ့က ဘွဲ့ထူးများ တသီကြီး ချီးမြှင့်ထားခဲ့ကြသည်။ 
အယ်ဒီတာအဖွဲ့သည် ခင်လေးကိုသာမက သူတို့အချင်းချင်းလည်း ဘွဲ့ထူးများ 
တပ်ထားကြသေးသည်။ 
 
 “ဘကြီးအောင် ညာတယ်” 
 “လမ်းလျှောက် အယ်ဒီတာ…” 
 “ဟုတ်ကဲ့ အယ်ဒီတာ…” 
 “တစ်ပဲခြောက်ပြား… အယ်ဒီတာ…” 

စသည်များတို့ ဖြစ်ကြသည်။ 
 
 မဂ္ဂဇင်း စထုတ်ပြီးနောက် လေး ငါး ခြောက်လလောက်သာ အလုပ်တိုက်သို့ ခင်လေး 
ကြိုးစား အလုပ်ဆင်းဖြစ်ခဲ့သည်။ နောက်ပိုင်း၌ ချူချာချည့်နဲ့ရသည့်အထဲ တိုက်ဖွိုက်ဖြစ် 
နမိုးနီးယားဖြစ်ကာ ငါးနှစ်နီးပါးလုံးလုံး အိမ်မကွာ ကြမ်းမကွာ အိပ်ရာခုတင်ကို အလုပ်စားပွဲအဖြစ် 
သုံးလျက် တယ်လီဖုန်းတစ်လုံးဖြင့် မဂ္ဂဇင်းထုတ် အလုပ်ရှုပ်နေခဲ့သော ခင်လေးကို 
သူ့အယ်ဒီတာအဖွဲ့မှ ပေးအပ်ထားသော လှောင်ပြောင်ချက် အမည်များမှာ လိုက်လျောညီထွေမှု 
ရှိပေသည်ဟုပင် ဆိုနိုင်လေသည်။ 
 
 ခင်လေးသည် ကုန်လွန်ခဲ့သော ငါးနှစ်လုံးလုံး သူ ဖြစ်ချင်သမျှကို ‘ဗီတို’ အာဏာသုံး၍ 
လည်းကောင်း၊ မဂ္ဂဇင်း စောစောထွက်နိုင်ရန် ‘လောမင်းသမီး’ အဖြစ် ထာဝစဉ် 
လောဆော်နေခြင်းဖြင့် လည်းကောင်း၊ ရွှေမင်းသမီးပမာ ရွှေတစ်နာရီ ငွေတစ်နာရီလောက် 
အပြောင်းအလဲ မြန်သော၊ အထိမခံသော၊ ကျန်းမာရေး အခြေအနေကြားထကဲ လည်းကောင်း၊ 
ပိုက်ဆံတစ်ပြားမှ မရသော ‘အလကားပတဲင်း အယ်ဒီတာချုပ်’ အဖြစ် လည်းကောင်း၊ ငါးနှစ်လုံးလုံး 
ကျုံးရုန်းကြိုးစား လုပ်ကိုင်လာခဲ့ရသည် မဟုတ်ပါလား။ 
 
 ‘အလကားပဲတင်း အယ်ဒီတာချုပ်’ ဆိုသော သတ်မှတ်ချက် အမည်သညာကိုပင် 
ခင်လေးသည် အခြား အခြားသော မဂ္ဂဇင်း ထုတ်ဝေသူများကဲ့သို့ အလွယ်တကူရနိုင်ခဲ့သည်တော့ 
မဟုတ်ချေ။ ‘အလကားပဲတင်း’ လုပ်ပေးလျက်က မသတ်မှတ်လျှင် မဖြစ်၊ အမည်သညာ မပြုလျှင် 
မဖြစ်တော့မှ ခင်လေး ရယူခဲ့ခြင်း ဖြစ်သည်။ 
 
 သူ့အဖို့ ဝါသနာနှင့် စေတနာအရ မဂ္ဂဇင်းတစ်စောင် ထုတ်ဝေဖြန့်ချိနိုင်ရေးသည်သာ 
အဓိကဖြစ်သော ခင်လေးအတွက်က အမည်သညာ သတ်မှတ်ခံရခြင်း မသတ်မှတ်ဘဲ နေရခြင်း၊ 
ရှေ့တွင် နေရခြင်း၊ နောက်တွင်နေရခြင်း၊ အပေါ် အောက်တို့တွင် ထားရှိခြင်း စသည်တို့သည် 
အရေးမကြီး၊ လုပ်ပိုင်ခွင့်နှင့် လုပ်ကိုင်နိုင်ခွင့်ကိုသာ ရှဖို့လိုလေသည်။ 
 
 ထိုကဲ့သို့ လုပ်ပိုင်ခွင့်နှင့် လုပ်ကိုင်နိုင်ခွင့်တို့ဖြင့် ၅ နှစ်ဆိုသော အချိန်ကာလ 
တစ်လျှောက်လုံး မနားတမ်း ကြိုးပမ်းအားထုတ်လာခဲ့ရပုံများကို ပြန်ပြောင်းငဲ့စောင်း၍ 
ကြည့်လိုက်သောအခါ သူ့ကိုယ်သူပင် မယုံချင်အောင် ခင်လေး တအံ့တသြ ဖြစ်မိလေတော့သည်။ 
 
 ဆယ်စု တစ်ခေတ်နှင့် တစ်ဝက်ဆိုသည်မှာ နည်းနည်းနောနော အချိန်ကာလများ 
မဟုတ်ခဲ့ပါပဲလား…။  
  
 အချို့ သော ကိစ္စရပ်များအတွက် မိနစ်ပိုင်း၊ နာရီပိုင်းကလေးမျှ စောင့်ဆိုင်းရမည်၊ 
စောင့်ဆိုင်းရသည် ဆိုလျှင်ပင် စိတ်မရှည်ချင်တတ်သော ခင်လေးသည် စေတနာ ဝေဖြာမိသော 
စာပေမဂ္ဂဇင်းတစ်စောင် ထုတ်ဝေခွင့်ရရရေး တစ်ခုတည်းအတွက်ကိုမူ ၁၀ နှစ်လုံးလုံး စိတ်ရှည်စွာ 
မျှော်လင့်စောင့်စားနေခဲ့မိသည်။ 

 မဂ္ဂဇင်း စလျှောက်စဉ်က ခင်လေးနှင့် ခင်မင်ရင်းနှီးသူ စာပေဝါသနာတူ မိတ်ဆွေနှစ်ဦးတို့ 
ရှိခဲ့ကြသည်။ တစ်ဦးကဆိုလျှင်… 
 “မဂ္ဂဇင်းရရင် အလုပ်က ထွက်မယ်၊ ပုံနှိပ်စက်တစ်လုံး အရင်ဝယ်ထားပါလား” ဟု
စိတ်အားတက်ကြွစွာ ပြောခဲ့ဖူးသည်။ 
 
 ထို့နောက် ၁၀ နှစ်ကြီးများ ကြာညောင်းကာ မျှော်လင့်ချက်ပင် ကုန်လုလုတွင်မှ 
ရုတ်တရက် မဂ္ဂဇင်းထုတ်ယူခွင့် ကျလာချိန်၌ကား လခ ၈၀၀၊ ၁၀၀၀ တို့ဖြင့် အရာရှိကြီး ငယ်များ 
ဖြစ်သွားကြပြီ ဖြစ်သော မိတ်ဆွေနှစ်ဦးက ခင်လေးနှင့် အဆက်ပြတ်နေကြသည်။ 
 
 ခင်လေးထံ သတင်းပို့ရင်း ရောက်လာသူက ဆရာအောင်။ 
 “အခုတည်းက အယ်ဒီတာ ကြိုလျှောက်ထားတယ်နော်” ဟု ဆယ်စုနှစ်အတွင်း 
နောက်ပြောင်ရင်းမှပင် မဂ္ဂဇင်းကျချိန်၌ ခင်လေးအတွက် အယ်ဒီတာ ရှာပုံတော် မဖွင့်ရအောင် 
ဆရာအောင်က ရောက်လာသည်။ 
 
 ဆရာအောင်ကား ဝါရင့် စာရေးဆရာကြီးတစ်ယောက်။ စာပေလောကနှင့် မဂ္ဂဇင်းဂျာနယ် 
ထုတ်ဝေရေး နယ်ပယ်တို့၌ နှံ့စပ်ကျွမ်းကျင်သူ တစ်ယောက်၊ မဂ္ဂဇင်းအတွက် အားကိုးလောက်သူ 
တစ်ယောက်။ စာပေဝါသနာတူ မိတ်ဆွေနှစ်ဦးတို့လည်း နောက်တော့ ရောက်လာခဲ့ကြသည်။ 
 
 ဆယ်နှစ်ကြီးများ စောင့်ခဲ့ရသော မဂ္ဂဇင်းလုပ်ငန်းကို အစပြုရန် အယ်ဒီတာဖွဲ့၍ 
တာဝန်ပိုင်းနှင့် လစာနှုန်းထားကို သတ်မှတ်လိုက်ကြသည်။ 
 “ခင်လေးကို အယ်ဒီတာချုပ်အစား တာဝန်ခံလို့ပဲ သုံးပါ၊ အယ်ဒီတာချုပ် ဆိုတာတွေက 
မြန်မာ့စကားနဲ့လည်း မလိုက်ဘူး” 
 
 အတိုင်ပင်ခံ အယ်ဒီတာကြီး ဆရာအောင်၏ အကြံပြုချက်ကို ကျန်အဖွဲ့သားများက 
သဘောမတူလိုကြ။ သို့ရာတွင် မဂ္ဂဇင်းဖြစ်မြောက်ရေးသာ အဓိကထားနေသော ကာယကံရှင် 
ခင်လေးကမူ ကျေကျေနပ်နပ် လက်ခံခဲ့သည်။ 
 
 ထို့နောက် အမှုဆောင်အယ်ဒီတာ၊ ကဗျာအယ်ဒီတာ၊ အကျိုးဆောင် အယ်ဒီတာများအဖြစ် 
တာဝန်ကိုယ်စီ ပေးအပ်လိုက်တော့သည်။ 
 
 နုသွေးက အုပ်ချု ပ်ရေးမှူး… 
 ကိုကိုလေးက ဥပဒေအကြံပေး၊ အကြံပေးရုံမကဘဲ သူ့ရုံးခန်းကိုလည်း 
နေရာခွဲပေးခဲ့ရသေးသည်။ အဖွဲ့အင်အားကတော့ ကောင်းမှကောင်း။ 
 
 သူ့အယ်ဒီတာအဖွဲ့က ‘ဘကြီးအောင်’ ဟု ဘွဲ့ထူးအပ်နှင်းခြင်း မပြုရသေးသော 
ဆရာအောင်ကို ဘိုးဘိုးအောင်လောက်နီးနီး ယုံစားအားထားမိသော ခင်လေးက စာမူကိစ္စမှလွဲလျှင် 
အားလုံး လုပ်ပိုင်ခွင့်များ ပုံအောအပ်နှင်းထားလိုက်သည်။ 

 သူ့ကို အထင်ကြီးလောက်အောင်လည်း ထွက်ထွက်ချင်း နာမည်ထိုးတက်သွားသော 
မဂ္ဂဇင်းတစ်စောင်နှင့် ပတ်သက်၍ အားကျမိသော ခင်လေးကို- 
 “အမယ်လေး… ဆရာအောင် လုပ်ပါ့မယ်၊ အခု သူ အောင်မြင်တယ်ဆိုတာ 
ဆရာအောင်တို့နဲ့ ယှဉ်လိုက်ရင် အသေးအဖွဲ ဖြစ်သွားမှာပါ” 
ဟု အတည်လိုလို နောက်သလိုလိုဆိုခဲ့သော ဆရာအောင်၏အလိုကျ ခင်လေးသည် အစပထမ 
စာချုပ်ပြီးသား ပုံနှိပ်တိုက်မှ ဆရာအောင်၏ ပုံနှိပ်တိုက်သို့ လိုက်လျော ပြောင်းလွှဲပေးခဲ့သည်။ 
 
 “စာပေစိစစ်ရေးတော့ ဆရာအောင် မသွားနိုင်ဘူးနော်” ဟု ပြောခဲ့သည်ကိုလည်း 
ခပ်လွယ်လွယ် လက်ခံခဲ့သည်။ မိသားစုအတွင်း၌ တစ်ယောက်တည်း တစ်ကမ္ဘာတည်ထောင်ကာ 
အေးအေးသက်သာ စာရေးနေသူ သူ့အတွက် မဂ္ဂဇင်းတစ်စောင် ဖြစ်လာရေးတွင် မပါမပြီးသော 
စာရေးဆရာ၊ ပန်းချီ၊ ဒီဇိုင်း၊ ဘလောက်နှင့် အော့ဖ်ဆက် အစရှိသည်များကို ဆက်သွယ်ပေး၍ 
ဆရာအောင်ကို ခင်လေး ကျေးဇူးတင်နေရသေးသည်။ 
 
 “မဂ္ဂဇင်း စထုတ်ရင် ရှုံးတတ်တယ်၊ အနည်းဆုံး သုံးလစာလောက် လက်ထမှဲာ ငွေရှိရမယ် 
ဆိုတာတွေ သိပါတယ်၊ ဒါပေမဲ့ ခံသာအောင် မဂ္ဂဇင်းတစ်အုပ်ရဲ့ ကုန်ကျစရိတ်ကိုတော့ 
တွက်ချက်ပြီးမှ ဈေးနှုန်းကန့်သတ်ပေးပါ” 
ဟု ခင်လေး ကြိုတင်ပြောခဲ့သည်။ 
 
 ထို့နောက် ဆရာအောင် သတ်မှတ်ပေးသော ဈေးနှုန်းကိုပင် ခင်လေး လက်ခံခဲ့သည်။ 
 
 “နင်တို့ အော့ဖ်ဆက်မှာ အရောင်တွေ အပ်နေတာ ဘယ်နှုန်းပေးရသလဲ” 
 တစ်နေ့ ကိုကိုလေးက မေးလာသဖြင့် ခင်လေးက ဆရာအောင့်ကို ပြန်မေးကြည့်သည်။ 
 “အဲဒါ… ဆရာအောင်လည်း မသိဘူး” 
 
 ဆရာအောင့်အဖြေက ခင်လေးကို တွေဝေစဉ်းစားစရာ ဖြစ်သွားစေသည်။ သို့ရာတွင် 
မတတ်နိုင်။ ‘တည်မိသည့် ဘုရား လင်းတပနဲားနား’ တောင်းသလောက် ပေးရုံပေါ့ဟု 
သဘောထားလိုက်ရသည်။ 
 
 ၂၅ ဖောင်၊ စောင်ရေ ခြောက်ထောင် မဂ္ဂဇင်းတစ်အုပ်လုံး ကြိုရိုက်ထားနိုင်ရေးအတွက် 
စက္ကူထုပ် အပြည့်အစုံကို ဝယ်ပေးခဲ့ရသည်။ 
 
 သူ့စက်က ဟောင်းနေ၍ မျက်နှာပန်းမလှဟု ဆိုကာ ဆရာအောင်က သူ့စာခုံတွင် 
စာစီပြီးနောက် သူ့မိတ်ဆွေတစ်ဦး၏ ပုံနှိပ်စက်တွင် ရိုက်ပေးသည်။ 
 
 မြို့လယ်ခေါင်ရှိ အလုပ်ရုံးခန်းမှအပြန် အရှေ့နှင့်အနောက် တောင်နှင့်မြောက်တို့လို 
တစ်နေရာစီတွင် ရှိနေကြသော စာစီ၊ ပုံနှိပ်၊ အော့ဖ်ဆက် စာအုပ်ချုပ် စသည်များဆီသို့ 
လှည့်ပတ်ကြည့်ကြရသည်တွင် ခင်လေးနှင့် နုသွေးတို့မှာ တစ်ခါတစ်ရံ အိမ်ကို ည ၈ နာရီ၊ ၉ 
နာရီလောက်မှ ပြန်ရောက်တတ်ကြသည်။ ထိုအခါ အိမ်မှ မေမေတို့မှာ လည်ပင်းရှည်ကြသလို 

ကိုကိုလေးခမျာမှာလည်း နှမချောများအတွက် အဆစ်လိုက်၍ မဆုံးအောင် အချိန်ပို ဒရိုင်ဘာ 
လုပ်ပေးခဲ့ရပြန်သည်။  
 
 ရှေ့လော ဇောကြီးနေသော ခင်လေးမှာတော့ မောရပန်းရမှန်း မသိအောင် လုပ်၍ရသမျှ
အကုန်ကျုံးလုပ်နေမိသည်။ မလုပ်၍လည်း မဖြစ်။ ဆယ်နှစ်ဆယ်မိုး စာပေ စေတနာအိုးကလေးဖြင့် 
ပျိုးလာခဲ့ရသော ခင်လေး၏ မဂ္ဂဇင်းမှာက အခန်းကဏ္ဍတွေ စုံလှများလှသည်။ သူ လုပ်ချင်သော 
ကဏ္ဍတွေ စုံသမျှ သူပင် ဒိုင်ခံလုပ်နေရသော ခင်လေးကိုး… 
 “ခင်လေးက သူ့မဂ္ဂဇင်းကို ကမ္ဘာကျော် ရီးဒါးဒိုင်ဂျက်စ် ကျနေတာပဲ” ဟု ဆရာအောင်က 
ပြောခဲ့သည်။ 
 
 ရီးဒါးဒိုင်ဂျက်စ်သည် ခင်လေး နှစ်ခြိုက်စွဲမက်ခဲ့သည့် မဂ္ဂဇင်းများထမှဲ တစ်ခုဖြစ်သည်။ 
ရီးဒါးဒိုင်ဂျက်စ်လို ကမ္ဘာမကျော်နိုင်သည့်တိုင် ရီးဒါးဒိုင်ဂျက်စ်ကို ဖတ်မိသူတိုင်း နှစ်သက် 
စွဲမက်စေသလို ဖတ်မိသူတိုင်းအတွက် ကောင်းကျိုး သက်ရောက်စေသလို စာပေအဆင့်အတန်း 
မြင့်မားသလို သူ့မဂ္ဂဇင်းကိုလည်း မြန်မာကျော်လောက်တော့ ခင်လေး ဖြစ်စေလိုသည်။ 
 
 ထို့နောက် ညလုံးပေါက် ကြိုးစား စီပေး၊ ရိုက်ပေးသော ဆရာအောင့် ကျေးဇူးကြောင့် 
ခင်လေး၏ မဂ္ဂဇင်း စောစောစီးစီး ရုံးတင်အစစ်ခံ ဖြစ်သည်။ 
 
 မျက်နှာဖုံးလှလှကလေးနှင့် ပွဲဦးထွက် မဂ္ဂဇင်းကိုကြည့်ကာ အမောမှ မပြေရသေး။ ခင်လေး 
ဗွေဆော်ဦး လှိမ့်ခံလိုက်ရတော့သည်။ ရုံးကို သွားစောင့်နေရမှန်း မသိသော ခင်လေးသည် 
စာအုပ်များ ချုပ်၍ပြီး မပြီး လှမ်း၍ တယ်လီဖုန်းဆက်တော့မှ ခင်လေး၏ အခန်းဆက်ဝတ္ထုရှည်၊ 
နာမည်ကြီး စာရေးဆရာမကြီး၏ ဆောင်းပါးတို့ ဖြုတ်ရ၍ အတွင်းမှ စာလုံးအမှားကလေးများ 
ပိတ်ရမည်ဟု သိလိုက်ရသည်။ 
 
 ဆရာအောင်လည်း ထိုည ၁၀ နာရီထိုးလောက် စာအုပ်ချုပ်ရာသို့ ရောက်မှ သိကာ 
ဖြုတ်ထုတ် ပိတ်ဆို့ရေးတို့အတွက် ဟိုပြေးသည်လွှား အလုပ်များရတော့သည်။ 
 
 ထို့နောက် မဂ္ဂဇင်းနှင့်အတူ အုပ်ချုပ်ရေးမှူး နုသွေးလက်ထဲမှ ငွေများလည်း သိန်းချီ၍ 
ခုန်ထွက်သွားခဲ့လေသည်။ တန်းစီ ရောက်လာသော ငွေတောင်းခံလွှာများသည် 
သောင်းဂဏန်းအောက် မရှိသလောက်ပင်၊ အော့ဖ်ဆက်က အများဆုံး။ 
 
 “ရန်ကုန်တစ်မြို့လုံးမှာ ရှိတဲ့ အော့ဖ်ဆက်တွေထမှဲာ ကျွန်တော်တို့စက်က ဈေးနှုန်း 
အမြင့်ဆုံးပေါ့” 
ဟု ပိုင်ရှင်က ဂုဏ်ယူဝံ့ကြွားစွာ ပြောခဲ့မှတော့ သူ့ကို အများဆုံးပေးရပေမည်ပေါ့။ 
မဂ္ဂဇင်းတစ်အုပ်၏ ကုန်ကျစရိတ်ကလည်း သတ်မှတ်ထားသော ဈေးနှုန်းထက် ပိုနေကြောင်း 
တွေ့ရသည်။ အရှုံးဆိုသည်ကို ကြိုတင်မျှော်မှန်းထားသည်ထက် ကြောက်စရာ လန့်စရာ အရှုံးကြီး 
ပိုရှုံးခဲ့ရသည်မှာ ဘာမျှမဆန်း။ 

 “ခင်လေးတို့ကလည်း တယ်ခက်တာပဲ၊ ဒါမျိုး လုပ်တယ်ဆိုတာ အပြတ် မရှင်းရဘူး၊ ငွေကို 
တစ်ဝက်လောက် ချန်ပြီး ရှင်းရတယ်” 
 မဂ္ဂဇင်း အမှတ် (၁) တစ်အုပ်တည်းနှင့် ငွေများ သိန်းချီကုန်လိုက်ရခြင်းအတွက် 
ညည်းညူပြောဆိုခဲ့သော ဆရာအောင့်ကို ခင်လေး ပြန်မေးခဲ့မိသည်။ 
 
 “ကျန်တဲ့တစ်ဝက်က နောင် မပေးရတော့ဘူးလား” 
 “ပေးတော့ ပေးရတာပေါ့” 
 “ပေးရမယ့် အတူတူတော့ ကြွေးတင်မခံချင်ပါဘူး” 
ဟု သည်တစ်ခါတော့ ခင်လေးက ဆရာအောင့် အကြံပေးချက်ကို လက်မခံဘဲ သူ့ခံယူချက်နှင့်သူ 
ဆက်လုပ်ခဲ့လေသည်။ 
 
 “မဂ္ဂဇင်းက အဆင့်ရှိပါတယ်၊ စာလည်း သန့်ပါတယ်။ စေတနာလည်း ပေါ်ပါတယ်၊ ဒါပေမဲ့ 
အပြင်အဆင်နဲ့ အရောင်အသွေးက အတော်ကလေး လိုနေသေးတယ်” 
 
 စာဖတ်သူများထံက စေတနာမှန်ဖြင့် ဝေဖန်သံများက အခြေအနေ အရပ်ရပ်တို့ကြောင့် 
ယိမ်းယိုင် လဲပြိုသွားမတတ် ခံစားလိုက်ရသူ ခင်လေးကို အားယူထိန်းကိုင် 
မတ်ထောင်ပေးခဲ့လေသည်။ 
 
 သည်အထဲ မဂ္ဂဇင်း အမှတ် (၁) ထွက်အပြီးမှာပင် အမှုဆောင်အယ်ဒီတာ အပြောင်းအလဲ 
ဖြစ်သည်။ ခင်လေးက လူစားမသွင်းတော့။ စကတည်းက သူပဲ ဒိုင်ခံလုပ်ခဲ့ရသည်မို့ ပိုမထူးလှ။ 
ဥစ္စာရင်လို ဥစ္စာရင်ခဲ ဆိုသည့်အတိုင်း သူ ဖြစ်ချင်သမျှ သူ့အတွက် စိမ်းလွန်းနေသော 
အလုပ်သဘောကို လုပ်ရင်းသင်၊ သင်ရင်းလုပ်ဖြင့် သူပင် ထောင့်စေ့အောင် လုပ်နိုငမှ် 
ဖြစ်တော့မည်ကို ခင်လေး နားလည် ကျင့်သုံးလိုက်သည်။ 
 
 “ထမင်း မစားရတဲ့အပြင် စိုက်တောင် စိုက်နေရသေးတဲ့ ဒီအလုပ်ကိုများ ဒါလောက် 
အပင်ပန်းခံနေရသလား” ဟု မိသားစု၏ ကရုဏာဒေါသော ပြောလာရသည်အထိ ခင်လေး 
မနားမနေ သွားလာလှုပ်ရှားလိုက်မိသည်။ ထိုအခါ သူ့ မိသားစုမှာလည်း မနေသာဘဲ ခင်လေးနှင့် 
ရောကာ စိတ်ပန်း လူပန်းကြတော့သည်။ 
 
 အထူးသဖြင့် ခင်လေးနှင့် ရင်ပေါင်တန်းကာ ဦးထမ်းပဲ့ထမ်း နေရရှာသော နုသွေးက 
ခင်လေး သက်သာစေရန် သူ ရနိုင်သမျှ ကြားဝင်အပင်ပန်းခံသည်။ နုသွေး မပင်ပန်းစေရန် 
ခင်လေးက ပို၍ကြိုးစားသည်။ ညီအစ်မနှစ်ယောက် သူ့ညှာ ငါ့ညှာနှင့် ချာချာလည်နေကြသည်။ 
 
 “ခင်ဗျားက တစ်သက်လုံး အငြိမ်းစားလာပြီး အလုပ်လုပ်မယ့် လုပ်တော့ တကယ့်ကို 
ပင်ပန်းတဲ့ဟာမျိုးမှ လုပ်သကိုးဗျ၊ ဒီလို လစဉ် မပြောနဲ့ ကျုပ်တစ်ခါက ကျောင်းနှစ်ပတ်လည် 
မဂ္ဂဇင်းတစ်အုပ် ထုတ်ပါတယ်၊ ဝီခေါ်သွားတာပဲဗျို့ ” 

 တစ်လတစ်ခါ ကျန်းမာရေး စစ်ဆေးပေးသော သမားတော်ကြီးက ခင်လေးကို 
သြဘာပြုခဲ့သေးသည်။ 
 
 “ခင်ဗျားရဲ့ ဇွဲသတ္တိနဲ့ ခံနိုင်အားရှိတဲ့  စိတ်ဓာတ်ကိုတော့ ချီးကျူးမိပါရဲ့” 
 
 ယခုနောက်ပိုင်း ခင်လေးနှင့်အတူ ကျန်းမာရေး စစ်ဆေးနေရသော နုသွေးနှင့် 
ပတ်သက်၍လည်း… 
 “ဒါပေမဲ့ သူ့ဟာသူ အေးအေးသက်သာရှိနေတဲ့ ခင်ဗျား ညီမကို ခိုင်းစားတာတော့ 
မကောင်းဘူး” ဟု ဆိုလေသည်။ 
 “ခိုင်းရုံ ခိုင်းတာပါ ဆရာရယ်၊ စားတာတော့ သူလည်း မစားရ၊ ခင်လေးလည်း မစားရပါဘူး” 
 “ကောင်းကွာ… ဟား… ဟား” 
 သမားတော်ကြီးက ရယ်နိုင်အားသော်လည်း ခင်လေးမှာတော့ မျက်ရည် 
မလွယ်တတ်၍သာ မငိုမိခဲ့ခြင်း ဖြစ်သည်။ 
 
 မဂ္ဂဇင်းအဖွဲ့သားများနှင့်အတူ စာမူခ၊ ပန်းချီ၊ ဒီဇိုင်းခ စသည်များကို သူများတန်းတူ 
ပေးခဲ့ရုံမကဘဲ ရှေ့တန်း ကဗျာရှင်များအတွက် စာမူခ နည်းသည်ဆိုကာ ခင်လေးတို့က တိုး၍ပင် 
သတ်မှတ်ပေးခဲ့သေးသည်။ ထို့အပြင် မဂ္ဂဇင်းက အရှုံးကြီးရှုံးသော်လည်း ရှုံး၍ဆိုကာ 
ဘယ်သူတစ်ဦးတစ်ယောက်ကိုမျှ လျှော့မပေးခဲ့။ အလကားလည်း မခိုင်းခဲ့။ စောင့်ပါဦးဟုလည်း 
မဆိုင်းခဲ့ရဖူးပေမဲ့ ခင်လေးနှင့် နုသွေးတို့ ညီအစ်မနှစ်ယောက်မှာမူ မဂ္ဂဇင်းအပေါ်မှ 
တစ်ပြားတစ်ချပ်မှ ယူ၍ မစားသောက်ခဲ့ကြချေ။ စာဖို့သောက်ဖို့ဝေး၍ နှစ်ယောက်သား လူစိုက် 
ငွေစိုက် မဆုံးအောင် ဖြစ်နေကြသည် မဟုတ်ပါလား။ 
 
 ထိုသို့ စိုက်နေရခြင်းကို  စာနာမှုကင်းကင်းဖြင့် အိမ်နှင့်ခြံကြီး ရောင်းစိုက်လိုက်ပါဦးလား 
ဆိုသူက ဆို၍၊ အခြားသော အတို့အထောင် အတိုက်အတွန်းများကိုလည်း ခင်လေးတို့ 
ခါးစည်းခံခဲ့ကြရလေသည်။ 
 
 ထိုကဲ့သို့ အမျိုးမျိုးသော ထိုးနှက်ချက်ကြားတွင် လှမ့်ခံနေရသော ခင်လေးကို 
သမားတော်ကြီး၏ အပြောက အမောဆို့စေခဲ့လေသည်။ ထမင်းမစားရသော အလုပ် 
ဆိုသည်ကိုလည်း ထိုအချိန်မှစ၍ ကြည်ကြည်ဖြူဖြူ ခင်လေး ခံယူခဲ့လေသည်။ 
 
 ပြီးလျှင်တော့ ရင်မဖွင့်သာသော ခံစားချက်များဖြင့် ‘အိုင်းယင်းလေဒီ’ သံမဏိ 
အမျိုးသမီးကြီး ဘွဲ့ထူးတပ်ခံရသည်အထိ မဂ္ဂဇင်း အရှုံးပျောက်ကာ ဆက်လက် ရှင်သန်တည်တံ့ 
မြင့်မားတိုးတက်ရေးအတွက် ခပ်ကြမ်းကြမ်းရမ်းရမ်းပင် ကိုယ်ပိုင် စာစီခုံထားခြင်း၊ 
ဈေးသက်သာသော အော့ဖ်ဆက်သို့ ပြောင်းရိုက်ခြင်း စသော စနစ်ပြောင်း၊ ယိုပေါက်ပိတ် 
ပြြုပင်ရေများကို လက်နှေးမနေတော့ဘဲ ဆက်တိုက် လှုပ်ရှားပစ်လိုက်သည်။ 
 
 အပြင်အဆင်  အရောင်အသွေးတို့ လှပရေးအတွက်လည်း မျက်နှာဖုံးရှင်ရွေး၊ 
မိတ်ကပ်လိမ်း၊ ဓာတ်ပုံရိုက်သည်အထိ ခင်လေးကိုယ်တိုင် ပါဝင်စီစဉ်လိုက်ရတော့သည်။ 

 သည်အတွက် အကျိုးဆက်မှာ မဂ္ဂဇင်း အရှုံးသက်သာပြီးနောက် ရှေ့ခရီး 
ဆက်နိုင်ရေးအတွက် မျှော်လင့်ချက်ကလေးတို့ ရလာခဲ့လေသည်။ ခင်လေးမှာကား အိပ်ရာထဲ 
ပစ်လဲလေတော့သည်။ သည်အခါ ခင်လေးအတွက် သူ့မိသားစုမှာသာ စိုးရိမ်စိတ်ပွား 
ဗျာများရလေတော့သည်။ 
 
 ခင်လေးကတော့ အခြေအနေ ဆိုးလွန်းချိန်တွင်သာ ကြိုးစားသည်းခံ၍ ငြိမ်နေသော်လည်း 
သက်သာသည်နှင့် တစ်ချက်တည်း သူ့အိပ်ရာခုတင်ကို အလုပ်စားပွဲလုပ်ကာ ဖိုင်တွဲများ 
ပတ်ပတ်လည်ဝိုင်း၍ တယ်လီဖုန်းတစ်လုံးဖြင့် အရှိန်မပျက် မဂ္ဂဇင်း ဆက်ထုတ်ခဲ့လေသည်။ 
 
 “ကဲ… အခု မဂ္ဂဇင်းလည်း သုံးနှစ်ပြည့်ပြီ၊ အခြေအနေ အဆိုးကြီး မဟုတ်တော့ဘူး၊ 
နင်လည်း ပင်ပန်းလှပြီ၊ နင့်အတွက် လုပ်အားခ ထုတ်ယူတော့ဟယ်” 
 “နင့်အတွက် ထားပါ၊ မကြီးမဂ္ဂဇင်းပဲ အလျင်မီပါစေဦး၊ လည်ပတ်နိုင်အောင် မနည်းကြီး 
လုပ်နေရသေးတဲ့ဥစ္စာ” 
 
 သူ့အပေါ် ငဲ့ညှာလွန်းသော နုသွေးကို ခင်လေးက… 
 “နင် မယူရင် ငါ စိတ်မချမ်းသာဘူး” 
ဆိုသော စကားလုံး ဗီတိုအာဏာ သုံး၍ ဇွတ်အတင်းယူစေခဲ့ရသည်။ နုသွေးနေရာမှာ 
သူစိမ်းတစ်ယောက်သာ ဆိုပါက မဂ္ဂဇင်းရှုံးသည် မရှုံးသည်မှာ သူနှင့်မဆိုင်၊ သူ့အတွက်
လုပ်အားခကို ဖြစ်သည့်နည်းဖြင့် ခင်လေး ကြံဖန်ပေးရမည်ပင် မဟုတ်ပါလား။ 
 
 မဂ္ဂဇင်း ၃ နှစ်ကျော်ကာ အသက်ရှူကလေး ချောင်လာသည် ဆိုသော်လည်း 
မပြေလည်သေးသော လ၊ အခြေအနေ မပေးသော လများ၌ကား အခြားသူများအတွက်သာ 
ပြေလည်အောင် ကြိုးစားပေးသူ နုသွေးက သူ့အတွက်မူ လုံးဝမယူဘဲ နေလေသည်။ 
 
 ထိုအချိန်တွင် ခင်လေးသည်လည်း ‘အလကားပဲတင်း အယ်ဒီတာချုပ်ကြီး’ မဖြစ်မနေရ 
ဖြစ်နေခဲ့ချေပြီ။ 
 
 ဆရာအောင်လိုပင် စာရေးဆရာ၊ ထုတ်ဝေသူ စာပေမိတ်ဆွေတစ်ဦး ဖြစ်သော 
ရွှေမြိုင်ဆောင်းလွင်သည် အခြားမဂ္ဂဇင်းတစ်စောင်၏ အတိုင်ပင်ခံ အယ်ဒီတာမှနားကာ ခင်လေး၏ 
ခေါ်ယူချက်အရ ရောက်လာသည်။ သူက မဂ္ဂဇင်းတွင် ဘာနာမည်မျှ မခံဘဲ ကုန်သွယ်ရေးရုံး၊ 
စာပေစိစစ်ရေးနှင့် အော့ဖ်ဆက်တို့ကို ခင်လေးကိုယ်စား တာဝန်ယူကာ ဒိုင်ခံသွားလာ 
ဆောင်ရွက်ပေးသည်။ သို့ရာတွင် လုပ်ကိုင်ခွင့်အတွက် အသိအမှတ်ပြုထားရမည် ဖြစ်သည်။ 
 
 ဤတွင် ‘အတိုင်ပင်ခံကြီး’ ဘဝက လာသူကို အမှုဆောင်အဖြစ်ထားဖို့ မသင့်လျော်ရာ၊ 
သူ့ကို တာဝန်ခံနေရာ ပေးလိုက်ခြင်းဖြင့် ခင်လေးမှာလည်း ကိုယ့်မဂ္ဂဇင်းတွင် ကိုယ် မဖြစ်မနေရ 
‘အလကားပဲတင်း အယ်ဒီတာချုပ်ကြီး’ များတောင် ဖြစ်လာခဲ့ရလေတော့သည်။  

 ယခု မဂ္ဂဇင်း ငါးနှစ်တင်းတင်း ပြည့်ချိန်တွင် ‘အလကားပတဲင်း’ ဘွဲ့ထူးကို ဖြုတ်ထုတ် 
သုတ်သင်ပစ်လိုဟန်တူသော အုပ်ချုပ်ရေးမှူးကြီး နုသွေးက ခင်လေးကို လုပ်အားခ 
ထုတ်ပေးလာခဲ့ပေမည့် လစဉ်မှန်မှန်ဟူ၍တော့ တာဝန်မခံ။ သူကိုယ်တိုက် မယူတစ်လှည့် 
ယူတစ်လှည့် လုပ်နေရသလို၊ ခင်လေးကို မပေးတစ်လှည့် ပေးတစ်လှည့် လုပ်မည့်ပုံမျိုး ဖြစ်သည်။ 
 
 နုသွေးအနေဖြင့် အခြေအနေပေးလျှင် ဖြစ်နိုင်လျှင် ခင်လေးကို ထိုက်ထိုက်တန်တန် 
ပေးလိုမည့် စေတနာမှာ ယုံမှားစရာ မရှိ။ သူ ဝင်၍ တာဝန်ထမ်း အပင်ပန်းခံနေသည့်ကြားက 
ခင်လေး ငွေကုန်လူပန်း စိတ်နွမ်းနေသည်ကို ဘေးမှ ကြည့်၍ မချိသူ။ ခင်လေး၏ 
ကျန်းမာရေးအတွက် အမြဲတမ်း စိုးရိမ်နေသူ၊ ခင်လေးကို ရွှေမင်းသမီးလေးလို ထာဝစဉ် 
လန်းဆန်းငြိမ်းချမ်းစွာ နေစေလိုသူ နုသွေးက အခွင့်ကြုံတိုင်း… 
 “မကြီးဝါသနာနဲ့ စေတနာ အကျိုးပြုလုပ်ငန်းက အရင်းအနှီး ပေးရတာ များလွန်းလှတယ်” 
ဟု ပြောတတ်ရာ၊ ခင်လေးက… 
 “စေတနာဆိုတာ အကျိုးပေးပါတယ်ဟယ်” ဟု ပြန်၍ နှစ်သိမ့်ခဲ့ရသည်။ 
 “စေတနာအကျိုးတော့ ဘယ်တော့ပေးမလဲ မသိဘူး၊ လောလောဆယ်တော့ လူက 
ပိန်လှပြီ” 
 “စလင်းဗြူတီပေါ့” 
 “စလင်းမဗြူတီပါဘူး၊ ပိန်တော့ အလှတွေ လျော့ကုန်ပြီပေါ့” 
 “ဟယ်… ပိန်တော့ ပိုလှတယ်လို့ ဟိုနေ့က ဘယ်သူလဲ ပြောလိုက်သေးတဲ့ဟာ- နင်က 
မလှဘူးဆိုတော့ မချစ်ရင် မလှ… ချစ်ရင်လှ၏တဲ့” 
ဟု တက္ကသိုလ်တက်စဉ်က သူ့သူငယ်ချင်းတွေ အိမ်သို့ခေါ်ခဲ့မည် ပြောထားလျက်က ခင်လေး 
လှလှပပ သပ်သပ်ရပ်ရပ် လုပ်မထားလျှင် မကျေမနပ် စိတ်ဆိုးလေ့ရှိခဲ့သော သူ လှသည် 
မလှသည်ထက် ခင်လေးကို လှစေလိုသော နုသွေးကို ခင်လေးက ပေါတောတော 
ရယ်မောသောပစ်လိုက်ရလေသည်။ 
 
 နုသွေး ပြောသည်မှာ မမှား။ မပိန်မဝ အနေတော်ဟု ဆိုနိုင်သော ကိုယ်အလေးချိန် ၁၁၅ 
ပေါင်နှင့် ပေါင် ၁၂၀ အကြားတွင်သာ မှန်တမ်းရှိသူ ခင်လေးသည် မဂ္ဂဇင်းထုတ်သည့် 
ငါးနှစ်အတွင်း ပေါင် ၁၀၀ အထိ ပိန်လျကျဆင်းသွားခဲ့သည်။ 
 
 အိပ်ရာထဲတွင် တစ်လကိုးသီတင်း လဲသည့်တိုင် လူမမာရုပ်မျိုး လုံးဝ မရှိခဲ့သော 
ခင်လေး၏ မျက်နှာပြည့်ပြည့်သည် ယခုတွင် နွမ်းဖျော့ပန်းလျစွာ ချောင်ကျနေသော 
နားထင်နားရင်းတို့က အိပ်ရေးမဝခြင်း၊ စိတ်ထောင်းကိုယ်ကျြေခင်း ဒဏ်ရာဒဏ်ချက်တို့ကို 
ဖော်ပြသက်သေခံနေကြသည်။ 
 
 မဂ္ဂဇင်း ကျဖို့အရေး ဆယ်နှစ်ဆယ်မိုး စောင့်ခဲ့ရစဉ်က အစားမပျက်၊ အအိပ်မပျက်၊ 
အဝလည်း မပျက်၊ အလှလည်း မပျက်ဟု ဆိုနိုင်ခဲ့သော ခင်လေးအဖို့ ငါးနှစ်တာမျှ မဂ္ဂဇင်း 
ထုတ်ဝေလိုက်ရသောအခါ၌ကား သူ့ဘဝတစ်ခုလုံးကို ရင်းနှီးမြှုပ်နှံလိုက်ရသည့်အလား ခမျာ 
ချုံးချုံးကျသလောက်နီးနီး ခံစားပါးလျား သွားလေသည်။ 

 ခင်လေးအတွက် မဂ္ဂဇင်းရဖို့ သေချာသလောက်ရှိချိန်တွင် ၆ လ လောက်စော၍ မဂ္ဂဇင်း 
ထုတ်ခွင့်ရခဲ့သော ဆရာကြီးတစ်ဦးက ကိုကိုလေးထံသွား၍… 
 “မဂ္ဂဇင်း ထုတ်တယ်ဆိုတာ ကျုပ်တို့လို ယောက်ျား မားမားကြီးတွေတောင် 
ဗုန်းဗုန်းလဲမတတ် အင်မတန် ပင်ပန်းလွန်းပါတယ်၊ ငွေကလည်း နောက်က လိုက်နိုင်ဦးမှ၊ 
ခင်လေးလို နုနုနယ်နယ်မျိုးနဲ့ မလွယ်ပါဘူး” ဟု သတိပေးခဲ့ဖူးသည်။ 
 
 မလွယ်သည်ကတော့ အမှန်ပင်။ ဆရာကြီး စိုးရိမ်သလို ဗုန်းဗုန်းတော့ မလဲပေမဲ့ 
ချုံးချုံးကျလုနီးနီးဖြင့် ၅ နှစ်ဆိုသော ခရီးကြမ်းကို ခင်လေး ဖြည်းဖြည်းမှန်မှန်နှင့်ပင် 
အံ့သြစရာကောင်းအောင် မတ်မတ်ထောင်ထောင်ကလေး ဖြတ်သန်း လျှောက်လှမ်း 
လာနိုင်ခဲ့လေသည်။ 
 
 ခင်လေးအဖို့ မယိုင်မလဲဘဲ မတ်မတ်ကလေး ထောင်နေနိုင်ခြင်းမှာလည်း သူ့စေတနာကို 
ထိတွေ့တုံ့ပြန်သော စာဖတ်သူများ၏ အားပေးမှု၊ မဂ္ဂဇင်း အဖွဲ့သားများ၏ ဝိုင်းဝန်းမှု၊ 
နုသွေးနှင့်တကွ သူ့မိသားစု၏ ကျောထောက်နောက်ခံ ကျားကန်ပံ့ပိုးမှု အင်အားစုတို့ 
မြောက်မြားစွာ ပါဝင်ခဲ့ကြလေသည်။ 
 
 ယခု ၅ နှစ်တင်းတင်း ပြည့်ချိန်တွင်ကာ လုပ်အားခကိုပင် ထူးထူးခြားခြား၊ ဦးဦးဖျားဖျား 
ခင်လေး ရရှိလိုက်ခေျြပီ။ လစဉ် မှန်သော်ရှိ မမှန်သော်ရှိ ယခု ထိုက်ထိုက်တန်တန် ရရှိလိုက်သော 
လုပ်အားခကလေးကို နည်းနည်းများများ ခင်လေး မြတ်နိုး တန်ဖိုးထားမိသည်။ ခင်လေးအနေဖြင့် 
သည်အမေ သည်အစ်ကိုနှင့် သည်ညီမငယ်များတို့ ရှိနေကြသမျှ ကာလပတ်လုံး ဝဝစား၍ 
လှလှဝတ်နေရမည်ကို လုံးဝဥဿုံ ယုံကြည်စိတ်ချထားသူ ဖြစ်သည်။ သို့ရာတွင် ယခုလို 
လုပ်အားခကလေး ရလာခြင်းမှာ သူမျှော်မှန်းချမှတ်ထားသော စာပေယုံကြည်ချက်ဖြင့် မဂ္ဂဇင်း 
ခရီးဆက်နိုင်ရေးအတွက် တွန်းအားပေးလိုက်သည့် အမောပြေဆေးလေး တစ်ခွက်ပင် 
မဟုတ်ပါလား။ 
 
 ခင်လေး အပျော်စိုက်ကာ ဘဝင်ခိုက်နေစဉ်မှာပင် သူ့အတွက် စာတစ်စောင်ရောက်လာ၍ 
ဖောက်ဖတ်လိုက်သောအခါ ပုသိမ်မြို့ရှိ ကလီယိုပုတုထံမှ ဖြစ်နေသည်။ 
 
 သူငယ်တန်းကတည်းက ခင်လေးတို့ သူငယ်ချင်းအုပ်စုထဲတွင် ကုလားမကလေး 
ကလီယိုပုတုသည် မည်းတဲ ပုတုလုံးလုံးကလေး ဖြစ်သည်။ ကလီယိုကို ကျောင်းနာမည်အစား 
အိမ်နာမည် ‘ပုတု’ ကိုသာ ခင်လေးတို့က ခေါ်ခဲ့ကြသည်။ 
 
 ယခု မူလတန်းပြ ကျောင်းဆရာမကလေး ကလီယိုသည် ကလေးတွေ တစ်ပြုံတစ်မကြီးနှင့် 
မုဆိုးမကလေး ဖြစ်နေသည်။ ယောက်ျားဆုံးပြီးနောက် သိပ်မကြာလှ။ သူ့သားအကြီးကလေး 
ကောက်ခနဲ ထပ်ဆုံးခဲ့ပြန်သည်။ သတင်းကြားလျှင် ခင်လေးက တတ်အားသမျှ
လှမ်းကူလိုက်သည်။ 
 
 ယခု သူ့စာကလည်း ခင်လေးထံ လှမ်း၍အကူအညီ တောင်းလိုက်ခြင်း ဖြစ်သည်။ 

 ကိုယ်တို့ကိုယ်တို့ကိုယ်တို့ကိုယ်တို့    အိမ်တွေအိမ်တွေအိမ်တွေအိမ်တွေ    ရွှေ့ပေးရမယ်၊ရွှေ့ပေးရမယ်၊ရွှေ့ပေးရမယ်၊ရွှေ့ပေးရမယ်၊    ကလေးတွေအဖေကလေးတွေအဖေကလေးတွေအဖေကလေးတွေအဖေ    ဝယ်ထားခဲ့တဲ့ဝယ်ထားခဲ့တဲ့ဝယ်ထားခဲ့တဲ့ဝယ်ထားခဲ့တဲ့    
မြေကွက်တစ်ကွက်မြေကွက်တစ်ကွက်မြေကွက်တစ်ကွက်မြေကွက်တစ်ကွက်    ရှိနေလို့ရှိနေလို့ရှိနေလို့ရှိနေလို့    တော်သေးပေမယ့်တော်သေးပေမယ့်တော်သေးပေမယ့်တော်သေးပေမယ့်    အိမ်ဆောက်ဖို့အိမ်ဆောက်ဖို့အိမ်ဆောက်ဖို့အိမ်ဆောက်ဖို့    ငွေငွေငွေငွေ    ၅၀၀၀၅၀၀၀၅၀၀၀၅၀၀၀    ကျပ်ကျပ်ကျပ်ကျပ်    
လိုနေတယ်ကွယ်။လိုနေတယ်ကွယ်။လိုနေတယ်ကွယ်။လိုနေတယ်ကွယ်။    ကိုယ့်မှာကကိုယ့်မှာကကိုယ့်မှာကကိုယ့်မှာက    လကုန်ရင်လကုန်ရင်လကုန်ရင်လကုန်ရင်    ထုတ်ယူဖို့ငွေထုတ်ယူဖို့ငွေထုတ်ယူဖို့ငွေထုတ်ယူဖို့ငွေ    ၄၀၀၀၄၀၀၀၄၀၀၀၄၀၀၀    ကျပ်တော့ကျပ်တော့ကျပ်တော့ကျပ်တော့    
စုထားတာရှိတယ်။စုထားတာရှိတယ်။စုထားတာရှိတယ်။စုထားတာရှိတယ်။    ဒါပေမဲ့ဒါပေမဲ့ဒါပေမဲ့ဒါပေမဲ့    လောလောဆလောလောဆလောလောဆလောလောဆယ်ယ်ယ်ယ်    လိုနေတာမို့လိုနေတာမို့လိုနေတာမို့လိုနေတာမို့    သူငယ်ချင်းသူငယ်ချင်းသူငယ်ချင်းသူငယ်ချင်း    
အယ်ဒီတာချု ပ်ကြီးကအယ်ဒီတာချု ပ်ကြီးကအယ်ဒီတာချု ပ်ကြီးကအယ်ဒီတာချု ပ်ကြီးက    ခဏစိုက်ချေးပါ။ခဏစိုက်ချေးပါ။ခဏစိုက်ချေးပါ။ခဏစိုက်ချေးပါ။    ငွေထုတ်ပြီးတော့ငွေထုတ်ပြီးတော့ငွေထုတ်ပြီးတော့ငွေထုတ်ပြီးတော့    ချက်ချင်းချက်ချင်းချက်ချင်းချက်ချင်း     ပြန်ဆပ်ပါ့မယ်။ပြန်ဆပ်ပါ့မယ်။ပြန်ဆပ်ပါ့မယ်။ပြန်ဆပ်ပါ့မယ်။    

 
 စာရောက်လာချိန်သည် လကုန်ရက်နှင့် တိုက်နေသည်။ ကလီယို စုငွေထုတ်ရမည့် 
လကုန်ရက်။ 
 ခင်လေး ချက်ခြင်း စာကောက်ရေးလိုက်သည်။ 
 

သူငယ်ချင်းသူငယ်ချင်းသူငယ်ချင်းသူငယ်ချင်း    ကလီယိုကလီယိုကလီယိုကလီယို…………    
    ရေးလိုက်တဲ့စာကရေးလိုက်တဲ့စာကရေးလိုက်တဲ့စာကရေးလိုက်တဲ့စာက    အခုပဲအခုပဲအခုပဲအခုပဲ    ရောက်လာတယ်။ရောက်လာတယ်။ရောက်လာတယ်။ရောက်လာတယ်။    မနက်ဖြန်မနက်ဖြန်မနက်ဖြန်မနက်ဖြန်    ဦးမြသောင်းဦးမြသောင်းဦးမြသောင်းဦးမြသောင်း    
လူကြုံရှိလို့လူကြုံရှိလို့လူကြုံရှိလို့လူကြုံရှိလို့    စာအမြန်ရေးပြီးစာအမြန်ရေးပြီးစာအမြန်ရေးပြီးစာအမြန်ရေးပြီး    သူငယ်ချင်းအတွက်သူငယ်ချင်းအတွက်သူငယ်ချင်းအတွက်သူငယ်ချင်းအတွက်    လိုငွေလိုငွေလိုငွေလိုငွေ    ((((၁၀၀၀၁၀၀၀၁၀၀၀၁၀၀၀) ) ) ) ကျပ်ကိုကျပ်ကိုကျပ်ကိုကျပ်ကို    
ဖြည့်ပေးလိုက်ပါတယ်။ဖြည့်ပေးလိုက်ပါတယ်။ဖြည့်ပေးလိုက်ပါတယ်။ဖြည့်ပေးလိုက်ပါတယ်။    လက်ဆောင်အဖြစ်လက်ဆောင်အဖြစ်လက်ဆောင်အဖြစ်လက်ဆောင်အဖြစ်    ပေးလိုက်တာမို့ပေးလိုက်တာမို့ပေးလိုက်တာမို့ပေးလိုက်တာမို့    ပြန်ဆပ်ဖို့မလိုပါ။ပြန်ဆပ်ဖို့မလိုပါ။ပြန်ဆပ်ဖို့မလိုပါ။ပြန်ဆပ်ဖို့မလိုပါ။    
    သူငယ်ချင်းတို့မိသားစုသူငယ်ချင်းတို့မိသားစုသူငယ်ချင်းတို့မိသားစုသူငယ်ချင်းတို့မိသားစု    ပြေလည်အေးချမ်းပါစေ။ပြေလည်အေးချမ်းပါစေ။ပြေလည်အေးချမ်းပါစေ။ပြေလည်အေးချမ်းပါစေ။    

ခင်မင်မှုမေတ္တာဖြင့်ခင်မင်မှုမေတ္တာဖြင့်ခင်မင်မှုမေတ္တာဖြင့်ခင်မင်မှုမေတ္တာဖြင့်    
ခင်လေးခင်လေးခင်လေးခင်လေး    

 
 ခင်လေးသည် လက်မှတ်ထိုးပြီးနောက် စောစောက နုသွေးပေးထားသော 
ငွေစက္ကူဘဏ်ထုပ်ကလေးကို စာရွက်ခေါက်ထဲ ထည့်ပတ်၍ စာအိတ်ရှည်တွင် 
ထည့်ပိတ်လိုက်သည်။ ပြီးနောက် မောင်ငယ် ဖိုးသိန်းကို လှမ်းခေါ်ကာ… 
 “ဖိုးသိန်း… ကားမြန်မြန်ထုတ်ပြီး အလုံက ဦးမြသောင်း တည်းတဲ့ အိမ်ကိုသွား၊ မနက်ဖြန် 
ပုသိမ်အပြန်မှာ ကျေးဇူးပြုပြီး ဒီစာကို  ဆက်ဆက်ယူသွားပါ၊ အမြန်ဆုံးလည်း ပေးပေးပါလို့ပြောပြီး 
လက်ထဲကို သေသေချာချာ ထည့်ပေးခဲ့နော်” ဟု စေခိုင်းလိုက်သည်။ 

မလေးလုံ 
လုံမလေးမဂ္ဂဇင်း၊ 

၁၉၉၀၊ဇန်နဝါရီလ။ 

မသိမှုအယောင်ဆောင်မသိမှုအယောင်ဆောင်မသိမှုအယောင်ဆောင်မသိမှုအယောင်ဆောင်----မဝင့်မဝင့်မဝင့်မဝင့်    ((((မြစ်ငယ်မြစ်ငယ်မြစ်ငယ်မြစ်ငယ်))))    
 
 သက်ရှိ သက်မဲ့တိုင်းတွင် အမည်တစ်ခုစီတော့ ပိုင်ဆိုင်နေတတ်ပါသည်။ 
ကိုင်တွယ်၍မရတဲ့ အရာများတွင်လည်း အမည်ရှိသည်။ မမြင်နိုင်စွမ်းသော အရာများတွင်လည်း 
အမည်ရှိသည်။ လူ့အသိဉာဏ် ထိုးထွင်းသမျှ အမည် ဆိုသည်က အဆုံးမသတ်နိုင်အောင် 
ရှိနေပေလိမ့်မည်။ 
 
 ဟုတ်ပါဘူး။ အမည်ကို ဖန်တီးသူမှာ လူ ဖြစ်သောကြောင့်ပါ။ လူတို့သည် လိုအပ်သလို 
အမည်ကို ပညတ်လေ့ရှိကြ၏။ အရာတစ်ခုအတွက် မဖြစ်မနေ သုံးစွဲရန် လိုအပ်လာသောအခါ 
လွယ်လွယ်နှင့် အမည်ပေးလိုက်ကြသကဲ့သို့ တစ်ခါတစ်ရံ တမင် ထူးခြားစွာ ရွေးချယ်ပေးအပ်တဲ့ 
အမည်များလည်း ရှိကြသည်။ 
 
 သူ၏ အမည်ကတော့ လူတို့ တမင် မွေးဖွားမှည့်ခေါ်ထားတာ ဖြစ်မည် ထင်ပါသည်။ 
ထို့ကြောင့်လည်း သည်မြို့မှာတော့ သူ၏ အမည်မှာ သူနှင့် အမျိုးအစားတူထတွဲင် ထူးခြားနေခြင်း 
ဖြစ်ပါသည်။ 
 
 သည်မြို့က လူများသည် နန်းရှေ့ရပ်မှာ ရှိတဲ့ဈေးကို နန်းရှေ့ဈေး၊ ဘုရားကြီးနှင့် 
အနီးဆုံးမှာ ရှိတဲ့ ဈေးကို ဘုရားကြီးဈေးဟု တည်ရာအရပ်ကို လိုက်၍ လွယ်လွယ်ပင် 
ခေါ်လိုက်ကြသည်။ 
 
 သူ့ကိုတော့ မင်္ဂလာဈေးတဲ့။ သူ တည်ရှိရာသည် မင်္ဂလာရပ်ကွက် မဟုတ်သကဲ့သို့ 
မင်္ဂလာဘုရားလည်း မရှိပေ။ နန်းတော်အထွက်မှာ ရှိတဲ့ မင်္ဂလာ တံတားနှင့်လည်း 
အလှမ်းဝေးလှ၏။ သို့မို့ကြောင့် သူ့ကိုက တမင် မွေးဖွားပေးခဲ့တဲ့ အမည်လို့ ကျွန်မက 
ပြောဆိုမိခြင်းပါ။ ကျွန်မ၏ အပြောသည် မှားယွင်းချင်လည်း မှားနိုင်ပါသည်။ 
 
 စစ်စစ် သူ့ကို ဘယ်တုန်းက မွေးဖွားပေးခဲ့ကြသလဲ။ ဘာကြောင့် မွေးဖွားလာရသလဲ ကျွန်မ 
မသိပေ။ အဲသည်ကိစ္စကို ကျွန်မ စိတ်မဝင်စားခဲ့ပေ။ ယခုမှ သူ့အကြောင်းကို အိပ်မက်ယောင်သူလို 
ကယောင်ချောက်ချား ထအော်မိသည်ကိုတော့ ခွင့်လွှတ်စေချင်ပါသည်။ 
 
 ကျွန်မ ဝန်ခံပါတော့မည်။ သူ့ကို ဟိုတုန်းကတည်းက ဖြတ်သွားဖြတ်လာမျိုးလောက်သာ 
သတိထားမိခဲ့သည်။ သူသည် အဲသည်အချိန်က ဆိုင်ခန်းပုပုလေးတွေနှင့် ပြည့်နှက်နေတဲ့ 
ဈေးကျဉ်းကျဉ်းလေးအဖြစ် တည်ရှိခဲ့သည်။ ထို့နောက် နှစ်ပေါင်းများစွာ ကြာသည့်တိုင်လည်း 
သူ့ပုံစံက မပြောင်းလဲခဲ့။ ပုပုကျဉ်းကျဉ်းကလေး။ 
 
 လွန်ခဲ့သည့် တစ်နှစ်ခန့်က စ၍ သူနှင့်ကျွန်မ ထထဲဝဲင်ဝင် ရင်းနှီးကျွမ်းဝင်ဖို့ 
အကြောင်းဖန်လာပါသည်။ ကျွန်မသည် သူနှင့် အနီးဆုံး ရပ်ကွက်တစ်ခုက အမျိုးသမီးဆောင်တွင် 
ပြောင်းရွှေ့ နေထိုင်လာရသောကြောင့်ပါ။ အဆောင်မှာ ကိုယ့်ထမင်း ကိုယ်ချက်စားရ၏။ 
သည်တော့ ဈေးဝယ်ခြင်း အလုပ်ကို ပျင်းရိသော်လည်း ဆောင်ရွက်ရတော့သည်။ သူ့ထံသို့ 

တစ်ပတ် တစ်ခေါက် မှန်မှန်ရောက်ရတော့သည်။ သည်မြို့မှာ ဈေးပေါင်းများစွာ ရှိ၏။ 
အကောင်းစား ဖူးညွန့်နေတဲ့ ကုန်ပစ္စည်းများကို ဈေးကြီး နံကြီးပေးပြီး ဝယ်မှရတဲ့ သူဌေးတွေသာ 
အဝယ်များသော လူမျိုးတစ်မျိုး၏ အမည်နှင့် ဈေးလည်း ရှိ၏။ သား ငါး သီးနှံသက်သက် ရောင်းတဲ့ 
ဈေးလည်း ရှိ၏။ ကုန်မျိုးစုံပစ္စည်းတွေချည်း ရောင်းတဲ့ ဈေးလည်း ရှိ၏။ ခပ်ညံ့ညံ့ 
ပစ္စည်းလောက်သာ ရောင်းဝယ်နိုင်သော မျက်နှာငယ်ဈေးလေးတွေလည်း ရှိ၏။ 
 
 သူသည် အဲသည် အမျိုးအစားများတွင် တစ်ခုမျှ မပါဝင်ပေ။ သူ့ထံတွင် သား ငါး 
သီးနှံလည်း ရသည်။ ကုန်မျိုးစုံလည်း ရှိသည်။ အထည်အလိပ်လည်း ဝယ်နိုင်သည်။ ဆေးပစ္စည်းက 
အစ အိမ်ဆောက်တဲ့ ကုန်ပစ္စည်းတွေအဆုံး အကုန်ရသည်။ ဈေးနှုန်းကျတော့လည်း နာမည်ကျော် 
ဈေးကြီးတွေလောက် မချိုသော်လည်း အခြားသာမန်ဈေးတွေထက်လည်း မများပေ။ 
 
 ဈေးမှန်တယ်လို့ ပြောလျှင် ဖြစ်ပါသည်။ ကျွန်မသည် သူ့ထံ ဈေးဝယ်ရခြင်းမှာ အဲသည် 
ဈေးမှန်တဲ့အကြောင်းကြောင့် မဟုတ်ပေ။ ကျွန်မက ဈေးဝယ်ရခြင်းကို ပျင်းရိသဖြင့် အနီးဆုံးမှာ 
ရှိတဲ့ဈေးမို့ ဝယ်ယူလိုက်ခြင်းပါ။ သို့ပေမဲ့ သွားဖန်များတော့လည်း သူ့ကို ခင်မင်လာပါတော့သည်။ 
 
 လွန်ခဲ့တဲ့ တစ်လက သူ့ထံ ရောက်သွားတော့ လုံးဝ အံ့သြဖွယ်ကောင်းတဲ့ 
မြင်ကွင်းတစ်ခုကို ဘွားခနဲ တွေ့လိုက်ရ၏။ သူ့နေရာတွင် သူ မရှိတော့ပေ။ သူသည် 
အုတ်ကျိုးအုတ်ပဲ့တွေ ပြန့်ကျဲနေသော မြေပြင် ဖြစ်သွားပြီ။ သစ်သားတိုင်ဟောင်းတွေက အရိုးတွေ 
ပေါ်ထွက်နေသလို အပြိုင်းအရိုင်း လှစ်ပြကြရင်း တဟီးဟီး အသံတွေ မြည်နေ၏။ သူ 
ငိုနေတာလား ရယ်နေတာလား ကျွန်မ မခန့်မှန်းတတ်ပါ။ ယခုချက်ချင်း ဈေးတစ်ခု 
သေဆုံးသွားသည်ကိုတော့ ကျွန်မ မြင်ဖူးပြီ။ 
 
 “အကောင်းစား ဈေးသစ်ကြီးတွေ ဆောက်မှာမို့ အဟောင်းကို ဖျက်ချနေတာပါ၊ သူ့ကို 
မင်္ဂလာဈေးအတိုင်း ရှိနေဦးမှာ” 
 
 ကျွန်မ၏ အတွေးစကို ဖျက်ပစ်တဲ့အသံ ကြားလိုက်ရ၏။ ရပ်ငေးကြည့်နေတဲ့ ကျွန်မကို 
အဝါရောင် ဖိုက်ဘာဦးထုပ် ဆောင်းပြီး ဘောင်းဘီရှည်ပွပွ ဝတ်ထားတဲ့ နေကာမျက်မှန်နှင့် လူက 
တက်တက်ကြွ ကွ လာရောက်ပြောဆိုခြင်းကို ကြားလိုက်ရခြင်းပါ။ သူသည် ဈေးသစ် 
ဆောက်လုပ်မည့် အင်ဂျင်နီယာ ဖြစ်ဟန်တူပါသည်။ 
 
 “ဒါဆိုရင် ခေတ်မီတဲ့၊ ကျယ်ဝန်းတဲ့၊ သန့်ရှင်းတဲ့ ဈေးသစ်ကြီး ဖြစ်တော့မှာပေါ့နော်” 
 “သိပ်မှန်တာပေါ့ ညီမလေးရဲ့” 
 
 အင်ဂျင်နီယာကြီးသည် ကျွန်မကို ပျော်ရွှင်စွာ အဖြေပေးပြီး ပြန်ထွက်သွားပါပြီ။ 
သည်အတိုင်းသာ ဆိုလျှင် သူ သေဆုံးသွားတာ မဟုတ်ပေ။ အသစ်ဖြစ်ဖို့အတွက် အဟောင်းကို 
ဖျက်ချပေးရသည်မှာ ဖြစ်သင့်တဲ့ အမှန်တရားတစ်ခုပါပဲ။ သူ သေဆုံးသွားသည် ဆိုလျှင်လည်း 
နောက်ထပ် အသစ်အကောင်း တစ်ခုကို ရတော့မည်မှန်း သိနေသောကြောင့် ဝမ်းနည်းတော့မည် 
မဟုတ်ပေ။ 

 “အစ်မ ဈေးဝယ်ရင် ဟိုဘက်လမ်းမကြီးအတိုင်း သွား၊ အဲဒီမှာ မင်္ဂလာဈေး ရှိတယ်” 
 ကြွပ်ကြွပ်အိတ်ခွံ တစ်လုံးကို လက်မှာ ကိုင်ရင်း ငိုင်နေတဲ့ ကျွန်မအား 
ကောင်မလေးတစ်ယောက်က စေတနာ့ဝန်ထမ်း လမ်းညွှန်သည်။ 
 “ဟုတ် ကျေးဇူးနော်” 
 ခြေလှမ်းများသည် ကောင်မလေး လမ်းညွှန်တဲ့ အရပ်သို့ လှစ်ခနဲ တိုးဝင်မိပြီ။ သူ့ကို ကျွန်မ 
တွေ့ချင်သည်။ သူနှင့် ကျွန်မသည် နာမည်ကောင်းတစ်ခုကို ပိုင်ဆိုင်တဲ့ မိတ်ဆွေဟောင်းများလို 
ခင်မင်မိပြီလေ။ 
 
 သူသည် ခုနှစ်ဆယ့်တစ်လမ်းပေါ်တွင် စဉ်းစဉ်းကြီး လဲလျောင်းနေ၏။ သူ့ရင်ခွင်ထတွဲင် 
လူများသည် နို့စို့ရင်သွေးငယ်များကဲ့သို့ တိုးဝှေ့လှုပ်ရှားလျက်။ ကျွန်မသည် သူ့ကိုယ်ခန္ဓာကြီးထဲသို့ 
မဝင်ဖြစ်တော့ပါ။ 
 
 ကျွန်မသည် သူ့ကိုယ်ခန္ဓာကြီးထဲသို့ မဝင်ဖြစ်တော့ပါ။ အဝင်ဝတွင်ရှိနေသော ပစိဲမ်းနှင့် 
ကန်စွန်းရွက် ဝယ်ပြီးသောအခါ ကျွန်မရဲ့ ဈေးဝယ်ခြင်း အလုပ်ကလည်း ပြီးဆုံးသွားပါပြီ။ 
ဘာပြဲဖစ်ဖြစ် သူ ရှိနေသေးသည်ကို ကျေနပ်မိသည်။ လူတို့အပြောအရ သူ 
ပိုကောင်းလာတော့မည်ကိုလည်း ကျေနပ်သည်။ ပျက်တတ်သည်ကို သိသော်လည်း အမြတဲမ်း 
အကောင်းဘက်သို့ ဖြစ်စေချင်တဲ့ ကျွန်မရဲ့ အလိုဆန္ဒများကိုလည်း ကျေနပ်ပါသည်။ 

□ 
 
 ကျွန်မသည် လူတိုင်းက ထင်မထားတဲ့ ဘဝအခြေအနေသစ် တစ်ရပ်ကို ဖန်တီး 
တည်ဆောက်လိုက်သည်မှာ ၁၀ ရက်ခန့် ရှိသွားပါပြီ။ လူတိုင်းကဟု ဆိုရာတွင် ကာယကံရှင်ဖြစ်တဲ့ 
ကျွန်မနှင့် ကျွန်မချစ်သူတို့ မပါဝင်ချေ။ ကျွန်မတို့ နှစ်ယောက်သည် ပို၍ ကောင်းမွန်မည်ဟု 
ယုံကြည်တဲ့အတွက် နှစ်ယောက် အတူနေလိုက်ကြခြင်းပါ 
 
 ထိုသို့ ယောက်ျားနှင့် မိန်းမ အတူနေလိုက်ကြခြင်းရဲ့ အမည်သညာကို 
အိမ်ထောင်ပြုခြင်းလို့ ခေါ်ကြပါသည်။ ကျွန်မတို့နှစ်ယောက်ရဲ့ လက်နှစ်ဖက်များသည် 
သည်အတိုင်းပင် ရှိနေကြသော်လည်း လက်ထပ်ပြီးပြီဟု ခေါ်ကြပါလိမ့်မည်။ 
 
 ကျွန်မတို့နှစ်ယောက် နေထိုင်တဲ့ အရပ်ထကဲ လူများက ကျွန်မတို့ကို လင်မယားဟု 
သတ်မှတ်ကြပါလိမ့်မည်။ ကျွန်မသည် ဝမ်းနှင့်လွယ်၍ ရင်သွေးငယ်များကို ပွင့်လင်း လွတ်လပ်စွာ 
မွေးမြူခွင့် ရပါပြီ။ ကျွန်မတို့သည် မည်သည့် အခမ်းအနားမျှ မကျင်းပ၊ ဘယ်ရုံးမှာမျှ
စာချုပ်မချုပ်ခဲ့ကြပါ။ 
 
 သို့ပေမဲ့ ကျွန်မတို့နှစ်ယောက်သည် အိမ်ကလေးတစ်လုံးတွင် သည်အတိုင်း 
နေထိုင်ခဲ့ကြရခြင်းတော့လည်း မဟုတ်ပြန်ပေ။ ကျွန်မတို့ နေထိုင်သော အိမ်ကလေး တည်ရှိရာ 
အရပ်ထဲက လူကြီးများထံတွင် အိမ်ထောင်စုစာရင်း သွင်းကြရသည်။ ရပ်ကွက် ဝင်ကြေးများ 
ထည့်ဝင်ရသည်။ 

 ကျွန်မတို့နှစ်ယောက်မှာ အတူယှဉ်တွဲ၍ ချစ်ခြင်းကူးစက်ခွင့် မရခင်ကတည်းက 
အိမ်အငှားစာချုပ်တွင် အိမ်ထောင်ဦးစီးအမည် ဦးမြချစ်ထွန်း၊ ဇနီး ဒေါ်စမ်းစမ်းခိုင်အဖြစ် 
ရေးသွင်းခဲ့ကြရပါသည်။ ကျွန်မတို့ရဲ့ ဓလေ့ထုံးစံ အရင်းခံသည် ပုဆိုးတန်းတင် အကြင်လင်မယား 
မဟုတ်ပါလား။ သိပ်ပြီး ရိုးရှင်းကောင်းမွန်လှသည်။ 
 
 သည်သို့အတူနေပြီး ၃ ရက်မြောက်နေ့တွင် ကျွန်မနှင့် အလုပ်အတူ လုပ်ကိုင်နေတဲ့ 
မိတ်ဆွေ အစ်ကိုကြီးတွေက ကျွန်မကို ဆူပူကြ၏။ မကျေမနပ် ဝေဖန်ကြ၏။ နှစ်ဖက်မိဘက 
သဘောမတူဘဲ အိမ်ထောင်ပြုတယ်ဆိုတော့ မိန်းကလေးဘက်က တစ်ခုခု လက်ဆုပ်လက်ကိုင် 
အထောက်အထားပြနိုင်တဲ့ လက်ထပ်ခြင်းမျိုး လုပ်ထားရမည်တဲ့လေ။ 
 
 ကျွန်မ အရမ်းအံ့သြသည်။ ဓလေ့ထုံးစံအရပင် ကျွန်မတို့သည် မိဘ အုပ်ထိန်းမှုအရွယ်က 
လွတ်ခဲ့ကြပြီပဲ။ ကျွန်မတို့ လက်ထပ်ခွင့် ရှိကြပါသည်။ မြို့တော်မှ ခေတ္တအလည်ရောက်နေတဲ့ 
စာပေအစ်ကိုကြီးက ကျွန်မကို စိတ်ကူးယဉ်လွန်းသတဲ့။ အချစ်နှင့် ပတ်သက်လျှင် 
ကြောက်စရာကောင်းလောက်အောင် သတ္တိရှိလွန်းသတဲ့။ (မိုက်တွင်းနက်လွန်းသတဲ့ လို့ 
ပြောချင်သည် ထင်ပါသည်။) 
 
 ကျွန်မ ချစ်သူရဲ့ အသိုင်းအဝိုင်းက မကျေနပ်လို့ ဇွတ်ခွဲပစ်လျှင် ကျွန်မ တစ်ယောက်တည်း 
ကျန်ရစ်မည်ကို စိုးရိမ်သဖြင့် ရုံးတစ်ရုံးမှာ လက်ထပ်စာချု ပ် ချုပ်ထားဖို့ စီမံကြသည်။ ကျွန်မသည် 
အစ်ကိုကြီးများရဲ့ စိုးရိမ်စိတ်ကို ဖြေသိမ့်စေဖို့ တရားရုံးမှာ လက်ထပ် စာချုပ်လိုက်ရပါတော့သည်။ 
ရင်ထမှဲာတော့ ဘဝင်မကျလှ။ 
 
 လူသည် ပတ်ဝန်းကျင်နှင့် မကင်းခဲ့သော သတ္တဝါဖြစ်သောကြောင့် နောက်ထပ်ပြီး 
ပတ်ဝန်းကျင်ဆိုတဲ့ ဝေါဟာရကြောင့် မိမကိုိယ်ကို အနေကျုံ့ သွားအောင် လွှမ်းမိုးခံဖို့ မလိုပေ။ 
ကျွန်မတို့တွင် ကိုယ်ကျင့်တရားတည်းဟူသော နှစ်လိုဖွယ် အသိတရားများဖြင့် ဘဝကို ယုံကြည်စွာ 
တည်ဆောက်ခွင့် ရှိရပါမည်။ 
 
 ကျွန်မတွင် ဤသို့သော လက်ထပ်စာချု ပ်ပေါင်း တစ်သောင်းလောက် ချုပ်ထားပါဦး။ 
ကျွန်မချစ်သူ (ယခု ကျွန်မခင်ပွန်း) က ကျွန်မကို ထားရစ်ပြီး သူ့မိဘထံ ပြန်သွားလျှင် ကျွန်မ 
မည်သို့ တုံ့ပြန်မည် ထင်ပါသလဲ။ 
 
 စာချုပ်ကို ပြ၍ ကျွန်မသာလျှင် တရားဝင်ဇနီးဖြစ်ကြောင်း ကြော်ငြာရမည်တဲ့လား။ 
သစ္စာမဲ့သော၊ ဘဝကို ရင်မဆိုင်ရဲသော ယောက်ျားတစ်ယောက်ရဲ့ ပုဆိုးစကို ကိုင်ဆွဲ၍ 
အသနားခံချင်စိတ် ကျွန်မတွင် အလျှင်းမရှိချေ။ 
 
 အဲသည် စိတ်မျိုးကို ထူထောင်နိုင်ရန်အတွက် ကျွန်မတွင် ကိုယ့်ဘဝကိုယ် 
ရပ်တည်နိုင်သော အရည်အချင်း ရှိဖို့တော့ လိုအပ်ပါသည်။ ကိုယ့်ခြေထောက်ပေါ် ကိုယ်

မတ်တတ်ရပ်ရဲသော မိန်းမကောင်းတစ်ယောက်လို ပတ်ဝန်းကျင်ကလည်း လေးစားစွာ 
တုံ့ပြန်မည်လို့ မျှော်လင့်ရဲပါသည်။ 
 
 တကယ်တော့ လင်မယား၏ အချုပ်အချယ်မှာ လက်ထပ်စာချုပ် မဟုတ်ပါ။ 
သစ္စာခိုင်မြဲသော ‘အချစ်’ သာ ဖြစ်ပါသည်။ ကျွန်မတို့နှစ်ဦးသည် အိမ်ထောင်ပြုခြင်းရဲ့ အဓိပ္ပာယ်ကို 
ချစ်ခြင်းမေတ္တာနှင့် ဘဝအဖော်မှလွဲ၍ တခြား မျှော်လင့်ချက်များ မရှိစေရဟု ယူဆရင်း အတူ 
နေထိုင်ခဲ့ကြခြင်း ဖြစ်ပါသည်။ 
 
 ကျွန်မတို့ အတူနေကြပြီ ဆိုတော့ စားဝတ်နေရေးဆိုတဲ့ လူမှုကိစ္စတွေက တစိမ့်စိမ့် 
ဝင်ရောက်လာပါသည်။ ကျွန်မခင်ပွန်းသည် အရပ်ထကဲ ရေဘုံဘိုင်မှ ရေကိုထမ်းပြီး 
သယ်ပိုးနေရပြီ။ ခြံကလေး လုံခြုံအောင် လက်သမား တစ်ယောက်လို ဖာထေး ထုနှက်နေရပြီ။ 
မိန်းမတစ်ယောက်ရဲ့ အင်အားနှင့် မလုပ်နိုင်တဲ့ အိမ်မှုကိစ္စ မှန်သမျှ မောင်ကပင် 
ထမ်းဆောင်နေရပြီ။ 
 
 ကျွန်မကတော့ ထမင်း ဟင်း ချက်ပြုတ်ရ၏။ အဝတ်လျှော်၊ မီးပူတိုက်ရင်း ဈေးဝယ်ရ၏။ 
ရုံးအလုပ်နှင့်ဆိုတော့ အချိန်အား မရှိ။ တရစပ် လုပ်ကိုင်ရတော့၏။ ထို့ကြောင့် ဈေးဝယ်တဲ့အခါ 
ရုံးနှင့်အနီးဆုံးမှာ ရှိတဲ့ အိမ်ဆိုင်ကလေးတွေမှာပဲ ဖြစ်သလို ဝယ်လိုက်မိသည်။ 
 
 မင်္ဂလာဈေးလို့  အမည်ရတဲ့ သူ့ထံသို့ မရောက်ဖြစ်ခဲ့ပေ။ မနေ့ကတော့ လိုသမျှ
အကုန်ဝယ်လို့ ရတဲ့ သူ့ကို လွမ်းလာသည်။ သူ့ထံသို့ ရုံးက ညီမငယ်တစ်ယောက် ခေါ်ကာ 
မရောက် ရောက်အောင် သွားမိသည်။ လက်ထမှဲာတော့ ပန်းနုရောင် ပလတ်စတစ် ဆွဲခြင်းကို 
ကိုင်လျက်။ ကျွန်မသည် အိမ်ထောင်ရှင်မတစ်ဦးနှင့် ပို၍တူလာပါပြီ။ 
 
 ၇၁ လမ်းပေါ်က သူ့ထံ ရောက်တော့ ရင်ထမှဲာ သိမ့်သိမ့်ခိုက်ခိုက် တုန်သလို ဖြစ်မိသည်။ 
ဟေ့ မင်းလည်း ဘဝပြောင်းထားသလို ငါလည်း ဘဝပြောင်းသွားပြီကွ။ မင်းကတော့ မင်းရဲ့ 
နေရာဟောင်းကို ပြန်ရောက်မှာ သေချာပေမဲ့ ငါ့ဘဝကတော့ ဘယ်တော့မှ တစ်ယောက်တည်း 
မဖြစ်တော့ဘူး သိလား။ ငါ့မှာ အဖော်ရှိသွားပြီကွ။  
 
 ကျွန်မသည် သူ့ကို လူတစ်ယောက်လို နှုတ်ဆက်ဖြစ်သည်။ သူကလည်း ယခုမှပဲ 
ခါတိုင်းထက် ဝယ်စရာတွေ ပြည့်စုံနေသလိုပါပဲ။ အထူးခြားဆုံးကတော့ ဆောင်းတွင်းမှာ 
လှိုင်လှိုင်တွေ့ရတတ်တဲ့ ဂန္ဓမာပန်းတွေက လန်းဆတ် မြူးကြွနေသည်။ အဖြူရောင်၊ အဝါရောင်၊ 
အနီေ၇ာင် စုံလို့။ ဈေးတန်းထဲမှာ ပန်းကော်ဇောကြီး ခင်းထား၏။ 
 
 “ပန်းတွေက လတ်ဆတ်နေတာပဲနော် မမကြီး၊ မာဖြင့် ပန်းခြင်းတွေ ကြည့်ပြီး 
ပျော်လာတယ်၊ မမကြီးအိမ်မှာ ဘုရားပန်းထိုးဖို့ ဝယ်ခဲ့ပါလား” 
 “အေး… ဟုတ်ပါရဲ့” 

 ကျွန်မသည် အတူပါလာတဲ့ ညီမငယ်ကို လေးတွဲ့စွာ ဖြေသည်။ ဈေးတန်းထဲက 
ပန်းအလှကြောင့် အိမ်က ခင်ပွန်းသည်ကို သတိရမိသည်။ ဟုတ်ပါရဲ့။ မောင်နဲ့ ကျွန်မ အတူလာ၍ 
ကြည်နူးစရာကောင်းသော ပန်းပွင့်များကို ရွေးချယ်၍ ဝယ်ကြည့်ချင်ပါသည်။ ဒါမှလည်း 
နှစ်ယောက် တစ်ဘဝသည် ပို၍ အဓိပ္ပာယ်ရှိမည်လေ။ ကျွန်မတို့ လျှောက်မည့် ခရီးသည် 
သက်ဆုံးတိုင် မဟုတ်လား။ 
 
 သည်နေ့ နံနက်မှာတော့ မောင့်ကို ခေါ်ပြီး သူ့ထံ တစ်ခေါက်ထပ်သွားဖြစ်သည်။ 
မောင့်ကိုတော့ ဈေးတန်းရဲ့ အလှအပကို ရုတ်တရက် အံ့သြပျော်ရွှင်သွားအောင် ဘာမျှ
အသိမပေးဘဲ ခေါ်လာခဲ့ခြင်းပါ။ ကျွန်မရဲ့ ချစ်ခြင်းမေတ္တာကို စိတ်ကူးယဉ်လွန်းတယ်လို့ ပြောတဲ့ 
အစ်ကိုကြီးရဲ့ စကားကို ရှက်ရွံ့မိသည်။ 
 
 “မနေ့က ဈေးဝယ်ပြီးသားကွာ၊ မင်းမှာ ဘာများထပ်ပြီး ဝယ်စရာရှိသေးလို့လဲ” 
 ခင်ပွန်းသည်သည် ကျွန်မ၏ လျှို့ဝှက်ဆန်သော အပြုံးကို ခပ်ကြောင်ကြောင် ကြည့်ပြီး 
အတူလျှောက်လှမ်းနေရ၏။ 
 
 “ဈေးတန်းကြီးက ရှည်လျားလိုက်တာကွာ၊ မင်းက ဘယ်လောက်အထိ သွားနေဦးမှာလဲ၊ 
မင်း ဘာဖြစ်နေတာလဲ ဟင်” 
 
 ကျွန်မသည် မောင့်စကားကို စိတ်ရှုပ်စွာ နားထောင်ရင်း ပန်းသည်များကို ရှာဖွေမိသည်။ 
ဂန္ဓမာပန်းသည်တွေ ဘယ်မှာလဲ။ ဟေ့ မင်္ဂလာဈေးကြီးရဲ့ ပန်းသည်တွေ ဒီနေ့ ဘာကြောင့် 
မလာကြတော့သလဲ။ ပန်းတွေကို ဒီနေ့မှ ငါ့ ချစ်လင်နဲ့အတူ ပျော်ပျော်ပါးပါး ဝယ်ဖို့ 
ဆုံးဖြတ်ထားတာလေ။ ဈေးတန်းကြီးတစ်ခုမှာ ဒီလောက်မှ ခိုင်မာတဲ့ ယုံကြည်နိုင်စရာ 
မရှိတော့ဘူးလား။ 
 
 ကျွန်မသည် ချစ်သူ ဖြစ်ခဲ့တဲ့ ချစ်လင်နှင့်အတူ လမ်းလျှောက်ရင်း ချွေးစို့နေပြီ။ 
မြင်ကွင်းများသည် ခြောက်ကပ်စွာ။ 
 
 “မောင် ဒီနေရာက ရပ်စောင့်နေတော့မယ်၊ မင်းဘာသာ လိုချင်တာ ရှာဝယ်ပြီးမှ 
ပြန်လှည့်လာခဲ့၊ မောင်  လုံးဝ စိတ်မရှည်တော့ဘူး” 
 အသစ်စက်စက် ရှိနေသေးတဲ့ ခင်ပွန်းသည်ကို တုန်လှုပ်စွာ ကြည့်မိသည်။ 
အချိန်ကြာကြာကြီးတော့ မဟုတ်။ ဖျတ်ခနဲ ချောက်ချားစွာပါ။ 
 
 ထိုစဉ် သေချာသော ရယ်သံတစ်ခု ကြားလိုက်ရ၏။ အဲသည် ရယ်သံသည် မင်္ဂလာဈေးဟု 
အမည်တွင်နေသော သူ့ထံမှလည်း ဖြစ်နိုင်သည်။ မြင်ကွင်းမှာ တည်တည်တံ့တံ့ မနေကြသော 
ပျံကျပန်းသည်တွေ ထံမှလည်း ဖြစ်နိုင်သည်။ အချစ်နှင့် အိမ်ထောင်ရေးလို့ ခေါ်တဲ့ မမြင်ရသော 
အမည်နာမများ ထံမှလည်း ဖြစ်နိုင်သည်။ 

 အို… အမည်နာမအားလုံးသည် ကျွန်မကို ကဲ့ရဲ့ဟားတိုက်နေကြပြီလေ။ 
မဝင့် (မြစ်ငယ်) 

ရွှေစည်းစိမ် စီးပွားရေးမဂ္ဂဇင်း၊ 
၁၉၉၇၊ မေလ။ 

ရှေးဖြစ်ဟောင်းရှေးဖြစ်ဟောင်းရှေးဖြစ်ဟောင်းရှေးဖြစ်ဟောင်း((((မဝင်းမြင့်မဝင်းမြင့်မဝင်းမြင့်မဝင်းမြင့်)))) 
 
 ပဲခူးမြို့၏ တောင်ဘက် မြို့ရိုးဟောင်းကြီးကို ကျော်လွန်လျှင် တိမ်ကောနေပြီဖြစ်သော 
ကျုံးဟောင်းကို တွေ့ရမည်။ ထိုကျုံးဟောင်း၏ ဟိုမှာဘက်ကမ်းတွင် တည်ရှိသော ရွာကလေးကား 
ယခုခေတ်အခေါ် ကတွင်းခြံရွာ မွန်ဘာသာဖြင့် အမည်မှန်ကား ကတွံခြံ။ မြန်မာဘာသာဖြင့် 
မိကျောင်းတံတားဟု အဓိပ္ပာယ်ရသော ဤရွာကလေး ဖြစ်လာပုံ၊ ရွာလယ်ရှိ ပြိုပျက်နေပြီဖြစ်သော 
မြသိန်းတန်စေတီ ဖျက်ဆီးယူငင်သွားခြင်း ခံရ၍ အောက်ခြေအုတ်ခုံသာ ကျန်ရစ်တော့သော 
တန်ဆောင်၊ ဤဘုရားပြို တန်ဆောင်းပျက်အနီးမှာ တည်ရှိသည့် အုတ်ပြာသာဒ် အရိုးဂူ 
စသည်တို့အကြောင်းကို စာရေးသူသည် ၁၉၅၈ ခုနှစ်ထုတ် စာပေဗိမာန် မဂ္ဂဇင်းတွင် 
‘ဘိုးရွှေယောက်’ ဟူသောအမည်ဖြင့် ဝတ္ထုတိုအဖြစ် ရေးသားဖော်ပြခဲ့ပြီး ဖြစ်သည့်အပြင် ၁၉၆၄ 
ခုနှစ် အောက်တိုဘာလထုတ် သွေးသောက်မဂ္ဂဇင်းတွင် ရေးသားခဲ့သည့် ‘အယူမသီးသော်လည်း’ 
ဝတ္ထုရှည်၌ ဘိုးရွှေယောက်၏ အတ္ထုပ္ပတ္တိကို ထပ်လောင်း ဖော်ပြခဲ့ပါသည်။ ဤ ဘိုးရွှေယောက်ကား 
စာရေးသူ မိခင်ဘက်က အဘိုး အရင်းအချာပင် ဖြစ်ပါသည်။ ဘိုးရွှေယောက် တည်ထောင်ခဲ့သည့် 
ဤကတွံခြံ ရွာကလေး တစ်ရွာလုံးကား ဘိုးရွှေယောက်နှင့် ဇနီး ဒေါ်စီတို့မှ ပေါက်ဖွားသော 
သားသမီး၊ မြေး၊ မြစ်များဖြင့် စည်ကားသာယာ သိုက်မြိုက်လှစွာ၏။ အေးချမ်းသာယာစွာ 
ဆွေစုမျိုးစု၊ တစ်စုတစ်လုံးတည်း နေထိုင်ကြသော ဤရွာကလေးဝယ် ကြောက်မက်ဖွယ်၊ 
ကြေကွဲဖွယ် အဖြစ်ဆိုးကြောင့် ဘိုးရွှေယောက် ဒေါ်စီတို့မှ ပွားစီးလာသော သားသမီး မြေးမြစ်တို့ 
မျိုးပြုတ်လုမျှ သေကျေပျက်စီးခဲ့ကြသည့် အဖြစ်သည် ယခုခေတ် လူတို့အနေဖြင့် ယုံကြည်နိုင်မည် 
မဟုတ်ဘဲ ပုံပြင်လိုလို ဒဏ္ဍာရီဆန်ဆန် ဖြစ်လေမည်ဟု တွေးမိကောင်း တွေးမိကြပေလိမ့်မည်။ 
 
 သို့သော် ထိုအဖြစ်အပျက်ကား အမှန်တကယ်ပင် ဖြစ်ခဲ့ကြလေသည်။ ထိုအဖြစ်ဆိုးကြီး 
ကြုံကြိုက်သည့်အချိန်ကား လွန်လေပြီးသော နှစ်ပေါင်း လေးဆယ်ကျော် မြန်မာသက္ကရာဇ် (၁၂၉၁) 
ခုနှစ်၊ ဝါဆိုလမှာ ဖြစ်ပျက်ခဲ့လေသည်။ ထိုအချိန်က စာရေးသူသည် အသက်ဆယ်နှစ်မျှသာ 
ရှိနေသေး၍ ကလေးဘဝဖြင့် ဤအဖြစ်ဆိုးကြီးကို စေ့စပ်သေချာ တိကျစွာ မသိခဲ့နိုင်ချေ။ 
စာရေးသူ၏ မိဘများက ပဲခူးမြို့ပေါ်မှာ နေထိုင်သည် ဖြစ်သောကြောင့် မိုးသည်းထန်စွာ 
ရွာသွန်းနေသော ဤဝါဆိုလ တစ်လလုံးမှာ စာရေးသူသည် မိဘနှစ်ပါးနှင့်အတူ ပဲခူးမြို့နှင့် 
ကတွံခြံရွာကို ကူးချည်သန်းချည် သွားလာနေရခြင်း၊ မိခင်ဖြစ်သူ၏ ရှိုက်ကြီးတငင် 
ငိုကြွေးနေခြင်းတို့ကို မြင်နေတွေ့နေခြင်း၊ ရွာတွင် နေ့စဉ်ရက်ဆက် ဆွေမျိုးတွေ 
သေဆုံးနေခြင်းတို့ကို ကလေးဖြစ်သည့်အလျောက် လေးလေးနက်နက် မတွေးခဲ့။ 
စိတ်မဝင်စားခဲ့ချေ။ အဖေနှင့် အမေ ပဲခူးမြို့မှ ကတွံခြံရွာ သွားမည်ဆိုလျှင် စာရေးသူ အမြလိုဲလို 
လိုက်ရသောကြောင့် လေအသိမ်းမှာ တယိမ်းနွဲ့နွဲ့ စိမ်းလန်းနေသော စပါးပင် လယ်ကွင်းပြင်များမှ 
ဖြတ်၍ ဖြိုင်ဖြိုင်သဲသဲ ရွာနေသော မိုးရေထမှဲာ ကစားရွှင်မြူးရင်း သွားရသည်ကို စာရေးသူ 
အလွန်ပျော်ခဲ့ပါသည်။ 
 
 ယခု အသက်အရွယ် ရောက်၍ ရှေ့ရှေ့နောက်နောက် စဉ်းစားမိသောအခါ လွန်ခဲ့သော 
နှစ်ပေါင်း လေးဆယ်ကျော်က တွေ့ကြုံခဲ့ရသည့် ကြေကွဲဖွယ်၊ ကြောက်မက်ဖွယ် အဖြစ်ဆိုးကို 
ပြန်လည်သတိရမိ၏။ သို့သော် တိကျသေချာစွာ ပြောဆိုနိုင်မည့်သူကို မတွေ့ခဲ့ရချေ။ ၂၆-၈-၇၀ 
နေ့ကမူ မိုးသည်းထန်စွာ ရွာသွန်းနေသည့်အခိုက် ကြာမြင့်စွာ ကွဲကွာနေခဲ့သော စာရေးသူ၏ 

အစ်ကိုဝမ်းကွဲသည် ဆိုက်ဆိုက်မြိုက်မြိုက် ရောက်လာပါတော့သည်။ အစ်ကိုတစ်ဝမ်းကွဲ၏ 
အမည်မှာ ဦးပန်းကျော်ဟု ခေါ်တွင်၍ အသက်မှာ ၇၂ နှစ်ရှိလေပြီ။ စာရေးသူအဖို့ သိလိုသော 
အကြောင်းကို မေးရပေတော့မည်။ 
 
 “ကိုပန်း ရောက်လာတဲ့အခိုက် ကျွန်မ သိချင်တာ ပြောခဲ့စမ်းပါ” 
 “အေး… မင်းက ဘာသိချင်တာလဟဲာ ဆိုစမ်းပါဦး” 
 မောင်နှမနှစ်ယောက် ဤသို့  အမေး အဖြေ အစပျိုးပြီး ကျွန်မက လွန်ခဲ့သည့် နှစ်ပေါင်း 
လေးဆယ် အချိန်ဝယ် ကတွံခြံရွာမှာ ဖြစ်ခဲ့သည့် တစ်ဆွေလုံး တစ်မျိုးလုံး ဆိတ်သုဉ်းလုမျှ
ကြောက်မက်ဖွယ် သေကြေခဲ့ကြပုံများကို မေးမြန်းပါသည်။ 
 “နင် သိချင်တာ ငါ သေသေချာချာ ပြောပြမယ်၊ တို့ဆွေမျိုးတွေ ဘယ်သူဘယ်ဝါဆိုတာ 
နင် သိရဲ့လား” 
 
 ထိုအချိန်က သေဆုံးခဲ့သူတွေ တစ်ယောက်နှင့် တစ်ယောက် မည်ကဲ့သို့ တော်စပ်၍ 
မည်သူတွေ ဖြစ်ကြောင်း သိလေသလားဟူသော အဓိပ္ပာယ်ဖြင့် မေးကြောင်း ကျွန်မ 
သဘောပေါက်ပါသည်။ 
 
 “အဲဒီအချိန်က ကျွန်မက ကလေးပဲ ရှိသေးတာ၊ ဘယ်မှတ်မိနိုင်ပါ့မလဲ ကိုပန်းရဲ့” 
 ကျွန်မက ဖြေပါသည်။ 
 “အေး… ဒါဆိုရင် အရင်းခံလူလောက်ပဲ နင် မှတ်လိုက်၊ အဲဒါလောက်ဆို နင် 
ရှင်းရှင်းလင်းလင်း မှတ်မိမယ်” 
 
 အစ်ကိုတစ်ဝမ်းကွဲ ဦးပန်းကျော်က ပြောပါသည်။ ကျွန်မ၏ ဘိုးဘွားအရင်းဖြစ်သော 
ဘိုးရွှေယောက်နှင့် ဘွားစီတို့မှာ ဒေါ်ပို၊ ဒေါ်အေးမြ၊ ဒေါ်ဖူး၊ ဦးမောင်မောင်၊ ဦးစံဝင်း၊ ဒေါ်လေးဟူ၍ 
သားသမီး ၆ ယောက် ရှိကြောင်း သိခဲ့ပြီ ဖြစ်သည်။ အငယ်ဆုံး ဒေါ်လေးမှာ စာရေးသူ၏ မိခင် 
ဖြစ်ပါသည်။ ထိုအချိန်က ဒေါ်ပိုမှာ ကွယ်လွန်သွားခဲ့ပြီး ခင်ပွန်းသည် ဦးသာခွေးနှင့် ကိုရေချမ်း၊ 
မသိန်း၊ ကိုထွန်း၊ ကိုပန်းကျော် ဟူသော သားသမီးလေးယောက် ကျန်ရစ်သည်။ ဒေါ်အေးမြ 
ဆိုသူမှာလည်း ကွယ်လွန်သွားပြီ ဖြစ်၍ ကျန်ရစ်သော ခင်ပွန်း ဦးဘိုးချစ်က ဒေါ်မဲဆိုသူနှင့် 
နောက်အိမ်ထောင် ပြုထားသည်။ ဦးစံဝင်း ဆိုသူမှာလည်း ကွယ်လွန်သွားခဲ့ပြီဖြစ်ရာ တစ်ရွာလုံး 
ကြောက်မက်ဖွယ် အဖြစ်ဆိုးကြီး ကြုံတွေ့နေချိန်က ဘိုးရွှေယောက် ဘွားစီတို့ သားသမီးများအနက် 
ဒေါ်ဖူး၊ ဦးမောင်မောင်နှင့် ဒေါ်လေးတို့သာ ရှိနေကြသည်။ ဦးပန်းကျော် ပြောပြသည်ကို 
ဇာတ်လမ်းသဖွယ် ရေးသားပြပါမည်။ 
 
 အချိန်ကား သက္ကရာဇ် ၁၂၉၁ ခု ဝါဆိုလ ဖြစ်သည်။ ဝါဆိုဝါခေါင် ရေဖောင်ဖောင် 
ဆိုသည့်အတိုင်း ကောင်းကင်တစ်ပြင်လုံး မည်းမှောင်အုံ့ဆိုင်းပြီး မိုးရောလေပါ သဲသဲမမဲ 
ရွာသွန်းနေသည်။ မိမိတို့ အမွေအနှစ် ရထားသော ကိုယ်ပိုင်လယ်မြေများကို အေးချမ်းစွာ 
ထွန်ယက်စိုက်ပျိုးခြင်းဖြင့် အပူသောက မရှိ နေထိုင်ကြသော ဘိုးရွှေယောက်၏ သားသမီးမြေးများ 
အုပ်စုတွင် ဒေါ်ဖူးတို့ အိမ်ထောင်၌ အပူသောကမီးသည် စတင်လောင်မြိုက်ခဲ့၏။ 

 ဒေါ်ဖူး၏ သမီးကြီး အချို၏ ခင်ပွန်း နာမည်ကလည်း ကိုမောင်မောင်ပင် ဖြစ်သည်။ 
ကိုမောင်မောင်ကား တောရွာဒေသအလျောက် ကျယ်ဝန်းသော ခြံမြေကို စည်းရိုးထူထပ် လုံခြုံစွာ 
ကာရံသည်။ မိရိုးဖလာ လယ်ယာအလုပ်ကို စိတ်မဝင်စားဘဲ ဗိန္ဓောပညာ အောက်လမ်းပညာကို 
စိတ်ဝင်စားသည်။ ဇနီးနှင့် သားသမီးများက လယ်လုပ်ငန်းခွင် ဝင်နေသော်လည်း ကိုမောင်မောင်က 
သွေးရိုးသားရိုးလူနာကို ကုသရန် လည်ေးကာင်း၊ အမှောင့်ပယောဂဖက်သော လူနာကို ကုသရန် 
လည်းကောင်း၊ ဆေးဝါးစုဆောင်း ဖော်စပ်သည်။ အိမ်ဝင်းအတွင်းမှာ ဘီလူးဂမုန်း အပါအဝင် 
ဂမုန်းမျိုးစုံ စိုက်သည်။ စပါးလင်ကို အမဲသွေးရည် လောင်းပြီး စိုက်သည်။ ဆေးဝါးပညာကို မည်မျှ
နားလည်ကျွမ်းကျင်ထားသည် ဟူ၍ ဇနီး သားသမီးကပင် မသိနိုင်သော်လည်း အလွန်အမင်း 
ဆေးကုချင်သူဖြစ်၍ လူနာအနံ့ရလျှင် ဆေးသွားကုတတ်သည်။ ဝါဆိုလဆန်း တစ်ရက် 
တစ်နေ့သော အခါဝယ် ကိုမောင်မောင်သည် အသိမိတ်ဆွေတစ်ယောက်၏ သတင်းပေးချက်အရ 
ဘူတာရုံကြီးအနီးရှိ အိမ်တစ်အိမ်မှာ ဖျားနာနေသော လူတစ်ယောက်ကို ဆေးသွားကုလေသည်။ 
နံနက်ချိန်က ဆေးကုရန် ထွက်သွားသော ကိုမောင်မောင်သည် ညနေ အိမ်ပြန်ရောက်လာ၏။ 
 
 လယ်တောမှ ပြန်လာသော ဇနီး သားသမီးများက အိပ်ရာထမှဲာ လဲနေသော 
ကိုမောင်မောင်ကို မေးမြန်း စမ်းသပ်ကြည့်ရှုကြ၏။ နေမကောင်းဟူ၍ သိကြရသည်။ မည်သူ၏ 
ဆေးကုသမှုကိုမှ မခံယူဘဲ သူ့ဆေးကိုသာ သူပြန်စားသုံး၍၊ နောက်တစ်နေ့တွင် ကိုမောင်မောင် 
သေဆုံးလေတော့၏။ လျင်မြန်တိုတောင်းသော အချိန်အတွင်းမှာ ကိုမောင်မောင် 
သေဆုံးရသည်ကို တစ်ရွာလုံးက တအံ့တသြ ဖြစ်ကြရသည်။ 
 
 “ရိုးရိုးတန်းတန်း သေတာမှ ဟုတ်ကဲ့လား” 
 “ဘူတာရုံနားမှာ သူဆေးသွားကုတဲ့ လူနာက ဆယ့်နှစ်ကြိုးကဝေတဲ့၊ မတောက်တစ်ခေါက် 
ပညာနဲ့ သွားစမ်းတော့ ဟိုက လုပ်လွှတ်လိုက်တာ ဖြစ်မှာပေါ့” 
 “မဟုတ်ဘူး… သူ စိုက်ထားတဲ့ ဘီလူးဂမုန်းက အစာမကျွေးလို့ သူ့ပြန်စားတာ” 
 “အဲဒါတွေလည်း မဟုတ်သေးဘူး၊ စပါးလင်ပင်ကြောင့် ဖြစ်တာ၊ သူ စပါးလင်စိုက်တာ 
ရိုးရိုးစိုက်တာမှ မဟုတ်ဘဲ၊ အမဲသွေးတွေ အမဲသားတွေ ခံစိုက်တာကိုး၊ စပါးလင်ပင်က ခိုက်တာပေါ့” 
 
 လွန်ခဲ့သော နှစ်ပေါင်း လေးဆယ်ကျော်က ပြောခဲ့သော ဤစကားတွေမှာ သူတို့ခေတ် 
သူတို့အချိန်အခါ အယူသီးသည်ဟု မဆိုသာပေ။ ယခုခေတ်လောက် သိပ္ပံပညာ၊ 
ဆေးပညာတွေလည်း မထွန်းကားသေး။ တောရွာ ဒေသတွေအနေဖြင့် ရှေးဟောင်း 
အယူအဆတွေကို လက်ခံယုံကြည်နေကြသော အချိန် ဖြစ်သည်။ ထို့ကြောင့် မိမိတို့ 
ထင်မြင်ယူဆရာ တစ်ယောက် တစ်မျိုး ပြောဆိုနေကြသော်လည်း တစ်ရွာလုံး 
သွေးသားမကင်းသော ဆွေမျိုးတွေချည်းပဲ ဖြစ်ရာ ကိုမောင်မောင်၏ အသုဘကို ငါးရက်တိုင်တိုင် 
ထားပြီး တစ်ရွာလုံး ဝိုင်းဝန်းစောင့်ရှောက်နေကြသည်။ ကိုမောင်မောင် သေဆုံးပြီး 
သုံးရက်မြောက်သောနေ့ ညဘက်တွင် ကိုမောင်မောင်၏ ဇနီး အချိုနှင့် သားအကြီးဆုံး ကာကာ 
ဆိုသူတို့ ရွှင်ရွှင်လန်းလန်း မရှိကြ။ နေမကောင်းဘူး ဟူ၍ အိပ်ရာထဲ ခွေနေကြသည်။ တောရွာမှာ 
ရှိနေသော ဆေးဆရာဖြင့် မေးမြန်းစမ်းသပ်၍ ဆေးဝါးတိုက်ကျွေးကြ၏။ နောက်တစ်နေ့ 
ကိုမောင်မောင် အသုဘ လေးရက်နေ့မြောက် ညဘက် တောရွာ အသုဘ ထုံးစံအတိုင်း မသင်္ဂြိုလ်မီ 
ညမှာ ဆိုင်းသွင်းသည်ဟူ၍ မြန်မာဆိုင်းဝိုင်းကြီးတစ်ဖွဲ့ကို ငှားကာ တီးမှုတ်နေချိန်ဝယ် 

နေမကောင်းဖြစ်နေသော ကိုမောင်မောင်၏ဇနီး အချို နှင့် သားကြီး ကာကာတို့ မိနစ်ပိုင်းကလေးမျှ
ခြားပြီး ဆက်တိုက် သေဆုံးသွားကြသည်။ 
 
 “အောင်မယ်လေး… ဘယ်လို ဖြစ်ကြတာလဟဲ့” 
 မိခင်ကြီး ဒေါ်ဖူးက ရင်ထုမနာ ငို၏။ သမက် အလောင်းက မသင်္ဂြိုလ်ရသေးမီ သမီးနှင့် 
မြေးကြီးက တစ်ပြိုင်တည်းလိုလို သေနေလေပြီ။ ဤတွင် ဆွေစုမျိုးစု အရေးတကြီး 
တိုင်ပင်ကြရတော့သည်။ သေဆုံးသော ကာကာ ဆိုသူမှာ လူပျို ကြီးဖားဖား ဖြစ်၍ သူ့အောက် 
အငယ်များ ဖြစ်သည့် လူပျိုလူရွယ်များပင် ဖြစ်သော ကျော်အုန်း၊ ကျော်သိန်း၊ မြမောင်တို့ ညီအစ်ကို 
သုံးယောက်မှာ မှိုင်စပြုနေလေပြီ။ ထို့ကြောင့် အိမ်ရှေ့ပိုင်းတွင် စည်ကားသော ပရိသတ်ဖြင့် 
အသုဘဆိုင်းက မြိုင်မြိုင်ကြီး တီးမှုတ်နေစဉ်မှာ မှောင်မည်းသော မိုးကောင်းကင်က မိုးဖြိုင်ဖြိုင် 
ရွာချနေ၏။ အချိန်က ည ၈ နာရီခန့် ရှိလေပြီ။ အချိုနှင့် ကာကာတို့ သားအမိနှစ်ယောက်၏ ဝိညာဉ် 
ကင်းမဲ့နေသော ရုပ်ကလာပ်ကို စောင်ဖြင့် ထုပ်၊ ဖျာနှင့် လိပ်ကာ၊ အိမ်နောက်ဖေး တံခါးပေါက်မှ 
ထုတ်၍ ဝါးလုံးဖြင့် လျှိုထမ်းကာ သတ္တိကောင်းသော ဆွေမျိုးတစ်သိုက် ဝိုင်းရံ၍၊ ညအမှောင် 
မိုးသည်းသည်းတွင် သုသာန်သို့ ထုတ်ခဲ့ကြရသည်။ မိုးထဲ လေထဲမှာပင် ကျင်းတူးကာ သားအမိ 
နှစ်ယောက်ကို တစ်ကျင်းတည်း ထည့်မြှုပ်နှံလိုက်ကြရလေသည်။ ဤကိစ္စကို ခေါင်းဆောင် 
စီစဉ်သူမှာ ရွာသူကြီးမင်း ဦးသာကျော်နှင့် စာရေးသူ မိခင်၏ အစ်ကိုကြီး ဦးမောင်မောင်တို့ 
ဖြစ်သည်။ သူတို့ ကိုယ်တိုင်ပင် ကိုင်တွယ်ပြုပြင်၍ သုသာန်သို့ လိုက်ပါကာ၊ ကိစ္စပြီးသည်အထိ 
ဆောင်ရွက်ပေးကြသည်။  
 
 နောက်တစ်နေ့ ကိုမောင်မောင် အသုဘကို စည်ကားသိုက်မြိုက်စွာ သုသာန်သို့ 
ပို့ဆောင်သင်္ဂြိုလ်လိုက်သည်။ ဤအချိန်မှာ ကိုမောင်မောင်၊ အချိုတို့၏ သားငယ်များဖြစ်သော 
ကျော်အုန်း၊ ကျော်သိန်း၊ မြမောင်တို့ အိပ်ယာထမှဲာ ခွေနေကြလေပြီ။ သူတို့သုံးယောက်ကို အတူတူ 
မထားတော့ဘဲ ဆွေမျိုးများအိမ်တွင် တစ်ယောက်စီ ခွဲထားကြ၏။ သို့သော် တစ်ယောက် 
သေဆုံးသည်ကို တစ်ယောက်က အလိုလို သိနေကြ၏။ စိတ်ထိခိုက်မည်စိုး၍ 
အထူးသိုသိပ်လျှို့ဝှက်ထားပါလျက် အိပ်ယာထကဲနေပြီး သိနေသည်မှာ အံ့သြဖွယ်ပင် 
ကောင်းတော့သည်။ ညီအစ်ကို သုံးယောက် တစ်ယောက် တစ်နေ့စီ ရက်ပင်မခြားဘဲ ဆက်တိုက် 
သေဆုံးသွားကြတော့၏။ ဤညီအစ်ကို သုံးယောက်ကိုလည်း ကြာရှည် ထား၍ မဖြစ်တော့ချေ။ 
သူတို့မိခင်နှင့် အစ်ကိုနည်းတူပင် ဖျာနှင့်လိပ်ကာ သုသာန်သို့ ပို့ဆောင် မြှုပ်နှံလိုက်ကြရသည်။ 
ရုပ်ကလာပ်များ ထည့်သိုရန် ခေါင်းသေတ္တာကိုပင် လုပ်ချိန်မပေးနိုင်အောင် အခြေအနေက 
ဆိုးဝါးလာလေပြီ။ အဘယ့်ကြောင့်ဆိုသော် မိခင်ကြီး ဒေါ်ဖူးသည် လည်းကောင်း၊ သားဖြစ်သူ 
ကိုတိုးကြွယ်သည် လည်းကောင်း၊ သမီးအငယ်ဖြစ်သူ အပုသည် လည်းကောင်း၊ 
ကွယ်လွန်သေဆုံးသူများအတွက် မငိုကြွေးနိုင်တော့ဘဲ အိပ်ယာထမှဲာ ခွေနေကြပြန်လေသည်။ 
ဘာမှ မဖြစ်သေးသော ဆွေမျိုးတစ်သိုက်က ရင်တမမ ဂရုစိုက် စောင့်ကြပ် ကြည့်ရှုနေဆဝဲယ်၊ 
ဒေါ်ဖူးသည် သား ကိုတိုးကြွယ် သမီးငယ် အပုတို့နှင့်အတူ တစ်ပြိုင်တည်းလိုပင် 
သေဆုံးကြပြန်လေတော့၏။ 

 တစ်ရွာလုံး မည်သူမျှ ထမင်း မစားနိုင်ကြတော့ချေ။ ဒေါ်ဖူး၏ ဆွေစုမျိုးစုအားလုံးသည် 
လည်းကောင်း၊ မသေသေးသော ကြွင်းနေသည့် သားသမီး မြေးမြစ်များသည် လည်းကောင်း၊ 
ခံစားရသည့် စိုးရိမ်ထိတ်လန့်မှုမှာ ပြောပြရန်ပင် မစွမ်းတော့ချေ။ 
 
 ရုပ်ကလပ်တွေကို စောင်တွေ ဖျာတွေဖြင့် ရစ်ပတ်ထုတ်ပိုးကာ သုသာန်သို့ 
ပို့ကြရပေဦးမည်။ အလောင်းထမ်းသည့် သူပင် မရှိလောက်အောင် သွေးပျက်နေကြပြီ ဖြစ်၏။ 
ထိုအခါက လူရွယ်ပိုင်း ရောက်နေပြီဖြစ်သော ကိုပန်းကျော်သည် သူနှင့် သက်တူရွယ်တူ ဆွေမျိုး 
ညီအစ်ကိုဝမ်းကွဲတွေ စုကာ အရက်ကို မူးအောင် သောက်ပြီးမှ စိတ်မချမ်းမြေ့ဖွယ် 
ကြည့်ရက်စရာပင် မကောင်းသော ဒေါ်ဖူးတို့ မိသားစု သုံးယောက်အလောင်းကို အရက်မူးမူးနှင့် 
သုသာန်အရောက် ထမ်းသွားကြလေတော့သည်။ ကိုပန်းကျော်တို့ လူသိုက် အရက်သမား 
မဟုတ်ပါဘဲလျက် အရက်မူးအောင် သောက်ကြရသည်မှာ အပြစ်ဆိုဖွယ် မဟုတ်ပေ။ 
သွေးပျက်စရာကောင်းအောင်ပင် ဖန်တီးလာသော အခြေအနေကို အရက်ဖြင့် အားတင်းကြရခြင်း 
ဖြစ်၏။ သုသာန်တွင်ကား တွင်းတူးနေသူများက အသင့်စောင့်နေသည်။ တွင်းတူးသူများကလည်း 
ဆွေမျိုးတွေပင် ဖြစ်သည်။ ဤလူတွေကို ကြီးကြပ်စီမံရင်း သူကြီးမင်း ဦးသာကျော်နှင့် 
ဦးမောင်မောင်တို့က လက်ထဲတွင် ကြိမ်လုံးကိုယ်စီ ကိုင်ကာ အလောင်းထမ်းလာသော 
ကိုပန်းကျော်တို့ လူစုကို စောင့်နေကြ၏။ ကိုပန်းကျော်တို့လူသိုက်က ထမ်းလာသော 
အလောင်းတွေကို ကျင်းတွေထဲ ချလိုက်သောအခါ ဦးသာကျော်နှင့် ဦးမောင်မောင်က လက်ထတွဲင် 
ကိုင်ထားသော ကြိမ်လုံးများဖြင့် ကိုပန်းကျော်တို့ အလောင်းထမ်း လူစုအား- 
 “နောက်တစ်ခါ လာဦးမလားဟဲ့” 
ဟု မေးရင်း စတိအဖြစ် ရိုက်ကြသည်။ 
 
 “မလာတော့ပါဘူး ခင်ဗျ၊ ဒီတစ်ခါ နောက်ဆုံးပါပဲ” 
ဟု ကိုပန်းကျော်တို့ လူစုက မူးမူးဖြင့် ဖြေကြရ၏။ အလောင်းကို မြှုပ်နှံနေသူများကလည်း- 
 “ကြီးဒေါ်ဖူးတို့ မိသားစုတွေ ကောင်းရာမွန်ရာသွားပြီး အေးအေးနေကြ ကျွန်တော်တို့ရွာ 
ပြန်မလာနဲ့၊ ဘယ်သူ့ကိုမှ လာမခေါ်နဲ့” 
ဟု တောင်းပန်ပြောဆိုရင်း မြေဖို့နေကြသည်။ ရင်းချာသော ဆွေမျိုးတွေချည်းဖြစ်ရာ 
မြေမြှုပ်နှံနေသူများရော၊ ကြိမ်လုံးကိုင် တားမြစ်နေသူများရော၊ အလောင်းထမ်းလာသူများရော 
ရွာနေသော မိုးနှင့်အပြိုင် မျက်ရည်များက မဆည်နိုင်ကြရှာပေ။ ကြီးဒေါ်ဖူးတို့ မိသားစု နေထိုင်ခဲ့ရာ 
အိမ်ကိုရော၊ ဈေးဦးပေါက် သေဆုံးသူ ကြီးဒေါ်ဖူး၏ သမက်တို့ မိသားစု နေထိုင်ခဲ့ရာ အိမ်ကိုရော 
လူတွေက ကွင်းရှောင်ကြလေသည်။ 
 
 “မောင်မောင် ဘာပင်တွေ စိုက်ပြီး ဘယ်လို အစောင့်အရှောက်တွေနဲ့ စီမံထားသလဲ 
မသိဘူး၊ သူတို့ မိသားစုတစ်ခုလုံး ကုန်လုအောင် သေကြတာ သိပ်ဆန်းတယ်” ဟူ၍ 
လည်းကောင်း- 
 “ကိုမောင်မောင့် အိမ်ဝင်းထဲကိုလည်း မသွားကြနဲ့၊ သူ့အိမ်ဝင်းထကဲ ဘာပင်ကိုမှ မကိုင်ကြ 
မခူးကြနဲ့…” ဟူ၍ လည်းကောင်း အချင်းချင်း ပြောဆိုသတိပေးကြသည်။ ကြီးဒေါ်ဖူး၏ 
ကျန်ရစ်သေးသော သားသမီး မြေမြစ်များသည် လည်းကောင်း၊ ကိုမောင်မောင်နှင့် အချိုတို့မှ 
မသေဘဲ ကျန်ရစ်သည့် သားသမီး သုံးယောက်သည် လည်းကောင်း၊ အိုးအိမ်ကို စွန့်ပစ်ကာ 

ဆွေမျိုးများ အိမ်တွင် လာရောက်ပေါင်းစည်း နေထိုင်ကြရန် စီမံသည့်အတိုင်း ကိုမောင်မောင်နှင့် 
အချိုတို့၏ ခြံဝိုင်းနှင့် အိမ်မှာ ဆိတ်ငြိမ် မည်းမှောင်စွာဖြင့် ကြေကွဲဖွယ် ကြောက်မက်ဖွယ် 
ဖြစ်နေလေသည်။ တောသူတောသား လယ်သမား အိမ် ဖြစ်သည့်အလျောက် တစ်မိုးတွင်းစာ 
တစ်နှစ်စာ သိုမှီးထားသော ငါးပိ၊ ငါးခြောက်၊ ဆန်၊ ဆီ၊ ဆား၊ ကွမ်းသီး၊ ဆေးဖတ်စသည်တို့မှာ 
အိုးကြီး အိုးငယ်၊ ပုံးကြီး ပုံးငယ်ဖြင့် အပြည့်အစုံ ရှိနေလေသည်။ ကြီးဒေါ်ဖူးတို့ မိသားစုကို 
သင်္ဂြိုလ်ပြီး ကိုမောင်မောင်၊ အချို၏ ကျန်နေသေးသော သားသမီး သုံးယောက်က အိမ်ထဲက 
ပစ္စည်းတွေ နေရာမပျက် ထားခဲ့ပြီး ကိုယ်လွတ်လက်လွတ် ဆင်းလာသော ညဝယ် ကိုမောင်မောင်၊ 
အချိုတို့၏ မည်းမှောင်တိတ်ဆိတ်၍ လူသူကင်းမဲ့နေသော အိမ်ထမှဲ အော်သံ ဟစ်သံတွေကို 
ကြားရသည်။ သူကြီးမင်း ဦးသာကျော် ခေါင်းဆောင်၍ လူစုပြီး သွားကြည့်သောအခါ 
သွေးပျက်ထိတ်လန့်နေသော လူသုံးယောက်ကို တွေ့ရသည်။ 
 
 “မင်းတို့က ဘယ်သူတွေလဲ၊ ဒီအိမ်ထဲ ဘာဝင်လုပ်တာလဲ” 
ဟု သူကြီးမင်း ဦးသာကျော်က မေး၏။ လွန်မင်းစွာ ထိတ်လန့် တုန်လှုပ်နေသော 
လူသုံးယောက်က- 
 “ကျွန်တော်တို့ တခြားရွာကပါ၊ ဒီအိမ်ထဲ လူမရှိဘူးဆိုတာ သိလို့ ပစ္စည်းတွေ ခိုးမယ့် 
အကြံနဲ့ ဝင်တာပါ၊ ကျွန်တော်တို့ကို မည်းမည်း အကောင်ကြီးတွေ ဝိုင်းရိုက်ကြလို့ အော်တာပါ” 
ဟု တညီတညွတ်တည်း ဖြေကြသည်။ ထိုလူသုံးယောက်ကို ဖမ်းဆီးစစ်ဆေးခြင်း ပြုမနေတော့ဘဲ 
သူကြီးမင်းနှင့် ရွာသူရွာသားများ သဘောတူ လွှတ်ပေးလိုက်ကြသည်။ ကြောက်မက်ဖွယ်ရာ 
သေဆုံးနေကြ၍ အားလုံး စိတ်မချမ်းမသာ ဖြစ်နေစဉ်မှာ အမှုအခင်း စစ်ဆေးခြင်းဖြင့် ဆီမီးခွက် 
အတောက်မခံလိုကြတော့ချေ။ ထိုလူ သုံးယောက်သည် လွှတ်ပေးလိုက်သည်နှင့် တစ်ပြိုင်နက် 
နောက်ကိုပင် လှည့်မကြည့်တော့ဘဲ၊ မြားလွှတ်သလို တစ်ဟုတ်တည်း ပြေးကြလေတော့သည်။ 
 
 နောက်တစ်နေ့တွင် သူကြီးမင်း ဦးသာကျော်သည် နေမကောင်းဟု ဆိုကာ အိပ်ရာထဲ 
လှဲနေလေတော့၏။ သူကြီးမင်း၏ ဖခင်မှာ ဦးစံလှဟု အမည်ရှိ၏။ ရွာဦးကျောင်းတွင် 
သင်္ကန်းဝတ်နေသည်။ တစ်ရွာလုံး  လူတွေက ရဟန်းဘွဲ့ကို မည်သူမှ မခေါ်ကြဘဲ 
ဘုန်းကြီးဦးစံလှဟုသာ အသိအမှတ်ပြြုက၏။ ဦးသာကျော် နေမကောင်းဟု သိလျှင်ပင် 
ဘုန်းကြီးဦးစံလှသည် အလျင်အမြန် ရောက်လာသည်။ သားဖြစ်သူအား အနားမှ မခွာဘဲ 
ပွေ့ပွေ့ပိုက်ပိုက် ပြုစုသည်။ ဦးသာကျော်သည် ဝေဒနာကို  အပြင်းအထန် ခံစားရခြင်းလည်း မရှိ၊ 
သေဆုံးမည်ဟူ၍လည်း မည်သူကမှ မထင်ကြချေ။ စကားတပြောပြောနှင့်ပင်… သို့သော်…  
 “ငါ သွားရမှာပဲဟေ့…” 
ဟူ၍ လူနာလာမေးသော ဦးမောင်မောင်အား ပြောသည်ဟု ဆိုသည်။ နောက်တစ်နေ့တွင် 
သေဆုံးလေတော့၏။ နေမကောင်းဖြစ်သည်မှာ တစ်နေ့ခွဲမျှသာ ကြာလေသည်။ 
ဘုန်းကြီးဦးစံလှသည် သားအလောင်းကို ပွေ့ပိုက်ကာ ဖြေမဆည်နိုင် မျက်ရည်အဖြိုင်ဖြိုင်ကျ၍ 
ငိုကြွေးရှာသည်။ 
 
 “တရားနှင့်ဖြေပါ ဘုန်းကြီးဘုရား၊ သူများတွေ သေစဉ်က ဟောပြခဲ့တဲ့  သင်္ခါရတရားကို 
နှလုံးသွင်းပါဘုရား” 

 အသုဘကိစ္စကို ဝိုင်းဝန်းကူညီရန် ရောက်လာသူများက လျှောက်ထားကြ၏။ ထိုအခါ 
ဘုန်းကြီးဦးစံလှက ဤသို့ ပြန်လည် မိန့်ကြားတော်မူသည် ဟူ၏။ 
 “ဟဲ့… တကာတို့ရဲ့ သူများတွေသာ ငါက သင်္ခါရခိုင်းတာ၊ ဒီဟာက ငါ့သား ငါ 
သင်္ခါမရနိုင်ဘူး” 
 
 သူကြီးမင်း ဦးသာကျော်၏ ရုပ်အလောင်းကိုလည်း အမြန်ဆုံး မြေတွင်းထဲအရောက် 
ပို့လိုက်ရပြန်သည်။ ဦးသာကျော် သေဆုံးသောအခါ ဦးမောင်မောင် အတော်ပင် 
စိတ်အားယုတ်လျော့သွားရှာသည်။ ဦးသာကျော် သေဆုံးသောနေ့က ရွာထဲရှိ ကိုညိုဆိုသူ 
နေမကောင်း ဖြစ်နေသည်။ အရက်မူးအောင် သောက်ပြီး အလောင်းထမ်း တာဝန်ယူထားသော 
ကိုပန်းကျော်က ဦးညိုကို သတင်းမေး၏။ 
 
 “ပန်းကျော်ရာ ငါ့ရင်ထဲမှာ အူတွေအသည်းတွေ ဘာမှ မရှိတော့ဘူးကွ၊ ငါ နက်ဖြန်မွန်းလွဲ 
၂ နာရီမှာ သွားရမှာပဲ” 
ဟု ပီပီသသကြီး ပြောသည်။ ပြောသည့်အတိုင်းပင် နောက်တစ်နေ့ မွန်းလွဲ ၂ နာရီမှာ 
သေဆုံးရှာသည်။ သယ်ယူပို့ဆောင်ရေးမှာ ကိုပန်းကျော်တို့ တစ်သိုက်ပင်။ သူတို့ မပို့လျှင်လည်း 
ပို့မည့်သူ မရှိတော့ချေ။ သေဆုံးသူတွေကလည်း သွေးရင်းသည်နှင့် သွေးဝေးသည်သာ ခြားသည်။ 
အားလုံး အမျိုးအဆွေတွေချည်းပင် ဖြစ်ရကား၊ ကိုပန်းကျော်တို့ တစ်သိုက်မှာ နားရသည်ဟူ၍ပင် 
မရှိတော့ချေ။ ဦးညိုကို သင်္ဂြိုလ်ပြီး နောက်တစ်နေ့မှာပင် ဦးမောင်မောင် လဲလေပြီ။ ဦးမောင်မောင် 
ဖြစ်သောအခါ ဗမာဗိန္ဓောဆရာများနှင့် မကုသတော့ဘဲ၊ ပဲခူးမြို့ပေါ်ရှိ ကုလားလူမျိုး 
ဆရာဝန်တစ်ယောက်ကို ပင့်သည်။ မိုးဖြိုင်ဖြိုင်ရွာနေသော မိုးတွင်းကာလည်း ဖြစ်၊ 
တောရွာဒေသကို လိုက်ရမည်လည်းဖြစ်၍ ဆရာဝန်က ငွေ ၁၀၀ ပေးရမည်ဟု တောင်းသည်။ ငွေ 
၁၀၀ ချက်ချင်းထုတ်ပေးပြီး ဆရာဝန်ကို ပင့်လာခဲ့သည်။ ဆရာဝန် ဆေးကုသသည်ကိုပင် 
ဦးမောင်မောင် မခံယူလိုက်ရတော့ပေ။ ဦးမောင်မောင် သေဆုံးလေပြီ။  
 
 ဦးမောင်မောင် သေဆုံး၍ နောက်တစ်နေ့ သင်္ဂြိုလ်ရန် ပြင်ဆင်နေချိန်တွင် 
ဦးမောင်မောင်၏ဇနီး ဒေါ်လှထွန်း၊ သမီးမကြိုင်၊ ချွေးမ မကျင်မြိုင်နှင့် မွေးစားသား မောင်ဟန်စိန်တို့ 
နေမကောင်းဟုဆိုကာ မှိုင်စပြုနေကြ၏။ ဦးမောင်မောင်ကိုမူ ညီမထွေးဖြစ်သူ ဒေါ်လေးက 
ဖျာလိပ်နှင့် မချရက်နိုင်သောကြောင့် နှစ်ရက်မျှ အချိန်ဆိုင်းထား၍ ခေါင်းသေတ္တာ ခုတင် 
ခြင်ထောင် စီမံလို၍ နှစ်ရက်မျှ ထားပါရန် အချိန်တောင်းသည်။ ဘိုးရွှေယောက်၊ ဘွားစီတို့မှ 
ပေါက်ဖွားလာသော သားသမီးထဲတွင် ဒေါ်လေး တစ်ယောက်သာလျှင် ကျန်ရစ်တော့သည်ဖြစ်၍ 
တူ၊ တူမ၊ မြေးများ ဆွေမျိုးများက လိုက်လျောကြ၏။ ဦးမောင်မောင်ကား သုသာန်မြေသို့ 
ခမ်းနားသိုက်မြိုက်စွာပင် သွားရသည်။ အလောင်းထမ်းလာသူ ကိုပန်းကျော်တို့ လူသိုက်အား 
နောက်လာဦးမလားဟဲ့ဟု ကြိမ်နှင့်ရိုက်ကာ တားဆီးခဲ့ကြရှာသော ဦးသာကျော်ရော 
ဦးမောင်မောင်ပါ နှစ်ယောက်စလုံးပင် ရှေ့ဆင့်နောက်ဆင့် ရက်လေးမျှသာ ခြားလျက် မြေတွင်းထဲ 
ရောက်သွားကြလေပြီ။ ဦးမောင်မောင် သင်္ဂြိုလ်ပြီး နောက်တစ်နေ့ဝယ် ဦးမောင်မောင်၏ဇနီး 
ဒေါ်လှထွန်း၊ သမီးမကြိုင်၊ ချွေးမ မကျင်မြိုင်နှင့် မွေးစားသား မောင်ဟန်စိန်တို့ ရှေ့ဆင့်နောက်ဆင့် 
တစ်ပြိုင်တည်းလိုပင် သေဆုံးကြလေတော့သည်။ ဤလူသိုက်ကား ခေါင်းသေတ္တာ 
မလုပ်နိုင်တော့ချေ၊ ဖျာနှင့်လိပ်ကာ ဇာတ်လိုက်ကြီး ကိုပန်းကျော်တို့ပင် သယ်ယူပို့ဆောင်ရေး 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
498 

လုပ်ကြရတော့သည်။ စိတ်ဓာတ်အလွန်အမင်း ချောက်ချားနေကြပြီ ဖြစ်ရကား နောက်ဆုံးပို့ရသူ 
မကျင်မြိုင်ကိုမူ လုံခြုံအောင်ပင် မထုပ်ပိုးနိုင်တော့ချေ။ လက်နားနီးရာ ဖျာနှင့် ဖြစ်ကတတ်ဆန်း 
လိပ်သွားသည်ဖြစ်ရာ ဒူးဆစ်အောက်ပိုင်း ခြေနှစ်ချောင်းမှာ ထွက်ပေါ်ကာ တွလွဲကြီးကျ၍ 
သုသာန်မြေအရောက် ဒရွတ်တိုက် ပါသွားရှာလေသည်။ ထို့နောက် ဒေါ်လှထွန်း၏ 
တူမယောက်ျားဖြစ်သူ ကိုမောင်ဘသည် လည်းကောင်း၊ ဒေါ်အေးမြ၏ မြေးတော်သူ ကိုဘချစ်သည် 
လည်းကောင်း၊ တစ်ပြိုင်တည်း မြေတွင်းထဲ ရောက်ကြပြန်သည်။ 
 
 ထိုအချိန်ဝယ် ရွာသည် ပျက်လုနီးပါး ဖြစ်နေလေပြီး ဘုန်းတော်ကြီးသည် 
ကျောင်းစည်းရိုးတံခါးကို လုံလုံပိတ်ထား၏။ မည်သည့်ကိစ္စနှင့်မျှဘုန်းတော်ကြီးက ရွာထဲသို့ မကြွ။ 
ရွာထကဲ လူတွေကလည်း ဘုန်းတော်ကြီးထံသို့ လုံးဝ မသွားတော့ချေ။ အချို့ သူတို့မှာ ရွာမှာပင် 
မနေကြတော့ဘဲ ယူနိုင်သမျှ လက်လှမ်းမီရာ ပစ္စည်းကလေးများကို သယ်ပိုးကာ ရွာကို 
စွန့်ခွာထွက်ပြေးကြ၏။ ဤသို့  ထွက်ပြေးကြသည့် လူသိုက်ထတွဲင် သယ်ယူပို့ဆောင် 
အကျိုးတော်ဆောင်ကြီး ကိုပန်းကျော်တို့ မိသားစု ပါဝင်၏။ ရွာမှ ထွက်လာပြီး ပဲခူးမြို့နှင့် 
ရွာအကြား ခရီးတစ်ဝက်တိတိ အကွာအဝေးတွင် တဲအိမ် ဆောက်လုပ် နေထိုင်ကြ၏။ 
ကိုပန်းကျော်က သူ့ဖခင် ဦးသာခွေး၊ အစ်ကိုကြီးဖြစ်သူ ကိုရေချမ်းတို့ ပြောဆိုသော စကားကို 
နားမထောင်ဘဲ ရွာသို့ မပြတ် ပြန်သွားကာ စေတနာ့ဝန်ထမ်း သယ်ယူပို့ဆောင်ရေးကို 
လုပ်နေသည်။ ကိုပန်းကျော်က ဘာမှမဖြစ်ဘဲ၊ ဖခင် ဦးသာခွေးနှင့် အစ်ကိုကြီး ကိုရေချမ်းတို့သည် 
ရွာနှင့် လွတ်ကင်းရာ ဤတဲအိမ်မှာပင် ရက်ကလေးမျှသာ ခြားလျက် သေဆုံးကြပြန်လေတော့၏။ 
 
 ကွယ်လွန်သွားခဲ့ပြီဖြစ်သော ဒေါ်အေးမြ၏ ခင်ပွန်း ဦးဘိုးချစ်သည် ဇနီးကြီးဒေါ်အေးမြမှ 
ဖွားမြင်ခဲ့သော သား ကိုဘစိမ့်၊ မောင်ကောက်နှင့် နောက်ဇနီး ဒေါ်မကဲိုပါ ခေါ်ယူကာ ရွာကို စွန့်ပြီး၊ 
သနပ္ပပင်မြို့ကလေးသို့ တိမ်းရှောင်လာခဲ့၏။ သို့သော် သနပ္ပပင်မြို့ မရောက်တော့ဘဲ ခရီးတစ်ဝက် 
ဖြစ်သည့် တစ်ဝက်ဇရပ် ရောကလ်ျှင်ပင် အစွမ်းပြလာကြပြီ ဖြစ်၏။ ဦးဘိုးချစ်နှင့် သားငယ် 
မောင်ကောက်တို့ တစ်ပြိုင်တည်း သေဆုံးကြပြန်သည်။ တစ်ဝက်ဇရပ်အနီး ကျေးရွာမှ လူတွေက 
ကူညီသင်္ဂြိုလ် မြှုပ်နှံပေးခဲ့ကြသည်။ ဦးဘိုးချစ်နှင့် သားငယ် မောင်ကောက်ကို မြှုပ်နှံပြီး 
နောက်တစ်နေ့တွင် သားကြီး ကိုဘစိမ့် သေဆုံးပြန်သည်။ ထိုအခါဝယ် ဝိုင်းဝန်းကူညီသော 
ကျေးရွာမှ လူများက ကြောက်လန့်လာကြပြီ ဖြစ်၍ ကိုဘစိမ့်အား အသက်ကုန်ပြီဟု သိလျှင်သိခြင်း 
အမြန်ဆုံး မြေတွင်းတူးမြှုပ်နှံကာ သူတို့ ကျေးရွာသို့ ပြန်ပြေးကြသည်။ ကိုဘစိမ့်အား မြှုပ်နှံသည်မှာ 
ပဲခူးအရှေ့ဘက်က မာနတ်ကျေးရွာအနီး ကျိုက်ထော်လုံး အမည်ရှိသော သုသာန်မှာ ဖြစ်သည်။ 
ကိုဘစိမ့် သေဆုံးပြီးနောက် မိထွေးဖြစ်သူအား အိပ်မက်ပေးသည်ဟု ကြားရသည်။ 
အိပ်မက်ထဲတွင် ကိုဘစိမ့်က- 
 “ကျွန်တော် မသေသေးပါဘူး၊ သတိလစ်နေတာ၊ မသေဘဲနဲ့ မြေမြှုပ်လိုက်လို့ မွန်းပြီး 
သေရတာပါ” ဟု ပြောသည်ဟု ကြားရ၏။ အိပ်မက်အတိုင်း အမှန်တကယ်ဖြစ်ပါမူ အလွန်မှ 
ဝမ်းနည်းကြေကွဲဖွယ် ကောင်းပေ၏။ 
 
 သနပ္ပပင် တစ်ဝက်ဇရပ်မှာ ပြေးရင်း သေဆုံးသော ဦးဘိုးချစ်၏ သားငယ် မောင်ကောက် 
ဆိုသူမှာ ကိုပန်းကျော်၏ ဖခင် ဦးသာခွေး၏ လယ်တွင် ဝိုင်းကူလုပ်ရန် ငှားထားခဲ့၏။ ဆွေမျိုးရင်းချာ 
လယ် ဖြစ်သောကြောင့် လယ်ရှင်နှင့် လယ်ငှား ဟူ၍ သဘောမထားဘဲ သားအဖကဲ့သို့ 

ခင်မင်ကြ၏။ သနပ္ပပင် တစ်ဝက်ဇရပ်မှာ မောင်ကောက် သေဆုံးသော အချိန်တွင် 
ကိုပန်းကျော်၏ဖခင် ဦးသာခွေးမှာ နေမကောင်း ဖြစ်နေလေပြီ။ 
 
 “ဟော ဟိုမှာ မောင်ကောက် ရောက်နေတယ်ကွ၊ လုံချည်နီရဲရဲလေး ဝတ်လို့”  
 ည ၈ နာရီအချိန်လောက် မိုးမှောင်ကျပြီး မိုးတွေက သည်းထန်စွာ ရွာနေသည်တွင် 
ဝေဒနာကြောင့် အိပ်ရာပေါ်မှာ လဲနေသော ဦးသာခွေးက ခေါင်းထောင်ကာ အပြင်ဘက်သို့ 
မျှော်ကြည့်ပြီး ပြော၏။ 
 
 “ဘယ်သူမှ မရှိပါဘူး အဖေရ၊ မောင်ကောက်က သနပ္ပပင်ဘက် သွားနေတာ 
ပြန်မလာသေးပါဘူး” 
 ကိုပန်းကျော်က ဆို၏။ 
 “ရောက်နေပါတယ်ကွ၊ လုံချည်အနီရဲရဲလေး ဝတ်လို့၊ တဲအပြင်ဘက်မှာ 
လမ်းလျှောက်နေတယ်၊ အိမ်ထဲ ခေါ်သွင်းလိုက်” 
 
 ဦးသာခွေးက အခိုင်အမာ ဆိုပြန်သည်။ ကိုပန်းကျော်သည် ရေနံဆီ မီးအိပ်ကို ကိုင်ဆွဲကာ 
တတဲံစက်မြိတ်အောက်သို့ ထွက်လာပြီး ဟိုဟိုသည်သည် ကြည့်လိုက်သည်။ မိုးမှောင်ကကျ၊ 
လေရော မိုးရော သွန်ချနေသည်ဖြစ်ရာ အပြင်ဘက်တွင် ပိန်းပိတ်အောင် မှောင်နေသည်။ မည်သူ 
တစ်ဦးတစ်ယောက်ကိုမှ မမြင်တွေ့ရချေ။ အကယ်၍သာ ဦးသာခွေး မြင်သည့်အတိုင်း 
မောင်ကောက် ရောက်လာရိုးမှန်လျှင် ဤမျှ သည်းထန် မှောင်မည်း၍ ချမ်းအေးလှသော 
မိုးထဲလေထဲတွင် မည်သည့်အတွက် လမ်းလျှောက်နေရပါမည်နည်း။ တဲအိမ်အတွင်းကိုသာ 
ဝင်လာရမည် ဖြစ်၏။ တစ်ဖန်တုံ ဝေဒနာ ခံစားနေရသော ဦးသာခွေးက အိပ်ရာထကဲနေပြီး 
မြင်နေရသည်။ အပြင်ဘက် ထွက်ကြည့်သော ကိုပန်းကျော်က ဘာမှမတွေ့။ ကိုပန်းကျော်သည် 
ကြက်သီးဖြန်းဖြန်း ထလာသည်။ ရွာတွင် ဤသို့ ဝေဒနာ ခံစားရသူတိုင်းသည် သေဆုံးနှင့်သူ 
တစ်ဦးတစ်ယောက်အား တွေ့သည်မြင်သည်ဟု ပြောလေ့ရှိသည်။ ထိုသို့ပြောပြီး ထိုလူနာသည် 
သေဆုံးမြဲ ဖြစ်၏။ ယခု ဖခင် ဦးသာခွေးသည် မောင်ကောက်ကို တွေ့မြင်ရပါသည်ဟု ဆို၏။ 
ဤအတိုင်း မှန်လျှင် မောင်ကောက်သည် သေဆုံးနှင့်ပြီး ဖြစ်ရမည်။ ဦးသာခွေးသည်လည်း 
အလွန်ဆုံး နေရလျှင် တစ်ရက်မျှသာ သက်တမ်း ရှိတော့မည်ဟု၊ ကိုပန်းကျော်က 
တွေးသည့်အတိုင်းလည်း မှန်သွားလေသည်။ 
 
 ဦးသာခွေးနှင့် ကိုရေချမ်း ဆုံးပြီးလျှင် ကိုပန်းကျော်၏ အစ်ကို တစ်ဝမ်းကွဲ ကိုဘိုးစိန် 
သေဆုံးပြန်သည်။ 
 
 ကတွံခြံတစ်ရွာလုံး  ရွာပျက်လုမျှ ဖြစ်နေသည်။ ဦးမောင်မောင်တို့ မိသားတစ်စုလုံးတွင် 
မောင်စော ဟူသော သားတစ်ယောက်သာ မသေမပျောက် ကျန်ရစ်ချေသည်။ မောင်စောသည် 
ရွာမှာ မနေလိုတော့ချေ။ ဖခင် ဦးမောင်မောင်၏ နှမထွေးလည်း ဖြစ်၊ ဆွေစုမျိုးစုထတွဲင် 
အကြီးအကဲအဖြစ် တစ်ဦးတည်းသာ ကျန်ရစ်တော့သည့် ဒေါ်လေးနေထိုင်ရာ ပဲခူးမြို့ပေါ်သို့ 
ပြောင်းရွှေ့၍ ဒေါ်လေးနှင့် အတူနေထိုင်ရန် စီစဉ်သည်။ ကတွံခြံရွာ အိမ်ကြီးမှ ပစ္စည်းဥစ္စာတွေကို 
ပဲခူးရှိ အဒေါ်ဖြစ်သူ ဒေါ်လေး၏ နေအိမ်သို့ ပြောင်းရွှေ့၏။ ထိုအခါ ရွှေငွေရတနာများ 

ထည့်ထားသော မီးခံသေတ္တာကြီးကို အိမ်ပေါ်မှ ယူချကြသည်။ မီးခံသေတ္တာကြီးက လေးလံလွန်း၍ 
လူအများ အားထုတ်ရွှေ့နေဆဲဝယ် အိမ်အပေါ်ထပ် လှေကားမှ ရင်ထုသံ ငိုရှိုက်သံများ ကြားကြရ၍ 
သေတ္တာရွှေ့နေသူများက မော့ကြည့်ကြသောအခါ၊ သေဆုံးသွားသော ဦးမောင်မောင်၏ သမီး၊ 
မောင်စော၏ ညီမဖြစ်သူ မကြိုင်ကို ဆံပင်ဖားလျားနှင့် ငိုနေသည်ကို တွေ့ကြရသည်ဟု ဆို၏။ 
မောင်စောက မျက်ရည်ကျလျက်က နှမဖြစ်သူအား အမျှဝေမေတ္တာပို့မှ ပျောက်ကွယ်သွားသည်ဟု 
ဆို၏။ 
 
 စေတနာ့ဝန်ထမ်း သယ်ယူပို့ဆောင်ရေး ကိုပန်းကျော်ကား နေမကောင်းစ ပြုလာလေပြီ။ 
ကိုပန်းကျော်က သူ့အယူအဆကို ထုတ်ဖော်၏။ 
 
 “ဒီလောက် လူတွေ မြန်မြန်သေကုန်ကြတာ ဒီရောဂါဟာ စုန်းကဝေ ပယောဂတော့ 
ဟုတ်မယ် မထင်ဘူး၊ ဘာကြောင့်လဲဆိုတော့ တို့တစ်ရွာလုံး ဘုန်းတော်ကြီးတွေ ပင့်ပြီး ပရိတ်ရွတ် 
ကမ္မဝါဖတ်၊ ပရိတ်ရည်တွေ၊ ပရိတ်ချည်တွေ၊ ပရိတ်ပန်းတွေ၊ တစ်ရွာလုံး လျှံနေတဲ့အပြင် 
အစဉ်အလာ လုပ်ရိုးထုံးစံဖြစ်တဲ့ တောထုတ်တာတို့ ခေါစာပြစ်တာတို့ လုပ်နေကြသားပဲ၊ 
အသေအပျောက်က မလျော့ဘဲ သေမြဲသေနေတယ်၊ အဲဒီတော့ ငါ့ အယူအဆ ပြောရမယ်ဆိုရင် 
ကူးစက်တတ်တဲ့ ရောဂါတစ်ခုခု ဖြစ်မယ် ထင်တယ်၊ ဖြစ်တဲ့လူတိုင်း ဖျားတာက အရင်းခံတာပဲ” 
 “အဲဒီတော့ ဘာလုပ်ချင်သလဲ” 
 အိမ်သားတစ်ယောက်က မေးသည်။ 
 “ငါ့ကို ဘာဆေးမှ မတိုက်ကြနဲ့၊ ဟောဟိုခြံစည်းရိုးက ကြက်ဟင်းခါးရွက်တွေ များများ 
ခူးလာခဲ့စမ်း…” 
 
 ကိုပန်းကျော် ညွှန်ကြားသည့်အတိုင်း ကြက်ဟင်းခါးရွက်တွေကို ရသောအခါ၊ ကိုပန်းကျော် 
ကြက်ဟင်းခါးရွက်တွေကို အရည်ညှစ်သည်။ လက်ဖက်ရည် အကြမ်းပန်းကန်လုံး တစ်လုံးနှင့် 
ပြည့်လုနီးပါး ကြက်ဟင်းခါးရွက် အရည်ခါးခါးတွေကို မျက်စိမှိတ်ကာ ကိုပန်းကျော် 
သောက်ချလိုက်၏။ 
 
 ယခု ကိုပန်းကျော် အသက် ၇၅ နှစ်ရှိလေပြီ။ သန်တုန်းမာတုန်း အလုပ်လုပ်နိုင်တုန်း 
သတိကောင်းတုန်းပင်။ 
 
 ကြေကွဲဖွယ် အဖြစ်ဆိုးကို ပြော၍ ဆုံးသောအခါ စာရေးသူက သေဆုံးသူ စာရင်းများကို 
တွက်ကြည့်သည်။ ဝါဆို တစ်လတည်းမှာပင် ဆွေစုမျိုးစုအားလုံးပေါင်း ၂၄ ယောက် ဆက်တိုက် 
သေဆုံးခဲ့လေသည်။ ဤအဖြစ်အပျက်ထမှဲာ ပါဝင်သော ဝိညာဉ်လောကနှင့် ပတ်သက်သည့် 
အဖြစ်များ၊ စုန်းကဝေ တစ္ဆေ အမှောင့်ပယောဂ စသည်များနှင့် ပတ်သက်၍ စာရေးသူအနေဖြင့် 
စာဖတ်ပရိသတ်အား ယုံကြည်လက်ခံပါဟု အတင်းအကျပ် မတိုက်တွန်းလိုပါ။ သို့သော် 
ဤအတိုင်းပင် ဖြစ်ခဲ့သည်ကိုပါ စာရေးသူ၏ မိခင်ရှိစဉ်က တစ်စွန်းတစ်စ ပြောခဲ့ဖူးသည်။ 
ထိုစဉ်အခါက စာရေးသူသည် တစ်နေ့သောအခါဝယ် ဖြစ်ဖြစ်မြောက်မြောက် 
စာရေးတတ်လိမ့်မည်ဟု မမျှော်လင့် မတွေးထင်ခဲ့၍ အသေအချာလည်း မမေးခဲ့။ 
နာယူမှတ်သားခြင်းလည်း မပြုခဲ့မိချေ။ ယခုမှ အဖြစ်ဆိုးကြီး ကြုံစဉ်က ကိုယ်တိုင် 

ပါဝင်ဆောင်ရွက်ခဲ့သူ အစ်ကိုတစ်ဝမ်းကွဲ ဦးပန်းကျော်အား မေးမြန်းပြီး ဦးပန်းကျော် 
ပြောပြသည့်အတိုင်း ရေးသားဖော်ပြလိုက်ခြင်း ဖြစ်ပါသည်။ 
 
 အစ်ကိုဦးပန်းကျော်၏ အယူအဆနှင့် စာရေးသူ၏ အယူအဆ တူညီကြပါသည်။ 
အဘယ်သို့ တူညီသနည်းဟူမူ (၁) ပထမဦးဆုံး သေသူ ဆရာယောင်ယောင် ကိုမောင်မောင် 
ဆေးသွားကုခဲ့သော ပဲခူးဘူတာရုံအနီးမှ လူနာဆိုသူသည် ကူးစက်တတ်သော ရောဂါတစ်မျိုးကို 
ခံစားရသူ ဖြစ်ပေလိမ့်မည်။ ထိုရောဂါပိုးက ကိုမောင်မောင်ကို တွဲကပ်ညှင်းဆ၍ဲ ကိုမောင်မောင် 
သေဆုံးခြင်း ဖြစ်ရမည်။ (၂) အသုဘအလောင်းကြီးကို ငါးရက်တိုင်တိုင် ထားခြင်းကြောင့် 
ရောဂါပိုးတွေ အားရပါးရ ပြန့်ပွားပြီး ကိုမောင်မောင့်အိမ်သားက တစ်ဆင့် တစ်ရွာလုံးကို ကူးစက် 
သေဆုံးသွားခြင်း ဖြစ်ရမည်။ (၃) ဝေဒနာ ဖြစ်လာလျှင် ရှေးအယူအဆများ ဖြစ်သည့် စုန်းကဝေ 
ပယောဂ မကောင်းဆိုးဝါးကိုသာ စိတ်က စွဲ၍ စိတ်ဓာတ်ကျဆင်း ချောက်ချားမှုကြောင့် 
သင့်တော်မည့် ဆေးဝါးကို ထိရောက်စွာ မစားမသောက်ခြင်းအတွက် မသေဆုံးသင့်ဘဲ 
သေဆုံးကုန်ခြင်း ဖြစ်ရမည်။ (၄) ယခုခေတ်တွင် ဖျားနာသူများအား ကွီနိုင်ဖက်ဖာကရင်စသည့် 
ဆေးခါးများကို တိုက်ကျွေးခြင်းဖြင့် အဖျားရောဂါ ပျောက်သည်နှင့် တူညီစွာ 
နေမကောင်းဖြစ်စပြုသော ကိုပန်းကျော်သည် ကြက်ဟင်းခါးရွက် ညှစ်ရည်ခါးခါးကို 
သောက်လိုက်ခြင်းဖြင့် အဖျားရောဂါ ပျောက်၍ သေဘေးက လွတ်ခဲ့ရသည်။ 
 
 နောက်ဆုံးအနေဖြင့် စာရေးသူ ရှင်းမရသော ပြ နဿာတစ်ခုကား ရှိနေပါသည်။ 
ထိုပြဿနာကား သေဆုံးကုန်ကြသော ဆွေမျိုးစုမှ အချို့သူတို့သည် သူတို့ သေဆုံးမည့်နေ့နှင့် 
အချိန်နာရီကို အတိအကျ ကြိုတင်သိနေခြင်းကား အဘယ်ကြောင့်ပါနည်း။ သူတို့ ပြောသည်ကို 
လူနာကြည့် လူနာစောင့်များက သေချာစွာ မှတ်ထားသည်။ သူတို့ သေဆုံးသောအခါ ပြောခဲ့သော 
နေ့ရက် အချိန်နာရီသည် တိကျမှန်ကန်နေကြောင်း တွေ့ရသည်။ 
 
 ဤ ရှေးဖြစ်ဟောင်းကား နှစ်ပေါင်းလေးဆယ် ကျော်ခဲ့လေပြီ။ 

မဝင်းမြင့် 
သွေးသောက်မဂ္ဂဇင်း၊ 

၁၉၇၀၊ အောက်တိုဘာလ။ 

ဗာဒံရိပ်ဗာဒံရိပ်ဗာဒံရိပ်ဗာဒံရိပ်----မသီတာမသီတာမသီတာမသီတာ((((စမ်းချောင်းစမ်းချောင်းစမ်းချောင်းစမ်းချောင်း)))) 
 
 “ဟေ့ကောင်… သွားလေကွာ၊ ရေ သွားယူချေ” 
 “ဘယ်မှာလဲကွ၊ မင်း ရေ” 
 “ဟိုမှာလေကွာ၊ ဟိုနားက ဘုံဘိုင်မှာ၊ သတိထားနော်၊ ငါတို့ကို အဲဒီလူကြီးက 
မှတ်မိတယ်ကွ၊ ဒါကြောင့် မင်းကို ယူခိုင်းတာ” 
 “ပေးဦးလေ၊ ရေ ထည့်ဖို့” 
 “ရော့ ရော့၊ ဒီကြွပ်ကြွပ်မြည်တဲ့ အိတ်ပယဲူသွား၊ သေချာယူခဲ့နော်” 
 “အေးပါဟ” 
 “ဟာ၊ မြန်မြန်သွားတာ မဟုတ်ဘူး၊ မင်းတို့နှစ်ယောက်က စကားကိုများတယ်” 
 “အေးလေ၊ ဒါနဲ့ပဲ ငါတို့ ရေကန်လေး ရေမပြည့်တော့ဘူး” 
 “ဟာ၊ ခုမှ သတိရတယ်၊ အောက်က ခင်းဖို့ အရွက် သွားခူးလေဟာ၊ မိန်းကလေးတွေ 
ခူးပေါ့၊ ရေက ယောက်ျားလေးတွေ ခပ်တာပဲဟာ” 
 “အေး အေး လာကြဟေ့၊ တို့သွားခူးရအောင်၊ ပန်းလေးတွေပ် ခူးခဲ့မယ်၊ ဒါမှ ငါတို့ 
ပန်းခြံလေး ပိုလှမှာပေါ့” 
 “ဟာ သိပ်စကားများတာပဲ၊ လာ လာ သွားမယ်” 
 
 တောင်သူလယ်သမားနေ့ ရောက်တော့မည်။ အလယ်တန်းနှင့် မူလတန်းကလေး တချို့ 
စာမေးပွဲ ဖြေပြီးကြပြီ။ ထို့ကြောင့် ငြိမ်းတို့အိမ်ရှေ့ မြေကွက်လပ်တွင် လာရောက် 
ကစားနေကြသည်။ 
 
 သည်နွေတွင် ငြိမ်းတို့အိမ် မီးဖိုချောင် ပြင်သည်။ လိုအပ်သော သမျဲားကို အိမ်ရှေ့တွင် 
ပုံထား၏။ ထို့ကြောင့် သဲပုံကြီးရှိသော ဗာဒံပင်ကြီး ရှိသော ငြိမ်းတို့ အိမ်ရှေ့ မြေကွက်လပ်ကို 
ကလေးများက သဘောကျကြသည်။ 
 
 မနက် မိုးလင်းသည်နှင့် သပုဲံရှိရာသို့ ကလေးတစ်သိုက် ရောက်လာကြသည်။ 
သူတို့အားလုံး ညစ်ပတ်ပေတူးကာ ဝမ်းဟာလာမှ သို့မဟုတ် အိမ်က လူကြီးများ အတင်းလာခေါ်မှ 
ပြန်ကြသည်။ အကြီးအကျယ် အနှောင့်အယှက် မဖြစ်၍ ငြိမ်းတို့က ကလေးများကို မအော်မငေါက်။ 
နောက်တစ်ကြောင်းကလည်း ကလေးအုပ်ထတွဲင် ငြိမ်း၏ မောင်လေးအငယ်ဆုံး အထွေးဆုံး 
ညီထွေးလည်း ပါနေသည်။ ညီထွေး ကိုယ်တိုင်က သပဲုံပေါ်တက်ဆော့မှတော့ 
သူ့အပေါင်းအသင်းများလည်း အငြိမ်မနေတော့။ 
 
 “သားငယ် ညီထွေး၊ ကောင်းကောင်းကစားနော်၊ မငြင်းနဲ့၊ ရန်မဖြစ်နဲ့၊ ကိုယ်က 
အလျှော့ပေး ကြားလား ညီထွေး” 
 “ဟုတ်ကဲ့ပါ၊ မေမေကလည်း…” 
 မေမေ ဈေးမှ ပြန်လာပြီ။ အငြင်းသန် ရန်ဖြစ်သန်သော ညီထွေးကို မေမေ စိတ်မချ။ 
ညီထွေးကတော့ သူငယ်ချင်းတွေရှေ့မှာ ဆုံးမလိုက်၍ သိပ်ကျေနပ်ပုံ မပေါ်။ “ဟုတ်ကဲ့” နောက်မှာ 
“ပါ” တစ်လုံးက ကပ်ပါလာသည်။ သိပြီးသား နားလည်ပြီးသားကို ထပ်ပြောသဖြင့် စိတ်မရှည်သလို 

“မေမေကလည်း…” ဟု မကျေမချမ်း ပြန်ပြောသည်။ အငယ်ဆုံးမို့ ညှာနေသည်ကို 
သိပ်အခွင့်ကောင်းယူတဲ့ ကောင်။ 
 
 “မေမေ သရက်သီး ပါလား” 
 “အေး၊ ဒါပေမဲ့ သရက်သီးက ပေါ်ခါစမို့ ရှားလိုက်တာ၊ နည်းနည်းပဲ ဝယ်ခဲ့တော့တယ်” 
 “အင်း ငြိမ်းက သရက်သီး ပေါက်စားမလို့” 
 “ဒီအချိန်ဆို သရက်ကင်းပဲ ရမှာပေါ့၊ နောက်ပိုင်း ပေါလာမှ စားချေ” 
 
 နွေရောက်လျှင် အချဉ်သီးကို ဦးဦးဖျားဖျား သတိရမိသည်။ ‘စိုင်’ သရက်သီးများကို 
ငါးပိရည်၊ ငံပြာရည်ဖျော်ကာ တို့စားချင်သည်။ စိမ်းစားသရက်သီးများကို အခွံသင် ဓားနှင့်ပေါက်ပြီး 
ဆား၊ သကြား၊ ငရုတ်သီးတို့နှင့် ချို ချဉ်စပ် စိမ်စားချင်သည်။ မချစ်စု ဝမ်းရောင်ကို သည်အတိုင်း 
တစ်လုံးလုံး ကုန်အောင် စားပစ်ချင်သည်။ မန္တလေးရင်ကွဲ၊ သနပ်ဖက်၊ တံစုမြိတ်၊ မနော်နွယ်၊ 
ထိပ်ပေါက်တို့လို မှည့်မှ ပိုစားကောင်းသော သရက်သီးများကို အစေ့ပါ စုပ်လိုက်ချင်သည်။ 
‘အသီးမှာ သရက်’ ဟု ဆိုရိုးပြြုကသည်။ ငြိမ်းကတော့ သစ်သီးမှန်လျှင် ကြိုက်သည်ချည်း။ 
သရက်သီးရာသီမို့ သရက်သီးကို ပို၍တောင့်တမိသည်။ 
 
 အိမ်ရှေ့ ကွပ်လပ်လေးတွင် ဗာဒံရွက်အချို့ကို တွေ့ရသည်။ အိမ်ထောင့်ရှိ ဗာဒံပင်မှ 
ကြွေကျခြင်း ဖြစ်သည်။ ဗာဒံပင်သည် ငြိမ်းတို့ သည်အိမ်ကို ရောက်စက သိပ်မကြီးလှသေး။ 
အိမ်ပေါ်ထပ် ဝရန်တာလောက်ပင် မမြင့်သေး။ သည်အိမ်ရောက်စက ငြိမ်းသည် ဂါဝန်တိုလေးနှင့် 
ဆော့ကောင်းတုန်း။ 
 
 ငြိမ်းတို့ လုပ်သော လက်သုပ်စုံ၊ ချင်းသုပ်၊ ခေါက်ဆွဲကြော်၊ ဆီချက်ခေါက်ဆွဲတို့ကို 
ဗာဒံရွက်နှင့် ထုပ်ကြသည်။ တစ်ဖန် ဗာဒံရွက်ကို သေးသေးလှီး၍ အသုပ်စုံ၊ အကြော်စုံများတွင် 
အမျိုးအမည် မဖော်ပြသော အရွက်လှလှအနေဖြင့် ထည့်ရသည်။ ဗာဒံရွက် သေးသေးလေးများကို 
ကွမ်းရွက် လုပ်ရသည်။ ပုရစ်ဖူးလို နုလွန်းသည့် ဗာဒံရွက်လေးများကို သေးသေးလှီးကာ 
ကွမ်းယာထဲတွင် ထည့်ရသည်။ တစ်ခါတစ်ရံ ကံကောင်းထောက်မ၍ ကိုကိုကြီး ခူးပေးသော 
ဗာဒံကိုင်းငယ်လေးသည် ရိုးတံရှည်ရှည်လေး ဖြစ်နေလျှင် ထိပ်ဆုံးပိုင်းရှိ ဗာဒံရွက်များကို လှလှပပ 
ဖြစ်အောင် ပြုပြင်ပြီး ယင်ကောင် မောင်းသည့် ယပ် လုပ်ရသည်။ ဗာဒံသီး ဝါညိုညိုများကို 
အဆန်ထုတ်၍ စားကြသည်။ 
 
 ဤမျှ အသုံးဝင်သော ဗာဒံပင်လေးကို မြန်မြန်ပင် ကြီးစေချင်သည်။ မြန်မြန်ကြီးမှ 
အိမ်ပေါ်ထပ် ဝရန်တာဆီမှ ဗာဒံရွက်များကို လှမ်းခူး၍ ရပေမည်။ ဗာဒံပင်လေး နိမ့်နေသမျှ
ကိုကိုကြီးကို ခခယယနှင့် တောင်းတောင်းပန်ပန် ပြောကာ ခူးခိုင်းနေရပေမည်။ သူ စိတ်ပါလျှင် 
ငြိမ်းတို့အတွက် ကစားစရာမျိုးစုံ လုပ်ပေးတတ်သော်လည်း သူ စိတ်ရှုပ်နေလျှင် ဆူသည် 
အော်သည်။ ခုတော့ ပျဉ်းမနားတွင် ဆရာဝန်ပေါက်စအဖြစ် အလုပ်လုပ်နေပေပြီ။ 
 
 ဗာဒံပင်လေးသည်လည်း အိမ်ခေါင်မိုးကိုပင် ကျော်သွားပေပြီ။ အိမ်ပေါ် ဝရန်တာမှ 
လက်လှမ်းလိုက်လျှင် ဗာဒံကိုင်းရိုးကို ထိနေသည်။ ငြိမ်း ကလေး မဟုတ်တော့ပါ။ 

စီးပွားရေးတက္ကသိုလ် နောက်ဆုံးနှစ် ကျောင်းသူ ဖြစ်နေပါပြီ။ ညီထွေးတို့လို ဗာဒံရွက်များနှင့် 
မကစားလိုတော့ပါ။ သရက်သီးတော့ စားချင်ပါသည်။ 
 
 ဟိုယခင်က သည်ဗာဒံပင် နေရာတွင် သရက်ပင်ရှိလျှင် ကောင်းမည်ဟု တွေးမိသည်။ 
မဖြစ်နိုင်တာကိုမှ ငြိမ်းတွေးသည်။ ဟုတ်တယ်လေ။ ဖြစ်နိုင်တာ ဆိုလျှင် ထလုပ်လိုက်မည်။ ခုတော့ 
မဖြစ်နိုင်၍ တွေးရုံ တွေးမိသည်။ 
 
 “အံမာ… ဘာလို့မဖြစ်ရမှာလဲ ပေး ငါ လုပ်ပြမယ်” 
 “ကဲ ကဲ ဒီလောက် ဆရာလုပ်ချင်တာ လုပ်ချေ၊ ရော့ ရော့ အပင်လေး နွမ်းသွားရင်တော့ 
နင်လုပ်လို့ပဲ၊ ဟွန်း” 
 မိသက်လေးနှင့် ပေါက်စလေးတို့၏ အသံက အတော့ကို ကျယ်သည်။ ငြိမ်းအတွေးများ 
ပြတ်သွားသည်။ သူတို့နှစ်ယောက် ဘာတွေများ ငြင်းနေကြပါလိမ့်။ 
 
 ငြိမ်း အိမ်ရှေ့ဘက်သို့ ထွက်ခဲ့သည်။ ကလေးများက သပုဲံကိုသာ 
စူးစိုက်ကြည့်နေကြသည်။ ငြိမ်းကို သတိမထားမိကြ။ သပဲုံနား ရောက်တော့မှ ကလေးတွေ 
ဘာလုပ်နေသည်ကို သိလိုက်ရသည်။ 
 
 သဲပုံလေးသည် ကလေးတို့၏ မြို့တော်လေး ဖြစ်နေသည်။ သပဲုံ အလယ်တွင် တြိဂံပုံ 
တောင်ကုန်းလေးတစ်ခု လုပ်ထားသည်။ တောင်ကုန်းလေး၏ အောက်ဘက်တွင် ‘ဂ’ ငယ်ပုံ 
အပေါက်လေးနှစ်ခု ဖောက်ထားသည်။ အပေါက် နှစ်ပေါက်သည် တစ်ဆက်တည်း တိုးလျှိုးပေါက် 
ဖြစ်သည်။ ဥမင်လှိုင်ခေါင်းကလေးလို ဖြစ်၏။ 
 
 တောင်ကုန်းလေးသည် အချိန်ကုန်ခံကာ စိတ်ရှည်လက်ရှည် လုပ်ထားသောကြောင့် 
ထင်သည်။ ရေဖျန်းကာ လမ်းကလေးကို ဖြူးအောင် လုပ်ထားသည်။ လမ်းကလေး၏ 
ဘေးတစ်ဖက်တစ်ချက်တွင် သဲတံတိုင်းလေး ကာထားလိုက်သေးသည်။ လမ်းကလေးသည် 
မန္တလေး၊ မေမြို့ကားလမ်းရှိ ခြောက်ထပ်ကွေ့လို သပဲုံ အနေအထားအရ အကွေ့အဝိုက် 
များလှသည်။ 
 
 ကျန်အပေါက်လေး၏ ရှေ့မှ လမ်းဖြူးဖြူးလေးသည် သတဲံတိုင်းလေးနှင့် သပ်သပ်ရပ်ရပ် 
ရှိလှသည်။ ထိုလမ်းကလေးသည် ကွေ့ကာဝိုက်ကာနှင့် သပုဲံ၏ အခြေပိုင်းသို့ ဆင်းသွားသည်။ 
သလဲမ်းလေး အဆုံးတွင် ပန်းခြံလေးတစ်ခု ရှိသည်။ 
 
 ပန်းခြံလေးကို သဲတံတိုင်းနှင့်ပင် ကာထားသည်။ သို့သော် အချို့ နေရာများတွင် အုတ်နီခဲ 
အပိုင်းအစငယ်လေးဖြင့် ကာထားသေးသည်။ ပန်းခြံ၏ ဝင်ပေါက်သည် လေးပေါက်ရှိသည်။ 
ဝင်ပေါက်များ၏ တစ်ဖက်တစ်ချက်တွင် အပင်ငယ်လေး တစ်ပင်စီ စိုက်ထားသည်။ သို့သော် 
အပင်ငယ်လေးများသည် ဝင်ပေါက်နှင့်စာသော် ကြီးလွန်းလှသည်။ စကေးနှင့် တွက်လျှင် ဝင်ပေါက် 
ငါးပေအကျယ်၏ ဘေးရှိ အပင်ကြီးများသည် ပေ ၁၀၀၀ ခန့်မြင့်နေကြသည်။ ပန်းခြံသည် 

အတော်လေး ကြီးသည်။ ပန်းခြံ၏ အလယ်တွင် ရေကန်လေး ရှိသည်။ ရေကန်လေးသည် 
ခပ်ဝိုင်းဝိုင်းလေး ဖြစ်သည်။ 
 
 ခုနက ရေသွားခပ်ခြင်းသည် ထိုရေကန်လေးထဲသို့ ရေဖြည့်ရန် ဖြစ်သည်။ ရေကန်၏ 
အတွင်းပိုင်းကို ဗာဒံရွက်လေး နှစ်ရွက်၊ ပလတ်စတစ်ငယ်လေး တစ်ခုဖြင့် ကာထားသည်။ သို့သော် 
ရေကန်ထဲသို့ ရေများကို ဝမ်းသာအားရနှင့် လောင်းထည့်လိုက်သောအခါ ဗာဒံရွက်နှင့် 
ပလတ်စတစ်ကြားမှတစ်ဆင့် သဲထဲသို့ ရောက်သွားသည်။ ရေကန်လေးမှာ ငါးခါတိတိ 
ရေဖြည့်သော်လည်း မပြည့်နိုင်ဘဲ ရှိနေသည်။ သို့သော် ကလေးအားလုံး စိတ်မပျက်ကြပေ။ 
တစ်ယောက်တစ်လှည့် ရေသယ် ထွက်ကြသည်။ ဝမ်းသာအားရ ရေဖြည့်ကြသည်။ ဖြည့်ပြီးခါစတွင် 
ရေကန်အပြည့် ရေများကို တွေ့ရသော် ‘ဟေးခနဲ’ အော်လိုက်ကြသည်။ လက်ခုပ်လက်ဝါးတီး၍ 
ပျော်နေကြသည်။ “ငါတို့လုပ်တဲ့ ရေကန်လေးကွ” ဟု အချင်းချင်း ပြောရင်း ပျော်နေကြသည်။ 
ငြိမ်းပင် ရောယောင်ကာ ပျော်နေမိသည်။  
 
 မိငယ်လေးသည် ပန်းခြံဝင်ပေါက်တစ်ခု၏ ဘေးရှိအပင်လေးကို နုတ်နေသည်။ 
အလွန်ကြီးကျယ်သော၊ ခဲယဉ်းသော အလုပ်တစ်ခုကို လုပ်နေရသည်ဟု ထင်နေပုံရသည်။ 
မျက်လုံးအစုံသည် အပင်ငယ်လေးထံမှ မရွေ့။ စူးစူးစိုက်စိုက်နှင့် သတိထားနေပုံရသည်။ 
မိငယ်လေး ထိုင်နေသည်မှာ ပန်းခြံငယ်လေး၏ တံတိုင်းနားတွင် ဖြစ်သည်။ ဆောင့်ကြောင့်လေး 
ထိုင်၍ လက်နှစ်ဖက်လုံးကို ပန်းခြံလေးထဲတွင် ထောက်ထားသည်။ သူ့ကိုယ်သူ ထိန်းနေရသည်။ 
အကယ်၍ အားလွန်သွားပါက ဂရုတစိုက် လုပ်ခဲ့ရသော ပန်းခြံလေးသည် သူ့ခြေထောက် 
အောက်တွင် ဘဝဆုံးသွားပေမည်။ ရေကန်လေးသည် ကောသွားနိုင်သည်။ နောက် 
သူ့သူငယ်ချင်းများက ဝိုင်း၍ အပြစ်ဆိုကြပေမည်။ ခုတောင် သူ တတ်နိုင်ပါသည်ဟု 
ပြောလွန်း၍သာ၊ ကျန်သူငယ်ချင်းများက ဝင်မစွက်ကြချေ။ သို့သော် သူတို့ အားလုံးသည် 
မိငယ်လေးလိုပင် အသက်ဝဝ မရှူကြ။ 
 
 မတော်တဆများ မိငယ်လေး တစ်ခုခု လုပ်ပစ်လိုက်လျှင် သူတို့အားလုံး မျက်စိကို 
စုံမှိတ်လိုက်ကြသည်။ သူတို့၏ သဲပုံမြို့တော်လေးတွင် ဤပန်းခြံလေးသည် အဓိကပင် ဖြစ်သည်။ 
တစ်မြို့လုံးတွင် ဤပန်းခြံလေးသာ လှလှပပရှိသည်။ ထို့ကြောင့် ပန်းခြံလေး ပျက်စီးသွားမည်ကို 
သူတို့ သိပ်ကြောက်ကြသည်။ 
 
 မိငယ်လေးသည် မိမိကြောင့် ပန်းခြံလေး ပျက်စီးသွားမည်ကို ပို၍ပင် ကြောက်နေသည်။ 
မိမိက တာဝန်ယူပြီးမှ ဖြစ်မလာပြန်လျှင်လည်း မိမိ အစွမ်းအစ မရှိဟု ထင်သွားကြမည်။ နောင် 
ယခုလို သဲမြို့တော်လေး တည်လျှင် မိမိသည် လက်ပိုက်ကြည့်နေရုံသာ ကြည့်ရတော့မည်။ 
အုတ်တစ်ချပ် သဲတစ်ပွင့် ပါဝင်လက်စွမ်းပြခွင့် ရှိတော့မည် မဟုတ်ချေ။  
 
 “မိငယ်၊ နင် လုပ်နေတာက အသည်းယားစရာဟာ၊ မြန်မြန်လုပ်တာလည်း မဟုတ်ဘူး” 
 နေရာတကာ ပူတတ်ပြီး ဆရာ လုပ်တတ်သော အောင်ထူးကြွယ်က မနေနိုင်တော့သဖြင့် 
ဝင်ပြောလာသည်။ နဂိုကမှ ခပ်လန့်လန့်ဖြစ်နေသော မိငယ်လေးသည် ဆတ်ခနဲ တုန်သွားသည်။ 
တစ်ဆက်တည်းမှာပင် အထင်သေးခံလိုက်ရသဖြင့် မခံချင်စိတ်က ထောင်းခနဲ ထလာသည်။ 

 “အံမာ၊ ငါက ပိုပြီးကောင်းသွားအောင် သေသေချာချာ လုပ်နေတာများ၊ နင်တို့ဖြင့် 
မလုပ်ရဲဘဲနဲ့” 
 အားကျမခံပင် ညာလိုက်သည်။ 
 “ဟား- ဟား၊ နင်ကလား၊ ငါက မလုပ်ချင်လို့၊ ငါသာ လုပ်ရင် ဒီပန်းခြံလေး အရမ်းကို 
လှသွားမှာ၊ ဟို ဗန္ဓုလပန်းခြံထက်တောင် လှဦးမှာ” 
 “ဟား- ဟား- ဟား- ဟား” 
 
 အောင်ထူးကြွယ်က ခပ်ကြွားကြွား လေလုံးထွားလိုက်သဖြင့် ကျန်ကလေးများက 
ဝိုင်းရယ်လိုက်ကြသည်။ အောင်ထူးကြွယ် နည်းနည်းရှက်သွား၏။ ကားလမ်းကလေးကို 
လှသည်ထက် လှအောင် သွားလုပ်နေလိုက်သည်။ မိငယ်က မျက်နှာကို  အစွမ်းကုန် ရှုံ့လိက်ုသည်။ 
နောက် အသက်ကို တစ်ဝကြီး ရှူလိုက်သည်။ ပြီးမှ ထောက်ထားသော လက်တစ်ဖက်ကို ကြွ၍ 
အပင်လေးဆီသို့ လှမ်းလိုက်သည်။ 
 
 “ဟာ” 
 “ဟယ်” 
 “မိငယ်၊ နင်က အရမ်းချည်းပဲ” 
 လက်တစ်ဖက်တည်းဖြင့် အားပြုထားရသဖြင့် မိငယ်လေးသည် ရှေ့သို့ လဲတော့မလို 
ဖြစ်သွားသည်။ ပေါက်စက ထိန်းချုပ်ထား၍သာ ဘာမှမဖြစ်သွားချေ။ နဂိုကမှ တထိတ်ထိတ် 
တလန့်လန့် ဖြစ်နေသော ကလေးများက ဝိုင်းအော်လိုက်ကြသည်။ ငြိမ်းပင် ရုတ်တရက်မို့ ဆတ်ခနဲ 
ဖြစ်သွားသည်။ မိငယ်လေးသည် လက်နှစ်ဖက်လုံးကို ကြွ၍ ကိုယ်ကို နောက်ဆုတ်လိုက်သည်။ 
‘ဟူး’ ခနဲ လေများကို မှုတ်ထုတ်လိုက်သည်။ စိတ်မောသွားပြီ ထင်ပါရဲ့။ 
 
 “မိငယ်လေး ဘာလုပ်ချင်လို့လဲ” 
 “ဟို… အဲဒီအပင်လေးနေရာမှာ ဒီအပင်လေး ထားချင်လို့၊ အဲဒါ အဲဒီ အပင်လေးကို 
နုတ်နေတာ” 
 “သူက တွန့်ဆုတ်တွန့်ဆုတ် လုပ်နေတာကိုး၊ ဘယ်ရမလဲ” 
 မိငယ်က စိတ်မရှည်တော့သလို ဝင်ပြောလာသည်။ 
 “မမငြိမ်း လုပ်ပေးရမလား” 
 
 ပထမတော့ ကလေးတွေက တိတ်နေကြသည်။ အံ့သြသည်လား၊ ဝမ်းသာသည်လား၊ 
နားလည်သည်လား မသိ။ မိငယ်လေးကတော့ ‘သူ လုပ်ရင်ရမယ်’ ဟု ထင်နေသည်။ 
 
 “အား…  နင်က တတ်တာလည်း မဟုတ်ဘနဲ့၊ မမငြိမ်းက လူကြီးဟ၊ နင့်ထက်တတ်တယ်” 
 “အေးလေ၊ နင် လုပ်နေတာ အကြာကြီးပဲ၊ ခဏကြာရင် မေမေ ခေါ်တော့မှာ၊ ငါလည်း 
ဗိုက်ဆာလာပြီဟာ၊ မြန်မြန်လည်း ဆော့ချင်လှပြီ၊ မမငြိမ်းကလည်း လုပ်ပေးမယ် ပြောသားပဲ” 
 “အလကားပါဟာ၊ သူက မူရာမာယာ ပိုနေတာ” 

 ညီထွေး၏ စကားကြောင့် ကလေးတစ်သိုက် ဝိုင်းရယ်လိုက်ကြပြန်သည်။ ငြိမ်းပင် 
လိုက်ပြုံးမိသည်။ 
 “တစ်ခါတည်းပါ… ဒီတစ်ခါဆို ရမှာပါ” 
 မိငယ်လေးက အလျှော့မပေးသေး။ ဆက်၍ ကြိုးစားချင်သေးသည်။ ငြိမ်းဘာမှ 
မပြောတော့ဘဲ ကြည့်နေလိုက်သည်။ မူလကအတိုင်းပင် မိငယ်လေးက ပြန်ထိုင်သည်။ အတန်ကြာ 
ထိုင်၍ ငြိမ်နေပြီးမှ ငြိမ်းကို လှမ်းကြည့်သည်။ 
 “မမငြိမ်း၊ တကယ် လုပ်ပေးမှာလားဟင်” 
 မိငယ်လေး လက်လျှော့သွားပြီ ထင်သည်။ 
 “မိငယ်လေး လုပ်လို့ မရရင် လုပ်ပေးမယ်လေ” 
 “ရတော့ ရမှာပါ၊ ဒါပေမဲ့ မမငြိမ်း လုပ်ရင် ပိုကောင်းမှာပဲနော်” 
 
 ငြိမ်းသည် အပင်ငယ်လေး၏ အရင်းပိုင်းကို ကိုင်ကာ မ,လိုက်သည်။ အပင်ငယ်လေး၏ 
နံဘေးရှိ သဲတံတိုင်းလေးသည် အနည်းငယ် ပျက်စီးသွား၏။ မိငယ်လေး လုပ်၍ ပျက်စီးသွားလျှင် 
ဝိုင်းအော်ကြမည် ဖြစ်သော်လည်း ငြိမ်း လုပ်၍ ပျက်စီးသွားသောအခါတွင်မူ ဘာမျှမပြောကြ။ ‘ဟင်’ 
ဟူသော တီးတိုးလေးကိုတော့ စိုးရိမ်ဝမ်းနည်းမှုစွက်ကာ ကြားလိုက်ရသည်။ 
 
 ငြိမ်း မ,ယူလိုက်သော အပင်လေးနေရာတွင် မိငယ်လေး ပေးသော အပင်ငယ်လေးကို 
ထားလိုက်သည်။ ရေစိုနေသော သဲများဖြင့် အပင်လေး၏ အရင်းပိုင်းကို ဖိလိုက်သည်။ ယခု 
အပင်သစ်လေးသည် ခုနက အပင်လေးလောက် မကြီးသဖြင့် ပန်းခြံလေးနှင့် အနေတော် 
ဖြစ်သည်။ ပျက်သွားသော သဲတံတိုင်းလေးကို ပြန်ပြင်ပေးလိုက်သည်။ ကလေးများ၏ မျက်နှာတွင် 
ဝမ်းသာရိပ်များ သမ်းနေကြသည်။ ကြည်နူးရိပ်များ လွှမ်းနေကြသည်။ ငြိမ်း၏ မျက်နှာသည်လည်း 
ပြုံးရိပ်သမ်းနေမည်ကို ငြိမ်း သိနေသည်။ 
  
 “တို့ပန်းခြံလေး လှသွားပြီဟေ့” 
 လေးလေးလှိုင်က ဝမ်းသာအားရ အော်ကာ ကနေသည်။ 
 “မမငြိမ်း” 
 ပေါက်စက ခပ်တွန့်ဆုတ်ဆုတ် ခေါ်သည်။ 
 “ဘာလဲ ပေါက်စလေး” 
 “ဟို ဒီရေကန်လေးထဲကို ရေဖြည့်ချင်လို့၊ အဲဒါ ရေတွေက သထဲ ရောက်ရောက်သွားတယ်၊ 
မမငြိမ်း လုပ်ပေးပါလားဟင်” 
 ငြိမ်း ပြုံးပြီး ခေါင်းညိတ်လိုက်သည်။ 
 
 “ကလေးတွေ ငြိမ်ငြိမ်နေနော်၊ မမငြိမ်း ပြန်လာခဲ့မယ်” 
 အိမ်ထဲသို့ ငြိမ်း ပြန်ဝင်လာခဲ့သည်။ ကလေးတစ်သိုက်သည် “ဘာလုပ်မလို့ပါလိမ့်” 
ဟူသော မျက်လုံးများဖြင့် ငြိမ်း၏ နောက်ကျောကို ငေးကြည့်နေမည်ကို ငြိမ်း သိနေသည်။ 
ဟိုတစ်နေ့က ကုန်သွားသော ထောပတ်ဘူးခွံ အလွတ်ကို ငြိမ်း ပြန်ပြီး ရှာနေမိသည်။ 
 
 “ငြိမ်း၊ အုန်းဖတ်တွေ ပစ်ပေးစမ်းပါ” 

 အုန်းနို့ခေါက်ဆွဲ ချက်နေသော မေမေက ငြိမ်းကို အုန်းရည် ညှစ်ပြီးသား အုန်းဖတ်များကို 
လှမ်းပေးသည်။ ငြိမ်း လှမ်းယူလိုက်ပြီး မီးဖိုချောင်၏ ထောင့်တစ်နေရာတွင် တင်ထားလိုက်သည်။ 
ပုရွတ်ဆိတ် မတက်အောင်လည်း ကြိုးစားရသည်။ မေမေကတော့ ငြိမ်းကို နားမလည်စွာ 
ကြည့်နေသည်။ စကားများများ မပြောချင်၍ ထင်သည်။ ဘာမျှတော့ မပြော။ ငြိမ်းကလည်း 
ငြိမ်းအကြံနှင့် ငြိမ်းမို့ ခပ်မဆိတ်ပင် နေလိုက်သည်။ 
 
 ထောပတ်ဘူးခွံ အဝိုင်းလေးကို ကိုင်ကာ ငြိမ်း အိမ်ရှေ့ဘက် ထွက်ခဲ့သည်။ ကလေးများ၏ 
မျှော်နေသောမျက်နှာများ ပြုံးလာကြသည်။ 
 
 ရေကန်ငယ်လေးထဲသို့ ထောပတ်ဘူးခွံ အလွတ်လေးကို ထည့်လိုက်သည်။ ဘူးခွံသည် 
အပေါ်မှ သံပြား လုံးဝမရှိတော့သဖြင့် ခွက်လေး ဖြစ်နေသည်။ တစ်နည်းအားဖြင့် ကလေးတို့၏ 
သြဲမို့တော်လေးအတွက် ရေကန်ငယ်လေး။ နောက် ဘူးခွံပတ်လည်တွင် သမျဲားကို 
ခပ်ကြမ်းကြမ်းဖို့လိုက်သည်။ ဘူးခွံထဲသို့ သမျဲား မဝင်နိုင်အောင် ပလတ်စတစ်စလေးဖြင့် 
ကာလိုက်သည်။ ညီထွေးကို ရေယူခိုင်းကာ ဘူးခွံလေးထဲသို့ ထည့်လိုက်သည်။ ရွှေဝါရောင် 
ကန်မျက်နှာပြင်ကြောင့် ရေကန်လေးသည် အတော့်ကို လှနေသည်။ ရေကြည်ကြည်လေးနှင့် 
စိတ်အေးဖွယ် ဖြစ်သည်။ 
 
 “ကလေးတွေ ကောင်းကောင်း ကစားကြနော်” 
 ငြိမ်း အိမ်ပေါ်သို့ တက်ခဲ့သည်။ ဝရန်တာမှနေ၍ ဗာဒံဖူးလေးများ ပါသော 
ကိုင်းသန့်သန့်လေးများကို ချိုးလိုက်သည်။ အောက်သို့ ပြန်ဆင်းကာ သြဲမို့တော်သို့ 
လျှောက်လှမ်းလာသည်။ ရေကန်လေးဘေးတွင် ဗာဒံဖူးလေးများပါသော အညှာလေးများကို 
စိုက်လိုက်သည်။ ရေကန်လေးသည် အတော့်ကို လှပ၍ ပန်းခြံလေးသည် နေချင့်စဖွယ် ဖြစ်သည်။ 
မိမိတို့ ပိုင်ဆိုင်သမျှ ပလတ်စတစ်ကား၊ ကော်ကား၊ သံကားလေးများနှင့် ကလေးတစ်သိုက် 
ပျော်နေကြသည်။ ကုန်းတက် ကုန်းဆင်း လုပ်လိုက်၊ ပန်းခြံသို့ အနားလာယူလိုက်နှင့် 
သြဲမို့တောလေး အသက်ဝင်နေသည်။ လမ်းတစ်ဝက်တွင် ကားဘီးပေါက်သူလည်း ရှိသည်။ 
လမ်းကြုံသူများက ဝင်ကူသဖြင့် ကျေးဇူးအခါခါ တင်ကြပြန်သည်။ သြဲမို့တော်တစ်ခုလုံး 
ကားဘီးရာနှင့် လူခြေရာများဖြင့် ရှုပ်ပွနေသည်။ 
 
 ငြိမ်း အိမ်ထဲ ပြန်ဝင်ကာ အုန်းဖတ်များကို ယူသည်။ အုန်းမှုတ်ခွက် နှစ်ခွက်ကို ယူကာ 
အုန်းဖတ်များကို အညီအမျှ ခွဲထည့်သည်။ နောက်တစ်ဖန် အုန်းမှုတ်ခွက် တစ်ခုရှိ 
အုန်းဖတ်အနည်းငယ်ကို ခွက်ငယ်တစ်ခုတွင် ထည့်သည်။ နနွင်းမှုန့် အနည်းငယ်ကို ရေခပ်ကြဲကဲ 
ဖျော်ကာ အုန်းဖတ်အနည်းငယ် နုတ်ထားသော အုန်းမှုတ်ခွက်တွင် ထည့်ပြီး သမလိုက်သည်။ 
အုန်းဖတ်အားလုံး  အဝါရောင်သမ်းလာသည်။ 
 
 နနွင်းရည်နည်းနည်း ထပ်ဖျော်ကာ ထုံးအနည်းငယ် ထည့်ဖျော်သည်။ အနီရောင်ရဲရဲလေး 
ရလာသည်။ ခွက်ငယ်ထဲရှိ အုန်းဖတ်များ ထည့်လိုက်သည်။ အုန်းဖတ်နီနီလေးများ ဖြစ်လာသည်။ 
အုန်းဖတ်ဝါဝါလေးများနှင့် ရောကာ သမလိုက်သည်။ ငြိမ်းတို့ငယ်ငယ်က ကစားသော 
ဒံပေါက်ထမင်းပင်တည်း။ 

 မီးဖိုထဲမှ အာလူးနှစ်လုံးကို ယူပြီး အရွယ်တော် အတုံးကလေးများ တုံးလိုက်သည်။ 
ကြက်သားစစ်စစ် ဖြစ်သွားပေပြီ။ ထိုကြက်သားတုံးလေးများ (အာလူးတုံးလေးများကို) 
ဗာဒံရွက်ပေါ် တင်လိုက်သည်။ ဗာဒံရွက်အချို့ကို ခပ်သေးသေး လှီးလိုက်သည်။ ခွက်ငယ်တစ်ခုထဲ 
ထည့်၍ ရေအနည်းငယ် ဖျန်းလိုက်သည်။ ကြက်သွန်ချဉ်၊ ဂေါ်ဖီချဉ်လည်း အဆင်သင့် 
ဖြစ်သွားသည်။ ဒံပေါက်ဆိုင် ဖွင့်၍ ရပေပြီ။ 
 
 အားလုံး ပြီးသွားတော့ ငြိမ်း ပျော်နေသည်။ ကလေးတွေသာ သိလျှင် ပို၍ ပျော်ကြမည်။ 
လုံခြုံစိတ်ချရမည့် နေရာတွင် ဒံပေါက်ထမင်း၊  ကြက်သားဟင်းနှင့် အချဉ်တို့ကို သေချာစွာ 
သိမ်းလိုက်သည်။ လက်ဆေး၍ ကလေးတို့၏ သြဲမို့တော်ဆီသို့ ထွက်လာခဲ့သည်။ 
 
 သဲမြို့တော်လေးသည် သိပ်မလှတော့ပါ။ အချို့ နေရာများတွင် သတဲံတိုင်းလေးများ 
မရှိတော့။ ရေကန်လေးသည်လည်း သတဲချို့  ဝင်ကာ ခပ်နောက်နောက် ဖြစ်နေသည်။ မီးဖိုချောင် 
ဆောက်နေသော အလုပ်သမားအချို့ က လိုအပ်သမျှ သမျဲားကို လာယူကြသည်။ 
ကလေးတစ်သိုက်သည် ကစားရပ်ကာ တီးတိုး တိုင်ပင်နေသည်။ နောက်တော့ သြဲမို့တော်လေးကို 
ဖျက်ဆီးပစ်လိုက်ကြသည်။ တောင်ကုန်းလေးလည်း မရှိတော့။ ဥမင်လိုဏ်ခေါင်းလည်း သဲအောက် 
ရောက်သွားသည်။ ကားလမ်းလေးများသည် ကလေးခြေရာများအဖြစ် ပြောင်းလကဲုန်သည်။ 
ပန်းခြံလေးသည် အမှိုက်ပုံလေးသဖွယ် ဖြစ်နေပြီ။ ရေကန်လေးမှာ ပိန်ရှုံ့သွားပြီ ဖြစ်သည်။ 
ကလေးများ၏ မျက်နှာတွင် ဝမ်းနည်းဟန်ကို မတွေ့ရချေ။ နောက်တစ်မျိုး ပြောင်းဆော့ရန် 
တိုင်ပင်နေကြသည်။ 
 
 ငြိမ်းသည် သူ၏ ဒံပေါက်လုပ်ငန်းကို မူပိုင် လွှဲပေးလိုက်သည်။ ကန့်ကွက်မည့်သူ မရှိ။ 
သတင်းစာ ကြော်ငြာခ မကုန်။ ရှေ့နေ ငှားရန်လည်း မလို။ ဒံပေါက်လုပ်ငန်းကို ပေါက်စနှင့် 
လေးလေးလှိုင်က ပိုင်သွားသည်။ ဗာဒံရိပ်တွင် ဆိုင်ဖွင့်နေပေပြီ။ ညီထွေးနှင့်  အောင်ထူးကြွယ်က 
အသုံးမလိုတော့သော ဗလာစာအုပ် အဟောင်းများ သွားရှာနေကြသည်။ သန်းကြွယ်သူဌေး 
လုပ်ရန် ကြံစည်ထားပြီထင့်။ 
 
 မိငယ်လေးက ဗာဒံရွက် လိုချင်သည်ဟု ပြောလာသည်။ ဒံပေါက်ထုပ်ရန်အတွက် 
ဗာဒံရွက်ကို ဆိုင်သွင်းချင်၍ဟု ဆိုသည်။ ရှိပြီးသား ဗာဒံရွက်က နည်းနေသည်ပဲ။ 
ကျန်ကလေးများကလည်း ဗာဒံရွက်ကို ပုံစံအမျိုးမျိုး ပြောင်းကာ ခေါက်ဆွဲကြော်၊ ဆီချက်ခေါက်ဆွဲ၊ 
မုန့်ဟင်းခါး၊ အအေးဆိုင် ဖွင့်လိုသည်တဲ့။ 
 
 ငြိမ်း အိမ်ပေါ်သို့ တက်ခဲ့သည်။ အရိပ်အတွက် မလိုသော အကိုင်း ခပ်ကြီးကြီးနှစ်ကိုင်းကို 
ချိုးလိုက်သည်။ ‘ဟေး’ ခနဲ ဝမ်းသာအားရ အော်လိုက်သော အသံသည် ကလေးတို့၏ ရင်တွင်းမှ 
ဖြစ်လာသည်ဟု ငြိမ်း ထင်သည်။ ရင်တွင်း အေးခနဲ ဖြစ်သွားရသည်။ ဗာဒံရိပ်မှ ကလေးများကို 
ကြည့်ရင်း ငြိမ်း တွေးနေမိသည်။ 

 ငြိမ်း တော်တော် တစ်ကိုယ်ကောင်း ဆန်မိပြီကော။ ဘာလို့များ ဗာဒံပင်ကို သရက်ပင် 
ဖြစ်စေချင်ပါလိမ့်။ ဗာဒံပင် နေရာမှာ သရက်ပင်သာ ယခင်က ရှိခဲ့လျှင်…။ 
 
 ငြိမ်း ငယ်ငယ်က ပျော်ခဲ့ရမည် မထင်ပါ။ ခူကောင်များစွာ နေတတ်လေ့ရှိပြီး 
ပိုးစားလွယ်သော သရက်ပင်ရိပ်တွင် ငြိမ်းတို့ မကစားနိုင်ပါ။ နောက် သရက်ရွက်နုနု၊ 
သရက်ပွင့်လှလှ၊ သရက်ဖူး သေးသေးလေးများကို ငြိမ်းတို့ ကစား၍ ရမည် မထင်ပါ။ 
 
 စောစောကပင် ငြိမ်း တွေးခဲ့သေးသည်ပဲ။ မဖြစ်နိုင်တာမို့ ငြိမ်း တွေးသည်တဲ့၊ 
ဖြစ်နိုင်တာဆိုလျှင် ထလုပ်မည်တဲ့။ 
 
 ခုကော။ ခုချိန်မှာ သရက်ပင်ပျိုလေးတစ်ပင် စိုက်ရလျှင် မဖြစ်နိုင်ဘူးလား။ 
သိပ်ဖြစ်နိုင်ပါသည်။ အလွန်ပင် ဖြစ်နိုင်ပါသည်။ 
 
 ငြိမ်း ငယ်ငယ်ကတည်းက ချစ်ခဲ့ရသော ညီထွေးတို့အချစ်တော် ဗာဒံပင်ကြီးကို
အားနာသလို ကြည့်လိုက်မိသည်။ အမှန်တော့ ဗာဒံပင်ကြီးတွင် အရွက်များများ ဝေနိုင်ရေးအတွက် 
ငြိမ်းက ဆုတောင်းရမည် မဟုတ်ပါလား။ 
 
 “ဗာဒံပင်ကြီး သက်တော်ရာကျော် ရှည်၍ အရွက်များများ ဝေပါစေသတည်း၊ 
အရွက်များများ ဝေပါစေသတည်း” 

မသီတာ(စမ်းချောင်း) 
သဘင်မဂ္ဂဇင်း၊ 

၁၉၈၅၊ ဖေဖေါ်ဝါရီလ။ 

သမုဒယသမုဒယသမုဒယသမုဒယ    အိမ်အပြန်အိမ်အပြန်အိမ်အပြန်အိမ်အပြန်((((မသက်ဆွေမသက်ဆွေမသက်ဆွေမသက်ဆွေ)))) 
 
 မြစိမ်းရောင် လယ်ကွင်းပြင်ကို ဖြတ်တိုက်လာသော လေအေးအေးလေးကို တစ်ဝ 
ရှူရှိုက်မိသည်။ အိ ဘဝအတွက် ငြိမ်းချမ်းခြင်း၊ အေးချမ်းခြင်းကို ဤလေအေးလေးဖြင့်ပင် 
ကျေနပ်နေချင်သည်။ ကန်သင်းပေါင် အဖုအထစ် အကွေ့အကောက်တို့ကို ဂရုတစိုက်
ကျော်ဖြတ်လာခဲ့သည်။ ငယ်စဉ်ကတော့ ဤကန်သင်းပေါင်ကို ကျော်ဖြတ်ရင်း ဤစပါးခင်းတို့ 
အလွန် ကျောင်းလမ်းအတိုင်း သွားကြစမြဲပင်။ ဤကန်သင်းပေါင်ထက်တွင် အိသည် ချော်လြဲမဲပင်။ 
အိ၏ ခြေရိုးတစ်လျှောက်တွင် ချော်လဲသော ဒဏ်ရာတို့က အထပ်ထပ်။ စပါးခင်းကို ကျော်၍ 
တာလမ်းသို့ တက်ရန် ဝါးတံတားလေးကို အိ သတိထား၍ လျှောက်လာခဲ့သည်။ 
ဤတံတားထက်မှာလည်း အိ ခြေချော်လဲခဲ့စမြဲပါပဲ။ 
 
 ချော်လဲတတ်သော၊ ရှပ်တိုက်တတ်သော အိကို အမေသည် ရှပ်တေးမဟု 
ခေါ်တတ်ပါသည်။ အိ ချော်လဲ၍ ငိုပြီဆိုလျှင် ငိုကြောရှည်တတ်သော ‘အိ’ ကို အမေသည် 
ပေါင်တွင် နီရဲသွားအောင် လိမ်ဆွဲတတ်ပါသည်။ အဘွားသည် အိကို  ကြည့်၍… 
 “ပိန်းကောမနော်… ပိန်းကောမ၊ တော်တော် ဦးထောင်နေသလား။ ကျောက်ဆောင်နဲ့ 
တိုက်တော့မှ ဟုတ်ပေ့ ဖြစ်သွားမယ်” ဟု ပြောနေကျ ဖြစ်ပါသည်။ 
 
 ဘဝလမ်းခရီးတွင် အိ ရှပ်တိုက်၍ ချော်လဲသောအခါမူ အမေသည် အိ၏ 
ပေါင်သားဖြူဖြူတို့ကို နီရဲအောင် လိမ်မဆွဲတော့ပါ။ ယိုင်နဲ့ ချည့်နဲ့လွန်းသော အိ ဘဝကို ဖေးကူ၍ 
တည့်မတ်ပေးပါသည်။ အကြင်နာရင်ခွင်နှင့် ပွေ့ပိုက်နွေးထွေးစေပါသည်။ အမေသည် အိကိုသာ 
မဟုတ်၊ အိ၏ သမီးကိုပါ နွေးထွေးစွာ ပွေ့ဖက်၍ လောကဓံကို အားကောင်းမောင်းသန် 
ရင်ဆိုင်ပေးပါသည်။ ဘဝလမ်းတွင် ကျောက်ဆောင်နှင့် တိုက်မိသော ပိန်းကောမ အိကို 
အဘွားသည် ပိန်းကောမ၊ ဦးထောင်မဟု မခေါ်တော့ပါ။ ဤအခါတွင် ငိုကြောရှည်သော 
အိသည်လည်း ရှည်လျားစွာ အော်မငိုမိတော့ပါ။ နှလုံးသားမှ နာကျင်သော ဝေဒနာတို့ကို ရင်မှာ 
သိမ်း၍ မျက်ရည်စတို့ကို ထိန်းတတ်ခဲ့ပါသည်။ ငယ်စဉ် ချော်လစဲဉ်က ဒဏ်ရာများစွာကို 
ခြေထောက်တွင် မြင်သာသော်လည်း ဘဝတွင် ရှပ်တိုက်၍ လဲသောအခါမူ ဒဏ်ရာတို့သည် 
နှလုံးသားထက်တွင် ကွဲအက်ကြေမွနေခဲ့ပါသည်။ 

□ 
 
 အိဘဝသို့ ကိုကို ဝင်ရောက်ခဲ့ခြင်းသည် မမမိနှင့် ဆက်နွှယ်နေပါသည်။ ကိုကိုနှင့် 
မမမိသည် လုပ်ငန်းချင်း တစ်ဌာနတည်းမို့ ကိုကိုသည် မမမိနှင့် ခင်မင်ရင်းနှီးရာမှ အိမ်တွင် 
အဝင်အထွက် ရှိလာပါသည်။ လှိုင်းတွန့်ဆံပင်နှင့် တင်းတင်းစေ့ထားသော နှုတ်ခမ်းများနှင့် 
တည်ကြည်ခံ့ညားသော ကိုကိုသည် ရှပ်အကျကောလာတုံး အဖြူ၊ ရခိုင်ပုဆိုးနက်ပြာ အရောင်စိုစို 
ဝတ်ထားသောအခါ အိတို့ အုပ်စုသည် ကိုကို့ကို ကြည့်မဝနိုင်ခဲ့ပါ။ ရယ်စရာကို ခင်မင်ရင်းနှီးစွာ 
ပြောတတ်သော်လည်း တည်ကြည်သော ကိုကို့ စကားလုံးများကို အိတို့ ငေးမြဲ၊ နားထောင်မြဲပင်။ 
တစ်ခါတစ်ရံတွင် ဘောင်းဘီရှည် အဖြူ၊ ဂျာကင်အဖြူ၊ ဝပ်ကင်းရှူးအဖြူနှင့် သေသပ်စွာ 
ဝတ်ထားသော ကိုကိုသည် အိတို့အတွက် ကြည့်မဝနိုင်ခဲ့ပါ။ အိကဲ့သို့ ညိုညစ်ညစ် မည်းသေးသေး 

မဟုတ်သော ဖြူစင်တောင့်တင်းသော မမမိနှင့် ကိုကို့ကို အတွဲညီသည်၊ လိုက်ဖက်သည်ဟု 
သူငယ်ချင်းတစ်စုက အမှတ်ပေးခဲ့ကြပါသည်။ 
 
 သို့သော် တကယ်တမ်း လက်ထပ်သောအခါ မမမိသည် အိတို့ ထင်သကဲ့သို့ ကိုကို 
မဟုတ်ခဲ့။ မမမိနှင့် သူငယ်ချင်း ဖြစ်သလို ကိုကိုနှင့်လည်း သူငယ်ချင်း ဖြစ်သော 
ဗိုလ်ကြီးကျော်သီဟ ဖြစ်ပါသည်။ ကိုကို့ကို ထားရစ်ခဲ့ရက်သော မမမိကို အိ မုန်းမိသော်လည်း 
ညှိုးငယ်ဝမ်းနည်းမှုကို ထိန်း၍ မင်္ဂလာပွဲကို အစအဆုံး ကူညီသော ကိုကို့ကို မရွေးဘဲ 
ဗိုလ်ကြီးကျော်သီဟကို လက်ထပ်ခြင်းသည် မမမိ အိမ်ထောင်ဖက် အရွေးမှန်သည်ဟု 
ပြောပါသည်။ သည်တုန်းက အမေနှင့် ဘွားဘွားကို အိ နားမလည်ခဲ့ပါ။ အိ သိသည်မှာတော့ 
ကိုကို့ကို အိ သနားနေခဲ့မိခြင်းပင်။ 
 
 မမမိသည် လက်ထပ်ပြီး မကြာမီတွင်ပင် မြစ်ကြီးနားသို့ ပြောင်းရွှေ့လိုက်သွားပါသည်။ 
မမမိ မရှိတော့သော်လည်း ရုံးဆင်းလျှင် ကိုကိုသည် အိတို့ အိမ်သို့ ဝင်လာမြဲပင်။ တစ်ခါတစ်ရံ 
အိတို့ အိမ်တွင်ပင် မမမိ ရှိတုန်းကကဲ့သို့ ရေချိုး ထမင်းစားပြီးမှ ပြန်တတ်ပါသည်။ မကျန်းမာသော 
ဘွားဘွားကိုလည်း ကိုကိုကပင် ဆေးတိုက်သို့ လိုက်ပို့တတ်သည်။ ဘွားဘွား ကျန်းမာရေးအတွက် 
ကိုကိုကပင် ဆေးတိုက်သည်၊ ဂရုတစိုက် ကြည့်ပေးသည်။ ဘွားဘွား တစ်ညလုံး မအိပ်ရအောင် 
ချောင်းထိုင်ဆိုးသည့် ညများ၊ ဘွားဘွား အဖျားရက်ရည်သော ညများတွင် ကိုကိုသည် အိမ်မပြန်ဘဲ 
အိတို့အိမ်တွင် ဘွားဘွားကို လူနာစောင့်ကြည့်ပေးတတ်ပါသည်။ ဤမျှ အိတို့အိမ်အတွက် ကိုကို 
ကူညီတတ်သော်လည်း အမေနှင့် ဘွားဘွားကမူ ကိုကို့ကို မကြည်ဖြူပါ။ 
 
 ဘွဲ့ရပြီးစ အလုပ်အတွက် စဉ်းစားနေသော အိကို ကိုကိုက- 
 “မိအိ… အလုပ်အတွက်ဆိုရင် ကိုကိုတို့ရုံးမှာ နေ့စား လုပ်ကြည့်ပါလား၊ သင့်တော်သလို 
ကိုကို စီစဉ်ပေးမှာပေါ့” 
ဟု ပြောလာသောအခါ အမေနှင့် ဘွားဘွားသည် ကိုကို့စကားကို ခါးသီးစွာ ငြင်းဆန်ခဲ့ပါသည်။ 
 
 “ရတယ် ခင်မောင်စိုး၊ မင်း ရုံးကို မခေါ်နဲ့၊ သူ့ကို ပီအေတီ လျှောက်ခိုင်းထားတယ်၊ 
တံခွန်တိုင် တွဲဖက်ကျောင်းမှာ သူ ဝင်လုပ်ပေးစရာ ရှိတယ်။ မင်းတို့ရုံးကို မလွှတ်နိုင်ဘူး” 
ဟု ကိုကို့ကို အမေက အပြတ်ပြောခဲ့ပါသည်။ သည့်နောက်တော့ အိသည် တံခွန်တိုင် 
တွဲဖက်ကျောင်းတွင် ဆရာမ ဖြစ်လာတော့သည်။ မနက်သွား ညနေပြန်ဟု ဆိုသော်လည်း မိုးချုပ်မှ 
ပြန်ရောက်တတ်သော အိနှင့် ကိုကိုသည် နေ့စဉ်လို အိမ်မှာ မဆုံဖြစ်ကြတော့။ သို့သော် ကိုကို့ကို 
အိ ကျောင်းပြန်ဆိုလျှင် ရွာထိပ်မှာ ဆုံတတ်သည်။ 
 
 “မိအိ… ကိုကို ဒီရွာကို စာရင်းစစ်ကိစ္စ လာတာ။ လာလေ၊ ကိုကိုနဲ့ ပြန်လိုက်ခဲ့ပါလား” 
ဟု ကိုကိုက ခေါ်တတ်သောအခါ ကိုကို့စက်ဘီးနောက်တွင် မကြာခဏ 
ပြန်လိုက်လာတတ်ပါသည်။ သည်လိုနှင့် အိသည် ကိုကို့ သံယောဇဉ်ကြိုးမျှင်တွင် 
တိုးဝင်နေမိတော့သည်။ 
 
 “အိကို  ကိုကို လက်ထပ်ချင်ပြီ” ဟု ကိုကို ပြောသောအခါ… 

 “အိကို  မခွဲနိုင်ဘူး၊ ကိုကိုတို့ မြန်မြန် လက်ထပ်ရအောင်နော်” ဟု ကိုကိုက ကလေးလို 
ပူဆာသောအခါ… 
 “အမေတို့ကများ သဘောမတူလို့ အိနဲ့ ကိုကို ဝေးကြရင် ကိုကိုလေ 
အရူးကြီးတစ်ယောက်လို ဆောက်တည်ရာမဲ့ ဖြစ်နေမှာပဲ အိငယ်ရယ်…” ဟု ကိုကို ချွဲသောအခါ… 
 “ကိုကို့ဘဝမှာ အိငယ်မှ အိငယ်ပဲ၊ ကိုကို အတူတူနေချင်လှပြီ” ဟု သည်းသောအခါ 
အိသည် ကိုကို့စကားတို့ကို မြေဝယ်မကျ စိတ်ချ ယုံကြည်ခဲ့မိပါသည်။ အိသည် ကိုကို့ကို 
ချစ်ရသော အချစ်ကို အင်အားနှယ် မွေးဖွား၍ အမေ့ကို ရင်ဆိုင်ခဲ့ပါသည်။ 
 
 “ကိုကိုနဲ့အိ လက်ထပ်တော့မယ် အမေ၊ ကိုကို့မိဘတွေက စကားလာ ပြောရင် 
လက်ခံလိုက်ပါ အမေ။ အိ ကိုကို့ကို လက်ထပ်ဖို့ ဆုံးဖြတ်ပြီးသားပါ” 
ဟု အမေ့ကို အိ ဖွင့်ပြောသောအခါ အမေသည် တစ်ခါမျှ မရိုက်ဖူးသော အိ၏ ပါးပြင်ကို လက် 
ငါးချောင်းရာ ထင်အောင် ရိုက်ခဲ့သည်။ 
 
 “အိ… ငါက နင့်ကို လာတောင်းရင် လက်ခံလိုက်ရမယ် ဟုတ်လား။ နင်က ခင်မောင်စိုးကို 
ယူရအောင် ခင်မောင်စိုးအကြောင်း နင် ဘယ်လောက်များ သိလို့လဲ” 
 
 အမေသည် ဒေါသကြောင့် တုန်ယင်လှုပ်ခါကာ အိ၏ ဆံပင်စတို့ကို ဆွဲ၍ အိကို 
မေးနေပါသည်။ 
 
 “ကိုကို့အကြောင်းကို အိ သိဖို့ မလိုဘူး အမေ။ အိ ကိုကို့ကို ချစ်တယ်။ ကိုကို့ကို 
လက်ထပ်မယ်။ ကိုကို့ကို ယုံတယ်။ ကိုကိုကလည်း အိကို သိပ်ချစ်တာ အမေရဲ့” 
ဟု အိသည် ရင်တွင်းမှပင် အမေ့ကို တီးတိုးပြန်ပြောနေမိပါသည်။ ငိုကြောရှည်တတ်သော အိ၏ 
ဇွဲကြောင့် အမေသည် နှုတ်ခမ်းကို တင်းတင်းကိုက်လျက် ဝေ့သီသော မျက်ရည်စက်တို့ဖြင့် 
အိဆန္ဒကို လိုက်လျောလိုက်ပါသည်။ 
 
 “ကျွန်မ သမီး အိကို သမီးအရင်းလို ဆုံးမနိုင်ပါတယ်၊ အစ်ကိုကြီး။ အစ်ကိုကြီးတို့ 
သမီးအရင်းလို မွေးပါ။ သူ့ဆန္ဒအလျောက် သူ ဆုံးဖြတ်တဲ့ ကိစ္စမို့ သမီး အိ ဖြစ်လာမယ့် 
ပြဿနာတိုင်းကို သမီးကိုယ်တိုင် ခံစားပါ။ အမေ့အိမ်ကို ပြန်ဖို့ အမေ့ကို အားကိုးဖို့ မလိုတော့ဘူး။ 
အမေ့ကို အပြီးထားခဲ့သလို သမီးကို အမေ အပြီးစွန့်လွှတ်လိုက်ပြီ” 
ဟု အမေသည် လူကြီးစုံရာနှင့် လာတောင်းသော ကိုကို့မိဘများကို အပ်နှံ၍ အိကို အပြီးအပိုင် 
ထည့်လိုက်သည်။ သည်တုန်းက အမေ့ကို ရက်စက်လွန်းသည်ဟု အိ ထင်ခဲ့ပါသည်။ အမေ့ကို 
ကန်တော့သောအခါ မျက်ရည် တစ်စက် မဝဲဘဲ နှုတ်ခမ်းကို တင်းတင်းစေ့ထားသော အမေ့ကို အိ 
နားမလည်နိုင်ခဲ့ပါ။ သို့သော် အိအနားတွင် ကိုကို ရှိသောအခါ အိတွင် အင်အားအပြည့် 
ရှိနေခဲ့ပါသည်။ 

□ 
 
 ကိုကို့ အိမ်သို့ အိ ခြေတစ်လှမ်း စဝင်ကတည်းကပင် အိ မှားပြီကို အိ သိခဲ့သည်။ အိအား 
အေးစက်သော အကြည့်ဖြင့် ကိုကို့အမေနှင့် မမကြီးတို့၏ ကြိုဆိုမှုကြောင့် အိ ခြေလှမ်း 

ပျက်ခဲ့သည်။ အိကို ချစ်သည် ဆိုသာ ကိုကိုသည် အိ၏ မှီခိုရာ မဟုတ်ခဲ့။ ကိုကိုသည် အိဘက်တွင် 
ရပ်တည်မှု မရှိခဲ့။ သည်လိုနှင့် မလွန့်သာ မလူးသာသော အိဘဝ ခရီးရှည်အတွက် အိ ရင်တွင် 
သမီး ခိုဝင်လာခဲ့သည်။ 
 
 “ကိုကိုနော် သည်နေ့ စောစောပြန်ခဲ့ သိလား။ အိ ဆေးခန်းသွားစရာ ရှိတယ်” 
 အိတို့ ရင်မှ ဧည့်သည်ကို အိ ကျေနပ်စွာ ကြိုဆိုဖို့ အသင့်ပင်။ 
 “ဘာလဲ အိ၊ ဆေးခန်းပြရအောင် ဆိုတော့…” 
 ကိုကိုက အခန်းဝဆီမှ ပြန်လာရင်း မေးလိုက်သည်။ 
 
 “ဟုတ်တယ် ကိုကို… သားလား သမီးလားပဲ။ အိကတော့ သမီးပဲ လိုချင်တယ် ကိုကိုရေ။ 
ဒါမှ အိအဖော် တိုးတိုးဖော်လေ။ သူ့အဖေ ဆိုးတဲ့အကြောင်း အိတို့  သားအမိ တိုးတိုးပြောဖော် 
ရအောင်ပေါ့ ဟဲ… ဟဲ…” 
 အိက ကိုကို့ကို စရင်း ပြောလိုက်သည်။ 
 
 “စိတ်ကူးမယဉ်စမ်းနဲ့ အိရယ်၊ သားသမီး မမွေးချင်စမ်းပါနဲ့၊ လွတ်လွတ်လပ်လပ် 
နေပါဦးကွာ၊ ကိုကို ကလေးကိစ္စ စိတ်မဝင်စားဘူး” 
 ကိုကို့စကားကြောင့် အိ တုန်လှုပ်သွားမိသည်။ 
 “အိ တကယ်ရှိနေတာလား၊ လနုသေးတယ် မဟုတ်လားဟင်။ ကိုကို ဆေးဝယ်ခဲ့မယ်။ 
ဆေးသောက်ပစ်လိုက်နော်” 
 “ဘာပြောတယ် ကိုကို၊ အိ ဆေးမသောက်နိုင်ဘူး။ အိ သားသမီးကို အိ မွေးမယ် သိလား” 
 အိသည် တုန်ယင်မောဟိုက်စွာဖြင့် ကိုကို့ကို အော်ပစ်လိုက်မိသည်။ 
 “အေး… ပြောမရလည်း မွေးပေါ့ကွာ၊ ငါက ကလေး ချစ်တာ မဟုတ်ဘူး။ ဒီတော့ 
တာဝန်လည်း မယူနိုင်ဘူး၊ ချစ်လည်း မချစ်ဘူး” 
 ပြောရင်း အခန်းပြင်သို့ ထွက်သွားသော ကိုကို့ကို ကြည့်ရင်း အိပ်ရာထက်တွင် အိ 
လှိမ့်ငိုပစ်လိုက်ပါသည်။ 
 
 “ကိုယ့်ယောက်ျားက ကလေး မလိုချင်သေးဘူး ဆိုရင်လည်း အလိုလိုက်ပြီး မယူနဲ့ဦးပေါ့။ 
အခုတော့ လူက သေးသေး ဇွဲက ကြီးကြီးရယ်၊ ဘယ်လို မိန်းမစားပါလိမ့်” 
 အခန်းဝဆီမှ ကိုကို့အမေ အသံကို ကြားလိုက်ရသည်။ နောက်ထပ် ပေါ်လာသော 
ခြေသံတစ်စုံ။ အခန်းဝတွင် ရပ်လိုက်သော ကိုကို့ မမကြီး။ အိသည် အခန်းတံခါးကို ခပ်ပြင်းပြင်း 
ဆွဲပိတ်လိုက်သည်။ သည်မျှ ရက်စက်တတ်သော မိသားစုအတွင်းသို့ သက်ရောက်ခဲ့မိလေခြင်း။ အိ 
နှလုံးသားတို့ နာကျင်နေသည်။ မျက်ရည်စတို့နှင့်အတူ အိ ကျယ်လောင်စွာ အော်ပစ်လိုက်သည်။ 
 “အိ ကလေးကို အိ မွေးမှာပဲ” 

□ 
 
 တကယ်တမ်း မွေးဖွားချိန်တွင်လည်း အိသည် အင်အားမဲ့စွာ သမီးကို မွေးဖွားခဲ့ရပါသည်။  
 “ကိုကို ဒီနေ့ ရုံးမတက်နဲ့နော်။ အိ နေမကောင်းချင်ဘူး။ ဒီနေ့ ဗိုက်ထမှဲာ တစ်မျိုးပဲ 
ကိုကိုရယ်။ ဆေးရုံသွားဖို့တော့ အိ အဆင်သင့် ပြင်ထားတယ်။ ကိုကို အိအနားမှာနေနော်” 

 အိသည် တင်းကျပ်ကျပ်နှင့် နာကျင်စ ဗိုက်ကို လက်ဖြင့်ဖိရင်း ကိုကို့ကို ပြောလိုက်မိသည်။ 
 “ဟာ… အိကလည်း ကိုကို စာရင်းစစ်ဖို့ရှိတယ်။ မေဦးနဲ့ ခရီးထွက်ဖို့ စီစဉ်ပြီးသား အိရဲ့။ 
အစီအစဉ် ဖျက်လို့ မကောင်းဘူး။ ဆေးရုံအထိတော့ ကိုကို လိုက်ပို့ပေးမှာပေါ့၊ ဆေးရုံမှာ ဆရာဝန် 
ဆရာမတွေက အားကိုးရပါတယ်။ ကိုကို မလိုပါဘူး၊ မေမေနဲ့ မမကြီးလည်း လိုက်ခဲ့ချင် 
လိုက်ခဲ့မှာပေါ့” 
 
 ရုံးသွားဖို့ အဓိကပြင်နေသော ကိုကို့ကို ကြည့်ရင်း အိ ရင်ထတွဲင် စူးရှနာကျင်နေပါသည်။ 
တကယ်လည်း ကိုကိုသည် အိကို ဆေးရုံသို့ ပို့ရုံသာ ပို့ပေးခဲ့ပါသည်။ မိန်းမတစ်ယောက်၏ 
မီးဖွားမှုထက် ရုံးတွင် ချိန်းဆိုထားသော မေဦးက အရေးကြီးနေပါသလား။ နှုတ်ခမ်းတို့ကို 
တင်းတင်းကိုက်ထားလိုက်မိသည်။ ဆေးရုံ သံဆန်ခါကွက်တို့ကို မလွှတ်တမ်း အားပြုဆုပ်ကိုင် 
ထားလိုက်မိသည်။ လိမ့်ကျလာသော မျက်ရည်စတို့ကိုမူ အိ သုတ်မပစ်တော့။ 
 
 “သမီးလေး… အိ” 
 “အမေ…” 
 ပူလောင်သော ရင်တွင်းသို့ စီးဝင်ငြိမ်းအေးစေသော ရေတစ်စက်ပါပဲ။ အိသည် အမေ့အသံ 
ကြားကာမှ ပို၍ ဝမ်းနည်းလာမိသည်။ အမေ့ရင်ခွင်တွင် အမေ့ကို ဖက်၍ ဝမ်းနည်းစွာ 
ရှိုက်ငိုလိုက်သည်။ 
 
 “မငိုနဲ့လေ သမီးရယ်၊ သမီးက သိပ်အားငယ်တတ်တာပဲ။ ကဲ… ပရိတ်ရွတ်။ အမေနဲ့ 
လမ်းတွဲလျှောက်မယ်။ အားဆေးတွေလည်း သောက်ထားတယ် မဟုတ်လား။ နေကောင်းမှာပေါ့။ 
ဘာမှ မကြောက်နဲ့လေ” 
 အမေ့ထံမှ အားဆေးဆိုမှ အိသည် အားဆေးတစ်ပုလင်းပင် ဝယ်တိုက်ဖော် မရသော 
ကိုကို့ကို ပို၍ နာကြည်းလာမိသည်။ အမေက ယူလာသော ဆွဲခြင်းနှစ်လုံးကို နေရာချလိုက်သည်။ 
ဆွဲခြင်းတစ်လုံးထဲတွင် ကလေး အနှီးပိတ်အဖြူများ၊ ကျန်ခြင်းတစ်လုံးတွင် ငါးရံ့ခြောက် 
ဆီစိမ်ပုလင်း၊ ငါးကြော်နှင့် ဆေးပုလင်းများ။ အိ မျက်လုံးကို စုံမှိတ်လိုက်သည်။ မျက်ရည်စတို့က 
စီးကျဆဲ။ 
 
 “ကလေးဖို့ အနှီးဝယ်ဖို့ လိုတယ်” 
ဟု ပြောခဲ့စဉ်က “အိတို့က အလွန်အမင်း အပိုသုံးချင်တယ်။ အိမ်မှာ ကိုကို့ ရေလဲပုဆိုးတွေထဲက 
ယူသုံးပါလားကွာ။ ဘာဝယ်ဖို့ လိုမလဲ။ အဲဒီလို  အပိုကုန်ချင်တာကြောင့် မေမေနဲ့ မဖြစ်တာဘဲ။ 
ပြီးတော့ မေမေ မကောင်းဘူး ပြောချင်ဦးမယ်” 
ဆိုသည့် ကိုကို့အပြောကို အိ သတိရလိုက်မိသည်။ ယခု အိ အမေကတော့ မမြင်ရသေးသော 
မြေးအတွက် အနှီးအဖြူတို့ အဆင်သင့်။ 
 
 “သမီးကို အမေ လာမတွေ့ပေမဲ့ သမီးမှာ ကိုယ်ဝန်ဆောင်ပြီ ဆိုကတည်းက 
လိုအပ်တာတွေ သမီးအတွက် ဝယ်ထား စုထားတယ်။ အင်္ဂုလိမာလသုတ်လည်း နေ့တိုင်း 
ရွတ်ပေးတယ်။ ဟိုခြင်းထဲမှာ နနွင်းမှုန့်ပုလင်း၊ စမုံနက်ပုလင်း၊ အကုန်ပါတယ် သမီးရဲ့” 

 အမေ ပြောသမျှကို နာကျင်သော ဝေဒနာတို့ဖြင့် အိ ကြားနေမိသည်။ အိဘဝတွင် 
အမေ့ကို ရက်စက်လေခြင်းဟု ထင်ခဲ့မိသည်ကိုပင် အိ ယူကျုံးမရ ဖြစ်နေခဲ့သည်။ ချွေးစေးတို့ဖြင့် 
မောဟိုက်သော ဝေဒနာ၊ နာကျင်သော ဝေဒနာတို့ဖြင့် အိ သတိမဲ့ လွင့်မျောသွားသည်။ 
 
 “…အော်ပရေးရှင်း ဝင်ရမယ်” 
 ဆရာမ ဒေါ်နော်ကိုးဆူဖော၏ အသံကို အိ နောက်ဆုံး  ကြားလိုက်သည်။ 
သည့်နောက်တော့ အိအတွက် တစ်ကမ္ဘာလုံး အမှောင်ချည်းပါပဲ။ တစ်ခါတစ်ရံ လေထဲ 
မြင့်သွားသကဲ့သို့ တစ်ခါတစ်ရံ နက်ရှိုင်းသော ချောက်ကမ်းပါးကြီးအတွင်း ကျသွားသကဲ့သို့ အိ 
ရင်ထတွဲင် ပူလိုက် အေးသွားလိုက်နှင့်။ 
 
 “သမီးလေး… သမီးလေး… အိ” 
 အဝေးကြီးမှ နက်ရှိုင်းမှောင်မည်းသော ကမ္ဘာတစ်ခုမှခေါ်သံ၊ ပဲ့တင်သံ၊ အဝေးမှ… 
ပျပျလေး…။ 
  
 “အိ… အိလေး… သမီး” 
 ကိုကိုလား၊ ကိုကို့အသံလား၊ အမေလား၊ ဝေးလိုက် နီးလိုက်၊ လေးလံသော မျက်ခွံတို့ကို 
ဖွင့်ကြည့်သည်၊ မရ၊ ကြိုးစား၍ ဖွင့်ရသည် မရ။ 
 “သမီးလေး… အိ၊ သမီးလေး သတိရလားဟင်” 
  
 “အမေ” 
 ခေါ်ကြည့်မိသည်။ လေးလံသော နှုတ်ခမ်းတို့မှ အသံတို့ ထွက်မလာ။ 
 “သမီး အိ၊ သတိရလားဟင် သမီး” 
 
 “အမေ…” 
 “ဟုတ်တယ် သမီး၊ အမေ ရှိတယ်။ သမီး သတိရပြီ မဟုတ်လား။ သမီး ဖွားဖို့ ခက်လို့ 
အော်ပရေးရှင်း ဝင်ရတယ်။ ခင်မောင်စိုး ခရီးသွားတော့ အမေပဲ လက်မှတ်ထိုးလိုက်တယ်။ ဒီမှာ 
အိရဲ့ သမီးလေး” 
 အမေသည် ဗန်းအတွင်းမှ နီထွေးသော သမီးလေးကို အိ မြင်သာအောင် ချီပြပါသည်။ 
အိအတွက် အင်အားစတို့ပင်။ 
 
 “အိ နေကောင်းလား၊ ကိုကိုလည်း ဒီမနက်မှ ပြန်ရောက်တယ်။ ဒီ ရောက်တော့ 
ပြောင်းဖို့ရွှေ့ဖို့ အစီအစဉ် ကြားရတယ်လေ။ ကိုကိုရော မေဦးပါ ရန်ကုန် ပြောင်းရမယ် အိရဲ့။ 
အိအမေ လာကြည့်တယ်ဆို။ ကိုကို မလာလည်း ဖြစ်တယ် မဟုတ်လား” 
 
 ကိုကို့အမေးကြောင့် အိ အံ့သြစွာ ကိုကို့ကို ငေးကြည့်နေမိပါသည်။ အိ မငိုမိပါ။ သမီးကို 
မွေးဖွားပြီး ၅ ရက်မြောက်နေ့တွင် အိထံသို့ ကိုကိုနှင့် မေဦး ရောက်လာခြင်း ဖြစ်သည်။ 
 “ကိုကိုက ပြောင်းဖို့ စီစဉ်ရမှာဆိုတော့ အိတို့ ဆေးရုံဆင်းရင် အိ အမေအိမ်မှာပဲ နေဦးပေါ့” 
 ကိုကို့ စီမံချက်ကို အိ ကျေနပ်စွာ လက်ခံလိုက်ပါသည်။ 

 “မေဦးလည်း ရန်ကုန် ပြောင်းရမှာ အိရဲ့၊ အဲဒါ ပြောင်းဖို့ရွှေ့ဖို့ ကိုခင်မောင်စိုးကိုပဲ 
အားကိုးနေရတယ်လေ” 
 မေဦး၏ နီရဲလှပနေသော  နှုတ်ခမ်းနှစ်လွှာကို အိ ငေးကြည့်နေမိသည်။ 
 “အိ ကိုကို့ကို မေဦး တစ်သက်လုံး အားကိုးဖို့ကော စိတ်ကူးမထားဘူးလား” 
ဟူသော အမေးကိုမူ အိရင်ထဲမှာသာ သိမ်းထားလိုက်ပါသည်။ ပခုံးချင်း ထိလျက် ရယ်မော 
ပျော်ရွှင်စွာ ထွက်သွားသော ကိုကိုနှင့် မေဦးကို အိ ရင်နာစွာ၊ နာကြည်းစွာ ကြည့်နေလိုက်ပါသည်။ 
သမီးကို တစ်ချက်မျှ ကြည့်ဖော်မရသော ကိုကို့ကို အိ အံ့သြနေမိသည်။ ဤအခါတွင် 
‘ခင်မောင်စိုးအကြောင်း ညည်း ဘယ်လောက်သိသလဲ မအိ’ ဟူသော အမေ့ မေးခွန်းကို 
ကြားယောင်မိသည်နှင့် အမျှ။ 
 
 ‘အိ မသိခဲ့ပါဘူး အမေ၊ ကိုကို့ကို အိ ချစ်တယ် ဆိုတာပဲ သိလိုက်ပါတယ်’ ဟု အမေ့ကို 
ရင်ထမှဲာပဲ ဖြေရင်း တောင်းပန်နေခဲ့မိပါသည်။ 

□ 
 
 သမီးလေး သုံးလအရွယ်တွင် ကိုကို့ထံမှ ကွာရှင်းရန် စာချု ပ်တစ်စုံနှင့် စာတစ်စောင်ကို အိ 
ဖတ်ခဲ့ရပါသည်။ 
 

 ‘‘‘‘ကိုကိုနဲ့ကိုကိုနဲ့ကိုကိုနဲ့ကိုကိုနဲ့    မေဦးလည်းမေဦးလည်းမေဦးလည်းမေဦးလည်း    လက်ထပ်ဖို့လက်ထပ်ဖို့လက်ထပ်ဖို့လက်ထပ်ဖို့    စီစဉ်ပြီးပြီစီစဉ်ပြီးပြီစီစဉ်ပြီးပြီစီစဉ်ပြီးပြီ    အိ။အိ။အိ။အိ။    အေးစက်စက်အေးစက်စက်အေးစက်စက်အေးစက်စက်    အိနဲ့အိနဲ့အိနဲ့အိနဲ့    
နေရတာနေရတာနေရတာနေရတာ    ကိုကိုကိုကိုကိုကိုကိုကို    ပျင်းတယ်ပျင်းတယ်ပျင်းတယ်ပျင်းတယ်    အိ။အိ။အိ။အိ။    မေဦးနဲ့မေဦးနဲ့မေဦးနဲ့မေဦးနဲ့    နေရတာနေရတာနေရတာနေရတာ    ကိုကိုကိုကိုကိုကိုကိုကို    ပျော်တယ်လေ။ပျော်တယ်လေ။ပျော်တယ်လေ။ပျော်တယ်လေ။    အိမှာအိမှာအိမှာအိမှာ    အိအိအိအိ    
အားကိုးတဲ့အားကိုးတဲ့အားကိုးတဲ့အားကိုးတဲ့    အမေအမေအမေအမေ    ရှိသားပဲ။ရှိသားပဲ။ရှိသားပဲ။ရှိသားပဲ။    ကိုကိုကိုကိုကိုလေ၊ကိုလေ၊ကိုလေ၊ကိုလေ၊    မိအပေါ်မိအပေါ်မိအပေါ်မိအပေါ်    မကျေနပ်မိတိုင်းမကျေနပ်မိတိုင်းမကျေနပ်မိတိုင်းမကျေနပ်မိတိုင်း    အိကိုအိကိုအိကိုအိကို    ကိုကိုကိုကိုကိုကိုကိုကို    
သိပ်မုန်းသိပ်မုန်းသိပ်မုန်းသိပ်မုန်း    မုန်းသွားတယ်။မုန်းသွားတယ်။မုန်းသွားတယ်။မုန်းသွားတယ်။    မိကြောင့်မိကြောင့်မိကြောင့်မိကြောင့်    အိကိုအိကိုအိကိုအိကို    ကိုကိုကိုကိုကိုကိုကိုကို    အရယူမိတာ။အရယူမိတာ။အရယူမိတာ။အရယူမိတာ။    အိကိုအိကိုအိကိုအိကို    နှိပ်စက်သလိုနှိပ်စက်သလိုနှိပ်စက်သလိုနှိပ်စက်သလို    
ဖြစ်သွားတယ်နော်။ဖြစ်သွားတယ်နော်။ဖြစ်သွားတယ်နော်။ဖြစ်သွားတယ်နော်။    အခုအခုအခုအခု    ပေးလိုက်တဲ့ပေးလိုက်တဲ့ပေးလိုက်တဲ့ပေးလိုက်တဲ့    စာချုပ်မှာစာချုပ်မှာစာချုပ်မှာစာချုပ်မှာ    အိအိအိအိ    လက်မှတ်ထိုးပေးလိုက်ပါလက်မှတ်ထိုးပေးလိုက်ပါလက်မှတ်ထိုးပေးလိုက်ပါလက်မှတ်ထိုးပေးလိုက်ပါ’’’’    

 
 ကိုကို့စာကို ဖတ်၍ သည်တစ်ခါတော့ အိ မျက်ရည်မကျမိတော့ပါ။ ဤစာချုပ်တွင် 
လက်မှတ်ရေးထိုး ကွာရှင်းခြင်းဖြင့် ခင်တွယ်မှု သံယောဇဉ်ကို ဖြတ်တောက်သွားနိုင်ပါသလား။ 
သမီး၏ အဖေအဖြစ်မှကော ကိုကို လွတ်မြောက် ကင်းရှင်းပါသလား။ မာကျောခက်ထန်သော 
နှလုံးသည်းပွတ်ဖြင့် စာချုပ်တွင် အိ လက်မှတ်ရေးထိုးပေးခဲ့ပါသည်။ နာကျင်ခြင်း၊ 
ကွဲအက်ကျေမွခြင်း ဝေဒနာတို့ဖြင့် အိဘဝကို အိ ဖြောင့်မတ်စွာ တည်ဆောက်နိုင်ခဲ့ပါသည်။ 
 
 ယခုဆိုလျှင် သမီးသည် ၁၄ နှစ်ကျော်ခဲ့ပြီ။ ကိုးတန်းကျောင်းသူ တစ်ယောက် ဖြစ်နေပြီ။ 
အိဘဝအတွက် သမီးသည် ‘ဆု’ ပင်။ သမီး ‘ဆု’ ခေါ် မြတ်ဆုမွန်သည် အိ၏ 
ခရီးဖော်ကောင်းတစ်ယောက် ဖြစ်ပါသည်။ ဆု တက္ကသိုလ်ရောက်ဖို့ တစ်နှစ်ကျော်သာ 
လိုတော့သည်။ အိထက် ရှည်လျားသော အရပ်နှင့်၊ အိထက် ဖွံ့ဖြိုးသော ကိုယ်လုံးနှင့်၊ ဖအေ၏ 
သွားတက်မျိုးနှင့် ရယ်လိုက်လျှင် ခွက်ဝင်သွားသော ပါးချို င့်လေးများနှင့် ချစ်စရာ ဤသမီး ဆုအား 
ကိုကိုကဲ့သို့ ရိုင်းစိုင်းသော၊ ရက်စက်သော ယောက်ျားမျိုးကို ဘဝခရီးအတွက် အရွေးမမှားရန် အိ 
သင်ပြရပေဦးမည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
518 

 အိ ဘဝခရီးအတွက် ဤကန်သန်းပေါင်လို အကွေ့အကောက် အဖုအထစ်များစွာကို အိ 
လျှောက်ခဲ့ရသည်။ အမေနှင့် အဘွား၏ ရင်ခွင်နွေးတွင် အိအတွက် သမီး ‘ဆု’ သည်လည်း 
အင်အားသစ်တစ်ခု ဖြစ်ခဲ့သည်။ သည်ကန်သင်းပေါင်ကို  ကျော်၍ လယ်ကွင်းစိမ်းကို 
ဖြတ်လိုက်လျှင် တစ်ဖက်တွင် ပြန့်ပြူးညီညာသော မြေနီလမ်းနှင့် လင်းထင်းသော 
ရောင်ခြည်တန်းတို့ ရှိနေပေသည်။ သည်လိုပါပဲ။ ကိုကိုနှင့် ဆက်နွှယ်ခဲ့သော သမုဒယသောက 
ဒုက္ခတို့ကို ဆုံစည်းခံစားရပြီး တစ်ဖက်တွင် အိအတွက် အရုဏ်ဦးသည် ကြိုလျက်။ 

မသက်ဆွေ 
ရှုမဝရုပ်စုံမဂ္ဂဇင်း၊ 

၁၉၈၉၊ ဇွန်လ။ 

အိမ်ပြန်လမ်းအိမ်ပြန်လမ်းအိမ်ပြန်လမ်းအိမ်ပြန်လမ်း((((မမမမသိင်္ဂီသိင်္ဂီသိင်္ဂီသိင်္ဂီ)))) 
 
 အချိန်စောသေးသော်လည်း အပူရှိန်က ပြင်းပြနေပြီ။ ဟိုအဝေး လယ်ကွက် အစပ်တွင် 
လူတချို့  စုလျက် ရပ်နေကြသည်ကို တံလျှပ် လှုပ်ရှားနေသည့် လေပူကြားမှ မြင်နေရသည်။ 
ထွန်ရေးငင်ထားသော မြေကြီးအမြှောင်းများကို သတိထား၍ ကျော်ဖြတ်လျှောက်လာခဲ့၏။ 
စီးထားသော အာဒီဒါ့စ်ဖိနပ်က မာကျောသော မြေစိုင်ခမျဲားပေါ် နင်းလာသည်။ ဦးထုပ်အရိပ်က 
ဖုံးထားသော နေကာမျက်မှန် နောက်မှ သူမ၏ မျက်လုံးများက လယ်ကွင်းပြင်ကို သေသေချာချာ 
ရှာဖွေကြည့်ရှုလာသည်။ လယ်ကွက်များထဲမှ မြေဆေးတံများ ကောက်ရဖူးကြောင်း 
မိတ်ဆွေများက ပြောဖူးသည်။ ခပ်လှမ်းလှမ်းတွင် အနီရင့်ရောင် အုတ်ပုံအစုကြီးများ ဟိုတစ်စု 
သည်တစ်စု တည်ရှိနေကြသည်။ ရုတ်တရက် စေတီပျက်၊ ဂူပုထိုးပျက်များဟု မသိသာ။ 
 
 ပူပြင်းခြောက်သွေ့သော လေကြောင့် သူမ၏ ပိုးသားရှပ်အင်္ကျီက ချွေးဖြင့် ရွှဲနေသည်။ 
မဟောင်းသေးသော ဂျင်းဘောင်းဘီကြောင့် ပေါင်အတွင်းများ ပွန်း၍ ယားနေသည်။ “မိန်းမတန်မဲ့ 
လူမြင်ကွင်းမှာ ကုတ်လို့လည်း မဖြစ်သေးပါဘူး၊ ဒုက္ခပဲ” ဟု စဉ်းစားလိုက်ရင်း “မိန်းမတန်မဲ့” 
ဟူသော စကားကို တွင်တွင်သုံးတတ်သူ ဘွားအေကြီးကို သတိရမိ၍ ပြုံးလိုက်သည်။ ဘီးဆံပတ် 
ကြော့ကြော့တွင် စိန်ဆံထိုးထိုး၍ နံ့သာဖြူ ခြေဆုံးခေါင်းဆုံး လိမ်းကာ ကြွေလက်ဖက်ရည် 
ပန်းကန်ကို လက်သန်းကလေး ဆန့်ထုတ်၍ ရွရွကလေး ကိုင်ရင်း မိမိအား မျက်စိမှေး၍ 
ကြည့်တတ်သော ဘွားဘွားပုံကို မြင်လာသည်။ နှင်းဆီပန်းပုံ ရေးထားသည့် ကြွေလက်ဖက်ရည်စုံ၊ 
အင်္ဂလန်တွင် ကြီးပြင်းခဲ့၍ အင်္ဂလိပ်သွေး တစ်စက်မှ မပါသော်လည်း အင်္ဂလိပ်လုံးလုံး ဖြစ်နေသည့် 
ဖခင်၏ စတ်ိကြိုက် တစ်အိမ်လုံး နှင်းဆီပန်းပုံတွေက လွှမ်းနေသည်။ ဆိုဖာစွပ်များမှာလည်း နှင်းဆီ၊ 
အခန်းဆီးမှာလည်း နှင်းဆီ၊ မြန်မာပြည် ရာသီဥတုနှင့် ပုရွက်ဆိတ်ဒဏ် မခံနိုင်၍သာ 
နံရံကပ်စက္ကူများ မသုံးခဲ့၍ တော်တော့သည်။ မဟုတ်လျှင် နံရံမှာလည်း နှင်းဆီ ဖွေးဖွေးလှုပ်ဦးမှာ 
သေချာသည်။ 
 
 မွန်းကျပ်သော စိတ်ကို ခေါင်းခါပစ်လိုက်ပြီး သန့်ရှင်းသော လေပူကို အားပါးတရ 
ရှူလိုက်သည်။ 
 “လွတ်လပ်လိုက်တာ၊ ကျယ်ပြန်လိုက်တာ၊ ဘုရားပျက်တွေက ဒီလောက် သာယာမယ်
မထင်ခဲ့ဘူး၊ နံရံဆေးရေးတွေကလည်း ကွာ … တကယ်ပဲ၊ ဖလင် လောက်မယ် ထင်ပါရဲ့၊ 
မဟုတ်ရင် မာဂျိုဆီက ခဏချေးရမှာပဲ၊ သူ့ခြေထောက်နာ သက်သာရဲ့လား မသိဘူး၊ အင်းလေ… 
နက်ဖြန်လောက်ဆိုရင် သူ လိုက်နိုင်မှာပါ၊ နည်းနည်းပဲ ခိုက်မိတာပါ၊ သီရိပစ္စယာမှာ 
ပျင်းများနေလား မသိဘူး…” ဟိုတယ်တွင် ကျန်ရစ်ခဲ့သော ပြင်သစ်မ မိတ်ဆွေကို 
လှမ်းသတိရလိုက်သည်။ 
 
 စောစောကလူစု ရပ်နေရာသို့ သူမ နီးကပ်လာခဲ့ပြီ။ ကောင်လေး နှစ်ယောက်၊ 
သုံးယောက်။ (၁၄-၅) နှစ်လောက် အလွန်ဆုံး၊ အင်္ကျီဗလာ တချို့၊ စွပ်ကျယ်စုတ် ဝင်လျက် တချို့ ၊ 
ပုဆိုးညစ်ညစ်များ ဝတ်ထားကြသည်။ ၁၂ အရွယ် မိန်းကလေးတစ်ဦးက နှပ်တွဲလောင်းကို 
လုံချည်စဖြင့် ဆွဲသုတ်ပြီး သေသေသပ်သပ် ပြန်ဝတ်လိုက်သည်။ 

 သူမက ကင်မရာကြိုးကို ပခုံးပေါ် ပင့်လွယ်ရင်း မျက်မှန်နောက်မှ မသိမသာ 
စွေကြည့်လိုက်သည်။ အကဲခတ်၍ မရသော မျက်နှာပေးများဖြင့် မိမိကို စူးစိုက်ကြည့်နေကြသည်။ 
ဘုရားပွဲ ရုံသွင်းပြသည့် အထူးအဆန်း တစ်ခုခုကို ကြည့်သလို။ ရန်လိုသည့်ပုံမဟုတ်။ စူးစမ်းသည့် 
သဘော။ ဝတ်စားထားပုံကို ခြေဆုံးခေါင်းဆုံး ကြည့်ကြသည်။ ကောင်လေးတွေ လက်ထတွဲင် 
ဓားမများ ကိုင်ထားသည်ကို သူမ သတိပြုမိသည်။ ခွေးညိုပိန်ပိန် နှစ်ကောင်က 
ဆောင့်ကြောင့်ထိုင်နေကြသည်။ ခွေးများကလည်း စူးစူးကြည့်နေကြသည်။ တစ်ကောင်က 
နှုတ်သီးကို ဖွ၍ မာန်ဖီလိုက်သည်။ ကောင်လေးတစ်ယောက်က လှည့်ငေါက်လိုက်၏။ ခွေးက 
‘အီ’ခနဲ တစ်ချက် အသံပြု၍ ကိုယ်ကို နွဲ့၍ အမြီးယမ်းကာ ပြူးပျာစွာဖြင့် သခင်ကို 
မော့ကြည့်လိုက်ပြီး မိမိကို ငေးမြဲ ငေးနေသည်။ 
 
 “ဘာလူမျိုးလဲ မသိဘူးတော့” ကောင်မလေး၏ အသံ။ 
 “ယိုးဒယား ထင်တယ်၊ မဟုတ်ရင် ဂျပန်ပဲ” 
 “ဘယ်ကလာ ဂျပန်ရမှာလဲ၊ အသားမှ မဖြူတာ” 
 “အမယ်၊ ဂျပန်တွေလည်း မည်းတာပါပဲတော်၊ အဖေ ပြောတယ်” 
 “ကြံကြံဖန်ဖန်၊ ဂျပန်ဆို ဖြူတာပါဟ” 
 “သူ့ဦးထုပ်ကြီး ကြည့်စမ်းဟေ့၊ လင်ပန်းကြီး ကျနေတာပဲ” 
 “လက်ပတ်နာရီလေးက လှတယ်တော့” 
 
 ခြေလှမ်းအနည်းငယ် ပိုသွက်လိုက်၍ သူတို့အသံတွေ ဝေးဝေးကျန်ရစ်သည်။ ငါများ 
ပြန်ပြောလိုက်ရင် တော်တော်လန့်သွားမယ်ဟု တွေးရင်း ပြုံးနေသည်။ အင်းလေ… ဒီလို 
ဝတ်ထားတော့လည်း မြန်မာလို့ ဘယ်ထင်မလဲ။ လမ်းများများ လျှောက်ရမှာဆိုတော့ ဒီလိုပဲ 
ဝတ်ရတော့မပေါ့။ ဒီလိုအပူမျိုးထဲ ထဘီနဲ့ဆို သေရချည့်၊ တံတွေးမျိုးချလိုက်သည်။ 
 
 ခါတိုင်း သယ်နေကျ ရေဘူးကို ဟိုတယ်တွင် မေ့ရစ်ပြီ။ မနေ့က ရေဘူးကို မာဂျိုက 
သယ်ခဲ့သဖြင့် ဟိုတယ် ပြန်အရောက် သူ့ပစ္စည်းများအနားတွင် ချထားခဲ့သည်။ မနက်စောစော 
မိမိထွက်လာတော့ သတိမပြုမိ။ အိမ်တစ်အိမ် ဖြစ်ဖြစ်၊ ရွာဖြစ်ဖြစ် ရောက်ရင်တော့ 
ရေတောင်းသောက်မှပဲ။ ရွာထဲ ဝင်ရင်တော့ ခွေးတွေ ဟောင်ကြဦးမည်။ စီစီညံညံ စူးရှစွာ 
ဟောင်ကြသော ခွေးပိန်များကို တော်တော်ကြောက်မိသည်။ အနားမကပ်သော်လည်း မနေ့က 
ရွာထဲ ဖြတ်သည့်တစ်ချိန်လုံး မလှမ်းမကမ်းမှ လိုက်၍ ဟောင်သည်နှင့် ဘယ်က ဘယ်က 
အလျှိုလျှို ရောက်လာသည် မသိသော ကလေးငယ်များလည်း တရုန်းရုန်း 
ဝိုင်းရံလိုက်လာကြတော့သည်။ ခလုတ်တိုက်သူ တိုက်၊ နောက်ပြန်လျှောက်သူ လျှောက်နဲ့ 
ခြံရံလာသည့် ကလေးတပ်ကြီးက တငေးငေး ချီတက်လာသည်နှင့် မာဂျို၏ နေလောင်၍ နီရဲသော 
မျက်နှာမှာ ခရမ်းသီးရောင် သမ်းလုမတတ် ဖြစ်လာတော့သည်။ 
 
 ခပ်လှမ်းလှမ်းတွင် အတန်ငယ် ကြီးမားသော ပုထိုးတစ်ခုကို မြင်၍ ရှပ်အင်္ကျီအိတ်ထမှဲ 
မြေပုံစာရွက်ကို ထုတ်ယူဖြန့်လိုက်ပြီး နေကာမျက်မှန်ကို မ,လိုက်သည်။ စူးရှသော အလင်းရောင်က 
မျက်လုံးများကို ရိုက်ခတ်လိုက်သည်။ မျက်စိကို ရှုံ့၍ အင်္ဂလိပ်လိုရေးထားသော နာမည်များကို 
မနည်း အသံထွက် ဖတ်နေရသည်။ အလင်းရောင် စူးစူးထတွဲင် စာလုံးများက ခုန်ပေါက်နေသလို၊ 

သုံး လေးခါ ခပ်တိုးတိုး ရွတ်လိုက်မှ ပုထိုးနာမည်ကို မှတ်မိသည်။ ဟုတ်တာပေါ့။ ၁၁ ရာစု 
နံရံဆေးရေးတွေ ရှိတာပဲ။ ခြေလှမ်း သွက်သွက် လှမ်းခဲ့၏။ မည်းမှောင်အေးမြသော အဝင်ဝတွင် 
ချီတုံချတုံ ဖြစ်ပြီးမှ ဖိနပ်များ ကုန်း၍ ချွတ်လိုက်သည်။ 
 
 ဘောင်းဘီအိတ်ထဲမှ လက်နှိပ်ဓာတ်မီး သေးသေးလေးကို ထုတ်ဖွင့်ပြီး နံရံများပေါ် 
ဝှေ့ကစားလိုက်သည်။ အညိုရင့် စဉ့်ရည်ရောင် နံရံများပေါ်တွင် အရုပ်များကို 
ခပ်ရေးရေးမြင်ရသည်။ လေးထောင့် အကွက်ငယ်များတွင် ဇာတ်ကြီးများမှ အခန်းများကို 
ဖော်ပြထားပုံရသည်။ အနားကပ်သွား၍ ခြေဖျားထောက် ကြည့်ရာ၊ တွန့်လိမ်သေးကွေးသော 
စာလုံးများကို မြင်ရသည်။ တချို့ နေရာတွင် အချပ်လိုက် ကွာကျနေသလိုလို…။ ခွာထားသလိုလို…။ 
ဟုတ်ပြီ… ဥရောပသားအဖြစ် ခံယူထားသော အစ်ကို အကြီးဆုံးနှင့် ငယ်စဉ်က နေခဲ့တုန်းက 
ပြတိုက်တစ်ခုမှာ မြင်ဖူးသည်ကို ဝိုးတဝါး မှတ်မိလိုက်သည်။ 
 
 အဝင်ပေါက်မှ မထွက်မီ မြေပုံကို တစ်ဖန် ထုတ်ကြည့်လိုက်သည်။ အနောက်ဘက် 
တည့်တည့်တွင် သူမ အလွန်စိတ်ဝင်စားသော စေတီတစ်ဆူ၊ အတော်ပဲ… အဲဒီစေတီမရောက်ခင် 
ဘုရားပုထိုး တော်တော်များများ ရှိတယ်။ တစ်ခုပြီး တစ်ခု ဝင်ကြည့်သွားမှ။ 
 
 လှည်းလမ်းကြောင်း အနိမ့်အမြင့်များကို သတိထား ငုံ့ကြည့်လျှောက်လာရာ၊ 
ဖုန်မှုန့်နီနီများက ခြေချတိုင်း ထောင်းထောင်းထလာကြသည်။ နှုတ်ခမ်းနှင့် သွားများဖုန်ဖြင့် 
ခြောက်ကပ်နေကြသည်။ သကြားလုံးလေးတောင် မယူလာခဲ့မိဘူး။ သေလိုက်ပါတော့။ 
ကောင်းဘွို င် ရုပ်ရှင်များထဲမှ သဲကန္တာရများထတွဲင် အတုံးအရုံး လဲနေသော ကျွဲသေ၊ နွားသေတို့၏ 
အရိုးဖြူဖြူများကို မြင်ယောင်မိပြီး စိတ်ညစ်ညစ်နှင့် ရယ်ချင်လာသည်။ 
 
 ခပ်လှမ်းလှမ်းတွင် ထုံးဖြူဖြူ သုတ်ထားသော စေတီတစ်ဆူ၊ ပတ်ဝန်းကျင်၌ 
ညိုမှောင်စိမ့်အေးသော အရိပ်များနှင့် သစ်ပင်အုပ်အုပ်များ မြင်လိုက်ရ၍ ခြေဦးလှည့်လိုက်သည်။ 
တစိုက်စိုက် လျှောက်လာရင်း နေပူပြင်းပြင်းအောက်မှ ယိမ်းယိုင်နေသည့် မိမိအရပ်တိုတို 
လှုပ်ရှားနေသည်ကို သတိမပြုမိ။ ဖြေူဖွးသော စေတီ၏ဘေးမှ ကွေ့၍ အရိပ်ရှိရာသို့ 
ဦးတည်လိုက်ရာ၊ တွေ့ရသော မြင်ကွင်းကြောင့် ခပ်အမ်းအမ်း ရပ်နေမိ၏။ 
 
 တလင်းပြောင်တွင် ဖျာကြမ်းများ ခင်း၍ ထိုင်နေကြသည့် လူ ၃၀ ခန့်။ တောသူ 
တောင်သားများ၊ ဘုရားဖူးများ ဖြစ်မည်ဟု ထင်ရသည်။ ညိုရင့်ကြမ်းတမ်းသော အသားအရည်နှင့် 
မချောမွေ့သော မျက်နှာများက တည်ကြည်ခံညား၍ အေးချမ်းနေသည်။ ခေါင်းတွင် 
မျက်နှာသုတ်ပဝါများ ပတ်၍ လည်းကောင်း၊ လည်ပင်းတွင် တန်းလန်းချ၍ လည်းကောင်း 
ဟောင်းနွမ်းသော်လည်း သန့်ပြန့်သော အဝတ်များကို ဝတ်ထားကြသည်။ တုတ်ခိုင်သန်မာသော 
လက်ချောင်းများက ပြောင်းဖူးဖက်၊ သနပ်ဖက်ဆေးလိပ်များ၊ ကိုယ်စီ ကိုင်ထားကြသည်။  တချို့ က 
အကြမ်းပန်ကန်လုံးငယမ်ျား ကိုင်၍ အေးဆေး ယဉ်ကျေးစွာ မျက်လုံးများ ဖယ်ခွာလိုက်ကြသည်။ 
မလှမ်းမကမ်းတွင် လှည်းများ ဖြုတ်၍ ထောင်ထားပြီး စားမြုံ့ပြန်နေသော နွားများက ဟိုတစ်စု 
ဒီတစ်စု အိပ်လျက်၊ ရပ်လျက်။ အနီးရှီ ပုထိုးထမှဲ ကလေးများ အော်ဟစ်ဆော့မြူးနေသော 
အသံများကို ကြားရသည်။ လူစုကြီးမှ ငြိမ်သက်တည်ကြည်မှုက လွှမ်းမိုးထားသည်။ 

ဂျာမန်မိတ်ဆွေတစ်ယောက် ပြောဖူးသည်ကို သတိရမိသည်။ “မင်းတို့ မြန်မာ တောသူ 
တောင်သားတွေဟာ ဘယ်လောက် ဆင်းရဲ ဆင်းရဲ၊ မင်းညီမင်းသားတွေရဲ့ ဣနြေ္ဒသိက္ခာတွေ 
ရှိကြတယ်” 
 
 ဖျာများပေါ်တွင် ချထားသော မည်းညစ်ပိန်ချို င့်နေသည့် ရေနွေးကရားငယ်များထံ မျက်စိ 
ရောက်သွားသည်။ ပဲ့ရွဲ့နေသော ကြွေအကြမ်းပန်းကန်ငယ်လေးများထဲတွင်လည်း အဖန်ရည်က 
အဝါရောင် လဲ့နေသည်။ တံတွေး တစ်ချက် မျိုးလိုက်သည်။ ဘယ်က ဘယ်က 
လှိုင်းထတက်လာသည်ဟု မဆိုနိုင်သော ရှက်ရွံ့စိတ်က တစ်ကိုယ်လုံးကို ချုပ်ကိုင်ထားသည်။ 
လှမ်း၍ စကားပြောလိုက်ချင်သော်လည်း၊ အနား သွားထိုင်လိုက်ချင်သော်လည်း မဝံ့မရဲ ဖြစ်နေပြီး 
ရင်တဒိတ်ဒိတ် ခုန်ရင်းက လှည့်၍ ထွက်လာခဲ့သည်။ အတန်ငယ် သွားမိပြီးမှ အရိပ်ခပ်ကျကျဲ 
ဆူးပင် တစ်ပင်အောက်တွင် ဖင်ထိုင်ချလိုက်သည်။ လက်နှစ်ဖက်ကို နောက်ပစ် ထောက်ထားရင်း 
မျက်စိများ မှိတ်ထားလိုက်သည်။ သွေးခုန်နှုန်း မြန်နေသော နှလုံးက တဖြည်းဖြည်း 
တည်ငြိမ်လာခဲ့သလို အားငယ်လွမ်းဆွတ်သော စိတ်၊ အထီးကျန်စိတ်တို့က မည်းမှောင်သော 
ချောက်ကမ်းပါးကြီးပမာ မိမိရင်ထဲတွင် ကျယ်ပြန့်လာသည်ကို သတိထားလိုက်မိ၏။  
 
 စက်ဘီး တာရာကြိတ်သံနှင့် ရယ်သံလွှမ်းသော စကားသံစူးစူးတို့ ကြားရ၍ မျက်လုံး 
ဖွင့်ကြည့်လိုက်သည်။ တိုးရစ်များ ဖြစ်ပုံရသော လူဖြူစုံတွဲတစ်တွဲ၊ ယောက်ျားက မုတ်ဆိတ်ထူထူ၊ 
မိန်းကလေးက ဆံပင်ရွှေရောင်၊ နှစ်ယောက်စလုံး တီရှပ်၊ ဘောင်းဘီအတိုနှင့် 
ကျောပိုးအိတ်ငယ်များ ကိုယ်စီလွယ်၍ ယိုင်နဲ့ဟောင်းနွမ်းသော စက်ဘီးတစ်စီးစီ 
ရယ်ရယ်မောမောနှင့် စီးနင်းလာကြသည်။ မညီမညာ လှည်းဘီးရာများကြားမှ ဂရုစိုက်နင်းရင်း 
မိမိတို့ကို မြင်သည်နှင့် ရပ်လိုက်ကြသည်။ 
 
 “ဟဲလို” သူမကပင် စ၍ နှုတ်ဆက်လိုက်သည်။ 
 “ဟိုင်း အမောဖြေနေတာလား၊ ပူလိုက်တာနော်” 
 “အေး၊ သိပ်ပူတာပဲ” သူမက ထောက်ခံလိုက်သည်။ 
 
 သူတို့က စက်ဘီးများပေါ်မှ ဆင်းလိုက်ပြီး ထောက်ထားစရာ ဒေါက်များကို ငုံ့ရှာလိုက်၏။ 
မတွေ့။ ထို့ကြောင့် မြေကြီးပေါ်တွင် စက်ဘီးနှစ်စီးကို အတုံးအရုံး လှထဲားလိုက်ကြသည်။ 
ယောက်ျားဖြစ်သူက ရပ်လျက်၊ မျက်နှာနှင့် လည်ပင်းမှ ချွေးများကို မွေးပွ 
မျက်နှာသုတ်ပဝါငယ်လေးနှင့် သုတ်နေသည်။ မိန်းကလေးက ဆူးပင်ရိပ်မှာပင် ထိုင်ချလိုက်သည်။ 
 
 “မင်းတို့က အမေရိကန်လား” 
 “အေး၊ မင်းကကော… တိုးရစ်ပလဲား” 
 “မဟုတ်ပါဘူး၊ မြန်မာပါ” သူမ ရယ်လိုက်သည်။ 
 မိန်းကလေးက တခစ်ခစ် ရယ်သည်။ 
 “မင်းတို့ဆီမှာ သောက်ရေများ ပါခဲ့မလား၊ ငါ ရေငတ်လွန်းလို့ သေတော့မယ်” 
 “ပါတယ်၊ ပေါလ်ရေ … ရေဘူး လှမ်းလိုက်ပါ” 
 အမျိုးသားက ကျောပိုးအိတ်ထမှဲ ပလတ်စတစ်ရေဘူးငယ် ထုတ်၍ ကမ်းလိုက်သည်။ 

 “ဝူး… ကောင်းလိုက်တာ” မေးစေ့မှ စီးကျလာသော ရေစက် အနည်းငယ်ကို သုတ်ရင်း 
ပြောလိုက်သည်။ 
 “ကျေးဇူးပဲ” အဖုံးပိတ်၍ ပြန်ပေးလိုက်သည်။ 
 “တို့ကို မင်း လိုက်ပြနိုင်မလားဟင်၊ ဘယ်နေရာတွေမှာ ဘာဆိုတာ လိုက်ပြီး ‘ဂိုက်’ 
လုပ်ပါလား” 
 “ဆောရီး၊ ငါလည်း အခုမှ ရောက်ဖူးတာ” 
 “သြော်…” 
 ခေတ္တတိတ်ဆိတ်သွားသည်။ 
 
 “သူ့နာမည်က ပေါလ်၊ ငါ့နာမည်က စင်ဒီ၊ နင့်နာမည်ကော…” 
 ငယ်စဉ်ကတည်းက လူတိုင်း ခေါ်လာခဲ့သော မိမိ၏ အင်္ဂလိပ်နာမည်ကို မပြောဘဲ၊ 
ရှည်လျားရှုတ်ထွေးသော မြန်မာနာမည်ကို မိမိကိုယ်ကို အံ့သြရင်း ပြောလိုက်မိသည်။ သူတို့က 
ဖုတ်ဖက်ခါ၍ ပြုံးပြနှုတ်ဆက်ရင်း စက်ဘီးများကို လေးလေးပင်ပင် မ,ကြသည်။ 
 
 “ကဲ… တို့ သွားမယ်” 
 “ဘိုင့်ဘိုင်… ရေအတွက် ကျေးဇူးပဲ” 
 တိုတိုတုတ်တုတ် လက်ပြရင်း စက်ဘီးများကို မနည်း ထိန်း၍ တယိုင်ယိုင် 
ထွက်ခွာသွားကြသည်။ 
 
 ခဏကြာ ဆက်ထိုင်နေပြီးမှ တင်ပါးမှ ဖုန်များကို ခါထုတ်ပြီး ဟိုတယ်ဘက်သို့ 
လှည့်လာခဲ့သည်။  
 
 စေတီငယ်လေး တစ်ဆူ၏ဘေးမှ ကွေ့လိုက်စဉ် စောစောက တွေ့ခဲ့ရသော ကလေးနှင့် 
ခွေးအုပ်စုကို မြင်လိုက်ရသည်။ ခွေးတစ်ကောင်က အားကြိုးမာန်တက် တူးနေသော တွင်းဘေးတွင် 
ရပ်စောင့်နေသည်။ ခွေးတစ်ကောင်က ချုံပုပုလေးအောက်တွင် လျှာတန်းလန်းချ၍ မောနေသည်။ 
သူမကို မြင်လျှင် ခပ်တိုးတိုး မာန်ဖီလိုက်၍ ကလေးတွေက လှည့်ကြည့်ကြသည်။ မှတ်မိသော 
အရိပ်များ သူတို့မျက်လုံးတွင် မြင်ရ၏။ သူမက ခြေစုံရပ်၍ ပြန်ကြည့်နေပြီးမှ အနားကပ်သွားသည်။ 
သူတို့လေးတွေ အနည်းငယ် လှုပ်လှုပ်ရွရွ ဖြစ်သွားကြသည်။ သူမက ပြုံး၍ မေးလိုက်သည်။ 
 “ဘာတူးနေတာလဲဟင်” 
 
 သူတို့က အံ့သြစွာ ကြောင်ကြည့်နေကြသည်။ မသင်္ကာစွာ ကြည့်ကြသည်။ 
 “ဗမာလို တတ်တယ်တော့” ကလေးမလေး၏ မှတ်ချက်။ 
 “ဟဲ့ တို့လည်း ဗမာပဲ၊ တတ်တာပေါ့”  တစ်ချက် အသံထွက်ပြီး ရယ်လိုက်သည်။  
 “ခရီးသွားရလို့ ဒီလို ဝတ်ထားတာ” 
 
 သူတို့က ရှက်ရယ် ရယ်နေကြသည်။ သေးငယ်ညီညာသော သွားများက ဖွေးနေသည်။ 
ကလေးမလေးက မဝံ့မရဲစွာ လက်ညှိုးထိပ်နှင့် မိမိ လက်ပတ်နာရီကို တို့လိုက်၍ သူက 
ငုံ့ပြုံးလိုက်သည်။ 

 “ပြောလေ၊ ဘာတူးနေတာလဲလို့” 
 ခပ်ငယ်ငယ် ကောင်လေးက ပြုံးဖြဲဖြဲ လုပ်နေရင်း “ဖွတ် တူးတာဗျ၊ ခွေးက ဖွတ်တွင်းကို 
တူးတာ၊ ထွက်လာတော့ ဓားနဲ့ ခုတ်မလို့” 
 “ဘာလုပ်မလို့လဲ၊ ဖွတ်ကို” 
 “ချက်စားဖို့ပေါ့ဗျ၊ ကြက်သားနဲ့တောင် မလဲဘူး” 
 
 သူက မဲ့ရှုံ့ပြပြီး ရယ်နေသဖြင့် သူတို့ကလည်း လိုက်ရယ်ကြသည်။ တွင်းယက်နေသော 
ခွေးက ရုတ်တရက် ထိုင်ချလိုက်သည်။ နှုတ်သီးတစ်ဝိုက်တွင် မြေကြီးများ အစုလိုက် ကပ်နေသည်။ 
ပေရေနေသော လက်ဖြင့် သူ့နှုတ်သီးကို သူ ပြန်သပ်ပြီး ကျယ်လောင်စွာ နှာချေလိုက်သည်။ 
သူတို့အားလုံး အော်ရယ်မိကြသည်။ ကောင်လေးတွေက ပေါင်ရိုက်၍ ရယ်ကြရင်း၊ သူမက 
ကလေးမငယ်၏ ပခုံးကို သိုင်းဖက်၍ အူနာသည်အထိ ရယ်နေ၏။ 
 
 အမောဖြေနေသော ခွေးက ရုတ်တရက် ထလိုက်ပြီး ခပ်လှမ်းလှမ်း လယ်ကွင်းစပ်ထဲသို့ 
အားစိုက်၍ ပြေးသွားသည်။ ကောင်လေးတစ်စုက ရယ်ရင်း အော်ရင်း ဓားမများကို ယမ်း၍ 
ပြေးလိုက်သွားကြသည်။ ပြုံး၍ ရပ်ကြည့်နေသော ကလေးမလေးကို လက်ဝှေ့ယမ်းပြရင်း 
သူမလည်း ဆက်လျှောက်လာခဲ့သည်။ ဦးထုပ်ကို ချွတ်၍ ယပ်ခပ်လိုက်စဉ် နေပူရှိန်က ပြင်းပြစွာ 
ငယ်ထိပ်ပေါ်ကျလာ၏။ သွက်လက်ရွှင်ပျသော ခြေလှမ်းများဖြင့် အိမ်ပြန်လမ်းပေါ် 
ဆက်လျှောက်လာခဲ့သည်။ 

မသိင်္ဂီ 
မဟေသီမဂ္ဂဇင်း၊ 

၁၉၈၅၊ ဇန်နဝါရီလ။ 

အသံအက်သွားသောအသံအက်သွားသောအသံအက်သွားသောအသံအက်သွားသော    ခေါင်းလောင်းကလေးခေါင်းလောင်းကလေးခေါင်းလောင်းကလေးခေါင်းလောင်းကလေး((((မအိမအိမအိမအိ)))) 
 
 တစ်ထစ်ပြီ တစ်ထစ် နိမ့်ဆင်းသွားသော လှေကား မဟုတ်သည့် 
တောလမ်းကလေးအတိုင်း စကားတပြောပြောနှင့် လျှောက်လှမ်းနေသူတို့ နောက်သို့ မီလုမီခင် … ။ 
ရွှံ့ဗွက်တွေကို ကျော်ပြီး ကုန်းကလေးများကို ပြန်တက်စပြုလျှင် ကိုမြက စီးကရက် မီးညှိရင်း 
ခဏစောင့်သည်။ ကျွန်မ၏ အသက်ရှူသံမှာ နည်းနည်းတော့ မြန်နေလိမ့်မလား။ 
 
 ကမ်းလိုက်သော ကောက်ညှင်းအရက် နှစ်ပုလင်းကို လှမ်းယူသော ကိုအောင်မော်၏ 
လက်အစုံတို့ ခပ်တုန်တုန်ဖြစ်နေသည်ကို ခါတိုင်းလို ဗျစ်တောက် ဗျစ်တောက် မပြောဖြစ်တော့ဘဲ 
မသိကျိုးကျွံ နေဖြစ်လိုက်သည်။ ကျောင်းပိတ်ရက်ပင် ဖြစ်သော်လည်း ကျွန်မတို့နှင့် အတူတူ 
နံနက်စာ စားခဲ့ပြီမို့ ယနေ့အဖို့ သူတို့ တန်မပြန်ရသေးကြောင်း ကျွန်မ သိပြီးပင်။ 
 
 အရက်ပုလင်းများကို ချည်လွယ်အိတ်နီထဲ နေသားတကျ ထည့်လိုက်ပြီးမှ 
ဆက်လျှောက်ဖြစ်ကြလေသည်။ ဒေသထုံးစံအရ မင်္ဂလာပွဲ၊ အိမ်သစ်တက်ပွဲနှင့် အသုဘပွဲ စသဖြင့် 
ဆုတောင်းပွဲ မှန်သမျှ အရက်နှင့် မကင်းချေ။ ဆွေမျိုး ဆက်စပ်မှုနှင့် မိတ်ဆွေဖွဲ့မှုတို့၌ အရက်သည် 
မပါမဖြစ်သော ထုံးတမ်းစဉ်လာ တစ်ခု။ 
 
 သို့သော်လည်း စုံဂဏန်း ဖြစ်လျှင် ပို၍မွန်မြတ်ကာ ထုပ်ပိုးမပေးက အပမှီတတ်သည်ဟု 
အယူရှိကြသည်။ သည်ဒေသတွင် သူတို့ထက် ကျောင်းဆရာသက် ရင့်ခဲ့ပြီမို့ ဒေသထုံးစံများကို 
သူတို့ထက် ကျွန်မက နောကြေနေသည်။ လက်ရှိကျောင်းအုပ် ဖြစ်သော ကိုမြပင်လျှင် ကျွန်မထက် 
နှစ်နှစ်ခန့် နောက်ကျသေး၏။ ကိုအောင်မော်နှင့် ကိုတင်ဌေးအောင်တို့သည် ဆရာလက်သစ်များ…။ 
ခုတော့လည်း အလင်း ဝေငှသူတွေ များခဲ့ပြီလေ။ 
 
 တောလမ်းကလေး တဖြည်းဖြည်းနှင့် ဦးမော့ကာ မြင့်တက်လာနေတော့သည်။ 
လမ်းတစ်ဖက်ရှိ ချို င့်ဝှမ်းရင်ခွင်ထဲသို့ ထင်းရှူးပင်ပေါက်နှင့် တောင်ဇလပ်ပျို တွေ။ စွေးစွေးနီအောင် 
ပွင့်သည့် တောင်ဇလပ်နီတို့ကို မြင်ချင်၍ပင် မမြင်ရတော့။ တောင်ဇလပ်အဖြူတို့တောင် 
တုံးလုပြီပဲလေ။ ရှားရှားပါးပါး ပွင့်ကျန်အချို့ အား တောလမ်းကြောင်းလေးပေါ်မှ 
လှမ်းမြင်ရသည့်အခိုက် ယိန်းနန်၏ မျက်နှာကလေးကို ကွက်ခနဲ…။ ရေ၌ ဆုံးပါးခဲ့ရသော 
ကျွန်မတို့၏ တပည့်မလေး။ ဃ,ကို ဂဟကြီးဟု အသံထွက် မှားသဖြင့် စာတစ်လုံးကို 
ဈေးတစ်ပတ်ခန့် သင်ခဲ့ရသော လာချို ဒ်မလေး ယိန်းနန်။ ကျွန်မ၏ ဆံပင်ထက်မှ 
ကျောက်နှင်းဆီပန်းခိုင်လေးကို လက်ညှိုးထိုးရင်း ဘာဖြစ်လို့ ချိတ်ထားတာလဟဲင် ဆရာမလို့ 
မေးတတ်သေးသည်ကော။ 
 
 သည်ဒေသ၌ ပန်းပန်သည်မှာ အဆန်း။ အထူးသဖြင့် ကလေးများက တအံ့တသြ။ 
ကျွန်မက ပြည်မမှ အမျိုးသမီးများ ပန်းပန်လေ့ရှိပုံ၊ ပန်းပန်သည်မှာ အလှဆင်ခြင်း 
တစ်ရပ်ဖြစ်ကြောင်း တဖွဲ့တနွဲ့ ရှင်းပြပြီး နောက်ပိုင်းဝယ် တောထဲ တောင်ထမှဲ  ရှားရှားပါးပါး 
ပန်းတို့သည် ကျွန်မ၏ စားပွဲထက် စုပုံလျက်။ 

 “ကျောင်းကိုယ်စား ဆရာ၊ ဆရာမတွေအနေနဲ့ ပန်းခွေတစ်ခု၊ သူ့အတန်းပိုင် 
ကိုအောင်မော်နဲ့ အတန်းသားတွေက ပန်းခွေတစ်ခု၊ သူ့အတွက်ပေါ့ မအိရယ်…” 
 တောင်ဇလပ်ဖြူတို့ကို ရှာဖွေကြည့်နေမိသော ကျွန်မသည် ကိုမြ၏ စကားကို ကြားရလျှင် 
လမ်းကို ပြန်လည်ရှေးရှုပြီး သက်ပြင်းတစ်ချက်ကို ရှိုက်လိုက်မိပြန်သလား။ ကြာတော့လည်း 
ကြာခဲ့ပါပြီလေ။ 
 

ရောင်စုံပန်းခြင်းတစ်ခုရောင်စုံပန်းခြင်းတစ်ခုရောင်စုံပန်းခြင်းတစ်ခုရောင်စုံပန်းခြင်းတစ်ခု    
စတုတ္ထတန်းစတုတ္ထတန်းစတုတ္ထတန်းစတုတ္ထတန်း    ကျောင်းသား၊ကျောင်းသား၊ကျောင်းသား၊ကျောင်းသား၊    ကျောင်းသူများကျောင်းသူများကျောင်းသူများကျောင်းသူများ    ကောင်းမှု။ကောင်းမှု။ကောင်းမှု။ကောင်းမှု။    
အဖူးအငုံအဖူးအငုံအဖူးအငုံအဖူးအငုံ    
ပွင့်ရုံပွင့်ချပ်၊ပွင့်ရုံပွင့်ချပ်၊ပွင့်ရုံပွင့်ချပ်၊ပွင့်ရုံပွင့်ချပ်၊    ပွင့်ဖတ်ညှိုးယော်ပွင့်ဖတ်ညှိုးယော်ပွင့်ဖတ်ညှိုးယော်ပွင့်ဖတ်ညှိုးယော်    
သော်ကသော်ကသော်ကသော်က, , , , ဇီဇဝါဇီဇဝါဇီဇဝါဇီဇဝါ, , , , စင်္ကြာစင်္ကြာစင်္ကြာစင်္ကြာ, , , , ပုဏ္ဍရိပ်ပုဏ္ဍရိပ်ပုဏ္ဍရိပ်ပုဏ္ဍရိပ်    
သွယ်ချိတ်ကုံးယှက်၊သွယ်ချိတ်ကုံးယှက်၊သွယ်ချိတ်ကုံးယှက်၊သွယ်ချိတ်ကုံးယှက်၊    
မျက်ရည်စက်တွေနဲ့မျက်ရည်စက်တွေနဲ့မျက်ရည်စက်တွေနဲ့မျက်ရည်စက်တွေနဲ့    
သူ့သူ့သူ့သူ့… … … … အတွက်လေ။အတွက်လေ။အတွက်လေ။အတွက်လေ။    

 
 တိုက်ဆိုင်မှုများသည် ဆယ်စုတစ်စုကျော် ကြာသည့် ကာလတိုင်အောင် 
သည်တောင်ပေါ်အထိပင် လိုက်လံကာ ကျွန်မအား ဘယ့်အတွက်ကြောင့် နှိပ်စက်နေအားပါလိမ့်။ 
ကလေးရယ် မင်း ပေးခဲ့တဲ့ ပန်းတွေဟာ ခုချိန်ခါမှာ ဆရာမအတွက် အလွမ်းတွေ ဖြစ်ခဲ့ရပြီပေါ့။ 
 
 “ဆရာခင်မောင်လေးကို ဝင်ခေါ်ရအောင်” 
 မည်သူမျှ တုံ့ပြန်မပြောဖြစ်သော်လည်း ထင်းရှူးမြိုင်အိမ်စုကို ပြိုင်တူလိုပင် 
လှမ်းကြည့်မိကြလေသည်။ လျှောက်လှမ်းနေဆဲ တောလမ်းလေးပေါ်မှ စီးမြင်နေ၏။ 
မိုးကောင်းကင်ကြီးအောက်ဝယ် တောတောင်ချို င့်ဝှမ်းနှင့် အနည်းအကျဉ်းသာ ရှိသော မြေပြန့်တွင် 
အိမ်ခြေသည် ခပ်ကျဲကျဲ။ အိမ်ခြေစိပ်သည့် နေရာတို့၌ အုတ်ကြွပ်မိုး တိုက်အိမ်များ ရှေ့မျက်နှာစာမှ 
ကျွဲချိုကားကားကြီးသည် မျိုးနွယ်တစ်ခု၏ ဂုဏ်သိက္ခာကို ပြောပြနေတော့သယောင်။ 
မြန်မာပြည်မြေပုံဝယ် ပန်းဝါတောင်ကြားဟု တွေ့မြင်ရသော ဒေသ။ 
 
 ပေတစ်သောင်းခန့် မြင့်သော ရေခဲတောင်တို့ ထူထပ်ရာ ကျွန်မတို့ ဒေသလေး၌ ရာသီဥတု 
နှစ်မျိုးသာ ရှိမြဲဖြစ်ရာ သည်နှစ်မှာတော့ အခါလွန်ရွာသော မိုးကြောင့် မထင်မှတ်ဖွယ် 
ဖြစ်ရပ်ဆိုးသည်…။ တောင်ပေါ်မှာမှ ရေနစ် သေဆုံးရသတဲ့လား … တပည့်ရယ်။ ခရီးလွန်နေသဖြင့် 
အသုဘပွဲ ကျွန်မ မမီခဲ့ရပေ။ သည်ကနေ့သည် ခြောက်ရက် ပြည့်၍ ရက်လည်ပွဲ ကျင်းပမည့်နေ့။ 
ဒေသထုံးစံအရ အမျိုးသား သေဆုံးလျှင် ၅ ရက်မှာ ရက်လည်ပြီး၊ အမျိုးသမီး ဖြစ်ပါက ၆ ရက်မှာ။ 
ခန့်မှန်းကြည့်ရသည်ကား နွားပျောက် ရှာရင်း ချောင်းထဲ ပြုတ်ကျသည့် သမီးကို မိခင်က 
လှမ်းဆွဲလိုက်သလား၊ ချောင်းထဲ ဆင်းကာ ဆယ်ယူသည်လား မသိတတ်ပေ။ နွားပျောက်ရှာသူ 
သားအမိနှစ်ယောက်အနက် နှစ်ဦးစလုံးပင် ပျောက်ရှခဲ့ရာ အဖြစ်အပျက်ကို ခန့်မှန်း 
ကြည့်ရုံမှတစ်ပါး။ လွတ်လပ်သန်စွမ်းသော ချေဖွေချောင်း၏ ရေစီးသံသည် ကြိမ်ဖန်များစွာ 
ကျွန်မအား မမြင်နိုင်စွမ်းသော သတ္တိတို့ကို ပေးခဲ့ဖူးပေသည်။ ရေထဲ တစ်ဝက်မြုပ်သော 
ကျောက်တုံးပေါ် ထိုင်လျက် ချောင်းရေစီးသံအပေါ် ယစ်မူးရင်း ပြည်မ,ရှိ ဥသြငှက်၏ တေးသံကို 

တမ်းတကြားယောင်ကာ အလွမ်းကြီး လွမ်းဖူးသေး၏။ ခုတော့ ကလေးရယ်၊ 
သည်ချောင်းရေစီးသံကို ကြားရသည့်အခါတိုင်း အဆွေးကြီး ဆွေးစေအောင် 
ထိတ်လန့်နာကြည်းဖွယ် ပုံပြင်တစ်ပုဒ်ကို ထားရစ်ခဲ့ပြီတဲ့လား။ 
 
 ထင်းရှူးမြိုင်မှ လွန်လျှင် ပန်းဝါအပြင်ဘက် ရောက်ခဲ့ပြီ။ မြေလမ်းသည် ကမူ၊ ချို င့်ဝှမ်းတို့ 
မရှိတော့။ ကွင်းထဲတွင် ထင်သလို ဆော့ကစားနေသော လေရိုင်းသည် အနားသတ် 
တောင်တွေဆီမှ ခေါက်တုံ့ပြန်ကာ ကျွန်မတို့အား လာနှုတ်ဆက်၏။ ကားလမ်းမအတိုင်း 
လျှောက်လာရင်း ရင်ကွဲတောင်လေးကို လွန်လာကြ၏။ မြေပြန့်တွင် မမြင်ဖူးသော 
ခရမ်းရောင်ပန်းနှင့် ငုဝါရောင်ပန်းကလေးများကား ကားလမ်းနံဘေး၌ ကျပ်ညပ်လို့၊  ပန်းဝါနှင့် 
ကျီကျားရွာသည် နှစ်နာရီခန့် ဝေးလေမည်။ သည်လမ်းအတိုင်း သူ လာမှာပဲ။ အလေ့ကျသည့် 
ပန်းကလေးတွေကိုရော မခူးဘဲ နေမှာတဲ့လား။ 
 
 ကျောက်နှင်းဆီနှင့် တောင်ဇလပ်တို့ တုံးချိန်၌ ကျောင်းတက်ခေါင်းလောင်း မထိုးမီ 
ကျောင်း၏ အုတ်တံတိုင်းကို မှီလျက် အလံတိုင်ကို မျက်နှာမူကာ လာခေါတို့ မောင်နှမနှင့် 
စကားပြောတတ်သော ယိန်းနန်း၏ လက်ထမှဲာ…။ ထိုပန်းကလေးများကို ချက်ချင်းပင် ကျွန်မ 
ပြန်လည်မှတ်မိလာ၏။ လာခေါတို့ မောင်နှမကား ကျိကျားရွာ၏ ဟိုဘက် ဆော့ဇမ်ရွာမှ 
ကျောင်းလာတက်ရသူတွေ၊ သည်ပန်းတွေနှင့် ကျောင်းသွားဖော်တို့အား ချက်ချင်းပင် ဖြတ်တောက် 
စွန့်ခွာသွားရလောက်အောင် ဘာကြောင့်များ အရေးတကြီးနှင့် မင်း ထွက်ခွာသွားရပါလိမ့်။ ကျွဲ၊ 
နွား၊ မောင်းနှင့် မခုတ်ဓား စသည်တို့မှာ ကချင်လူမျိုးများအတွက် ရိုးရာယဉ်ကျေးမှု ဖြစ်သည့်အပြင် 
မျိုးနွယ်တော်စပ်မှု၏ အသက်သွေးကြောများ ဖြစ်ကြောင်း ကျွန်မ မသိသည်မှ မဟုတ်ဘဲ။ 
ဒါပေမဲ့လည်း တပည့်ရယ်။  
 
 “အင်္ဂလိပ်စာတော့ တော်တယ်ဗျာ” 
 ဆရာခင်မောင်လေး၏ စကားကို ဆရာအောင်မော်က ခေါင်းတစ်ချက် ညိတ်သည်။ 
ကျွန်မနှင့် ကိုမြကမူ အထူးအထွေ ပြောမနေချင်တော့။ ဝလုံး သည်လိုရေးဟု လက်ကို 
ထပ်ကိုင်ကာ သင်ပေးခဲ့ရသူတွေ၊ နောက်ကြောင်းကို တွေးဖြစ်လျှင် ၁၉၈၈ ခုနှစ်ဦးပိုင်းကတည်းက 
ကျွန်မသည် လာချိုဒ်၊ လော်ပေါ်၊ လီရှောကလေးများ၏ ဆရာမလေးလေ။ တောင်ပေါ် 
နယ်စွန်နယ်ဖျား ဖြစ်သဖြင့် နှင်းတို့ အုံ့ဆိုင်း မှုန်မှိုင်းနေသော ကာလ။ ကျောင်းအုပ်ဆရာကြီး 
ဦးလီယော်ဟောင်းခေါင်၊ ကိုခင်မောင်သန်း၊ ဒေါင်နော်တို့နှင့်အတူ ဆီမီးထွန်းညှိခဲ့သည့် 
ကျွန်မ၏အတိတ်အား မည်သို့သောဘဝ၌ဖြစ်စေ ဂုဏ်ယူနေမည်သာ ဖြစ်လေသည်။  
 
 “ဆရာမ… ငါတို့ အရွယ်မှာ ဘယ်နှတန်း ရောက်ပြီလဲ” 
 “ခြောက်တန်းပေါ့…” လို့ ဖြေလျှင် မျက်နှာကို လက်ဝါးနှစ်ဖက် အုပ်ကာ 
ရှက်သွားလေသော တစ်ဆယ့်နှစ်နှစ်သမီးလေး ယိန်းနန်။ သမီးတို့ အပြစ်မှ မဟုတ်ဘဲကွယ် ဆိုတဲ့ 
စကားနောက်မှာ ဦးကျည်ပွေ့ ပုံပြင်ကို ဆက်လက်ပြောပြရင်း လေးတန်းလောက်ကျမှ ရှင်းပြလို့ 
နားလည်မှာပဲလို့ တွေးခဲ့ဖူးသည်မှာ ယခုအချိန်ဝယ် အရာမထင်တော့။ ငြိမ်းချမ်းသာယာလာပြီ 
ဖြစ်သော အရုဏ်ဆည်းဆာ၏ နေခြည်နုကိုသာ ထိတွေ့သွားရရှာသော… အငုံလေး။ နေအပွင့်မှာ 

ကမ္ဘာလောကကြီး၏ တောက်ပလာနိုင်မှုနှင့် တောငှက်ကလေးတို့၏ သီချင်းသံ၊ ပန်းမျိုးစုံ 
ရယူပိုင်ဆိုင်နိုင်မည့် အရောင်အသွေးများကို အငုံလေးခမျာ မြင်မသွားရရှာတော့။ 
 
သွားပေဦးတော့ကွယ် 
ဘုန်းကြီးအိုတစ်ပါးထံ 
ဝတ္ထုငွေငါးကျပ် နှံအပ် 
သရဏဂုံဆည်းကပ်လေ 
ကောင်းရာဘုံဘဝ ရောက်ပါစေ…။ 
 
 ရွာအား လှမ်းမြင်နေရလေသည်။ အိမ်စုစုကား ဆယ်အိမ်ထက် မပိုချေ။ ဟိုး ခပ်ဝေးဝေး၌ 
နှစ်အိမ် သုံးအိမ်။ အိမ်အဝင်ဝ၌ ဖူးငုံဝေသော ဒေလီယာပင်သည် မိုးသည်းဒဏ်ကြောင့် 
ခွေညွတ်နေသည်။ သစ္စာပန်းပင်လေးတွေတောင်  စိုက်ထားလေသေးရဲ့။ အိမ်ထဲ ဝင်လျှင်ဝင်ချင်း၊ 
မီးဖိုက ဧည့်ခန်းမှာ။ တောင်ပေါ် အိမ်တို့ ဓလေ့ထုံးစံအတိုင်း မီးဖိုနံဘေးဝယ်  ဝိုင်းထိုငမ်ိကြသည်။ 
 
 ယိန်းနန်၏ အဖေကို ကလေးအငယ်လေးအား ပိုးလျက် တွေ့ရသည်။ ကိုမြက ဒါ 
ဦးခေါယိန်းဟု မိတ်ဆက်ပေးသဖြင့် ကချင်ထုံးစံအရ လက်ဆွဲနှုတ်ဆက်ပြီးလျှင် ကိုအောင်မော် 
လှမ်းပေးသော ကောက်ညှင်းအရက် နှစ်ပုလင်းကို လက်ဆောင်ပါးဖြစ်၏။ သည်နောက်တွင်တော့ 
ပဆစ်အရက်ခွက်လေးများကို ကိုယ်စီကိုင်ရင်း…။ ဒေသခံ လေးငါးဦးနှင့် ကျွန်မတို့တစ်တွေ၏ 
ကြေကွဲဝမ်းနည်းမှုများသည် မီးခိုးမှိုင်းစွဲလျက်ရှိသော အိမ်လေးအား ပိုရင့်ရော်နေစေတော့သလို။ 
 
 အိပ်မက်ယောင်သူပမာ ကြောင်တောင်တောင် ဖြစ်နေရှာသော ဦးခေါယိန်း၏ မျက်နှာကို 
မကြည့်ရက်သဖြင့် ဘယ်လိုပင် လွှဲဖယ်နေဖြစ်သော်လည်း သူ့ကျောပေါ်ရှိ ပိုးတဘက်ထမှဲ “အ… 
ရေ” ဟူသော အမေအား တမ်းတသံသည်…။ ယိန်းနန်တို့ သားအမိ၏ အသက်ဝိညာဉ်ကို
နုတ်ယူသွားသည့် ကြမ္မာဆိုးသည် ကျွန်မတို့၏ အသည်းနှလုံးများအား သူ့လက်ကြမ်းကြီးဖြင့် 
ဖျစ်ညှစ်လို့ပါလား။ 
 
 အရက်ခွက်လေးကို ကျစ်ကျစ်ပါအောင် ကိုင်ရင်း မီးဖိုသို့ အကြည့်စိုက်မိလေသည်။ 
မည်သည့် စကားတို့ဖြင့် နှစ်သိမ့်ရမည်ကို စဉ်းစား၍ မရ။ မီးကျီခမျဲားသည် ရလဲို့။ 
တောင်ဇလပ်သားမို့ မီးအားကောင်းလှလေသည်။ ကချင်အိမ်များ၌ တွေ့ရတတ်သော 
သံဖိုခနောင့်ကြီးပေါ်ရှိ ရေနွေးအိုးသည် ပွက်ပွက်ထလျက်သား။ မီးဖိုနံဘေး မလှမ်းမကမ်းဝယ် 
သစ်သားယောက်မတန်းလန်းနှင့် ဝက်စာအိုး။ ကျန်ကလေးများ ဘယ်ရောက်နေကြသလဲ။ 
အိပ်ခန်း၏ အဝင်အထွက် နေရာရှိ သံချောင်းမှ ဂျပ်ခုတ်လွယ်အိတ် ခပ်နွမ်းနွမ်းသည် ယိန်းနန်၏ 
လွယ်အိတ် ဖြစ်းဖို့ သေချာလွန်းလှလေသည်။ လွယ်အိတ်အထက်၌ သိုးမွေးချည်ရောင်စုံ 
ပန်းပွားများနှင့် အလှဆင်ထားသော ရိုးရာပလိုင်းအလှလေး။ မနှစ်က မနေပွတွဲင် မနောကခဲ့သော 
ပလိုင်းလေးနှင့် ယိန်းနန်။ တစ်ဆယ့်ခြောက်နှစ်ဆိုတာ ကြွေရမယ့် အရွယ်တဲ့လားကွယ်။ 
 
 အိမ်တွင်းရှိ လူအားလုံးသည် ကြောင်စီစီဖြင့် ငြိမ်သက်နေကြပြီး သက်မဲ့ အရာဝတ္ထုများ၏ 
လှုပ်ရှားညည်းညူသံကိုမူ ကျွန်မသည် မနည်းပင် သည်းခံနေရ၏။ ဦးခေါယိန်းထံမှ 

လွှဖဲယ်ထားသော အကြည့်သည် ဝင်ပေါက်တစ်ပေါက်သာ ရှိသော အိမ်၏ တစ်ဖက်ခန်း၌ 
တောဟင်းနှင့် ဝက်စာရှာသော ပလိုင်းကြီးနှစ်လုံး လြဲပိုနေသည်ကို ထောင့်ဖြတ် 
အနေအထားအတိုင်း မြင်ဖြစ်အောင် မြင်မိပြန်သည်။ 
 
 သည်တော သည်တောင်တွေပေါ် တစ်တောင်တက် တစ်တောင်ဆင်းရင်း တောဟင်းနှင့် 
ဝကစ်ာရှာနေကျ သားအမိ။ ကြမ္မာဝင်သည့် နေ့မှာမှ နွားပျောက်ရှာ ထွက်ကြခြင်းပဲပေါ့။ ပလိုင်း 
နှစ်လုံးမှ ပြောပြနေသော စကားကို ဘာကြောင့်များ နားထောင်နေဖြစ်တာလဲ။ လူတွေ သည်မျှ
ငြိမ်သက်တိတ်ဆိတ်နေဖို့ မသင့်ဘူး။ ဒါ  ပျော်ပွဲရွှင်ပွဲ မဟုတ်ဘူး ဆိုတာတော့ ကျွန်မ 
အသိသားပေါ့။ နံဘေးမှာ အရက်ကျိုက်ချသံနှင့် ခွက်ထဲသို့ နောက်ထပ် အရက်ငှဲ့ထည့်သံကို 
ကြားလိုက်ရပြန်၏။ ဒါ အသံလားဟေ့။ ငါ လုံးဝကို ငြင်းတယ်။ 
 
 “ဟော… နတ်ဆရာ ရောက်လာပြီ” 
 မည်သူ့ထံမှ မသိသော တီးတိုးပြောသံသည် အိမ်ကလေးကို ခဏတာတော့ လှုပ်လှုပ်ရွရွ 
ဖြစ်သွားစေသလိုပင်။ အို… ကျွန်မ သိလိုက်ပြီ။ မိခင်မဲ့ အသုဘအိမ် ပီသလွန်းစွ။ ထူးခြားသော 
ကြောက်မက်ဖွယ် တိတ်ဆိတ်မှုအောက်ဝယ် ရင်ထဲ တိုးတိတ်စွာ ကဗျာရွတ်နေမိသည်မှာ 
နတ်ဆရာ ချောင်းမဟန့်မီမှာပဲ။ 
 
သေတ္တာဖုံး ရိုက်ပိတ်… 
လျှာအဆိပ်သင့်၊ ရင်နင့်နေခိုက် 
ရှိုက်သံတစ်ချက်… တစ်ချက်… 
သံစူးသတဲ့ တော်တို့ရေ… 
အကြော်သည်အမေ၊ 
မြေလူးလေရဲ့။ 
 
 တမ်းတဖွဲ့နွဲ့ ငိုကြွေးနေရှာမည့် မိခင်ကား ယိန်းနန်နှင့်အတူ တစ်နေ့ တစ်ချိန်တည်း 
ပျောက်ပျက်ခဲ့ရလေပြီ။ ကျွန်မ၏ ကဗျာအပိုင်းအစသည် မိခင်တစ်ယောက်၏ မေတ္တာနှင့် 
ဆုံးရှုံးမှုကို အပြည့်အဝ ပုံမဖော်နိုင်သော်လည်းပဲ၊ ငိုသံမဲ့သော အိမ်လေးထဲမှာတော့ နတ်ဆရာ၏ 
စတင်ရွတ်ဖတ်သံသည် ကီးမကိုက်သော တေးတစ်ပုဒ်နှယ်။ လိပ်ပြာနှင်ပွဲတဲ့ ကိုမြရေ။ 
လာချို ဒ်စကားကို ပီပြင်စွာ မပြောတတ်သည့်တိုင် ပီပြင်စွာ နားလည်နေခြင်းပင်လျှင် သည်အချိန်၌ 
အရက်တူးတူး တစ်ခွက်ကို ကြိတ်မှိတ် မျို ချနေရသည့် အလား … ။ တစ်စက်ကလေးမျှ
မလျော့သေးသော ဝါးဆစ်အရက်ခွက်ကို ကိုမြအား လူသူ မမြင်အောင် လှမ်းပေးပြီးပါမှ 
မျက်စိအစုံမှိတ်ထားပြီး နားစွင့်နေမိသည်။ ကိုမြကတော့ ကိုအောင်မောင်နှင့် 
ကိုတင်ဌေးအောင်တို့အား တိုးတိုးတိတ်တိတ် ဘာသာပြန်ပြနေရင်း…။ 
 
 “ယိန်းနန်၊ မင်း ဖခင်နဲ့ မောင် ညီမလေးများကို သံယောဇဉ် ဖြတ်ပါ” 
 “ယိန်းနန်၊ မင်း စိုက်ခဲ့တဲ့ သစ္စာပန်းပင်နဲ့ ဒေလီယာပန်းပင်တို့ကို သံယောဇဉ် ဖြတ်ပါ” 
 “ယိန်းနန်၊ မွေးလက်စ ဝက်လေး နှစ်ကောင်နဲ့ အိမ်စောင့်ခွေးလေးကို သံယောဇဉ် ဖြတ်ပါ” 
 “ယိန်းနန်၊ မင်းရဲ့ အပျိုဖော်ဝင်စ ခန္ဓာကိုယ်နဲ့ လှပမှုအားလုံးကို သံယောဇဉ် ဖြတ်ပါ” 

 “ယိန်းနန်၊ နွားပျောက်ကို မရှာဖွေနဲ့တော့၊ သည်လိပ်ပြာနှင်ပွဲမှာ ငါ ပြောသမျှကို 
နားထောင် လိုက်နာရမယ်” 
 “ယိန်းနန်၊ သည်အိမ်ရဲ့ သမီးအကြီးဆုံးအဖြစ်နဲ့ အရေးပါမှုအားလုံးကို  စွန့်လွှတ်လိုက်တော့” 
 “ယိန်းနန်၊ နောက်ဆုံးကတော့ကွာ သည်အိမ်ထကဲ မင်း အပြီးအပိုင် ထွက်သွားတော့” 
 
 အမှတ်မထင် မျက်စိအစုံကို ဖွင့်ကြည့်မိလျှင် နတ်ဆရာသည် မြေကို ဖနောင့်နှင့် 
ဆောင့်လိုက်၊ ဆန်စေ့များကို ကြဲပက်လိုက်နှင့်။ သူ့အသွင် သူ့ဟန်သည် ဌာန်နှင့် မာန်နှင့် 
လိုက်ဖက်လွန်းပါဘိ။ ရှမ်းဘောင်းဘီနှယ် ပွသော ဘောင်းဘီသည် အနက်မပီတော့သော်လည်း 
ရိုးရာမို့ ကြည့်ကောင်းနေလေသည်။ ဂျပ်ခုတ် လာချိုဒ်အင်္ကျီမှာ ဒူးဆစ်ကျော်လုလု။ ဆန်စေ့များကို 
ကြဲပက်ရင်း မန်းမှုတ်လိုက်စဉ် သူ့ခါးမှ ဆောင်ဓား၏ ဓားအိမ်ဝါးခြင်းသည် ဘယ်ညာယမ်းလျက်။ 
ကျွန်မအတွက်တော့ ကဗျာအသစ်တစ်ပုဒ်ပါပဲ။ 
 
 ယိန်းနန်တို့ သားအမိ၏ လိပ်ပြာများနှင့် နတ်ဆရာ၏ ရိုးရာအယူအဆတို့ စစ်ပြုမည့်… 
ကဗျာ။ သည်ပွဲမှာ ဆရာမ ဘယ်သူ့ဘက် ရပ်တည်ရမလဲ… တပည့်ရယ်။ ရင်တွင်းမှတဆတ်ဆတ် 
တုန်လာနေသည်ကို ကိုယ့်ကိုယ်ကိုယ်သာ အသိဆုံး။ ကိုမြ၏ မျက်နှာဆီ အကြည့်ရွှေ့မိတော့ 
မျှော်လင့်ထားသည့်အတိုင်း သူ့ပါးပြင်ပေါ် ဖြတ်ကျနေသော မျက်ရည်စီးကြောင်းများအား 
ရင်းနှီးပြီးသားလို အေးဆေးစွာ ကြည့်ဖြစ်လိုက်သေးသည်။ သူကတော့ ခံစားမှုများကို အမြလိုဲလို 
ဖွင့်ထုတ်ဖော်ပြ ခံစားတတ်သူလေ။ ငါဖြင့် မနာလိုတောင် ဖြစ်မိသေးရဲ့ ကိုမြရေ။ 
 
 နတ်ဆရာ၏ အသံကား တိုးညင်း သိမ်မွေ့သွားပြန်လေသည်။ 
 
 မိဘနဲ့ ဒိုးတူပေါင်ဖက် ရုန်းကန်ခဲ့တဲ့ သမီးလေး” တဲ့လား။ 
 “အငယ်တွေအတွက် အစ်မကြီး အမိရာ ပီသသူ” တဲ့လား။ 
 “ရပ်ရေးရွာရေး တက်ကြွကာ ဆွေမျိုးစုရဲ့ ကျက်သရေဆောင်လေး” တဲ့လား။  
 … … 
 တော်ပါတော့… ရှင်။ တော်ပါတော့…။ ကောင်းကင်ဘုံသို့ သွားမည့်သူအား ဘာကြောင့် 
သံယောဇဉ်ကြိုးတွေ ရေတွက်ပြနေရင်း အချိန်ဖင့်စေရတာလဲ။ ဦးခေါယိန်းအား တစ်ဦးစီ 
လက်ဆွဲနှုတ်ဆက်ပြီး ကျွန်မတို့ ပြန်ခဲ့ကြသည်။ ရိုးရာအယူအဆများ မွှန်းထုံထားသော ဝါးရွက်မိုး၍ 
သစ်ခေါက်ကာ အိမ်ကလေးသည် ကျန်ရစ်ခဲ့ပြီ ဖြစ်သော်လည်း အ… ရေ ဆိုသော အသံသည်…။ 
 
 အပြန်လမ်းခရီး၌ ကောင်းကင်ပြာပြာသည် လည်းကောင်း၊ ထင်းရှူး တောအုပ်တို့၏ 
သခင်ဖြစ်သော တောင်များသည် လည်းကောင်း၊ တောပန်းနှင့် တောငှက်ကလေးများသည် 
လည်းကောင်း၊ တိမ်တို့၏ အရောင်နှင့် ညနေဆည်းဆာ အလှသည် လည်းကောင်း…  ကျွန်မအား 
ဖြားယောင်းခြင်း မပြုနိုင်တော့ချေ။ ပန်းဝါသို့ အဝင် ရင်ကွဲတောင်လေးအနီး၌ ခဏ 
နားဖြစ်ကြလေသည်။ ၁၃ နှစ်ကြာ ပေါင်းခဲ့သော အရင်းနှီးဆုံး သူငယ်ချင်းဖြစ်သူ ကိုမြသို့ ကြည့်ရင်း 
ကျွန်မ၏ ရင်ထဲ၌ အသံတိတ် စကားများစွာ ပြောဖြစ်သေး၏။ ကရင်သွေးစပ်သော သူ့မျက်နှာသည် 
အရက်ဝင်လျှင် တွတ်တွတ်နီမြန်းနေတော့ပြီ။ ငါ့စကားတွေကို ကြားရလျှင် နင် ငိုဦးမှာပဲ 
မဟုတ်လား။ 

 “တို့ ပထမဆုံး စာသင်ကြားခဲ့ရတဲ့ နောင်ခမ်းရွာက ရှမ်းတပည့်လေးတွေကို 
မလွမ်းဘူးလား… ကိုမြရယ်၊ ခုလည်း ငါက အဝေးကြီးကို ပြောင်းသွားမယ့်သူဆိုတော့ 
သည်ကျောင်းစက ကလေးတွေကိုလည်း…။ နင်ကတော့ ကျောင်းဆရာဘဝကို နှစ်သက်သတဲ့၊ 
ဆီမီးမငြိမ်းပါစေနဲ့ သူငယ်ချင်းရယ်၊ ငါ … အရမ်းလေးစားပါတယ်၊ ယိန်းနန်ရယ်၊ ငါ့ကဗျာလေးရယ်၊ 
ငါရယ်ကို တွဲလျက် နင်အမှတ်ရနေမယ် ဆိုတာလည်း ငါ သတိရနေပါ့မယ်” 
 
 ကိုအောင်မော်၏ ကဗျာရွတ်သံကို ကျွန်မတို့အားလုံး နားစိုက်မိပြန်သည်။ 
 
အမိကို… ကူ 
အဖကို… ကူ 
အပူမျှယူ 
ခတဲံမဲ့သူ…  
စာအုပ်မဲ့သူ… 
မုန့်ဖိုးမဲ့သူ… 
အလှူငွေ မထည့်နိုင်သူ… 
အပူ အားလုံးငြိမ်းပေါ့…။ 
 
 “သည်ကဗျာကို မမ ဘယ်မှာပဲ ရောက်နေနေ၊ ကျွန်တော်တို့ ကျောင်းရဲ့ 
နံရံကပ်စာစောင်မှာ အမြဲသုံးသွားဖို့ အားလုံး သဘောတူ ရည်ရွယ်ထားတယ်ဆိုတာ 
ပြောလိုက်ပါရစေ” 
 
 ကျွန်မအား စပ်ပြီး ခေါင်ရည်နှင့် နောက်ဆုံး နှုတ်ဆက်ပွဲ လုပ်စဉ်က ကိုအောင်မော် 
ပြောခဲ့သော စကားတစ်ခွန်းကြောင့် မျက်ရည်ကျရန် ခက်ခပဲင်ပန်းတတ်သော ကျွန်မ၏ 
ရှားရှားပါးပါး မျက်ရည်ဥအချို့  ကြွေခဲ့ရသည်ကို ကျွန်မ ဘယ်ပုံမေ့ပစ်နိုင်မှာလဲ။ 

မအိ 
မဟေသီမဂ္ဂဇင်း၊ 

၁၉၉၇။ 

သမီးသမီးသမီးသမီး    မက်သူမက်သူမက်သူမက်သူ((((မဦးမဦးမဦးမဦး)))) 
 
 “သား ၇ ယောက်ဆိုတော့လည်း သမီး ၇ ယောက်ပေါ့အေ၊ ချွေးမဆိုတာလည်း သမီးပါပဲ” 
 ဒါကတော့ဖြင့် ခေါ်ခင်မေ၏ ပြောနေကျ လက်သုံးစကားပင် ဖြစ်ပေတော့သည်။ 
ဦးမောင်မြင့်နှင့် ဒေါ်ခင်မေ အိမ်ထောင်ကျစကတော့ ကြင်စဦးတို့ ထုံးစံ သားတွေ၊ သမီးတွေ 
မျှမျှတတ ဘက်စုံ ဘက်စုံ မွေးလာလိမ့်မည်ဟု မျှော်မှန်းထားခဲ့ကြသော်လည်း တကယ်တမ်း 
မွေးလာတော့ ယောက်ျားလေးတွေချည်းသာ။ မိန်းကလေးများ မွေးလာမလားဆိုပြီး ကလေးတွေ 
ထပ်ထပ်ယူခဲ့ကြရင်း သားတော်မောင် အမှတ် ၇ အရောက်မှာ မဖြစ်ချေဘူး ဆိုပြီး ဒက်စ်တော့ 
အုပ်လိုက်ရတော့သည်။ 
 
 “ရှင် ၇ ပါး ပြုခွင့်ရတာ ဘယ်လောက်မြတ်သလဲ” 
 ဘယ်လိုပဲ မဲတင်းဂုဏ်ယူပြောသော်လည်း သမီးလေး လိုချင်သည့် စိတ်က ဒေါ်ခင်မေမှာ 
ကိန်းအောင်နေဆဲ။ သည်တော့ သားအငယ်ဆုံး ကိုထွေး တောက်တောက်ပြေးသည့် အရွယ်မှာ 
ကြက်တောင်စည်း စည်း၊ ပန်းပန်၊ နှုတ်ခမ်းနီ ဆိုး၍ ဂါဝန်ဖားဖားလေး ဆင်ကာ သူ၏ ‘သမီးရူး’ 
ရောဂါကို ဖြေဖျောက်ကုစားခဲ့သည်။ အလုပ်မှ ပြန်လာသော ဦးမောင်မြင့်ခမျာ ‘အမောဆို့ ဒေါညို့’ 
ဖြစ်ရလေ၏။ 
  
 “မခင်မေရာ… ငါမွေးထားတာ သားယောက်ျားလေးတွေပါဟ၊ ဒါတွေ လုပ်ပေးလို့ 
တံဆိပ်ပြောင်းသွားတာမှ မဟုတ်ဘဲ၊ မလုပ်နဲ့၊ သား လာစမ်း၊ ဖျက်စမ်း ဒီနှုတ်ခမ်းနီတွေကို၊ 
ဒီဂါဝန်ကြီးလည်း ချွတ်စမ်း၊ ငါကွာ…” 
 ဦးမောင်မြင့်က ပြောပြောဆိုဆို ကြက်တောင်စည်းကို ဆွဲဖြုတ်လိုက်သဖြင့် နာသွားသော 
ကိုထွေးက တဝါးဝါး အော်ငိုပါတော့သည်။ 
 
 “ဘာဖြစ်လဲရှင်၊ ကလေးက ငယ်ငယ်လေးပဲ ရှိသေးတာကို၊ ကြီးလာတော့လည်း 
သူ့သဘာဝအတိုင်းပေါ့၊ လာ လာ… ပူစူးလေး၊ မေမေ့ဆီကို လာ၊ မငိုနဲ့ တိတ်တိတ်” 
 “အောင်မာ… ပူစူးလေးတွေ ဘာတွေတောင် ခေါ်လို့၊ မင်းကွာ… ပေါက်ပေါက်ရှာရှာ၊ 
ငါ့သား ၇ ယောက်ကို  ကျားကျားလျားလျား ဖြစ်အောင် ကြီးစဉ်ငယ်လိုက…် ကိုကိုကြီး၊ ကိုကိုလတ်၊ 
ကိုကိုမောင်၊ ကိုကိုလေး၊ ကိုကိုညီ၊ ကိုကိုငယ်၊ ကိုကိုထွေး ဆိုပြီး နာမည်ပေးခဲ့တာကွ၊ 
တစ်ယောက်မှ အခြောက် မပါဘူး၊ နောက်တစ်ခါ ဒါမျိုး မတွေ့ချင်ဘူး… ဒါပဲ” 
 
 ရပ်ကွက်ထဲမှာ ဖြစ်စေ၊ ဆေးရုံမှာ ဖြစ်စေ၊ မိဘမဲ့ ဆွေမျိုးမဲ့ မိန်းကလေးများ၏ သတင်း 
တစ်စွန်းတစ်စ ကြားသည်နှင့် ဒေါ်ခင်မေတစ်ယောက် မွေးစားမည် တကဲက။ဲ ဦးမောင်မြင့်က 
ဗီတိုအာဏာဖြင့် တစ်ချက်လွှတ် ပယ်ချ၍သာ အကောင်အထည် ပေါ်မလာခြင်း ဖြစ်သည်။ 
 
 “ကိုယ့်ရင်က မွေးတဲ့ သားသမီးပဲ အနွံအတာ ခံနိုင်မယ်၊ ဘယ်မျိုးရိုး၊ ဘယ်ဇာတိမှန်း 
မသိတာတွေကို မမွေးစားနိုင်ပါဘူး၊ ကြီးလာတဲ့အခါ ဇာတ်လမ်း ရှုပ်ရှုပ်ယှက်ယှက်တွေလည်း ကျုပ် 
မရှင်းနိုင်ဘူး” 

 သည်တော့လည်း ဒေါ်ခင်မေခမျာ သားတွေ အိမ်ထောင်ပြုမှပဲ မိသားစုထဲ ဝင်လာမည့် 
ချွေးမတွေကို သမီးအမှတ်နှင့် ချစ်ရတော့မည်ဟု တေးမှတ်ထားလိုက်ရတော့သည်။ အဲ… အဲ… 
ပြောမည့်သာ ပြောရ။ ဒေါ်ခင်မေ ကိုယ်တိုင်ကတော့ဖြင့် သူ့ယောက္ခမနှင့် ပွဲဦးထွက် 
ကတ္တီပါကားလိပ် ဖွင့်ကတည်းက ဗိန်းဗောင်း တိုက်နေခဲ့ရသည်ချည်းမို့၊ ချွေးမတွေနှင့်သူ 
‘မုန့်ဆီကြော်နှင့် နှုတ်ခမ်းနာ တည့်မှတည့်ပါ့မလား’ ဆိုသော အတွေးကတော့ ဝင်သေးသည်ပင်။ 
 
 “အို… သူက တစ်ဖက်စောင်းနင်းကြီး လုပ်တာကိုး၊ မျှမျှတတလည်း ရှိ 
ပြေပြေလည်လည်လည်း ဆက်ဆံရင် ချွေးမတွေက ‘အမေ အမေ’ ဆိုပြီး ဝိုင်းယပ်ခတ်တာနဲ့တင် ငါ 
အအေးမိလောက်တယ်၊ ကိုယ်က ‘သမီးရင်း’ လို သဘောထားပြီး မိသားစု စိတ်ဓာတ်နဲ့ ဆက်ဆံရင် 
သူတို့ကလည်း မိဘလို သဘောထားမှာပေါ့” 
 ဒေါ်ခင်မေ၏ အတွေးပန်းချီကားထမှဲာ သားတွေ၊ ချွေးမတွေ(သူ့သမီးတွေ)၊ မြေးတွေနှင့် 
ပျော်ရွှင်ကြည်နူးစရာအတိ ပြီးတော့သည်။ 
 
 “ဟာ… သား မိန်းမယူချင်သေးပါဘူး အမေရာ၊ ကြိုက်တဲ့သူလည်း မရှိဘူး၊ ရည်းစားလည်း 
မရှိဘူး၊ သား စိတ်ဝင်စားတာ အလုပ်ပဲ” 
 မိသားစု လက်ငုတ်လက်ရင်း ဖြစ်သော အိမ်တွင်းမှု မုန့်လုပ်ငန်းမှာ ကြီးကြပ်နေသည့် 
ကိုကိုကြီးက မုန့်အမှာစာများ၊ ငွေစာရင်းနှင့် ကြွေးကျန်များကို တွက်ချက်စစ်ဆေးရင်း မော့ပင် 
မကြည့်အားဘဲ ပြန်ဖြေလိုက်သည်။ 
 
 သည်လုပ်ငန်းမှာ ကိုကိုကြီးနှင့် ကိုကိုလတ်က အတော် အားကိုးနေရပေပြီ။ သူတို့ 
ညီအစ်ကို ၇ ယောက်စလုံး၏ ပညာရေးကို သည်မုန့်လုပ်ငန်းလေး တစ်ခုတည်းဖြင့် 
မနည်းထောက်မ ကျားကန်နိုင်ခဲ့သည်။ အစိုးရဝန်ထမ်းဖြစ်သော ဦးမောင်မြင့်ခမျာ 
အိမ်ပြန်ရောက်သည်နှင့် ဆေးပေါ့လိပ်ပင် မဖွာအား။  အင်္ကျီ ကိုယ်ကျွတ်၊ ပုဆိုးတိုတိုနှင့် မုန့်ဖိုဝင်ရ၊ 
ဒေါ်ခင်မေဆို တစ်နေကုန် မုန့်ဒယ်အိုး  အနားက မခွာရ၊ ကလေးတွေလည်း ကျောင်းက 
ပြန်ရောက်သည်နှင့် မုန့်စီ၊ မုန့်ထုပ်၊ နိုင်ရာ ဝင်လုပ်ရ။ 
 
 အခုတော့ သား ၂ ယောက် ဘွဲ့ရပြီ။ အတွေးအမြင်သစ် အကြံဉာဏ်သစ်တွေနှင့် 
လုပ်ငန်းကို တိုးချဲ့လာနိုင်ခဲ့ပြီ။ မုန့်ဖိုအသစ်တွေ ထပ်ဆောက်၊ ကြိတ်စက်တွေ၊ ပုံစံခွက်တွေပါ 
ထပ်ဝယ်ပြီး အလုပ်သမား ၅၀ ဖြင့် လုပ်ငန်း လည်ပတ်နေခဲ့ပြီ။ 
 
 အငြိမ်းစားယူလိုက်ပြီဖြစ်သော ဦးမောင်မြင့်နှင့် ဒေါ်ခင်မေတို့ ဘုရားကျောင်းကန်သွား၊ 
ဥပုသ်စောင့်၊ တရားစခန်းဝင်ကာ သားများကို လုပ်ငန်းလွှဲပေးရန် ရည်ရွယ်ချက် ထားခဲ့သည်။ 
တက္ကသိုလ် တက်နေသူရော၊ အထက်တန်းကျောင်းသားတွေပါ အားလုံးကို သည်လုပ်ငန်းမှာ 
ဝင်ရောက်လုပ်ကိုင်စေရာ ညီအစ်ကို ၇ ယောက်စလုံး တက်ညီလက်ညီ ရှိလှသည်။ 
 
 “အဲဒီအလုပ်ကိုပဲ  စိတ်ဝင်စားနေလို့ ပြောနေရတာပေါ့ ကိုကြီးရဲ့၊ မင်းက မသိပေမဲ့ 
အလုပ်ရှင်သား ဆိုပြီး စိတ်ကူးယဉ်ချင်နေတဲ့ ဟာတွေကို ငါက ကြိုမြင်နေတယ်၊ မုန့်ထုပ်နေတဲ့ 

အလုပ်သမတွေကိုတော့ ငါ သမီး မတော်နိုင်ဘူးနော်။ ဟိုဘက်လမ်းမှာ အမေ မျက်စိကျနေတဲ့ 
မိန်းကလေးတစ်ယောက် ရှိတယ်၊ အဲဒါလေး ငါ့သား ဘယ်လို သဘောရလဲလို့…” 
 ဂဏန်းပေါင်းစက်ကို တဂျောက်ဂျောက် နှိပ်နေသော ကိုကိုကြီး၏ လက်တွေ ရုတ်တရက် 
ရပ်တန့်သွားပြီး သူ့အမေကို မော့ကြည့်လာတော့သည်။ 
  
 “အမေရယ်… ဘာဖြစ်လို့များ သားကို ဒီလောက် မိန်းမယူစေချင်နေရတာလဗျဲာ” 
 ကိုကိုကြီး၏ အမေးကို ဒေါ်ခင်မေက ချက်ချင်းမဖြေ။ အိမ်ရှေ့လမ်းမဘက်ကို 
ငေးကြည့်နေသေးသည်။ ခဏနေမှ ပြုံး၍ တစ်လုံးချင်း ပြောလိုက်သည်။ 
 “အမေ… သမီး လိုချင်လို့” 
 ကိုကိုကြီး၏ မျက်နှာမှာ ရှုံ့မဲ့၍သွားတော့သည်။ 

□ 
 
 သည်လိုနှင့် ဒေါ်ခင်မေ၏ ဝါယမစိုက်ထုတ်မှုကြောင့်လား၊ ကိုကိုကြီးကပဲ 
နားပူမခံနိုင်တော့လို့လား။ သတို့သမီးလောင်းကပဲ ကိုကိုကြီး၏ အသည်းစိုင်ကို ဆွဲကိုင် 
လှုပ်နိုင်စွမ်းသောကြောင့်လား မသိပါချေ။ “အမေ ကြိုက်သလိုသာ စီစဉ်ပါတော့ဗျာ” ဆိုသောအသံ 
ကိုကိုကြီးထံမှ ထွက်လာတော့သည်။ 
 
 များမကြာမီမှာပင် မင်္ဂလာပွဲ အထမြောက်ခဲ့သည်။ ပြီးတော့ ဒေါ်ခင်မေ၏ 
အစီအစဉ်အတိုင်း သူတို့အိမ်မှာပင် ကြင်စဦး ဇနီးမောင်နှံကို တစ်ခန်း သီးသန့် နေစေသည်။ 
 
 “မိသားစု ဝိုင်းလုပ်ဝိုင်းစားပေါ့ကွယ်၊ အမေတို့ လုပ်ငန်းမှာ ကိုကြီးကပဲ ဦးစီး ဦးဆောင် 
လုပ်နေတာဆိုတော့ ဒီမှာ တစ်နေကုန် နေရမယ့်အတူတူ အိမ်မှာပဲ နေလိုက်ကြပေါ့၊ ဒါမှလည်း 
ငါ့သမီးနဲ့ ငါ အမြဲတွေ့နေရမှာ၊ ဟုတ်ဖူးလား” 
 “ဟုတ်ကဲ့ပါ အမေ၊ ကိုကြီး အလုပ်တွေကို သမီးကလည်း ကူလုပ်မှာပေါ့” 
 ချွေးမလေး၏စကားကို ကြားရသော ဒေါ်ခင်မေ၏ မျက်နှာမှာ ပျားရည်ပေါ် 
သကာဆမ်းသည့်နှယ် ပြုံးရွှင်ချို မြ၍ နေလေတော့သည်။ ဦးမောင်မြင့်မှာသာ “အင်း… ဘယ်ချက်ကို 
ဘာသံ ကြားရမလဲ” ဟု အဓိပ္ပာယ်ရသော မျက်လုံးများနှင့် ဒေါ်ခင်မေကို တစ်ချက် 
လှမ်းကြည့်လိုက်သည်ကို ကိုကိုကြီးက သားအဖ အချင်းချင်းမို့ သတိထားမိလိုက်ခြင်း ဖြစ်သည်။ 
 
 အစဦးပိုင်း ကာလာများမှာတော့ သမီးယောက္ခမ နှစ်ဦး ပူးတွဲပူးတွဲနှင့် ဈေးသွားလိုက်ကြ၊ 
မီးဖိုထမှဲာ အတူချက်ပြုတ်လိုက်ကြ။ ‘အမေရေ… သမီးရေ’ အသံလေးများ သူတို့မိသားစုအတွင်းမှာ 
စည်စည်ဝေ၍ နေခဲ့သည်။ ယခင်က လူ ၉ ယောက်၏ တာဝန်များကို အိမ်ဖော် မငှားဘဲ အားလုံး 
ဝိုင်းဝန်း လုပ်ကိုင်ပေးကြသော်လည်း ယခု ‘ချွေးမကြီး၊ မရီးတော်’ က ချက်ပြုတ်၊ 
လျှော်ဖွပ်ပေးသဖြင့် ဒေါ်ခင်မေလည်း အတော်သက်သာနေသည်။ ကျန်လူပျိုညီငယ်များလည်း 
အစ်မတစ်ယောက် ကောက်ရသလို ဖြစ်ခဲ့သည်။ လုပ်ငန်း၏ ဝင်ငွေ ထွက်ငွေကို ဒေါ်ခင်မေ 
ကိုင်သဖြင့် အရင်တုန်းကလိုပင် အသုံးလိုလျှင် ဒေါ်ခင်မေက ထုတ်ပေးသည်။ ဦးမောင်မြင့်က အစ 
အငယ်ဆုံး ကိုကိုထွေးအထိ သည်အစဉ်အလာကို  လိုက်နာကြသည်။ 

 “သမီး ဘာလိုချင်လဲ၊ ဝယ်ချင်တာရှိရင် ပြောနော်၊ အားမနာနဲ့” 
 “ရပါတယ် အမေ၊ မလိုချင်ပါဘူး” 
 
 သည်လိုနှင့် ၆ လကြာတော့ ကိုကိုကြီးက စကားတစ်ခွန်း ဆိုလာသည်။ 
 “ကိုလတ်လည်း ဒီလုပ်ငန်းကို ဦးစီးနိုင်တာပဲ၊ သား ခွဲလုပ်ချင်တယ် အမေ၊ မြို့ 
အရှေ့ဘက်ခြမ်းမှာ နေရာလေး တစ်နေရာ ရှာထားတယ်၊ သားတို့လင်မယား အဲဒီမှာ သွားနေမယ်၊ 
အဲ… လုပ်ငန်းအတွက် မ,တည်ငွေတော့ အဖေတို့ အမေတို့ စီစဉ်ပေးပါ” 
 
 ဦးမောင်မြင့်က ခေါင်းတညိတ်ညိတ်နှင့် အလေးအနက် စဉ်းစားနေသော်လည်း 
ဒေါ်ခင်မေတစ်ယောက် မျက်ကလဲဆန်ပျာ ဖြစ်ရတော့သည်။ ရင်ဘတ်စည်တီး ဖြစ်ရတော့သည်။ 
 “ဒါက ဘယ်လိုဖြစ်ကြတာတုံး၊ ဝိုင်းလုပ်ဝိုင်းစား စုစုဝေးဝေး နေနေကြတာကို မင်းတို့က 
ခွဲခြားခွဲခြား လုပ်ချင်သပေါ့လေ။ ပေါင်းနေတာက အကုန်အကျ အများကြီး သက်သာတယ်ဆိုတာ 
မင်းတို့ ခွဲနေတဲ့အခါ သိလိမ့်မယ်” 
 
 “ဒါပေမဲ့… သားတို့ လုပ်ရင် လုပ်သလောက် အကောင်အထည် ဘယ်လောက် 
ပေါ်သလဲဆိုတာ သိချင်တာပေါ့ အမေရ၊ ပြီးတော့ အမေ့သမီးကလည်း  ဈေးဖိုးကို သူကိုယ်တိုင် 
ကိုင်သုံးချင်တာတဲ့၊ သားတို့ နောင်ရေးအတွက်လည်း စုချင်ဆောင်းချင်သေးတယ်၊ 
ကိုယ့်အိမ်ထောင်မှာ ကိုယ့်လက်ကိုယ့်ခြေ ဖြစ်ချင်တယ်တဲ့၊ အမေ့သမီးက…” 
 
 ရုတ်တရက် ဒေါ်ခင်မေ ဘာပြောရမည် မသိ။ ကိုကိုကြီး ပြောတာလည်း 
မှန်သင့်သလောက် မှန်နေတော့ ခက်သည်။ ခဏနေမှ… သက်ပြင်းရှည်ကြီးကို ချလိုက်ပြီး “အို… 
ကိုယ်က သမီးလို သဘောထားပေမယ့် သူကမှ အမေလို သဘောမထားနိုင်တာပဲလေ၊ 
မိသားစုစိတ်ဓာတ် မမွေးနိုင်ဘူးဆိုလည်း ကြိုက်တဲ့ လမ်းကသာ ကြွပေတော့” 
 မေးကလေး ရှေ့ပစ်ကာ ပြောရင်း ဆေးပေါ့လိပ်တိုကိုသာ သြဲကီးမြဲကီး မီးညှိ 
ဖွာရှိုက်နေလေတော့သည်။ 

□ 
 
 သူတို့ဆီက မုန့်အော်ဒါ  မှာသဖြင့် ပို့ပို့ပေးနေရသော ကုန်စုံဆိုင်မှ ကောင်မလေးနှင့် 
ကိုကိုလတ် ချိတ်တိတ်တိတ် ဖြစ်ချင်နေသော သတင်းကို ဒေါ်ခင်မေ ရလိုက်သည်။ ကိစ္စမရှိ၊ သူ့မှာ 
လူယုံစုံထောက်တွေ ရှိသည်ပဲ။ သိပ်မကြာလိုက်သော ကာလအတွင်းမှာ ဒေါ်ခင်မေ့နားသို့ 
အစီရင်ခံစာ ရောက်လာခဲ့ပြီ။ 
 
 “အမယ်လေး… မမရေ… အဲဒါ ညီအစ်မ နှစ်ယောက်ထကဲ အငယ်မလေး၊ 
ဆတ်ကော့လတ်ကော့နဲ့၊ ကြာကလည်း များ၊ ရည်းစားဆိုတာ နှစ်ယောက် သုံးယောက် 
ပြိုင်တူထားတာတဲ့၊ မလုပ်နဲ့ မလုပ်နဲ့၊ တော်ကြာ သူ့အရှုပ်တွေ ကိုယ့်ခေါင်းပေါ် ရောက်လာဦးမယ်၊ 
အဲ… အဲ… အကြီးမလေးကတော့ မဆိုးဘူး၊ ခပ်ရိုးရိုး ခပ်အေးအေးပဲ၊ အိမ်ရှေ့တောင် 
သိပ်ထွက်တာ မဟုတ်ဘူးတဲ့၊ သူ့ညီမနဲ့တော့ ဆန့်ကျင်ဘက်ပေါ့၊ မိဘတွေက မျိုးကောင်း 
ရိုးကောင်းတွေပါ…” 

 သည်တော့ ဒေါ်ခင်မေက အကြီးမလေးကိုသာ  သဘောတူကြောင်း ကိုကိုလတ်ကို 
အတိအလင်း ကြေညာသည်။ အငယ်မကို ယူရင် အိမ်ရိပ်တောင် မဆိုထားနှင့် ခြံနားပင် မသီရဟု 
ရာဇသံပေးသည်။ ကိုကိုလတ်ကလည်း ခေသူ မဟုတ်။ အငယ်မဘက်ကိုပဲ အလေးသာကြောင်း 
အယူခံဝင်သည်။ သူက လွဲလျှင် ဖွဲနှင့်ဆန်ကွဲဟု ဆိုသည်။ သည်လိုနှင့် အခြေအနေက 
လိပ်ခဲတည်းလည်းဖြင့် ‘အီ’ နေသေးသည်။ နောက်တော့ နဖူးစာ မျက်လှည့်ပြပြီး “အမေ 
ကြိုက်သလိုသာ စီစဉ်ပါတော့” ဟု ကိုကိုလတ်ဘက်မှ အလံဖြူတင်တော့သည်။ အစတော့ 
ဒေါ်ခင်မေ အံ့သြသွားသေး၏။ နောက်မှ အငယ်မက အပြတ်ငြင်းလိက်ုကြောင်း သတင်းသဲ့သဲ့ 
ကြားရသည်။ 
 
 ဒေါ်ခင်မေက အောင်နိုင်သူတို့ အပြုံးဖြင့် မင်္ဂလာပွဲကို စီစဉ်သည်။ ကိုကိုလတ်၏ 
မျက်နှာက မှိုင်တွေချ၍ စိတ်မပါလက်မပါ ရှိလှပုံကို ကြည့်ပြီး ဦးမောင်မြင့်တစ်ယောက် 
ချွေးမလေးကို ကြားထဲက အားနာလိုက်၊ သနားလိုက်၊ အဆင်မပြေမှာကို စိုးရိမ်ပူပန်လိုက်နှင့်။ 
သို့သော်လည်း အဲသည် စိုးရိမ်ပူပန်စိတ်က ဘယ်လောက်မှ မကြာလိုက်။ နေလာ နှင်းပျောက် 
ဖြစ်သွားတော့သည်။ အကြောင်းကတော့ ညားခါစ ဇနီးမောင်နှံ အသစ်စက်စက်လေးမှာ 
‘လွန်းကြင်ငှက်’ ကလေးများပမာ၊ ဟိုနေရာ ပူးတွဲပူတွဲ၊ သည်နား ပူးကပ်ပူးကပ်၊ ယောက်ျားအပြင် 
ထွက်လျှင် မိန်းမကလည်း ဖဝါးခြေထပ်။ မိန်းမ မီးဖိုထဝဲင်လျှင် ယောက်ျားကလည်း 
မျက်နှာချင်းဆိုင်မှာ အကျအန ထိုင်၍ ဆန်ရွေးအတူ၊ ကြက်သွန်ခွာ အတူ၊ မခွနိုဲင်မခွာရက် 
ကြည့်မဝရှုမဝ ဖြစ်နေကြတော့သည်ကိုး။ 
 
 အလုပ်မတွင်သဖြင့် ဒေါ်ခင်မေက အမြင် မကြည်လင်။ တရားစခန်း သွားဖို့ ပြင်နေသော 
ဦးမောင်မြင့်ကို အဲသည်ကိစ္စ အပြတ်ရှင်းသွားဖို့ တောင်းဆိုလိုက်သည်။ 
 
 “ဟ… သူတို့လင်မယား ချစ်ချစ်ခင်ခင် ရှိတာကို မင်းက ဝမ်းတောင်သာရဦးမယ်၊ 
ဘယ့်နှယ်ကြောင့် မလဟဿ ဒေါသစိတ်မွေးနေရတာတုံး၊ ငါဖြင့် ခုမှ စိတ်အေးသွားတာ” 
 
 “အို… မအေးနိုင်ပါဘူး၊ အိမ်မှာ သူတို့နှစ်ယောက်တည်း တစ်ကမ္ဘာ တည်နေကြတာမှ 
မဟုတ်တာ၊ လူပျိုလူရွယ် ညီ ၅ ယောက်တောင် ရှိသေးတယ်၊ အတုမြင် အတတ်သင် ရှေ့ကနေ 
လုပ်ပြနေကြတာ ကြည့်လို့ မရပါဘူး၊ ပြီးတော့ အလုပ်သမားတွေကလည်း ပြုံးစိပြုံးစိ၊ 
ကွက်ကြည့်ကွက်ကြည့် လုပ်နေကြတာ၊ မျက်စိနောက်လို့ လူချင်းခွဲထားလည်း လစ်တာနဲ့ 
ပြေးကပ်တာ၊ သံလိုက်နဲ့သံ ကျနေတာပဲ၊ ဟင်း…” 
 သည်လိုနှင့် ပြောပြောဆိုဆို မာန်မာန်မမဲနှဲင့်ပင် ကာလတစ်ခုကို ဖြတ်သန်းလာခဲ့ကြပြီး၊ 
ချက်ရေးပြုတ်ရေး လျှော်ဖွတ်ရေးတွေမှာ မျက်နှာ လွှဲရလောက်အောင် အားကိုးရပါလျက်၊ 
ယောက်ျားမျက်နှာကို  မှန်ကြည့်သလို ကြည့်နေသော ချွေးမလေးအား သူ့စိတ်ကြိုက် 
ပုံစံလေးဝင်သော ‘သမီး’ အဖြစ် သိမ်းသွင်းဖို့ ဒေါ်ခင်မေ ကြိုးစားလာခဲ့သည်။ အခြေအနေက မဆိုး၊ 
သို့သော်လည်း… 

 “မေမေ… သားတို့ ကိုကြီးတို့လိုပဲ အိမ်ခွဲနေချင်တယ်၊ လုပ်ငန်းလည်း ခွဲထောင်ပေးပါနော်၊ 
အမေ့သမီးကလည်း လူများများနဲ့ နေချင်ပုံမရဘူး၊ အေးအေးဆေးဆေး နှစ်ယောက်တည်းပဲ 
နေချင်လို့တဲ့” 
 
 တွန့်ဆုတ်တွန့်ဆုတ် ပြောလာသော ကိုကိုလတ်၏ စကားကို ကြားပြီး ဒေါ်ခင်မေ 
ဒေါသအိုး ပေါက်ကွဲတော့သည်။ 
 
 “သြော်… သြော်… သြော်… ဖြစ်မှဖြစ်ရလေ၊ နားအေးပါးအေး နေချင်သပေါ့လေ၊ ငါက 
စပ်ပေးစားလို့သာ တော်တော့တယ်၊ အိမ်က ကောင်ကလည်း မင်္ဂလာဆောင်တုန်းကတော့ 
ကြက်ကြီး လည်လိမ်ထားသလိုပဲ၊ ခုကျမှ… မယားစကား အောင်နေလိုက်တာ၊ ငါ့နှယ်… သမီးများ 
ရမလား အောက်မေ့ပါတယ်၊ ‘ဝေးမှ ပျော်တဲ့ ချွေးမတော်’ တွေနဲ့ချည်း တွေ့နေတယ်… ကြွ… ကြွ… 
ကြိုက်တဲ့လမ်းက ကြွ” 

□ 
 
 တတိယသား ကိုကိုမောင် မိန်း မ ခိုးသွားသည့် နေ့က ဝါမဝင်ခင် တစ်ရက် အလိုမှာ 
ဖြစ်သည်။ သူ့ချစ်သူ မိန်းကလေးဘက်က ကိုကိုမောင်ထက် သာသော လုပ်ငန်းရှင် သူဌေး 
မုဆိုးဖိုတစ်ဦးနှင့် ပေးစားရန် အတင်းအကျပ် စီစဉ်နေသောကြောင့် အရေးပေါ် 
ခိုးပြေးလိုက်ကြောင်း ကိုကိုမောင်က အိမ်ကို ဖုန်းဆက်သည်။ အခြေအနေအရ ကြည့်ပြီးမှ 
အိမ်ပြန်လာမည်ဟုလည်း ပြောသဖြင့် ဦးမောင်မြင့်နှင့် ဒေါ်ခင်မေတို့ ခေါင်းချင်းဆိုင် 
တိုင်ပင်ရတော့သည်။ 
 
 “မိန်းကလေးရှင်ဘက်ကို သွားတောင်းပန်ရအောင်နော်… မခင်မေ” 
 “အလိုတော်… ဘာကိစ္စ၊ သူတို့သမီး အသက်ပြည့်ပြီးသားက သဘောတူလို့တောင် 
ကောက်ကောက်ပါအောင် လိုက်သွားမင့်ဟာ၊ ကျုပ်တို့သားက အတင်း မေ့ဆေးအုပ် 
ခေါ်သွားတာမှ မဟုတ်ဘဲ၊ ဘာတောင်းပန်စရာလိုလဲ“ 
 “မဟုတ်သေးဘူးလေ မခင်မေရဲ့၊ ကိုယ်က ယောက်ျားလေးရှင်၊ ဟိုဘက်က 
သိပ်စိတ်ဆိုးနေပြီ” 
 “ဆိုး… ဆိုး” 
 “အာ… ဒီမိန်းမ ခက်တော့တာပဲ၊ သမီး မမွေးဖူးတော့ ပြောရဆိုရ 
လက်ပေါက်ကတ်လိုက်တာကွာ၊ သူများ သားသမီး ခိုးသွားရင် တောင်းပန်ပြီး ပြန်အပ်ရတာ 
ထုံးစံပဲကွ” 
 
 ဒေါ်ခင်မေက ခေါင်းခါမြဲ ခါသည်။ ပြောမရသည့်အဆုံး ကြားလူနှင့် တစ်ဖက် 
အခြေအနေကို တီးခေါက်ကြည့်သောအခါမှာတော့ “ပြန်အပ်လျှင် လက်ခံမည်” ဟု သတင်းစကား 
ကြားရ၍ ဦးမောင်မြင့် စိတ်အေးသွားရသည်။ ကိုကိုမောင်တို့ စုံတွဲကို အားရဝမ်းသာ ပြန်ခေါ်ပြီး 
လူကြီးစုံရာနှင့် ပြန်အပ်ဖို့ အမြန်လုပ်ရသည်။ ဒေါ်ခင်မေကို လိုက်ခဲ့ဖို့ ပြောတော့- 

 “မလိုက်နိုင်ပါဘူး၊ လိုက်စရာမှ မလိုတာ၊ ကာယကံရှင်ကိုယ်တိုင် သွားတောင်းပန်လိုက်
ပြီးတာပဲ၊ ခိုးတာက သူ၊ မိဘတွေက မျက်နှာ အောက်ကျို့ပြီး တောင်းပန်ပေးနေရဦးမှာလား၊ 
ကိုယ်ဖြစ်ကိုယ်ခံပေါ့၊ ဟိုဘက်က ဆီးသတ်လည်း လည်သာ စင်းပေးလိုက်” 
 
 နောက်ဆုံးရလဒ်ကတော့ မိန်းကလေးဘက်မှ လက်ထပ်ခွင့်ပြုဖို့ ကိစ္စကို ခေတ္တ 
ဆိုင်းငံ့ထားပြီး မိဘနှစ်ဦးစလုံး စုံစုံညီညီ လာရောက် ညှိနှိုင်းနိုင်ကြပါကြောင်း၊ ချိုချိုကလေး 
ပြောလွှတ်ကာ သူတို့သမီးကို ပြန်ခေါ်ထားလိုက်သည်။ ကိုကိုမောင်တစ်ယောက် မျောက်မီးခဲ 
ကိုင်မိသလို ဖြစ်တော့သည်။ လူလုံးမလှ အပူလုံးကြွကာ အရက်တွေမူးအောင် သောက်ပြီး “အမေ 
ရက်စက်တယ်၊ ကျွန်တော့်အသည်းကို ခွဲတယ်” ဆိုသော စကားကို ထပ်ခါထပ်ခါ ပြောပြောပြီး 
အော်ငိုတော့သည်။ 
 
 သည်တော့လည်း… ညီဖြစ်သူ၏ အပူမီးကို ငြိမ်းစေလိုသော အစ်ကိုများက 
နောက်တစ်ခေါက် ထပ်ခိုးရန် ကိုကိုမောင်ကို ဉာဏ်ရောင်စုံ ရေအေး လောင်းပေးလိုက်ကြသည်။ 
 
 သို့နှင့် သူတို့မိသားစုထဲသို့ ချွေးမအသစ်ကလေး ရောက်လာပြန်လေ၏။ 
 
 ပြဿနာကား မင်္ဂလာဆောင်ရန်ကိစ္စ ဖြစ်သည်။ ဝါကျွတ်မှ ဆောင်ရမည်။ သုံးလ လုံးလုံး 
သည်အတိုင်း အိမ်ပေါ်မှာ ခေါ်တင်ထားပြီးမှတော့ မင်္ဂလာဆောင် ဧည့်ခံပွဲ လုပ်ပေးဖို့ မလိုဟု 
ဒေါ်ခင်မေက ပြတ်ပြတ်သားသား ဆုံးဖြတ်သည်။ သူ့သားနှင့် သဘောမတူဟု ငြင်းထားခဲ့သော 
ခမည်းခမက်တွေကို အထိနာစေချင်သည်လားတော့ မပြောတတ်ပေ။ 
 
 “အမေ့ အယူအဆကတော့ သတို့သမီးဆိုတာ အပျိုစင်လေးမှ ကျက်သရေရှိတာကွဲ့၊ 
သမီးတို့ ခေတ်လူငယ်တွေပဲ၊ ဒီလောက်ဆို သဘောပေါက်မှာပါနော်၊ အဓိကက တရားဝင် 
လက်ထပ်ပြီး လူသိရှင်ကြား ပေါင်းသင်းရရင် ပြီးရောပေါ့၊ မဟုတ်ဘူးလား သမီးရယ်” 
 
 ကောင်မလေးက ခေါင်းလည်း မညိတ်၊ ခေါင်းလည်း မခါ။ ပြန်ပြောရမှာလည်း အခက်၊ 
မကျေမလည်ပုံစံနှင့် အခန်းထဲ ဝင်သွားသည်။ တစ်နေကုန် ထွက်မလာတော့ချေ။ ထွက်မည့် 
ထွက်လာတော့ ညနေစောင်းမှာ။ ဝတ်စားပြင်ဆင်ပြီး “သူငယ်ချင်းတွေအိမ် သွားဦးမယ်” ဆိုကာ 
ကိုကိုမောင့်ကို ခေါ်၍၊ ထွက်သွားကြသည်။ ညကျမှ ပြန်လာကြသည်။ 
 
 နောက်ရက်တွေလည်း သည်အတိုင်း။ အခန်းအောင်းလျှင် အောင်း၊ မအောင်းလျှင် 
အပြင်ထွက်လည်၊ မီးဖိုချောင်နားကို ယောင်၍မှ မသီ၊ ထမင်းဟင်းကို ကိုကိုမောင်က အခန်းထဲသို့ 
ပို့ပေးရသည်။ မုန့်လုပ်ငန်းမှာ ဝိုင်းကူလုပ်ဖို့များတော့ ဝေလာဝေး။ 
 
 “ဟင်း… ဒီလိုဟာကိုများ အဖိုးကြီး တန်လွန်းလို့ နှစ်ခါပြန်တောင်မှ ခိုးယူရတယ်လို့ပဲ၊ 
ကြုံ… ကြုံဖူးပေါင်တော်၊ ငါ့သားတွေထဲမှာ သင်း အညံ့ဆုံးပဲ၊ တောက်… ဟိုကောင်… ကိုလေး ဒါက 
ဘယ်လဲ… မင်းလည်း ကြပ်ကြပ် သတိထားနော်၊ ပုံစံကိုက လတ်လျားလတ်လျားနဲ့၊ 
မဟုတ်ကဟုတ်ကတွေကို အတုခိုးမနေနဲ့… ဟင်း” 

 မုန့်ဖိုနား တစ်နေကုန် နေရသဖြင့် အလုပ်သိမ်းသည်နှင့် ရေမိုးချိုး၊ အဝတ်အစားကို 
ကြော့မေ့နေအောင် ပြင်ဆင်ပြီး ဂစ်တာတစ်လက် ဆွဲ၍ ထွက်ရန် ကြံနေသော ကိုကိုလေး၏ 
ခြေထောက်များခမျာ အယောင်ယောင် အမှားမှားနှင့် အိမ်ခါးပန်းကို ‘ဒိုင်း’ခနဲ 
ဝင်တိုက်လေတော့သည်။ 

□ 
 
 ဂီတဖူးစာဆုံလာသည့် ကိုကိုလေးတို့ ဇနီးမောင်နှံက ဒေါ်ခင်မေ၏ ဆူသံပွက်သံကိုပင် 
အလိုက်ယူ၍ Hip Hop သီချင်းအဖြစ် ပြောင်းလပဲစ်လိုက်ကြသည်။ 
 
 “သမီး မာမီလည်း ဒီလိုပဲ အမေရဲ့၊ သားသမီးတွေကို စတ်ိတိုင်းမကျတိုင်း 
ဗျစ်တောက်ဗျစ်တောက် လုပ်နေကျပဲ၊ သူ့စကားလုံးတွေထဲ တချို့ ဆို သိပ်မိုက်တာ၊ စကားလုံး 
ရွေးချယ်တာရော၊ သံစဉ် အပြင်းအပျော့ကို သူ့နေရာနဲ့သူ သုံးသွားတာရော၊ တစ်ခါတလေ သမီးက 
မာမီ့အသံကို ကက်ဆက်နဲ့ ဖမ်းထားပြီး နောက်မှ ပြန်ဖွင့်ပြတာလေ၊ သိပ်ရယ်ရတာပဲ” 
 
 အပျော်တမ်း တီးဝိုင်းမှာ ကိုကိုလေးနှင့် တွေ့ဆုံ ချစ်ကြိုက်လာကြပြီး၊ အိမ်ထောင်သည် 
ဖြစ်တော့လည်း အချိုးမပြင်၊ သီချင်းတကြော်ကြော်နှင့် ထောင့်မကျိုးသည့် ချွေးမလေး၏ ဝါသနာက 
‘အဆိုတော်’ တဲ့လေ။ အလုပ်နည်းနည်း လစ်သည်နှင့် ကာရာအိုကေစက်ရှေ့ ရောက်သွားကာ 
သီချင်းကို ဟန်ပန်မူရာနှင့် ကျင့်တော့သည်။ အိမ်မှာ မဆိုရဟု ဒေါ်ခင်မေက အမိန့်ထုတ်တော့ 
လမ်းထိပ်က မှန်လုံခန်းနှင့်ဆိုင်မှာ တစ်ရာဖိုး သုံးပုဒ်နှင့် သွားဆိုသည်။ ညညဆို ခြံထောင့်က ခုံမှာ 
ကိုကိုလေးကို ဂစ်တာတီးခိုင်းပြီး သီချင်းဆိုနေကြတာများ တော်တော်နှင့် မအိပ်နိုင်၊ ပြောလည်း 
ခဏပင်၊ ကြာတော့ ဒေါ်ခင်မေ သည်းခံနိုင်စွမ်း ကုန်ပြီ။ 
 
 “ဘယ်လို ပရမ်းပတာတွေလည်း မသိဘူး၊ အိမ်ထောင်သည်တွေ ဖြစ်ပြီး ပေါ့ရွှတ်နေတာပဲ၊ 
အိမ်ကကောင်ကိုက အပိုးမကျိုးတာ၊ ဒီလောက်တောင် စည်းလွတ်ဝါးလွတ် ဖြစ်နေကြရင်လည်း 
လွတ်လပ်တဲ့နေရာကို ကြွကြပေတော့” 
 
 ကိုကိုမောင်နှင့် ကိုကိုလေးတို့ နှစ်စုံတွဲ ရှေ့ဆင့်နောက်ဆင့် ဆိုသလို ဆင်းသွားကြသည်။ 
နောက်ပိုင်း လက်ကျန် သုံးယောက်မှာ မလှုပ်သာမလွန့်သာ ကျန်ခဲ့သည်။ ချွေးမတွေကို 
မျက်စိစပါးမွေး စူးသဖြင့် အိမ်ခွဲနေစေသော်လည်း ကိုမောင်နှင့် ကိုလေးတို့ကတော့ အိမ်မှာပဲ 
အလုပ်လာဆင်းကြသဖြင့် အဆက်အသွယ်မပြတ် ရှိနေကြသေးသည်။ အစ်ကိုတွေက 
ညီလူပျို တွေကို ပေးကြသော လက်ချာမှာ တစ်လေသံတည်း ဖြစ်သည်။ “အမေနဲ့ကတော့ 
မလွယ်ပါဘူးကွာ၊ ဘယ်သူမှ သူ့ချွေးမအရည်အချင်းစစ် စာမေးပွဲကို အောင်မယ် မထင်ပါဘူး” 
ဟူ၏။ 
 
 ၅ ယောက်မြောက် ချွေးမလေးကတော့ ကိုကိုညီ၏ မိန်းကလေး။ ကျောင်းဆရာမလေး 
ဖြစ်သည်။ ကျက်သရေလည်းရှိ၊ ဣနြေ္ဒလည်းရ၊ ခက်နေတာကတော့ တစ်ခုပဲရှိသည်။ အဲဒါကတော့ 
ယောက်ျားဖြစ်သူ ကိုညီကို နိုင်လွန်းခြင်းပင်တည်း။ မာမာထန်ထန် တစ်ခွန်းမှ မပြောဘဲ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
540 

လေအေးအေးနှင့် ပြောတတ်သူ ဖြစ်ပြီး ကိုညီမှာ သူ့ဝေယျာဝစ္စတွေကို မမောနိုင်မပန်းနိုင် 
လုပ်ပေးရသော်လည်း အပြုံးကတော့ မပျက်ချေ။ ကြာတော့ ဒေါ်ခင်မေ မနေနိုင်။ 
ဝင်ပြောမိတော့သည်။ ချက်ကျလက်ကျ ပြန်ပြောတတ်သော ချွေးမ ကျောင်းသွားချိန်ကျမှ- 
 “ဟဲ့… ညီညီ… အမေ စားဖို့တောင် ထမင်းခူးပေးဖော် မရတဲ့ အကောင်က မိန်းမစားဖို့ 
ခူးခပ်ပေးရတာနဲ့၊ အရိုးထွင်ပေးရတာနဲ့၊ မိန်းမအင်္ကျီ၊ ဘော်လီကအစ လျှော်ပေးနေတာကတော့ 
အမြင်မတော်ဘူးဟေ့၊ အလုပ်လုပ်ကြတာချင်း အတူတူ မင်းကပဲ နှိပ်ပေး၊ ဇက်ကြောဆွဲပေးနဲ့ 
ပြုစုနေရတယ်” 
 “ဟာ… အမေကလည်း တိုးတိုးပြောပါ” 
 “အောင်မယ်… မယ်၊ ရှက်သေးတယ်ပေါ့၊ ပြီးတော့ ပြောရဦးမယ်၊ မင်းမိန်းမက နှုတ်ရေး 
စကားတတ် လျှာဖျားလေးနဲ့ ညီ… ညီ ဆိုပြီး ခိုင်းသမျှ မင်းက အကုန်လျှောက်လုပ်ပေးနေတော့ 
ဟိုက မီးဖိုချောင်လေးတောင် ပိတ်ရက်လေး ဘာလေးမှာ ဝင်ဖော်မရတော့ဘူး၊ တကတည်း 
တကယ့်အဓိပတိ ပါမောက္ခကြီး ကျနေတာပဲ” 
 “အဲဒါကတော့ သူက အချိန်ပိုတွေလည်း ပြရ၊ ကျောင်းမှာလည်း ပင်ပန်း၊ 
ပိတ်ရက်မှာလည်း စကားပြောသင်တန်းတွေ တက်နေရတာ…” 
 “ဘာမှ ရှေ့နေလိုက်ပေးမနေနဲ့ ညီညီ၊ ဒီအိမ်မှာနေရင် ပေါ်ကြော့ပုံစံတော့ နေလို့ မရဘူး 
ဆိုတာ မင့်မိန်းမ ဆရာမကြီးကို နားလည်အောင် ပြောထား” 
 
 နောက်ဆုံးတော့ နှစ်ဦးနှစ်ဖက် တင်းနေကြသည့် ပြဿနာကို ကိုညီ ဖြေရှင်းလိုက်သည့် 
နည်းက… ရှေ့နောင်တော်များ၏ လမ်းစဉ်အတိုင်း။ 

□ 
 
 ‘သူ့ထက်သူ လူစွမ်းကောင်း’ ဆိုရမလို ကိုကိုငယ်၏ မိန်းကလေးကျမှပဲ ဒေါ်ခင်မေ 
ထိုင်ငိုချင်စိတ် ပေါက်ရပါလေတော့သည်။ 
 
 “သမီးက အိမ်မှာဆိုလည်း ဒီလိုပဲ  ၉ နာရီလောက်မှ အိပ်ရာထတာ အမေရဲ့၊ 
စောစောထရင် တစ်နေကုန် ခေါင်းမူးနေရော၊ ထမင်းဟင်းလည်း အစ်မတွေကပဲ 
ချက်ကြတာဆိုတော့ မချက်တတ်ဘူး၊ အမေ့ဆီမှာ သင်ရတော့မှာပဲ” 
 
 သူ့စကား ကြားကတည်းက ဒေါ်ခင်မေ ရင်ထမှဲာ နောက်တောက်တောက် ဖြစ်လာ၏။ 
တကယ့်တကယ် မီးဖိုထဲမှာ ‘အလုပ်သင်’ တော့ လာဘ်က မမြင်၊ လုံးဝ မျက်နှာမလွှဲရ 
လွှတ်ထားလိုက်သည်နှင့် ‘ပျော့တူး မနပ်၊ ဆားနှစ်ခါ ခတ်’ တွေ ဖြစ်ကုန်သဖြင့် ဒေါ်ခင်မေ 
ခေါင်းတွေ ထိုးကိုက်သွားရသည်မှာ အကြိမ်ကြိမ်။ မုန့်လုပ်ငန်းမှာ ဝင်ကူပြန်တော့လည်း 
လက်သည်းရှည်တွေက လက် ၁၀ ချောင်း အပြည့်မို့ အလုပ်က မတွင်။ ညှပ်ခိုင်းလို့လည်း မရ။ 
“မနေတတ်ဘူး” ဟု ဆိုသည်။ မုန့်ထုပ် အလုပ်သမတွေကို လက်သည်းညှပ်ခိုင်းထားသည့် 
စည်းကမ်းမှာ သူနှင့်ကျမှ ပျက်ပြယ်ရမလို ဖြစ်နေတော့၏။ သည်စုံတွဲကိုတော့ ဒေါ်ခင်မေကပင် 
စတင် စကားကမ်းလှမ်းရတော့သည်။ 

 “ကိုငယ်… မင်း မိန်းမကလေး ခြေမွေးလက်မွေး ဘယ်တစ်မွေးမှ မီးမလောင်ဖူးတဲ့ ဘဝက 
လာတာဆိုတော့ အမေတို့အိမ်နဲ့ သဟဇာတ မဖြစ်ပါဘူးကွယ်၊ အိမ်ရှင်မ ပီသလာအောင်… 
ကိုယ့်အိမ်နဲ့ကိုယ် နေကြည့်မှ သိလာလိမ့်မယ်၊ ဒီတော့…” 

□ 
 
 “ကိုထွေး… သားလေးကိုတော့ မေမေ့စိတ်တိုင်းကျ မိန်းကလေးနဲ့မှပဲ သဘော 
တူနိုင်မယ်နော်၊ ဒီတစ်ခါမှ မေမေ ‘သမီး’ မရဘူးဆိုရင် ဒီတစ်သက် စိတ်ချမ်းသာမှာ 
မဟုတ်တော့ဘူး၊ သေသေချာချာ စိစစ်စုံစမ်းပြီးမှ ရွေးချယ်ရလိမ့်မယ်နော်” 
 ကိုကိုထွေးခမျာ စိတ်ညစ်လွန်းသဖြင့် ခေါင်းကို စုံကုတ်ပစ်လိုက်သည်။ သူ့အမေ 
အင်တာဗျူးဝင်ဖို့ သူ့ကောင်မလေးတွေကလည်း တစ်ယောက်မှ အဆင့်မမီ။ ဒေါ်ခင်မေ့ 
‘သမီးလောင်း’ တွေကိုလည်း သူ့နှလုံးသားက ခံစားလို့ မရ။ ခက်တော့ ခက်နေပြီ။ ကိုကိုထွေး 
ခက်သလောက် ဒေါ်ခင်မေကတော့ သွက်နေ၏။ ခုကတည်းက ‘သမီး’ ‘သမီး’ နှင့် ပါးစပ်ဖျားက 
မချသော မိန်းကလေးကို “မင်း ဘယ်လို သဘောရသလဲ” ဟု ဦးမောင်မြင့်က ချိန်ချိန်ဆဆ 
မေးတော့ ကိုထွေးကလည်း “ သား လေ့လာကြည့်ပါရစေဦး” ဟု အချိန်ဆွဲသည်။ 
 
 သို့သော်လည်း ဒေါ်ခင်မေကတော့ဖြင့် “မိန်းကလေးက ချစ်သူဝိုင်းဝိုင်းလည်နေတာ၊ 
မတော် သူများနောက် ပါသွားရင် အခက်” ဆိုပြီး စေ့စပ်ဖို့ ရက်ကို ဇွတ် 
သတ်မှတ်လာခဲ့ပါတော့သည်။ သူ့သဘောကတော့ ခု မချစ်လည်း နောင် ချစ်သွားမည်လေ။ 
ရှေ့မှာကလည်း ကိုကိုလတ် တစ်ယောက်လုံး နမူနာရှိခဲ့ပြီ မဟုတ်ပါလား။ 
 
 စေ့စပ်မည့် မနက်ကျတော့ ဒေါ်ခင်မေခမျာ ပွဲထိုင်ဝတ်စုံကြီး ဖိုးရိုးဖားရားနှင့် ထိုင်ရမလို 
ထရမလို ဖြစ်နေပြီ။ အကြောင်းကား ကိုကိုထွေးကို ဘယ်မှာမှ ရှာမရတော့ခြင်းကြောင့်တည်း။ 
ဦးမောင်မြင့်နှင့် ကိုကြီး၊ ကိုလတ်၊ ကိုလေးတို့ တစ်မြို့လုံးအနှံ့ ရှာကြသော်လည်း အကြောင်းမထူး။ 
ထိုအခိုက်မှာပင် ကိုထွေးဆီမှ ဖုန်းဝင်လာသဖြင့် ဒေါ်ခင်မေ အပြေးအလွှား 
ကောက်ကိုင်လိုက်သည်။ 
 
 “ခွင့်လွှတ်ပါ အမေရာ၊ သား သူ့ကို ဘယ်လိုမှ ချစ်ကြည့်လို့ မရဘူး၊ နှစ်ယောက်စလုံး 
စိတ်ဆင်းရဲရမှာ အမေရဲ့၊ သူ့မှာလည်း ရည်းစား ရှိတယ်၊ ဒါကြောင့် သားသူငယ်ချင်းတစ်ယောက် 
ရှိတဲ့ မြို့ကို တစ်ပတ်လောက် ခရီးထွက်မလို့၊ အမေ ခွင့်ပြုပါနော်။ မိန်းကလေးဘက်ကိုလည်း 
အမေပဲ ကြည့်တောင်းပန်လိုက်ပါ၊ ဒါပါပဲနော် အမေ ” 
 
 ဒေါ်ခင်မေတစ်ယောက် ဆက်တီပေါ်သို့ အရုပ်ကြိုးပြတ် ထိုင်ချလိုက်ပြီး ပခုံးပေါ်မှ ပဝါကို 
ဆွဲယူ လုံးထွေးပစ်ပေါက်၊ ခေါင်းပေါ်မှ သစ်ခွပန်းများကို ဆောင့်ဆြွဲဖုတ် ခြေမွနေသည်များကို 
အသံတစ်ချက်မှမထွက်စေရဘဲ ခန်းဆီးကြားမှ တိတ်တိတ်ကလေး ချောင်းကြည့်နေသူများကတော့ 
သူ၏ ချစ်လှစွာသော သမီးများ (အဲ… အဲ) ချွေးမများပင် ဖြစ်ပါတော့သည်။ 

မဦး 
စရဏမဂ္ဂဇင်း၊ 

၂၀၀၄၊ စက်တင်ဘာလ။ 

အထွက်တစ်အထွက်တစ်အထွက်တစ်အထွက်တစ်((((မာလာမာလာမာလာမာလာ)))) 
 
 (သုံး လေးနှစ်မျှအတူနေ၊ အတူစား၊ အတူသွား၊ အတူလာ၊ အတူအိပ်ဖြင့် ရင်းနှီးခင်မင်စွာ 
နေလာခဲ့ရဖူးသော ရွှေမန်း-တက္ကသိုလ် ကျောင်းသူကလေးများအား ချစ်စနိုးဖြင့် ကျီစား၍ 
ရေးပါသည်။) 
 
 ကောလိပ်ကျောင်းသူတွေကို အရပ်သူတွေက အထင်ကြီးကြသည်။ ကြီးကား 
မကြီးထိုက်ပါ။ ဘာကြောင့် မကြီးထိုက်သနည်းဆိုသော် ကောလိပ်ကျောင်းသူများသည် ‘ကျွန်မ 
မုန့်လက်ဆောင်း သောက်ချင်ပါသည်’ ဆိုသောစကားကို အင်္ဂလိပ်လို မပြောတတ်ကြပါ။ (I want 
to drink) ‘အိုင်ဝမ့်တူဒရင့်’ လောက်အထိသာ ချောချောမောမော သွက်သွက်လက်လက် 
ထွက်လာကြပြီး မုန့်လက်ဆောင်းကိုကား ဘယ်လို ခေါ်ရမည် မသိကြပါပေသည်။ သို့သော် 
ပြက်လုံးကာ ထုတ်တတ်ပါပေသည်။ မုန့်လက်ဆောင်းဟူ၍ မခေါ်ကြတော့ဘဲ ‘တစ်ဆွေလုံး 
တစ်မျိုးလုံး ရေနီချောင်းထဲ ဆင်းသေတဲ့မုန့်’ ဟု ခေါ်ကြပါသည်။ 
 
 ပါဠိဘာသာ ယူသော ကျောင်းသားများကမူ ‘ငါးသေတ္တာ’ ကို ‘ငါးသေတ္တာ’ ဟူ၍ လည်း 
မြန်မာလို မခေါ်၊ ‘ဆာဒင်း ’ ဟူ၍လည်း အင်္ဂလိပ်လို မသုံး၊ ပါဠိအကျိုးအပဲ့ (ဝါ) ဘရုတ်ကင်းပါဠိဖြင့် 
‘ပဉ္စဘူး’ ဟူ၍ ခေါ်ကြပြန်ပါသည်။ ပထဝီဘာသာ ယူသူများကတော့ တောတောင် ရေမြေ၊ 
ရာသီဥတု စသည်တို့ကို လေ့လာသင်ကြားထားရသူပီပီ၊ အသုံးအနှုန်း၊ အခေါ်အဝေါ် 
အလွန်လှကြပါပေသည်။ ဘူးသီးဟင်းနှင့် ထမင်း စားရသည့်အခါတိုင်း ဘယ်ခါမျှ ဘူးသီးဟင်းပါ 
ဟူ၍ မပြော။ ‘ဂရိတ်ဗြိတိန်ဟင်’ ဟူ၍သာ ဆိုကြပါသည်။ အကြောင်းသော် ဘူးသီးမှာ 
ဂရိတ်ဗြိတိန်မြေပုံနှင့် တူသည်ဟု ယူဆကြသောကြောင့် ဖြစ်သည်။ စိတ်ကြိုက် မြန်မာစာ ယူသော  
ကျောင်းသူများကား ပို၍လှပချောမွတ်သော အသုံးအနှုန်း အခေါ်အဝေါ်များကို 
ထွင်တတ်ကြပါသည်။  ဥပမာ ‘နွားနို့’ ကို ‘နွားနို့’ ဟု မခေါ်၊ ‘ဖြူဖြ ’ူ ဟု ခေါ်ကြသည်။ 
‘သူတောင်းစား’ ကိုပင် ‘သူတောင်းစား’ ဟု ခေါ်ရမှာ ရင့်သီးသည်ဟု ယူဆလျက် ‘ပုဗ္ဗေစ 
အခြေမလှတဲ့သူ’ ဟူ၍ သာယာနာပျော်ဖွယ် ခေါ်ကြသည်။ သို့သော် အဘယ်သို့သော 
ဘာသာရပ်ကို သင်ကြား လေ့လာနေကြသည် မဆိုနိုင်သော ကျောင်းသားများလည်း 
ရှိကြချေသေးသည်။ “စောင်မွေးတွေ ကျွတ်ကုန်ပြီ” ဟု အိပ်ရာထမှဲနေ၍ ကျော်မကောင်း 
ကြားမကောင်းအောင် အော်တတ်ကြသည်။ ရုတ်တရက်သော် ကြားရချက် မသက်သာလှပါ။ 
သွားကြည့်မှသာ ရေလည်ပါလိမ့်မည်။ အဆင်ပြေပါလိမ့်မည်။ အကြောင်းသော် ချမ်းချမ်းနှင့် 
ခေါင်းမြီးခြုံ အိပ်နေသည်ကို အိပ်ရာမှ ထလေအောင် ခြေရင်းမှနေ၍ စောင်ကို အတင်းဆွဲပြီး နှိုးရာ 
စောင်က အမွေးများ ကျွတ်ပါသွားသဖြင့် အော်ခြင်းသာ ဖြစ်ပေသည်။ 
 
 စိုက်ပျိုးရေးအတတ်သင် ကျောင်းသူများကတော့ စကားလုံး အလှအပ အဆန်းအပြား 
မထွင်ကြ။ သို့သော် ကျောင်းသားများအား အမည်အမျိုးမျိုးဖြင့် သရုပ်ဖော်တတ်ကြသည်။ ဥပမာ 
ဝိဇ္ဇာသိပ္ပတံန်းက ဝင်းဖေကို ‘အာလူး’ ဟူ၍ လည်းကောင်း၊ ဥပစာ အထက်တန်းက စံဝင်းကို 
‘ဘူးသီး’ ဟူ၍ လည်းကောင်း၊ ဥပစာ သိပ္ပံအထက်တန်းက ကျော်ငြိမ်းကို ‘ခရမ်းသီး’ ဟူ၍ 
လည်းကောင်း၊ ဝိဇ္ဇာ အောက်တန်းက လှဘော်ကို ‘မုန်လာဥ’ ဟူ၍ လည်းကောင်း၊ 
ဥပစာအောက်တန်းက သန်းဆွေကို ‘ကျော်ဖရုံသီး’ ဟူ၍ လည်းကောင်း အသီးသီး 

မှည့်ထားကြသည်။ အကြောင်းသော် ဝင်းဖေ၏ မျက်နှာမှာ အာလူးသီးကလေးလို လုံးလုံးကလေး 
ဖြစ်သည်။ စံဝင်းမျက်နှာကား ဘူးသီးနှင့် တူလှသည်။ ကျော်ငြိမ်းကား ခရမ်းသီးလို 
ရှည်မျောမျောကလေး နေသည်။ လှဘော်ကား ဖြူဖြူဝဝဖြစ်၍ မုန်လာဥ သဏ္ဌာန်ပင်။ 
သန်းဆွေကတော့ တုတ်တုတ်ခဲခဲ ဖြူဖြေူဖွးဖွေးကြီးမို့ ကျောက်ဖရုံသီးနှင့်ပင် တူသည်။ 
 
 ဤသို့လျှင် စကားလုံး အလှအပ အဆန်းအပြား ထွင်တတ်ခြင်း၊ အမည်ပေး 
သရုပ်ဖော်ကောင်းခြင်း၊ ဆူညံအော်ဟစ် သောင်းကျန်းတတ်ခြင်း စသော အတတ်မျိုးကား 
စုံလင်အောင် တတ်ကြပေသည်။ သို့သော် အရပ်သူတွေ အထင်ကြီးလောက်အောင်ကား သူတို့ 
သိပ်မတတ်ကြ။ မတတ်သမှ ‘When you are faced with difficulties, you must play the 
man’ ဟူသော အင်္ဂလိပ်စာကြောင်းကလေး တစ်ကြောင်းကို မြန်မာလို သူတို့ ပြန်ဆိုသည်မှာ 
‘သင်သည် အခက်အခဲများနှင့် ရင်ဆိုင်ရသော် ယောက်ျားနှင့် ကစားရမည်’ ဖြစ်၏။ အဓိပ္ပာယ်ကား 
ဤသို့ မဟုတ်ချေ။ ‘သင်သည် အခက်အခမျဲားနှင့် ရင်ဆိုင်ရသည့်အခါတွင် ရဲဝံ့စွန့်စားစွာ 
လုပ်ကိုင်ရမည်’ သာ ဖြစ်ချေသည်။ သို့မတတ်ကြသည်ကိုလည်း အပြစ်မဆိုသာချေ။ 
အံ့သြစရာလည်း မရှိပါပေ။ အခြေခံပညာ မလုံလောက်ခဲ့မှုကြောင့်ပင် ဖြစ်ရသည်။ ဥပမာ ရှစ်တန်း၊ 
ခုနှစ်တန်းလောက်နှင့် တက္ကသိုလ်ဝင် စာမေးပွဲကို ဝင်ဖြေကြသည်။ ကျက်ထားသမျှကလေးမှာ 
စာမေးပွဲ မေးခွန်းတွင် ပါလာ၍ ဖြေနိုင်သဖြင့် အောင်သွားသည်။ ‘ကြက်ကန်း-ဆန်အိုးတိုး’ 
သွားသည်။ အောင်သွား၍ ကောလိပ်သို့ ရောက်ခဲ့ရသည်။ သို့သော် ကောလိပ်တွင် ဆရာ့ 
လက်ချာကို မလိုက်နိုင်။ တတ်လည်း မတတ်ကြ။ ဤသို့သော ကောလိပ်ကျောင်းသူ (ဝါ) စစ်ပြီး 
ကောလိပ်ကျောင်းသူ အလျှော်စားထတွဲင် ‘စူစူဆန်းခင်’ လည်း တစ်ယောက်အပါအဝင် 
ဖြစ်ခဲ့သည်။ အတန်း ရောက်သလောက် စာသာ မတတ်ကြသော်လည်း သူတို့ကိုယ်သူတို့ 
နာမည်ပေးလျှင်ကား တစ်ယောက် တစ်ယောက်လျှင် ‘မ’ မပါဘဲ သုံးလုံး လေးလုံးစသည်ဖြင့် 
ခဲရာခဲဆစ် ကြံဖန်ပေးတတ် မှည့်တတ်ကြပါပေသည်။ 
 
 အထက်တန်းကျောင်းတွင် ခြောက်နှစ်မျှ ပညာသင်ကြားခဲ့ပြီးနောက် ကောလိပ်သို့ 
ရောက်လာခဲ့သော ‘စူစူဆန်းခင်’ မှာ ငယ်ငယ်က အတန်းထတွဲင် တော်သော၊ ကျော်သော 
စူစူဆန်းခင် ဖြစ်ခဲ့သလောက် ကောလိပ်တွင်ကား ရှော်သော၊ ချော်သော စူစူဆန်းခင် 
ဖြစ်နေရရှာပေပြီ။ ငယ်ငယ်က ပိန်ပိန်ပါးပါးမို့ ချောပြီး ယဉ်သည်။ ယခုသော် အဆမတန် 
ဝ,နေသည်။ ဇာဘော်လီနံပါတ် ၃၆ ဝယ်ရသည်။ သူများတွေ နိုင်လွန်အင်္ကျီ ချုပ်လျှင် တစ်ကိုက်နှင့် 
လောက်သည်။ စူစူဆန်းခင်မှာတော့ အနံကြီး နိုငလ်ွန်စ သုံးတောင်ဝယ်၍ ချုပ်တောင်မှ ခါးနားက 
နည်းနည်း ဆက်ရသေးသည်။ အဆက် မပါဘဲ ဝတ်လိုက သုံးထောင့်တစ်မိုက်လောက် 
ဝယ်ရသည်။ ငယ်ငယ်ကကဲ့သို့ပင် ချောမြဲချောလျက် ဝလွန်း ဆူလွန်းခြင်းကြောင့် ကျက်သရေပင် 
ပိုရှိနေသည်။ သူ့သူငယ်ချင်း ကျောင်းသူတွေက လှသော၊ ကျက်သရေရှိသော၊ 
သဘောကောင်းသော စူစူဆန်းခင်ကို ချစ်ကြသည်။ တစ်ပွေ့တစ်ပိုက် ချစ်ချင်စရာ၊ 
ညှစ်ချင်စရာကြီးဟု သြဘာပြုကြသည်ကို ကျောင်းသားတွေကတော့ စူစူဆန်းခင်ကို 
နှစ်ပွေ့နှစ်ပိုက်ကြီးဟု ကွယ်ရာက ချစ်စနိုးနှင့် ပြောကြသည်။ အမှန်လည်း ဝိဇ္ဇာတန်းက 
မြင့်ထွန်းလောက် လက်တံနှင့်သာဆိုလျှင် စူစူဆန်းခင်မှာ တစ်ပွေ့လောက် တစ်ပိုက်လောက်နှင့် 
မရ။ နှစ်ပွေ့ နှစ်ပိုက်လောက်မှသာ… တောင်တင်ပါးစွန်းနှင့် မြောက်တင်ပါးစွန်း ထံရုံရှိလိမ့်မည် 
ထင်ရသည်။ သို့ကလောက် ဆူလွန်း ဝလွန်းနေသော စူစူဆန်းခင်မှာ ကျောင်းသူ ကျောင်းသား 

အတန်းလိုက် အကုန်တက်ရသော အင်္ဂလိပ်စာပြချိန် ပြီးသည့်နောက်  အက်စင်ဘလီဟော ခေါ် 
စည်းဝေးခန်းမှ အထွက်တွင် အများနည်းတူ ရောနှော တိုးဝှေ့ထွက်၍ မရ။ အခြားသူတွေ 
နှစ်ယောက်ပြူး ထွက်နိုင်သော်လည်း စူစူဆန်းခင်နှင့်သာ ပြူးမိလျှင် အပေါက်တွင် 
တစ်နေသည်သာ ဖြစ်သည်။ သို့ဖြစ်ရာ အားလုံးထွက်၍ကုန်မှ သူတစ်ယောက်တည်း 
ထွက်ရရှာသည်။ ဤသည်ကို နာမည်ပေး သရုပ်ဖော်ကောင်းသော စိုက်ပျိုးရေး ကျောင်းသူ 
ကျောင်းသားများက စူစူဆန်းခင်အား ‘ဘော့လုံး’ ဟူ၍ လည်းကောင်း၊ အင်္ဂလိပ် လစ်တာရေချာ 
ခေါ် အင်္ဂလိပ်ဝေါဟာရနှင့် အနုစာပေ ယူသော ကျောင်းသူများကမူ ‘အထွက်တစ်’ ဟူ၍ 
လည်းကောင်း မှည့်ထားကြသည်။ သို့သော် စူစူဆန်းခင် စိတ်မဆိုးရလေအောင် ‘အထွက်တစ်၏ 
အဓိပ္ပာယ်မှာ အထွက်တွင် တစ်သောကြောင့် မဟုတ်ပါ။ စူစူဆန်းခင်မှာ ဝဝဖြိုးဖြိုးနှင့် 
တစ်နေ့တခြား အလှတွေတိုးနေသဖြင့် ကျောင်းသူကျောင်းသားတိုင်းက ခင်မင်စွဲလမ်း 
နေကြသောကြောင့် ‘Attractive စူစူဆန်းခင်’ ဟု ခေါ်ခြင်း ဖြစ်ပါသည်။ Attractive ကို ဗမာသံဖြင့် 
‘အထွက်တစ်’ ဟု ဆိုရပါသည်’ ဟု ဖြေရှင်းပြကြသည်။ သဘောကောင်းသော စူစူဆန်းခင်ကတော့ 
ဘာတစ်တစ်ဟု ကျေနပ်ပြီးသား ခံနိုင်ရည်ရှိပြီးသား ဖြစ်နေသည်။ အမှန်လည်း အထွက်တစ်၏ 
အဓိပ္ပာယ် နှစ်ရပ်စလုံးနှင့် ဆီလျော်အောင် ဂုဏ်မြောက်နေသူလည်း ဖြစ်ပေသည်။  
 
 ညကျောင်းသူများ၏ အဆောင်တွင် ‘ပါလာ’ ခေါ် ဧည့်ခန်းတစ်ဆောင် သပ်သပ်ရှိပေသည်။ 
စားပွဲ ကုလားထိုင်ခုံတို့ဖြင့် ဧည့်သည် နှစ်ဆယ်, အစိတ်ခန့် ဧည့်ခံနိုင်သည်။ ဧည့်သည်များ လာရန် 
ခွင့်ပြုထားသော အချိန်မှာ တနင်္ဂနွေနေ့တွင် နံနက် ၉ နာရီမှ ၁၁ နာရီနှင့်၊ ညနေ ၄ နာရီမှ ၆ 
နာရီဖြစ်လျက် အခြားနေ့များတွင် ညနေပိုင်း ၄ နာရီမှ ၆ နာရီသာ လာရောက်တွေ့ဆုံခွင့် 
ပြုထားသည်။ သို့ ဧည့်သည်လာလျှင် ထိုဧည့်ခန်း၏ဘေး၌ တံခါးစောင့် အဘိုးကြီးနေသော 
ကင်းတဲကလေးတစ်တဲ ရှိလျက် ထိုတဲ၌ ဧည့်သည်စာရင်းစာအုပ် တစ်အုပ် ထားရှိရာ လာသော 
ဧည့်သည်သည် မည်သူမည်ဝါ ဖြစ်ကြောင်း၊ မည်သူ့ကို တွေ့လိုကြောင်း စာအုပ်တွင် 
ရေးမှတ်ပေးရသည်။ သို့မှသာ တံခါးစောင့် အဘိုးကြီးက တွေ့လိုသော ကျောင်းသူများကို 
ခေါ်ပေးသည်။ 
 
 စူစူဆန်းခင်မှာ ဗန်းမော်မြို့ကဖြစ်၍ မိဘဆွေမျိုးဟူ၍ကား လာရောက်တွေ့ဆုံသည် မရှိခဲ့။ 
မန္တလေးမှ အသိမိတ်ဆွေဟူ၍လည်း မရှိသလောက်ပင် ဖြစ်သည်။ သို့သော် ညနေတိုင်း 
အချိန်မှန်လာသူကား ယောက်ျားကလေး ကျောင်းဆောင်မှ ကျော်ဖေသောင်း ဖြစ်သည်။ 
စူစူဆန်းခင်နှင့် ကျော်ဖေသောင်းတို့ ဧည့်ခန်း တစ်နေရာတွင် ထိုင်စကားပြောတိုင်း ဘေးက 
နှစ်နေရာတွင် စင်ပြိုင် ထိုင်ပြောလေ့ရှိသော နှစ်ယောက်တွဲ နှစ်တွဲမျှ ရှိသေးသည်။ သူတို့ကား 
ဥပစာအထက်တန်းက ခင်ဘုန်းကြယ်နှင့် စိုက်ပျိုးရေးကျောင်းသား အောင်စိတ်ထွတ်၊ 
ဥပစာအောက်တန်းက ဂုတ်ဂုတ်နှင့် ဝိဇ္ဇအောက်တန်းက လှဝင်းဆောင်တို့ ဖြစ်ကြသည်။ သို့သော် 
ငါးနာရီခွဲ ညနေထမင်းစား သံချောင်းခေါက်လျှင် ဂုတ်ဂုတ်၏ လှဝင်းဆောင်နှင့် ခင်ဘုန်းကြယ်၏ 
အောင်စိန်ထွတ်တို့သာ အလိုက်သိတတ်စွာ ထပြန်ကြသော်လည်း စူစူဆန်းခင်၏ 
ကျော်ဖေသောင်းကား ဧည့်ချိန် မကုန်မချင်း ပေထိုင်နေတတ်ရကား စူစူဆန်းခင်ကလေးခမျာ 
ထမင်းတွေ ဟင်းတွေ အေးစက်နေမှ စားရရှာသည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
545 

 တစ်နေ့တွင် စွာတာတာနှင့် နေရာတကာ ပါလေ့ရှိသော ညကျောင်းသူ ဖြူဖြ ဝူင်းနှင့် 
မေမေချက်တို့သည် သူတို့ဆီ ဧည့်သည် တစ်ဦးတလေမျှမလာတိုင်း အလုပ်မရှိ အလုပ်ရှာပြီးလျှင် 
ဧည့်သည်စာရင်းစာအုပ်ကို ယူကြည့်ပြီး ဘယ်ဧည့်သည်သည် ဘယ်ကျောင်းသူဆီ ဘယ်နေ့က 
လာသည်ကို စစ်ဆေးကြတော့သည်။ သူတို့ နှစ်ယောက်တည်း အကြဲဖတ် အမှတ်ပေးဒိုင် လုပ်ကာ 
‘ပါလာ-မောင်မယ်’ ရွေးပွဲ ကျင်းပလေတော့သည်။ အမှတ်ပေးနည်းကား ဆွေမျိုးဧည့်သည် ဖြစ်လျှင် 
၁ မှတ်၊ သူစိမ်းဧည့်သည် မိန်းမဆိုလျှင် ၂ မှတ်၊ ယောက်ျားဆိုလျှင် ၃ မှတ် ဖြစ်သည်။ 
တစ်လအတွင်း လဆန်း ၁ ရက်မှ ၃၁ ရက်နေ့အထိ ရေတွင် အမှတ်ပေးကြရာ စူစူဆန်းခင်နှင့် 
ခင်ဘုန်းကြယ်တို့ နှစ်ဦးမှာ ၉၃ မှတ်ချင်း တိုက်နေကြသော်လည်း ထမင်းစားသံချောင်း 
ခေါက်သည့်တိုင်အောင် ထမပြန်ဘဲ ဇွဲနှင့် အချိန်ကုန် ထိုင်လေ့ရှိတတ်သော 
ကျော်ဖေသောင်းကြောင့် စူစူဆန်းခင်က အလေးပိုရပြီး ‘ပါလာ-မယ်’ ဘွဲ့ကို 
ဆွတ်ခူးသွားတော့သည်။ သို့ဖြစ်၍ ‘ဒု-ပါလာမယ်’ ဘွဲ့ကို ခင်ဘုန်းကြယ်က ရရှိပြီး ၉၁ မှတ်ဖြင့် ‘တ-
ပါလာမယ်’ ဘွဲ့ကို ဂုတ်ဂုတ်က ရရှိသွားလေသည်။ ထို့အတူ ‘ပါလာမောင်’ ဘွဲ့ကိုလည်း 
ကျော်ဖေသောင်းက အလေးပိုအမှတ်ဖြင့် သိမ်းပိုက်သွားကာ၊ ‘ဒု-ပါလာမောင်’ အဖြစ် 
အောင်စိန်ထွတ်က လည်းကောင်း၊ ‘တ-ပါလာမောင်’ အဖြစ် လှဝင်းဆောင်က လည်းကောင်း၊ 
အသီးသီး ဆွတ်ခူးသွားတော့သည်။ ဤ ပါလာမောင်မယ် ရွေးပွဲကြီးမှာ ဖြူဖြ ဝူင်းနှင့် မေမေချက်တို့ 
နှစ်ဦးတည်းသာ တိတ်တဆိတ် ကြိတ်လုပ်လိုက်ခြင်းဖြင့် ပါလာမယ်သုံးဦးနှင့် ဖြူဖြ ဝူင်း၊ 
မေမေချက်တို့မှ တစ်ပါး ပါလာမောင်များပင် မသိရှိခဲ့ကြပေ။ မသိကြ၍လည်း အခြေမပျက် 
လာမြဲတိုင်း လာနေကြကာ ပါလာမယ်များကလည်း ဟန်မပျက် ဧည့်ခံမြဲတိုင်း-ဧည့်ခံလျက်ပင် 
ရှိကြပေသည်။ 
 
 ‘ဝါဆိုဝါခေါင်-ရေဖောင်ဖောင်’ ဆိုသည့်အတိုင်း မြစ်တွေ၊ ချောင်းတွေ၊ ကန်တွေ၊ အိုင်တွေ၊ 
အင်းတွေ၊ ဆည်တွေ၊ မြောင်းတွေ ရေလျှံသွားလောက်အောင် မိုးအကြီးအကျယ် ရွာမစဲ 
ဖြစ်တော့သည်။ မိန်းကလေးကျောင်းဆောင်မှ အိပ်သာ (ဝါ) အီအီးရိပ်သာမှာ ကျောင်းဆောင်မှ 
ဆယ်ကိုက်မျှအကွာတွင် ထားရှိသော်လည်း ကျောင်းဆောင်မှ အိမ်သာသွားလမ်းမှာ 
အမိုးမရှိသည့်အပြင် ရွှံ့စေးတွေ ဘလနှံ့ ပွနေတော့သည်။ တချို့  ခပ်ဝဝ၊ ကိုယ်အလေးချိန် 
ကြီးသော  ကျောင်းသူများကား သနားစရာ ရွှံ့စေးထတွဲင် အားကုန်သွန်၍ ရုန်းကြရရှာသည်။ 
ဇာဘော်လီနံပါတ် (၃၆) ဝတ်ရရှာသော စူစူဆန်းခင် (ဝါ) ဝ ,သော်လည်း လှသော ချောသော 
သဘောကောင်းသော ညှို့ဓာတ်သက်သော ‘Attractive စူစူဆန်းခင်’ ဘော့လုံးကလေးခမျာမှာ 
အများတကာထက်ပင် သာ၍ ဒုက္ခကြီးစွာ ရောက်ရရှာသည်။ မိုးကလေးတဖွဲဖွဲနှင့် အသည်းပါ 
အေးကုန်ကြသော ထိုသမယမျိုးတွင် ရှူရှူမှာ အခါတိုင်းထက်ပို၍ ဈေးကောင်းလာတတ်သည့် 
အတိုင်း၊ အိမ်သာသွား အလုပ်မှာလည်း အခါတိုင်းထက်ပင် များပြားရှုပ်ထွေးလာခဲ့ရာ ရွှံ့စေးထဲ 
နစ်နေသော စူစူဆန်းခင်ကိုပင် ကျောင်းသူတချို့ မှာ ကြည့်ကောင်းတိုင်း ကြည့်နေကြပြီး 
ရယ်ကောင်းတိုင်း ရယ်နေကြလေသည်။ သို့ ကြည့်ကောင်းရုံ ရယ်ကောင်းရုံနှင့် မပြီးသေး။ 
“ဝါဆိုဝါခေါင်မှာကွယ် … ရွှေမိုးကလေးတွေ ညိုတော့ ပျို လေး ဆီးအောင့်ပါတယ်” ဟု တစ်ခန်းက 
ဆိုလိုက်လျှင် တစ်ခန်းကပါ “အို… ဝို-ဝို… ကိုယ်လည်း ဆီးအောင့်ပါတယ်” ဟု  လိုက်ဆိုကြသည်။ 
“မိုးကလေး ဖွဲဖွဲရွာတော့- ရှူရှူပန်းချင်တယ်… စူစူဆန်းခင်ရယ်…” ဟူ၍ အော်ဟစ်ဆိုသူက 
ဆိုနေသေးသဖြင့် ဝါဆိုဝါခေါင်နှင့် အိမ်သာနှင့် ကျောင်းသူများမှာ အလွန်ပနံစားလျက် 
သာယာစိုပြည် ပျော်ရွှင် ဆူညံနေကြပေတော့သည်။ 

 မိုးရွာလျှင် မိုးအလိုက် သီချင်းပေါက်ကရတွေ လုပ်ကြံဆိုတတ်ကြလျက် 
နေပွင့်ပြန်လျှင်လည်း ပါးစပ်ကို အအားမထားကြဘဲ မတော်တရော် အော်လား အော်ကြ၊ 
ကို့ရိုးကားယား သီချင်း မဟုတ်တရုတ် လုပ်ဆိုလား ဆိုကြနှင့်သာ ပျော်ပါးနေတတ်ကြသည်။ 
 
 “အညှိုးရယ်သန်… ချစ်ခိုးလျှံ- မျက်လုံးလှတဲ့ ဗိမာန်ရှင်မပေ” ဟူသော သီချင်းကို သူတို့ 
ဖျက်ဆိုပုံမှာ- “အဖြီးရယ်သန်… အကြည့်တန်- မှန်ကြိုက်မတွေ၊ ကြံစိုက်ကြသလားအေ…” 
ဖြစ်သည်။ ဤသည်လည်း မှန်နှင့် မျက်နှာ မခွာသော စိုက်ပျိုးရေးကျောင်းသူ တစ်ယောက်ကို 
စောင်းဆိုခြင်း ဖြစ်သည်။ ဤသို့  တစ်ယောက်က ဖောက်လိုက်လျှင် ကျန်တစ်ယောက်က ထပ်၍ 
“တို့တော့ စိုက်ပေါင်… ရှောင်ကာသာပြေးမယ့်မေ၊ စိုက်ပျိုးရေးဟာ… ဝါးပင်ကိုတောင် 
ကြံပင်လုပ်သတဲ့ လေ…” ဟု လိုက်ဆက်တတ်သည်။ ဤသို့ဆိုခြင်းမှာ အဓိပ္ပာယ်ပါလှသည်။ 
စိုက်ပျိုးရေးအတတ်ကို ကောင်းစွာ မကျွမ်းကျင်ကြသေး။ မသိ နားမလည်ကြသေးသဖြင့် 
ကြံပင်မှတ်၍ ဝါးပင်တွေ စိုက်မိကြသည်ဟု သီချင်း၌ အဓိပ္ပာယ်ပေါက်နေသဖြင့် 
စိုက်ပျိုးရေးကျောင်းသူတွေ မခံရပ်နိုင်ကြ။ ပြောင်မှန်းနောက်မှန်း မခံချင်အောင် စမှန်း သိလျက်နှင့် 
ကျွဲမြီးတော့ နည်းနည်းတိုချင်လာကြသည်။ သို့သော် သူတို့ ဘာမျှ မတတ်နိုင်။ ငုံ့ခံလျှင်ခံ၊ မခံလျှင် 
သူတို့ကပါ ပြန်နှိမ်ရန် ကြိုးစားရှာဖွေ စပ်ဟပ်ရတော့မည်။ 
 
 သီတင်းကျွတ် ကျောင်းတစ်လခန့် ပိတ်တော့မည့် အချိန်၌ ဖြူဖြူဝင်းနှင့်  မေမေချက်တို့ 
စွာစော်ကဲနှစ်ယောက်မှာ အိမ်မြှောင်မြီးပြတ်တမျှ အလုပ်ရှုပ်ကုန်ကြသည်။ အကြောင်းသော် 
ကျောင်းမပိတ်ခင် ကျောင်းသူတွေ အိမ်မပြန်ခင် သူတို့ ရည်မှန်းထားသော ကျောင်းသူများနှင့် 
ကျောင်းသားများ၊ ရှင်းရှင်းဆိုရလျှင် ပါလာမယ်နှင့် ပါလာမောင်များကို သူတို့ပင် ဖူးစာရေးပြီး 
ဂဟေဆက်ပေးလိုက်ချင်ကြသည်။ သူတို့ မောင်မယ်ချင်း သေချာ သွားစေချင်သည်။ လူသိသူသိ 
ပတ်ဝန်းကျင်သိ ဖြစ်သွားစေချင်သည်။ သို့ဖြစ်၍ စူစူဆန်းခင်ကို ကျော်ဖေသောင်းနှင့် 
လည်းကောင်း၊ ခင်ဘုန်းကြယ်ကို အောင်စိန်ထွတ်နှင့် လည်းကောင်း၊ ဂုတ်ဂုတ်ကို 
လှဝင်းဆောင်နှင့် လည်းကောင်း၊ ပြတ်ပြတ်သားသား ထင်ထင်ရှားရှား ဖြစ်ကြပါတော့ဟု 
တိုက်တွန်းနှိုးဆော်တော့ရာ ပါလာမယ် သုံးဦးစလုံး မျက်လုံးပြူးကုန်ကြသည်။ သူတို့ချင်း 
ဘာမှမဖြစ်ရပါ။ ပါလာမောင်များ သူတို့ဆီ လာသော်လည်း စာကြောင်း ပေကြောင်း 
ဆွေးနွေးရုံမှတစ်ပါး အခြားကိစ္စ တစ်ခွန်းတစ်ပါဒမျှ မပြောကြပါ။ ရိုးသားစွာ ဆက်ဆံခြင်းသာ 
ဖြစ်ပါသည်ဟု ငြင်းဆိုကြသည်။ သို့ ငြင်းဆိုသော်လည်း လှေသူကြီးနှင့် ကျော်လျှင် 
လှေသူကြီးနှင့်ပင် ညားသွားစေချင်ပါသည်ဟု ဖြူဖြူဝင်းနှင့် မေမေချက်တို့က 
တောင်းဆိုကြပြန်သည်။ ပါလာ (ဝါ) ဧည့်ခန်းသို့ လာရောက်တွေ့ဆုံတိုင်း မသန့်ရှင်း မစင်ကြယ် 
သမီးရည်းစား ဖြစ်ရမည်၊ ညားရမည်ဆိုသော ပတ်ဝန်းကျင်၏ အမြင်ကျဉ်းမှုဖြင့် မဟုတ်တရား 
စွပ်စွဲပြောဆိုမှု ပပျောက်ရေးကို သူတို့သုံးဦးက စ၍ တိုက်ခိုက်တွန်းလှန်အံ့၊ ယခင့်ယခင်ကလည်း 
ဤသို့ပင် ပြောလေ့ပြောထ ရှိခဲ့ကြသည်။ ဖြစ်လည်း ဖြစ်သွားလေ့ ရှိတတ်သည် မှန်သော်လည်း 
ဤအလေ့ဆိုးကြီးကို သူတို့ လက်ထက်တွင် ဖျောက်ဖျက်အံ့ဟု စူစူဆန်းခင်၊ ခင်ဘုန်းကြယ်နှင့် 
ဂုတ်ဂုတ်တို့က အခိုင်အမာ အပြင်းအထန် ချေပပြောဆိုကြရာ ဖြူဖြ ဝူင်းနှင့် မေမေချက်တို့မှာ 
သူတို့သုံးယောက်အား လက်လျှော့လိုက်ရသော်လည်း အားမလျှော့သေးဘဲ၊ ကျော်ဖေသောင်း၊ 
အောင်စိန်ထွတ်နှင့် လှဝင်းဆောင်တို့အား တစ်မျိုး လှည့်၍ အားပေးအားမြှောက် 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
547 

တွန်းပို့ကြပြန်သည်။ ဤသည်တွင်လည်း ထင်တိုင်းမပေါက် မှန်းတိုင်းမရောက် ဖြစ်ရပြန်သည်။ 
ကျော်ဖေသောင်းက စူစူဆန်းခင်ကိုဖြင့် မည်သည့်နည်းနှင့်မျှ မကြိုက်နိုင်ပါ။ 
ခင်ဘုန်းကြယ်အားလည်း လုံးဝမရည်ရွယ် မမှန်းထားပါ။ ဂုတ်ဂုတ်ကိုလည်း မည်သို့မျှ စိတ်မရှိပါဟု 
သုံးဦးစလုံး ကွယ်လိုက်သည်၊ ငြင်းလိုက်သည်။ အောင်စိန်ထွတ်ကလည်း ထိုနည်းနှင်နှင်ပင်။  
 
 “နို့- ရှင်တို့က ဘာကြောင့် ခြေပြတ်လုမတတ် လာနေကြတာလဲ” ဟု မေးခွန်းထုတ်သော 
အခါ၌ကား… 
 “အို… လာတာကတော့ဗျာ၊ ကျောင်းသူ ကျောင်းသားချင်း စာပေ ဆွေးနွေးရတာပေါ့၊ 
ကျွန်တော်တို့ ပါလာကို လာပြီးတွေ့တာဟာ ပိုဖို့ပန်းဖို့ မရိုးမသားလာတာလို့ ထင်နေကြသလား၊ 
ထင်ရိုးထင်စဉ်ဖြစ်တဲ့ ဒီထင်တတ်တဲ့ အလေ့ဆိုးကြီးကိုဖြင့် ကျွန်တော်တို့ တိုက်ဖျက်ရမှာပေါ့ဗျာ…” 
ဟူ၍ပင် ပြန်ဖြေသွားသည်။ လှဝင်းဆောင်တစ်ယောက် ကယ်ပေလို့သာ တော်တော့သည်။ 
လှဝင်းဆောင်ကတော့ စူစူဆန်းခင်ကို မေတ္တာရှိနေပါသည်ဟု ရိုးသားစွာ ဖွင့်ဟဝန်ခံရှာတော့သည်။  
 
 “နို့… ရှင်က ဘာကြောင့် သူ့ဆီမလာဘဲ ဂုတ်ဂုတ်ဆီ လာရတာလဲ” ဟု မေးသောအခါ… 
 “ဂုတ်ဂုတ်နဲ့ စသိတာကိုးဗျ၊ ဂုတ်ဂုတ်ကမှတစ်ဆင့် ဖြည်းဖြည်းတော့ စူစူ့ကို 
ပြောခိုင်းမလို့ပါပဲ” ဟု ဖြေသည်။  
 “အံ့ပါ့ရှင်၊ တိုက်ရိုက်လာရင် အနီးကလေးပဲ ဥစ္စာ၊ သွယ်ဝိုက်နေတော့ ရှင့်ဟာက 
ပိုခရီးမရှည်ဘူးလား” ဟု မေးကြပြန်သည်။ 
 “တိုတိုကလေး မလျှောက်ရဲလို့ပေါ့ဗျာ” ဟု လှဝင်းဆောင်က ဖြေရှာသည်။ ထို့နောက်ကား 
လှဝင်းဆောင်ကို မြှောက်ပေး တွန်းပို့ရင်း စူစူဆန်းခင်ကိုလည်း လှော်ပေး ခပ်ပေး 
တွန်းပေးလိုက်သဖြင့် တစ်ချိန်တွင် (ဝါ) သီတင်းကမတ် ကျောင်းမပိတ်ခင်ကလေးမှာပင် 
စူစူဆန်းခင်နှင့် လှဝင်းဆောင်တို့ စာပေးစာယူ အဆက်အသွယ် ခရီးလမ်းပန်း သာယာသွားရုံမက 
နှစ်ဖက်မိဘအထိ နားဖောက်ပြီးသော အခြေအနေသို့ ရောက်ခဲ့ကြတော့သည်။ 
 
 ဖြူဖြ ဝူင်းနှင့် မေမေချက်တို့ကား သူတို့ လုပ်လိုက်သော အလုပ် ထမြောက် 
အောင်မြင်သွားသဖြင့် ပျော်တပြုံးပြုံး… 
 “အထွက်တစ်ကြီး စွံတော့မယ်ဟေ့…” တဲ့။ ဖြူဖြူဝင်းနဲ့ မေမေချက်က- 
 “ကျော်ဖေသောင်းနဲ့လား…” တဲ့။ ကျောင်းသူတွေက- 
 “ဟုတ်ပေါင်… လှဝင်းဆောင်နဲ့” တဲ့။ 
 “ဟင်… ညားတော့ လှေထိုးသား…” တဲ့။ 

မာလာ 
မြဝတီမဂ္ဂဇင်း၊ 

၁၉၅၃၊ ဧပြီလ။ 

စတုတ္ထလွန်းထိုးအလွန်စတုတ္ထလွန်းထိုးအလွန်စတုတ္ထလွန်းထိုးအလွန်စတုတ္ထလွန်းထိုးအလွန်((((မိချမ်းဝေမိချမ်းဝေမိချမ်းဝေမိချမ်းဝေ)))) 
  
 လားရှိုးဘက်က လာတဲ့ ရထားဟာ ‘တူ’သံ ပေးပြီး ထွက်ခွာသွားတယ် ဆိုရင်ပဲ 
အခြေသေးနုပ်လှတဲ့ ဂုတ်ထိပ်ဘူတာကလေးဟာ တိတ်ဆိတ် ငြိမ်သက်သွားပါတော့တယ်။ 
 
 နောင်ချိုက လာတဲ့ ဆရာမလေး နှစ်ယောက် မီးရထားနဲ့ လိုက်ပါသွားပြီးတဲ့ အခါ 
ကျောင်းသားတွေလည်း အနီးဝန်းကျင် ရပ်ကွက်ကလေးဆီ ဆင်းသွားကြပြီမို့ နောင်ချို မြို့နယ် 
ကုန်းစံအုပ်စု မူလတန်းကျောင်းကလေးထဲမှာတော့ ကိုယ် တစ်ယောက်တည်းပေါ့ မိုးလွင်ရယ်။ 
အထီးကျန်ခြင်းဆိုတာ ကိုယ့်အတွက် မသေဆေးတစ်ခွက်မို့ ဒါကို မငြင်းမဆန် စားသုံးလို့ 
ရှေ့ဆက်နေရတဲ့ ရက်တွေဟာ တဖြည်းဖြည်းနဲ့ ခရီးအတန်ငယ် ပေါက်ခဲ့ပါပြီ။ 
 
 အထီးကျန်စွာ နေထိုင်ရမှုဟာ အကျည်းတန်သော ဖြစ်ရပ်ကို ရင်ဆိုင်ရတာလောက် 
ကြေကွဲဖွယ် မကောင်းဘူးလို့ ကိုယ် ထင်မြင်ယူဆတယ်ဆိုရင် နှုတ်ခမ်းထက်က မှည့်နက်ကလေး 
ရွေ့သွားတဲ့အထိ မင်းက ပြုံးဦးမှာလား။ ကိုယ့်ဘဝရဲ့ နာကျင်ကြေကွဲမှုတွေကို ဟောဒီ ဂုတ်တွင်းထဲ 
လိုလိုချင်ချင် ပစ်ချနေမှုကိုတော့ မင်း ဘယ်လိုမှ သဘောမတူနိုင်ဘူး မဟုတ်လားဟင်။ ဒီလို 
လွင်ပြင်ချို င့်ဝှမ်း တစ်နေရာမှာ ဇာတ်မြှုပ်ပြီး နေနေတဲ့ ကိုယ့်ကို အလိုမကျမှုတွေနဲ့ မညှာမတာ 
ဝေဖန်ဦးမှာ မဟုတ်လား။ ‘အကျဉ်းအကျပ်က ထွက်ပြေးခြင်းဟာ လွတ်မြောက်နိုင်ကောင်း 
လွတ်မြောက်မှာ ဖြစ်ပေမဲ့ ပင်ကိုအရည်အသွေး ညံ့ဖျင်းရာကျတယ်’ လို့ စကားကြီး 
စကားကျယ်တွေနဲ့  ကိုယ့်ကို ပစ်ပေါက်ခဲ့တာ ဒီကနေ့အထိ ကြားယောင်နေပါသေးတယ်။ 
 
 ကိုယ်ဟာ မူလတန်းကျောင်းကလေးရဲ့ ပြတင်းတံခါးတွေကို လိုက်ပိတ်ပြီး ကိုယ့်အတွက် 
ပေးထားတဲ့ အခန်းကလေးထဲ ဝင်ကာ ကျောင်းဝတ်စုံနဲ့ ပေါ့ပါးလွတ်လပ်တဲ့ ဝတ်စုံတစ်စုံ 
လလှဲယ်ဝတ်ဆင်လိုက်တယ်။ ဒီကျောင်းကလေးမှာတော့ ကိုယ်ပဲ တာဝန်ခံ၊ ကိုယ်ပဲ 
ကျောင်းစောင့်လေ။ နေညိုညို ညနေချမ်းဟာ မလှမ်းမကမ်းက ဘူတာရုံကလေးရယ်၊ 
မီးရထားဝန်ထမ်း မိသားစု နေအိမ်ကလေးတွေရယ်၊ မူလတန်းကျောင်းကလေးရယ်၊ ချက်နို့ဆီနဲ့ 
ဖျော်တဲ့ လက်ဖက်ရည်ဆိုင်ကလေးရယ်… ဒါတွေဟာ ဂုတ်ထိပ်ဘူတာရုံကလေးရဲ့ ပြည့်စုံခြင်း 
အင်္ဂါရပ်တွေပါပဲ။ 
 
 ညနေခင်း ကျောင်းဆင်းချိန် ရောက်တိုင်း ကျောင်းကလေးမှနေ ကွေ့ကောက်ကောက် 
ရထားလမ်းကလေးအတိုင်း ကိုယ် လမ်းလျှောက်ထွက်လေ့ ရှိတယ်။ ဒီအချိန် ဟိုဘက် ဒီဘက် 
ရထားလာစရာ မရှိတော့လို့ မစိပ်မကျဲ ဇလီဖားတုံးတွေပေါ် နင်းလျှောက်လာတဲ့အခါ 
မိနစ်အနည်းငယ်အတွင်း ကုန်းကမူမော့မော့ဆီမှ ထိန်းသိမ်းရေးစခန်းဆီ ရောက်သွားပါတော့တယ်။ 
ဧည့်မှတ်တမ်းမှာ နာမည်ရေးသွင်းပြီး ကမ်းပါးယံနှစ်ခုကို ဆက်သွယ်ထားတဲ့ တံတားဆီ တရွေ့ရွေ့ 
ဦးတည်မိတဲ့အချိန်မှာ ကိုယ်ဟာ မင်းကို အရမ်း လွမ်းနေမိတယ် မိုးလွင်ရယ်။ 
  
 တကယ်တော့ ကိုယ့်ရင်ထဲက အလွမ်းဓာတ်ခံ ရှိလို့ လွမ်းနေရတာ ဆိုတာ ပတဝ်န်းကျင် 
မြင်ကွင်းရှုကွက်ရဲ့ တိုက်တွန်းနှိုးဆော်မှုကြောင့် အလွမ်းဒီရေတွေ မြင့်တက်နေရတယ် 
ဆိုတာကိုတော့ ကိုယ် ဝန်ခံပါတယ်။ ကိုယ်ဟာ မင်း ပြောသလို လက်ရှိအနေအထားကို 

ရဲရဲရင်မဆိုင်ဝံ့တဲ့ ပျော့တိပျော့ညံ့ မိန်းမတစ်ယောက် ဖြစ်ခဲ့လို့လည်း အဲဒီစူးနစ်နေတဲ့ ဝေဒနာဆူးကို 
ဆွဲနတ်ုယူနိုင်ဖို့ ကုစားချက်တွေ နေ့စဉ်ရက်ဆက် ပေးနေရတာပေါ့။ 
 
 ဒီနေ့မှ လေဟာ ထူးထူးခြားခြား ငြိမ်သက်နေတယ်။ အခုလို မိုးတွင်းအခါ မိုးရွာပြီးစဆိုရင် 
ဟိုးအဝေး မြင်ကွင်းတွေ ရွေ့လျားနေတာများ တချို့ တိမ်တွေက အပေါ်က ပျံသန်း၊ 
တချို့ တိမ်တွေက တောင်ကြားမှာ ငုတ်လျှိုး၊ အမျိုးမျိုးသော တိမ်ခိုးမင်ခြယ်တွေ 
လွမ်းစေဖန်နေကြတာလေ။ 
 
 ဟော… သံပေါင်တံတား ဖြတ်သန်း မေးတင်ရာ တောင်ဘက်ဆီက 
တောင်ကမ်းပါးယံကြီးကတော့ တောင့်တင်းခိုင်မာမှုတွေ သွန်လွှတ်လို့ ပျော့ညံ့သူရဲ့ ရင်တွင်း 
မာကျောခိုင်ကျည်ခြင်းတွေ ပေါင်းထုံကူးပျံ့ပေးနေသလိုပါပဲ။ တိမ်ယံ ဖောက်မတတ် 
မြင့်မားမတ်စောက်တဲ့ တောင်ကမ်းပါးယံပေါ်ကနေ ရေစီးကြောင်းတွေ စိမ့်ဖြာစီးဆင်းနေတဲ့ 
အသံကလည်း ကိုယ့်အတွက် ညနေခင်း ဆည်းဆာရီ တေးဂီတတစ်ပုဒ် ဖြစ်ခဲ့တယ်။ 
ရေစီးကြောင်းတွေဟာ ရေတံခွန်တွေလို ပေါင်းဆုံ သွန်ကျတာ မဟုတ်ဘဲ အောက်ခြေ 
တောင်ကမ်းပါးယံ ကျောက်သားအလိုက် တစ်မြှောင်းချင်း စီးကျနေတဲ့ မြင်ကွင်းဟာ ခပ်ရဲရဲ 
စုတ်ချက်ထင်းထင်း သဘာဝပန်းချီကားကြီး တစ်ချပ်ပါပဲ။ 
 
 ဒီနေရာဟာ ရှမ်းလို ‘ဟိုကွတ်’ လို့ ခေါ်ပြီး မြန်မာလို ဂုတ်တွင်းလို့ ခေါ်တဲ့ နေရာပါ။ 
ဒါကလည်း အသူတစ်ရာ ချောက်နက် တစ်နေရာမှာ စီးဆင်းနေတဲ့ နမ်းပဆေးမြစ်ရဲ့ 
မာယာများမှုကြောင့် ဖြစ်ပေါ်လာတဲ့ အခေါ်အဝေါ် ဖြစ်မယ် ထင်တယ်။ နမ်းပဆေးမြစ်ဟာ အရှေ့မှ 
အနောက်သို့ စီးဆင်းရာမှ ပျောက်ကွယ်ငုပ်လျှိုးသွားပြီး ချောက်နက်တစ်နေရာမှာ ပြန်ပေါ်လာကာ 
ဆက်လက် စီးဆင်းနေခဲ့တာမို့ ဒီနေရာကို ‘ငုတ်တွင်း’ လို့ ခေါ်ရာက ‘ဂုတ်တွင်း’ ရယ်လို့ 
ပေါ်လာတဲ့အဖြစ်။ အဲဒီချောက်တွင်းကြီးရဲ့ ဟိုဘက်သည်ဘက်ထိပ်ကို ထိစပ်ဆက်သွယ်ထားတဲ့ 
တံတားကိုတော့ ဂုတ်ထိပ်တံတားတဲ့။ ဒီတံတားကို အစွဲပြုပြီး ကိုယ် တာဝန်ကျတဲ့ ကျောင်းကလေး 
နေရာက ဂုတ်ထိပ်ဘူတာ ဖြစ်လာရတော့တာပါပဲ။ 
 
 ကိုယ်ဟာ တစ်နေ့တာ တာဝန်ပြီးဆုံးတဲ့ ညနေစောင်းဆို ဒီတံတားပေါ်ကို 
တစ်နေ့တစ်ခေါက် လာရောက်ဖြတ်သန်းလေ့ ရှိတယ်။ အစ ပထမမှာတော့ တံတားပေါ်ကနေ 
ဂုတ်တွင်းထဲ ငုံ့ကြည့်ရတာ အသည်းအေးလှပေမယ့် ကျောက်တောင်ကမ်းပါးထက် မော်ကြည့်ပြီး 
ရရှိဖြစ်ပေါ်လာတဲ့ စိတ်ဓာတ်အင်အားတွေဟာ ဘာနဲ့မှ တန်ဖိုးမဖြတ်နိုင်ဘူး။ တိမ်တွေကို 
ထိုးဖောက်မယ့် တောင်နံရံကြီးပေါ်က စီးကျသွန်လျှံနေတဲ့ အအေးဓာတ်ဟာ ကိုယ့်ရင်ထကဲ အပူကို 
ကူဟပ်ပေးနေတာ အမှန်ပါပဲ။ 
 
 မိုးလေ သာတဲ့နေ့တွေဆို ကိုယ်ဟာ တံတားကြီးရဲ့အဆုံး ဟိုမှာဘက် ကမ်းအထိ 
ရောက်အောင် သွားပြီး ပေ ၃၀၀ ကျော် ရှည်လျားတဲ့ ဥမင်လိုဏ်ခေါင်းတစ်ဆုံး 
လျှောက်ဝင်သွားလေ့ ရှိတယ်။ မည်းမည်းမှောင်နေတဲ့ ဥမင်လိုဏ်ခေါင်းထဲ စမ်းတဝါးဝါး 
ဝင်သွားရင်း တစ်ဖက် ဥမင်ပေါက်ကို ရောက်တဲ့အခါ ပြင်ပအလင်းရောင်နဲ့ ဘွားခနဲ 
ထိတွေ့လိုက်ရတဲ့ အရသာကို ကိုယ်နှစ်သက်တယ် မိုးလွင်။ လူတွေဟာ အမှောင်ကို 

ငြင်းဆန်လေ့ရှိပြီး အလင်းကိုတော့ ကြိုဆိုလက်ခံလေ့ရှိတာ ဓမ္မတာပဲ မဟုတ်လား။ အမှောင်ရဲ့ 
ကျဉ်းကျပ်ပိတ်လှောင်မှုနဲ့ အလင်းရဲ့ လွတ်လပ်လွင့်မျောမှုကို တစ်ခဏအတွင်း တစ်ပြိုင်နက် 
ခံစားနိုင်တဲ့အတွက် ကိုယ်ဟာ ဥမင်ဖြတ်သန်းမှုကို မကြာခဏ ပြုမူလေ့ရှိတယ်။ 
 
 ကိုတို့ရဲ့ ဇာတိရပ်မြေနဲ့ မတူတဲ့ လေ၊ ဇာတိရပ်မြေနဲ့ မတူတဲ့ ရေ မြေ အနေအထားမှာ 
ကိုယ်ဟာ အထီးကျန်စွာ ဖြတ်သန်းနေရပေမဲ့ ဒီနေရာမှာ ကိုယ် နေစိမ့်နိုင်နေပြီဆိုရင် မင်း 
အံ့သြမှာလားဟင်။ ပျော်တယ်ဆိုတဲ့ ဝေါဟာရကိုတော့ ကိုယ် မသုံးလိုသေးပါဘူး။ ကိုယ်နဲ့ 
အပ်စပ်တယ်လို့ ပြောရင် ရမယ် ထင်တယ်။ ဇာတိရပ်မြေနဲ့ ဝေးလံသီခေါင်လှတဲ့ ဟောဒီ 
ဂုတ်ထိပ်ဆိုတဲ့ အရပ်ကို ဘယ်လို နာကျင်မှုမျိုးနဲ့ ရောက်လာရတယ် ဆိုတာ မင်း အသိဆုံးပါပဲ။ 
 
 မင်းနဲ့ကိုယ်က ကလေးဘဝကတည်းက အတူသွား အတူစား အတူကြီးပြင်းခဲ့ကြလို့ 
တစ်ယောက် ဘဝ တစ်ယောက် နားလည်ပြီး ချစ်သူဘဝ ရောက်ခဲ့ကြသူတွေ မဟုတ်လား။ ဒီအချိန် 
ကျောင်းအဆင်းမှာ သီချင်းကလေးဆို ဆိုတဲ့ သီချင်း စာသားထကဲအတိုင်း တို့တစ်တွေဟာ 
ကျောင်းသွားဖော်တွေလည်း ဖြစ်ခဲ့ကြသေးတယ်နော်။ ကိုယ့်ရဲ့ နာကျင်နေကြကွဲမှုတွေဟာ 
မင်းနဲ့လည်း မဆိုင်ဘူး။ ကိုယ်နဲ့လည်း မဆိုင်ဘူး။ ကိုယ့်မေမေနဲ့သာ တိုက်ရိုက်သက်ဆိုင်တယ်လို့ 
ပြောရင် ရမယ် ထင်တယ်။ 

□ 
 
 တစ်ချိန် တစ်ခါတုန်းကတော့ ကိုယ်တို့မြို့မှာ မေမေဟာ အလွန်တရာ ချောမောလှပတဲ့ 
အမျိုးသမီးတစ်ယောက် ဖြစ်ခဲ့တယ်။ မေမေရဲ့ အလှကျက်သရေ တင့်မောမှုဟာ အဲဒီခေတ်က 
ကာလသားတွေရဲ့ နှုတ်ဖျားမှာ အလွန်တရာ ရေပန်းစားခဲ့တာပေါ့။ ချောမောလှပတဲ့ ရုပ်ရည်နဲ့ 
ညီမျှစွာပဲ မေမေဟာ ရောင်းတတ် ဝယ်တတ် ဖျတ်လပ်သွက်လက်မှုတွေနဲ့ မြို့မဈေးကြီးထဲက 
ငွေလဝန်းစတိုးဆိုင်ကို အုပ်စီးနိုင်ခဲ့တာပါ။ ကိုယ့်ဖေဖေကတော့ သာမန်ရုံးဝန်ထမ်း 
လူရိုးလူအေးတစ်ဦးမျှသာ ဖြစ်တယ်။ သွက်လက်ထက်မြက်တဲ့ မေမေ့ကို ဖေဖေဟာ 
အဲဒီရိုးဂုဏ်ကလေး ပြပြီး ပိုးပန်းခဲ့ရရှာတာပါ။ 
 
 တကယ်တော့ ဖေဖေ့ရဲ့ ရုံးဝန်ထမ်း လစာဝင်ငွေဟာ မေမေ ဦးစီးတဲ့ ငွေလဝန်းစတိုးဆိုင် 
ဝင်ငွေရဲ့ ဆယ်ပုံ တစ်ပုံ မရှိပါဘူး။ မေမေ့ စွမ်းဆောင်မှုကြောင့် ကိုယ်တို့ မိသားစုဟာ 
တင့်တင့်တယ်တယ်သာမက မော်မော်ကြွားကြွားပါ နေနိုင်ခဲ့ကြတယ်နော်။ ငွေရှိရင် အရာရာမှာ 
လူရာ ဝင်ဆံ့တယ်ဆိုတာ အမှန်ပါပဲ မိုးလွင်။ ကိုယ်တို့ဟာ မြို့ကလေးမှာ အနေဝင့် 
အခြေဝင့်ခဲ့ကြတယ်။ ဖေဖေနဲ့ မေမေဆိုတာလည်း မြို့မျက်နှာဖုံးတွေအဖြစ် အရမ်းကို 
အတွဲညီခဲ့ကြတယ်လေ။ 
 
 အဲဒီလို ငွေကြေး အဆင်ပြေပြေနဲ့ မိသားစုကမ္ဘာလေးရဲ့ ပျော်ရွှင်ဖွယ် နေ့ရက်တွေဟာ 
‘အန်ကယ်ရောဘတ်’ မရောက်လာမီ အချိန်အထိပေါ့။ အန်ကယ်ရောဘတ်နဲ့ အဆက်အဆံ 
ရှိလာတာဟာ မေမေရဲ့ စီးပွားရေးလက်တံရှည်မှုကြောင့်လို့ ပြောရင် ရမယ်ထင်တယ်။ မေမေက 
ငွေလဝန်းဆီမှ တိုးပွားလာသလောက် လောဘမသတ်နိုင်ဘဲ ကားတွေ ဆိုင်ကယ်တွေ 
ဝယ်ရောင်းလုပ်ရာက အဲဒီလောကမှာ ကျင်လည်နေတဲ့ အန်ကယ်ရောဘတ်နဲ့ တွဲမိကြတာပါ။ 

 ကားတွေ ဆိုင်ကယ်တွေ ဝယ်ရောင်းလုပ်တဲ့ အလုပ်ကို ဖေဖေက မလုပ်စေချင်ဘူး။ 
ကိုယ့်ရဲ့ခွင် မဟုတ်ဘဲ ဝင်သွားရင် ဖြတ်ခုတ်တာတွေ လိမ်လည်တာတွေနဲ့ တစ်ကွေ့မကြုံ
တစ်ကွေ့ကြုံမယ် ဆိုပြီး ဆိုင်မှာ အေးအေး ထိုင်နေစေချင်တယ်။ ဒါပေမဲ့ မေမေဟာ 
စီးပွားရေးနဲ့ပတ်သက်ရင် ဖေဖေ့သြဇာ ခံလေ့မရှိတာမို့ သူ့အလုပ်ကို နောက်မဆုတ်စတမ်း 
ရှေ့သို့သာ တိုးနေတော့တယ်။ နောက်ဆုံးမှာတော့ ဖေဖေ ပူပန်သလို ငွေရေးကြေးရေး 
အလိမ်မခံရဘဲ မေမေ့ကို ကိုယ်တိုင် စွန့်လွှတ်လိုက်ရတဲ့နေ့ဟာ ကိုယ်တို့မိသားစု ကြမ္မာဆိုး 
ဝင်တဲ့နေ့ပါပဲ။ 
 
 မေမေ အန်ကယ်ရောဘတ်နောက် လိုက်သွားပြီလို့ သတင်းစကား ရောက်လာတော့ 
ကိုယ်ဟာ မော်လမြိုင်တက္ကသိုလ်မှာ ရူပဗေဒ ဒုတိယနှစ် တက်နေဆပဲါ။ မင်းကတော့ 
ဆယ်တန်းကို ကိုယ့်ထက် နောက်ကျစွာ အောင်ပြီးမှ မင်းဝါသနာ ပါလှချည်ရဲ့ ဆိုတဲ့ 
စိုက်ပျိုးရေးသိပ္ပံ တက်နေဆဲလေ။ 
 
 ကိုယ် အိမ်ကို ဒရောသောပါး ရောက်ချလာတော့ ငူငေါင်သွေးပျက်နေတဲ့ ဖေဖေ့ပုံစံ 
ဖရိုဖရြဲကီးကို မြင်လိုက်ရတယ်ဆိုရင်ပဲ ကိုယ်လည်း ဆောက်တည်ရာမဲ့ တွယ်ငင်ရာမဲ့ ဖြစ်ခဲ့ရတယ်။ 
သိပ်ရက်စက်တဲ့ မေမေ၊ ဖေဖေနဲ့ သမီးကို မငဲ့ညှာတဲ့ မေမေ။ ဘယ်လို အကြောင်းတရား 
စေ့ဆော်မှုတွေက မေမေ့ရဲ့ ရက်စက်နိုင်မှု စွမ်းအားကို နှိုးဆွပေးလေသလဲ။ တစ်သက်လုံး 
ထိန်းသိမ်းလာတဲ့ ဣနြေ္ဒ သိက္ခာတံတိုင်းဟာ အနေနီးစပ်ခြင်းဆိုတဲ့ ရင်းနှီးပွန်းတီးမှုကြောင့် 
ပြိုလဲခဲ့ရပါတယ် ဆိုရင် သမီးအနေနဲ့ ဘယ်သူ့ကို စံထားလေးစားရတော့မှာလဲ မေမေ။ 
 
 မထင်မှတ်ထားတဲ့ မေမေ့ရဲ့ ခွဲထားချန်ရစ်ခဲ့မှုအပေါ် ဖေဖေဟာ ဘယ်လိုမှ ဖြေပြေရာ 
မရခဲ့ရှာဘူး။ ကိုယ် ပြန်ရောက်တော့ ဖေဖေ အရက်တွေ နေ့မလင်း ညမလင်း 
သောက်နေလိုက်တာ။ ကိုယ်လည်း ဖေဖေ့ အဖြစ်ဆိုးကို ကြည့်ပြီး ဘယ်လို နှစ်သိမ့်ပေးရမယ် မသိ 
ဖြစ်နေတော့တယ်။ မေမေတို့ ဘယ်ရောက်နေတယ် ဆိုတဲ့ သတင်းကတော့ အစအန မရဘဲ 
စုန်းစုန်းကို မြုပ်နေတော့တာပါပဲ။ ကိုယ် ဖေဖေ့ကို ထိန်းရမလား။ ဆိုင်ကို ကြီးကြပ်ရမလား 
ဗျာများနေချိန်မှာပဲ အရက်ကို သောက်လေ့မရှိဘဲ နေ့စဉ် ရက်ဆက် သောက်နေတဲ့ ဖေဖေ့ 
ကျန်းမာရေးက နောက်ဆုံး ဆေးရုံတင်လိုက်ရတော့တယ်။ 
 
 ဒီအချိန်မှာ ကျောင်းပိတ်လို့ မင်း မြို့ကို ခဏပြန်ရောက်နေတဲ့ အချိန်။ ဖေဖေ 
ဆေးရုံတက်ရတဲ့ ကိစ္စမှာ မင်းကိုယ်တိုင် အကူအညီတွေ ပေးနိုင်ခဲ့သေးတယ်နော်။ သောက ဗျာပါနဲ့ 
ကြုံတဲ့အခါ ချစ်သူရဲ့ အားပေးကူညီမှုဟာ အတော်ကလေး တာသွားခဲ့တယ်။ ကိုယ်အရမ်းကို 
ဖြေသိမ့်နိုင်ခဲ့တယ် မိုးလွင်ရယ်။ ဖေဖေ ဆေးရုံက ဆင်းပြီး ထူထူထောင်ထောင်လည်း ဖြစ်လာရော 
ဖေဖေရယ်လေ ကိုယ် မထင်မှတ်တဲ့ အပြုအမူကို ပြုမူသွားခဲ့တယ်ကွယ်။ မေမေ ရှိစဉ်က သူ 
ကိုးကွယ်ခဲ့တဲ့ နန်းတော်ဦးဘုန်းကြီးကျောင်းမှာ အပြီးအပိုင် ရဟန်းဝတ်သွားတော့တယ်။ 
 
 ဖေဖေ လောကီကို တကယ်ပဲ စိတ်ကုန်သွားခဲ့ပြီလား။ မေမေ့ကို စိတ်နာဦးတော့ 
ကိုယ့်ကိုရော၊ ငွေလဝန်းဆိုင်ကိစ္စကိုပ် ထည့်သွင်း တွက်ချက်သင့်ပါတယ်။ ဆိုင်ကို စွန့်နိုင်တယ် 

ထားဦးတော့ တစ်ဦးတည်းသော သမီး ကိုယ့်ကို ဒီလောက် စိမ်းကား ပြတ်တော်ဖို့ မသင့်ဘူး 
မဟုတ်လား။ မေမေ့ရဲ့ မျက်နှာလွှဲ ရက်စက်မှုဟာ ဖေဖေ့နှလုံးသားမှာ ဒဏ်ရာအနာတရ 
ဖြစ်စေခဲ့ပြီ။ လောကီကို စွန့်ပြီး ရဟန်းဝတ်သွားတာ သမီးကို လှည့်မကြည့်တော့သလိုပါပဲ။ 
 
 ကိုယ် တကယ်ပဲ ဝမ်းနည်းကြေကွဲခဲ့ရတယ်။ ကိုယ် ဘာလုပ်ရမလဲ။ ကျောင်းဆက် 
တက်ရမလား။ ဆိုင် ဆက်ဖွင့်ရမလား။ မေမေ မိုက်မှားလိုက်တဲ့ အရိပ်မည်းကြီးကလည်း 
ကိုယ့်အပေါ် မညှာမတာ ထိုးကျနေလိုက်တာ နာကျင်ခံခက်စရာ ကောင်းလှပါတယ်။ ကိုယ့်အပေါ် 
အထင်တကြီးနဲ့ တစ်သက်လုံး ကြည်ဖြူခဲ့တဲ့ မင်း မိဘတွေဟာ ဒီအချိန်ရောက်မှ ကိုယ့်အပေါ် 
ဆက်ဆံရေး တစ်မျိုးတစ်ဖုံ ပြောင်းလဲလာတာ မယုံချင်စရာပါ။ 
 
 “ကြက်မှာ အရိုး၊ လူမှာအမျိုးတဲ့၊ သူ့အမေတောင် ဒီလမ်းကို လျှောက်ရင် သူ့သမီးရော 
ဒီစခန်းကို မရောက်ဘူး ပြောနိုင်မလား”  
 
 မင်းတို့ အသိုင်းအဝိုင်းက ပေါ်ထွက်လာတဲ့ စကားသံတွေဟာ ကိုယ့်ကို အထိတ်တလန့် 
ဖြစ်စေခဲ့တယ် မိုးလွင်။ လူတွေကို ကိုယ် နားမလည်နိုင်တော့ဘူး။ မင်းကလည်း ကျောင်းမပြီးသေး။ 
အလုပ်အကိုင် မရှိသေး။ ကျောင်းပြီးလို့ အလုပ်အကိုင် ရှိလာတဲ့အခါလည်း မင်းမိဘတွေရဲ့ 
အလိုဆန္ဒကို လွန်ဆန်နိုင်ဖို့ မနိုင်ဖို့ မသေချာတဲ့ အနေအထားမှာ ကိုယ် ဘာကို
မျှော်လင့်နေရမှာလဲဟင်။ ကိုယ့်အကြံအစည်ကို ပြောပြတော့ မင်း အကြောက်အကန် 
တားမြစ်ခဲ့တာ ကြားယောင်ပါသေးတယ်။ 
 
 “မသွားပါနဲ့ သွင်၊ ဒါဟာ ထွက်ပြေးခြင်း တစ်မျိုးပါပဲ၊ အကျဉ်းအကျပ်မှ ထွက်ပြေးခြင်းဟာ 
လွတ်မြောက်နိုင်ကောင်း လွတ်မြောက်မှာ ဖြစ်ပေမဲ့ ပင်ကို အရည်အသွေး ညံ့ဖျင်းရာ ကျပါတယ်” 
လို့ မင်းရဲ့ မညှာမတာ ဝေဖန်ပြောဆိုမှုတွေ ကြားထဲကပဲ ငွေလဝန်းဆိုင်ကို ကိုယ် 
အပြီးရောင်းပစ်လိုက်တော့တယ်။ တချို့တစ်ဝက် ငွေတွေ ဘဏ်မှာအပ်ပြီး ကိုယ်နဲ့လည်း ရင်းနှီး၊ 
မင်းနဲ့လည်း ခင်မင်ခဲ့ဖူးတဲ့ ငယ်သူငယ်ချင်း မေနှင်းအေးဆီ ထွက်ခဲ့တော့တယ်။ မေနှင်းအေး 
မိဘတွေက ကိုယ်တို့မြို့ကနေ ပြင်ဦးလွင်မှာ အခြေချ နေထိုင်တာ အတော်ကြာပြီလေ။ 
 
 မန္တလေးကနေ ပြင်ဦးလွင်ကို တက်တော့မယ် ဆိုရင် လားရှိုးလူစီး အဆန်မီးရထားကို 
စီးရမှာ ဖြစ်တယ်။ ပင်လယ်ရေမျက်နှာပြင်အထက် ပေး ၃၀၀၀ ကျော် မြင့်တဲ့ ပြင်ဦးလွင်ဘူတာကို 
ပင်ပင်ပန်းပန်း ခက်ခက်ခဲခဲ တက်ရတာပါ။ ပြင်ဦးလွင်ဘူတာရောက်ဖို့ မီးရထားဟာ ပထမလွန်းထိုး၊ 
ဒုတိယလွန်းထိုး၊ တတိယလွန်းထိုးနဲ့ စတုတ္ထလွန်းထိုး ဆိုတဲ့ ဘူတာတွေကို လွန်းပြန်ပြီး 
တက်ရတာပါ။ အဆန်ရထားဟာ ခေါင်းတွဲနဲ့ အရှိန်ကုန်သွားအောင် သလဲမ်းနေရာအထိ မောင်းပြီး 
နောက်ပြန်ဆုတ်၊ အရှိန်နဲ့ တစ်ခါ အမြင့်ကို တက်ရတာပါ။ နောက်ပြန်ဆုတ်ရင် အသည်းအေးလိုက် 
အရှိန်နဲ့ အမြင့်ကို တက်လာရင် ရင်ဘတ်ထဲ တင်းတင်းကျပ်ကျပ်ကြီး ဖြစ်လာလိုက်နဲ့ အတော်ကို 
ရင်မောစရာကောင်းတဲ့ လွန်းထိုးတွေပါ။ 
 
 ပြင်ဦးလွင်ဘူတာဟာ ကိုလိုနီခေတ် ဘုရင်ခံ ရုံးစိုက်ရာ ဖြစ်ခဲ့လို့ ရှေးဟောင်း 
အဆောက်အအုံ အငွေ့အသက်တွေ ထုံမွှန်းနေတယ်လို့ ကိုယ် မြင်တယ်။ ပြင်ဦးလွင်မှာ 

မီးရထားစက်ခေါင်းရုံ ရှိတယ်။ မီးရထားဆေးရုံ ရှိတယ်။ မီးရထားရဲဌာန ရှိတယ်။ 
မန္တလေးဘူတာကြီးက ထွက်လာတဲ့ လူစီး မီးရထားဟာ လမ်းခရီးသည်တွေအတွက် တွဲပိုချိတ် 
မလာပါဘူး။ ပြင်ဦးလွင်ဘူတာရောက်မှ တွဲထပ်ချိတ်တာပါ။ ဒါမှလည်း လွန်းထိုးပြီး 
တက်လာနိုင်မှာလေ။  
 
 ပြင်ဦးလွင် ရောက်တော့ မေနှင်းအေးတို့ မိသားစုဟာ ကိုယ့်ကို လှိုက်လှပျဲူငှာ 
ကြိုဆိုကြတယ်။ သူတို့က ဒီမြို့မှာ ‘မေ့တွက်တာ’ ဆွယ်တာလုပ်ငန်းနဲ့ အသားကျနေကြပြီ။ 
စက်ထိုးဆွယ်တာအမျိုးမျိုး ရနိုင်တဲ့ မေနှင်းအေးတို့ရဲ့ မေ့တွက်တာစတိုးဆိုင်ကို မြင်တော့ 
ကိုယ်တို့ရဲ့ လူသုံးကုန်ပစ္စည်းမျိုးစုံ ရနိုင်တဲ့ ငွေလဝန်း စတိုးဆိုင်ကလေးကို 
အောက်မေ့သွားမိတယ်။ ကိုယ် နောင်တရနေတာတော့ မဟုတ်ပါဘူးလေ။ 
 
 မေနှင်းအေးကတော့ ပြောရှာတယ်။ သူတို့လုပ်ငန်းထဲ ရှယ်ယာဝင်ပြီး သူတို့နဲ့အတူ 
ဒိုးတူပေါင်ဖက် လုပ်စားပါပေါ့။ ကျေးဇူးတင်စရာ ကောင်းလှပေမယ့် ကိုယ် တည်ဆောက်ချင်တဲ့ 
ဘဝအသစ်က ဒါ မဟုတ်သေးဘူးလေ။ စက်ထိုးဆွယ်တာတွေ အဝေးကို ပို့ပြီး 
ရောင်းဝယ်ဖောက်ကားတဲ့ အလုပ်ဟာ မေမေရဲ့ စတိုးဆိုင်လုပ်ငန်းနဲ့ ဆင်ဆင်တူနေတာမို့ 
ကိုယ့်စိတ်ကို မဆွဲဆောင်နိုင်တာလားတော့ မသိဘူး။ 
 
 မေနှင်းအေးတို့ဆီမှာ ၆ လလောက် ခိုပြီး အခြေအနေ အရပ်ရပ်ကို လေ့လာပြီးမှ 
လုပ်သင့်လုပ်ထိုက်တဲ့ အလုပ်ကို လုပ်ခဲ့တာပါ။ ကိုယ် ကိုယ်တိုင် ရွေးချယ်ခဲ့တဲ့ 
လမ်းကြောင်းပေါ်မှာ တည့်တည့်မတ်မတ် လျှောက်ရမယ် ဆိုတာကတော့ ကိုယ် နားလည်ပါတယ် 
မိုးလွင်ရယ်။ ဒီနေရာကလေးမှာ အဆင်ပြေပြေ နေသားကျခဲ့ပြီ။ 
 
 ဒီနေရာလေးမှာ ကိုယ့်အဖို့ ခါးသီးဖွယ် မေမေ့ရဲ့ အရိပ်မည်းကြီး မရှိဘူး။ အ,မနာပ 
မဖွယ်မရာ သတင်းတွေ ချဲ့ကားပြောဆိုမယ့် ပတ်ဝန်းကျင် မရှိဘူး။ အမိအဖ အရိပ်မဲ့ 
သမီးတစ်ယောက်ကို မထီမဲ့မြင် ဆက်ဆံချင်တဲ့ အောက်တန်းကျ စိတ်ဓာတ်များနဲ့ အနှစ်မဲ့ 
လူသားတွေ မရှိဘူး။ ဒေသခံ ရှမ်းဓနုတွေရဲ့ ရိုးသားဖြူစင် ဖော်ရွေမှုဟာ ကိုယ့်ရဲ့ စိတ်ဒစ်ရာ 
အနာဖေးကို တဖြည်းဖြည်း ကင်းစင် ပျောက်ကင်းစေတယ်လို့ ထင်ရတယ်။ 
 
 အခုဆို ဂုတ်ထိပ်ရွာကလေးမှာ ကိုယ် ရောက်နေတာ သုံးနှစ်သုံးမိုး ရှိတော့မယ်လေ။ 
ပါလာတဲ့ ငွေကလေးနဲ့ ကျောင်းနဲ့ မနီးမဝေးမှာ မြေကွက်လပ် ဝယ်ပြီး ဘူး၊ ဖရုံ၊ ဂေါ်ရခါး စတဲ့ 
စားဖွယ်သီးနှံတွေ စိုက်တယ်။ ဒါက နေ့စဉ် ဈေးသုံးရနေအောင်။ ကျန်တဲ့ မြေနေရာမှာ မက်မန်းတွေ 
စိုက်ထားတယ်။ မက်မန်း ဆိုတာက ဘာမှ ကရိကထ များတဲ့အရာ မဟုတ်ဘူး။ 
မက်မန်းမျိုးနွယ်ဟာ (ရိုစေရိယာ) မျိုးနွယ်ဝင် ဖြစ်ပြီး အနောက်နိုင်ငံကနေ စီးမျောရွေ့လျား 
ရောက်ရှိလာတဲ့ အပင် ဖြစ်တယ်။ စိုစွတ်ပြီး အေးတဲ့ ခဲသားမြေကို နှစ်သက်တယ်။ ပြင်ဦးလွင်လို 
ပေ ၃၀၀၀ ကျော်အမြင့်မှာ ပိုဖြစ်ထွန်းတာပေါ့။ ဒီသီးနွယ်ပင်တွေကို ပထမမှာ မျက်နှာဖြူတွေက 
အင်္ဂလန်က သယ်ဆောင်လာခဲ့တယ်လို့ အဆို ရှိတယ်။ 

 စိုက်ပျိုးရေးကျောင်းဆင်းကြီးကို ဆရာ လုပ်လိုက်ဦးမယ် မိုးလွင်ရေ။ မက်မန်းများ 
ပွင့်တော့မယ်ဆိုရင် သိပ်စိတ်ဝင်စားစရာ ကောင်းတယ်။ သူက ချယ်ရီလိုပဲ အပွင့် ပွင့်ခါနီး 
တစ်လအလိုမှာ တစ်ပင်လုံး အရွက်မကျန်အောင် ကြွေပြီးမှ အကိုင်းကနေ အဖူးအပွင့်တွေ 
ဖူးပွင့်ကြတယ်။ ဖေဖော်ဝါရီ၊ မတ်လဆို မက်မန်းတွေ ပင်လုံးကျွတ် ဆွတ်ဆွတ်ဖြူအောင် 
ပွင့်ချိန်ပေါ့။ အဲဒီအပွင့် မကြွေမီ သီးကင်းတွေဟာ ကိုင်းတစ်လျှောက် ထွက်လာလေ့ ရှိတယ်။ 
ဇူလိုင်လလောက်ဆို အသီးတွေ ခူးလို့ရပြီ။ 
 
 မက်မန်းသီး အရောင်တွေက နီညိုရောင်၊ အဝါရောင်၊ အစိမ်းရောင်၊ အဖြူရောင်၊ 
အနီရောင်၊ မီးတောက်ရောင်၊ ပန်းရောင်ရယ်လို့ ရှိကြတယ်။ အသီးတွေကလည်း လုံးဝန်းတဲ့အသီး၊ 
ရှည်တဲ့အသီး၊ ထိပ်ချွန်တဲ့အသီး၊ ထိပ်လုံးကြီး၊ ဒင်္ဂါးဝိုင်းအရွယ် စသည်ဖြင့် အမျိုးမျိုးပါပဲ။ 
ဇူလိုင်လမှာ လှပတဲ့အသီးတွေ ခူးပြီး မက်မန်းချိုပေါင်း၊ မက်မန်းယိုဘူး၊ မက်မန်းတော်ဖီ၊ 
မက်မန်းဝိုင်တို့ ထုတလ်ုပ်ပြီး ဈေးကွက် ပို့ကြတယ်။ ဒီဒေသမှာ မက်မန်းလုပ်ငန်းဟာ 
စီးပွားရေးလုပ်ငန်းတစ်ရပ် ဖြစ်လို့ ကိုယ် အရမ်း စိတ်ဝင်စားနေမိတယ် မိုးလွင်။ 
 
 ဒီနှစ်ဆိုရင် မင်းလည်း ကျောင်းဆင်းပါပြီ။ ကိုယ့်ကိုလည်း အရင်လို သံယောဇဉ် 
ရှိသေးတယ်ဆိုရင် ကိုယ် တည်ဆောက်နေတဲ့ ကမ္ဘာသစ်ကလေးကို စိတ်ဝင်စားတယ်ဆိုရင် 
ပြင်ဦးလွင်ကနေတစ်ဆင့် ဂုတ်ထိပ်ဘူတာရုံကလေးဆီ အရောက်လာခဲ့ပါလား။ မင်း 
ရောက်လာမယ်ဆို မြေကိုချဲ့ထွင်ပြီး ကော်ဖီနဲ့ လိမ္မော်တွေ စိုက်ကြမယ်လေ။ ကော်ဖီနဲ့ 
လိမ္မော်ဟာလည်း ဒီဒေသရဲ့ စီးပွားဖြစ် ထွက်ကုန် တစ်မျိုးပါ။ 
 
 မန္တလေးကနေ ပြင်ဦးလွင်ကို ကားလမ်းနဲ့လာရင် အဆင်ပြေကောင်း ပြေနိုင်ပေမယ့် 
ပြင်ဦးလွင်ကနေ ဂုတ်ထိပ်ကိုတော့ လားရှိုး လူစီးရထားစီးလာမှ အဆင်ပြေမှာပါ။ 
လွန်းထိုးမနိုင်မှာစိုးလို့ တွဲပို မချိတ်ခဲ့တဲ့ လားရှိုးရထားဟာ ပြင်ဦးလွင်ကျမှ လူစီးတွဲ 
သုံးတွဲချိတ်မှာလေ။ အဲဒီရထားလမ်းခရီးက တို့ပြည်နယ်တွေမှာလို လယ်ကွင်းပြင် 
ရိုးပြတ်တောတွေနဲ့ သွေ့ခြောက်ခြောက် ဖွယ်တယ်တယ် ရှိမနေတာက ထူးခြားမှု တစ်မျိုးပါ။ 
ပြင်ဦးလွင်က ထွက်ပြီး မိနစ် ၂၀ လောက် ကြာတာနဲ့ ပွေးကောက်ရေတံခွန် ရှိရာ 
ပွေးကောက်ဘူတာကို ရောက်လိမ့်မယ်။ တချို့  ပွေးကောက်ရေတံခွန် သွားမယ့်လူတွေ ဒီမှာ 
ဆင်းကြပေါ့။ ရထားလမ်းတစ်လျှောက်မှာတော့ ကုန်းခြံ ရေခြံတွေနဲ့ သစ်သီးသစ်နှံ ပန်းပင်တွေ 
စိုက်ထားတဲ့ ရှုခင်းသာယာတွေ ကြည်နူးချမ်းမြေ့စရာပါ။ 
 
 နောက်တစ်ခါ ဆိုက်မယ့် ဘူတာက ဝက်ဝံဘူတာတဲ့။ ရှေး အင်းဝဘုရင် လက်ထက်က 
ဆင်ခေါင်းဝက်ဝံလို့ အမည်ပေါက်တဲ့ ရွာကြီးပါ။ ရှမ်းပြည်နယ် နောင်ချိုမြို့နယ်နဲ့ မန္တလေးတိုင်း 
ပြင်ဦးလွင်မြို့နယ်ရဲ့ အပိုင်းအခြား နယ်စပ်ရွာလို့ ပြောရင် ရမယ် ထင်တယ်။ ပိတ်ချင်းမြောင် 
မဟာနန္ဒမူလိုဏ်ဂူလည်း ရှိတဲ့ နေရာပေါ့။ 
 
 နောက်ဘူတာတွေက ဆင်လမ်းစုတဲ့။ ဆင်ဆယ်တဲ့၊ ဥမ္မကတဲ့။ ဟော… ပြီးတော့ 
ရှမ်းပြည်နယ်ရဲ့ မြို့နယ်ရုံးစိုက်ရာ နောင်ချိုဘူတာကို ရောက်ပါရော။ နောင်ချို မြို့က ကျော်မဲ၊ 
သီပေါ၊ လားရှိုးကို ဆက်သွားဖို့ မြို့အထွက်မှာ ဂုတ်တွင်းကြီး ခံနေတာမို့ ကားနဲ့ဆို 

အကွေ့အကောက်များနဲ့ ချို င့်ကြီးထဲ ဆင်းသွားရမျာပါ။ မီးရထားနဲ့ဆိုရင်တော့ နောင်ချိုဘူတာကနေ 
ဂုတ်ထိပ် ရောက်အောင် နောက်ထပ် မိနစ် ၄၀ လောက် ထပ်စီးရပါဦးမယ်။ ဒီအနား ရောက်ရင် 
မီးရထားဟာ တောင်ကမ်းပါးယံကို ကွေ့ပတ်ပြီး သွားရတော့ သစ်ပင်ဝါးရိပ်၊ 
တောင်တန်းတောင်ကုန်းတွေကြားမှာ အဝေးက တံတားကြီးကို မီးရထားရဲ့ ဘယ်ဘက် 
ပြတင်းပေါက်က မြင်လိုက်၊ ညာဘက်ပြတင်းပေါက်က မြင်လိုက်နဲ့ ပဉ္စလက်ဆန်တဲ့ မြင်ကွင်းက 
ညှို့အားပြင်းလှပါတယ်။ မီးရထားနဲ့ တံတားကြီး တူတူပုန်း နေကြသလားတောင် ထင်ရတယ်။ 
သဘာဝ ရေမြေတောတောင်ရဲ့ ဖွဲ့စည်းဖြစ်တည်မှုဟာ လျှို့ဝှက်ဆန်းကြယ်မှုတွေ 
ပြည့်နှက်နေတာမို့ အရိုးခံကျေးလက်ကို ချစ်မက်သူရဲ့ ရင်တွင်း မြတ်နိုးခုံမင်ခြင်းတွေ တသွင်သွင် 
စီးဆင်းနေတာ အမှန်ပါပဲ။ 
 
 တောင်နံရံ ပတ်လည်ဝိုင်းတဲ့ မြေပြန့်လွင်ပြင်ဆီက အဝတ်မဲ့ သစ်သီးတွေကို ခူးဆွတ်လို့ 
ကျေးလက်တောင်သူတွေဟာ ရထားကြီးကို အဖော်ပြုကာ မြို့ပြတွေဆီအရောက် ပို့ကြရတယ်။ 
မြို့ပြမှနေ မရှိမဖြစ် မသုံးမဖြစ် ပစ္စည်းတွေ လွန်းပျံ သယ်ဆောင်ကြ။ တစ်လွယ်တစ်ပိုး၊ 
တစ်ဆွဲတငင် ရှမ်းတောင်သူ ဓနု ပအို့ဝ်တွေရဲ့ ရိုးသားဖြူစင်ခြင်းတွေ စီးမျောပါဝင်နေတဲ့ 
လားရှိုးပြင်ဦးလွင် ရထားကြီးကတော့ စုန်ချည် ဆန်ချည်။ 
 
 ကျောင်းကိစ္စနှင့်ဖြစ်စေ၊ သီးနှံမျိုးစေ့ ဝယ်ခြမ်းရေးနှင့်ဖြစ်စေ၊ မြို့ကို တက်တဲ့အခါ 
ကိုယ်ဟာ ပြင်ဦးလွင် လားရှိုးရထားကို လူးလာခေါက်ပြန် စီးရလေ့ရှိပေမဲ့ ရထားစီးခြင်း ဓလေ့မှာ 
ငြီးငွေ့ခြင်း မရှိပါဘူး။ ဒီရထားပေါ်မှာ စုန်ဆန်လိုက်ပါလေ့ရှိတဲ့ ခရီးသွား 
ဖျော်ဖြေရေးသမားကြီးနှင့်တောင် မျက်မှန်းတန်း ခင်မင်နေမိတဲ့ အထိပါပဲ။ ခရီးသွား 
ဖျော်ဖြေရေးသမားကြီးဟာ သူ့လက်စွဲတော် မယ်ဒလင်ကြီးကို ရင်မှာ ပိုက်လို့ 
ခေတ်ဟောင်းတေးတွေကို သီကျူးလေ့ရှိတယ်။ တစ်ခါမှာတော့ ခရီးသွား လူရည်သန့်တစ်ဦးက 
ထူးထူးခြားခြား တောင်းဆိုသံကို ကြားလိုက်ရတယ်။ 
 “ဦးလေးကြီး ကိုစောငြိမ်း သီချင်း တစ်ပုဒ်လောက် လုပ်ဗျာ” 
 “ကျွန်တော် ကိုစောငြိမ်း မရဘူးဗျာ့၊ လေးဆယ်ကျော်အချစ် ဆိုမယ်” 
 
 ရထားအလယ် လမ်းကြောင်း၏ ခရီးသည် ထိုင်ခံလက်တန်းပေါ် တစောင်းတင် ထိုင်ပြီး 
မယ်ဒလင်ကို ပိုက်ကာ လေးဆယ်ကျော် အချစ်ကို စိတ်နှစ်သီဆိုနေတဲ့ ဖျော်ဖြေရေးသမားကြီးကို 
ခရီးသွားဧည့်သည်ဟာ ဓာတ်ပုံမှတ်တမ်း ယူနေလေရဲ့။ 
  
 “ကျွန်တော့်အတွက်တော့ ပန်းချီကားကောင်းတစ်ချပ် ရဦးမှာပေါ့ဗျာ” 
 အနီးမှ မိတ်ဆွေကို လှမ်းပြောလိုက်တဲ့ ခရီးသွားဧည့်သည်ရဲ့ စကားဟာ ကိုယ့်အတွက် 
အတွေးတွေ ပွားစေတယ် မိုးလွင်။ လူတွေဟာ ဒီလိုပဲ နေ့စဉ် မိုးသောက် ဘဝကြီးထဲက 
အလှတရားတွေကို သူ့ရဲ့ အနုရသဝိညာဉ်လိပ်ပြာမှတစ်ဆင့် ခံစားတတ်သူတွေရဲ့ နှလုံးသားကို 
ထိနမ်းကျီစယ်စေတာ ဖြစ်လို့ လူ့လောကကြီးအတွက် ပန်းချီကားတွေဟာ မရှိမဖြစ် 
လိုအပ်ချက်တစ်ရပ် ဖြစ်နေတာပေါ့။ 

 “ပန်းချီကားတွေဟာ အထီးကျန်ဘဝကို ဖြေသိမ့်ပေးသူ ဖြစ်တယ်၊ နောက်ကျိနေတဲ့ 
စိတ်ကို ကြည်လင်အောင် လုပ်ပေးသူ ဖြစ်တယ်၊ အကျဉ်းကျနေတဲ့ အတွေးအခေါ်အတွက် 
ပြတင်းပေါက်တွေ ဖြစ်တယ်၊ စာအုပ်တွေ သမိုင်းတွေ တရားစာတွေ ဖြစ်တယ်၊ ပန်းချီကားတွေကို 
ဖတ်ရင် စာရွက်လှန်ရတဲ့ ဒုက္ခတောင် ခံစရာ မလိုဘူး” 
 ဒါက ‘ဂျွန်ဂီးလ်ဘတ်’ ရဲ့ ပန်းချီပေါ်မြင်တဲ့ အမြင်ပါ။ ကိုယ်ဟာ နေ့စဉ် မိုးသောက် 
သဘာဝပန်းချီကားကြီးထဲမှာ ပါဝင်ရှင်သန်နေရသူ တစ်ယောက်အနေနဲ့ အကောင်းဆုံး အလှဆုံး 
မြင်ကွင်းရှုကွက်ကနေ ပါဝင်ဖြည့်ဆည်းပေးနေချင်သူပါ။ 
 
 ကုန်းစံ မူလတန်းကျောင်းကလေးထဲမှာ ကလေးတွေကို စာသင်မယ်။ ကဗျာကလေးတွေ 
ရွတ်ဆိုစေမယ်။ ပုံပြင်တွေ ပြောမယ်။ ကိုယ်လက်လှုပ်ရှားမှုတွေ ပြုလုပ်ကြမယ်။ မိုးရွာပြီးစ 
ရောင်စုံသက်တံ့ခုံးကြီးကို မော့ကြည့်ပြီး အရောင်များအကြောင်း သင်ကြားမယ်။ အပင်ကြီးငယ်တို့ 
ဖူးသစ်ညွန့်ဝေမှုကို ကြည့်ပြီး သဘာဝ ပတ်ဝန်းကျင်အပေါ် မြတ်နိုးချစ်ကြင်စိတ်တွေ 
ရှင်သန်ရင့်ထွားလာအောင် သွန်သင်မယ်။ 
 
 မလှမ်းမကမ်းက ယာမြေတောထဲမှာတော့ မြေကြီးတွေကို တူးဆွမယ်။ သစ်စေ့ 
သစ်ညှောင့်တွေကို ပေါင်းသင် ရေလောင်းမယ်။ အသီးအပွင့်တွေကို ရိတ်သိမ်းခူးဆွတ်မယ်။ 
တစ်စေ့မျိုး တစ်ပင် ရှင်သန်ဖို့ရာမှာ ကိုယ် ပျိုးမိသလောက် ရိတ်သိမ်းရပြီး ပီတိတွေကို ချို မြိန်စွာ 
စားသုံးရတဲ့အခါ တစ်မိုးအောက် သည်မြေပြင်မှာ အခင်တွယ်ဆုံးဆိုတဲ့ မင်းကို အဲဒီ ချို မြိန်မှု 
ဆင့်ကမ်းခံစားစေချင်တဲ့ ဆန္ဒအာသီသတွေ တားလို့  မရနိုင်ခဲ့ဘူး။ 
 
 ကိုယ် မျှော်နေတယ် မိုးလွင်။ ကိုယ့်ရဲ့ လိုလားတောင်းဆိုမှုတွေ အနာဂတ် 
စိတ်ကူးအိပ်မက်တွေ ယှက်ခြယ်ထားပြီး ချစ်ခြင်းရနံ့တွေ သင်းပျံ့ထုံအီနေတဲ့ စာရှည်ကြီး 
တစ်စောင်ဟာ အခုလောက်ဆို မင်းဆီ ဆိုက်ဆိုက်မြိုက်မြိုက် ရောက်နေလောက်ရောပေါ့။ 
တစ်လဆိုတဲ့ အချိန်ဟာ ကိုယ်နဲ့ မင်းရှိရာ အကွာအဝေးဆီ စာတစ်စောင် ရောက်ဖို့ 
လုံလောက်တဲ့အချိန်ပါပဲ။ တစ်ဘဝလုံးနဲ့ ချိန်စက်ပြီး ဆုံးဖြတ်ချက်ကို ပိုင်ပိုင်ချဖို့ လုံလောက်တဲ့ 
အချိန်ကာလလို့လည်း ကိုယ် ယူဆပါတယ်။ 
 
 ကိုယ်နဲ့ ပတ်သက်လို့ မင်းအမေနဲ့ အစ်မများရဲ့ ချဲ့ကားထိုးနှက်ချက်တွေအပေါ် မင်းရဲ့ 
ကိုယ်ပိုင် အတွေးအခေါ်တွေနဲ့ ဝေဖန်ပိုင်းခြားနိုင်လိမ့်မယ်လို့ ကိုယ် မျှော်လင့်နေတယ်။ အမှန်နဲ့ 
အမှားကြားမှာ ရံတားစောင့်ကြပ်နေတဲ့ အဖြေတစ်ခုကို ရှာဖွေဆုပ်ကိုင်နိုင်ဖို့ ဆင်ခြင်တုံတရား 
လှေငယ်ကို မင်း ပိုင်ပိုင်လှော်ခတ်နိုင်ပြီလို့ ကိုယ် ယူဆတယ်။ 
 
 မင်း မညှာမတာ ပြောဆိုခဲ့သလို အကျဉ်းအကျပ်မှ ထွက်ပြေးသူ တစ်ယောက်ရဲ့ 
အရည်အသွေး ညံ့ မညံ့ကိုတော့ ဂုတ်ထိပ်ရါာကလေးဆီ အရောက်လာပြီး အကြဲဖတ်လှည့်ပါလို့ 
ဖိတ်ခေါ်ချင်စမ်းပါရဲ့ကွယ်။ တောင်စဉ် တောင်တန်းတွေ ဝိုင်းရံထားတဲ့ စိမ်းလန်းငြိမ်သက် 
လွင်ပြင်ချို င်ဝှမ်းထက်မှာ လမင်းကြီး ထိန်ထိန်သာတဲ့ ညမျိုးဆို ကိုယ့်ရဲ့ တစ်ကိုယ်ရေ ညများဟာ 
မျက်ရည်များနဲ့ လိမ်းကျံ စိုစွတ်နေတယ် ဆိုတာ မကွယ်မဝှက်တမ်း ဝန်ခံလိုက်ပါရစေ။ 

 ကိုယ်ဟာ လားရှိုးမီးရထားကြီး ပြင်ဦးလွင်ဆီ ခုတ်မောင်းသွားတဲ့ ညနေစောင်းဆို 
ဟောဒီရှမ်းလို ‘ဟိုကွတ်’ လို့ ခေါ်တဲ့ ငှက်တွင်းကြီးထိပ်က သံပေါင်တံတားပေါ်ကနေ 
ကျဆင်းသွားတဲ့ စိတ်ဓာတ်တွေ၊ တစ်ကိုယ်တော် အထီးကျန်မှုတွေအတွက် အစားထိုး ဖြည့်တင်းဖို့ 
ခိုင်ကျည်သန်မာမှု အအေးဓာတ်တွေ ထုံကူး ဖြန့်ကြက်ယူနေရတယ်။ 
 
 နေ့ခင်းဘက် ဆိုရင်တော့ ပြင်ဦးလွင်မှ တက်လာတဲ့ မီးရထားပေါ်ကနေ ရုတ်ခနဲ 
ဆင်းချလာမယ့် မင်းရဲ့ အရိပ်အယောင်ကို လူမသိ သူမသိ မျှော်မောနေရတာ မင်းတစ်ယောက် 
သိစေချင်လိုက်တာ။ 

□ 
 
 ဟော ကျောက်ကမ်းပါးစွန်းမှာ နေလုံးကြီး မေးတင်ချိန်ဆို အလင်းဖျော့ လက်ကျန်တွေဟာ 
ဆည်းဆာရီ ညနေခင်းကို မလွှဲမကင်းသာ နှုတ်ဆက်နေပါပြီ။ ဒီအချိန်ဆို တံတားပေါ်က ကိုယ် 
ပြန်ချိန်သင့်ပြီပေါ့။ မကြာခင် အမှောင် ချဉ်းလာတော့မှာလေ။ ဆက်သွယ်ရေးထိန်းသိမ်းရေး 
စခန်းကလည်း လူသွားလူလာကို ကန့်သတ်စိစစ်နေပြီ။ 
 
 သွားတော့မယ်ဆိုမှ နေပါဦးလို့ ဆွဲငင်ထားသလို ကိုယ်ဟာ တံတားအလယ်မှာ 
ရပ်တန့်ငြိမ်သက်နေမိပြန်တယ်။ ဒီနေ့အဖို့ အချိန်လင့်သွားပြီမို့ ဥမင်ကို ဖြတ်သန်းဖို့ 
မဖြစ်တော့ပါဘူး။ ကိုယ်ဟာ ကောင်းကင်ကြီးဆီမှာ ခွန်အားတွေ တောင်းခံဖို့ လက်နှစ်ဖက်ကို 
မြှောက်တင်ကာ ဖန်ဆင်းရှင် ပေးသနားတော်မူတဲ့ သဘာဝ လေကောင်းလေသန့်တွေ အဆုတ်ထဲ 
ရောက်အောင် ရှူသွင်းလိုက်မိတယ်။ 
 
 ကိုယ်နဲ့ မေမေဟာ လှပပြေပြစ်ချင်း မတူညီကြပေမဲ့ ယုံကြည်မှုချင်းတော့ တူညီကြတယ် 
မိုးလွင်။ “သင် ဘာမှ မရှိခြင်းကို ကြည့်ပြီး စိတ်ဓာတ်မကျပါနဲ့၊ ဘာမှ မရှိတဲ့သူကို ဘုရားသခင် 
စိတ်ဝင်စားတယ်။ အခြားသူများနဲ့ မိမိကိုယ်ကို နှိုင်းယှဉ်ပြီး အားမငယ်ပါနဲ့။ ဘုရားရှင် ပေးသမျှ
အကောင်းဆုံး လက်ဆောင်တွေထဲမှာ ‘ဘာမှ မရှိခြင်း’ ဟာလည်း တစ်ခု အပါအဝင် ဖြစ်တယ်” 
တဲ့။ ဘာမှ မရှိခြင်းတွေကို ဖြည့်တင်းပေးမယ့် ကောင်းချီးလက်ဆောင်တော်တွေကို 
တောင်းခံနေမိတယ် မိုးလွင်။ 
 
 “ဝမ်းမြောက်သည့် ဤချိန်ခါတွင်၊ လမ်းပြကျွန်ုပ်သခင်၊ အသွေးတော်နှင့် နီးစေမူပါ၊ 
ကိုယ်တော်ရှိရာ၊ ပျော်မွေ့ခြင်း၊ အသက်တာမြတ်လှ၊ နွေးထွေးမေတ္တာတော်သည် ကျွန်ုပ်ထံ၌ 
တည်စေ၊ ဟာလေလုယာ နာမတော်ချီးမွမ်း” 
 တနင်္ဂနွေနေ့တိုင်း ဘုရားကျောင်းမှာ သီဆိုနေကျ ဓမ္မတေးအပိုင်းအစကို 
ရွတ်ဆိုလိုက်တယ် ဆိုရင်ပဲ ကိုယ့်ရင်ဟာ ငြိမ်းချမ်းမှုတွေ လွှမ်းခြုံသွားတယ်လို့ ခံစားလိုက်ရတယ်။ 
 
 အတွေ့အကြုံအရ မကြာခင် မိုးကုန်တဲ့အခါ ကျောက်ကမ်းပါးယံပေါ်က ရေမြောင်းကြီးတွေ 
အကန့်လိုက် စီးသွန်မှု ရပ်ဆိုင်းသွားတော့မယ်။ ဒီအခါ အောက်ခံမြေသား နီဝါဝါတွေဟာ 
ထင်ရှားပြတ်သားတဲ့ ကောက်ကြောင်းကြီးတွေအဖြစ် ပေါ်ထွက်လာဦးမှာပါ။ 

 တံတားကြီးရဲ့ ဘယ်ဘက် မြင်ကွင်းကို ကြည့်ပြီး ဘယ်ဘက်နားနဲ့ နားစိုက်
ထောင်လိုက်တဲ့အခါ ကွေ့ကောက်နေတဲ့ နမ်းပဆေးမြစ်ရဲ့ တိုးတိုက်စီးဆင်းသံ သဲ့သဲ့ကို 
ကြားရလိမ့်မယ်။ ညာဘက် မြင်ကွင်းကို ကြည့်ပြီး ညာဘက်နားနဲ့ နားထောင်လိုက်တဲ့အခါ 
ငုတ်တွင်းထဲ မြုပ်ပြီး ပြန်ပေါ်လာတဲ့ မြစ်ကြောင်းကို ရေလုံးရေဆန်ကောင်းကောင်းနဲ့ 
ဖြည့်တင်းပေးနေတဲ့ ရေတံခွန် စီးသွန်ကျမှုကို မြင်ရ ကြားရလိမ့်မယ်။ နွေ မိုး ဆောင်း  ရာသီမရွေး 
တာဝန်ကျေပွန်စွာ ဖြည့်တင်းပေးနေတဲ့ မြောက်ဘက်ခြမ်း ရေတံခွန်ဆီမှ ထွက်ပေါ်လာတဲ့ 
ရေမှုန်ရေမွှားတွေရဲ့ အအေးဓာတ်ဟာ ကိုယ့်ကို သတ္တိဓာတ်တွေ ပြည့်ဝပျော်ဝင်အောင် 
လှုံ့ဆော်ပေးလေ့ရှိတယ် မိုးလွင်။ 
 
 ကိုယ်ဟာ နေ့စဉ်မိုးသောက် မြင်တွေ့နေရတဲ့ သဘာဝပန်းချီကားကြီးကို နှုတ်ဆက်တဲ့အခါ 
ဝန်းကျင်တစ်ခွင်လုံးမှာတော့ နမ်းပဆေးမြစ်ရဲ့ တေးကျူသံ သဲ့သဲ့နဲ့ ရေတံခွန်ရဲ့ 
စည်းချက်လိုက်သံသာ ပေါ်ထွက်နေပြီး ငှက်တွေ ပျံသန်းသံ၊ ပိုးမွှား အော်မြည်သံတောင် 
မကြားရဘဲ တိတ်ဆိတ်မှုတွေ ကြီးစိုးစပြုနေတဲ့ အချိန်၊ ကိုယ့်ခြေလှမ်းတွေ တံတားအလယ်မှနေ 
နောက်ကြောင်းပြန်လှည့်ခဲ့ရပါပြီ။ 
 
 ကိုယ့်ခြေလှမ်းတွေ ထိန်းသိမ်းရေးစခန်းဘက်ဆီ လျှောက်လှမ်းလာချိန်မှာ မမျှော်လင့်ဘဲ 
အဲဒီကုန်းမြင့် ဆင်ခြေလျှောဆီမှ တံတားဆီ လူတစ်ယောက် ဆင်းလျှောက်လာတာ 
တွေ့လိုက်ရတယ်။ ဘယ်လိုပါလိမ့်။ ဒီလိုအချိန်ကြီး တံတားကို ဖြတ်သန်းဖို့ 
လျှောက်လှမ်းလာသူဟာ ဘယ်လိုလူမျိုး ဖြစ်မလဲ။ အရပ် ထောင်ထောင်မောင်းမောင်း။ 
ခရီးဆောင်အိတ်ကို ကျောပိုး၊ ဦးထုပ်ကို ခပ်ငိုက်ငိုက် ဆောင်းထားတဲ့ ညိုညိုယဉ်ယဉ် 
လူတစ်ယောက်။ မျက်နှာချင်းဆိုင် အနီးရောက်တော့ ပြုံးလိုက်ရင် နေရာရွေ့သွားလေ့ရှိတဲ့ 
နှုတ်ခမ်းထက်က မှည့်နက်ကလေးကို မြင်မှ… 
 “အလို… ဘုရားသခင် သူ… သူ… မိုးလွင်” 
 
 ဆန့်တန်းကမ်းလင့် ကြိုဆိုနေတဲ့ လက်နှစ်ဖက်ကို ပြန်လည်ဆုပ်ကိုင်လိုက်မိချိန်မှာတော့ 
သံပေါင်တံတားရဲ့ တိတ်ဆိတ်နေတဲ့ ဝန်းကျင်မှာ ကိုယ့်ရင်ခုန်သံ ကိုယ် အလန့်တကြား 
ပြန်ကြားလိုက်ရတယ်။ 

မိချမ်းဝေ 
မဟေသီမဂ္ဂဇင်း၊ 

၂၀၀၄၊ ဇန်နဝါရီလ။ 

လမ်းလျှောက်ပျက်တဲ့လမ်းလျှောက်ပျက်တဲ့လမ်းလျှောက်ပျက်တဲ့လမ်းလျှောက်ပျက်တဲ့    နေနေနေနေ့့((((မေမောင်မေမောင်မေမောင်မေမောင်)))) 
 
 အဲဒီနေ့က ခါတိုင်းခါနေ့တွေလိုပါပဲ။ မနက်ခင်း လေးနာရီခွဲတော့ ဖျတ်ခနဲ နိုးလာခဲ့တာ။ 
မျက်စိအကျင့်၊ ဝမ်းအကျင့်တဲ့။ သုံး လေးနှစ်လောက် ကျင့်သားရလာခဲ့တဲ့ မျက်စိတွေက နှိုးစက် 
အကူအညီမလိုဘဲ အတိအကျ နိုးထလာတာပေါ့။ နာရီ ထကြည့်လိုက်လို့ လွဲရင် ၅ မိနစ် ၁၀ 
မိနစ်ပဲ။ 
 
 အဲဒီနေ့ကတော့ နိုးကြားလာတဲ့ အရုဏ်နဲ့အတူ ချက်ချင်း သတိရလိုက်မိတာ 
သူတို့ကိုလေ။ မဖြစ်သေးဘူး။ ရတနာသုံးပါးကို အရင်အာရုံပြု ပူဇော်လိုက်ရတယ်။ သူတို့ကို 
မေ့နေတယ်ဆိုတဲ့ နေ့က တစ်ရက်မှ မရှိခဲ့ဖူးပေမယ့် ဒီနေ့ နိုးနိုးချင်း ထူးထူးခြားခြားကြီး 
သတိရလိုက်မိတာကို လွမ်းတယ်လို့ ပြောရင် ပေါ့များသွားမလား။ တကယ့်ကို 
ဆွေးဆွေးမြည့်မြည့်ပါပဲ။ 
 
 ဝါစဉ်အတိုင်း ဆိုရင်တော့ ဘဘကြီး၊ မေမေကြီး၊ လေးလေးငယ်၊ ကိုကိုကြီးနဲ့ ဝါဝါပေါ့။ 
သူတို့ ထွက်ခွာသွားတဲ့ အစီအစဉ်အတိုင်း ဆိုရင်တော့ လေးလေးငယ်က အရင် စရလိမ့်မယ်။ 
အဲဒီတုန်းက ကိုယ့်အသက်ဟာ ဘယ်လောက်မှ ရှိဦးမှာ မဟုတ်။ သုံးတန်းကျောင်းသူဆိုတဲ့ 
အရွယ်ဟာ ဘယ်လိုလုပ်ပြီး သောကပရိဒေဝ ဆိုတာကို ကောင်းကောင်း ခံစားတတ်ဦးမှာလဲ။ 
လေးလေးငယ်က ဧရာဝတီမြစ်ကြီးနဲ့ အဆင်မပြေ ဖြစ်ပြီး အိမ်ကို ပြန်မလာတော့တာကို ကိုယ်ဖြင့် 
အစားနဲ့ အဆော့တောင် သိပ်မပျက်ခဲ့သလိုပဲ။ မေမေကြီးဆိုတာများ သားအငယ်ဆုံးလေးမို့ 
ဆယ့်ခြောက်နှစ်သား အရွယ်ကောင်းလေးမို့၊ နောက်တစ်ရက်မှာ တက္ကသိုလ်ဝင်တန်း 
အောင်စာရင်း ထွက်တော့ စာမေးပွဲအောင်တဲ့ သားလေးမို့၊ အရူးမကြီးလိုကို ဖြစ်ကျန်ခဲ့တာ။ 
ညတိုင်း ညတိုင်း လေးလေးငယ်ရဲ့ နာမည်ကို ခေါ်ခေါ်ပြီး အမျှဝေတဲ့ အလုပ်ကို မေမေကြီးဟာ သူ 
မသေမချင်း လုပ်သွားခဲ့တာပေါ့။ 
 
 ကိုကိုကြီးကတော့ ကိုယ် ရန်ကုန်မှာ နောက်ဆုံးနှစ် စာမေးပွဲ ဖြေအပြီး အိမ်အပြန်မှာမှ 
ဖြစ်တာ။ ကိုယ်ဟာ ဘူတာကနေ ဆေးရုံတန်းသွားရတာလေ။ အစာအိမ်ကြောင့်လား။ 
အရက်ကြောင့်လား။ အစာအိမ်ကြောင့် ဆေးရုံတင်ရတာလို့တော့ ပြောကြတာပဲ။ 
တော်သေးတာပေါ့။ ကိုယ်သာ စာမေးပွဲ တန်းလန်းကြီးနဲ့ဆို ကိုယ့်အစ်ကိုကြီးကို တစ်သက်လုံး 
တွေ့လိုက်ရမှာ မဟုတ်တော့ဘူး။ အဲဒီတုန်းကတော့ အသက် ၃၀ အရွယ်သားကြီး သြရသကို 
ဆုံးရှုံးရတဲ့ အမေ့သောကကို ကိုယ်ဟာ မျှဝေခံစားတတ်ခဲ့ပြီ။ 
 
 မေမေကြီးကျတော့ရော၊ အသက် ၈၀ နား၊ မီးစာကုန် ဆီခန်းမှန်း သိရက်နဲ့ အားလုံးဟာ 
ဝမ်းနည်းပက်လက်။ ကိုယ်ကတော့ မေမေကြီး နေ့တိုင်း ဘုရားကန်တော့ပြီး ဆုတောင်းတွေထဲက 
သူတော် မဟုတ်၊ သူယုတ်မာနဲ့ လွဲပါစေ ဆိုတဲ့ ဆုတောင်းသံလေးကို နားထမှဲာ အခုထိ 
ကြားနေတုန်း။ ဘဘကြီးရော အသက် ၉၀ နား ကပ်နေပြီ။ သက်တမ်းစေ့နေပြီ သက်တမ်းကုန်လို့ 
သွားရတာလို့ ဖြေနိုင်ကြပေမယ့် အားလုံးဟာ နောက်ဆုံးခရီးမှာတော့ မျက်ရည်လည်ရွဲနဲ့။ 

 နောက်ဆုံး ကျန်တဲ့ ညီမလေး ဝါဝါ။ သူကတော့ ရက်ရက်စက်စက်ကို မိသားစုကို 
ထားပစ်ခဲ့တာလေ။ နှစ်တစ်ရာပြည့် ပွဲတော်ကြီး ရန်ကုန်မှာ ကျင်းပတာကို ပျော်ပျော်ပါးပါးကြီး 
လိုက်ချသွားတဲ့ ညီမလေး။ အေးပေါ့လေ။ ရောင်းအားကောင်းတဲ့ စတိုးဆိုင်ပိုင်ရှင်တစ်ဦးမို့ 
ဖိတ်မန္တကပြြုခင်း ခံရတယ်ဆိုပြီး ခေါင်းမော့သွားတဲ့ ညီမလေး။ ရန်ကုန်တောင် မရောက်လိုက်ဘဲ 
လမ်းမှာတင် ခေါင်းငိုက်စိုက်ကျသွားတာ သူတောင်သိမှ သိလိုက်ပါ့မလား။ ဒီပွဲကတော့ ကျန်ရစ်သူ 
မိသားစုရဲ့ အရှိုက်ကို အရှိန်ပြင်းပြင်းနဲ့ ထိတဲ့ပွဲမို့ အားလုံးဟာ တွန့်တွန့်လူး မရူးကြရုံ 
တစ်မည်ပဲလေ။ 
 
 အဲဒီကတည်းက မိသားစုထဲက တစ်ယောက်ပြီး တစ်ယောက် ထွက်ခွာသွားတဲ့  သူတို့ကို 
ကိုယ်တို့တွေ အချိန်နှင့်အမျှ တမ်းတခဲ့ရသည်။ သေသောသူ ကြာရင်မေ့ဆိုတာ 
ကိုယ်တို့အတွက်တော့ လုံးဝမမှန်ကန်ပါ။ အချိန်နာရီသာ လွဲချင်လွဲမည်။ နေ့တိုင်း သတိရနေသည်။ 
မေမေကြီးရယ်၊ လေးလေးငယ်ရယ်၊ ကိုကိုကြီးရယ်က ရွာဟိုင်း သုသာန်မှာ အုတ်ဂူလေးတွေနဲ့၊ 
ဘဘကြီးကတော့ ခံကုန်းသုသာန်မှာ၊ ဟော … ဝါဝါအလှည့်ကျတော့ ကြာနီကန်။ 
 
 အဲဒီနေ့က အိပ်ရာ နိုးနိုးချင်း သူတို့ကို သတိရလိုက်မိလို့လား။ ကိုယ့်စ်ိတ်တွေ ခါတိုင်းလို 
ပေါ့ပါးလန်းရွှင် မနေခဲ့ပါ။ အချိန်ကျလို့သာ အိမ်မှ ထွက်ခဲ့ရသည်။ ခြေလှမ်းတွေက ပုံမှန် 
သွက်နေပေမယ့် စိတ်တွေကတော့ လေးလံထိုင်းမှိုင်းလို့၊ သြော်… သူတို့တွေ ဘယ်ဆီ 
ဘယ်ကမ္ဘာများ ရောက်နေကြပါလိမ့်။ ကိုယ်တို့ကသာ တ,တတနှင့် ကျန်ခဲ့ရတာ။ သူတို့ကဖြင့် 
ဘဝသစ်မှာ ပျော်နေကြရောပေါ့။ 
 
 မြတ်စွာဘုရားသခင်ကတော့ ဟောကြားတော် မူခဲ့သည်။ ချစ်သူနှင့် 
ကွေကွင်းရခြင်းသည်လည်း ဒုက္ခ၊ မချစ်မနှစ်သက်သော သူနှင့် အတူနေရခြင်းသည်လည်း ဒုက္ခတဲ့။ 
ဓမ္မစကြာတရားတော်ထဲမှာလေ၊ ကိုယ်တို့မှာဖြင့် ဒုက္ခလှလှကြီးနဲ့ တွေ့ကျန်ခဲ့ရတာ။ 
အိမ်ဘေးပတ်လည်က စားသောက်ဆိုင်များကို ဘယ်လိုမျ ချစ်ခင်နှစ်သက်လို့ မရတာမို့ 
ကိုယ်တကယ်ပဲ စိတ်မကောင်းဖြစ်မိတယ်။ ချစ်ခင်စရာ ကောင်းလို့လား။ အသံနဲ့ နှိပ်စက်တဲ့ 
ဆိုင်က နှိပ်စက်၊ ညှော်မျိုးစုံ ကြော်ပြီး ဒုက္ခပေးတဲ့ဆိုင်ကပေး၊ သူတစ်ပါး ကျန်းမာရေးကို 
ထိခိုက်စေပြီးမှ စီးပွားရှာစားရသူတွေမို့ ဘယ်သူက ဘာများ ပြောနိုင်မှာလဲ၊ ကိုယ်ကိုယ်၌က 
ဘဝအကျိုးပေး မကောင်းခဲ့လို့ သူတို့တွေနဲ့ တွေ့ရတာလို့ပဲ ဖြေသိမ့်ရပါသည်။ အဲဒီဆိုင်တွေ 
ဆိုင်ဖွင့်စရာ မလိုတော့လောက်အောင် ကြီးပွားချမ်းသာကြပါစေဆိုတာ ဆုတောင်းရတာကလည်း 
နေ့စဉ်နဲ့အမျှ ဆိုသလိုပါပဲ။ ည ၁၁ နာရီထိုးတော့ အလူးအလဲ ပြန်ထ လှုပ်ရှားနေကြရပြန်ပြီ။ ဒီလိုနဲ့ 
တစ်နေ့ပြီး တစ်နေ့…။ 
 
 မီးမောင်းတွေ ထိုးထားလို့ ရွှေရောင်တွေ ဝင်းအိနေတဲ့ ဘုရားကြီးရဲ့ ထီးတော်မှာ 
အောက်ပိုင်းတစ်လျှောက် မြင်နေရသည်အထိ မှန်းပြီး အာရုံပြုကာ လက်အုပ်ချီ 
ကန်တော့လိုက်သည်။ ရင်ထဲမှာ အနည်းငယ် ပေါ့ပါးသွားသလိုပဲ။ တဖြူးဖြူး သွေးနေတဲ့ 
လေကလည်း ရင်ကို အေးမြလန်းဆန်းစေတာပေါ့။ စုရပ်လို့ သတ်မှန်ထားတဲ့ အရှေ့မုခ် 
ခါးပြတ်မှာတော့ ထုံးစံအတိုင်း သူတို့တွေ ရှိမနေကြပါ။ ဘယ်သူတွေ ဖြစ်ရဦးမှာလဲ ကိုယ်နှင့် 
လမ်းလျှောက်ဖက် ညီမလေးတွေပေါ့။ တကယ်လို့ သူတို့သာ အဲဒီမှာ အသင့်ရှိနေရင် ရှေ့ကို 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
561 

တစ်ဖြောင့်တည်း ဆက်ရုံပဲ။ ခုတော့ သူတို့ရှိရာ ချိုးကွေ့ပြီးမှ သွားခေါ်ရသည်။ မဝေးပေမယ့် ၅ 
မိနစ်လောက်တော့ ခရီးဖင့်တာပေါ့။ ဒါက သူတို့ အသင့်စောင့်နေရင်လေ။ တစ်ခါတလေ 
တံခါးခေါက်လိုက်တာနဲ့ “လာပြီ မမကြီး” ဟု အသံကတော့ အရင် ထွက်လာပါရဲ့။ လူတွေက 
တော်တော်နှင့် ထွက်မလာကြ။ ဒီညီမနှစ်ယောက်က “မနက်ဖြန် စောစောသွားရအောင်နော်” ဟု 
အမြဲပြောဖော်ရသည်။ တကယ်တမ်းကျတော့ ကိုယ်က စောင့်ခေါ်ရတာချည်း။ ဘာပဲဖြစ်ဖြစ် 
ကိုယ်နှင့်လိုက်ဖြစ်နေတာကိုပဲ ကျေးဇူးတင်ရသည်။ မဟုတ်ရင် အိမ်က လူတစ်ဦးကို 
အဖော်ခေါ်ရတာမို့လား၊ လမ်းလျှောက်ဖို့ စည်းရုံးစကတော့ တော်တော်ကြီးကို လုပ်ထားရတာ၊ 
ညီမနှစ်ယောက်လုံးက ဝဝကစ်ကစ်လေးတွေပေမယ့် တစ်ယောက်က ရင်ကျပ်တတ်သတဲ့။ 
တစ်ယောက်က မောရသတဲ့။ အသက်ကဖြင့် ငယ်ငယ်လေးတွေ ရှိသေး။ 
 
 “မမကြီးနဲ့ တစ်လလောက်ပဲ လိုက်ကြည့်၊ မထူးခြားရင် မလိုက်နဲ့” 
 လမ်းလျှောက်ရတဲ့ အရသာကို ကောင်းကောင်းကြီး တွေ့နေပြီဖြစ်တဲ့ ကိုယ်က ဒီလို 
ရဲရဲကြီး အာမခံခေါ်ရသည်။ ပထမပိုင်းတော့ အအိပ်မက်တဲ့ အရွယ်တွေမို့ တော်တော့်ကို 
ကြိုးစားပမ်းစားပဲ။ 
 
 “နင်တို့ကို ငါ တစ်လတည်း ခေါ်မှာနော်၊ တစ်လမပြည့်မချင်းတော့ မနားပါနဲ့၊ 
တစ်လပြည့်ရင် နင်တို့သဘော” 
 တစ်လဆို ဆိုသလောက် ထူးခြားသိသာတာမို့ နောက်ပိုင်း သိပ်မဆော်သြရတော့ပါ။ 
တစ်လမှ နှစ်လ၊ နှစ်လမှ သုံးလ၊ သုံးလမှ…၊ ခုဆို သူတို့တောင် လမ်းလျှောက်သက် 
နှစ်နှစ်ကျော်ခဲ့ပြီ။ တစ်အိမ်အိမ်က မအားလပ်လို့ လေး ငါးရက် ဆက်တိုက် ပျက်ရင်ကိုပဲ 
မနေတတ်ကြတော့။ လမ်းလျှောက်ရတာ ပျော်နေကြပြီ။ 
 
 ကန်တော်ကြီးလို့ခေါ်တဲ့ တက်သေးအင်းပတ်လမ်းကြီးထဲ ချိုးကွေ့ပြီးတာနှင့်  ဖိနပ်များကို 
ချွတ်ကာ ကန်ဘေးက ကျောက်ပန်းပင်ကြီးတွေပေါ်မှာ ဝှက်ထားခဲ့ကြသည်။ ဘယ်အပင်မှာ 
ကိုယ့်ဖိနပ် ဆိုတာ မှတ်သားခဲ့ရဲ့နဲ့တောင် တစ်ခါ တစ်ခါ အပင်မှားကာ ဖိနပ်က 
တော်တော်နှင့်ရှာမတွေ့။ လုံးဝပျောက်ခဲ့ရင်တော့လည်း ခြေထောက်တုံးလုံးနှင့် ပြန်ပေါ့။ ရပါတယ်။ 
အဲဒီလို ပြန်ရပေမဲ့ ဖိနပ်ချွတ်လျှောက်ရတဲ့ အရသာကို နှစ်သက်တာမို့ ပျောက်ခါမှ 
ပျောက်ပါစေတော့ပဲ။ ဖိနပ်ကို ကိုင်ခဲ့ဖို့လား။ လမ်းလျှောက်ရင်း ဟိုယိမ်းသည်နွဲ့ လေ့ကျင့်ခန်းတွေ 
လုပ်ကြသေးတာမို့ ဖိနပ် ကိုင်လို့ မဖြစ်ပါ။ 
 
 မျက်စိတစ်ဆုံး အင်းရေပြင်ကျယ်ကြီးရယ်၊ ငါးဖမ်းလှေတွေရယ်၊ ဒေါ်မြလေးဘုရားနဲ့ 
ဘုရားစေတီလေးတွေရယ်၊ ပြည်ကြီးမွန် ဖောင်တော်ကြီးရယ်၊ ဆင်တူ လုံးချင်း 
တိုက်ကလေးတွေရယ်၊ တိုက်တန်းလျားတွေရယ်၊ အဲဒါတွေကိုမှ တစ်နေ့ မမြင်ရရင် စိတ်ထမှဲာ 
တစ်ခုခု လိုနေသလိုလို၊ လမ်းလျှောက်ဖော် အချင်းချင်း “လာပြီလား”၊ “ပြန်ပြီလား”၊ 
“စောတယ်နော်”၊ “နောက်ကျတယ်နော်”၊ “ဒီနေ့ လေတိုက်တယ်”၊ “လေမတိုက်ဘူး”၊ 
အာလာပသလ္လာပ နှုတ်ဆက်သံတွေ တစ်ရက် မကြားရရင်ကိုဘဲ တစ်ရက် ပျင်းစရာကောင်း 
သလိုလို၊ ရေပြင်ကျယ်ကြီးကို ဖြတ်တိုက်လာတဲ့ လေတဟူးဟူးကို ရှူရတာ ဘယ်လောက်များ 
အရသာရှိတယ် ထင်သလဲ။ တစ်ခါတစ်ရံ ညှီစို့စို့ ငါးညှီနံ့ နံတာကိုတော့ သည်းခံရတာပေါ့။ 

 ဝေလီဝေလင်းစ အချိန် တဖြည်းဖြည်း လင်းရောင်ဆမ်းလာနေတဲ့ မိုးကောင်းကင် 
ကျယ်ပြန့်ကြီးကို မော့ကြည့်ရတဲ့ အရသာကိုရော ခံစားဖူးကြပါသလား။ အရောင်ဆန်းဆန်းများဖြင့် 
ယှက်ခြယ်ထားသော တိမ်ပန်းချီကားကြီးကို ကြည့်ကာ ပန်းချီဆရာတွေ ထိုင်ငိုချင်လိမ့်မည်။ 
ဓာတ်ပုံဆရာများရော အဲဒီလောက်လှတဲ့ သဘာဝရှုခင်းကို ဘယ်လိုများ ရိုက်ရပါ့မလဲ။ 
ငေါင်နေတာနှင့်ပဲ မိုးစင်စင် လင်းသွားမည်။ တကယ့်ကို တစ်နေ့ တစ်မျိုး မရိုးတဲ့ သဘာဝအလှကို 
ဘယ်မှာ ဝေးဝေးလံလံ သွားရှာနေစရာ လိုတော့လို့လဲ။ တစ်ခါတစ်ခါတော့လည်း 
မိုးကောင်းကင်ကြီးက အုံ့ဆိုင်းမှိုင်းပြီး ပြိုတော့မလိုလို၊ အဲဒါတွေကို ကြည့်ရတာကိုပဲ ကိုယ်တို့က 
ပျော်နေသည်။ ဝင်းဝင်းတောက် ထွက်လာတဲ့ နေလုံးကြီးကို ကြည့်ရတာထက်စာရင် ဒါက 
မျက်စိအေးတယ်။ အပြန်မှာ ချွေးတစိုစိုနဲ့ မပူတော့ဘူးပေါ့။ လရောင်ဖြာ လမ်းမကြီးပေါ်မှာ 
ပျောက်စရာကောင်းသလို တဝေါဝေါ ရွာချလိုက်တဲ့ မိုးစက်တွေကြားထဲလည်း ကိုယ်တို့ကဖြင့် 
စိတ်မညစ်ပါ။ မြစ်ကမ်းနံဘေးက သစ်စက် ထင်ပါရဲ့။ အဲဒီ ၆ နာရီ ဥသြသံ ကြားရင်တော့ 
ကိုယ်တို့ဟာ လုပ်လက်စ လေ့ကျင့်ခန်းတွေကို လက်စသတ်ကာ ခဏနေ လေအဝရှူပြီး 
လာရာလမ်းအတိုင်း ပြန်ခဲ့ကြတော့သည်။  
 
 ဟောကြည့်။ တံခါးပေါက်တောင် မဖွင့်ရသေးဘူး။ မီးတွေတော့ လင်းထိန်နေတာပဲ။ 
 
 တံခါးခေါက်လိုက်တာနဲ့ ထုံးစံအတိုင်း “လာပြီ မမကြီး” ပဲပေါ့။ တကယ်တမ်း 
တံခါးလာဖွင့်တာက သူတို့အိမ်က ကောင်မလေး။ “ခဏလေးနော် အန်တီ” ဆိုတဲ့  အသံနဲ့အတူ 
ပွင့်လာတဲ့ တံခါးကြားက ကြောင်ပိစိလေးတစ်ကောင် အတင်းတိုးထွက်လာသည်။ ဟဲ့ … သြော် 
ဘယ်တုန်းကတည်းကများ  အပြင်ကို ထွက်ချင်နေတာလည်း မသိ။ အေးလေ၊ သူတို့လည်း 
သူတို့ဘာသာဘာဝ လွတ်လပ်စွာ နေချင်ဦးမှာပေါ့။ ကိုယ့်နေရာမှာသာ တိရစ္ဆာန်ချစ်တတ်သူ 
တစ်ဦးဆိုလျှင် ပြေးထွက်လာတဲ့ ကြောင်ကလေးကို ဆီးဖမ်းကာ တယုတယ ရင်ခွင်ထဲ 
ထည့်ချင်ထည့်ထားဦးမည်။ ခုတော့ ကိုယ်ဟာ လမ်းတစ်ဖက်ကို ကူးပြေးတဲ့ ကြောင်လေးကို 
ကြည့်ပြီး ဘာသိဘာသာပါပဲ။ ကြောင်လေးက ပိစိကွေးလေးမို့ ချစ်စရာလေးလို့တော့ 
အောက်မေ့လိုက်မိသား။ သိများသိခဲ့ရင် ကိုယ်ဟာ ကြောင်လေးကို တကယ်ပဲ 
ဆီးပွေ့ထားလိုက်မှာပါ။ အဲဒီတော့ ကြောင်လေးဟာ လမ်းတစ်ဖက်ကို ကူးမသွားတော့ဘူးပေါ့။ 
အဲဒီတော့ သူ့မှာ အန္တရာယ် တစ်စုံတစ်ရာ မရှိနိုင်တော့ဘူးလေ။ 
 
 စက်ဘီးတစ်စီး ဝင်လာနေတာကိုလည်း မြင်လိုက်တယ်။ ကြောင်လေး ဒီဘက်ကို 
ပြန်ကူးလာတာကိုလည်း မြင်လိုက်တယ်။ တကယ့်ကို မျက်စိအောက်မှာပါပဲ။ ရှေ့ဘီးနဲ့ 
ပွတ်ကာသီကာလေး လွတ်သွားတာမို့ နောက်ဘီးနဲ့လည်း လွတ်လောက်တယ်လို့ အတွေးတောင် 
မဆုံးခင် နောက်ဘီးက ကြောင်လေးရဲ့ လည်ပင်း တည့်တည့်ပေါ် အရောက်… 
  
 ပြာဝေသွားသော မျက်စိကို ပိတ်လိုက်မိသည်။ “ဟယ်၊ ကြောင်လေး ဘာဖြစ်လဲမသိဘူး၊ 
လာကြပါဦး” အစ်မလတ်ရဲ့ အလန့်တကြား အော်သံမှာ ကြည့်မိတော့…။ 
ဆက်မကြည့်ရက်တော့တာနဲ့ပဲ မျက်နှာလွှမဲိလိုက်သည်။ ရင်ထမှဲာ တကယ့်ကို 
ကတုန်ကယင်ကြီး…။ 

 အဲဒီနေ့က ကိုယ်တို့ လမ်းလျှောက် မထွက်ဖြစ်ပါ။ ကိုယ်ဟာ ဘုရားရှင်ရဲ့ 
ရှေ့တော်မှောက်ကို ရိုသေပျက်ဝပ်စွာ ရောက်နေခဲ့တာတောင်မှ ရင်ထမှဲာ ကတုန်ကယင်ကြီးက 
မပျောက်နိုင်သေး။ မေတ္တာပို့ အမျှဝေပြီးချိန်အထိ ရင်ထဲမှာ ကောင်းမလာသေးပါ။ 
 
 တွန့်လိမ်ကောက်ကွေးနေတဲ့ ကြောင်လေးကို အကြီးမက ဘုရားတရင်း တယုတယ 
ကောက်ပွေ့လိုက်သည်။ အငယ်ဆုံး ညီမက အိပ်ချင်မူးတူး ထွက်လာရင်း ဆရာဝန်ဆီ 
သွားပြမလို့တဲ့။ 
 
 “မရတော့ဘူး၊ ပျော့ခွေနေပြီ၊ ဟယ်… ချေးတွေတောင် ထွက်လာပြီ သေချာမှ 
မကြည့်ကြတာ၊ ဒီကြောင်လေးတစ်ကောင်တောင် မထိန်းနိုင်ကြဘူး၊ ဘယ်စက်ဘီးက 
တိုက်သွားတာလဲ။ မမကြီး မြင်လိုက်လား၊ ဒီထဲ ဝင်သွားတာလား” ညီမ သုံးယောက်စလုံး 
ပျာယာခတ်ကာ ယူကျုံးမရ ဖြစ်နေကြရင်း၊ တစ်ယောက်တစ်ခွန်း စကားသံတွေကြားမှာ ကိုယ် 
ဘယ်နားသွားနေရမှန်းတောင် မသိအောင် စိတ်တွေ အိုက်လာသည်။ ကိုယ့်လက်ချက်နဲ့ 
မဟုတ်ပေမဲ့ ကိုယ့် ပယောဂမကင်းဟု စိတ်မကောင်းကြီးစွာ ဖြစ်ရင်း၊ ဖြစ်မှဖြစ်ရလေ 
ကြောင်လေးရယ်။ 
 
 ရင်ထဲမှာ မကြည်မချင်း ထိုင်ပြီး မေတ္တာပို့၊  အမျှဝေနေမိတာ ဘယ်လောက်တောင် 
ကြာသွားလဲ မသိ။ ဘုရားထဲက ပြန်ထွက်လာချိန်မှာ မိုးစင်စင်လင်းနေပြီ။ သူတို့ ညီအစ်မတွေ 
ဒီအချိန်မှာ ကြောင်လေးရဲ့ ဈာပနကို ကောင်းကောင်းမွန်မွန် ကျင်းပပြီးကြရောပေါ့။ 
တိရစ္ဆာန်ဖြစ်ပေမယ့် ကြောင်လေး ကံကောင်းပါတယ်။ သနားကြင်နာတတ်တဲ့ လူတွေနဲ့ တွေ့ရတာ 
သူ့ကုသိုလ်ကံပဲ။ ညီမ သုံးယောက်စလုံးဟာ ကြောင်လေးတစ်ကောင် သေတာကို လူတစ်ယောက် 
သေတာနဲ့မခြား ထိခိုက်ကြေကွဲပြီး ယူကျုံးမရ ဖြစ်နေကြတာ ကိုယ်တိုင် မြင်ခဲ့ရတာပဲလေ။ 
ကြောင်လေးကို ရင်ခွင်ထဲ ထည့်ပြီး ခေါင်းလေးကို ပွတ်သပ်ရင်း ဘုရားစာ ရွတ်နေတဲ့ အစ်မကြီးရဲ့ 
ငိုမလို ကြေကွဲနေတဲ့ မျက်နှာဟာ တကယ့်ကိုပဲ လူပီသပါရဲ့။ ကြောင်လေးရယ် မင်း တကယ်ကိုပဲ 
ကံကောင်းပါတယ်။ 
 
 အဲဒီနေ့က ဘယ်လိုလုပ်ပြီး ကိုယ်တို့ လမ်းလျှောက် ထွက်ဖြစ်ပါတော့မလဲ။ 
 
 အဲဒီနေ့က ဥသြံလည်း မကြားခဲ့ရပါ။ မှတ်မှတ်ရရ ဆောင်းတွင်း ရောက်ဖို့ နှစ်လ 
သုံးလလောက်ပဲ လိုတော့တဲ့ နေ့တစ်နေ့ပေါ့။ 
 
 အဲဒီနေ့ကလေ…။ 

မေမောင် 
ရပ်ုရှင်တေးကဗျာမဂ္ဂဇင်း၊ 

၂၀၀၃၊ နိုဝင်ဘာလ။ 

အိပ်မက်ပြာအိပ်မက်ပြာအိပ်မက်ပြာအိပ်မက်ပြာ((((မိုချာ့မိုချာ့မိုချာ့မိုချာ့)))) 
 
 အချစ်ဆိုတာ စိတ်လှုပ်ရှားစရာကောင်းတဲ့ အိပ်မက် တစ်မျိုးပဲ။ 
 ထိုသီအိုရီကို ဘယ်မှာကြားဖူး ဖတ်ဖူးသည် ဆိုတာကို အတိအကျ မမှတ်မိသော်လည်း 
ဦးနှောက်ထဲမှာတော့ စွဲမြဲနေသည်။ နိုင်ငံခြား တေးသွားတစ်ခုမှာလား၊ ဘာသာပြန် 
အချစ်ဝတ္ထုတစ်ပုဒ်မှလား၊ ခေတ်ပေါ် ကဗျာတစ်ပုဒ်မှလား၊ တစ်ခုခုမှာတော့ အချစ်နှင့် 
ပတ်သက်သော ထိုသီအိုရီလေးကို ကျွန်မ သိခဲ့ဖူးတာတော့ သေချာသည်။ 
 
 အချစ်ဆိုတာ ခံစားမှု တစ်ခုခုကို တပ်မက်ရာမှ ပေါက်ဖွားလာသည်ဟု ကျွန်မ ထင်သည်။  
အဆင်းရူပကာအပေါ် တပ်မက်မှုကြောင့် လည်းကောင်း၊ အရည်အချင်း ထက်မြက်မှုအပေါ် 
တပ်မက်မှုကြောင့် လည်းကောင်း၊ အပြောအဆို အပြုအမူအပေါ် တပ်မက်မှုကြောင့် လည်းကောင်း 
ဖြစ်နိုင်သည်။ 
 
 ကျွန်မ ယူဆချက်သည် မှားသည် မှန်သည် မသေချာသော်လည်း ဒါသည် ကျွန်မ 
ယူဆချက် အမှန်သာ ဖြစ်ပါသည်။ 
 
 ထိုသို့ဖြစ်ပေါ်လာသော အချစ်ကို အခြေအနေ တစ်ခုခုကြောင့် ပိုင်ဆိုင်သွားကြသလို 
စွန့်လွှတ်ခဲ့ကြတာလည်း ရှိပါသည်။ 
 
 ဒါကိုပင် လူအတော်များများသည် ဝိဝါဒကွဲပြား၍ သတ်မှတ်ခဲ့ကြသည်။ 
 တချို့ က အချစ်ဆိုတာ ပိုင်ဆိုင်ခြင်းတဲ့။ တချို့ ကလည်း စွန့်လွှတ်ခြင်းတဲ့။ ပိုင်ဆိုင်ခြင်းပဲ 
ဖြစ်ဖြစ်၊ စွန့်လွှတ်ခြင်းပဲ ဖြစ်ဖြစ် အချစ်ကတော့ အချစ်ပဲ ဖြစ်ပါသည်။ 
 
 သူစိမ်း မိန်းမတစ်ဦးနှင့် သူစိမ်း ယောက်ျားတစ်ဦးတို့ ငြိတွယ်မိခြင်း၊ သံယောဇဉ် ဖွဲ့မိခြင်းကို 
အချစ်၏ သင်္ကေတတစ်ခုအဖြစ် မှတ်ယူခဲ့ပါလျှင် ကျွန်မသည်လည်း အချစ်ကို ခံစားဖူးသူ 
ဖြစ်ပါသည်။ အမှန်တကယ်တွင် ကျွန်မ အချစ်ကို ပတ်ဝန်းကျင်လည်း မသိခဲ့။ 
ထိုလူစိမ်းယောက်ျားလည်း မသိခဲ့ပါ။ ယုတ်စွအဆုံး ကာယကံရှင် ကျွန်မပင် ဒါဟာ အချစ်ပဲဟု 
ရေရေရာရာ မသိခဲ့ပါ။ 

□ 
 
 ညိုပေမယ့် စိုပြည်သော အသားအရေ၊ သွယ်လျသော်လည်း ခိုင်မတ်သော ကိုယ်ဟန်၊ 
ပါးလျားပေမယ့် ပိရိသော နှုတ်ခမ်း၊ ချွန်မြသော နှာတံ၊ နီညိုညို မျက်ဆန်နှင့် မျက်နှာသွယ်သွယ် 
လူစိမ်းယောက်ျား တစ်ယောက်သည် ကျွန်မ လောကထဲသို့ လည်းကောင်း၊ ကျွန်မ ရင်ထဲသို့ 
လည်းကောင်း တိုးဝင်ရောက်ရှိခဲ့သည်။ “ခင်ဗျားအနောက်က စာအုပ်တွေရော ငှားသလား” ကျွန်မ 
ကျောခိုင်းထားရာ အနောက်ဘက် ထရံကပ်စင်ပေါ်ရှိ စာအုပ်များကို ရည်ညွှန်း၍ မေးသံကြောင့် 
ဖျတ်ခနဲ မော့ကြည့်မိသည်။ ကျွန်မကို မကြည့်ပါဘနှဲင့် စာအုပ်တွေကိုသာ စူးစူးစိုက်စိုက် 
ကြည့်နေပုံကို စိတ်ဝင်စားသွားမိသည်။ “ဖတ်ချင်တဲ့ လူတိုင်းကို ငှားပါတယ်၊ ဒါပေမဲ့…”၊ 
“ကျွန်တော် ငှားမယ်” ကျွန်မက စကားကို ဆုံးအောင် ပြောခွင့်မပေးဘဲ သူကသာ ဦးအောင် 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
565 

ပြောလိုက်သည်မို့ စိတ်ထဲ ချဉ်တင်တင် ဖြစ်သွားသည်။ သူနှင့် တွေ့ဆုံခြင်း အစပထမမှာပင် 
ကျွန်မသည် အလျှော့ပေးသူ ဖြစ်ခဲ့ရသည်။ “ငွေနှင့် မိန်းမစာအုပ် ပေးပါ” နှစ်ဖက်လှ ရေးသော 
စာအုပ်ကို တောင်းပေမဲ့ အမိန့်ပေးသံ ပါနေသဖြင့် ရင်ထကဲ မကြည် ဖြစ်သွားရလေသည်။ သူ 
လိုချင်သည့် စာအုပ်ကို စင်မှ ယူရင်းက သည်တစ်ခါတော့ ကျွန်မက ဦးစွာ ထိုးစစ်ဆင်ရပါသည်။ 
“ဘယ်လိုမှ သဘောမထားပါနဲ့၊ စပေါ်ငွေ ၅၀ တော့ တင်ခဲ့ပါ၊ ကျွန်မဆီမှာ ပထမဆုံး ငှားတဲ့ 
လူတွေကို ဒီလိုပဲ ယူပါတယ်” ထိုအခါ သူသည် ကျွန်မ မျက်နှာကို စိုက်ကြည့်ရင်း ပြုံးလိုက်ပါသည်။ 
သူ့အပြုံးကြောင့် ကျွန်မ ရှက်ရွံ့ရွံ့ ဖြစ်သွားသလို နေပေမဲ့ မထီတရီ အငွေ့အသက်များ ပါနေသော 
သူ့အပြုံးသည် ကျွန်မမျက်စိထဲဝယ် အလွန်ပင် ကြည့်၍ကောင်းပါသည်။ “ငွေ ၅၀ တော့ 
ပါမလာဘူးဗျာ၊ ၃၀ ပဲ ယူထားပါ၊ ကျွန်တော့် ရဝဲန်ထမ်းကတ်ကိုလည်း ယူထားပေါ့” ပြောပြောဆိုဆို 
ဆယ်တန် ၃ ရွက်နှင့် သူ့ဝန်ထမ်းကတ်လေးကို ထုတ်ပေးပါသည်။ သည်တော့မှ ကျွန်မလည်း 
အတော့်ကို အားနာသွားမိသည်။ ငွေ ၃၀ ကိုသာ ယူလိုက်ပြီး… “ဒါဆိုလည်း နေပါစေ၊ 
ကတ်ကိုတော့ ပြန်ယူသွားပါ၊ ငွေ ၃၀ ကတော့ စာအုပ်ပြန်အပ်တဲ့ နေ့မှာ နှစ်ဆယ့်ကိုးကျပ် 
ပြန်ပေးပါမယ်” “ရပါတယ်၊ ကျွန်တော်ဖတ်ရင် တစ်ညတည်းနဲ့ ပြီးပါတယ်၊ မနက် ရုံးတက်တော့ 
စာအုပ် ပြန်အပ်ရင်း ကတ်ယူပါ့မယ်” ဒါပဲ ပြောပြီး သူ ကျွန်မရှေ့မှ လှည့်ထွက်သွားတော့သည်။ 
ကျွန်မသည်လည်း ငိုင်၍ကျန်ခဲ့သည်။ သည်ကတည်းက သူသည် ပြောလျှင် ပြောသလို လုပ်မည့် 
လူစားဟု အကဲခတ်မိပါသည်။ သူ့ကတ်ကလေးကို ကြည့်သောအခါ ကင်မရာကို 
စိုက်ကြည့်နေသော စူးစူးရဲရဲ မျက်လုံးများကြောင့် ဖျန်းခနဲ ကြက်သီးထသွားမိသည်။ ဦးကျော်ခိုင်၊ 
စာရေးအဆင့်၊ ဌာနခွဲ အမှတ် (... ... …) သူ့ရဲ့ ကိုယ်ရေးရာဇဝင် သုံးကြောင်းလောက်တော့ 
သိလိုက်မိပါသည်။ 

□ 
 
 စိတ်တွင်း ကောက်သူများ၊ ကြမ်းတမ်းစွာ ပုတ်ခတ်လှောင်ပြောင်သူများကို တည်ငြိမ်စွာ 
မရင်ဆိုင်နိုင်သမျှ သာမန်သာ ဆက်ဆံပါ။ ကြက်သွေးရောင် တောက်တောက် 
နှင်းဆီပန်းတစ်ပွင့်ကို စဥ့်ညောင်ရေအိုး၌ ထိုး၍ ဗုဒ္ဓပုံတော်ရှေ့၌ ကပ်လှူထားသော 
ဘုရားစင်အောက်တွင် ထိုစာတန်းကို ကျွန်မ လက်ရေးနှင့် ရေး၍ ကပ်ထားသည်။ သူသည် 
ထိုစာတန်းကို စူးစူးစိုက်စိုက် ကြည့်နေသည်။ လက်ကြား ညှပ်ထားသော စီးကရက်ကိုလည်း 
အားနှင့် ရှိုက်ဖွာနေသည်။ ဖြေူဖျာ့ဖျော့အရောင် စီးကရက်မီးခိုးများသည် ဆိုင်ခန်းလေးထဝဲယ် 
လူးကာလွန့်ကာ ခွေကာနှင့် နွဲ့လျစွာ လွင့်မျောနေသည်။ 
 
 “ပတ်ဝန်းကျင်ရဲ့ အထိုးအနှက်ဒဏ်ကို အလူးအလဲခံပြီးမှ သိလာတဲ့ အသိတရား တစ်ခုပဲ” 
 သူတစ်ယောက်တည်း ပြောရင်း ကျွန်မဘက်သို့ မျက်နှာမူလိုက်သည်။ 
ငေးကြည့်နေမိသော ကျွန်မသည် အကြည့်ကို လွှဲ၍ စားပွဲပေါ်တွင် ပြန့်ကြဲနေသော မဂ္ဂဇင်းများကို 
ညီညာအောင် စီ၍ ထပ်နေမိသည်။ သူသည် ကျွန်မ ရှေ့တည့်တည့် စားပွဲရှေ့သို့  လာရပ်ရင်း… 
 “တစ်ချိန်တုန်းကလည်း ကျွန်တော့်မှာ ဒီလို ဆင်ဆင်တူတဲ့ အတွေးမျိုး ရှိခဲ့ဖူးတယ်၊ ဒါပေမဲ့ 
ရုရှားကဗျာဆရာ ပုသျှကင်ရဲ့ ကဗျာတစ်ပုဒ်ကို  ဖတ်မိတော့မှ အဲဒီ အယူအဆကို 
ပြောင်းပစ်လိုက်တယ်၊ ကဗျာနာမည်က အထိမ်းအမှတ်တိုင် ထူခဲ့ပြီတဲ့၊ ကဗျာရဲ့ 
နောက်ဆုံးအပိုဒ်ဟာ ကျွန်တော့်စိတ်ထဲမှာ စွဲနင့်သွားတော့တာပဲ၊ ဒီလိုဗျ… 

 စော်ကားမှုကို မကြောက်၊ ဆုလာဘ်ကို မတောင်းခံဘဲ ချီးမွမ်းတာရော၊ ကဲ့ရဲ့တာရော၊ 
ဥပေက္ခာနဲ့ ခံယူ သူရူးနဲ့ မငြင်းခုန်လေနဲ့တဲ့” 
 သူ့စကားကြောင့် ကျွန်မ ပြုံးလိုက်မိသည်။ ပြီးတော့လည်း စိတ်ဝင်စားမှု နည်းပါးဟန်နှင့် 
အေးတိအေးစက်ပင် ပြောလိုက်သည်။ 
 
 “ကျွန်မကတော့ ရှင်… ကိုယ်တိုင် မကျင့်ကြံနိုင်ဘနဲ့တော့ ပါးစပ်က ရွတ်ပြမနေချင်ပါဘူး” 
 သူ့ကို ထိုးနှက်လိုက်မှန်း သူ သိပေမယ့် မျက်နှာပျက်မသွား။ အရေထူနေသော ခပ်ပြုံးပြုံး 
အမူအရာနှင့်သာ နံရံကပ်စင်များမှ စာအုပ်များမှ တစ်အုပ်ချင်း ရွေးနေရင်း ပြန်ပြောတော့သည်။ 
 
 “အစပထမတော့ ဘယ်ကျင့်ကြံနိုင်မလဲဗျ၊ ဒါပေမဲ့ အိပ်ရာဝင် အိပ်ရာထ အန္တရာယ်ကင်း 
ဂါထာကို မရွတ်ပေမဲ့ ဒီကဗျာလေးကိုတော့ ကျွန်တော် စိတ်ထဲ ရွတ်နေမိတယ်၊ ခင်ဗျား 
ဟားချင်လည်း ဟားပေါ့၊ ပြီးတော့ ကျွန်တော် စိတ်အချဉ်ပေါက်တဲ့ လူတွေ၊ ဒေါသဖြစ်စရာလူတွေနဲ့ 
ကြုံလာရင်လည်း ဒီကဗျာကိုပဲ စိတ်ထမှဲာ ရွတ်နေမိတယ်၊ ကြာတော့လည်း ဦးနှောက်ထမှဲာ 
သံမှိုနဲ့ရိုက်သလိုပဲ စွဲသွားတယ်၊ ကိုယ်ကလည်း ကျင့်ကြံနိုင်လာတယ်” 
 သူ့အပြောကြောင့် ကျွန်မ ရယ်မောချင်လာသည်။ ထို့ကြောင့်လည်း ရယ်မောချင်စိတ်ကို 
မျက်နှာပိုးသတ်ရင်းကပင် ပြုံးတုံးတုံးတော့ ဖြစ်သွားသည်။ 
 
 “ဘာလဲ၊ ခင်ဗျားက မယုံလို့လား” 
 “ဟင့်အင်း၊ မယုံတာတော့ မဟုတ်ပါဘူး၊ ရှင် ပြောတဲ့နည်းက မဆိုးပါဘူး၊ ဖြစ်နိုင်ပါတယ်၊ 
ရှင်က ဒီနည်းနဲ့ ဖြစ်မြောက်ကောင်း ဖြစ်မြောက်ပေမယ့် ဖြစ်ကို ဖြစ်သွားရမယ် ဆိုတာတော့ 
တရားသေတွက်လို့ မရဘူးရှင့်၊ နည်းစနစ်တွေ၊ ဝါဒီတွေ၊ သီအိုရီတွေဟာ နေရာတိုင်း၊ ကာလတိုင်း၊ 
ပြဿနာတိုင်းကို ဖြေရှင်းလို့ မရဘူးရှင့်” 
 
 သူက စာအုပ် ရွေးနေရာမှရပ်ပြီး ကျွန်မဘက်ကို ဖျတ်ခနဲ လှည့်လိုက်ကာ… 
 “ဘာကြောင့်များ ခင်ဗျား ဒါမျိုး ပြောနိုင်တာလဲ” 
 “ကျွန်မမှာ ကြီးဒေါ်အပျို ကြီးတစ်ယောက် ရှိတယ်ရှင့်၊ ငွေကြေးကလည်း ရှိသလို၊ 
အပေါင်းအသင်းကလည်း ဝင်ဆံ့တယ်၊ ဒါကို သူ့အိမ်ခြေရင်းက မိန်းမက မလိုဘူးလေ၊ ဒါကြောင့် 
ကြီးတော်ကို ခဏခဏ စောင်းပြောလေ့ရှိတယ်၊ ကြီးတော်ကလည်း ရန်ဖြစ်ရမှာ ရှက်တော့ 
မကြားချင်ယောင်ဆောင်ပြီး မေတ္တာသုတ်ကိုပဲ နာနာရွတ်ရှာတယ်၊ ဒီလိုနဲ့ တစ်နေ့ မနက်တော့ 
ရေကပြင်မှာ ထွက်ပြီး ငါးခုတ်နှက်နေတုန်း ဟိုမိန်းမ စောင်းပြောသံကို ကြားတော့တာပဲ၊ ဒီလို 
ကြားတော့ မေတ္တာသုတ်ကို ဖိဖိပြီး ရွတ်ရင်း ရွတ်ရင်းကနေ ငါးကို ပစ်ချပြီး ဟိုမိန်းမကို 
ဓားနဲ့လိုက်တော့တာပဲ၊ ဘေးက လူတွေ အဆွဲကောင်းလို့သာ လူသတ်မှု မဖြစ်တာပေါ့ရှင်” 
 ကျွန်မ ပြောပြသောအဖြစ်ကို နားထောင်ရင်း သူသည် အသံမထွက်ဘဲ ကိုယ်ကိုလှုပ်ကာ 
ရယ်မောတော့သည်။ ဖြူဖွေးလက်ပသော သွားတန်းများကြောင့် သူ့ရယ်မောဟန်သည် 
အလွန်ကြည့်၍ ကောင်းသည်။ 
 
 “အေးပေါ့ဗျာ၊ ခင်ဗျား ပြောသလို လူတိုင်းအတွက် အသုံးမဝင်ပေမဲ့ လူတချို့အတွက် 
အသုံးဝင်ရင်လည်း ကောင်းတာပေါ့ဗျာ” 

 အလျှော့မပေးဘဲ ဇွတ်အတင်းပြောရင်း မဂ္ဂဇင်းစာအုပ်ပုံကို မွှေနှောက်လိုက်ပြန်သည်။ 
 
 “ဒီစာအုပ်  မှတ်လိုက်ဗျာ” 
 ဆိုင်ထဲမှ ခပ်သုတ်သုတ် ထွက်သွားသော သူ့ကျောပြင်ကို ကြည့်ရင်း “တော်တော် 
ကြောင်တဲ့လူ” ဟု မှတ်ချက်ချနေမိတော့သည်။ 

□ 
 

 ဖြူစင်တဲ့ဖြူစင်တဲ့ဖြူစင်တဲ့ဖြူစင်တဲ့    နှလုံးသားလေးဟာနှလုံးသားလေးဟာနှလုံးသားလေးဟာနှလုံးသားလေးဟာ… … … … အရောင်အမျိုးမျိုးအရောင်အမျိုးမျိုးအရောင်အမျိုးမျိုးအရောင်အမျိုးမျိုး    
စွန်းထင်းနေပြီစွန်းထင်းနေပြီစွန်းထင်းနေပြီစွန်းထင်းနေပြီ… … … … ဆန္ဒလွန်ကဲဆန္ဒလွန်ကဲဆန္ဒလွန်ကဲဆန္ဒလွန်ကဲ… … … … စိတ်အလိုလိုက်လွဲစိတ်အလိုလိုက်လွဲစိတ်အလိုလိုက်လွဲစိတ်အလိုလိုက်လွဲ… … … … 
အသုံးမဝင်တဲ့အသုံးမဝင်တဲ့အသုံးမဝင်တဲ့အသုံးမဝင်တဲ့    နောင်တတွေနောင်တတွေနောင်တတွေနောင်တတွေ    … … … … လှုံ့ဆော်ကာလှုံ့ဆော်ကာလှုံ့ဆော်ကာလှုံ့ဆော်ကာ    ကြေကွဲနေကြေကွဲနေကြေကွဲနေကြေကွဲနေ… … … …     

  
 “ခင်ဗျားက ဗိုလ်ထီးရဲ့သီချင်းတွေကို ကြိုက်တယ်နဲ့တူတယ်” 
 တစ်ယောက်တည်း ရှိခိုက် သီချင်းညည်းရင်း စာအုပ်တွေကို ဖုန်ခါနေသော ကျွန်မသည် 
သူ့မေးသံ ကြားတော့ လန့်သွားရသည်။ လှည့်ကြည့်မိသောအခါ ငြိမ်ငြိမ်သက်သက်သူ့မျက်နှာကို 
တွေ့ရပေမဲ့ စိတ်ကတော့ ရှက်သလိုလို ဖြစ်နေသည်။ 
 
 သို့သော်လည်း ကျွန်မသည် စာအုပ်ဆိုင် ထိုင်ပြီး လူပေါင်း များစွာကို ဆက်ဆံနေရသည်ပဲ 
ဟန်ကိုယ့်ဖို့တော့ ထားတတ်ပါသည်။ 
 
 “ဟုတ်တယ်ရှင့်၊ သူ့အသံက အေးညက်နေတယ်၊ အသံပါရမီရှင်ပဲ၊ သူ့အသံမျိုးက 
နားထကဲနေတစ်ဆင့် နှလုံးသားအထိ စိမ့်ဝင်သွားတဲ့ အသံမျိုးလေ” 
 ထိုအခါ သူက ပြုံးယောင်ယောင်နှင့်… 
 “ခင်ဗျားက အသံတစ်ခုပေါ်မှာ ယူဆချက်ပေးနိုင်သားပဲ၊ ဒါပေမဲ့ တစ်ခုတော့ ရှိသေးတယ်၊ 
တေးရေးသူရဲ့ အနုပညာကိုလည်း ခင်ဗျား မေ့မနေပါနဲ့” 
 
 “စိုင်းခမ်းလိတ်ဟာ ကျွန်မ အကြိုက်ဆုံး တေးရေးဆရာပဲရှင့်” 
 “အေးဗျ၊ ဗိုလ်ထီးရဲ့ အသံကို ကြားတာနဲ့ စိုင်းခမ်းလိတ်ရဲ့ လက်ရာပဲဆိုတာ လူတိုင်း 
သိတယ်၊ တစ်ယောက်ကလည်း အဆိုပိုင်၊ တစ်ယောက်ကလည်း အရေးကောင်း ဆိုတော့ 
ဘက်ကို ညီနေတာပဲ” 
 
 ကြမ်းပြင်ပေါ်မှာ ချထားသော အချစ်သီးသန့် လုံးချင်းများကို ယူ၍ စင်တွင် ညီညာအောင် 
ထောင်၍စီရန် သူ့ကို ကျောခိုင်းထားလိုက်သည်။ 
 
 “နှစ်ယောက်စလုံးက ပါရမီရှင်တွေပဲရှင်၊ စိုမ်းခမ်းလိတ်ရဲ့ နူးညံ့လေးနက်တဲ့  ခံစားမှုတေး 
စာသားတွေဟာ စိုင်းထီးဆိုင်ရဲ့ အသံကို နားစွဲသွားစေသလိုပဲ အေးညက်လှတဲ့ စိုင်းထီးရဲ့ 
အသံဟာလည်း စိုင်းခမ်းလိတ်ရဲ့ တေးစာသားကြောင့် အာရုံကို ဖမ်းစားစေတော့တာပဲ၊ 
အညမညသဘောပေါ့ရှင်” 

 ထိုအခါ သူ့ရယ်သံကို ထူးဆန်းစွာ ကြားလိုက်ရသည်။ သူ့ရယ်သံက တစ်မျိုးပါပဲ။ 
နူးညံ့သာယာသော သံစဉ်တစ်ခုကို ဖျတ်ခနဲ ကြားလိုက်ရသလိုပါပဲ။ ဒါပေမဲ့ ကျွန်မသည် ဆတ်ခနဲ 
လှည့်ရင်း ဘုကြည့်ကြည့်လိုက်သည်။ 
 
 “ဘာလဲ ရှင်က လှောင်တာလား” 
 ထိုအခါ သူ့ရယ်သံက တန့်သွားသည်။ သို့သော် နှုတ်ခမ်းအစုံက ပြုံးလျက်ရှိသေးသည်။ 
တော်တော်ကြည့်ကောင်းတဲ့ လူပါလား။ ပါးစပ်က ပြုံးရုံနှင့် မျက်လုံးတွေကပါ ရယ်ရွှင်လာသည်ဟု 
တွေးနေမိသည်။ ကျွန်မ အဘွား ပြောဖူးသော ဆုတောင်း ကောင်းခြင်း တစ်မျိုးဆိုတာ ဒါလည်း 
ဖြစ်နိုင်သည်။ သည်အပြုံးမျိုးနှင့် မိန်းမဘယ်နှယောက်ကို ဖမ်းစားခဲ့ပြီးပြီလဟဲု တွေးရင်းကို ကျွန်မ 
ငိုင်သွားမိသည်။ 
 
 “မလှောင်ပါဘူး၊ ခင်ဗျားနဲ့ ကျွန်တော်ဟာ အတွေးချင်း၊ ခံစားမိတာချင်း သွားတူနေတာကို 
တွေးမိလို့ပါ၊ နှစ်ရည်လများ တွဲခဲ့ဖူးတဲ့ လူတွေနဲ့တော့ မတူဘဲ၊ မနေ့တစ်နေ့ကမှ တွေ့ရတဲ့ 
ခင်ဗျားနဲ့တော့ တူနေတာကို သဘောကျြပီး ရယ်မိတာပါ” 
 ထိုအခါကျမှ အပြစ်တင်စောမိသည့်အတွက် သည်တစ်ကြိမ် ထပ်၍ အားနာမိပြန်ပါသည်။ 
သူ့စကားနှင့် ညီ မညီ သူ့မျက်လုံးတွေကို စေ့စပ်စွာ ကြည့်မိတော့ မုသားရိပ် တစ်စက်မှ 
မစွန်းတာကို တွေ့ရသည်။ သူက ကျွန်မ အကဲခတ်ဟတ်ကို ရိပ်မိသွားသဖြင့်… 
 “ခက်တယ်ဗျာ၊ လူအတော်များဟာ ပွင့်ပွင့်လင်းလင်း အမှန်အတိုင်း ပြောတာကိုတော့ 
ကျွန်တော်က လှောင်တယ်လို့ ထင်တယ်၊ အဲ… ကျွန်တော်က ဟန်ဆောင်ပြီး 
ခေါင်းညိတ်ပြတာကျတော့ အဟုတ်ကြီး မှတ်နေတယ်” 
 “အဲဒီအထဲမှာတော့ ကျွန်မ မပါဘူး” 
 ရန်တွေ့သလို ဖြစ်သွားသည်မို့ အသံကပါ မာဆတ်သွားသည်။ 
 
 “ဒါကတော့ ကိုယ့်စိတ်ကိုယ် အသိဆုံးပေါ့ဗျာ၊ တခြားလူကို ညာချင်ရင် ညာလို့ရမယ်၊ 
ကိုယ့်ကိုယ်ကိုယ် ညာရင်တော့ ကိုယ့်လိပ်ပြာက ခြောက်လန်ှ့နေမှာပဲ၊ အဲဒီလို လူမျိုးဟာ 
အရာရာကို ရဲရဲရင့်ရင့် ပြတ်ပြတ်သားသား မပြောရဲ ရင်မဆိုင်ရတဲ့လူ ဖြစ်သွားမှာပဲ“ 
 သူ့ပြောစကားများကို နားထောင်ရင်း ဒီလူဟာ ဘယ်လိုလူစားလဟဲု တွေးနေမိသည်။ 
တစ်ခုတော့ ရှိသည်။ သူသည် တခြားသော သူများတွေလို ကိုယ်နှင့် အဆင်ပြေရာ လူ၊ 
အဆင်ပြေရာ အရပ်ကိုသာ ရွေးနေမည့် လူစားမျိုး မဟုတ်တာတော့ သေချာသည်။ 
 
 “တစ်ခုတော့ ကျွန်မ ပြောမယ်၊ ဒါကို ရှင်ယုံချင်လည်း ယုံ၊ မယုံချင်လည်း နေနိုင်တယ်၊ 
ရိုးသားပွင့်လင်းတဲ့ အပြောကို နှစ်ခြိုက်ပေမယ့် ရိုးသားပွင့်လင်းတာ ဟုတ်ရဲ့လား ဆိုတာ ကျွန်မ 
ဦးနှောက်က ထောက်လှမ်းနေမှာပဲ” 
 သည်စကားသည် ပထမဆုံးအကြိမ် ပြောတာ ဖြစ်သလို ပထမဦးဆုံး 
အပြောခံရသူမှာလည်း သူပဲ ဖြစ်သည်။ လူတွေအပေါ် ယုံကြည်စိတ်ချမှု မရှိတတ်သော ကျွန်မ၏ 
အတွင်းစိတ်ကို ထုတ်ပြနေသောကြောင့် ဖြစ်သည်။ 

 သူသည် ကျွန်မ စကားကြောင့် မျက်လုံးကို မှေးစင်း၍ ကြည့်လျက်ကပင် ခေါင်းကို
တဆတ်ဆတ် ညိတ်နေသည်။ သရော်ဟန်ဟု ခါးသီးစွာ တွေးရင်းကပင် ဒီဟန်ကို 
နှစ်သက်နေပြန်သည်။ 
 “ကျွန်တော် တွေ့ဖူးသမျှ မိန်းမတွေထမှဲာတော့ ခင်ဗျားဟာ စကားပြော အကောင်းဆုံးပဲ၊ ဒါ 
ခင်ဗျားကို ကျွန်တော် ပင့်ပြောတာ မဟုတ်ဘူးနော်၊ ဟုတ်တိုင်းမှန်ရာ ဝန်ခံတာ” 
 
 အလုပ် လုပ်ရတာတွေရော၊ စကားစစ်ထိုးရတာတွေကြောင့် လူရောစိတ်ပါ 
မောပန်းလာသည်။ စားပွဲနားက ကုလားထိုင်တွင် ဝင်ထိုင်ရင်း သက်ပြင်းကို ရှိုက်ထုတ်လိုက်သည်။ 
နဖူးမှ ချွေးဥတို့ကို လက်ဖဝါးနှင့် ပွတ်သုတ်ရင်းကပင်… 
 “ကျွန်မထက် စကားပြောကောင်းတဲ့ လူတွေ့ရင် ရှင် ဒီလိုပဲ ပြောမှာပဲ မဟုတ်လား” 
 
 သူက ခေါင်းညိတ်ရင်း ဝန်ခံလိုက်သည်။ 
 “ဒါကတော့ သဘာဝပဲဗျာ၊ အဆိုတစ်ခု ရှိတယ်၊ ခင်ဗျား မကြားဖူးဘူးလား၊ မြေပြန့်ထက်ကို 
မြေကုန်းလေးက မြင့်သည်၊ မြေကုန်းထက်ကို တောင်ပူစာက မြင့်သည်၊ တောင်ပူစာထက်ကို 
တောင်ကုန်းက ပိုမြင့်သည်၊ တောင်ကုန်းထက်ကို တောင်ကြီးတစ်လုံးက ပိုမြင့်သည် ဆိုတာလေ” 
 “ထားပါတော့ရှင်၊ ထားပါတော့၊ ကျွန်မလည်း ရှင်းနဲ့ စကားပြိုင်ရတာ မောလှပြီ၊ ရှင် 
လိုချင်တဲ့ စာအုပ်ပေးလေ၊ စာရင်းမှတ်မယ်၊ လချုပ်စာရင်းလည်း စစ်ရဦးမယ်၊ အချိန်သိပ်မရှိဘူးရှင့်” 
 “မနှင်ပါနဲ့ဗျာ၊ ကျွန်တော်လည်း လက်ဖက်ရည်ဆိုင်မှာ သူငယ်ချင်းတစ်ယောက်နဲ့ 
ချိန်းထားလို့ သွားဦးမယ်” 
 
 ကျွန်မ၏ စာအုပ်ဆိုင်လေးထဲမှ ခပ်သွက်သွက် ထွက်သွားတော့သည်။ လမ်းတစ်ဖက် 
မျက်နှာချင်းဆိုင်မှ ရွက်နုကဖီးထဲ ဝင်သွားသည်ကို တွေ့ရတော့သည်။ 

□ 
 
 ထိုညက ကျွန်မ တစ်ညလုံး အိပ်မပျော်ပါ။ 
 စာအုပ်ဆိုင် အခန်းကျဉ်းလေးထဲမှ ကတ္တီပါရဲရဲ နှင်းဆီတစ်ပွင့်။ 
 ရီဝေဝေ မျက်ဆန်ညိုများ၏ ညှို့ငင်အား။  
 ပိရိပါးလျားသော နှုတ်ခမ်းတစ်စုံစီမှ ဂီတသံစဉ်တစ်ခုလို ရယ်မောသံ။ 
 လွန့်လူးခွေလိပ်ယှက်နေသော စီးကရက်မီးခိုးများ။ 
 
 သက်ငြိမ်အရာဝတ္ထဲများဖြစ်သော စာအုပ်များ ပြည့်နှက်နေသော အခန်းကျဉ်းလေးဝယ် 
ကိုယ့်ကိုယ်ကိုယ် အကျဉ်းချ၍ နေထိုင်ခဲ့သည်မှာ ဆယ်စုနှစ်ပင် ပြည့်လုနီးပါး။ ရှေးရိုးသီချင်းကြီး 
တစ်ပုဒ်လို  ငြီးငွေ့ရှည်လျားပေမယ့် ဒီလိုဘဝမျိုးကိုသာ လက်ခံ နေထိုင်ခဲ့သည်မှာ 
ကျွန်မကိုယ်တိုင်ပင် ဖြစ်သည်။ 
 
 လူတွေ ကိုယ့်အပေါ် စိတ်ဝင်စားမှု မဲ့အောင်၊ အမှတ်ရစရာ မဖြစ်အောင် ကျွန်မဘာသာ 
ဖန်တီးခဲ့သည်။ 

 လူတွေကို မကျေနပ်တိုင်း၊ ဒေါသဖြစ်တိုင်း ကျောခိုင်းလှည့်ထွက်သွားဖို့ ဆန္ဒ အမြဲတစေ 
ပေါ်လာတတ်သည်။  
 
 အောက်တန်းကျသော အပြုအမူ၊ ကောက်ကျစ်စွာ လှည့်စား ပြောတတ်သော 
အပြောအဆိုများကို ကြုံရတိုင်းလည်း စက်ဆုပ်ရွံရှာစိတ်နှင့် နောက်ဆုတ် ပြေးလိုခဲ့သည်။ 
 
 သည်တော့မှ ငါဟာ သက်လုံမကောင်းသေးပါလား၊ မရင့်ကျက်သေးပါလားလို့ တွေးမိတိုင်း 
ကိုယ့်ကိုယ်ကိုယ် စိတ်ပျက်လျက် နှလုံးသားသည် ခြောက်သွေ့ခဲ့ရသည်။ 
 
 ကြာတော့ လူတွေအပေါ် စိတ်ကုန်လာသည်။ လူတွေကို နားလည်အောင် 
ဖတ်လိုစိတ်လည်း မရှိတော့။ နားမလည်သော အကြောင်းအရာတို့ စာအုပ်ကို ထပ်ခါတလဲလဲ 
ဖတ်ဖြင်းအားဖြင့် သိနိုင်နားလည်နိုင်သည်။ 
 
 ထို့အတူ စိတ်၏ ခံစားမှုအားမှာလည်း ဆုတ်ယုတ်မည် မဟုတ်ဟု ယူဆလျက် ဘဝကို 
ပုံသေခွက်တစ်ခုထဲ ချထားလိုက်မိသည်။ 
 
 ယခုတော့ ကျွန်မဘဝ ပုံသေခွက်ထဲ နစ်မြုပ်နေမှုကို ဆွဲတင်ရန် ကြိုးစားနေသော 
လူစိမ်းယောက်ျားတစ်ယောက်။ 
 ဆံပင်က ပျော့ပျော့ပျောင်းပျောင်း။ 
 နီညိုရောင် မျက်ဆန်များနှင့် စူးရှသောမျက်ဝန်း။ 
 ပိရိပါးလှပ်သော နှုတ်ခမ်းမှ အပြုံးများ… 
  
 ကျွန်မ ဘာကြောင့်များ ဒီလူ့အကြောင်း တွေးမိနေပါလိမ့်။ 
 ဘာဖြစ်လို့ကော ကျွန်မကို သူ ဂရုထားမိစေရန် စိတ်ဝင်စားစေရန် ပြောဆို ပြုမူမိပါလိမ့်။ 
 
 အိပ်မောကျသွားစေရန် မျက်ခွံကို ဖိပိတ်တော့ ထိုလူစိမ်းသဏ္ဌာန်က အထင်းသား။ ခုမှ 
ခက်ပြီ။ ထိုလူသည် ကျွန်မ၏အာရုံကို ဘာကြောင့် ဒီလောက် စိုးမိုးနေပါလိမ့်။ 
 
 သို့လော… သို့လော…။ ဘာကြောင့်လဲ၊ ဘာ့အတွက်လဲ။ တွေးရင်းက ရင်ခုန်သံ 
မြန်လာသည်။ နှလုံးသားမှ အသံတစ်ခုသည် အာရုံကြောများမှတစ်ဆင့် ဦးနှောက်ဆီသို့ 
သတင်းပို့လိုက်သည်။ 
 
 “ချစ်နေပြီလား” 
 ဘုရား… ဘုရား… ဒါဆို ကျွန်မဟာ အတော်ရူးမိုက်တဲ့ မိန်းကလေးပါလား။ နာမည်က 
လွဲရင် ဘာကိုမှ ရေရေရာရာ မသိတဲ့ လူတစ်ယောက်ကို စိတ်ဝင်စားရုံနှင့်ကော အချစ်လို့ 
ခေါ်မလား။ 

 ဟင့်အင်း… မဟုတ်နိုင်ပါဘူး။ ဒါဟာ အချစ်လို့ မခေါ်သေးပါဘူး။ သံယောဇဉ် 
တွယ်မိတာလား။ ဒါပေမဲ့ လူစိမ်းယောက်ျားတစ်ယောက်ဟာ ကိုယ့်ချစ်သူ မဟုတ်သေးဘနဲ့ 
သံယောဇဉ် တွယ်တယ် ဆိုတာတော့ မိန်းမတစ်ယောက်၏ သိက္ခာကို လှောင်ပြောင်ပြောစရာ 
ဖြစ်လာနိုင်ပါသည်။ 
 
 ပြီးတော့ သူဟာ အိမ်ထောင်ရှင်တစ်ဦး ဖြစ်ခဲ့ရင်ကော… 
 ဟင့်အင်း… မဖြစ်နိုင်ပါဘူးဟု ဇွတ်ပင် ငြင်းဆန်ပစ်လိုက်မိပြန်သည်။ 
 
 ကဲ… သူက ကျွန်မချစ်သူ ဖြစ်သွားပါပြီတဲ့။ သူ့အပြုအမူ၊ အပြောအဆိုနှင့် 
သူ့စိတ်ဓာတ်တွေကို စိတ်ပျက်ငြီးငွေ့လာတဲ့ တစ်နေ့ ကျွန်မ ဘာဆက်လုပ်မလဲ။ ကိုယ့်အချစ်ကို 
ပြန်ရုတ်သိမ်းလိုက်လို့ ဖြစ်မလား။ ဒါဆို ကျွန်မဟာ သစ္စာမဲ့တဲ့ မိန်းမ ဖြစ်သွားမှာပေါ့။ ဒီလို 
ကမ္ဗည်းအတပ်ခံရမှာကိုတော့ ကျွန်မ လုံးဝမလိုလားပါ။ 
 
 ယခင်ကတော့ စိတ်ဝင်စားခြင်း၊ စိတ်လှုပ်ရှားခြင်း၊ ရင်ခုန်ခြင်းကင်းစွာ မိတ်ဖြစ်ဆွေဖြစ် 
ဆက်ဆံရမှ။ ကိုယ့်စိတ်ထဲ မကြည်တော့လျှင်၊ အချဉ်ပေါက်လာလျှင်တော့ ခပ်တည်တည် 
ခပ်တန်းတန်းနှင့် မခေါ်မပြောဘဲ ဆက်ဆံရေးကို နောက်ဆုတ်လိုက်ဖို့ ကောင်းသည်။ 
 
 ယခုကတော့…။ 
 အို… ကျွန်မ စိတ်ရူးတွေ ပေါက်နေပြီကော။ 

□ 
 
 ကျွန်မကို အမေက တစေ့တစောင်း ကြဲကည့်သည်။ ပြီးနောက် မသိချင်ယောင် ဆောင်ပြီး 
နံနက်စာအတွက် ပြင်ဆင်နေသည်။ မောင်လေးကသာ ကျွန်မကို ကွက်ကြည့် ကွက်ကြည့်လုပ်ရင်း 
မျက်နှာပိုး မသေ။ ကျွန်မသည် ရှက်ရွံ့လျက်ကပင် ဣနြေ္ဒဆယ်လျက်…။ 
 
 “ဟဲ့ ကောင်လေး၊ ငါ ဝယ်ခိုင်းထားတဲ့ ပန်း ဝယ်ပြီးပြီလား” 
 “ပြီးပါပြီ မမရဲ့၊ ရေစည်ထဲမှာ ထည့်ထားတယ်” 
 
 ရေကပျဉ်ရှိ ရေစည်ထဲတွင် မောင်လေး ထည့်ထားသော ကြက်သွေးရောင် 
ရဲရဲတောက်တောက် နှင်းဆီပွင့် နှစ်ပွင့်ကို လက်နှင့် ဆယ်ယူလိုက်သည်။ ရေပြင်တွင် ပေါ်လာသော 
အရိပ်တစ်ခုကို ငုံ့ကြည့်မိသောအခါ မိုးပြာရောင်အင်္ကျီ၊ သပ်သပ်ရပ်ရပ် ဖြီးသင်ထားသော ဆံပင်၊ 
သနပ်ခါးရည်ကျဲကျဲနှင့် စိုပြေဝင်းပသော မျက်နှာပြင်နှင့် မိန်းမပီသစွာ ဆင်သထားသော 
မိန်းမတစ်ယောက်၏ ရုပ်ပုံလွှာကို မြင်လိုက်ရသည်။ 
 
 ဆံပင် ဖိုးရိုးဖားယားနှင့် အဆီပြန်သော မျက်နှာ၊ ဖြစ်သလို ကပိုကရို ဝတ်စားထားသော 
ယခင်က ကျွန်မ၏ ရုပ်ပုံလွှာကိုတော့ ရှာ၍ မတွေ့ရတော့ပါ။ 

 ဒါဟာ လွှမ်းမိုးသူ တစ်ယောက်အတွက် ပြောင်းလြဲခင်း အစပေလား။ ရေစည်ဘေးတွင် 
ပန်းနှစ်ပွင့်ကို ကိုင်၍ ငိုင်နေမိသည်။ 
 
 “သမီးရေ ဆိုင်ဖွင့်တော့လေ၊ ဟိုမှာ စာအုပ်ပို့တဲ့ လူ ရောက်နေပြီ” 
 အမေ သတိပေးသံ ကြားမှ ရေစည်နားက ခွာလာမိသည်။ 
 

 ရေနက်လည်းရေနက်လည်းရေနက်လည်းရေနက်လည်း    ကြမ်းရှိရမယ်ကြမ်းရှိရမယ်ကြမ်းရှိရမယ်ကြမ်းရှိရမယ်… … … … အပင်မြင့်လည်းအပင်မြင့်လည်းအပင်မြင့်လည်းအပင်မြင့်လည်း    
အဖျားရှိရမယ်အဖျားရှိရမယ်အဖျားရှိရမယ်အဖျားရှိရမယ်… … … … အရာရာမှာအရာရာမှာအရာရာမှာအရာရာမှာ    အဆုံးအဆုံးအဆုံးအဆုံး    ရှိကြရစမြဲရှိကြရစမြဲရှိကြရစမြဲရှိကြရစမြဲ… … … … ဒါပေမဲ့လည်းဒါပေမဲ့လည်းဒါပေမဲ့လည်းဒါပေမဲ့လည်း… … … … 
တိုင်းလို့တိုင်းလို့တိုင်းလို့တိုင်းလို့    မရစကောင်းနိုင်တဲ့မရစကောင်းနိုင်တဲ့မရစကောင်းနိုင်တဲ့မရစကောင်းနိုင်တဲ့    ချစ်ခြင်းတော့ချစ်ခြင်းတော့ချစ်ခြင်းတော့ချစ်ခြင်းတော့    ရှိပါတယ်ရှိပါတယ်ရှိပါတယ်ရှိပါတယ်… … … … မင်းမင်းမင်းမင်း    
မတောင်းရဘဲမတောင်းရဘဲမတောင်းရဘဲမတောင်းရဘဲ    ကိုယ်ကိုယ်ကိုယ်ကိုယ်    ပေးအပ်ခဲ့ရတာလဲပေးအပ်ခဲ့ရတာလဲပေးအပ်ခဲ့ရတာလဲပေးအပ်ခဲ့ရတာလဲ… … … … မင်းအသိပါပဲမင်းအသိပါပဲမင်းအသိပါပဲမင်းအသိပါပဲ…………    

 
 အနောက်မှ လှုပ်ရှားသံသဲ့သဲ့ကြောင့် သူမှန်း ကျွန်မ သိလိုက်ပါသည်။ ဖျတ်ခနဲ 
လှည့်ကြည့်ရင်းက နှုတ်ဆက်ရန် ဆွံ့အနေမိသည်။ ကျွန်မ ညည်းလိုက်မိသော တေးကို သူ 
အဓိပ္ပာယ် ကောက်မိသွားပြီလား။ တွေးတောရင်းက မျက်နှာတွေ ပူလာသည်။ စိတ်လှုပ်ရှားမှုကို 
ထိန်းရင်း အသံတွေ မတုန်သွားအောင် ကြိုးစားရင်းက… 
 “ထိုင်လေ” 
 
 သူသည် ခေါင်းကိုခါ၍ ကျွန်မကိုသာ စူးစူးငေးငေး ကြည့်နေပါသည်။ သူ့မျက်ဝန်းများသည် 
ခါတိုင်းလို တောက်ပရယ်ရွှင်ခြင်း မရှိဘဲ ရီဝေဝေနှင့် အုံ့မှိုင်းနေပါသည်။ သူ့အကြည့်အောက်၌ 
စိတ်မလုံမလဲ ဖြစ်လာသည်မို့ လုပ်မိလုပ်ရာ စာအုပ်ပုံကို ဟိုရွှေ့သည်ရွှေ့ လုပ်နေမိသည်။ 
 “ကျွန်တော် ခင်ဗျားကို လာနှုတ်ဆက်တာ” 
 “ရှင်…” 
 
 အံ့သြစွာ သူ့ကို မော့ကြည့်မိတော့ စိတ်မကောင်းခြင်း၊ နောင်တရခြင်းများ စိုးမိုးနေသော 
သူ့ကို တွေ့ရသည်။ 
 “ကျွန်တော် အလုပ်က ထွက်လိုက်ပြီ၊ ကျွန်တော့်မိဘနဲ့ ကျွန်တော့်ချစ်သူ 
သိပ်လုပ်စေချင်တဲ့ နိုင်ငံခြားသင်္ဘောသား လုပ်တော့မလို့” 
 
 သူသည် အံကြိတ်လျက် မခံချိမခံသာ ပြောနေသည်။ သူ ဘာကြောင့် ဒီလို  လုပ်တာလဟဲု 
မေးလည်း မမေးချင်တော့သလို သိလည်း မသိချင်တော့ပါ။ 
 “ဟဲ ဟဲ… ကျွန်တော့်မိဘတွေကလည်း ကျုပ်တို့သားဟာ သင်္ဘောသားလေးလို့ 
သိပ်ကြွားချင်သလို၊ ကျွန်တော်နဲ့ စေ့စပ်ထားတဲ့ ကျွန်တော့်ချစ်သူကလည်း ငွေသိပ်ရှာကောင်းတဲ့ 
ခင်ပွန်းလောင်း ဖြစ်စေချင်တယ်ဗျ၊ ဟင်း ဟင်း… သိပ်ရယ်ရတယ်ဗျာ” 
 
 သူ့ရယ်သံက ခါတိုင်းလို နူးညံ့သာယာသော ဂီတသံစဉ်လို မဟုတ်တော့ဘဲ 
ချောက်ချားစရာကောင်းသော အန္တရာယ်တေးသံပမာ ဖြစ်နေသည်။ ရှင် မကြိုက်ရင် ဘာဖြစ်လို့ 
ဒီလိုလုပ်ရတာလဲဟု မေးချင်စိတ်သည် ရင်ထကဲ ပေါက်ကွဲထွက်လာမတတ်။ ပြီးတော့ သူသည် 
ဆိတ်ငြိမ်စွာ ရပ်နေပြီးမှ… 

 “ကျွန်တော်လေ၊ ခင်ဗျားကို တကယ်…” 
 သူသည် စကားကို တစ်ဝက်တပျက်နှင့် ရပ်သွားပြီး အသက်ကို ပြင်းစွာ ရှူရှိုက်နေသည်။ 
ဟင့်အင်း မပြောလိုက်ပါနဲ့ရှင်၊ ကျေးဇူးပြြုပီး မပြောလိုက်ပါနဲ့ဟု ကျွန်မရင်ထဲ 
ချောက်ချားတုန်လှုပ်စွာ တောင်းပန်နေရပေမယ့် နှုတ်သည် ဆွံ့အနေဆဲ… 
 
 “ခင်တယ်ဗျာ…” 
 “သြော်…” 
 သွေးလှည့်ပတ်စီးဆင်းမှု မြန်လျက် ရင်ထမှဲာလည်း နှလုံးခုန်သံက ဗုံတစ်လုံး၏ 
ကျယ်လောင်ပြင်းထန်စွာ တီးသကဲ့သို့ ဝရုန်းသုန်းကား မြည်ဟီးနေပါသည်။ 
 
 သူ… သူ လွှဲပြောနေတာမှန်း ကျွန်မ သိလျက်ကပင် ရင်ထကဲ အဆမတန် 
ဝမ်းနည်းနေမိသည်။ ကြေကွဲစိတ်၊ ငိုချင်စိတ်တို့ ပြည့်သိပ်ဖိစီးလျက်ကပင် လူသည် မလှုပ်မရှား 
ငြိမ်သက်နေသည်။ 
 
 “ကျွန်တော်လေ ခင်ဗျားကို တစ်သက်လုံး သတိရနေမှာပါ” 
 
 နှုတ်သည် ဘာကိုမှ မပြောမိစေရန် အဓမ္မ ချုပ်တည်းထားရသည်။ နို့မဟုတ်လျှင် 
ကျွန်မပါးစပ်က ပေါက်ကွဲပွင့်ထွက်သွားတော့မည့် စကားကို ကျွန်မ ကိုယ်တိုင်ပင် ကြားရမဲည် 
မဟုတ်။ 
 
 “ကျွန်တော် ခင်ဗျားဆီ စာထည့်လို့ ရမလား” 
  
 ခေါင်းကို ခါယမ်းပြရင်းကပင် မျက်ရည်တွေက ပြည့်သိပ်လာသည်။ 
 သွားစမ်းပါ၊ ဒီမျက်ရည်တွေ။ 
 
 ဝေ့ဝဲပြည့်သိပ်နေသော မျက်ရည်တို့ကို နာကြည်းစွာ ပင့်သွင်း၍ ကြိုးစားရင်းကပင် 
ရင်သည် အဆမတန် ကြေကွဲနာကျင်နေသည်။ 
 “ဒါဆိုလည်း ကျွန်တော် သွားတော့မယ်” 
 သူက တိုးတိတ်စွာ ပြောရင်း ခေါင်းကို ငုံ့လိုက်သည်။ ပြီးတော့ ကျွန်မရှေ့မှ ဖြည်းညင်းစွာ 
လှည့်ထွက်သွားတော့သည်။ 
 
 တရွေ့ရွေ့ ဝေးသွားသော သူ့ကျောပြင်ကို လိုက်ကြည့်ရင်း ကျန်ရစ်နေသူ ကျွန်မသည်… 

မိုချာ့ 
ရင်ခွင်သစ်မဂ္ဂဇင်း၊ 

၁၉၉၅၊ ဧပြီလ။ 

ခင်မောင်ရင်ကိုခင်မောင်ရင်ကိုခင်မောင်ရင်ကိုခင်မောင်ရင်ကို    မီရဲ့လားမီရဲ့လားမီရဲ့လားမီရဲ့လား((((မိုးချိုသင်းမိုးချိုသင်းမိုးချိုသင်းမိုးချိုသင်း)))) 
 
 တစ်နေ့က အဖေ ကက်ဆက်ခွေတွေ ငှားလာသည်။ အမှတ်တမဲ့ ကြည့်မိတော့ 
ခင်မောင်ရင်၏ သီချင်းများ။ အမှန်ပြောရလျှင် သိပ်စိတ်မဝင်စားမိပါ။ ဖွင့်ပြီး နားမထောင်မိပါ။ အဖေ 
နားထောင်ဖို့ ငှားလာတာပဲလို့ ထင်မိပါသည်။ မနေ့ကတော့ ကျွန်မ ဇော်ဝင်းထွဋ်သီချင်းများ 
နားထောင်နေတုန်း ကျွန်မအနား အဖေ ရောက်လာသည်။ “ခင်မောင်ရင်သီချင်းတွေ 
နားထောင်ကြည့်ရအောင်” ဆို၍ ဖွင့်လက်စကို ပိတ်ကာ ခင်မောင်ရင်ကို ဖွင့်ပေးလိုက်ရ၏။ 
 
 မောင်မောင်ကြီး၏ ဆိုသံက ပျံ့လွင့်လာသည်။ “အင်းကို ဟင်္သာ ဆင်းမည်၊ ဆင်းရင် 
လေးနဲ့ ခွင်းမည်၊ ထိုမုဆိုးကို ထီးရိုးရိုက်မည်၊ ထီးရိုးကို မိုးကြိုးပစ်မတဲ့ စာရှိပါသည်၊ ၁၃၀၀ 
ပြည့်မှစ၍ မြန်မာပြည်သည် လိုတာရနိုင်မည်” တဲ့ ‘စကြာသိုက်သီချင်း’၊ ကျွန်မက ထိုအပိုဒ်လေးကို 
စိတ်ထမှဲာ ကြားဖူးသလိုပဲဟု ထင်မိ၏။ အဓိပ္ပာယ်ကို နားမလည်၍ အဖေ့ကို ရှင်းပြခိုင်းတော့ 
အဖေက အသေအချာ ရှင်းပြသည်။ ဒီသီချင်းသည် အင်္ဂလိပ်လက်ထက်က 
အင်္ဂလိပ်အာဏာပိုင်တွေ အကြီးအကျယ် စိတ်ဆိုးပြီး ပိတ်ပစ်ခဲ့ရသည့် သီချင်းပါလား။ အဖေ 
ရှင်းပြမှ သီချင်းအရသာ ပိုပီပြင်လာသည်။ အဖေက စည်းချက်လိုက်တော့ ကျွန်မက တိုးတိုးလေး 
လိုက်ဆိုမိ၏။ နှစ်ယောက်စလုံး သဘောကျကာ ထပ်ခါတလဲလဲ ဖွင့်နေမိ၏။ အဖေကတော့ 
သီချင်းသံကြားမှ ကျွန်မအား “သမီးက ဇော်ဝင်းထွဋ် နားထောင်တယ်၊ အဖေက ဇော်ဝင်းထွဋ်ရဲ့ 
အဘိုး ရွှေတိုင်ညွန့် ရေးတဲ့ သီချင်းတွေ နားထောင်တယ်” ဟု လှမ်းပြောနေသေး၏။ ခေတ်ဆိုတာ 
သိပ်မြန်တာပဲဟု ကျွန်မ တွေးနေမိ၏။ ခင်မောင်ရင်ကိုတော့ ဗိလ်ုအောင်ဒင် ကြည့်ပြီးကတည်းက 
သူ့အပြော၊ သူ့အရယ်တွေကို သဘောကျနေခဲ့တာပဲ ဖြစ်သည်။ သူ့သီချင်းကိုတော့ အမြဲတစေ 
နားမထောင်ဖူးခဲ့ပါ။ ကွက်ကျားကွက်ကျားတော့ နားထောင်ဖူးသည်။ ငယ်ငယ်က အဖေနဲ့ 
တက္ကသိုလ်အနုပညာအသင်း အဆို အက အတီးပြိုင်ပွဲ လိုက်သွားစဉ်က လူရွှင်တော် 
တောသားကြီးကို ကျွန်မ အလွန်ပဲ သဘောကျမိပါသည်။ နောက် မြန်မာ့ရုပ်မြင်သံကြားမှာ ‘သူဇာ’ 
ဇာတ်ကား လာတော့ ‘နတ်သမီးလေးတွေ တစ်ဖက် လေး ငါးရာ’ နှင့် တခြားသီချင်းများ 
နားထောင်ဖူးပါသည်။ သည်လို နားထောင်ပြီးတိုင်း ခင်မောင်ရင်က အဆိုရော၊ အမူအရာပါ 
အလွန်ပိုင်တဲ့ မင်းသားကောင်း တစ်လက်ပဲဟု စိတ်ထဲ မှတ်ချက်ချမိ၏။ 
 
 နောက်တစ်ခါ အဖေ အမြဲဆိုနေတတ်တဲ့ ဘိုးဘိုးအောင် သီချင်းတို့၊ ကျော်ကြားလှတဲ့ 
နဂါးနီတို့ကတော့ ကျွန်မကိုယ်တိုင်ပဲ လိုက်ဆိုတတ်နေပါပြီ။ နဂါးနီသီချင်းဆို နေရာအနှံ့အပြားမှာ 
ကြားရတတ်၏။ ဒီသီချင်းသည် ကျွန်မတို့အတွက် စိမ်းမနေပါ။ ထီဆိုင်တွေမှာလည်း ဖွင့်ကြသည်။ 
ကျွန်မကတော့ ထိုသီချင်းသံ ကြားတိုင်း အမျိုးအမည် မသိတဲ့ စိတ်လှုပ်ရှားမှုမျိုး အမြဲဖြစ်တတ်၏။ 
တစ်ခါလည်း မဟုတ်၊ နှစ်ခါလည်း မဟုတ်။ ဒါပေမဲ့ ခင်မောင်ရင်ကို ကျွန်မ သိတာ ဒီလောက်ပဲ 
ဖြစ်ပါသည်။ ဒီလောက်နဲ့တင်ပဲ ခင်မောင်ရင်ကို ကျွန်မ စွဲငြိလှပြီ။ ကျွန်မစိတ်ထမှဲာ ခမ်းနားလှပြီ။ 
 
 အမေကတော့ ကျွန်မကို ခင်မောင်ရင်နှင့် ပတ်သက်သော ဇာတ်လမ်း တစ်ပုဒ် 
ပြောပြဖူး၏။ ပုံပြင် မဟုတ်ပါ။ တကယ့် အဖြစ်အပျက် ဖြစ်၏။ ဒါပေမဲ့ ကိုယ်တွေ့ မဟုတ်ပါ။ 
တစ်ဆင့် ပြောသော ဇာတ်လမ်း ဖြစ်၏။ 

 ဟိုးအရင်က ရွာတစ်ရွာမှာ ခင်မောင်ရင်ကို အလွန်စွဲသော လူကြီးတစ်ယောက် ရှိသည်တဲ့။ 
စွဲလိုက်သမှ ခင်မောင်ရင်မှ ခင်မောင်ရင်၊ ခင်မောင်ရင် ဆိုသည့် သီချင်းမှန်သမျှ သူ ရသည်။ 
ခင်မောင်ရင်နှင့် တူအောင်လည်း အတော့်ကို ပင်ပန်းတကြီး ကြိုးစားကျင့်ယူသည်တဲ့။ တစ်ခါ 
တစ်ခါ မာဖလာလေး လည်ပင်း ပတ်ပြီးလည်း နေတတ်သည်။ အုန်းဆီကို ရွှဲနေအောင် လိမ်းပြီး 
ဆံပင်ကို ပြောင်နေအောင် လှန်ဖြီးကာ မျက်နှာခပ်မော့မော့နှင့် ခင်မောင်ရင်စတိုင်လည်း 
ဖမ်းတတ်သေး၏။ သူက ခင်မောင်ရင် အသည်းစွဲလေ။ သူများတွေက ခင်မောင်ရင် ခေတ်ပြီးလို့ 
တွံတေးသိန်းတန်တို့၊ ဇော်ဝမ်းတို့ ခေတ်တွေ ရောက်ကုန်ပြီ။ သူ မမှုပါ။ သူ နားမလည် 
သဘောမပေါက်ပါ။ အမြဲတစေ ခင်မောင်ရင် ခေတ်လို့ပဲ ထင်နေရှာသည်။ အစွဲအလမ်းကလည်း 
ခပ်ကြီးကြီး မဟုတ်လား။ 
 
 သူ့ကို တစ်ရွာလုံးက ခင်မောင်ရင်နှင့် ပတ်သက်၍ စိတ်ကုန်ကြ၏။ စိတ်ပျက်ကြ၏။ သူနှင့် 
ဝေးဝေးရှောင်ကြရ၏။ သူနှင့် စကားတစ်ဝိုင်းထဲမှာ ထိုင်ပြီး ဘယ်သူမှ မငြင်းရဲပေ။ မငြင်းချင်ပေ။ 
သူများတွေက- 
 “တွံတေးသိန်းတန် သိပ်ကောင်းတာပဲဗျာ၊ ဘယ်လို အဆိုပိုင်တာ” လို့ သူ့ရှေ့မှာ ပြောမိရင် 
သူက… 
 “ဟုတ်ပါပြီ၊ မင်းတို့ တွံတေးသိန်းတန် ကောင်းတာ လက်ခံပါပြီ၊ ဒါပေမဲ့ ငါ မေးပါရစေ၊ 
ဦးခင်မောင်ရင်ကို မီရဲ့လား” ဟု အမြဲမေးတတ်၏။ 
 
 ဒါဆို သူနဲ့ ပြိုင်မငြင်းချင်သူတွေက သူ့အကြောင်း သိနေသူတွေက… 
 “မမီပါဘူးဗျာ… မမီပါဘူး” ဟု ပြန်ပြောမှ ကျေနပ်သဘောကျ နေတတ်သည် တဲ့။ 
 
 တစ်ခါကလည်း (ထိုခေတ်က ဇော်ဝမ်း ရေပန်းစားနေချိန် ဖြစ်သည်) လူတစ်ယောက်က 
သူ့ရှေ့မှာ- 
 “ဇော်ဝမ်းတို့များ ဆိုတတ်လိုက်တာ” ဟု သွားပြောမိရာ- 
 “ဆိုတတ်တာကတော့ ဟုတ်ပါပြီ၊ ဒါပေမဲ့ ငါမေးလိုက်ရဦးမယ်၊ ခင်မောင်ရင်ကို မီရဲ့လား” 
ဟု မေးတော့သည်။ 
 
 မခံချင်စိတ် ရှိသူက… 
 “သူ့ခေတ်နဲ့ သူပေါ့ဗျာ” ဟု ပြောကြည့်ပါလား။ 
 
 သူနှင့် ငြင်းမဆုံးနိုင်တော့။ စကားစ မပြတ်နိုင်တော့။ “ခင်မောင်ရင်ကို မီရဲ့လား” ဟူသော 
စကားသံသည်သာ ထိုစကားဝိုင်းတွင် ပေါက်ကွဲလျက် ရှိတော့သည်။ ကျယ်လောင်လျက် 
ကျန်ရစ်တော့သည်။ ထိုအခါ အထွန့်တက်သူ ဂြိုဟ်ဆိုးဝင်တော့၏။ မီးခိုးကြွက်လျှောက် 
တသီတတန်းကြီး ဒုက္ခရောက်တော့၏။ နောက်ဆုံးမှာတော့ ကိုယ်ကပင် မှန်နေစေဦးတော့ 
အရှုံးပေးရကာ- 
 “ခင်ဗျား ခင်မောင်ရင်ကိုတော့ ဘယ်မီမလဲ” ဟု ပြောမှ စကားဝိုင်း သိမ်း၏။ ငြင်းခန်း 
ရပ်၏။ ထိုအခါမှသာ ငြိမ်းချမ်းရေး ရတော့၏။ 

 သူ့ကိုတော့ တစ်ရွာလုံးက ကျိတ်ရယ်ကြ၏။ “ခင်မောင်ရင်နဲ့ ပတ်သက်လို့တော့ တစ်ခွန်းမှ 
သွားမဟလေနဲ့” ဟု တိတ်တိတ် ကျိတ်သတိပေးကြ၏။ စကားစပ်မိလို့ ခင်မောင်ရင်အကြောင်း 
ရောက်သွားပါကလည်း အချင်းချင်း လက်တို့ကာ စကားဝိုင်းမှ မသိမသာ ခွာကြ၏။ 
အကြောင်းအမျိုးမျိုး ပြ၍ သုတ်ခြေတင်ကြ၏။ 
 
 သူသည် ခေတ်ကိုလည်း မမြင်တော့ပေ။ ခေတ်ရေစီးကြောင်း၏ အားမာန်ကို 
လျစ်လျူရှုကာ နောက်ကျနေပြီ ဖြစ်တဲ့၊ ခေတ်မမီတော့ပြီ ဖြစ်တဲ့ သံသရာထဲမှာ 
ကုတ်ကပ်တွယ်ရစ်လျက် ကျန်ရစ်ခဲ့လေ၏။ ဘယ်လို အကြောင်းပြချက်ကိုမှ လက်မခံတော့ဘဲ 
စိတ်၏ အစွဲအလမ်းနောက်ကို တကောက်ကောက် လိုက်ပါနေကာ ဘယ်အရာမဆို ခင်မောင်ရင် 
ပေတံနှင့်ချည်း တိုင်းထွာနေတော့၏။ ရယ်လည်း ရယ်ရ၊ အတော်လည်း ကသိကအောက်
နိုင်လှသော ကိစ္စပင် ဖြစ်သည်။ 
 
 ကျွန်မလည်း ထိုလူကြီးအကြောင်း တွေးရင်း အခုလို တိုးတက်ခေတ်မီလှသော 
ဟဲဗီးရော့ခ်တို့၊ ရော့အင်ရိုးတို့ ခေတ်စားနေသော ခေတ်ကြီးထတွဲင် “ခင်မောင်ရင်ကို မီရဲ့လား” ဟု 
ထိုလူကြီး လာမေးနေမှာ စိုးကြောက်မိပါတော့၏။ 
 
 လူကြီးမင်းများ ရှင်… မိမိ သဘောကျ နှစ်ခြိုက်သူများကို တိုးတိုးတိတ်တိတ်သာ 
ကောင်းချီးပေးကြရန် ကျွန်မ မေတ္တာရပ်ခံပါရစေ။ 

မိုးချိုသင်း 
ပေဖူးလွှာမဂ္ဂဇင်း၊ 

၁၉၉၀၊ အောက်တိုဘာလ။ 

သားများမိသားများမိသားများမိသားများမိ((((မိုးငြိမ်းဧမိုးငြိမ်းဧမိုးငြိမ်းဧမိုးငြိမ်းဧ)))) 
 
 အမဲလိုက်မုဆိုးသည် တောတွင်း အဝင်၊ သားကောင်၏ အနံ့ကို ရလိုက်သကဲ့သို့ 
ကျွန်မသည်လည်း အတန်းတွင်းသို့ အဝင်လိုက်မှာပင် ပြဿနာရနံ့ကို ရလိုက်ပါသည်။ 
 
 အတန်း၏ အလယ် ညာဘက်ထောင်ဆုံး ခံမှ ‘ရတဲင့်ဇော်’ သည် ငိုမဲ့မဲ့ မျက်နှာနှင့် 
ရှိနေပါသည်။ သူ့လွယ်အိတ်ထဲကို တစ်ယောက်က လက်နှိုက် ရှာဖွေပေးနေကာ၊ သူ၏ ရှေ့ခုံ 
နောက်ခုံများမှ ကျောင်းသားများကလည်း သူတို့ လွယ်အိတ်များကို ထိုးပေးနေကြပါသည်။ ကျွန်မ 
သိလိုက်ပါပြီ။ 
 
 “ကဲ… ဒီတစ်ခါ ဘာပျောက်ကြပြန်ပြီလဲ၊ ခါတိုင်းလို ဖောင်တိန်ပလဲား၊ ပိုက်ဆံလား” 
 တန်း၍ မေးလိုက်ပါသည်။ 
 “ရဲတင့်ဇော်ရဲ့ ဖောင်တိန် ဆရာမ” 
 “တရုတ်နီပတ်ကား အသစ်ကြီးတဲ့ ဆရာမ” 
 “ခုလေးတင် ပျောက်တာ၊ ဘယ်သူမှ အပြင်မထွက်သေးဘူး၊ တံခါးသွားပိတ်ထားရမလား 
ဆရာမ” 
 
 တစ်ယောက် တစ်ပေါက် ဆူညံစွာ ပြောကြပါသည်။ ကျွန်မလည်း စိတ်ပျက်လက်ပျက်ပင် 
ထိုင်လိုက်မိပါသည်။ သည်တစ်ပတ်အတွင်း လေးကြိမ်မြောက် ပစ္စည်းပျောက်ခြင်း ဖြစ်ပါသည်။ 
တရား နည်းနည်းလွန်လာပြီဟု ထင်ပါသည်။ 
 
 ပထမဆုံး ‘ခင်ခင်ရွှေ’ ၏ သခ င်္ျာစာအုပ်ကြားထတွဲင် ညှပ်ထားသော ပိုက်ဆံ ငါးကျပ်တန် 
တစ်ရွက် ပျောက်ပါသည်။ သည်ကောင်မကလေးမှာ စကားဖွာဖွာ၊ ရှပ်ပျာပျာလေး ဖြစ်ရာ၊ 
စာအုပ်တင်ရန် အသွား၊ လမ်းမှာပဲ ကျသလိုလို၊ စာအုပ်မှား ညှပ်မိသလိုလို၊ သူကိုယ်တိုင်က 
ဇဝေဇဝါ ရှိသောကြောင့် အမှုမဖွင့်လိုက်ရပါ။ 
 
 ဒုတိယအကြိမ်မြောက် ‘ထွန်းထွန်းအောင်’ ၏ ဖောင်တိန် ပျောက်မှုမှာမူ၊ လူအဝင်အထွက် 
ရှုပ်လှသော မုန့်စားကျောင်းဆင်းချိန်တွင် ဖြစ်သဖြင့် အမှုစစ်ရန် မဖြစ်နိုင်တော့ပါ။ 
 
 တတိယအကြိမ်မြောက် ‘သန်းဌေးနိုင်’ ၏ ဖောင်တိန်ပျောက်မှုကိုလည်း ချက်ချင်း 
လာမတိုင်သဖြင့် သူခိုးအဖို့ လက်ပြောင်းချိန် ရသွားခဲ့ပါသည်။ ကျောင်းသားတစ်ဦးချင်းကို 
ရှာဖွေခြင်း၊ သဲလွန်စအစအန ထောက်လှမ်းခြင်း ပြုသေးသော်လည်း အချည်းနှီးပါပေ။ ယခုတော့ 
သူခိုးသည် တစ်စထက် တစ်စ လက်ရဲလာပေပြီ။ 
 
 ကျွန်မသည် အခန်းတံခါးကို ဦးစွာ ပိတ်ခိုင်းလိုက်ပြီး ထုံးစံအတိုင်း တစ်ဦးချင်း 
ရှာစေပါသည်။ ပျောက်ချိန်လည်း မကြာလှသေး။ လူအဝင်အထွက်လည်း မရှိသေးဟုအခိုင်အမာ 
ဆိုကြသဖြင့်၊ ပြန်ရနိုင်လိမ့်မည်ဟု မျှော်လင့်ခဲ့ပါသည်။ စေ့စေ့စပ်စပ်လည်း ရှာခဲ့ပါသည်။ သို့သော် 
မတွေ့ပါ။ သန်းဌေးနိုင်၏ ဖောင်တိန် ပျောက်စဉ်က၊ ဖောင်တိန်၏ တန်ဖိုးငွေကို 

အတန်းသားအားလုံး အချိုးကျ လျော်ပေးစေခြင်းအားဖြင့် ပြဿနာကို ဖြေရှင်းခဲ့ပါသည်။ 
အများစုက ထိုနည်းကို မကျေနပ်ကြမှန်း သိသော်လည်း ဆရာတို့၏ အခွင့်အာဏာကို ကျွန်မ 
သုံးခဲ့ပါသည်။ 
 
 ယခုတော့ ကျွန်မသည် မအောင်မြင်ခဲ့သော ထိုနည်းကိုစွန့်ပစ်ကာ ဒုတိယတစ်နည်းဖြင့် 
စမ်းသပ်ရပေဦးမည်။ 
 
 “ဒီတစ်ချိန် ဆရာမ စာမသင်တော့ဘူး၊ သားတို့သမီးတို့ကို ဆရာမ ပြောစရာရှိတယ်၊ 
သေသေချာချာ ဂရုစိုက် နားထောင်ကြပါ။ အခုဆိုရင် တို့အတန်းမှာ သူခိုးတစ်ယောက်တော့ 
ရှိနေတာ သေချာပြီ၊ သူ့ကြောင့် အခု အားလုံး စိတ်အနှောင့်အယှက် ဖြစ်ကြရပြီ၊ ဆရာမကတော့ 
သူ့အတွက် ပိုပြီး စိတ်မကောင်းဖြစ်ရတယ်၊ ဘာဖြစ်လို့လဲဆိုတော့ ကံငါးပါးထဲမှာ…” 
 
 ကျွန်မသည် ‘အဒိန္နာဒါနာ’ ကံအကြောင်းနှင့် ငရဲကြီးရှစ်ထပ်အကြောင်းကို လည်းကောင်း၊ 
ဂုဏ်တကာ့ဂုဏ်ထဲတွင် ‘ရိုးဂုဏ်’ သည် အမြင့်မြတ်ဆုံး ဖြစ်ကြောင်းကို လည်းကောင်း၊ 
အကျယ်တဝင့် ရှင်းပြလိုက်ပါသည်။ ငရဲခန်းနှင့် ခြောက်ပြီးမှ ဘုံခန်းနှင့် မြှောက်လိုက်ခြင်း 
ဖြစ်ပါသည်။ 
 
 “အခု အဲဒီတစ်ယောက်ကို ဆရာမ အထူးရည်ညွှန်းပြီး ပြောလိုက်မယ်၊ အမှား 
ပြင်လိုက်ပါကွယ်၊ အချိန်မီပါသေးတယ်။ ငါ့သား သို့မဟုတ် သမီးကို လူရိုးလူကောင်းအဖြစ် ဆရာမ 
မြင်ပါရစေ၊ အပြစ်ကို သိရုံနဲ့ မပြီးဘူး၊ ပြန်ပြင်နိုင်မှသာ လူတော်ဖြစ်တယ်၊ သူ့ပြစ်မှုက သူ့ကို 
ခြောက်လှန့်နေတော့မှာပဲ၊ သူ ဘယ်တော့မှ ပျော်ရတော့မှာ မဟုတ်ဘူး” 
 
 “ဒီတော့ သေသေချာချာ နားထောင်ပါ၊ တို့အတန်း အပြင်ဘက်မှာ မင်းတို့ 
လေ့ကျင့်ခန်းစာအုပ်တွေ ထားတဲ့ ဗီရိုတစ်လုံး ရှိတယ် မဟုတ်လား။ အခု ဆရာမ ဗီရိုကို 
သော့သွားခတ်လိုက်မယ်၊ ပြီးတော့ တစ်ယောက်ချင်း ထွက်၊ ဗီရိုရှေ့ တစ်ခေါက် ဖြတ်လျှောက်ပြီးမှ 
အခန်းထဲ ပြန်ဝင်ရမယ်၊ ဖောင်တိန် ယူထားမိသူဟာ ဗီရိုရှေ့ ရောက်တာနဲ့ ပတ္တာချောင်လို့ 
ဟနေတဲ့ ဗီရိုတံခါးကြားကနေ အထကဲို ဖောင်တိန် ပြန်ထည့်ပေးထားပါ၊ တစ်ယောက် 
ထွက်နေတုန်း၊ ကျန်လူတွေ လိုက်မကြည့်ရဘူး၊ ဆရာမလည်း မကြည့်ဘူး၊ သစ်သားအပိတ် ဗီရိုမို့ 
အပြင်က ကြည့်လို့ မမြင်ရဘူး၊ ဒါကြောင့် ဗီရိုထဲ ဖောင်တိန် ဘယ်အချိန်က ရောက်နေတယ်ဆိုတာ 
ဘယ်သူမှ မသိနိုင်ဘူး၊ လူကုန်မှ ဗီရိုကို ဖွင့်မယ်၊ အဲဒီအခါ ရဲတင့်ဇော်ရဲ့ ဖောင်တိန်ကို ဆရာမ 
ပြန်တွေ့နိုင်လိမ့်မယ်လို့ မျှော်လင့်ပါရစေ၊ ပြန်များတွေ့ခဲ့ရင် ဆရာမလောက် ဝမ်းသာနိုင်သူ 
ရှိတော့မှာ မဟုတ်ဘူး” 
 
 သူတို့မျက်နှာများကို တစ်ယောက်ချင်း လိုက်ကြည့်လိုက်၏။ ဘယ်သူ 
စိတ်လှုပ်ရှားနေသလဲ။ တချို့ က စိုးရွံ့ရွံ့။ တချို့ က ရှုံ့မဲ့မဲ့။ တချို့ က အတွေ့အကြုံ
အသစ်အဆန်းကို မျှော်သလို တတ်ကြွ ကွ၊ အကဖဲမ်းလို့မရ။ ကျွန်မလည်း အတန်းပြင်ဘက်သို့ 
ထွက်လာပြီး ဗီရိုကို ရှင်းပြီးမှ သော့ခတ်လိုက်ပါသည်။ လက်ဖြင့် ဆွဲလှုပ်လိုက်သောအခါ 

တံခါးရွက်ကြီးနှစ်ခုကြားမှာ လက်တစ်လုံးသာသာ ဟလာလေသည်။ အထဲသို့ 
ချောင်းကြည့်လိုက်သောအခါ အတွင်းပိုင်းကျကျကို မမြင်နိုင်ချေ။ 
 
 စိတ်ကျေနပ်စွာ၊ မျှော်လင့်တက်ကြွစွာ ကျွန်မ အစီအစဉ်ကို စလိုက်သည်။ အများစုမှာ 
ပျော်နေပုံပင် ရသည်။ အစီအစဉ်အတိုင်း တိတိကျကျ ဖြစ်စေပြီး လူကုန်သည်နှင့် 
အသင်းခေါင်းဆောင် လေးယောက်ကို သက်သေခေါ်ကာ ဗီရိုကို ကျွန်မ ဖွင့်ကြည့်လိုက်ပါသည်။ 
 
 ကျွန်မ အကြီးအကျယ် ရှက်သွားပါသည်။ ဖောင်တိန်နှင့်တူတာ ဆို၍၊ အရုပ်ကားချပ်ပင် 
မတွေ့ရပါ။ ဘယ်လောက်များ စိတ်ကူးယဉ်လိုက်တဲ့ ကျွန်မပါလဲ။ တကယ်တော့ သည်လို 
ပညာကလေး ပေးလိုက်ရုံနှင့် အမြင်မှန် ရသွားကြမည် ဆိုပါလျှင်၊ လောကကြီးတွင် 
အတော်နေလို့ထိုင်လို့ ကောင်းလာပေမည်။ 
 
 ခေါင်းဆောင် လေးယောက်ကို အတန်းထဲ ပြန်ဝင်ခိုင်းလိုက်ပါသည်။ ကျွန်မ 
တစ်ယောက်တည်း ကျန်ခဲ့သောအခါ၊ ဟင်းလင်းဖြစ်နေသော ဗီရိုထဲသို့ စူးစိုက်ကြည့်ကာ၊ 
ရှက်စိတ်နှင့်အတူ ဒေါသစိတ်တွေ တရိပ်ရိပ် တက်စပြုလာပါသည်။ အတွင်းထဲ ပြန်ဝင်ရန်လည်း 
ဝန်လေးနေမိသည်။ ခုအချိန်လောက်ဆို ကျွန်မ မသိသော ထိုမိမဆုံးမသားကလေးသည် ကျွန်မကို 
ဟားတိုက်ရယ်နေပေလိမ့်မည်။ ဆရာမဒေါ်အာလူးဟု ကျိတ်၍ ခေါ်ချင် ခေါ်နေပေလိမ့်မည်။ 
“လုပ်မနေနဲ့ ဒါမျိုးတွေ ရိုးနေပြီ” ဟု ပြောချင် ပြောနေပေရော့မည်။ 
 
 ကျွန်မ၏ ဒုတိယနည်းသည်လည်း ရှုံးနိမ့်ခဲ့ရပြန်ပါပကော။ လွယ်လွယ်နှင့် အရှုံး 
မပေးချင်သော ကျွန်မ၏ ငယ်ကျင့်သည် ယခုမှ ပို၍ပြင်းထန်စွာ ပေါ်လာပါသည်။ ဦးနှောက်ကို 
အလုပ်ပေးလိုက်သောအခါ မကြာမီ နည်းတစ်ခုကို ဖျတ်ခနဲ သတိရလိုက်ပါပြီး။ 
သမားရိုးကျနည်းမျိုးတော့ မဟုတ်။ ကလေးစိတ်ပညာဟု ကြီးကြီးကျယ်ကျယ် ခေါ်ရမည်လား မသိ။ 
စွန့်စားလုပ်ဆောင်ရမည့် နည်းတစ်ခုမူ ဖြစ်ပေသည်။ ထိုနည်းမှာ ကျွန်မ၏ ကိုယ်ပိုင်စိတ်ကူး 
မဟုတ်ကြောင်းကိုကား ဝန်ခံရပေမည်။ 
 
 ကျွန်မ အလယ်တန်း ကျောင်းသားဘဝလောက်က အသည်းစွဲကြိုက်လှသော စာတစ်အုပ် 
ရှိခဲ့ဖူးပါသည်။ ‘မောင်ဖြိုး’ ၏ ‘သားလှလိမ္မာ’ အမည်ရှိ ဘာသာပြန် ဝတ္ထုတစ်ပုဒ် ဖြစ်ပါသည်။ 
ထိုစာအုပ်ကို ဆရာမ ဖြစ်လာသည့်တိုင် နှစ်ခြိုက်ဆဲ ရှိပါသည်။ အလွတ်ပညာသင် ကျောင်းဆရာ 
ဇနီးမောင်နှံနှစ်ဦးနှင့် သူတို့၏ ကျောင်းသားကလေးများ အကြောင်းကို လူငယ်ပြုပြင်ရေး 
ဦးတည်ချက်ဖြင့် ရေးဖွဲ့ထားသော စာအုပ် ဖြစ်ပါသည်။ ကျွန်မ တပည့်များကို ပုံဝတ္ထုအဖြစ် 
ပြန်လည်ပြောပြရန် ရှာဖွေသောအခါ ထိုစာအုပ်ကလေးကို ဘယ်မှာမှ ရှာမရတော့ပါ။ တစ်နေ့ကျမှ 
ကျွန်မ၏ ကျောင်းနေဖက် ငယ်သူငယ်ချင်း တစ်ယောက်ထံမှာ သွားတွေ့ပါသည်။ အဖုံးပင် 
မရှိတော့သော စာအုပ်ကလေး၏ စာမျက်နှာ (၁) လွတ်နေသော စာရွက်သားပေါ်တွင် 
ကလေးလက်ရေးဖြင့် “ဖတ်ရန်အလွန်ကောင်းမွန်သော စာအုပ် ဖြစ်ပေသည်” ဟု 
မှတ်ချက်ရေးထားရာ၊ အကြိုက်ချင်း တူနေပုံကို ပြုံးမိပါသေးသည်။ အားနာနာနှင့် ငှားခဲ့ပြီးနောက်၊ 
အားနာနာနှင့်ပင် ပြန်မပေးဖြစ်တော့ပါ။ 

 ကျွန်မ သတိရလိုက်သော နည်းမှာ ထိုစာအုပ်ထကဲ နည်းတစ်နည်း ဖြစ်ပါသည်။ 
ထို့ကြောင့် ‘သားလှလိမ္မာ’ ၏ မူရင်းဖြစ်သော The Little Man ကို ရေးသားခဲ့သည့် အမေရကိန် 
စာရေးဆရာမကြီး  ‘လူစီဆာမေအယ်လ်ကော့’ ၊ ဘာသာပြန်သူ ဆရာမောင်ဖြိုးနှင့် 
မေ့ချင်ယောင်ဆောင်နေသော ကျွန်မထံမှ စာအုပ် ပြန်မတောင်းရှာသော ကျွန်မ၏ 
ငယ်သူငယ်ချင်းတို့ကို ကျေးဇူးတင်ရပါမည်။  
 
 ကျွန်မသည် စွန့်စားခန်းကို စတော့မည့်သူပီပီ၊ ရင်ခုန်စွာ အတန်းထဲသို့ ဝင်လိုက်ပါသည်။ 
တီးတိုးသံများ ပြန်လည်ငြိမ်သက်သွားကာ၊ အားလုံးတို့၏ မျက်လုံးများက ကျွန်မထံမှာသာ 
ငြိတွယ်စူးစိုက်နေကြပါသည်။ ကျွန်မသည် ခေါင်းငိုက်စိုက်ကျလျက်က အညှိုးကြီး ညှိုးနေသော 
ပုံကို ဖမ်းကာ၊ စိတ်ထိခိုက်လှသည့် အသံမျိုးဖြင့် စကားစလိုက်ပါသည်။ 
 
 “ဝမ်းနည်းစရာ အကောင်းဆုံးစကားကို ဆရာမ ပြောရတော့မယ်၊ ဆရာမ 
မျှော်လင့်ထားသလို ဖောင်တိန်ကို ပြန်မတွေ့ဘူး၊ သူခိုးဟာ နောင်တမရသေးဘူး၊ သူ့ကို 
လူကောင်းကလေး ဖြစ်လာအောင် ဆရာမ မလုပ်နိုင်ခဲ့ဘူး၊ သားတို့ သမီးတို့ ပုံကလေးတစ်ခု 
ကြားဖူးကြတယ် မဟုတ်လား” 
 
 သူတို့ စိတ်ဝင်စားစွာ နားစိုက်လျက် ရှိကြပါသည်။ 
 
 “သူခိုးတစ်ယောက်ဟာ သူ့ပြစ်ဒဏ်ကို ခံရခါနီးမှာ သူ့အမေကို စကား တိုးတိုးပြောစရာရှိလို့ 
အမေအနား လာပါဦးလို့ ခေါ်လိုက်တယ်၊ သူ့အမေ ကပ်လာတော့ နားရွက်ကို 
ကိုက်ဖြတ်ပစ်လိုက်တဲ့ ပုံပြင်လေ၊ အမေဟာ ကျွန်တော့်ကို သူခိုးကလေးဘဝမှာကတည်းက 
မဆုံးမခဲ့လို့ ကျွန်တော် သူခိုးကြီး ဖြစ်လာရတာ၊ ဒါကြောင့် အမေ့ကို ဒဏ်ခတ်လိုက်တာတဲ့” 
 
 “ဆရာမတို့ မြန်မာမှာလည်း သားသမီးမကောင်း မိဘခေါင်း၊ တပည့်မကောင်း 
ဆရာ့ခေါင်းဆိုတဲ့ စကားပုံတွေ ရှိပါတယ်၊ ဒါကြောင့် ခုကိစ္စမှာ ဆရာမက အဓိကတာဝန်ရှိသူ 
ဖြစ်တယ်၊ ဆရာမ အဆုံးအမညံ့လို့၊  အုပ်ထိန်းမှု ညံ့လို့၊ အသုံးမကျလို့၊ ဒီလို  ခိုးမှုတွေ 
ခဏခဏဖြစ်ရတာ၊ အမှုပေါ်အောင် မစစ်နိုင်တာ။ သူခိုးကလေးဟာ သူခိုးကြီး ဖြစ်သွားတော့မယ်၊ 
နောင်တစ်နေ့မှာ သတင်းစာတွေထဲ သုံးမည်ရလူဆိုးကြီးလို့ ဓာတ်ပုံတွေ ဘာတွေနဲ့ ပါခဲ့ရင်၊ 
လူတွေက “ဟင်… ဒီကောင် ဒေါ်ငြိမ်းအေး အတန်းက ထွက်သွားတာ၊ ဆရာမ တပည့် မဟုတ်လား” 
လို့ မေးကြတော့မယ်၊ နားရွက်ကို ကိုက်ဖြတ်ခံရတာထက် ရှက်စရာ နာစရာကောင်းမှာ အမှန်ပဲ၊ 
မထူးပါဘူးလေ… အခုကတည်းက ဆရာမကိုယ် ဆရာမ အပြစ်ပေးလိုက်ရတော့မှာပဲ” 
 
 သူတို့ တစ်ယောက်မျက်နှာ တစ်ယောက် ကြည့်ကုန်ကြပါသည်။ အခြေအနေကို 
တိတ်တခိုး အကဲခတ်ရင်း ကျွန်မသည် စားပွဲပေါ်ရှိ ကြိမ်လုံး သုံးချောင်းဆီသို့ 
လက်လှမ်းလိုက်ပါသည်။ မြန်မာဆိုင်းဆရာများကို ဂုဏ်ပြုသောအားဖြင့် ကျွန်မ၏ ကြိမ်လုံးများကို 
‘စိန်ဘမောင်’၊ ‘စိန်ဗိုလ်တင့်’၊ ‘စိန်စတင်း’ ဟု အကြီး အသေးအလိုက် အမည်မှည့်ခေါ်ထားပါသည်။ 
တကယ်တော့ ရိုက်နှက်ဆုံးမခြင်းကို ကျွန်မလည်း မကြိုက်ပါ။ သို့သော် မတတ်နိင်ုပါ။ 
လူကြီးများသည်ပင် လူထက် လက်နက်ကို ပိုကြောက်တတ်ကြကြောင်း မည်သူ ငြင်းနိုင်မည်နည်း။ 

 ကျွန်မသည် ထိုသုံးချောင်းထမှဲ အကြီးဆုံး ဖြစ်သော စိန်ဘမောင်ကို 
ရွေးချယ်လိုက်ပါသည်။ ယခုအခါမှာ သူတို့အားလုံး ထိတ်လန့်တကြား ရှိနေကြပါသည်။ 
အချို့ ကလည်း ဆရာမသည် သူ့ကိုယ်သူ ကြိမ်လုံးနှင့် ဘယ်နေရာကို ဘယ်သို့ ရိုက်မည်လဲဟု 
စိတ်ဝင်စားနေကြသည်လား မပြောတတ်ပါ။ သို့သော် ကျွန်မက သူတို့အားလုံးကို 
တစ်ချက်ဝေ့ကြည့်လိုက်ပြီး- 
 “ကဲ… အခု ဆရာမကို မင်းတို့အားလုံးက တစ်ယောက်တစ်ချက်စီ ရိုက်ကြရမယ်၊ 
ရတဲင့်ဇော်၊ ငါ့သားက အရင်ထလာခဲ့၊ ဒီပြဿနာကိုစတာ ငါ့သားပဲ၊ ကိုယ့်ပစ္စည်းကို 
ပေါ့ပေါ့ထားတတ်တဲ့ အကျင့်ကလေးဟာ ဘယ်လောက် ကြောက်စရာကောင်းတယ်ဆိုတာ ငါ့သား 
မေ့မသွားအောင်၊ ငါ့သားကို ပေါ့ပေါ့မနေရအောင် မဆုံးမခဲ့တဲ့ ဆရာမကိုလည်း ဒဏ်ခတ်ရအောင်၊ 
သူများထက်ပိုပြီး မင်းက ငါးချက် ရိုက်ရမယ်၊ ဖြည်းဖြည်းလေး မဟုတ်ဘူးနော်၊ ခပ်ပြင်းပြင်းရိုက်၊ 
မင်းတို့ သခ င်္ျာဆရာ ဦးဘဆန်းကြီး စိတ်ဆိုးရင် ရိုက်သလိုမျိုး ရိုက်ရမယ်၊ ဆရာမက မနာဘူး 
ထင်ရင်၊ ပြန်ရိုက်ခိုင်းမယ်” 
 
 ရဲတင့်ဇော်၏ လက်ထဲသို့ စိန်ဘမောင်ကို ထည့်လိုက်ကာ၊ ကျွန်မ၏ လက်ဝလဲက်ကို 
သူ့ရှေ့မှာ ဖြန့်ပေးလိုက်ပါသည်။ အခုနေ စက်တိုင်တက်ရရင်တောင် ဝမ်းမနည်းဘူးဟူသော 
မျက်နှာပေးမျိုး ဖြစ်အောင် ကြိုးစားထားလိုက်ပါသည်။ အကယ်ဒမီရှော့ဆိုတာ ဒါမျိုးပဲ 
နေလိမ့်မည်ဟု ထင်ပါသည်။ ကျွန်မကိုယ် ကျွန်မ ထိုမျှ သရုပ်ဆောင် ကောင်းလိမ့်မည်ဟု မထင်ပါ။ 
ကျွန်မ မတောက်တခေါက် ဖတ်ဖူးသော ‘သင်ကြားမှု အတတ်ပညာ’ အမည်ရှိ အင်္ဂလိပ်စာအုပ် 
တစ်အုပ်ထဲတွင် ‘အကယ်၍ လိုအပ်လျှင် ဆရာသည် သရုပ်ဆောင်ကောင်းတစ်ဦးလည်း ဖြစ်ရမည်’ 
ဟု ဆိုထားသည်ကို အမှတ်ရမိပါသည်။ 
 
 အခုအခါ သူတို့ အတော်ပင် ပွစိပွစိ ဖြစ်နေကြပါသည်။ 
 “ဟေ့… ဘယ်ကောင်လဲကွ၊ ဖောင်တိန်ခိုးတာ၊ ပေါ်ရင်တော့ မသက်သာဘူး၊ ဆွဲထိုးမယ်” 
ဟူသော အသံတွေ။ 
 “ငါတို့က အချောင်ခံရတာ မရိုက်ချင်ဘူးကွာ” ဟူသော အသံတွေ။ 
 “ဟေ့… ဖြည်းဖြည်းရိုက်ကြနော်…” ဟူသော အဖော်ညှိသံတွေ၊ ထိုအသံတွေထမှဲာမှ 
အသံတစ်သံက တိုးထွက်ပေါ်လာပါသည်။ 
 “ကျွန်တော်တို့ကို တခြားနည်းနဲ့ အပြစ်ပေးပါ၊ ငရဲတော့ မပေးပါနဲ့ ဆရာမ” 
 
 ပေတေတေ၊ မှုန်ကုပ်ကုပ် မျက်နှာပေးဖြင့် စိတ်ဆတ်သလောက် လိမ်မပြောတတ်သော 
‘သူရိန်’ ။ ကျွန်မ ပြုံးလိုက်ပါသည်။ ပြီး… သူ့ကို ခပ်တည်တည် စိုက်ကြည့်လိုက်ကာ- 
 “ကောင်းပြီ၊ ရဲတင့်ဇော် ပြီးရင် သူရိန့်အလှည့်၊ ဘယ်သူ ဘာပြောကြဦးမလဲ” 
 
 ဘယ်သူမျှ ဘာမျှ မပြောတော့ပါ။ သနားစရာ အကောင်းဆုံးကတော့ ကျွန်မသား 
ရတဲင့်ဇော်သာ ဖြစ်ပါသည်။ အတန်းထမှဲာ စာတော်သူ၊ ဆရာမများကို ရိုကျိုးသူ၊ ဆရာ့အချစ်ကို 
ခံချင်ရှာသူ၊ မုန့်စားချိန် ရောက်တိုင်း ကျွန်မက ထမင်းဘူးကို ဖွင့်လိုက်သည်နှင့် မခိုင်းရဘဲ 
ကျွန်မရှေ့သို့ သောက်ရေတစ်ခွက် လာချပေးတတ်သူ၊ “ရေအကျိုး ဆယ်ပါးနဲ့ ပြည့်ပါစေ သားရယ်” 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
582 

ဟူသော ကျွန်မ၏ ဆုတောင်းသံကို စောင့်နားထောင်ပြီးမှ ပြုံးပျော်ရွှင်ပျစွာ ပြေးထွက်သွားတတ်သူ၊ 
အခုတော့ သူ မျက်ရည်လည်နေရှာပါပြီ။ 
 
 “ဟေ့… ရိုက်လေ၊ ကြာမနေနဲ့၊ ရိုက်ဆို ရိုက်၊ မြန်မြန်ရိုက်” 
 ရဲတင့်ဇော်သည် ကျွန်မလက်ကို ငါးချက် ပြည့်အောင် မြန်မြန်လောလော 
ရိုက်လိုက်ပြီးလျှင် ကြိမ်လုံးကိုပစ်ချ၍ သူ့နေရာသို့ ပြေးထွက်သွားပါသည်။ လှမ်းမကြည့်ရဘဲ သူ 
ငိုနေပြီဖြစ်ကြောင်း ကျွန်မ သိပါသည်။ ကျွန်မလည်း အခုမှပင် တကယ့်မျက်ရည် 
လည်လာပါသည်။ သူရိန့်အလှည့်မှာတော့ တည်တည်ငြိမ်ငြိမ် အေးအေးဆေးဆေးပဲ ကျွန်မကို 
တစ်ချက်ရိုက်ပါသည်။ 
 
 “ဟေ့… မနာဘူးကွ၊ ပြန်ရိုက်” 
 သူက ကျွန်မကို မျက်မှောင်တစ်ချက် ကုတ်ကြည့်ကာ ခပ်ပြင်းပြင်းကလေး 
ပြန်ရိုက်ပါသည်။ သူကတော့ ငိုမည့် ကောင်စားမျိုး မဟုတ်ပါ။ သို့သော် သူ့မျက်နှာ 
ပို၍မှုန်ကုပ်သွားကာ တစ်ယောက်တည်း တိတ်ဆိတ်စွာ ထိုင်နေတော့မည် ဖြစ်ကြောင်း၊ ပြီး … 
သူ့နည်းသူ့ဟန်နှင့် သဲလွန်စရှာတော့မည် ဖြစ်ကြောင်း ကျွန်မ သိနေပါသည်။ 
 
 ကျွန်မ သမီးများကတော့ ကျွန်မကို ဖြည်းဖြည်းကလေးပဲ တစ်ချက်စီ ရိုက်ကြပြီးနောက်၊ 
ရတဲင့်ဇော်ကို အားကျကာ၊ လှလှပပကလေးတွေ ငိုနေကြပါတော့သည်။ သူတို့ ငိုလို့ 
တော်တော်ကောင်းနေကြဦးမည် ဖြစ်ကြောင်းကိုလည်း ကျွန်မ သိပါသည်။ သည်လိုနှင့် 
လူစေ့တက်စေ့ မကျန်မရှိရအောင်၊ ကျွန်မ လိုက်၍ အရိုက်ခံလိုက်ပါသည်။ နှစ်ရည်လများ သူများ 
သားသမီး ရိုက်ခဲ့တဲ့ဝဋ်တွေ၊ တစ်မနက်တည်းနှင့် လည်တော့တာပဟဲု ရယ်စရာ တွေးမိပါသည်။ 
 
 အရိုက်ခံပွဲကြီး ကျင်းပပြီးသောအခါ အတန်းထမှဲ ကျွန်မ ဖြည်းညင်းစွာ ထွက်လာခဲ့ပါသည်။ 
ယခုအခါ ကျွန်မသည် အညှာကို ကိုင်လှုပ်ခဲ့ပေပြီ။ အသီးကြွေ မကြွေကိုမူ စောင့်ကြည့်ရပါမည်။ 
ဗီရိုကို ဂရုတစိုက် ပြန်ပိတ်၊ သော့ပြန်ခတ်၊ ဟဟကလေး ဖြစ်အောင်လုပ်၊ ပြီးမှ ကျောင်းဆောင် 
အောက်ထပ်သို့ ကျွန်မ ဆင်းလာခဲ့ပါသည်။ ကျွန်မသည် စကြင်္လံမ်းအတိုင်း လျှောက်လာကာ၊ 
ရေအိုးစင်များ ထိပ်၌ ရပ်လိုက်သည်။ နောက် စပ်ဖျဉ်းဖျဉ်း ဖြစ်နေသော ကျွန်မ၏ လက်ကို 
ရေအေးအေးနှင့် လောင်းချလိုက်ပါသည်။ စိတ်ထမှဲာကား စိုးထိတ်နေဆဲ ရှိပါသည်။ ကျွန်မ၏ 
နောက်ဆုံးနည်းသည် အောင်မြင်ပါဦးမည်လား။ အကယ်၍ မအောင်မြင်ခဲ့ပါလျှင် ကျွန်မသည် 
မိမိကိုယ်ကို တကယ်ပင် ဒဏ်ခတ်လိုက်သည့်နှယ် ရှိပေတော့မည်။ 
 
 ၁၀ မိနစ်ခန့် အချိန်ဖြုန်းခဲ့ပြီးမှ အပေါ်ထပ်သို့ ပြန်တက်ခဲ့ပါသည်။ ကျွန်မ၏ 
အတန်းပြင်ဘက် ဗီရိုနှင့်ကပ်လျက် ထောင့်နေရာတွင် ကျွန်မတို့ ဆရာများ၏ ခြင်းတောင်းများ၊ 
ထမင်းဘူးများ တင်ထားရာ စားပွဲတစ်လုံး ရှိပါသည်။ ကျွန်မ၏ လက်သုတ်ပဝါကိုယူရန် 
ခြင်းတောင်းထဲသို့ လက်နှိုက်လိုက်ပါသည်။ ထိုခဏ၌ အေးစက်မာကျောသော အတွေ့တစ်ခုသည် 
ကျွန်မ၏ လက်ချောင်းများမှတစ်ဆင့် ကျွန်မ၏ ဦးနှောက်နှင့် အသည်းနှလုံးဆီသို့ ရုတ်တရက် 
ချက်ချင်း ပျံ့နှံ့စီးဝင်သွားပါသည်။ 

 ဗြုန်းခနဲ လက်ကို ဆွဲထုတ်ကာ၊ နေရောင်မှာ ထောင်ကြည့်လိုက်ပါသည်။ 
ငွေဖြူရောင်မြားတံအဖုံးနှင့် တရုတ်နီပတ်ကား ဖောင်တိန်အနက်ကလေး၊ ကျွန်မရင်မှာ 
အခုန်မြန်လာပါသည်။ ရုတ်တရက် ဝမ်းသာသွားသလား၊ ဝမ်းနည်းသွားသလားပင် မသိလိုက်ပါ။ 
နှစ်ခုလုံး ဖြစ်သွားသည်ဟု ထင်ပါသည်။ တကယ်တော့ ကျွန်မ၏ သားများအားလုံး 
လူကြီးလူကောင်းကလေးတွေချည်း ဖြစ်ကြပါသည်။ ဒါနှင့်တောင် စောစောကလေးကတင် 
‘မိမဆုံးမသား’ ဟု အဘယ်ကြောင့် နှုတ်မစောင့်စည်းစွာ ကျွန်မ ဆဲရေးမိခဲ့ပါလိမ့်။ 
 
 နေပါဦး။ ဘယ်တုန်းကတည်းက ဒီထကဲို ဖောင်တိန် ရောက်နေတာပါလိမ့်။ ရိုက်ပွဲကြီး 
မကျင်းပခင် တစ်ယောက်ချင်းထွက်၍ ထည့်ခိုင်းစဉ်ကပလဲား။ နောက်မှလား။ ငါ့နှယ်နော်။ 
စောစောကတည်းက ဗီရိုကို စစ်အပြီး၊ ခြင်းတောင်းထဲလည်း ကြည့်လိုက်ဖို့ ကောင်းတာ၊ အို… ငါ 
ဘာတွေ ဇီဇာကြောင်နေသေးသလဲ။ ဘယ်တုန်းက ထည့်ထည့်ပေါ့။ တကယ်တော့ ဒါက 
အသေးအဖွဲ။ ဟုတ်တယ်။ စောစောကတည်းက ထည့်ထားတာလို့သာ ငါ တွေးရမယ်။ 
တကယ်တော့ ငါ့သားဟာ ဒီလောက် မဆိုးနိုင်ပါဘူး။ အို… သူ ဘယ်သူပါလိမ့်။ 
 
 ယခုနေ တစ်ယောက်ချင်း၏ မျက်လုံးများကို စေ့စေ့လိုက်ကြည့်လျှင် တွေ့နိုင်ကောင်းပြီဟု 
ထင်ပါသည်။ ကျွန်မ ခြေလှမ်း ကြွလိုက်မိပြီးမှ အသိစိတ်ကို ထိန်းချု ပ်လိုက်ရပါသည်။ ‘ဘယ်သူမှ 
မသိစေရပါ’ ဟု ကျွန်မ ကတိပေးလိုက်မိပြီး ဖြစ်နေပြီ။ ကျွန်မကိုယ်တိုင်ပင် သိစရာ 
လိုပါသေးသလား။ လောလောဆယ်မှာတော့ မလိုသေးဟု ထင်လာသည်။ မသိဘဲ ရှိခြင်းက 
ကျွန်မ၏ ထိုသားတစ်ယောက်ကို ငဲ့ညှာရာ ရောက်လိမ့်မည်လား။ 
 
 ကျွန်မသည် ယခုပင် အတန်းတွင်းသို့ ပြေးဝင်သွားကာ၊ ဖောင်တိန် ပြန်လည် 
တွေ့ရှိကြောင်း သတင်းကောင်းကို ပြန်ကြားလိုက်ချင်ပါသည်။ ထိုအခါ ဦးစွာ ပြုံးသွားမည်ဟု 
ထင်ရသော ဖောင်တိန်ရှင် ရဲတင့်ဇော်ကို- 
 “ကဲ… ငါ့သား၊ ဆရာမဆီမှာ မင်းဖောင်တိန်ကို သောက်ရေတစ်ခွက်နဲ့ လာရွေးလှည့်” ဟု 
ချော့ရပါမည်။ 
 
 ပြီးလျှင် ယခုတိုင် မှုန်ကုပ်နေဦးမည်ဟု ထင်ရသော ကျွန်မသား သတ္တိခဲ သူရိန်ရှိရာသို့ 
သွားကာ၊ သူ၏ ပခုံးကို လက်နှင့်ပုတ်၍- 
 “တကယ်တော့ မင်း ကုသိုလ်ရတာပါ သားရယ်” ဟု ရှင်းပြရဦးမည်။ 
 
 ကျွန်မ၏ သမီး မစပ်စုတို့ မပျံလွှားတို့ဘက်သို့မူ၊ ပြုံးတစ်ဝက် မဲ့တစ်ဝက် မျက်နှာထားဖြင့် 
လှည့်၍- 
 “ဟင်း… အလှပြင်ဖို့နဲ့ ငိုဖို့သာ သိတတ်တဲ့ မိန်းမတွေ” ဟူ ဆူပူကြိမ်းမောင်းရပါဦးမည်။ 
ကျွန်မ၏ ထိုအပြုအမူများသည်ပင် ယခုအခါ တစ်နေရာက ကျိတ်၍ မျက်ရည်ဝဲနေည်ဟု 
ထင်ရသော ကျွန်မ မရှာဖွေတော့ပြီ ဖြစ်သော၊ ကျွန်မ၏ ထိုသားတစ်ယောက်ကို နှစ်သိမ့်ရာ 
ကျစေချင်ပါသည်။ 

 သို့သော် သူတို့ ရှိရာသို့ ကျွန်မ ရုတ်တရက် မသွားနိုင်သေးပါ။ အတန်းတွင်းဘက်သို့ 
နားစွင့်လိုက်သောအခါ တိတ်ဆိတ်ငြိမ်သက်နေကြမြဲ ဖြစ်ကြောင်း တွေ့ရပါသည်။ သူတို့ 
မျက်နှာများလည်း ညှိုးငယ်နေကြဆဲ ဖြစ်ပေလိမ့်မည်။ ကျွန်မသည် သူတို့ကို 
မိနစ်ပိုင်းအတွင်းကပင်၊ စိတ်နှလုံး ညှိုးချုံးအောင် ညှဉ်းပန်းနှိပ်စက်ထားမိခဲ့ခေျြပီ။ ကျွန်မ၏ 
ထိုမတရားမှုကို ပြန်လည်ချေဖျက်ရန် ကျွန်မတွင် တာဝန်ရှိနေပါပြီ။ သူတို့မျက်နှာပေါ်မှာ 
ပြုံးပျော်ရယ်မောခြင်းတွေ တစ်ခဏချင်း ရောက်လာအောင် ကျွန်မ လုပ်ရပေမည်။ အကြမ်းခန်းနှင့် 
အလွမ်းခန်းကို ကခဲ့ပြီးဖြစ်သော ကျွန်မသည် အခု အသောခန်းကိုလည်း 
ပြောင်းကနိုင်ပါလိမ့်ဦးမည်။ ကိုယ့်ကိုယ်ကိုယ် ယုံရဲသော စိတ်ကို ကျွန်မသားသမီးများက 
ကျွန်မအား ပေးလိုက်ပါပြီ။ ကျွန်မသည် သူကလေးတို့၏ ငွေဆည်းလည်းသံ 
ရွှင်ရွှင်ကလေးများကိုပင် ကြားယောင်လို့ လာပါသည်။ ထိုခဏမှာပင် ကျွန်မကိုယ်တိုင်လည်း 
အတော် ဝမ်းမြောက်ပျော်ရွှင်လျက် ရှိကြောင်း သတိထားမိပါသည်။ 

မိုးငြိမ်းဧ 
ရှုမဝမဂ္ဂဇင်း၊ 

၁၉၇၉၊ အောက်တိုဘာလ။ 

ဂျင်ဂျာအေးဂျင်ဂျာအေးဂျင်ဂျာအေးဂျင်ဂျာအေး    သောက်ချင်တယ်သောက်ချင်တယ်သောက်ချင်တယ်သောက်ချင်တယ်----မိုးမိုးမိုးမိုးမိုးမိုးမိုးမိုး((((အင်းလျားအင်းလျားအင်းလျားအင်းလျား)))) 
 
 ပူအိုက်ဆူညံပြီး ကွာစေ့ခွံတွေ၊ ဖရုံစေ့ခွံတွေ၊ အမှိုက်သရိုက်တွေ ခြေချ မလွတ်သော 
ရုပ်ရှင်ရုံထဲမှ နှစ်ယောက်သား ထွက်ခဲ့ကြစဉ် မောင်က မြ လက်ကလေးကို ကိုင်ထားဆပဲင် 
ဖြစ်သည်။ ကလပ်စ်ပြီးချိန် အခန်းဝမှာ မောင့်ကို တွေ့ရတော့ မတိုင်ပင်ဘဲ နာရီကို 
ကြည့်မိကြသည်။ ရုပ်ရှင် မီသေးတယ်ဟု နှစ်ယောက် ပြိုင်တူပြောကာ မာလာဆောင် 
ဘတ်စ်ကားဂိတ်ဘက် အသော့နှင်ခဲ့ကြလေ၏။ မြို့ထထဲိ သွားရင် မီမှာ မဟုတ်ဘူးဆိုကာ 
နှစ်ဦးသဘောတူ မြေနီကုန်း ရုပ်ရှင်ရုံမှာဆင်းပြီး မြ အလွန်ကြည့်ချင်နေသော ဒေါက်တာဇီဗားဂိုး 
ရုပ်ရှင်ကို ဆန်းသီရိရုံမှာ မောင်က ဒုတိယအကြိမ် ထပ်ကြည့်သည်။ ဘာမဆို 
တစ်ယောက်အကြိုက် တစ်ယောက် လိုက်ဖို့ အဆင်သင့်နေတတ်သော ပျိုမျစ်နုနယ်သည့် 
ချစ်သူတွေရဲ့ ဘဝပေပဲ။ 
 
 ရုပ်ရှင်ရုံထဲမှာ မြက တစ်ချိန်လုံး ကွာစေ့လှော်ကို  ကိုက်နေပြီး မောင်က ဖရုံစေ့ကို 
ခွာနေသည်။ ဖရုံစေ့က စားကောင်းသော်လည်း မြက အသားမကျေအောင် မခွာတတ်။ အခွံရော 
အသားပါ အားလုံး လုံးထွေးဝါးပစ်ပြီးမှ အခွံကို မှုတ်ထုတ်ပစ်ရတတ်သည်။ မောင်ကတော့ 
ကွာစေ့ကို သွားနှင့်ကိုက်ပြီး မခွာတတ်ဘူးတဲ့။ မြက ဒိုက်ဦးသူ ဆိုတော့ ကွာစေ့ကို ကောင်းကောင်း 
ခွာတတ်သည်။ အပေါ်သွား အောက်သွား သုံးပြီး အခွံကို မကျိုးမကြေစေဘဲ အတွင်းသားကို 
လျှာဖြင့် ထုတ်ယူတတ်သည်။ ပြီးတော့ ခွာပြီးသား အသားလေးတွေကို မောင့်လက်ထဲ 
ထည့်ပေးသည်။ မောင်က ဖရုံစေ့တွေ ခွာပြီး မြ လက်ထဲ ပြန်ထည့်ပေးသည်။ ထို့ကြောင့် မောင်က 
ကွာစေ့ကို စားရပြီး မြကလည်း ငန်ငြိ ချို ဆိမ့်သော ဖရုံစေ့ကို စားရလေသည်။ 
 
 ရုပ်ရှင်တစ်ဝက်မှာတော့ ဘာမျှ မစားတော့ဘဲ လက် မအားရဘူးကွာ ဆိုကာ 
ဖရုံစေ့လက်ကျန်တွေကို လွှင့်ပစ်ပြီး မြ လက်ကိုသာ ဆုပ်ကိုင်တော့သည်။ မြက ရုပ်ရှင်ထမှဲာ 
နစ်မြောအရသာခံဆဲ မောင်က မြ ပခုံးကိုမှီကာ ဆံပင်စတွေကို ရွရွနမ်းလေသည်။ 
 
 “ရေ သိပ်ငတ်တယ် မောင်ရယ်” 
 ရုပ်ရှင်ရုံ အပြင်ဘက် ရောက်ရောက်ချင်း မြက မောင့်လက်ကို ခေတ္တ ဖြတ်ချ ဖယ်ရှားကာ 
ပြောတော့ “အအေး သွားသောက်မယ်လေ” ဟု မောင်က ပြောသည်။ ပြီးတော့ 
ကားလမ်းကူးရသည်ကို အကြောင်းပြကာ လမ်းဟိုဘက် ရောက်အောင် မြလက်ကို 
ဆွဲကူးလေသည်။ မြေနီကုန်း ဈေးထထဲိ လျှောက်သွားပြီး အအေးဆိုင် ရှာတော့ 
စားသောက်ခန်းထဲက လူတွေက မြတိုပအတွဲကို အတွဲတစ်တွဲအဖြစ် ကြည့်ကြလေသည်။ မြက 
ရှက်သလိုလိုရှိသား။ သို့သော် တက္ကသိုလ် ကျောင်းသူကျောင်းသား အတွဲတွေက 
မြေနီကုန်းဈေးကိုလည်း မကြာမကြာ လာတတ်ကြသည်ပဲ။ သည်တုန်းက ကန်တော်ကြီးတို့၊ 
တိရစ္ဆာန်ရုံတို့ သွားဖို့ စိတ်မကူးမိခဲ့ကြ။ အလွန်ရိုးသားစွာ လူမြင်သူမြင် လျှောက်လည်ပြီး 
ရုပ်ရှင်ကြည့်ရ၊ အစား စားရ၊ လက်ကလေး ကိုင်ရုံနှင့် ကျေနပ်နေတတ်ခဲ့သည်ပင်။ 
 
 “မြ ဘာသောက်မလဲ” 

 အအေးဆိုင်မှာ ထိုင်စဉ် မောင်က မေးတော့ “ဖာလူဒါ သောက်မယ်” ဟု 
နောက်လိုက်သည်။ မောင်က တောသူမမို့ ဖာလူဒါကြိုက်တယ်ဟု စတတ်သဖြင့် တမင်ပြောခြင်း 
ဖြစ်ပြီး တကယ်တော့ ဖာလူဒါ မသောက်ချင်။ ရင်ထမှဲာ အေးမြလန်းဆန်းသွားစေမည့် 
အရည်အေးအေးလေး တစ်ခုကိုသာ တောင့်တနေမိ၏။ 
 
 “တကယ်လား” 
 မောင်က မေးတော့ ခေါင်းခါပြပြီး… 
 “ဟင့်အင်း၊ အေးအေးလေးတစ်ခု သောက်ချင်တယ်၊ လိမ္မော်ရည်ဖြစ်ဖြစ်၊ ကရင်ဆိုဒါ 
ဖြစ်ဖြစ်” 
 “ကရင်ဆိုဒါက လူမမာစော် နံပါတယ် မြရယ်၊ လိမ္မော်သောက်” 
 “ဒါပေမယ့် မြက အမြှုပ်လေးတွေ ဆူထနေတာကို ကြိုက်လို့” 
 “ဒါဆို ဂျင်ဂျာအေး သောက်ပါလား” 
 “ဂျင်ဂျာအေး ဟုတ်လား၊ ဂျင်ဂျာဘီယာကို ပြောတာလားဟင်၊ ဂျင်ဂျာဘီယာ မြ 
ကြိုက်တယ်” 
 “ဂျင်ဂျာဘီယာ မဟုတ်ဘူး၊ ဂျင်ဂျာအေး၊ တောသူမ ဘာမှလည်း မသိဘူး၊ မြ 
သောက်ကြည့်၊ ကြိုက်သွားလိမ့်မယ်” 
 
 စားပွဲနားမှာ စိတ်ရှည်စွာ လာရပ်စောင့်နေသော စားပွဲထိုး ကောင်လေးကို မောင်က 
ဂျင်ဂျာအေး နှစ်ပုလင်းဟု မှာလိုက်သည်။ မကြာခင် ပိုက်တံကလေးတွေ တပ်ထားသော 
အမြှုပ်လေးတွေ ဆူဝေနေသည့် ဂျင်ဂျာအေးပုလင်းတွေ ရောက်လာပြီး မြက 
အငမ်းမရသောက်သည်။ 
 
 “ဟား သိပ်ကောင်းတာပဲ၊ အဲဒီလိုဆူပြီး ရှတတဖြစ်နေတာလေးကို ကြိုက်တာ၊ 
လိမ္မော်ရည်လိုလည်း မစပ်ဘူးနော်” 
 “ဒါကြောင့် ပြောတာပေါ့၊ နောက် မသိရင် ဘာမဆို မောင့်ကို မေးနော်” 
 “ကောင်းပါပြီတဲ့ရှင်” 
 
 သေးငယ်သော အကြောင်းလေးကိုပင် အကြီးအကျယ် ရယ်မောကြပြီး မောင်က မြကို 
အဆောင်သို့ ပြန်လိုက်ပို့သည်။ မောင် သူ့အိမ်ရှိရာ မြို့ထဲ ပြန်သွားတော့ အဆောင်ပိတ်ချိန်လည်း 
ရောက်ပြီမို့ ရေချိုးပြီး သူငယ်ချင်းတွေ ယူထားပေးသော ထမင်းကို စားရသည်။ စားပြီး စာကျက်ချိန် 
ရောက်သော်လည်း နေ့လယ်က မောင်နှင့် ကြည့်ခဲ့ရသည့် ရုပ်ရှင်အကြောင်း သူငယ်ချင်းတွေကို 
ပြန်ပြောပြပြီး ညကျတော့ ဒိုင်ယာရီထဲမှာလည်း ရေးမှတ်ထားသည်။ 
 
 မောင်နဲ့ ရုပ်ရှင်ကြည့်တယ်။ 
 ဂျင်ဂျာအေး သောက်တယ်။ 

□ 

 ဒေါက်တာဒေါ်ခင်ညွန့်၏ ဆေးခန်းမှ ထွက်လာတော့ တစ်ကိုယ်လုံး အိုက်စပ်ပူလောင်ပြီး 
ရေလည်း ငတ်နေသည်။ မောင်က ဆေးခန်း အပြင်ဘက်မှာ ဟိုသည် လျှောက်ရင်း 
စောင့်နေသည်။ 
 
 “ရေငတ်လိုက်တာ မောင်ရယ်၊ လူနာတွေကလည်း များလိုက်တာနော်၊ စောင့်ရတာ 
ညောင်းနေတာပဲ၊ အိုက်လည်း သိပ်အိုက်တာပဲ” 
 မြက ရှေ့ကို ချွန်စုထွက်နေသော ဗိုက်ကို ပွတ်သပ်ပြီး ညည်းညည်းညူညူ ပြောကာ 
လက်ထဲမှ ဆေးမှတ်တမ်းတွေ၊ ပိုက်ဆံအိတ်တွေကို မောင့်လက်ထဲ ထိုးထည့်ပေးလိုက်သည်။ 
ဘာမျှကိုင်ထားလိုစိတ် မရှိ။ အရည်အေးအေး တစ်ခွက်သာ သောက်လိုစိတ် ပြင်းပြနေသည်။ 
 
 “ဒါဆို လာလေ၊ မြေနီကုန်းဈေးမှာ အအေး သွားသောက်မယ်” 
 ဟုတ်ပေသားပဲ။ ဆေးခန်းနှင့် မြေနီကုန်းဈေးက အနီးကလေး။ လမ်တစ်ဖက်ကို 
ဖြတ်ကူးတော့ ကားတွေ များပြားလွန်းသဖြင့် မောင့်လက်ကို လှမ်းချိတ်မိအောင် မနည်းလိုက်ကာ 
လျှောက်ရသည်။ 
 
 “မြန်မြန်ကူးပါ မဗိုက်ရယ်၊ ကားတွေက သိပ်မြန်တာ” 
 လမ်းဟိုဘက် ရောက်တော့ မောင်က မြလက်ကို မသိမသာ ဖယ်ချပြီး နောက်ထပ် 
လမ်းမကြီးတစ်ခုကို ဖြတ်ကူးဖို့ ကားရှင်းအောင် စောင့်သည်။ မီးပွိုင့်မှာ ကားတွေရပ်မှ ‘လာ’ ဟု 
ဆိုကာ လက်မောင်းကို ဆွဲခေါ်သွားသဖြင့် တရွတ်ဆွဲ ပါသွားသည်။ 
 
 မြေနီကုန်းဈေးထဲ ဝင်မိတော့ အဝင်စပ်က အအေးဆိုင်တစ်ဆိုင်မှာ မောင်က 
ထိုင်မည်ပြုစဉ်မှာပင် မြက ဟိုထဲအထိ သွားမည်ဟု ပြောမိသည်။ အတွင်းကျကျ
အအေးဆိုင်လေးကို မြ မှတ်မိနေသည်။ မောင်ကတော့ ဘာမျှထူးခြားဟန် မပြဘဲ “မြ 
ဘာသောက်မလဲ” ဟု မေးပြီး ခုံတစ်ခုံဆွဲကာ မြကို အလျင်ထိုင်စေသည်။ ပြီးမှ အလွန်ပူအိုက်သည့် 
ဒဏ်ကို  စိတ်မရှည်ဟန်ဖြင့် အင်္ကျီလည်ပင်းကို ဟကာ လေမှုတ်သွင်းနေသည်။ 
 
 “ဂျင်ဂျာအေး ရှိလား” 
 မြက စားပွဲထိုးကောင်လေးကို လှမ်းမေးတော့ ကောင်လေးက ကြောင်ကြည့်နေပြီး- 
 “လိမ္မော်၊ ဇီး၊ သစ်ခွရည်၊ လီမွန်၊ ဘာလီ ရှိတယ် အစ်မ” ဟု ပြောသည်။ 
 “ဂျင်ဂျာအေး မရှိဘူးလားဟယ်” 
 “မရှိဘူး အစ်မ” 
 သည်တစ်ခါ ကောင်လေးက သွက်လက်စွာဖြေသည်။ 
 
 “ဂျင်ဂျာအေးက ရှားသွားပြီလေ မြရဲ့၊ လီမွန်ဘာလီ သောက်ပါလား၊ သူလည်း 
ဂျင်ဂျာအေးလိုပဲ သောက်လို့ကောင်းပါတယ်” 
 
 သြော်… မောင် သတိရသားပဲဟု တွေးမိပြီး မြ ပြုံးမိသည်။ 

 “လီမွန်ဘာလီပဲ ပေးပါ” ဟု ပြောပြီး အနည်းငယ် ကျေနပ်စွာဖြင့် မောင့်ကို 
လှမ်းကြည့်မိသည်။ မြတို့ တစ်ခါက ရုပ်ရှင်ကြည့်ပြီး ဒီဆိုင်လေးမှာ ဂျင်ဂျာအေး လာသောက်တာ 
မောင် မှတ်မိလားဟု ပြောချင်လှသော်လည်း ဒုတိယ ကလေးပင် မွေးတော့မည့် 
အိမ်ထောင်သက်ကို ချင့်တွက်ကာ ရင့်ကျက်ဟန်ဆောင်နေလိုက်ရသည်။ 
 
 “လီမွန်ဘာလီ ကြိုက်ရဲ့လား” 
 မောင်က ဂရတစိုက် မေးပြန်တော့ အားရဝမ်းသာဖြင့် “ကောင်းတယ်၊ သူလည်း 
ဂျင်ဂျာအေးလိုပဲနော်၊ ဂျင်ဂျာအေးလောက်တော့ ရှတတ သိပ်မဖြစ်ဘူး” ဟု အလွန် 
မှတ်မှတ်သားသားရှိစွာ ဖွင့်ပြောရလေသည်။ 
 
 ဆေးလက်မှတ်တွေ ကိုင်ပြီး နှစ်ယောက်သား ပြန်လာကြတော့ မြို့လယ် 
တိုက်ခန်းကျဉ်းလေးထဲမှာ ကလေးအကြီး တစ်ကောင်နှင့် အမေက စောင့်နေသည်။ 
ပူလောင်အိုက်စပ်ပြီး ဗိုက်နှင့် လူနှင့် ကျဉ်းကျပ်လှသဖြင့် တော်တော်နှင့် အိပ်မပျော်။ မောင့်ဘေးမှာ 
အိပ်ရင်း မြေနီကုန်းဈေးက အအေးဆိုင်လေးအကြောင်း မောင် ဘာကြောင့် အမှတ်တရ 
မပြောတာလဲဟု စဉ်းစားနေသည်။ အေးလေ … ဘဝမှာ ရပ်တည်နေနိုင်ဖို့ ရုန်းကန်နေရတာ 
အရာရာကို အသေးစိတ် ဘယ်မှတ်မိနိုင်ပါ့မလဲ။ မြကိုက အစွဲအလမ်းကြီးတာပါ။ သို့သော် မြ 
အစွဲအလမ်းကြီးတာ ဘယ်သူမျှ မသိ။ သူငယ်ချင်း အပေါင်းအသင်းများကြားမှာ ရယ်ရယ်မောမော 
ကျယ်ကျယ်လောင်လောင် နေတတ်ပြီး အိမ်မှုကိစ္စတွေကို အားတက်သရော လုပ်ကိုင်ကာ ရုံးနှင့် 
အိမ် ပြေးလွှားနေတတ်သော မိန်းမတစ်ယောက်ကို စိတ်ကူးယဉ်ကမ္ဘာထဲ ရောက်ရှိနေဖို့ 
အချိန်ရမည်ဟု မည်သူက ထင်မှာလဲ။ သို့သော် Married woman needs romance ဆိုသည့် 
စကားလေးကို သတိရနေသည်။ ဘာသာတော့ မပြန်တတ်ပေ။ 
 
 ခွင့်ယူထားပြီး အိမ်မှာ နားနေခိုက်မို့ ရုံးဒိုင်ယာရီလေး အိမ်မှာ ရှိနေသည်။ ယခင်ကလို 
ခံစားမှုဒိုင်ယာရီလည်း မရေးတာ ကြာပြီပဲ။ ရုံးကိစ္စတွေ ရေးမှတ်ရသော ဒိုင်ယာရီထမှဲာ 
ဈေးဖိုးစာရင်းတွေ ရောထွေးပါသွားတတ်သည်။ နောက်တစ်ကြိမ် ဆေးခန်းပြမည့်ရက်ကို 
ရေးမှတ်ရင်း အောက်နားစက စာလုံးသေးသေးဖြင့် တစ်ကြောင်းရေးမိသည်။ 
 
 ဒေါ်ခင်ညွန့် ဆေးခန်းပြ။ 
 နောက်တစ်ပတ် ချိန်း။ 
 အပြန် မြေနီကုန်းဈေး ဝင်။ 
 ဂျင်ဂျာအေး သောက်။ 

□ 
 
 သားသမီး သုံးယောက် လူလားမြောက်စ အချိန်မှာတော့ ဒေါ်မြမြခင် တစ်ယောက်လည်း 
နားနားနေနေ နေနိုင်ပြီ။ 
 
 “အမေ ကျန်းမာရေးမကောင်းဘူး၊ ပင်စင်ယူပါ” ဟု သားကြီးက ပြောသဖြင့် အိမ်မှာ 
နားနေခဲ့ရတာ တစ်နှစ်လောက် ရှိပြီပဲ။ မြမြခင် ယခင်က စကားများသလောက် ယခု 

စကားအလွန်နည်းသော မြမြခင် ဖြစ်နေသည်။ စကား နည်းသည်ထက် နည်းလာပြီး မပြောဘဲ 
နေသလောက် ရှိသည်မှာ ဘယ်နှနှစ်တောင် ရှိပြီလမဲသိ။ ကလေးတွေအဖေ 
အလုပ်အကြောင်းပြကာ နိုင်ငံခြားကို ထွက်ခွာသွားကတည်းက ဖြစ်မည်။ သားသမီးတွေက အဖေ 
နိုင်ငံခြားသွားတော့ ပျော်ကြသည်။ ပို့ပေးသည့် ပစ္စည်းတွေကို ကြည့်ပြီး ကြည်နူး ဝမ်းသာကြသည်။ 
အဖေက လုပ်ငန်း အဆင်ပြေသည်ဆိုကာ နောက်ထပ် တစ်နှစ်၊ နှစ်နှစ်တိုးတိုးပြီး  
နေလိုက်သည်မှာ ပြန်လာမည့် အရိပ်အယောင်တောင် မမြင်ရတော့သလောက်ပါပဲ။ ဘာလိုလို 
သတင်းစကားတွေကြောင့် လိုက်လည်းမသွားချင်ဘဲ ပေတေတေနေရင်း သားသမီးတွေ၏ 
ပညာရေးမှာပဲ စိတ်ကို နှစ်မြုပ်ထားလိုက်တော့သည်။ 
 
 မြမြခင် စကားနည်းသည်ထက် နည်းလာပြီး အလုပ်မှာ အာရုံစူးစိုက်မှုကြောင့် အရာရှိမကြီး 
ဖြစ်လာပေမယ့် ဘဝ၏ ပျော်ရွှင်မှုကို ရှာမရတော့။ ဟန်မပျက် ဆက်လက် 
ရှင်သန်နေရခြင်းတည်းဟူသော ဝဋ်ဒုက္ခကြားမှာ မလူးသာ မလွန့်သာ အေးချမ်းရာကို ရှာဖွေပြီး 
အရာရာ ပြည့်စုံနေသည့် ဘဝကိုပဲ အိုဇာတာ ကောင်းတယ်ဟု ဖြေသိမ့်ရသည်။  
 
 ကလေးတွေကတော့ အမေ့ရင်ထကဲ သောကကို မမြင်။ 
 
 “အဖေ ပြန်မလာလည်း သားတို့ရှိသားပဲ အမေရာ၊ အမေ့မှာ ဘာများလိုအပ်သလဲ၊ 
အားလုံး ပြည့်စုံတာပဲ” ဟု ရွှင်လန်းတက်ကြွနေသော သားက ဖြေသိမ့်သည်။ ပြည့်စုံခြင်းဆိုတာ 
ဘာလဟဲု မြမြခင် မေးချင်သည်။ အသက်အရွယ် ကြီးရင့်ခြင်းနှင့် ဘဝ၏ ဖူလုံပြည့်ဝခြင်းမှာ 
အချစ်ဆိုတာ မလိုတော့ဘူးလို့ ဆိုလိုတာလား။ 
 
 အမေ၏ ညင်သာအေးချမ်းသော လှုပ်ရှားမှုများကို ကြည့်ပြီး သားသမီးတွေက အမေက 
စိတ်မာတယ်၊ မာနကြီးတယ်ဟု ဂုဏ်ယူဝင့်ကြွားကြသည်။ အမေ၏ မျက်ရည်တစ်စက်ကိုပင် သူတို့ 
မမြင်ဖူးချေတကား။ ညှိုးငယ်နွမ်းလျနေတာလည်း မတွေ့ဖူး။ တယ်လီဖုန်းတစ်လုံးနှင့် 
မိတ်ဟောင်းဆွေဟောင်းများနှင့် စကားပြောနေရသည့်အခါ အမေက တဟဟဲ တဟက်ဟက် 
ရယ်နေတတ်သည်။ 
 
 ညတိုင်ကျလျှင် အဖေ ဝယ်ပေးသော တယ်လီဗေးရှင်းရှေ့မှာ ဒရင်းဘက်ပေါ် 
အခန့်သားထိုင်ပြီး ရွှေကိုင်းမျက်မှန်နှင့် အမေ ရုပ်ရှင်ကြည့်သည်။ အင်္ဂလိပ် ကားဟောင်းတွေ 
ပြန်ကြည့်ရတော့ “ကားဟောင်းတွေ ကြည့်ရတာ သိပ်ကောင်းတယ်၊ ဒေါက်တာဇီဗားဂိုး ပြန်ပြရင် 
ကောင်းမယ်” ဟု အမေက ပြောသည်။ သားသမီးတွေက ဘယ်လိုကားမျိုးလဟဲု မေးဖို့ 
သတိမရကြ။ သူတို့က လှုပ်ရှားတက်ကြွသော တီဗီဇာတ်လမ်းတွဲတွေကိုသာ စိတ်ဝင်စားသည်။ 
စနေနေ့ည အစီအစဉ်ကိုပဲ ကြိုက်ကြသည်။ ကိုတင်လှိုင် သီချင်းတွေ ပြန်နားထောင်ရတော့ 
အမေက “ကျောင်းနေစဉ် အင်းလျားဆောင်ကို သတိရတယ်” ဟု ပြောသည်။ “အဖေ့ကိုကော 
သတိရလား” ဟု မည်သူမျှမမေးကြ။ 
 
 ညင်သာသိမ်မွေ့စွာ နေတတ်ပြီး တစ်ခါတစ်ရံ စီးကရက်သောက်နေတတ်သော၊ 
တစ်ခါတစ်ရံ အဖေ ပို့သောကားကို ကိုယ်တိုင် မောင်းပြီး ဗိုလ်ချုပ်ဈေး သွားတတ်သော၊ 

တစ်ခါတစ်ရံ အပေါင်းအသင်းများ ဖိတ်ကာ အိမ်မှာ ဝိုင်းဖွဲ့တတ်သော အမေ့ကို “အမေဟာ 
လောကမှာ စိတ်ချမ်းသာအောင် နေတတ်တယ်” ဟု သမီးလတ်က မှတ်ချက်ချသည်။ 
 
 သားကြီးကတော့ အဖေ့ဆီလိုက်ဖို့ ဟန်ပြင်နေပြီး “ငါ နိုင်ငံခြားရောက်မှ မိန်းမယူမယ်” ဟု 
ပြောသည်ကို သမီးက မျက်စောင်းထိုးသည်။ ထိုအခါမျိုးမှာ နေရာက ဆတ်ခနဲ ထသွားတတ်သော 
အမေ့ကို ကြည့်ပြီး သမီးက အစ်ကိုဖြစ်သူကို တိုးတိုးတိတ်တိတ် ကြိမ်းမောင်းလေသည်။ 
 
 မနေ့ကတော့ အမေ အထူးငြိမ်သက် တိတ်ဆိတ်နေပြီး ညနေစောင်းမှာ “မူးလိုက်တာ” ဟု 
ပြောသဖြင့် အမေ့ကို ဆရာဝန် ခေါ်ပြရသည်။ 
 
 နောက်နေ့မှာ အမေ့ကို ဆေးရုံတင်ရလေသည်။ 
 
 “သိပ်စိုးရိမ်စရာ မရှိပါဘူး၊ သွေးအားနည်းပြီး အသည်းလည်း ရောင်နေတယ်” ဆို၍ 
ဆေးရုံပေါ်မှာပဲ နားနားနေနေ နားလိုက်သည်။ သားသမီးများက ဆေးရုံကို အချိန်မရွေး 
ဝင်ထွက်နေတော့သည်။ သမီးကလည်း အိမ်အတွက် ဘာမျှစိတ်မပူဖို့ ပြောသည်။ သိတတ်သည့် 
သားသမီးများပါပဲလေ။ အဖေ့ဘက်က ဆွေမျိုးများကလည်း အမေ့ဆွေမျိုးလို ဖြစ်နေပြီး 
အရေးအကြောင်းရှိတော့ ဝိုင်းဝန်း ဖေးကူကြပါရဲ့။ 
 
 မြမြခင် ဘဝမှာ ဘာမျှမလိုတော့ပါဘူး။ အားလုံး ပြည့်စုံသလောက်ပါပဲ။ 
 
 “မေမေ ဘာစားချင်သလဲ” ဟု သားက တဖွဖွမေးပြီး သမီးက “မေမေ အရည်များများ 
သောက်ပေးဖို့ လိုတယ်တဲ့” ဟု ဆိုကာ ဘာလီရည်ပုလင်းတွေ၊ ဟောလစ်တွေ ဝယ်လာပေးသည်။ 
အထူးဆရာမက အပူတစ်မျိုး၊ အအေးတစ်လှည့် ဖျော်ကာ တိုက်သော်လည်း မြမြခင် ဗိုက်ထဲ 
အရည်သိပ်မရောက်။ လက်မောင်းသွေးကြောက သွင်းသော ဆေးရည်စက်တွေကြောင့်သာ 
ပြန်လည်လန်းဆန်းလာခဲ့ရသည်။ 
 
 “အမေ့ရောဂါ ကြီးကြီးကျယ်ကျယ် မရှိပါဘူး အမေရာ၊ အသည်း နည်းနည်း ရောင်တာပါ၊ ခု 
ပျောက်နေပါပြီ၊ မကြာခင် ဆေးရုံက ဆင်းရမှာ” ဟု သားက ပြောပြီး “မနေ့ကပဲ အဖေက 
အိမ်အတွက် ဗီဒီယိုစက်တစ်လုံး ပို့လိုက်တာ သွားရွေးရတယ်၊ အမေကြည့်ချင်တဲ့ 
အင်္ဂလိပ်ကားဟောင်းတွေ ကြည့်လို့ရပြီ” ဟု ပြောလေသည်။ 
 
 မြမြခင် ယဲ့ယဲ့ပြုံးပြီး “ဟုတ်လား” ဟု ပထမဆုံး ရွှင်ရွှင်လန်းလန်း ပြန်ပြောသည်။ 
 
 “ဒေါ်မြမြခင်တို့ကတော့ ကုသိုလ်ထူးပါတယ်နော်၊ သားသမီးတွေလည်း လိမ္မာ၊ 
ယောက်ျားကလည်း နိုင်ငံခြားက လိုသလောက် ပို့ပေးနေတာ၊ ကျွန်မတို့ဖြင့် တစ်နေ့တစ်နေ့ 
ပြေးလွှားနေရတာ အသက်တောင် မှန်မှန်မရှူနိုင်ဘူး” ဟု ကရင် ဆရာမလေးက 
ရယ်မောအားကျစွာ ပြောပြီး သူ့တာဝန်အရ အရည်အေးအေးတစ်ခွက် တိုက်ဖို့ပြင်သည်။ 

 “မင်းတို့အမေကို အရည်များများ သောက်ခိုင်းစမ်းပါဦးကွာ” ဟု သား သမီးတွေဘက် 
လှည့်ပြောလေသည်။ 
 “ဟုတ်သားပဲ အမေကလည်း၊ အမေ အအေးကြိုက်သား မဟုတ်လား၊ 
ဘာသောက်ချင်လည်း ပြောလေ၊ ဘာလီ မကြိုက်လည်း တခြားဟာ ဝယ်ပေးပါ့မယ် အမေရယ်” 
ဟု သားကြီးက ဂရုစိုက်စွာ ပြောလေသည်။ ဒေါ်မြမြခင်က ပြုံးပြန်သည်။ 
 
 တစ်သက်လုံး တပြုံးပြုံးနှင့် အသည်းမာစွာ နေနိုင်ခဲ့တဲ့ မြမြခင်ပဲ။ ရုပ်ရှင်ရုံထမှဲာ ဖရုံစေ့နှင့် 
ကွာစေ့လှော် လဲစားခဲ့သော မောင့်ကို မှတ်မှတ်ရရ သတိရလာပြီး “မြ  ဘာကြိုက်သလဲဆိုတာ 
သားက မေးနေတယ်” ဟု အဝေးရောက် ခင်ပွန်းကို စိတ်ထဲက တမ်းတနေမိ၏။ 
 
 မြကို အစွဲအလမ်းကြီးသည်ဟု မောင်ကိုယ်တိုင်လည်း သိလိမ့်မည် မဟုတ်ပါ။ မြကလည်း 
မသိအောင် နေတတ်ခဲ့သည်ပဲ။ “မောင် မရှိလည်း မြ နေလို့ဖြစ်တယ် မဟုတ်လား၊ မြက 
အစစအရာရာ စီမံခန့်ခွဲတတ်သူပဲ” ဟု ပြောစဉ်က နိုင်ငံခြားကို လိုက်ဖို့ ငြင်းဆန်ခဲ့၍ 
စကားနာထိုးသော စကားလားဆိုတာ မတွေးမိခဲ့။ သားသမီးတွေကို ဆွေမျိုးတွေနှင့် ထားရမှာ 
စိတ်မချနိုင်သည် တစ်ကြောင်း၊ မိမိအလုပ်မှာ တွယ်တာသံယောဇဉ် ကြီးမိတာလည်း တစ်ကြောင်း 
ဖြစ်သည်။ 
 
 သည်ကနေ့တော့ နှစ်အတန်ကြာ ရင်မှာ အောင့်အည်းထားရသော အလိုဆန္ဒကို 
ထုတ်ဖော်ပြမည်ဟု ဆုံးဖြတ်ကာ သားဘက် လှည့်ကာ တိုးတိုးပြောပြသည်။ သားမျက်နှာကလည်း 
သူ့အဖေနှင့် တူလိုက်တာ။ 
 “ဂျင်ဂျာအေး သောက်ချင်တယ်” 
 သားက ဖျတ်ခနဲ ကြည့်သည်။ ဆရာမက ကြည့်သည်။ သမီးက မျက်လုံးဝိုင်းနေသည်။ 
 “ဂျင်ဂျာအေး ဟုတ်လား၊ ဘယ်လိုဟာမျိုးလဲ” 
 “သောက်လိုက်ရင် ရှတတလေး နေတယ်” 
 “ဂျင်ဂျာအေးက အခုမရှိတော့ဘူး ဒေါ်မြမြခင်ရဲ့၊ စပတ်ကလင်ပဲ ခေတ်စားနေတာ” 
 ဆရာမက ဝင်ရှင်းပြသည်။ မြမြခင် သိသားပဲလေ။ ဒါပေမဲ့ ဘာသောက်ချင်သလဲဆိုလို့ 
သောက်ချင်တာ ပြောပြကြည့်ခြင်းသာပါပဲ။ 
 
 “ဟုတ်သားပဲ အမေကလည်း သားဖြင့် ကြားတောင် မကြားဖူးဘူး၊ စပတ်ကလင်ကလည်း 
အမေပြောသလို ရှတတလေးပါပဲ၊ စပတ်ကလင် သောက်ပါလား၊ သားဝယ်ခဲ့ပေးမယ်၊ 
အအေးစိမ်ပြီးမှ ယူခဲ့မယ်” 
 မြမြခင် ယဲ့ယဲ့ပြုံးပြန်သည်။ 
 “နေပါစေ သားရယ်၊ ယူမလာပါနဲ့တော့၊ အမေက ဂျင်ဂျာအေးပဲ သောကခ်ျင်တာ” 
 သားက နားမလည်စွာ ကြည့်နေလေသည်။ 
 
 မြမြခင် ဆေးရုံက ဆင်းလို့ အိမ်ပြန်ရောက်ရင်တော့ ဒိုင်ယာရီဟောင်းလေးမှာ 
စာတစ်ကြောင်း ရေးရဦးမည်။ 

 “ဂျင်ဂျာအေး သောက်ချင်တယ်” လို့။ 
မိုးမိုး(အင်းလျား) 

ရှုမဝမဂ္ဂဇင်း၊ 
၁၉၈၇၊ မတ်လ။ 

ဘာသာစကားဘောသာစကားဘောသာစကားဘောသာစကားတော့တာ့တာ့တာ့    တူပါမှတူပါမှတူပါမှတူပါမှ((((မြနှောင်းညိုမြနှောင်းညိုမြနှောင်းညိုမြနှောင်းညို)))) 
 
 ငွေ တစ်ထောင့်နှစ်ရာတိတိ ပေးပြီး ဝယ်ခြမ်းလာရသော မက်ဆလ်ဲမီနီ ဖလော့ပီဒစ်ခ် 
ဘူးကလေးကို ဖိမိမှာစိုးပြီး လွယ်အိတ်ထမှဲ ထုတ်ယူလိုက်၊ စာအုပ်တွေ နံဘေးနေရာ 
ချောင်ချိအောင် ပြင်ဆင်လိုက်နှင့် တစ်ယောက်တည်း အလုပ်ရှုပ်နေသည်။ 
 
 ‘ဘာဘူးကလေးပါလိမ့်’ ဟု အန်တီလှ၏ မိတ်ဆွေ ဘူဇွာကြီးက မေးငေါ့စပ်စုသည်ကိုပင် 
ချက်ချင်းအဓိပ္ပာယ် မဖမ်းမိတတ်။ 
 
 “သူတို့ ကွန်ပျူတာ အသုံးအဆောင်တွေပါ မမမှီရယ်၊ သိတယ် မဟုတ်လား၊ 
ကွန်ပျူတာကျောင်းသူဆိုတော့ စားရိတ် အကြီးသားကလား” 
 
 အန်တီလှထံမှ တွင်းထွက် အနီတွေ အစိမ်းတွေ စိတ်ကြိုက်မတွေ့ဘဲ 
အာရုံထွေပြားလာဟန်တူသော အန်တီမမမှီသည် အန်တီ့တူမလက်တွင် ဘယ်လို တစ်ဆင်စာတွေ 
ရှိနေသလဲ တွေးထင်မိမှားဟန်တူ၏။ 
 
 အန်တီလှကလည်း အလွတ်မပေးတမ်း ကြွားဖြစ်အောင် ကြွားဝါလေ၏။ 
 
 “ဘာလုပ်ဖို့လဲ” ဟု စကားပြောအောင် မေးမြန်းသည်။ 
 “ပရိုဂရမ်မင်းတို့ ဒေတာတို့  သွင်းတာ မှတ်ထားဖို့ပါ” ဟု သူမက အတိုဆုံး အရှင်းဆုံး 
အဖြေပေးသည်။ အန်တီမမမှီ နားလည်မည်တော့ မထင်ပါ။ 
 
 ဖြစ်နိုင်လျှင် အန်တီလှက ကြားဖူးနားဝနှင့် အိုင်ဘီအမ် ကွန်ပျူတာ ၉၃ ပုံစံ အကြောင်း၊ 
ပန်းသီးကွန်ပျူတာက စီးပွားရေး တွက်ချေကိုက်ကြောင်း စသည်ဖြင့် ဆက်တိုက် 
ကြွားဝါဖြီးဖြန်းချင်ပေလိမ့်ဦးမည်။ 
 
 သို့သော် အန်တီလှ၏ မမမှီကား စက္ကူဘူးကို မေ့ပျောက်သွားချေတော့ပြီ။ သူမ၏ 
ဘယ်လက်ချောင်းကလေးတွေကို ဆတ်ခနဲ ဆွဲယူလိုက်သည်မှာပင် သူမပင် လန့်ဖျပ်လျက် 
ဟန်ချက်ပျက်မတတ် ဖြစ်သွားရသေးသည်။ 
 
 “ရှေးစိန်ကလေးတွေပဲ၊ တူမ ကွန်ပျူတာကျောင်းသူကြီးကို ခပ်ထည်ထည်ကလေး ဆင်ပါ 
လှရဲ့၊ နားကပ်ကလည်း ရွှေထည်သက်သက်ကြီးပါလား” 
 
 စိန်နားကပ် ဆင်လျှင် ဘတ်စ်ကားပေါ်မှ ဆွဲဖြုတ်ဆင်းပြေးမှဖြင့် နားပြတ်ကြီး 
ဖြစ်နေမှာပေါ့။ ဘာညာကွန့်ချိန် မပေးတော့ဘဲ အန်တီမမမှီကြီးက ကျင်းပလုဆဲ ရတနာပြပွဲဆီသို့ 
အာရုံရောက်သွားပြန်တော့သည်။ ရှိပါစေလေ။ သူမကလည်း အခြေခံမတူညီသော သူတွေကို 
ရှင်းပြအယူခံဝင်မနေချင်ပါ။ 

 “ရထားတဲ့ ပန်းထိမ်ဆရာလက်က အရမ်းအနုစိတ်တာ၊ အားထားရတဲ့သူ ရှိတုန်း 
ပစ္စည်းကောင်း ရရင် ပြခန်း တင်ချင်လို့ပါ” 
 အန်တီလှနှင့် အန်တီမှီ ခေါင်းချင်းရိုက်သွားသည့်အခိုက် သူမက လွယ်အိတ်ထမှဲ 
စက္ကူဘူးကို အသာစမ်းကြည့်နေမိသည်။ ငါးနာရီဆယ့်ငါးရှိနေပြီ အန်တီလှရဲ့၊ အဆောင် 
ပိတ်သွားမှဖြင့် အခက်။ 
 
 “ယူက ကွန်ပျူတာကျောင်းသူလား၊ သင်တန်းတက်နေတာ မဟုတ်ဘူးလား” 
 “ကွန်ပျူတာတက္ကသိုလ်ကပါ၊ ကွန်ပျူတာသိပ္ပံပါ” 
 
 ပိန်ရှည်ရှည် အမျိုးသမီးငယ်၏ အကြည့်သည် တပ်ဆင်ထားသော မျက်မှန်ကို 
ထွက်းဖောက်လျက် သူမကို စူးစူးရှရှ အနေခက်စေတော့သည်။ 
 
 “ဘယ်နှစ်လဲဟင်” 
 သူမသည် အတန်ငယ် အနေကျုံ့ လျက် တက္ကသိုလ်ဝင်သည့်ခုနှစ်ကို ခပ်တိုးတိုး ဖြေသည်။ 
 “အဲဒီတုန်းက အိုင့်အစ်ကိုက ကွန်ပျူတာ လျှောက်ခိုင်းသေးတယ်၊ ကွန်ပျူတာကလည်း 
ခေတ်မစားသေး၊ အိုင်က ငါးရာ့ငါးမှတ်တောင် ရထားတော့ ဆေးကျောင်းကို 
လက်မလွှတ်နိုင်ဘူးလေ” 
 “ဝါသနာပါတဲ့ လိုင်းကို ယူတာ ကောင်းပါတယ်” ဟု လိုက်လျောညီထွေ ရှိမည့်အမှတ်နှင့် 
ရောချသည်။ 
 
 “ဆေးလိုင်းက အမှတ်အမြင့်ဆုံးမို့ပါ၊ ကွန်ပျူတာက စက်မှုလိုင်းထက်တောင် 
နိမ့်သေးတယ်” 
 “ဒီကလည်း ဆေးကျောင်းအမှတ် မီခဲ့ပါတယ်၊ ဝါသနာမှ မပါဘဲ” ဟု ဂုဏ်ပြိုင်တုပဖို့ 
စိတ်ကူးမရှိ။ သဲရှပ်သည် ထင်မြင်၍ မစားခဲ့ပါဘဲ ခုမှ အဆီဝင်းသည် ယူမှတ်ကာ စွန့်ပစ်ခဲ့မိသည်။ 
နှမြေတသနေရပြန်သော ဆေးကျောင်းသူ၏ အဖြစ်မှာ ဖြေသိမ့်မပေးသာအောင်ရှိနေ၏။ 
 
 အဒေါ် မမမှီက သူ ကျွမ်းကျင်ရာ တွင်းထွက်ကျောက်တွေအကြောင်း တဖွဲ့တနွဲ့ 
ဆက်လက် ဆွေးနွေးနေခိုက် တူမ ဆေးကျောင်းသူက နောက်ဆုံးပုံနှိပ်ဆေးကျမ်းကြီးကို 
ထောင်ကျော်ပေးပြီး ဝယ်ရကြောင်း တခမ်းတနား ညည်းတွားပြန်သည်။ 
 
 တကယ်တော့ အဖေ့ထံမှ ငွေရောက်မလာမီ အန်တီလှထံ ကြိုတင်ထုတ် ငွေကလေး 
လာဆွဲရင်း ချောမိလာခြင်း ဖြစ်သည်။ “လေး ငါးသိန်းဖိုး အထုပ်နဲ့မို့ပါ ကေသွယ်ရယ်။ သွားရမယ့် 
နေရာတွေကလည်း ရန်ကုန်မြို့လယ်ခေါင် ကွေ့ကွေ့ကောက်ကောက် လူပြတ်တောက်ပါဘိသနဲ့” 
ဆိုပြန်တော့ မလွန်ဆန်သာ။ သူ့ဆန်စား ရပဲါမှ။ 
 
 နှုတ်ဆက် ထွက်ခွာလာကြသောအခါ သူမရင်တစ်ဝက် ပေါ့ပါးလျက် နောက်တစ်အိမ် 
ဝင်ဦးမလား တစ်ဝက် ထိတ်ဖိုနေသေးသည်။ 

 “သမီး ဒီမှတ်တိုင်ကနေ စီးသွားတော့နော်” 
 “ဟုတ်ကဲ့” ပြန်ခွင့်ရသည်ကိုပင် ကျေးဇူးတင်မဆုံးနိုင်ဘဲ ဇက်ကြိုးဖြတ်သော မြင်းပမာ 
အန်တီ့ကားပေါ်မှ တစ်ဟုန်ထိုး ဆင်းခဲ့သည်။ 
 
 ၄၅ စီးသွားလိုက်လျှင် ကျောင်းဝင်းထဲ တိုက်ရိုက်ရောက်သွားရုံမက အင်ကြင်းဆောင် 
ရှေ့နားမှာပင် ထိုးဆိုက်လေ့ရှိသည်။ ခက်တာက ကားတွေဟာ ပြည့်လျှံ အန်ထွက်။ 
တစ်ယောက်ဆင်း  နှစ်ယောက် ဇွတ်တွယ်။ ဝှီးခနဲ ဝှီးခနဲ မောင်းထွက်သွား။ 
 
 မထိုင်ရချင်လည်း ရှိပါစေ။ ခရိး အနီးသားကပဲ။ ၄၅ အကြီးပေါ် အလုအယက် 
တိုးဝှေ့တက်ရလိမ့်မည်။ လွယ်အိတ်ကလေး ရှေ့ပို့ပြီး လက်တစ်ဖက်နှင့် ဖိထား၊ အရင်တစ်ခါ 
အိတ်ခွဲခံလိုက်ရတာ ဘာမှ ပါမသွားပေသိ ပခုံးသိုင်းအိတ်ကလေး တန်ဖိုးက သုံးရာထက် မလျော့။ 
သည်တစ်ခါ မက်ဆဲလ်ဘူးလေး ပါသွားမှဖြင့် မခက်လား။ ၁၂၀၀ ဖိုးကြီးများတောင်။ မို့မို့အိ 
ပေးလိုက်ငွေ ၉၆၀ လျှော်ရလျှင် ပျာပါရော။ သူမတွက် ဒစ်ခ်နှစ်ချပ်ဖိုး ၂၄၀ ပင်လျှင် အန်တီလှထံမှ 
ချေးငှားထားတာ ပူပူနွေးနွေး ရှိသေးတာလေ။ 
 
 “ဘယ်လဲ ကေသွယ်၊ မှောင်ပဲ မှောင်တော့မယ်၊ ဘယ်လဲ” 
 နှုတ်ဆက်လိုက်သူကို… လှည့်ကြည့်သည်။ ၁၀ တန်းတုန်းက ကျကျန်ရစ်ခဲ့သော 
အတန်းဖော်။ အမယ်… ဆံပင်ဘုတ်သိုက်၊ မိုက်ကန်းကန်း ရှုတည်တည် ညှင်းသိုးသိုး 
ပုဆိုးချက်ပြုတ် ပုံစံ မဟုတ်တော့ပါလား။ ကေ အသေအချာသ,လို့မို့ အတက်ချီကေ့စ်နှင့် တီရှပ်နှင့် 
ကတ္တီပါဖိနပ် သဲကြိုးအနက်က ထွန်းလင်းစ လမ်းမီးရိပ်မှာ ဖိတ်ဖိတ်လက်နေသေးသည်။ အို… 
ဘာတွေ ဖြစ်ကုန်ကြပြီလဲ။ 
 
 “နင် ရန်ကုန်မှာ ကြီးပွားနေတယ်ပေါ့လေ” 
 “အကျိုးဆောင်လေဟာ၊ ဂလောက်တော့ ရှိမှာပေါ့၊ လူလေးစားအောင် ဆိုက်ပေးရတာ” 
 သူမက နားမလည်ဘဲ နားဝေတိမ်တောင် ငေးကြည့်နေသည့်အတွက် သူက မချိုမချဉ် 
မျက်နှာပေးနှင့် ခါးအတန်ငယ်ကိုင်းကာ လေသံလျှော့ပြီး - 
 “ပွဲစား… ပွဲစား” 
 
 ဘာပွဲစားလဲ။ အိမ် မြေ ကား ကျောက် တစ်ခုခုတော့ ဖြစ်မှာပေါ့။ ပြီးတော့ သင်း ဘာပွဲစား 
လုပ်သလဲ သိတော့ကော ဘာထူးမှမို့လဲ။ လူဆိုတာ ကိုယ့်လမ်း ကိုယ်သွား။ ကိုယ့်လက်ဝါးကပ်တိုင် 
ကိုယ်ထမ်း။ ဒါပဲလေ။ 
 
 “ကား လာနေပြီ” 
 “တက်လို့ မရနိုင်ပါဘူး၊ ငါ တက္ကစီနဲ့သွားမှာ၊ လှည့်ပို့ပေးမယ်” 
 ခေါင်းခါယမ်းကာ ငြင်းဆန်သလို နှုတ်ဆက်သလို မရေမရာ လက်ပြရင်း ကားပေါ် 
တိုးတက်နေသော လူစီးကြောင်းထဲသို့ ယက်ကန်ယက်ကန် ရောပါသွားတော့သည်။ 
 
 “သမီး ကျပ်တန် ဘဘကို ပေးပါလား၊ နှစ်ယောက်ပေါင်း ပေးလိုက်ချင်လို့” 

 အနံ့အသက်တွေ အငွေ့အရှိန်တွေ ထိကပ်လာသော ချွေးစေးတွေကို လျစ်လျူရှုကာ 
တစ်နေရာ ရပ်တည်ဆဲ နံဘေးမှ ကပ်လျက် ဆေးပေါ့လိပ် လေပူ တိုးခတ်လိုက်သဖြင့် 
အသက်ရှူတစ်ချက် ရပ်တန့်လိုက်ရသည်။ 
 
 မြင်းချေးရောင် စွပ်ကျယ်လက်ပြတ် နွမ်းဖတ်ဖတ် ဝတ်ဆင်ကာ လွယ်အိတ် 
ညစ်ထပ်ထပ်ကို ပခုံးသိုင်း လွယ်ထားသော အသားညိုခြောက်ခြောက် ပိန်လှီလှီ အဘိုးအိုတစ်ဦး 
ဆံပင်ဖွေးဖွေးဖြူကာ သွားတွေ ကျိုးကြွေယိုင်နဲ့လျက် ရှိချေပြီ…။ 
 
 အဘိုးအိုလက်တွင်  ဆယ်တန်တတဲကဲလေး တစ်ရွက်…။  
 
 သူမက လွယ်လင့်တကူပင် ကျပ်တန်ကလေး ကမ်းပေးလိုက်လေသည်။  
 မှတ်တိုင်တစ်တိုင် ရောက်ခါနီးတိုင်း လူတွေအနေအထား ပြောင်းလဲရွေ့လျား 
သွားကြသည်။ “လှည်းတန်း ဆင်းမယ့်သူတွေ အသင့်လုပ်ကြပါ၊ တိုးထားကြပါ” ခက်တာက 
စပယ်ယာသည် သူမတို့အနီးသို့ တော်တော်နှင့် ရောက်မလာနိုင်။ 
 
 မျက်နှာချင်းဆိုင်မှ ဖြူဖြူသန့်သန့် မိန်းကလေးတစ်ဦးနှင့် မျက်လုံးချင်း ဆုံသည်။ 
သူမနည်းတူ ခါးပိုက်နှိုက်တွေ ဘာတွေ၏ အန္တရာယ်ကို သတိထား ကာကွယ်နေရသည်ဟု ရွယ်တူ 
မိန်းကလေးချင်း နားလည်သိမှတ်လိုက်၏။ 
 
 “ကားခကလေး ထုတ်ထားကြပါ၊ ကိုယ့်အသိစိတ်နဲ့ ကိုယ်ပေါ့၊ တစ်ယောက်ချင်း 
မပြောရစေနဲ့၊ တာဝန်သိကြပါ” 
 ဖြူသန့်သော မိန်းကလေး၏ မျက်လုံးတွေက သူမအား တစ်စုံတစ်ရာ အသိပေး 
သတိပေးလိုဟန် အားတုံ့အားနာ အရိပ်အယောင် ပြနေသည်။ ဘာမှန်းမသိဘဲ အနေရ ခက်ခဲသလို 
ခံစားစေရ၏။ သူမအား သတင်းတစ်ခု ပေးပို့နေသည်။ ဘာသတင်းလဲ။ သူမ နားမလည်ပါ။ 
 
 “အစ်မ၊ ကားခကလေး တစ်ဆိတ်” 
 လက်တစ်ကမ်း အကွာသို့ ရောက်ရှိနေပြီ ဖြစ်သော စပယ်ယာ့အသံအဆုံးတွင် နံဘေးမှ 
အဒေါ်ကြီးက “ညည်းကို တောင်းနေတာ” ဟု ရှင်းပြ၏။ 
 
 ဟင်… စောစောက အဘိုးကြီး ဘယ်ရောက်သွားပါလိမ့်။ 
 သူမ၏ မျက်လုံးတွေသည် ဖြူဖြူသန့်သန့် မိန်းမပျိုထံတွင် ခေတ္တရပ်တန့်သွား၏။ 
ထင်သည့်အတိုင်း မျှော်လင့်သည့်အတိုင်း မျက်လုံးအစုံသည် သူမအား ငေးကြည့်နေဆဲ 
ဖြစ်လေသည်။ 
 
 ခုမှပဲ ဖတ်ရှုလက်ခံရသော အသံတိတ်ဘာသာစကားကို သူမ လွယ်လင့်တကူ အဓိပ္ပာယ်
ဖော်လိုက်နိုင်ပါတော့သည်။ ပျောက်ဆုံးသွားသော ခရီးဖော်၏ အပြုအမူကို သူမ 
သဘောပေါက်သွားလေမှပဲ။ ရင်ဝယ်ပွေ့ပိုက်ထားသော လွယ်အိတ်ထမှဲ တာဘိုပတ်စကဲလ် 

ပုံနှိပ်စာအုပ် ထိပ်ဖျားတွင် ထိပ်စပေါ်ရုံ အစီအရီ ညှပ်ထားသော ကျပ်တန်လေးငါးရွက်အနက် 
တစ်ခုကို ဆွဲထုတ်ကာ စပယ်ယာလက်သို့ ကမ်းပေးလိုက်သည်။ 
 
 သူမ လက်ခက်သည် ဆိုသော ရှုံ့မဲ့မဲ့ မှတ်ချက်အမူအရာနှင့် စပယ်ယာက 
တစ်ချက်ရှူတည်တည် ကြည့်ပြီးမှ အခြားခရီးသည်များ လစ်လပ်မကျန်ရစ်ရလေအောင် 
ဆက်လက်ပြီး ကားခ ကောက်ခံနေသည်။ သူမက ရင်းနှီးနှစ်လိုစွာ ပြုံးပြမိသောအခါ ဖြူသန့်သော 
မိန်းကလေးကလည်း တုံ့ပြန်ရယ်ပြ၏ သည်အဖြစ်ကို သည်လိုပဲ လက်ခံဖြေရှင်းလိုက်သင့်သည် 
မဟုတ်လား။ တစ်ကျပ်ဆိုတာ သူမအတွက် ထိခိုက်နစ်နာလောက်သော ငွေကြေးမှ 
မဟုတ်တာဘဲလေ။ 
 
 မှတ်တိုင် ပါတယ်ဟု အော်ပြောရင်း တံခါးဆီသို့ ရွေ့လျားသွားသော ဖြူသန့်မကလေး၏ 
နှုတ်ဆက်စကားဆိုသော မျက်လုံးတွေကို သူမက တုံ့ပြန်ခေါင်းဆတ် နှုတ်ဆက်၏။ 
တစ်နေ့နေ့တော့ ပြန်ဆုံကြဦးမှာပါ။ အဲဒီတော့မှ ဟိုင်းမှာ ကန်ပေါင်မှာ တစ်နေရာရာမှာ တခြား 
အများကြီး ပြောချင် ဆွေးနွေးချင်သေးသည်။ နားလည်မှု တူညီသော အဖော်တစ်ယောက်တော့ 
တန်ဖိုးထား လိုအပ်လှပါသည်။ 
 
 “ကေသွယ် နောကက်ျလွန်းလို့ တို့ စိတ်ပူနေတာ” 
 အဆောင်တံခါးလည်း အပိတ်၊ သူမလည်း လှစ်ခနဲ အရောက်။ 
 
 မောကြီးပန်းကြီးနှင့် ခုတင်စောင်းတွင် ဘုတ်ခနဲ ထိုင်ချလိုက်ကာ မက်ဆလ်ဲဘူးကလေးကို 
မို့မို့အိ လက်သို့ ကမ်းပေး၏။ မို့မို့အိ ပြန်ထုတ်ပေးသော ဒစ်ခ်နှစ်ခုကို ကိုင်ကာ 
ဘယ်နားသိမ်းထားရပါ့မလဲ ကြံဆနေသည်။ နောက်တစ်ခါ မို့မို့အိနှင့် တစ်ဝက်စီ ဝယ်လျှင်တောင်မှ 
ဘူးခွံ တောင်းရခက်မှာ အမှန်ပင်။ 
 
 မို့မို့အိ စိတ်ဝင်စားသော ဘီဘလ်ဲတို့၊ ထရိုင်စေးလ်တို့ မက်စီတို့ကို သူမ 
လက်လှမ်းမမီသောကြောင့် နားမလည်နိုင်သော်လည်း အခြေခံကြွယ်ဝမှုခြင်း ကွာဟမှုကြောင့်သာ 
ဖြစ်ပြီး မို့မို့အိ သဘောကောင်းကြောင်း သူမ လက်ခံ ခင်မင်နိုင်ပါသည်။ သူမဘာသာ 
သတိမထားမိခင်မှာပဲ ၄၅ ပေါ်မှ အဘိုးအိုအကြောင်း ပြောပြနေမိသည်။ လူဆိုတာ အဖော် 
ခင်မင်တတ်တာ သဘာဝပဲမဟုတ်လား။ 
 
 “ဟာ… အဘိုးကြီး လူလည်ကျတာ၊ ဒီတစ်ကျပ်နဲ့ သူ့တန်ဖိုး သူ ဖြတ်တာပဲ” ဟု မို့မို့အိက 
မကျေမနပ် ဆိုသည်။ 
 “သူ့ခမျာ နွမ်းပါးရှာတယ်” 
 “မဟုတ်ဘူး၊ ဒါမျိုးကို အားမပေးသင့်ဘူး၊ တကယ်ဆို တောင်းယူပေါ့” 
 “တောင်းရင် ပေးမှာလား” 
 “ပေးချင် ပေးမှာပေါ့၊ မပေးချင် မပေးဘူးပေါ့” 
 ပြောမိတာကိုက သူမ အမှားဖြစ်သည်။ အမှားတော့လည်း မဟုတ်ပါဘူးလေ။ လူဆိုတာ 
အဖော်မင်သည် ဆိုပြီးမှပဲ။ ပြီးတော့လည်း အဖော်ဆိုတာ အလွယ် မရနိုင်ဘူးလေ။ 

 “ယူ့လက်ချာစာအုပ် ပြန်ယူလို့ရပြီ ကေသွယ်၊ တို့ခုပဲ ကူးပြီးသွားတယ်။ အိမ်ပြန်တဲ့ စနေ 
တနင်္ဂနွေနှစ်ရက်လုံး ကွန်ပျူတာ နှိပ်နေတာနဲ့ အချိန်ကုန်ခဲ့တာပဲ၊ ကွန်ပျူတာဂိမ်းကစားရင်း 
ထမင်းမေ့ ဟင်းမေ့” 
 
 သင်တန်းကြေး လစဉ်လိုလို ထောငန်ှင့်ချီ ကုန်ရသည်ကို အိမ်သို့ အမှာခက် နှုတ်တွန့်ရမြဲ 
သူမသည် မို့မို့အိတို့အိမ်မှ သိန်းကျော်တန် ကွန်ပျူတာအကြောင်း ဆက်လက် မစဉ်းစားပါ။ 
စက်ခလုတ်နှင့် လက် မပြတ် ထိတွေ့နိုင်ဖို့ အခြေခံကြွယ်ဝမှုတွေ လိုအပ်ကြောင်း 
သိထားသားပေပဲ။ သူမမှ မတတ်နိုင်တာ ဘာကြောင့် ခေါင်းလေးခံ စဉ်းစားနေရမလဲ။ 
ခေါက်ထားရုံသာ။ 
 
 မို့မို့အိ ပြန်ပေးသော လက်ချာစာအုပ်ကို အမှတ်မထင် ဟိုသည်လှန်လှော ကြည့်နေသည်။ 
ဘေ့စ်က လွယ်တော့ စသင်တဲ့လူတွေ တတ်လွယ်တယ်။ ပတ်စကဲလ်ကတော့ ဘာသာစကား 
သရုပ်သကန်တွေ ပိုရတယ်။ နှစ်ခုစလုံး အထွေထွေ အသုံးချ ဘာသာစကားတွေ ဖြစ်တယ်။ 
အော်တိုကတ်ဒ်ကို ‘စီ’ ဘာသာစကားနဲ့ ရေးတယ်။ သိပ္ပံပညာရှင်တွေ၊ အင်ဂျင်နီယာတွေအတွက် 
သိပ်ကောင်းတယ်။ 
 
 ဒီဘေ့စ်ဟာ ဒေတာများတဲ့ စာရင်းတွေကို သိမ်းဖို့ ထုတ်ဖို့ သီးသန့်ထုတ်လုပ်ထားတဲ့ 
ဘာသာစကား ဖြစ်တယ်။ ဘဏ်တွေ စီးပွားရေးလုပ်ငန်းတွေမှာ အသုံးတည့်တယ်။ 
နယ်ပယ်တစ်ခုအတွက် သီးခြားအထူးပြုလုပ်ထားတဲ့  ဘာသာစကား တစ်ခုဟာ 
တခြားနယ်ပယ်တစ်ခုမှာ အသုံးမတည့် အဆင်မပြေတတ်ဘူး။ 
 
 မှတ်စုစာအုပ်ကို ပိတ်ကာ ခေါင်းအုံးနံဘေးသို့ ချထားလိုက်သည်။ 
 သူမက မျက်လုံးစုံမှိတ်ပြီး အသက်မှန်မှန် ရှူရှိုက်နေသည်။ 
 
 အင်းပေါ့။ ဟုတ်တာပေါ့။ နယ်ပယ်တစ်ခုအတွက် သီးခြား ပြုလုပ်ထားတဲ့ 
ဘာသာစကားဟာ တခြားနယ်ပယ်မှာ ဘယ်လို အသုံးတည့်နိုင်ပါ့ မလဲ။ ဘယ်လို 
အဆင်ပြေနိုင်ပါ့မလဲ။ 
 
 ဟုတ်တာပေါ့နော်။ 

မြနှောင်းညို 
ရင်ခွင်သစ်မဂ္ဂဇင်း၊ 
၁၉၉၃၊ ဇူလိုင်လ။ 

ပုတီးနှစ်သွယ်ပုတီးနှစ်သွယ်ပုတီးနှစ်သွယ်ပုတီးနှစ်သွယ်----မြမဉ္စူမြမဉ္စူမြမဉ္စူမြမဉ္စူ((((လူထုဒေါ်အမာလူထုဒေါ်အမာလူထုဒေါ်အမာလူထုဒေါ်အမာ)))) 
 
 ဦးဘိုးရင်သည် ကနားဖျင်းအောက်တွင် နှီးသတ်နေရာမှ မိမိဇနီးအား ကြည့်၍ ပြုံးမိသည်။ 
ဒေါ်ဖော့မှာ အသက် ၅၀ ကျော်မှ မိတဆိုး ဖတဆိုး မြေးမကလေးကို ကျွေးမွေးသုတ်သင်၍ 
နေရရှာသည်။ သမီး သေရွာလိုက်၍ သွားသဖြင့် ပစ်ခဲ့သော မြေးကလေးကား ဘာမှန်းမှ မသိရှာ၊ 
တအိုအို တအာအာဖြင့် ပုခက်ထဲတွင် ငို၍နေသည်။ “နင့်အမေ ရေနံချောင်းက မုန့်ပေါင်းဝယ်ခဲ့လိမ့် 
မလေ- အေ- အေ- အေ- ခွေးပုရယ်၊ အိပ်ဟေ့ အိပ်- အိုအို အိုအို- ရီလေးတဲ့ရို ကျွီ- ကျွီ 
ဂျို ပေါက်တဲ့နွား  ကျွီ- ကျွီ ပျိုးခင်းကိုဝင် ကျွီ ကျွီ- ပျိုးဆယ်ပင်ကုန်အောင်စား ကျွီ- ကျွီ 
ကြီးတော်တို့နွား အင်- အင် အင်- အင်း” စိတ်မရှည်နိုင်သလိုရှိသဖြင့် ပုခက်ကို 
ဆောင့်၍လွှဲပြန်သည်။ ကလေးမှာ အတန်ကြာအောင် ငို၍မောလှမှ ငှက်ပျောသီးတစ်လုံးကို 
ဖက်ရင်း အိပ်ပျော်တော့သည်။ 
 
 ဒေါ်ဖော့သည် ဆေးဗန်းကို ယူ၍ ဦးဘိုးရင်အနီးတွင် ဆေးလိပ် လိပ်ရင်း ပုခက်ကို 
ကြိုးရှည်ကြီးနှင့် တစ်ချက် တစ်ချက် လွှဲရသေးသည်။ 
 
 “ကိုဘိုးရင်ရယ် ခွေးပုကို ရွှေထိပ်ကလေးတွေ လုပ်ပေးချင်ပါတယ်၊ ကလေး ဒါမှ 
သက်ဆိုးရှည်မယ်” 
 “ငါ့လက်စွပ်ကလေး ရှိသားပဲအေ့၊ ကျောက်နီကလေး ဖြုတ်သိမ်းထားလိုက်တာပေါ့၊ 
ဒီလက်စွပ်ကလေး တစ်ချည်လုံးဆိုရင် ညည်းထိပ်က လုပ်လောက်ရောပေါ့” 
 “ကျုပ်က ကိုမြတ်နိုးတဲ့ လက်စွပ်မို့တော်” 
 “တို့အသက်ကြီးတောင်းကြီးမှ အို ကံကောင်းချင်လို့ သမီး ပစ်ခဲ့တဲ့ ကလေး 
ကောက်မွေးရတာပဲအေ၊ တို့ရှိသမျှသူ့ဖို့ပေါ့ မယ်ဖော့ရဲ့၊ ဖျင်းပါဘိ ညည်းနှယ်” 
 “ဒီလိုဆို  ပြီးပါရောတော်၊ ကျုပ် နက်ဖြန် ပန်းထိမ်သွားအပ်ချည်ရဦး” 
 “အနို့ ညည်း စုထားတာကလေးများကော” 
 “သူကြီး အခွန်တော်က နုတ်လိုက်ရတာ၊ ဆယ့်သုံးကျပ်ခြောက်မူး ကျန်တော့တာပေါ့” 
 “အေး အေး ကောင်းကောင်းသိမ်းထား၊ ၁ နှစ် ၂ နှစ်ဆို နားကောက်ကလေး 
လုပ်နိုင်ကောင်းပါရဲ့” 
 
 ပြောင်းဖူးဖက် ဆေးလိပ် လိပ်ရင်း တိုးတိုးဖော်ရသော ဇနီးနှင့် မပြတ်မလပ် ကြားရသော 
ပုခက်ကြိတ်သံတို့သည် ဦးဘိုးရင်အဖို့ လှုပ်ရှားသက်ဝင်သော လောကကြီး ဖြစ်၍ မြေးကလေး 
ခွေးပု ကြီးပြင်းလာအောင် မွေးကျွေးဖို့ စိတ်ကူးအမျိုးမျိုး ထုတ်ရခြင်းတို့သည် နေပျော်သော 
အသက်သာ ဖြစ်၍နေတော့သည်။ 
 
 ခွေးပုကလေးမှာ ငှက်ပျောသီးနှင့် ထမင်းဆီဆမ်းတို့၏ အသက်ဆက်ချက်ကြောင့် 
အခါလည်ရွယ်မှသည် ကစားနိုင် ပြေးလွှားနိုင်သော သုံးနှစ်နီးပါးသို့ တိုင်ခဲ့လေပြီ။ ခွေးပု 
သုံးနှစ်သမီးအရွယ်တွင် ဦးဘိုးရင် လင်မယားမှာ အိမ်ဆည်းလည်း အိမ်ခလောက်ကလေးနှင့် 
နေရသဖြင့် တစ်ခါတစ်ခါ လင်ရော မယားပါ မြေးကလေးနှင့် အတူ ဝင်၍ ကစားမတတ် အဖော်ရ၍ 
နေကြတော့သည်။ 

 “ဘ ဘ ထွေးပုဖို့ တောင်းငယ်ငယ်ကလေး ရက်ပေးဦး” ဟု တစ်ခါ ပူဆာလိုက်သဖြင့် (၁) 
လုံးမှသည် ကြီးကြီးငယ်ငယ် ဆယ်လုံးခန့် သစ္စေးသရိုး ကိုင်၍ပေးထားသည်။ နှီးချိန်ခွင့်ကလေးနှင့် 
တစ်မျိုး၊ အိုးပုတ်ကလေးနှင့် တစ်လှည့်၊ ခွေးပုမှာ အဘိုးကြီးကို ‘ဘ’ ၊ အမယ်ကြီးကို ‘အစ်မ’ နှင့် 
သူ့ပေါင်ပေါ် ရောက်လိုက်၊ ငါ့ပခုံးပေါ် တက်လိုက်နှင့် ပျော်၍နေရှာသည်။ 
 
 ဒေါ်ဖော့မှာ အလှူသွားလည်း တတန်းလန်းလန်း၊ ရေခပ်သွားလည်း တွဲလောင်းလောင်း 
တွဲလောင်းလောင်း။ ဤသို့ ခြေရှုပ်သည်ကိုပင် အကျေနပ်ကြီး ကျေနပ်၍ ကစားနေလျှင် သွားခါနီး၌ 
‘ခွေးပုရေ’ ဟု ခေါ်၍ အဖော်ပြုရမှ ကျေနပ်သည်။ ခွေးပုသည် တွတ်တီးတွတ်တာနှင့် 
ဤလင်မယားမှလွဲ၍ အခြားသူလည်း ကနွဲ့ကလျလုပ်စရာ မရှိရကား၊ ဦးဘိုးရင် အနားတွင်လည်း 
ပွတ်သီးပွတ်သပ် နေတတ်သည်။ 
 
 “ဘ ထွေးပုဖို့ ဖျာငယ်ငယ်ကလေး ရက်ပေးဦး” 
 “အေ- အေး ပေးရန့်ဗျာ၊ ဖျာစိမ်းကလေး ရက်ပေးမယ်နော်၊ ကဲ ငါ့မြေး ‘ဘ’ သင်ပေးတာ 
ရအောင်လိုက်ပြီး ဆို၊ ပြီးတော့ ရက်ပေးမယ်” 
 “ဟင့်- ဆိုချင်ဖူး” 
 “အို မမိုက်ရဘူး၊ ကုသိုလ်ရအောင် ‘ဘ’ က သင်ပေးတာ၊ ဆို… အနိစ္စ” 
 “အနိစ္စ” 
 “ဒုက္ခ” 
 “ဒုက္ခ” 
 “အနတ္တ” 
 “အနတ္တ” 
 “အဲဒါ  ရအောင် ဆိုနော် ‘ဘ’ သင်ပေးမယ်” 
 “ဖျာရက်ပေးရမှာနော်” 
 “ပေးမှာပေါ့၊ နက်ဖြန် ဝါးခုတ်က ပြန်တော့ ရက်ပေးမှာ” 
 “ဘ ဟိုဥကြီးတွေ ယူခဲ့ပါဦး၊ မျောက်ဥကြီးတွေ” 
 “အေး အေး ဘ တောထဲက ရှာခဲ့မယ်” 
 “အစ်မက ထွေးပု အများကြီး မစားရဘူးတဲ့” 
 “ငါ့မြေး ရင်ကြပ်မှာစိုးလို့ပါ” 
 “အို ကြပ်ဖူး၊ စားမှာ အများကြီး” 
 “အေး- အေး- ကဲ စားတာပေါ့” 
 ဦးဘိုးရင်သည် ဆေးတံကြီးကိုပင် တစ်ခါတစ်ရံ ပါးစပ်မှ ချွတ်၍ ခွေးပုနှင့် အချေအတင် 
ပြောရရှာသည်။ 
 “ငါ့မြေး နင့်အစ်မဆီ မီးခြစ် တောင်းချေစမ်း” ဟု ခိုင်းလိုက်လျှင် ထဘီကလေးကို 
ပြင်၍ဝတ်ရင်း ဒေါ်ဖော့ဆီမှ မီးခြစ်ကို ယူ၍ လာပေးသည်။ 
 
 လသာသာ ညများတွင် ဥနှဲပင်ရိပ်ရှိ ခုတင်ကလေးပေါ်၌ ဦးဘိုးရင် လက်မောင်းခေါင်းအုံး၍ 
ခွေးပုက လမင်းကို မျှော်ကြည့်ကာ အိပ်သည်။ ဒေါ်ဖော့က ပဲညှစ်၍ အနီးတွင်ထိုင်သည်။ 

 “အေး … အဘိုးကြီးက မောင်းထောင်းလို့၊ အမယ်ကြီးက ဆန်ဖွပ်လို့” 
 “ဟင် ဒါဖြင့် ဘ ဘာလို့ မောင်းမထောင်းသလဲ၊  အစ်မချည်း ထောင်းတာပဲ” 
 “ဘက မအားလို့ကွဲ့” 
 “သူတို့တော့ အားတယ်လား” 
 “အေး ယုန်ကလေးက ဘေးက ဝပ်လို့” 
 “ဘ ထွေးပု  ယုန်ကလေး လိုချင်တယ် ဖမ်းပေးစမ်း၊ နော် ဘ၊ နောက်တစ်ခါ 
ဝါးခုတ်သွားတော့ ဖမ်းခဲ့နော်၊ ၃ ကောင်၊ အို… အများကြီး ဖမ်းခဲ့” 
 “ဘတို့ ဝါးခုတ်တဲ့ တောက ယုန်မရှိဘူး ခွေးပုရဲ့၊ တစ်ခါ တစ်ခါ မြွေကြီးတွေ 
ကျားခြေရာတွေ တွေ့ရတယ်” 
 “ကျားဆိုတာ နွားလောက်ကြီးကြီးလာ ဘ” 
 “အေး… နွားခပ်ငယ်ငယ်လောက် ရှိတယ်” 
 “ထွေးပု ကြည့်ချင်တယ်၊ ဘ ပြစမ်းနော်” 
 “ကျားဆိုတာ ကိုက်တတ်တယ်၊ ကြောက်စရာကြီး” 
 “အံမာ ထွေးပုကိုက်ရင် ဘ,က ဝင်ရိုက်မှာပေါ့” 
 “ရိုက်မှာပေါ့လေ၊ နို့ပေမယ့် ဘ,ပါ ကိုက်ရင် ဘယ့်နှယ် လုပ်မလဲ” 
 “အို ဘ,တော့ ကိုက်ရဘူး၊ ဘ,ကိုက်ရင် ထွေးပု အော်ငိုမှာ ကိုက်ရဘူး” 
 “အေး… အေး… ကဲ… ငါ့မြေး အိပ်တော့ မိုးချုပ်လှပြီ” 
 “အို အိပ်သေးဘူး၊ ရှေးစကား ပြောဦး” 
 “မဖော့ ညည်းမြေးတော့ သိပ်စကားကြိုက်တာပဲအေ၊ ရှေးစကားများ 
နားထောင်ရမယ်ဆိုရင် အိပ်ချင်တယ်ကို မရှိဘူး” 
 “တော် အကျင့်လုပ်တာပဲ” 
 “ကဲ အေ ခေါ်ပါဦး၊ လက်များကို ကျဉ်နေပါပြီ” 
 “လာ လာ ငါ့မြေး၊ ပေါက်ပေါက်ဆုပ် စားချေရအောင်၊ ပြီးတော့ အိပ်တော့၊ မနက်တော့ ဘ 
ဝါးခုတ်သွားမှာမို့ စောစောထရအောင်” 
 
 ခွေးပုမှာ တစ်အိမ်လုံး သူ တွင်ကျယ်၍ နေတော့သည်။ ဦးဘိုးရင်၏ အဖော်မှာ ခွေးပု၊ 
ဒေါ်ဖော့၏ လက်ဆွဲမှာလည်း ခွေးပု၊ ရွာထဲရှိ ကလေးများနှင့်ပင် ကစားရသည်မရှိ။ 
မျက်စိအောက်မှ အပျောက်မခံသော အဘိုးကြီးနှင့် အမယ်ကြီးတို့၏ ဖျော်ဖြေရာကလေး 
ဖြစ်၍နေတော့သည်။  
 
 ခွေးပု သုံးနှစ်ပြည့်၍ လေးနှစ်ထဲ အဝင်တွင် ဒေါ်ဖော့မှာ မိုးအားကြီးစွေသော 
နယုန်လထဲတွင် ပန်းနာရောဂါကြောင့် နာလန်မထူဘဲ အနိစ္စရောက်၍ သွားသည်။ 
 
 “ဘ ဘ အစ်မ သေပြီလား” ဟု ရှိုက်ကြီးတငင် ငိုသော အသံကြောင့် ဦးဘိုးရင်သည် 
ဇနီးသည် ပျက်စီးရသည်ကို ရူးမတတ် စိတ်ဆင်းရမဲိရှာသည်။ ခွေးပုကား ပထမအကြိမ်သာ ငိုယိုပြီး 
“အစ်မ ဒါဖြင့် ထွေးပုတို့နဲ့ အိပ်တော့ဖူးပေါ့နော်” ဟု ပြောကာ မေ့မေ့ပျောက်ပျောက် ဧည့်သည် 
အဝင်အထွက်များ အကြားတွင် ကစား၍နေတော့သည်။ 

 ဦးဘိုးရင်မှာကား မြေးငယ်ကလေးက သိတတ်သလို မေးသည့်အတွက် မချိမဆံ့ 
ဝမ်းနည်းရသည်။ ဘာမျှ ကောင်းစွာ မသိတတ်သဖြင့် မေ့မေ့ပျောက်ပျောက် ကစား၍နေသည့် 
အတွက်လည်း အင်း… ဒင်းကလေး ဘာမှ မသိရှာဘူး။ ဒင်း ငါတစ်ယောက်တည်း 
အုပ်ထိန်းတာနဲ့သာ ကြီးပြင်းရရှာတော့မယ်။ လှမေရေ… နင့်သမီးနဲ့ ငါ့ကို မြင်လှည့်ဦး။ မဖော့က 
တစ်ခါ နင့်နောက်လိုက်ပြန်ပကောဟု ဝမ်းထတွဲင် ပူဆွေး၍နေတော့၏။ ကစားလိုက်၊ လက်ဖက် 
စားလိုက်နှင့်နေသော ခွေးပုကို ရင်ခွင်ပိုက်၍ ရောက်လိုရာသာ ထွက်သွားချင်တော့သည်။ 
 
 ဦးဘိုးရင်သည် သားအမိ သားအဖသုံးယောက်နှင့် အတူနေခဲ့ရသည့် ငယ်စဉ်က 
အဖြစ်အပျက်များကို ထင်မြင်လာသည်။ တစ်ယောက်တည်းသော သမီး လှမေကို 
အရွယ်ရောက်သော် အိမ်ထောင်ထိမ်းမြားလိုက်ရသဖြင့် မိမိတို့ လင်မယားနှစ်ယောက်တည်း 
နေခဲ့ရသည်တို့ကို မြင်ပြန်သည်။ ၄-၅ နှစ်အကြာတွင် သမီးဆုံး၍ ငယ်ရွယ်စဉ် အမိမှန်း အဖမှန်း 
မသိလိုက်ရှာသော မြေးကလေးကို မွေးကျွေးသုတ်သင်၍ မြေးအဘိုး ၃ ယောက် ပျော်ရွှင်စွာ 
နေခဲ့ကြသည်ကို မြင်ပြန်သည်။ ယခုသော်ကား ဒေါ်ဖော့လည်း သေမင်းနောက်သို့ လိုက်ပြန်ချေပြီ။ 
သူနှင့် ခွေးပုတို့သာ ကျန်ရစ်ခဲ့သည်။ သေခြင်းတရားကား အမြဲရှိသော တရားသာတည်း။ ငါတို့ 
မြေးအဘိုးပင် အသက်အတိုင်း နေခဲ့သော် ငါက အရင်စွန့်ပစ်၍ ဒင်းကလေး လူ့ဘောင်တွင် 
ထားခဲ့ရဦးတော့မည်။ မျက်စိသူငယ်နှင့် လူလားမမြောက်ခင်ဖြင့် မပစ်ခဲ့ပါရစေနဲ့၊ ဒင်းကလေး 
ကြီးပြင်းသည်တိုင်အောင် ငါ့သီလ ရှိကောင်းပါရဲ့ အစရှိသဖြင့် မြေးသံယောဇဉ်နှင့် 
အနိစ္စတရားတို့သည် ရောကာထွေးကာ တလည်လည်နှင့် နေရှာလေ၏။ 
 
 ခွေးပုမှာ ဒေါ်ဖော့ မရှိတော့သဖြင့် ဦးဘိုးရင်နှင့်သာ နေရရှာတော့သည်။ “ဘ 
အစ်မကလည်း လာဘူး” ဟူသော အသံကလေးများ ကြားလိုက်ရလျှင် “ဒင်းကလေး 
ကံဆိုးရှာတယ်၊ ငါပဲ အဖေ၊ ငါပဲ အမေ ရှိရှာတယ်” ဟု အောက်မေ့၍ ကလေးငယ်ငယ် 
လွမ်းသည်မှာ တော်တော်ပင်၊ သိတတ်သော လူကြီးလုပ်သူမှာ ဖြေမနိုင်ဆည်မရ 
ဝမ်းနည်းပက်လက်နှင့် မျက်ရည်များပင် ကျမိတော့သည်။ ဒေါ်ဖော့ မရှိသဖြင့် ဦးဘိုးရင်သည် 
ခွေးပုကို ပို၍ဂရုစိုက်သည်။ မေ့မေ့ပျောက်ပျောက်မှ ရှိပါစေတော့ဟု အနားမှ မခွာစေဘဲ 
ကစားစရာအမျိုးမျိုး ရှေးစကား အမျိုးမျိုးတို့ဖြင့် မပျင်းရအောင် ထားရှာသည်။ 
 
 ခွေးပုနှင့် ဦးဘိုးရင်မှာ တတွဲလောင်းလောင်းနှင့် ထမင်းချက်ရာမှာလည်း အတူတူ၊ 
ထမင်းစားရာမှာလည်း မြေးအဘိုး နှစ်ယောက်၊ တောင်းရက်ရာမှာလည်း ကူဖော်လောင်ဖက် 
အဖြစ်နှင့် မကွဲမကွာ နေကြသည်။ တစ်ရွာလုံး မြင်မြင်ကရာတို့ကလည်း မြေးအဘိုးနှစ်ယောက်ကို 
မြင်တိုင်း သနား၍ နေကြတော့၏။ 
 
 ခွေးပု ၆ နှစ်လောက် တိုင်ခဲ့လေပြီ။ ဦးဘိုးရင်၏ ဘဝကား ခွေးပုနှင့် ကင်း၍ 
မဖြစ်တော့သလောက် ဖြစ်ခဲ့၏။ ခွေးပုကို သမီး လှမေတုန်းကကဲ့သို့ အချိန်အရွယ်ရောက်ပြီး မိမိနှင့် 
ခွဲလိုက်ရမည်ကို အစိုးရိမ်ကြီး စိုးရိမ်မိသည်။ အချိန်တန် အရွယ်ရောက်၍ အတောင်အလက်စုံလျှင် 
ဓမ္မတာတရားကို မလွန်ဆန်နိုင်။ ထိုအကြောင်းများကို စဉ်းစားမိလျှင် အဘိုးကြီးမှာ တစ်ခါတစ်ရံ 
လင်းကြက်တွန်သည်အထိ အိပ်၍ မပျော်နိုင်ရှာ။ ခွေးပုမှာ ထဘီကေလး လည်ပင်းရောက်လျက်၊ 
စောင်းလျက်တစ်ဖုံ၊ မှောက်ခုံတစ်မျိုးနှင့် မိမိအနားတွင် အိပ်ပျော်လျက် ရှိရှာ၏။ ဘာမှ မသိရှာ။ 

ဦးဘိုးရင်သည်သာလျှင် နဖူးပေါ် လက်တင်လိုက်၊ ဆေးတံယူ၍ ခလဲိုက်နှင့် အိပ်မပျော်နိုင်ဘဲ 
တစ်ခါတစ်ခါ ကလေးမ၏ နဖူးပြင်ကလေးသို့ ငုံ့၍နမ်းမိသည။် ငါ့မြေးရယ် ဒီအရွယ်က 
မကြီးပါနဲ့တော့ကွယ်။ ဘ,နဲ့ ဘယ်တော့မှ မခွဲရဘဲ အတူနေရအောင်။ ဘ ငါ့မြေးကို 
တောင်းရက်ကျွေးမှာပေါ့ စသည်ဖြင့် နတ်ရေကန်သို့ သွား၍ ယခုအရွယ်မှ ပိုမကြီးအောင် 
ရေချိုးပေးလိုက်ချင်တော့သည်။ 
 
 အနတ္တတရားကာ အစိုးရခြင်းတရား မဟုတ်ပေ။ မတ်တတ်ပြေးကလေးက 
ဆင်မြန်းထားသော ရွှေထိပ်ကလေးပင် ယခုအရွယ်တွင် နားကောက်ကလေးအဖြစ်သို့ ရောက်ရပြီ။ 
သျှောင်ထုံးကလေးမှ ဆံမြိတ်ကလေးခါတိုင်း နားကောက်ကလေး လှုပ်ရှား၍ နေလေပြီ။ 
ခွေးပုပြဿနာသည် ဦးဘိုးရင်အား ၂ ည တစ်ခါ ၃ ည တစ်ခါ ဆိုသလို ဦးနှောက်ရှုပ်စေလှတော့၏။ 
 
 တောင်းရက်ရန် ဝါးခုန်ကြသော နေ့များတွင် လှည်းတစ်စီးနှင့် မြေးအဘိုးနှစ်ယောက် 
စကားတတွတ်တွတ်နှင့် သွားလေ့ရှိကြသည်။ အပြန်တွင် ဝါးပုံကြီးပေါ်၌ ခွေးပုကားထိုင်လျက် 
သစ်ခွပန်းတွေ မြောက်ဥတွေကို ပွေ့လျက်။ အဘိုးကြီးမှာ နွားမောင်းရင်း ပြန်လာလေ့ရှိကြသည်။ 
 
 “ဘ ဟိုပင်ပေါ်က အသီးကြီး ခူးပေးပါ၊ ထွေးပု လိုချင်တယ်” 
 “ကျီးအာသီးပါကွယ် မကောင်းပါဘူး” 
 “အို ဘရာ လိုချင်တယ် ခူးပေးပါ၊ ထွေးပု ကစားမယ်” 
 “အမြင့်ကြီးဟဲ့” 
 “အို… အို… ရအောင်ခူးပေး၊ အလုံးကြီး သိပ်လှတာပဲ” 
 
 ဦးဘိုးရင်သည် နွယ်တွေကို ဆွဲ၍ချ၏။ မရသည့်အဆုံး ရှုံ့တွနေသော 
ဖင်ပိန်ကလေးပေါ်အောင် ခါးတောင်းကျိုက်၍ ကျီးအာပင်နွယ်လျက်ရှိသော သစ်ပင်ကို တက်ပြီး 
ခူးပေးရရှာသည်။ 
 
 “အဲ ဘ,က လိမ္မာတယ်၊ ထွေးပု အိမ်ရောက်တော့ ဘုရားရှိခိုးမယ်နော်၊ ထွေးပုလိုချင်တာ 
ခူးပေးတာကိုး” 
 “အေး… အေး ရှိခိုး၊ ဒါမှ ကုသိုလ်ရတယ်။ ငါ့မြေး ပုတီးစိပ်တာ သင်ပေးရဦးမယ်” 
 “အရှည်ကြီးလား ဘ,ရဲ့” 
 “မရှည်ပါဘူး” 
 “အင်း… အင်း… ဒါဖြင့် သင်ပေး” 
 
 ဦးဘိုးရင်မှာ ဤသို့ ခွေးပုနှင့် နေရသဖြင့် ဒေါ်ဖော့ကိုပင် တစ်ခါတစ်ရံမှ သတိရမိသည်။ 
တို့မြေးအဘိုး နှစ်ယောက်ဟူသော လောကတစ်ခုသာလျှင် ရှိသည်။ 
 
 ခွေးပုသည် တစ်ညနေသော် သုံးအိမ်ခြား၌ နွားကလေး မွေးသည်ကို သွား၍ ကြည့်၏။ 
ကလေးများနှင့် ၎င်းအိမ်မှတစ်ဖန် ရွာစည်းရိုးနားသို့ ရောက်၍သွား၏။ လိပ်သရေပွင့်များ 
ဝါဝါဝင်းအောင် ပွင့်၍နေသဖြင့် စည်းရိုးတွင် ပန်းခူးရင်း အဖော်များနှင့် ကွဲ၍သွား၏။ ၁၀ မိနစ်ခန့် 

အကြာတွင်ကား နားကလေး နှစ်ဖက်ကို လက်ဖြင့်အုပ်လျက် “ဘ,ရေ ဘ,ရေ နာလိုက်တာ” ဟု 
ထွန့်ထွန့်လူး အော်၍ငိုနေသည်။ စည်းရိုးနားရှိ အိမ်ကကြား၍ ထွက်ကြည့်ရာ ခွေးပုမှန်း သိသဖြင့် 
ဦးဘိုးရင်အား ပြေးလွှားခေါ်ငင်ခဲ့ရာ ကလေးမ၏ နားရှိ နားကောက်ကလေးကို အတင်းဆွဲ၍ 
ပြေးသဖြင့် နားကလေးပြတ်၍ ကျန်ရစ်ရာ နာရှာလွန်း၍ ငိုနေသည်ကို တွေ့ရလေ၏။ 
 
 အဘိုးကြီးမှာ သွေးစက်များ ခွေးပု၏ ပခုံးပေါ်နှင့် လက်ဖမိုးပေါ်တွင် 
တွေ့မြင်လိုက်ကတည်းက ထိတ်ခနဲဖြစ်ကာ ဖမ်း၍ပွေ့လိုက်ရာ “အမယ်လေး ဘ,ရဲ့ နာတယ် 
နာတယ် လုပ်ပါဦး ဘ,ရဲ့၊ နာတယ်” စသော အသံများသည် နားတွင်းသို့ လှိမ့်၍ 
ဝင်လာတော့သည်။ အံသွား တကြိတ်ကြိတ်ဖြင့် မြေးကလေးအား ချော့မော့ရင်း မေးမြန်းရာ၊ 
“ဆွဲလုပြီး ထွက်ပြေးတယ်၊ ကိုညိုအေးဆိုတဲ့ လူကြီး ထင်တာပဲ” ဟု ပြောပြလေ၏။ “တောက် ! 
ရိုင်းလေကွာ ညိုအေးရာ၊ ငါ့ လာ ဓားနဲ့ ခုတ်ပါတော့၊ ခွေးပုမှ လုပ်ပါပေ့” ဟု အခမဲကျေနိုင်ဘဲ 
ရှိတော့သည်။ “လာဟေ့ သတ္တိကောင်းရင် ဓားချင်း ယှဉ်ခုတ်လှည့်၊ ငါ့မြေးတော့ မစော်ကားနဲ့” 
စသော စကားများသည် တစ်ယောက်ထီးတည်း ပြော၍နေသော စကားများ ဖြစ်လေသည်။ 
တောင်းကိုလည်း ကောင်းကောင်း မရက်တော့ပြီ။ ခွေးပု၏နားမှ အနာမကျက်နိုင်လေလေ 
ဒေါပွလေလေ ဖြစ်တော့သည်။ ညိုအေးမှာ ရွာတွင် နာမည်ကြီးလူဆိုး ဖြစ်သည်။ ဒင်းပဲ ဖြစ်ရမှာပဲ။ 
ဒင်းတော့ကွာ တစ်နေ့တော့ဆိုသော အသံများကိုလည်း ခဏခဏ ကြိမ်းမိပေ၏။ 
 
 ယခင်က ခုတင်ပေါ်တွင် မြေးအဘိုးနှစ်ယောက် စကားပြောရင်း အိပ်ကြလေ့ရှိ၏။ ခွေးပု 
အိပ်အောင် အဘိုးကြီးသည် ရှေ့ရေး နောက်ရေးကို တွေး၍ နေလေ့ရှိ၏။ ခွေးပုသည် 
လက်မောင်းပေါ်တွင် အိပ်နေရာမှ အနာ နာသဖြင့် အင့်ခနဲ လုပ်လိုက်လျှင် ဦးဘိုးရင်သည် 
ငေါက်ခနဲ ထ၍ထိုင်မိသည်။ ဆောင့်ကြောင့်ကြီး ထိုင်ရာမှ တောက်ခေါက်သံကြီးမှာ 
တိတ်ဆိတ်သော ညဥ့်အချိန်တွင် ဦးဘိုးရင်ကိုပင် ပြန်၍အားပေးသလို ရှိလေသည်။ 
 
 ဤသို့ အခင်းဖြစ်ပွားပြီးနောက် ညိုအေးမှာ ရွာနှင့် ထန်းတောအကြားတွင် လူသတ်ခံရ၍ 
သေလေ၏။ လူမိုက်ကို မည်သူ ဇီဝိန်ခြွေလေသည်ကို မသိသော်လည်း မသေမီ တစ်နေ့က 
သူကြီးအိမ်နားတွင် ဦးဘိုးရင်နှင့် ခွန်းကြီးခွန်းငယ် ပြောခဲ့ကြသည့် ဦးဘိုးရင်မှာ 
လူသူတော်ကောင်းဟု ဆိုရသော်လည်း ခွေးပုနှင့် ပတ်သက်သဖြင့် သူတော်မှ ငါ 
ကောင်းချင်သလိုလို နေရသည့်အထဲတွင် မျက်နှာချင်းဆိုင်တွေ့သော ညိုအေးက မခိုးမခန့်လုပ်၍ 
သွားလေသည်။ အဘိုးကြီးမှာ အသားများ ဆတ်ဆတ်တုန်အောင် စိတ်ဆိုးလျက် ထိုးမည် 
ပုတ်မည်ပင် လုပ်သေးသည်။ ရွာသားများက ဝိုင်း၍ တောင်းပန်သဖြင့် လှည့်ပြန်ခဲ့ရသည်။ 
 
 ယခုသော်ကား ဓားဒဏ်ရာများမှာ အားကောင်း ခွန်ကောင်းနှင့် ထိုးသည့် ဒဏ်ရာများ 
မဟုတ်ဟူသည်က တစ်ချက်၊ ထိုညနေက မြေးအဘိုး နှစ်ယောက် ဝါးခုတ်သွားကြသည် ဆိုခြင်းက 
တစ်ချက်တို့ကြောင့် ဦးဘိုးရင်ကိုပင် ဖမ်းဆီး၍ ထောင် ၁၀ နှစ် ချလိုက်သည်။ ခွေးပုသည် 
မြေကြီးပေါ်တွင် လူး၍ “ဘ,ရေ၊ ဘ,ရေ” နှင့် ငိုနေရစ်တော့သည်။ တွန့်လိပ်သော 
ပါးရေတို့အကြားတွင် မျက်ရည်ယိုရြွှဲဖင့် သီဝေသော မျက်စိအစုံတို့မှာ အိမ်နီးချင်း 
ဒေါ်ရွှေရေးလက်တွင် ထွန့်ထွန့်လူးငိုရင်း ရုန်းကန်နေရှာသော ခွေးပုကို မကြည့်ရက်သဖြင့် 
မျက်နှာလွှဲခဲ့ရတော့သည်။  

 အချိန်တို့ကား တစ်နေ့ပြီး တစ်နေ့ ကုန်ဆုံးခဲ့တော့သည်။ နေ့ကိုရက်စား၍ ရက်ကို 
လမျိုကာ တစ်ဝါပြီးတစ်ဝါ ဆိုခဲ့ပြီ။ ဦးဘိုးရင်သည် ထောင်ထတွဲင် အလုပ်လုပ်ရင်းလည်း ခွေးပု၊ 
ထမင်းစားရင်လည်း ခွေးပု၊ လူစစ်ချိန်ပင် ခွေးပုအကြောင်း အောက်မေ့နေသဖြင့် 
မထူးမိသောကြောင့် အရိုက်ခံရရှာသည်။ မိမိတို့ကဲ့သို့ အဘိုးကြီးချင်း တွေ့ကြ၍ စကားဆုံမိကြလျှင် 
အချို့ က သားမိုက် သမီးမိုက်တို့ သံယောဇဉ်ကြောင့် ဒုက္ခဖြစ်ရပုံတို့ကို ပြောပြလျှင် “ခွေးပုရေ” ဟု 
ထ၍ ဟစ်ပစ်လိုက်ချင်တော့၏။ ‘ဘ’ ဆိုသော အသံကလေးကား နားထတွဲင် မပြတ် 
ကြား၍နေသည်။ အခြားသူများကား သားသမီး လွမ်းဆွတ်ကြောင်း ပြောလျှင် အဘိုးကြီး 
စကားမဆိုနိုင်တော့ပြီ၊ လည်တွင် တစ်ဆို့နေလျက် မျက်ရည်ဝိုင်း၍ နေတော့၏။ 
 
 ထောင်မှ ၆ လလောက်အကြာတွင် လွတ်တော့မည်။ အဘိုးကြီးမှာ ရက်ကို လက်ချိုး၍ 
ရေနေ၏။ သူ့မျက်စိထဲတွင် ပေါင်ပေါ် တက်ထိုင်နေသော ခွေးပုကို မြင်၏။ လက်မောင်း ခေါင်းအုံး၍ 
အိပ်ရမှ ကျေနပ်သော ခွေးပုကိုသာ တွေ့၏။ ထဘီကလေး မနိုင့်တနိုင် မဝတ်တတ် ဝတ်တတ်နှင့် 
ကစားနေသော ခွေးပုကို မြင်၏။ ဆေးပေးမီးယူ လုပ်တတ်သော ခွေးပုကို သတိရ၏။ 
ဝါးလှည်းပေါ်တွင် တစ်ခါတစ်ရံ သီချင်းများဆိုလျက် လိုက်ပါကာ ဘာငှက်တုံး၊ ဘာပင်တုံး၊ 
တစ္ဆေချောက်တတ်သလား စသည့် တီတီတာတာ ပြောတတ်သည့် အသံကလေးကို 
ကြားယောင်လျက် ရှိသေး၏။ 
 
 ဦးဘိုးရင်သည် ကြိမ်ဆွဲကြိုးကလေးတစ်ကုံးကို မိမိကိုယ်တိုင် လှပစွာ လုပ်၍ လုံခြုံစွာ 
ဝှက်ထားလေသည်။ အုန်းစိပ်ပုတီးကလေး တစ်ကုံးကိုလည်း အရောင် တလက်လက်ထွက်အောင် 
ပွတ်တိုက်၍ သိမ်းဆည်းထား၏။ ထောင်မှ လွတ်လျှင် ကြိမ်ပုတီးကလေးကို ဆွဲခိုင်းမည်။ 
အုန်းစိပ်ပုတီးကလေးဖြင့် ပုတီးစိပ် သင်ပေးရင်း ညတိုင်း မြေးအဘိုးနှစ်ယောက် 
ဘုရားဝတ်တက်ကြမည်။ အရောင်အဆင်း ကင်းမဲ့ပြီဖြစ်သော ၆၀ ကျော် အဘိုးကြီး၏ 
မျက်စိတို့သည် ငယ်မူပြန်၍ ကြည်လင်ဝင်းပလျက် လာတော့၏။ ထောင်မှ လွတ်၍လာပြီး- 
 
 ရွာပေါက်သို့ သွက်လက်သော ခြေလှမ်းတို့ဖြင့် ဝင်လာခဲ့၏။ ၁၀ နှစ်အတွင်းတွင် ဝါးတော 
သွားရာလမ်းကား မပြောင်းလဲ။ ရွာစည်းရိုးလမ်းမှာ ယခင်အတိုင်းပင် ရှိသည်။ သို့သော် 
အိမ်ခြေတို့ကား တစ်မျိုးတစ်မည် ဖြစ်၍နေ၏။ လူရွယ်လူလတ်တို့သည် ဦးဘိုးရင်ကို စွေစွေစောင်း 
လှမ်း၍ကြည့်ကြ၏။ အချို့ ကား မှတ်မိသဖြင့် ဟင်… ဘကြီးရင် ဟု ပါးစပ်အဟောင်းသားနှင့် 
နှုတ်ဆက်မေးမြန်းကြရာ ခွေးပု ရှိရဲ့လားဟူသော စကားကိုသာ ပြန်၍မေး၏။ 
 
 “ရှိတယ် ရှိတယ် သွား သွား ဟာ ခင်ဗျား မသိပေဘူး၊ ကျွန်တော် လိုက်ပို့မယ်” ဟု 
ခေါ်သဖြင့် ရင်တခုန်ခုန်ဖြင့် လိုက်ခဲ့ရာ- 
 အသက် ၁၆ နှစ်ခန့် ဝဝတုတ်တုတ် မိန်းကလေးတစ်ယောက်သည် လူငယ်ကလေး 
တစ်ယောက်အား နင်းပေးနေသည်ကို အိမ်တစ်အိမ်အောက်တွင် တွေ့မြင်ရလေ၏။  
 “မခွေး ဘကြီးရင် ပြန်လာပြီ” ဟု လိုက်ပို့သော သူငယ်က ပြောသဖြင့် မိန်းကလေးက 
လှမ်းကြည့်ပြီး ခပ်အမ်းအမ်း ဖြစ်နေရာ- 

 အဘိုးကြီးမှာ ဘာမှမပြောနိုင်ရှာ။ ပါးစပ်ဟ၍ ရှေ့မတိုးနိုင်သော ခြေလှမ်းတို့ကြောင့် 
စုံရပ်၍ နေမိတော့သည်။ 
 
 မိန်းကလေးသည် နင်းရာမှ ဆင်းခဲ့၍ အဘိုးကြီး ရှိရာသို့ လာပြီးလျှင် “ဘ လာလေ” ဟု 
ခေါ်သည်။ 
 
 ဦးဘိုးရင်သည် ဤအဖြစ်ကို မတွေးခဲ့မိ။ ဤမျှ ကြီးပြင်းဦးမည် မထင်။ သူ့စိတ်တွင် ၁၆ 
နှစ်သမီး ရှိတော့မည်ကို သိ၏။ သို့သော် သူ့နာမည်ကလေးကို မပီမသဖြင့် ‘ထွေးပု ထွေးပု’ နှင့် 
ထည့်၍ ပြောတတ်သော ထဘီမနိုင်စဉ်က အရွယ်ကလေးကိုသာ မြင်မိသည်။ ငါ ပြန်လာရင် 
ပြေးဖက်ပြီး ငိုရှာလိမ့်မည်။ “ဘရယ် ကြာလိုက်တာ” ဟု ဆိုရှာလိမ့်မည်။ ဤသို့သာ တွေးခဲ့၏။ 
လေးကန်လှစွာ ခုတင်ကလေးပေါ်တွင် ထိုင်ရင်း သူ့ခွေးပုကိုသာ ခြေဆုံးခေါင်းဆုံး ကြည့်၍ 
နေတော့၏။ 
 
 ဥဿဖရား နားပွင့်ကလေးနှင့် အမ်မစီဆွဲကြိုးကလေးတို့သည် ခွေးပု၏ 
နေရေးထိုင်ရေးတို့ကို ဖော်ပြလင့်ကစား အိတ်ထောင်ဆီသို့ စမ်းမိသော ဦးဘိုးရင်အဖို့မှာ 
သက်ပြင်းသာ ချမိတော့သည်။ 
 
 အဘိုးကြီးကို မခွေးပုတို့ လင်မယားက ကျွေးမွေး၍ ထားသည်။ သို့သော် ဦးဘိုးရင်ကား 
ငြိမ်ငြိမ်အေးအေး အိမ်တွင်မနေ။ ဖျာတစ်ချပ်ဖြင့် မိမိအိမ်နေရာဟောင်းဖြစ်သော ဝင်းမြေတွင် 
ဥနှဲပင်ရိပ်၌ သွား၍ထိုင်လေ့ရှိသည်။ တစ်ခါတစ်ရံ စိပ်ပုတီးကို စိပ်လျက်၊ တစ်ခါတစ်ရံ 
ကြိမ်ဆွဲကြိုးကို လက်ဝါးပေါ် တင်လျက် ကသိုဏ်းရှုသလို ငြိမ်သက်စွာ ထိုင်နေလေ့ရှိသည်။ ဘကြီး 
ဘာလုပ်တာလဲဟု မေးလျှင် “ခွေးပုငယ်ငယ်က ဓာတ်ပုံလေ” ဟု ကြိမ်ပုတီးကို လက်ဝါးပေါ်တင်ရင် 
ဖြေလေ့ရှိသည်။ 

မြမဉ္စူ 
ကြီးပွားရေးမဂ္ဂဇင်း၊ 

၁၉၄၀၊ ဇူလိုင်လ။ 

ဂန္ဓာလရာဇ်သမီးပျိုဂန္ဓာလရာဇ်သမီးပျိုဂန္ဓာလရာဇ်သမီးပျိုဂန္ဓာလရာဇ်သမီးပျို((((မြူမြူမြူမြူမြူမြူမြူမြူ)))) 
 
 ရီရီနှင့် ကျွန်မ ပထမဦးဆုံး ဆုံစည်းမှုသည် မြေလတ်မြို့ကလေးရှိ အဘွားပိုင် 
ရှေးအိမ်ကြီး၏ ဆင်ဝင်အောက်တွင် ဖြစ်ခဲ့သည်။ မြို့မှ ခေတ္တခဏ လာလည်သော ကျွန်မသည် 
အဘွားကို ပွေ့ဖက်နမ်းရှုပ်နေစဉ် အိမ်ထမှဲ ကဆုန်ပေါက် ပြေးထွက်လာသော ရီရီကို စတင် 
မြင်လိုက်ခြင်း ဖြစ်သည်။ ကျွန်မနှင့် ရွယတ်ူမိန်းကလေးတစ်ယောက်ကို အဘွားအိမ်တွင် 
မမျှော်လင့်ဘဲ တွေ့လိုက်ရသဖြင့် အဘွားကို ပွေ့ဖက်ရင်း ကိုးရိုးကားရားဖြင့် ယီးလေးခိုစီးပြီး 
အလွမ်းသင့်နေသော ကျွန်မမှာ ချက်ချင်း တန့်ခနဲ ဖြစ်သွားသည်။ ဂါဝန်စ တစ်ဖက်တစ်ချက်ကို 
ကျွန်မ လက်နှစ်ဖက်ဖြင့် စုကျစ်လုံးခြေရင်း ကျွန်မကို စိုက်ကြည့်နေသော ကောင်မလေးကို ပြန်၍ 
စိုက်ကြည့်လိုက်သည်။ ထိုအခါ မျက်မှောင်တွန့်၍ စူးစူးရဲရဲ ကျွန်မအကြည့်ကြောင့် ကောင်မလေးမှာ 
အနည်းငယ် ရှိုးတိုးရှန့်တန့် ဖြစ်ကာ မျက်နှာလွှဲသွားသည်။ 
 
 “အဘွားရဲ့ လက်ကသုံး တောင်ဝှေးလေးပေါ့ မြေးလေးရဲ့” 
 အဘွား၏ စကားကြောင့် ကျွန်မ ဇဝေဇဝါ ဖြစ်သွားသည်။ 
 “လက်ကသုံးတောင်ဝှေးလေး” အဘွားစကားကို ကျွန်မ သံယောင်လိုက်မိသည်။ 
 
 “သူလေးက အစစအရာရာ အားကိုးရတယ်ကွဲ့၊ အဘွား အညောင်းပြေ အညာပြေ 
လမ်းလျှောက်ထွက်ချင်ရင်လည်း ဒီတောင်ဝှေးလေးကို အားပြုရသကွဲ့၊ ဟိုနား ဒီနား ကိစ္စရှိလို့ 
သွားချင်ပြီဟဲ့ ဆိုရင်လည်း သူကလေးကိုပဲ အဖော်ပြုတယ်ကွဲ့၊ တောင်ဝှေးလေးက အတော် 
အဖော်ရရှာသား ငါ့မြေးရဲ့” 
 အဘွားစကားကြောင့် ကျွန်မနှင့် ရွယ်တူ ကောင်မလေးကို စိုက်ကြည့်မိပြန်သည်။ 
အသားလေးက ဝင်းလဲ့လျက်၊ မျက်လုံးလေးက တောက်ပလျက်။ အသက် ၁၀ နှစ်အရွယ် 
ကောင်မလေးက လုံချည်ကို ရင်ခေါင်းအထိ ကပိုကရို ဝတ်ထားသည်မှာ လူကြီးလုပ်တမ်း 
ကစားနေသည်နှင့် တူနေသည်။ 
 
 “ဒီကို  လာစမ်း ရီရီ… ဒါ အဘွားရဲ့ မြေးကွဲ့၊ ဟိုးမြို့ကြီးက လာတာ” 
 ရီရီက ကျွန်မကို ခပ်ရွံ့ရွံ့လေး ပြုံးပြကာ ကျွန်မ၏ ပစ္စည်းများကို မနိုင်တနိုင် မ,၍ 
အိမ်ထဲသို့ ဝင်ရောက်သွားသည်။ 
 “သူ့အမေက မကျွေးနိုင်လို့တဲ့ တော်ရေ၊ ဒါနဲ့ အဘွား ခေါ်ထားလိုက်တာကွဲ့၊ 
ခြေသည်းလက်သည်းလေးက တော်ရှာသား၊ အိမ်မှာ ဘုန်းကြီးဆွမ်းကပ်၊ ဆွမ်းချိုင့်ပို့ 
စတာတွေလည်း သူကလေးက လုပ်နိုင်သား” 
 
 အဘွားသည် ဤမြေလတ်မြို့လေးတွင် လူပျို  အပျို သားသမီး နှစ်ယောက်နှင့် 
အတူနေထိုင်သည်။ အရီးနှင့် ဘထွေးတို့က ဆီစက်တွင် တစ်နေကုန် အလုပ်များနေတတ်သဖြင့် 
အဘွားမှာ ရှေးအိမ်ဟောင်းကြီးထဲတွင် တစ်ယောက်တည်း ယောင်လည်လည် ဖြစ်နေရှာသည်။ 
မြို့မှာနေသော ကျွန်မကို လှမ်းလှမ်းခေါ်တတ်သည်။ အဘွား၏ သားအကြီး ကျွန်မအဖေမှာ 
လျှပ်စစ်ရောင်းဝယ်ပြုပြင်ရေးနှင့် သင်တန်းကျောင်းကို တွဲ၍ဖွင့်ထားသဖြင့် အဘွားဆီကို ခဏခဏ 
မလာနိုင်။ ကျွန်မကိုသာ အဘွား အလွမ်းပြေအောင် ကျောင်း ရက်တို ရက်ရှည်ပိတ်တိုင်း အမေ့ကို 

သွားပို့ခိုင်းတတ်သည်။ ကျွန်မကလည်း မြို့ကြီးက အိမ်ထက် အဘွားရှိရာ မြေလတ်မြို့လေးတွင် 
ပိုပျော်သည်။ 
 
 စကားပြောဖော် လိုနေသော အဘွားသည် ကျွန်မ လာလျှင် ပြောမကုန်အောင် 
ရှိတတ်သည်။ ယခုတော့ ကျွန်မအစား ရီရီကို အဘွားမှာ စကားပြောမကုန်အောင် 
ရှိနေပေလိမ့်မည်။ တစ်ခါတစ်ရံ အဘွား၏ စကားတွင် မျက်တောင်စင်းကာ အိပ်ငိုက်နေကြသော 
ကျွန်မတို့နှစ်ယောက်သည် အဘွား၏ တကယ့်ဖြစ်ရပ် ပုံပြင်များကြောင့် မျက်လုံးကျယ်လာကာ 
ရင်တဖိုဖို ဖြစ်သွားအောင် အဘွားက ကျွန်မတို့ကို ဆွဲဆောင်ခေါ်နိုင်ပါသည်။ 
 
 “အဲတုန်းက စမုံချောင်းတစ်လျှောက် အဘိုးနဲ့ အဘွား လမ်းလျှောက်နေတဲ့ အချိန်ပေါ့။ 
ရေစီးကလည်း တအားသန်မှသန်ကွယ်၊ ကမ်းပြိုလိုက်တာများ တဝုန်းဝုန်းနဲ့ အသံတွေကလည်း 
ဆူညံနေတာပဲကွဲ့” 
 အဘွား၏ ဖြစ်ရပ်ပုံပြင်များသည် ကျွန်မတို့အာရုံထမှဲာ ကွင်းကွင်းကွက်ကွက် 
ပေါ်လွင်လာသည်။ 
 
 “မြေးလေးရဲ့အဘိုး အဆွဲမြန်ပေလို့ကွဲ့၊ နို့မို့ ဘွားဘွား ဒီပုံပြင်လေးကို 
ပြန်မပြောပြနိုင်တော့ပါဘူးကွယ်” 
 “ဟင် ဘာဖြစ်လို့လဲ ဘွားဘွားရဲ့” 
 “အို ဘွားဘွားရပ်နေတဲ့ မြေကြီးလည်း ကမ်းပြိုတဲ့ထဲ ပါသွားတာ၊ သပြေပင်ကြီးအောက်မှာ 
ဘွားဘွား ရပ်ခဲ့တာပေါ့၊ သပြေပင်ကြီးလည်း ချောင်းရေထဲ တစ်ခါတည်းမျော၊ သပြေပင် ဆိုတာကို 
မြေးလေး သိမှာပါ” 
 အဘွားက ကျွန်မကို ပြုံး၍ စိုက်ကြည့်ရင်း ပြောလိုက်သည်။ ရီရီက ကျွန်မတို့ 
နှစ်ယောက်ကို မျက်လုံးလေး ကလယ်ကလယ်နှင့် ကြည့်နေသည်။ 
 
 “ဝါဆို၊ ဝါခေါင် ရေတွေကြီးလို့ သပြေသီးမှည့် ကောက်စို့ကွယ်…” 
 “ခရာဆူးခြုံ ဟိုအထဲက မျှော့နက်မြဲကီး တွယ်လိမ့်မယ်” 
 
 ကျွန်မက လူတတ်ကြီးလုပ်ကာ အဘွား ဆိုလက်စကို ဆက်ဆိုပေးသည်။ 
 “ရီရီကော ရတယ် မဟုတ်လား” 
 
 ငြိမ်နေသော ရီရီကို အဘွားက မေးသည်။ ရီရီသည် ကျွန်မကို ခပ်ရွံ့ရွံ့လေး ကြည့်ကာ၊ 
အဘွားကို ပြုံး၍ ခေါင်းညိတ်ပြသည်။ 
 “အဲဒီသပြေပင်ကြီးပေါ့၊ သပြေသီးမှည့် ကောက်ရတာ ပျော်ဖို့ကောင်းသား၊ သပြေသီးက 
ကြီးလည်းကြီး၊ ချိုလည်း ချို  အို… ခုထက်ထိ မြင်ယောင်တုန်း၊ အဲဒီတုန်းကများ 
ကြောက်ဝမ်းတောင်ပါသေး၊ ကြောက်လွန်းလို့ ဝမ်းတွေ ဒလဟော ဆင်းပါရောလား” 
 
 ကျွန်မနှင့် ရီရီမှာ အဘွား၏ အလှည့်အပြောင်းတွင် နစ်မျောစီးဝင်နေရာမှ ကလေးပီပီ 
အားရပါးရ ရယ်မောမိသည်။ ထိုထိုအကြောင်းလေးများကို ကျွန်မအိမ်တွင် ပြောပြမည့်သူ မရှိပါ။ 

 အဘွားအနားမှာ နေရတာ ပျင်းလျှင် ကျွန်မနှင့် ရီရီသည် လမ်းမပေါ် ရောက်တော့သည်။ 
 “ဟဲ့… အဝေးကြီး မသွားနဲ့နော်၊ ရီရီ ငါ့မြေး သွားချင်လည်း လိုက်မပို့နဲ့နော်၊ 
ဒီအနီးအနားမှာပဲ ဆော့ပါကွယ်၊ အိမ်က အဘွားကြီး လိုက်မရှာနိုင်ဘူး” 
 
 အဘွား အဲဒီလို ပြောလို့ကတော့ ကျွန်မနှင့်ရီရီ မြို့ပြင်ဘက်က ယာတောစပ်ထိ 
ရောက်နေပြီ ဆိုတာ သေချာသည်။ မြို့ပြင်ဘက် ထွက်လိုက်လျှင် ယာတောပြင်ကျယ်ကြီးက 
တပြန့်တလျား ဆက်နေသည်။ မြေပဲနုတ်နေသူ၊ ပေါက်လိုက်နေသူတို့က ရီရီကို 
လှမ်းနှုတ်ဆက်ကြသည်။ 
 “အဘွားကော မပါပါလား မမရီရဲ့” 
 
 တစ်ခါတစ်ရံ သူတို့ နုတ်ပြီးသား မြေပပဲင်များမှ မြေပဲတောင့်များကို ကျွန်မတို့ ဆွတ်ယူကာ 
အစိမ်းလိုက် ဝါးစားကြသည်။ မြေပဲအနံ့က မြေကြီးနံ့သင်းကာ ချိုမွှေးလျက်။ အဆံများက 
မြေဆီဓာတ်ကြောင့် ပြည့်ဝလျက်။ ပြေးရင်းလွှားရင်း၊ ဆော့ရင်းကစားရင်းနှင့် ယာတောဘက် 
ရောက်လာသော ကျွန်မတို့ကို မြေပဲ ချိုဆိမ့်က ခွန်အားသစ်ကို ပေးသည်။ ခင်တန်းငယ်လေးက 
ဟိုးအဝေးမှာ ခပ်ရေးရေးမျှ။ ယာတဲလေးများမှ မီးခိုးတလူလူက ဆောင်းညနေခင်းတွင် 
နှင်းမှုန်တို့ဖြင့် ရောယှက်ကာ တောရိပ်က ခိုပြာဝေနေတတ်သေးသည်။ ထိုရှုခင်းများကို 
ငယ်စဉ်ကတည်းက ရီရီနှင့်တွဲ၍ ကျွန်မ မှတ်မိနေသည်။ 
  
 “သြော်… အိမ်ကို ပြန်လာသေးသကိုး၊ လာခဲ့စမ်း… တုတ်ကောက်ပြီးမှ အိမ်ထဲဝင်ကြစမ်း” 
 အိမ်ပေါက်ဝမှ အဘွား၏ စိတ်ဆိုးမာန်ဆိုး အော်သံများကို ထိုနေ့လိုနေ့မျိုးတွင် ကျွန်မတို့ 
နားယဉ်နေခဲ့ပြီ။  
 “ကြည့်စမ်း လူကြီးကို စိတ်ပူအောင်လုပ်တဲ့ မျောက်လောင်းမလေး နှစ်ကောင်၊ နောက်နေ့ 
ခြံတံခါးပိတ်ပဲ” 
 ထိုအခါမျိုးတွင် ကျွန်မတို့နှစ်ယောက် ခြံထမှဲာ ဗြောင်းဆန်အောင် ဆော့တော့သည်။ ရီရီက 
ကျွန်မထက် အဆော့ကဲသည်ကို ကျွန်မ နောက်ပိုင်း သတိထားမိလာသည်။ ရီရီသည် ကျွန်မနှင့် 
သက်တူရွယ်တူ ဖြစ်ပါလျက်၊ ပို၍အလှကြိုက်သည်။ မျက်စမျက်နတို့နှင့် စကားပြောတတ်သည်။ 
ရှက်ရွံ့ရွံ့ အပြုံးမျိုးကိုလည်း ပြုံးတတ်သေးသည်။ ထိုအပြုအမူမျိုးကို ကျွန်မ တွေ့လျှင် အားရပါးရ 
ရယ်မောပစ်တတ်သည်။ ရီရီသည် ဘထွေး၏ မီးခြစ်ဘူးထမှဲ မီးခြစ်ဆံလေးများကို 
နှိုက်ယူထားတတ်သည်။ 
 
 “အောင်မလေး… ကျုပ်မီးခြစ်ဆံ ကုန်လှချည့်အောက်မေ့၊ လက်စသတ် ရီရီ လက်ချက်ကိုး” 
 ရီရီ၏ မျက်ခုံးမွှေးကို ကြည့်ပြီး ဘထွေးက ဖော်ကောင်လုပ်တတ်သည်။ ထိုအခါ ကျွန်မတို့ 
အားလုံး ရီရီကို ဝိုင်းကြည့်ကြသည်။ ရီရီ့မျက်ခုံးမွေးသည် ကနေ့ တစ်ကြောင်းတည်း 
တန်းနေပေမယ့်၊ မနက်ဖြန်ကျလျှင် သုံးရက်လ ခုံးမျက်စ ဖြစ်နေတတ်သလို၊ နောက်တစ်ကျလျှင် 
အရင်းထူပြီး အဖျားကျခပ်သေးသေး ကော့ကော့လေး ဖြစ်သွားတတ်သည်။ 
 
 “ငါ့လက်ကသုံးတောင်ဝှေးလေးက အပျိုလုပ်ချင်လာပြီပေါ့လေ ဟုတ်လား” 
 အဘွားက ရီရီ၏ ထူးခြားပြောင်းလမှဲုအပေါ် ခပ်ကြိတ်ကြိတ်လေး ဟောက်တတ်သည်။ 

 အပြင်မထွက်ရဟု အဘွား တင်းကျပ်သည့် နေ့မျိုးတွင် ညနေပိုင်းများ၌ ကျွန်မနှင့်ရီရီသည် 
ခြံထောင့်စည်းရိုးနားတွင် ရပ်ကာ၊ လမ်းမသို့ ငေးကြည့်နေတတ်သည်။ ညနေ နေဝင်ဖျိုးဖျ
အချိန်လောက်တွင် လူတစ်စု အဘွားအိမ်ရှေ့မှ ဖြတ်၍ နွားများကို ဆွဲခေါ်သွားသည်ကို 
လှမ်းမြင်ရသည်။ 
 
 “အဲဒါ  သားသတ်ရုံကို သွားတာ၊ အမဖျဲက်တာလေ” 
 ရီရီက လမ်းမသို့ မေးငေါ့ကာ ကျွန်မဘက်သို့ ခပ်ရွံ့ရွံ့လေး လှည့်ပြောတတ်သည်။ 
လေးကန်ဖင့်နွဲ့စွာ လျှောက်လှမ်းသွားကြသော နွားများနှင့် သားသတ်သမားများကို ကျွန်မတို့သည် 
လိုက်လံငေးမော ကြည့်နေမိသည်။ 
 
 ကျွန်မ ပြန်မည့်ရက်ရောက်တော့ ရီရီက… 
 “မြို့ကို ရောက်ရင် နင် ငါ့ကို မေ့သွားမှာပါဟာ၊ ဟိုမှာက နင့်သူငယ်ချင်းတွေက 
အများကြီးကိုး၊ ငါ့မှာက နင်ပဲ ရှိတာ” ဟု ငိုမဲ့မဲ့လေး နှုတ်ဆက်သည်။ 
 
 နောက် ၂ နှစ် ကြာတော့ ရီရီ ယောက်ျားနောက် လိုက်သွားသည်ဟု အဘွားက 
ကျွန်မတို့ထံ သတင်းချက်ချင်းပို့သည်။ 
 “ဟဲ့ အပျိုတောင် ဖြစ်သေးရဲ့လား” 
 “အို သားသတ်သမားနောက် လိုက်ရတယ်လို့၊ အမေတော့ ရင်ကျိုးတော့မှာပဲ” 
 
 အိမ်မှ လူကြီးများထံမှ ကျွန်မ ကြားရတော့ ဘာမှန်း ရေရေရာရာ မသိဘဲ ရီရီအတွက် 
ဝမ်းနည်းပြီး ဒေါသဖြစ်မိသည်။ ကျွန်မမှာ ဆော့လို့ကောင်းတုန်း။ “ငါ့မှာက နင်ပဲ ရှိတာ” ဟူသော 
စကားက ကျွန်မနားထဲ ကြားယောင်လာမိသည်။ 
 
 “အဘွားတော့ လက်ကသုံးတောင်ဝှေးလေးကို စိတ်ဆိုးတော့မှာ” 
 ကျွန်မက လူတတ်ကြီး လုပ်၍ လူကြီးဝိုင်းထဲ စွတ်ဝင်ဝင်ပြောသည်။ အဖေလည်း  
မနေသာတော့။ သူ့အလုပ်ရုံကို ပစ်ကာ အဘွားဆီ ပြေးရတော့သည်။ အဖေ့အပြန်ကို ကျွန်မတို့ 
တမျှော်မျှော် ဖြစ်ရသည်။ 
 
 “အမေ့မှာ ကောင်မလေးအတွက် တငိုငိုတရီရီနှင့် သံယောဇဉ် အတော်တွယ်နေပြီကိုး၊ 
ဘယ်ပစ်စလတ်ခတ် ထားရက်ပါ့မလဲ၊ အမြန် ရှာရတော့တာပေါ့၊ ၄ ရက်မြောက်နေ့ကျမှ 
ထန်းညို့ကုန်းမှာ သွားတွေ့တာကလား၊ ကောင်မလေးကို ခေါ်ခဲ့ရတော့တာပေါ့၊ အမေ့မှာ ခုတော့ 
သူ့ကို မျက်ခြည်မပြတ် ပြန်ကြည့်နေရော့လား၊ ကောင်မလေးကို စစ်လိုက်၊ မြန်းလိုက်နဲ့ 
အမေ့ဒေါသတွေ ပေါက်ကွဲပေါ့” 
 အဖေက ခရီးရောက်မဆိုက် သတင်းထူးကို ပြောသည်။ ထိုအချိန်က ကျွန်မမှာ 
အဖေတို့၏စကားကို သေသေချာချာ လုံးစေ့ပတ်စေ့ အဓိပ္ပာယ် မပေါက်ခဲ့ချေ။ 

□ 

 နောက် ၆ လအကြာတွင် ဘထွေး ဆုံးသွားသဖြင့် အဘွားနှင့် အရီးထွေးတို့ ဆီစက်ပိတ်၊ 
အိမ် သော့ခတ်ကာ ကျွန်မတို့ရှိရာမြို့ဆီ ပြောင်းရွှေ့လာခဲ့သည်။ အဘွားရဲ့ 
လက်ကသုံးတောင်ဝှေးလေး ပါလာသည်ကို အထူးပြောဖို့ပင် လိုမည်မထင်ပါ။ ထိုအခါ ရီရီနှင့် 
ကျွန်မသည် တစ်အိမ်တည်းနေရသဖြင့် ပို၍ ရင်းနှီးချစ်ခင်လာကြသည်။ အိမ်မှာက 
အလုပ်သမားတွေ သင်တန်းသားတွေ ရှိသဖြင့် ရီရီက မီးဖိုချောင်ကို ဝင်ရသည်။ အိမ်မှာက 
လူများသဖြင့် အဘွားတစ်ယောက်တည်း ရှိစဉ်ကလို ရီရီကို မျက်ခြည်မပြတ် စောင့်ကြည့်စရာ 
မလိုတော့ပေ။ အိမ်သားတွေက အလျဉ်းသင့်သလို တစေ့တစောင်း ရီရီကို အကဲခတ်တတ်သည်။ 
 
 ကျွန်မလည်း ရွယ်တူ ရီရီတစ်ယောက် ရောက်လာသဖြင့် ပိုပျော်မိသည်။ အပျို ဖြစ်လာမှ 
ရီရီသည် ပို၍လှလာသည်။ တောက်ပသော အပြုံး၊ ဝင်းလဲ့သော မျက်ဝန်းများဖြင့် 
အမူအရာလေးက မခို့မရို့၊ ရိုးသားဖြူစင်မှုက ရီရီ့မျက်နှာတွင် အထင်းသား ပေါ်လွင်လျက်။ 
 
 အဘွားတို့ ကျွန်မတို့ထံ ရောက်လာပြီး ၅ လအကြာတွင် ရီရီ အိမ်မှ ပျောက်သွားသည်။ 
တစ်အိမ်လုံး စိတ်ပူာကသည်မှာ ဆိုဖွယ်မရှိ။ အဘွားက ပိုဆိုးသည်။ 
 “ဟဲ့… ငါ့လက်ကသုံးတောင်ဝှေးလေးကို တွေ့အောင်ရှာချည်ပါကွဲ့၊ ခမျာ သနားစရာ 
ဖြစ်ချေတော့မယ်” 
 “အမေက သနားနေ၊ သူက ဘယ်သကောင့်သားနောက် ပါသွားပြန်ပြီလဲ မသိပါဘူး၊ အရင် 
သားသတ်သမားနဲ့များ ပြန်ဆက်မိလား မသိ” 
 
 အရီက ပွစိပွစိနှင့် မကျေမနပ်ဖြစ်ကာ၊ လေသံသဲ့သဲ့နှင့် ပြောသည်။ အဘွားက 
ကြားဖြစ်အောင် ကြားလိုက်သည်။ 
 “ဘာ… လင်နောက်လိုက်သွားတယ်” 
 မျက်လုံးကြီးပြူးပြီး သံကုန်အော်ဟစ်တော့၊ အဘွားအတွက် တစ်အိမ်လုံး 
ဗျာများရပြန်သည်။ 
 
 “အမေကလည်း ရှာနေတုန်းပါ၊ လမ်းထွက်ပြီး အိမ်မရှာတတ် ဖြစ်နေတယ် တူပါတယ်” 
 အဖေက လေချိုသွေးရသည်။ 
 
 အရီးပြောသည့်အတိုင်းပင်၊ ရီရီသည် တစ်ပတ်ကြာမှ အိမ်ကို ပြန်ရောက်လာသည်။ 
အဖေ့အသိတစ်ယောက်က ရီရီကို တွေ့၍ အိမ်ကို ပြန်ပို့ခဲ့ခြင်း ဖြစ်သည်။ 
 
 “ဘဘဆီ ပစ္စည်းလာပြင်တဲ့သူလေ၊ သူကလည်း ကျွန်မကို သဘောကျတယ်၊ 
ကျွန်မကလည်း သူ့ကို သဘောကျတယ်၊ သူက နင်… ငါ့နောက် လိုက်မလားလို့ ခေါ်တော့ 
ကျွန်မလည်း လိုက်သွားမိတာ” 
 အဘွားမှာ စိတ်ဆိုးလွန်းသဖြင့် ရီရီ့ဆံပင်ကို ဆောင့်ဆွဲလိုက်၊ ကျောကို လက်ဖဝါးဖြင့် 
ခပ်ဆတ်ဆတ်လေး ရိုက်လိုက်၊ ခေါင်းကို ထုလိုက်၊ သူ့ရင်ဘတ်ကို ထုထုပြီး ငိုယိုပြောလိုက်နဲ့ 
ရင်ထုမနာ ဖြစ်နေသည်။ 

 “ဟဲ့… အဲဒီကောင်က သားကြီး၊ မယားကြီးနဲ့၊ ညည်းက အပျိုတောင် မဖြစ်သေးဘူး” 
 “ကျွန်မ အပျို ဖြစ်ပါပြီ… အရီးထွေးရဲ့” 
 ရီရီက ဒါမျိုးကျကက်ကက်လန် ပြန်ပက်တတ်သည်။ 
 “အဟော်… သြော်… ဒါကြောင့် ညည်းတော်တော်ကတဲာပေါ့လေ” 
 
 အဘွားနှင့် အရီးထွေးတို့ ရီရီကို အခန်းထမှဲာ စစ်လိုက် မေးလိုက်၊ ပေါင်တွင်းကြော 
လိမ်လိက်ု၊ ဗိုက်ခေါက် ဆွဲလိမ်လိုက်နှင့် ဒေါသထွက်မဆုံး။ ကျွန်မက အခန်းဝမှ ပြူတစ်ပြူတစ် 
ချောင်းကြည့်သည်။ 
 
 “ဟိုကောင်မလေး သွားစမ်း၊ မဆိုင်တာ နားမထောင်နဲ့” ဟု မောင်းထုတ်တတ်သည်။ 
ထိုအချိန်က ရီရီကို အဘွား ခေါင်းဆောင်သော မိန်းမတစ်သိုက် ဘာတွေ ကြိတ်မေးနေသလဲ 
ဆိုတာကို နောင်တစ်ချိန် သိသင့်သိထိုက်သော အရွယ်ရောက်မှ ကျွန်မ နားလည်ခဲ့တော့သည်။ 
ထိုအချိန်တုန်းက အဘွားတို့ ရီရီအတွက် သောကမီးလျှံ တောက်လောင်မှု အတိုင်းအတာကို 
ကျွန်မ ခံစားလို့ရလာသည်။ 
 
 ထိုကိစ္စဖြစ်ပြီး တစ်လကြာတော့ ရီရီသည် ပုံမှန်ပြန်ဖြစ်လာသည်။ ဘာခံစားချက်မျှ
မရှိသည့် ပုံမျိုး။ အဘွားခမျာ အိမ်ပေါက်ဝ၌ ကုလားထိုင်တစ်လုံး ချကာ ရီရီ့အရိပ်အကကဲို 
အမြဲစောင့်ကြည့်နေရသည်။ 
 
 လက်ကသုံးတောင်ဝှေးလေးက အဘွားကို  ဒုက္ခကောင်းကောင်းကြီး ပေးတတ်နေပြီကော။ 
 
 ခြေသည်းလက်သည်းလေးက အဘွားကို ပူပင်သောက ရောက်အောင် 
ဂြိုဟ်မွှေတတ်နေပြီကော။ 

□ 
 
 ကာလ သိပ်မကြာခင်မှာ ရီရီတစ်ယောက် Adam (အဒမ်)နှင့် လိုက်ပြေးပြန်သည်။ 
အဒမ်က အဖေ့ရဲ့ သင်တန်းသား။ ရီရီထက် ၁၀ နှစ်ကျော်ကြီးသည်။ အဒမ်သည် အဖေ 
ဖိလစ်ပိုင်လူမျိုးနှင့် အမေ မြန်မာမှ ဆင်းသက်လာသည့် ကပြား ဖြစ်သည်။ 
 
 ဒီတစ်ခါတော့ အဘွားသည် လက်ကသုံးတောင်ဝှေးလေးကို စိတ်ချသွားဟန် တူသည်။ 
အဒမ်နှင့် ထိမ်းမြားပေးလိုက်သည်။ မနက်မိုးလင်းလျှင် လင်မယား နှစ်ယောက် 
အတူရောက်လာကြကာ အဒမ်က အလုပ်ရုံထဝဲင်၊ ရီရီက မီးဖိုချောင် ဝင်သည်။ 
ခြေငြိမ်သွားပြီဖြစ်သော ရီရီအတွက် အဘွားလည်း အခုမှ သက်မချနိုင်တော့သည်။ 
 
 ကျွန်မနှင့်ရီရီ၏ ဆုံစည်းမှုသည် အဘွားနှင့် ရှေ့ဆင့် နောက်ဆင့် အဖေ 
ဆုံးသွားသောအခါ လုံးဝပြတ်တောက်သွားတော့သည်။ ကျွန်မတို့လည်း နေရာသစ်တစ်ခုကို 
ရွှေ့ပြောင်းခဲ့ရသည်။ 

 ထိုစဉ်တုန်းက အဖြစ်အပျက်များ အားလုံးသည် နောင်တစ်ချိန်မှာ ခပ်ဝေးဝေးမှ 
မှုန်ပျပျလေးသာ မြင်ရသောအရာများ ဖြစ်ခဲ့လေသည်။ 

□ 
 
 နှစ်ပေါင်းများစွာ ကြာသောအခါ ကျွန်မနှင့် အဒမ် မမျှော်လင့်ဘဲ သွားဆုံသည်။ 
တစ်ယောက်နှင့် တစ်ယောက် နှုတ်မဆက်နိုင်ကြသေးဘဲ ငေးကြောင်ကြောင် ကြည့်နေမိကြသည်။ 
ကျွန်မကလည်း လက်ညှိုးတထိုးထိုးဖြင့် ပါးစပ် မဟနိုင်သေး။ အဒမ်ကလည်း ပါးစပ်တပွင့်ပွင့်ဖြင့် 
စကားမဆိုနိုင်သေး။ တအောင့် ကြာတော့မှ အံ့အားသင့်မှုများကို ထိန်းနိုင်ကြသည်။ အဒမ် 
အတော်အိုစာကျသွားပြီပဲ။ 
 
 “ကိုယ်… အခု အင်္ဂလိပ်စာ လိုက်ပြနေတယ်၊ အင်း… ရီရီလား၊ သူကတော့ 
ကိုယ့်လက်ကနေ ထွက်ပြေးပြန်ပြီလေ” 
 အဒမ်ကို ကြည့်ရသည်မှာ အတော်ခံစားရပုံ ပေါ်သည်။ 
 
 “မင်း စဉ်းစားကြည့်လေ၊ ကိုယ် လျှပ်စစ်ပြင်ဆိုင် ဖွင့်ပြီး ရှာကျွေးတယ်၊ ခက်တာက ရီရီက 
ငြိမ်ငြိမ်မနေချင်ဘူး၊ အဘိုးကြီး တစ်ယောက်နောက် လိုက်သွားတယ်၊ ပိုက်ဆံရှိတဲ့ 
အဘိုးကြီးပေါ့ကွာ၊ ကိုယ် ပြန်ခေါ်ထားလိုက်တယ်၊ ကိုယ်မှ စိတ်မကုန်သေးတာ၊ ကိုယ့်မှာ 
ရီရီ့ယောက်ျား ဖြစ်ရတာ အကုသိုလ်များပါတယ်ကွာ၊ သူနဲ့ခင်တဲ့ ယောက်ျားမှန်သမျှ သံသယနဲ့ 
ကြည့်နေရတာ၊ ဒီကြားထဲ နောက်တစ်ယောက်နဲ့ လိုက်ပြေးသွားတယ်ကွာ၊ ဒီတစ်ခါတော့  
ကိုယ် ပစ်ထားလိုက်ပြီ၊ မခေါ်တော့ဘူး၊ အဲဒီလောက်ထိတော့ ကိုယ်သဘော 
မကောင်းနိုင်တော့ဘူးပေါ့ကွာ” 
 အဒမ်တစ်ယောက် အိမ်ထောင်ရေး သောကတွေကြောင့် မျက်နှာညှိုးနွမ်းကာ 
စိတ်ဓာတ်ကျနေပုံရသည်။ 
 “ကိုယ် အခု သားနဲ့ နေတယ်၊ ကိုယ်နဲ့ရတဲ့ သားလေ” 
 
 အဒမ် နောက်ကျောကို ငေးရင်း လေးပင်သော အရာတစ်ခုသည် ကျွန်မရင်ထဲ 
ထပ်မံစီးဝင်လာကာ ပို၍ ထုထည်ကြီးမားလာပြီး လေးလံလာပါတော့သည်။ 

□ 
 
 အဒမ်နှင့် ဆုံပြီး တစ်နှစ်အကြာတွင် ကျွန်မသည် ခင်ပွန်းသည်နှင့် တွေ့ရန်၊ 
လိုအပ်သောပစ္စည်းများ ဝယ်နေခိုက် ဖြစ်သည်။ ခင်ပွန်းသည်နှင့် တစ်နှစ်ကို နှစ်ကြိမ်မျှ ကျွန်မ 
သွားတွေ့ရတိုင်း လိုအပ်သော စားသောက်စရာ အတိုအထွာများ ဝယ်သွားတတ်သည်။ 
 
 ထိုနေ့က ကျွန်မနံဘေး ထိုးဆိုက်လာသော ငွေမှင်ရောင်ကားပေါ်မှ ဖြူဝင်းသော 
ခြေထောက်တစ်စုံကို မြင်လိုက်ရသော အချိန်သည် ဝယ်ထားသော ပစ္စည်းများအတွက် ကျသင့်ငွေ 
ထုတ်ပေးရန်၊ ခေါင်းကို အနည်းငယ်ငုံ့၍ ပိုက်ဆံအိတ်ကို ထုတ်ယူလိုက်ချိန် ဖြစ်သည်။ 

 ကျွန်မခြေထောက်နှင့် သွေဖည်နေသော ခြေထောက်ဖြူနုလေး တစ်စုံကို အမှတ်မထင် 
ငေးမောနေမိသည်။ နီညိုရောင် ဖဲဝတ်ရုံအောက်မှ ပြူထွက်လာသော ပေါင်တံ ဝင်းဝင်းလေးက 
ကျွန်မအာရုံကို ဖမ်းစားလိုက်သည်။ ကားသော့လေးကို လှည့်ယမ်းရင်း ကျွန်မဘက်ကို 
အမှတ်မထင် လှမ်းကြည့်လိုက်သော မျက်နှာလေးကို မြင်လိုက်ရသည့် တဒင်္ဂ၊ ကျွန်မ 
ခန္ဓာကိုယ်တစ်ခုလုံး အိုးထိန်းစက်လို ချာချာလည်သွားခဲ့လေသည်။ ကျွန်မတို့နှစ်ယောက် 
တစ်ယောက်ကို တစ်ယောက် ကြည့်ကာ မှင်တက်နေကြသည်။ 
 
 ကျွန်မ ဘယ်နည်းနဲ့မှ မျက်စိ မမှားနိုင်ပါ။ ရီရီမှ ရီရီပါ။ အဘွားရဲ့ 
လက်ကသုံးတောင်ဝှေးလေးကို ကျွန်မ ဘယ်မေ့ပါ့မလဲ။ ရီရီလည်း ကျွန်မလိုပင် ဖြစ်လိမ့်မည် 
ထင်သည်။ ကျွန်မ၏ ခပ်နွမ်းနွမ်း အသွင်အပြင်နှင့် သောကမျက်နှာကို  ဖမ်းမိပြီး ရီရီ ရိပ်မိနိုင်သည်။ 
 
 ထိုအချိန်တွင် ကျွန်မဘေးနားရှိ ဆိုင်ထမှဲ အမျိုးသားတစ်ယောက် အပြေးတစ်ပိုင်းဖြင့် 
ထွက်လာ၍ ရီရီ့လက်ကို ညင်သာစွာ လှမ်းဆွဲပြီး ပြုံးရယ်ကာ နှုတ်ဆက်လိုက်သည်။ ထိုလူ 
ပြောသည့်စကားသည် ကျွန်မ လုံးဝနားမလည်သော ဂန္ဓာလရာဇ် ဘာသာစကား ဖြစ်သည်။ 
ရီရီသည်လည်း ထိုဘာသာစကားကို ရေရေလည်လည် ပြောဆိုနိုင်သည်ကို ကျွန်မ အံ့အားသင့်စွာ 
သိလိုက်ရသည်။ အနီရောင် မီးပုံးငယ်လေးများ အစီအရီ ချိတ်ဆွဲထားသော ဆိုင်အဝင်ဝ၌ 
ဆင်တူဝတ်စုံလေးများက သူတို့ နှစ်ဦးစလုံးကို အရိုအသေ ပြု၍ ခေါင်းညိတ် 
နှုတ်ဆက်နေကြသည်ကို ကျွန်မ အံ့အားသင့်စွာ လိုက်လံငေးနေမိသည်။ 
 
 ရီရီသည် သူ့ပခုံးကို အသာပွေ့ဖက်ထားသော လက်မောင်းပေါ်မှ ကျော်၍ ကျွန်မဘက်ကို 
သမင်လည်ပြန် လှည့်ကြည့်လိုက်သည်။ ထိုအခါ သူတို့နှစ်ယောက်ကို ခပ်ငေးငေး 
စိုက်ကြည့်နေဆဲဖြစ်သော ကျွန်မကို မျက်မှောင်အနည်းငယ် တွန့်ကာ ပြန်စိုက်ကြည့်နေသည်။ 
 
 ဘာကြောင့်ရယ် မသိ၊ ကျွန်မသည် ရီရီအကြည့်ကို အသာယိမ်းကာ 
မျက်နှာလွှဲလိုက်မိသည်။ ထိုအချိန်တွင် ရီရီနှင့် ပထမဦးဆုံး ဆုံစည်းခဲ့သော အဘွား 
ဆင်ဝင်အောက်မှ အသက် ၁၀ နှစ်အရွယ် ကလေးမလေးနှစ်ယောက်၏ ပုံရိပ် မှုန်ပျပျလေးသည် 
ကျွန်မ အာရုံထဲဝယ် မြင်ယောင်မိလာတော့သည်။ 
 
 နောက်ထပ်လည်း ရီရီနှင့် ကျွန်မ ပြန်မဆုံတော့ပါ။ 

မြူမြူ
ရှုမငြီးမဂ္ဂဇင်း၊ 

၂၀၀၆၊ နိုဝင်ဘာလ။ 

မသေသောမသေသောမသေသောမသေသော    ဆေးသမားဆးသမားဆးသမားဆးသမား((((မြို့သာမရာထိုမြို့သာမရာထိုမြို့သာမရာထိုမြို့သာမရာထို)))) 
 
 ဆရာဝန်လေး ဒီရွာကို ရောက်လာတော့ ဘဝသစ်တစ်ခု စတင်ဖန်တီးလိုက်ရသလို 
ဘယ်က စရမလဲဆိုသည့် သဘောနှင့် လူတွေကို လေ့လာအကဲခတ်နေပါသည်။ ရွာ ဆိုပေမဲ့ 
မြို့မကျ တောမက ရွာကြီး။ ၁၆ ခုတင်ဆံ့ တိုက်နယ်ဆေးရုံကို စတင် တာဝန်ထမ်းဆောင်ရခြင်း 
ဖြစ်သည်။ ဆရာဝန်လေး နေရမည့် အိမ်နေရာမှာ မြို့မျက်နှာဖုံးလမ်းဘေး အိမ်လေး 
ဖြစ်တာကြောင့် ဆရာလေး စီးလာသော ကားဆိုက်တာနှင့် ပါလာသော ဝန်စည်စလယ်များကို 
ရွာသားများ ကြုံသလို ဝင်ကူချပေးသွားကြသည်။ 
 
 “ဒါ… တို့ဆီ ရောက်လာတဲ့ ဆရာဝန်လေးလား” လို့ မေးကာ စကား ဖွာလောင် ဖွာလောင် 
ပြောရင်း ကူညီလုပ်ပေးနေသူမှာ ထန်းသမား ‘ကိုသံဒိုင်’ ဆိုတာကို ဆရာဝန်လေး နောက်မှ 
သိရသည်။ 

□ 
 
  “ဆရာဝန်လေး ရှိလားဗျို့” ဟုဆိုကာ စီးလာသော စက်ဘီးကို ဆရာဝန်လေးအိမ် 
ဝန်းခတ်ထားသည့် တိုင်ကို ဆောင့်တိုက်သံနှင့်အတူ ကြားလိုက်ရသည်။ 
 
 ဆရာဝန်လေး အိမ်ရှေ့ မြင်ကွင်းမှာတော့ လက်တစ်ဖက်ဖြင့် စက်ဘီးကို 
ထိန်းဆင်းလာသော သူ့ကို တွေ့ရသည်။ မနေ့က ပစ္စည်းများ ကူချပေးနေသော ရွာသားများထဲမှာ 
ပါသူတစ်ယောက် ဖြစ်သည်။ 
 
 “ဆရာလေး၊ ဆရာလေး စားဖို့ လာပေးတာ၊ ဒါက ကြက်၊ ဒါက ထန်းလျက်၊ 
ကျုပ်နာမည်က သံဒိုင်တဲ့၊ မှတ်လည်း ထားဦး၊ ကျုပ်က ဒီရွာ ချက်မြှုပ်ပါ၊ လိုတာရှိလည်း ပြော၊ 
အားမနာနဲ့နော်” ဟု ဆိုသည်။ 
 
 ဆရာဝန်လေးက ဘုမသိ ဘမသိနှင့်မို့… 
 “နေပါစေခင်ဗျာ… အားနာစရာ” ဟု ပြောနေသည်ကို… 
 “ဒါတွေက ကျုပ်တို့ လက်ဖြစ်တွေရယ် ဆရာလေးရဲ့၊ အားနာစရာ မလိုဘူး၊ နောက်လည်း 
လိုရင်ပြော၊ ကျုပ်က ထန်းသမား၊ ဟိုက… ညို့ညို့ထန်းပင်စုလေးလေ၊ အဲဒါ 
ကျုပ်ထန်းတောလေးပဲ၊ ပျင်းရင်လည်း လာလည်လှည့်ပေါ့၊ ကျုပ် သွားဦးမယ်၊ ဒီကပြန် 
ထန်းဆက်တက်ရဦးမှာ” ဟု မိတ်ဆက်စကားနှင့်အတူ ကျယ်ကျယ် ကျယ်ကျယ်နှင့် နှုတ်ဆက်ပြီး 
စက်ဘီးပေါ် တက်ကာ နင်းထွက်သွားပါသည်။ 
 
 ကိုသံဒိုင် ညွှန်ပြရာသို့ ဆရာဝန်လေး မျှော်ကြည့်လိုက်ရင်း သည်ရွာမှာ ဗွေဆော်ဦး 
လာရောက် နှုတ်ဆက်သွားသူမှာ ထန်းသမား ကိုသံဒိုင်  ဆိုတာကို အမှတ်တရ ဖြစ်နေမိသည်။ ၉ 
နာရီလောက် ဆေးရုံ သွားကာ ဆေးရုံဝန်ထမ်းများနှင့် ရွာမိရွာဖများကို မိတ်ဆက်ရင်း လူနာများကို 
ကြည့်ရှုရဦးမည်။ 

□ 

 ဆရာဝန်လေး တပည့် ချက်ကျွေးသော ကြက်သားဟင်းနှင့် ထမင်း အတော်စားမြိန်သည်။ 
ဆရာလေးတို့ မြို့မှ ကြက်တွေသည် ရေထိုးသားတွေ ဖြစ်တာကြောင့် ဟင်းချက် 
ဘယ်လောက်ကောင်းကောင်း ခု စားနေသော တောကြက် လတ်လတ်ဆတ်ဆတ်လောက် 
မကောင်နိုင်။ စားရင်း ဆရာလေး မျက်နှာ ပြုံးရောင်သန်းလာသည်။ အကင်းပါးသော 
တပည့်ကလေးမှာ… 
 “အစ်ကို… ကျွန်တော်ချက်တဲ့ ကြက်သားဟင်း မကောင်းလို့လား” ဟု မေးလိုက်သည်။ 
 
 “ကောင်းပါတယ်ကွာ၊ တို့ဝင်းထရံတိုင်ကြီး စက်ဘီးနဲ့ ဒိန်းခနဲ တိုက်ပြီး 
ကြက်သားလာပေးရင်း ပြောသွားတာကို သတိရလို့ပါ၊ ကျုပ်လည်း မှတ်ထားဦး၊ ထန်းသမား 
ကိုသံဒိုင်တဲ့၊ ရှောက်လိမ့်လို့ သံပရာလှိမ့်ရမှာလား၊ သံပရာလှိမ့်လို့ ရှောက်လှိမ့်ရမှာလား 
တွေးနေမိလို့ပါ” 
 
 ဆရာ တပည့်နှစ်ယောက် အတွေးကိုယ်စီနှင့် ထမင်းစားရင်း ပြုံးနေကြသည်။ 

□ 
 
 ကိုသံဒိုင်နည်းတူ ဆရာလေးအိမ်သို့ ကြက်ဥ အစ၊ ဟင်းသီးဟင်းရွက် အဆုံး မကြာခဏ 
လာပို့ကြသည်။ မိတ်ဆက်သည့်နေ့က ကျေးရွာဥက္ကဌကြီး စကားအရတော့… 
 ကျွန်တော်တို့ ရွာက ဆရာဝန်တစ်ယောက် ပြောင်းသွားပြီ ဆိုရင် တစန်ှစ်၊ တစ်နှစ်ခွဲနဲ့ 
နောက်တစ်ယောက် ရောက်မလာတတ်ဘူး၊ နေရာက ခေါင်တော့ လာဖို့ရာ လန့်နေကြတဲ့ ဆရာဝန် 
များတယ်၊ ရောက်လာတဲံ ဆရာဝန်ကို ကျွန်တော်တို့ ကျေးရွာလူထုက ပျော်အောင် ထားမှာပါ၊ 
ဆရာတို့ဘက်က လိုအပ်တာကို ပြောပါ၊ ပျော်အောင်နေပါ” ဟု ဆိုပါသည်။ 
 
 နောက်လူကြီး တစ်ယောက်ကတော့ ထိုင်နေရင်းနှင့် ရှေ့က ပြောသွားတဲ့  ဥက္ကဌ စကားကို 
ထောက်ခံနေပါသည်။ 
 
 “ရောက်လာတဲ့ ဆရာဝန်တိုင်း ပျော်ကြပါတယ်၊ ဒီကိုလာတော့ ပါလာတဲ့ 
သံသေတ္တာတောင် သေးတယ်၊ ဆရာတို့က ဒီလို ခေါင်တဲ့ကျေးရွာတွေကို  လာမယ်ဆိုရင် 
သံသေတ္တာကို အော်ဒါ  မှာပြီး ကြီးကြီးရိုက်ခဲ့ရမှာ” ဟု ဆိုကာ တဟားဟား 
ရယ်နေကြပါတော့သည်။ 
 
 ဟန်ဆောင်မှု မပါဘဲ သဘာဝကို အရှိအတိုင်း ပြောကြားနေကြသည်မှာ လူကြီးတွေ 
မျက်နှာပေါ်မှာ ပေါ်လွင်နေပါသည်။ ကိုသံဒိုင်ကလည်း ‘ထန်းဆင်း’ တာနှင့် စက်ဘီးတစ်စီးနှင့် 
ရွာထဲသို့ ရောက်လာမြဲ၊ တစ်ခါတစ်ရံ ဆရာလေးအိမ် ဝင်ထိုင်တတ်သော်လည်း တစ်ခါတစ်ရံမှ 
စက်ဘီးပေါ်ကနေ ခြေဖျားထောက် ရပ်ပြီး… 
 “ဟိုး… ဆရာဝန်လေး၊ အဆင်ပြေရဲ့ မဟုတ်လား” ဟု နှုတ်ဆက်သွားတတ်သည်။ 

 “မဝင်တော့ဘူး ဆရာလေးရေ၊ ရွာထဲ တစ်ပတ်လှည့်လိုက်ဦးမယ်” လို့ပြောပြီး ဘီးကို 
ဆက်နင်းသွားသည်။ ကိုသံဒိုင်ရဲ့ ခင်မင်မှုကြောင့် ကိုသံဒိုင့် ထန်းတဲလေးကို မကြာခဏ 
ရောက်ဖြစ်ပါသည်။ 
 
 တောင်သူနှင့် တွဲဖက်လုပ်ကိုင်သော ထန်းသမား ဖြစ်ကြောင်း သိရသည်။ 
ထန်းသမားတွေထဲမှာတော့ ကိုသံဒိုင်က တောင့်တောင့်တင်းတင်း ပြည့်စုံသူဟု ပြောနိုင်သည်။ 
ထန်းနှစ်ရင်းတက်ကို ထန်းဖိုလှိုင်ချိန်တွေမှာ ထန်းလျက် အချိန် ၄၀ ကျော် ရတဲ့အကြောင်း 
သိရသည်။ 
 
 သူ့တဲမှ ကြက်သားအုပ်မတွေ၊ ဝက်မကြီးတွေကတော့ ကော်ကော်၊ ဂွီဂွီနှင့် 
သံစဉ်တီးလုံးများနှင့် ကြိုဆိုနေတတ်သည်။ ဧည့်သည်စောင်သည်ကလည်း ပြတ်သည် မရှိပေ။ 
ထန်းပြီးတာနှင့် ရွာထဲကို စက်ဘီးနှင့် တစ်ပတ်လှည့်လိုက်သည်။ စပ်ငံပုံကလည်း ရပ်ကိစ္စ၊ 
ရွာကိစ္စကို အပ်ကျတာကအစ အကုန်သိသည်။ စက်ဘီးတစ်စီးနှင့် ခြေတောက် 
ဘောတတ်ထားသလို အနောက်ဖျားမှာ တွေ့ခဲ့သော်လည်း တော်ကြာ ရွာတောင်ဖျား ရောက်ချင် 
ရောက်နေတတ်သူ ဖြစ်သည်။ ရွာထဲမှ ဆွေမျိုးသားချင်း အုပ်စုကလည်း ဘာကိစ္စမဆို “သံဒိုင်နဲ့ 
တိုင်ပင်ကြည့်ဦး” ဟု သူမပါ မပြီးသလောက် အားကိုးသမှု ပြုကြသည်။ 

□ 
 
 တစ်ညမှာ ပန်းနာသည် လူနာတစ်ယောက် လှည်းဖြင့် ရောက်လာသည်။ 
အမေဖြစ်ဟန်တူသော လူနာရှင်က ခေါင်းပေါ်က တဘက်ကလေး တန်းလျားပေါ် ချကာ…  
 “တောပြန် နေဆိုးနေတာ တွေ့လို့ ထမင်းထုပ်ကလေး ဘုတ်ခနဲ ချပြီး ငွေဆွဲချင်လို့ ‘သံဒိုင်’ 
ပတ်ရှာနေရတာနဲ့ ခုမှ ဆရာဝန်ဆီ ရောက်တော့တာ၊ ဘယ်လို ဖြစ်တယ်ဆိုတာ သူ့သာ 
မေးကြည့်ပါတော့” ဟု လူနာကို ညွှန်ပြနေသည်။ 
 
 လူနာမှာ တရွှီးရွှီးနှင့် ပန်းနာထနေသူ ဖြစ်သည်။ ဆရာဝန်လေးက လူနာကို 
မေးမြန်းစမ်းသပ်နေချိန်မှာ အမေ လုပ်သူက မမေးမြန်းရဘဲ ကရွတ်ကင်းလျှောက် 
အခန်းစောင့်နေသည့် ဆရာဝန်လေး တပည့်ကို ပြောပြနေသည်။ 
 
 “ငါက မုဆိုးမကွယ်၊ သူတို့အဖေ ပစ်ထားခဲ့တုန်းကများ ဒီကလေးတွေကဆို 
ကွေးကွေးလေးတွေ၊ ဒါတွေကို လူဖြစ်အောင် မွေးလာခဲ့ရတာ၊ သူကဆို ရောဂါသည်၊ သူတို့အစ်မ 
အကြီးဆုံး ကောင်မဆို အမေ့ရင်ခွင်ထဲက ထွက် ဆယ်နှစ်၊ ဆယ့်တစ်နှစ်လောက်ကတည်းက စပြီး 
သူများအိမ် နေရတာ၊ တစ်လ တစ်ရာကတည်းကပဲ၊ ခုဆို လေးထောင်တောင် ရနေပြီ၊ ဒါလည်း 
တို့ဖြင့် လောက်ပါဘူးကွယ်၊ ငါ့မှာလည်း တောလိုက်ရတာ မနားရပါဘူး၊ သူတို့အဖေ ရှိတုန်းက 
ဝိုင်းကြီးများ သင်္ဘောကြီးလောက် ကျယ်တာ၊ ဟိုဘက်က တိရောင်းလိုက်ရ၊ ဒီဘက်က 
ဖြတ်ရောင်းလိုက်ရနဲ့ ခုဖြင့် ပြောရစေတော့၊ သေးတောင် ချာချာလှည့်  ပေါက်စရာ မရှိတော့ဘူး” 
ဆိုကာ ရယ်နေသေးသည်။ 

 “ခုလည်း သံဒိုင် ရှိပေလို့၊ နို့မဟုတ်ရင်လား တရွှီးရွှီးဆိုတဲ့အထဲ အသက်ပါ 
ပါသွားလောက်တယ်၊ မောင်မင်းကြီးသား ကျေးဇူးကြီးပါပေတယ်၊ သစ်တစ်ပင် ကောင်းတော့ 
ငှက်တစ်သောင်း မှီရ ဆိုသလိုပေါ့၊ အကြီးမ လခသွားယူပြီးမှ သူ့ကို ဆပ်ရမှာ” တဲ့။ လူနာကို 
စမ်းသပ်ကာ ဆေးထိုးအပြီးမှာ… 
 “ဆရာဝန်လေးများ ကြားသွားမလား မသိဘူး၊ ရင်ထဲ ဆိုးလွန်းလို့ လျှောက်ပြောနေမိတာ၊ 
ဆေးဖိုးတော့ အပြည့်အစုံ ပါပါတယ်” တဲ့။ အပြန်မှာ ဆရာဝန်လေးက… 
 “ပိုက်ဆံ မပါလည်း အနေဆိုးရင် ဒီအရင်လာခဲ့ပါ၊ ကိုသံဒိုင်ကို နောက်မှရှာ၊ ဟုတ်ပြီလား” 
 
 အမေကြီးကို စကားထည့်လိုက်သည်။ 

□ 
 
 ပူပင်သောကတွေကို ပေါ့ပေါ့ပါးပါး ဖွင့်အန် ပြောဆိုသွားသည့် လူနာရှင်အကြောင်းကို 
ကိုသံဒိုင်နှင့် စကားစပ်ပြောမိသည်။ 
 “ဟုတ်တယ် ဆရာလေးရ၊ လူတော်တော်များများ ကိုယ့်အပူနဲ့ကိုယ် ဒီလိုပါပဲ၊ 
စားတော့လည်း တောထဲက အသီးအရွက် ချိုးဖဲ့ပြီး တစ်ခွက် ချက်စားကြရတာ” 
 “အိမ်ထောင် တစ်ခုမှာ ငွေငါးရာ၊ တစ်ထောင်မှ ခြေစောင့် လက်စောင့် မရှိကြဘူးလား” 
 “ဟာ… ဆရာလေးကလည်း ဘယ်ရှိမှာလဲ၊ ခုည မနက်စာချက်ဖို့ ဆန်ကို တောပြန် 
လုပ်အားခရမှ ဝယ်ရတဲ့ သူတွေက ဒုနဲ့ဒေး” 
 
 ကိုသံဒိုင် ပြောစကားများကို ဆရာဝန်လေးက ခေါင်းတညိတ်ညိတ်ဖြင့် စဉ်းစားနေသည်။ 
ဆရာဝန်လေး ဘဝကတော့ တောင်းသမျှ ငွေကို မိဘများက မီးခံသေတ္တာတွင်းမှ လွယ်လင့်တကူ 
ထုတ်ပေးခဲ့တာကြောင့် ငွေရှာမှု အခက်အခကဲို အတွေ့အကြုံ မရင့်ကျက်လှသေးပေ။ 
ဒီအညာရွာကလေးမှာတော့ မနက်လင်းတာနဲ့ ထမင်းထုပ် ရွက်ကာ တောထွက်ကြသည်။ ညနေမှ 
တောက ပြန်လာပြီး တချို့  တောဝေးသူများမှာ ‘နေဝင် စုတ်စုတ်ကန်း’ မှ ဆရာဝန်လေး 
အိမ်ရှေ့လမ်းမပေါ်မှာပဲ ရှိသေးသည်။ ဝတ်ရတော့ နှစ်နံစပ်၊ စားရတော့ ငရုတ်သီးစပ်စပ်။ 
အချောမကိုင်နိုင်ရှာသေးတဲ့ ကြမ်းတမ်းတဲ့ ဘဝတွေကို စာနာစိတ်နှင့် ဆရာဝန်လေးက 
သနားနေရှာသည်။ 
 
 “ကျုပ်တို့ တောက လူတွေက လုပ်နိုင်အောင် စားနေကြရတာ၊ ဆရာလေးတို့ မြို့က 
သူဌေးတွေက စားနိုင်အောင် လုပ်နေကြတာ၊ ငွေက အထုပ်အထည်နဲ့ ရှိပြီးသား၊ အလုပ်ဗန်းပြပြီး 
ကောင်းပေ့ ညွန့်ပေဆိုတာတွေ လိုက်ရှာစားနေကြတာ၊ ပုစွန်တို့၊ ပြည်ကြီးငါးတို့၊ ငှက်သိုက်တို့ 
ဆိုတာတွေ ကြားသာကြားဖူးတာ၊ ကျုပ်တို့ မြင်လည်း မမြင်ဖူးပေါင်၊ စားလည်း မစားဖူးပေါင်ဗျာ” 
 
 လက်ဖက်ရည်ကြမ်းဝိုင်းမှာ အကျအန တင်ပျဉ်ခွေ ထိုင်ပြီး ပုဆိုးကို ဒူးခေါင်းထက်သို့ 
လိပ်တင်ကာ သူ ကြားဖူးနားဝ ရှိသည်များကို ပြောပြနေပါသည်။ ဒူးဆစ်အောက် တံကောက်ကြားမှ 
ထန်းရည်ချိုစေးများနှင့် ကပ်နေသော ချွေးတွေမှာ အကွက်လိုက် အချောင်းလိုက် မြင်နေရသည်။ 

 ဆရာဝန်လေးမှာ သူ မသင်ကြားခဲ့ရသော ထန်းသမား စကားတွေကို တွေးတွေးဆဆနှင့် 
ခေါင်းညိတ်နေရှာသည်။ အချိန်တွေ ကြာလာသည်နှင့်အမျှ ရွာသူရွာသားများနှင့် ထန်းသမား 
ကိုသံဒိုင်ကို ဆရာဝန်လေးက သံယောဇဉ် ငြိတွယ်နေပါတော့သည်။ 

□ 
 
 ဆရာဝန်လေး ပြောင်းရွှေ့မိန့်ကျပြီးကတည်းက ကိုသံဒိုင်ကို မတွေ့မိဘဲ ဖြစ်နေပါသည်။ 
လူလည်းမလာ၊ အသံလည်း မကြားရတာ လေး ငါးရက်လောက် ရှိနေပြီ။ ခြေဗွေပါသူမို့ ကိုသံဒိုင် 
ရွာ မရှိတာကိုတော့ အားလုံး  သိနေကြသည်။ သူငယ်ချင်းတစ်ယောက်က ‘မှော်’ တမှဲာ နေရာ 
ကြည့်ရန် ခေါ်သွားသည်ဟု တစ်စွန်းတစ်စ ကြားရသည်။ ရွာပြန်ရောက်လာတော့ 
ကိုသံဒိုင်သတင်းက မကောင်းလှ။ ‘မှော်’ တမှဲာ ‘ငှက်ဖျား’ ဝင်လာသဖြင့် ကားအော်ဒါငှား 
ပြန်လာရကြောင်း သိရသည်။ 
 
 သတိ မရတစ်ချက် ရတစ်ချက်၊ ကယောင်ကတမ်းနှင့် “ကျုပ် ဆရာလေးဆီ ပို့ပေးပါ” ဟု 
ဝါးတားတားနှင့် မကြာခဏ ပြောနေကြောင်း ပြန်ပြောပြနေကြသည်။ ဆေးရုံ ရောက်တော့ 
သတိလုံးဝမရတော့။ ဆရာဝန်လေးမှာ အားမလိုအားမရနှင့် မျက်စိမျက်နှာ ပျက်နေသည်။ 
 
 “သွားမယ် ဆိုတာ သိလည်း ကာကွယ်ဆေးလေး ဘာလေး ပေးလိုက်မှာပေါ့” လို့ 
ပြောနေရှာသည်။ ကိုသံဒိုင် သတင်းကြား၍ လူနာ လာမေးကြသူတွေမှာ အနောက်ချောင် 
တစ်ချောင်လုံးနှင့် ရွာထဲမှ ကြားသမျှ လာကြသူများမှာ အရပ်ပြဇာတ်လေးလောက် 
စည်နေပါသည်။ 
 
 “သံဒိုင်မှ မသေရင် ဒီဆရာလေးက ဇီဝကပဲ” 
 “သံဒိုင်ကတော့ ဆရာလေးဆိုမှ ဆရာလေး၊ သိပ်ခင်ရှာတာ” 
 “မောင်မင်းကြီးသား ကျန်းမာပါမှ၊ တို့အမျိုးထဲမှာ သူပဲ မားမားမတ်မတ် ရှိတာမို့ 
အားကိုးနေရတာ” 
 
 လူအုပ်ကြီးထဲမှ အသံတွေက ကြိတ်ကြိတ်ကြိတ်ကြိတ်နှင့် တစ်ယောက် တစ်မျိုး 
ပြောနေကြသည်။ ကိုသံဒိုင်  မိန်းမ ‘မခင်စော’ ကလည်း ဆရာဝန်လေး နောက် 
တကောက်ကောက်လိုက်ကာ “ငွေရေးကြေးရေး ထည့်မတွက်ပါဘူး ဆရာရယ်၊ 
အသက်ချမ်းသာရာရအောင် ကုပေးပါ” ဟု ငိုကာယိုကာ ပြောနေသည်။ ကိုသံဒိုင်နှင့် ဆွေမျိုးနီးစပ် 
တော်သူတွေကလည်း ကြိုးစားကုသပေးဖို့ အပ်ကြောင်း ထပ်အောင် ‘ဒေါ်ယင်း’ 
နားပန်းထားသည့်နယှ် တစ်ယောက်တစ်မျိုး ပြောကြသည်။ 
 
 ဆရာဝန်လေးက အိမ်မပြန်ဘဲ ဆေးရုံမှာ အိပ်ကာ လူနာကို အကဲခတ်လျက် 
အသက်ကယ်ဆေးကို ခြောက်နာရီ တစ်ကြိမ် ထိုးပေးပြီး ငှက်ဖျားဆေးကို ၈ နာရီတစ်ကြိမ် သွင်း၊ 
တခြားရောဂါ မဝင်အောင် ဆေးထိုးဆေးတိုက်လုပ်၊ နှာခေါင်းပိုက်တွေ၊ ဆီးပိုက်တွေကိုလည်း 
တပ်ထားပေးသည်။ 

 သွေးပေါင်ချိန်တွေ ကျပြီး အသက်ရှူ ရပ်သွားသလို ဖြစ်တိုင်၊ ပြင်ပ လေဖိအား ကိရိယာနှင့် 
အောက်ဆီဂျင်ရအောင် လုပ်ပေးနေရသည်။ သတိလစ်ပြီး တက်သွားသည့်အခါ လျှာကိုက်မိမှာ 
စိုးသည့်အတွက် ပါးစပ်ဟနေစေရန် ဒေါက်တစ်ခု ထည့်သည်။ ချွဲများဆိုက်လာသည့်အခါလည်း 
ချွဲစုပ်သည့် ကိရိယာဖြင့် မကြာခဏ စုပ်ပေးနေရသည်။ 
 
 ဆရာဝန်လေး ကြိုးစားအားထုတ်မှုနှင့် ကိုသံဒိုင်လည်း သေကံမရောက် သေးတာကြောင့် 
နှစ်ရက်လောက် အကြာမှာ မျက်တောင်လေး ခတ်လာပြီး မျက်လုံးအနည်းငယ် 
ဖွင့်ကြည့်လာနိုင်သည်။ 
 
 စကား လုံးဝမပြောနိုင်သေးဘဲ မျက်လုံးက ကြည့်ချင်ရာကို စိုက်ကြည့်နေတတ်သည်။ 
ကိုယ့်ဘက်ကို အရေးသာလာကြောင်း သိရသော်လည်း ရာနှုန်းပြည့်တော့ ကိုယ့်လူဟု 
မသတ်မှတ်နိုင်သေးကြောင်း မြင်တာနှင့် သိနိုင်သည်။ 
 
 “ခက်တာက ကျွန်တော်က ကသာဆေးရုံကို အဝင်ပြရတော့မှာ၊ ကိုသံဒိုင် 
အခြေအနေကောင်းလာတဲ့ အထိတော့ နေပေးသွားပါ့မယ်” လို့ ပြောသည်။ 
 
 နွားနို့၊ အိုဗာတင်း၊ အသားစွပ်ပြုတ်များကို နှာခေါင်းပိုက်မှ သွင်းပေးရာက သတိဝင်လာပြီမို့ 
ပိုက်ဖြုတ်လိုက်ရသည်အထိ တိုးတက်လာသည်။ အစားအသောက် တစ်ရက်ထက်တစ်ရက် 
ပိုဝင်လာတာကြောင့် ကိုယ့်လူ ဖြစ်လာပြီဆိုတာ ခန့်မှန်းသိနိုင်ပြီမို့ ဆရာမကြီးအား ကုထုံးတွေကို 
မှာကြားခဲ့ပြီး ဆရာဝန်လေးက ကသာသို့ ပြောင်းသွားသည်။ 

□ 
 
 တစ်နေရာနှင့် တစ်နေရာ နယ်ချင်း ဝေးကွာတာကြောင့် ဘာအဆက်အသွယ်မှ မရဘဲ 
ဖြစ်နေသည်။ ဆရာဝန်လေး လုပ်နေသည့် ဆေးရုံက အဆင့်မီ ကုသပစ္စည်းများကို 
ကိုင်တွယ်နေရတော့လည်း ရွာလေးကို သတိရနေသည်။ အဆင်မပြေတာလေးတွေ 
ရှိပြန်တော့လည်း သတိရပြန်သည်။ အထူးသဖြင့် ကိုသံဒိုင် အခြေအနေကို သိချင်နေတာကြောင့် 
တစ်ချိန်ချိန်မှာ ရွာကလေးဆီ အရောက်သွားမည်ဆိုသည့် စိတ်က ဆရာဝန်လေး ရင်ထမှဲာ 
အချိန်ပြည့် ကိန်းဝပ်နေပါသည်။ 
 
 ရွာက လူတစ်ယောက်နှင့် အမှတ်မထင် လမ်းဆုံမှာ တွေ့လိုက်ရသည်။ 
 “ဆရာလေးကို ရွာက သတိရနေကြတာ” 
 “ဟုတ်ကဲ့၊ ကျွန်တော်လည်း သတိရပါတယ်၊ တစ်ခုခု စားသွားပါဦး” 
 “သင်္ဘောထွက်တော့မှာမို့ မစားတော့ဘူး သွားဦးမယ်” 
 “ရွာကို သတိရကြောင်း ပြောလိုက်ပါ၊ ကိုသံဒိုင်ကြီးရော ဘယ့်နှယ်နေတုံး” 
 “ကိုသံဒိုင်ကတော့ ဝလိုက်တာ ဖီးနေတာပဲ ဆရာ၊ မာလိုက်တာ ဒင်ထိုးလို့၊ ရွာကို
လည်ရင်း လာခဲ့ပါဦး” ဟု ဆိုကာ ရေးကြီးသုတ်ပျာ ထွက်သွားလေသည်။ 

 ကိုသံဒိုင် သတင်းစကား ကြားရတော့ ဆရာဝန်လေး ရင်မှာ ကြည်ကြည်နူးနူး 
ခံစားလိုက်ရသည်။ မိမိအပေါ် ခင်မင်လေးစားသူ၊ ဆွေမျိုး အပေါင်းအသင်းများ အားကိုးရတဲ့ 
သူတစ်ယောက် သေကံမရောက်ဘဲ ကျန်းမာပကတိရှိနေခြင်းကို ပီတိတွေ ဖြစ်နေမိသည်။ 
 
 “ဟိုး… ဆရာဝန်လေး ကျုပ် နေကောင်းသွားပြီ” ဟု စက်ဘီးတစ်စီးနှင့် ကိုသံဒိုင် 
အမူအရာများကို စိတ်ကူးဖြင့် မြင်နေမိသည်။ ဗွေဆော်ဦး တာဝန်ထမ်းဆောင်ခဲ့သည့် ရွာကလေးမှာ 
မိမိအတွက် အောင်မြေလို့ စိတ်ထဲမှာ မှတ်ထင်မိတာကြောင့် ရွာလေးကို အလည်သွားဖို့ ဆန္ဒများ 
ပိုမိုပြင်းထန်နေပါတော့သည်။ 

□ 
 
 “ဆရာဝန်လေး ရွာကို အလည်လာသည်” ဆိုသော သတင်းကြားတာနှင့် ရွာက လူတွေ 
ရောက်လာကြသည်။ ဆရာလေးကို သတိရတဲ့အကြောင်း၊ ဆရာလေး ကျေးဇူးတွေ ကြီးမားတဲ့ 
အကြောင်း၊ သေသွားသူများ စာရင်းကို တစ်ယောက်ပြီး တစ်ယောက် ပြောပြကာ၊ ဆရာဝန်လေး 
မရှိလို့ဘဲ သေသည့်ပုံမျိုး မျက်ရည်လေး စမ်းစမ်းစမ်းစမ်းနှင့် အသစ်ဖြစ်ကာ ပြောပြနေကြရှာသည်။ 
 
 ကိုသံဒိုင့်မိန်းမ ‘မခင်စော’ ရောက်လာတော့ ဆရာဝန်လေးက သူ အတွေ့ချင်ဆုံး 
‘ကိုသံဒိုင်’ကို မေးလိုက်သည်။ 
 
 “လာလိမ့်မယ် ဆရာလေးရေ…၊ ထမင်းဆာလို့တဲ့၊ ကျွေးထားခဲ့တယ်တော့၊ ဆရာဝန်လေး 
ရောက်နေတယ်၊ စားပြီး လိုက်ခဲ့လို့ ကျုပ် ပြောခဲ့တယ်” 
 “တွေ့ရတာ ဝမ်းသာပါတယ်ဗျာ၊ ကျွန်တော်ကလည်း အမြလဲိုလို သတိရနေတာ၊ 
အထူးသဖြင့် ကိုသံဒိုင်ကြီးကိုပေါ့” 
 “အောင်မယ်လေး… တွေ့ရပါလိမ့်မယ် ဆရာ့ တပည့်ကြီးကို၊ ထမင်းကလည်း 
စားနိုင်သလား မမေးနဲ့၊ နေ့ဖို့ ညစာရယ်လို့ကို ထားမရဘူး၊ ဘယ်လောက် စားစား ချောက်ထဲ 
ပစ်ချနေတဲ့အတိုင်းပဲ၊ ဟင်းကောင်းများ ချက်ရင် ခွဲဝှက်ထားရတယ်၊ ပြော… မပြောချင်ဘူး” 
 အားပါးတရ ပြောပြနေသော မခင်စော စကားကို ဆရာဝန်လေးက ပြုံးပြုံး ပြုံးပြုံးနှင့် 
နားထောင်ရင်း သေတွင်း နှုတ်ခမ်းပေါ် ရောက်နေသည့် လူတစ်ယောက်ကို သူ့မှာရှိသည့် 
အတတ်ပညာ စွမ်းပကားနဲ့ ကယ်တင်ပေးနိုင်ခဲ့တာကို ကျေနပ်နေသည်။ 
 
 မခင်စော ခဏနားပြီး စကားကို ဆက်ပြောသည်။ 
 “ခုများ ဟင်းကောင်း မပါလည်း မစားဘူး ဆရာလေးရေ၊ လူကို ရန်လုပ်နေတော့တာ၊ 
ဝယ်ချက်ပြန်တော့လည်း သူ့တစ်ယောက်တည်းပဲ စားချင်တာ” 
 “စားသလောက်လည်း ဝတယ်” ဟု တစ်ယောက်က ဝင်ပြောသည်။ ဆရာဝန်လေးက 
အရင် ကိုသံဒိုင် ပြောစကားကို ပြန်သတိရနေသည်။ “ကျုပ်တို့ တောက လုပ်နိုင်အောင် 
စားနေကြတာ” ဆိုသည့် ပြောစကားကြောင့်… 
 “ထန်းရော တက်နိုင်သေးလား” ဟု ဆရာဝန်လေးက မေးလိုက်သည်။ 
 “ထန်းတော့ မတက်နိုင်တော့ဘူး” ဆိုကာ စကားစကို ဖြတ်၍… 

 “ဟော… ဟိုမှာ လာနေပြီ ဆရာ့ တပည့်ကြီး” ဆို၍ လှမ်းကြည့်လိုက်သည်။ 
ကိုသံဒိုင်ဆိုတာ မယုံကြည်လောက်အောင် ပုံစံပြောင်းလဲနေပါသည်။ ဝနေပုံကြီးမှာ 
ဖောဖောအစ်အစ်နှင့် လက်ပြင်ကြီးကုန်းကာ၊ ခေါင်းကြီးအောက်စိုက်ပြီး လက်ကားရား 
ခြေကားရားနှင့် တုံ့နှေးတုံ့နှေး လာနေသည်။ အရင်လို သွက်လက်ဖျတ်လတ်ခြင်း အလျှင်း 
မရှိတော့။ 
 
 “ကိုသံဒိုင် ကျွန်တော့်ကို မှတ်မိရဲ့လား” 
 ခေါင်းကို ဖြည်းလေးစွာ မော့ပြီး မျက်လုံးတစ်ချက် လှန်ကြည့်လိုက်သည်။ 
 “သေတာမှ မဟုတ်တာ မှတ်မိတာပေါ့” 
 “ကဲ… ဒီလိုဆို ဘယ်သူလဲ ပြောလိုက်လေ” 
 
 ကလေးတစ်ယောက်ကို စကားပြော လေ့ကျင့်ပေးနေသလို ထင်ရသည်။ 
 “မှတ်မိပါတယ်ဆိုနေ… ကျုပ်တို့ ဆရာဝန်လေးပါ” 
 အားလုံး ပွဲကျသွားသည်။ ကိုသံဒိုင်အကြောင်းကို သူ့မိန်းမက ဆက်ပြောနေပါသည်။ 
 “ဆရာလေး ပြောင်းသွားတော့ ကျုပ်တို့ ဆေးရုံပေါ် တစ်လကျော် ကြာသေးတယ်၊ ငွေတွေ 
ကုန်လိုက်တာ သောက်သောက်လဲ၊ ဆေးကုရတာရော၊ ဆေးရုံပေါ် လာပြုစုကြတဲ့ ဆွေမျိုးအုပ်နဲ့ 
စားတာ သောက်တာရော၊ ထန်းတွေ၊ မြေတွေဆို ပေါင်နှံထားရတာ၊ အိမ်မှာဆို 
ဘာမှမကျန်တော့ဘူး၊ ‘ပျားသလက်ဆေး’ ဆရာလေးရေ…” 
 
 “နေတော့ ကောင်းလာပါရဲ့၊ သူများအခင်းတွေ ဝင်ပြီး ပဲဆွတ်၊ ဝါကောက်၊ ထင်းသယ်နဲ့ 
အဲဒါတွေ ဖြေရှင်းရတာလည်း အမော၊ သူ့အကြောင်း သိလို့ တရားတော့ မဖြစ်ပါဘူး၊ ကိုယ်က 
မျက်နှာပူရတာပေါ့၊ အစားအသောက်လည်း တစ်အိမ်လုံးစာကို လစ်ရင် နယ်ဖတ်ပြီး ပွနေအောင် 
လုပ်စားပစ်တာ၊ စားလည်း စားနိုင်တယ်၊ သူ့တစ်ယောက်နဲ့ကို ဒုက္ခရောက်လိုက်ပုံများ 
ဆရာလေးရေ၊ ပြောပဲ မပြောချင်ဘူး” 
 
 မခင်စော မောသွားဟန်ဖြင့် စကားစကို ဖြတ်ကာ နားလိုက်သည်။ ဆရာလေး 
ကိုယ်တိုင်ပင် အမောဆိုက်သွားသော လူနာတစ်ယောက်နှယ် အရုပ်ကြိုးပြတ် လူရော စိတ်ပါ 
ချွတ်ချုံကျသွားသည်။ သူ့ကိုယ်သူလည်း ကြိုးစားပမ်းစား ကုသပေးခဲ့တာ မှန်သလား၊ 
မှားသလားဆိုသည့် မေးခွန်းကို ကြိမ်ဖန်များစွာ အပြန်ပြန် အလှန်လှန် ပြန်မေးနေမိသည်။ 

မြို့သာမရာထို 
ကလျာမဂ္ဂဇင်း၊ 

၂၀၀၄၊ မတ်လ။ 

ငပိန်ငပိန်ငပိန်ငပိန်((((ယုဒါယုဒါယုဒါယုဒါ)))) 
 
 လောကကြီးကို ငပိန် စိတ်နာနေမိသည်မှာ ကြာပြီ။ ခိုကိုးရာမဲ့ ဘဝ၌ 
ကျယ်ပြောလှသည်ဆိုသော လောကကြီးသည် ကျဉ်းမြောင်းလေစွ။ ခုပြဲကည့်။ ငပိန့်မှာ နေစရာ 
မရှိတော့ပြီ။  
 
 အမေသည် ငပိန်ကို ကိုယ့်ဝမ်းကိုယ် မကျောင်းနိုင်သေးခင် အရွယ်ကပင် ငပိန်ကို 
ဖုတ်လေသည့် ငါးပိ ရှိသည်ဟုပင် မထင်တော့ဘဲ အပျိုလုပ်နေခဲ့၏။ အဖေ ဆိုသည်မှာ 
ဘယ်အရပ်က လာလေသည် မသိ။ ငပိန်ကို မွေးတော့ မွေးခဲ့လေပြီ။ ဒါကြောင့်လည်း လူတွေက 
ငပိန်ကို ကလေးကဝဟု ကင်ပွန်းတပ်ခဲ့ခြင်းပေလော။ 
 
 “ရုပ်ကိုက စုတ်ချွန်းချွန်း ညှောင်နာနာနဲ့ အမျိုးကောင်းထဲကမှ မဟုတ်ဘဲ” ဆိုသော 
စကားကိုလည်း တွင်တွင်ပြောကြသေး၏။ လူဆိုတာတွေက မျိုးရိုးဂုဏ် အင်မတန် မောက်ကြသည့် 
သတ္တဝါတွေ ထင်ပါရဲ့။ 
 
 အဲဒီ အမျိုးဆိုသော ကိစ္စကြီးကြောင့်ပင် ငပိန် ဟူသည့် နာမည်တစ်ခုကို ရက်ရက်ရောရော 
ပေးခဲ့သည့် ငပိန်၏ မူလလက်ဟောင်း ပိုင်ရှင်အိမ်က ငပိန်ကို စွန့်ပစ်ခဲ့ကြခြင်း ဖြစ်၏။ ငပိန့်ကို 
မွေးဖွားသည့် နေ့ကတော့ သူတို့ တစ်အိမ်လုံး လှုပ်လှုပ်ရှားရှား ဖြစ်ခဲ့ကြ၏။ ငပိန့်အမေသည် 
ငပိန်အပါအဝင် သားသမီးများကို အိမ်တိုင်းမှာ မရှိသည့် ရှားရှားပါးပါး ဂုန်နီအိတ်ကြီးပေါ်၌ 
မွေးဖွားပေးခဲ့ခြင်း ဖြစ်၏။ 
 
 ငပိန် အတော်လေး အရွယ်ရောက်လာမှ ဂုန်နီအိတ် ဆိုသည်မှာ ငပိန်တို့အတွက် 
အလွန်အဖိုးထိုက်တန်သော ဖဲမွေ့ရာတစ်ခု ဖြစ်မှန်း သိရ၏။ နောင် ငပိန်ဘဝ၌ ဂုန်နီအိတ်အခင်းဖြင့် 
ယောင်လို့မှ အိပ်ခွင့်မရတော့။ ခေတ်ကြီးက ဂုန်နီအိတ်ခေတ် မဟုတ်တော့ဘဲ ပလတ်စတစ်ခေတ် 
ရောက်လာပြီဟု လူတွေ ပြောဆိုနေသည်ကို မှတ်သားဖူး၏။ 
 
 ထို့အတွက် ငပိန်၏ မူလ ပထမအိမ်ကြီးကို ငပိန် လွမ်းမိလေသည်။ သို့ပေမဲ့ 
ထိုလူသတ္တဝါတွေက ငပိန့်အလွမ်းနှင့် မထိုက်တန်အောင် ငပိန့်အပေါ် 
ရက်စက်ခဲ့ကြသူများသာတည်း။ 
 
 လောကကြီးအတွင်းသို့ ရောက်ရှိလာသော ငပိန်တို့ မောင်နှမတစ်စုကို ဝမ်းသာအယ်လဲ 
ကြိုဆိုသူများ ချစ်ဖွယ်၊ ငွေတိုးနှင့် ပိစိမတို့ ၃  ယောက် ဖြစ်၏။ “မက်ဒေါနား မွေးပြီဟေ့” ဆိုသော 
သတင်းကို ကြားကြားချင်း သူတို့ ၃ ယောက် ငါးနှိုက်နေရာမှ အပြေးအလွှား အိမ်ပြန်လာကြ၏။ 
ပြီးတော့ ငပိန်တို့ မောင်နှမတစ်စုကို ရေတွက်ကြည့်ကာ ခုန်ပေါက် အော်ဟစ်ကြလေ၏။ 
 
 “၄ ကောင်ဟေ့၊ ၄ ကောင်တောင်၊ ငါ ၂ ကောင် ယူမှာ” 
 “ငွေတိုးနော်၊ နင် ဟိုတစ်ခါ ပေါက်တုန်းကလည်း ၂ ကောင် ယူတယ်၊ ဒီအလှည့် 
ငါ့အလှည့်၊ ငါ ယူမယ်” 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
624 

 “ပိစိမ၊ နင် လောဘကြီးမနေနဲ့၊ ပြီးတော့ နင် ဘာအရောင်းအဝယ်မှလည်း တတ်တာ 
မဟုတ်ဘူး၊ ၄ ကောင်ရှိတာ တစ်ကောင်ရရင် တော်ရောပေါ့” 
 “ကြည့်ပါဦးဟာ၊ အထီးတွေလား၊ အမတွေလား ဆိုတာ” 
 “ဘုရား ဘုရား ဘုရားမ,လို့ အထီးလေးတွေချည်း ဖြစ်ပါစေတော်” 
 “ဟိတ်ကောင်… ငွေတိုး၊ မလုပ်နဲ့ဦးလေ၊ တော်ကြာ မက်ဒေါနား စိတ်ဆိုးပြီး 
ထ,ကိုက်နေဦးမယ်” 
 
 ငပိန်တို့ မွေးချင်းများကို သူတို့ အလွန်စိတ်ဝင်စားကြ၏။ ငပိန့်အမေ အလစ်တွင် 
လာ၍ချီကြ၊ မ,ကြနှင့် ပျော်ရွှင်မဆုံး တပြုံးပြုံး။ 
  “အထီး ၃  ကောင်ဟေ့၊ အမ တစ်ကောင်ပဲ” 
 “အိုကေပဲ၊ ငါတို့က ယောက်ျားလေးတွေဆိုတော့ အထီး ၃  ကောင် ယူမယ်၊ နင်က 
မိန်းကလေးပဲ၊ ကျန်တဲ့ အမ တစ်ကောင်ယူ” 
 
 ငွေတိုး၏ တရားမျှတမှု မရှိသော ခွဲဝေမှုကို ပိစိမ လုံးဝမကျေနပ်။ 
 
 “ဒီလိုကြေးဆိုရင် ငါက အထီးကို ဘယ်အချိန်ကျမှ ရတော့မှာလဲ” ပိစိမ ပက်ခနဲ တုံ့ပြန်၏။ 
 ငွေတိုးနှင့် ချစ်ဖွယ်ကား ပြုံးစိစိ။ နောက်ဆုံးတော့ မကျေမနပ်နှင့်ပင် ပိစိမ ငပိန်ကို 
ယူရလေ၏။ 
 
 ပိစိမသည် ငပိန့်အမေကို မက်ဒေါနားဟု လှလှပပ နာမည်ပေးခဲ့သော်လည်း ငပိန်ကိုမူ 
သူ့နာမည်နှင့် တူနေမည်စိုး၍ ငပိန်မဟု မှည့်ပြီးမှ ငပိန်ဟု ပြောင်းခေါ်ခဲ့၏။ အဲဒီနောက် ငပိန်သည် 
ပိစိမ၏ မကျေမချမ်း ဂရုစိုက်ခြင်းကို ခံရလျက် ပိစိမတို့အိမ်၌ မြဲနေခဲ့ခြင်း ဖြစ်၏။ 
 
 ငပိန်နှင့် ပေါက်ဖော် ညီအစ်ကို ၃ ယောက်မှာမူ မိခင်ကြီး မက်ဒေါနားအား စောစီးစွာပင် 
ခွဲခွာသွားရ၏။ ငွေတိုးနှင့် ချစ်ဖွယ်က ငပိန်တို့သားချင်းတစ်စုကို မျိုးမကောင်းဟု ဆုံးဖြတ်ကာ 
ရသည့်ဈေးနှင့် အမြန်ရောင်းပစ်လိုက်ြက၏။ 
 
 ငပိန်ကို ရောင်းရန် ပိစိမကိုပင် တိုက်တွန်းသေး၏။ ပိစိမကား ငပိန်ကို မရောင်းချင်။ 
ပိုက်ဆံကိုမူ လိုချင်၏။ 
 “ပိစိမ၊ နင် ဘာသိလို့လဲ၊ ခွေးဆိုတာ ပေါက်စလေးသာ လှတာ၊ ခုဟာတွေက မျိုး 
လုံးဝမကောင်းဘူး၊ ကြီးလေ ပုံမလာလေပဲ၊ ခု ဝ,တုန်း ရောင်းလိုက်၊ ငါ ၁၀ ပေးမယ်၊ နင့်ကို 
သနားလို့” 
 “တစ်ဆယ်နဲ့တော့ မရောင်းနိုင်ပါဘူး” 
 “အောင်မယ်၊ ဈေးကကိုင်ချင်သေး၊ ငါ့ကောင်တွေတောင် သုံး လေးဆယ်ပဲ ရတာ၊ 
ဒါတောင် အထီးမို့၊ အမဆို ဝယ်သူတောင် မရှိဘူး” 
 
 ငပိန်၏ ကုသိုလ်ကံကား ဆိုးလှချေသည်တကား။ ရုပ်အဆင်းရူပကာ ပုံမလာသော 
ဘဝ၌ပင် လူတွေ မကြိုက်သည့် အမဘဝ ရောက်ရချေသေး၏။ ပိစိမ၏ ကျေးဇူးကား ကြီးပေစွ။ 

 “မရှိလည်း နေ၊ ငါ့ဘာသာ မွေးမယ်၊ သူက ရုပ်ဆိုးပေမယ့် လိမ္မာတယ်” 
 ပိစိမသည် ငပိန်အား မျိုးမကောင်းဟူသော ပြစ်ချက်နှင့် စွန့်မပစ်ခဲ့။ ဘယ်လောက် 
ကျွေးကျွေး ဝ,မလာဘူး။ ပိန်တာရိုးပဲ ဆိုသော စွဲချက်ဖြင့် ကြည့်မရ ဖြစ်လာခဲ့၏။ (စင်စစ် ပိစိမ 
ကျွေးသော အစားအသောက်မှာ ဆင့်ပါးစပ် နှမ်းပက်သလိုသာ ရှိချေ၏။) ငပိန်ကို ကြည့်မရဆုံး 
လူသားမှာ ပိစိမတို့အမေ ဒေါ်မတုတ် ဖြစ်လေ၏။ 
 
 “ပိစိမ၊ နင့်ခွေးမကို လုပ်ဦး၊ ဟိုဟာ လာနမ်း၊ ဒီဟာ လာနမ်းနဲ့၊ ငါ ပြောနေတယ်နော်၊ ခု 
ငယ်တုန်း ပစ်လိုက်လို့၊ မက်ဒေါနားတစ်ကောင်နဲ့တင် ဒီလောက် တရုန်းရုန်း ဖြစ်နေတာ၊ ငါ 
သည်းမခံနိုင်တော့ဘူး၊ ငယ်တုန်း ယူသူရှိရင် ပေးလိုက်ပါဆိုတာ မပေးဘူး။ သွားပစ်ချေ၊ 
ပြန်မလာနိုင်တဲ့ နေရာထိ သွားပစ်ချေ၊ ဒီတစ်ခါ မပစ်ရင် နင်နဲ့ငါနဲ့ တွေ့မယ်၊ နင့်ကို 
ထမင်းအငတ်ထားမယ်၊ ဘယ့်နှယ်တော်၊ လူတောင် အနိုင်နိုင် စားနေရတာ သူတို့က 
ခွေးတစ်အုပ်တစ်မကြီး မွေးချင်ရသေး” 
 
 ဒေါ်မတုတ် ပြောသည့်အတိုင်း လုပ်တော့မည် ဆိုတာ ပိစိမ သိလေ၏။ ထို့ကြောင့် 
ပိစိမသည် ငပိန့်ကို ကြည့်ရင်း မျက်ရည်နှစ်စက်လောက် ကျပြီးမှ ငွေတိုးတို့ကို
လက်လွှဲပေးလိုက်၏။ ငွေ ၁၀ ပေးဖို့ တောင်းရာ မဖြစ်မနေ အလကား ပစ်ရမှာပဟဲု ဆိုကာ 
မပေးသည့်အပြင် ငပိန့်ကို နောက်ဆုံးအနေနှင့် မုန့်ဝယ်ကျွေးရန်ဟု ဆို၍ ပိုက်ဆံ ၅ ကျပ်ပင် 
တောင်းယူသွားသေးသည်။ ငပိန် မှတ်မိသလောက်တော့ ငပိန်သည် လမ်းသလားနေသော 
မိခင်မက်ဒေါနားကို နောက်ဆုံးအနေဖြင့် နှုတ်ဆက်ခြင်းလေးမှ မပြုလိုက်ရဘဲ 
မွန်းကျပ်မည်းမှောင်နေသော ဂုံနီအိတ်တစ်လုံးအတွင်းမှ ဒလိမ့်ခေါက်ကွေး ပစ်ချခံခဲ့ရသည်သာ 
ဖြစ်၏။  
 
 ပိစိမ ပေးလိုက်သည့် ငွေငါးကျပ်နှင့် ဝယ်ပေးသည့် မုန့်တစ်စေ့တစ်မှုန့်ကိုလေးမှ ငပိန် 
မစားခဲ့ရကြောင်း ပိစိမသာ သိလျှင် ကြေကွဲပေမည်။ သြော်… ရက်စက်လှသော 
လူသားများပါတကား။ 
 
 သို့ဖြင့် အရာရာကို စီးပွားရေးတွက် တွက်တတ်သော လူသားသတ္တဝါများ၏ 
ရက်ရက်စက်စက် စွန့်ပစ်ခြင်းကို ခံရကာ ငပိန်၏ တစ်ကိုယ်တော် လေလွင့်ခြင်း စတင်ခဲ့၏။ 
ငပိန်သည် မှီခိုစရာ နေရာတစ်ခု ရလိုရငြား မနက်မိုးလင်းစမှ မိုးစုပ်စုပ်ချု ပ်သည်အထိ တစ်လမ်းဝင် 
တစ်လမ်းထွက် ရှာဖွေကြည့်ခဲ့၏။ တစ်ချက်လောက် လှည့်ကြည့်တတ်သည့် လူသားတစ်ဦးဦးကို 
တွေ့လျှင် နောက်တော်ပါးမှ ခေါ်လိုခေါ်ငြား လိုက်သွားကြည့်၏။ တစ်ခါလည်း ငပိန်ကို 
စိတ်ဝင်စားပုံရသော ခေါင်းစုတ်ဖွားနှင့် လွယ်အိတ် လွယ်ထားသော လူတစ်ယောက်နောက်သို့ 
ငပိန် လိုက်သွားခဲ့၏။ ကျွဲကော်ကိုင်း မျက်မှန်တပ်ထားသော ထိုပုဂ္ဂိုလ်၏ မျက်ဝန်းများ၌ 
လူတကာကို အားနာထောက်ထားတတ်သော အရိပ်အငွေ့များ ရှိသည်ဟု ငပိန် ထင်ခဲ့၏။ 
 
 ထိုလူသည် အိမ်ရောက်သည်အထိ ငပိန် ပါမလာမှာကို  စိုးရိမ်နေသည့်အလား 
လှည့်ကြည့်လှည့်ကြည့် လုပ်နေခဲ့၏။ ပြီးတော့ ငပိန်ကို အမွေစား အမွေခံ မွေးစားရန် 

သူ့အိမ်ရှင်မအား တိုင်ပင်သံ ကြားလိုက်ရ၏။ ငပိန်မှာ ထိုသူအား ကျေးဇူးတင်လွန်းစွာဖြင့် 
ဖက်ယမ်းနမ်းရှုပ် ပြုချင်လှ၍ မနည်းထိန်းကာ ခပ်ကုပ်ကုပ် ငြိမ်နေရလေ၏။ 
 
 “မိန်းမရေ၊ ဒီမှာ ငါ့နောက်က ခွေးလေးတစ်ကောင် တကောက်ကောက် လိုက်လာတယ်ကွ၊ 
စိတ်ဝင်စားစရာပဲ၊ တို့များဆီမှာ နေချင်လို့ ထင်ပါရဲ့၊ မွေးထားလိုက်ရအောင်ကွာ၊ ထူးခြားမှု တစ်ခုခု 
ရှမိယ် ထင်တာပဲ” 
 
 ငပိန် အလွန်အမင်း ပျော်ရွှင်သွားရ၏။ ပျော်လို့မှ မပြီးသေး။ 
 
 “ကိုအဝှာ… ရှင့်ကိုယ်ရှင် ဘာမှတ်နေလဲ၊ နိုင်ငံခြားမျိုး တန်ဖိုးကြီးခွေးကို 
ကားပေါ်တင်ခေါ်ပြီး ကားတဝီဝီ မောင်းနေနိုင်တဲ့ ကုမ္ပဏီပိုင်ရှင်များ ဖြစ်သွားလို့လား၊ ရှင် 
သိဖို့ကောင်းတယ်၊ ငတ်တစ်လှည့် ပြတ်တစ်လှည့် ဖြစ်နေတဲ့ သက်ကျားအို စာရေးဆရာဆိုတာ 
ကိုယ့်ကိုယ်ကို သဘောပေါက်ဖို့ ကောင်းတယ်၊ ဒီအိမ်ပေါ်ကတောင် နေ့လား ညလား မသိ 
ဆင်းပြေးရမယ့်ကိန်း ဆိုက်နေတာ၊ ဒါကို ဦးနှောက်ထဲ မသွင်းဘဲ ရှင်က ပိန်ညှော်ညှော် စုတ်ပဲ့ပဲ့ 
ကလေးကဝ ခွေးကိုများ သံယောဇဉ်ကြီးပြီး မွေးချင်စိတ်ပေါက်ရသေးတယ်လို့၊ ခု မောင်းထုတ် 
ခုချက်ချင်း မောင်းထုတ်၊ ရှင် ဘာသိလို့လဲ၊ ခွေးဆိုတဲ့ အမျိုးက စားရမှန်း သိရင် လူကို 
တွယ်ကပ်နေချင်တာ၊ ဘာမှ ကျွေးမယ် မကြံနဲ့” 
 
 ငပိန်သည် မျက်လွှာ အောက်ချထားရာမှ လူမိန်းမအား တစ်ချက်စွေစောင်း ကြည့်လိုက်၏။ 
ထိုအချိန်၌ ပိစိမ အမေ ဒေါ်မတုတ် မျက်နှာပြဲပြဲကီးကို ငပိတ် မြင်ယောင်သွားမိ၏။ 
လူမိန်းမကြီးများ၏ ပါးစပ်ပေါက်များသည် တစ်သံတည်းသော စကားကိုသာ ဆိုလေ့ရှိကြောင်း 
ငပိန် သိရလေပြီ။ 
 
 “မမွေးနဲ့ဆိုလည်း မမွေးပါဘူးကွာ၊ ဒါပေမဲ့ မင်းပြောတာ မဟုတ်သေးဘူး ထင်တယ်၊ 
စားရမှန်းသိရင် တွယ်ကပ်နေချင်တယ် ဆိုတာ ခွေးဆိုတဲ့ အမျိုးအစား တစ်ခုတင်တော့ 
မဟုတ်ဘူးကွ နော်” 
 
 ငပိန်သည် ဟုတ်တိုင်းမှန်ရာကို ပြောဆိုတတ်ပုံရသော ဘက်မလိုက် ပုဂ္ဂိုလ်ကြီးအား 
ကျေးဇူးတင်သော မျက်လုံးများဖြင့် ခဏစိုက်ကြည့်၍ လူမိန်းမကိုမူ မုန်းတီးသော မျက်လုံးများနှင့် 
တစ်ချက် စွေစောင်းကြည့်ကာ လမ်းမကြီးဆီသို့ တစ်ဟုန်ထိုး ပြေးထွက်လာခဲ့လေသည်။ 
 
 ငပိန်သည် လူသတ္တဝါများအား စိတ်နာစွာဖြင့် ဦးတည်ရာမဲ့ လေလွင့်နေလေသည်။ 
ရက်ပိုင်းအတွင်းပင် ငပိန်သည် ရုပ်အဆင်းမှာ ပိစိမတို့အိမ်၌ နေရစဉ် ရုပ်ထက် ဆိုးလာလေ၏။ 
ပိစိမအမေ ဒေါ်မတုတ်မှာ ငပိန်ကို မသထာသော်လည်း ပိစိမမှာ သူစားရမည့် ထမင်းကိုပင် ချန်၍ 
ငပိန်အား ကျွေးတတ်သူ ဖြစ်၏။ 
 
 ထို့အတွက် ပိစိမ ဆိုသော လူသားတစ်ယောက်ကိုမူ ငပိန် ကျေးဇူးတင်လှသဖြင့် 
မမေ့အပ်သည့်စာရင်း၌ ထည့်သွင်းထားပါ၏။ ခုတော့ ငပိန်ကို အငတ်ခံကျွေးသည့် ပိစိမနှင့်လည်း 

မိုင်ပေါင်းအသခေ င်္ျ ဝေးခဲ့ရပြီ။ ပိစိမတို့ နေသည့် လှိုင်သာယာ ဆိုသည့် အရပ်က ဘယ်ဆီမှာ 
ကျန်ရစ်ခဲ့မှန်းပင် ငပိန် မသိ။ ဘာပဲဖြစ်ဖြစ် ငပိန် ကိုယ့်ဝမ်းကိုယ် ကျောင်းရပေတော့မည်။ 
 
 ငပိန်သည် အမဲရိုးတစ်ခုကို ကိုက်နေသော မျိုးတူသတ္တဝါကြီးကို တွေ့ရ၍ သနားစဖွယ် 
မျက်နှာလေးဖြင့် ခပ်ရို့ရို့ ပြုံးပြ နှုတ်ဆက်လိုက်၏။ ထိုသတ္တဝါကြီးက အမဲရိုးကို လောဘတကြီး 
အငမ်းမရ ကိုက်ရင်း ငပိန်ကိုပါ စားတော့ဝါးတော့မလို ဟန်ပြင်၍ တဂီးဂီးလုပ်ကာ 
ခြောက်လှန့်ထုတ်လေ၏။ အသည်းငယ်သော ငပိန်မှာ အနားပင် မသီဝံ့တော့ဘဲ ချည့်နဲ့နဲ့ 
ခြေလှမ်းများဖြင့် ထိုအရပ်မှ ခွာထွက်လာရပြန်သည်။ ဝေမျှခံစားစေချင်သည် ဆိုသော 
သဘောကား ငပိန်တို့ မျိုးနွယ်တွေထဲ၌ မရှိချေပါလား။ 
 
 ထိုမှဆစ်၍ ငပိန်သည် လမ်းဘေး အမှိုက်ပုံကြီးတစ်ခုတွင် စားစရာ ရလိုရငြား အနံ့ခံ 
ရှာဖွေကြည့်၏။ မျိုးတူသတ္တဝါဆို၍ တစ်ကောင်တစ်မြီးမှ မရှိ။ လူသားများကား ဘာကို 
ရှာဖွေနေသည် မသိ။ တုတ်တစ်ချောင်းနှင့် တောင်ထိုး  မြောက်ထိုး လုပ်နေလေ၏။ ကိုယ့်အစာ 
ကိုယ် ရှာစားနေသော ငပိန်ကိုပင် မဆီမဆိုင် တွေ့ရာ ခလုဲံးဖြင့် ပေါက်လျက် 
လက်ကမြင်းလိုက်သေး၏။ မကြာပါချေ။ ငပိန့်အနီးသို့ မျိုးတူသတ္တဝါများ ရောက်ရှိလာကြ၏။  
 
 ငပိန်ကို သူစိမ်းဆိုသော အကြည့်ဖြင့် စူးစူးရဲရဲ ကြည့်နေကြ၏။ ပြီးတော့ 
တိုင်ပင်ထားသည့်အလား ငပိန်ကို အုပ်စုလိုက် ဝိုင်းဝန်းတိုက်ခိုက်ကြလေသည်။ ငပိန်ကို 
ခနှဲင့်ပေါက်သော တုတ်ချောင်းရှည်များနှင့် လူတွေလည်း ငပိန်နည်းတူ ရောနှောကိုက်ခံရမည်စိုး၍ 
အနားမှ ထွက်ခွာသွားကြ၏။ 
 
 ငပိန် အထိနာလေပြီ။ ငပိန့်ကိုယ်၌ ဒဏ်ရာဒဏ်ချက်များလည်း မြင်မကောင်းအောင် 
ဗရပွဖြစ် ကျန်ရစ်ခဲ့လေ၏။ လွတ်လပ်စွာ မျှဝေသုံးစွဲခွင့် ရှိလိမ့်မည်ဟု ထင်ရသော 
လမ်းဘေးအမှိုက်ပုံကြီးကိုပင် အပိုင်စီးထားနှင့်သူတို့ ရှိနေချေပြီတကား။ လောကကြီးကား 
စက်ဆုပ်ဖွယ် ကောင်းလှသော ကြီးနိုင်ငယ်ညှင်း လောကကြီးပါလား။ 
 
 ငပိန်သည် တစ်ကိုယ်တော် လေလွင့်နေရသည့် ဘဝကို စိတ်ပျက်ငြီးငွေ့လာ၏။ 
ဤလောကကြီး၌ တစ်ကိုယ်တော် လေလွှင့်နေ၍ အလုပ်မဖြစ်ချေ။ ပူးတွဲလုပ်ဆောင်မှ 
စားပေါက်စားလမ်း ပွင့်ပေလိမ့်မည်။ ထို့ကြောင့် မျိုးတူသတ္တဝါများနှင့် အတူတကွ 
ပေါင်းသင်းနေထိုင်နိုင်ရန် နားရွက်ထောင်ထောင်၊ အမြီးလှုပ်လှုပ်ကောင်များ မြင်လျှင် စတင်၍ 
ဦးညွှတ်မိတ်ဆက်ကြည့်၏။ အိမ်ကြိုအိမ်ကြားများ၌ မွေးဖွားကြီးပြင်းသော မျိုးတူသတ္တဝါများက 
သူတို့အုပ်စုထဲသို့ အလွယ်တကူ ဝင်ခွင့်မပေးကြ။ ငပိန်၏ အရည်အချင်းများကို 
စစ်ဆေးသမှုပြုကြ၏။ ငပိန်၏ အရိုးပဒေသာ ခန္ဓာကိုယ်ကို ကြည့်ကာ အထင်သေးကြပေ၏။ 
လူအိမ်မှာ နေခဲ့ရလျက် သူတို့လောက်မှ စိုပြည်တောက်ပြောင်မှု မရှိရသလောဟု 
ပြစ်တင်ရှုတ်ချလိုက်သေး၏။ လူအိမ်တွေ၌ အရိုးအရင်းလေးလောက်မှ မကိုက်ရတော့သည်ကို 
သူတို့ မသိပေဘူးလားဟု ငပိန် စိတ်တိုတိုနှင့် တွေးမိ၏။ သူတို့အုပ်စုသို့ ဝင်လိုလျှင် 
အပြေးသန်ရမည်။ ပေါ့ပါးလျင်မြန်ရမည်။ အရှောင်အတိမ်း ကောင်းရမည်။ အရှာအဖွေ 
ကောင်းရမည်။ သူတို့အုပ်စုမှ တစ်ကောင်ကောင် ခံရလျှင် အုပ်စုလိုက် ဝိုင်းဝန်းတုံ့ပြန် 

တိုက်ခိုက်ရမည်… စသည်… စသည်ဖြင့် သူတို့အုပ်စု လမ်းစဉ်များကို လိုက်နာနိုင်ပါမှ 
အုပ်စုဝင်အဖြစ် လက်ခံမည်ဟု အရေးဆိုလေ၏။ 
 
 အမှိုက်ပုံ၌ ငပိန် အလူးအလဲ ခံလိုက်ရသည်မှာ မျိုးတူသတ္တဝါများကို တစ်ချက် 
လှည့်ကြည့်ကာ ကိုယ့်အစာ ကိုယ် ရှာနေခဲ့သည့် ပြစ်ချက်ကြောင့် ဖြစ်၏။ သတ္တဝါအားလုံး၏ 
အကြိုက်မှာ သူ့နေရာနှင့်သူ ဂန်ကျယ်ခွင့် ရချင်လျက် အောက်ကျို့ခံ မျက်နှာချို သွေးခြင်းကို 
နှစ်ခြိုက်ကြကြောင်း ငပိန် သိရှိရလေပြီ။ ထို့ကြောင့် ငပိန်သည် အုပ်စု မရှိလျှင် အလွန်အမင်း 
မျက်နှာငယ်ရသည့် အဖြစ်ကို ကောင်းကောင်းကြီး သဘောပေါက်နေပြီ ဖြစ်သဖြင့် တတ်အပ်သမျှ
ပညာများကို ဆရာတို့ထံ၌ ကျိုးနွံစွာ တပည့်ခံ သင်ကြား၍ အုပ်စုဝင်မည့်အကြောင်း တလေးတစား 
ပြောဆိုလိုက်၏။ 
 
 သူတို့အုပ်စု၏ ပညာရပ်များက ခက်ခလှဲ၏။ ပေါ့သေးသေး ပညာရပ်များ မဟုတ်။ 
လူများက သူတို့ကိုယ်ခန္ဓာကို မည်သည့်ပစ္စည်းနှင့် ကောက်ထုထု ဂိန်ဟု မအော်ဘဲ ခပ်အေးအေး 
ရှောင်ထွက်သွားရသည့် အတတ်ကား ပညာသားပါလှ၏။ သူတို့အုပ်စု အဆိုအရ… 
 “လူတွေက ငါတို့ကို ခဲလုံးကြီးကြီးနဲ့ ထုတဲ့အခါ ထိပြီး ငါတို့က ဂိန်လို့ 
တစ်ချက်အော်လိုက်ရင် အလွန်သဘောကျတာကွ၊ ဒီတော့ ငါတို့က လူဆိုတဲ့ အကောင်တွေကို 
ဂရုမစိုက်တဲ့ အပေါက်နဲ့ ခံလိက်ုရတာတောင် မမှုသလို နေရမယ်၊ လူဆိုတဲ့ အမျိုးက နာမှန်းသိရင် 
ပိုထုချင်တယ်၊ ဒါကြောင့် လူတွေကို ငါတို့ရဲ့ ခံနိုင်ရည်ရှိမှုနဲ့ ပညာပြရတာပဲ၊ လူဆိုတဲ့ 
အကောင်တွေက နိုင်ရာဖိထောင်းချင်တဲ့ ကောင်တွေကွ၊ သူတို့ကို ချဉ်းကပ်တဲ့အခါ ဦးနှောက်ကို 
ကောင်းကောင်း အသုံးချတတ်ဖို့ လိုတယ်” 
 
 အုပ်စုခေါင်းဆောင် ဆရာများကို ငပိန် အလွန်သဘောကျသွား၏။ သူတို့အုပ်စုကား 
ဆရာတင်ထိုက်သူများသာတည်း။ 
 
 လောကကြီးအပေါ် စိတ်ကုန်ခမ်းနေသော ငပိန်သည် အုပ်စုဝင်ဖြစ်ပြီးနောက် 
စိတ်ဓာတ်များ တက်ကြွလာလေ၏။ ပိစိမတို့ အိမ်တုန်းက ဒေါ်မတုတ်၏ အချိန်ပြည့် ဆူဆဲသံကို 
မခံနိုင်သဖြင့် ဘေးထိုင်၍ ငေးမှိုင်နေသော ငပိန်ကို ဒေါ်မတုတ်က အသားလွတ် 
ပိတ်ကန်သောအခါ ဂိန်ဟု ငပိန် အော်မိမြဲ ဖြစ်၏။ 
 
 ခုတော့ ငပိန်သည် ဂိန်ဟူ၍ အော်တတ်သူ မဟုတ်တော့။ ဂဲခနဲ ဖြဲခြောက်တတ်သော 
ပညာရပ်များကိုလည်း ဆရာများ၏ ကျေးဇူးကြောင့် ပိုင်နိုင်တတ်ကျွမ်းသွားပြီ ဖြစ်၏။ တစ်ခါမှ 
မစားရဖူးသော အမဲရိုး၊ ဝက်ရိုးများကိုလည်း ကိုက်ဝါးနေရပြီ ဖြစ်၏။ ငပိန်၏ နံရိုးလေးများပင် 
ကွယ်ပျောက်လုနီးနီး ဖြစ်လာချေပြီ။ ငပိန်အနားကို ရစ်သီချင်နေသော သကောင့်သားများလည်း 
အလျှိုလျှို ပေါ်လာပြီ ဖြစ်၏။ သို့သော် အုပ်စုစည်းကမ်းကို ငပိန် မဖောက်ဖျက်။ အုပ်စု 
မကြည်ဖြူသူကို ငပိန် မကြည်ဖြူ။ အုပ်စုက ကြည်ဖြူသူများကိုသာ ငပိန် မျက်နှာသာပေး၏။ 
 
 ငပိန်ကား အုပ်စုကြိုက် ရေလိုက်ငါးလိုက် အလိုက်အထိုက် နေတတ်သော ပညာလည်း 
တတ်မြောက်ခဲ့ပြီ။ ထို့အတွက် ဒေါ်မတုတ် အပါအဝင် ပိစိမတို့ အားလုံးကို ကျေးဇူးတင်လေ၏။ 

ဒီအရပ်သို့ ရောက်ခဲ့ရသည့်အတွက် ဒီအုပ်စုသို့ ဝင်ဖြစ်ခဲ့ရခြင်း ဖြစ်၏။ ဒီအုပ်စုဝင် 
ဖြစ်ခဲ့ရသည့်အတွက် အခုလို ဝလင်တောက်ပြောင်လာခဲ့ခြင်း မဟုတ်ပါလော။ 
 
 ဘာပဲဖြစ်ဖြစ်၊ ကောင်းကောင်းကြီး အပါးဝလာပြီ ဖြစ်သော ငပိန်သည် ကိုယ့်ဘဝကိုယ် 
အကျေနပ်ကြီး ကျေနပ်ကာ မိခင်ကြီး မက်ဒေါနားအပေါ် မကျေမနပ် ဖြစ်ခဲ့သော စိတ်များကိုပင် 
မေ့ဖျောက်လျက် ခွင့်လွှတ်ကျေနပ်နိုင်လေပြီ…။ 

ယုဒါ 
မင်္ဂလာမဂ္ဂဇင်း၊ 
၂၀၀၁၊ မေလ။ 

ဥဥဥဥ((((ယုဝတီခင်ဦးယုဝတီခင်ဦးယုဝတီခင်ဦးယုဝတီခင်ဦး)))) 
 
 “ငြိမ်ငြိမ်နေစမ်းပါ ဥရယ်… ဘာလို့  ဒီလောက်တောင် ရုန်းနေရတာလဲ” 
 
 အသက် (၃၀) ခန့်၊ အသားဝါဖျော့ဖျော့၊ အရပ်မြင့်မြင့်၊ မျက်နှာလုံး၊ မျက်ခုံးနက်နက်၊ 
ပါးမုန်းမွေးစိမ်းစိမ်း၊ အစိမ်းရောင်ရှပ်အင်္ကျီ နွမ်းနွမ်း၊ ကာကီ ဘောင်းဘီရှည် ညစ်ထပ်ထပ်နှင့် 
ဂျပန်စစ်ဗိုလ်သည် သူ့ရင်ခွင်ထဲမှ ကုတ်ဖဲ့၍ ရုန်းထွက်နေသော အသက် (၁၈) နှစ်ခန့်ရှိ 
ဗမာမိန်းမချောကလေး  တစ်ဦးကို၊ စိန်းစိန်းဝါးဝါး ငုံ့ကြည့်ရာမှ၊ ပို၍ တင်းကျပ်စွာ 
ပွေ့ဖက်လိုက်ပြန်လေသည်။ 
 
 “ကျွန်မကို သတ်ပစ်လိုက်စမ်းပါ နကမူရာ… သတ်ပစ်လိုက်စမ်းပါ” 
 သူ့မျက်နှာဆီသို့ ဖိတ်ဖိတ်တောက်နေသော မျက်လုံးအစုံနှင့်၊ မရွေ့မလျား ကြည့်နေသော 
နကမူရာ၏ မျက်နှာကို ရွံရှာစွာ တွန်းဖယ်ပစ်ရင်း၊ ဒေါသတကြီးနှင့် ဥ,က အော်ဟစ်၍ ပြောပါ၏။ 
 
 ရုန်းလို့လည်း မရ၊ ထုရိုက်ဖို့လည်း မဖြစ်၊ သန်မာလှသည့် နကမူရာ၏ လက်နှစ်ဖက်ထဲမှာ 
ဥ,မှာ နည်းနည်းကလေးမျှ မလှုပ်နိုင်တော့ပါ။ ဥ,ရဲ့ တစ်ကိုယ်လုံးမှာ ဇောချွေးတွေ ရွှနဲစ်လာ၏။ 
သေရမှာကိုလည်း ဒီလောက်တောင် မကြောက်။ တစ်ကိုယ်လုံး အေးစက်သွား၏။ 
မျက်လုံးပြူးကြောင်ကြောင်နှင့် နှုတ်ခမ်းကို တအားဖိ၍ ကိုက်ထားရင်း၊ နကမူရာနှင့် 
မျက်နှာချင်းဆိုင် ထိုင်လိုက်လေသည်။ 
 
 ပါးစပ်ထဲမှ ရှိသမျှ တံတွေးကို စုပ်ထုတ်ပြီး၊ သူ့မျက်နှာကို  မချင့်မရဲနှင့် စိုက်ကြည့်နေသော 
ဂျပန်စစ်ဗိုလ်၏ မျက်နှာတည့်တည့်ကို လှမ်း၍ ‘ထွီ’ခနဲ ပက်လိုက်၏။  
 
 “ယုတ်မာတဲ့ ဂျပန်စုတ်…” 
 မတတ်နိုင်တော့သည့်အဆုံး  ဥ,က ဝမ်းနည်းပက်လက်နှင့် အံကိုကြိတ်ရင်း ငိုလေသည်။ 
 
 မျက်နှာပေါ်တွင် လာပေသော တံတွေးစက်ကို ပွတ်ပစ်လိုက်ပြီး ဂျပန်စစ်ဗိုလ်က ဥ,ကိုသာ 
တွေတွေဝေဝေနှင့် စိုက်ကြည့်နေ၏။ ထို့နောက် ဥ,ရဲ့ ပါးပြင်ပေါ်မှ မျက်ရည်ပေါက်တွေကို 
ယုယုယယနှင့် သုတ်ပေးပြီး ဥ,ရဲ့ မျက်နှာကို အတင်းဆွဲမော့လိုက်သည်။ 
 
 ကြောက်လန့်အားကြီးနှင့် ရုန်းရလွန်းသဖြင့် ထုံးထားသော ဥ,ရဲ့ ရှည်လျားနက်မှောင်သည့် 
ဆံပင်တွေက ပြေကျပျံ့ဝဲနေ၏။ ပဒုမ္မာအင်္ကျီကလည်း ရစရာ မရှိအောင် စုတ်ပြဲပတ်သက်ကုန်ပါပြီ။ 
ဥ,ရဲ့ ထဘီအနက်ကလေး ဆိုလျှင်လည်း အောက်နားတွေပင် အတော်ဖွာကျဲ၍ ကုန်ပေပြီ။ 
ဘယ်လိုပဲ ညစ်ပေစုတ်ပြတ်နေပေမဲ့ သေးသွယ်ဖြူဆွတ်သည့် ဥ,ရဲ့ ကိုယ်လုံးကလေးနှင့် 
တောက်ပသော မျက်လုံး၊ ကော့နေသည့် မျက်တောင်၊ ယဉ်စစနှင့် ပြုံးဟန်ချီနေသော 
နှုတ်ခမ်းထူကလေးတို့မှာ ဥ,ရဲ့မျက်နှာက ကွယ်ပျောက်သွားခြင်း မရှိကြသေးပါ။ 

 တစ်တောဝင် တစ်တောထွက် ပြေးလာခဲ့ရပေမဲ့ နကမူရာက ဥ,ကို ပွေ့ချီခဲ့ရလေသည်။ 
ညမိုက်များတွင် ဥ ထွက်ပြေးမည်ကို စိုးလွန်းလှသဖြင့် ဥ,ရဲ့ ခါးကို ကြိုးနှင့် ချည်ပြီး 
လက်ပြန်ကြိုးတုပ်ထားရ၏။ သူများ ဂျပန်တွေက အင်္ဂလိပ် မဟာမိတ်နှင့် ဗမာတွေကို ခံစစ်လုပ်၍ 
သေပြေးရှင်ပြေး ပြေးရင်း ခံချနေရသည့် အချိန်မှာ နကမူရာတစ်ယောက်ကတော့ 
မိက်ုမိုက်ကန်းကန်းနှင့် ဥ,ကို အဓမ္မ ဆွဲပြေးလာခဲ့လေသည်။ 
 
 သူ့တစ်သက်မှာ တကယ်မြတ်နိုးမိတာ၊ တကယ်မက်မောခဲ့ရတာ၊ တကယ် ချစ်မိတာက 
ဥ,တစ်ယောက်သာ ဖြစ်ပေသည်။ ဥ,သာလျှင် သူ့သခင်မ၊ ဥ,သာလျှင် သူ့ဘဝ၊ ဥ,တစ်ယောက် 
ပါမလာဘဲနှင့် ဂျပန်ပြည်ကို ချောချောမောမော ပြန်ရောက်သွားခဲ့လျှင်လည်း သူ့ဘဝမှာ 
ဘာအဓိပ္ပာယ်မျှ မရှိ။ နေရပ်နိုင်ငံကို တစ်ယောက်တည်း ပြန်ရောက်သွားရတာထက် 
မြန်မာနိုင်ငံမှာပဲ ပြေးရင်းလွှားရင်း ဥ,ရဲ့ရင်ခွင်ထမှဲာ သေပါရစေ…။ 
 
 “ဥ… ဥ… ကျွန်တော့်ကို ခုထက်ထိ မုန်းတုန်းပလဲား… ဟင်…” 
 နကမူရာက ဥ,ရဲ့ မျက်နှာကို ဆွဲမော့ပြီး ဥ,မျက်နှာကို မက်မက်မောမောကြီး စိုက်၍ 
ကြည့်နေလေ၏။ ဥ,က နကမူရာ၏ မျက်လုံးကို ကြောက်သည်။ မျက်လွှာကို  ချထားရင်းက အံကို 
ထပ်၍ကိုက်ကာ ငြိမ်နေ၏။ 
 
 “ဥ… ကျွန်တော့်ကို တကယ်ပဲ မုန်းသလား…” 
 “မုန်းတယ်ရှင့်… ကျွန်မ ရှင့်ကို သိပ်ပြီးမုန်းတာပဲ၊ တစ်လောကလုံးမှာ ရှင့်ကို အမုန်းဆုံးပဲ… 
ကဲ… ဘာပြောချင်သေးသလဲ…” 
 
 နောက်ထပ် စကားမဆက်နိုင်ခင် နကမူရာက ဥရဲ့ နှုတ်ခမ်းကလေးကို သူ့ပါးပြင်နှင့် 
တအားဖိထားသည်။ 
 “ဥ,ရယ်… အချစ်ရယ်” 
 သူ့ပါးစပ်မှ ညည်းတွားနေ၏။ နကမူရာသည် ဥ,ရဲ့ နွေးညံ့သော ရင်ခွင်ထဝဲယ် 
လျော့ခွေလာသည်။ သူ့ရဲ့ မျက်နှာက တဖြည်းဖြည်း အောက်သို့  ငုံ့စိုက်ကျသွား၏။ ထို့နောက် ဥ,ရဲ့ 
ပခုံးပေါ်တွင် သူ့မျက်နှာကို မှောက်ချကာ ဥကို တတွတ်တွတ်နှင့် တောင်းပန်လေသည်။ 
 
 ဥ,က တင်းတင်းမာမာနှင့် နကမူရာကို ငုံ့ကြည့်ပြီး အငိုက်တွင် ဖျတ်ခနဲ ရုန်း၍ 
ထပြေးလေသည်။ ဥ,က မတ်တတ်ရပ်လျက်ရှိစဉ်… သူက ဒူးထောက်ရင်းနှင့် ဥ,ရဲ့ခါးကို 
မလွတ်တမ်း ပွေ့ဖက်ထား၏။ ဥ,က တွန်းဖယ်လို့မရသည့် အဆုံးတွင် နကမူရာ၏ ကျောကုန်းကို 
လက်နှစ်ဖက်နှင့် အကြိမ်ကြိမ် အခါခါ ထုရိုက်မိလေသည်။ 
 
 လေက တဟူးဟူး တိုက်ခတ်နေ၏။ မြစ်ကမ်းပါးထိပ်ဦးတွင် လက်ပြန်ကြိုး 
ချည်နှောင်ထားသော ဗမာလူမျိုး အယောက် ၂၀ လောက်မှာ မသက်မသာနှင့် ဥ,ကို 
လှမ်းကြည့်နေကြ၏။ ယောက်ျားပျို  (၃-၄)ဦးမှာ အံကြိတ်ရင်း ခေါင်းကို ငုံ့ထားကြသည်။ 
၎င်းတို့နောက်တွင်ကား သူတို့ကို လှံစွပ်နှင့် ချိန်ရွယ်နေကြသည့် ဂျပန်စစ်သားများ…။ 
မြစ်ကမ်းပါးထိပ်မှနေပြီး ဗမာလူမျိုး တစ်ယောက်ပြီး တစ်ယောက်ကို လှံစွပ်နှင့်ချည်း ထိုးချနေကြ၏။ 

 “နကမူရာ… ရှင် သိပ်ယုတ်မာတာပဲ၊ ရှင့်စစ်သားတွေကို ရှင်ကြည့်ပြီး မပြောတော့ဘူးလား” 
 ဥ,က နှုတ်ခမ်းကို ပြတ်လုမတတ် ကိုက်ထားရင်း မြစ်ကမ်းပါးထိပ်ကို ကြည့်ကာ… 
လက်နှစ်ဖက်နှင့် မျက်နှာကို အုပ်လိုက်ပြီး ချုံးမဲချ၍ ငိုတော့လေသည်။ လေက တဟူးဟူး 
တိုက်ခတ်နေ၏။ ဥ,ရဲ့ ဆံပင်တွေက ပြေကျကာ တစ်ကိုယ်လုံးကို ကတ္တီပါစောင်အနက်ထည် 
လွှမ်းခြုံထားသလို ဖုံးအုပ်ထားသည်။ လေက ခပ်ကြမ်းကြမ်း တိုက်လိုက်တိုင်း ဆံပင်တွေ 
ဖွာလွင့်လျက် ရှိပေသည်။ 
 
 “တစ်ရွာဝင် တစ်ရွာထွက်နဲ့… အပြစ်မရှိတဲ့ ရွာသားတွေကို ခွေးလို ဝက်လို 
သတ်ပစ်တဲ့လူ…၊ ရှင်လည်း တစ်နေ့မှာ ခွေးသေ ဝက်သေ… သေမှာပဲ နကမူရာ…” 
 “ပြော… ပြော… ဥ, ကြိုက်သလိုသာ ပြောပါတော့ဗျာ” 
 “ကျွန်မကို ဒီလောက် အခွင့်အရေးတွေ ပေးမနေပါနဲ့ရှင်…၊ ကျွန်မလည်း ဗမာလူမျိုးပါပဲ…၊ 
ကျွန်မကို ဟောဟိုမြစ်ကမ်းပါးထိပ်ကနေ တွန်းချလိုက်ပါတော့လား၊ ကျွန်မ သေချင်လှပါပြီ…” 
 “ဥ,ကို ဗမာလူမျိုးမို့ မချစ်ရဘူးလို့ ဘယ်ဥပဒေက တားထားလို့လဲ၊ ဘယ်လူမျိုးပဲ 
ဖြစ်နေနေ၊ ဘယ်လို ရန်သူမျိုးပဲ ဖြစ်ဖြစ်၊ ချစ်မိလာရင်တော့… ချစ်တော့မှာပဲ…၊ ချစ်တာက 
ချစ်တာပဲ၊ လူမျိုးရေးက လူမျိုးရေးပဲ၊ ကျွန်တော့်ရင်ထကဲ ဖြစ်လာတဲ့  အချစ်ကိုတော့ 
ဘယ်သူတားတား မရဘူး…” 
 
 ဥ,က အံကိုကိုက်ကာ မြစ်ကမ်းပါးထိပ်ကို မျှော်ကြည့်လိုက်မိပြန်သည်။ နကမူရာသည် 
ဥ,ရဲ့ မျက်နှာကို စိန်းစိန်းဝါးဝါး မော့ကြည့်နေ၏။ ဥ,က တစ်စုံတစ်ခုကို စိတ်ဆုံးဖြတ်ချက်ချကာ 
နကမူရာကို ပြန်၍ ငုံ့ကြည့်လိုက်လေသည်။ နကမူရာ၏ မျက်လုံးဒဏ်က အတော့်ကို 
ပြင်းထန်လှ၏။ တမ်းတသော သူ့အကြည့်က ကျောတွန့်ဖို့ ကောင်းလှပေသည်။ 
 
 “ဒီမှာ… နကမူရာ” 
 “ပြောပါ… အချစ်ရယ်…” 
 “ကျွန်မကို တကယ်ပဲ ချစ်သလား…” 
 
 နကမူရာ ဝမ်းနည်းပက်လက်မျက်နှာနှင့် ခေါင်းငုံ့ချလိုက်ရင်း ဥ,ရဲ့ ရင်ခွင်ထဲကို 
သူ့ခေါင်းနှင့် တိုးဝှေ့ကာနေလေသည်။ 
 “ပြောလေ… နကမူရာ” 
 နကမူရာက ဒူးထောက်လျက်က မထသေး…၊ သူ့မျက်နှာနှင့် ရင်ခွင်ထတွဲင် အပ်ကာ 
ငြိမ်သက်နေ၏။ 
 “နကမူရာ… ကျွန်မကို တကယ်မချစ်ဘူး မဟုတ်လား…” 
 နကမူရာက ငြိမ်သက်နေရာမှ ခေါင်းထောင်၍ ကြည့်လေသည်။ 
 
 “ကျွန်တော့်တစ်သက်မှာ ဥ,တစ်ယောက်ကိုသာ အချစ်ဆုံးပါလို့ ပြော… ပြော… နေတာ၊ 
ဥ,က မယုံဘူးလား…” 

 “ဒါဖြင့် ကောင်းပြီ၊ ကျွန်မကိုချစ်ရင်… ဟိုမြစ်ကမ်းထိပ်က မသတ်ရသေးလို့ ကျန်နေတဲ့ 
လူသုံးယောက်ကို လွှတ်လိုက်ပါ၊ ရှင် သိတယ်မဟုတ်လား၊ တစ်ယောက်က ကျွန်မရဲ့အစ်ကို၊ 
နှစ်ယောက်က ကျွန်မရဲ့ ဦးလေး…” 
 
 နကမူရာက မြစ်ကမ်းပါးထိပ်ကို လှမ်းကြည့်လိုက်ရင်းက ခေါင်းငုံ့သွားလေသည်။ 
 “လွှတ်လိုက်မယ် မဟုတ်လား နကမူရာရယ်… ကျွန်မကို ရှင် ချစ်တယ် မဟုတ်လား…” 
 နကမူရာသည် ခေါင်းငုံ့ထား၏။ ငြိမ်သက်နေ၏။ သူက ဥ,ကို မော့မကြည့်ချေ။ 
 “ဥ,ကို ချစ်တာကတော့ ဥ,ကိုချစ်တာပဲ၊ သူတို့နဲ့ မဆိုင်ပါဘူး၊ ဥ,ရဲ့ အစ်ကိုဟာ 
ကျွန်တော်တို့ နိပွန်တွေကို ဘယ်နှယောက် သတ်ခဲ့တယ်ဆိုတာ ဥ မသိပါဘူး၊ ခင်ဗျားရဲ့ 
ဦးလေးနှစ်ယောက်ကလည်း အတော် ကြောက်စရာကောင်းတဲ့ မြေတွင်းအောင်း 
တော်လှန်ရေးသမားတွေပဲ…” 
 
 ဥ,က မြစ်ကမ်းပါးထိပ်ကို တစ်ချက် လှမ်းကြည့်ပြီး၊ မျက်နှာကို လက်ဝါးနှင့် အုပ်ကာ၊ 
နကမူရာကို အားရှိသလောက် တွန်းဖယ်ပစ်ရင်း၊ ရှေ့သို့ စွတ်တိုး ပြေးထွက်သွားလေသည်။ 
 “ဟေး… ဥ… ဥ…” 
 
 လှံစွပ်နှင့် ထိုးချလိုက်သဖြင့် ရှေ့ဆင့်နောက်ဆင့် ကျသွားကြသော 
လူသုံးယောက်နောက်သို့၊ ဥ,က ပြေးလိုက်သွားသည်။ လေက တဟူးဟူး တိုက်နေ၏။ 
မြစ်ကမ်းပါးထိပ်တွင် ဥ,က ရပ်တန့်ကာ၊ အောက်သို့  ငုံ့ကြည့်လိုက်လေသည်။ တသွင်သွင် 
စီးနေသော ရေအလျင်နှင့် မြင့်မားလှသော ကမ်းပါးကြီး…။ နက်မှောင်ရှည်လျားသော ဆံပင်တွေက 
ပျံဝဲ၍၊ နကမူရာကို လက်ပြသွားသလို ဖွာကျနေ၏။ 
 
 “အမယ်လေး… ဥ,ရယ်…” 
 ဥ,က ကမ်းပါးထိပ်မှ အောက်သို့ လက်စုံပစ်၍ ခုန်ချလိုက်ပါပြီ၊ နကမူရာသည် 
ပြေးလာရင်းက ဒူးထောက်လျက် ကျသွား၏။ သူ့စစ်သားတွေက သူ့ကို ယုယစွာ 
ပွေ့ချီထားလိုက်ကြလေသည်။ 
 
 “ဥ… ဥ… ဥ…” 
 နကမူရာသည် နှစ်လိုဖွယ်ရာ နာမည်ကလေးကိုသာ၊ အဖန်ဖန်တလဲလဲ 
ရေရွတ်ညည်းတွားကာ တမ်းတနေရင်း၊ နှုတ်ခမ်းကို ဒေါသတကြီးနှင့် ပြတ်ကျတော့မလောက် 
ကိုက်ချလိုက်၏။ 

□ 
 
 ရင်ထဲမှာ အေးသွား၏။ သတိရလို့ မျက်လုံးဖွင့်ကြည့်လိုက်မှ ရေစီးထမှဲာ 
ရောက်နေကြောင်းကို ဥ,သိလေသည်။ 
 “ငါမသေသေးဘူးနော်… ငါမသေသေးပါဘူး မဟုတ်လား… ဥ ရယ်…” 

 ဥ,က သူ့ကိုယ်သူ စကားပြောရင်း သူ့ကိုယ်သူ ကိုင်ကြည့်ရ၏။ ရေကူးဝိဇ္ဇာမက 
မြစ်ကမ်းပါးကို တစ်ချက် မော့ကြည့်လိုက်ပြီး အံခလဲိုက်ကာ တစ်ဖက်ကမ်းသို့ ရေငုပ်ချည်… 
ဖော်ချည်နှင့် ကူးရတော့လေသည်။ မြစ်ကမ်းပြိုသဖြင့် ပါလာသော အုန်းပင်ပြတ်ကို အားပြုရင်းက 
တစ်ဖက်ကမ်းကို မှန်းကာ တအားကူးလာရင်း ခြေကုနလ်က်ပန်းကျစ ပြုလာ၏။ 
 
 မောလို့ ရပ်နားလိုက်မည် ပြုလိုက်တိုင်း နာကမူရာ၏ မျက်နှာက သူ့ရှေ့သို့ 
ရောက်ရောက်လာသဖြင့် ကြောက်အားလန့်အားနှင့် ကူးရပြန်လေသည်။ 
 
 ကမ်းနားသို့ ရောက်လုလုတွင် ဥ,သည် ကမ်းပါးမှ လူရိပ်လူခြည်ကို တွေ့လိုက်ရသဖြင့် 
ပို၍အားရသွား၏။ ရှိသမျှအင်အားတွေကို ဖျစ်ညှစ်၍ တအားကုန် လက်ကို 
ယက်လိုက်သည့်ခဏတွင် ရင်ထတွဲင် အေးခနဲ ဖြစ်သွားပြီး တစ်ခေါင်းလုံး 
မူးနောက်သွားတော့သည်။ 

□ 
 
 “ဥ … သတိရပလားဟင် … သတိရပလား … ” 
 “အင်… အင်… အဟင့်…” 
 ဥ,က ရင်ထဲတွင် အလိ်ုလို ဝမ်းနည်းလာသဖြင့် မျက်လုံးကို ဖွင့်ကြည့်ရာ မျက်ရည်တွေ 
ကျလာသည်။ 
 “အို… အို… အို…” 
 
 ဥ,သည် သူ့ကို ရင်ခွင်ထဲ၌ပွေ့ကာ၊ စိုးရိမ်တကြီးနှင့် မျက်နှာချင်း ထိလုပ်မတတ် 
ငုံ့ကြည့်နေသော ယောက်ျားပျိုကို အံ့အားသင့်ပြီး ကြည့်နေ၏။ 
  
 “ကိုလတ်… ဟုတ်ကဲ့လား၊ ကိုလတ်ပဲ မဟုတ်လား၊ အို… ကိုလတ်ရယ်…” 
 
 ရင်ထဲ အသည်းထဲတွင် ရှိလေသမျှ အရာဝတ္ထုတွေ ကြေမွပြီး၊ အစိတ်စိတ် 
ကွဲသွားရင်တောင် ဒီလောက် ခံစားရမည် မဟုတ်။ မပြောတတ်သော ဝေဒနာ၊ မပြောပြတတ်သော 
ကြေကွဲမှု၊ ပြောပြဖို့မတတ်သော ဝမ်းနည်းခြင်းထမှဲ ဝမ်းသာခြင်း…။ 
 
 မှန်ပါသည်။ ဝမ်းသာရခြင်းထဲမှ ဝမ်းနည်းခြင်းနှင့် ကြေကွဲမှုကို နုတ်လိုက်ပါလျှင်၊ ဘာများ 
ကြွင်းကျန်ရစ်အုံးတော့မှာလဲကွယ်…။ 
 
 ကိုလတ် ကိုလတ်၊ တော်လှန်ရေး ပြောက်ကျားတပ်ထဲသို့ လိုက်သွားသည့် ဥ,ရဲ့ချစ်သူ၊ 
သို့မဟုတ် ဥ,ရဲ့ ချစ်လှစွာသော ရည်းစား…။ ဥ,က ရှိုက်၍ ရှိုက်၍ ငိုချလိုက်လေသည်။ 
 
 “ဥရယ်… ဘာလို့ ငိုရတာလဲ၊ ဘာများ ငိုစရာအကြောင်း ရှိလို့လကွဲ၊ ဥ,နဲ့ ကိုလတ်နဲ့ 
မကျိုးမပဲ့ မသေမကန်းဘဲ ပြန်တွေ့ရတယ် မဟုတ်လား၊ ဒီထက်များ ပိုပြီး ဘာက ဝမ်းသာဖို့ 
ကောင်းဦးမှာလဲ…” 

 ကိုလတ်က ဥ,ကို ယုယုယယ ပွေ့ချီထား၏။ ဥ,ကို သူက အငမ်းမရ နမ်းသည်။  
 
 “ဥ,ရယ်… ဥ,ရယ်…” 
 ပါးစပ်က တတွတ်တွတ် ရွတ်နေ၏။ ဥ,က သူ့ကိုယ်မှာ ဝတ်ထားလျက် ရှိနေသော 
ယောက်ျားရှပ်နှင့် ဗမာဖြစ် ချည်လုံချည်ကြမ်းကို အံ့အားသင့်ကာ ငုံ့ကြည့်လိုက်လေသည်။ 
 
 “ဥ,ကို ဘယ်သူ အဝတ်အစား လဲပေးသလဲ… ဟင်…” 
 ကိုလတ်က ဘာမျှမပြောဘဲ ဥ,ကိုသာ ကြင်နာစွာ ကြည့်နေ၏။ 
 “အို… အို… ရှက်ဖို့ကောင်းလိုက်တာ” 
 ဥ,က မျက်နှာကို  လက်ဝါးနှင့်ပိတ်ကာ တစ်ဖက်သို့ ရှိုက်၍လှည့်သွား၏။ ကိုလတ်က 
ဘာမျှမပြောဘဲ ဥ,ကိုသာ နွေးထွေးစွာ ပွေ့ချီထားပြီး ဆံပင်ကလေးတွေကို ယုယစွာ 
ပင့်တင်ပေးနေလေသည်။ ဥ,က ရှက်၍ မျက်စိကို ဖွင့်မကြည့်ဘဲ ပိတ်ထား၏။ ကိုလတ်ကတော့ 
ဥ,ကိုသာ တစေ့စေ့ ငုံ့ကြည့်နေရ၏။ 
 
 ဥ,အားရှိလာအောင် သူတို့မှာ ရှိသမျှ အစားအစာတွေကို ဂရုတစိုက် ကျွေးမွေးရလေသည်။ 
နှစ်ရက် သုံးရက်အတွင်းမှာပင်  ဥ,က လူကောင်းတစ်ယောက်လို ကျန်းမာလာခဲ့သည်။ ကိုလတ်က 
သူတို့ရဲ့ လုပ်ငန်းအကြောင်းကို ဥ,အား ဝမ်းသာပန်းသာ ပြောပြနေပေမယ့် ဥ,က ဟန်ဆောင်၍သာ 
နားထောင်နေရ၏။ 
 
 “ဟောဒီလို  လမိုက်တဲ့ညများဆိုရင် ထွက်ပြေးလာသမျှ ငပု မော်တော်တွေကို 
ဒီမြစ်ကမ်းကွေ့ကနေပြီး လက်ပစ်ဗုံးနဲ့ချည်း ထုတာပဲ ဥရဲ့၊ သတ္တိနည်းတဲ့ အကောင်တွေ 
ကျပြန်တော့လည်း သိပ်နည်းတာပဲ ဥ,ရယ်… သူတို့ကို မသတ်ဖို့အကြောင်း ရှိခိုးပြီးတော့တောင် 
ပြောတယ်၊ အမျိုးသားဂုဏ် စောင့်ရှောက်တဲ့ ကောင်တွေကျပြန်တော့လည်း ကျည်ဆန် ရင်ထဲ 
ဖောက်ဝင်သွားတာတောင်မှ တော်တော်နဲ့ မသေသေးဘူး၊ ရှေ့လကျဲမသွားအောင် အံခြဲပီး 
မတ်တတ်ရပ်ရင်းက သူတို့ဘုရင် ဘုန်းတန်ခိုးကြီးပါစေဆိုပြီး ဆုတောင်းသွားနိုင်သေးတယ်…” 
 
 ဥ,က ဟန်လုပ်၍ နားထောင်နေရင်းက သူတို့မိသားတစ်စုကို ဂျပန်စစ်ဗိုလ်က ဖမ်းသွားပုံ၊ 
ရွာစဉ်ဝင်၍ တော်လှန်ရေးနှင့် မကင်းသောသူများကို စုံစမ်းပြီး လှံစွပ်နှင့် ရက်ရက်စက်စက် 
ထိုးသတ်ပုံများ၊ ထို့နောက် မြစ်ကမ်းပါးထိပ်မှ ခုန်ချ၍ သူ လွတ်မြောက်လာခဲ့ရပုံလောက်ကိုသာ 
ခေါင်းငုံ့ကာ ပြောပြရလေသည်။ ခေါင်းငုံ့ချထားရင်းကပဲ မျက်ရည်တွေကလည်း 
မထိန်းသိမ်းနိုင်လောက်အောင် တစ်ပေါက်ပြီး တစ်ပေါက် ကျလာ၏။ 
 “မငိုပါနဲ့ ဥ,ရယ်… ကိုလတ်နဲ့ တွေ့နေမှ ဝမ်းသာလိုက်စမ်းပါတော့၊ ဟုတ်တယ် 
မဟုတ်လားဟင်… ဥ၊ ဟုတ်တယ် မဟုတ်လား…” 
 “ဝမ်းတော့သာတာပေါ့… ကိုလတ်ရယ်…” 
 “ဒါဖြင့် ဘာလို့… ငို… ငို… နေရတာလဲ အချစ်ရဲ့” 

 ဥ,က ဘယ်လို အဖြေပြန်ပေးရမည်နည်း။ တောထဲတောင်ထမှဲာ နကမူရာက သူ့ကို 
ပွေ့ချီလာခဲ့တဲ့ ကိစ္စတွေကို ဘယ်လိုပြန်ပြောရပါမည်လဲ။ သူ့ရင်ခွင်ထမှဲာ နကမူရာက တိုးဝှေ့ဝင်ပြီး 
ပွေ့ဖက်ခဲ့သည့် ကိစ္စများကို ပြောပြလို့ ဖြစ်နိုင်ပါမည်လား။ ဝမ်းသာမှုကြောင့် လုပ်ငန်းစီစဉ်မှုများတွင် 
တက်ကြွနေသော ကိုလတ်ကို အခုအချိန်အခါကြီးမှာ သူ့ရဲ့ ကြေကွဲဖွယ်ရာကိစ္စများ ပြောပြဖို့ 
ဖြစ်ပါမည်လား။ အဲဒီလိုမှ ပြောမပြဘဲနဲ့ သူ့ကိုယ်သူ သန့်ရှင်းဟန်ဆောင်ပြီး နေရမှာကလည်း 
ဘယ်လောက် မတရားရာ ကျနေပါမည်လဲ။ 
 
 အချိန်အခါအလျောက် ဖွင့်မပြောသင့်လို့သာ မပြောရပေမယ့်၊ ဥ,ရဲ့ အသည်းတွေ 
နှလုံးတွေကတော့ ဒဏ်ရာဒဏ်ချက်များစွာနဲ့ ပြင်းထန်သော ဝေဒနာတစ်ရပ်ကို ခံစားနေရပါပြီ။ 
ဘယ်လိုပဲ ကိုလတ်က သူ့ကို စွဲမြဲစွာ ချစ်ဦးတော့ ဥ,ကတော့ သူ့ကိုယ်သူ အသေအလဲ 
ရွံရှာနေမိပါ၏။ 
 
 “ဘယ်လောက်ရွံစရာကောင်းတဲ့ ငါလဲ…၊ ဘယ်လောက် မုန်းစရာ ကောင်းတဲ့ ငါလဲ…၊ အို… 
သေလိုက်ပါတော့ ဂျပန့်မိန်းမရယ်…” 
 
 ကိုလတ်ကတော့ ဥ,ကိုပဲ အရိပ်ကြည့်နေ၏။ ဂျပန်စစ်ပြေးတွေနှင့် ပါသွားတုန်းက ဆိုလျှင် 
ယောက်ျားအင်္ကျီ ဖိုးရိုးဖိုးရားကြီး၊ ပုဆိုးတိုတိုကြီးနှင့် ကို့ရိုးကားယားနိုင်လှသော ဥ,ကို ကိုလတ်က 
သဘောတကျနှင့် ကြည့်ကာ ရယ်နေတတ်၏။ 
 
 တစ်ခါကဆိုလျှင် ဥ,က မြက်ခင်းပေါ်တွင် လှဲရင်းက မိုးပြာကို မော့ကြည့်နေခဲ့သည်။ 
ငွေလရောင်က တောက်နေ၏။ လေက တဟူးဟူး…။ မိုးသက်မိုးညှင်းကြောင့် လေကလေးက 
အေးစက်စက်နိုင်လှသည်။ စိတ်မသက်သာရလွန်းသဖြင့် မျက်ရည်တွေနှင့် ရွှနဲစ်ကာ မှေးခနဲ 
အိပ်ပျော်သွားရလေသည်။ 
 
 “ကိုလတ်ရယ်… ဥ,ကို မချစ်ပါနဲ့… ဥ,ကို သတ်ပစ်လိုက်စမ်းပါ…” 
 ရှိုက်ကြီးတငင် ငိုရင်းက မျက်လုံးမှိတ်၍ ပါးစပ်က ယောင်ထွက်သွားသည်။ 
 
 “ဥ… ဥ… ဘာတွေယောင်နေတာလဲ ဥ,ရယ်…၊ ဥ ,နေမကောင်းဘူးလားဟင်၊ 
နေမကောင်းဘူးလား” 
 သတိရလို့ မျက်လုံးကို ဖွင့်ကြည့်လိုက်လျှင်ပင် စိုးရိမ်ကြီးစွာနှင့် မျက်နှာကို
ငုံ့ကြည့်နေသော ကိုလတ်ကို တွေ့ရလေသည်။ 
 
 “ဥ နေမကောင်းဘူး ထင်တယ်…” 
 ခြေတွေလက်တွေ စမ်းကြည့်ရင်းက ဥ,ရဲ့ မျက်နှာကိုသာ ကိုလတ်က မချင့်မရဲနှင့် 
ကြည့်၍နေ၏။ ဥ,က ဟန်ဆောင်ပြီး ပြုံးလိုက်လေသည်။ အပြုံးထကဲ မျက်ရည်ပွင့်တွေက 
လရောင်အောက်တွင် ဝင်းပစွာတောက်၍ နေကြသည်။ ကိုလတ်က ဥ,ရဲ့ မျက်နှာကို 
စိုးရိမ်တကြီးနှင့် ကြည့်နေသည်။ 

 “ဥ… ငိုနေပါကလား…” 
 “ဟုတ်တယ်…၊ ဥ,လေ အိပ်မက်ထမှဲာ သရဲကြီးလိုက်လို့တဲ့၊ ပြေးလိုက်ရတာ 
ကိုလတ်ရယ်… အိပ်မက်ထဲမှာ ကြောက်ပြီး လန့်ငိုလိုက်ရတာ မပြောပါနဲ့တော့” 
 ပခုံးတစ်ချက်ကို တွန့်လိုက်ပြီး ငိုရယ်… ငိုရယ် ဆန်တစ်ပြည်မျက်နှာနှင့် ပြောနေတော့မှ 
ကိုလတ်က ဥ,ပါးပြင်ကလေးကို လိမ်ဆွဲကာ ရယ်ရတော့လေသည်။ 
 
 တိုက်ပွဲတွေ ဆင်ရသည့်အခါမှာ ဆိုလျှင်လည်း ဥ,က ယမ်းတောင့်ထိုးပေး၊ ကိုလတ်တို့က 
မြက်တောစပ်တွေက လာလေသမျှ မော်တော်ဘုတ်တွေကို အပြုတ်နှံနှင့် ပြောက်ကျား 
တိုက်နေရ၏။ ဥ,က ကိုလတ်တို့ ရဲဘော်တစ်စုအတွက် အလွန်အထောက်အပံ့ ရလေသည်။ 
ရွာနီးချု ပ်စပ်ဆီသို့ ရူးသလို ပေါသလိုနှင့် သွားပြီး ဆန်၊ ဆီ၊ ဆားတို့ကို သယ်ယူလာတတ်၏။ 
ရုပ်ချောချော၊ အပြောကောင်းကောင်းနှင့် ယောက်ျားလို ဝတ်ထားသည့် ဥ,က ရွာနီးစပ်ရှိ 
လုံမပျို တို့၏ ‘ဖေးဘရိတ်’ရဲဘော် ဖြစ်၍နေသည်။ ဘယ်ရွာမှာ သူတို့ရှိသည် စသည့် သတင်းများကို 
စနည်းနာရင်းက နကမူရာတို့ တပ်စုတစ်စုကို ရွာတစ်ရွာမှာ တွေ့လိုက်ရလေသည်။ ဥ,က 
သူ့စခန်းဆီသို့ ကသောကမျော ပြန်လာ၏။ 
  
 “ကိုလတ်… ကိုလတ်…” 
 “ကြည့်စမ်း၊ ဥ , ပျောက်နေလို့ ကျွန်တော်ဖြင့်၊ ဟာဗျာ ပြောတောင်မှ မပြောချင်တော့ပါဘူး၊ 
ဥ,ရယ်… ဥ,က လှစ်ခနဲ လှစ်ခနဲ ထွက်ထွက်သွားတာပဲ၊ ကျွန်တော့်မှာ ဥ,အတွက် ဘယ်လောက် 
စိတ်ပူနေရတယ်ဆိုတာ ဥ, မသိဘူး၊ ဥ တစ်ချက် တစ်ချက် လုပ်ပုံက သိပ်အတင့်ရတဲာပဲ…” 
 
 မျက်နှာကြီးနီရဲပြီး သူ့ကို စိုးရိမ်လွန်းလှစွာ ဗျစ်တောက် ဗျစ်တောက်နှင့် ပြောပြနေသော 
ကိုလတ်ကို ဥ,က မချိမဆံ့ဖြစ်ကာ စိုက်၍ ကြည့်နေလေသည်။ 
 
 နှစ်ယောက်လုံး ငြိမ်သက်ကာ တစ်ယောက်နှင့်တစ်ယောက် ငေးကြည့်နေရာမှ ကိုလတ်က 
ဥအနားသို့ တိုးသွားသည်။ ထို့နောက် ဥ,ကို ပြေး၍ဖက်လိုက်လေသည်။ ဥ,က ဘာလုပ်ရမှန်းလည်း 
မသိ။ ဘာပြောရမှန်းကို မသိတော့ဘဲ ငေး၍ ကြည့်နေ၏။ သူ့ရဲ့နဖူးပြင်ကို ကိုလတ်က ပါးနှင့် 
ပွတ်တိုက်နေသည်ကိုသာ သိပါတော့သည်။ ယုယုယယနှင့် ပြေကျနေသော ဆံပင်တွေကို 
ငုံ့မွှေးနေသော ကိုလတ်ကိုသာ စိုက်ကြည့်နေရ၏။ သားငယ်ကဲ့သို့ သူ့ရင်ခွင်ထတွဲင် ခိုဝင်နေသော 
ကိုလတ်ကို ဥ,က မသက်မသာနှင့် ငုံ့ကြည့်နေရင်းက ဖြေလို့ကို မရနိုင်တော့အောင် 
စိတ်ထိခိုက်နေရပါ၏။ 
 
 “ကိုလတ်” 
 ဥ,ရဲ့ ရင်ခွင်တွင် ကိုလတ်က မျက်နှာအပ်ထားရင်း ငြိမ်သက်နေ၏။  
 “ဥ,တို့ တစ်ဆွေလုံး တစ်မျိုးလုံးလိုလိုကို ရက်ရက်စက်စက် သတ်ပစ်ခဲ့တဲ့ ဂျပန်စစ်ဗိုလ်နဲ့ 
သူ့စစ်သားတွေ ကြခတ်ကုန်းရွာမှာ ရှိနေတယ် ကြားခဲ့ရတယ်၊ ဒီအနားမှာ ဘိရုမာစစ်သားတွေ 
မရှိပါဘူးလို့ ရွာသားတွေက ပြောထားကြတယ်တဲ့ ကိုလတ်၊ ဥ,ကတော့ ဒီဂျပန်ကို ဥ,လက်ချက်နဲ့ 
သတ်ပစ်ချင်တယ်၊ သူ့ကို ဒီနေရာအထိ ညာခေါ်လာပြီး ဝိုင်းအုပ်ရရင် မကောင်းဘူးလား” 
 “ဥ,က သူ့ကို ဘာလို့သွားခေါ်ရမှာလဲ၊ မဖြစ်တဲ့ဟာပဲ ဥ,ရယ်…” 

 “ဖြစ်ပါတယ်၊ ဥ,ကို အဲဒီဂျပန်က အတော်ခင်တယ်၊ ဥ,ကို သူက ယုံပြီး လိုက်လာမှာပါပဲ…” 
 “ဟာ… ဥ,ကလည်း…” 
 သုန်သုန်မှုန်မှုန် ဖြစ်လာသော ကိုလတ်ကိုကြည့်ကာ ဥ,က ငြိမ်နေရလေသည်။ 
 “ဥ… သွားခေါ်ဖို့လည်း မလိုပါဘူး ဥ,ရယ်…၊ ကိုလတ်တို့ ခုပဲ ဝိုင်းအုပ်မယ်…” 
 “အို… အရမ်းမလုပ်နဲ့ဦး ကိုလတ်ရဲ့၊ ကိုယ့်လက်ထဲ ရောက်အောင် လုပ်ပြီးမှ 
ကျည်ဆန်မကုန်တဲ့ နည်းနဲ့ အပြုတ်နှံလိုက်ရတာ ပိုမကောင်းဘူးလား၊ သူတို့မှာက တော်တော် 
လက်နက်များများ ပါတယ်တဲ့၊ ဥ,တို့ဘက်မှာ တစ်ယောက်မှ အထိအခိုက် မရှိဘဲ သူတို့ကို 
ဝိုင်းအုပ်လိုက်ရတာမှ ကောင်းမှာပေါ့” 
 “တော်စမ်းပါ… ဥ,ကလည်း…” 
 
 ဥ,က ဘာမျှမပြောတော့ဘဲ ငြိမ်သက်သွားတော့၏။ ကိုလတ်ရဲ့ ဦးခေါင်းကို ယုယစွာ 
ထူးထူးခြားခြား နမ်းရှုံ့လိုက်ပြီး တစ်ချက်ပြုံးလိုက်လေသည်။ 
 “ကဲ… ဒါဖြင့်လည်း ဥ, ရေချိုးလိုက်ဦးမယ်၊ ကိုလတ် နေရစ်ခဲ့ဦး…” 
 ဥ,က အတည်နှင့် ပြောကာ မသက်မသာနှင့် ချောင်းကမ်းဘေးမှ ဖြတ်၍ ကြခတ်ကုန်းသို့ 
အမြန်ပြေးလာခဲ့သည်။ လွယ်အိတ်ထမှဲ လက်ပစ်ဗုံးကို စမ်းရင်း ရွာဦးဘက်ဆီသို့ 
ပြေးရလေတော့သည်။ 
 
 “ဟေး… နကမူရာ…” 
 နကမူရာသည် မယုံနိုင်လောက်အောင် အံ့အားသင့်ရင်း ဥ,ကို ငေးကြည့်ကာ 
ကြောင်နေ၏။ အခြားစစ်သားတွေက ဥ,ကို မသင်္ကာဘဲ ဥ,ကို ခြေဆုံးခေါင်းဆုံး ကြည့်ကာ… 
နကမူရာ၏ အကဲကို ခတ်နေကြ၏။ တဖြည်းဖြည်းနှင့် ဥ,အနားသို့  ငပုတွေ ဝိုင်းလာကြသည်။ ဥ,က 
ဂရုမစိုက်…။ နကမူရာဆီသို့ ပြုံး၍ လျှောက်သွားလေသည်။ 
 
 “နကမူရာ…” 
 ဒုတိယအကြိမ် ထပ်ခေါ်လိုက်တော့မှ နကမူရာသည် အသက်ဝင်လာပြီး ဥ,ကို 
အငမ်းမရနှင့် ပြေး၍ဖက်သည်။ 
 
 “ဥ… မသေဘူးနော်…” 
 သူက ဒါလောက်သာ ပြောနိုင်ပြီး ဥ,ရဲ့ နှုတ်ခမ်းကို ငုံ့၍ စုပ်ယူရန် ကြိုးစားလိုက်ပါ၏။ ဥ,က 
တစ်ချက် ပြုံးလိုက်ရင်း… ဖျတ်လတ်စွာနှင့် အိတ်ထကဲ လက်ပစ်ဗုံးကို ထုတ်ယူလိုက်သည်၊ 
မျက်စိတစ်မှိတ်အတွင်းမှာပင် ပြင်းထန်သော ပေါက်ကွဲသံကြီး ပေါ်ထွက်လာသည်။ 
သည်နောက်တော့ ယမ်းငွေ့တွေကြားထဲမှာ အတုံးအရုံး လကျဲသွားသော စစ်သားများ၊ ပြီးတော့ 
နကမူရာ… ပြီးတော့… ဥ။ 
 
 ဥ,က သည်လိုပဲ… သူ့ဆွေမျိုးသားချင်းနဲ့ အမျိုးသားတွေအတွက်ရော… သူ့အတွက်ရော… 
သူ့ ကိုလတ်အတွက်ရောပါ လက်စားချေခွင့် ရလိုက်ပေသည်။ 

 ကိုလတ်ကို ပြောပြဖို့ မဖြစ်ရက်နိုင်တဲ့ ဂျပန်ကတော် ဖြစ်ခဲ့ရတဲ့ ဥ,ဘဝကလည်း ဒီမှာ 
အဆုံးသတ် ပြေရှင်းသွားပါ၏။ သည်ထက် ပို၍များ ဥ,က ဘာတတ်နိုင်ဦးမှာတဲ့လဲ…။ 

ယုဝတီခင်ဦး 
မြဝတီမဂ္ဂဇင်း၊ 

၁၉၅၂၊ ဒီဇင်ဘာ။ 

လေသူရနှဲင့်လေသူရနှဲင့်လေသူရနှဲင့်လေသူရနှဲင့်    မေပုလဲမေပုလဲမေပုလဲမေပုလဲ((((ယုဝတီဂျင်းဖောမယ်ယုဝတီဂျင်းဖောမယ်ယုဝတီဂျင်းဖောမယ်ယုဝတီဂျင်းဖောမယ်)))) 
 

 ဝေဟင်မှာဝေဟင်မှာဝေဟင်မှာဝေဟင်မှာ    လေယာဉ်စီးပါလို့လေယာဉ်စီးပါလို့လေယာဉ်စီးပါလို့လေယာဉ်စီးပါလို့    x x x x x x x x x x x x ရန်သူ့နယ်မြေရန်သူ့နယ်မြေရန်သူ့နယ်မြေရန်သူ့နယ်မြေ    x x x x x x x x x x x x 
နီးနီးနီးနီးကပ်ခဲ့ပြီလေ၊ကပ်ခဲ့ပြီလေ၊ကပ်ခဲ့ပြီလေ၊ကပ်ခဲ့ပြီလေ၊    ပစ်သံခတ်သံပစ်သံခတ်သံပစ်သံခတ်သံပစ်သံခတ်သံ    ပဲ့တင်သံပဲ့တင်သံပဲ့တင်သံပဲ့တင်သံ    ထူထပ်နေထူထပ်နေထူထပ်နေထူထပ်နေ    x x x x x x x x x x x x 
ပတ်ဝန်းကျင်တစ်ခွင်လုံးပတ်ဝန်းကျင်တစ်ခွင်လုံးပတ်ဝန်းကျင်တစ်ခွင်လုံးပတ်ဝန်းကျင်တစ်ခွင်လုံး    မီးခိုးလုံးနဲ့မီးခိုးလုံးနဲ့မီးခိုးလုံးနဲ့မီးခိုးလုံးနဲ့    ဖုံးခဲ့ပြီလေဖုံးခဲ့ပြီလေဖုံးခဲ့ပြီလေဖုံးခဲ့ပြီလေ    x x x x x x x x x x x x သတ္တိခြဲမဲစေသတ္တိခြဲမဲစေသတ္တိခြဲမဲစေသတ္တိခြဲမဲစေ    
တို့လေသူရဲတွေ၊တို့လေသူရဲတွေ၊တို့လေသူရဲတွေ၊တို့လေသူရဲတွေ၊    ရွပ်ရွပ်ချွံချွံရွပ်ရွပ်ချွံချွံရွပ်ရွပ်ချွံချွံရွပ်ရွပ်ချွံချွံ    ရန်သူပျက်ပြုန်းစေရန်သူပျက်ပြုန်းစေရန်သူပျက်ပြုန်းစေရန်သူပျက်ပြုန်းစေ    x x xx x xx x xx x x    
ချေမှုန်းခဲ့လို့ချေမှုန်းခဲ့လို့ချေမှုန်းခဲ့လို့ချေမှုန်းခဲ့လို့    ပြည်လုံးအေးပါစေပြည်လုံးအေးပါစေပြည်လုံးအေးပါစေပြည်လုံးအေးပါစေ    x x xx x xx x xx x x    

 
 မီးဖိုခန်းနှင့် ကပ်လျက် စတိုခန်းအလွတ်ထတွဲင် အလုပ်ရှုပ်နေသော မောင်၏ 
သီချင်းသံသည် ချွေးတဒီးဒီနှင့် ညစာ ချက်ပြုတ်နေသူ ကျွန်မဆီသို့ ခပ်မြူးမြူးလေး 
ပျံဝလဲာကြပါသည်။ 
 
 လွန်ခဲ့သော နှစ်လခန့်က ကျွန်မ တိုးတိုးလေး သူ့ကို ပြောပြထားသော သတင်းကြောင့် 
ထင်ပါသည်။ မောင့်ကို ကြည့်ရသည်မှာ အခါတိုင်းနှင့်ပင် မတူ။ ပို၍ရွှင်ပြုံးလာပါသည်။ 
ကျွန်မကိုလည်း ပိုမို၍ ယုယလာပါတော့သည်။ 
 
 စတိုခန်းထဲမှ လွှဆွဲသံ၊ တူထုသံတို့သည် မောင်၏ သီချင်းသံနှင့် ရောနှော၍ 
ထွက်ပေါ်လျက် ရှိနေပါသည်။ လွှဆွဲသံကို နားထောင်ရင်း မောင့်ကိုယ်စား ကျွန်မက 
မောနေမိပါသည်။ မောင့်သီချင်းသံကို နားထောင်ရသည်မှာ မောသည့် အသွင်ကိပုင် မဆောင်ပါ။ 
ကျွန်မနှင့် မောင် နှစ်ဦးတည်းသာလျှင် ပျော်မွေ့နေခဲ့သော ဤ(ချစ်ဂေဟာ)လေးတွင် နေထိုင်ရန် 
ရောက်လာတော့မည့် ကျွန်မတို့ နှစ်ဦး၏ ‘ချစ်စရာဧည့်သည်တော်’လေးကို ကြိုဆိုရန် မောင်က 
မမောနိုင်မပန်းနိုင်အောင်ပင် သူ၏ အချိန်ပိုဝါသနာလေးဖြစ်သော လက်သမားပညာလေးကို 
အသုံးပြုကာ တိုက်လေယာဉ်ပျံနှင့် ခပ်ဆင်ဆင်တူသော ကလေးအိပ် ခုတင်လေးကို သီချင်း 
တအေးအေးနှင့် ညနေ ရုံးမှ ပြန်လာတိုင်း အားကြိုးမာန်တက် လုပ်နေခြင်း ဖြစ်သဖြင့် 
မောပန်းခြင်းရှိဟန် မတူပါ။ 
 

 တိုက်ပွဲကအပြန်တိုက်ပွဲကအပြန်တိုက်ပွဲကအပြန်တိုက်ပွဲကအပြန်    တိမ်တိုက်တွေကြားကတိမ်တိုက်တွေကြားကတိမ်တိုက်တွေကြားကတိမ်တိုက်တွေကြားက    x x xx x xx x xx x x    
မေ့မျက်နှာလေးမေ့မျက်နှာလေးမေ့မျက်နှာလေးမေ့မျက်နှာလေး    ရစ်ဝဲကာရစ်ဝဲကာရစ်ဝဲကာရစ်ဝဲကာ    ပေါ်လာပြန်သလေပေါ်လာပြန်သလေပေါ်လာပြန်သလေပေါ်လာပြန်သလေ    x  x xx  x xx  x xx  x x    သြော်သြော်သြော်သြော်… … … … 
ညှိုးငယ်ကာညှိုးငယ်ကာညှိုးငယ်ကာညှိုးငယ်ကာ    စိုးရိမ်တော်မူပါနဲ့စိုးရိမ်တော်မူပါနဲ့စိုးရိမ်တော်မူပါနဲ့စိုးရိမ်တော်မူပါနဲ့    ထိပ်ထားမေ၊ထိပ်ထားမေ၊ထိပ်ထားမေ၊ထိပ်ထားမေ၊    ကြိတ်ကာတားမရတဲ့ကြိတ်ကာတားမရတဲ့ကြိတ်ကာတားမရတဲ့ကြိတ်ကာတားမရတဲ့    
အချစ်စိတ်တွေကိုလေ၊အချစ်စိတ်တွေကိုလေ၊အချစ်စိတ်တွေကိုလေ၊အချစ်စိတ်တွေကိုလေ၊    စစ်မီးငြိမ်းရင်တော့စစ်မီးငြိမ်းရင်တော့စစ်မီးငြိမ်းရင်တော့စစ်မီးငြိမ်းရင်တော့    x x x x x x x x x x x x 
အကြွေးမထားပါအကြွေးမထားပါအကြွေးမထားပါအကြွေးမထားပါ… … … … အပြေးအလွှားအပြေးအလွှားအပြေးအလွှားအပြေးအလွှား    မေ့ထံလာခဲ့မလေမေ့ထံလာခဲ့မလေမေ့ထံလာခဲ့မလေမေ့ထံလာခဲ့မလေ…………    

 
 မောင့်သီချင်းသံကို နားထောင်ရသည်မှာ တအားတော့ တက်စရာပင် ဖြစ်ပါသည်။ 
သို့သော် ကျွန်မ၏ အသည်းနှလုံးတွင် မည်သူကမျှ မတိုက်တွန်းရဘဲ အလိုလိုနေရင်း ဤချိုမြ 
ကြည်လင်သော မောင်၏ တေးသံလေးကို မကြားရတော့မယ့် နေ့တစ်နေ့သို့ ဆိုက်ရောက်မှာကို 
အမြဲပင် စိုးရိမ်နေတတ်ပါသည်။ 

 မြန်မာ့လေတပ်မတော်မှ ‘ဖလိုက်လက်ဖတင်နင် လေသူရဲ’ ဖြစ်သော မောင်သည် 
ရန်သူ့တပ်စခန်းရှိရာသို့ တိမ်တိုက်တွေကြားမှ ဖြတ်သန်းကာ ချွန်ထက်သော တောင်စွယ်များကို 
ကွေ့ကာပတ်ကာနှင့် ခဲယဉ်းပင်ပန်းစွာ ရန်သူကို ချေမှုန်းနေပါသည်။ ရန်သူလေယာဉ်ပစ် 
အမြောက်၏ စက်ကွင်းမှ လွတ်မြောက်အောင် ရှောင်ရှားရင်း တိုက်ပွဲဝင်နေရသူ ဖြစ်ပါသည်။ 
အတွယ်အတာ မရှိသော လေဟာပြင်ကို မြေပြင်ပြု၍ သွားလာနေရသဖြင့်လည်း မောင့်အတွက် 
ကျွန်မက ပူပန်မိခြင်း ဖြစ်ပါသည်။ 
 
 မောင် တိုက်လေယာဉ်နှင့် တာဝန်ကျချိန် ရောက်လာတိုင်း ကျွန်မ၏ စိုးရိမ်စိတ်တွေ 
ဖြာ၍လာကာ ခြေဖျား လက်ဖျားများပင် အေးစက်၍ နေတတ်ပါသည်။ ဒါကို မောင်က 
သဘောကျစွာ ရယ်မောပစ်၍ အေးစက်နေသော ကျွန်မ၏ လက်ဖျားလေးတွေကို
ဆုပ်ကိုင်ဖျစ်ညှစ်လေ့ ရှိပါသည်။ 
 
 “စိုးရိမ်တတ်ရန်ကော မေရယ်… မေ့ယောက်ျားဟာ ကောင်းကင်မှာ ကျက်စားနေတဲ့ 
လေသူရဲတစ်ယောက်ပါကွာ… စိုးရိမ်စရာမရှိပါဘူး…” 
 မောင်က သည်လိုပဲ ပြော၍ ကျွန်မကို မပူအောင် ပေါ့ပြက်ပြက်နှင့် 
ပြောလေ့ရှိတတ်ပါသည်။ 
 
 “စိုးရိမ်ရတာပေါ့ မောင်၊ မောင့်အလုပ်က အသည်းနှလုံး ချောက်ချားတုန်လှုပ်စရာကြီး 
မဟုတ်လား၊ မောလို့မှ ရပ်နားစရာ တွယ်တာစရာ မရှိတဲ့ လေဟာပြင်ကြီးထကဲို သွားနေရတဲ့ 
မောင့်အတွက် မေ စိုးရိမ်တာ လွန်သလား မောင်” 
 မောင်က ပြုံးစေ့စေ့ဖြင့် ကျွန်မ၏ စကားများကို နားထောင်နေသဖြင့် ကျွန်မက 
မခံမရပ်နိုင်အောင် ဖြစ်ရပြန်ပါသည်။ 
 “ကြည့်လေ… သူများက စိုးရိမ်နေပါတယ်၊ သူက အလကားနေရင်း ပြုံးစေ့စေ့နဲ့၊ 
တကယ်ဆိုရင် မေ စိုးရိမ်တာတွေဟာ မောင့်အတွက်ပါ၊ စဉ်းစားကြည့်စမ်း… ရှုပ်ထွေးနေတဲ့ ချုံ တွေ၊ 
တောင်ကမ်းပါးယံကြီးတွေ ကြားက အကာအကွယ်ယူပြီး၊ ပုန်းကွယ်စရာ မရှိတဲ့ မောင့်လို 
လေသူရဲတွေရဲ့ အသက်ကို ရန်မူ ပစ်ခတ်နေတဲ့ အမြောက်ကျည်ဆန်တွေဟာ မောင့်ကို 
လေသူရဲဆိုပြီးတော့ သနားသဖြင့် ချမ်းသာပေးမတဲ့လား၊ ဖွဟဲ့… မောင် တစ်စုံတစ်ခု ဖြစ်သွားရင် 
မေ ရူးမှာ သိလား…” 
 
 မောင်၏ ပေါ့ပြက်ပြက် အမူအရာကို သဘောမတွေ့သော ကျွန်မက မမောနိုင် မပန်းနိုင် 
ပြန်၍ ပြောမိတိုင်း၊ မောင်က တိုးလို့ပင် ရယ်မောပစ်တတ်ပါသည်။ ပြီးတော့ သူ၏ သန်မာသော 
လက်မောင်းကြီးနှင့် ကျွန်မ၏ ကိုယ်လေးကို သိုင်းဖက်ကာ နီးရာဆိုဖာပေါ်သို့ ထိုင်ချလိုက်လေ့ 
ရှိပါသည်။ 
 
 “ကဲ… ကဲ… ထိုင်ပါဦး… လေသူရြဲကီးရဲ့ မေပုလဲလေးရယ်၊ တိုင်းပြည်နဲ့ လူမျိုးအတွက် 
အသက်ပေးနေရတဲ့ မောင်တို့စစ်သားရဲ့ အိမ်ရှင်မဟာ တစ်ကိုယ်ကောင်းစိတ်ကို ပယ်ရမယ်ကွဲ့၊ 
ကြောက်စိတ် ဆိုတာမျိုးကိုလည်း လုံးဝ မထားရဘူး၊ ကြံ့ခိုင်တဲ့ စိတ်ဓာတ်တွေကိုလည်း 
တတ်နိုင်သလောက် မွေးရမယ်၊ ကိုယ့်ကိုယ်ကိုလည်း အားကိုးနိုင်စွမ်း ရှိရမယ်ကွဲ့၊ ပြီးတော့ 

စစ်တိုက်နေရတဲ့ လင်သား စစ်ထွက်ခါနီးမှာ မငိုပြရဘူး၊ မောင်တို့ ရန်သူကို တိုက်ဖျက်ရမှာ 
အားရှိအောင် မောင့်ရဲ့ မယားလေးက ပြုံးပြုံးလေးနဲ့ အားဆေးလေးကို တိုက်ကျွေးနိုင်ရမယ်ကွဲ့၊ 
မောင် ပြောတာတွေ သဘောပေါက်ပြီလား မေ၊ ကဲ… နောက်တစ်ခါ စိုးရိမ်တဲ့ မျက်နှာနဲ့ မပြဘဲ 
အပြုံးလေးနဲ့ မောင့်ဘဝင် အေးအောင်လို့ စမ်းပြီး ပြုံးပြစမ်း မေ…၊ မေဟာ လေသူရြဲကီးရဲ့… 
ချစ်မယားလေးပါကွာ…” 
 “ဟော… မောင်တစ်ယောက်ဟာလေ သိပ်အပြောရခက်တာပဲ၊ မေ စိုးရိမ်တတ်တာနဲ့ 
လေသူရဲမယား ဖြစ်တာနဲ့ တခြားစီပါ မောင်၊ လေသူရဲရဲ့မယား ဖြစ်တာနဲ့ပဲ မိန်းမကြမ်းကြီးလို 
နေရတော့မလား…” 
 မောင်၏ စကားကြောင့် မကျေမနပ်နှင့် ကျွန်မက စောဒကတက်လိုက်မိပါသည်။ 
 
 “အိုး… မေဟာ ကလေးဆိုးကြီးလိုပါပဲလားကွာ…၊ မောင် ပြောပြမယ်၊ 
စိတ်ဓာတ်ကြံ့ခိုင်ရမယ်၊ သတ္တိရှိရမယ်၊ ကိုယ့်ကိုယ်ကို အားကိုးရမယ်ဆိုတာ မေ့ကို 
မိန်းမကြမ်းကြီးလို နေခိုင်းတာ မဟုတ်ပါဘူးဗျ၊ မောင် ဆိုလိုတာက အသက်ကို ဖက်နဲ့ 
ထုပ်ပြီးထားတဲ့ စစ်စားတွေဟာ တိုက်ပွဲမှာ ကျည်သင့်ချင် သင့်မယ်၊ ဒါမှမဟုတ် သေချင် 
သေသွားမယ်၊ ဘယ်အချိန်ရယ်လို့တော့ မပြောနိုင်ဘူး၊ ဒါပေမဲ့ စစ်တိုက်ရင်း သေချင်မှလည်း 
သေတာပဲ၊ နေရင်းထိုင်ရင်း ရောဂါနဲ့ သေတဲ့လူလည်း ရှိတာပဲ၊ လူဆိုတာမျိုးဟာ သင်္ခါရမို့ 
တစ်ယောက်ကို တစ်ယောက် မျို မတတ် ချစ်နေပေမဲ့ တစ်နေ့မှာ သေကွဲ မကွဲသော်လည်း ရှင်ကွဲ 
ကွဲကြရတာပဲ မေရဲ့…၊ သည်လိုသာ ကွဲရမှာကို တွေးပူနေရင် ဒီလောကကြီးမှာ လူရယ်လို့ 
ရှိတော့မယ် မထင်ဘူးကွာ၊ အထူးသဖြင့် စစ်သား မိန်းမတွေဟာ သင်္ခါရသဘောတရားတွေကို 
ရင်ဆိုင်ဝံ့ရမယ်၊ ဒါတွေဟာလည်း အဆုံးမတော့ ဆုံးရှုံးမှု၊ ကြေကွဲမှုမျိုးနဲ့ တိုးလာတဲ့ တစ်နေ့ 
ခံနိုင်ရည်ရှိအောင်လို့ မောင် ပြောနေတာပဲ၊ တကယ်ဆိုတော့ ရှောင်လို့ မလွတ်နိုင်မယ့် ကိစ္စကို 
သတ္တိရှိရှိနဲ့ ရင်ဆိုင်ရင် ပိုပြီးကောင်းတောပေါ့ကွယ်…” 
 
 သည်လိုပဲ မောင်က စကားကြောရှည်ပြီး ကျွန်မရဲ့ ပျော့ညံ့တဲ့စိတ်ကို ပြုပြင်ပေးလေ့ 
ရှိပါသည်။ မောင်က သည်လို အကြောင်းသင့် ပြောပြသည့်အခါတိုင်း မောင့်ကို ကျွန်မက သနား၍ 
မဆုံးအောင် ဖြစ်ရပြန်ပါသည်။ လောကဓံတရားကို ရင်မဆိုင်ဝံ့အောင် ဖြစ်နေသော ကျွန်မ၏ 
ပျော့ညံ့မှုကိုလည်း ရှက်၍ မဆုံးနိုင်တော့ပေ။  

□ 
 
 ‘ဇင်’၏ စေ့စပ်ကြောင်းလမ်းခြင်း အထိမ်းအမှတ်အဖြစ် ကျင်းပခဲ့သော ပါတီ၌ မောင်နှင့် 
သိကျွမ်းခဲ့ရပြီး လေးလခန့် အကြာတွင် မောင်နှင့် ကျွန်မသည် လေတပ်မှူးကြီးကို အမှူးပြု၍ 
မောင်၏ မိဘနှစ်ပါးနှင့် ကျွန်မ၏ ကြီးကြီး (မိဘနှစ်ပါး ကွယ်လွန်ခဲ့သည့်နေ့မှ စ၍ ကျွန်မကို 
ကြည့်ရှုကျွေးမွေးလာသော ကြီးကြီး)၏ ရှေ့တွင် စာချု ပ် ချု ပ်ဆိုကာ လက်ထပ်လိုက်ကြပါသည်။ 
 
 အစစ ကျွန်မကို ဆုံးမသွန်သင်ရင်း စောင့်ရှောက်ခဲ့ရသူ ကျွန်မ၏ ကြီးကြီးသည် 
မြန်ဆန်လွန်းလှသော ကျွန်မတို့၏ မင်္ဂလာကိစ္စကို အံ့သြနေမိရှာပါသည်။ 

 “ဟဲ့ မေ… ညည်းတို့ကိစ္စက ဟုတ်မှ ဟုတ်ရဲ့လားကွယ်၊ သည်လောက် မြန်ဆန်လွန်းတဲ့ 
မေတို့ရဲ့ အိမ်ထောင်ရေးဟာ ခိုင်မြဲနိုင်ပါ့မလား…” 
 
 လူကြီးပီပီ ကြီးကြီးက ကျွန်မအပေါ် ဘယ်လိုပင် အစိုးရိမ်ပို၍ ပြောရှာပေမင့် 
ကျွန်မကတော့ နည်းနည်းလေးမျှ ကျွန်မတို့၏ အိမ်ထောင်ရေးအတွက် မပူခဲ့မိပါ။ ကျွန်မချစ်သော 
မောင်၊ ပြီးတော့ မောင့်လို ကြင်နာစရာကောင်းသော ရုပ်ရည်မျိုးက ကျွန်မအပေါ် ရက်စက်မည်ဟု 
ကျွန်မက မယူဆခဲ့ပါ။ ကျွန်မ ယုံကြည်ထားသလိုပင် အိမ်ထောင်သက် နှစ်နှစ်ပြည့်ခဲ့ပြီ ဖြစ်သော 
ယခုချိန်တိုင်အောင် မောင်က ကျွန်မအပေါ် မသုန်မှုန်ခဲ့ဖူးပေ။ ကလေးရတော့မည်ဟု 
သိရသည်နှင့်ပင် မောင် ဝမ်းသာနေသည်ကို တွေ့မြင်ရသဖြင့် ကျွန်မအဖို့တွင် ကြီးကြီးနှင့် 
ဆန့်ကျင်၍ အပျိုဘဝ စွန့်လွှတ်ရကျိုးနပ်သည်ဟု ဆိုရပါမည်။ 
 
 ယခုလည်း ရုံးကဆင်း၍ အိမ်သို့ရောက်သည်နှင့်ပင် မောင်သည် မောရမှန်းပင် 
မသိရှာတော့သလို မတွေ့မြင်ရသေးသည့် ကျွန်မတို့၏ (ရင်နှစ်ဦးလေး) အတွက်
သီချင်းတအေးအေးနှင့် မောင်က အလုပ်များနေခြင်း ဖြစ်ပါသည်။ 
 
 မောင်၏ တေးသံကိုနားထောင်ရင်း မောင် ကြိုက်တတ်သော နိုကိုဥကို ဝက်အူချောင်း၊ 
ကြက်ဥများနှင့် ရောနှော၍ ဂရုတစိုက် ကြော်နေပါသည်။ မောင် ကြိုက်တတ်သော ဟင်းလျာများကို 
ဖွယ်ဖွယ်ရာရာ ပြင်ဆင်ရင်းလည်း မောင်နှင့် တွေ့၍ ဖူးစာဖက်ခဲ့ရသည့်အကြောင်းကို 
တွေးသတိရနေမိစဉ် စတိုခန်းတွင်းမှ မောင်၏ တူထုသံနှင့် တေးသံတို့သည် တိတ်ဆိတ်၍ 
သွားပါသည်။ 
 
 စွပ်ကျယ်လက်ပြတ်၊ စကောက်ဆင် ချည်ချောလုံကွင်းနှင့် ပြုံးရွှင်စွာ မီးဖိုခန်းတွင်းသို့ 
ဝင်လာပါသည်။ 
 “အား… မွှေးလိုက်တာကွာ၊ မေ မောင့်ဖို့ ဘာတွေများ ချက်နေသလဲ ဟင…်” 
 ချွေးဥလေးတွေ စီ၍နေသော မောင်၏ မဟာနဖူးပေါ်တွင် တွန့်လိမ်နေသော မောင်၏ 
ဆံပင်ကောက်ကောက်လေးများက ဝဲ၍ဟီးလေးခိုနေကြပါသည်။ ကြံ့ခိုင်သော ကိုယ်လုံး၊ 
ကျယ်ပြန့်သော ရင်အုပ်ကားကြီးနှင့် မောင့်ကို ကြည့်ရင်း ချစ်ကရုဏာ ပို၍ လာမိပါတော့သည်။ 
 
 “နိုကိုဥနဲ့ ဝက်အူချောင်း ကြော်တယ် မောင်” 
 
 ကျွန်မ ချစ်သော သွားတက်ကလေးများ ပေါ်အောင် မောင်က ပြုံးရယ်လိုက်ကာ ကျွန်မ၏ 
နဖူးပြင်လေးကို ကျေးဇူးတင်စွာ မွှေးလိုက်ပါသည်။ 
 “ကျေးဇူးတင်လိုက်တာ မေရယ်… ဒါတွေကြောင့် မောင့်မယားလေးကို မောင်က 
အသည်းနစ်အောင် ချစ်နေရတာ၊ ဒါထက် မေ… မောင်တို့ရဲ့ ကလေးအတွက် အချိန်က နီးနေပြီ 
မဟုတ်လားကွာ…၊ မောင့်အတွက် မေ သိပ်ပြီး အပင်ပန်းမခံပါနဲ့၊ မေ သက်သာအောင်သာ နေပါ 
ဟုတ်လား၊ မောင်က ကြေးမထူပါဘူး၊ ပြဲပုတ်နဲ့ ကျွေးကျွေး စားပါ့မယ်၊ မေသာ နေကောင်းအောင် 
ကြည့်နေပါကွယ်…” 

 ကျွန်မ၏ ဆံစများကို သပ်ရင်း မောင်က ကြင်နာစွာ ပြောနေပါသည်။ ဤလို သိတတ်သော 
မောင်နှင့် အိမ်ထောင်ပြုရသော ကျွန်မသည် ပျော်၍မဆုံးအောင်ပင် ဖြစ်ရပါတော့သည်။ 

□ 
 
 အချိန်သည် တရွေ့ရွေ့နှင့် ကုန်ဆုံးခဲ့သလို ဖြောင့်ဖြူးသာယာခဲ့သော ကျွန်မ၏ 
ဘဝခရီးသည်လည်း ကွေ့ကောက် ရှုပ်ထွေး၍လာကာ ခလုတ်တိုက်၍ လကျဲခဲ့ရသော နေ့သို့  
ရောက်ခဲ့ပါတော့သည်။ 
 
 သင်္ခါရသဘောတရားကို ငယ်စဉ်က လူကြီးမိဘများထံမှတစ်ဆင့် ကြားခဲ့ရဖူးပါသည်။ 
မောင်နှင့် အိမ်ထောင်ကျပြီးသည့် နောက်၌လည်း လောကဓံကို ကြံ့ခိုင်စွာ ရင်ဆိုင်နိုင်စွမ်း ရှိရန် 
မောင်က တဖွဖွ ပြောကြားသဖြင့် ကြားသိခဲ့ဖူးပါ၏။ 
 
 သို့သော် စိတ်ဓာတ်နုနယ်သော ကျွန်မသည် ဤလို ကြမ်းကြုတ်ရက်စက်သော 
လောကဓံတရားကို ရင်ဆိုင်ဖို့ရာ ပြင်ဆင်မှု မရှိခဲ့ပါ။ 
 
 မောင်နှင့် နေ့ရှိသ၍ တစ်ချစ်ထဲ ချစ်ကာ ပျော်နေခဲ့သော ကျွန်မ၏ ဘဝသည် 
တစ်မျိုးတစ်ဖုံ ပြောင်းလဲ၍ သွားစေခဲ့သော နေ့တစ်နေ့သို့ အမှတ်မထင် 
ဆိုက်ရောက်လာခဲ့ပါတော့သည်။ ထိုနေ့ကိုတော့ ကျွန်မ၏ တစ်သက်တွင် မေ့ပျောက်ရတော့မည် 
မဟုတ်တော့ပေ။ 
 
 မောင်နှင့်ကျွန်မ အမျှော်လင့်ကြီး မျှော်လင့်ခဲ့သော ကျွန်မတို့၏ ရင်နှစ်သည်းချာလေး 
ဆိုက်ရောက်လာမည့် နေ့က ဖြစ်ပါသည်။ 
 
 ရန်သူ တရုတ်ဖြူစခန်း ရှိရာသို့ လက်နက်ဆန်းများဖြင့် ချေမှုန်းရန် 
တာဝန်ကျရောက်လာသဖြင့် မောင်သည် ခပ်စောစောကပင် ပြင်ဆင်၍နေပါသည်။ 
 
 “အာကာတိုင်းတွေ၊ ပြာပြာမှိုင်းဝေ၊ မှုန်ရီရီမလေ၊ တိမ်ပလီ,တိမ်ပလာ မှုန်ပြာပြာပ 
ဆန်းကွက်နဲ့ ပန်းခက်ပမာပုံ၊ နေရောင်စုံ ခြယ်သန်းပေ၊ တဝီဝီညံကာနေ၊ မောင်တို့ 
တိုက်လေယာဉ်ရဲ့ ပန်ကာတွေ၊ စစ်ထွက်ချိန်နီးပြီမို့ ချစ်ရက်နဲ့ခွဲခွာရမယ့် ပုလဲခိုင်ညှာဆွေ၊ 
လက်လေးတဝှေ့ဝှေ့၊ တမြေ့မြေ့နဲ့ ဆွေးရှာနေမလားလေ၊ ‘ချစ်တဲ့ မေပုလဲ’ စစ်ထွက်သူ ‘လေသူရဲ’ 
ချစ်တဲ့မေပုလဲ၊ ပြုံးတမဲ့မဲ့ မမုန်းရက်အောင် နှုတ်ဆက်ရှာသလေ” 
 
 ကမ္မဇလေ လှုပ်ရှားနေသဖြင့် ရှုံ့မဲ့နေသော ကျွန်မ၏ဖြစ်အင်ကို မသိရှာသေးသော 
မောင်က အခါတိုင်းလိုပင် ကျွန်မ စိတ်အားမငယ်ရအောင် သူ၏ (လေသူရဲနှင့် မေပုလဲ) သီချင်းကို 
ဆိုနေပါသည်။ 
 
 စိတ်အားငယ်နေပြီ ဖြစ်သော ကျွန်မသည် မောင်၏ (တဝီဝီညံကာနေ၊ မောင်တို့ 
တိုက်လေယာဉ်ရဲ့ ပန်ကာတွေ၊ စစ်ထွက်ချိန်နီးပြီမို့ ချစ်ရက်နဲ့ ခွဲခွာရပေမယ့် ပုလဲခိုင်ညှာဆွေ၊ 

လက်လေး တဝှေ့ဝှေ့၊ တမြေ့မြေ့နှင့် ဆွေးရှာနေမလားလေ) သီချင်းကြောင့် မောင်၏ 
“စိတ်ဓာတ်ကြံ့ခိုင်အောင် နေစမ်းပါ မေရယ်” ဟူသော စကားကို သတိမရနိုင်အောင်ပင် 
ရှိုက်ကြီးငင်ကြီး ငိုမိပါတော့၏။ 
 
 “ဟော… မေ ငိုပြန်ပြီ…၊ မေ ဗိုက်နာနေပြီလား ဟင်…” 
 ကျွန်မ၏ ရှိုက်သံကို ကြားသွားဟန်တူသော မောင်က ခြေမကိုင်မိ လက်မကိုင်မိ 
ကျွန်မဆီသို့ ခြေလှမ်းကျဲကြီးနှင့် ရောက်လာပါသည်။ 
 
 မျက်ရည်လည်ရွှဲနှင့် ကျွန်မက ခေါင်းညိတ်ပြလိုက်ပါသည်။ “ဟုတ်တယ်မောင်… မေတော့ 
သည်နေ့ပဲလို့ ထင်တာပဲ၊ အို… မေ သိပ်ကြောက်တာပဲ မောင်ရယ်၊ မောင့်ဂျူတီကို 
တစ်ယောက်ယောက်နဲ့ အစားထိုးလို့ မရဘူးလား ဟင်…” 
 အခါတိုင်းဆိုလျှင် ကျွန်မ၏ စိုးရိမ်မှုကို ရယ်ကာမောကာနှင့် မောင်က ဖျောက်ပစ်လေ့ 
ရှိသော်လည်း ယခုတော့ သဘာဝတရားကို ရင်ဆိုင်ရန် ကြောက်ရွံ့သဖြင့် ဖြူရော်ရော် ဖြစ်နေသော 
ကျွန်မ၏ မျက်နှာကို မောင်က ကြင်နာသလို စိုက်၍ကြည့်ပြီးလျှင် ခဏကြာမျှ တွေဝေ၍ 
သွားပါတော့သည်။ 
 
 ကျွန်မ၏ စိုးရိမ်မှု အားငယ်မှုများကို အပြုံးနှင့် ဖုံးလွှမ်းပစ်လေ့ရှိသော မောင်နှင့်ပင် 
လုံးဝမတူတော့သည့် မောင့်ကို ကြည့်ရင်း ကျွန်မ ပို၍အားငယ်လာပါတော့၏။ 
 “နော်… မောင်… မေ ကြောက်လွန်းလို့ပါ မောင်ရယ်…၊ ဒီလိုချိန်ခါမျိုးမှာလေ မေ့အနားမှာ 
မောင့်ကို ရှိစေချင်ပါတယ်ကွယ်… မောင့်ဂျူတီကို ပြောင်းပစ်လို့ရရင် ပြောင်းလိုက်ပါလားနော်…” 
 “မေ့အနားမှာ မောင် အမြဲပဲ ရှိနေချင်တယ်ဆိုတာ မေ သိတယ် မဟုတ်လားကွာ… ဒါပေမဲ့” 
မောင်က ပြောရင်း တွေ၍သွားပါသည်။ ကျွန်မသည် မောင်၏ မျက်နှာကို ကြည့်ရင်း 
ရင်ခုန်၍နေမိပါသည်။ 
 
 “မေ ကြိုးစားပြီး မောင့်စကားကို နားလည်အောင် နားထောင်ပါကွယ”် မောင်က 
တွေနေရာမှ စကားကို ဆက်၍ပြောလာပါသည်။ “မောင်ဟာ တိုင်းပြည်ရဲ့ တာဝန်ကို 
ထမ်းဆောင်နေရတဲ့ စစ်သားမို့ မေ့ကို ချစ်ပေမယ့် အထက်က မောင့်ကို ယုံကြည်လို့ ပေးလာတဲ့ 
တိုင်းပြည်ရဲ့တာဝန်ကို မပစ်ပယ်ချင်ဘူး မေ…၊ စစ်သားတွေရဲ့ တည်ကြည်သော သစ္စာဟာ 
တိုင်းပြည်ရဲ့ တာဝန်ကို ပထမဦးဆုံး လုပ်ဆောင်ရမယ့် အလုပ်ပဲ မေ…၊ ကိုယ်ရေးကိုယ်တာကိစ္စကို 
မခင်တွယ်ရဘူး၊ တာဝန်ကျလာတာနဲ့ တစ်ပြိုင်နက် ကိုယ်ရေးကို စွန့်နိုင်ရမယ်တဲ့…” 
 
 ကျွန်မကို အသည်းနစ်အောင် ချစ်နေသော မောင်တစ်ယောက်ကဖြင့် ပြည်ချစ်စစ်သားကြီး 
ပီသနိုင်လွန်းလှပါသည်။ သဘာဝတရားနှင့် ရင်ဆိုင်ရမှာ ကြောက်နေသော ကျွန်မအား 
ဤလိုလည်း တစ်ယောက်တည်း မောင်က ပစ်မထားခဲ့ရက်မှန်း မပြောဘဲနှင့် ကျွန်မက သိပြီး 
ဖြစ်ပါသည်။ သို့သော် တာဝန်ကို လေးစားလှသော မောင်က ကျွန်မ မျှော်လင့်ထားသလို 
ကျွန်မထံပါး၌ ယုယဖို့ရာ နေရစ်ခဲ့ရန် မကြိုးစားဘဲ ကျွန်မ မကြားချင်သော စကားကိုသာ 
ဆက်လက်၍ ဖြည်းညင်းစွာ ပြောပြနေပါသည်။ 

 “ခွင့်လွှတ်တော့ မေရယ်… တိုင်းပြည်ကို မလိမပ်ါရစေနဲ့ကွယ်၊ တကယ်ဆိုတော့ မေ့လို 
နုနယ်လှပတဲ့ မိန်းကလေးတစ်ယောက်ကို မဆင်ခြင်ဘဲ ကြမ်းတမ်းလှတဲ့ မောင့်ရဲ့ဘဝထဲကို 
ဆွဲခေါ်ခဲ့တဲ့ မောင့်ကိုသာ မောင် အပြစ်တင်ရပါတော့မယ်၊ ဒါပေမဲ့ မေရယ်… မောင့်ဘဝထဲကို မေ 
ရောက်လာတဲ့ နောက်တော့ စိတ်တင်းလိုက်ပါကွာ…၊ ညနေ မောင် ပြန်ရောက်လာမှာပဲ၊ ကဲ ကဲ 
မောင့်ကို ပြုံးပြစမ်းပါဦး၊ မေက လိမ္မာပါတယ်၊ မောင့် ချစ်ဆုကြီးပေးပါဦးမယ် ဟုတ်လား…” 
 
 တရှိုက်ရှိုက်နှင့် မောင်၏ စကားများကို ကျွန်မ မကြားလိုတော့ပါ။ မောင်နှင့် ခွဲခွာရမှာကို 
မလိုလားရသည့် အချိန်၌ ကျွန်မ ရင်ဆိုင်ရမည့် မ,သဘာဝတရားကလည်း ရော့ရ၍ဲပင် 
မသွားတော့ဘဲ တိုး၍ပင် လှုပ်ရှားကာ နာကျင်လာပါတော့သည်။ ထို့ကြောင့် တုန်ရီစွာနှင့် မောင်၏ 
ရင်ခွင်တွင်းသို့ ခေါင်းထိုး၍ ငိုမိပါတော့၏။ 
 
 ထိုအခိုက် မနက် ရုံးတက်ချိန်တိုင်း မောင့်ကို သူ၏ ကိုယ်ပိုင်ကားနှင့် 
ဝင်ခေါ်နေကျဖြစ်သော ကိုသန်းထွဋ်၏ ကားဟွန်းသံနှင့်အတူ သူ၏ အသံကိုပါ 
ကြားလိုက်ရပါသည်။ 
 “ဟေး… ဖိုးမြင့်ဝေ… မပြီးသေးဘူးလား…” 
 “ဟော… မေ… အတော်ပဲ၊ ဖိုးသန်းထွဋ်ကြီး ရောက်လာပြီ၊ ဆေးရုံကို တစ်ခါတည်း မေ့ကို 
တန်းပြီးပို့ခဲ့မယ်၊ ယူစရာရှိတာ ယူလိုက်ပါဦး…၊ လူပျို သိုးကြီးကို မောင် စောင့်ခိုင်းလိုက်မယ်…” 
 
 ကျွန်မကို စိတ်ချရမည့်နေရာသို့ ပို့ခဲ့ရန် ဖြစ်သဖြင့် မောင်က ပျာပျာသလဲ 
တိုက်တွန်းရှာပါသည်။ ‘ကိုသန်းထွဋ်’၊ သူကတော့ မောင်၏ ကျောင်းနေဖက် သူငယ်ချင်း၊ 
တစ်တပ်တည်းတွင် လေသူရဲအဖြစ်နှင့် အမှုထမ်းဆောင်နေသူ ဖြစ်ပါသည်။ 
 
 ယူစရာရှိတာကို ယူ၍ အဆင်သင့်ဖြစ်နေသူ ကျွန်မအား မောင်က ယုယုယယ ဖေးမ၍ 
ကိုသန်းထွဋ်ကြီး၏ ကားပေါ်သို့ ပွေ့တင်လိုက်သဖြင့် ကိုသန်းထွဋ်ကြီးက သဘောကျစွာ 
ရယ်မောရင်း ကားစက်နှိုးကာ ကျွန်မတို့၏ အိမ်ဝင်းမှ မောင်းနှင်ထွက်ခွာ သွားတော့၏။ 

□ 
 
 လွန်ခဲ့ပြီဖြစ်သော တစ်ချိန်က အဖြစ်ကို ပြန်ပြောင်း၍ သတိရမိတိုင်း ကျွန်မ၏ ရင်သည် 
တင်းကျပ်၍ နာနေတုန်း ဖြစ်ပါသည်။ 
 
 ဆေးရုံတွင်း၌ မည်မျှကြာအောင် ကျွန်မ မိန်းမော၍နေမိသည် မသိ။ ကျွန်မဆီသို့ 
လျှောက်လာသော ခြေသံသဲ့သဲ့ကို ခပ်ဝေးဝေးက ကြားရသလိုလို၊ အနီးနားဆီမှာပဲ ခပ်ဖွဖွလေး 
လျှောက်နေသလိုလို ကြားရခါမှ ကျွန်မသည် သတိရလာသလိုလို ဖြစ်လာပါတော့၏။ 
 “သြော်… ဆရာမ၊ လူနာအဖြစ်က သနားစရာ ဖြစ်နေပြီဗျ၊ သူ့ရှေ့မှာ ယောင်လို့မှ 
ဟိုကိစ္စတွေကို မပြောမိဖို့ရာ သတိထားပါဗျာ…” 
 
 ယောက်ျားကြီးတစ်ယောက်၏ အသံကို အိပ်မက်ထကဲ ကြားနေရသလိုလိုနှင့် မသမဲကွဲ 
ကြားရပြန်သဖြင့် အားယူ၍ မျက်စိကို ဖွင့်ကြည့်လိုက်မိပါတော့သည်။ 

 “အို… မစ္စစ်မြင့်ဝေ သတိရပြီလား၊ အေးဗျာ ခင်ဗျား သိပ်ကံကောင်းတာပဲ၊ 
ခင်ဗျားသားလေးက ရှစ်ပေါင်ခွဲတောင် ရှိတယ် သိပ်ထွားတာပဲ…” 
 
 ဆာဂျီကာ(လ်) စပယ်ရှယ်လစ် ခွဲစိတ်ကုသဘက်ဆိုင်ရာ အကျော်အမော် ဖြစ်သော 
‘ဗိုလ်မှူးပီလေး’ က ကျွန်မကို ပြုံးပြုံးကြီး နှုတ်ဆက်သလိုနှင့် နှုတ်ဆက်လိုက်ပါသည်။ 
 
 ထွားကျိုင်းလှသော သားဦးလေး ကို မွေးဖွားလိုက်ရသော ကျွန်မသည် နာကျင်သည့် 
ဒဏ်ဖြင့် အကြောက်လွန်ကာ မိန်းမောသွားခဲ့ရခြင်း ဖြစ်သဖြင့် ယခုမှ သတိရလာခြင်း ဖြစ်ပါသည်။ 
ဗိုလ်မှူးပီလေးကို တွေ့ရသောကြောင့် ကျွန်မ၏ ခက်ခမှဲု ကြီးမားပုံကို တွေးမိပါတော့၏။ 
 
 သို့သော်… သားလေးဟူသော စကားလုံးကို ကြားလိုက်ရသည့် နောက်တော့ 
အသက်ဆံဖျား စွန့်စားခဲ့ရသော ဝေဒနာတွေကို ကျွန်မက မေ့သွားနိုင်စွမ်း ရှိခဲ့ပါတော့သည်။ 
 
 အချိန်သည် တရွေ့ရွေ့နှင့် ကုန်ဆုံးသွားကာ ညနေဘက်သို့ ရောက်လာပါတော့သည်။ 
ပင်ပန်းမောဟိုက်နေသော ကျွန်မသည် မောင် ရောက်ချိန်နီးသော ညနေစောင်းလေး ဖြစ်သဖြင့် 
စိတ်အားထက်သန်စွာ  မျှော်မိပါတော့၏။ စစ်ဆေးရုံခေါင်မိုးမှ ဖြတ်ကျော်၍ ဘီအေအက်(ဖ) 
လေယာဉ်ကွင်းဘက်သို့ ပျံသန်းသွားသော လေယာဉ်၏ စက်သံကို ကြားရတိုင်း မောင် 
ပြန်လာလေပြီဟု တအားတက်၍ နေမိပါသည်။ 
 
 “မောင်… ဘေးကင်းရန်ကင်းနှင့် ပြန်ရောက်ပါစေရှင်…” 
 ကျွန်မ အခါခါ ဆုတောင်းမိပါသည်။ 
 
 လေးနာရီထိုးပြီ ဖြစ်သဖြင့် လူနာမေး လာသော ဧည့်သည်များ အလျှိုလျှိုနှင့် 
ရောက်လာကြပါသည်။ ကျွန်မ၏ အခန်းတွင်းသို့ ဝင်လာသော လူရိပ်ကြောင့် မောင် 
ပြန်ရောက်လာပြီ အထင်နှင့် ဝမ်းသာအားရ မော့၍ ကြည့်လိုက်မိပါသည်။ လေတပ်ယူနီဖောင်းနှင့် 
ကိုသန်းထွဋ်ကြီး ဝင်လာပါသည်။ 
 “မေ နေကောင်းတယ်နော်… ကလေးက ဘာလေးလဲ…” 
 ပြုံးရယ်၍ ကိုသန်းထွဋ်က မေးလိုက်ပါသည်။ ကိုသန်းထွဋ်ကြီး၏ အပြုံးကို ကျွန်မက 
အခါတိုင်းကဲ့သို့ လှိုက်လှိုက်လှဲလှဲ မရှိဟု ထင်မိပါသည်။ စိတ်ထင်၍ပင်လော…။ 
 
 “ယောက်ျားလေး ကိုသန်းထွဋ်ရဲ့… သိပ်ထွားတယ်လို့ ပြောတာပဲ၊ မောင်ဖြင့် 
ထွားထွားကျိုင်းကျိုင်း သားလေးရလို့ ဝမ်းသာလိုက်မယ့် ဖြစ်ခြင်း…” 
 ဝမ်းသာအားရ ခပ်ကြွားကြွားလေး သားအတွက် ဂုဏ်ယူကာ ပြောလိုက်သော ကျွန်မ၏ 
လေသံကို ကြားလိုက်ရလျှင် ကိုသန်းထွဋ်၏ ပြုံးမျက်နှာသည် အရောင်ဖျော့၍ သွားသည်ကို 
တွေ့မြင်ရပြန်ပါသည်။ သို့သော် သတိကောင်းလှသော ကိုသန်းထွဋ်ကြီးက 
ပြုံးရယ်လိုက်ပြန်ပါသည်။ 

 “ဟာ… ဘယ့်နှယ်ပြောပါလိမ့်ဗျာ… ဖခင်တိုင်းဟာ သန်မာထွားကျို င်းတဲ့ 
သားယောက်ျားလေးဆို ဂုဏ်ယူကြစမြဲပါဗျ၊ သူ ပိုပြီးတော့ ဝမ်းသာသွားအောင် သည်ညပဲ 
ကျွန်တော် (Signal) ဆစ်ဂနယ်ရိုက်ပြီး အကြောင်းကြားလိုက်မယ်ဗျာ” 
 “ဘာပြောတယ် ကိုသန်းထွဋ်၊ မောင့်ဆီ သံကြိုးရိုက်ရအောင် မောင် ကနေ့ည 
ပြန်မလာဘူးတဲ့လားရှင်…” 
 “ကျွန်တော်လည်း မေ့ကို တွေ့ရင် ဒီအကြောင်းကို ပြောဖို့ လာတာပဲ…” 
 ကိုသန်းထွဋ်၏ စကားမဆုံးခင် အစိုးရိမ်ကြီးကာ ကျွန်မက ကြားဖြတ်၍ 
စကားဆက်လိုက်မိပါသည်။ 
 
 “မောင် ဘာပြုလို့ ပြန်မလာနိုင်တာလဟဲင်… မောင် ဘာဖြစ်တာလဲ” 
 တုန်လှုပ်စွာ ကျွန်မက မေးလိုက်ရာ ကိုသန်းထွဋ်က ခေါင်းကို ခါယမ်းပြလိုက်ကာ 
“ခက်ပါပြီမေရယ်… တစ်ကိုယ်လုံးကို တုန်လို့… ကိုမြင့်ဝေ ဘာမှ မဖြစ်ပါဘူးဗျ…” 
 တုန်လှုပ်နေသော ကျွန်မသည် မောင် ဘာမျှမဖြစ်၊ ဘေးကင်းလျက်ရှိကြောင်း 
ကြားသိရသဖြင့် စိတ်သက်သာမှု ရရှိသွားပါတော့၏။ 
 
 တာဝန်ပြီးဆုံးလျှင် သားနှင့်ကျွန်မဆီသို့ အမြန်ရောက်အောင် ပြေးလို့ လာခဲ့မည်လို့ 
ဆိုသော မောင်သည် ယနေ့ည ဘာကြောင့် အရောက် မပြန်ခဲ့သည်ကို မသိရ၍ ကျွန်မ 
ဝမ်းနည်းစိတ်ဆိုးမိပါသည်။ 
 
 “သိပ်ကိုခက်တဲ့ မောင်ပဲ၊ ကြည့်နေ သူ ပြန်ရောက်လာရင် စကားလည်း မပြောဘူး၊ 
သားလေးကိုလည်း နမ်းခွင့်မပြုဘူး သိရော့ပေါ့ရှင်… မေ့ကို စိတ်ညစ်အောင် လုပ်တဲ့ မောင်တော့ 
ဒဏ်ပြန်စိတ်ညစ်သွားအောင် လုပ်ပြမယ်… ဟင်း” 
 အခြောက်တိုက် ကျွန်မက စိတ်ထတွဲင် မကျေနပ်တိုင်း မောင့်ကို ကြုံးဝါးလိုက်မိပါသည်။ 
ထိုစဉ်ကသာ မောင် တွေ့ကြုံသွားရသော ဘေးဆိုးကြီးအကြောင်းကို အမှန်အတိုင်း သိရပါက 
ဤလို ကြုံးဝါးမိမည် မဟုတ်ပါ။ စစ်သား မယား မပီသခဲ့သော ထိုစဉ်က အပြစ်တွေကို ကျွန်မက 
ခွင့်မလွှတ်နိုင်အောင် ဖြစ်နေရပါသည်။ မောင့်အတွက်လည်း ယူကျုံးမရ ဖြစ်၍နေရတုန်းပင် 
ဖြစ်ပါတော့၏။ 
 
 ၁၀ ရက်လုံးလုံး ဆေးရုံထက်တွင် နေ၍ မောင့်အလာကို  မျှော်နေခဲ့သော်လည်း 
မောင်နှင့်တူသော အရိပ်ကိုမျှ မတွေ့ခဲ့ရပါ။ ကြီးကြီးနှင့် ကိုသန်းထွဋ်ကိုသာ တွေ့မြင်ရပါသည်။ 
ထိုသူ နှစ်ယောက်သာလျှင် ကျွန်မ၏ အခြေအနေကို လာရောက် မမေးမြန်း မယုယခဲ့ပါလျှင် 
ကျွန်မ၏ ဝမ်းနည်းပူဆွေးမှုသည် တွေးဝံ့စရာပင် ရှိတော့မည် မထင်ပါ။ 
 
 မောင်၏ သတင်းကို ကျွန်မ မေးမိတိုင်း ကြင်နာသော အသွင်ကို ပြောင်း၍ သွားကြကာ 
မောင်၏ စွမ်းရည်သတ္တိ ထူးခြားမှုကြောင့် အရေးကြီးသော ရှေ့တန်း စစ်မျက်နှာသို့ ရန်သူများကို 
ဖြိုခွင်းရန် အထက်ရှမ်းပြည်ရှိ လေယာဉ်ကွင်း၌ နေရန် လေတပ်ဗိုလ်မှူးချု ပ်ကြီးက 
ညွှန်ကြားထားသည့်အတွက် မောင် ပြန်မလာနိုင်သေးကြောင်းကို ပြောပြကြပါသည်။ 

 ယခုတော့ မောင့်ဆီက ဘာသတင်းမှလည်း မရ။ စာလည်း မရောက်။ ကျွန်မ ဆေးရုံကပင် 
ဆင်းရတော့မည် ဖြစ်ပါသည်။ ဆေးရုံမှ ဆင်းခွင့်လက်မှတ်နှင့် သားလေး၏ မွေးနေ့မှတ်ပုံတင် 
စာရွက်များကို ဆရာမကြီး ဒေါ်မြမေက လာ၍ပေးသွားပါသည်။ 
 
 ဆရာမကြီးကို ကြည့်ရသည်မှာ ကျွန်မကို ကရုဏာသက်နေပုံ တွေ့ရပါသည်။  
 
 ဧကန္တ မောင်တော့ တစ်စုံတစ်ခု ဖြစ်နေပါပြီရှင်…။ ကျွန်မ ကြာရှည်စွာ 
မျိုသိပ်မရနိုင်တော့ပါ။ ဘာမျှ သိနားလည်ခြင်း မရှိသေးသော သားလေးကို ရင်ခွင်တွင် 
တင်းကျပ်စွာ ပိုက်၍ ကျွန်မ လှိုက်လှိုက်လှလြှဲကီး ငိုချလိုက်မိပါတော့၏။ 
 
 “မေ… ဘာပြုသလဲ၊ ခေါင်းမူးသလား… ဟော… မေ… ငိုနေပါလားဗျာ…” 
 ကျွန်မကို အိမ်သို့ ကြိုဆိုဖို့ ရောက်လာသော ကိုသန်းထွဋ်၏ အသံကို ကြားရပြီးနောက် 
ကျေးဇူးရှင် ကြီးကြီး၏ အသံကိုပါ ကြားရပါသည်။ 
 
 “ဘောက်မဲ့ကြောင့် ငိုလို့ချည်း နေချင်ရသလဲ မေရယ်…၊ သွေးနုသားနုမယ် ခေါင်းမူးရောဂါ 
စွဲနေပါဦးမယ်… ကိုယ့်ကိုယ်ကိုယ်လည်း သနားဦးမှပေါ့…” 
 ကြီးကြီးက ကရုဏာသက်စွာ ကျွန်မကို သတိပေးလိုက်ပြန်ပါသည်။ 
 “ငိုမယ်ရှင်… ငိုမယ်…၊ ကြီးကြီးတို့တစ်တွေ ကျွန်မကို မလုံမလနဲ့ လျှို့ဝှက်ထားကြတာပဲ 
မဟုတ်လားဟင်…၊ ပြောရှင်… ပြော…၊ ကိုသန်းထွဋ် ဒီအခြေကျမှတော့ မထူးတော့ဘူး 
ထင်တယ်…၊ မောင် ဘာဖြစ်တယ်ဆိုတာ ဖွင့်ပြောကြစမ်းပါ…” 
 
 သို့သော်… ကိုသန်းထွဋ်ကြီးထံမှ အဖြေကို မရရှိဘဲ ခေါင်းခါကာ သက်ပြင်းဖြာ၍ 
နေသည်ကိုသာ တွေ့မြင်ရပါသည်။ ကြီးကြီးကလည်း ကျွန်မအား ဘာမျှ မမေးဘဲ အိမ်သို့သာ 
ပြန်ဖို့ရာသင့်ကြောင်း ပြောလိုက်ပါသည်။ 
  
 “ဟုတ်ပါပြီ…” မှန်သည့် အဖြေကိုလည်း မပေး။ မဟုတ်ဘူးဟူ၍လည်း 
မငြင်းကွယ်ကြတော့ဘဲ ကျွန်မအား အိမ်သို့ပြန်ခေါ်နေကြသည့် သူတို့၏ အပြုအမူကို ကြည့်ရင်း 
ကျွန်မ၏ သံသယစိတ်များသည် ပိုမို၍ ကြီးလေးလာပြီးလျှင် ရင်များသည်လည်း လေးသည်ထက် 
လေး၍ လာရပါတော့၏။ 
 
 မော်တော်ကား စက်သတ်၍ ရပ်လိုက်သဖြင့် ကြီးကြီးက ကျွန်မကို ဖေး၍ တွဲခေါ်ပါသည်။ 
အိမ်ထဲသို့ ရောက်ကာမှ ကျွန်မ ရောက်ရှိနေသော အိမ်သည် မောင်နှင့် ကျွန်မတို့ နေခဲ့သော အိမ် 
မဟုတ်မှန်း သိရပါတော့သည်။ 
 
 “အို… အို… ဒါ… ကြီးကြီးရဲ့အိမ်ပါလား…၊ ကျွန်မကို ဘယ်ခေါ်ခဲ့ကြသလဲ… ဟင်…” 
 စကားဆုံးအောင်ပင် ကျွန်မ မပြောနိုင်တော့ပါ။ ကျွန်မ၏ အားထားရာ၊ ကိုးကွယ်ရာ 
ဖြစ်သော မောင်တစ်ယောက် တိမ်တိုက်တွေကြားမှာ အတွယ်အတာ မရှိ ကြွေလွင့် 
ပျက်စီးသွားပါပြီကောရှင်…။ ကျွန်မ ရိပ်မိပါပြီ…။ 

 “နေနိုင်လိုက်ကြတာရှင်…၊ ပြောကြရောပေါ့၊ အို… ကိုသန်းထွဋ် ကျွန်မကို သည်လို 
ကွယ်ဝှက်ထားနိုင်ကြရအောင်ဟာ ရှင်တို့ဆီမှာ ကြင်နာတတ်တဲ့ အသည်းနှလုံးမှ 
ရှိကြပါရဲ့လားရှင်…” 
 တတွတ်တွတ်နှင့် ရေရွတ်ရင်းက ကျွန်မက ငိုလိုက်ပြန်ပါသည်။ ကျွန်မ၏ 
ဆွေးမျက်ရည်တို့သည် ရင်ခွင်တွင်းမှ ဘာမျှ မသိရှာသေးသော သားလေး၏ အပေါ်သို့ 
ကျရောက်သွားကြပါတော့၏။ 
 
 “သင်္ခါရတရား အုပ်စီးနေတဲ့ ဒီလောကကြီးမှာ ဒီလိုပဲ လူတိုင်း ပြေးမလွတ်တဲ့ ကိစ္စကြီးမို့ 
ဖြေလိုက်စမ်းပါ တူမရယ်၊ မေ့သားလေးကိုလည်း ငဲ့ပါဦး” 
 ကြီးကြီးသည် ကျွန်မ၏ ပေါင်ပေါ်မှာ ယက်ကန်ယက်ကန် ဖြစ်နေသော သားလေးကို 
ကောက်ယူပွေ့ချီလိုက်ပါသည်။ 
 
 “တိုင်းပြည်ကို သစ္စာမဖောက်ချင်တဲ့ စစ်သားကောင်းကြီးတဲ့…၊ ခုတော့ မေတို့ သားအမိကို 
မောင်ချစ်တဲ့ တိုင်းပြည်ကြီးမှာ ထားခဲ့ပြီပေါ့…၊ ဟုတ်လား၊ ကိုသန်းထွဋ် ကျွန်မ အဲသည်နေ့က 
ကြောက်စိတ်နဲ့ သူ့ကို မသွားဖို့ တားမိပါသေးတယ်…၊ ရှင့်လူက စစ်သား ပီသလွန်းလို့ ကျွန်မကို 
တရားဟောသွားပါသေးတယ်” 
 မိုက်မဲစွာ ကျွန်မက မောင့်ကို အပြစ်တင်ရင်း ငိုနေမိပါသည်။ 
 
 “အို… သလိုလည်း မဟုတ်သေးဘူး မေ…၊ သေသွားတဲ့ လူအတွက် 
ဂုဏ်ယူတတ်စမ်းပါဗျာ…၊ တိုင်းပြည်အတွက် အသက်စွန့်ကြတဲ့ စစ်သားတိုင်းလည်း 
မသေနိုင်ကြပါဘူး…၊ လူတိုင်း လူတိုင်းကို ဒီကမ္ဘာကြီးက မွေးထုတ်ခဲ့သလို ကမ္ဘာကြီးကပဲ 
ပြန်ဝါးမျို နေတယ်ဆိုတာ မေ သဘောပေါက်ဖို့ ကောင်းပါတယ်…” 
 “မေ့ကို စောစောက ဖွင့်မပြောဘူးလို့ အပြစ်တင်တာကို ကျွန်တော် ဘယ်လိုမှ 
သဘောမထားပါဘူး…၊ အမှန်ကတော့ သွေးနုသားနုနဲ့ မေ့ကို ဝမ်းနည်းစကား ပြောလို့ မဖြစ်နိုင်ဘူး 
မေ၊ ဒါပေမဲ့ မေရယ်…၊ ကလေးရဲ့ ရှေ့ရေးဟာ မေ့လက်ထမှဲာ တည်နေတယ်ဆိုတာ သတိရပြီး 
အားငယ်စိတ်တွေ ဖြေဖျောက်လိုက်စမ်းပါဗျာ…၊ မေ့အတွက် တိုင်ပင် အားထားစရာ ကြီးကြီးနဲ့ 
ကျွန်တော် ရှိပါတယ်…၊ အားကိုးပါ…” 
 စိတ်မကောင်းစွာနှင့် ကိုသန်းထွဋ်က ကျွန်မကို အားပေးနှစ်သိမ့်စေရင်း 
တရားပြနေပါသည်။ 
 
 ဘယ်သူက ဘယ်လိုပဲ တရားပြလို့ ကျွန်မကို အားပေးကြပါစေ၊ ချစ်လင် မောင့်အတွက်ဖြင့် 
ကျွန်မက ဆွေးပူမည် ဖြစ်ပါသည်။ နေ့ရှိသရွေ့တော့ မောင့်ကိုသာပဲ တွေးသတိရလို့ တလှိုက်လှိုက် 
ဆွေးနေမည် ဖြစ်ပါ၏။  
 
 မောင့်အား ရည်မှန်း၍ သပိတ်သွတ်ပြီးသော ည၌ ကျွနမ်သည် ဘယ်လိုပင် 
ကြိုးစားအိပ်ပါသော်လည်း တစ်မှေးမှ မှေး၍ မရနိုင်ခဲ့ပါ။ မောင့်ကိုသာ အတွေး မျက်စိတွင်း၌ 
တရေးရေး မြင်နေမိပါတော့သည်။ 

 မောင် ဘယ်နည်းနှင့်မျှ မသေနိုင်ဟု ကျွန်မတွေးရင်းက ယူဆနေမိပြန်ပါသည်။ သူတို့ 
ပြောဆိုနေသော စကားစုများကို ကျွန်မ တွေးနေမိပါသည်။ သူတို့ ပြောသလိုသာ ဆိုရင်ဖြင့် မောင် 
ဘယ်နည်းနှင့်မျှ မသေနိုင်ပါ။ သားလေးကို မျက်နှာမြင်နီးဆဲဆဲ တုန်လှုပ်စွာ မျက်ရည်စိုရွှဲ၍ 
ကျန်ရစ်ခဲ့သော ကျွန်မအတွက် နောက်ဆံငင်သွားခဲ့ရရှာသော မောင်သည် အင်အားကြီးများသော 
ရန်သူ့စခန်းများကို ဒလစပ် ဝေ့ကာဝေ့ကာ စက်သေနတ်နှင့် ဝှေ့ယမ်းခဲ့ပါသည်။ 
 
 ရန်သူများကို အောင်မြင်စွာ ချေမှုန်းခဲ့ပြီး၍ အပြန် မထင်မှတ်ဘဲ မမျှော်လင့်သော 
နေရာတစ်ခုမှ ရန်သူ၏ လေယာဉ်ပစ်အမြောက်က ပစ်ခွင်းလိုက်သဖြင့် မောင်တို့၏ 
လေယာဉ်စက်ခေါင်းကို တိုက်ရိုက်ထိမှန်သွားကာ မီးထ၍တောက်တော့၏။ မောင်တို့ထံမှလည်း 
မီးလောင်သောကြောင့် အကူအညီ လိုကြောင်းကို ဌာနချုပ်သို့ ဝါယာလက်(စ်)နှင့် 
သတင်းပေးပို့သေးသည်ဟု ဆိုကြပါသည်။ 
 
 ဌာနချု ပ်မှလည်း ချက်ချင်းပင် တိုက်လေယာဉ်တစ်စင်း လွှတ်လိုက်ကာ ဝါယာလက်(စ်)နှင့် 
အတန်တန် ဆက်သွယ်သော်လည်း နောက်ထပ် ဘာသတင်းမျှ ပြန်မရသည့်ပြင် မောင်တို့၏ 
လေယာဉ်ပျက်ကျသည့် နေရာကိုပင် ရှာမတွေ့ခဲ့ဟု ကိုသန်းထွဋ်က ကျွန်မကို တစ်လုံးချင်း 
ဝမ်းနည်းစွာ ပြောပြရှာပါသည်။ 
 
 “ဒါတွေကို ထောက်ကြည့်ရင်ဖြင့် မမ သိပ်ပြီးဝမ်းနည်းနေဖို့ မလိုပါဘူး၊ အကယ်၍သာ 
ဝါယာလက်(စ်)နဲ့ ဗိုလ်မြင့်ဝေတို့ ပေးပို့လိုက်တဲ့ သတင်းအတိုင်းသာဆိုရင် လိုက်ရှာတဲ့ 
လေယာဉ်က မီးလောင်နေတာကို တွေ့ခဲ့ရမှာပေါ့၊ ခုတော့ လေယာဉ်ပျံကိုတောင်မှ 
ရှာမတွေ့ခဲ့ဘူးဆိုတော့ စက်ချို့ ယွင်းသွားပြီး တစ်နေရာမှာအကျ ဝါယာလက်(စ်)ပါ 
ပျက်စီးသွားတာနဲ့ တူပါတယ်၊ ဒါကြောင့် ဗိုလ်ကြီးတို့ဆီက ဘာသတင်းမှ ထပ်မရတာပေါ့၊ မမမေ 
ဒီအတိုင်းဆိုရင် ဗိုလ်ကြီးတို့ ဘယ်နည်းနဲ့မှ မသေနိုင်ဘူးဗျာ၊ ကျွန်တော် လောင်းရတဲယ်…” 
 မောင်၏ တပည့် (အဲယားမင်း) လေတပ်သားလေးတစ်ယောက်က တငိုငို တရီရီ 
ဖြစ်နေသော ကျွန်မအား အကျိုးသင့် အကြောင်းသင့် ပြောပြခဲ့ပါသည်။ 
 
 အမျိုးမျိုး လှည့်၍ ကျွန်မ စိတ်အေးအောင် ကြံဖန်၍ ပြောကြသည့် သူတို့၏ 
စကားများကြောင့် ကျွန်မက တစိမ့်စိမ့်တွေး၍ တစ်မှေးမှ အိပ်မရနိုင်တော့ပါ။ 
 
 “ဟုတ်ပါလိမ့်မယ်…၊ မောင်တင်ထွန်းလေး ပြောသလိုပါပဲ၊ မောင်ဟာ သတိလည်း 
အကောင်းသား မဟုတ်ပါလား၊ သတ္တိဆိုရင်လည်း ပြောဖို့တောင် မလိုတော့ပါဘူး၊ 
လေယာဉ်အမောင်းမှာလည်း ကျွမ်းကျင်တဲ့သူ ဆိုတော့၊ အို… ဟုတ်ပါတယ်၊ ကိုသန်းထွဋ် 
ပြောသလိုတော့ မောင်ဟာ ပိစိုးပက်စက် မဖြစ်နိုင်ပါဘူး၊ တင်ထွန်းလေး ပြောသလိုပါပဲ၊ မောင်ဟာ 
တစ်နေ့နေ့တော့ မေနဲ့ သားလေးဆီကို အရောက်ပြန်ခဲ့မှာပါပဲ…” 

 လုံးဝမဖြစ်နိုင်သော အတွေးနှင့် ကျွန်မကိုယ် ကျွန်မ ဖြေသိမ့်၍နေမိပါသည်။ ထိုညက 
အတွေးကြောင့် ကျွန်မသည် ကျွန်မ၏ အတွေးကို ယုံတမ်းပုံပြင်လေးတစ်ခုလို ယုံကြည်၍ 
လာပါတော့၏။ 
 
 နေ့ရှိသရွေ့ ဘယ်ဗေဒင်ဆရာက ဘယ်လို မှန်သည်ဟု ပြောလာလျှင် အရင်ဆုံး ပြေး၍ 
မောင့်အကြောင်းကို မေးမိပါသည်။ ဘယ်နတ်ကတော်က နတ်ပင့်၍ အတပ် 
ဟောပြောနိုင်ကြောင်းကို ကြားသိရလျှင်လည်း ကျွန်မက သွားရောက်၍ မောင့်အကြောင်းကို 
မေးရသည်ချည်းပင် ဖြစ်ပါတော့သည်။ 
 
 ကျွန်မ၏ အပြုအမူကို ကိုသန်းထွဋ်နှင့် ကြီးကြီးတို့က သဘောမကျကြပါ။ 
 
 ဘယ်သူကပင် ဘယ်လိုပဲ သဘောမကျ ဖြစ်ကြပါစေ၊ မောင် အသက်ရှင်လျက် 
ရှိနေပါသေးသည်။ မကြာခင် မေ့ထံသို့ ဆိုက်ဆိုက်မြိုက်မြိုက် ရောက်လာမည်ဟု နတ်နှင့် 
ဗေဒင်ဆရာတို့၏ အဟောကို ကြားသိရလျှင်ပင် ကျွန်မက ဝမ်းသာ၍ မဆုံးအောင်ပင် 
ဖြစ်နေရပါတော့သည်။ 
 
 ဤလို ရူးနည်းမျိုးနှင့်ပင် ကျွန်မအတွက် အဖိုးတန်သော အချိန်တွေ တရွေ့ရွေ့နှင့် 
ကုန်ဆုံးသွားခဲ့ရပါ၏။ 
 
 (စစ်သား၏ သားမယားများသည် ကြံ့ခိုင်သော စိတ်ဓာတ် ရှိရမည်၊ နားလည်မှု ရှိရမည်၊ 
ကိုယ့်ကိုယ်ကိုယ် အားကိုးနိုင်စွမ်း ရှိရမည်) ဟူသော မောင်၏ စကားများသည် တဖြည်းဖြည်းနှင့် 
မှန်ကန်လာကြောင်းကို ကျွန်မ တွေးမိလာပါသည်။ သို့သော် အချိန်နောက်ကျခဲ့ပြီ မဟုတ်ပါလား…။ 
စစ်ထွက်ခါနီး မောင့်ကို နားလည်မှု မရှိသော ကျွန်မက မောင့်ကို ဝတ္တရားထမ်းဆောင်ရာ၌ 
စိတ်မဖြောင့်အောင် လုပ်ခဲ့မိသဖြင့် ကျွန်မကြောင့် မောင်သည် ပျက်စီးခဲ့ရရှာပြီ မဟုတ်ပါလား။ 
ကြံ့ခိုင်သော စိတ်ဓာတ် မရှိ၍လည်း ကျွန်မကိုယ် ကျွန်မ အမျိုးမျိုး လှည့်စား၍ ရှိသမျှ ငွေတွေ 
ဖြူခါပြာခါ ကျဆုံးခဲ့ရသည်အထိ နတ်နှင့် ဗေဒင်ဆရာတို့ထံ ပို့ဆောင်ခဲ့ပြီ မဟုတ်ပါလား ရှင်…။ 
 
 ကြီးကြီးမှတစ်ပါး အားထားရမည့်သူ မရှိတော့သည့် ကျွန်မသည် ကြီးကြီး၏ လုပ်စာကို 
အခန့်သားထိုင်၍ စားနေရလေပြီ။ ကြိုတင်ကာ ကိုယ့်ကိုယ်ကိုယ် အားကိုးနိုင်စွမ်း ရရှိလေအောင် 
ပြင်ဆင်မှု မရှိခဲ့သော ကျွန်မ၏ အမှားပင် ဖြစ်ပါတော့သည်။ ဤအချက်များကိုလည်း 
နောက်ကျစွာမှ ဆင်ခြင်လာမိသော ကျွန်မအဖို့မှာ ဘာများ ထူးလာမည်နည်း။ 
 
 သားအမိနှစ်ယောက် ကြီးကြီး၏ လုပ်စာ ထိုင်၍ စားလာခဲ့သည်မှာ ၆ လကြာမျှပင် 
ရှိခဲ့လေပြီ။ ကြာတော့လည်း ကျွန်မက ကြီးကြီးကို အားနာ၍ လာရပါတော့သည်။ နောက်ဆုံး 
တတ်သည့် ပညာကို အသုံးပြုရန် ကျွန်မ ဆုံးဖြတ်လိုက်ပါသည်။ ကုမ္ပဏီကြီးတစ်ခုတွင် 
လက်နှိပ်စက်စာရေးမအဖြစ် ဘဝကို ပို့ဆောင်လိုက်ရပါတော့၏။ 

 စစ်ဗိုလ်ကတော်ဘဝမှ အထက်လူကြီးများ မျက်နှာရိပ်ကိုကြည့်၍ ခစားရသော 
လက်အောက်ခံ စာရေးမဘဝသို့ ကူးပြောင်းသွားခဲ့သည့် ကျွန်မကို ကိုသန်းထွဋ်က 
မကြည့်ရက်နိုင်သဖြင့် အမြဲလိုလို အထည်အလိပ်များနှင့် သားလေးအတွက် နို့မှုန့်ဘူးများကို 
ယူဆောင်လာတတ်ပါသည်။ 
 
 အားနာသဖြင့် ကျွန်မက ကန့်ကွက်တိုင်း စိတ်မကောင်းသော မျက်နှာနှင့်သာ 
ကိုသန်းထွဋ်က ကျွန်မကို စူးစိုက်၍ ကြည့်လေ့ရှိပါသည်။ 

□ 
 
 မြင့်ဦးလေး၏ တစ်နှစ်ပြည့်သောနေ့ ဖြစ်ပါသည်။ ခပ်စောစောကပင် သားလေးမြင့်ဦးအား 
ရေမိုးချိုး၍ပေးကာ အဝတ်အစားများ လဲ၍ပေးပါသည်။ မောင်နှင့်တူလှသော သားလေးကို 
ပွေ့ဖက်၍ ကံဆိုးလှသော သူလေး၏ နောင်ရေးအတွက် ရင်လေး၍ နေမိပါတော့၏။ 
 
 မြင့်ဦးလေး လူ့ပြည်သို့ ရောက်လာသောနေ့၌ပင် မောင်သည် ကျွန်မတို့ 
သားအမိနှစ်ယောက်အား ကျောခိုင်း ဘဝတစ်ပါးသို့ သွားခဲ့သည်ဖြစ်ရာ ဖတဆိုးသားလေး၏ 
ရှေ့ရေးနှင့် ပညာရေးသည် သိပ်မသေချာလှပါ။ ဒါတွေကို တွေးရင်း သားလေး မမြင်အောင်ပင် 
မျက်ရည်များ သွန်ချမိပါသည်။ 
 
 ဘုရားစင်ရှေ့တွင် ထိုင်၍ သားလေးမြင့်ဦးနှင့်အတူ သွားလေသူ မောင့်အတွက် 
ဆုတောင်းကာ သားလေး၏ဘဝကို မြှင့်တင်ပေးနိုင်ရန် အင်အားသစ်များ ကျွန်မကို 
ပေးသနားတော်မူပါရန် ဆုတောင်းတိုင်တည်မိတော့၏။ 
 
 တစ်နာရီနီးပါးမျှ ဆုတောင်း၍ပြီးလျှင် အိမ်ရှေ့ခန်းသို့ ထွက်၍လာရာ ဧည့်ခန်း၌ ထိုင်၍ 
ဆေးလိပ်သောက်နေသူ ကိုသန်းထွဋ်ကို တွေ့ရပါသည်။ 
 
 “ရောက်နေတာ ကြာပြီလား ကိုသန်းထွဋ်၊ သားလေး တစ်နှစ်ပြည့်တဲ့ နေ့မို့ မေ 
ခွင့်ယူထားတယ်လေ” 
 “သိပ်မကြာလှသေးဘူးဗျာ…၊ မြို့ထဲ ကိစ္စလေးတစ်ခုရှိလို့ ရုံးကနေပြီး လာခဲ့တာပဲ၊ 
နောက်ပြီး မြင့်ဦးလေး တစ်နှစ်ပြည့်တဲ့နေ့မှန်း သတိရလာတာနဲ့  လှည့်ဝင်ခဲ့တာပဲ…” 
 “လာ ဟေ့ကောင်ကြီး…၊ ဦးဦး… မြင့်ဦးလေးဖို့ အရုပ်တွေ အများကြီး ဝယ်လာတယ်…” 
 ကျွန်မ၏ အမေးကို ဖြေကြားရင်း ကိုသန်းထွဋ်က သားလေးကိုပါ ခေါ်ယူလိုက်ပါသည်။ 
ဆွေ့ဆွေ့ခုန်မျှ ဝမ်းသာလှသဖြင့် သားလေးသည် သူ့အချစ်ဆုံး ဦးလေးသန်းထွဋ်၏ ပေါင်ကို 
တွယ်၍ တက်နေပါသည်။ ကျွန်မတို့ သားအမိနှစ်ယောက်ကို မိတ်ဆွေကောင်းပီပီ 
ဂရုစိုက်နိုင်လွန်းလှသူ ကိုသန်းထွဋ်ကို ဘယ်လိုလုပ်၍ ကျေးဇူးတင်စကား ပြောရမှန်း 
မသိအောင်ဘဲ ဖြစ်ရပါတော့၏။ 
 
 “ကိုသန်းထွဋ်ရဲ့ ကျေးဇူးတွေ မေတို့ သားအမိအပေါ် များလွန်းလှပါပြီ ရှင်၊ မေဖြင့် 
ဘယ်လိုလုပ်ပြီး ကျေးဇူးတင်ရမှန်း မသိတော့ပါဘူးရှင်…” 

 “မဟုတ်တာဘဲဗျာ… မေ့ကို ကူညီရမယ့် ဝတ္တရား ကျွန်တော့်ဆီမှာ ရှိတယ် 
မဟုတ်လားဗျာ၊ ဒါတွေကို တွေးမနေစမ်းပါနဲ့ မေရယ်၊ ပြီးတော့ ကျွန်တော့် လက်ပေါ်မှာ ဆိုသလို 
ကြီးလာခဲ့တဲ့ မြင့်ဦးလေးကို ကျွန်တော် သံယောဇဉ် တွယ်နေပြီမို့ မွေးနေ့လက်ဆောင် 
ယူလာတာဟာ မဆန်းတော့ဘူး ထင်ပါတယ်…” 
 သားလေးကို သံယောဇဉ်တွယ်နေပြီဟု ကိုသန်းထွဋ် မပြောခင်ကပင် ကျွန်မ သိပြီး 
ဖြစ်ပါသည်။ ကိုသန်းထွဋ်၏ လက်ပေါ်တွင် ကြီးပြင်းခဲ့ရသော သားလေးသည်လည်း 
ကိုသန်းထွဋ်၏အပေါ်တွင် ခင်တွယ်နေမည်မှာ မလွဲပါ။ မောင့်၏ သူငယ်ချင်းများအထမှဲ ကျွန်မတို့ 
သားအမိထံသို့ မှန်မှန်လာ၍ အားပေးကူညီသူမှာ ကိုသန်းထွဋ် တစ်ယောက်သာလျှင် ရှိပါသည်။ 
 
 ထို့ကြောင့် သူ့ကို ကျေးဇူးအတင်ကြီးတင်၍ နေမိခြင်း ဖြစ်ပါသည်။ ချီတုံချတုံနှင့် 
ကိုသန်းထွဋ်သည် ကျွန်မကို တစ်စုံတစ်ခု ပြောရန် အားယူနေသကဲ့သို့ ကြည့်နေပါသည်။ 
 “ရှေ့အပတ်ထဲမှာ ကျွန်တော် နိုင်ငံခြားကို (ရော့ကက်) ပစ်နည်း လေ့လာဖို့ရာ 
သွားရလိမ့်မယ် မေ…” 
 “တကယ်လား ကိုသန်းထွဋ်… ဘယ်လောက် ကြာမလဲဟင်” 
 မိတ်ဆွေကောင်းတစ်ယောက်နှင့် ခွဲခွာရဦးမည်ဟု သိရသဖြင့် ကျွန်မ စိတ်မကောင်း 
ဖြစ်ရပြန်ပါသည်။ 
 
 “ဟုတ်ပါတယ်၊ ကျွန်တော်ဖြင့် မေတို့  သားအမိအတွက် စိတ်မဖြောင့်ဘူး၊ ဘာပြုလို့လဲ 
ဆိုရင်ဖြင့် မေက အားငယ်တတ်လွန်းလို့ပါပဲ၊ အထူးသဖြင့် မြင့်ဦးလေးအတွက်ပါပဲ၊ ဒါကြောင့် 
ကျွန်တော် စိတ်ကူးရထားတဲ့ အကြံတစ်ခု မေ့ကိုပြောခဲ့ဖို့ စိတ်ကူးခဲ့ပါတယ်၊ မေ ဘယ်လို 
သဘောရမလဲတော့ မသိဘူးပေါ့…” 
 “ဘယ်လိုအကြံမို့ မေက သဘောမကျဘဲ ဖြစ်ရမလဲရှင်…၊ မိတ်ဆွေကောင်း 
တစ်ယောက်ရဲ့ အကြံဉာဏ်ဟာ မေ့အဖို့ အဖိုးတန်ဆုံး ပစ္စည်းကြီးတစ်ခုပါပဲ…” 
 “မဟုတ်ဘူးမေ၊ သည်အကြံပေးချက်ရဲ့ စေတနာကို သဘောမပေါက်ရင် မေ ကျွန်တော့်ကို 
စိတ်ဆိုးစရာ ဖြစ်နေမှာပဲဆိုတာ သေချာတယ်၊ အိုလေ မထူးပါဘူး၊ မြင့်ဦးလေးရဲ့ ရှေ့ရေးနဲ့ 
မေ့ဘဝမှာ စိတ်၏ ချမ်းသာမှုအတွက်၊ တာဝန်ယူပြီး ပြုစုပါရစေလို့ တောင်းပန်ရင်း 
အကြံဉာဏ်ပေးပါတယ်… အဲဒါ မေ…” 
 “ဟင်… ဘယ်လို ပြောလိုက်တာလဲ ကိုသန်းထွဋ်၊ အို… မဖြစ်နိုင်တာပဲ၊ မောင့်မျက်နှာမှ 
မငဲ့ဘဲ ပြောရက်တယ်ရှင်…” 
 “အို… မေ အယူမှားပြီ ထင်တယ်၊ ကျွန်တော် အသည်းထကဲ စေတနာအတိုင်း ပြောတာပါ၊ 
ကိုမြင့်ဝေ ဟုတ်တယ်၊ ကိုမြင့်ဝေကို ကျွန်တော် ငဲ့လွန်း၊ သနားလွန်းလို့သာ မေတို့ 
သားအမိအပေါ်မှာ ကျွန်တော် သံယောဇဉ်ကြီးနေရတာပါ မေရယ်။ 
  
 မေ့လို နုနယ်တဲ့ မိန်းကလေးတစ်ယောက်ဟာ ရှေ့ဆက်ပြီး သည်လိုနေသွားလို့ 
ဖြစ်မလားမေ၊ ပတ်ဝန်းကျင်နဲ့ ကင်းကွာပြီးနေလို့တော့ မဖြစ်ဘူး၊ မေ့သားလေးရဲ့ 
ရှေ့နေရေးထိုင်ရေးဟာ မေ့လက်ထဲမှာ ရှိတယ်ဆိုတာတွေကို မေ တွေးကြည့်စေချင်ပါတယ်၊ မေက 
မှီခိုအားထားနေတဲ့ ကြီးကြီးလည်း အသက်ကြီးလှပါပြီ၊ ဒါကြောင့် မေရဲ့ ဘဝ ရပ်နားစရာ 
အဖော်ကောင်းတစ်ယောက်ကို ခုကတည်းက မေ ရွေးချယ်ရှာဖွေထားဖို့ သင့်ပါပြီ မေ။ 

 နောက်တစ်ခုက မြင့်ဦးလေးအတွက် မေ စဉ်းစားဖို့ကတော့ အစိမ်းသက်သက် 
တစ်ယောက်နဲ့ အတူနေစေဖို့ ဖြစ်ပါ့မလားဆိုတာ ကျွန်တော် တွေးမိပြီး မြင့်ဦးလေး ချစ်နေပြီဖြစ်တဲ့ 
ကျွန်တော်နဲ့ဆိုရင်ဖြင့် ကလေးအတွက် စိတ်ဝင်စားစရာမို့ ပြောမိတာပါပဲ…” 
 
 ဝမ်းနည်းသော အသွင်နှင့် တုန်ရီစွာ ကိုသန်းထွဋ်က တစ်လုံးချင်း ရှင်း၍ 
ဒေါသထွက်နေသော ကျွန်မကို ပြောပြနေပါသည်။ (အို… ဒေါသထွက်စရာ- ရှက်စရာ 
ကောင်းလိုက်တာရှင်၊ သူမို့ မညှာမတာ ကျွန်မကို ပြောရက်တယ်) 
  
 “ကဲ… တော်တော့ ကိုသန်းထွဋ်၊ မေ့ကို မုဆိုးမရယ်လို့ မညှာမတာ ပြောရက်တာ 
မဟုတ်လားဟင်… တော်ပြီ၊ မိတ်ဆွေကောင်းရယ်လို့ ရှင့်ကို အားကိုးကြီး ခင်မင်ခဲ့တာတွေဟာ 
အလကားပဲ၊ ဒီယုန်မြင်လို့ ဒီချုံထွင်တဲ့ ကိုသန်းထွဋရဲ့ စေတနာကို ခုမှပဲ သိရတော့တယ်ရှင်…၊ 
ဒါကြောင့် ကိုသန်းထွဋ် ရှင့်ကို သည်နေ့ကစပြီး မကြည့်ပါရစေနဲ့တော့ ရှင်…” 
 
 ရှက်ဒေါသနှင့် ကျွန်မက ခပ်ဆတ်ဆတ်ကလေး ကိုသန်းထွဋ်ကို ပြောမိကာ၊ 
အိပ်ခန်းတွင်းသို့ ပြေးဝင်မိပါတော့၏။ တိတ်ဆိတ်၍ ကျန်ရစ်ခဲ့သော ဧည့်ခန်းမှ စမ်း၍ 
လျှောက်နေသော သားလေး၏ ခြေသံလေးသည် ဒေါက်တက် ဒေါက်တက်နှင့် ခပ်သဲ့သဲ့လေး 
ကျွန်မရှိရာ အိပ်ခန်းတွင်းသို့ ဝင်ရောက်လာပါသည်။ 
 
 မည်မျှကြာအောင် နာကြည်းစွာနှင့် ငို၍နေမိသည် မသိ။ ဈေးမှပြန်ရောက်လာသော 
ကြီးကြီး၏ အသံကို ကြားရကာမှ ကျွန်မ၏ မျက်နှာတစ်ခုလုံး မျက်ရည်ဖြင့် ရွှဲရွှစဲိုနေကြောင်းကို 
သတိပြုမိပါတော့သည်။ 
 
 မောင့်ကို ဆုံးရှုံးလိုက်ရသောကြောင့် နေ့စဉ်ရက်ဆက် လွမ်း၍ဆွေး၍ ကောင်းတုန်းဖြစ်သူ 
ကျွန်မအား သူမို့ ပြောဝံ့သည်။ မုဆိုးမဘဝမို့ ဤကဲ့သို့ အပြောခံရသည်ဟု တွေးမိတော့ကာ 
နာ၍မဆုံး၊ ဝမ်းနည်း၍မဆုံးအောင် ဖြစ်နေရပါသည်။ ဤလို  အပြောခံရသော မုဆိုးမဘဝနှင့် 
ချစ်သူကို ဆုံးရှုံးလိုက်ရသော ဘဝမှ စွန့်ခွာ၍ ပြေးချင်အောင် စိတ်၏ ဝေဒနာကို ခံစားရပါတော့၏။ 
 
 ထို့ကြောင့်- သားလေး၏ ကိုယ်လုံးတုတ်တုတ်ခိုင်ခိုင်လေးကို ပွေ့ဖက်၍ အရူးသဖွယ်
ပင်ပန်းကြီးစွာ ငိုရှိုက်မိပါတော့သည်။ 
 
 ကြီးကြီးကို နှုတ်ဆက်၍ ဆင်းသွားသော ကိုသန်ထွဋ်အသံကို ကြားရပြီးနောက်၊ 
ကျွန်မရှိရာသို့ ဝင်ရောက်လာသော ကြီးကြီး၏ ခြေသံကိုပါ ကြားလိုက်ရပါသည်။ 
 “မောင်သန်းထွဋ် တစ်ယောက်တော့ သိပ်ကုသိုလ်ထူးတာပဲ၊ မောင်းမင်းကြီးသား 
အနောက်နိုင်ငံက ပြန်လာရင် ရာထူးတိုးပါစေတော်…” 
 ကျေနပ်စွာ တတွတ်တွတ် မြည်တမ်းရင်း ကြီးကြီးသည် အခန်းတွင်းသို့ 
ရောက်လာပါသည်။ 

 “အလိုတော်… မေ၊ ညည်း ရူးနေသလား၊ အချိန်ရှိတိုင်း ငိုနေပါလား ဟယ်…၊ နေစမ်းပါဦး 
မေးစမ်းပါရစေ၊ သည်လိုပဲ ငိုနေတော့မလား၊ ကလေးကိုမှ သနားရမှန်း မသိအောင် ဖြစ်နေပါလား၊ 
ဘာမှ မသိရှာသေးတဲ့ ကလေး စိတ်အားပျော့သွားအောင်တော့ မငိုစမ်းပါနဲ့အေ၊ သေတဲ့လူက 
သေသွားမှပဲ၊ ညည်းငိုနေလို့ မောင်မြင့်ဝေ ပြန်ရှင်လာမယ်ဆိုရင် ငါလည်း ကူပြီး ငိုရငိုရ၊ ဒါထက် 
မောင်သန်းထွဋ် လာသွားတာ ညည်း မသိလိုက်ဘူးလား…” 
  
 ငိုနေသူ ကျွန်မအား ကြီးကြီးက စိတ်မရှည်စွာနှင့် မြည်တွန်တောက်တီးလိုက်ကာ… 
ကိုသန်းထွဋ် လာသွားသည်ကို ကျွန်မ မသိဘူး အထင်နှင့် မေးလိုက်ပါသည်။ 
 “အို… ကိုသန်းထွဋ် နာမည် ကျွန်မရှေ့မှာ နောက်ထပ် မပြောချင်စမ်းပါနဲ့…” 
 “အလို… မေ၊ ဘယ်လို စကားတွေ ပြောလိုက်တာလဲ၊ ကျေးဇူးရှင် 
သူတော်ကောင်းလေးကို…” 
 “ဘာကျေးဇူးရှင် သူတော်ကောင်းလဲ၊ ကြီးကြီးက ဘာမှ မသိဘနဲ့၊ သူက ကျွန်မကို မုဆိုးမ 
မျက်နှာငယ်ဆိုပြီး စော်ကားသွားတာ” ရှက်ဒေါသနှင့် ကျွန်မက ကြီးကြီးကိုအော်ဟစ်လိုက်ပါသည်။ 
 
 “ဘုရား… ဘုရား… စော်ကားသွားတယ် ဟုတ်လား၊ ညည်း ပြောလို့သာ ငါယုံရတော့တယ်၊ 
ဘယ်လိုများ စော်ကားသွားသလဲ၊ ဒီသူငယ်ရုပ်က ညည်း ပြောသလို ရိုင်းစိုင်းမယ် မထင်ပါဘူး” 
 “ကျွန်မဖြင့် သိပ်ရှက်တာပဲ၊ ပြောရမှာကို သိပ်ရှက်နေမိတယ်၊ သူက မြင့်ဦးလေးနဲ့ 
ကျွန်မရှေ့ရေးကို သူ့တစ်သက်လုံးမှာပဲ တာဝန်ယူပါရစေတဲ့၊ ဟင်း… ဟင်း… မေဖြင့် ကံဘဝကို 
အသည်းနာမိတယ်၊ မုဆိုးမဘဝမို့ သူက စော်စော်ကားကား ပြောသွားတာ ကောင်းနိုင်သေးရဲ့လား 
ကြီးကြီးရဲ့” 
 “အင်း…” ကြီးကြီးက စိတ်ရှုပ်သလို နားမလည်သလိုနှင့် ညည်းကာ ကျွန်မ၏ မျက်နှာကို 
စေ့စေ့စပ်စပ် ကြည့်လိုက်ပြီးလျှင် စကားကို ဆက်လိုက်ပါသည်။ 
 
 “သည်ကိစ္စမှာ ကြီးကြီးတော့ မေ မှားနေပြီလို့ ထင်တာပဲ၊ တကယ့်စေတနာရှင်ကို  
ပြစ်မှားလိုက်တာပါပဲအေ၊ မေဟာ စဉ်းစားတတ်တဲ့ အရွယ်ပဲ စဉ်းစားကြည့်စမ်း၊ မေဟာ အားကြီး 
ပျော့ညံ့ခဲ့တယ်၊ ခပ်ရှင်းရှင်း ပြောရရင် မေဟာ မောင်မြင့်ဝေကို တမ်းတ အောက်မေ့တာထက် 
မေ့ကိုယ်မေ ပိုပြီး သနားနေခဲ့လို့ ဘေးပတ်ဝန်းကျင်နဲ့တကွ ကိုယ့်သားသမီးကိုတောင် ဂရုပြုဖို့ 
မေ့နေခဲ့တယ်၊ ဘယ်လိုပဲ ဆွေးလို့နေနေ ပြန်လာတော့မယ့်သူ မဟုတ်တဲ့ မောင်မြင့်ဝေကို 
ကြိုးစားမေ့ဖျောက်ပြီး ဘဝသစ် ထူထောင်ဖို့ စေတနာနဲ့ ပြေလာတဲ့သူထက် မောင်မြင့်ဝေရဲ့ 
ကောင်းကြောင်း တော်ကြောင်းကို နှမျောတမ်းတတဲ့ သူကို ပိုလို့နှမျောတမ်းတအောင် 
ပြောနိုင်တဲ့လူကို မေ ပိုပြီးသဘောကျခဲ့တယ်။ 
 
 ကိုယ့်ကိုယ်ကိုယ်လည်း မုဆိုးမ အထီးကျန်ဘဝဆိုပြီး အားငယ်ကာ ဆွေးနေခဲ့တယ်။ 
အဲသလို ဆွေးရင်းကပဲ ကိုယ့်ကိုယ်ကိုယ် ပိုပြီးသနား ပိုပြီးငိုနဲ့၊ ကြာတော့ ဒီတွေးဆွေး 
ငိုနေရတဲ့ဘဝကို မက်မောလာတော့တာပဲ။ 
 
 ခက်တယ်… ခက်တယ်… ညည်းဟာ ဒီအတွေးအဆွေးတွေရဲ့ကြားမယ် ပျော့ညံ့ပြီး 
အတွေးခေါင်းပါးခဲ့တာပဲ၊ မြင့်ဦးလေးရဲ့ ရှေ့နေရေး၊ ပညာရေး၊ ပျော်ရွှင်ရေးတွေကို ရှာဖွေပေးဖို့ 

စိတ်ကင်းမဲ့ခဲ့တာဟာ ညည်းရဲ့ မဟာအမှားတော်ပုံပဲ၊ လူမှန်ရင် အကောင်းကို ရှေးရှုရမယ်၊ 
တက်လမ်းကို ရှာရမယ်၊ ပျက်စီးယိုယွင်းသွားတဲ့ အရာကို ပြန်လည်မွမ်းမံ ပြင်ဆင်ရမယ်၊ ကြီးကြီး 
ပြောတာတွေကို မေ သဘောပေါက်လာရင်ဖြင့် မေဟာ ‘ဘဝသစ်’ကို ရောက်ပြီလို့ ကြီးကြီး 
မှတ်ယူရတော့မှာပဲ…” 
 
 ကြီးကြီးသည် သူ၏ ရှည်လျားလှသော စကားကို အဆုံးသတ်လိုက်ပြီး မီးဖိုဆောင်သို့ 
စီမံခန့်ခွဲရန် ကျွန်မအနီးမှ ထွက်ခွာသွားပါသည်။ တစက်ိုယ်တည်း ကျန်ရစ်ခဲ့သောအခါ ကြီးကြီး၏ 
စကားများကို တိုးတိုး တစ်လှည့် ကျယ်ကျယ် တစ်ခါနှင့် အဆက်မပြတ် ကျွန်မ၏ နားတွင်းသို့ 
တစ်လုံးချင်း လှိမ့်၍လှိမ့်၍ ဝင်လာကြကာ ကျွန်မ၏ ဦးနှောက်တွင်းသို့ တစိမ့်စိမ့် 
ဝင်၍လာကြပါတော့သည်။ 
 (ကြီးကြီး ပြောသလို ကျွန်မ မှားများ မှားနေခဲ့ပြီလား စာရှုသူတို့ရယ်) 
 
 ရုံးချိန်၌လည်း အလုပ်ခွင်သို့သာ ဝင်မိသည်။ တိုက်(ပ်)ရိုက်စရာ ရှိတာကို ရိုက်၍သာ 
နေရသည်။ ကျွန်မ၏ ခေါင်းထဲတွင် အလုပ်စိတ် မရှိတော့ပါ။ ကိုသန်းထွဋ်နှင့် ကြီးကြီးတို့၏ 
စကားများသာလျှင် ကျွန်မ၏ ဦးနှောက်ကို အလုပ်ပေးလျက် ရှိကြပါတော့၏။ 
 
 ညအခါ လူခြေတိတ်ချိန်၌လည်း ကျွန်မ၏ ခုတင်ဘေးရှိ မောင်၏ လက်ရာဖြစ်သော 
တိုက်လေယာဉ်ပုံ သစ်သားခုတင်လေးပေါ်မှာ အိပ်မောကျလျက်ရှိသော သားလေး၏ 
မျက်နှာကိုသာ အမှောင်တွင်းမှ လှမ်း၍ စူးစိုက်ကာ ငေးမောနေမိပါသည်။ 
 
 အမြော်အမြင် ပြည့်စုံလှသော ကြီးကြီး၏ တည်ကြည်သော မျက်နှာနှင့် အောင်မြင်လှသော 
ဆုံးမသံတို့သည် ပျော့ညံ့လှသည့် ကျွန်မ၏ စိတ်ဓာတ်ကို ချောက်ချားစေခဲ့ပါတော့၏။ နောက်ဆုံး 
ကျွန်မ၏ ပျော့ညံ့လှသော စိတ်နှင့် မှားယွင်းခဲ့သော အပြုအမူများကို မြင်လာမိပါတော့သည်။ 
 
 ကျွန်မ အမြင်မှန် ရခဲ့ပါပြီ။ ကိုသန်းထွဋ်၏ စေတနာကိုလည်း အားနာလာမိပါတော့သည်။ 
ရှေးလြူကီးများ ထားရစ်ခဲ့သည့် ‘တစ်ပင်လမဲူ-တစ်ပင်ထူ’ ဟူသော စကား၏ ရည်ရွယ်ချက်ကိုလည်း 
သဘောပေါက်လာရပါတော့၏။ 
 
 ကျွန်မ၏ နောင်တသည် နောက်ကျ၍ နေပြီလော။ ကိုသန်းထွဋ်သည် 
အဆင်အခြင်ကင်းမဲ့သော ကျွန်မ၏ စကားစုများကို ခွင့်လွှတ်နိုင်ပါမည်လော။ သူ၏ စေတနာနှင့် 
အချစ်သည် ကျွန်မနှင့် ထိုက်တန်နိုင်စရာ အကြောင်းရှိပါဦးမည်လော။ ကျွန်မသည် သူ၏ 
စေတနာကို မိုက်မဲစွာနှင့် စော်ကားခဲ့ပြီ မဟုတ်လား ရှင်။ 
 
 ကိုသန်းထွဋ်၏ ကရုဏာနှင့် ကြင်နာစိတ်ရှိသော မျက်နှာသွယ်ကို ကျွန်မ 
ထင်ယောင်မြင်ယောင် ဖြစ်လာရပြန်ပါတော့သည်။ ကိုသန်းထွဋ် မြန်မာပြည်မှ ထွက်ခွာ၍ မသွားခင် 
ကျွန်မက တောင်းပန်ရမည် ဖြစ်ပါ၏။ 

□ 

 ညက အတွေးလွန်၍ တစ်မှေးမှ မအိပ်နိုင်ခဲ့သော ကျွန်မသည် အတော်နောက်ကျမှ 
အိပ်ရာက နိုးလာပါသည်။ 
 နံနက် ရုံးတက်ရန် ပြင်ဆင်နေစဉ် ကြီးကြီး၏ ခေါ်သံကို ကြားမိသဖြင့် အိမ်ရှေ့ခန်းသို့ 
ထွက်လာခဲ့ရာ စာအိတ်တစ်လုံးကို ကိုင်၍ ကျွန်မကို ငံ့လင့်နေသော ကြီးကြီးကို တွေ့ရပါသည်။ 
 “ရော့ ဟေ့… စစ်သားတစ်ယောက် လာပေးသွားတယ်၊ မေ့ဖို့တဲ့…” 
 ကိုင်ထားသော စာအိတ်ကြီးကို ကြီးကြီးက လှမ်းပေးလိုက်သဖြင့် စာအိတ်ကို ဖောက်၍ 
ဖတ်လိုက်ရာ ကိုသန်းထွဋ်ကို တောင်းပန်ရန် ရခဲ့သော ကျွန်မ၏ နောင်တသည် နောက်ကျခဲ့ပြီဟု 
သိရပါတော့၏။ စာမှာ ကိုသန်းထွဋ် လက်ရေးနှင့် ကျွန်မဆီသို့ ရေးပို့လိုက်သော စာ ဖြစ်ပါသည်။ 
 

ကျွန်တော်ကျွန်တော်ကျွန်တော်ကျွန်တော်    ကြင်နာမိတဲ့ကြင်နာမိတဲ့ကြင်နာမိတဲ့ကြင်နာမိတဲ့    မေမေမေမေ…………    
    တစ်နေ့ကတစ်နေ့ကတစ်နေ့ကတစ်နေ့က    စေတနာရဲ့နောက်ကိုစေတနာရဲ့နောက်ကိုစေတနာရဲ့နောက်ကိုစေတနာရဲ့နောက်ကို    ကျွန်တော်ရဲ့ကျွန်တော်ရဲ့ကျွန်တော်ရဲ့ကျွန်တော်ရဲ့    စိတ်ကိုလွှတ်ပြီးစိတ်ကိုလွှတ်ပြီးစိတ်ကိုလွှတ်ပြီးစိတ်ကိုလွှတ်ပြီး    မေ့အပေါ်မေ့အပေါ်မေ့အပေါ်မေ့အပေါ်    
လုံးဝလုံးဝလုံးဝလုံးဝ    အလိုက်ကန်းဆိုးအလိုက်ကန်းဆိုးအလိုက်ကန်းဆိုးအလိုက်ကန်းဆိုး    မသိခဲ့တဲ့မသိခဲ့တဲ့မသိခဲ့တဲ့မသိခဲ့တဲ့    ကျွန်တော့်ရဲ့အပြုအမူကိုကျွန်တော့်ရဲ့အပြုအမူကိုကျွန်တော့်ရဲ့အပြုအမူကိုကျွန်တော့်ရဲ့အပြုအမူကို    အရင်ဆုံးအရင်ဆုံးအရင်ဆုံးအရင်ဆုံး    
တောင်းပန်လိုပါတယ်။တောင်းပန်လိုပါတယ်။တောင်းပန်လိုပါတယ်။တောင်းပန်လိုပါတယ်။    
        
    အဲသည်အဲသည်အဲသည်အဲသည်    အပြုအမူအေပြုအမူအေပြုအမူအေပြုအမူကြောင့်ကြာင့်ကြာင့်ကြာင့်    ကျွန်တော့်ကိုယ်ကျွန်တော့်ကိုယ်ကျွန်တော့်ကိုယ်ကျွန်တော့်ကိုယ်    ကျွန်တော်လည်းကျွန်တော်လည်းကျွန်တော်လည်းကျွန်တော်လည်း    
ခွင့်မလွှတ်နိုင်တော့ဘူးမေ၊ခွင့်မလွှတ်နိုင်တော့ဘူးမေ၊ခွင့်မလွှတ်နိုင်တော့ဘူးမေ၊ခွင့်မလွှတ်နိုင်တော့ဘူးမေ၊    ဒါကြောင့်ဒါကြောင့်ဒါကြောင့်ဒါကြောင့်    ကျွန်တော့်ကိုယ်ကျွန်တော်ကျွန်တော့်ကိုယ်ကျွန်တော်ကျွန်တော့်ကိုယ်ကျွန်တော်ကျွန်တော့်ကိုယ်ကျွန်တော်    
ဒဏ်ပေးတဲ့အနေနဲ့ဒဏ်ပေးတဲ့အနေနဲ့ဒဏ်ပေးတဲ့အနေနဲ့ဒဏ်ပေးတဲ့အနေနဲ့    မေ့ကိုမေ့ကိုမေ့ကိုမေ့ကို    လာပြီးလာပြီးလာပြီးလာပြီး    နှုတ်မဆက်ဘဲနှုတ်မဆက်ဘဲနှုတ်မဆက်ဘဲနှုတ်မဆက်ဘဲ    နိုင်ငံခြားကိုနိုင်ငံခြားကိုနိုင်ငံခြားကိုနိုင်ငံခြားကို    ထွက်သွားပြီ၊ထွက်သွားပြီ၊ထွက်သွားပြီ၊ထွက်သွားပြီ၊    မေမေမေမေ    
ကျေနပ်လိမ့်မယ်လို့လည်းကျေနပ်လိမ့်မယ်လို့လည်းကျေနပ်လိမ့်မယ်လို့လည်းကျေနပ်လိမ့်မယ်လို့လည်း     မျှော်လင့်မိပါတယ်။မျှော်လင့်မိပါတယ်။မျှော်လင့်မိပါတယ်။မျှော်လင့်မိပါတယ်။    
        
    အမှန်ကိုအမှန်ကိုအမှန်ကိုအမှန်ကို    ရှင်းလင်းပြရရင်ဖြင့်၊ရှင်းလင်းပြရရင်ဖြင့်၊ရှင်းလင်းပြရရင်ဖြင့်၊ရှင်းလင်းပြရရင်ဖြင့်၊    စစ်သားတစ်စေစ်သားတစ်စေစ်သားတစ်စေစ်သားတစ်ယောက်ဖြစ်တဲ့ယာက်ဖြစ်တဲ့ယာက်ဖြစ်တဲ့ယာက်ဖြစ်တဲ့    ကျွန်တော်ဟာကျွန်တော်ဟာကျွန်တော်ဟာကျွန်တော်ဟာ    
ရဲဘော်ရဲဘော်ရဲဘော်ရဲဘော်    အချင်းချင်းအချင်းချင်းအချင်းချင်းအချင်းချင်း    ထားရှိရမယ့်ထားရှိရမယ့်ထားရှိရမယ့်ထားရှိရမယ့်    ရဲဘော်စိတ်ရဲဘော်စိတ်ရဲဘော်စိတ်ရဲဘော်စိတ်    ရှိခဲ့ပါတယ်၊ရှိခဲ့ပါတယ်၊ရှိခဲ့ပါတယ်၊ရှိခဲ့ပါတယ်၊    အချစ်ဆုံးသူငယ်ချင်းအချစ်ဆုံးသူငယ်ချင်းအချစ်ဆုံးသူငယ်ချင်းအချစ်ဆုံးသူငယ်ချင်း    
ဖိုးမြင့်ဝေကိုဖိုးမြင့်ဝေကိုဖိုးမြင့်ဝေကိုဖိုးမြင့်ဝေကို    ချစ်လွန်းအားကြီးပြီးချစ်လွန်းအားကြီးပြီးချစ်လွန်းအားကြီးပြီးချစ်လွန်းအားကြီးပြီး    သူ့ရဲ့သားနဲ့သူ့ရဲ့သားနဲ့သူ့ရဲ့သားနဲ့သူ့ရဲ့သားနဲ့    ချစ်ဇနီးဖြစ်တဲ့ချစ်ဇနီးဖြစ်တဲ့ချစ်ဇနီးဖြစ်တဲ့ချစ်ဇနီးဖြစ်တဲ့    မေတို့အပေါ်မှာလည်းမေတို့အပေါ်မှာလည်းမေတို့အပေါ်မှာလည်းမေတို့အပေါ်မှာလည်း    
ကျွန်တော်ဟာကျွန်တော်ဟာကျွန်တော်ဟာကျွန်တော်ဟာ    စေတနာတွေစေတနာတွေစေတနာတွေစေတနာတွေ    ပိုခဲ့ရခြင်းပိုခဲ့ရခြင်းပိုခဲ့ရခြင်းပိုခဲ့ရခြင်း    ဖြစ်ပါတယ်။ဖြစ်ပါတယ်။ဖြစ်ပါတယ်။ဖြစ်ပါတယ်။    အဲသည်အဲသည်အဲသည်အဲသည်    စေတနာတွေဟာစေတနာတွေဟာစေတနာတွေဟာစေတနာတွေဟာ    
နောက်ဆုံးနောက်ဆုံးနောက်ဆုံးနောက်ဆုံး    မေမေမေမေတို့တို့တို့တို့    သားအမိအတွက်သားအမိအတွက်သားအမိအတွက်သားအမိအတွက်    အစိုးရိမ်ပိုခဲ့စေပြန်ပါတယ်။အစိုးရိမ်ပိုခဲ့စေပြန်ပါတယ်။အစိုးရိမ်ပိုခဲ့စေပြန်ပါတယ်။အစိုးရိမ်ပိုခဲ့စေပြန်ပါတယ်။    
ပုထုဇဉ်လူသားဖြစ်တဲ့ပုထုဇဉ်လူသားဖြစ်တဲ့ပုထုဇဉ်လူသားဖြစ်တဲ့ပုထုဇဉ်လူသားဖြစ်တဲ့    မေဟာမေဟာမေဟာမေဟာ    တစ်နေ့နေ့မှာတော့တစ်နေ့နေ့မှာတော့တစ်နေ့နေ့မှာတော့တစ်နေ့နေ့မှာတော့    ဖူးစာဖက်ပေါ်ပြီးဖူးစာဖက်ပေါ်ပြီးဖူးစာဖက်ပေါ်ပြီးဖူးစာဖက်ပေါ်ပြီး    
အိမ်ထောင်ပြုကောင်းအိမ်ထောင်ပြုကောင်းအိမ်ထောင်ပြုကောင်းအိမ်ထောင်ပြုကောင်း     ပြုမှာပဲ။ပြုမှာပဲ။ပြုမှာပဲ။ပြုမှာပဲ။     ပြုခဲ့သော်ပြုခဲ့သော်ပြုခဲ့သော်ပြုခဲ့သော်…………    မြင့်ဦးလေးကိုမြင့်ဦးလေးကိုမြင့်ဦးလေးကိုမြင့်ဦးလေးကို    သားအရင်းလိုသားအရင်းလိုသားအရင်းလိုသားအရင်းလို    
ချစ်နိုင်မယ့်သူကိုချစ်နိုင်မယ့်သူကိုချစ်နိုင်မယ့်သူကိုချစ်နိုင်မယ့်သူကို    မေမေမေမေ    တွေ့မြင်မှတွေ့မြင်မှတွေ့မြင်မှတွေ့မြင်မှ    တွေ့မြင်မယ်။တွေ့မြင်မယ်။တွေ့မြင်မယ်။တွေ့မြင်မယ်။    မတွေ့ခဲ့သော်မတွေ့ခဲ့သော်မတွေ့ခဲ့သော်မတွေ့ခဲ့သော်    ဒီအတွေးတွေကြောင့်ဒီအတွေးတွေကြောင့်ဒီအတွေးတွေကြောင့်ဒီအတွေးတွေကြောင့်    
နိုင်ငံနြိုင်ငံနြိုင်ငံနြိုင်ငံခြားသွားရမယ့်ခားသွားရမယ့်ခားသွားရမယ့်ခားသွားရမယ့်    ကျွန်တော်ဟာကျွန်တော်ဟာကျွန်တော်ဟာကျွန်တော်ဟာ    မေတို့မေတို့မေတို့မေတို့    သားအမိအပေါ်သားအမိအပေါ်သားအမိအပေါ်သားအမိအပေါ်    စိတ်မချနိုင်အောင်ဘဲစိတ်မချနိုင်အောင်ဘဲစိတ်မချနိုင်အောင်ဘဲစိတ်မချနိုင်အောင်ဘဲ    
ဖြစ်ခဲ့ရတဲ့အတွက်ဖြစ်ခဲ့ရတဲ့အတွက်ဖြစ်ခဲ့ရတဲ့အတွက်ဖြစ်ခဲ့ရတဲ့အတွက်    မပြောအပ်တဲ့စကားတွေမပြောအပ်တဲ့စကားတွေမပြောအပ်တဲ့စကားတွေမပြောအပ်တဲ့စကားတွေ    မေ့ကိုမေ့ကိုမေ့ကိုမေ့ကို    ပြောခဲ့မိတော့တာပါပဲ။ပြောခဲ့မိတော့တာပါပဲ။ပြောခဲ့မိတော့တာပါပဲ။ပြောခဲ့မိတော့တာပါပဲ။    
        
    တကယ်ဆိုတော့လည်းတကယ်ဆိုတော့လည်းတကယ်ဆိုတော့လည်းတကယ်ဆိုတော့လည်း    မေဟာမေဟာမေဟာမေဟာ    ငယ်ရွယ်တဲ့ငယ်ရွယ်တဲ့ငယ်ရွယ်တဲ့ငယ်ရွယ်တဲ့    မုဆိုးမလေးမို့မုဆိုးမလေးမို့မုဆိုးမလေးမို့မုဆိုးမလေးမို့    
လောကကြီးမယ်လောကကြီးမယ်လောကကြီးမယ်လောကကြီးမယ်    ဒီအတိုင်းနေသွားလို့ဒီအတိုင်းနေသွားလို့ဒီအတိုင်းနေသွားလို့ဒီအတိုင်းနေသွားလို့    မဖြစ်တာမဖြစ်တာမဖြစ်တာမဖြစ်တာ    အမှန်ပဲအမှန်ပဲအမှန်ပဲအမှန်ပဲ    မေ။မေ။မေ။မေ။    ကဲလေကဲလေကဲလေကဲလေ… … … … 
ဒါတွေအတွက်လည်းဒါတွေအတွက်လည်းဒါတွေအတွက်လည်းဒါတွေအတွက်လည်း    ကျွန်ကျွေန်ကျွေန်ကျွေန်တော်တ်ာတာ်တာ်    ထပ်ပြီးထပ်ပြီးထပ်ပြီးထပ်ပြီး     တောင်းပန်ပါရစေ။တောင်းပန်ပါရစေ။တောင်းပန်ပါရစေ။တောင်းပန်ပါရစေ။    စာလည်းစာလည်းစာလည်းစာလည်း    ရှည်ခဲ့ပြီ။ရှည်ခဲ့ပြီ။ရှည်ခဲ့ပြီ။ရှည်ခဲ့ပြီ။    
လိုရင်းကိုလိုရင်းကိုလိုရင်းကိုလိုရင်းကို    ရေးချင်ပါသေးတယ်။ရေးချင်ပါသေးတယ်။ရေးချင်ပါသေးတယ်။ရေးချင်ပါသေးတယ်။    
        
    မြင့်ဦးလေးကိုမြင့်ဦးလေးကိုမြင့်ဦးလေးကိုမြင့်ဦးလေးကို    ပြုနေကျအတိုင်းပြုနေကျအတိုင်းပြုနေကျအတိုင်းပြုနေကျအတိုင်း    ကျွန်တော့်ရဲ့ကျွန်တော့်ရဲ့ကျွန်တော့်ရဲ့ကျွန်တော့်ရဲ့    ဝတ္တရားကိုဝတ္တရားကိုဝတ္တရားကိုဝတ္တရားကို    နိုင်ငံခြားနိုင်ငံခြားနိုင်ငံခြားနိုင်ငံခြား    
ရောက်နေပေမဲ့ရောက်နေပေမဲ့ရောက်နေပေမဲ့ရောက်နေပေမဲ့    မပျက်စေချင်တဲ့မပျက်စေချင်တဲ့မပျက်စေချင်တဲ့မပျက်စေချင်တဲ့    စေတနာအတွက်တော့ဖြင့်စေတနာအတွက်တော့ဖြင့်စေတနာအတွက်တော့ဖြင့်စေတနာအတွက်တော့ဖြင့်    မေမေမေမေ    ခွင့်ပြုစေချင်တာပဲ၊ခွင့်ပြုစေချင်တာပဲ၊ခွင့်ပြုစေချင်တာပဲ၊ခွင့်ပြုစေချင်တာပဲ၊    
ကျွန်တော်မရှိတုန်းအခိုက်ကျွန်တော်မရှိတုန်းအခိုက်ကျွန်တော်မရှိတုန်းအခိုက်ကျွန်တော်မရှိတုန်းအခိုက်    ဘဏ်မှာဘဏ်မှာဘဏ်မှာဘဏ်မှာ    မြင့်ဦးမြေင့်ဦးမြေင့်ဦးမြေင့်ဦးလေးအတွက်လးအတွက်လးအတွက်လးအတွက်    လစဉ်လစဉ်လစဉ်လစဉ်    ငွေမှန်မှန်ပို့ပေးဖို့၊ငွေမှန်မှန်ပို့ပေးဖို့၊ငွေမှန်မှန်ပို့ပေးဖို့၊ငွေမှန်မှန်ပို့ပေးဖို့၊    

ပြီးတော့ပြီးတော့ပြီးတော့ပြီးတော့    ကလေးအတွက်ကလေးအတွက်ကလေးအတွက်ကလေးအတွက်    ဝယ်စရာများကိုဝယ်စရာများကိုဝယ်စရာများကိုဝယ်စရာများကို    ဝယ်ခြမ်းပေးဖို့ရာဝယ်ခြမ်းပေးဖို့ရာဝယ်ခြမ်းပေးဖို့ရာဝယ်ခြမ်းပေးဖို့ရာ    စီမံပြီးပြီမို့စီမံပြီးပြီမို့စီမံပြီးပြီမို့စီမံပြီးပြီမို့    
ကျွန်တော့်ရဲ့ကျွန်တော့်ရဲ့ကျွန်တော့်ရဲ့ကျွန်တော့်ရဲ့    မွန်မြတ်တဲ့မွန်မြတ်တဲ့မွန်မြတ်တဲ့မွန်မြတ်တဲ့    စေတနာကိုစေတနာကိုစေတနာကိုစေတနာကို    လက်ခံစေချင်ပါတယ်နော်။လက်ခံစေချင်ပါတယ်နော်။လက်ခံစေချင်ပါတယ်နော်။လက်ခံစေချင်ပါတယ်နော်။    
        
    နောက်ခြောက်လကြာလို့နောက်ခြောက်လကြာလို့နောက်ခြောက်လကြာလို့နောက်ခြောက်လကြာလို့    မြန်မာ့မြေပေါ်မြန်မာ့မြေပေါ်မြန်မာ့မြေပေါ်မြန်မာ့မြေပေါ်    ကျွန်တော်ကျွန်တော်ကျွန်တော်ကျွန်တော်    ပြန်ရောက်လာတဲ့ပြန်ရောက်လာတဲ့ပြန်ရောက်လာတဲ့ပြန်ရောက်လာတဲ့    
တစ်နေ့မှာတစ်နေ့မှာတစ်နေ့မှာတစ်နေ့မှာ    မေ့ရဲ့မေ့ရဲ့မေ့ရဲ့မေ့ရဲ့    စိတ်ပြောင်းလြဲပီးစိတ်ပြောင်းလြဲပီးစိတ်ပြောင်းလြဲပီးစိတ်ပြောင်းလြဲပီး    စိတ်ဓာတ်ကြံ့ခိုင်လာတာကိုစိတ်ဓာတ်ကြံ့ခိုင်လာတာကိုစိတ်ဓာတ်ကြံ့ခိုင်လာတာကိုစိတ်ဓာတ်ကြံ့ခိုင်လာတာကို    
တွေ့ရမယ်ဆိုရင်ဖြင့်တွေ့ရမယ်ဆိုရင်ဖြင့်တွေ့ရမယ်ဆိုရင်ဖြင့်တွေ့ရမယ်ဆိုရင်ဖြင့်    ကျွန်တော့်ရဲ့ကျွန်တော့်ရဲ့ကျွန်တော့်ရဲ့ကျွန်တော့်ရဲ့    မျှော်လင့်ချက်ဟာမျှော်လင့်ချက်ဟာမျှော်လင့်ချက်ဟာမျှော်လင့်ချက်ဟာ    မကုန်ဆုံးသေးတဲ့အပြင်မကုန်ဆုံးသေးတဲ့အပြင်မကုန်ဆုံးသေးတဲ့အပြင်မကုန်ဆုံးသေးတဲ့အပြင်    
ကျွန်တော့်ရဲ့ကျွန်တော့်ရဲ့ကျွန်တော့်ရဲ့ကျွန်တော့်ရဲ့    ကုသိုလ်လည်းပဲကုသိုလ်လည်းပဲကုသိုလ်လည်းပဲကုသိုလ်လည်းပဲ    ကောင်းလာပြီလို့ကောင်းလာပြီလို့ကောင်းလာပြီလို့ကောင်းလာပြီလို့    ယူဆပြီးယူဆပြီးယူဆပြီးယူဆပြီး    ဝမ်းသာရမှာပဲ။ဝမ်းသာရမှာပဲ။ဝမ်းသာရမှာပဲ။ဝမ်းသာရမှာပဲ။    

သန်းထွဋ်သန်းထွဋ်သန်းထွဋ်သန်းထွဋ်    
 
 အမှန်တော့ ကိုသန်းထွဋ်တစ်ယောက်အဖို့ ကုသိုလ်ကောင်းနေပါပြီ။ 

ယုဝတီဂျင်းဖောမယ် 
မြဝတီမဂ္ဂဇင်း၊ 

၁၉၅၄၊ အောက်တိုဘာလ။ 

ကွန်းကွန်းကွန်းကွန်း((((ယုဝတီမာလာသိန်းယုဝတီမာလာသိန်းယုဝတီမာလာသိန်းယုဝတီမာလာသိန်း)))) 
 
 ကြာတော့ ကြာခဲ့ပေပြီ…။ 
 နွေကျောင်းပိတ်ရက်တွင် ‘ခင်’က အဒေါ်များရှိရာ သာယာဝတီသို့ အလည်သွားရင်း 
မီးရထားပေါ်တွင် ကိုစောလွင်နှင့် သိကျွမ်းခဲ့ရပေသည်။ 
 
 ခရီးသည်များ ကျပ်တည်းလှသည့် ဤမီးရထားတွဲပေါ်ကိုမှ တက်ရောက်ခဲ့မိကြသည်နှင့် 
ခင်နှင့် ကိုစောလွင်အဖို့ ရှေးရေစက် ဆုံရန် ဖန်တီးလာခဲ့တော့သည်နှင့်အညီ ကိုစောလွင် 
ကိုယ်တိုင်က သာယာဝတီမြို့သား ဖြစ်ခြင်းကို စကားစပ်မိခဲ့ခြင်းကြောင့်လည်း ခင်နှင့် 
ကိုစောလွင်တို့မှာ ပိုမိုရင်းနှီးမှုကို ရရှိခဲ့ကြလေတော့သည်။ 
 
 ထိုင်စရာ လုံးဝမရှိ ဖြစ်နေသဖြင့် သာယာဝတီအထိ မတ်တတ်ရပ် ထလိုက်ရမည့် 
အခြေအနေမျိုး ကြုံကြိုက်နေကြသော မိန်းမခရီးသည် ခင်နှင့် ခင့်အစ်မ ဖြစ်သူ မမရင်တို့ကို 
ကိုစောလွင်က သူ ကြိုးစားပမ်းစား အလုအယက် တိုးဝှေ့ ယူလာခဲ့ရသည့် 
ခုံတစ်နေရာစာကလေးကို စေတနာ ထက်သန်စွာ ပေးထိုင်ခိုင်းပြီး သူကတော့ တစ်လမ်းလုံး 
မတ်တတ်ရပ်ပြီး လိုက်ခဲ့ရှာသည်။ 
 
 အတိတ်ကိုတော့ဖြင့် ခင်က ဘယ်လိုမှ မေ့လို့ မရခဲ့။ နွေကုန် မိုးကူး နှင်းရည်လူးသည့် 
ဆောင်းဦးတွေပင် အဖန်ဖန် ပြောင်းလဲခဲ့သည်နှင့်အမျှ ကိုစောလွင်နှင့် ခင်တို့ စတင်တွေ့ကြုံ
ဆုံစည်းခဲ့ကြသည့် ဘဝသက်တမ်းမှာလည်း ရင့်နွမ်းလို့ပင် ကြာခဲ့ပါပြီ…။ 
 
 ကိုစောလွင် အကြောင်းကို တွေးမိတိုင်း ခင့်ရင်ထမှဲာ အသည်းနင့်နင့်၊ ရင်တလှပ်လှပ်ဖြင့် 
မျက်ရည်ဝိုင်းခဲ့ရသည့် အခါပေါင်းမှာ ဘယ်နှကြိမ်မျှ ရှိပြီကိုပင် ခင်က မမှတ်မိတော့။ နှစ်လည် 
လွမ်းရိပ်အဖြစ် နွေရာသီ ကျောင်းပိတ်ရက်ကို ရောက်တိုင်း ရောက်တိုင်း ခင်က အသည်းတွေ 
ကြွေကုန်ပြီလား ထင်မှားရလောက်အောင်ပင် ရင်ထတွဲင် ဆို့နင့်နင့်ကြီး ဖြစ်ခဲ့ရမှုကြောင့် ခင်က 
တတ်များတတ်နိုင်ပါက ဥတုသုံးလီတွင် ကိုစောလွင်နှင့် ဆုံစည်းခဲ့ရသည့် သည်နွေရာသီကြီးကိုဖြင့် 
ကျော်ဖြတ်၍သာ သွားလိုလှပါတော့သည်။ 
 
 ဒါပေမဲ့… ဖြစ်နိုင်ပါ့မလား ခင်ရယ်…။ 

□ 
 

ချစ်မိတ်ဆွေချစ်မိတ်ဆွေချစ်မိတ်ဆွေချစ်မိတ်ဆွေ… … … … ခင်ခင်ခင်ခင်    
    ခင်ကတော့ခင်ကတော့ခင်ကတော့ခင်ကတော့    ကိုယ့်ရပ်ဌာနေကိုယ့်ရပ်ဌာနေကိုယ့်ရပ်ဌာနေကိုယ့်ရပ်ဌာနေ    ကုိုယ့်ဆွေမျိုးတွေဆီကုိုယ့်ဆွေမျိုးတွေဆီကုိုယ့်ဆွေမျိုးတွေဆီကုိုယ့်ဆွေမျိုးတွေဆီ    ပြန်ရောက်သွားလို့ပြန်ရောက်သွားလို့ပြန်ရောက်သွားလို့ပြန်ရောက်သွားလို့    
ကျွန်တော့်ကိုဖြင့်ကျွန်တော့်ကိုဖြင့်ကျွန်တော့်ကိုဖြင့်ကျွန်တော့်ကိုဖြင့်    သတိရမှရသေးပါစ။သတိရမှရသေးပါစ။သတိရမှရသေးပါစ။သတိရမှရသေးပါစ။    
    
    ကျွန်တော်ကတော့လေကျွန်တော်ကတော့လေကျွန်တော်ကတော့လေကျွန်တော်ကတော့လေ… … … … ခင်ခင်ခင်ခင်    ပြန်သွားတဲ့နေကများပြန်သွားတဲ့နေကများပြန်သွားတဲ့နေကများပြန်သွားတဲ့နေကများ    နေရတာနေရတာနေရတာနေရတာ    
တစ်မျိုးကြီးပါပဲ။တစ်မျိုးကြီးပါပဲ။တစ်မျိုးကြီးပါပဲ။တစ်မျိုးကြီးပါပဲ။    ထမင်းလည်းထမင်းလည်းထမင်းလည်းထမင်းလည်း    စားမရဘူး။စားမရဘူး။စားမရဘူး။စားမရဘူး။    ညလည်းညလည်းညလည်းညလည်း    တော်တော်နဲ့တော်တော်နဲ့တော်တော်နဲ့တော်တော်နဲ့    အိပ်မရ။အိပ်မရ။အိပ်မရ။အိပ်မရ။    ခင်နဲ့ခင်နဲ့ခင်နဲ့ခင်နဲ့    

သွားသွားသွားသွားခဲ့လာခဲ့ခဲ့လာခဲ့ခဲ့လာခဲ့ခဲ့လာခဲ့    လည်ခဲ့ပတ်ခဲ့တဲ့လည်ခဲ့ပတ်ခဲ့တဲ့လည်ခဲ့ပတ်ခဲ့တဲ့လည်ခဲ့ပတ်ခဲ့တဲ့    ရက်တွေကရက်တွေကရက်တွေကရက်တွေက    ခင်ခင်ခင်ခင်    ပြောတဲ့ပြောတဲ့ပြောတဲ့ပြောတဲ့    စကားသံလေးတွေပဲစကားသံလေးတွေပဲစကားသံလေးတွေပဲစကားသံလေးတွေပဲ    နားထဲနားထဲနားထဲနားထဲ    
ကြားယောင်နေတော့တယ်။ကြားယောင်နေတော့တယ်။ကြားယောင်နေတော့တယ်။ကြားယောင်နေတော့တယ်။    
    
    ကျွန်တော်တို့ကျွန်တော်တို့ကျွန်တော်တို့ကျွန်တော်တို့    ကျောင်းလည်းကျောင်းလည်းကျောင်းလည်းကျောင်းလည်း    ရှေ့လရှေ့လရှေ့လရှေ့လ    ပြန်ဖွင့်တော့မယ်။ပြန်ဖွင့်တော့မယ်။ပြန်ဖွင့်တော့မယ်။ပြန်ဖွင့်တော့မယ်။    ပေါင်းတည်ဘက်ပေါင်းတည်ဘက်ပေါင်းတည်ဘက်ပေါင်းတည်ဘက်    
ခရီးကြုံရင်တော့ခရီးကြုံရင်တော့ခရီးကြုံရင်တော့ခရီးကြုံရင်တော့    ခင်တို့အိမ်ကိုခင်တို့အိမ်ကိုခင်တို့အိမ်ကိုခင်တို့အိမ်ကို    လာပြီးလည်ခွင့်ပြုပါနော်။လာပြီးလည်ခွင့်ပြုပါနော်။လာပြီးလည်ခွင့်ပြုပါနော်။လာပြီးလည်ခွင့်ပြုပါနော်။    
    
    တော်ကြာတော်ကြာတော်ကြာတော်ကြာ    ဘယ်ကဘယ်ကဘယ်ကဘယ်က    ကိုစောလွင်လလိုဲ့များကိုစောလွင်လလိုဲ့များကိုစောလွင်လလိုဲ့များကိုစောလွင်လလိုဲ့များ    မေးနေဦးမှာလားမေးနေဦးမှာလားမေးနေဦးမှာလားမေးနေဦးမှာလား    ခင်ရယ်ခင်ရယ်ခင်ရယ်ခင်ရယ်…………။။။။    

တော်သေးပြီတော်သေးပြီတော်သေးပြီတော်သေးပြီ    ခင်ခင်ခင်ခင်… … … … စာပြန်ပါနော်။စာပြန်ပါနော်။စာပြန်ပါနော်။စာပြန်ပါနော်။    
အမြဲမမေ့တဲ့အမြဲမမေ့တဲ့အမြဲမမေ့တဲ့အမြဲမမေ့တဲ့    

စောလွင်စောလွင်စောလွင်စောလွင်    
သာယာဝတီမြို့သာယာဝတီမြို့သာယာဝတီမြို့သာယာဝတီမြို့    

 
 ခင်တစ်ယောက် သာယာဝတီမှ ပြန်လာပြီးကတည်းက ကိုစောလွင်ထံမှ စာလွှာတွေကို 
တစ်စောင်ပြီး တစ်စောင် လက်ခံရရှိခဲ့ပေသည်။ 
 
 ယောက်ျားမိတ်ဆွေ ထားလေ့မရှိသည့် ခင်က ကိုစောလွင်နှင့်ကျမှ စာဖတ်ရ၊ စာပြန်ရနှင့် 
အလုပ်မအားအောင်ပင် တာဝန်တွေ များပြားလာတော့လေရာ အစ်မဖြစ်သူ မမရင်ကပင်… 
 “မိရွှေခင်… ကျောင်းစာများလည်း ကြည့်ပါဦးအေ့၊ ညည်းမလဲ တစ်နေ့ တစ်နေ့ 
ဒီစောလွင်ဆီ စာရေးရတာနဲ့ အချိန်ကုန်တော့တာပဲ၊ ညည်းတို့ဟာ ရိုးရိုးတန်းတန်းမှ 
ဟုတ်ကြရဲ့လား…” ဟူ၍ ခင့်ကို မသင်္ကာသလို ကြည့်ပြီး မေးတော့လေရာ… 
 “မမရင် ခင့်ကို အဲဒီလိုတော့ မစွပ်စွဲပါနဲ့၊ ခင်နဲ့ ကိုစောလွင်ဟာ မိတ်ဆွေအနေနဲ့ 
ဆက်သွယ်နေတာ” 
 “အေးလေ… ယောက်ျားကလေးနဲ့ မိန်းကလေး ဒါလောက် စာပေးစာယူ လုပ်နေတော့ 
တော်ကြာ မီးပွင့်ကုန်မှာစိုးလို့ ငါက သတိပေးတာ၊ ခင်မင်ကြရင်လည်း တစ်လ တစ်စောင် 
မာကြောင်း၊ သာကြောင်း ရေးကြပေါ့၊ ခုတော့ မဟုတ်ပေါင်၊ ညည်းတို့ဟာက စာပို့တဲ့လူ 
ဒီအိမ်ထဲက ပြန်ရတယ်ကို မရှိသလောက်ပါပဲ၊ နောက်ပြီးတော့ ဘာတွေများ ရေးနေကြလို့လဲ၊ 
စာတစ်ခါ လာရင် စာရွက်တွေကို ၁၀ ရွက် ၁၅ ရွက်…” 
 “အဲဒါ… မမရင်က ပိုပြီးခက်ပါတယ်၊ မမရင်တို့ လူကြီးတွေက သိပ်ခက်သေးတာပဲ…” 
 
 ခင်က စိတ်ပျက်သံကလေး နှောပြီး ညည်းညည်းညူညူ ပြောလိုက်လေရာ… 
 “အေးပါ… ခက်တာတွေ ဘာတွေ ဘေးချိတ်ထား၊ အခုနှစ် ညည်း စာမေးပွဲအောင်ဖို့သာ 
အရေးကြီးတယ်…” ဟူ၍ပင် မမရင် သတိပေးခြင်းကို ခံခဲ့ရသည်အထိ ဖြစ်ပါတော့၏။ 
ဟုတ်ပေသည်။ မမရင် ပြောလျှင်လည်း ပြောလောက်စရာပင်။ ကိုစောလွင်ထံမှ စာတွေက 
ခင့်ထံသို့ ပလူပျံသလို လာနေတော့သည်။ 
 
 တစ်စောင်ထက် တစ်စောင် ကိုစောလွင်၏ ရေးပုံ သားပုံတွေမှာ 
ဆန်းပြားလာသည်ကိုလည်း ခင်က သတိပြုမိခဲ့ပါသည်။ 

 ဟိုယခင်စာတွေတုန်းက ဆိုလျှင် မမရင်ရှေ့မှာပင် ဗြောင်ဖတ်ရဲသော်လည်း 
နောက်ပိုင်းစာတွေမှာမူ မမရင်ကို ဖတ်ပြဝံ့ဖို့ ဝေးစွ၊ ခင်ကိုယ်တိုင်ပင် ဖတ်ရင်း ဖတ်ရင်း 
ရင်ခုန်ခဲ့ရသည်အထိ ဖြစ်ပါတော့သည်။ 
 
 သြော်… ကိုစောလွင်… ကိုစောလွင်…။ 
 ခင်က နောက်ဆုံးတော့ တစ်ယောက်တည်း သည်လိုပင် တမ်းတညည်းညူ
ခဲ့မိလေတော့သည်။ 

□ 
 
 “စာလာတယ်ဟေ့” 
 ရေချိုးပြီးစ သနပ်ခါးလိမ်းနေသော ခင့်မှာ အိမ်ရှေ့ခန်းဆီမှ အော်၍ ပြောလိုက်သော 
မမရင်၏ အသံကြောင့် ရင်ထဲတွင် ဒိန်းခနဲ ဖြစ်သွားလေတော့သည်။ ကပျာကယာ 
ဂွမ်းတဘက်တစ်ခုကို ဆွဲခြုံခဲ့ပြီး ခင်က အိမ်ရှေ့ခန်းသို့ ပြေးထွက်လာခဲ့မိတော့သည်။ 
 
 “စာလာတယ်ဆို မမရင်… ဘယ်မှာလဟဲင်…” 
 ခင်က ပြုံးချို ချို မျက်နှာကလေးဖြင့် တောင်းလိုက်လေသည်။ 
 “ကဲ ဖောက်… ငါ့ကို ဖတ်ပြစမ်း… ဘာတွေ ရေးထားသလဲ ဆိုတာ…” 
 မမရင်က သည်လို ပြောပြီး ခင့်လက်ထဲသို့ စာအိတ်ကလေးကို ထည့်ပေးလိုက်လေသည်။ 
 
 “အို… မမရင့်စာလည်း ခင် ဘယ်တော့မှမဖတ်ဘူး၊ ခင့်စာလည်း ပေးဖတ်လို့ ဖြစ်ပါ့မလား…” 
 ခင်က ပြောပြောဆိုဆိုနှင့် အိမ်ခန်းတွင်းသို့ အပြေးကလေး ဝင်သွားတော့လေရာ မမရင်မှာ 
မကျေမနပ်ဖြင့် ခင်၏ ကျောပိုင်းကလေးကိုကြည့်ကာ သက်ပြင်းကိုသာ ချလိုက်ပြီး ဧည့်ခန်းဝယ် 
တစ်ယောက်တည်း ကျန်ရစ်ခဲ့ရှာတော့သည်။ 
 
 ခင်က အိပ်ခန်းထဲသို့ ရောက်လျှင်ရောက်ချင်း အင်္ကျီမှ မလဲနိုင်သေးဘဲ ကိုစောလွင်ထံမှ 
စာကို ကသောကမျော ဖတ်ကြည့်မိလေတော့သည်။ 
 

ခခခခင်ရေင်ရေင်ရေင်ရေ…………    
    ကိုစောလွင်ကိုစောလွင်ကိုစောလွင်ကိုစောလွင်    ပေးတဲ့ပေးတဲ့ပေးတဲ့ပေးတဲ့    စာတွေစာတွေစာတွေစာတွေ    ရရဲ့လားကွယ်။ရရဲ့လားကွယ်။ရရဲ့လားကွယ်။ရရဲ့လားကွယ်။    ဘာလို့ဘာလို့ဘာလို့ဘာလို့    စာမပြန်တာလဲဟင်။စာမပြန်တာလဲဟင်။စာမပြန်တာလဲဟင်။စာမပြန်တာလဲဟင်။    
ခင့်ကိုခင့်ကိုခင့်ကိုခင့်ကို    တကယ်မွန်မြတ်သန့်ရှင်းတဲ့တကယ်မွန်မြတ်သန့်ရှင်းတဲ့တကယ်မွန်မြတ်သန့်ရှင်းတဲ့တကယ်မွန်မြတ်သန့်ရှင်းတဲ့    ချစ်ခြင်းနဲ့ချစ်ခြင်းနဲ့ချစ်ခြင်းနဲ့ချစ်ခြင်းနဲ့    ချစ်မိလို့ချစ်မိလို့ချစ်မိလို့ချစ်မိလို့    ချစ်ခွင့်တောင်းမိတာချစ်ခွင့်တောင်းမိတာချစ်ခွင့်တောင်းမိတာချစ်ခွင့်တောင်းမိတာ    
ကိုစောလွင်ကိုစောလွင်ကိုစောလွင်ကိုစောလွင်    လွန်သွားသလားလွန်သွားသလားလွန်သွားသလားလွန်သွားသလား    ခင်ရယ်ခင်ရယ်ခင်ရယ်ခင်ရယ်… … … … ဟင်ဟင်ဟင်ဟင်…………။။။။    
    
    ခင့်စိတ်ထဲမှာခင့်စိတ်ထဲမှာခင့်စိတ်ထဲမှာခင့်စိတ်ထဲမှာ    လွန်တယ်လို့လွန်တယ်လို့လွန်တယ်လို့လွန်တယ်လို့    ထင်ရင်လည်းထင်ရင်လည်းထင်ရင်လည်းထင်ရင်လည်း    ကိုစောလွင်ကိုစောလွင်ကိုစောလွင်ကိုစောလွင်    လွန်သမျှကိုလွန်သမျှကိုလွန်သမျှကိုလွန်သမျှကို    
ဝန်ချတောင်းပဝန်ချတောင်းပဝန်ချတောင်းပဝန်ချတောင်းပန်ဖို့န်ဖို့န်ဖို့န်ဖို့    အဆင်သင့်ပါပဲအဆင်သင့်ပါပဲအဆင်သင့်ပါပဲအဆင်သင့်ပါပဲ    ခင်။ခင်။ခင်။ခင်။    အခုလိုအခုလိုအခုလိုအခုလို    စာမပြန်ဘဲနဲ့တော့စာမပြန်ဘဲနဲ့တော့စာမပြန်ဘဲနဲ့တော့စာမပြန်ဘဲနဲ့တော့    ကိုစောလွင်ကိုစောလွင်ကိုစောလွင်ကိုစောလွင်    
အသည်းကွဲအောင်အသည်းကွဲအောင်အသည်းကွဲအောင်အသည်းကွဲအောင်    မညှဉ်းဆဲပါနဲ့နော်မညှဉ်းဆဲပါနဲ့နော်မညှဉ်းဆဲပါနဲ့နော်မညှဉ်းဆဲပါနဲ့နော်…………။။။။    
    
    ခင့်ရဲ့ခင့်ရဲ့ခင့်ရဲ့ခင့်ရဲ့    ဖူးစာဖက်ရွေးဖူးစာဖက်ရွေးဖူးစာဖက်ရွေးဖူးစာဖက်ရွေး    စာရင်းမှာစာရင်းမှာစာရင်းမှာစာရင်းမှာ    ကိုစောလွင်ကိုကိုစောလွင်ကိုကိုစောလွင်ကိုကိုစောလွင်ကို    ထည့်သွင်းမစဉ်းစားနိုင်ဘူးထည့်သွင်းမစဉ်းစားနိုင်ဘူးထည့်သွင်းမစဉ်းစားနိုင်ဘူးထည့်သွင်းမစဉ်းစားနိုင်ဘူး    
ဆိုရင်လည်းဆိုရင်လည်းဆိုရင်လည်းဆိုရင်လည်း    ဖြူတယ်ဖြူတယ်ဖြူတယ်ဖြူတယ်    မည်းတယ်မည်းတယ်မည်းတယ်မည်းတယ်    ဆိုတာဆိုတာဆိုတာဆိုတာ    ကွဲကွဲပြားပြားကွဲကွဲပြားပြားကွဲကွဲပြားပြားကွဲကွဲပြားပြား    စာပြန်စေလိုပါတယ်စာပြန်စေလိုပါတယ်စာပြန်စေလိုပါတယ်စာပြန်စေလိုပါတယ်    ခင်ခင်ခင်ခင်…………။။။။    

    ကိုစောလွင်ဟာကိုစောလွင်ဟာကိုစောလွင်ဟာကိုစောလွင်ဟာ    ခင့်ခင့်ခင့်ခင့်ရဲ့အချစ်ကိုရဲ့အချစ်ကိုရဲ့အချစ်ကိုရဲ့အချစ်ကို    အတင်းအတင်းအတင်းအတင်း    တိုက်ယူနေတာလည်းတိုက်ယူနေတာလည်းတိုက်ယူနေတာလည်းတိုက်ယူနေတာလည်း    
မဟုတ်ပါဘူးမဟုတ်ပါဘူးမဟုတ်ပါဘူးမဟုတ်ပါဘူး…………၊၊၊၊    ခင့်ဆီကခင့်ဆီကခင့်ဆီကခင့်ဆီက    တုံ့ပြန်တဲ့တုံ့ပြန်တဲ့တုံ့ပြန်တဲ့တုံ့ပြန်တဲ့    တကယ့်မေတ္တာစစ်၊တကယ့်မေတ္တာစစ်၊တကယ့်မေတ္တာစစ်၊တကယ့်မေတ္တာစစ်၊    တကယ့်အချစ်စစ်ကိုသာတကယ့်အချစ်စစ်ကိုသာတကယ့်အချစ်စစ်ကိုသာတကယ့်အချစ်စစ်ကိုသာ    
ကိုစောလွင်ကိုစောလွင်ကိုစောလွင်ကိုစောလွင်    မျှော်လင့်မျှော်လင့်မျှော်လင့်မျှော်လင့်    စောင့်စားနေတာပါ။စောင့်စားနေတာပါ။စောင့်စားနေတာပါ။စောင့်စားနေတာပါ။    
        
    ဘာပဲဖြစ်ဖြစ်လေဘာပဲဖြစ်ဖြစ်လေဘာပဲဖြစ်ဖြစ်လေဘာပဲဖြစ်ဖြစ်လေ… … … … ကိုစောလွင်ကိုကိုစောလွင်ကိုကိုစောလွင်ကိုကိုစောလွင်ကို    ချစ်သည်ဖြစ်စေ၊ချစ်သည်ဖြစ်စေ၊ချစ်သည်ဖြစ်စေ၊ချစ်သည်ဖြစ်စေ၊    မုန်းသည်ဖြစ်စေ၊မုန်းသည်ဖြစ်စေ၊မုန်းသည်ဖြစ်စေ၊မုန်းသည်ဖြစ်စေ၊    
အကျိုးအကြောင်းတော့အကျိုးအကြောင်းတော့အကျိုးအကြောင်းတော့အကျိုးအကြောင်းတော့    စာကလေးတစ်ကြောင်းဖြစ်ဖြစ်စာကလေးတစ်ကြောင်းဖြစ်ဖြစ်စာကလေးတစ်ကြောင်းဖြစ်ဖြစ်စာကလေးတစ်ကြောင်းဖြစ်ဖြစ်    ပြန်ဖို့ပြန်ဖို့ပြန်ဖို့ပြန်ဖို့သင့်ပါတယ်သင့်ပါတယ်သင့်ပါတယ်သင့်ပါတယ်    
ခင်ရယ်ခင်ရယ်ခင်ရယ်ခင်ရယ်…………။။။။    

အသက်မကအသက်မကအသက်မကအသက်မက    
စောစောစောစောလွင်လွင်လွင်လွင်    

သာယာဝတီသာယာဝတီသာယာဝတီသာယာဝတီ    
 
 စာက ဆုံးသွားပေမယ့် ခင်က နောက်တစ်ခေါက် ပြန်ဖတ်ရပြန်သည်။ နှစ်ကြိမ်တိတိ 
ဖတ်ပြီးမှ ခင်က နှစ်နှစ်ခြိုက်ခြိုက်ပြုံးလိုက်ကာ… စာကလေးကို မွေ့ရာအောက်တွင် 
ဖိထားလိုက်လေသည်။ အထက်ပါစာမှာ ကိုစောလွင်ထံမှ ချစ်ရေးဆိုခဲ့သည့် အချိန၏် 
နောက်ပိုင်းတွင် ခင်က အချိန်ဆွဲစဉ်းစားကာ ကိုစောလွင်ထံသို့ စာမပြန်ဘဲ နေခဲ့သဖြင့် 
ကိုစောလွင်၏ ချစ်မီးစဖြင့် ရောက်လာသော စတုတ္ထအကြိမ် ချစ်ရေးဆိုလွှာကလေး 
ဖြစ်ပါတော့သည်။ 
 
 တကယ်တော့လည်း အချစ်ရေးဟူသည်မှာ ခင့်အဖို့ လွယ်သော ကိစ္စ မဟုတ်ကြောင်း 
နဖူးတွေ့ ဒူးတွေ့ကျမှပင် စဉ်းစားခဲ့လေတော့သည်။ အထူးသဖြင့် ခင်က ပိပိရိရိ အေးအေးဆေးဆေး 
နေတတ်သော မိန်းကလေးတစ်ယောက် ဖြစ်သည်နှင့်အညီ ဘယ်အလုပ် ဘယ်ကိစ္စမျိုးမဆို 
စဉ်းစဉ်းစားစားနှင့် အချိန်ဆွဲ စဉ်းစားဆုံးဖြတ်လေ့ ရှိသည်။ အဲဒါကတော့ ခင့်ရဲ့ ဗီဇဝါသနာပင် 
ဖြစ်ပါသည်။ ဒါကြောင့်လည်း ဤကိစ္စအတွက် ခု ရေတွင်းတူး ခု ရေကြည်သောက်ဖို့ရန်မှာ ခင့်အဖို့ 
ခယဲဉ်းလှပေတော့သည်။ 
 
 တိုင်ပင်စရာဟူ၍လည်း တစ်အိမ်လုံး မမရင်ကြီးတစ်ယောက်သာ ကြီးကြီးမားမား ရှိရာ 
ဒီမမရင်ကလည်း အပျို ကြီးပီပီ တခြား အိမ်မှုကိစ္စ ဝေယျာဝစ္စများနှင့် ကော်တရာကပ်စေနဲရမည့် 
ကိစ္စများတွင်သာ သူ့ကို ဆရာ မြှောက်ခဲ့ရသလောက် ဤလို ချစ်ကိစ္စမျိုး ဆိုလျှင် ခင်နှင့် 
ပြဒါးတစ်လမ်း သံတစ်လမ်း ဖြစ်၍နေတော့သည်။ 
 
 အထူးသဖြင့် ဒီ ကိုစောလွင်နှင့် ဆိုလျှင် မမရင်က ဘယ်နည်းနှင့်မျှ အတိုင်ပင်ခံမည် 
မဟုတ်ကြောင်း ခင်က ရိပ်မိခဲ့သောကြောင့်လည်း ခင့်မှာ ကယ်မယ့်လူ ဝေးကာ 
အကူအညီတောင်းစရာ လူ ဟူ၍လည်း မူး၍မျှရှူစရာမရှိသလောက် ဖြစ်ခဲ့ရတော့သည်။ 
 
 တစ်ဖက်မှ ကိုစောလွင်အဖို့လည်း ခင်ဟူသည့် ချစ်မဉ္စူ မာလာပန်းအတွက် 
ဖွင့်လှစ်ကြူချစ်စာကမ်းပြီး မျှော်မှန်းစောင့်စား ချစ်ရတက် ပွားနေရသည်နှင့်အမျှ ခင့်မှာလည်း 
ဘာကို စဉ်းစား၍ ဘယ်လို ဆုံးဖြတ်ကာ ကိုစောလွင်ထံ ဘယ်ကဲ့သို့ အကြောင်းပြန်ရမည်ကိုပင် 

အတွေးရခက်ပြီး ချစ်မိုးတွေဆူ၊ ချစ်မြူတွေဆိုင်း၊ ချစ်လှိုင်းဗွေ အဏ္ဏဝါကြောဝယ် 
အမျောကြီးမျောလျက် ရှိနေတော့သည်။ 
 
 ခင် ဘယ်လိုဖြေရပါ့မလဲ ကိုစောလွင်ရယ်…။ 

□ 
 

ခင်ခင်ခင်ခင်…………    
    ခင့်ဆီကခင့်ဆီကခင့်ဆီကခင့်ဆီက    စာကလေးကိုစာကလေးကိုစာကလေးကိုစာကလေးကို    ကိုစောလွင်ကိုစောလွင်ကိုစောလွင်ကိုစောလွင်    ဖတ်ရတာဟာဖြင့်ဖတ်ရတာဟာဖြင့်ဖတ်ရတာဟာဖြင့်ဖတ်ရတာဟာဖြင့်    ဝမ်းသာသလိုဝမ်းသာသလိုဝမ်းသာသလိုဝမ်းသာသလို    
ဝမ်းနည်းသလိုနဲ့ဝမ်းနည်းသလိုနဲ့ဝမ်းနည်းသလိုနဲ့ဝမ်းနည်းသလိုနဲ့    တစ်မျိုးကြီးပါပဲတေစ်မျိုးကြီးပါပဲတေစ်မျိုးကြီးပါပဲတေစ်မျိုးကြီးပါပဲလေလလလ…………။။။။    
    
    ဝမ်းသာတဲ့အချက်ကတော့ဝမ်းသာတဲ့အချက်ကတော့ဝမ်းသာတဲ့အချက်ကတော့ဝမ်းသာတဲ့အချက်ကတော့    ကိုစောလွင်ထံကိုစောလွင်ထံကိုစောလွင်ထံကိုစောလွင်ထံ    အခုလိုအခုလိုအခုလိုအခုလို    ဂရုတစိုက်ဂရုတစိုက်ဂရုတစိုက်ဂရုတစိုက်    
စာပြန်ဖော်ရတာကိုစာပြန်ဖော်ရတာကိုစာပြန်ဖော်ရတာကိုစာပြန်ဖော်ရတာကို    ဝမ်းသာမိသလောက်ဝမ်းသာမိသလောက်ဝမ်းသာမိသလောက်ဝမ်းသာမိသလောက်    ခင့်စာထဲမှာရေးထားတဲ့ခင့်စာထဲမှာရေးထားတဲ့ခင့်စာထဲမှာရေးထားတဲ့ခင့်စာထဲမှာရေးထားတဲ့    ‘‘‘‘ခင်ဟာခင်ဟာခင်ဟာခင်ဟာ    ((((၂၂၂၂))))နှစ်နှစ်နှစ်နှစ်    
သမီးအရွယ်ကတည်းကသမီးအရွယ်ကတည်းကသမီးအရွယ်ကတည်းကသမီးအရွယ်ကတည်းက    မမရင်ရဲ့မမရင်ရဲ့မမရင်ရဲ့မမရင်ရဲ့    အပြုအစုအပြုအစုအပြုအစုအပြုအစု    အယုအယကြားမှာအယုအယကြားမှာအယုအယကြားမှာအယုအယကြားမှာ    
ကြီးပြင်းလာခဲ့ရတဲ့သူမို့ကြီးပြင်းလာခဲ့ရတဲ့သူမို့ကြီးပြင်းလာခဲ့ရတဲ့သူမို့ကြီးပြင်းလာခဲ့ရတဲ့သူမို့    မမရင်သာလျှင်မမရင်သာလျှင်မမရင်သာလျှင်မမရင်သာလျှင်    ခင့်အစ်မ၊ခင့်အစ်မ၊ခင့်အစ်မ၊ခင့်အစ်မ၊    မမရင်သာလျှင်မမရင်သာလျှင်မမရင်သာလျှင်မမရင်သာလျှင်    ခင့်အမေခင့်အမေခင့်အမေခင့်အမေ    
ဖြစ်ခဲ့ရသလို၊ဖြစ်ခဲ့ရသလို၊ဖြစ်ခဲ့ရသလို၊ဖြစ်ခဲ့ရသလို၊    မမမမမရင်ရဲ့မရင်ရဲ့မရင်ရဲ့မရင်ရဲ့    ကျေးဇူးတွေ၊ကျေးဇူးတွေ၊ကျေးဇူးတွေ၊ကျေးဇူးတွေ၊    မမရင်ရဲ့မမရင်ရဲ့မမရင်ရဲ့မမရင်ရဲ့    ဆုံးမသွန်သင်မှုတွေဟာဆုံးမသွန်သင်မှုတွေဟာဆုံးမသွန်သင်မှုတွေဟာဆုံးမသွန်သင်မှုတွေဟာ    
ခင့်အပေါ်မှာခင့်အပေါ်မှာခင့်အပေါ်မှာခင့်အပေါ်မှာ    ရေးမပြနိုင်အောင်ဘဲရေးမပြနိုင်အောင်ဘဲရေးမပြနိုင်အောင်ဘဲရေးမပြနိုင်အောင်ဘဲ    ကြီးမားခဲ့ပါတယ်။ကြီးမားခဲ့ပါတယ်။ကြီးမားခဲ့ပါတယ်။ကြီးမားခဲ့ပါတယ်။    ဒါကြောင့်ဒါကြောင့်ဒါကြောင့်ဒါကြောင့်    ခင့်တစ်သက်တာခင့်တစ်သက်တာခင့်တစ်သက်တာခင့်တစ်သက်တာ    
အိမ်ထောင်ရေးဟာလည်းအိမ်ထောင်ရေးဟာလည်းအိမ်ထောင်ရေးဟာလည်းအိမ်ထောင်ရေးဟာလည်း    မမရင်ရဲ့မမရင်ရဲ့မမရင်ရဲ့မမရင်ရဲ့    စီမံရာ၊စီမံရာ၊စီမံရာ၊စီမံရာ၊    မမရင်ရဲ့မမရင်ရဲ့မမရင်ရဲ့မမရင်ရဲ့    လက်ထမှဲာသာလက်ထမှဲာသာလက်ထမှဲာသာလက်ထမှဲာသာ    ရှိတာမို့ရှိတာမို့ရှိတာမို့ရှိတာမို့    
ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    မေးခွန်းကိုမေးခွန်းကိုမေးခွန်းကိုမေးခွန်းကို    ခင့်တစ်ယောက်တည်းရဲ့ခင့်တစ်ယောက်တည်းရဲ့ခင့်တစ်ယောက်တည်းရဲ့ခင့်တစ်ယောက်တည်းရဲ့    သဘောနဲ့သဘောနဲ့သဘောနဲ့သဘောနဲ့    တိတိကျကျတိတိကျကျတိတိကျကျတိတိကျကျ    
မဖြေနိုမဖြေနိုမဖြေနိုမဖြေနိုင်တာကိုတော့င်တာကိုတော့င်တာကိုတော့င်တာကိုတော့    ခင့်ကိုခင့်ကိုခင့်ကိုခင့်ကို    ခွင့်လွှတ်ပါခွင့်လွှတ်ပါခွင့်လွှတ်ပါခွင့်လွှတ်ပါ    ကိုစောလွင်ရယ်ကိုစောလွင်ရယ်ကိုစောလွင်ရယ်ကိုစောလွင်ရယ်’’’’… … … … တဲ့။တဲ့။တဲ့။တဲ့။    
    
    အဲဒီအဖြေကလေးကိုအဲဒီအဖြေကလေးကိုအဲဒီအဖြေကလေးကိုအဲဒီအဖြေကလေးကို    ဖတ်ပြီးကတည်းကဖတ်ပြီးကတည်းကဖတ်ပြီးကတည်းကဖတ်ပြီးကတည်းက    ခင့်ဘဝအတွက်ခင့်ဘဝအတွက်ခင့်ဘဝအတွက်ခင့်ဘဝအတွက်    ကိုစောလွင်ကိုစောလွင်ကိုစောလွင်ကိုစောလွင်    
စိတ်မကောင်းမိခဲ့တာတော့စိတ်မကောင်းမိခဲ့တာတော့စိတ်မကောင်းမိခဲ့တာတော့စိတ်မကောင်းမိခဲ့တာတော့    အမှန်ပဲအမှန်ပဲအမှန်ပဲအမှန်ပဲ    ခင်ရယ်။ခင်ရယ်။ခင်ရယ်။ခင်ရယ်။    
    
    အိမ်ထောင်ရေးဆိုတဲ့အိမ်ထောင်ရေးဆိုတဲ့အိမ်ထောင်ရေးဆိုတဲ့အိမ်ထောင်ရေးဆိုတဲ့    အကိုင်းအခက်တွေရဲ့အကိုင်းအခက်တွေရဲ့အကိုင်းအခက်တွေရဲ့အကိုင်းအခက်တွေရဲ့    ပင်စည်ပင်မဟာပင်စည်ပင်မဟာပင်စည်ပင်မဟာပင်စည်ပင်မဟာ    အချစ်ကအချစ်ကအချစ်ကအချစ်က    
အမြစ်တွယ်လာမှအမြစ်တွယ်လာမှအမြစ်တွယ်လာမှအမြစ်တွယ်လာမှ    ညွှန့်လန်းဝေဆာတဲ့ညွှန့်လန်းဝေဆာတဲ့ညွှန့်လန်းဝေဆာတဲ့ညွှန့်လန်းဝေဆာတဲ့    ချစ်ရိပ်သာကြီးချစ်ရိပ်သာကြီးချစ်ရိပ်သာကြီးချစ်ရိပ်သာကြီး    ပေါ်ထွပေါ်ထွပေါ်ထွပေါ်ထွက်လာနိုင်မှာပါက်လာနိုင်မှာပါက်လာနိုင်မှာပါက်လာနိုင်မှာပါ    
ခင်ရယ်ခင်ရယ်ခင်ရယ်ခင်ရယ်…………။။။။    
    
    ဒီလိုဆိုရင်ဒီလိုဆိုရင်ဒီလိုဆိုရင်ဒီလိုဆိုရင်    ခင်ဟာခင်ဟာခင်ဟာခင်ဟာ    ငယ်စဉ်တောင်ကျေးကတည်းကငယ်စဉ်တောင်ကျေးကတည်းကငယ်စဉ်တောင်ကျေးကတည်းကငယ်စဉ်တောင်ကျေးကတည်းက    မမရင်ရဲ့မမရင်ရဲ့မမရင်ရဲ့မမရင်ရဲ့    ဆုံးမဆုံးမဆုံးမဆုံးမ    
သြဝါဒတွေကိုသြဝါဒတွေကိုသြဝါဒတွေကိုသြဝါဒတွေကို    မြေဝယ်မကျမြေဝယ်မကျမြေဝယ်မကျမြေဝယ်မကျ    နားထောင်လာခဲ့တဲ့နားထောင်လာခဲ့တဲ့နားထောင်လာခဲ့တဲ့နားထောင်လာခဲ့တဲ့    အလိမ္မာမကလေးပီပီအလိမ္မာမကလေးပီပီအလိမ္မာမကလေးပီပီအလိမ္မာမကလေးပီပီ    အခုအခုအခုအခု    
အရွယ်ရောက်လို့အရွယ်ရောက်လို့အရွယ်ရောက်လို့အရွယ်ရောက်လို့    ချစ်ဖက်ရွေးရမယ့်ချစ်ဖက်ရွေးရမယ့်ချစ်ဖက်ရွေးရမယ့်ချစ်ဖက်ရွေးရမယ့်    အချိန်မှာလည်းအချိန်မှာလည်းအချိန်မှာလည်းအချိန်မှာလည်း    မမရင်မမရင်မမရင်မမရင်    
သဘောကျတဲ့လူဆိုရင်သဘောကျတဲ့လူဆိုရင်သဘောကျတဲ့လူဆိုရင်သဘောကျတဲ့လူဆိုရင်    နူနူရွဲရွဲ၊နူနူရွဲရွဲ၊နူနူရွဲရွဲ၊နူနူရွဲရွဲ၊    ခင့်စိတ်ထကဲခင့်စိတ်ထကဲခင့်စိတ်ထကဲခင့်စိတ်ထကဲ    မချစ်ချစ်၊မချစ်ချစ်၊မချစ်ချစ်၊မချစ်ချစ်၊    ဘယ်လိုလူမျိုးဘယ်လိုလူမျိုးဘယ်လိုလူမျိုးဘယ်လိုလူမျိုးကိုဖြစ်စေကိုဖြစ်စေကိုဖြစ်စေကိုဖြစ်စေ    
ခင်ကခင်ကခင်ကခင်က    မေတ္တာဝေဖို့မေတ္တာဝေဖို့မေတ္တာဝေဖို့မေတ္တာဝေဖို့    ဆုံးဖြတ်ထားခဲ့ပြီပေါ့နော်။ဆုံးဖြတ်ထားခဲ့ပြီပေါ့နော်။ဆုံးဖြတ်ထားခဲ့ပြီပေါ့နော်။ဆုံးဖြတ်ထားခဲ့ပြီပေါ့နော်။    
    
    ဒါဖြင့်ဒါဖြင့်ဒါဖြင့်ဒါဖြင့်    ခင့်ဘဝမှာခင့်ဘဝမှာခင့်ဘဝမှာခင့်ဘဝမှာ    ရသင့်ရထိုက်တဲ့ရသင့်ရထိုက်တဲ့ရသင့်ရထိုက်တဲ့ရသင့်ရထိုက်တဲ့    အခွင့်အရေးတွေကိုအခွင့်အရေးတွေကိုအခွင့်အရေးတွေကိုအခွင့်အရေးတွေကို    ကျောခိုင်းပြီးကျောခိုင်းပြီးကျောခိုင်းပြီးကျောခိုင်းပြီး    
ကိုယ့်ဘဝကိုကိုယ့်ဘဝကိုကိုယ့်ဘဝကိုကိုယ့်ဘဝကို    အရှုံးနဲ့ပိုင်းလိုက်တဲ့အရှုံးနဲ့ပိုင်းလိုက်တဲ့အရှုံးနဲ့ပိုင်းလိုက်တဲ့အရှုံးနဲ့ပိုင်းလိုက်တဲ့    သူတစ်ယောက်သူတစ်ယောက်သူတစ်ယောက်သူတစ်ယောက်    ဖြစ်နေတော့မှာပေါ့ဖြစ်နေတော့မှာပေါ့ဖြစ်နေတော့မှာပေါ့ဖြစ်နေတော့မှာပေါ့    ခင်ရယ်။ခင်ရယ်။ခင်ရယ်။ခင်ရယ်။    
    
    ဒီမှာခင်ဒီမှာခင်ဒီမှာခင်ဒီမှာခင်    အချစ်ဆိုတာအချစ်ဆိုတာအချစ်ဆိုတာအချစ်ဆိုတာ    အသည်းထကဲအသည်းထကဲအသည်းထကဲအသည်းထကဲ    အလိုအလျောက်အလိုအလျောက်အလိုအလျောက်အလိုအလျောက်    
ပေါက်ဖွားပြီးလာတဲ့ပေါက်ဖွားပြီးလာတဲ့ပေါက်ဖွားပြီးလာတဲ့ပေါက်ဖွားပြီးလာတဲ့    တကယ့်တကယ့်တကယ့်တကယ့်    မွန်မြတ်သန့်စင်တဲ့မွန်မြတ်သန့်စင်တဲ့မွန်မြတ်သန့်စင်တဲ့မွန်မြတ်သန့်စင်တဲ့    အချစ်မျိုးနဲ့အချစ်မျိုးနဲ့အချစ်မျိုးနဲ့အချစ်မျိုးနဲ့    နှစ်ဦးနှစ်ဖက်နှစ်ဦးနှစ်ဖက်နှစ်ဦးနှစ်ဖက်နှစ်ဦးနှစ်ဖက်    

မျှမျှတတရှိမှမျှမျှတတရှိမှမျှမျှတတရှိမှမျှမျှတတရှိမှ    သာယာတဲ့သာယာတဲ့သာယာတဲ့သာယာတဲ့    အိမ်ထောင်ရေးကိုအိမ်ထောင်ရေးကိုအိမ်ထောင်ရေးကိုအိမ်ထောင်ရေးကို    သက်ဆုံးတိုင်သက်ဆုံးတိုင်သက်ဆုံးတိုင်သက်ဆုံးတိုင်    ထမ်းရွက်သွားနိုင်မယ်ထမ်းရွက်သွားနိုင်မယ်ထမ်းရွက်သွားနိုင်မယ်ထမ်းရွက်သွားနိုင်မယ်    
ဆိုတာတော့ဆိုတာတော့ဆိုတာတော့ဆိုတာတော့    ခင်ခင်ခင်ခင်    စဉ်းစားစေချင်တယ်စဉ်းစားစေချင်တယ်စဉ်းစားစေချင်တယ်စဉ်းစားစေချင်တယ်…………။။။။    
    
    ကဲပါလေကဲပါလေကဲပါလေကဲပါလေ… … … … ကိုစောလွင်အဖို့ကိုစောလွင်အဖို့ကိုစောလွင်အဖို့ကိုစောလွင်အဖို့    သေမလောက်သေမလောက်သေမလောက်သေမလောက်    ချစ်မိခဲ့ပေမယ့်ချစ်မိခဲ့ပေမယ့်ချစ်မိခဲ့ပေမယ့်ချစ်မိခဲ့ပေမယ့်    ဘဝကဘဝကဘဝကဘဝက    
ရှေးရေစက်ကရှေးရေစက်ကရှေးရေစက်ကရှေးရေစက်က    ဘယ်လိုဘယ်လိုဘယ်လိုဘယ်လို    ဖန်လာခဲ့မှန်းမသိတော့ဖန်လာခဲ့မှန်းမသိတော့ဖန်လာခဲ့မှန်းမသိတော့ဖန်လာခဲ့မှန်းမသိတော့    ဘဘဘဘဝကံဖန်လာသမျှဝကံဖန်လာသမျှဝကံဖန်လာသမျှဝကံဖန်လာသမျှ    ကံကိုသာကံကိုသာကံကိုသာကံကိုသာ    
အဆိုးချရတော့မှာပေါ့လေအဆိုးချရတော့မှာပေါ့လေအဆိုးချရတော့မှာပေါ့လေအဆိုးချရတော့မှာပေါ့လေ…………။။။။    
    
    တစ်ခုတောင်းပန်ချင်တာကတော့တစ်ခုတောင်းပန်ချင်တာကတော့တစ်ခုတောင်းပန်ချင်တာကတော့တစ်ခုတောင်းပန်ချင်တာကတော့    ခင့်ကိုခင့်ကိုခင့်ကိုခင့်ကို    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    ဘဝသခင်မလေးဘဝသခင်မလေးဘဝသခင်မလေးဘဝသခင်မလေး    
အဖြစ်နဲ့အဖြစ်နဲ့အဖြစ်နဲ့အဖြစ်နဲ့    မချစ်နိုင်တောင်ဘဲမချစ်နိုင်တောင်ဘဲမချစ်နိုင်တောင်ဘဲမချစ်နိုင်တောင်ဘဲ    ဆွေစစ်အဖြစ်နဲ့တော့ဆွေစစ်အဖြစ်နဲ့တော့ဆွေစစ်အဖြစ်နဲ့တော့ဆွေစစ်အဖြစ်နဲ့တော့    သက်ဆုံးတိုင်အောင်သက်ဆုံးတိုင်အောင်သက်ဆုံးတိုင်အောင်သက်ဆုံးတိုင်အောင်    
ခင်မင်သွားခွင့်ပြုပါလို့။ခင်မင်သွားခွင့်ပြုပါလို့။ခင်မင်သွားခွင့်ပြုပါလို့။ခင်မင်သွားခွင့်ပြုပါလို့။    
    
    သြော်သြော်သြော်သြော်… … … … ခင်ရေခင်ရေခင်ရေခင်ရေ    ကိုစောလွင်ကိုစောလွင်ကိုစောလွင်ကိုစောလွင်    အခုအခုအခုအခု    ဟင်္သာတကိုဟင်္သာတကိုဟင်္သာတကိုဟင်္သာတကို    ရောက်နေတယ်။ရောက်နေတယ်။ရောက်နေတယ်။ရောက်နေတယ်။    
ခေတ်ကလည်းခေတ်ကလည်းခေတ်ကလည်းခေတ်ကလည်း    မကောင်း ၊မကောင်း ၊မကောင်း ၊မကောင်း ၊    စိတ်တွေလည်းစိတ်တွေလည်းစိတ်တွေလည်းစိတ်တွေလည်း    ညစ်လွန်းလို့ညစ်လွန်းလို့ညစ်လွန်းလို့ညစ်လွန်းလို့    ကျောင်းကထွက်ပြီးကျောင်းကထွက်ပြီးကျောင်းကထွက်ပြီးကျောင်းကထွက်ပြီး    
စိတ်ပြေလက်ပျောက်စိတ်ပြေလက်ပျောက်စိတ်ပြေလက်ပျောက်စိတ်ပြေလက်ပျောက်    အစ်မများဆီအစ်မများဆီအစ်မများဆီအစ်မများဆီ    ရောက်နေတယ်။ရောက်နေတယ်။ရောက်နေတယ်။ရောက်နေတယ်။    
    
    ဂျပန်တွေဂျပန်တွေဂျပန်တွေဂျပန်တွေ    သိပ်ပြီးရမ်းတာပဲသိပ်ပြီးရမ်းတာပဲသိပ်ပြီးရမ်းတာပဲသိပ်ပြီးရမ်းတာပဲ    ခင်။ခင်။ခင်။ခင်။    အသွားအလာအသွားအလာအသွားအလာအသွားအလာ    ဆင်ခြင်ပါနော်ဆင်ခြင်ပါနော်ဆင်ခြင်ပါနော်ဆင်ခြင်ပါနော်… … … … ခင်တို့ခင်တို့ခင်တို့ခင်တို့    
ပေါင်းတည်ဘက်မှာရောပေါင်းတည်ဘက်မှာရောပေါင်းတည်ဘက်မှာရောပေါင်းတည်ဘက်မှာရော    အေးရဲ့လား။အေးရဲ့လား။အေးရဲ့လား။အေးရဲ့လား။    အခြေအနေကိုကြည့်ပြီးအခြေအနေကိုကြည့်ပြီးအခြေအနေကိုကြည့်ပြီးအခြေအနေကိုကြည့်ပြီး    တောဘက်ကိုတောဘက်ကိုတောဘက်ကိုတောဘက်ကို    
စောစောကစောစောကစောစောကစောစောက    ရွှေ့ပြောင်းနေပါလားရွှေ့ပြောင်းနေပါလားရွှေ့ပြောင်းနေပါလားရွှေ့ပြောင်းနေပါလား    ခင်ရယ်။ခင်ရယ်။ခင်ရယ်။ခင်ရယ်။    ကိုကေိုကေိုကေိုစောလွင်တော့စာလွင်တော့စာလွင်တော့စာလွင်တော့    ခင့်ကိုခင့်ကိုခင့်ကိုခင့်ကို    
နည်းနည်းလေးမှနည်းနည်းလေးမှနည်းနည်းလေးမှနည်းနည်းလေးမှ    စိတ်မချဘူးကွယ်စိတ်မချဘူးကွယ်စိတ်မချဘူးကွယ်စိတ်မချဘူးကွယ်… … … …     

ဘယ်ဘဝရောက်ရောက်ဘယ်ဘဝရောက်ရောက်ဘယ်ဘဝရောက်ရောက်ဘယ်ဘဝရောက်ရောက်    မမေ့တဲ့မမေ့တဲ့မမေ့တဲ့မမေ့တဲ့…………    
စောလွင်စောလွင်စောလွင်စောလွင်    

ခေတ္တဟင်္သာတမြို့။ခေတ္တဟင်္သာတမြို့။ခေတ္တဟင်္သာတမြို့။ခေတ္တဟင်္သာတမြို့။    
 
 ဂျပန်စစ်တပ်တွေ ပေါင်းတည်သို့ ဝင်လာတော့မည်ဟူသော သတင်းကြောင့် 
ခင်တို့တစ်အိမ်သားလုံး ပေါင်းတည်နှင့် သုံးမိုင် ကွာဝေးသည့် ‘ဘိုကုန်း’ ရွာကလေးသို့ 
ပြောင်းရွှေ့မည့်ဆဲဆဲတွင် အထက်ပါ ကိုစောလွင်ထံမှ စာကို ခင်က လက်ခံရရှိခဲ့ပြန်တော့သည်။ 
ခင်က စာကလေးကို အစအဆုံး ဖတ်ကြည့်ပြီး ပြုံးတဲ့ကာ… 
 “ကိုစောလွင်ကို မချစ်ဘူးလို့ ပြောတာ မဟုတ်ပါဘူး ကိုစောလွင်ရယ်၊ မမရင် သဘောကျမှ 
ဆိုတာကလည်း လူငယ်ချင်း ချစ်ပြီးမှ လူကြီးက သဘောမကျလို့ ချစ်ဒုက္ခ ရောက်ကြရမှာထက် 
လူကြီးသဘောကျမှ လူငယ်ချင်း စိတ်တူကိုယ်မျှ ချစ်ကြရအောင်လို့ ရေးလိုက်တာပါ 
ကိုစောလွင်ရယ်…” 
 
 ခင်က နှုတ်မှပင် တိုးတိုးကလေးရွတ်ရင်း ကိုစောလွင်ကို စိတ်ထမှဲလည်း အပြစ်တော် 
တင်လိုက်မိလေတော့၏။ 
 
 ဘာပဲပြောပြော ကိုစောလွင်ထံမှ စာကလေးတွေကို ဖတ်လိုက်ရလျှင် ခင့် ရင်ထတွဲင် 
ပြောမပြနိုင်သည့် ကြည်နူးနှစ်သိမ့် ကျေနပ်မှုကလေးကိုတော့ ခင်က လက်တွေ့ ခံစားရမြဲ 
ဖြစ်ပါသည်။ 

 အပျိုဖော်ဝင်စကတည်းက ခင်၏ စိတ်ကူးယဉ်အိပ်မက်တွင် ခင့်တစ်သက်တာ 
ဘဝခရီးဖော်အဖြစ် ခင်က အသက်ပေး ရည်မှန်းမိခဲ့သည့် ချစ်သူမှာ ကိုစောလွင်သာလျှင် 
ဖြစ်ကြောင်းကို ခင်က ယခုမှ သူ့ကိုယ်သူ သိရလေတော့သည်။ 
 
 “အိမ်ထောင်ရေးဆိုတဲ့ အကိုင်းအခက်တွေရဲ့ ပင်စည်ပင်မဟာ အချစ်က အမြစ်တွယ်လာမှ 
ညွှန့်လန်းဝေဆာတဲ့ ချစ်ရိပ်သာကြီး ပေါ်ထွက်လာနိုင်မှာပါ ခင်ရယ်…” 
 ကိုစောလွင်၏ စာထဲမှ ဒီစာပိုဒ်ကလေးဟာ မမရင်၏ လောင်းရိပ်အောက်တွင် 
အနှစ်နှစ်အလလ မှောင်အတိကျခဲ့သည့် ခင့်ဘဝကို အလင်းရောင် ပေးလိုက်တော့သည်။ ဒါတွေကို 
ခင်က ခုမှပင် တွေ့မြင်လာရပေတော့သည်။ 
 
 “ဟုတ်တယ်၊ ကိုစောလွင် ပြောတာ ဟုတ်တယ်” 
 
 တစ်ခါမှ နှစ်ခါ၊ နှစ်ခါမှ သုံးခါအထိ အပြန်ပြန်အလှန်လှန် နက်နက်နနဲ စဉ်းစားပြီးသည့် 
နောက်ပိုင်းတွင် ခင်က သူ့စိတ်နှင့်သူ တိတိကျကျြကီးပင် ဆုံးဖြတ်လိုက်ပါတော့သည်။ 
 
 “ကိုစောလွင်ရေ… အခုနေများ ခင်သာ ကျေးစေတမန်လေး ဖြစ်ရင်လေ ကိုစောလွင်ကို 
ခင် ဘယ်လောက် ချစ်ပါတယ် ဆိုတာတွေ စာဖွဲ့ပြီး နွဲ့လိုက်ချင်စမ်းပါဘိ…” 
 ခင်က သည်လိုပဲ ညည်းတွားရင်း စစ်ကြီး မြန်မြန်ပြီးပါစေတော့ဟုသာ ကြိတ် 
ဆုတောင်းမိလေတော့သည်။ 

□ 
 
 ခေတ်ကြီးကတော့ အမျိုးမျိုး ပြောင်းလဲခဲ့ပါပြီ။ 
 “စားပါ ကိုစောလွင်၊ ခင် ချက်ထားတဲ့ ဟင်းတွေ အားရပါးရ စားစမ်းပါ ကိုစောလွင်…” 
 
 ထမင်းစားပွဲ နံဘေးမှ ယပ်တောင်ကလေးတစ်ခုဖြင့် ယပ်ခတ်ပေးရင်း ပြုံးပြုံးကလေး 
ဧည့်ခံပြုစုနေရှာသော ခင့်ကို ကိုစောလွင်က မျက်တောင်မခတ် စိုက်ြကည့်ပြီး နောက်… 
 “ခင် စိတ်ဆိုးမှာစိုးလို့သာ စားနေရတာ၊ ကိုစောလွင် ဆာကိုမဆာဘူး” 
 “သာယာဝတီ လာလည်ရင် ကျွေးရမှာစိုးလို့ ထင်တယ်…” 
 “မဟုတ်ပါဘူး ခင်ရယ်…၊ ခင်နဲ့ တွေ့ရတာကိုပဲ ဝမ်းသာဝမ်းနည်းကြီး ဖြစ်နေလို့ပါ” 
 ကိုစောလွင်က သည်လိုပြောပြီး ထမင်းပန်းကန်ထမှဲ ထမင်းတွေကို စိတ်မပါ့တပါဖြင့် 
ဖွနေလေသည်။ 
 
 “အို… ခင်နဲ့ တွေ့တာ ဝမ်းသာဖို့ဟာ… ကိုစောလွင်က ဘာပြုလို့ ဝမ်းနည်းနေရတာတုံး…” 
 ခင်က မျက်စောင်းကလေးဖြင့် ချစ်စဖွယ် မေးလိုက်ပြန်ရာ… 
 “မပြောချင်ပါဘူး ခင်ရယ်… ခင့်ကို အခုလို အလှမပျက် တွေ့ရလေ… ကိုစောလွင် 
အသည်းနင့်လေပဲ၊ ကိုစောလွင့်ဘဝကိုပဲ ကိုစောလွင် အသည်းနာလွန်းလို့ပါ…” 

 “ကဲပါ… ဘဝတွေ ဘာတွေလည်း အသည်းနာမနေနဲ့တော့ ထမင်းသာ ဝအောင်စား၊ 
ကိုစောလွင် အသည်းအေးမယ့် ဆေးတစ်ခွက်ကို တိုက်ဖို့ ခင် စောင့်နေတာ… 
ဂျပန်တစ်ခေတ်လုံးပါပဲ ကိုစောလွင်ရယ်…” 
 
 ခင့်မျက်နှာကလေးမှာ ချစ်ရောင်လျှမ်းနေလေသည်။ အမှန်မှာတော့လည်း ခင် အလွမ်းကြီး 
လွမ်း၊ အမျှော်ကြီး မျှော်ခဲ့ရသည့် ခင့်ဘဝ၏ ခရီးဖော်အဖြစ် ရွေးချယ်ပြီးဖြစ်သော ခင့်မောင်တော် 
ကိုစောလွင်မှာ ခင့်ရှေ့မှောက်သို့ ဆိုက်ဆိုက်မြိုက်မြိုက် ရောက်လာခဲ့ပြီ မဟုတ်ပါလားရှင်…။ 
 
 ကိုစောလွင် ထမင်းစားပြီးပြီ ဖြစ်၍ ထမင်းပွဲများ ခင်ကိုယ်တိုင် သိမ်းဆည်းနေခိုက် 
မမရင်ကြီးက အနားရောက်လာပါတော့သည်။ 
 
 “ဟေ့ ရွှေခင်၊ ညည်းတို့ဟာက ဘယ်လိုလဲ…” 
 “မမရင်က ဘယ်လိုထင်ပြန်သလဲ…” 
 “ငါလည်း ငယ်ရာက ကြီးလာတဲ့ဥစ္စာ၊ ညည်းတို့ မျက်နှာပေးတွေ ရိပ်မိပါတယ် 
မိရွှေခင်ရယ်…” 
 “အင်းလေ ရိပ်မိရင် မမရင်က ဘယ်လို ရိပ်မိတယ်ဆိုတာ…” 
 “အံ့ပါ့ရဲ့တော်… သူ့ကို ငါက မေးတဲ့ဥစ္စာ သူက မဖြေဘဲနဲ့ ငါ့ပဲ သူက 
မေးခွန်းထုတ်နေလိုက်တာ” 
 “ကဲပါလေ… သိပ်ရှည်ရှည် မပြောတော့ပါဘူး၊ ကိုစောလွင်ဟာ ခင့်ရဲ့ အိမ်ထောင်ဖက် 
ဖြစ်ထိုက်တဲ့သူ တစ်ယောက်မို့ ခင်တော့ သူ့ကိုယူဖို့ ဆုံးဖြတ်လိုက်ပြီ…” 
 “ငါ အစက တဖွဖွမေးနေတုန်းကတော့ ရိုးရိုးပါဆို၊ နောက်ပြီးတော့ ဒီ စောလွင်ဟာလည်း 
တစ်မြို့တည်းနေ၊ တစ်ရေတည်းသောက် ဓာတ်သိရပ်သိ မဟုတ်၊ ဒေါ်ဒေါ်နဲ့ ပတ်သက်မှ သိရတာ၊ 
သူ့မိဘတွေဆိုတာလည်း ဖြူသလား မည်းသလားမသိ၊ ညည်းက ရည်းစားထားတာ လင်ယူတာ 
ဆိုတာများ လွယ်လွယ်ကလေး အောက်မေ့နေသလားဟင် … ” 
 “စဉ်းစားပြီးပြီ မမရင်၊ ကိုစောလွင်ဟာ ခင့်ရဲ့ စိတ်ချမ်းသာမှုကို အပေးနိုင်ဆုံး 
လူတစ်ယောက်ပဲ…” 
 “ငါ့သမီး တော်လှချည်ရဲ့လို့ ချီးမွမ်းနေတုန်း ညည်းက ယောက်မမြင်းစီး 
ထွက်ပြတာပေါ့လေ၊ ဟေ့… ဒီမှာ ခင်၊ လူကြီးချင်း စေ့စပ်ထားတဲ့ မောင်လှဘော်ကိုပဲ ညည်း 
ယူရမယ်…၊ ညည်း သေသေချာချာ စဉ်းစားပြီး ညည်းစကားကို ပြင်ပါဦး…” 
 “လာပြန်ပြီ ဒီလှဘော်၊ မမရင် ဒါလောက် လှဘော်ကို သဘောကျနေရင် မမရင်ပဲ ယူ၊ 
ခင်တော့ စိတ်ကူးထဲလည်း မထည့်နိုင်ဘူး၊ ခင့်စကားလည်း မပြင်နိုင်ဘူး…” 
 
 တိုးတိုးတိုးတိုးနှင့်ပင် ခင်နှင့် မမရင်တို့၏ အသံတွေက ကျယ်၍ ကျယ်၍ လာကြတော့ရာ 
ကိုစောလွင် ကြားသွားမည်စိုးလှသည့် ခင်ကပင် စကားစကို အတင်းဖြတ်ကာ မမရင်နှင့် ဝေးဝေးသို့ 
ထွက်ခဲ့ရပေတော့သည်။ 

□ 

ခင်ရေခင်ရေခင်ရေခင်ရေ…………    
    ကိုစောလွင်ကတော့ကိုစောလွင်ကတော့ကိုစောလွင်ကတော့ကိုစောလွင်ကတော့    ကိုယ့်ဘဝကိုယ်တောင်ကိုယ့်ဘဝကိုယ်တောင်ကိုယ့်ဘဝကိုယ်တောင်ကိုယ့်ဘဝကိုယ်တောင်    မယုံနိုင်အောင်မယုံနိုင်အောင်မယုံနိုင်အောင်မယုံနိုင်အောင်    ဖြစ်နေပြီဖြစ်နေပြီဖြစ်နေပြီဖြစ်နေပြီ    
ခင်ခင်ခင်ခင်…………။။။။    
    
    ခင့်ဆီကခင့်ဆီကခင့်ဆီကခင့်ဆီက    ပြန်လာကတည်းကပြန်လာကတည်းကပြန်လာကတည်းကပြန်လာကတည်းက    ကိုစောလွင်ကိုစောလွင်ကိုစောလွင်ကိုစောလွင်    စိတ်တွေဟာစိတ်တွေဟာစိတ်တွေဟာစိတ်တွေဟာ    
တုန်လှုပ်ချောက်ချားတုန်လှုပ်ချောက်ချားတုန်လှုပ်ချောက်ချားတုန်လှုပ်ချောက်ချား    ကုန်ခဲ့ရပြီ။ကုန်ခဲ့ရပြီ။ကုန်ခဲ့ရပြီ။ကုန်ခဲ့ရပြီ။    ကိုစောလွင်ကိုစောလွင်ကိုစောလွင်ကိုစောလွင်    ခင့်ဆီကိုခင့်ဆီကိုခင့်ဆီကိုခင့်ဆီကို    လာခဲ့လာခဲ့လာခဲ့လာခဲ့တာတာတာတာ    မှားပြီမှားပြီမှားပြီမှားပြီ    ခင်ခင်ခင်ခင်… … … … 
မှားပြီမှားပြီမှားပြီမှားပြီ…………။။။။    
    
    အမှန်မှာတော့လဲအမှန်မှာတော့လဲအမှန်မှာတော့လဲအမှန်မှာတော့လဲ    ခေတ်ကြီးခေတ်ကြီးခေတ်ကြီးခေတ်ကြီး    အမျိုးမျိုးအမျိုးမျိုးအမျိုးမျိုးအမျိုးမျိုး    ပြောင်းလဲခဲ့သည်နှင့်အမျှပြောင်းလဲခဲ့သည်နှင့်အမျှပြောင်းလဲခဲ့သည်နှင့်အမျှပြောင်းလဲခဲ့သည်နှင့်အမျှ    
ခင်တစ်ယောက်တော့ဖြင့်ခင်တစ်ယောက်တော့ဖြင့်ခင်တစ်ယောက်တော့ဖြင့်ခင်တစ်ယောက်တော့ဖြင့်    အခုလောက်ဆိုလျှင်အခုလောက်ဆိုလျှင်အခုလောက်ဆိုလျှင်အခုလောက်ဆိုလျှင်    ဘယ်နည်းနဲ့မှဘယ်နည်းနဲ့မှဘယ်နည်းနဲ့မှဘယ်နည်းနဲ့မှ    အခုလိုအခုလိုအခုလိုအခုလို    လွတ်လပ်တဲ့လွတ်လပ်တဲ့လွတ်လပ်တဲ့လွတ်လပ်တဲ့    
အပျို့ ဘဝနဲ့အပျို့ ဘဝနဲ့အပျို့ ဘဝနဲ့အပျို့ ဘဝနဲ့    တွေ့ရလိမ့်မယ်လို့တွေ့ရလိမ့်မယ်လို့တွေ့ရလိမ့်မယ်လို့တွေ့ရလိမ့်မယ်လို့    ကိုစောလွင်ကိုစောလွင်ကိုစောလွင်ကိုစောလွင်    မမျှော်လင့်ခဲ့မိဘူးမမျှော်လင့်ခဲ့မိဘူးမမျှော်လင့်ခဲ့မိဘူးမမျှော်လင့်ခဲ့မိဘူး…………။။။။    
    
    ခင်တို့ညီအစ်မတွေခင်တို့ညီအစ်မတွေခင်တို့ညီအစ်မတွေခင်တို့ညီအစ်မတွေ    ဗုံးဘေးဗုံးဒဏ်ကဗုံးဘေးဗုံးဒဏ်ကဗုံးဘေးဗုံးဒဏ်ကဗုံးဘေးဗုံးဒဏ်က    လွတ်ကြပါရဲ့လားလွတ်ကြပါရဲ့လားလွတ်ကြပါရဲ့လားလွတ်ကြပါရဲ့လား… … … … ခင်ခင်ခင်ခင်    
တစ်ယောက်လည်းတစ်ယောက်လည်းတစ်ယောက်လည်းတစ်ယောက်လည်း    ဘယ်သူနဲ့များဘယ်သူနဲ့များဘယ်သူနဲ့များဘယ်သူနဲ့များ… … … … ဆိုတဲ့ဆိုတဲ့ဆိုတဲ့ဆိုတဲ့    သံယောဇဉ်တွေကြောင့်သံယောဇဉ်တွေကြောင့်သံယောဇဉ်တွေကြောင့်သံယောဇဉ်တွေကြောင့်    တစ်ကြောင်း၊တစ်ကြောင်း၊တစ်ကြောင်း၊တစ်ကြောင်း၊    
ခင့်မျက်နှာလေးခင့်မျက်နှာလေးခင့်မျက်နှာလေးခင့်မျက်နှာလေး    မြင်ရရင်ဖြင့်မြင်ရရင်ဖြင့်မြင်ရရင်ဖြင့်မြင်ရရင်ဖြင့်    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့     ခြောက်သွေ့ညှိုးနွမ်းနေတဲ့ခြောက်သွေ့ညှိုးနွမ်းနေတဲ့ခြောက်သွေ့ညှိုးနွမ်းနေတဲ့ခြောက်သွေ့ညှိုးနွမ်းနေတဲ့    
ချစ်သည်းကျွမ်းကလေးဟာဖြင့်ချစ်သည်းကျွမ်းကလေးဟာဖြင့်ချစ်သည်းကျွမ်းကလေးဟာဖြင့်ချစ်သည်းကျွမ်းကလေးဟာဖြင့်    ပြန်လည်ပြီးပြန်လည်ပြီးပြန်လည်ပြီးပြန်လည်ပြီး    လန်းဆန်းတန်သလောက်လန်းဆန်းတန်သလောက်လန်းဆန်းတန်သလောက်လန်းဆန်းတန်သလောက်    
လန်းဆန်းနိုင်ကောင်းရဲ့လို့လန်းဆန်းနိုင်ကောင်းရဲ့လို့လန်းဆန်းနိုင်ကောင်းရဲ့လို့လန်းဆန်းနိုင်ကောင်းရဲ့လို့    အောက်မေ့ပြီးအောက်မေ့ပြီးအောက်မေ့ပြီးအောက်မေ့ပြီး    ကိုစောကိုစောကိုစောကိုစောလွင်လွင်လွင်လွင်    ခင့်ကိုခင့်ကိုခင့်ကိုခင့်ကို    မတွေ့မတွေ့မတွေ့မတွေ့    
တွေ့အောင်ရှာပြီးတွေ့အောင်ရှာပြီးတွေ့အောင်ရှာပြီးတွေ့အောင်ရှာပြီး    လာခဲ့မိတာပဲ။လာခဲ့မိတာပဲ။လာခဲ့မိတာပဲ။လာခဲ့မိတာပဲ။    အခုတော့အခုတော့အခုတော့အခုတော့    ကိုစောလွင်ကိုစောလွင်ကိုစောလွင်ကိုစောလွင်    ထင်တာတွေထင်တာတွေထင်တာတွေထင်တာတွေ    
ပါစင်အောင်လွဲခဲ့ရပြီပါစင်အောင်လွဲခဲ့ရပြီပါစင်အောင်လွဲခဲ့ရပြီပါစင်အောင်လွဲခဲ့ရပြီ    ခင်။ခင်။ခင်။ခင်။    
    
    ကိုစောလွင်ကိုစောလွင်ကိုစောလွင်ကိုစောလွင်    ခင်တို့အိမ်ခင်တို့အိမ်ခင်တို့အိမ်ခင်တို့အိမ်    ရောက်တဲ့နေ့ကတည်းကရောက်တဲ့နေ့ကတည်းကရောက်တဲ့နေ့ကတည်းကရောက်တဲ့နေ့ကတည်းက    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    
ဖြစ်ပုံတွေကိုဖြစ်ပုံတွေကိုဖြစ်ပုံတွေကိုဖြစ်ပုံတွေကို    ခင့်ကိုခင့်ကိုခင့်ကိုခင့်ကို    ပြောပြဖို့ပြောပြဖို့ပြောပြဖို့ပြောပြဖို့    အကြိမ်ကြိမ်အကြိမ်ကြိမ်အကြိမ်ကြိမ်အကြိမ်ကြိမ်    ကြံစည်ပေမယ့်ကြံစည်ပေမယ့်ကြံစည်ပေမယ့်ကြံစည်ပေမယ့်    ကိုစောလွင်အဖို့ကိုစောလွင်အဖို့ကိုစောလွင်အဖို့ကိုစောလွင်အဖို့    
မျှော်လင့်ချက်ဆုံးပြီမျှော်လင့်ချက်ဆုံးပြီမျှော်လင့်ချက်ဆုံးပြီမျှော်လင့်ချက်ဆုံးပြီ    ဆိုပြီးဆိုပြီးဆိုပြီးဆိုပြီး    လက်လျှော့ခဲ့တဲ့လက်လျှော့ခဲ့တဲ့လက်လျှော့ခဲ့တဲ့လက်လျှော့ခဲ့တဲ့    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    ချစ်ပန်းမာလာကလေးရဲ့ချစ်ပန်းမာလာကလေးရဲ့ချစ်ပန်းမာလာကလေးရဲ့ချစ်ပန်းမာလာကလေးရဲ့    
အပြုအစုအပြုအစုအပြုအစုအပြုအစု    အယုယတွေသာမကအယုယတွေသာမကအယုယတွေသာမကအယုယတွေသာမက    ပုလဲလုံးကလေးတွေတမျှပုလဲလုံးကလေးတွေတမျှပုလဲလုံးကလေးတွေတမျှပုလဲလုံးကလေးတွေတမျှ    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    
အသည်းနှလုံးတွေကိုအသည်းနှလုံးတွေကိုအသည်းနှလုံးတွေကိုအသည်းနှလုံးတွေကို    ပြုံးစေခဲ့တဲ့ပြုံးစေခဲ့တဲ့ပြုံးစေခဲ့တဲ့ပြုံးစေခဲ့တဲ့    ခင့်ရဲ့ခင့်ရဲ့ခင့်ရဲ့ခင့်ရဲ့    စကားလုံးကလေးတွေကိုစကားလုံးကလေးတွေကိုစကားလုံးကလေးတွေကိုစကားလုံးကလေးတွေကို    ကြားခဲ့ရတဲ့ကြားခဲ့ရတဲ့ကြားခဲ့ရတဲ့ကြားခဲ့ရတဲ့    
ကိုစောလွင်အဖို့ကိုစောလွင်အဖို့ကိုစောလွင်အဖို့ကိုစောလွင်အဖို့    ပြောမယ်လို့ပြောမယ်လို့ပြောမယ်လို့ပြောမယ်လို့    ကြံစည်ထားတဲ့ကြံစည်ထားတဲ့ကြံစည်ထားတဲ့ကြံစည်ထားတဲ့    စကားလုံးတွေဟာစကားလုံးတွေဟာစကားလုံးတွေဟာစကားလုံးတွေဟာ    ဘယ်လိုမှဘယ်လိုမှဘယ်လိုမှဘယ်လိုမှ    
ပြောမထွက်ပြောမထွက်ပြောမထွက်ပြောမထွက်အောင်အာင်အာင်အာင်    ဖြစ်ခဲ့ရလို့ဖြစ်ခဲ့ရလို့ဖြစ်ခဲ့ရလို့ဖြစ်ခဲ့ရလို့    ပေါင်းတည်တုန်းကပေါင်းတည်တုန်းကပေါင်းတည်တုန်းကပေါင်းတည်တုန်းက    မျို သိပ်အောင့်အည်းမျို သိပ်အောင့်အည်းမျို သိပ်အောင့်အည်းမျို သိပ်အောင့်အည်း    
လာခဲ့ရတာတွေကိုလာခဲ့ရတာတွေကိုလာခဲ့ရတာတွေကိုလာခဲ့ရတာတွေကို    စာနဲ့ပဲစာနဲ့ပဲစာနဲ့ပဲစာနဲ့ပဲ    ရေးလိုက်ပါရစေတော့ရေးလိုက်ပါရစေတော့ရေးလိုက်ပါရစေတော့ရေးလိုက်ပါရစေတော့    ခင်ရယ်ခင်ရယ်ခင်ရယ်ခင်ရယ်…………။။။။    
    
    အခုအခုအခုအခု    ကိုစောလွင်ကိုစောလွင်ကိုစောလွင်ကိုစောလွင်    မိန်းမရနေပြီမိန်းမရနေပြီမိန်းမရနေပြီမိန်းမရနေပြီ    ခင်ခင်ခင်ခင်…………။။။။    
    
    ခင်နဲ့ခင်နဲ့ခင်နဲ့ခင်နဲ့    ကိုစောလွင်ကိုစောလွင်ကိုစောလွင်ကိုစောလွင်    ဂျပန်ခေတ်ကဂျပန်ခေတ်ကဂျပန်ခေတ်ကဂျပန်ခေတ်က    စာအဆက်အသွယ်စာအဆက်အသွယ်စာအဆက်အသွယ်စာအဆက်အသွယ်    ပြတ်သွားတဲ့ပြတ်သွားတဲ့ပြတ်သွားတဲ့ပြတ်သွားတဲ့    
အချိန်ကစပြီးအချိန်ကစပြီးအချိန်ကစပြီးအချိန်ကစပြီး    ခင့်အတွက်ခင့်အတွက်ခင့်အတွက်ခင့်အတွက်    ကိုစောလွင်ကိုစောလွင်ကိုစောလွင်ကိုစောလွင်    ဘယ်လောက်ဘယ်လောက်ဘယ်လောက်ဘယ်လောက်    စိတ်ညစ်ခဲ့ရတယ်စိတ်ညစ်ခဲ့ရတယ်စိတ်ညစ်ခဲ့ရတယ်စိတ်ညစ်ခဲ့ရတယ်    
ဆိုဆိဆိုဆိုတာတွေကိုတာတွေကိုတာတွေကိုတာတွေကို    ခင်ကတော့ခင်ကတော့ခင်ကတော့ခင်ကတော့    သိမှာသိမှာသိမှာသိမှာ    မဟုတ်ပါဘူးလေမဟုတ်ပါဘူးလေမဟုတ်ပါဘူးလေမဟုတ်ပါဘူးလေ…………။။။။    
    
    သိရတဲ့တိုင်အောင်လည်းသိရတဲ့တိုင်အောင်လည်းသိရတဲ့တိုင်အောင်လည်းသိရတဲ့တိုင်အောင်လည်း    ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    ဘဝအဖို့ဘဝအဖို့ဘဝအဖို့ဘဝအဖို့    ဘာတစ်ခုမှဘာတစ်ခုမှဘာတစ်ခုမှဘာတစ်ခုမှ    
မျှော်လင့်ချက်မျှော်လင့်ချက်မျှော်လင့်ချက်မျှော်လင့်ချက်    မရှိတော့ပါဘူး။မရှိတော့ပါဘူး။မရှိတော့ပါဘူး။မရှိတော့ပါဘူး။    

    အခုအခုအခုအခု    ကိုစောလွင်နဲ့ရတဲ့ကိုစောလွင်နဲ့ရတဲ့ကိုစောလွင်နဲ့ရတဲ့ကိုစောလွင်နဲ့ရတဲ့    မိန်းမဟာမိန်းမဟာမိန်းမဟာမိန်းမဟာ    ကိုစောလွင်ထက်ကိုစောလွင်ထက်ကိုစောလွင်ထက်ကိုစောလွင်ထက်    အသက်အသက်အသက်အသက်    
((((၅၅၅၅))))နှစ်လောက်နှစ်လောက်နှစ်လောက်နှစ်လောက်    ကြီးတယ်။ကြီးတယ်။ကြီးတယ်။ကြီးတယ်။    ဘယ်လိုများဘယ်လိုများဘယ်လိုများဘယ်လိုများ    တွေ့ပြီးတွေ့ပြီးတွေ့ပြီးတွေ့ပြီး    ဘယ်လိုများဘယ်လိုများဘယ်လိုများဘယ်လိုများ    ဖူးစာဖက်ခဲ့ရတဲ့ဖူးစာဖက်ခဲ့ရတဲ့ဖူးစာဖက်ခဲ့ရတဲ့ဖူးစာဖက်ခဲ့ရတဲ့    
အကြောင်းတွေအကြောင်းတွေအကြောင်းတွေအကြောင်းတွေကိုတော့ကိုတော့ကိုတော့ကိုတော့    ပြန်မရေးပါရစေနဲ့တော့ပြန်မရေးပါရစေနဲ့တော့ပြန်မရေးပါရစေနဲ့တော့ပြန်မရေးပါရစေနဲ့တော့    ခင်ရယ်ခင်ရယ်ခင်ရယ်ခင်ရယ်…………။။။။    တိုတိုနဲ့တိုတိုနဲ့တိုတိုနဲ့တိုတိုနဲ့    ရှင်းရှင်းပဲရှင်းရှင်းပဲရှင်းရှင်းပဲရှင်းရှင်းပဲ    
ရေးရရင်တော့ရေးရရင်တော့ရေးရရင်တော့ရေးရရင်တော့    ပျက်စီးလုဆဲဆဲပျက်စီးလုဆဲဆဲပျက်စီးလုဆဲဆဲပျက်စီးလုဆဲဆဲ    ဖြစ်နေတဲ့ဖြစ်နေတဲ့ဖြစ်နေတဲ့ဖြစ်နေတဲ့    သူ့ရဲ့ဘဝကိုသူ့ရဲ့ဘဝကိုသူ့ရဲ့ဘဝကိုသူ့ရဲ့ဘဝကို    ကိုစောလွင်ကကိုစောလွင်ကကိုစောလွင်ကကိုစောလွင်က    
သူများလှည်းကျိုးသူများလှည်းကျိုးသူများလှည်းကျိုးသူများလှည်းကျိုး    ဝင်ထမ်းပြီးဝင်ထမ်းပြီးဝင်ထမ်းပြီးဝင်ထမ်းပြီး    ကယ်ဆယ်လိုက်ရတာပါပဲ။ကယ်ဆယ်လိုက်ရတာပါပဲ။ကယ်ဆယ်လိုက်ရတာပါပဲ။ကယ်ဆယ်လိုက်ရတာပါပဲ။    
    
    ဒါလောက်ပဲဒါလောက်ပဲဒါလောက်ပဲဒါလောက်ပဲ    ပြောပါရစေပြောပါရစေပြောပါရစေပြောပါရစေ    ခင်။ခင်။ခင်။ခင်။    ကိုစောလွင်ကိုစောလွင်ကိုစောလွင်ကိုစောလွင်    ဒီအကြောင်းတွေကိုဒီအကြောင်းတွေကိုဒီအကြောင်းတွေကိုဒီအကြောင်းတွေကို    ပြန်လည်းပြန်လည်းပြန်လည်းပြန်လည်း    
မစဉ်းစားချင်ဘူး။မစဉ်းစားချင်ဘူး။မစဉ်းစားချင်ဘူး။မစဉ်းစားချင်ဘူး။    ကိုစောကိုစောကိုစောကိုစောလွင်စိတ်တွေလွင်စိတ်တွေလွင်စိတ်တွေလွင်စိတ်တွေ    ဘယ်လိုဖြစ်နေမှန်းလဲဘယ်လိုဖြစ်နေမှန်းလဲဘယ်လိုဖြစ်နေမှန်းလဲဘယ်လိုဖြစ်နေမှန်းလဲ    မသိဘူးခင်။မသိဘူးခင်။မသိဘူးခင်။မသိဘူးခင်။    
အိမ်မှာလည်းအိမ်မှာလည်းအိမ်မှာလည်းအိမ်မှာလည်း    မနေချင်ဘူး။မနေချင်ဘူး။မနေချင်ဘူး။မနေချင်ဘူး။    ဘာပဲဖြစ်ဖြစ်ဘာပဲဖြစ်ဖြစ်ဘာပဲဖြစ်ဖြစ်ဘာပဲဖြစ်ဖြစ်    ကားတိုက်တိုက်၊ကားတိုက်တိုက်၊ကားတိုက်တိုက်၊ကားတိုက်တိုက်၊    ရထားကြိတ်ကြိတ်ရထားကြိတ်ကြိတ်ရထားကြိတ်ကြိတ်ရထားကြိတ်ကြိတ်    
လျှောက်ပြီးလျှောက်ပြီးလျှောက်ပြီးလျှောက်ပြီး    ပြေးနေချင်တယ်ပြေးနေချင်တယ်ပြေးနေချင်တယ်ပြေးနေချင်တယ်…………။။။။    
    
    ကိုစောလွင်ကိုစောလွင်ကိုစောလွင်ကိုစောလွင်    ရူးနေပြီရူးနေပြီရူးနေပြီရူးနေပြီ    ထင်တယ်။ထင်တယ်။ထင်တယ်။ထင်တယ်။    ပေါင်းတည်ကိုပဲပေါင်းတည်ကိုပဲပေါင်းတည်ကိုပဲပေါင်းတည်ကိုပဲ    ပြေးလာခဲ့ချင်တယ်။ပြေးလာခဲ့ချင်တယ်။ပြေးလာခဲ့ချင်တယ်။ပြေးလာခဲ့ချင်တယ်။    
ခင်ပြောလိုက်တဲ့ခင်ပြောလိုက်တဲ့ခင်ပြောလိုက်တဲ့ခင်ပြောလိုက်တဲ့    အသံလေးတွေကလေအသံလေးတွေကလေအသံလေးတွေကလေအသံလေးတွေကလေ    ခုထိခုထိခုထိခုထိ    ကိုစောလွင်နားထမှဲာကိုစောလွင်နားထမှဲာကိုစောလွင်နားထမှဲာကိုစောလွင်နားထမှဲာ    
ကြားနေတုန်းပဲ။ကားနေတုန်းပဲ။ကားနေတုန်းပဲ။ကားနေတုန်းပဲ။    
    
    ကိုစောလွင်ကိုစောလွင်ကိုစောလွင်ကိုစောလွင်    ဟိုတုန်းကဟိုတုန်းကဟိုတုန်းကဟိုတုန်းက    ချစ်ခွင့်တောင်းတုန်းကချစ်ခွင့်တောင်းတုန်းကချစ်ခွင့်တောင်းတုန်းကချစ်ခွင့်တောင်းတုန်းက    ခင်ခင်ခင်ခင်    ဘာပြုလို့ဘာပြုလို့ဘာပြုလို့ဘာပြုလို့    
ဝေ့လည်လည်ဝေ့လည်လည်ဝေ့လည်လည်ဝေ့လည်လည်    လုပ်ထားတာလဲလုပ်ထားတာလဲလုပ်ထားတာလဲလုပ်ထားတာလဲ    ခင်ရယ်ခင်ရယ်ခင်ရယ်ခင်ရယ်…………။။။။    ခုတော့ခုတော့ခုတော့ခုတော့    ကိုစောလွင်ဘဝကိုကိုစောလွင်ဘဝကိုကိုစောလွင်ဘဝကိုကိုစောလွင်ဘဝကို    
ကိုစောလွင်ကိုစောလွင်ကိုစောလွင်ကိုစောလွင်    အသည်းနာလို့အသည်းနာလို့အသည်းနာလို့အသည်းနာလို့    ဆုံးပါဦးမလားဆုံးပါဦးမလားဆုံးပါဦးမလားဆုံးပါဦးမလား… … … … ဟင်ဟင်ဟင်ဟင်…………။။။။    ကိုစောလွင်ကိုစောလွင်ကိုစောလွင်ကိုစောလွင်    မပျော်တော့ဘူးမပျော်တော့ဘူးမပျော်တော့ဘူးမပျော်တော့ဘူး    
ခင်ခင်ခင်ခင်    ရယ်ရယ်ရယ်ရယ်…………။။။။    
စောလွင်စောလွင်စောလွင်စောလွင်    
သာယာဝတီသာယာဝတီသာယာဝတီသာယာဝတီ    

 
 စာ ဆုံးလျှင်ဆုံးချင်း ခင်က ခုတင်ပေါ်တွင် မှောက်ပြီး အားရပါးရ ငိုမိပါတော့သည်။ မိမိ 
အနှစ်နှစ်အလလ မျှော်မှန်းတမ်းတခဲ့ရသည့် ချစ်ဗိမာန်ကြီးကဖြင့် ခင့်မျက်စိရှေ့မှာပင် 
တစ်ခဏချင်း ပြိုလဲပျက်စီးခဲ့ရလေပြီ။ 
 
 လူ့ဘဝကို ရောက်ကတည်းက ဤတစ်ခါလို ဝမ်းနည်းမှုမျိုး ခင်က တစ်ကြိမ်မျှ
မကြုံတွေ့ခဲ့ဖူးချေ။ ရင်ထဲ တင်းကျပ်လာသည်။ ဘယ်လိုဖြစ်မှန်း မသိ။ မျက်လုံးနှစ်ဖက်ကို 
တအားမှိတ်ပြီး ခုတင်ပေါ်မှ လေး ငါးပတ်လောက် လှိမ့်ပြီး ချလိုက်ချင်သည်။ ကလေးများလို 
အသံကုန်ဟစ်ပြီး အားရပါးရ ငိုပစ်လိုက်ရ သက်သာမလားဟုလည်း စဉ်းစားမိလိုက်ပြန်သည်။ 
 
 ဒါပေမဲ့ မဖြစ်နိုင်၊ အံကိုကြိတ်ပြီး အသံမထွက်အောင် မချိတင်ကဲ ငိုရသည့် ငိုနည်းမျိုး…။ 
 ခင့်အဖြစ်က သည်လိုဆွေး၍ သည်လိုပလွဲမ်း၊ သည်လိုပဲ ငိုရမည့် အခြေသို့ ဆိုက်ခဲ့ရပေပြီ။ 
 ကဲ… မျက်ရည်မခန်းသရွေ့တော့ ငိုပေအုံးပေါ့ ခင်ရယ်…။ 
 
 ဘယ်ဘက်က လှည့်စဉ်းစား စဉ်းစား ဖြစ်နိုင်စရာဟူ၍ မျှော်လင့်ချက် တစ်ကွက်မျှ
မရှိတော့သည့် ကိစ္စကြီးတစ်ခုအတွက် တသက်သက်နှင့် ဆွေးနေရမည့်အစား ကိုယ့်ကိုယ်ကိုယ် 
တရားနှင့်ဖြေရန် ခင်က အကြံရမိခဲ့ပြန်တော့သည်။ အကြံရမိသည့်အတိုင်းလည်း ကိုစောလွင်ထံမှ 

ရောက်ရှိလာသည့် စာများကို ခင် က ဖတ်၍ မကြည့်တော့ဘဲ ဆုတ်၍သာ ပစ်ခဲ့သည်မှာ 
များလှပေပြီ…။ 
 
 နောက်တော့ ကိုစောလွင်ထမှံ စာတွေမှာ တဖြည်းဖြည်း အလှမ်းဝေးခဲ့ပြီ နောက်တော့ 
လုံးလုံးမလာတော့ပေ။ 
 
 ဟုတ်ပါသည်။ ကိုစောလွင်ကို ခင်တစ်ယောက်က မေ့ထားခဲ့သည်မှာ ကြာပဲ ကြာလှပါပြီ…။ 

□ 
 

ခင်ရေခင်ရေခင်ရေခင်ရေ…………    
    မမရင်မမရင်မမရင်မမရင်    ဆုံးတဲ့သတင်းကိုဆုံးတဲ့သတင်းကိုဆုံးတဲ့သတင်းကိုဆုံးတဲ့သတင်းကို    ((((၃၀၃၀၃၀၃၀....၆၆၆၆....၅၁၅၁၅၁၅၁))))နေ့ကနေ့ကနေ့ကနေ့က    သတင်းစာထမှဲာသတင်းစာထမှဲာသတင်းစာထမှဲာသတင်းစာထမှဲာ    
ဖတ်လိုက်ရလို့ဖတ်လိုက်ရလို့ဖတ်လိုက်ရလို့ဖတ်လိုက်ရလို့    ကိုစောလွင်တော့ကိုစောလွင်တော့ကိုစောလွင်တော့ကိုစောလွင်တော့    ခင့်ဘဝအတွက်ခင့်ဘဝအတွက်ခင့်ဘဝအတွက်ခင့်ဘဝအတွက်    မတွေးဝံ့အောမတွေးဝံ့အောမတွေးဝံ့အောမတွေးဝံ့အောင်ဘဲင်ဘဲင်ဘဲင်ဘဲ    
ရင်လေးမိတယ်ကွယ်။ရင်လေးမိတယ်ကွယ်။ရင်လေးမိတယ်ကွယ်။ရင်လေးမိတယ်ကွယ်။    
    
    ခင့်ဆီကိုခင့်ဆီကိုခင့်ဆီကိုခင့်ဆီကို    စာမရေးဘဲနဲ့စာမရေးဘဲနဲ့စာမရေးဘဲနဲ့စာမရေးဘဲနဲ့    ကိုစောလွင်ကိုစောလွင်ကိုစောလွင်ကိုစောလွင်    စိတ်ကိုစိတ်ကိုစိတ်ကိုစိတ်ကို    ကိုစောလွင်ကိုစောလွင်ကိုစောလွင်ကိုစောလွင်    အနှစ်နှစ်အနှစ်နှစ်အနှစ်နှစ်အနှစ်နှစ်    
အလလအလလအလလအလလ    မျို သိပ်ချု ပ်တည်းခဲ့ပါတယ်မျို သိပ်ချု ပ်တည်းခဲ့ပါတယ်မျို သိပ်ချု ပ်တည်းခဲ့ပါတယ်မျို သိပ်ချု ပ်တည်းခဲ့ပါတယ်    ခင်ရယ်ခင်ရယ်ခင်ရယ်ခင်ရယ်…………။။။။    
    
    အခုအခုအခုအခု    မမရင်မမရင်မမရင်မမရင်    သတင်းသတင်းသတင်းသတင်း    ကြားရင်ကြားချင်ကြားရင်ကြားချင်ကြားရင်ကြားချင်ကြားရင်ကြားချင်    ခင့်အတွက်ခင့်အတွက်ခင့်အတွက်ခင့်အတွက်    စိတ်ပူလွန်းလို့စိတ်ပူလွန်းလို့စိတ်ပူလွန်းလို့စိတ်ပူလွန်းလို့    
ရေးလိုက်မိပြန်ပေါ့ရေးလိုက်မိပြန်ပေါ့ရေးလိုက်မိပြန်ပေါ့ရေးလိုက်မိပြန်ပေါ့    ခင်။ခင်။ခင်။ခင်။    
    
    အခုအခုအခုအခု    ခင်ခင်ခင်ခင်    ဘယ်သူနဲ့ဘယ်သူနဲ့ဘယ်သူနဲ့ဘယ်သူနဲ့    နေသလဲဟင်နေသလဲဟင်နေသလဲဟင်နေသလဲဟင်…………။။။။    
    
    သာယာဝတီကသာယာဝတီကသာယာဝတီကသာယာဝတီက    ဒေါ်ဒေဒေါ်ဒေဒေါ်ဒေဒေါ်ဒေါ်ကတော့ါ်ကတော့ါ်ကတော့ါ်ကတော့    သာယာဝတီကိုသာယာဝတီကိုသာယာဝတီကိုသာယာဝတီကို    ခေါ်ထားဖို့ခေါ်ထားဖို့ခေါ်ထားဖို့ခေါ်ထားဖို့    
စီစဉ်နေကြတယ်။စီစဉ်နေကြတယ်။စီစဉ်နေကြတယ်။စီစဉ်နေကြတယ်။    
    
    ကိုစောလွင်ရှိတဲ့ကိုစောလွင်ရှိတဲ့ကိုစောလွင်ရှိတဲ့ကိုစောလွင်ရှိတဲ့    သာယာဝတီကိုတော့သာယာဝတီကိုတော့သာယာဝတီကိုတော့သာယာဝတီကိုတော့    ခင်ခင်ခင်ခင်    ဘယ်နည်းနဲ့မှဘယ်နည်းနဲ့မှဘယ်နည်းနဲ့မှဘယ်နည်းနဲ့မှ    လိုက်မှာလိုက်မှာလိုက်မှာလိုက်မှာ    
မဟုတ်ဘူးဆိုတာမဟုတ်ဘူးဆိုတာမဟုတ်ဘူးဆိုတာမဟုတ်ဘူးဆိုတာ    ကိုစောလွင်ကိုစောလွင်ကိုစောလွင်ကိုစောလွင်    ယုံကြည်ပါတယ်ယုံကြည်ပါတယ်ယုံကြည်ပါတယ်ယုံကြည်ပါတယ်…………။။။။    ခင့်ကိုခင့်ကိုခင့်ကိုခင့်ကို    ကိုစောလွင်ကိုစောလွင်ကိုစောလွင်ကိုစောလွင်    
တစ်စက္ကန့်ကလေးမှတစ်စက္ကန့်ကလေးမှတစ်စက္ကန့်ကလေးမှတစ်စက္ကန့်ကလေးမှ    မေ့မရခဲ့ဘူးမေ့မရခဲ့ဘူးမေ့မရခဲ့ဘူးမေ့မရခဲ့ဘူး    ခင်ရယ်ခင်ရယ်ခင်ရယ်ခင်ရယ်…………။။။။    ‘‘‘‘ကိုစောလွင်ကိုစောလွင်ကိုစောလွင်ကိုစောလွင်    ရေးလိုက်တဲ့ရေးလိုက်တဲ့ရေးလိုက်တဲ့ရေးလိုက်တဲ့    စာလုံးတိုင်းစာလုံးတိုင်းစာလုံးတိုင်းစာလုံးတိုင်း    
စာလုံးတိုင်းဟာစာလုံးတိုင်းဟာစာလုံးတိုင်းဟာစာလုံးတိုင်းဟာ    ခင့်ရဲခင့်ရဲခင့်ရဲခင့်ရဲ့    အသည်းကိုအသည်းကိုအသည်းကိုအသည်းကို    ဓားပါးပါးနဲ့ဓားပါးပါးနဲ့ဓားပါးပါးနဲ့ဓားပါးပါးနဲ့    တစ်ချက်စီတစ်ချက်စီတစ်ချက်စီတစ်ချက်စီ    တစ်ချက်စီတစ်ချက်စီတစ်ချက်စီတစ်ချက်စီ    
နုပ်နုပ်စဉ်းနေသလိုနုပ်နုပ်စဉ်းနေသလိုနုပ်နုပ်စဉ်းနေသလိုနုပ်နုပ်စဉ်းနေသလို    ခင့်ရဲ့စိတ်ကိုခင့်ရဲ့စိတ်ကိုခင့်ရဲ့စိတ်ကိုခင့်ရဲ့စိတ်ကို    ထိခိုက်လွန်းလို့ပါထိခိုက်လွန်းလို့ပါထိခိုက်လွန်းလို့ပါထိခိုက်လွန်းလို့ပါ…………’ ’ ’ ’ လို့လို့လို့လို့    တစ်ခါကတစ်ခါကတစ်ခါကတစ်ခါက    ခင်ခင်ခင်ခင်    
တောင်းပန်ခဲ့ဖူးတာကိုတောင်းပန်ခဲ့ဖူးတာကိုတောင်းပန်ခဲ့ဖူးတာကိုတောင်းပန်ခဲ့ဖူးတာကို    ကိုစောလွင်ကိုစောလွင်ကိုစောလွင်ကိုစောလွင်    ဘယ်တော့မှဘယ်တော့မှဘယ်တော့မှဘယ်တော့မှ    မမေ့ပေမဲ့မမေ့ပေမဲ့မမေ့ပေမဲ့မမေ့ပေမဲ့    ဒီလိုဒီလိုဒီလိုဒီလို    ရေးလိုက်ရမှရေးလိုက်ရမှရေးလိုက်ရမှရေးလိုက်ရမှ    
ကိုစောလွင်ကိုစောလွင်ကိုစောလွင်ကိုစောလွင်    ရင်ထဲမှာရင်ထဲမှာရင်ထဲမှာရင်ထဲမှာ    မျို သိပ်ထားရတဲ့မျို သိပ်ထားရတဲ့မျို သိပ်ထားရတဲ့မျို သိပ်ထားရတဲ့    ဒဏ်ရာဒဏ်ချက်ဟာဒဏ်ရာဒဏ်ချက်ဟာဒဏ်ရာဒဏ်ချက်ဟာဒဏ်ရာဒဏ်ချက်ဟာ    သက်သာသလိုလိုသက်သာသလိုလိုသက်သာသလိုလိုသက်သာသလိုလို    
ရှိတာမိုရှိတာမိုရှိတာမိုရှိတာမို့့    ခင့်ခင့်ခင့်ခင့်    ကိုကိကိုကို    သနားရက်နဲ့ပဲသနားရက်နဲ့ပဲသနားရက်နဲ့ပဲသနားရက်နဲ့ပဲ    ကိုစောလွင်ကိုစောလွင်ကိုစောလွင်ကိုစောလွင်    ရေးမိပြန်ပြီကွယ်။ရေးမိပြန်ပြီကွယ်။ရေးမိပြန်ပြီကွယ်။ရေးမိပြန်ပြီကွယ်။    
    
    ဘဝရဲ့ဘဝရဲ့ဘဝရဲ့ဘဝရဲ့    ခရီးတစ်ကဏ္ဍမှာခရီးတစ်ကဏ္ဍမှာခရီးတစ်ကဏ္ဍမှာခရီးတစ်ကဏ္ဍမှာ    တွေ့လိုက်ခဲ့ရတဲ့တွေ့လိုက်ခဲ့ရတဲ့တွေ့လိုက်ခဲ့ရတဲ့တွေ့လိုက်ခဲ့ရတဲ့    ခင့်ကိုခင့်ကိုခင့်ကိုခင့်ကို    ကိုစောလွင်ကိုစောလွင်ကိုစောလွင်ကိုစောလွင်    
စိတ်တိုင်းကျစိတ်တိုင်းကျစိတ်တိုင်းကျစိတ်တိုင်းကျ    ယုယုယယယုယုယယယုယုယယယုယုယယ    ချစ်ပိုင်ခွင့်ချစ်ပိုင်ခွင့်ချစ်ပိုင်ခွင့်ချစ်ပိုင်ခွင့်    ဒီဘဝမှာဒီဘဝမှာဒီဘဝမှာဒီဘဝမှာ    လုံးဝကုန်ဆုံးခဲ့ပေမယ့်လုံးဝကုန်ဆုံးခဲ့ပေမယ့်လုံးဝကုန်ဆုံးခဲ့ပေမယ့်လုံးဝကုန်ဆုံးခဲ့ပေမယ့်    
ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    ခြောက်သွေ့ကြေမွနေပြီဖြစ်တဲ့ခြောက်သွေ့ကြေမွနေပြီဖြစ်တဲ့ခြောက်သွေ့ကြေမွနေပြီဖြစ်တဲ့ခြောက်သွေ့ကြေမွနေပြီဖြစ်တဲ့    အသည်းနှလုံးတွေအသည်းနှလုံးတွေအသည်းနှလုံးတွေအသည်းနှလုံးတွေ    ပြန်ပြီးပြန်ပြီးပြန်ပြီးပြန်ပြီး    လန်းဆန်းလန်းဆန်းလန်းဆန်းလန်းဆန်း    
သစ်သစ်သစ်သစ်လွင်လာအောင်လွင်လာအောင်လွင်လာအောင်လွင်လာအောင်    ကိုစောလွင်ကိုကိုစောလွင်ကိုကိုစောလွင်ကိုကိုစောလွင်ကို    နောက်ဆုံးအနေနဲ့နောက်ဆုံးအနေနဲ့နောက်ဆုံးအနေနဲ့နောက်ဆုံးအနေနဲ့    အခွင့်အရေးလေးအခွင့်အရေးလေးအခွင့်အရေးလေးအခွင့်အရေးလေး    

တစ်ခုတော့တစ်ခုတော့တစ်ခုတော့တစ်ခုတော့    မပေးနိုင်ဘူးလားမပေးနိုင်ဘူးလားမပေးနိုင်ဘူးလားမပေးနိုင်ဘူးလား    ခင်ရယ်။ခင်ရယ်။ခင်ရယ်။ခင်ရယ်။    ကိုစောလွင်ကိုကိုစောလွင်ကိုကိုစောလွင်ကိုကိုစောလွင်ကို    ဒီလိုပဲဒီလိုပဲဒီလိုပဲဒီလိုပဲ    ခင်ခင်ခင်ခင်    
ပစ်ထားတော့မှာလား။ပစ်ထားတော့မှာလား။ပစ်ထားတော့မှာလား။ပစ်ထားတော့မှာလား။    ပျော်ရွှင်ကြည်နူးမှုဆိုလို့ပျော်ရွှင်ကြည်နူးမှုဆိုလို့ပျော်ရွှင်ကြည်နူးမှုဆိုလို့ပျော်ရွှင်ကြည်နူးမှုဆိုလို့    လုံးဝလုံးဝလုံးဝလုံးဝ    ဆိတ်သုဉ်းနေတဲ့ဆိတ်သုဉ်းနေတဲ့ဆိတ်သုဉ်းနေတဲ့ဆိတ်သုဉ်းနေတဲ့    
ကိုစောလွင်ရဲ့ကိုစောလွင်ရဲ့ကိုစောလွင်ရဲ့ကိုစောလွင်ရဲ့    ဘဝဆွေးကြီးကိုလည်းဘဝဆွေးကြီးကိုလည်းဘဝဆွေးကြီးကိုလည်းဘဝဆွေးကြီးကိုလည်း    ခင်ခင်ခင်ခင်    ပြန်ပြီးသုံးသပ်ပါဦးလားပြန်ပြီးသုံးသပ်ပါဦးလားပြန်ပြီးသုံးသပ်ပါဦးလားပြန်ပြီးသုံးသပ်ပါဦးလား    ခင်ရယ်ခင်ရယ်ခင်ရယ်ခင်ရယ်…………။။။။    
    
    ကိုကေိုကေိုကေိုစောလွင်တစ်ယောက်စာလွင်တစ်ယောက်စာလွင်တစ်ယောက်စာလွင်တစ်ယောက်    ခင့်အတွက်နဲ့ခင့်အတွက်နဲ့ခင့်အတွက်နဲ့ခင့်အတွက်နဲ့    ဘယ်လိုရုပ်မျိုးဘယ်လိုရုပ်မျိုးဘယ်လိုရုပ်မျိုးဘယ်လိုရုပ်မျိုး    
ပေါက်နေပြီဆိုတာလည်းပေါက်နေပြီဆိုတာလည်းပေါက်နေပြီဆိုတာလည်းပေါက်နေပြီဆိုတာလည်း    ခင်ခင်ခင်ခင်    လျစ်လျူရှုနိုင်ရက်တယ်နော်လျစ်လျူရှုနိုင်ရက်တယ်နော်လျစ်လျူရှုနိုင်ရက်တယ်နော်လျစ်လျူရှုနိုင်ရက်တယ်နော်…………။။။။    ရက်စက်ပါလေရက်စက်ပါလေရက်စက်ပါလေရက်စက်ပါလေ    
ရက်စက်ပါ။ရက်စက်ပါ။ရက်စက်ပါ။ရက်စက်ပါ။    ဒါပေမဲ့ဒါပေမဲ့ဒါပေမဲ့ဒါပေမဲ့… … … … ဒါပေမဲ့ဒါပေမဲ့ဒါပေမဲ့ဒါပေမဲ့… … … … ကိုစောလွင်ကိုစောလွင်ကိုစောလွင်ကိုစောလွင်    ခင့်ကိုခင့်ကိုခင့်ကိုခင့်ကို    အသနားခံပြီးအသနားခံပြီးအသနားခံပြီးအသနားခံပြီး    
တောင်းပန်ချင်တာကတော့တောင်းပန်ချင်တာကတော့တောင်းပန်ချင်တာကတော့တောင်းပန်ချင်တာကတော့    စိတ်ပန်းကိုယ်ကြေစိတ်ပန်းကိုယ်ကြေစိတ်ပန်းကိုယ်ကြေစိတ်ပန်းကိုယ်ကြေ    ချစ်သည်းတွေချစ်သည်းတွေချစ်သည်းတွေချစ်သည်းတွေ    ကြေမွနေပြီဖြစ်တဲ့ကြေမွနေပြီဖြစ်တဲ့ကြေမွနေပြီဖြစ်တဲ့ကြေမွနေပြီဖြစ်တဲ့    
ကိုစောလွင်ကိုကိုစောလွင်ကိုကိုစောလွင်ကိုကိုစောလွင်ကို    မမုန်းသေးမမုန်းသေးမမုန်းသေးမမုန်းသေးရင်ဖြင့်ရင်ဖြင့်ရင်ဖြင့်ရင်ဖြင့်    ခြောက်သွေ့ခြောက်သွေ့ခြောက်သွေ့ခြောက်သွေ့    ညှိုးနွမ်းနေတဲ့ညှိုးနွမ်းနေတဲ့ညှိုးနွမ်းနေတဲ့ညှိုးနွမ်းနေတဲ့    ကိုစောလွင့်ကိုစောလွင့်ကိုစောလွင့်ကိုစောလွင့်    
အသည်းနှလုံးတွေရဲ့အသည်းနှလုံးတွေရဲ့အသည်းနှလုံးတွေရဲ့အသည်းနှလုံးတွေရဲ့    အလွမ်းဖြေစရာ၊အလွမ်းဖြေစရာ၊အလွမ်းဖြေစရာ၊အလွမ်းဖြေစရာ၊    အမောဖြေစရာ၊အမောဖြေစရာ၊အမောဖြေစရာ၊အမောဖြေစရာ၊    ‘‘‘‘ကွန်းကွန်းကွန်းကွန်း    ထောက်စခန်းထောက်စခန်းထောက်စခန်းထောက်စခန်း’ ’ ’ ’ 
ကလေးအဖြစ်နဲ့ကလေးအဖြစ်နဲ့ကလေးအဖြစ်နဲ့ကလေးအဖြစ်နဲ့    ခင်ဆိုတဲ့ခင်ဆိုတဲ့ခင်ဆိုတဲ့ခင်ဆိုတဲ့    ဧည့်ရိပ်သာကလေးမှာဧည့်ရိပ်သာကလေးမှာဧည့်ရိပ်သာကလေးမှာဧည့်ရိပ်သာကလေးမှာ    ခေတ္တခဏဆိုသလိုခေတ္တခဏဆိုသလိုခေတ္တခဏဆိုသလိုခေတ္တခဏဆိုသလို    
လာရောက်နားနေခွင့်ပြုပါလို့လာရောက်နားနေခွင့်ပြုပါလို့လာရောက်နားနေခွင့်ပြုပါလို့လာရောက်နားနေခွင့်ပြုပါလို့    ခင့်ကိုခင့်ကိုခင့်ကိုခင့်ကို    ကိုစောလွင်ကိုစောလွင်ကိုစောလွင်ကိုစောလွင်    ဒီစာကလေးနဲ့ဒီစာကလေးနဲ့ဒီစာကလေးနဲ့ဒီစာကလေးနဲ့    
တောင်းပန်ပါရစေလားတောင်းပန်ပါရစေလားတောင်းပန်ပါရစေလားတောင်းပန်ပါရစေလား    ခင်ရယ်ခင်ရယ်ခင်ရယ်ခင်ရယ်…………။။။။    

စောလွစောလွစောလွစောလွင်င်င်င်    
 
 ဝေးခဲ့ပြီ ဖြစ်သည့် အတိတ်က ဆွေးဖို့ဖြင့် ဖန်လာခဲ့ပြန်ပြီ။ အခြေအနေကိုက 
ပေးလာသည်ကိုတော့ ခင်က ဘယ်လိုမျှ တတ်လည်း မတတ်နိုင်ပါ။ လက်ထမှဲ စာကိုသာ 
အခါခါပြန်ဖတ်ပြီး ငေးနေမိတော့သည်။ 
 
 “ဘုရား… ဘုရား… ကိုစောလွင်များ လူကိုယ်တိုင် လိုက်လာရင်တော့ ဒုက္ခပါပဲ…” 
 ဘုရားတရုံမှ လွဲ၍လည်း ခင်က တခြား ဘာမျှ မတတ်နိုင်။ ကိုစောလွင် စိတ်နှင့် 
ကိုစောလွင့်ခန္ဓာမှာ ကိုစောလွင်သာ ပိုင်သည်ဖြစ်ရာ ခင်က တွေးရင်း ကြက်သီးများပင် ဖျန်းခနဲ 
ထမိပါတော့သည်။ 
 
 မမရင် ဆုံးသည့် ကိစ္စအတွက် တစ်ပူမှ မအေးသေး၊ နောက်အပူက ထပ်တိုးလာပြန်သည်။ 
ခင့်ဘဝကံက ဘယ်လိုများ ဖန်လာဦးမည်တော့ မသိ။ ဒါပေမဲ့ တိုက်ဆိုင်မှုတွေကတော့ 
ဆက်တိုက်ပင် ကြုံကြိုက်လှတော့သည်။ 
 
 ကိုစောလွင်နှင့် စတင် ကြုံတွေ့ရသည့် ခါနွေဦးကို ခင်က တစ်နှစ်လည် လွမ်းရိပ်အဖြစ် 
ဆီးကြိုခဲ့ရ၍ မျက်ရည်မှ မခန်းသေး။ မမရင်က ခင့်ကို ဤလောကအလယ်တွင် မျက်နှာငယ်ဘဝနဲ့ 
မျက်နှာလွှဲသွားပြန်လေသည်။ 
 
 ရပ်ဝေးနေ ဆွေမျိုးများ သိရှိရန်အတွက် မမရင်ဆုံးသည့် သတင်းကို သတင်းစာထတွဲင် 
ကြော်ငြာလိုက်မိသည့် ကိစ္စမှာ ခင့်အဖို့ ကိုစောလွင်နှင့် ပြန်ဆုံရန် ဖန်တီးလိုက်သလို 
ဖြစ်ရပြန်ပေတော့၏။ သို့သော်… 

““““အကျွန့်မှာကား၊အကျွန့်မှာကား၊အကျွန့်မှာကား၊အကျွန့်မှာကား၊    ခရီးကြားဝယ်ခရီးကြားဝယ်ခရီးကြားဝယ်ခရီးကြားဝယ် 
ပန်းအားဖြေရာ၊ပန်းအားဖြေရာ၊ပန်းအားဖြေရာ၊ပန်းအားဖြေရာ၊    ကွန်းမျှသာတည့်ကွန်းမျှသာတည့်ကွန်းမျှသာတည့်ကွန်းမျှသာတည့် 

ခြားကွာဇာခြားကွာဇာခြားကွာဇာခြားကွာဇာတ်ချင်း၊တ်ချင်း၊တ်ချင်း၊တ်ချင်း၊    သို့ဖြစ်ခြင်းကြောင့်သို့ဖြစ်ခြင်းကြောင့်သို့ဖြစ်ခြင်းကြောင့်သို့ဖြစ်ခြင်းကြောင့် 

ကြူသင်းလိုရာ၊ကြူသင်းလိုရာ၊ကြူသင်းလိုရာ၊ကြူသင်းလိုရာ၊    ခရီးခွာကခရီးခွာကခရီးခွာကခရီးခွာက 
ဘဇာသို့လဲ၊ဘဇာသို့လဲ၊ဘဇာသို့လဲ၊ဘဇာသို့လဲ၊    မေးရန်ခဲလည်းမေးရန်ခဲလည်းမေးရန်ခဲလည်းမေးရန်ခဲလည်း 

ဝံ့ရဲမသာဝံ့ရဲမသာဝံ့ရဲမသာဝံ့ရဲမသာ    ဖြစ်မည်ကားဖြစ်မည်ကားဖြစ်မည်ကားဖြစ်မည်ကား”””” 
မင်းသုဝဏ်မင်းသုဝဏ်မင်းသုဝဏ်မင်းသုဝဏ် 

 
 ဟုတ်ပေသည်။ ခင့်ဘဝကဖြင့် သည်အတိုင်းပင် ဖြစ်နေပါပြီ။ ကိုစောလွင်ကိုဖြင့် ဒီဘဝမှာ 
တွေ့လည်း မတွေ့လို၊ မြင်လည်း မမြင်လိုတော့ပါ။ တွေ့ရ မြင်ရလို့လည်း ခင်နှင့် ကိုစောလွင်ဘဝက 
ဘယ်လိုများ ပြောင်းလဲနိုင်စရာ ရှိလို့ပါလဲ…။ 
 
 နောက်ပိတ်ဆုံး ခင်က ကိုစောလွင် ဆိုသည့် နာမည်ကိုလည်း မကြားလို၊ ကိုစောလွင်နှင့် 
တွေ့ကြုံခဲ့ရသည့် ခါနွေဦးကိုလည်း မျက်ရည်ဖြင့် ဆီးမကြိုလိုတော့သည်သာမက ကိုစောလွင်နှင့် 
ဘယ်တော့မျှ မတွေ့ဆုံသည့် အဆုံး ကမ္ဘာကြီးများမှာသာ ခင် တစ်ယောက်တည်း 
တွေးရင်းဆွေးရင်း ငေးရင်းဖြင့် သူ့ရဲ့ဘဝ ဇာတ်လမ်းကို ဆုံးခန်းတိုင်လိုလှပါတော့သည်။ 
 
 ဒါပေမဲ့… ဒါပေမဲ့… ဖြစ်နိုင်ပါ့ မလား ခင်ရယ်။ 

ယုဝတီမာလာသိန်း 
မြဝတီမဂ္ဂဇင်း၊ 

၁၉၅၄၊ ဇူလိုင်လ။ 

ချစ်ခက်ခက်ချစ်ခက်ခက်ချစ်ခက်ခက်ချစ်ခက်ခက်    မုန်းခက်ခက်မုန်းခက်ခက်မုန်းခက်ခက်မုန်းခက်ခက်((((ယုဝတီရေယုဝတီရေယုဝတီရေယုဝတီရွှေဝါစိန်ွှဝါစိန်ွှဝါစိန်ွှဝါစိန်)))) 
((((၁၁၁၁)))) 

 
 ကြည့်မြင်တိုင် ကမ်းနားဆိပ်သည် ယခုလို အချိန်မျိုး၌ အေးချမ်းပြီး 
ညနေဆည်းဆာအရောင် အောက်ဝယ် သာယာဖွယ် ဖန်တီးလျက် ရှိသည်။ လေပြည်တစ်ချက် 
ဝှေ့လိုက်တိုင်း ကမ်းနားသို့ ရိုက်ခတ် ဆော့ပြေးလာသော လှိုင်းသံလေးများကလည်း 
နားဝင်ချိုလှသည်။ 
 
 ငှက်သမ္ဗာန်များ ဆိုက်ကပ်ထားကာ တစ်ဖက်ကမ်းရှိ စက်ဆန်း-အေးရွာများသို့ 
ကူးလိုကြသည့် ခရီးသည်များကို ကူးတို့ပို့ရာ နေရာလည်း ဖြစ်၍ သမ္ဗာန်သမားများ သူ့ထက်ငါ 
ပို့ရနိုးနှင့် စောင့်ဆိုင်းနေသည်ကိုလည်း တွေ့မြင်နေရသည်။ 
 
 ကျွန်တော်သည် သည်နေရာလေးသို့ အမှတ်မထင် ရောက်ခဲ့ရပြန်သည်။ 
ကျွန်တော့စိတ်ကို ကျွန်တော် အစိုးမရ ဖြစ်နေသလား မသိ။ ရောက်ရန် မကြိုးစားပေမင့် 
ရောက်ဖြစ်အောင် ရောက်လာခဲ့ရသည်။ ဤတစ်ကြိမ် ရောက်ခဲ့ရခြင်းကမူ ကျွန်တော့်ကို ဘယ်လိုမှ 
သာယာအောင် မဖန်တီးနိုင်ခဲ့ပါလေ။ ကျွန်တော့်ရင်တွင် လိပ်ခတဲည်းလည်း ဖြစ်နေခြင်းကို 
သက်သာရာရနိုးနှင့် မျှော်ကိုးရင်း ရောက်လာခဲ့ရခြင်းသာ ဖြစ်လေသည်။ သူနှင့် တွေ့ဆုံခဲ့ရ 
ပျော်ရွှင်ချမ်းမြေ့ခဲ့ရလေသော နေရာဟောင်းများကို ကျွန်တော် မရောက်ချင်ပါဘဲလျက် 
လာဖြစ်အောင် လာခဲ့ရခြင်းမှာမူ ကျွန်တော့်ကိုယ် ကျွန်တော် တွေး၍ မရအောင် ဖြစ်ရပါသည်။ 
 
 “နွေး… နွေး… နာမည်ကလေးက နွေး ပါသလို ကျွန်တော့်ရင်ကို နွေးအောင် 
မတတ်နိုင်ခဲ့ပါလေ။ ပူလောင်စေခဲ့ပါသည်ကောလေ” 
 
 ကျွန်တော်သည် ဆိပ်ကမ်းရှိ သမ္ဗာန်တစ်စင်းပေါ်တွင် ထိုင်လိုက်ကာ လေသွေးတိုင်း 
လှိုင်းဂယက်ကလေးများ ထနေသော ရန်ကုန်မြစ်ပြင်ကို ငေးကြည့်နေမိသည်။ 
 
 ဤလို သာယာမှုအပေါင်းနှင့် ပြည့်စုံသော တစ်ညနေခင်း… 
 နွေးနှင့် ကျွန်တော် သမ္ဗာန်တစ်စင်းကို ခေါ်ယူပြီး စက်ဆန်းဘက်သို့ အကြောင်းမဲ့ 
ကူးကြသည်။ နေဝင်ခါနီး တိမ်တောက်ချိန်တွင် သမ္ဗာန်ဦးဘက်မှ ထိုင်ရင်း ချစ်သောနွေး၏ 
မျက်နှာလေးကို တစိမ့်စိမ့်ကြည့်ပြီး သမ္ဗာန်စီးရသည်မှာ ကျွန်တော့်ရင်ကို 
ချမ်းမြေ့ကြည်နူးစေပါသည်။ 
 
 “ကိုကို… ဟိုမှာ ကြည့်စမ်း၊ ပြည်တော်အေး သင်္ဘောကြီး ကျောက်ချထားတာ ရေရိပ်နဲ့ 
ထွန်းထားတဲ့ မီးရောင်နဲ့ ပနံရလိုက်တာနော်။ အဲဒီသင်္ဘောကြီး ရှိလို့လည်း ဒီဆိပ်ကမ်းက ပိုပြီး 
သာယာတယ်၊ ဟိုရှေ့ကိုလည်း ကြည့်ပါဦး ကိုကို၊ ဆင်မလိုက် သင်္ဘောကျင်းဘက်က 
လျှပ်စစ်မီးတွေဟာ စိန်ပွင့်လေးတွေ လက်နေသလိုပဲ လှလိုက်တာ ကိုကိုရာ၊ အဲဒီလို အလှအပတွေ 
စုဝေးနေချိန်မှာ ကိုကိုနဲ့ နွေးနဲ့ ခုလို သမ္ဗာန်စီးရတာကလည်း ပျော်လိုက်တာ ကိုကို။ ကိုကိုရော 
ပျော်ရဲ့လား၊ ကိုကို့ ကြည့်ရတာ စိတ်က တခြား ရောက်နေသလိုပဲ” 

 “မဟုတ်ပါဘူးကွယ်၊ နွေးနဲ့ ကိုကိုနဲ့ ခုလို အမြတဲမ်းနေရဖို့ ဘယ်အချိန်မှ 
ရောက်ပါ့မလဲရယ်လို့ အတွေးဝင်နေမိတာပါ။ အင်း… လှတဲ့သူများဟာ ခုလို တိမ်တောက်ချိန်မှာ 
ပိုလှတယ်ဆိုတာ သိပ်ဟုတ်တာပဲ၊ နွေးရဲ့ အလှဟာလေ ကိုကို့မျက်စိထမှဲာ ကြည့်လို့ကို မဝဘူး။ 
ဒါကြောင့်လည်း နွေးနဲ့ အတူနေရဖို့ စဉ်းစားနေမိတာပါ အချစ်ရယ်” 
 
 “ဟုတ်တယ် ကိုကို၊ နွေးလည်း ကိုကို့ကို ပိုင်ဆိုင်ချင်လှပါပြီ။ နွေးက ခဲမှန်ဖူးတဲ့ 
စာသူငယ်ပါ။ တစ်ချိန်တုန်းက နွေးကို ချစ်လှချည်ရဲ့ဆိုတဲ့ သူတစ်ယောက်ဟာ အခု နွေးကို 
ပစ်သွားပြီလေ။ ဒါကြောင့်မို့လည်း နွေး ကြောက်နေတယ် ကိုကို၊ တစ်ချိန်ကျ ကိုကိုဟာ 
ပစ်သွားဦးမှာပဲရယ်လို့ နောက်ပြီး ခုထိ ကိုကိုဟာ နွေးကို ရေရေရာရာ ဘာမှ 
မပြောသေးဘူးမို့လားဟင်။ ဒီတစ်ခါ ကိုကိုသာ နွေးကို ပစ်ပြေးရင်တော့ နွေး ရူးရတော့မှာပဲ ကိုကို။ 
နွေးလေ… မိန်းမတိုင်းနဲ့ တူချင်မှ တူမယ်၊ နွေး ကိုကို့ကို ချစ်တာဟာ အသည်းစွဲအောင် ချစ်တာပါ။ 
နွေးဟာ မိန်းမတိုင်း ချစ်တာထက် ပိုပြီးများ ချစ်နေသလား မသိဘူး။ နောက်ပြီး နွေးက 
ဂုဏ်မရှိဘူး။ ကိုကိုက ဆရာဝန်ရင့်မကြီးတစ်ယောက် အို … နွေး  ကိုကို့ကို ချစ်ရတာ အိပ်မက် 
မက်နေသလိုပါပဲ ရှင်၊ နွေး ကိုကို့ကို မယုံဘူး၊ တစ်နေ့ကျ ကိုကိုလည်း နွေးကို ပစ်သွားဦးမှာပဲ၊ 
ကိုကို့ ကြည့်ရတာ အေးစက်စက်နဲ့ နွေး ကံဆိုးရမှာလား၊ ကံကောင်းရမှာလား ဟင်” 
 
 “အို… နွေးကိုလေ ကိုကို ပြောမပြနိုင်လောက်အောင် ချစ်ပါတယ်ကွာ၊ ကဲ တော်ပါစို့ 
နွေးရယ်ကွယ်… ကိုကို့ကို ယုံပါ၊ နွေးကို ချစ်လွန်းလို့ပဲ ကိုကို စိတ်ပူနေရတာပါကွယ်” 
 
 တစ်ချိန်က နွေးနှင့် ကျွန်တော်တို့ သည်ဆိပ်ကမ်း ရောက်ခဲ့စဉ်က ပျော်ရွှင် 
ချမ်းမြေ့ခဲ့ရသလောက် ယခု ကျွန်တော် စိတ်ညစ်နေရပါပြီ။ နွေး စိုးရိမ်ကြောင့်ကြခဲ့ရသော 
အချိန်သို့ ခုန်ပျံကျော်လွှား၍ ရောက်လာပါပြီ။ နွေးကို ကျွန်တော် ချစ်လျက်နှင့် ပစ်ရပေတော့မည်။ 
ကျွန်တော် ဝေခွဲ၍မရနိုင်သော ပြဿနာတစ်ရပ်က ကျွန်တော့်ကို ဖိစီးလာခဲ့လေပြီ။ ‘ရှေ့တိုး 
ထမ်းပိုး၊ နောက်ဆုတ် လှည်းထုပ်’ ဆိုသော စကားကဲ့သို့ ဖြစ်နေလေသည်။ တစ်နေ့ ဤလို 
အဖြစ်မျိုးနှင့် ကြုံရလိမ့်မည်ဟု ကျွန်တော် တွေးထင်ခဲ့သလိုပင် မျှော်လင့်ခဲ့သော ဤတစ်နေ့ကို 
ရောက်လာပါပြီ။ ကျွန်တော် ဘာလုပ်ရမလဲ… ဘာလုပ်ရမလဲဟုသာ မြည်တမ်းနေမိပါတော့သည်။ 

□ 
 

((((၂၂၂၂)))) 
 
 နွေးနှင့် ကျွန်တော် တွေ့ရပုံက မဆန်းပါချေ။ နွေးသည် ပြည်သူ့ဆေးဆိုင်မှ 
အရောင်းစာရေးမလေး။ ကျွန်တော်က အစိုးရတာဝန်ကို တစ်ဖက်တစ်လမ်းမှ ထမ်းဆောင်ရင်း 
ကိုယ်ပိုင်ဆေးတိုက် ဖွင့်ထားသူ ဆရာဝန်။ ကျွန်တော့်ဆိုင်အတွက် ဆေးဝယ်လေတိုင်း ဆေးဆိုင်မှ 
အရောင်းစာရေး ဖြစ်သော နွေးနှင့် ထာဝစဉ် ဆက်သွယ်ရသည်။ နွေးသည် နာမည်နှင့်လိုက်အောင် 
ကျွန်တော့်ရင်ကို  နွေးသွားအောင်ပင် ချောသူ ဖြစ်သည်။ ဘယ်တုန်းကမှ လှုပ်ရှားမှု မရှိခဲ့သော 
ကျွန်တော့်နှလုံးသားသည် နွေးနှင့်တွေ့ရမှ လှုပ်ရှားလွန်းသည်။ ရင်ခုန်ရသည်။ သည်အသက် 
သည်အရွယ်ကျမှ ရင်ခုန်ရသည်က ကျွန်တော့်ကိုယ်ကို ကျွန်တော် အံ့သြရသေးသည်။ 

 နွေးအနေနှင့်လည်း ကျွန်တော့်ကို စိတ်ဝင်စားဟန်ပြသည်။ အခါပေါင်း များစွာ နွေးတို့ 
ဆေးဆိုင်ကို ရောက်လေလျှင် ရင်းနှီးမှုက ပိုပြီး ခိုင်မြဲလာသည်။ ပြောမနာ ဆိုမနာ ဖြစ်လာသည်။ 
နွေးကို တွေ့လေတိုင်း ရင်ပူရသည့် ဝေဒနာကလည်း အံ့သြဖွယ်ရာ တိုးတိုးလာသည်။ 
 
 “ဟော… ဒေါက်တာလှမင်းကြီး၊ ရှိုးအပြည့်နဲ့ပါလားဟင်၊ နွေးဖြင့် တစ်ခါမှ ဒေါက်တာကို 
ခုလို ဝတ်စားထားတာ မတွေ့ဖူးသေးဘူး။ ဒီလိုတော့လည်း ဒေါက်တာက ဘယ်ဆိုးလို့လဲ” 
 “သြော်… ဆရာဝန် အစည်းအဝေးကြီးက ပြန်လာလို့ပါ။ ကျွန်တော်တို့ 
မြန်မာနိုင်ငံလုံးဆိုင်ရာ ဆရာဝန်များ အစည်းအဝေးကြီး ရှိနေတယ်လေ” 
 ကျွန်တော့်မှာ မျက်နှာ မထားတတ်ဘဲ ကပျာကယာ ဖြေကြားလိုက်ရင်း ရင်က 
ပို၍အခုန်မြန်လာသည်။ ဤတွင် အတူပါလာသော ကျွန်တော့်သူငယ်ချင်း ဖြစ်သူ ဒေါက်တာ 
ကျော်ဟန်က ဝင်နှောက်လိုက်ပြန်သည်။ 
 
 “သြော်… မနွေးနွေးနှယ် လူပျို ကြီးပဲဗျာ၊ တစ်ခါတလေတော့ ဒီလို ရှိုးထုတ်ဦးမှပေါ့၊ ဒီလိုမှ 
မလုပ်လည်း ဘယ်စွံပါ့မလဲဗျာ ဟဲ… ဟဲ…” 
 “ဟင် … ခင်ဗျားကလည်း မဟုတ်တာတွေ ပြောမနေပါနဲ့ဗျာ၊ ဒီလိုပါ ကျွန်တော် 
လူပျို ကြီး… …” 
 “အသာနေစမ်းဗျာ… ဘာရှက်နေရတာလဲ၊ လူပျို ကြီး မဟုတ်လို့ ခင်ဗျားအသက်က 
သုံးဆယ်ကျော်နေတော့ လူပျို ကြီး စာရင်းဝင်သွားတာပေါ့ဗျာ၊ အေးဗျာ… ကျွန်တော့် 
သူငယ်ချင်းလည်း မစွံနိုင်လွန်းလို့ ကြည့်ပြီး ရှာပေးလိုက်စမ်းပါဗျာ၊ ကျွန်တော့်သူငယ်ချင်းက 
သိပ်ရိုးတာဗျ၊ မိန်းကလေးတွေ ရှေ့ဆို မျက်နှာ မထားတတ်၊ စကားမပြောတတ်နဲ့” 
 “ဟာဗျာ… တော်တော့ဗျာ… ဒီမှာ မနွေးနွေးရဲ့၊ ကျွန်တော်လေ…” 
 
 ဒေါက်တာကျော်ဟန်သည် ကျွန်တော့် ခြေထောက်ကို သူ့ဖိနပ်ဦးဖြင့် အသာဖိလိုက်ကာ… 
 “ကဲပါဗျာ… ထစ်အထစ်အနဲ့ လုပ်မနေစမ်းပါနဲ့၊ သြော်… ဒါနဲ့ သူ့ဆီမှာ 
ဘိုင်စကုတ်လက်မှတ် သုံးစောင် ရထားတယ်ဗျ။ ကျွန်တော်တို့ သွားကြမလို့၊ တစ်စောင် 
ပိုနေသေးတယ်။ မနွေးနွေး အပျင်းပြေလိုက်ပါလား၊ သမ္မတရုံမှာလေ၊ ကားက သိပ်ကောင်းဆိုပဲ” 
 “ဟာ… ကျွန်မ မလိုက်ပါဘူး၊ ကျွန်မမှာ အလုပ်က ပြန်ရင် သမီးကလေးက ရှိသေးတာ၊ 
တစ်နေ့လုံး အဘွားနဲ့ ပစ်ထားရတော့ ကျွန်မ ပြန်မှပဲ သူ ပျော်တယ်၊ ကျွန်မလိုက်လို့ မဖြစ်ပါဘူး” 
 “ဟင် မနွေးနွေးက အိမ်ထောင်နဲ့လား” 
 
 ကျွန်တော့်မှာ ဣနြေ္ဒမဆည်နိုင်ဘဲ ကပျာကယာ မေးလိုက်၍ နွေးမှာ ရယ်လိုက်ရင်း… 
 “အလို… သမီးရှိတယ်ဆိုတာနဲ့ အိမ်ထောင်ရှိတယ် ဆိုတာ တခြားစီပဲ။ သမီးဖေဖေက 
ကျွန်မကို ပစ်သွားတာလေ” 
 “ဟင်… မနွေးနွေးလို ချောလည်း ချော၊ လိမ်လည်းလိမ္မာတဲံ မိန်းကလေးကို ပစ်သွားတယ်၊ 
အံ့သြစရာ ကောင်းလိုက်တာဗျာ၊ ကျွန်တော်သာဆိုရင်…” 
 “ဘာ ကျွန်တော်သာ ဆိုရင်လဲ၊ ဆက်ပြောလေ၊ ခင်ဗျားက ဘာဖြစ်လို့ ဖြတ်ထားတာလဲဗျ” 
 ဒေါက်တာကျော်ဟန်သည် ကျွန်တော်၏ အမှတ်မထင် ပြောလိုက်မှုကို အကျကောက်ကာ 
ပြောသဖြင့် ကျွန်တော့်မှာ မျက်နှာမထားတတ်အောင် ဖြစ်နေရတော့သည်။ 

 “ကဲပါဗျာ… သမီးလေးပါ ခေါ်ခဲ့တာပေါ့ဗျာ။ ညနေကျရင် ကျွန်တော်နဲ့ သူနဲ့ လာခေါ်မယ်၊ 
သူ့မှာ ကားရှိသားပဲ၊ မနွေးနွေးသာ အဆင်သင့် စောင့်နေပါနော်” 
 “ဖြစ်ပါ့မလားရှင်၊ ကျွန်မက တခြားလူနဲ့ တစ်ခါမှ လိုက်ဖူးတာ မဟုတ်ဘူး” 
 “အို… ခုဟာက တခြားလူတွေမှ မဟုတ်တော့ဘဲ ဒီလောက် ရင်းနှီးနေကြမင့်ဟာ…” 
 “ဟုတ်တာပေါ့ဗျာ၊ မနွေးနွေးလည်း စိတ်ပြေလက်ပျောက်ပေါ့၊ နောက်ပြီး ဒီလူကြီးက 
ကိုက်မစားတတ်ပါဘူးဗျာ ဟဲ ဟဲ ဟဲ” 

□ 
 

((((၃၃၃၃)))) 
 
 ဤလိုနှင့် နွေးနွေးနှင့် ကျွန်တော့်မှာ တစ်စထက် တစ်စ ရင်းနှီးလာသည်နှင့်အမျှ
ဒေါက်တာကျော်ဟန် ဒါရိုက်တာလုပ်သော ဇာတ်ကားကို ကျွန်တော်နှင့် နွေးတို့ ကပြမိလျက်သား 
ဖြစ်နေပါတော့သည်။ 
 
 စနေ၊ တနင်္ဂနွေ ရုံးအားရက်တိုင်း နွေးနှင့် လည်ကြသည်။ ဘုရားတွေ အနှံ့အပြား 
ဖူးကြသည်။ ဘိုင်စကုတ် ကြည့်ကြသည်။ ဒါမှမဟုတ် အင်းလျားဘက် သွားပြီး ရေကူးကြသည်။ 
နွေးကို သနားရာမှ ချစ်ရလေသည်မို့ အသည်းနစ်အောင် ချစ်ရပါသည်။ နွေးလောက် ဘယ်သူ့ကိုမှ 
မချစ်ခဲ့ဖူးဘူးဟု ဆိုချင်ပါသည်။ ကျွန်တော် နွေးနှင့်သာ နေရလျှင် မိုးမမြင် လေမမြင် 
ပျော်ရပါသည်။ 
 
 သို့သော် ပျော်ရသည့် အချိန်များ များပြားလာသည်နှင့်အမျှ ငိုရမည့် အချိန်ဖြစ်သော 
တစ်ခုသော စနေနေ့သို့ ရောက်လာသည်။ သည်စနေတွင် ကျွန်တော် ကိစ္စရှိ၍ နွေးထံ 
မလာနိုင်ကြောင်း ဖုန်းဆက်လိုက်ပါသည်။ 
 
 သည်နေ့ ဗိုလ်ချုပ်ဈေးသို့ ရောက်ခဲ့သည်။ ဗိုလ်ချု ပ်ဈေးမှာ ဤလို စနေနေ့မျိုးတွင် 
ဈေးဝယ်သူနှင့် ဈေးလည်သူများ ပြည့်နှက်စည်ကားလှပါသည်။ 
 
 ဗိုလ်ချု ပ်ဈေး ဗဟိုရုံ ‘ချို’သိုးမွေးထိုးဌာနရှိ မမရဲညွန့်နှင့် တစ်ဝကြီး လေဖောကြပြီး 
ပြန်ကြရန် လှည့်အထွက်တွင်မူ… 
 
 “ဟင်… နွေး…” 
 နွေးတစ်ယောက်နှင့်မှ ကြံကြံဖန်ဖန် လာ၍ ဆုံလာသည်။ ကျွန်တော့် သားနှင့် 
သမီးလေးသည် ကျွန်တော့်လက်ကို ဆွဲကိုင်ထားကြပြီး ကျွန်တော့်ကို မော့ကြည့်ကြသည်။ 
ကျွန်တော့် ဇနီးမှာလည်း ကျွန်တော့်ကို ကြည့်လိုက်၊ နွေးကို ကြည့်လိုက်နှင့် ဖြစ်နေတော့သည်။ 
 
 “သြော်… မနွေးနွေး ဒါ… ဒါ ကျွန်တော့်ဇနီးလေး သီသီတဲ့၊ ဒါကတော့ 
ကျွန်တော့်ကလေးတွေ၊ သီ ဒါက မောင် ဆေးဝယ်နေကျဆိုင်က မနွေးနွေးတဲ့” 
 “သြော်… သြော် တွေ့ရတာ ဝမ်းသာပါတယ် မမသီ” 

 “ဟုတ်ကဲ့… နွေးကို တွေ့ရတာ ဝမ်းသာပါတယ်” 
 
 နွေးနှင့် သီတို့ အပြန်အလှန် ပြောနေကြသည်။ နွေးမျက်နှာလေးမှာ ဖြူဖပ်ဖြူရော် 
ဖြစ်နေရှာသည်မို့ သနားလိုက်မိပါသည်။ 
 ‘သြော်… ဆုံမှ ဆုံရပလေ နွေးရယ်’ ဟုသာ ကျွန်တော့်စိတ်ထမှဲ 
ညည်းညူလိုက်မိပါတော့သည်။ 
 
 နွေးကို နှုတ်ဆက်၍ ထွက်လာခဲ့ကြသည်။ နွေးတစ်ယောက် ဘယ်လို ဖြစ်ကျန်ရစ်မည် 
ဆိုသည်ကိုမူ ကျွန်တော် မတွေးလိုတော့ပါ။ အိမ်ပြန်သည့် လမ်းတစ်လျှောက်လုံးတွင်လည်း 
မူပျက်နေသော ကျွန်တော့်အား ဇနီး သီက မေးလိုက် မြန်းလိုက်သည်မှာ မဆုံးနိုင် ဖြစ်နေပါသည်။ 
 
 “သီရယ်… မောင်တို့ ရိုးရိုးခင်တာပါကွယ်” 
 မလိမ်လျှင် မဖြစ်တော့သည်မို့ ကျွန်တော့်ဇနီးကို ခပ်တည်တည်နှင့် လိမ်လိုက်ရသည်။ 
ဤကိစ္စမျိုးတွင် အတွေ့အကြုံ မရှိခဲ့ရသော သီအဖို့ ကျွန်တော် ပြောသည်ကို ယုံရှာသော်လည်း… 
 
 “ဟင်… ဒါနဲ့များ မောင်က နွေးတဲ့ သီ ကြားပါတယ် မောင်” 
ဟူ၍ စောဒက တက်လိုက်ရှာသေးသည်။ သို့သော် ကျွန်တော်က ဆက်၍ လှိမ့်လိုက်ရပြန်သည်။ 
 
 “သြော်… ဒါက သူ့ကိုယ်သူ စကားပြောရင် နွေး နွေးနဲ့ ပြောတတ်လို့ မောင်လည်း နွေးလို့ပဲ 
တစ်ခါ တစ်ခါ ခေါ်မိတာပါကွယ်။ သူနဲ့ မောင်နဲ့ ဘာမှ မဖြစ်ရပါဘူးကွယ်၊ ဟောဒီ သီမှ 
မောင့်အချစ်ဆုံး မယား၊ မောင့်ရဲ့သီ ဟုတ်ပြီလား” 
 
 တနင်္လာနေ့ ကျွန်တော် အလုပ်ခွင် ရောက်လျှင်ပင် နွေးထံမှ ဖုန်းလာပါတော့သည်။ 
 “ကိုကိုလားဟင်” 
 “ဟုတ်ပါတယ် နွေး… ကိုကိုပါ” 
 “ကိုကို ဒီနေ့ညနေ ခါတိုင်း တွေ့နေကျ နေရာမှာ နွေးနဲ့ လာတွေ့ပါနော်၊ နွေး ကိုကို့ကို 
စကားပြောပါရစေ… ဒါပါပဲ” 
 နွေးအသံမှာ ငိုသံ ပါနေသည်မို့ နွေးကို သနားလှပါသည်။ 
 
 သည်နေ့ ညနေ ဆေးရုံက အဆင်းတွင်မူ ကျွန်တော် ဆေးတိုက်သို့ မသွားနိုင်သေးဘဲ နွေး 
ချိန်းဆိုထားရာသို့ ကျွန်တော် ရောက်သွားပါသည်။ နွေးသည် ကျွန်တော့်ကား ထိုးရပ်လိုက်လျှင် 
အပြေးကလေး လာခဲ့သည်။ ကားထဲသို့ စွေ့ခနဲ ဝင်ထိုင်လိုက်ပြီး ကျွန်တော့်ရင်ခွင်မှာ 
မျက်နှာအပ်ကာ ငိုရှာသည်။ ကျွန်တော့်မှာ သူ့ကိုသာ တအားဖက်ထားပြီး ဘာပြောရမှန်း မသိ 
ဖြစ်ကာ အံကို တင်းတင်းကြိတ်ထားမိပါသည်။ 
 
 “နွေးရယ်… တိတ်ပါတော့ကွယ်၊ ကိုကို စိတ်မောလှပြီ။ ကိုကို ဘာလုပ်ရမလဲ 
မသိတော့ပါဘူး အချစ်ရယ်…” 

 “ကိုကိုရယ် ရက်စက်လှချည်လား ရှင်၊ နွေးကို လိမ်လည်လှည့်စားရက်တယ်နော်၊ နွေးဟာ 
လူတစ်ယောက်ရဲ့ ရက်စက်ခြင်းကို ခံခဲ့ရတဲ့သူပါ ကိုကိုရယ်၊ ဒါနဲ့များ ကိုကိုဟာ ထပ်ပြီး 
ရက်စက်ရက်သေးတယ်နော်၊ ကိုကို့ကို နွေး သိပ်ချစ်တယ်၊ ကိုကိုဟာ ဆရာဝန်ကြီးတစ်ယောက် 
ဝင်ငွေကောင်းတဲ့ သူတစ်ယောက် ဆိုပြီး ချစ်တာ မဟုတ်ပါဘူး ရှင်။ ကိုကိုဟာ စိတ်သဘောထား 
နူးညံ့တယ်၊ နွေးကို နှစ်နှစ်ကာကာ ချစ်တတ်သူ ဆိုပြီး ချစ်ခဲ့တာပါ။ နွေးဟာ ချစ်မိရင် တစ်ဟုတ်ထိုး 
ချစ်တတ်သူပါ ကိုကို။ ခု နွေး ဘာလုပ်ရမလဲ ဟင် … ကိုကို မယားကြီးကိုလည်း ကွာလိုက်ပါရယ်လို့ 
နွေး မပြောရက်ဘူး။ မမသီကိုလည်း နွေး သနားတယ်။ မိန်းမချင်း ကိုယ်ချင်းစာရမယ်။ နွေးလည်း 
မယားငယ် မခံချင်ဘူး ကိုကိုရယ်၊ နွေး ဘာလုပ်ရမလဲဟင်၊ ပြောပါဦး ကိုကို၊ ခုမှ တုံဏှိဘာဝေ 
လုပ်မနေပါနဲ့ ရှင်ရယ်” 
 နွေးမှာ ကျွန်တော့် ပခုံးကို အတင်းလှုပ်ရင်း ငိုရင်းနှင့် သနားစဖွယ် ပြောနေရှာသည်။ 
 
 “အင်း… ခက်လိုကတ်ာ နွေးရယ်၊ နွေးကို ကိုကို မလှည့်စားခဲ့ပါဘူး နွေးရယ်၊ 
ကိုကျော်ဟန်တစ်ယောက် နှောက်လိုက်လို့ပဲ ကိုကို လူပျို ကြီး မဟုတ်ဘူးရယ်လို့ ပြောမလို့ပါ။ 
သူက စကားဖြတ်ပြီး ပြောပြောနေ၊ ကိုကိုကလည်း နွေးကို မြင်မြင်ချင်း ခင်မင်မိ၊ စိတ်ကလည်း 
လှုပ်ရှားရလွန်း ချစ်ရလွန်းပါတယ် နွေးရယ်။ ဒါကြောင့်မို့လည်း ကိုကို ဆက်ပြီး လိမ်မိတယ်၊ 
သီ့ကိုတော့ ကြင်နာတာပဲ ရှိပါတယ်၊ နွေးကို ချစ်သလို မချစ်ခဲ့ပါဘူး ယုံပါကွယ်၊ ခုဟာက 
သီ့မှာလည်း အပြစ်လုံးဝ မရှိဘူး နွေး၊ သူ့ကို ကွာလိုက်ဖို့က အပြစ်ရှိရင်တော့ ဟုတ်သားပေါ့။ 
ကိုကို့ကို သူ သိပ်ဂရုစိုက်တယ်၊ မယားဝတ် ငါးပါးနဲ့ ပြည့်စုံတယ်။ ကိုကိုတို့ အိမ်ထောင်သက် ၁၅ 
နှစ် ရှိပြီကွယ်။ ကိုကို မဖောက်ပြန်ခဲ့ဖူးဘူး၊ အခု နွေးကို တွေ့ရမှ ကိုကို ဘာဖြစ်ကုန်တယ် မသိဘူး၊ 
နွေး… အို… နွေးကို ကိုကို မခွဲနိုင်ဘူး နွေး၊ ကိုကို့ကို စိတ်နာမသွားပါနဲ့ကွယ်၊ နွေးကသာ 
ရှောင်ဖယ်သွားမယ်ဆိုရင် ကိုကိုလည်း ခြေဦးတည့်ရာ ထွက်သွားမိလိမ့်မယ်ကွယ်” 
 
 “နွေး ဘယ်လို ကြံရမလဲ ကိုကိုရယ်၊ နွေးဘဝကံက ဆိုးပါတယ်၊ ကိုကို့ကို နွေး မမုန်းဘူး၊ 
မမသီကိုလည်း သနားတယ် ကိုကိုရယ်၊ နွေးနဲ့ ကိုကို့ကံကြမ္မာကလည်း ဆိုးလှချည့်လားရှင်” 
 နွေး၏ မျက်နှာသည် ပြောရင်း ပြောရင်းပင် တစ်စုံတစ်ခုကို ဆုံးဖြတ်ချက် 
ချလိုက်သည့်အလား တင်းမာသွားလျက် ကျွန်တော့်လက်မောင်းကို ခပ်ကြမ်းကြမ်း 
လှုပ်လိုက်ကာ…  
 “ကဲ… ကိုကို၊ နွေးနဲ့ ကိုကို မတွေ့ဘဲ နေကြရင် ကောင်းပါတယ်၊ နောက်လည်း နွေးကို 
ကိုကို တွေ့ဖို့ မကြိုးစားပါနဲ့တော့နော်။ နွေး အပူမီးကို ကြိတ်ပြီးခံပါ့မယ် ကိုကိုရယ်… ကိုကိုတို့ 
ဇနီးမောင်နှံ သာယာတဲ့ အိမ်ထောင်ကြီးကို တည်ဆောက်ကြပါ။ နွေး ဝဋ်ဒုက္ခနဲ့ နွေး ရှိပါစေတော့ 
ကိုကိုရယ်၊ နွေး သွားမယ် ကိုကို နွေး သွားမယ်” 

□ 
 

((((၄၄၄၄)))) 
 
 နွေးနှင့် ကျွန်တော်တို့ ကံကြမ္မာက ဖန်လာလေသည့်အတိုင်း ဖြစ်လာရသည်မို့ 
ကြိတ်မှိတ်၍သာ ဆွေးရပါသည်။ နွေးတို့ ဆိုင်သို့လည်း ကျွန်တော် မသွားရဲအောင် 
ဖြစ်နေပါတော့သည်။ ရောက်ပြန်တော့လည်း နွေးကို မတွေ့ရတော့ပါ။ ဆိုင်ပြောင်းသွားပြီဟု 

ကြားသိရပါသည်။ နွေးတစ်ယောက် စိတ်ထောင်း၍ ကိုယ်ကြေကာ ကျန်းမာရေး မကောင်းဘဲ 
ပိန်ချိနေသည်ဟု သတင်းစကား ကြားရသည်နှင့်အမျှ ကျွန်တော့်စိတ်တွေ ဗလောင်ဆူ ခဲ့ရပါသည်။ 
 “သနားလိုက်ပါဘိ နွေးရယ်…” 
  
 နွေး၏ ဘဝဖြစ်စဉ်က မကောင်းခဲ့ပါလေ။ သူ့ရုပ်ရည်ကလေး လှသလောက် ဘဝကံက 
မွဲလှပါသည်။ 
 
 ကျွန်တော့်မှာ သူ့အတွက် ယူကျုံးမရ ဖြစ်ရုံမှတစ်ပါး ဘာမျှမတတ်နိုင်ပါချေ။ ကိုယ့်စိတ်ကို 
အလိုလိုက်ရမည်ကလည်း ဘာမျှ အပြစ်မရှိသော သီ့ကို ငဲ့ညှာရပေဦးမည်။ သားသမီးလေးတွေ 
သူတစ်ပါး တံတွေးခွက် ပက်လက်မမျောအောင်လည်း ဆင်ခြင်ရပေမည်။ ဘဝကို 
ရင်ဆိုင်လိုက်ချင်သော်လည်း ပတ်ဝန်းကျင် တစ်ခုလုံး ရင်ဆိုင်နိုင်မှ ဖြစ်မည်။ သြော်… 
အရာရာတိုင်းကို မျှော်ခေါ် ဆင်ခြင်နိုင်မှ ဖြစ်လေမည်တကား။ 
 
 ကျွန်တော်သည် ရန်ကုန်မြစ်ပြင်၏ သာယာဖွယ် ရှုခင်းအောက်တွင် ဘယ်လိုမှ 
မသာယာနိုင်သော မိမိဘဝအတွက် ရင်လေးမိရင်း အသက်တမျှ ချစ်ရသော နွေးနှင့် 
ကြင်နာရပါသော သီတို့အကြားတွင် ဘယ်လိုမှ ကြံဆောင်ခြင်းငှာ မတတ်နိုင်သည့်အဆုံး 
သက်ပြင်းကိုသာ အခါခါ ချမိရင်း ကမ်းနားဆိပ်မှ တက်လာခဲ့ပြီး ရပ်ထားသော ကားကလေးပေါ် 
တက်ကာ တဖြည်းဖြည်း မောင်းထွက်လာခဲ့ပါတော့သည်။ 
 
 ဆူညံနေသည့် မော်တော်ကား စက်သံများကြားမှာမူ နွေးနှင့် သီတို့၏ အသံများကို 
ကြားယောင်နေပါတော့သည်။ 
 (ဝန်ခံချက်။ ။  နာမည်နှင့် အလုပ်အကိုင်များမှ လွဲ၍ ဤဇာတ်လမ်းမှာ ကျွန်မ 
မိတ်ဆွေတစ်ဦး၏ ကိုယ်တွေ့ အဖြစ်အပျက် ဖြစ်၍ စာရှုသူများသည် ကာယကံရှင်အား 
အကြံဉာဏ်များ ပေးစေလိုသည့် ဆန္ဒရှိကြောင်း သိရှိရပါသည်။) 

ယုဝတီရွှေဝါစိန် 
ဖြူနီညိုပြာမဂ္ဂဇင်း၊ 
၁၉၇၀၊ ဇူလိုင်လ။ 

ဖလင်ကွက်ပေါ်ကဖလင်ကွက်ပေါ်ကဖလင်ကွက်ပေါ်ကဖလင်ကွက်ပေါ်က    အနှေးပြရိုက်ချက်များအနှေးပြရိုက်ချက်များအနှေးပြရိုက်ချက်များအနှေးပြရိုက်ချက်များ----ယဉ်မင်းဦးယဉ်မင်းဦးယဉ်မင်းဦးယဉ်မင်းဦး((((ဆေးတက္ကသိုလ်ဆေးတက္ကသိုလ်ဆေးတက္ကသိုလ်ဆေးတက္ကသိုလ်))))    
 
 သူတို့မြို့ကလေးတွင် ဆေးရုံကြီး၏ မြောက်ဘက်အစွန်း၌ လူသေ အလောင်းများ 
ထားသိုရာ ရင်ခွဲရုံတစ်ရုံ ရှိ၏။ သူ၏ အိမ်ကလေးနှင့် ရင်ခွဲရုံသည် မျက်နှာမူလျက် ရှိသည်။ 
ရင်ခွဲရုံခေါင်မိုးပေါ်တွင် ကျီးကန်းများ နေထိုင်ကြသည်။ ကျီးကန်းတို့၏ စကားပြောသံ၊ 
ဆွေးနွေးငြင်းခုံသံ၊ ဒေါသပေါက်ကွဲသံများနှင့် အတူ တစ်ရံတစ်ခါတွင် အလွမ်းလုလု သီချင်းသံ 
အပြာရောင်များ သူ၏ အခန်းတံခါးပေါက်မှတစ်ဆင့် ချဉ်းနင်း ဝင်ရောက်လာတတ်မြဲ ဖြစ်သည်။ 
တစ်ခု ထူးဆန်းသည်မှာ ကျီးကန်းတို့၏ အသွေးအရောင်များ ဖြစ်သည်။ သတ္တဝါများအပေါ် သူတို့ 
လူသားများ သတ်မှတ်ပေးထားသော ပညတ်ချက်များစွာ ရှိသည်။ ဗျို င်းသည် အဖြူရောင်၊ 
ကြက်တူရွေးသည် အစိမ်းရောင်၊ ကျီးကန်းသည် အနက်ရောင်။ ယခုမူ ရင်ခွဲရုံခေါင်မိုးပေါ်မှ 
ကျီးကန်းများမှာ အားလုံး  အနက်ရောင်များ မဟုတ်ကြပေ။ နို့နှစ်ရောင်လို ဖြူဖွေးနေသော 
ကျီးကန်းတစ်ကောင်က ခရမ်းရောင် ကျီးကန်းတစ်ကောင်နှင့် တရားဓမ္မအကြောင်း 
ဆွေးနွေးနေတာ မြင်ရသည်။ ပန်းနုရောင် ကျီးကန်းတစ်ကောင်နှင့် ရွှေဝါရောင် 
ကျီးကန်းမလေးတို့သည် ချစ်သူများ ဖြစ်နေကြ၏။  သူ၏ စာကြည့်ခန်း ပြတင်းပေါက် 
တံခါးပေါင်ပေါ်သို့ ခရမ်းကြား ကျီးကန်းများ ရောက်ရောက်လာတတ်သည်။ သူက 
ကရုဏာသက်စွာဖြင့် ပြောင်းဖူးစေ့လေးများ ချကျွေးသောအခါ ကျီးကန်းများက 
ပြောင်းဖူးစေ့လေးများကို မနှစ်ခြိုက်ဟန်ဖြင့် ခေါင်းကို ခါယမ်းလိုက်ကြသည်။ ကျီးတို့၏ 
သဘာဝအတိုင်း ငါးကြင်းတစ်ကောင်ကို ရင်ခွဲ အသည်းအူတန်းလန်းနှင့် သွေးစိမ်းရှင်ရှင် 
ထွက်စေလျက် လတ်လတ်ဆတ်ဆတ် ချကျွေးပြန်သောအခါတွင်လည်း သူတို့ (ကျီးများ) က 
လက်မခံကြပြန်ချေ။ 
 
 အနီရောင် ကျီးကလေးက သူ၏ လက်နှိပ်စက်ဘေးရှိ အလှတင် ပန်းစိုက်အိုးလေးထမှဲ 
နှင်းဆီပန်းနီနီ တစ်ပွင့်ကို ဝင်ရောက် သုတ်ချီသွားခဲ့ပြီး ဗေဒါရောင် ကျီးတစ်ကောင်က သူ၏ 
စာအုပ်စင်မှ အလန်ဂျင်းစဘတ်၏ ကဗျာစာအုပ်ကို ခိုးယူသွားခဲ့သည်။ ဘော့ဒိုင်လင်၏ (BLOWIN’ 
IN THE WIND) ဓာတ်ပြားတစ်ချပ်ကို သူ ဖွင့်ကြည့် နားထောင်မိလေတိုင်း စာကြည့်ခန်း 
ပြတင်းဝတွင် ကျီးကန်းများ အလုအယက် နေရာယူပြီး လာရောက် နားထောင်တတ်ကြသည်။ 
ရင်ခွဲရုံထဲရှိ လူသေအလောင်းတို့ထံမှ ခွဲထုတ်ထားသော အသည်းနှလုံးများ၊ အူသိမ် အူမများ၊ 
အဆုတ်နှင့် ကျောက်ကပ်များကိုတော့ သူတို့ စိတ်ဝင်စားပုံ မရချေ။ 
 
 နွေဦးရာသီသို့ ရောက်ခဲ့လေပြီ။ သူသည် နွေဦးအငွေ့အသက် ပူးဝင်နေမည့် 
(နွေဦးကိတ်မုန့်) တစ်လုံးကို စနစ်တကျ ဖုတ်နိုင်ဖို့ ပြင်ဆင်လျက် ရှိပါသည်။ ဥသြငှက်များသည် 
နွေဦးကို ဆေးခြယ်သရန် သူတို့၏ ပန်းချီပစ္စည်းများ ယူဆောင်သယ်ပိုးပြီး လေယာဉ်ပျံတစ်စင်းဖြင့် 
ထွက်ခွာသွားကြသည်။ ကျီးကန်းအဖွဲ့ကမူ နွေဦးကို ကြိုဆိုရန် အစီအစဉ် ရှိပုံ မရပေ။ ရာသီဥတု၏ 
ဖြားယောင်းသွေးဆောင်မှုကို အလေ့အကျင့်ရပြီး ဖြစ်ဟန်တူ၏။ တချို့သော ဥသြငှက်များသည် 
(၁၉၆၄) ခုနှစ်က ‘အိုင်ရာကော့ကာ’ တီထွင်ခဲ့သော ‘အမိုးဖွင့် မတ်စတင်းကား’ ကို စီးလျက် 
နွေဦးကို ဖွဲ့နွဲ့ရန် ထွက်ခွာသွားကြလေသည်။ သူကတော့ ပိတောက်ပွင့်ဝါဝါများကို 
လိုက်လံစုဆောင်းထားသည်။ ငုပန်းများကိုလည်း ကိတ်မုန့်၏ အပေါ်ယံလွှာတွင် ဖုံးအုပ်ရန်အတွက် 
ဆေးရည်စိမ်ထားလိုက်သည်။ ကခုန်နေသော မိန်းကလေး (Dancing Lady) ၏ ဂါဝန်ကလေးမှ 

အဝါရောင်အချိုရည်များ ညှစ်ယူထားခဲ့ပြီး ဖြစ်သည်။ သူ၏ နွေဦးတွင် လက်နှိပ်စက်ရိုက်သံ 
မကြားရပေ။ သမားရိုးကျ ကိတ်မုန့်ဖုတ်ခြင်းအတွက် အခြေခံ ကုန်ကြမ်းများမှာ ဂျုံ ၊ သကြား၊ နို့၊ 
ကြက်ဥ၊ မုန့်ဖုတ်ဆိုဒါနှင့် ဆားအနည်းငယ်သာ လိုအပ်ပါသည်။ နွေဦးကိတ်မုန့်တစ်လုံး 
ဖုတ်ရန်အတွက်မူ အခြေခံ ကုန်ကြမ်းများ ရှိရုံနှင့် မလုံလောက်ပေ။ နွေဦး၏ သရုပ်ကို 
ဖော်ကျူးနိုင်ရန် နွေ၏ အငွေ့အသက်တွေ ရှိသင့်တာပေါ့။ အဆိုတော် ကိုသန်းလှိုင်က သူ၏ 
သီချင်းနုနုကလေးထဲတွင်… 
 

 ရွက်ဝါကြွေရွက်ဝါကြွေရွက်ဝါကြွေရွက်ဝါကြွေ    x  x xx  x xx  x xx  x x    နွေမူးမူးဝယ်နွေမူးမူးဝယ်နွေမူးမူးဝယ်နွေမူးမူးဝယ်    x  x x x  x x x  x x x  x x ပုရစ်ဖူးဝေ၍ပုရစ်ဖူးဝေ၍ပုရစ်ဖူးဝေ၍ပုရစ်ဖူးဝေ၍    x x x x x x x x x x x x 
ဖူးငုံစည်မြဖူးငုံစည်မြဖူးငုံစည်မြဖူးငုံစည်မြ    x x x x x x x x x x x x ပွင့်သည့်လကိုပွင့်သည့်လကိုပွင့်သည့်လကိုပွင့်သည့်လကို    x x xx x xx x xx x x    မျှော်တလေသည့်မျှော်တလေသည့်မျှော်တလေသည့်မျှော်တလေသည့်    x x x x x x x x x x x x 
ကိုယ့်အဖြစ်များကိုယ့်အဖြစ်များကိုယ့်အဖြစ်များကိုယ့်အဖြစ်များ    x x x x x x x x x x x x     

ဟု ဆွန်ပျံ့ဖွယ် သီကျူးခဲ့ဖူးသည်။ 
 
 သူ၏ ကိတ်မုန့်အတွက် နွေဦး၏ အားမာန်ကို အသုံးချသင့်သလို နွေဦး၏ 
အလွမ်းကဗျာတစ်ပုဒ်ကိုလည်း ယူငင်သုံးစွဲသင့်သည်ဟု သူ ယုံကြည်ထားသည်။ 
 
 ကိတ်မုန့်ဖုတ်ရန် စိတ်ကူးစိန်သန်းများ လင်းလက်ဝင်းပနေသော တန်ခူးလဆန်း ၁၃ 
ရက်နေ့တွင် သူ၏ အိမ်သို့ ဧည့်သည်တစ်ယောက် ရောက်ရှိလာခဲ့သည်။ ထိုဧည့်သည်မှာ သူ့ထက် 
အသက် အတော်အတန် ကြီးရင့်သော အမျိုးသမီးကြီးတစ်ဦး ဖြစ်သည်။ ထိုအမျိုးသမီးကြီးကို 
ဒေါ်(ဘ.ဗ)ဟု ခေါ်ကြသည်။ ဘ.ဗ ဟူသော နာမည်သည် ဘာအတွက် မှည့်ခေါ်ခဲ့ပါသနည်း။ 
ဘယ်လို အကြောင်းတရားကြောင့် မှည့်ခေါ်ခဲ့ပါသနည်း။ ဘဝင်မြင့်ခြင်း၊ ဗရုတ်သုတ်ခနိုင်ခြင်း၊ 
ပရမ်းပတာဖြစ်ခြင်း၊ ဗိုလ်ကျခြင်း၊ ဗလုံးဗထွေး ပြောဆို ရေးသားခြင်းတို့အတွက် ကိုယ်စားပြုခဲ့လျှင် 
ထို (ဘ.ဗ) ဟူသော နာမည်မှာ ထိုအမျိုးသမီးနှင့် အတော်လေး လိုက်ဖက်သည်ဟု 
ယူဆနိုင်ပေသည်။ ဒေါ်ဘ.ဗသည် မဟူရာ မဂ္ဂဇင်းကြီး၏ အယ်ဒီတာတစ်ဦး ဖြစ်ပြီး ၎င်းမဂ္ဂဇင်း 
အပါအဝင် ဂျာနယ် တော်တော်များများမှာ ကြော်ငြာဆောင်းပါးများ ရေးသားသူ 
တစ်ယောက်လည်း ဖြစ်သည်။ 
 
 သူ၏ အိမ်ကလေးသို့ ဒေါ်ဘ.ဗ ရောက်ရှိလာခြင်းကို ရင်ခွဲရုံခေါင်မိုးပေါ်မှ ကျီးကန်းများက 
မြင်တွေ့သွားကြသည်။ ကဗျာစာအုပ် ခိုးယူထားသော ကျီးကလေးက သူ့လိပ်ပြာ သူ မလုံဘဲ သူ၏ 
အိမ်ကလေးနှင့် ဝေးရာသို့ ထွက်ပြေးသွားခဲ့သည်။ ဘော့ဒိုင်လင် သီချင်းကြိုက်သည့် 
ကျီးကန်းများကမူ သူ၏ စာကြည့်ခန်း ပြတင်းဝဆီသို့ စိတ်ဝင်တစား ပျံသန်း 
ဝင်ရောက်လာကြသည်။ ကျီးကန်းများသည် စူးရှတောက်ပြောင်ပြီး ခေတ်ရှေ့ပြေးနေသည်ဟု 
အထင်ရောက်စေသော အဝတ်အစား ဒီဇိုင်း၊ ပြိုးပြိုးပြက်ပြက် အဆင်တန်ဆာများနှင့် 
အိပက်အိပက် ခန္ဓာကိုယ်ကြီးကို ကြွ ကွရွရွလေး သယ်ပိုး လှမ်းဝင်လာသူ ဘ.ဗ ဟူသော 
အမျိုးသမီး၏ ပုံပန်းသဏ္ဌာန်ကို တီးတိုးဝေဖန်နေကြသည်။ 
 
 ခရမ်းရောင် ကျီးကန်းလေးက ပြောလိုက်သည်။ 

 “ဒီအမျိုးသမီးဟာ ဝလွန်းတယ်၊ အစားအသောက် အာရုံပေါ်မှာ နေထိုင်ပျော်မွေ့ဟန် 
တူပါရဲ့၊ အခမ်းအနား ဧည့်ခံပွဲတွေက ကုလားထိုင်တစ်လုံးဟာ သူ့အတွက် သီးသန့် လုပ်ထားတာ 
ဖြစ်ရမယ်” 
 
 ဗာမီးလီးယန်း ကျီးကန်း၏ ကောက်ချက်ကမူ တစ်မျိုး ဖြစ်၏။ 
 “ငါ သူ့ကို မြင်ဖူးပါတယ်ကွာ၊ ဘယ်နေရာမှာပါလိမ့်၊ သြော်… မှတ်မိပြီ၊ ငါ 
သုံးတန်းကျောင်းသား အရွယ်တုန်းကပေါ့၊ ငါတို့ မူလတန်းကျောင်းသားတွေ ဖတ်ဖို့ ထုတ်ဝေခဲ့တဲ့ 
ကလေးကဗျာစာအုပ် အဖုံးမှာ သူ့ဓာတ်ပုံ မျက်နှာဖုံး တင်ထားတာပေါ့၊ ကဲလေ… ဒါက 
အရေးမကြီးပါဘူး၊ သူတို့ ဘာတွေပြောနေကြသလဲ ဆိုတာက အရေးကြီးတယ်၊ တို့တွေ 
နားထောင်ကြည့်သင့်တာပေါ့” 
 
 သူ၏ လက်နှိပ်စက်ကလေးပေါ်မှာ တင်နေသော ဖုန်မှုန့်စများကို ဒေါ်ဘ.ဗက လက်နှင့် 
တို့ယူကြည့်လိုက်ရင်း မကြည်မလင်ဟန်ဖြင့် နှာခေါင်းရှုံ့လိုက်သည်။ ဒေါ်ဘ.ဗ၏ ပါးစပ်ထမှဲ 
‘ဝေဖန်ရေး’ သွားများသည် ၎င်းဝတ်ဆင်ထားသော ရွှေဆွဲကြိုးကြီးနှင့်အပြိုင် 
ဝင်းလက်တောက်စိုလာကြ၏။ ‘သွား ’ထမှဲာ မနာလိုဝန်တိုမှုများ ဖိတ်စဉ်ထွက်ကျလာသည်။ 
 
''''ဘဘဘဘ....ဗဗဗဗ''''----- “ညီမလေး ဒီနှစ်နွေဦးမှာ ဘာဖြစ်လို့ စာတွေ အရေးကျဲသွားရတာလဲ” 

''''သူသသူသူ'''' ----- “နွေဦးကိတ်မုန့်တစ်လုံး ဖုတ်မလို့ ပြင်ဆင်နေလို့ပါ မမ” 
''''ဘဘဘဘ....ဗဗဗဗ''''----- “ကိတ်မုန့်တစ်လုံး ဖုတ်တာဟာ ရေးကြီးခွင်ကျယ်ကိစ္စ မဟုတ်ပါဘူး၊ 
စူပါမားကတ်တွေမှာ ကြိုက်တဲ့ ကိတ်မုန့်ကို ကြိုက်သလောက် ပိုက်ဆံပေးဝယ်လို့ ရနေတာပဲ၊ 
ကိုယ်တိုင် ဘာလို့ အပင်ပန်းခံ ဖုတ်နေမလဲ” 
''''သူသသူသူ'''' ----- “ကျွန်မက ကိတ်မုန့်ဖုတ်တာ ဆိုပေမဲ့ ကိတ်မုန့်ကို ဖုတ်နေတာ မဟုတ်ပါဘူး၊ နွေဦးရဲ့ 
စိတ်ကူးစိတ်သန်းတွေကို ကိတ်မုန့်ဖုတ်နေတာပါ” 
''''ဘဘဘဘ....ဗဗဗဗ''''----- “ညီမလေး မမတို့ရဲ့ ရိုးရာမုန့်ပဲသွားရည်စာမှာ ကိတ်မုန့်ဆိုတာ မပါဝင်ဘူး၊ အဲဒီတော့ 
ညီမလေးအနေနဲ့ ကောက်ညှင်းပေါင်းဖြစ်ဖြစ်၊ ဒါမှမဟုတ် ဘိန်းမုန့်တစ်ခုကိုပဲဖုတ်သင့်တယ်လို့ မမ 
ယူဆတယ်၊ ဒါကလည်း မမက စေတနာနဲ့ ပြောတာနော်” 
''''သူသသူသူ'''' ----- “ကိတ်မုန့်ဟာ အစားအစာတစ်ခု ဖြစ်သလို ဘိန်းမုန့်ဟာလည်း စားစရာတစ်မျိုး ဖြစ်တယ်၊ 
ကျွန်မက အစားအသောက်တစ်ခုကို ဖန်တီးနေတာ မဟုတ်ဘဲ စိတ်ကူးတစ်ခုကို ဖန်တီးနေခဲ့တာ 
ဆိုရင် ကျွန်မရဲ့ အတွေးစိတ်ကူးတွေမှာ ရိုးရာကို လှေနံဓားထစ် အစွဲတစ်ခုလို တွယ်ဖက်ထားဖို့ 
လိုအပ်သေးလို့လား မမ” 
ဘ.ဗ ။ ။ “မမကတော့ ဘိန်းမုန့်ဖုတ်တာပဲ မြင်ချင်တယ်” 
''''သူသသူသူ'''' ----- “အဲသလိုဆိုရင် ဒီနှစ် ဝါကျွတ်ပွဲတော်မှာ မမရဲ့ မိဘဆရာသမားတွေကို 
လိုက်ကန်တော့တဲ့အခါ စတိုးဆိုင်တွေ၊ မုန့်တိုက်တွေက တခမ်းတနား လုပ်ရောင်းကြတဲ့ 
ကိတ်မုန့်ဘူးတွေနဲ့ မဟုတ်ဘဲ ဘိန်းမုန့်ပူပူနွေးနွေးကို တခုတ်တရ လိုက်ရှာဝယ်ပြီး 
ကန်တော့သင့်တာပေါ့။ တကယ်တော့ အရေးကြီးတာ ယုံကြည်မှုပါပဲ မမရယ်၊ ယုံကြည်မှုဟာ 
ဘိန်းမုန့်တစ်လုံး ဖြစ်တယ်၊ ယုံကြည်မှုဟာ ကိတ်မုန့်တစ်လုံး ဖြစ်တယ်၊ ယုံကြည်မှုဟာ 
စလေဆီးသီးလည်း ဖြစ်နိုင်တာပဲ၊ ဂျုံမှုန့်နဲ့ ဆန်ကြမ်း ကွာခြားမှုပေါ်မှာ ကျွန်မနဲ့ မမ ဝိရောဓိဖြစ်စရာ 
အကြောင်းမရှိဘူးလို့ ထင်ပါတယ်၊ ‘တံတားဦးက ကွမ်းနုဝါ၊ ငန်းမြာက ဆေး၊ ကွမ်းသီးတောင်ငုနဲ့ 

ကိုင်း ထုံးဖြူ၊ ပြည်ရှား၊ သာဝါးလို့ထွေး’ ဆိုတဲ့ စကားဟာ ကွမ်းယာတစ်ယာအတွက် ဖွဲ့နွဲ့ထားတာပဲ၊ 
ကွမ်းယာ စားချင်ရင် လမ်းဘေးက ကွမ်းယာဆိုင်တစ်ဆိုင်မှာ ကိုယ် ကြိုက်တဲ့  ကွမ်းယာကို 
ကိုယ်ကြိုက်တဲ့ ပုံစံနဲ့ မှာစားလို့ရတာပဲ” 

''''ဘဘဘဘ....ဗဗဗဗ''''----- “အို… မမတို့ကတော့ လမ်းဘေးမှာ ဘယ်တော့မှ အစား ဝယ်စားတာ မဟုတ်ဘူး” 

''''သူသသူသူ'''' ----- “ဟင်… မမရယ်… စနစ်တကျ ရှိကြကြေး ဆိုရင် မြို့ပတ်ရထားပေါ်မှာ ရောင်းတဲ့ 
ကွမ်းယာ၊ မီးပွို င့်နားမှာ ယာဉ်မောင်းဆရာတွေ လက်ထဲ အတင်းထိုးထည့်ရောင်းတဲ့ ကွမ်းယာ၊ 
ဒလ-ရန်ကုန်ကူး သင်္ဘောပေါ်က ဗန်းနဲ့ ရောင်းတဲ့ ကွမ်းယာ၊ အဝေးပြေး ကားဂိတ်တွေမှာ 
ကလေးတွေ လိုက်ရောင်းနေတဲ့ ကွမ်းယာ ကျွန်မတို့ ဝယ်မစားရတော့ဘူးပေါ့ ဟုတ်လား မမ၊ 
ကွမ်းယာ စားတဲ့လူဟာ တကယ်တော့ ကွမ်းရဲ့ အာရုံကို စားတာပဲ၊ စစ်ကိုင်းက ထုံးကို စားနေတာ 
မဟုတ်ဘူး၊ တောင်ငူက ကွမ်းသီးကို စားနေတာ မဟုတ်ဘူး၊ ကွမ်းယာကို စားချင်လို့ စားခြင်းသာ 
ဖြစ်တယ်” 

''''ဘဘဘဘ....ဗဗဗဗ''''----- “ဘာပဲပြောပြော ညီမ သိထားဖို့က ထောပတ်နံ့သင်းခြင်းဟာ ကျန်းမာရေးကို 

ထိခိုက်သလို ယဉ်ကျေးမှုအတွက်လည်း မကောင်းတဲ့ အငွေ့အသက် တစ်ခုပဲ” 

''''သူသသူသူ'''' ----- “မမက သက်သတ်လွတ်အပြင် သွေးသားလွတ်လည်း စားတဲ့ ယဉ်ကျေးမှုကို 
ထူထောင်ထားတာလား၊ မြို့လယ်က ဆိုင်တွေမှာ ဆန်ဖြူထမင်းလည်း ရတယ်၊ 
ဒံပေါက်ထမင်းလည်း ရတယ်၊ ထောပတ်ထမင်း ရသလို အုန်းထမင်းလည်း ရတယ်၊ ပဲထမင်းလည်း 
ရတာပဲ၊ ကိုယ် ကြိုက်တာ ကိုယ် ရွေးချယ် စားသောက်ရုံပါပဲ၊ ထောပတ်ကို နွားနို့က 
ထုတ်ယူရတယ်၊ ကျွန်မတို့ဆီမှာ နွားတွေ အများကြီးရှိတယ်၊ ကျေးလက်မှာ နွားတွေ ရှိတယ်၊ 
မြို့ပြမှာလည်း နွားမွေးမြူရေးခြံတွေ ရှိတယ်၊ ဖရီရှန် နွားမတွေဆီက နွားနို့ညှစ်ယူနိုင်သလို 
ကျွန်မတို့ မြန်မာနွားမ စစ်စစ်တွေကလည်း အဖြူရောင် နွားနို့ရည်တွေ ထွက်ပါတယ်၊ အဲဒီ 
အဖြူရောင် နွားနို့ရည်တွေကနေ စကြဝဠာကြီးအတွက် ထောပတ်ဘူးတွေ ဖြစ်မသွားနိုင်ဘူးလား၊ 
သြော်… ဒါနဲ့ မနေ့ကထွက်တဲ့ ‘ခါတော်မီ’ဂျာနယ်က မမရဲ့ အင်တာဗျူးမှာ မမ ပြောထားတာလေ၊ 
နိုင်ငံခြားပြန် မိတ်ဆွေတစ်ယောက်ဆီက စိန်နားကပ် တစ်ရံ ဝယ်လိုက်တယ်ဆိုတာ အခု 
မမနားနှစ်ဖက်မှာ ပန်ထားတဲ့ စိန်နားကပ်လား ဟင်၊ တဖျပ်ဖျပ်နဲ့ သိပ်လှတာပဲနော်” 
''''ဘဘဘဘ....ဗဗဗဗ''''----- “ဟုတ်တယ် ညီမလေးရဲ့၊ ဒါ  ကမ္ဘာကျော် ဘယ်လဂျီယံ စိန်အစစ်လေ၊ စိန်ရတီစုံလို့ 

ခေါ်တယ်၊ လက်ရှိပေါက်ဈေးနဲ့ဆိုရင် သိန်းပေါင်းများစွာ တန်နေပြီ၊ ကဲ… မမ ပြန်လိုက်ဦးမယ်၊ 
ဂျာနယ်တွေနဲ့ မဂ္ဂဇင်းမှာ ညီမလေးရဲ့ နွေဦးကိတ်မုန့်အကြောင်း ဝေဖန်ရေးဆောင်းပါး ရေးရဦးမယ်၊ 
ညီမလေးကို ခင်လို့သာ လာရတာ၊ မမက အလုပ်သိပ်များတာကွဲ့၊ မော်ဒယ်ဘွိုင်းဘဝကနေ အခု 
ကြော်ငြာတွေ တော်တော်ရိုက်လာရတဲ့ မင်းသား ဖြူဖြူချောချောလေးဟာလေ၊ ဒီနေ့ သူ့အစ်ကိုရဲ့ 
ခယ်မ ကလေးပုခက်တင် မွေးနေ့ပွဲ ရှိလို့ မမကို ဖိတ်ထားတာ၊ မမက အင်တာဗျူး 
သွားလုပ်ပေးရဦးမယ်၊ မမသဘော ပြောရရင်တော့ ညီမလေးရဲ့ နွေဦးကိတ်မုန့်ဟာ 
သိပ်အဆင်ပြေလိမ့်မယ်လို့ မထင်ဘူး” 
 
 ရွှေတွေ တစ်ကိုယ်လုံး ညွှတ်နေအောင် ဝတ်ထားသော ခပ်ဝဝ မမ (ဘ.ဗ) 
ပြန်သွားသောအခါ ကျီးကန်းများ စိတ်ဓာတ်ကျသွားကြ၏။ ဗာမီးလီးယန်းကျီးကန်းသည် 
မမဘ.ဗထံမှ စကားလုံးကို သူ့ဒိုင်ယာရီစာအုပ်ထတွဲင် ရေးမှတ်ထားလိုက်သည်။ ဂျာနယ်တွေနဲ့ 
မဂ္ဂဇင်းမှာ ဆောင်းပါး ရေးဖို့ဟူသော စကားလုံး ဖြစ်သည်။ မိမိတို့ ရင်ခွဲရုံခေါင်မိုးပေါ်မှ 

ကျီးကန်းများအနေဖြင့် မဂ္ဂဇင်းတစ်အုပ်၊ ဂျာနယ်တစ်စောင် မထုတ်သင့်ပေဘူးလား။ ဒီကိစ္စကို 
ကျီးအစည်းအဝေးတွင် တင်ပြရန် ဆုံးဖြတ်ချက်ချလိုက်၏။ 

□ 
 
 နွေဦး လွန်မြောက်၍ ကောင်းကင်မှ မိုးစက်မိုးပေါက်များ မြေပြင်ပေါ်သို့ 
ကျရောက်လာခဲ့ခေျြပီ။ မိုးဒေဝါ မလှရွှေ၏ သီချင်းနှင့် အဆိုတော် ဦးမြကြီး၏ မိုးသီချင်းသံကို သူ 
မွေ့ခြိုက်စွာ ခံစားနေခဲ့မိပါသည်။ မြောက်အိုင်ယာန် ဘလ်ဲဖတ်မြို့မှာ ‘ရှေးမတ်စ်ဟေနီ’ရဲ့ ကဗျာတွေ 
ရှိတယ်။ သူ အခု ဒမ်ဗလင်မြို့ကို ပြောင်းသွားခဲ့ပြီ။ အဲဒီမြို့မှာ မိုးတွေက အမြဲစွေနေတာပေါ့။ 
မိုးတွင်း အစီအစဉ် သူ့မှာ ရှိပြီးသား ဖြစ်၏။ သူ၏ နွေဦးကိတ်မုန့် အစီအစဉ်များမှာ တခြား လူမှုရေး 
ပြဿနာ အသေးအဖွဲလေးတွေကြောင့် နှောင့်နှေး ကြန့်ကြာခဲ့ရသည်။ မိုးရာသီ သို့မဟုတ် 
ဆောင်းရာသီ၏ စိတ်ကူးစိတ်သန်းများဖြင့် (မိုးရနံ့ကိတ်မုန့်) တစ်လုံးကို ဖန်တီးလို့ မရနိုင်ဘူးလား။ 
စံပယ်ပွင့်တွေနှင့် ဖွေးဖွေးဖြူနေမည့် ကိတ်မုန့်ကလေးကို သူ စိတ်ကူးယဉ်ကြည့်နေမိပြန်သည်။ 
ကိတ်မုန့်ကလေးမှာ မိုးသက်လေနံ့တွေ သင်းပျံ့ နေသည်။ ရင်ခွဲရုံခေါင်မိုးပေါ်မှ ကျီးကန်းများသည် 
မိုးဥတုကို ရင်ဆိုင်ရန် မည်သို့ ပြင်ဆင်ကြမည်နည်း။ ရင်ခွဲရုံတောင်ဘက်က ဓမ္မာရုံ 
ရေတံလျှောက်များကြားသို့ သူတို့ ရွှေ့ပြောင်းနေထိုင်ကြလိမ့်မည်။ မိုးဖွဲဖွကဲလေးများကို 
ဂရုစိုက်စရာ မလိုအပ်သော်လည်း မိုးသက်မုန်တိုင်းကိုမူ ကျီးကန်းများ မနှစ်သက်ကြပေ။ 
 
 ဗာမီးလီးယန်း ကျီးကန်း၏ အဆိုပြုချက်ကို ကျီးအကြီးအကမျဲား အလေးအနက် 
စဉ်းစားနေကြသည်။ ရင်ခွဲရုံ မြောက်ဘက်နားက အိမ်ကလေးမှာ နေထိုင်သော 
လက်နှိပ်စက်ကလေးနဲ့ ကောင်မလေးဆီ အကြံဉာဏ် သွားတောင်းရရင် မကောင်းဘူးလား။ 
အနီတစ်ဝက်၊ အစိမ်းတစ်ဝက်နှင့် စပ်ကြား ကျီးကန်းက သူ့ မျက်မှန်ထူထူကို ပင့်တင်လိုက်ရင်း 
အောက်ပါစကားကို ပြော၏။ 
 
 “ကျီးကန်းတွေအတွက် မဂ္ဂဇင်းတစ်အုပ် လိုအပ်တယ် ဆိုတာ ကျုပ် ထောက်ခံတယ်၊ 
ကျုပ်တို့မှာ ဖောင်ထူထူ မဂ္ဂဇင်းတစ်အုပ် ဖြစ်မြောက်အောင်မြင်ခဲ့ရင် လူတွေကို ပြန်လည်ဝေဖန်ရေး 
လုပ်လို့ရမယ်၊ ကျုပ်တို့ရဲ့ ခွင့်ပြုချက် ရယူခြင်း မရှိဘဲ မုန့်ကျွတ်ကြော်ငြာ၊ ရွှေဆိုင်ကြော်ငြာတွေမှာ 
ကျုပ်တို့ ကျီးတွေရဲ့ နာမည်ကို လက်လွတ်စပယ် အသုံးပြုနေကြတာ ကျုပ်တို့ ကျီးကန်းတွေအပေါ် 
လူလည်လုပ်တာပဲ၊ ကျုပ်တို့ ဒါကို စာစောင်တွေကနေ ရင်ဖွင့်ရလိမ့်မယ်၊ ဒါက တစ်ပိုင်းပေါ့၊ 
နောက်တစ်ပိုင်းကတော့ ကျီးနီပြောတဲ့အတိုင်း ဟိုကလေးမဆီ အကြံဉာဏ် သွားယူဖို့ 
ဆိုတာကတော့ သိပ်မလွယ်ဘူးလို့ ကျုပ်တော့ ထင်တာပဲ၊ အဲဒီ ကလေးမလေးက မိုးရနံ့ 
ကိတ်မုန့်တစ်လုံး ဖုတ်ဖို့ စီစဉ်နေတာကို ကျုပ် ဟိုတစ်နေ့က သိခဲ့ရတယ်၊ သူ စံပယ်ပန်းတွေ 
လိုက်စုနေတယ်၊ ဇွန်ပန်း၊ မြတ်လေးပန်းတွေ ဈေးထမှဲာ လိုက်ဝယ်နေတာ တွေ့ခဲ့ရတယ်၊ 
သူ့စိတ်ကူးဒီဇိုင်းအတွက် ကျုပ်တို့ အနှောင့်အယှက် မပေးသင့်ဘူးလို့ ထင်ပါတယ်၊ အဓိက 
စဉ်းစားရမှာက ကျုပ်တို့ ထုတ်ဝေမယ့် မဂ္ဂဇင်းရဲ့ နာမည်ပဲ” 
 
 ကျီးကန်းများ မဂ္ဂဇင်းနာမည် ရွေးချယ်ပွဲ  ကျင်းပကြသည်။ တချို့ က ဂန္ထဝင်ဟန်ပါသော 
အမည်ကို နှစ်သက်ကြပြီး အချို့ ကမူ ခေတ်စမ်း သဘောလေးနှင့် မှည့်ခေါ်လိုကြပြန်သည်။ 
ခေတ်မီရေးနှင့် မမီရေး ပြဿနာသည် မဂ္ဂဇင်းနာမည်နှင့် မသက်ဆိုင်ပါ။ ပို့စ်မော်ဒန် ဖြစ်ဖို့လည်း 

လိုအပ်သည်ဟု မယူဆပါ။ သူ၏ စာကြည့်ခန်းလေးဆီသို့ ကျီးကန်းတို့၏ ဆွေးနွေးငြင်းခုံသံများ 
ခပ်သဲ့သဲ့ ဝင်ရောက်လာပြန်သည်။ ကျီးဖြူလေးတစ်ကောင်က သူ၏ စာကြည့်ခန်းအတွင်းသို့ 
ပျံသန်းဝင်ရောက်လာပြီး လက်နှိပ်စက်ခလုတ်ကလေးများပေါ်တွင် လာနားသည်။ 
 
 “ကျုပ်တို့ ဆွေးနွေးငြင်းခုံနေကြတာ ခင်ဗျား ကြားတယ် မဟုတ်လား၊ အဲဒါ ခင်ဗျား 
ဘယ်လို သဘောရသလဲ” 
  
 သူ ဖတ်လက်စ စာအုပ်ကို ပိတ်လိုက်ပြီး ပြုံးလိုက်သည်။ ပြီးတော့ စာရွက်ကလေး 
တစ်ရွက်ပေါ်တွင် အမည်နာမတစ်ခုကို ရေးချလိုက်၏။ ကျီးဖြူလေးက ဝမ်းသာမြူးတူးစွာဖြင့် 
ထိုစာရွက်လေးကို ကိုက်ချီလျက် ပျံသန်း ထွက်ခွာသွားတော့သည်။ ကျီးကန်းတို့ မဂ္ဂဇင်းတစ်အုပ် 
ဖြစ်မြောက်ရေးအတွက် တက်ကြွနေကြပါသည်။ သူတို့ မဂ္ဂဇင်းနာမည်မှာ ‘ကျေးစေတမန်’။ 
 
 သူ့အတွက် မိုးရနံ့ကိတ်မုန့်တစ်လုံး ဖုတ်ရန် အတော်အတန် ပြင်ဆင်ခဲ့ပြီးချေပြီ။ မိုးရနံ့ 
ကိတ်မုန့်တစ်လုံးတွင် သွေးစိမ်းရှင်ရှင် ထည့်ဖုတ်၍ မဖြစ်ပေ။ သိုးကလေးက ဖြူသော်လည်း 
သိုးသွေးတွေက နီရဲနေတာပါပဲ။ အနီရောင်ကို မေ့ဖျောက်ထားရမည်။ သူ၏ စိတ်ကူးကို 
အကောင်အထည်ဖော်ရန် ကိတ်မုန့်၏ ပုံပန်းသဏ္ဌာန်ကို စိတ်ကူးနေရပြန်ပါသည်။ 
ပုံသဏ္ဌာန်ဟူသည်မှာ တည်ဆောက်မှု အတတ်ပညာသာပဲ ဖြစ်သည်။ စိတ်ကူးကို မွေးဖွားရန် 
ပုံသဏ္ဌာန် လိုအပ်သလို ပုံသဏ္ဌာန် ဖွဲ့စည်းရန် အတတ်ပညာ အမှန်တကယ် လိုအပ်ပါသလား။ 
လေယာဉ်မှူးသည် လေယာဉ်ပျံကို အတတ်ပညာနှင့် မောင်းနှင်ခဲ့တာလား။ စိတ်ကူးသက်သက်နှင့် 
လေယာဉ်ပျံကို မောင်းနှင်လို့ရပါသလား။ မည်သို့ပင်ဖြစ်စေ မိုးရနံ့ ကိတ်မုန့်တစ်လုံး 
ဖုတ်ရန်အတွက်မူ သူ၏ စိတ်ကူးသည်သာ ပထမအချက် ဖြစ်၏။ 
 
 ကိတ်မုန့် စတင်ဖုတ်ဖို့ ပြင်ဆင်ချိန်တွင် သူ၏ အိမ်သို့ သူ၏အလုပ်ကို အနှောင့်အယှက် 
ပေးမည့် မိန်းမတစ်ယောက် ရောက်ရှိလာပြန်ပါသည်။ ဝေဖန်ရေးဆောင်းပါးရှင် မမ(ဘ.ဗ)ပဲပေါ့။ 
‘ယာမစု’ခေါက်ထီး ဝါဝါလေးကို တရိုတသေ ပိတ်လိုက်ပြီးနောက် သူ၏ အိမ်လေးထဲသို့ မမ(ဘ.ဗ) 
ဝင်ရောက်လာခဲ့သည်။ ရွှေရောင်တွေ အခန်းထမှဲာ ဝင်းလက်လာသလိုပါပဲ။ သူ့ထက် ထမင်း 
တစ်ရက် ပို၍စောစီးစွာ စားခြင်းနှင့် ပတ်သက်ခဲ့လျှင် သို့မဟုတ် ဘဝကို ရေရာမှုမရှိဘဲ 
အူကြောင်ကြောင် ဖြတ်သန်းခဲ့ပြီး အသက်တစ်ရက် ပိုကြီးနေခြင်းက ဂုဏ်ပုဒ်တစ်ခု ဖြစ်ခဲ့သော် 
‘ဒေးကာနက်ဂျီ’၏ ဖော်မြူလာအတိုင်း အားလုံးကို  ခွင့်လွှတ်လိုက်ဖို့သာ ရှိတော့သည်။ 
စားပွဲပေါ်တွင် ပြင်ဆင်ထားသော ကိတ်မုန့်ဖုတ်မည့် ပစ္စည်းများကို မမ(ဘ.ဗ)က တစ်ချက်ဝေ့ဝိုက် 
ကြည့်ရှုအကဲခတ်လိုက်ပြီး ခေါင်းကို လေးပင်စွာ ခါယမ်းလိုက်သည်။ 
 
 “ညီမလေးကတော့ အကျိုးမရှိတာတွေ လုပ်နေပြန်ပြီ ထင်တယ်၊ ဟိုပြတင်းပေါက်မှာ 
ကျီးကန်းတွေ ဘာလာလုပ်ကြတာလဲ၊ သူတို့ ဘာဖြစ်လို့ မျက်မှန် တပ်ထားကြတာလဲ၊ ဟိုကျီးကန်း 
အညိုရောင်က ဘာဖြစ်လို့ ဖောင်တိန်တစ်ချောင်းကို ရင်ဘတ်မှာ ချိတ်ထားရတာလဲ၊ ညီမလေးနဲ့ 
အတော်ရင်းနှီးသလား” 
 
 သူက စံပယ်ပွင့်လေးတွေ ခြွေချရင်း ခေါင်းညိတ်ပြလိုက်သည်။ 

 “ဟုတ်ကဲ့ မမ၊ ရင်ခွဲရုံပေါ်က ကျီးကန်းတွေဟာ ကျွန်မအခန်းကို အလည်လာနေကျပါ၊ 
သူတို့ ဘော့ဒိုင်လင်သီချင်းကို ကြိုက်ကြတယ်၊ ကျေးစေတမန် မဂ္ဂဇင်းကို သူတို့ပဲ ဦးစီးပြီး 
ထုတ်ဝေနေတာ အတော်လေး အောင်မြင်ပါတယ်” 
 
 မမ(ဘ.ဗ)သည် ကျီးကန်းများကို မကျေနပ်ဟန်ဖြင့် ခပ်မာမာလေး လှမ်းကြည့်လိုက်သည်။ 
 
 “ညီမလေးရဲ့ မိုးရနံ့ကိတ်မုန့်သတင်းကို ဒီကောင်တွေ ဝေဖန်ရေး ဆောင်းပါး 
ရေးကြဦးမှာလား၊ မမကတော့ ခွင့်မပြုစေချင်ဘူး၊ နောက်ပြီး သူ့ကိုယ်သူကဗျာဆရာယောင်ယောင် 
ဘာယောင်ယောင်နဲ့ တကယ်တမ်းကျတော့ မော်ဒယ်ဘွိုင်းတွေ၊ မော်ဒယ်ဂလ်ဲတွေနဲ့ 
စီးရီးထုတ်မယ့် အဆိုတော်ပေါက်စလေးတွေဆီက ပိုက်ဆံတောင်းပြီး ပေါ့ပ်ဆောင်းပါးတွေပဲ 
ရေးတတ်တဲ့ ဟို… ယောင်ခြောက်ဆယ် ကိုမြေခွေး ဆိုတဲ့ လူရော သတင်းလာယူသေးလား၊ 
အဲဒီလူကို ညီမလေး အရောမဝင်နဲ့ ကြားလား၊ ဟိုတစ်နေ့က မမတို့ လက်ဖက်ရည်ဝိုင်းမှာ 
လာဝင်ထိုင်ပြီး ညီမလေးနဲ့ သူနဲ့ပဲ ရည်းစား ဖြစ်ခဲ့ဖူးသလိုလို ဘာလိုလို အတည်ပေါက်ကြီး 
ဖိန့်တွေလုပ်ပြီး အရှက်မရှိ မတန်မရာ လျှောက်ပြောနေတာ။ မြေခွေး ဆိုတဲ့ နာမည်နဲ့ 
သူ့ရုပ်ရည်ကလည်း တစ်ထပ်တည်း၊ လိုက်လည်း လိုက်ပါပေ့။ အဲဒီလူ ပါးစပ်အရသာခံပြီး 
ပေါက်တတ်ကရ သတင်းလျှောက်ဖြန့်နေတာကို ညီမလေးက ဘာဖြစ်လို့ ဘာမှမတုံ့ပြန်တာလဲ၊ 
မမသာဆို သူ့ကို မှတ်လောက်သားလောက် ရှိသွားအောင် လူပုံအလယ်မှာ ပါးချမိမှာပဲ” 
 
 သူသည် စံပယ်ပွင့်လေးများကို ခြွေပြီးနောက် သကြားရည်ထတွဲင် နှစ်စိမ်လိုက်သည်။ 
ဇွန်ပန်းများကို ကြက်ဥနှစ်ထဲတွင် သမသွားအောင် မွှေနေလိုက်သည်။ အိမ်ကလေး၏ 
အပြင်ဘက်တွင် မိုးစက်ကလေးတွေ တဖွဲဖွဲ ဝေနေကြသည်။ 
 
 “မြေခွေးရဲ့ ပေါကြောင်ကြောင် ကောလဟလတွေအတွက် လိုက်ပြီး ဖြေရှင်းနေဖို့ 
ကျွန်မမှာ အချိန်မရှိပါဘူး မမရယ်၊ ကျွန်မရဲ့ ဦးနှောက်က အဲဒီလောက်ကြီး အားလပ်မနေပါဘူး၊ 
ကျွန်မကတော့ ကျွန်မ အလုပ်ကိုပဲ ကျွန်မ ယုံယုံကြည်ကြည် ဆက်လုပ်နေတာပါပဲ၊ 
ကျွန်မအတွက်က ဥတုသုံးပါးမှာ ကျွန်မရဲ့ စိတ်ကူးစိတ်သန်းတွေကို အကောင်အထည် ဖော်နေဖို့ပဲ 
အရေးကြီးတယ်၊ နွေဦးကိတ်မုန့်အတွက် အကြောင်းကြောင်းကြောင့် အကောင်အထည် 
မဖော်ဖြစ်ခဲ့ပေမယ့် အခု မိုးရနံ့ကိတ်မုန့်တစ်လုံးအတွက် ဆက်ပြီး ပြင်ဆင်နေတာပါ မမ၊ မိုးဥတုမှာ 
မပြီးပြတ်ရင် ဆောင်ဥတုမှာ ဆက်ပြီး ကြိုးစား အားထုတ်ရဦးမှာပါ” 
 
 မမ(ဘ.ဗ)သည် အီတလီနိုင်ငံလုပ် မကျောင်းသားရေ လက်ကိုင်အိတ်ထမှဲ 
မှတ်စုစာအုပ်ကို ထုတ်ယူလိုက်သည်။ 
 “မမ မေးမယ်နော်၊ အခု ညီမလေး ဖုတ်မယ့် မိုးရနံ့ကိတ်မုန့်ရဲ့ ဖော်မြူလာလေး 
သိချင်လို့ကွယ်” 
 “ကျွန်မမှာ ဖော်မြူလာ မရှိပါဘူး မမရယ်၊ စိတ်ကူးစိတ်သန်းဆိုတာ ဖော်မြူလာ 
မလိုအပ်ပါဘူး၊ စိတ်ကူးစိတ်သန်းဆိုတာ စိတ္တဇနာမ် (Abastracrt Noun) တစ်မျိုးပါပဲ၊ သူ့ကို 
ဘောင်ခတ် ချု ပ်ကိုင်လို့ မရနိုင်ပါဘူး မမ” 

 “မဟုတ်ဘူးလေ၊ မမ သိချင်တာ သကြား ဘယ်နှကျပ်သား၊ ကြက်ဥ ဘယ်နှလုံး၊ 
ထောပတ် ဘယ်နှဇွန်း ထည့်သလဲ ဆိုတာတွေကို သိချင်တာ၊ ပြီးတော့ ဟိုစံပယ်ပန်းနဲ့ 
ဇွန်ပန်းတွေက ဘာကိစ္စ ဝင်ပါကြရတာလဲ၊ မမကတော့ နားကိုမလည်တော့ဘူး” 
 “မမကို အရင် တစ်ခါတုန်းကတည်းက ကျွန်မ ပြောခဲ့ဖူးတယ်လေ၊ ကျွန်မက 
စိတ်ကူးစိတ်သန်းတွေကို မုန့်ဖုတ်နေတာပါလို့” 
 “ဒါဟာ အဓိပ္ပာယ်မှ မရှိတာပဲ၊ လုံးဝ အဓိပ္ပာယ်မရှိဘူး၊ ငါ ပြန်တော့မယ်၊ ညည်းရဲ့ 
ရူးသွပ်မှုကို ဆောင်းပါးတွေနဲ့ ဖော်ထုတ်ဝေဖန်ရဦးမယ်” 
 “ဒါကတော့ မမ အလုပ်ပဲလေ၊ ကျွန်မကတော့ ကျွန်မအလုပ် ကျွန်မ ဆက်လုပ်နေရဦးမှာပဲ၊ 
ကျေးဇူးတင်ပါတယ် မမ” 
 
 ရွှေတွေနှင့် မမ(ဘ.ဗ) ပြန်သွားသောအခါ သူ၏ အခန်းကလေးသည် 
အေးဆေးငြိမ်ဆိတ်လျက် ရှိ၏။ စာကြည့်ခန်း ပြတင်းပေါက်မှ ကျီးဖြူကလေးသည် သူ ရရှိခဲ့သော 
သတင်းကို ကျေးစေတမန်မဂ္ဂဇင်းတွင် ဦးဦးဖျားဖျား ဖော်ပြရန် အမြန်ဆုံး ပျံသန်းသွားလေသည်။ 
သူ၏ မိုးရနံ့ကိတ်မုန့်ကလေးမှာ နောက်သုံးရက် အကြာတွင် အကောင်အထည် ဖော်သွားခဲ့သည်။ 
ကိတ်မုန့်ကလေး ဖုတ်ခြင်းသည် ဘာမျှ မဟုတ်ပါ။ ကိုယ့်လုပ်ရပ်အတွက် စိတ်ကူးတို့၏ ပီတိကား 
ဘာနှင့်မျှ မလဲနိုင်ပါ။ 
 
 မိုးသားတို့ကို ကိုယ်စားပြုသည့် တိမ်သားတို့တွင် ပုံသဏ္ဌာန်အတိအကျ မရှိကြပါ။ သူ၏ 
ကိတ်မုန့်ကလေးသည် တိမ်သားတို့ကို သင်္ကေတယူ၍ ဖော်ကျူးထားခြင်း ဖြစ်သဖြင့် 
ပန်းကန်ပြားထဲတွင် ပုံစံအမျိုးမျိုး ပြောင်းလလျဲက်ရှိ၏။ အနံ့ကား မြေသင်းနံ့၊ စံပယ်နံ့၊ ဇွန်ပန်းနံ့ … ။ 
ရင်ခွဲရုံပေါ်က ကျီးကန်းတို့ရှေ့တွင် ပုံသဏ္ဌာန်နှင့် အရောင်အသွေးများ တစ်မျိုးပြီး တစ်မျိုး 
ဆန်းသစ်ပြောင်းလဲလျက် ရှိနေသည်။ 
 
 နွေဦး၊ မိုးနှင့် ဆောင်းနှင်းဖြူတို့သည် ဆံခြည်တစ်မျှင်စာမျှသာ ကွာဝေးသဖြင့် သဇင်တို့၏ 
အားကိုးရာ ဆောင်းဥတုသည် သူ၏ အိမ်ကလေးဆီသို့ စက္ကန့်ပိုင်းအတွင်း ရောက်ရှိလာခဲ့ပြန်သည်။ 
ဗာမီလီးယန်း ကျီးကန်းက ကိတ်မုန့်တစ်ဖဲ့ကို ကိုက်စားလိုက်သည်။ ရွှေတွေနှင့် မမ(ဘ.ဗ) 
ပြောသွားသော စကားများကို ဘဝင်မကျဟန်ဖြင့် သူ့နံဘေးရှိ မိုနိုခရုမ်းကျီးကန်းကို 
ပြောလိုက်သည်။ 
 “ဟို… မြေခွေးဆိုတဲ့ ကဗျာဆရာအယောင်ဆောင်ကို ငါ သပ်ိမကြည်လင်ဘူး မိုနို၊ 
တို့မိတ်ဆွေ မိန်းကလေးဟာ ရာသီဥတုတွေကို ဖြတ်သန်းပြီး သူ ယုံကြည်တာကို သူ လုပ်နေတာပဲ၊ 
ဒါကို ဒီမြေခွေးဆိုတဲ့ လူက သူ့ကိုယ်သူ ကဗျာဆရာလို့လည်း ပြောသေး၊ ကိုယ့်စာရေးဆရာ 
အချင်းချင်း သိက္ခာကျအောင် ဘာဖြစ်လို့ သတင်းမှားတွေ လုပ်ကြံ ပြောနေရတာလဲ” 
 
 မိနိုခရုမ်းကျီးကန်းက သူ့ဆံပင်ရှည်တွေကို တစ်ချက် ခါယမ်းလိုက်ပြီး ပြန်ပြောပြသည်။ 
 “ပြောမနေစမ်းပါနဲ့ ဗာမီရာ၊ အဲဒီလူရဲ့နာမည်မှာ ခွေးဆိုတဲ့ စကားလုံး တစ်လုံးပါနေတယ် 
မဟုတ်လား၊ ခွေးတွေအတွက် စကားပုံတွေ အများကြီး ရှိတယ်၊ ‘ခွေးလှေးခုန်လို့ ဖုန်မထဘူး’ တဲ့၊ 
ခွေးဟောင်းတိုင်းသာ ထကြည့်နေရရင် ငါတို့ ကျီးကန်းတွေပဲ အိပ်ရေးပျက်တော့မပေါ့၊ 

မြေခွေးဆိုတော့ စပျစ်သီးကို ချိုတယ်လို့ ဘယ်ပြောပါ့မလဲ၊ ထားလိုက်ပါလေ၊ သူ့ အကုသိုလ်နဲ့ သူ 
သွားပါလိမ့်မယ်” 
 
 ဆောင်းရာသီအတွက် သူ၏ တာဝန်မှာ သဇင်နံ့သင်းနေသော ကိတ်မုန့်တစ်လုံးကို 
ပြုလုပ်ရန်အတွက်ပင် ဖြစ်သည်။ နှင်းပွင့် ဖြူလွလွကလေးများ ယှက်သန်းနေဦးမည့် 
စိတ်ကူးအတွက် သူ ရင်ခုန်ခံစားလျက် ရှိပါသည်။ ဂျပန်စာရေးဆရာကြီး ‘ယာဆုနဂီခဝါ့ဗာတာ’ က 
နှင်းပွင့်တိုင်းပြည်ကို သူ့စိတ်ကူးဖြင့် ရှာဖွေတွေ့ရှိခဲ့သည်။ နှင်းပွင့်တိုင်းပြည် (SNOW COUNTRY) 
သို့ သူ အလည်အပတ် သွားရောက်ချင်ပါသည်။ သူ၏ ဆောင်းကိတ်မုန့်ဖုတ်ပြီးသည့် နေ့မှာပေါ့။ 
ရင်ခွဲရုံခေါင်မိုးပေါ်မှ ကျီးကလေးတို့မှာ နွေဦးတုန်းက ပန်းချီရေးဖို့ ထွက်သွားခဲ့ကြသော 
ဥသြငှက်တို့နှင့် မိတ်ဆွေဖွဲ့ဖို့ ပြင်ဆင်နေကြပြန်၏။ 
 
 သူ၏ လက်နှိပ်စက် ခလုတ်ကလေးတွေပေါ်မှာ သဇင်ပန်းတစ်ခက် တင်ထားပါသည်။ 
ထုံးစံအတိုင်း…။ သူ၏ အခန်းဆီသို့ ရွှေတွေနှင့် မမ(ဘ.ဗ) ရောက်လာလိမ့်ဦးမည်။ မမ(ဘ.ဗ) 
နားမလည်နိုင်သော ဘာသာဗေဒများကို သူက အားတုံ့အားနာ ရှင်းပြရပါလိမ့်ဦးမည်။ ထို့နောက် 
ရွှေတွေနှင့် မမသည် ဒေါသတရားတွေ တစ်ပွေ့တစ်ပိုက်နှင့် ပြန်လည် ထွက်ခွာသွားပြန်လေဦးမည်။ 
မနာလိုခြင်းနှင့် ကောလဟာလ ဆိုသည်မှာ လေထုထတွဲင် နေရာထိုင်ခင်း မရနိုင်ပါ။ သူသည် 
သဇင်ပန်းခက်လေးကို ရှိုက်နမ်းလိုက်ရင်း သူ၏ နှုတ်ခမ်းနှစ်လွှာပေါ်တွင် အပြုံးစလေးတစ်စ 
ဖူးပွင့်လာသည်။ ဆောင်းပြီးတော့ နွေဦးကို ကြိုဆိုရပြန်ဦးတော့မည်။ 

ယဉ်မင်းဦး(ဆေးတက္ကသိုလ်) 
မင်္ဂလာမဂ္ဂဇင်း၊ 

၂၀၀၀၊ ဇန်နဝါရီလ။ 
 
    
    
    
    
    
    
    
    
    
    
    
    
    
    
    
    



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
689 

သိက္ခာသိက္ခာသိက္ခာသိက္ခာ-ယဉ်ယဉ်နုယဉ်ယဉ်နုယဉ်ယဉ်နုယဉ်ယဉ်နု((((မန္တလေးမန္တလေးမန္တလေးမန္တလေး)))) 
 
 သူတို့အိမ်ကလေးကာ ချောင်းကမ်းပါးအစပ်မှာ ဖြစ်သည်။ လင်မယား နှစ်ယောက်တည်း 
ဘတဲစ်အုပ်နှင့် အလုပ်ရှုပ်ချင်လည်း ရှုပ်နေတတ်သည်။ ရာသီပေါး သီးနှံစိုက်ခင်းများ၊ ဘူးစင်များ 
အောက်တွင် အလုပ်လုပ်နေသော သူတို့ လင်မယားနှစ်ယောက်ကိုလည်း တွေ့နေရသည်။ 
အေးအေးချမ်းချမ်း၊ စကားပင် ကျယ်ကျုယ် မပြောကြ။ တာဝန်ရှိ ရပ်ကွက်လူကြီးက “ကင်းဆိုရင် 
ဒီလူ စောင့်လိုက်တာ မနက် ၅ နာရီလောက်အထိ၊ သူများလို ညတစ်ဝက်နဲ့ ခိုးပြီး 
အိမ်ပြန်သွားတာတွေလည်း မရှိဘူး၊ အတော်အေးတဲ့လူ” ဟု မှတ်ချက်ချသည်အထိ သူ 
အနေအထိုင် မှန်ခဲ့သည်။ 

□ 
 
 ဘူးစင်အောက်ရှိ လက်ဖက်ရည်ကြမ်းအိုး အစဉ်တည်ထားတတ်သော ဝါးကွပ်ပျစ်ကလေး 
ပေါ်သို့ ပထမဆုံး အလည်လာရောက်သူမှာ ဗေဒင်ဆရာ ကိုစိန်တာ ဖြစ်သည်။ ညည ကင်းတတွဲင် 
စကားဝိုင်းဖွဲ့ ပြောကြရာမှ တစ်ခွန်းစ နှစ်ခွန်းစ ခင်ခင်မင်မင် ပြောဆိုပြီးသည်နှင့် 
စကားဖောင်ဖွဲ့တတ်သော ကိုစိန်တာက သူ့အိမ်ကလေးသို့ အလည်လာခြင်း ဖြစ်သည်။ 
အလုပ်နှင့်လက် မပြတ်သော သူ့ မိန်းမက အိမ်ပေါက်ဝမှ လှည့်ကြည့်ရုံသာ ကြည့်သည်။ 
ကွပ်ပျစ်ဘေး နှီးဖြာနေသော သူက ကိုစိန်တာ ပြောသည့် မဟာဘုတ်တွေ၊ သက်ရောက်တွေကို 
နားမလည်သလို၊ ‘အင်း’ပင် မှန်မှန်မလိုက်။ သူ့အလုပ်ထကဲိုသာ သူ စိတ်ဝင်စားနေသည်။ 
နောက်ဆုံးမှာတော့ ကိုစိန်တာခမျာ လေတဖြူးဖြူး၊ ဝါးကွပ်ပျစ်ကလေးပေါ်တွင် 
အိပ်ပျော်သွားသည်အထိ။ နေဝင်ခါနီးမှ ကပျာကယာ နိုးလာပြီး… 
 “အိပ်လို့ ကောင်းလိုက်တာဗျာ… ခင်ဗျား နေရာလေးတော့ သဘောကျသွားပြီ၊ ခဏခဏ 
လာလည်မယ်နော်” ဟု နှုတ်ဆက်သွားသည့် ကိုစိန်တာကို အေးအေးဆေးဆေး ပြုံးပြရင်း 
သူကျန်ရစ်ခဲ့သည်။ 

□ 
 
 ဘူးစင်လေးရှိရာသို့ တတိယမြောက်အခေါက်အဖြစ် လာလည်ပြီးသောအခါ 
(လာအိပ်ပြီးသောအခါ) ဧည့်သည်တစ်ယောက် ပါလာခဲ့သည်။ လူပုံချောချော၊ သပ်သပ်ရပ်ရပ် 
ဧည့်သည်ကို မြို့နှင့် ကပ်နေသည့် စည်သာရွာမှ ကျောင်းဆရာ ကိုဘကျော်ဟု
မိတ်ဆက်ပေးသည့်အခါ သူက ခေါင်းညိတ်ပြသည်။ ကိုဘကျော် ပါလာသည့် ထန်းလျက်ခနှဲင့် 
အကြော်များ ထည့်ရန် ပန်းကန်ပြား နှစ်ချပ် သူ့မိန်းမက ယူလာသည်။ လက်ဖက်ရည်ကြမ်း 
ပန်းကန်လုံးများကို ခပ်လှမ်းလှမ်းရှိ ရေအိုးသို့ ယူသွားပြီး ထပ်၍ဆေးသည်။ ရေနွေးကြမ်း 
ကရားထဲသို့ ရေနွေး ဖြည့်ပေးသည်။ အိမ်ရှင်မ အလုပ်ရှုပ်နေသည်ကို သူ ငေးကြည့်နေသည်။ 
 
 “စားကြပါဗျာ၊ အကုန်လုံး စားရအောင် ဝယ်လာတာပါ၊ ကိုစိန်တာ ပြောလွန်းလို့ 
ခင်ဗျားလင်မယား သဘောကောင်းပုံတွေကို ကြားပြီး လာလည်ချင်စိတ် ပေါက်လာတာ၊ 
ကျွန်တော်တို့ လာလို့ အလုပ်တွေ ရှုပ်ကုန်ပြီ ထင်တယ်” 

 ကျောင်းဆရာ၏ စကားကို “အလုပ်မရှုပ်ပါဘူးဗျာ၊ ကျွန်တော်တို့က ကျွေးရမယ့်အစား 
ခင်ဗျားက ဝယ်လာတော့ အားနာနေတာ” ဟု သူက အားနာပါးနာ ပြောသည်။ 
 “အားနာစရာ မလိုပါဘူးဗျာ၊ ခင်ဗျားရဲ့ ဘူးစင်လေးကို ကိုစိန်တာက 
သိပ်သဘောကျနေတာဗျ၊ လုပ်ပါ၊ စားပါ၊ ခင်ဗျား မိန်းမကိုလည်း ခေါ်ပါဗျ” 
 
 အဲဒီနေ့က ကျောင်းဆရာနှင့် ဗေဒင်ဆရာ စကားတွေ ဖောင်ဖွဲ့ဖောင်ကြဲအောင် 
ပြောကြသည်။ သူက နားထောင်သမား သက်သက်။ တစ်ခုတော့ ရှိသည်။ ခြံထောင့်တွင် 
ချဉ်ပေါင်စိုက်ရန် မြေဘောင်ဖို့နေသော အလုပ်ကိုတော့ ရပ်နားထားလိုက်ရသည်။ အားနာပါးနာနှင့် 
အကြော်စားရင်း သူ ထိုင်နေခဲ့ရသည်။ ပြန်ခါနီးတွင် ကျောင်းဆရာက… 
 “သွားမယ်ဗျို့  ကိုယ့်လူ၊ ချောင်းစပ်နဲ့၊ ယာခင်းနဲ့၊ ဘူးစင်နဲ့၊ ဒီနေရာလေးတော့ ကျုပ် 
ဖီးလ်ဖြစ်သွားပြီ၊ စနေ တနင်္ဂနွေနေ့တိုင်း လာမယ်ဗျာ” ဟု သူ့ကို ပခုံးပုတ်ရင်း ပြောသွားခဲ့သည်။ 
သူ အေးစက်စက် ပြုံးနေသည်။ 

□ 
 
 နောက်တစ်ပတ် တနင်္ဂနွေနေ့သို့ ရောက်သောအခါ ဆိုင်ကယ်သံ တဖုန်းဖုန်း ကြားရပြီး 
ဖုန်တထောင်းထောင်း ထ,နေသည်။ သူ့မိန်းမကလည်း အိမ်ပေါက်ဝ,က ထွက်၍ 
ပါးစပ်အဟောင်းသား ဟ,နေသည်။ 
 
 “ကျွန်တော်တို့ လာပြန်ပြီဗျို့ ” 
 ဘူးစင်ဘေးတွင် ဆိုင်ကယ် ရပ်သွားသောအခါ သုံးယောက်စီးသည့် ဆိုင်ကယ်ပေါ်မှ 
ဆင်းလာသော ကိုစိန်တာက အရင်လှမ်းအော်သည်။ ကျောင်းဆရာနှင့် ကိုစိန်တာ၏ လက်ထတွဲင် 
ပါလာသော ခေါက်ဆွဲကြော်ထုပ်များ၊ ဟင်းထုပ်များက သူ့မိန်းမလက်ထဲသို့ ရောက်သွားသည်။ 
ဆိုင်ကယ် စီးလာသည့် သူက နေကာမျက်မှန်ကို ဟန်ပါပါ ချွတ်ပြီး ဆိုင်ကယ်ပေါ်မှ 
နောက်ဆုံးဆင်းလာသည်။ 
 
 “လာ ထိုင် ကိုလှမောင်၊ ကျုပ် တဖွဖွ ပြောနေတာ ဒီနေရာလေးပေါ့ဗျ၊ ဒါကြောင့် ခင်ဗျားကို 
ခေါ်လာတာ၊ ဗျို့… ယာခင်းရှင်ကြီးရဲ့၊ ဒီဆရာက ဒိုင်လေ၊ နာမည်က ကိုလှမောင်တဲ့၊ 
သဘောလည်းကောင်း၊ လက်လည်းဖွာ၊ အရမ်းလည်း ဖော်ရွေတဲ့လူဗျ၊ ခင်ဗျားတို့ 
ခြံကလေးအကြောင်း ပြောပြပြီးကတည်းက ခင်ဗျားတို့ဆီ လာချင်နေတာ၊ ဒီအတိုင်းလာရမှာ 
အားနာတယ်ဗျာ ဆိုပြီး ခင်ဗျားတို့ လင်မယားအတွက် စားစရာတွေ ဝယ်လာတာသာ ကြည့်တော့” 
 ကျောင်းဆရာက စကားအရှည်ကြီး ပြောရင်း ကျောပိုးအိတ်ထမှဲ ပုလင်းတစ်လုံးကို 
ထုတ်လိုက်သည်။  ဂျော်နီဝါးကား အရက်ပုလင်း၊ သူ့မျက်နှာကို တစ်ချက် ကြည့်ပြီး… 
 “ကိုယ့်လူလည်း လုပ်တတ်တယ် မဟုတ်လား၊ လာပါဗျ…၊ ခင်ဗျား ကြည့်လိုက်ရင်၊ 
အလုပ်နဲ့လက် ဘယ်တော့မှ မပြတ်ဘူး၊ တစ်ရက်တလေလေးတော့ နားစမ်းပါ၊ အပန်းပြေပေါ့ဗျာ” 
 
 ကိုစိန်တာက လက်ဆွဲခေါ်၍ ဝိုင်းမှာ သူ ထိုင်လိုက်ရသည်။ နံကင်ကြော်၊ ဝက်သားသုပ်၊ 
ငါးမုန့်ကြော်၊ မြေပဲဆန်စသော အမြည်းများက စုံလှသည်။ သူလည်း တစ်ခွက် တစ်ဖလား 
မော့မိသည်ပဲ။ ဝိုင်းက စိုပြည်လာသည်။ သူက နားထောင်သမား သက်သက်။ 

ဧည့်သည်သုံးယောက်ကမူ စကားချည်း လုပြောနေသလား အောက်မေ့ရအောင် ဆူညံလို့နေသည်။ 
ပန်းကန် ချပေးခြင်းတို့ဖြင့် အလုပ်ရှုပ်နေသည့် မိန်းမ မျက်နှာသည်လည်း ရွှင်ကြည်နေ၍ 
လှုပ်ရှားမှုမှာလည်း သွက်လက်နေသည်။ ခေါက်ဆွဲကြော်နှင့် ဟင်းထုပ်များ၏ တန်ဖိုးက 
ကြီးလှသည်ပဲ။ တစ်နေ့ အလုပ်ပျက်လည်း မတတ်နိုင်တော့။ သူသည် လည်ချောင်းထဲသို့ 
စီးဝင်သွားသည့် ဂျော်နီဝါးကားကို အရသာခံရင်း ဝက်သားတစ်ဖတ်ကို နှစ်သိမ့်စွာ ဝါးနေသည်။ 

□ 
 
 မြို့ကလေးမှာ ရှိနေစဉ်အတွင်း ကိုလှမောင်က နံနက်တိုင်း သူ့ကို ဆိုင်ကယ်နှင့် 
လာခေါ်လေ့ရှိသည်။ ဆုံစည်းရာ လက်ဖက်ရည်ဆိုင်တွင် ကျောင်းဆရာ၊ ဗေဒင်ဆရာတို့နှင့် 
ဆုံကြသည်။ ပဲပလာတာနှင့် လက်ဖက်ရည် သောက်ကြသည်။ သူက အားနာ၍ မလိုက်လိုကြောင်း 
ငြင်းသောအခါ ကိုလှမောင်က… 
 “ကျွန်တော်က ဆယ့်ငါးရက် တစ်ခါလောက် ခရီးထွက်ရတဲ့ သူပါဗျာ၊ ပြုစုပါရစေ” ဟု 
ပြောတတ်သည်။ 
 
 ဘာမှ နားမလည်သော ခပ်ထုံထုံ ခပ်အအ သူ့မိန်းမပင်… 
 “ကိုလှမောင်က သိပ်သဘောကောင်းတာပဲနော်” ဟု ပြောလေ့ရှိလာပြီ။ သူကတော့ 
အပေါင်းအသင်းများကို အားနာမှုနှင့် ငြိမ်သက်နေဆဲ။ ကိုလှမောင် ယူလာသည့် 
လက်ဆောင်ပစ္စည်းများကို ငြင်းပယ်နိုင်မှု မရှိတော့ဘဲ လက်ခံနေဆဲ ကာလများကို 
ဖြတ်ကျော်လာပြီးသည့် တစ်နေ့တွင် ကိုလှမောင်သည် ဆိုင်ကယ်ပေါ်တွင် ခပ်ငယ်ငယ် 
ကောင်မလေးတစ်ယောက်ကို တင်၍ သူ့အိမ်သို့ ရောက်ရှိလာခဲ့သည်။ အခြေအနေကို မှန်းဆပြီး 
သူ့နားထင်နားရင်းတို့တွင် သွေးများ တဖျင်းဖျင်း တိုးလာခဲ့သည်။ ပြုံးဖြီးဖြီးနှင့် ဟင်းထုပ်များကိုဆွဲ၍ 
မီးဖိုချောင်သို့ လျှောက်သွားပြီး သူ့မိန်းမ၏ လက်ကို အပ်ရင်း… 
 “ကျွန်တော်တို့ ဒီမှာ ထမင်းစားမှာနော်” ဟု ပြောနေသော ကိုလှမောင်၏ ပိုင်စိုးပိုင်နင်း မှု၊ 
ကောင်မလေး၏ ရှက်ကိုးရှက်ကန်း မျက်နှာပေး၊ သူ့ကို ကြောက်ကြောက်ရွံ့ရွံ့ လှမ်းကြည့်သော 
သူ့မိန်းမ၏ အထိတ်တလန့် မျက်နှာတို့ အကြားတွင် သူ အာစေးထည့်ခံထားရသလို ဘာသံမှ 
မထွက်နိုင် ဖြစ်နေသည်။ ကိုလှမောင်က အိမ်ပေါက်ဝမှ သူ့ကို လှည့်ကြည့်၊ မေးတစ်ချက် 
ဆတ်ပြီး… 
 “ကျွန်တော်တို့ အိမ်ထဲမှာ တစ်နာရီလောက် စကားပြောမယ်ဗျို့ ၊ လာဟေ့  ညီမ” ဆိုပြီး 
သူ့ကို သာမန်ကာလျှံကာ ထမင်းစားရေသောက် အော်ပြောသွားကာ၊ ကောင်မလေး လက်ကို 
ဆွဲပြီး အိမ်ထဲသို့ ဝင်ရောက်ပျောက်ကွယ်သွားသည်အထိ သူ ကျောက်ရုပ်တစ်ရုပ်လို 
ငြိမ်သက်နေဆဲ။ သူ့မိန်းမက ခြေဖွဖွနင်းပြီး ဘူးစင်အောက်ရှိ သူ့အနားမှာ လာထိုင်သည်။ သူမ 
မျက်နှာက ဖြူရော်လျက်ရှိသည်။ သူ သက်ပြင်းတစ်ချက် ချလိုက်သည်။ အတွေးတွေက 
အတိတ်ကာလကို ပြန်ရောက်သွားကြသည်။ ကိုလှမောင်၏ ရက်ရောမှုများ၊ လက်ဆောင် 
ပစ္စည်းများ၊ အစားအသောက်များ၊ ထိုအရာတို့က သူတို့၏ ပိုင်နက်အတွင်းသို့ ပိုင်စိုးပိုင်နင်း 
ကျူးလွန်လာသော ကိုလှမောင်၏ လုပ်ရပ်တွေကို သူ့ကို မဟန့်တားနိုင်အောင် 
ကြိုတင်စည်းရုံးထားသည့် လက်နက်များပေလား။ သူ သက်ပြင်းတစ်ချက် ထပ်ချလိုက်မိပြန်သည်။ 
မျက်လုံးက ချောင်းစပ်မှ ဘဲတစ်အုပ်၊ ယာခင်းများဆီသို့ အကြည့်ရောက်သွားသည်။ 
အေးချမ်းသည့် ဤနေရာလေးတွင် သူတို့ လင်မယား နှစ်ယောက် ဆင်းရဲပေမယ့် သိက္ခာရှိရှိ 

နေထိုင်ခဲ့ကြသည့် သူ့နေရာလေးကို တစ်စ တစ်စ ဝင်ရောက်လာသော အပေါင်းအသင်းတစ်ဦးက 
သူ မနှစ်ခြိုက်သည့် အလုပ်တစ်ခုကို လုပ်နေပြီ။ သူ ဘာလုပ်ရမလဲ။ ရုတ်တရက် သူ့မိန်းမဘက် 
လှည့်လိုက်ပြီး… 
 “ငါ ကိုလှမောင်ကို နောက်မလာနဲ့တော့လို့ ပြောလိုက်တော့မယ်” 
 သူ့မိန်းမက သူ့ကို မျက်လုံးကြီးပြူးကြည့်ပြီး… 
 “သူ ကျွေးထားတာတွေ ခဏခဏ စားနေရတာ အားနာစရာတော်” 
 
 သူ့ပါးစပ်က ဆဲရေးစကားတစ်ခွန်း ညစ်ညစ်ပတ်ပတ် ထွက်သွားသည်။ ထင်သားပဲ၊ 
ဒီလိုစကားမျိုး ကြားရမယ်ဆိုတာ၊ မိန်းမကပင် ဒီစကားမျိုး ထွက်နေပြီ။ ကျောင်းဆရာတို့၊ 
ဗေဒင်ဆရာတို့ သိလျှင်လည်း… 
 “ဟာ… ကိုလှမောင်က လူ့သဘောကောင်း၊ လူ့ရက်ရောကြီးပါဗျာ၊ ခင်ဗျားတို့ဆို သူက 
စေတနာရှိပါတယ်၊ တစ်ခါတလေ သူ့အလိုဆန္ဒပြည့်အောင် ကူညီရတာ ဘာဝန်လေးတာ မှတ်လို့” 
ဟု မှတ်ချက်ချမည်သာ ဖြစ်သည်။ ဒါပေမဲ့ ကိုလှမောင်သည် သူ ပေးကမ်းကျွေးမွေးထားသည့် 
ရက်ရောမှုအပေါ်တွင် အပြည့်အဝ အတုံ့အပြန် အခွင့်အရေး ယူတတ်သူပေပဲ။ သူ 
တောက်တစ်ချက် ခေါက်လိုက်သည်။ စိတ်မတည်ငြိမ်စွာဖြင့် ချောင်းစပ်သို့ ဆင်းခဲ့သည်။ 
အေးချမ်းစွာ အနားယူနေကြသည့် ဘဲတစ်အုပ်ကို တုတ်တစ်ချောင်းဖြင့် မောင်းသည်။ ဘဲတွေက 
လန့်လန့်ဖျပ်ဖျပ် အော်ဟစ်ပြေးလွှားသည့်နောက်သို့ ချောင်းရိုးတစ်လျှောက် ဒုန်းစိုင်းလိုက်ခဲ့သည်။ 
ကိုလှမောင်၏ ဆိုင်ကယ် ဘယ်အချိန် ပြန်ထွက်သွားသည်ကို သူ မသိတော့ပေ။ 

□ 
 
 နောက်တစ်နေ့သည် စနေနေ့ ဖြစ်သည်။ အစောကြီးကပင် ကျောင်းဆရာ ကိုဘကျော် 
ရောက်နှင့်နေပြီး နေ့ခင်းပိုင်းကျမှ ကိုလှမောင်နှင့် ကိုစိန်တာတို့က ထုံးစံအတိုင်း 
ဆိုင်ကယ်တစ်စီးနှင့် ရောက်လာကြသည်။ ဟောင်ဖွာဟောင်ဖွာ ကျယ်လောင် ကျယ်လောင် 
စကားသံများ၊ ဂျော်နီဝါးကားပုလင်း၊ အမြည်းထုပ်များကို မျက်ကွယ်ပြု၍ မြေတူးစရာ 
ရှိသေးသည်ဟု ဆိုကာ ခြံထောင့်ခပ်ဝေးဝေးသို့ ထွက်လာခဲ့သည်။ မထွက်လာမီ ခါးထဲမှ 
ဂက်စ်မြီးခြစ် အပြာရောင်ကလေးကို အမှတ်တရ စီးကရက်ဘူးပေါ်တွင် အိမ်ရှင်ဝတ္တရားအရ 
တင်ထားပေးခဲ့သည်။ ကျန်တာကတော့ မိန်းမ ဆက်လုပ်ပေးလိမ့်မည်။ သူ့စိတ်ထဲ ကိုလှမောင် 
ယူလာတာတွေကို စားရမှာ စိတ်ကုန်ခန်းနေပြီ၊ သူ ခွန်အားစိုက်၍ မြေတူးနေသည်။ နေပူချိန်မို့ 
ချွေးတွေရွှဲနေအောင် ထွက်လာသည်။ အနားသို့ ရောက်လာသော လူတစ်ယောက်၏ အရိပ်ကို 
တွေ့သဖြင့် လှည့်ကြည့်မိတော့ သူ့မိန်းမ ဖြစ်နေသည်။ 
 
 “ဘာလဲ” 
 “ကိုစိန်တာက မီးခြစ်ရှိလားတဲ့” 
 “ဟင်… ငါပေးထားခဲ့ပြီးသားပဲ” 
 
 သူ့ပေါက်တူးကို ပြန်ချ၍ ဘူးစင်အောက်သို့ လျှောက်လာခဲ့သည်။ ကိုစိန်တာက 
ဆီးပြောသည်။ 
 “ကိုယ့်လူ… ပေးစမ်းပါဦးဗျမီးခြစ်” 

 သူ အူကြောင်ကြောင် ဖြစ်သွားသည်။ ဝိုင်းထဲသို့ ဟိုဟိုဒီဒီ ကြည့်ပြီး … 
 “ကျွန်တော် ဒီစီးကရက်ဘူးပေါ်မှာ တင်ထားခဲ့တာ” 
 သူ စဉ်းစားမရဖြစ်နေခိုက် ကိုလှမောင်က သူ့အိတ်ထောင်ထမှဲ ဂက်စ်မီးခြစ် 
အပြာရောင်ကလေးကို ထုတ်ပြီး စီးကရက်မီးညှိရင်း… 
 “ဒါကတော့ ကျွန်တော့် မီးခြစ်ဗျနော်” 
 
 သူ ဘာမှ မပြောသေးဘဲ ကွပ်ပျစ်အောက်သို့ ငုံ့ကြည့်သည်။ အောက်မှာလည်း မရှိ၊ 
ကိုလှမောင် လက်အတွင်းမှ မီးခြစ်ကို သေသေချာချာ ကြည့်တော့လည်း သူ့မီးခြစ်မှ 
သူ့မီးခြစ်အစစ်။ သူ စိတ်ရှုပ်သွားသည်။ ကိုစိန်တာနှင့် ကိုဘကျော်ကို ကြည့်လိုက်တော့လည်း 
မျက်လုံး ကလယ်ကလယ်နှင့်။ သူ့အသံကို ချိုသာအောင် သေသေချာချာ ထိန်း၍ ပြောသည်။ 
 
 “ဒီခါးပုံစ ထဲကနေပြီး ခင်ဗျားတို့ ခြစ်ရအောင် သေသေချာချာ ဟောဒီ စီးကရက်ဘူးပေါ်ကို 
အမှတ်တရ တင်ထားပေးထားခဲ့တာပါဗျာ၊ ဒီလို ဖြစ်ပါလိမ့်မယ်၊ မီးခြစ်ကို ယူပြီး ကိုလှမောင်က 
အိတ်ထဲကို ယောင်ထည့်မိတာ ဖြစ်ပါလိမ့်မယ်” 
 
 သူ့စကားအဆုံးတွင် ကိုလှမောင်က ဝုန်းခနဲ ထရပ်သည်။ သူ့မျက်နှာမှာ ရုတ်ချည်း 
နီရဲလာသည်။ 
 “မင်းက ငါ့ကို မီးခြစ်သူခိုးလို့ ပြောတာလား” 
 “မဟုတ်ပါဘူးဗျာ၊ မှားထည့်မိတယ်ဆိုတာ ဖြစ်တတ်ပါတယ်၊ ကျွန်တော်လည်း 
သေသေချာချာ ထားခဲ့လို့ပါ” 
 “ဟောဒါ… ငါ့မီးခြစ်မှ ငါ့မီးခြစ်ကွ” 
 ကိုလှမောင် ဒေါသတကြီး ပစ်ပေါက်လိုက်၍ မီးခြစ်ကလေး မြေပေါ်တွင် လိမ့်သွားသည်ကို 
သူ ငေးကြည့်နေမိသည်။ 
 
 ကိုလှမောင် ကွပ်ပျစ်ပေါ်က ဆင်းရင်း လုံချည်ကို ပြင်ဝတ်သည်။ 
 “ဒီမယ် ကိုယ့်လူ၊ မီးခြစ်တစ်လုံးနဲ့ ဘာမှအဖိုးမတန်ဘူး၊ ကိုယ့်လူတို့ကို ဝမ်းခြမ်း 
ကျွေးမွေးခဲ့တာနဲ့ စာကြည့်ဦး၊ ဒါ ကိုယ့်မီးခြစ်၊ ဒါပေမဲ့ ကိုယ့်လူ လိုချင် ယူထားလိုက်” 
 
 ပြောပြောဆိုဆို ဆိုင်ကယ်ပေါ်သို့ တက်၍ တရကြမ်း မောင်းထွက်သွားသည်။ သူ 
ကျောက်ရုပ် ဖြစ်၍ ကျန်နေခဲ့သည်။ ကိုလှမောင်၏ စကားကို သူ မချေပနိုင်။ အမှန်တကယ် 
သူ့မီးခြစ် ဖြစ်ကြောင်း သူ ဘယ်လိုသက်သေပြရမှန်း မသိ။ သူ့မိန်းမက ပြူးပြူးပျာပျာ 
ရောက်လာသည်။ ကိုစိန်တာက ကွပ်ပျစ်ပေါ်က ထရင်း ညည်းညည်းညူညူ… 
 “အင်း… ကိုလှမောင်တော့ စိတ်ဆိုးသွားပြီ၊ ဒုက္ခပဲ၊ ဒီလူက လူဖြောင့် စိတ်တိုဗျ၊ 
ခင်ဗျားကလည်းဗျာ၊ ဟုတ်သားပဲ၊ မီးခြစ်တစ်လုံး ဘယ်လောက် အဖိုးတန်လို့လဲ၊ 
မိတ်ဆွေအပေါင်းအသင်းက အဖိုးတန်တယ်ဗျ၊ သွားပြီ၊ ဒီလူ လာတော့မှာ မဟုတ်ဘူး” 

 ကိုစိန်တာ၏စကားကို စိတ်ညစ်ညူးစွာ နားထောင်ရင်း စကားပြောချင်စိတ် ကုန်ခန်းစွာဖြင့် 
လှည့်ထွက်လာခဲ့သည်။ 

□ 
 
 ထိုနေ့ညက တလူးလူး တလိမ့်လိမ့်ဖြင့် သူ အိပ်မပျော်…။ စိတ်ဒွိဟ အတွေးတစ်ခုက 
သြော်… မီးခြစ်ကို ကိုလှမောင်က သူ့ဟာလို့ ပြောတုန်းက ငါ ငြိမ်နေလိုက်ရင် ပြဿနာဖြစ်မှာ 
မဟုတ်ဘူးဟု တွေးမိသည်။ နောက်တစ်ခါ ငါက ဂုဏ်သိက္ခာကို အသက်ထက် တန်ဖိုးထားတယ်။ 
ငါတို့လို ဆင်းရဲသားများမှာ ရိုးသားတဲ့ ဂုဏ်သိက္ခာက လွဲလို့ ဘာမှမရှိဘူး။ သူ့ဟာသူ 
စိတ်ဆိုးချင်ဆိုး၊ မဆိုးချင်နေ။ ငါ ကိုလှမောင်ကို ရှင်းပြလိုက်မိတာ မှန်တယ်ဟု တွေးမိပြန်သည်။ 
ဒါပေမဲ့ ကိုစိန်တာနဲ့ ကိုဘကျော်က မီးဖြစ်တစ်လုံးကိုပင် ငြင်းသည့်သူဟု မြင်သွား တော့မှာပဟဲု 
တွေးမိပြန်တော့ သူ မွန်းကျပ်နေခဲ့သည်။ ခါတိုင်းလို မနက်ခင်း ကိုလှမောင် လက်ဖက်ရည်ဆိုင် 
သွားဖို့ လာခေါ်မှာ မဟုတ်ဆို၍ သူ နေမြင့်အောင် အိပ်နေခဲ့သည်။ ဒါပေမဲ့ ခါတိုင်းကြားနေကျ
ဆိုင်ကယ်သံ တဖုန်းဖုန်းကို ကြားရပြီး ကိုလှမောင်ကို ပြုံးဖြီးဖြီး မျက်နှာဖြင့် တွေ့ရတော့ သူ 
အံ့သြသွားသည်။ ကိုလှမောင်က အပြာရောင် မီးခြစ်ကလေးကို အိတ်ထောင်ထမှဲ 
ထုတ်လိုက်သည်။ 
 “ကျုပ်မီးခြစ်က အိမ်မှာ မေ့ကျန်ခဲ့တာဗျ” 
 ပေါ့ပေါ့ပါးပါး ပြောနေသော ကိုလှမောင်ကို သူ စိတ်ပျက်လက်ပျက် ကြည့်နေသည်။ သူ 
စကားတစ်ခွန်း ပြောဖို့ ချီတုံချတုံ ဖြစ်နေပြီးမှ ဇွတ်မှိတ်၍… 
 “မီးခြစ် မေ့ကျန်ခဲ့တဲ့အကြောင်း ကိုစိန်တာတို့ ကိုဘကျော်တို့ကို ပြောပြလိုက်ဦးဗျ” 
 
 ကိုလှမောင်က မျက်လုံးတစ်ဖက် ပင့်လိုက်သည်။ 
 “ဘာကြောင့်လဲဗျ” 
 “ကျွန်တော်က အပေါင်းအသင်းကို တန်ဖိုးထားပါတယ်ဗျာ၊ ကျွန်တော့်ကို မီးခြစ်တစ်လုံးနဲ့ 
ငြင်းတတ်တဲ့ လူလို့ ထင်သွားမှာ သိပ်စိုးရိမ်တယ်၊ ဒါကြောင့်မို့ပါ” 
 
 သူ့တောင်းပန်စကားအဆုံးတွင် ကိုလှမောင် ခပ်ဟားဟား တစ်ချက် ရယ်လိုက်သည်။ 
ဘာမှတော့ ပြန်မပြော။ ကိုလှမောင်၏ ဆိုင်ကယ်နောက်တွင် သူ ပါလာသည်ကို မြင်သောအခါ 
လက်ဖက်ရည်ဆိုင်တွင် ရောက်နှင့်နေကြသော ကိုစိန်တာနှင့် ကိုဘကျော်က တအံ့တသြ 
ဖြစ်နေကြသည်။ ဟန်မပျက် သူ ဝင်ထိုင်လိုက်သည်။ လက်ဖက်ရည် မှာကြသည်။ စကားတွေက 
မေးတစ်ခွန်း ပြောတစ်ခွန်း တောင်ရောက် မြောက်ရောက် ဖြစ်နေကြသည်။  “အင်း… 
ဟိုလူနှစ်ယောက်ကတော့ ကိုလှမောင်ကို တော်တော် သဘောထားကြီးတဲ့ လူလို့ ထင်နေကြမှာပဲ၊ 
ခဏကြာလို့ စီးကရက်သောက်ရင် ကိုလှမောင်က မီးခြစ်ထုတ်ခြစ်မှ အဖြစ်မှန်ကို သိကြမှာ” ဟု 
တွေးရင်း လက်ဖက်ရည်ကို ဖြည်းဖြည်းချင်း မျို ချနေသည်။ ထိုစဉ် ကိုလှမောင်က 
သူ့လက်ဖက်ရည်ကို လက်စသတ်လိုက်သည်။ စီးကရက်ဘူးမှ တစ်လိပ် နှိုက်ယူ၍ နှုတ်ခမ်းဖျားတွင် 
တပ်လိုက်သည်။ သူ ရင်ခုန်စွာဖြင့် စောင့်ကြည့်နေစဉ် ကိုလှမောင်က အိတ်ထောင်ထဲမှ 
ရေကူးဝတ်စုံနှင့် မိန်းမလှလေးပုံ မီးခြစ် အနီရောင်ကလေးကို ဖြည်းဖြည်းချင်း ဆွဲထုတ်၍ 
ခြစ်လိုက်သည်။ အပြာရောင် မီးတောက်ကလေးနှင့်အတူ ဂီတသံ တိုးတိုးကလေး 

ထွက်ပေါ်လာသည်။ သူက တအံ့တသြ စိတ်နှင့်အတူ ထိတ်လန့်စိတ် ဝင်လာစဉ် ကိုလှမောင်က 
အဓိပ္ပာယ်မဲ့ တဟင်းဟင်း ရယ်ရင်း… 
 “မနေ့ညက ဝယ်လိုက်ရတယ်လေ၊ ငါးထောင့်ငါးရာ ပေးရတယ်၊ ဂက်စ် မီးခြစ်အပေါစား 
ကိုင်နေရင် ဆင်တူတွေ များလွန်းလို့ဗျာ” 
 
 သူ့မျက်လုံးတွေ ပြာခနဲ ဖြစ်သွားသည်။ မျက်နှာတစ်ခုလုံးလည်း တရှိန်ရှိန် ပူလာသည်။ သူ 
မျှော်လင့်ထားသမျှတွေ သွားပြီ။ ကိုလှမောင်သည် အမှန်တရားကို ရှင်းမပြရုံသာမက သူ၏ 
ဆင်းရဲမှုကိုပါ ဖိနင်း၍ တိတိကျကျ ထပ်မံ စော်ကားလိုက်ပေသည်။ လက်သီးနှစ်ဖက်ကို 
ကျစ်ကျစ်ပါအောင် ဆုပ်မိပေမယ့် အချိန်မီ စိတ်ကို ထိန်းလိုက်နိုင်သည်။ ချာခနဲ 
လှည့်ထွက်လာချိန်တွင် ကိုလှမောင်၏ တဟင်းဟင်း ရယ်သံက ကျောကပ်ပါလာခဲ့သေးသည်။ 

□ 
 
 ထိုနေ့ တစ်နေ့လုံး သူ အရမ်းပေါက်ကွဲနေခဲ့သည်။ ကွပ်ပျစ်အောက်မှာ ကျနေသော 
မီးခြစ်ပြာကလေးကို ကောက်ယူ၍ ချောင်းထဲသို့ ဒေါသတကြီး ပစ်ချလိုက်သည်။ သူ၏ 
ပေါက်ပြားချက်အောက်တွင် မြေကြီးတွေ ဖွာကနဖွဲာကနဲ လွင့်စဉ်ကုန်သည်။ သူ 
ဘာဖြစ်လာသလဲဟု သူ့မိန်းမက မမေးရဲ။ သူကလည်း ပြောမပြ။ မနက်စာလည်း မစား…။ 
ညနေစောင်းမှ သူ နည်းနည်း စိတ်ပြေသွားပြီး ကွပ်ပျစ်ပေါ်တွင် လှဲနေလိုက်သည်။ သူ့မိန်းမက 
ခပ်ရွံ့ရွံ့ အနားကပ်လာပြီး… 
 “ဒီနေ့ ကင်းကျတယ်တဲ့၊ ရပ်ကွက်လူကြီးက လာပြောသွားတယ်” 
 
 သူ သက်ပြင်းတစ်ချက် ချလိုက်သည်။ လှဲနေရာမှ ထလိုက်သည်။ ဒီနေ့ညလည်း 
ဒေါသဖြစ်လို့ အိပ်မပျော်မယ့်အတူတူ ကင်းတဲမှာ သွားထိုင်နေရတာမှ ကောင်းပါသေးတယ်ဟု 
သူတွေးသည်။ ရေချိုး၊ ညစာစားရင်း နည်းနည်းပြေသွားသော ဒေါသစိတ်သည် ကင်းတဲသို့အသွား 
ဆုံဆည်းရာ လက်ဖက်ရည်ဆိုင်ကို အဖြတ် ဆိုင်ထတွဲင် ထိုင်နေသော ကိုလှမောင်ကို 
မြင်သောအခါ မီးငွေ့အူသလို အညွန့် တလူလူတက်လာသည်။ ကင်းတဲသို့ ရောက်သည်အထိ 
ဒေါသမထိန်းနိုင်။ ကင်းတဲ ရောက်သည်နှင့် ကင်းတဲအောက်တွင် စီထားသော ထင်းတုံးကြီးတွေကို 
မြိနေအောင် ထင်ခွဲဓားမနှင့် တခွမ်းခွမ်း ခွဲတော့သည်။ သူ့ဒေါသအမျက်အောက်တွင် 
ထင်းတုံးကြီးတွေ ထင်ပေါက်ခြမ်း ဖြစ်သွားကြသည်။ သည်တော့မှ ရေနွေးအိုး ဆက်တည်ရင်း 
စိတ်နည်းနည်းပြေသွားသည်။ ကင်းတဲပေါ်တွင် စကားပြောဖော်တွေ ရောက်နေကြပြီ။ ငြင်းခုန်သံ၊ 
စကားပြောသံတွေ ကြားနေရသည်။ သူ စကားပြောချင်စိတ် မရှိ၍ ရေနွေးအိုးနားမှာ 
ဆက်ထိုင်နေခဲ့သည်။ ရေနွေးအိုး ဆူတော့သည်။ တရှူးရှူး တရှဲရှဲအသံတွေ မြည်လာသည်။ 
ပလုံစီပွက်သေးကလေးတွေကို ကြည့်နေစဉ် နားထဲမှာ ကင်းတဲဘေးက စကားသံတွေဝင်လာ၍ သူ 
နားစိုက်ထောင်မိသည်။ 
 
 “အိုး…  မီးခြစ်ကို ချထားပါဗျ၊ ခင်ဗျားက ဘာလို့ အိတ်ထဲ ထည့်ထည့်သိမ်းနေရတာလဲ” 
 လမ်းထိပ်က ဘုရားဒကာအသံ…။ 
 
 “မီးခြစ်တစ်လုံးနဲ့ စိတ်မချရတဲ့သူတွေ ရှိတယ်ဗျ” 

 ဗေဒင်ဆရာ ကိုစိန်တာအသံ…။ 
 
 “ဟိုယာခင်းက လူပေါ့ဗျာ၊ အပေါင်းအသင်း မရှိလို့ ကျွန်တော်တို့ ကိုလှမောင်တို့က 
ကျွေးမွေးပေးကမ်းနေတာ၊ သူက ဒီလိုဗျာ …” 
 ဘေးက ရေနွေးအိုးက ပွက်ပွက်ဆူနေပြီ။ သူ့စိတ်ကို မထိန်းနိုင်တော့။ အသားကုန် 
လွှတ်ထားလိုက်မိပြိ။ ထင်းခွဲဓားမကို မြဲမြဲဆုပ်ကိုင်၍ ကင်းတဲရှေ့မှာ မားမားရပ်လိုက်သည်။ 
သူ့ကိုမြင်သောအခါ မျက်လုံးပြူး၍ ကိုစိန်တာက ထိတ်ထိတ်လန့်လန့် ပြောသည်။ 
 “ဟင်… ခင်ဗျား ရှိနေတယ်လား” 
 
 အဆိုပါ စကားများသည် ကိုစိန်တာ၏ နောက်ဆုံးစကားများ ဖြစ်သည်။ 
ခဏကြာသောအခါ သူသည် သွေးစက်စက်ကျနေသော ဓားမကို စိမ်ပြေနပြေ ဆုပ်ကိုင်၍ 
ဆုံဆည်းရာ လက်ဖက်ရည်ဆိုင်ဘက်သို့ အေးအေးဆေးဆေး လျှောက်သွားခဲ့လေသည်။ 

□ 
 
 “အဲဒီနေ့က မီးခြစ်အပြာလေးကို ခင်ဗျားခါးပုံစထဲက ထုတ်ပြီး စီးကရက်ဘူးပေါ်မှာ 
တင်ပေးခဲ့တာ ကျွန်တော် မြင်ပါတယ်၊ ဒါပေမဲ့ အငြင်းအခုံဖြစ်နေတဲ့ အချိန်မှာ ကိုလှမောင် 
စိတ်ဆိုးမှာစိုးလို့ ကျွန်တော် မပြောရဲခဲ့ဘူး၊ သူ့ပေးကမ်းမှုတွေကို ကျွန်တော်လည်း 
မလွန်ဆန်နိုင်ခဲ့ပါဘူးဗျာ၊ ဒီအတွက် ကျွန်တော့်ကို ခွင့်လွှတ်ပါ၊ ဒီကိစ္စ ခင်ဗျား မမှားဘူး ဆိုတာရယ်၊ 
ကိုလှမောင်က ထပ်တလဲလဲ စော်ကားခဲ့တယ် ဆိုတာရယ်ကို ရုံးတော်မှာ ကျွန်တော် 
ထွက်ဆိုပေးပါ့မယ်” 
 
 ကျောင်းဆရာ ကိုဘကျော်က ဝမ်းပန်းတနည်း လာပြောသောအခါ သူက ဘာမှ 
ပြန်မပြောဘဲ ခေါင်းကို အသာအယာယမ်းခါ၍ အေးစက်စက် ပြုံးနေခဲ့သည်။ မြို့ထကဲ လူတွေက 
တန်ဖိုးမရှိသည့် မီးခြစ်တစ်လုံးအတွက် တန်ဖိုးရှိသည့် လူ့အသက်နှစ်ချောင်း ဆုံးရှုံးရသည်ကို 
ကာလကြာမြင့်စွာ တဖျစ်တောက်တောက် ပြောဆိုနေခဲ့ကြသည်။ သူတို့သည် မီးခြစ်တစ်လုံးထက်၊ 
လူ့အသက်ထက်၊ အဆပေါင်းများစွာ တန်ဖိုးရှိသော အရာကို မေ့လျော့နေခဲ့ကြသည်။ 

ယဉ်ယဉ်နု(မန္တလေး) 
၂၀၀၃၊ မတ်၊ ရွှေအမြုတေ၊ 
၂၀၀၃၊ ခံစားသူအကြိုက်။ 

တွယ်ငြိမိမှားတွယ်ငြိမိမှားတွယ်ငြိမိမှားတွယ်ငြိမိမှား----ရာသက်ပန်ရာသက်ပန်ရာသက်ပန်ရာသက်ပန်((((တောင်ငူဆောင်တောင်ငူဆောင်တောင်ငူဆောင်တောင်ငူဆောင်))))    
 
 သူ့မျက်နှာသည် အနည်းငယ် ဖြူဖပ်ဖြူရော် ဖြစ်သွားတာ တစ်ခုမှ လွဲ၍ နှစ်ခြိုက်စွာ 
အိပ်မောကျနေသူ တစ်ယောက်လို တည်ငြိမ်လျက်ရှိသည်။ သူမ စွဲလမ်းမြတ်နိုးခဲ့သော 
မျက်ဝန်းတောက်တောက် တစ်စုံကို ရှည်လျားထူပိန်းသော မျက်တောင်ရှည်များက 
ဖုံးအုပ်ထားသည်။ စကားချို မြ ပြောခဲ့ဖူးသည့် နှုတ်ခမ်း နှစ်လွှာကတော့ ပိပိရိရိ စေ့ပိတ်၍နေသည်။ 
ရေမွှေးနှင်းဆီပန်းလေး၏ အရောင်လို ပန်းနုသွေးပြေးခဲ့သော နှုတ်ခမ်းသည် ယခုအခါ 
ဖျော့တော့ဖြူဖွေးလျက် ရှိသည်။ နာတာရှည်ရောဂါဖြင့် သေဆုံးခြင်း မဟုတ်သောကြောင့် 
သူ့မျက်နှာသည် ပိန်ငေါငေါ ဖြစ်ခြင်း၊ ပါးချောင် နားချောင် ကျခြင်း မရှိပါ။ 
မျက်တွင်းဟောက်ပက်နှင့် အကြည့်ရဆိုးသော အလောင်းများကို သူမ မြင်ဖူးပါသည်။ သူကတော့ 
သေပန်းပွင့်သည်ဟု ဆိုရလောက်အောင် လှပကျက်သရေ ရှိနေပါသည်။ 
 
 သူ့ကို သူမ တစိမ့်စိမ့် ငေးကြည့်နေမိသည်။ 
 ဒါဟာ ညီညီသောင်းကို နောက်ဆုံး တွေ့ရခြင်းဆိုသော အသိကြောင့် သူမ 
မျက်လုံးအစုံသည် မျက်တောင်ခတ်ရန် မေ့လျော့နေလိမ့်မည်။ သူမ မျက်ရည် မကျပါ။ သူမ 
မျက်ဝန်းနှစ်ဖက်မှာ မျက်ရည်ဟု ယူဆရသော အရောင် တောက်ပမှုမျိုးကိုပင် မရှိသည်က 
အများအတွက် အံ့သြစရာကောင်းနေလိမ့်မည်။ သူမ ရင်ထတွဲင် မယုံကြည်နိုင်ခြင်း၊ 
နှမြောတသခြင်းများနှင့် သံသယတို့ ရောယှက်မွှေနှောက်နေကြသည်။ 
 
 အသုဘ လိုက်ပို့ကြသည့် များစွာသော လူတို့သည် သူမ မျက်ဝန်းထမှဲာ 
အရောင်တွေအဖြစ် ယောက်ယက်ခတ်နေကြသည်။ နှမြောတသ ရေရွတ်သံတွေကို နားထဲမှာ 
အဆက်မပြတ် ကြားနေရသည်။ သူမနှင့် မျက်နှာချင်းဆိုင်မှာ သူ့ကို ငုံ့မိုးကြည့်ပြီး မျက်ရည် 
တတောက်တောက်ကျနေသော အနက်ရောင်ဝတ်စုံနှင့် မိန်းကလေးများသည် သူ၏ ရည်းစားများ 
ဖြစ်သည်တဲ့။ လူမှန်းသူမှန်း မသိအောင် ရှိုက်ကြီးတငင် ငိုကြွေးနေသော 
မိန်းကလေးတစ်ယောက်ကို လူအများက ဝိုင်း၍ နှာနှပ်နေသည်။ တက်သွားသော 
မိန်းကလေးတစ်ယောက်ကိုတော့ ကမန်းကတန်း ပွေ့ချီပြီး ကားပေါ် ခေါ်သွားကာ ဆရာဝန်၏ 
ဆေးကုသမှုကို ခံယူစေသည်။ 
 
 အားလုံးကို သူမ မြင်တွေ့သိရှိနေသည်။ သူမ၏ သိစိတ်နှင့် သတိတရားတို့ 
ကွဲကွာကင်းလွတ်မသွားစေဖို့ အတတ်နိုင်ဆုံး ထိန်းထားရမည်။ သူမသည် လူတွေကြားထဲမှာ 
ရုပ်ပျက်ဆင်းပျက် သတိကင်းလွတ်ရမည်ကို အကြောက်ဆုံး ဖြစ်သည်။ အိမ်ပြန်ရောက်မှ 
သူမတစ်ယောက်တည်း အခန်းတံခါးပိတ်ကာ ကြေကွဲစွာ ပေါက်ကွဲချင် ပေါက်ကွဲလိုက်မည်။ 
လူတွေရှေ့မှာတော့ သူမ မငိုချင်ပါ။ စပ်စုလိုသော၊ အတင်းအဖျင်း ပြောလိုသော လူများ၏ 
ထင်မြင်ချက်များကို ကြက်ခြေခတ်ပြလိုသည်။ 
 
 “ကိုလေး ချစ်တဲ့ မမမိုးနန္ဒာ လာတယ်လေ… ထပြီး နှုတ်ဆက်ပါဦး” သူမနာမည်ကို 
ထည့်၍ တိုင်တည်လိုက်သည့် သူ့ညီမ ငိုသံကြောင့် သူမ ကိုယ်ခန္ဓာ ဆတ်ခနဲ တုန်ယင်သွားသည်။ 
သည်အချိန်မှာ ထိုနာမဝိသေသန အသုံးကို ထည့်ပြောဖို့ မသင့်တော့ဟု သူမ ထင်သည်။ 

သူမကတော့ သူ၏ အချစ်ကို များစွာသံသယဝင်နေပြီ ဖြစ်သည။် ဒါတွေ ထားလိုက်ပါတော့လေ။ 
သူဟာ သူမနဲ့ သေတစ်ပန် သက်တစ်ဆုံး ဘယ်တော့မှ မတွေ့နိုင်မည့် ဘဝတစ်ပါးသို့ 
ကူးပြောင်းထွက်ခွာသွားပြီ။ 
 
 သူ၏ ရင်ဘတ်ပေါ်မှာ သူမ၏ တစ်ပွင့်တည်းသော နှင်းဆီအနီရဲရဲ တစ်ပွင့်က 
နေရာအပြည့် ယူထားသည်။ သူ၏ အခြားရည်းစားများ ပေးသော ပန်းများက သူ၏ 
ခေါင်းရင်းဘက်က စင်ပေါ်မှာ ရှိနေသည်။ သူမ မွေးနေ့လက်ဆောင် ပေးထားသည့် 
မိကျောင်းတံဆိပ် စပို့ရှပ် ဆင်စွယ်ရောင်လေးကို ဝတ်ပေးဖို့ သူ့အမေကို အိပ်မက်ပေးသည်တဲ့။ 
ထို့ကြောင့် သူ့ကိုယ်ခန္ဓာပေါ်မှာ သူမ၏ အင်္ကျီလေးက နေရာယူလျက် ရှိသည်။ အဲသည်အတွက် 
သူမက ရူးမိုက်စွာ ရင်ခုန်ရဦးမှာလား။  
 
 သူ့ဈာပန မီးသင်္ဂြိုဟ်ဖို့ အချိန် နီးကပ်လာသော်လည်း သူ့အနားမှာ ဝိုင်းအုံနေကြသော 
လူစုက အလိုက်တသိ ရှဲမပေးသဖြင့် ရှဲပေးဖို့ မေတ္တာရပ်ခံသံ ကြားရသည်။ သူ့ကို သေတ္တာထဲ 
ထည့်တော့မည်။ မွန်းကျပ်ပိတ်လှောင်မှုကို များစွာ ခါးသက်သော ညီညီသောင်းတစ်ယောက် 
ဘဝဆက်တိုင်း ဆက်တိုင်း သည်လို အဖြစ်ဆိုးမျိုးနဲ့ ဝေးပါစေလို့ သူက ဆုတောင်းလိုက်မိသည်။ 
သူ့ဆွေမျိုး အသိုင်းအဝိုင်း၏ ငိုသံများ ပိုမိုဆူညံလာသည်။ သူမကတော့ တစ်ချိန်က 
တောက်ပမျက်များဖြင့် သူမကို ခပ်ငေးငေး ကြည့်ခဲ့သော ပိတ်စေ့နေသည့် မျက်ဝန်းညိုများကို 
တစ်ချက် စိုက်ကြည့်ကာ ခပ်ဝေးဝေးသို့ ဖယ်ခွာပေးလိုက်မိသည်။ ထိုအချိန်မှာ သူမနှင့်ပတ်သက်၍ 
ငြင်းခုန်သံ တစ်သံကို (သူ့သူငယ်ချင်းများ ဖြစ်ဟန်တူသော အမျိုးသမီးအုပ်စုထဲမှ) 
ကြားလိုက်ရခြင်း ဖြစ်သည်။ 
 
 “မိုးနန္ဒာဆိုတာ ဘယ်သူလဲ” 
 “အနက်ရောင်ဝတ်စုံ ဝတ်ထားတဲ့ မိန်းမတွေထကဲ တစ်ယောက်ယောက် ဖြစ်မှာပေါ့” 
 “ညီညီသောင်းဟာ အဲဒီ မိုးနန္ဒာကို အစွဲလမ်းဆုံး ချစ်ခဲ့တာတဲ့” 
 သူမ အံ့သြမင်သက်စွာ ခြေလှမ်းတွေကို တုန့်ခနဲ ရပ်တန့်ပစ်လိုက်ဖို့အထိ 
ချောက်ချားတုန်လှုပ်သွားမိသည်။ သူမ ကိုယ်ခန္ဓာမှာ အနက်ရောင်နှင့် တူသော အရာဆိုလို့ 
ဆံပင်နက်တွေပဲ ရှိသည်။ သူမ ဝတ်ထားတာ  ခရမ်းရောင်ဝတ်စုံ ဖြစ်သည်။ ခရမ်းရောင်စိုစိုကို 
အလွမ်းရောင်ဟု သူမ သိထားသည်။ ထိုစိတ်ကူး အထိမ်းအမှတ်နှင့် ခရမ်းရောင်ကို သူမ 
ဝတ်လာခဲ့သည်။ အစကတော့ အနက်ရောင်ဝတ်ဖို့ သူမ စိတ်ကူးမိသေးသည်။ 
ဝမ်းနည်းကြေကွဲခြင်း အထိမ်းအမှတ်အဖြစ် အများတကာ အသိအမှတ်ပြုထားတာက အနက်ရောင် 
ဖြစ်သည်။ သူမလည်း အသိမိတ်ဆွေအဆင့်လောက်ရဲ့ ဈာပနဆိုလျှင် အနက်ရောင်ပဲ 
ဝတ်ဖြစ်မှာပါ။ ညီညီသောင်းကတော့ သူမ တကယ်ပဲ လွမ်းကျန်ရစ်ခဲ့ရမည့် သူတစ်ယောက်မို့ 
(ကိုယ့်ကိုယ်ကိုယ် မလိမ်ညာချင်စွာ) ခရမ်းရောင်ဝတ်စုံကို ဆင်မြန်းလာခဲ့ခြင်း ဖြစ်သည်။ 

□ 
 
 သူသည် သူမဆိုးသမျှ၊ အလိုက်ကမ်းဆိုး မသိသမျှ သည်းညည်းခံနိုင်သော 
ယောက်ျားတစ်ယောက် ဖြစ်ပြီး ထိုပြစ်မှုကို ထောက်ပြ၍ အချစ်လျော့တတ်သူ တစ်ယောက် 

မဟုတ်ခဲ့ခြင်းက သူမအတွက် ကျေနပ်စရာ အကောင်းဆုံး ဖြစ်နေလေသည်။ တစ်ခါတုန်းက သူ့ကို 
သူမ ခါးခါးသီးသိး ငြင်းခဲ့ဖူးသည်။ 
 
 “ပစိပစပ်များလွန်းတဲ့ နင့်အမေကို ငါ ယောက္ခမ မတော်နိုင်ဘူး၊ ပြီးတော့ နင့်ညီမတွေရဲ့ 
အကျင့်စရိုက်နဲ့ ငါနဲ့ ဖြစ်မှာမဟုတ်ဘူး၊ အရာရာကို ငွေနဲ့ တိုင်းထွာပြီး ဆုံးဖြတ်ချက်ချတတ်တဲ့ 
နင့်အဖေကိုလည်း ယောက္ခထီးတစ်ယောက်အနေနဲ့ လေးစားနိုင်ဖို့ ငါ အများကြီး စဉ်းစားရဦးမယ်” 
 
 ထိုစဉ်က သူသည် ကြောင်အမ်းအမ်း မျက်နှာဖြင့် သူမကို ငေးစိုက်ကြည့်နေခဲ့သည်။ 
တကယ်ဆို သူ သူမကို စိတ်ဆိုးဒေါသထွက်ပါတော့လား။ သူ့မိဘအသိုင်းအဝိုင်းကို ဒီလောက် 
ထိခိုက်ပြောဆိုသည့် သူမမှာ အပြစ်ရှိနေလေသည်။ သူသည် သူမကို မျက်နှာငယ်လေးဖြင့် 
ကြည့်ကာ ဘာစကားမှ ဆက်မပြောတော့ပေ။ ထိုစဉ်ကတည်းက သူ့ကို သူမ ထိထိခိုက်ခိုက် 
နာနာကျင်ကျင် သနားသွားမိခြင်း ဖြစ်သည်။ 
 
 သူသည် သူမ စားရန် သူ့အိမ်က ထမင်းဘူး ထည့်ယူလာတတ်သည်။ 
နေ့လယ်အချိန်တွေမှာ သူမ အတန်းသို့ လာ၍ ထမင်းကျွေး၏။ ထိုအချိန်မှာ သူမသည် 
ကလေးလေးတစ်ယောက် ဖြစ်သွားလေသည်။ သူနှင့် သူမကို အများတကာက ချစ်သူတွေအဖြစ် 
သတ်မှတ်ထားချိန်မှာ သူမတို့နှစ်ယောက်က သူငယ်ချင်း ဖြစ်ခါစပဲ ရှိသေးသည်။ သူသည် သူမနှင့် 
တွေ့သည့်အခါတိုင်း သူ့လွယ်အိတ်ထကဲ ချိုချဉ်လေးတွေ၊ ပီကေလေးတွေ 
ထုတ်ထုတ်ကျွေးတတ်သည်။ သူမဆီ လာရန်အတွက် သူ့ပရက်တီကယ်နှင့် ကျူတိုရီရ် 
စာမေးပွဲများကို သူ့အတန်းထဲက ကောင်မလေးများကို ဖြေခိုင်းခဲ့သည်ဟု သိရ၏။ သတ္တဗေဒ 
အဓိကယူထားသော သူသည် အင်္ဂလိပ်စာအတန်းများဘက်၌ အချိန်ပြည့် ရှိနေတတ်သည်။ 
 
 သူမတို့အိမ်နှင့် မလှမ်းမကမ်းတွင် လူမနေသော အိမ်လွတ်တစ်လုံး ရှိသည်။ 
ထိုအိမ်ရှင်သည် သူတို့နှင့် ဆွေမျိုးမကင်းကြောင်း သိရသည်။ စာမေးပွဲနီးသော ရက်များမှာ 
သူသည် သူငယ်ချင်းများနှင့် ထိုအိမ်သို့ ရောက်လာကြသည်။ သူမကတော့ ထိုအိမ်တွင် သူတို့ 
ရောက်ရှိနေကြောင်း လုံးဝမသိရှိစွာ ထုံးစံအတိုင်း စာတွေကိုသာ အော်ကျက်နေမိသည်။ ထိုအခါ 
သူတို့ကလည်း သူမနည်းတူ စာတွေပြိုင်တူ လိုက်အော်ကျက်ကြသည်။ လူမနေသော 
အိမ်ကလေးထဲမှ စာကျက်သံတွေ ကြားရသောအခါ သူမ ထိတ်လန့်တုန်လှုပ်ရသည်။ နောက်မှ 
ထိုအိမ်ကလေးမှာ သူတို့ ရောက်နေကြောင်း သိရခြင်း ဖြစ်သည်။ သူမစိတ်ထမှဲာ သူ့လုပ်ရပ်ကို 
စိတ်ဆိုးနေမိသည်။ တကယ်ဆို သည်အချိန်ဟာ သူမတို့ ကျောင်းသား ကျောင်းသူတွေအတွက် 
အရေးအကြီးဆုံး အချိန် မဟုတ်လား။ မိမိဘဝ တစ်လက်၏ လမ်းချိုးကွေ့ဟာ စာမေးပွဲဟု သူမက 
တရားသေ သတ်မှတ်ထားမိသည်။ စာမေးပွဲနား ကပ်နေချိန်မှာ သူငယ်ချင်းများနှင့် အပျော်ကို 
ခုံမင်မက်မောသော သူ့စိတ်ဓာတ်ကို စိတ်ကုန်သွားမိတာ အမှန်ပါ။ ထို့ကြောင့် သူ ဖုန်းဆက်သော 
အချိန်မှာ- 
 “မင်း ဘာတွေ စိတ်ကူးယဉ်ပြီး လျှောက်လုပ်နေတာလဲ ညီညီသောင်း၊ ဒီအချိန်ဟာ 
သူငယ်ချင်းတွေနဲ့ ပျော်ပါးရမယ့် အချိန်လား၊ မင်းကိုယ်မင်း ကျောင်းသားဆိုတာ သတိရပါဦး” 
ဟု စိတ်တိုဒေါသထွက်သံဖြင့် ငေါက်ငမ်းလိုက်မိသည်။ 

 “ကျွန်တော့်စိတ်ထဲမှာ မိုးနန္ဒာကို မတွေ့ရတော့ တစ်မျိုးကြီးပဲ၊ ဒါကြောင့် မိုးနန္ဒာကို 
တွေ့နိုင်မယ့် နေရာ၊ နောက်ဆုံးဗျာ… မိုးနန္ဒာရဲ့ စာကျက်သံလေးကို ကြားနိုင်မယ့် နေရာလေးကို 
တမင်ရွေးချယ် ရောက်လာရတာပါ… သူငယ်ချင်းတွေက ခဏတစ်ဖြုတ် စာလာဆွေးနွေးကြတာပါ 
မိုးနန္ဒာ၊ စိတ်မဆိုးပါနဲ့နော်” 
 
 ထိုအခါ သူမသည် တစ်စုံတစ်ရာ စကားပြန်ပြောနိုင်ဖို့ ရှာမရစွာ ဆွံ့အသူတစ်ယောက် 
ဖြစ်သွားပါတော့သည်။ မိန်းကလေးပဲလေ… သည်လိုမျိုး ကိုယ့်အပေါ် ဂရုတစိုက် ရှိနေတာမျိုးကို 
မကျေနပ်ဘဲ ရှိပါ့မလား။ 
 
 “မိန်းကလေးတစ်ယောက်အတွက် စာမေးပွဲကျခံတဲ့ ယောက်ျားလေးတွေကို ကျွန်မ 
မုန်းတယ်နော်” 
 “စိတ်ချ… ကျွန်တော် စာမေးပွဲ မကျစေရဘူး” 
 
 သူ တကယ်ပဲ စာမေးပွဲ အောင်လာခဲ့ပါသည်။ မိန်းကလေးတစ်ယောက်သည် သူမ၏ 
ဘဝအတွက် ယောက်ျားလေးတစ်ယောက်ကို ရွေးချယ်ဖို့ စဉ်းစားသည့်အခါများမှာ 
ထိုယောက်ျားလေး၏ ဆွေမျိုးအသိုင်းအဝိုင်းကို ချန်လှပ်ထား၍ မရပါ။ သူတို့ အသိုင်းအဝိုင်း၏ 
စရိုက်များသည် ကိုယ်နှင့် သော်လည်းကောင်း၊ ကိုယ့်မိဘ အသိုင်းအဝိုင်းနှင့် သော်လည်းကောင်း၊ 
ဖြစ်နိုင် မဖြစ်နိုင် အရင်ဦးဆုံး စဉ်းစားချင့်ချိန်ရပါမည်။ သို့မှသာ အစစ အရာရာအတွက် 
စိတ်ချမ်းသာမှုကို ပိုင်ဆိုင်ရပါလိမ့်မည်။ မဖြစ်နိုင်လျှင် ထိုယောက်ျားကို ဦးနှောက်ထဲ 
ထည့်မစဉ်းစားရုံဘဲ ရှိသည်။ ဒါတွေကို သူမ သိပါလျက် အသိခေါက်ခက် အဝင်နက်စွာ သူ့ကို 
ချစ်တာ တစ်ခုတည်းနှင့် အားလုံးကို ရင်ဆိုင်ဖြတ်ကျော်ဖို့ သူမ သတ္တိမွေးလိုက်ပြီ ဖြစ်သည်။ 
ထို့ကြောင့် မဝေးတော့သော ဗုဒ္ဓဟူးနေ့ တစ်နေ့မှာ သူ့ကို အဖြေပေးရန် ချိန်းဆိုလိုက်မိသည်။ 
သို့သော် သူသည် သူ၏ သူငယ်ချင်းများနှင့် ကားပြိုင်မောင်းရင်း ကားတိုက်မှု ဖြစ်ကာ ရုတ်တရက် 
သေဆုံးသွားခဲ့သည်။ ထိုနေ့သည် သူမ ချိန်းဆိုထားသော ဗုဒ္ဓဟူးနေ့မရောက်ခင် စနေနေ့ 
ဖြစ်သည်။ 

□ 
 
 သူမ… မသိခဲ့ပါ။ 
 သူ့မှာ ရည်းစားတွေ မှိုလိုပေါခဲ့မှန်း သူမ တကယ်ပဲ မသိရလောက်အောင် နုံအခဲ့ပါသည်။ 
ယောက်ျားတစ်ယောက်ရဲ့ ပြောစကားများကို သူမ ယုံလွယ်ခဲ့ပါသည်။ ခုတော့ သူမဟာ 
ဘယ်လောက် ရှက်စရာကောင်းတဲ့ မိန်းမတစ်ယောက် ဖြစ်သွားပြီလဲ… သူ့ဈာပနမှာ 
သူ့ရည်းစားတွေက အနက်ရောင်ဝမ်းဆက်တွေဝတ်ပြီး ငိုယိုနေကြသည်။ သူမက 
လွမ်းကျန်ရစ်ခဲ့သည် ဆိုသော အဓိပ္ပာယ်ဖြင့် ခရမ်းရောင်ဝမ်းဆက် ဝတ်ထားသည်။ သည်လို 
အခြေအနေမျိုးမှာ “မိုးနန္ဒာဟာ ဘယ်သူလဲ” ဟု သိချင်နေသူက မရှား။ “မိုးနန္ဒာကို သူက 
အစွဲလမ်းဆုံး ချစ်ခဲ့တာ” ကောက်ချက်ချသူများ၏ အသံကိုလည်း သူမ နားနှင့်  ဆတ်ဆတ် 
ကြားခဲ့ရသေးသည်။ ဒါကို သူမက နလပိန်းတုံးတစ်ယောက်လို ဂုဏ်ယူလိုက်ရမှာလား။ အရှင်းဆုံး 
ဝန်ခံရလျှင် သူမသည် မုန့်ကိုပင် ဝေမစားချင်သူ ဖြစ်ပါသည်။ စားချင်လျှင် သူမ လုံးဝမစားဘဲ 
သဒ္ဓါတရား ထက်သန်စွာဖြင့် စားချင်သူအား ရှိသမျှ မုန့်အားလုံးကို ကျွေးပစ်လိုက်မည်။ သူမ 

ဘယ်လောက်ပဲ ကြိုက်နှစ်သက်သော မုန့် ဖြစ်နေပါစေ။ သူမဟာ စွန့်လွှတ်ရဲသူပါ။ စွန့်လွှတ်ခြင်း၏ 
အတိုင်းအတာနှင့် ညီမျှသော ဝေဒနာကိုလည်း ကြိတ်မှိတ်၍ ခံစားနိုင်ပါသည်။ ဒါကို ညီညီသောင်း 
သိဖို့ သူမ ကြိုးစား၍ မရနိုင်တော့ပါ။ 

□ 
 
 သူ့အတွက် ရက်လည်ဆွမ်းကပ်သည့်နေ့မှာ သူ့အိမ်သို့ နောက်ဆုံးအကြိမ်အဖြစ် သူမ 
ရောက်ရှိသွားသည်။ သူ၏ အချစ်များကို ဝေငှပိုင်ဆိုင်ခွင့် ရထားကြသူများကိုလည်း 
အနက်ရောင်များသော ဝတ်စုံများ ဝတ်လျက် တွေ့ရသည်။ သူတို့က အစိမ်းရောင်များသော 
ဘူးပါတိတ်ဝမ်းဆက်ကို ဝတ်လာသော သူမအား စူးစမ်းလိုသော မျက်လုံးများဖြင့် 
အကဲခတ်နေကြသည်။ တစ်ယောက်သော မိန်းကလေး၏- 
 “ကိုကိုချစ်တဲ့ မိုးနန္ဒာက သိပ်လည်း မလှဘူးနော်” ဆိုသည့် လေသံသဲ့သဲ့က သူမ နားထဲ 
တိုးဝှေ့ဝင်လာသည်။ 
  
 “ချစ်စရာကောင်းပါတယ်ဟယ်” ဆိုသော ကန့်ကွက်သံကိုလည်း နောက်ဆက်တွဲ 
ကြားလိုက်ရသည်။ သူမ သူတို့နှင့် ခပ်ဝေးဝေးမှာ သွားထိုင်မှ ဖြစ်မည်။ သူမနားထဲသို့ 
ညီညီသောင်းနှင့် ပတ်သက်သော စကားများ အဝင်မခံနိုင်တော့ပါ။ သူ့ကို မီးသဂြ င်္ိုဟ်သည့် 
နေ့မှာပင် သူသည် သူမရင်ထဲမှ အပြီးတိုင် ထွက်ခွာသွားပြီ ဖြစ်ကြောင်း သူတို့ သိစေချင်သည်။ 
မှားယွင်းစွာ စိတ်ကူးယဉ်ဆန်စွာ ဝတ်လာခဲ့မိသော ခရမ်းရောင်ကိုလည်း ဘယ်သောအခါမှ 
ဝတ်လိမ့်မည် မဟုတ်တော့ပေ။ သူမမှာ ရည်းစားတစ်ယောက်မှ မရှိသလို သူ့မှာလည်း 
သူမတစ်ယောက်တည်း ရှိလိမ့်မည်ဟု ကိုယ့်စိတ်နှင့်နှိုင်းကာ ရူးသွပ်စွာ ထင်မှတ်မှားခဲ့မိသည်။ 
သူမဟာ မိန်းကလေးမဆန်စွာ ပြတ်သားတတ်သူ တစ်ယောက်ဖြစ်ကြောင်း လူတွေက ဘာလို့ 
မသိကြတာပါလိမ့်။ 
 
 လူရှင်းသွားသော နေ့လယ်ပိုင်းမှာ သူ့အမေနှင့် ညီမများက သူမနား ကပ်လာကြသည်။ 
(သူ၏ အနက်ရောင် ရည်းစားများကတော့ အိမ်ရှေ့မှာ တစ်ဝိုင်းဖွဲ့၍ စကားပြောကာ 
မျက်ရည်လေးတွေ ကလယ်ကလယ် လုပ်နေကြသည်။ အချစ်တွေကို ဝေမျှခံစားနိုင်သော သူတို့ကို 
သူမ အံ့သြနေမိသည်။) 
 
 “သမီး…” 
 သူ့အမေ၏ အသံက မာန်ကျသွားသူ တစ်ယောက်၏ တရားရှိမှုမျိုးဖြင့် 
တိုးသက်နေလေသည်။ သူမ မျက်လုံးလှန်၍ မော့ကြည့်လိုက်သည်။ 
 
 “သမီးက သားရဲ့လွယ်အိတ်ကလေးကို အမှတ်တရ သိမ်းထားချင်တယ်ဆို… နောက်ကော 
သမီး ဘာလိုချင်သေးသလဲ၊ သမီး လိုချင်တာတွေ အကုန်ယူနော်၊ ကျန်တဲ့ ဟာတွေကိုတော့ 
ဟိုမိန်းကလေးတွေကလည်း လိုချင်ဦးမှာ” 

 သူမ လက်ကာပြလိက်ုတာမို့ အနက်ရောင် မိန်းကလေးများ ရှိရာဘက်သို့ 
မေးငေါ့ပြနေသော သူ့အမေ၏ မျက်နှာ သေးငယ်သွားသည်။ ပြီးတော့ သူမကိုနားမလည်နိုင်သလို 
ငေးစိုက်ကြည့်နေသည်။ 
 “ပေးလိုက်ပါ အန်တီ၊ ကျွန်မ ဘာမှ မလိုချင်တော့ပါဘူး၊ ကျွန်မအတွက် သူ့ကို 
အမှတ်ရစရာလည်း မလိုတော့ပါဘူးလေ” 
 
 ထိုစကားကို ပြောပြီး သူ့အမေနှင့် ညီမများ၏ မျက်နှာကို မော့မကြည့်ဘဲ သူမ 
မတ်တတ်ထရပ်သည်။ ပြီးတော့ နှုတ်ဆက်ကာ ပြန်လာခဲ့သည်။ သည်အချိန်မှာ သူမ၏ 
အားနာတတ်သည့် စိတ်တွေကို အလုံခြုံဆုံးနေရာတစ်ခုမှာ သော့ခတ်၍ ပိတ်ထားလိုက်သည်။ 
သူတို့ရှေ့မှာ မာန်တင်းပြီး ထွက်လာခဲ့သော သူမသည် သူမရင်ထကဲ စူးအောင့်အောင့် 
ဝေဒနာကြောင့် အနာ မကျက်သေးပါလားဆိုတာ သတိရသည်။ သို့သော် သူမ ပြုံးပြုံးကလေး 
ခံနိုင်ရည်ရှိအောင် အားတင်း ကြိုးစားသည်။ လွမ်းစရာ ဆိုတာ နာစရာရဲ့အောက်မှာ 
အခိုးအငွေ့အဖြစ် ပျောက်ကွယ်သွားရတတ်စမြဲပါလေ။ ဒါကို သူမ လုံးလုံးလျားလျား 
ယုံကြည်သည်။ 

ရာသက်ပန်(တောင်ငူဆောင်) 
အရန္ဒမာမဂ္ဂဇင်း၊ 

၁၉၉၅၊ မေလ။ 

အခန်းဖော်အခန်းဖော်အခန်းဖော်အခန်းဖော်((((ရှင်ညိမ်းမယ်ရှင်ညိမ်းမယ်ရှင်ညိမ်းမယ်ရှင်ညိမ်းမယ်))))    
 
 အဲသည်နေ့က ကျွန်မ ငိုပါသည်။ မှောင်မည်းနေသော အခန်းကျဉ်းကလေးထမှဲ 
လရောင်ကွက်ကွက် ကျနေသော ကြမ်းပြင်ပေါ်ဝယ် လူးကာလှိမ်းကာ သည်းအူပြတ်မျှ ကျွန်မ 
ငိုကြွေးမိပါသည်။ နံဘေးအခန်းမှ လူများ သိမည် ကြားမည်စိုး၍ စိတ်ကို 
ချုပ်တည်းထားသော်လည်း မရသည့် အဆုံးဝယ် မျက်နှာသုတ်ပဝါငယ် တစ်ခုကို ပါးစပ်တွင် ဆို့ကာ 
နင့်နင့်သည်းသည်း ငိုကြွေးနေသော ကျွန်မကို ကျွန်မ၏ အခန်းဖော်က ‘ပုရွတ်ဆိတ်တွင်းထဲ 
ကျသွားတဲ့ တီကောင်လိုပဲ’ ဟု မှတ်ချက်ချပါသည်။ တကယ်တော့ သူ မအိပ်သေးပါ။ 
အိပ်ချင်ယောင်ဆောင်၍ ကျွန်မ၏ လှုပ်ရှားမှုမှန်သမျှကို စောင့်ကြည့်နေသည်ဟု ဆိုပါသည်။ 
ထမင်းစားရန် သူ ခေါ်ပါသည်။ “စားခဲ့ပြီးပြီ” ဟု ညာလိုက်ရသောအခါ ညာမှန်းသိသိနှင့် 
ထွက်သွားပါသည်။ သူ ပြန်လာလျှင် ကျွန်မအတွက် ကော်ဖီဓာတ်ဘူး တစ်ဘူးနှင့် ပေါင်မုန့်နှစ်ချပ် 
ပါလာမည်မှာ သေချာပါသည်။ ကျွန်မ ထမင်းမစားသော ညနေတိုင်း ကော်ဖီနှင့် ပေါင်မုန့်ကို သူ 
စီစဉ်ပေးတတ်ပါသည်။ ပြီးသည်နှင့် မျက်စိမှိတ် ဇွတ်အိပ်ခြင်းအမှုကို သူ ပြုပါသည်။ မရှူနိုင် 
မကယ်နိုင် ပြဿနာများအကြား၌ ဆောက်တည်ရာမဲ့ ဖြစ်နေသော ကျွန်မ၏ လူးလှိမ့်နေတတ်ခြင်း၊ 
လွတ်လွတ်လပ်လပ် ငိုကြွေးခြင်း စသည့် အပြုအမူတို့အတွက် စိတ်ထင်သလို နေနိုင်ရန် 
ဖြစ်ပါသည်။ 
 
 ဖျာတစ်ချပ်ကိုလည်း သူ ခင်းပေးထားတတ်ပါသေးသည်။ ကြမ်းပြင်က မာကျောသဖြင့် 
ဒဏ်ရာရမည်ကို သူ စိုးရိမ်ဟန် ရှိပါသည်။ သူ မအိပ်သေးသော်လည်း ဟန်မဆောင်နိုင်တော့သော 
ကျွန်မသည် သူ ခင်းပေးထားသော ဖျာပေါ်၌ ပစ်လှဲ ငိုကြွေးလိုက်လျှင် မကြည့်ရက်ဟန်နှင့် 
တစ်စောင်းလှည့် ကျောပေးကာ သူ နေတတ်ပါသည်။ မောမောနှင့် ကျွန်မ အိပ်ပျော်သွားလျှင်မူ 
အိပ်နေရာမှ အသာထလာကာ စောင်ခြုံပေးတတ်ပါသေးသည်။ 

□ 
 
 တစ်ရေးနိုး၍ ဘေးဘီကို ကျွန်မ ကြည့်လိုက်လျှင် လရောင်ဖွေးဖွေးသည် သူ့ခုတင်ပေါ်သို့ 
ကျနေပါပြီ။ ဇာခြင်ထောင် ပြာလဲ့လဲ့ထဲ၌ နှစ်နှစ်ခြိုက်ခြိုက် အိပ်ပျော်နေသော သူ့ဟန်မှာ 
ကလေးငယ်သဏ္ဌာန် အပြစ်ကင်းစင်လှပါသည်။ ဖြူဖွေးသော ခေါင်းအုံးပေါ်တွင် လွင့်ပျံ့နေသော 
ဆံပင် ပိုးပျော့ကလေးများက နူးညံ့သိမ်မွေ့သော သူ့စိတ်ထားကို သရုပ်ဖော်နေပါသည်။ 
ထူထမဲာကျောသော ကျွန်မ ဆံပင်များကို ဆွဲကုတ်ဖွနေတတ်သော အခါများတွင် သူက 
“ဆံပင်တွေက သိပ်သန်တာပဲ” ဟု အကောင်းဘက်မှ မြင်တတ် ပြောတတ်ပါသည်။ တုတ်ခိုင်၍ 
တိုတောင်းသော ကျွန်မ လက်ချောင်းများကို သူ သတိမထားမိအောင် ကဲ့ဝှက်ထားရင်း 
ရှည်သွယ်ဖြူဖွေးသော သူ့လက်ကလေးများ လှုပ်ရှားနေသည်ကို ငေးမောတတ်ပါသည်။ 
အနုပညာ၌ မွေ့လျော်သူတို့ကို ကိုယ်စားပြုသော လက်ချောင်းကလေးများဟု 
တစ်စုံတစ်ယောက်က ပြောလျှင် သူ ပြုံးနေတတ်ပါသည်။ သူ သီချင်း အလွန်ကြိုက်ပါသည်။ 
သို့သော် သီဆိုသည်ကိုတော့ ကျွန်မ မကြားဖူးပါ။ ကျွန်မ အပြင်ထွက်နေချိန်တွင်မှ 
အခန်းတံခါးပိတ်ကာ စိတ်ပါလက်ပါ ခံစားသီဆိုနေလေ့ရှိကြောင်း အခြားအခန်းနီးနား 
သူငယ်ချင်းများက ပြောပါသည်။ 

 “သီချင်းဆိုကွာ” ဟု ပြောလျှင် “မဆိုတတ်ပါဘူး” ဟု ငြင်းလေ့ရှိပါသည်။ 
 
 သို့သော် သူ့သီချင်းစာအုပ်များကိုတော့ ကျွန်မကိုပင် ပေးမကြည့်ပါ။ ကတ်ထူဖုံးဖြင့် 
ခိုင်ခိုင်မာမာ ဖုံးချုပ်ကာ “မည်သူ့မျှ မငှားပါ” ဟု စာတန်း ရေးထားပါသည်။ ဆရာမြို့မငြိမ်းနှင့် 
ဂီတနက်သန် ကိုစောငြိမ်း၏ သီချင်းများကို အနှစ်သက်ဆုံးဟု သူ ဆိုပါသည်။ 
“ဝါသနာတူတွေကိုတော့ ငါ စုဆောင်းထားတာတွေ မျှဝေပေးချင်ပါတယ်၊ ဒါပေမဲ့ တစ်ခုခု 
ဖြစ်သွားရင် ငါပဲ ရင်ကွဲရမှာ” ဟု တသသ ဆိုပါသည်။ “ဒီလောက်တောင်ပလဲား” ဟု ကျွန်မက 
ရယ်ပွဲဖွဲ့သော်လည်း “တစ်ခါကပေါ့ ကိုကိုကြီးလေ၊ သူ့အသိတစ်ယောက်က လိုချင်တယ်ဆိုတာနဲ့ 
ငါ့သီချင်းစာရွက်ကို ဖြဲပေးလိုက်တယ်၊ ဝမ်းနည်းလိုက်တာ၊ စိတ်လည်း ဆိုးတယ်၊ နှစ်ရက်လုံး 
အစား မစားဘူး၊ အခန်းတံခါးပိတ်ပြီး ငိုပဲနေတာ၊ သူတို့ အခန်းတံခါး ဖျက်ဝင်ကြတော့ ငါ 
မသိတော့ဘူး၊ အိပ်ပျော်သွားတယ် ထင်တယ်” ဟု တစ်လုံးချင်း ရှင်းပြနေသော သူ့မျက်နှာတွင် 
ကြေကွဲရိပ်များသန်းနေပါသည်။ 
 
 တကယ်တော့ သူသည် သူများနှင့် အတိုက်အခံပြုဖို့ ကြိုးစားသူ မဟုတ်ပါ။ 
မည်သည့်ကိစ္စမျိုးမဆို အလွယ်တကူနှင့် အလျှော့ပေးတတ်ပါသည်။ အားမလို အားမရစကား 
ကျွန်မဆိုလျှင် “အသေးအမွှားကိစ္စတွေနဲ့ ပြဿနာ မဖြစ်ချင်ဘူး၊ စိတ်အေးအေးပဲ နေချင်တယ်” 
ဟုဆိုကာ တိတ်ဆိတ်နေပြန်ပါသည်။ သူသည် သူ့ထံမှ လုံချည်ငှားဝတ်သွားကာ 
ပြန်မပေးတော့သည့် ကိစ္စမျိုး၌ပင် မသိသလို နေပြန်တော့ မနေနိုင်သော ကျွန်မကပင် လူကြမ်း 
ဝင်လုပ်ရပါသည်။ သူ သီချင်းကူးနေသော စာရေးစားပွဲပေါ်သို့ ကျွန်မ ပြန်တောင်းလာသော 
လုံချည်ထုပ်ကို စိတ်လိုက်မာန်ပါ ကျွန်မ ပစ်တင်လိုက်လျှင် ကဗျာကယာ ကောက်ယူသိမ်းရင်း 
ကျွန်မကို ပြုံးပြပါသည်။ သူ့အပြုံးက ဒေါသအားလုံးကို ပြေပျောက်စေပါသည်။ “နင် ကြိုက်တဲ့ 
ဆီချက်ခေါက်ဆွဲ ဝယ်ကျွေးမယ်” ဟု ဆိုလိုက်လျှင် သူ့အား ကြိမ်းမောင်းရန် ဟန်ပြင်ထားသည်တို့ 
မေ့လျော့သွားပါသည်။ နောက်တစ်လခန့်အကြာတွင် ထိုလုံချည်ကို ငှားဝတ်သူအား 
ပြန်ပေးလိုက်သည်ဟု တစ်ဆင့်စကားဖြင့် ပြန်ကြားသိရလျှင် “ငါ့မှာတော့ လူမုန်းခံရတယ်” ဟု 
သူ့ကို ရန်တွေ့ရန် အစပျိုးလိုက်ပါသည်။ “မမုန်းပါဘူးဟာ၊ နင့်ကို ငါ ဘယ်လောက်ချစ်သလဲ၊ သူ့မှာ 
တကယ့်ကို ဝတ်စရာ မရှိလို့ပါ၊ ပြီးတော့ သူများ ဝတ်ပြီးသားကြီး ငါ ပြန်မလိုချင်လို့ပါနော်…” ဟု သူ 
ချော့လျှင့် ဒီနေ့တော့ ဆီချက်ခေါက်ဆွဲ စားရဦးမည်ဟု ကျွန်မ တွက်ထားပြီး ဖြစ်ပါသည်။ 

□ 
 
 ညသည် တည်ရှိဆဲပင် ဖြစ်ပါသည်။ အိပ်မရတော့သည့် အတူတူမို့ ကော်ရစ်တာဘက်သို့ 
ကျွန်မ ထွက်လိုက်ပါသည်။ အပြင်၌ ရွှန်းပပ လရောင် ပက်ဖျန်းပေးနေဆဲ ဖြစ်ပါသည်။ 
ပြတင်းမှန်ကို ဖြတ်ကာ သူ့ခုတင်ဆီသို့ ဝေဖြာနေသော လရောင်တို့ကို မလိုတမာ ကြည့်မိပါသည်။ 
သူ့ခုတင်ဘက်ရှိ ပြတင်းမှန်များကို ကျွန်မကဲ့သို့ ရုပ်ပုံစက္ကူများ ကပ်ထားခြင်း မပြုပါ။ လရောင်ကို 
ပြည့်ဝစွာ ဖမ်းယူနိုင်ရန် ဇာခြင်ထောင်ပါးပါးလေးဖြင့် သူ အိပ်တတ်ပါသည်။ ကျွန်မ 
ခြင်ထောင်ကတော့ ထူသည်။ သိပ်သည်းသော ပိတ်ဇာ ခြင်ထောင်တစ်ခု ဖြစ်ပါသည်။ 
“မိန်းကလေးဆိုတာ လုံလုံခြုံခြုံ နေတတ်ရတယ်” ဟု ဆိုကာ နွေညများ၌ မွန်းပိတ် 
လှောင်ကျပ်နေသော သည်ခြင်ထောင်ထူထူကြီးနှင့် အမေက အိပ်စက်စေခဲ့ပါသည်။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
705 

 လေပြည်လေညင်းတို့ ဖြတ်သန်းသွားလျှင်ပင် လွန့်လွန့်လူးလူး လှုပ်ရှားတတ်သော 
ဇာခြင်ထောင် ပြာလဲ့လဲ့ထဲမှာ အေးချမ်းစွာ အိပ်ပျော်နေသော သူ့ကို မနာလိုဖြစ်လာမိပါသည်။ 
သူ့ကိုယ်ပေါ်မှာ ညဝတ်အင်္ကျီ ပိုးပျော့ဖြြူဖူလေးက အေးချမ်းမှုကို ပိုမို ဖြည့်စွက်နေတတ်ပါသည်။ 
သူက ကျွန်မ ဝတ်လေ့ရှိသော တန်ဖိုးကြီးကြီး အဝတ်စများကို ကိုင်ကြည့်ရင်း “ဒါတွေ ဝတ်တာ 
မပူဘူးလား၊ ငါတော့ အဲဒါတွေ ဝတ်ရရင် ခေါင်းမူးပြီး သေမှာပဲ” ဟု ပြောပါသည်။ “ဒီလို 
ကောင်းကောင်းဝတ်မှ လူတောတိုးတာ” ကျွန်မပြန်ပြောလျှင် “မလိုပါဘူးကွာ၊ အဝတ်အစားဆိုတာ 
သပ်ရပ်ရမယ်၊ ရာသီဥတုဒဏ်ကို ခံနိုင်ရမယ်၊ ကျန်းမာရေးနဲ့ ညီညွတ်ရမယ်၊ ဒါတွေ ဝတ်ပြီး ပူအိုက် 
ချွေးပြန် စိတ်ကျဉ်းကျပ်နေရရင် ဘာလုပ်မှာလဲ” ဒါကြောင့်ပဲ သူ့ကို ကြည့်လျှင် အမြဲ 
ပေါ့ပါးလန်းဆန်းနေခြင်း ဖြစ်မည်ဟု နောက်မှ ကျွန်မ တွေးမိလာပါသည်။ 
 
 ကော်ရစ်တာရှိ စားပွဲပေါ်တွင် သူ ခပ်ထားသော ရေခွက်ကို တွေ့သဖြင့် 
မျက်နှာသစ်လိုက်ပြီး အခန်းထဲသို့ ပြန်ဝင်လာပါသည်။ ကျွန်မသည် သဘာဝအလှအေးမြမှုကိုပင် 
ခံစားခွင့် ပြည့်ပြည့်ဝဝ ရသူ မဟုတ်ပါ။ လုပ်စရာ ရှိသည်တို့ကို လုပ်ရပါဦးမည်။ သူ 
ဝယ်ပေးထားသော ပေါင်မုန့်နှင့် ကော်ဖီကို စားသောက်ပြီးနောက် စားပွဲတွင် ထိုင်ကာ 
စာရေးပါမည်။ နေ့လယ်က ရောက်လာသော သံကြိုးစာသည် ကျွန်မရှေ့တွင် ရှိနေပါသည်။ “အဖေ 
ဆုံးပြီ အမြန်လာ” ဟူသော စာကြောင်းက ကျွန်မကို လှုပ်ရှားလာအောင် မည်သို့မျှ တတ်နိုင်မည် 
မဟုတ်ပါ။ “ကျွန်မ ပြန်မလာတော့ဘူး အမေ၊ သံကြိုးစာပြပြီး ခွင့်ယူရင်တော့ ရပါတယ်၊ ဒါပေမဲ့ 
အဖေဟာ ဘာကြောင့် သေခဲ့သလဲ၊ မသေခင်ကကော ဘာတွေ လုပ်ခဲ့သလဲ၊ အဖေ့အလောင်းကို 
ကြည့်ပြီး ရှေ့မှာ စုတ်သတ်ကြပေမယ့် နောက်ကွယ်မှာ အဖေ့ မကောင်းမှုတွေကို 
တီးတိုးပြောနေကြမယ့် နှုတ်ခမ်းတွေ၊ မျက်လုံးတွေ၊ မှတ်ချက်ချသံတွေ ကျွန်မ 
မကြားပါရစေနဲ့တော့၊ အဖေဟာ အဖေပါပဲ၊ ဒါပေမဲ့ ကျွန်မ ရှက်လို့ပါ၊ ဝမ်းနည်းလို့ပါ၊ ရှက်တာက 
အဖေ့ရဲ့ ကိုယ်ကျင့်တရား ပျက်ပြားမှုအတွက်၊ ဝမ်းနည်းတာက ဒီမကောင်းမှုအတွက် အဖေ 
ခံရမယ့် ဝဋ်ကြွေးတွေအတွက်ပါ၊ အမေ ပြောခဲ့တယ် မဟုတ်လား၊ နပုန်းမိန်းမ ဖြစ်သူတွေရဲ့ 
အကုသိုလ်ကံဟာ ဘယ်လိုလဲဆိုတာ…” 
 
 ဆောက်တည်ရာမဲ့ ကျွန်မ ငိုကြွေးလိုက်ပါသည်။ စာရွက်တို့သည် အပိုင်းပိုင်းပြတ်လျက်၊ 
ကျွန်မအသံကြောင့် သူ နိုးလာကာ ခြင်ထောင်အပြင်သို့ ခေါင်းပြူကြည့်လျက် “အိပ်တော့ကွယ်” ဟု 
ပြောပါသည်။ သူ့လည်ပင်းမှ “ပျော်ရွှင်စရာ မွေးနေ့” ဟူသော စာတန်းကလေး ပါသည့် 
ဆွဲကြိုးသည် လရောင်အောက်၌ ဝင်းလက်နေပါသည်။ သူ့ဖေဖေက ပေးသော 
မွေးနေ့လက်ဆောင်ဟု ဆိုပါသည်။ ကျွန်မ လည်ပင်းတွင်လည်း မွေးနေ့ အမှတ်တရ လက်ဆောင် 
အမာရွတ်တစ်ခု ရှိနေပါသည်။ “ကျွန်မရဲ့ မွေးနေ့မှာ လက်ဆောင်ပေးတဲ့ အနေနဲ့ ဖောက်ပြန်နေတဲ့ 
အဖေ့စိတ်တွေကို ထိန်းချုပ်ပေးပါလား” ဟု ဆိုလိုက်သောအခါ ဒေါသတကြီး 
လှမ်းရိုက်လိုက်ပါသည်။ အဖေ့ လက်ပတ်နာရီမှ ချိတ်အချွန်တစ်ခုနှင့် ခြစ်မိသွားသည် ထင်ပါသည်။ 
သွေးများ ဖြာကျလာကာ သေရွာပါ အမာရွတ်တစ်ခု ကျွန်မ အမွေရခဲ့ပါသည်။ အဖေသည် 
ထိုခဏတော့ စိတ်မကောင်းဖြစ်ကာ ရက်အတန်ကြာ ငြိမ်သက်နေသော်လည်း နောက်တော့ ‘နေမြဲ’ 
ဖြစ်သွားပါသည်။ ကိုယ့်ကိုယ်ကိုယ် မဆုံးမရင် ဘယ်သူက ဆုံးမလို့ရမှာပါလဲ၊ ပြီးတော့ မကောင်းမှု 
ပြုဖို့ဆိတုာကလည်း သိပ်ပြီး ခဲခဲယဉ်းယဉ်း ကျင့်ကြံရတာမျိုးမှ မဟုတ်တာ။ 

 သူ ကျွန်မအနားသို့ ရောက်လာပါသည်။ “လာကွာ ကိုယ်နဲ့ လာအိပ်လှည့်” ဟု ပြောကာ 
လရောင်တို့ ဝေဖြာနေသော သူ့ခုတင်ဆီသို့ ဆွဲခေါ်ပါသည်။ တစ်ခန်းတည်း နေသူချင်း အတူတူ 
ကျွန်မနေရာက ဘာလို့များ မည်းမှောင်နေရတာပါလဲ။ သူက အေးချမ်း တည်ငြိမ်သလောက် 
ကျွန်မက ပူပြင်းလောင်မြိုက်နေရပါလား။ လရောင်ကကော ဘာလို့များ မျက်နှာလိုက်သလဲ၊ 
သူလည်း ကံကြမ္မာနှင့် အတူတူပင်ဟု စွပ်စွဲရတော့မည်။ 

□ 
 
 နောက်တစ်နေ့တွင် ကျွန်မ ဖျားပါသည်။ သူလည်း မရှိတော့ပါ။ အိပ်ပျော်နေသော 
ကျွန်မကို ထားရစ်၍ အတန်းတက်ရန် ထွက်သွားခြင်း ဖြစ်ပါသည်။ သူ ထားခဲ့သော 
ကော်ဖီတစ်ခွက်ကို သောက်ကာ တစ်နေ့လုံး ခွေနေပါသည်။ သူ ပြန်လာလျှင် “ဘာလို့ 
ဆေးမသောက်တာလဲ၊ သိပ်ပေတေတာပဲ၊ ဘာစားပြီးပြီလဲ” ဟု ရေရွတ်ကာ လိုအပ်သည်တို့ကို 
ပြုလုပ်ပေးပါလိမ့်မည်။ ကျွန်မကို ဆေးတိုက်အပြီး ပူလောင်ထူထဲသော ကျွန်မ အဝတ်အစားများကို 
လလှဲယ်ပေးပါသည်။ သူ ဒီနေ့ ကျွန်မအိမ်ကို စာရေးလိုက်ကြောင်း၊ စာမေးပွဲနီး၍ 
ပြန်မလာနိုင်ကြောင်းများလည်း ပါပါသည်။ “အဖေက မင်းတို့အိမ်မှာပဲ ရောဂါနဲ့သေတာနေမှာပါ၊ 
ဟိုမိန်းမရဲ့ ယောက်ျား သတ်လို့ဆိုတာ မဟုတ်နိုင်ပါဘူး” ဟုလည်း ပြောပါသည်။ ကဲ… 
ဘယ်လောက်တော်သည့် အခန်းဖော်ပါလဲ၊ သူ မရှိလျှင် ကျွန်မ ရူးသွားပါလိမ့်မည်။ “ကော်ဖီ 
သောက်လိုက်ဦးနော်” ဆိုကာ လှမ်းပေးလျှင် အလွယ်တကူ မော့ချလိုက်သည်။ “ရေနွေးသောက်ဦး” 
ဆိုလျှင်လည်း မငြင်းပါ။ “အိပ်တော့ နော်” ဟု ဆိုကာ စောင်ခြုံပေးလိုက်လျှင် 
သူ့စကားမဆုံးခင်၌ပင် ကျွန်မ အိပ်ပျော်သွားပြီ ထင်ပါသည်။ 

□ 
 
 ကျွန်မ နိုးလာလျှင် ဆေးရုံပေါ် ရောက်နေသည်ဟု သိရပါသည်။ အခန်းကြမ်းပြင်ပေါ်တွင် 
သတိလစ်ကာ လဲကျနေသော ကျွန်မကို မနက်ကျမှ တွေ့သဖြင့် ဆေးရုံအမြန် ပို့လိုက်ရသည်ဟု 
ပြောပါသည်။ “ကျွန်မ ကုတင်ပေါ်မှာ အိပ်နေတာပါ” ဟု ပြောသော်လည်း မယုံကြပါ။ “ညက 
ဘာစားထားသလဲ” ဟု ကြင်နာသလို ဆရာဝန်က မေးပါသည်။ “ကော်ဖီနဲ့ ပေါင်မုန့်” ဟု ဖြေလျှင် 
“နင့် အခန်းမှာ ဘာမှလည်း မတွေ့ပါဘူး၊ ဘယ်သူ ဝယ်ပေးလဲ” ဟု ဘေးခန်းက တစ်ယောက်က 
တအံ့တသြ ဆိုလျှင် ကျွန်မ မဖြေချင်သလို မျက်နှာလွှလဲိုက်ပါသည်။ “ဘာဆေး သောက်ထားလဲ” 
ဟု မေးလျှင်  ဆေးအမည်တစ်ခုခုကို ပြောလိုက်ပါသည်။ “ဘယ်နှလုံးလဲ” ဟုဆိုလျှင် “နှစ်လုံး” ဟု 
အလွယ်တကူ ဖြေနိုင်သွားပါသည်။ “သူ့အခန်းမှာ ဘာဆေးပုလင်းမှ မရှိပါဘူး ဆရာ” ဘေးခန်းမှ 
မလျှာရှည်က ဝင်ပါလာလျှင် “စက္ကူနဲ့ ထုပ်ထားတာ” ဟု မျက်စောင်းခဲရင်း ကျွန်မ ဖြေပါသည်။ 
စိတ်ရှုပ်စပြုလာဟန်ရှိသော ဆရာဝန်က သူတို့အားလုံးကို တစ်ဖက်ခန်းတွင် သွားထိုင်နေရန် 
နှင်လွှတ်လိုက်ပါသည်။ ကောင်းတယ် ဒါပဲ ကောင်းတယ်။ သို့သော် မကောင်းပါ။ ဆရာဝန်က 
စကားများပါသည်။ “သမီး ဘယ်သူနဲ့နေသလဲ” ၊ “သူငယ်ချင်းနဲ့ပါ” ၊ “အခု သူ လိုက်လာသလား” ၊ 
“သူ မအားဘူး၊ အတန်းတက်နေတယ်” ၊ “ဒါဆို ညနေကျရင် လာမှာပေါ့နော်” ၊ “လာမယ် 
မထင်ဘူး၊ ညနေဆို သူ မြို့ကို ပြန်တော့မှာ” ၊ “ဘာဖြစ်လို့လဲ” ၊ “သူ့အဖေပေါ့ 
လူသတ်ခံထိတယ်လေ၊ ယောက်ျားရှိတဲ့ မိန်းမတစ်ယောက်နဲ့ ဖောက်ပြန်လို့တဲ့၊ အဲဒီမိန်းမရဲ့ 
ယောက်ျားက သတ်လိုက်တာပေါ့၊ နှစ်ယောက်လုံးကိုတဲ့”  ပြောရင်း စိတ်တိုသည်။ “ကျွန်မ 
အိပ်ရမှာလား ဆရာ” ခပ်ဆတ်ဆတ် မေးသံကြောင့် စဉ်းစားဟန်ပြုနေသော ဆရာဝန်က 

လှည့်ကြည့်သည်။ “သြော် အိပ် အိပ် ဆရာ မင်းသူငယ်ချင်းတွေနဲ့ စကားပြောလိုက်ဦးမယ်” 
ကြင်နာလှချည်လားဟု တွေးနေဆဲ ဘေးခန်းမှာ ဆူဆူ ညံညံအသံတို့ ဝင်လာပါသည်။ “ ကြာဦးမယ် 
ဟုတ်လား ဆရာ၊ ဒါဆို သူ့အိမ်ကို ဖုန်းဆက်ခေါ်လိုက်ရမလား၊ သူ့အဖေလား ရှပိါတယ်၊ 
ဟိုတစ်ပတ်ကတောင် ပစ္စည်းလာဝယ်ရင်း ပိုက်ဆံ ပို့သွားသေးတယ်”  
 
 ဒုက္ခပဲ၊ ကြာဦးမယ်တဲ့၊ သူ ပြန်လာလို့ ကျွန်မကို မတွေ့ရင် ငိုမှာ၊ သူက သိပ်စိတ်ပျော့တာ၊ 
ကျွန်မ မရှိရင် ကြမ်းပြင်ပေါ်မှာကို လူးလှိမ့်ပြီး ငိုမှာ။ ကျွန်မက အမြေဲချာ့ရတာ။ 
အိပ်ချင်ယောင်ဆောင်ပြီး သူ ဘာလုပ်သလဲ ချောင်းကြည့်နေရတယ်။ သူ နိုးလာရင် စားဖို့ မုန့်နဲ့ 
ကော်ဖီလည်း အဆင်သင့်၊ သူ ဖျားရင် ကျွန်မ ဆေးတိုက်မှ  သောက်တာ၊ သိပ်ပေတဲ့ 
ကောင်မလေး တကယ် တကယ်။ 
 
 ဟော သူတို့ ပြောနေကြပြန်ပြီ။ တော်ပါတော့။ ဘာတွေ လျှောက်ပြောနေကြသလဲ၊ 
ကိုယ်လုံးပေါ်မှန်တစ်ချပ် ကျွန်မအခန်းထမှဲာ ရှိနေတာ ဘာဖြစ်သလဲ၊ ဟုတ်တယ် လိုက်ကာနဲ့ 
ကာထားတယ်လေ၊ ကြည့်ချင်မှ ဖယ်ကြည့်မှာပေါ့၊ ဒါ ဘာဖြစ်သလဲ၊ ရေးကြီးခွင်ကျယ် လုပ်လို့၊ 
ပြန်ကြ… ပြန်ကြ နင်တို့ ပြန်မှ အေးမှာ၊ ဆရာဝန် ပြန်ဝင်လာတယ်။ 
 
 “ဟော… မအိပ်သေးဘူးလား၊ ဆရာက အိပ်နေပြီထင်လို့၊ ဒီလိုပဲ မအိပ်ပဲ နေသလား” 
 “သူငယ်ချင်း ရှိရင်တော့ နေရတာပေါ့ ဆရာ” 
 “အို ဒါဆို အိပ်ပျက်လှပြီပဲ၊ အိပ်တော့ အိပ်တော့” 
 “ကျွန်မ အိပ်ပျက်လှပြီ ဟုတ်လား ဆရာ၊ ခု အိပ်ရတော့မယ် ဟုတ်လား” 
 
 ပြောပြောဆိုဆို ကျွန်မ ငိုချလိုက်တော့ ဆရာဝန် ရူးသွားတယ် ထင်ပါရဲ့။ သူနာပြု
ဆရာမတွေ ရှိရာ အခန်းကို လှမ်းအော်နေတယ်။ “မှန်တစ်ချပ် ပေးပါ၊ မှန်တစ်ချပ် ပေးပါ...” တဲ့။ 

ရှင်ညိမ်းမယ် 
စံပယ်ဖြူမဂ္ဂဇင်း၊ 

၁၉၉၀၊ ဇန်နဝါရီလ။ 

ကောလိပ်ကျောင်းသူလေးကကောလိပ်ကျောင်းသူလေးကကောလိပ်ကျောင်းသူလေးကကောလိပ်ကျောင်းသူလေးက    အန်တီဟုအန်တီဟုအန်တီဟုအန်တီဟု    ခေါ်လေပြီခေါ်လေပြီခေါ်လေပြီခေါ်လေပြီ((((ရွှေကူမေနှင်းရွှေကူမေနှင်းရွှေကူမေနှင်းရွှေကူမေနှင်း)))) 
 
 သည်အချိန် ရောက်လာပြီဆိုလျှင်၊ အညာကို ပြန်ချင်သည်။ 
 အညာရှုခင်းကို လွမ်းသည်။ 
 အညာ ကောင်းကင်ကိုရော၊ အညာ လယ်ကွင်းကိုရော၊ အညာလေ အညာရနံ့ကိုရော 
အားလုံး အားလုံးကို လွမ်းလာသည်။ 
 
 အညာလွမ်းချင်းများ များလာသောအခါ… 
 
 အလုပ်က ခွင့်ယူပြီး အညာကို ခဏဖြစ်ဖြစ် ပြေးသွားရမှ အာသာကျေ အနေချောင်ခဲ့စမြဲ။ 
 သည်နှစ်လည်း အညာလွမ်းရောဂါ စလာပြီ။ 
 
 ထုံးစံအတိုင်း ခွင့်ကြို၍တင်၊ အညာကို  စာရေး၊ အိမ်စောင့်ပေးမည့်လူ ရှာနှင့် ပျော်၍ 
လန်း၍လာသည်။ အမြန်ရထားနှင့် သွားမည်ဆိုတော့ ရထားလက်မှတ် ရဖို့ကိုလည်း 
ကြိုးပမ်းရလေသည်။ သုံးရက် ကြို၍ ဝယ်ရသောစနစ် ရှိစဉ်က မှတ်ပုံတင် ကတ်ပြားလေးကို 
မီးရထားဌာနမှ မိတ်ဆွေတစ်ဦးထံ ပေးအပ်ပြီး အပူကပ်စမြဲ ဖြစ်၏။ ယခုတော့ လိုက်မည့်သူ 
ကိုယ်တိုင် ရထားထွက်ခါနီးမှ တန်းစီ လက်မှတ်ဝယ် တစ်ဆက်တည်း ဝင်ပြီး ရထားပေါ် 
တက်ရသည့် စနစ် ဖြစ်လေရာ၊ ကိုယ်တိုင်ပဲ လုပ်သားပြည်သူများ အကြား ဝင်၍ 
တန်းစီရတော့သည်။ 
 စိတ်ညစ်ညူးမိခြင်းတော့ မဖြစ်။ 
 
 ဘာဖြစ်လဲ၊ လူတိုင်းလိုပဲပေါ့။ တန်းစီမည်၊ ရထားစီးမည်၊ လေရှူမည်၊ လယ်ကွင်းတွေကို 
ငေးမည်။ ရထားဘီးနှင့် ရထားသံလမ်း ကြိတ်ဆွဲသံတွေကြား အတိတ်အနာဂတ်အားလုံးကို 
မေ့ထားမည်။ ပစ္စုပ္ပန်၊ ပစ္စုပ္ပန်ကိုပဲ ပိုင်အောင် ကြိုးစားမည်။ ပစ္စုပ္ပန်တွင် ပျော်စရာကောင်းသော 
ခရီးတစ်ခုအဖြစ် ဖန်တီးမည်။ 
 ကိုယ့်အတွေးနှင့် ကိုယ် ပီတိတွေ စိမ့်လာသည်။ 
 
 “ဟော… ဆရာမ” 
 တန်းစီနေရာသို့ ဖြတ်လျှောက်လာသော လူငယ်တစ်ဦးက နှုတ်ဆက်လေ၏။  
 “သြော်…” 
 “အေးမင်းလေ… ဆရာမ” 
 “မှတ်မိပါတယ်ကွယ်…” 
 “ဆရာမ ဘယ်သွားမလို့လဲ” 
 “အညာသူ အညာသွားမလို့” 
  
 ကိုယ့်အတွေးနှင့် ကိုယ်မို့ ဖြေချင်သလို ဖြေလိုက်မိသည်။ မောင်အေးမင်းက ဘယ်သို့ 
သဘောပေါက်သွားသည် မသိ။ မပြုံးတစ်ဝက် ပြုံးတစ်ဝက်နှင့်။ 

 “တစ်ယောက်တည်းလား ဆရာမရယ်” 
 ခေါင်းသာ ညိတ်ပြလိုက်၏။ 
 မောင်အေးမင်း မျက်နှာမှာ အရောင်တစ်မျိုး ပြေးသွားသည်။ 
 “ဒီလိုဆို  ဒီလိုလုပ်ပါလား ဆရာမ” 
 သူသည် ရှပ်အင်္ကျီအိတ်ထဲမှ လက်ကိုင်ပုဝါကို ထုတ်ကာ၊ မျက်နှာမှာ အဆီပြန်နေသည်ကို 
သုတ်လိုက်ပြီးမှ- 
 “ကျွန်တော် ဘီ-အီး-ဒီ က ကျောင်းသူ ကျောင်းသားတွေအတွက် ရထားလက်မှတ် 
လုပ်နေကြတယ်၊ ဆရာမအတွက် တစ်စောင် ပိုလုပ်လိုက်မယ်၊ ကျောင်းသားတွဲနဲ့ ဆရာမ 
လိုက်လေ” 
 
 သူ့ကို ပြုံးပြီး ကြည့်မိသည်။ 
 သူသည် အထက်တန်းကျောင်းမှာတုန်းက ဆရာမ တော်ဖူးသော၊ ဆရာမ 
မဟုတ်တော့သည့် ဆရာမအတွက် သံယောဇဉ်ကြီးနေပုံရသည်။ 
 “လိုက်ချင်ပါဘူးဟယ်… တို့က ဆရာမမှ မဟုတ်တော့ဘဲ” 
 “ဆရာမ မဟုတ်တော့လည်း ကောလိပ်ကျောင်းသူပေါ့ ဆရာမရယ်” 
 
 သူက ယဉ်ကျေးသော အမူအရာနှင့် ရယ်စရာစကားကို ဆို၏။ 
 လိုက်ပြီး ရယ်မိသေးသည်။ 
 “ဒီမှာက လက်မှတ်တော့ ရမှာပါ၊ ဒါပေမဲ့ ညရထားဆိုတော့ ဆရာမ တစ်ယောက်တည်းဆို 
ပစ္စည်းတွေ ဘာတွေ စိတ်ချရမှာ မဟုတ်ဘူး၊ ဟိုမှာ တစ်စောင်တလေ ရောဝယ်လို့ရပါတယ်၊ 
ခင်မမတို့ ညီအစ်မလည်း ပါတယ် ဆရာမရဲ့၊ မန္တလေးအထိ ရထားစီးကြမှာ” 
 “အေးလေ… တို့လည်း မန္တလေးအထိ အဖော်ရတာပေါ့၊ လွယ်ရင်လည်း လုပ်လေ၊ 
ဒုက္ခပိုမှာ စိုးတာပါ” 
 “ဖြစ်ပါတယ် ဆရာမရယ်… ကဲ… ဒါဖြင့် ဆရာမ ပစ္စည်းတွေ ကျွန်တော်တို့ သယ်သွားမယ်၊ 
အလယ်ပေါက်မှာ ကျွန်တော်တို့အဖွဲ့ စုထားတယ်” 
 ချစ်စရာကောင်းသော တပည့်ဟောင်းကြီး၏ အစီအမံဖြင့်၊ သူ့နောက်မှ လိုက်လာရသည်။ 
 
 အလယ်ပေါက်တွင် အရွယ်တူသော ကျောင်းသူ ကျောင်းသားများ စုစုရုံးရုံး တွေ့ရသည်။ 
ကျောင်းပိတ်ရက် အိမ်အပြန်မို့ သူတို့ မျက်နှာများမှာ ကြည်လင်၍ နေကြ၏။ တချို့ က 
သေတ္တာများပေါ် ထိုင်နေကြသည်။ တချို့ က အိပ်ရာလိပ်ပေါ်။ တချို့ က ငုတ်တုတ်။ 
အများစုကတော့ အိတ်ကြီးကြီးများ ပခုံးမှာ လွယ်ရင်း မိုးတိုးမတ်တတ်ပင်။ 
 
 သူတို့အထဲတွင် မျက်နှာသိများ များများ မတွေ့ရ။ မောင်အေးမင်း ပြောသဖြင့် 
ခင်မမတို့ညီအစ်မ လာရောက်နှုတ်ဆက်သည်။ သူတို့ ပညာရေးတက္ကသိုလ်က 
စာမေးပွဲစောပြီးသဖြင့် စောပြန်ကြမည့် အကြောင်း၊ အခြားတက္ကသိုလ်များ စာမေးပွဲစစ်နေဆမိုဲ့ 
မပြန်နိုင်ကြသေးကြောင်း၊ ထုံးစံအတိုင်း အညာအုပ်စုက စုပေါင်းပြန်ကြမည့်အကြောင်း ချစ်စဖွယ် 
ပြောပြသည်။ 

 သူတို့အထဲတွင် ခေါင်းဆောင်ပြုလုပ်သူ ဖြစ်ဟန်တူသော မောင်အေးမင်းနှင့် 
ကျောင်းသားနှစ်ဦး သုံးဦးသည် လက်ထတွဲင် စာရွက်စာတမ်းများနှင့် မှတ်ပုံတင်ကတ်ပြား 
တစ်ထပ်ကြီးနှင့် အလုပ်ရှုပ်နေကြ၏။ 
 
 ကျောင်းသားရွယ်ရွယ် တချို့က လာရောက်နှုတ်ဆက်သူများ ဖြစ်ဟန်တူသည်။ စာရေးဖို့ 
အကြောင်း မှာနေသံ ကြားရ၏။ ခပ်သွယ်သွယ် ခပ်မြင့်မြင့်နှင့် သပ်သပ်ရပ်ရပ် ဝတ်စားထားသူ 
ကျောင်းသူတစ်ဦးကမူ အတော်ပျော်တတ်ပုံရသည်။ လက်ထတွဲင် ပလတ်စတစ် သေနတ် 
အသေးစားလေးတစ်ခုကို ဖွက်ကိုင်ထားကာ၊ အနား လာနှုတ်ဆက်သော ယောက်ျားလေးများကို 
ဖတ်ခနဲ ဖတ်ခနဲ ရေနှင့် ပန်းနေ၏။ စဉ်းငယ်မျှစိုသွားသော သူများက ပျာယာခတ်သွားလျှင် သူက 
ခိုးခိုးခစ်ခစ် ရယ်ပြီး သူ့သေနတ်ကို လက်ကိုင်ပုဝါနှင့် ကွယ်ထားလိုက်ပြန်၏။ ချစ်စရာ 
ကောလိပ်ကျောင်းသူလေးပင်။ 
 
 ခရီးသွားရမည်မို့ လူတိုင်းလိုလိုပင် အကြမ်းခံသော လုံချည်များ၊ သက်သက်သာသာ 
နေ၍ရသော ဘလောက်စ်အင်္ကျီ ခါးရှည်များကို ဝတ်ထားကြ၏။ ထိုအထတွဲင် 
အင်္ကျီလက်ရှည်ကျပ်ကျပ်နှင့် ပိုးပျော့ပျော့ လုံချည်ဝတ်ထားသော ဖြူဖြူလှလှမိန်းကလေးတစ်ဦးကို 
တွေ့ရသည်။ သူသည် မျက်နှာက ချောမောသလောက်၊ အမူအရာက ခက်ထန်နေ၏။ ဘာတွေ 
မကျေနပ်နေမှန်း မသိ။ ဟိုဘက်လှည့် ဆူလိုက်၊ ဒီဘက် လှည့်ပွက်လိုက် လုပ်နေ၏။ မြင်ကွင်းကို 
အရုပ်ဆိုးစေလွန်းလှ၏။ 
 
 သြော်… သူ့ကို မြင်တော့ ကိုယ့်အဖြစ်ကို ပြန်သတိရမိသေးတော့သည်။ 
 “ငါလည်း သူ့လိုနေမှာပဲ၊ အမြင်ကပ်စရာလေး…” 
 တွေးရင်း ပြုံးမိသည်။ 
 
 ဟိုတုန်းက ကချင်ပြည်နယ် ကျောင်းသူ ကျောင်းသားများ အသင်း ရှိသည်။ မြစ်ကြီးနား၊ 
မိုးညှင်း၊ မိုးကောင်း၊ ဗန်းမော်၊ ရွှေကူက ကျောင်းသား ကျောင်းသူများ တစုတဝေး ပြန်လေ့ရှိခဲ့၏။ 
သည်အထဲတွင် တစ်ခေါက်မှာတော့ ရထားက သီးသန့်တွဲ မရ။ ထိုင်ခုံတချို့ သာ ရသဖြင့် 
လူစုကွဲသွားကြသည်။ မြစ်ကြီးနားခရိုင်က လူတွေက တစ်တွဲ၊ ဗန်းမော်ခရိုင်က လူတွေက တစ်တွဲ။ 
 
 ပစ္စည်းတစ်ခု လိုချင်၍ ဖရေဇာ ညဈေးတန်းဘက် သွားဝယ်ပြီး ပြန်လာသောအခါ 
မြစ်ကြီးနားအုပ်စုက နေရာတွေ ရ၍ ပစ္စည်းတင်ပြီးကြပြီ၊ ဒီက ဗန်းမော်အုပ်စုက နေရာမရဟု 
ဆီးပြောကြသောအခါ ဒေါသသည် ရင်ဝမှ ခုန်ထွက်လာ၏။ ကျောင်းက စီးလာတော့ 
ကားတစ်စီးတည်း။ ခုခါမှ ခွဲရလားဟု လက်သီးလက်မောင်း တန်းတော့သည်။ 
 
 မြစ်ကြီးနားအုပ်စုကို ဦးဆောင်သူက ကိုရင်မောင်။ 
 
 ကိုရင်မောင်နှင့် ဒီက သိပ်သင့်မြတ်သည် မဟုတ်။ မသင့်မြတ်ဆို အသိစဖြစ်ကြပုံကပင် 
စကားအခြေအတင် ပြောပွဲမှာ ဖြစ်သည်။ သူက အင်ဂျင်နီယာ ကျောင်းသား၊ ရာမညဆောင်မှာ 
နေသည်။ ဒီကတော့ ယခုနှစ်မှ တောက တက်လာသည့် မယ်သစ်လွင်၊ ရတနာဆောင်မှာ 

နေသည်။ ရတနာနှင့် ရာမညသည် မောင်နှမဆောင်များအဖြစ် အသိအမှတ်ပြုကာ မိတ်ဖွဲ့ကြ၏။ 
မိတ်ဆက်အဖြစ် စကားအခြေအတင်ပြောပွဲ လုပ်ဖြစ်သည်။ ရာမညဘက်က ကိုရင်မောင်က 
ခေါင်းဆောင်။ ရတနာဘက်ကတော့ ဒီက ဦးဆောင်မို့ စကားပြောပွဲအပြီးတွင်၊ ကိုရင်မောင်နှင့် 
တွဲဘက်အဖြစ်၊ ဒီကကို ‘မမယ်မ’ ဟု ကင်ပွန်းတပ်ခဲ့ကြသည်။ ကိုရင်မောင် မမယ်မဇာတ်တွင် 
သူတို့အတွဲညီ ချစ်ခင်ကြသော်လည်း၊ ရာမညက ကိုရင်မောင်နှင့် ရတနာက မမယ်မကမူ 
တွေ့လိုက်တိုင်း စကားနိုင်လုချင်သည်။ မတည့်ကြ။ 
 
 ယခုလည်း ကြည့်။ 
 ကိုရင်မောင် သစ္စာဖောက်သွားပြီ။ 
 သူ့နယ်က လူတွေကို နေရာရရန် ခွဲထုတ်သွားသည်တဲ့။ 
 
 ဒီက ဒေါသအိုးကွဲတော့ တခြားကျောင်းသူများ ဝိုင်းဝန်းဖျန်ဖြေကြသည်။ 
ရန်ကုန်ဘူတာကြီး အတွင်းဝယ် ကျောင်းသားနှင့် ကျောင်းသူ ရန်ဖြစ်ကြသည် ဆိုခြင်းမှာလည်း၊ 
နည်းနည်းမှ လှပခြင်း မရှိသော မြင်ကွင်းပေကိုး။ 
 
 “လာပါဗျာ၊ ကျွန်တော် တောင်းပန်ပါတယ်၊ မမယ်မတို့ ပစ္စည်းတွေကို ကျွန်တော်တို့ 
ဝိုင်းသယ်ပါ့မယ်၊ ဟိုမှာ မျှထိုင်ကြတာပေါ့၊ ကျွန်တော်တို့ မထိုင်ရ အရေးမကြီးပါဘူး” 
 သစ်တောကျောင်းသားများက တောင်းတောင်းပန်ပန် ချော့ကြသည်။ 
 မမယ်မက မျက်နှာကြောကို နည်းနည်းမျှမလျှော့။ 
 “မလိုပါဘူး၊ မြစ်ကြီးနားနဲ့ ဗန်းမော် ခွဲခြား ခွဲခြားနဲ့ သွားကြပေါ့” 
 သည်တော့ လွယ်အိတ် စလွယ်သိုင်းထားသော ကျောင်းသားတစ်ဦးက ဆိုသည်။ 
 “ကျွန်တော်က ကြားမြို့ပါဗျာ၊ မြစ်ကြီးနားကလည်း မဟုတ်၊ ဗန်းမော်ကလည်း မဟုတ်၊ 
မိုးကောင်းကပါ၊ ကြားမြို့ပါ၊ ကြားက ကျွန်တော် တောင်းပန်ပါတယ်ဗျာ” 
 သူ့နာမည် ဘာမှန်း မသိ။ 
 
 လက်ကားယား ခြေကားယားနှင့် သူ့ပုံစံ၊ သူ့ဟန်ပန်၊ သူ့အပြောကို ကြည့်ပြီး မမယ်မ 
ရယ်မိသည်။ ဒေါသလည်း ဘယ်ပြေးသည် မသိ။ ကြားမြို့ဟု သူ့ကိုယ်သူ နာမည်တပ်သူ 
ကျောင်းသားကို အလျှော့ပေးလိုက်သည်။ သူ့ကိုလည်း နောင်  အစဉ်အဆက် ‘ကြားမြို့ကြီး’ ဟု 
ခေါ်စမှတ် ပြုခဲ့ကြသည်။ 
 “ဆရာမ လက်မှတ်တွေ ရပြီ၊ ရထားပေါ် တက်ကြရအောင်” 
 မောင်အေးမင်းက ခေါ်သည်။ 
 
 ဟုတ်ပေသားပဲ။ ရထားထွက်ဖို့ အချိန်နီးပြီ။ လူတွေ အတော်များများ ဝင်ကုန်ကြပြီ။ 
စနစ်တကျ တန်းစီဝင်ရသည်မို့ မတိုးမဝှေ့ရဘဲ ချောချောမောမော သက်သောင့်သက်သာနှင့် 
ရထားတွဲတွင်း ရောက်ရသည်။ အားလုံး၏ ကျေးဇူးပေပဲ။ 
 
 တွဲတွင်းမှာ ကျောင်းသား ကျောင်းသူများချည်း ဖြစ်သည်။ 
 လှုပ်လှုပ်ရွရွနှင့် တက်တက်ကြွ ကွချည်း။ 

 လိုက်ပို့သူများက တွဲပေါ်သို့ထား၊ သံဆန်ခါအတွင်းသို့ ဝင်လိုက်ပိုင်ခွင့် မရှိ။ 
 သည်တော့ သူတို့ ဘာလုပ်ကြသနည်း။ 
 အတော်ကဲသော သူတို့ပေပဲ။ 
 
 သန်ဆံခါအပေါက်မှ လက်မှတ် တစ်စောင်ချင်းကို အပြင်မှ လူကို ကမ်းသည်။ 
အပြင်မှလူက ထိုလက်မှတ်နှင့် ဝင်လာသည်။ နောက်တစ်စောင် ကမ်းပြန်သည်။ ခပ်တည်တည်နှင့် 
တစ်ယောက် ဝင်လာပြန်၏။ စကားပြော၍ မပြီးနိုင်၊ မကုန်နိုင်၊ ရထားပြတင်းပေါက်ကို မေးတင်ကာ 
ပြောကြပြန်သည်။ အပြစ် မမြင်ရက်။ သူတို့ကြားမှာ ရှိသော သံယောဇဉ်ကြိုး၏ ခိုင်မာပုံကို 
မြင်နေရသည်။ ကျောင်းနေဖက် သူငယ်ချင်းဆိုသည်မှာ တစ်သက်တွင် ဖန်တီးလုပ်ကြံယူ၍ 
မရနိုင်ကောင်းသော မိတ်ဆွေစစ်ကြီးများတည်း။ 
 
 “ရထားထွက်တော့မည်” 
 စာတန်းက ပေါ်လာ၏။ 
 အသံချဲ့စက်မှ သတိပေးချက်ကလည်း ကျယ်ကျယ်လောင်လောင် ပေါ်လာ၏။ 
 “ဒီနားမှာ ခဏထိုင်ပါရစေ” 
 ကျောင်းသူနှစ်ဦး ပြေးလာသည်။ 
 ဒီကရသော ခုံက ဘူတာပက်ဖောင်းဘက်မှာ။ သူတို့က ဟိုဘက်က။ ယခု ဒီကနေရာမှာ 
ခဏထိုင်လိုပါသည်တဲ့။ 
 
 “ဟိုလေ… လက်ပြ နှုတ်ဆက်ချင်လို့ပါ” 
 “သြော်… အင်း… အင်း… ရပါတယ် ထိုင် ထိုင်” 
 ခပ်မြန်မြန်ပင် နေရာက ထပေးလိုက်သည်။ 
 
 ဟုတ်ပေသားပေါ့။ ကျောင်းက နှစ်လလောက် ပိတ်မည်မို့ လိုက်ပို့သူကလည်း 
ကြိုးကြိုးစားစား၊ သွားမည့်သူကလည်း နောက်ဆုံးစက္ကန့်အထိ မျက်စိတစ်ဆုံး မြင်လိုကြပေမည်။ 
မြင်စေချင်ကြပေမည်။ 
 
 “တွေ့လား ဟင်” 
 “အင်းပါ၊ ဟိုမယ်လေ…” 
 “ကြည့် ကြည့်… ရထားစထွက်ပြီ” 
 ရထားဘီးများ စလှိမ့်စဉ် သူတို့က လက်ကိုင်ပုဝါလေးများကို လေထဲဝှေ့ယမ်း လိုက်ကြ၏။ 
 
 အသားညိုညက်ညက်နှင့် မျက်နှာဝိုင်းဝိုင်း ကျောင်းသူလေးက ကြည်လင်သော မျက်နှာ၊ 
ဖော်ရွေသော အပြုံးဖြင့် လက်ကိုင်ပဝါကို အားရပါးရ လှုပ်ယမ်းနေသည်။ သူ့အနားမှ အသားဝါဝါ၊ 
မျက်နှာသွယ်သွယ်တစ်ယောက် လက်ကိုင်ပဝါကို ဝှေ့ယမ်းရင်း၊ အိုး … သူ့မျက်လုံးများမှာ 
အရည်တစ်မျိုး ဝင်နေပါလား။ မီးရောင်နှင့်မို့ တလက်လက်ပင် တောက်နေသည်။ မျက်ရည်လည်း 
မဆိုသာ။ မျက်ခိုးမျက်ငွေ့လည်း မဟုတ်၊ တောက်ပရွှန်းလက်သော ရတနာတစ်မျိုးမျိုးကို ဌာပနာ၍ 
ထားလေရော့သလားဟု ထင်ရသည်။ 

 သည်မျက်လုံး အရောင်အရည်ကို ဒီက အကဲခတ်တတ်ပါသည်။ ကျောက်ကုန်သည်သည် 
ကျောက်ကောင်း မကောင်း ရွေးတတ်သကဲ့သို့တည်း။ 
 
 တန်တော့။ 
 လိုက်ပို့သူထဲတွင် သည်ကျောင်းသူ၏ မေတ္တာအပ်နှင်းရသူ ပါရမည်။ 
ဘယ်တစ်ယောက်ပါလိမ့်ဟု ကြည့်လိုက်ချင်သေးသော်လည်း ရထားက ဘူတာတွင်းမှ 
တငြိမ့်ငြိမ့်နှင့် ထွက်ခဲ့ပြီ။ ကျန်ရစ်သူများက သံဆန်ခါ တစ်ဖက်တွင် လက် တဝှေ့ဝှေ့ 
တယမ်းယမ်းနှင့် လိုက်ပါသူများကလည်း ရထားပြတင်းမှ လက်တဝှေ့ဝှေ့ တယမ်းယမ်းနှင့်။ 
 
 အချိန်တန်တော့လည်း ခွဲကြရသည်ပဲပေါ့။ 
 ပြီးတော့လည်း ပြန်ဆုံကြ၊ ကြိုဆိုကြရဦးမည်ပဲ။ 
 သည်ကြားထဲ လွမ်းကြ၊ စာရေးကြ၊ အလုပ်ရှုပ်ကြဦးမည်။ 
 ကိုယ်က သည်လို တွေးပေမင့်၊ သူတို့က တွေးဟန်မတူ။ 
 
 အသားဝါဝါနှင့် ကျောင်းသူသည် လက်ကိုင်ပဝါကို မျက်ဝန်းသို့ တို့လိုက်၏။ အဝေး၌ 
ကျန်ရစ်သော ချစ်သူကို မပစ်ရက်ရက်နှင့် လှမ်းကြည့်နေဟန်သည် ဘေးက မြင်ရသူကိုပင် 
ညွတ်ပျောင်း ကူးစက်စေတော့သည်။ 
 
 စိတ်မကောင်း။ 
 သူ့မျက်လုံးတွေကို ဆက်မကြည့်ရက်။ 
 သူ့လည်တိုင်ဆီသို့ မျက်စိရောက်သွား၏။ 
 ဝင်းဝါဖြိုးအိသော လည်တိုင်ရှင်းရှင်းလေးတွင် ရွှေကြိုးမျှင်မျှင်လေးကို ကပ်၍ 
ဆွဲထားသည်။ ရွှေကြိုးလည်ကပ်တွင် ပုလတဲစ်လုံးကို နွယ်ယှက်၍ ယက်ထားသော 
လော့ကက်လေးတစ်လုံးကို တွဲလဲကျလျက်သား မြင်ရ၏။ 
 
 ဝင်းနေသော လည်ပင်းသားများနှင့် ပုလဲလော့ကတ်သည် ပနံရ၏။ ခေါင်းကို
ငြိမ်ငြိမ်ထားနေလျက်က ပုလဲလော့ကတ်သည် လှုပ်ယမ်းနေ၏။ သြော်… သူ့ရင် 
မငြိမ်သက်၍ပါတကား။ 
 
 ကိုယ့်ရင်မှာလည်း မငြိမ်ချင်။ 
 ရထားသည် မြို့တွင်းမှ ထွက်၍လာပြီ။ 
 
 မြို့ပြင်၏ အေးမြလတ်ဆတ်သော လေများက ရထားပြတင်းသို့ ဝင်၍ လာကြ၏။ 
ပူပန်နွမ်းနယ်သော မျက်နှာများကို အအေးဓာတ်ဖြင့် ပက်ဖျန်းလန်းဆန်းစေပါ၏။ 
 
 ညဦးယံ၏ ကောင်းကင်ကလည်း ရှင်းလင်းနေသည်။ 
 လဆန်းရက်မို့ လကို ကောင်းကောင်း မမြင်ရ။ 

 ကြယ်စင်ငယ်များက ဟိုတစ်ပွင့် သည်တချို့ ။ 
 မှောင်မှိန်မှိန် ကောင်းကင်ကို လှပရုံလေး အလင်းရောင်ပေးလျက် ရှိကြသည်။ 
 ကောင်းကင်ထဲမှာ ဘဝကို ရှာကြည့်၏။ 
 ကောင်းကင်ထဲမှာ အဓိပ္ပာယ်တွေ ရှာကြည့်၏။ 
 ကောင်းကင်သည် ကမ္ဘာဦးအစကလိုပင် ရှိနေမည် ထင်သည်။ 
 
 လူတွေ…  
 လူတွေသာ အစဉ်အဆက် ပေါက်ဖွားကြ၊ သေဆုံးကြနှင့် ပြောင်းလဲ၍လာကြသည်။ 
 “ပဲခူးကျရင် စာဆင်းထည့်မယ်၊ ဘူတာမှာ ပေးဖို့ အဆောင်က ရေးလာတာ၊ 
မပေးရက်ဘူးလေ…” 
 အသားဝါဝါလေးက တိုးတိုးဆို၏။ 
 အသားညိုညိုလေးက ညင်သာစွာ ခေါင်းညိတ်သည်။ 
 “ပဲခူးကျရင်…” 
 ပဲခူးကို ဖြတ်ရဦးမည်။ 
 
 အညာရထားကို စီးရင်းဖြစ်စေ။ 
 မော်လမြိုင်ရထားကို စီးရင်းဖြစ်စေ။ 
 ပဲခူးဘူတာကို ဖြတ်ရစမြဲ။ 
 ပဲခူးဘူတာကို ဖြတ်လျှင်။ 
 ဘာကြောင့်မှန်းမသိ။ 
 လူသားနှစ်ဦးကို သတိရနေသည်။ 
 ပဲခူးဘူတာမှာပေါ့…။ 

□ 
 
 “ကျွန်တော်တို့လေ၊ ရန်ကုန်ကတည်းက လမ်းလျှောက်လာတာ၊ ပဲခူးအထိပေါ့” 
 အတော် တွေးတွေးခေါ်ခေါ် နောက်တတ်ပုံရသည်။ 
 
 အမြန်ရထား ပေါ်ခါစ။ 
 တွဲတွေ အတန်းလိုက်ကို တစ်တွဲနှင့်တစ်တွဲ ကူး၍ရသဖြင့် ပျော်စရာကြီးဟု ခံယူခဲ့ကြစ။ 
 
 ဘူတာမှာတုန်းက ကိုရင်မောင်ကို ဒေါသဖြစ်နေရသဖြင့်၊ ကိုယ့်အုပ်စုထဲ ဘယ်သူတွေ 
ပါမှန်း ဘာမှန်း မဆန်းစစ်ခဲ့မိ။ 
 
 ပဲခူးရောက်၍ အခြေအနေ ငြိမ်သက်မှ မမယ်မထံ ရောက်လာသော ကျောင်းသားနှစ်ဦးကို 
မော့ကြည့်မိသည်။ 
 “ရန်ကုန်ကနေ ပဲခူးအထိ လမ်းလျှောက်လာတယ်၊ ဟာ ဟ… ရယ်ဖို့ ကောင်းလိုက်တာ” 
 မမယ်မနားမှ မိပေါက်သည် ကျောင်းသားနှစ်ဦးကို မော့ကြည့်ရင်း ရယ်နေသည်။ 
 “ရန်ကုန်ကနေ ပဲခူးကို လမ်းလျှောက်သတဲ့” 

 မမယ်မ စတ်ိထဲမှာလည်း ရယ်ချင်နေသည်။ 
 “တကယ်ပြောတာ ပေါက်ပေါက်ရဲ့၊ ရန်ကုန်က ရထား စထွက်ကတည်းက ပေါက်ပေါက်တို့ 
တွဲကို လျှောက်လာတာ အခုမှပဲ ရောက်တော့တယ်” 
 
 တစ်ယောက်က နှုတ်သွက်လျှာသွက်နှင့် ပြောနေသည်။ ကျန်တစ်ယောက်ကမူ 
အေးချမ်းစွာ ပြုံးနေ၏။ အပြုံးသည် မမယ်မဆီသို့ ဦးတည်လျက်။ 
 “သြော်… မိတ်ဆက်ပေးရဦးမယ်၊ ဒါက ကိုစိုးပိုင်တဲ့” 
 နှုတ်သွက်လျှာသွက်နှင့်လူက ခေါင်းရော ကိုယ်ရော ကုန်းလိုက်ကာ သူ့ကိုယ်သူ၊  
 “ကျွန်တော် စိုးပိုင်ပါ” ဟု ရွှင်ပြုံးစွာ ဆိုသည်။ 
 “သူကတော့ ကျွန်တော့်ရောင်းရင်းကြီး ကိုသစ်အောင်ပါ” 
 အေးချမ်းစွာ ပြုံးနေသူသည် ခေါင်းကို အနည်းငယ် ဆတ်လိုက်ပြီး ဆက်၍ ပြုံးနေသည်။ 
 “မမယ်မကိုတော့ ကျွန်တော်တို့ သိပြီးသားပါဗျာ” 
  
 ကိုစိုးပိုင် ဆိုသူက စကားဆက်ပြောသည်။ 
 “ဟောဒီ ကိုသစ်အောင်က မမယ်မဆီ လာမိတ်ဆက်ချင်လို့ ပို့ပေးပါလို့ ကိုရင်မောင်ကို 
ပူဆာတာ ကြာလှပြီ၊ ကိုရင်မောင်က သိပ်ကပ်တာပဲ၊ ဒါနဲ့ ပေါက်ပေါက်ဆီ လာရတာ” 
 စိုးပိုင်သည် စကားပြောလျက်က ပေါက်ပေါက်ဘက်သို့ မဟုတ်ဘူးလား နော်ဟု 
အဓိပ္ပာယ်ရသော အပြုံးကို ပြုလိုက်ရာ၊ ပေါက်ပေါက်က ပြုံးရွှင်စွာ ခေါင်းညိတ်ပြသည်။ 
 “ဟုတ်တယ် မမယ်မရဲ့၊ ကိုသစ်အောင်က မမယ်မကို ဟိုစကားရည်လုပွဲမှာကတည်းက 
သဘောကျနေတာတဲ့” 
 ပေါက်ပေါက်က ဝင်ပြောတော့ ကိုသစ်အောင်ဆိုသူ၏ မျက်နှာမှာ နီမြန်းလာတော့သည်။ 
 “သဘောကျဆို မမယ်မက အပြောကောင်းတယ် ဟုတ်လား၊ အဲဒီတုန်းက စကားရည်လုပွဲ 
နားထောင်နေကြတဲ့အထဲ မုံရွာသား ‘သိုက်ထွန်း’ဆိုတာ ပါသေးတယ်၊ သူက ကျွန်တော်တို့အရင် 
ရန်ကုန်တက္ကသိုလ် ရောက်တာကိုးဗျ၊ အဲဒါ မမယ်မ ပြောတဲ့ အလှည့်ကျတော့ 
သဘောကျလိုက်တာ မပြောပါနဲ့တော့၊ ဟိုလေ မမယ်မက ရယ်စရာတစ်ခု ပြောလိုက်၊ ပရိသတ်က 
ပွဲကျပြီး ဆူအသွားမှာ သူ့စကားပြောချိန်ကို အကုန်မခံချင်လို့ လက်ဝါးလေးနှစ်ဖက် ကာပြီး 
ရပ်ခိုင်းတဲ့ပုံများ အဲဒါ သိုက်ထွန်းက သဘောကျလွန်းလို့ လက်ခုပ်တီးဗျ … ဆိုလို့ ကျွန်တော်တို့ 
ထပ်တီးကြသေးတယ်၊ နော်… ကိုသစ်အောင်” 
 စိုးပိုင်သည် စကားကို ချက်ချက်ချာချာပြောရင်း သူ့လူကို ဆွဲထုတ်နေ၏။ 
 
 ကိုသစ်အောင်က ရှက်ပြုံး ပြုံးနေရာက၊ မော့ပြီး ပြုံးပြသည်။ 
 “မမယ်မက ယောက်ျားလေးတွေကို ထိန်းသွားနိုင်တာကို ကျွန်တော် သဘောကျတာပါ” 
 စကားပြောမယ့်ပြောတော့ သူ့အသံသည် ထူးခြားလှသည်ဟု မမယ်မ ထင်မိသည်။ 
 တိုးတိတ်လွန်းသည်လည်း မဟုတ်။ 
 ညင်သာလွန်းသည်လည်း မမည်။ 
 ကြည်လင်ပြတ်သားသည်။ အေးမြခြင်နှင့်အတူ နွေးထွေးခြင်းလည်း ပါသည်။ 
ကရုဏာသံဆိုသည်မှာ သည်အသံမျိုးပေလား မသိ။ 

 “နွားနို့ သောက်မလားဟင်၊ ကျွန်တော် ဆင်းဝယ်ပေးမယ်” 
 
 ကြည့်။ 
 စိုးပိုင်သည် စကားတွေပဲ ဖောနေ၏။ 
 ကြင်နာသောမျက်နှာနှင့် ကရုဏာသံရှိသောသူကား မိန်းကလေးတစ်ဦး၏ ခရီးဝယ် 
လိုအပ်သော စကားကို ဆိုနေသည်။ 
 
 “ကိစ္စမရှိပါဘူးရှင်” 
 ဟော… ပြန်ပြောမိသော ကိုယ့်အသံကလည်း တစ်မျိုးပါလား။ 
 
 ရန်ကုန်ဘူတာကြီးမှာတုန်းက ကိုရင်မောင့်ကို ရန်တွေ့နေသော ရင်ခေါင်းသံကြီးနှင့် 
ဘယ်လိုမှမတူ။ 
 “ကိုသစ်အောင်၊ ဒီခုံမှာ ထိုင်ပါလား၊ ကျွန်တော်က အညောင်းပြေ 
လမ်းလျှောက်လိုက်ဦးမယ်၊ လာဗျာ ကိုစိုးပိုင်” 
 မမယ်မနှင့် မျက်စောင်းထိုးခံမှာ ထိုင်လာသော ‘ကြားမြို့ကြီး’က ပြောပြောဆိုဆိုနှင့် 
ထလိုက်ပြီး စိုးပိုင်လက်ကို ဆွဲခေါ်ထွက်သွားသည်။ 
 
 ကိုသစ်အောင်သည် ‘ကြားမြို့’ နေရာတွင် ဝင်ထိုင်လိုက်၏။ 
 ရထားက ပဲခူးဘူတာမှ ထွက်၍လာသည်။ 
 “မမယ်မ စာမေးပွဲ ဖြေနိုင်ခဲ့လား” 
 အလွန်လျှင် သင့်လျော်သော မေးခွန်း (ဝါ) စကားစပ် ဖြစ်၏။ 
 
 ကျောင်းပိတ်၍ အိမ်အပြန်မှာ ကျောင်းသားများ အမေးခံရလေ့ရှိသော မေးခွန်းပင်။ 
 “သင့်ရုံပါပဲရှင်” 
 ပြန်ပြောလိုက်စဉ်၊ သူ့မျက်လုံးကို ရင်ဆိုင်လိုက်ရ၏။ သူ့မျက်လုံးများသည် မေးခွန်းနှင့် 
ဘာမျှမဆိုင်။ 
 
 မမယ်မရင်ထဲ စူးဝင်သွားအောင် တန်ခိုးထက်လေသည်ထင့်။ 
 
 သူ့မျက်လုံးများကို ကြာကြာရင်မဆိုင်နိုင်။ မျက်လွှာများကို ခပ်မြန်မြန်ချ၍ အကြည့်ကို 
ရှောင်လိုက်ရသည်။ 
 “ငါ့နှယ်နော် စင်မြင့်ပေါ်မှာတုန်းကတောင် မျက်လုံးပေါင်း သောင်းခြောက်ထောင်ကို 
ရင်ဆိုင်ရဲခဲ့ရက်နဲ့ အခု ဘာဖြစ်နေပါလိမ့်” 
 ကိုယ့်ကိုယ်ကို မကျေနပ်ချင်။ 
 “မမယ်မကို ကျွန်တော် စတွေ့ဖူးတာ စကားရည်လုပွဲမှာ မဟုတ်ပါဘူး” 
 “ရှင်…” 
 “ဟုတ်ပါတယ်၊ စကားရည်လုပွဲမှာက မမယ်မ စကားပြောမယ် ဆိုလို့ တမင် 
လာကြည့်တာပါ၊ ပထမဆုံး တွေ့ဖူးတာက ဘွဲ့နှင်းသဘင်ခန်းမရှေ့ ကွက်လပ်မှာလေ” 

 “ဘွဲ့နှင်းသဘင် ခန်းမရှေ့ ကွက်လပ်မှာ” 
 “ဟုတ်ကဲ့၊ ဒိုးပတ်တွေနဲ့ သီချင်းဆိုကြတော့လေ၊ အဲဒီတုန်းက မမယ်မ လာကြည့်တယ် 
ဟုတ်လား” 
 “သြော်… မှတ်မိပြီ၊ ကျွန်မက အဆိုအက ကြည့်ချင်လို့ လာတာပါ” 
 “ဟုတ်ကဲ့၊ အဲဒီတုန်းက ဒိုးပတ်ကတဲ့ လူကို မမယ်မ ပြုံးပြီး ကြည့်နေတာကို 
မြင်ကတည်းက ကျွန်တော် သတိထားမိတာ၊ နောက်တော့ သိုက်ထွန်းက လက်တို့ပြီး အဲဒါ 
ကဗျာဆရာမ မလေးမယ် ဆိုတာပေါ့လို့ ပြောတာနဲ့ ပိုပြီးမှတ်မိသွားတယ်၊ မလေးမယ်ရဲ့ 
ကဗျာလေးတွေ ကျွန်တော် ဖတ်ဖူးပါတယ်၊ ကြိုက်လည်း ကြိုက်တယ်လေ၊ နောက်တော့ 
စကားရည်လုပွဲမှာ ကိုရင်မောင်တို့ကို အပြတ်နိုင်အောင် စကားပြောလိုက်တော့ မလေးမယ်ရဲ့ 
အပြောကို သဘောကျသွားပြန်ရော၊ အဲ … သူများတစ်တွေ ကင်ပွန်းတပ်လိုက်တဲ့ ‘မမယ်မ’ဆိုတဲ့ 
နာမည်ကိုလည်း သဘောကျတယ်၊ အားလုံးပါပဲ” 
 
 သူသည် စကားပြောမည့် ပြောတော့လည်း ရေပက်ခွင့်ပင် မရ။ ခေါင်းပဲညိတ်၊ 
ပြုံးပဲပြနေရသည်။ 
 
 ရထားသံ ညံညံကြားတွင် ညင်ညင်သာသာ ဆိုနေသော သူ့စကားအချို့ ကို မကြားရပေမင့်၊ 
သူ့နှုတ်ခမ်းမှ ပွင့်လာသော ဟန်ပန်ကြောင့် ရိပ်ဖမ်း၍ရနိုင်ခဲ့သည်။ 
 

 ကျောင်းကျောင်းကျောင်းကျောင်း    ဖွင့်ချိန်ဖွင့်ချိန်ဖွင့်ချိန်ဖွင့်ချိန်    x  x x x  x x x  x x x  x x စိန်ပန်းတွေလည်းစိန်ပန်းတွေလည်းစိန်ပန်းတွေလည်းစိန်ပန်းတွေလည်း    
မြေမှာကြဲလို့နေမြေမှာကြဲလို့နေမြေမှာကြဲလို့နေမြေမှာကြဲလို့နေ    x  x x x  x x x  x x x  x x ကံ့ကေံ့ကေံ့ကေံ့ကော်ပန်းတွေနဲ့အတူက်ာပန်းတွေနဲ့အတူက်ာပန်းတွေနဲ့အတူက်ာပန်းတွေနဲ့အတူ    သူနဲ့တွေ့ရာသူနဲ့တွေ့ရာသူနဲ့တွေ့ရာသူနဲ့တွေ့ရာ    မြေမြေမြေမြေ    x x x x 
x x x x x x x x တက္ကသိုလ်တက္ကသိုလ်တက္ကသိုလ်တက္ကသိုလ်    သို့မဟုတ်သို့မဟုတ်သို့မဟုတ်သို့မဟုတ်    မြကျွန်းသာမြကျွန်းသာမြကျွန်းသာမြကျွန်းသာ    အင်းလျားကန်နယ်မြေအင်းလျားကန်နယ်မြေအင်းလျားကန်နယ်မြေအင်းလျားကန်နယ်မြေ    x x x x 
x xx xx xx x    

 
 ရထား ပြတင်းပေါင်ကို မှီရင်း ပျံ့လွင့်လာသည့် တေးသံကို သူ သတိထား 
နားထောင်နေသည်။ 
 
 ကျောင်းပိတ်၍ အိမ်ပြန်ခါရှိသေး၊ ကျောင်းဖွင့်ချိန်ကို တမ်းတနေသော တေးညည်းသူကား 
အတီးပိုဒ်ကို ပါးစပ်ဆိုင်းဖြင့် လိုက်၍တီးနေဆဲ ဖြစ်၏။ 
 “စိန်ပန်းတွေ ပွင့်တဲ့အခါ ကျွန်တော်တို့ ပြန်လာကြရမယ်၊ ဒီကြားထဲ မမယ်မဆီ ကျွန်တော် 
စာရေးရင် မမယ်မ စိတ်ဆိုးမလားဟင်” 
 ဘာပြန်ပြောရပါ့မလဲ။ 
 
 ရေးပါ။ စိတ်မဆိုးပါဘူးဆိုလျှင် ‘ယူလိုက်ပြန်က ကြိုက်လို့ထင်’ ဆိုသလို ဖြစ်ရော့မည်။ 
ဟင့်အင်း မရေးပါနဲ့ဟုလည်း သည်နှုတ်က ပြော၍မထွက်။ မမယ်မတို့ ခက်များ ခက်ရချေရော့မည်။ 
 
 “ရန်ကုန်ဘူတာမှာတုန်းက မမယ်မ ကိုရင်မောင်ကို ရန်တွေ့နေတာ ကျွန်တော် မြင်ပါတယ်” 
 ရင်ထဲမှာ ထိတ်ခနဲ ဖြစ်သွားသည်။ 
 ကိုယ့်ဒေါသကိုယ် မနိုင်ခြင်းသည် မိုက်မြဲခင်း တစ်မျိုးပေပဲ။ 

 ရက်ှမိသယောင် ခံစားလိုက်မိ၏။ 
 “ကျွန်မလေ သိပ်မခံချင် ဖြစ်တာပဲ၊ ရှက်စရာတော့ ကောင်းတာပေါ့” 
 ကိုယ့်ကိုယ်ကို အသရေဆည်သလို ပြောလိုက်ရသည်။ 
 “မမယ်မမှာ သတ္တိရှိတယ်၊ ရိုးသားတယ်၊ မတရားတာ မလုပ်ဘူး၊ ဒါတွေဟာ 
အလွန်မြတ်နိုးစရာကောင်းတဲ့ အရည်အသွေးတွေပဲ၊ ဒါပေမဲ့…” 
 သူက စကားကို ဆိုင်းထားသည်။ 
 “ဒါပေမယ့် ပညာရှိအမျက် ပြင်မထွက်ဆိုတာလိုပေါ့၊ မမယ်မ ငယ်ပေမယ့် ပညာရှိပါတယ် 
ဟုတ်ဘူးလား … တက္ကသိုလ်ကျောင်းသူကြီးပဲဟာ” 
 သူက စကားကို ပြေပြစ်စွာ ပြောနေ၏။ 
 
 ဒီက ရှက်သွေးများလည်း ပြေလျော့စ ပြုလာသည်။ 
 “ကျွန်တော် ခဏပဲ အိမ်မှာ နေမှာပါ၊ ရန်ကုန် ပြန်လာရမယ်၊ မမယ်မတို့ 
အောင်စာရင်းထွက်တဲ့ အချိန်မှာ ကျွန်တော် ရန်ကုန်မှာ ရှိနေမှာပဲ၊ ခုံနံပါတ် ပေးခဲ့နော်… ကျွန်တော် 
သံကြိုးရိုက်ပေးပါရစေ …” 
 “အားနာပါတယ်” 
 “ကျွန်တော်ဟာ အားနာဖို့ထိုက်တဲ့ လူလားခင်ဗျာ” 
 “ဒါပေမဲ့…” 
 “မမယ်မ သဘောပါ၊ တခြား ကျွန်တော့်ထက် ယုံကြည်စိတ်ချရမယ့် လူ ရှိမယ်ဆိုရင်လည်း 
ကျွန်တော် မပြောလိုပါဘူး၊ ကျွန်တော့်စေတနာက လှုံ့ဆော်လို့ ပြောမိတာပါ” 
 
 ငြိမ်သက်သော သူ့အမူအရာ။ 
 လေးနက်သော သူ့ဟန်ပန်။ 
 ချိုသာသော သူ့စကားတို့ကြောင့်... 
 “ကျွန်မ ခုံနံပါတ် တူးအိုသရီးဖိုးပါ” ဟု။ 

□ 
 
 ညသည် ဘယ်သို့ ကုန်သွားသည် မသိ။ 
 အိပ်ပျော်ခြင်းသည် နှစ်လိုဖွယ်ကောင်း၏။ 
 အိပ်မက် မက်ခြင်းသည် ပင်ပန်းစေသည်။ 
 အိပ်ရာမှ ပင်ပန်းစွာ နိုးလာ၏။ 
 ရထားသည် အရှိန်ကောင်းကောင်းဖြင့် မြို့ထဝဲင်နေသည်။ 
 
 “ဟင်… မန္တလေး ရောက်နေပြီ” 
 “ဟုတ်တယ်… ဘူတာထဲ ဝင်တော့မယ်” 
 
 ရထားတစ်ခုလုံး လှုပ်လှုပ်ရွရွနှင့် ဆင်းဖို့ပြင်ကြသည်။ 
 မောင်အေးမင်းသည် အနားလာရပ်၏။ 
 “ကျွန်တော် ပစ္စည်းတွေ ကူချပေးမယ်နော် ဆရာမ” 

 “အေးကွယ်… ကျေးဇူးပါပဲ” 
 
 ရထားက မောလျစွာ ခရီးကို အဆုံးသတ်လိုက်သည်။ 
 ကြိုဆိုသောသူများနှင့် လိုက်ပါလာသူများ တွေ့ဆုံ အော်ဟစ်သံများသည် 
မန္တလေးဘူတာကို အသက်ဝင် လှုပ်ရှားစေပါ၏။ 
 သံဆန်ခါ ထွက်ပေါက်တွင် ကြိုဆိုသူများ တန်းစီနေကြသည်။ 
 ခရီးသည်များက ဝန်စည်စလယ်များ ဆွဲလွဲရင်း၊ ထွက်ပေါက်သို့ သူ့ ထက်ငါ 
တိုးဝှေ့နေကြ၏။ 
 
 “မမယ်မ” 
 “ဟင်…” 
 သံဆန်ခါ တံခါးဘေးတွင် မားမားမတ်မတ် တွေ့ရသော လူတစ်ယောက်ကြောင့် 
လက်ထဲမှပစ္စည်းများ လွတ်ကျမတတ် ဖြစ်သွားသည်။ 
 
 “ဖေဖေ… သမီး ဒီမှာ…” 
 ဘာမှ ပြန်မပြောနိုင်ခင်တွင် နောက်နားမှ အသံတစ်သံကြောင့် သူလည်း နောက်ဘက် 
လှမ်းကြည့်သည်။ 
 “သမီး” 
 သူ့အသံသည် ခြောက်ကပ်နေ၏။ 
 “ဖေဖေ” 
 အသားဝါဝါလေးသည် လက်ထမှဲ ပစ္စည်းများကို မနိုင်တနိုင် ဆွဲလာရာက သမံတလင်းပေါ် 
ပစ်ချလိုက်ရင်း၊ သူ့လက်မောင်းကို ဆွဲခါလိုက်သည်။ 
 “မန္တလေး ပြောင်းလာတာ ကြာပြီ၊ သမီး ကျောင်းပိတ်လို့ အပြန် လာကြိုတာ” 
 သူ့ထံမှ စကားများ ဒီကဆီ ဦးတည်လာသဖြင့် အသားဝါဝါလေးက အံ့သြသလိုဖြစ်ရာက- 
 “ဟင်… ဖေဖေနဲ့ ဒီအန်တီက အသိတွေလားဟင်” 
 “အေးပေါ့ သမီး… ကျောင်းနေဖက်တွေပဲ…” 
 “အို… ဟုတ်လား၊ စောစောက မသိလို့ပေါ့၊ ဒီအန်တီနဲ့ သမီးတို့ အတူတူစီးလာတာ 
ဖေဖေရဲ့…၊ အန်တီ သမီးနာမည်က ကေသီသစ်အောင်တဲ့၊ အန်တီ့နာမည်ရောဟင်…၊ သြော်… 
မှတ်မိပြီ၊ ဖေဖေ့ အယ်လ်ဘမ်ထဲမှာလေ၊ အန်တီ့ပုံ ရှိသားပဲ၊ သူငယ်ချင်းတွေနဲ့ စုရိုက်ထားတဲ့ 
ပုံရော၊ ဘွဲ့ယူတုန်းက ပုံရော၊ ဟုတ်ပါရဲ့ အန်တီက ဓာတ်ပုံထကဲအတိုင်းပဟဲာ၊ အန်တီ သမီးတို့နဲ့ 
လိုက်ခဲ့ပါလားဟင်၊ အိမ်ကျ မေမေနဲ့ မိတ်ဆက်ပေးရအောင်၊ အန်တီ့ကို အိမ်လာလည်ဖို့ 
ဖိတ်ခဲ့ပါလား ဖေဖေရဲ့၊ နော်… အန်တီ” 
 
 အသားဝါဝါမလေးသည် လက်တစ်ဖက်က သူ့အဖေ၏ တိုက်ပုံအင်္ကျီစကို ဆွဲရင်း၊ 
လက်တစ်ဖက်က စလင်းဘက်လေးကို လေထမှဲာ လွှဲရင်း၊ လှိုက်လှိုက်လှလှဲ စကားဆိုနေ၏။ 
  
 နားထဲမှာတော့ ‘အန်တီ’ ဆိုသော စကားတွေ ဆူညံနေသည်။ 

 ဘာတစ်ခုမှ ပြန်မပြောချင်။ 
 ဘာတစ်ခုမှ ပြန်မတွေးချင်။ 

ရွှေကူမေနှင်း 
ရှုမဝမဂ္ဂဇင်း၊ 

၁၉၇၉၊ ဧပြီလ။ 

ရွှေဘဝင်ရွှေဘဝင်ရွှေဘဝင်ရွှေဘဝင်    ပူမဖြောင့်နိုင်လိုပူမဖြောင့်နိုင်လိုပူမဖြောင့်နိုင်လိုပူမဖြောင့်နိုင်လို့့့့((((ရွှေကျွန်းရီလေးရွှေကျွန်းရီလေးရွှေကျွန်းရီလေးရွှေကျွန်းရီလေး)))) 
 
 “မလတ်ရေ… မလတ်…” 
 အလုပ်မှ ပြန်လာသော ဖေဖေ့ ခေါ်သံ ကြားသဖြင့် ကျွန်မသည် အိမ်ရှေ့ဆီသို့ 
ပြေးထွက်လာမိသည်။ ဖေဖေ့ကို တံခါးသော့ဖွင့်ပေးပြီး ဖေဖေ့လက်တွင်း၌ ပါလာသော 
သတင်းစာနှင့် ဖိုင်တွဲများကို လှမ်းယူလိုက်ရ၏။  
 
 “မလတ် ကျောင်းသွားပြီ ဖေဖေ…” 
 သတင်းစာကို ဖြန့်ရင်း အမှတ်မဲ့ ပြောလိုက်သော ကျွန်မ စကားကြောင့် ဖေဖေသည် 
မျက်ကြောများ တွန့်ပစ်လိုက်သည်။ 
 
 “ဟဲ့… ကလေးမတို့ ကျောင်းမတက်ရဘူး ထင်တယ်” 
 “ရှင်… ဖေဖေ” 
 သတင်းစာ လှန်နေသော လက်ကို ပြန်မရုပ်နိုင်အားလောက်အောင် ကျွန်မတွင် 
အံ့အားသင့်သွားမိသည်။ မလတ်သည် တက္ကသိုလ်ဝင်စာမေးပွဲတွင် နှစ်ခါကျပြီးသဖြင့် 
အလုပ်လုပ်ရင်း ညကျောင်း တက်နေသော ညကျောင်းသူလေး ဖြစ်သည်။ 
 
 သူ့ကျောင်းချိန်က ၆ နာရီခွဲမှ ၉ နာရီခွဲ ဖြစ်သည်။ 
 “မီးပျက်ပြန်ပြီ ထင်တယ် ဖေဖေ” 
 ကျွန်မသည် ဖေဖေ့ကို အကဲခတ်လျက် မလတ်အပေါ် သံသယကင်းစေရန် 
ခပ်ညည်းညည်း ပြောလိုက်မိ၏။ 
 “ရုံးခန်းတော့ မီးလင်းနေသားပဲ သမီးရဲ့၊ ကျန်တဲ့ အခန်းတွေ မှောင်နေတယ်” 
 ဖေဖေ့စကားကို ကြားလိုက်ရသောအခါ ကျွန်မရင်တွင်း၌ စိုးရိမ်ပူပန်စိတ်တို့ တရှိန်ရှိန် 
တက်လာလေသည်။ စိုးရိမ်စိတ် ဆိုရာ၌လည်း သံသယစိတ်နှင့် ရောပြွမ်းသော 
စိုးရိမ်စိတ်တို့သာလျှင် ဖြစ်၏။ 
 
 “ကဲ… သမီးရေ ထမင်းခူး၊ ဖေဖေ ထမင်းစားပြီးတော့ ကျောင်းလိုက်ကြိုလိုက်မယ်၊ 
ဖေဖေကလည်း ဒီနေ့ အတော်နောက်ကျသွားတယ်ကွယ်” 
 ဖေဖေသည် ပြောပြောဆိုဆို ရေချိုးရန် ပြင်ဆင်နေသည်။ မိန်းမသားတစ်ဦးကဲ့သို့ 
သမီးအတွက် ထွေလီမာလီ စဉ်းစားသည်လား၊ မစဉ်းစားသည်လား။ ဖေဖေ့ အတွင်းစိတ်ကို ကျွန်မ 
အကမဲခတ်နိုင်သော်လည်း သမီးလတ်အတွက် ဖေဖေ့ရင်တွင် သောက တစ်ခုတော့ 
ငြိတွယ်နေကြောင်း ခန့်မှန်းမိသည်။ 
 
 မလတ်သည် အစစအရာရာတွင် ရိုးသားပွင့်လင်းသူ ဖြစ်သဖြင့် အချစ်ရေးနှင့် 
ပတ်သက်၍တော့ ရှုပ်ထွေးလေမည်ဟု ကျွန်မ မထင်ပေ။ စားစား သွားသွား နေနေ အစစ 
ဟန်အမူအရာတွေ များစွာ မလုပ်ဆောင်တတ်သော မလတ်၏ ပွင့်လင်းဗွာလောင်သော အကျင့်ကို 
ကျွန်မ သိထားသဖြင့် ဤကိစ္စမျိုး၌ ကျွန်မ မစွပ်စွဲချင်။ 

 သို့ရာတွင် မလတ်တို့လို ငယ်ရွယ်သူ မိန်းကလေး ယောက်ျားလေးတို့၏ စိတ်သည် 
တိမ်းညွတ်လွယ်သော သဘာဝရှိသည်ကို ကျွန်မ ငြင်းဆန်ဖို့ မရဲလှပေ။ အချစ်နှင့် စပ်လျဉ်းပြီး 
အဘယ်သူသည် လျှို့ ဝှက်ချက်နှင့် ကင်းနိုင်ပါအံ့နည်း။ အိမ်နှင့် အခြားလုပ်ဆောင်မှုတို့တွင် 
ရိုးသားသော မလတ်သည် နှလုံးသားပြဿနာတွင် အလုံးစုံ ပွင့်လင်းနိုင်ကောင်းပါမည်လား။ 
ဤသည်ကို တွေးမိသောအခါ ကျွန်မစိတ်၌ ရတက်မအေးနိုင် ရှိရပြန်သည်။ 
 
 အကယ်၍သာ မလတ်သည် ကျောင်းမတက်ရဘဲ လူငယ်တို့ဘာဝ ချစ်သူနှင့် 
ချိန်းဆိုတွေ့ဆုံနေမည် ဆိုငြားအံ့၊ ကျွန်မသည် ရှေ့သို့ပင် ဆက်၍ မတွေးရေဲတာ့ပေ။ ထိုသို့ 
တွေးမိပြန်သောအခါ ဖေဖေ လိုက်သွားမည်ဆိုသည်ကို ကျွန်မ မလိုလားချင်ပြန်တော့။ ကျွန်မ 
ထင်သလို မရိုးသားသော အမူအကျင့်များနှင့် မလတ်ကို တွေ့လိုက်ရလျှင်မူ ဖေဖေ၏ ဒေါသကို 
ကျွန်မ သိပြီး ဖြစ်ပါသည်။ 
 
 အတွေးရ ကျပ်လွန်းသော ကျွန်မမှာ အိပ်ခန်းတံခါးရွက်တို့ကို တွန်း၍ ဖွင့်ကာ အသက်ဝဝ 
ရှူလိုက်မိသည်။ ဆောင်းလေတို့သည် ကျွန်မအား ထိတွေ့ ပက်လောင်းသွားသဖြင့် စိမ့်ခနဲ 
ခံစားလိုက်ရသည်။ မေမေသည် ဘုရားခန်းတွင် သောကကင်းငြိမ်းသော အသွင်နှင့် 
ကြည်လင်သော အသံကို ပြု၍ ဘုရားဝတ်တက်နေသည်။ 
 
 “မဖြစ်နိုင်ဘူး… မဟုတ်နိုင်ဘူး” 
 
 ကျွန်မ စိတ်ထဲတွင် ချောက်ချားနေသမျှသော သံသယအတွေးတို့ကို တွန်းဖယ် 
ထုတ်နှင်ပစ်နေမိ၏။ သို့သော်လည်း ‘စစ်မရောက်ခင် မြားကုန်’ဆိုသလို ကျွန်မအတွေးတို့သည် 
လှည့်စား၍ အားမရနိုင်ပေ။ နောက်ဆုံး ‘မလတ်တစ်ယောက် ချစ်သူများ တွေ့နေပြီလား’ ဟူသော 
ထင်ကြေးမျိုးနှင့်သာ အဆုံးသတ်နေမိသည်။ ထိုသို့ အဆုံးသတ်ရတိုင်းလည်း မနေ့က မလတ်၏ 
အမူအရာနှင့် စကားလုံးတို့ကို ပြန်လည်မြင်ယောင်နေပြန်သည်။ 
 “မမကြီးရေ… မလတ်တော့ ပျော်လိုက်၊ ဝမ်းသာလိုက်တာကွယ်၊ မလတ်လေ မမကြီးကို 
အထူးပြစရာတစ်ခု ရှိတယ်၊ အိပ်ခန်းထဲကို လိုက်ခဲ့စမ်းပါ မမကြီးရာ” 
 မလတ်သည် ကျွန်မအား ဆွဲခေါ်လာသဖြင့် မီးဖိုဆောင်တွင် ဒေါ်လေးနှင့် 
ကူညီချက်ပြုတ်နေသော ကျွန်မမှာ အိပ်ခန်းဆီသို့ ပါလာခဲ့ရ၏။ 
 “မမကြီး… ခဏလေး မျက်စိမှိတ်ထားဦးနော် … မလတ်က ဖွင့် မမကြီးရေ… ဆိုမှ ဖွင့်လိုက် 
သိလား” 
 သူ့စကားအရ ခုတင်ပေါ်တွင် ထိုင်နေသော ကျွန်မမှာ မျက်စိကို အားယူ 
မှိတ်ထားမိလေသည်။ 
 “ဖွင့်တော့ မမကြီးရေ…” 
 မလတ်၏ အမိန့်သံကြောင့် ကျွန်မ မျက်လုံးဖွင့်လိုက်ရသည်။ ထိုအခါ လှပသော 
ရင်ထိုးကလေးကို တအံ့တသြ တွေ့လိုက်ရ၏။ 
 “ဟယ်… လှလိုက်တာ မလတ်ရယ်၊ ဘယ်က ရလာတာလဟဲင်” 
 မလတ်သည် ပြုံးနေရာမှ ကတ်ပြားလေးတစ်ခုကို ကျွန်မလက်ထဲသို့ ထည့်လိုက်သည်။ 
ကတ်ပြားလေးကို ကြည့်လိုက်သောအခါ- 

သို့သို့သို့သို့… … … …     
    ခင်ခင်လတ်အားခင်ခင်လတ်အားခင်ခင်လတ်အားခင်ခင်လတ်အား    ဂုဏ်ပြုလက်ဆောင်ဂုဏ်ပြုလက်ဆောင်ဂုဏ်ပြုလက်ဆောင်ဂုဏ်ပြုလက်ဆောင်    

မှမှမှမှ…………    
ဂျော်နီဘသက်ဂျော်နီဘသက်ဂျော်နီဘသက်ဂျော်နီဘသက်    

 
 ကျွန်မသည် ကတ်ပြားလေးကို ပြန်ပေးရင်း မလတ်အား စူးစိုက်ကြည့်နေမိသည်။ ကျွန်မ 
နှုတ်မှ စကားတစ်လုံးမျှထွက်မသွားမိပေ။ 
 
 “အဲဒါ  မလတ် အစမ်းစာမေးပွဲမှာ ပထမရလို့ ဂျော်နီက ဂုဏ်ပြုတာလေ” 
 မလတ်၏ ဂုဏ်ယူပြောကြားနေသော လေသံသည် အိပ်ခန်းတွင်းဝယ် ဟိန်း၍နေသည် 
ထင်မိ၏။ ညီမတစ်ယောက်၏ ပညာရေးသည် ဂုဏ်ပြုလောက်အောင်အထိ မြင့်မားလာပြီ 
ဆိုသည်ကို အစ်မတစ်ယောက်အနေနှင့် ဝမ်းသာလှပါ၏။ သို့သော် ဂုဏ်ပြုလိုက်သော 
လက်ဆောင်ရှင်သည် မလတ်၏ ပညာရေးကို အားပေးခြင်းသက်သက်မျှဟုတ်ပါလေစ။ 
 “ကဲ… မလတ် မမကြီးက ဝမ်းသာအယ်လနဲ့ ထပ်ဆင့်ဂုဏ်ပြုပါတယ်ကွယ်၊ သွား 
ရေချိုးတော့၊ မမကြီး ထမင်းပြင်တော့မယ်” 
 ကျွန်မ ထမင်းခူးနေစဉ်အတွင်း ရေချိုးခန်းဆီမှ မလတ်၏ တေးသံ အေးအေးကို 
ကြားနေရသည်။ ညီမတစ်ယောက် ထိုသို့ မြူးကြွပျော်ရွှင်နေခြင်းကို မြင်ရပြန်တော့လည်း 
ကျွန်မရင်တွင် ကြည်နူးရပြန်၏။ သူကလေးသည် အမိ အဖနှင့်တကွ အိမ်ထောင်စုအတွက် 
တစ်ဖက်တစ်လမ်းမှ ကူညီဖြည့်စွမ်းပေးနေရသော အလုပ်သမား လခစားလေး ဘဝပင် 
မဟုတ်ပါလော။ သူ့အသက်အရွယ်တွင် ပညာသင်ရင်း တစ်ဖက်က ငွေဝင်အောင် 
လုပ်ကိုင်နေရခြင်းအတွက်လည်း ညီမငယ်အား ကျွန်မ ကြင်နာနေမိသည်။ 
 
 “မမကြီးဆီကို ဂျော်နီ လာလည်ဦးမယ် ပြောတယ်” 
 သွားပွတ်တံနှင့် သနပ်ခါး ညှိနေရာမှ ကျွန်မအား လှည့်မကြည့်ဘဲ မလတ်က 
ပြောနေသည်။ ကျွန်မသည် ထမင်းစားရန် သူ့အား စောင့်ခေါ်ရင်း သူ့အင်္ကျီကို 
ကြယ်သီးတပ်ပေးနေ၏။ 
 “အေးပေါ့… မမကြီးကလည်း တွေ့ချင်ပါတယ်လို့ ပြောလိုက်ပါကွယ်” 
 ပြောပင် ပြောရသော်လည်း မြန်မာမက ဗိုလ်မကျနှင့် ခွတတ ထိုလူငယ်ကို ကျွန်မ 
မျက်စိရှုပ်မိသည်။ ဘောင်းဘီဝတ်ပြန်လျှင်လည်း ကျပ်တည့်ကျပ်တည်းနှင့် အင်္ကျီရင်ဘတ် 
ဟောင်းလောင်းထားကာ ဆံပင်ရှုပ်ရှုပ်ထွေးထွေး မို့မောက်မောက်ကို ကျွန်မ မနှစ်သက်ပေ။ 
ပုဆိုးဝတ်လျှင်လည်း ရုတ်တရက်ပင် ကျွတ်ကျတော့မည်လားဟု ကျွန်မပင်လျှင် ဘေးကကြည့်၍ 
ရင်တမမ ဖြစ်နေရသည်။ သူတို့လေးများ ဝတ်ပုံစားပုံကို ကျွန်မတွေ့တိုင်း ဖေဖေတို့ ဝတ်စားပုံနှင့် 
ယှဉ်ကြည့်နေမိ၏။ 
 
 မည်သို့ဆိုစေ၊ ကျွန်မအနေနှင့် ညီမ၏ မိတ်ဆွေအပေါင်းအသင်း တစ်ယောက်အား 
အနီးကပ်ဆုံး လေ့လာသင့်သည်ကိုတော့ သတိပြုမိသည်။ 
 “မမကြီး ဦးလေးက မလတ် သွားကြိုတော့မယ်တဲ့” 

 ဝမ်းကွဲတူမလေး လာပြောသဖြင့် ကျွန်မသည် အတွေးမျှင်ပြတ်သွားတော့၏။ ကျွန်မ 
အပြင်သို့ ထွက်လာသောအခါ ဖေဖေ တံခါးဝသို့ ရောက်နေလေပြီ။ 
 “ဖေဖေ သမီးလည်း အပျင်းပြေလိုက်ဦးမယ်” 
 သားသမီး အလိုလိုက်တတ်သော ဖေဖေသည် ကျွန်မအား ကလေးငယ်တစ်ယောက်လို 
ရှေ့မှ သွားစေ၍ အိမ်မှ ထွက်လာခဲ့ကြသည်။ မလတ်ကို စိတ်မချ၍ ကျွန်မ လိုက်လာမိခြင်းကို 
ဖေဖေအား မရိပ်မိစေချင်။ 
 
 မလတ်သည် မိဘ စိတ်မချရသော မိန်းကလေးတစ်ယောက်အဖြစ် ဖေဖေမြင်မိမည်ကို 
ကျွန်မ စိုးရိမ်မိသည်။ သည်ကဲ့သို့များ ဖြစ်ပါမူ ဖခင်တစ်ယောက်အနေနှင့် မည်မျှ
စိတ်ညှိုးငယ်မည်နည်း။ ဖေဖေ မေမေတို့သည် သမီး မိန်းကလေးများချည်း မွေးထားရသော 
မိဘများပီပီ အလိုလို တွေးတောပူပန်ကြရသော မိဘများ ဖြစ်နေသည့်အထမှဲသမီးများ မိုက်လျှင် 
မည်သို့ရှိခြိမ့်မည်နည်း။ 
 
 ကျွန်မသည် ကျောင်းသို့သွားရာ ကားလမ်းတစ်လျှောက်တွင် ကျွန်မ အတွေးတို့သည် 
ကပ်ငြိတွယ်မှီး၍ လိုက်နေပြန်သည်။ “မလတ်တစ်ယောက် ဂျော်နီနဲ့ မဟုတ်ပါစေနဲ့” ဟူသော 
ဆုတောင်းခြင်းမျိုးသည် ကျွန်မ နှလုံးသားတွင် ပဲ့တင်ထပ်နေသည်။ ဂျော်နီ့အကြောင်းကို  
မတွေးဘဲ မနေနိုင်အောင် ရှိနေ၏။ ဂျော်နီ့လို သူငယ်ချင်းမျိုးကို မလတ်အနေနှင့် 
ဘဝခရီးဖော်အဖြစ် မရွေးချယ်မိစေရန် ကျွန်မ အတန်တန် ဆုတောင်းရသည်။ 
 
 ဂျော်နီသည် မလတ်နှင့် တစ်ရုံးတည်း လုပ်၍ တစ်ကျောင်းတည်း တစ်တန်းတည်း 
တက်နေကြောင်း သိရ၍လည်း ပိုမိုစိုးရိမ်မိခြင်း ဖြစ်သည်။ ဂျော်နီ့ကို မြင်ဖူးစကပင် ကျွန်မ 
သဘောမကျပေ။ မလတ်က ကျွန်မနှင့် ဂျော်နီကို မိတ်ဆက်ပေးစဉ်က ဂျော်နီသည် နေရာမှထ၍ 
သူ့လက်ကို ဆန့်တန်းလာသည်။ ထိုစဉ်က ကျွန်မ မသိဟန်ပြု၍ ကော်ဖီဖျော်ဦးမည်ဟုစကားဖာ၍ 
နေရာမှ ထခဲ့မိ၏။  
 
 ကျွန်မ ကော်ဖီဖျော်နေစဉ်ပင် ဂျော်နီ၏ ကျယ်လောင်သော စကားသံကို 
နားစွင့်ကြည့်မိသည်။ 
 “ဟေ့… ခင်ခင်လတ် ယူတို့စာအုပ်စင်ကလည်းကွာ အလကားပဲ၊ အင်္ဂလိပ်ဂျာနယ်လေး 
ဘာလေးများ ထားဖို့တော့ ကိုယ် အကြံပေးချင်တယ်ကွာ၊ ယူကလည်း ခေတ်ပညာတတ်ပြီး 
တယ်ညံ့တာကိုး” 
 သူ့စကားကို ကြားနေရသော ကျွန်မသည် မြန်မာပြည်တွင် မွေးသော ဗမာတစ်ယောက်ပီပီ 
ဗမာဟန်မပြဘဲ ဗမာကို အထင်သေးသော တိုင်းပြည်၏ ကျေးဇူးကန်း သူငယ်တစ်ယောက်နှင့် 
မလတ်ကို အပေါင်းအသင်း မလုပ်စေချင်။ သို့သော် ကလျာဏမိတ္တဆိုသော စကားအရ မလတ်ကို 
ခွင့်လွှတ်လိုက်ရသည်။ ကျွန်မကား ဤမျှသာ ခွင့်လွှတ်နိုင်မည် ဖြစ်၏။ တကယ်တမ်း ဤလို 
သူငယ်မျိုးနှင့် ဘဝခရီးဖော်အထိ လက်တွဲသွားဖို့ကတော့ဖြင့် ညီမငယ်အား မရှုစိမ့်နိုင်ပါချေ။ 
 
 နှင်းပွင့်လွှာပါးပါးကို ခြံလွှမ်းထားသော သစ်ပင်ပျို များအလယ်တွင် မလတ်တို့၏ 
ကျောင်းကြီးမှာ ထည်ဝါခံညားစွာ ရပ်တည်နေသည်။ ဆောင်းလေသည် ညင်သာသာ 

တိုက်ခတ်တိုးဝှေ့နေသဖြင့် ကျွန်မကိုယ်တွင် စိမ့်စိမ့်မြမြ ခံစားနေရ၏။ လရောင်သည် 
နှင်းမှုန်ဒဏ်ကြောင့် မှုန်ဝါးဝါးသာ တောက်ပပေးစွမ်းနိုင်လေသည်။ ကျောင်းကြီးကား 
မှောင်အတိသာ။ 
 
 မိသားစုပေါင်း များစွာတို့ကို သိမ်းဆည်းထိန်းအုပ်ပေးနေရသော ဤကျောင်းကြီး၏ 
အသွင်မှာ အေးတိအေးစက် ငြိမ်သက်စွာ ရပ်တည်နေနိုင်ပါလျက် မလတ်လို 
ညီမငယ်တစ်ယောက်ကို အုပ်ထိန်းနေရသော ကျွန်မလို အစ်မတစ်ယောက်အနေနှင့်ကား 
ဣနြေ္ဒမဆောင်နိုင်လောက်အောင်ပင် စိတ်လှုပ်ရှားနေမိသည်။ 
 
 “ဘာကိစ္စများ ရှိလို့ပါလဲခင်ဗျာ” 
 ရုတ်တရက် မေးခွန်းကြောင့် ကျွန်မတို့ သားအဖမှာ အံ့အားသင့်သွားမိသည်။ 
ကျောင်းအဝင် အမှောင်ရိပ်မှ လူရွယ်နှစ်ယောက်သည် ကျွန်မတို့အနီးတွင် ရပ်လာ၏။ 
 “ကျောင်းပိတ်ထားပါသလား ခင်ဗျာ” 
 ဖေဖေ့ အမေးကြောင့် လူရွယ်နှစ်ယောက်မှာ သဘောပေါက်သွားဟန် တူပေသည်။ 
 “သြော်… ကျောင်းလာကြိုတာ ထင်ပါရဲ့၊ ကျောင်းမပိတ်ပါဘူး ခင်ဗျာ၊ ဆရာဖြစ်သင် 
ကျောင်းဆောင်မှာ ပြောင်းသင်ပါတယ်၊ ဒီကျောင်းဆောင်က ကိုးတန်းစာမေးပွဲအတွက် ခုံတွေ 
နေရာချနေလို့ပါ၊ ဒါကြောင့် ဟိုမှာ ပြောင်းသင်ပါတယ်၊ ဒီလမ်းကြားလေးထဲက ဝင်သွားပါခင်ဗျာ၊ 
တွေ့ပါလိမ့်မယ်” 
 ကျောင်းသားနှင့်တူသော လူရွယ်၏ အဖြေကို ကြားရမှပင် ကျွန်မမှာ ‘ဟင်း’ 
ချနိုင်တော့သည်။ လမ်းကြားလေးအတိုင်း လျှောက်သွားသောအခါ ကျောင်းဆောင်ကို တွေ့ရပါ၏။ 
ကျောင်းဘေးပတ်လည်တွင် စကားပင်လေးများနှင့် မှောင်ရိပ်တို့ ပြောက်တိပြောက်ကျား 
ရှိနေကြသည်။ စကားပွင့်မှ သင်းပျံ့သော ရနံ့တို့သည် ကျွန်မ၏ ဦးနှောက်အားကို 
ဖြည့်စွမ်းပေးသည် ထင်ရ၏။ ကျောင်းဆောင်များမှ မီးရောင်ကြောင့် လရောင်သည် ပို၍ 
ပျော့သွားသလို ထင်မိသည်။ 
 
 ကျွန်မသည် စာသင်ခန်းတိုင်း လိုက်၍ ကြည့်သွားမိသော်လည်း မလတ်၏ 
အရိပ်အယောင်ကို မတွေ့ရသေးပေ။ သို့ဖြစ်၍ ကျွန်မစိတ်၌ ထင့်ခနဲ ဖြစ်သွားမိပြန်သည်။ 
“အပေါ်က စာသင်ခန်းတွေမှာ ထင်ပါရဲ့” ဟု စိတ်ကို ပြန်တင်းကာ စောဒကတက်ထားလိုက်ရ၏။ 
သို့သော် တစ်စုံတစ်ယောက်မျှ တက်ရောက်ကြခြင်း မပြုဘဲ ကျွန်မတို့သာ ထူးချွန်စွာ 
တက်ရောက်သွားလျှင် ကျောင်းစည်းကမ်းကိုများ ချိုးဖောက်ရာ ကျလေမည်လား။ ကျွန်မတို့ 
လာချိန်သည် စာသင်၍ မပြီးသေးသော အချိန်မို့လည်း အနှောင့်အယှက် မပြုထိုက်။ 
အောက်ထပ်တွင်တော့ လူများ တစ်ယောက်စ နှစ်ယောက်စ သွားလာနေကြသည်။ 
 
 ဖေဖေသည် ထိုင်ခုံတစ်ခုပေါ်တွင် ဝင်၍ထိုင်ကာ အပန်းဖြေနေသည်။ ဖေဖေထိုင်မှပင် 
ဖေဖေ့လောက်ပင်ရှိသော လူကြီးတစ်ယောက် ဝင်ရောက်ထိုင်လိုက်သည်။ ကျွန်မသည် ဖေဖေ့ကို 
ပြော၍ မလှမ်းမကမ်းရှိ စကားပင်ရှိရာသို့ စကားပွင့်ကောက်ရန် ထွက်လာမိ၏ 
 
 “အို… ဘုရား… ဘုရား” 

 ကျွန်မ မျက်လုံးများ ပြာဝေ၍ သွားတော့သည်။ နှုတ်မှလည်း မလတ် မဟုတ်ပါစေနှင့်ဟု 
တဖွဖွ ဆုတောင်းနေမိသည်။ ဘောင်းဘီရှည်ဝတ် လုလင်ပျိုနှင့်အတူ စကားပင်အောက်တွင် 
ကျစ်ဆံနှစ်ဖက်ချ လုံမပျို တို့ စကားပြောနေကြသည်။ ကျွန်မ သူတို့နောက်သို့ ရောက်နေခြင်းကို 
သတိပြုမိဟန် မတူပေ။ ကျစ်ဆံ နှစ်သွယ်သည် လှုပ်ယမ်းနေသည်ကို တွေ့ရသဖြင့် ကျွန်မကား 
အမှတ်မထင် မေမေ့စကားတစ်ခုကို ပြေး၍ သတိရလိုက်မိသည်။ 
 
 “မခင်လတ်ရယ်၊ ဒီကျစ်ဆံမြီးကြီး နှစ်ဖက်ကို ချချမထားစမ်းပါနဲ့၊ ကားစီးတဲ့အခါလည်း 
သူများကို အနှောင့်အယှက်ဖြစ်သေး၊ ကိုယ့်အင်္ကျီ ဖြူဖြ စူင်စင်လေးလည်း ကျောတစ်ဝိုက်လုံး 
ဆီချေးတက်သေးတယ်၊ ညည်းကျစ်ဆံကလည်း တိုတို မဟုတ်ဘူး၊ တော်ကြာ အလုပ်သွား 
ဘယ်သွားနဲ့ မတော်တဆ ကားပေါ် အတက်အဆင်းတွေမှာ တစ်စုံတစ်ခုနဲ့ ငြိပြီး 
အန္တရာယ်ဖြစ်ပါ့မယ်” 
 
 မေမေ့စကားကို ကြားယောင်လာစဉ်၌ ကျွန်မသည် ဘာလုပ်ရမည်ကို ဝေခွဲ 
မရနိုင်တော့ပေ။ ငါ ဘာလုပ်ရမလဲဟု အထပ်ထပ်တွေးလျက် ရင်ခုန်လာမိသည်။ လုံမပျို ကို ကျွန်မ 
သေချာစွာ စူးစိုက်ကြည့်လိုက်မိ၏။ ကြည့်လေ ကျွန်မ စိတ်တို့ ဂနာမငြိမ်လေ ဖြစ်လာ၏။ 
မျက်စိထဲတွင် ‘မိလတ်မှ မိလတ်’။ ကျွန်မ ကြာကြာ မကြည့်နိုင်တော့ပေ။ တစ်ကိုယ်လုံးမှာ 
ဒေါသကြောင့် တဆတ်ဆတ် တုန်လှုပ်လာသည်။ ကျွန်မသည် ရုတ်တရက် စကားပင်ရင်းသို့ 
ပြေးသွားကာ မိလတ်ကို တအားဆွဲလှည့်လိုက်ပါတော့သည်။ 
 
 “အမယ်လေး” ဟူသော အသံရှင်သည် ကျွန်မနှင့် မျက်နှာချင်းဆိုင်မိလျက်သား 
ဖြစ်နေတော့သည်။ 
 “ဟင်… ဟင်…” 
 ကျွန်မသည် ပြစ်မှုတစ်ခုကို ကျူးလွန်မိသူဖြစ်၍ လက်နှစ်ဖက်ကို ကာပြီးလျှင် နောက်သို့ 
ခြေလှမ်းများ ဆုတ်နေမိသည်။ 
 “မှားလို့ပါနော်… လူမှားလို့ပါ ခွင့်လွှတ်ပါကွယ်” 
 ကျွန်မသည် ရှေ့ဘာလုပ်ရမည် မသိတော့သဖြင့် နှုတ်မှ တတွတ်တွတ် တောင်းပန်၍သာ 
နေမိ၏။ ကျွန်မ ဆောင့်ဆွဲလိုက်သူမှာ မလတ် မဟုတ်ဘဲ အခြားမိန်းကလေးတစ်ဦး 
ဖြစ်နေပေသည်။ 
 “ရှင်… ဘယ်လို မိန်းမစားလဲရှင့်၊ သူများကို သက်သက် အနှောင့်အယှက်ပေးတာပဲ၊ 
ရှင့်မျက်စိက ဘာမျက်စိလဲ၊ လာ ကို သွားစို့” 
 မိန်းကလေးသည် ကျွန်မအား ရင့်သီးစွာ ပြောဆို၍ သူ့အမျိုးသားကို 
ဆွဲခေါ်သွားလေသည်။ တော်ပါပေသည်။ ကျွန်မအား ပါးနားချလိုက်မည်ဆိုက ညီမစိတ်မွှန်၍ 
မိန်းကလေးမြင်တိုင်း ကိုယ့်ညီမရုပ်ကိုသာ မြင်နေသော ကျွန်မအဖို့ အရိုက်ခံရုံအပြင် မရှိတော့ပေ။ 
မယောင်မလည် ပြန်လှည့်ခဲ့ရသော ကျွန်မသည် ဝမ်းသာဝမ်းနည်းကြီး ဖြစ်နေတော့သည်။ 
 
 “သမီးရေ… မလတ်တို့ ကျောင်းဆင်းပြီဟေ့” 
 ဖေဖေ့အသံ ကြားမှ စိတ်ပြောင်းကာ မလတ် အလာကို သွားဆုံလိုက်ရသည်။ 
မလတ်သည် မိန်းကလေးအဖော်တစ်စုနှင့် လှေကားမှ ဆင်းလာနေသည်။ 

 “ဟယ်… မမကြီး လိုက်လာတယ် ဟုတ်လား၊ အင်္ကျီအနွေးလည်း မဝတ်ဘူး၊ အေးက 
အေးသနဲ့၊ ရော့ မလတ် ဆွယ်တာဝတ်” 
 မလတ်သည် ကြင်နာယုယစွာ ကျွန်မကိုယ်ပေါ်သို့ သူ့ဆွယ်တာကို လွှမ်းခြုံလိုက်သည်။ 
အပူအပင်ကင်းသော ညီမငယ်၏ မျက်နှာသည် ပြုံးရွှင်နုပျို နေသည် ထင်ရ၏။  
 “ဂျော်နီရော ကျောင်းတက်သေးလား” 
 “မသိပါဘူး…၊ ဒီဘုရားဆုပန် မျောက်လောင်းဟာ၊ သူ့တော့ မေးမနေနဲ့ မမကြီးရေ၊ 
သူတို့က ကျောင်းရော ရုံးရော တာဝန်ကျေတာတွေ မဟုတ်ဘူး၊ မလတ်တို့တော့ သူတို့ကို 
သတိအမြဲထား မကြည့်နေနိုင်ပါဘူး” 
 “ဟယ်… မလတ်ကလည်း၊ ဘယ့်နှယ် ဘုရားဆုပန် မျောက်လောင်းရယ်လို့” 
 “ဟုတ်တယ်လေ မမရဲ့…၊ ဒီ့ပြင်ယောက်ျားတွေကို ဘုရားဆုပန် ယောက်ျားလို့ 
ပြောကြတယ် ဟုတ်လား၊ သူကတော့ သူ့ကိုယ်သူ မျောက်လောင်း ဖြစ်အောင် ဆင်ထားလို့ 
ဘုရားဆုပန် မျောက်လောင်းလို့ ဝိုင်းသရော်ထားကြတာပေါ့” 
 ကျောင်းသူ ညီမငယ်တစ်ဦးက ဝင်၍ ဖြေရှင်းလိုက်သဖြင့် ကျွန်မပါ ရောယောင် 
ပွဲကျမိတော့သည်။ ထိုသို့ ကြားရတော့လည်း ညီမရင်းနှင့်တကွ အားလုံး သူ့အဖော်တစ်စုကို ကျွန်မ 
ကျိတ်၍ ချီးကျူးရပြန်သည်။ သူတို့လေးတွေတွင် ကျွန်မထင်သကဲ့သို့ ဂျော်နီလို ခွကျကျ
လူငယ်လေးတစ်ယောက်၏ ‘ပုံစံပျက်’ ကလေးမျိုးကို အထင်မကြီးကြပါတကား။ 
 
 ကျွန်မသည် မလတ်၏ ရိုးသားပွင့်လင်းသောမျက်နှာကို လရောင်မှေးမှေးတွင် 
စူးစိုက်ကြည့်လျက် ကျွန်မ အထင်မှားမိခြင်းကို ကျိတ်၍ တောင်းပန်လိုက်မိ၏။ 
 
 ထိုသို့ ဖြစ်သောအခါ ကျွန်မ ရှစ်တန်းတုန်းက အိမ်ကို အသိမပေးဘဲ အဖော်တစ်စုနှင့် 
ကောက်စိုက်ပြိုင်ပွဲ လိုက်ကြည့်၍ မေမေ ဆူသော စကားလုံးများကို ပြန်လည် 
ကြားယောင်မိတော့သည်။ 
 “သမီး မိန်းကလေး မွေးထားရတာဟဲ့ မိခင်ခင်ကြီးရဲ့၊ ညည်း အချိန်မှန် 
ပြန်မရောက်ဘူးဆိုရင် ငါ မအေမှာ ဘယ်လောက် စိတ်ပူရတယ်ဆိုတာ ညည်း သိသလား၊ အေး 
ညည်း အခုမသိပေမယ့် အချိန်တန်တဲ့ တစ်နေ့မှာ ညည်း ကောင်းကောင်း သိလိမ့်မယ်၊ 
သိလာပါလိမ့်မယ်” 
 မေမေ ပြောခြင်းမှာ ကျွန်မ အိမ်ထောင်ရှင်ဖြစ်၍ သားသမီး ထွန်းကားလာမည့် အချိန်ကို 
ရည်ရွယ်ကောင်း ရည်ရွယ်ပြောခြင်း ဖြစ်ပေလိမ့်မည်။ သို့ရာတွင် ကျွန်မ၌ သားတို့ သမီးတို့အတွက် 
မမျှော်လင့်နိုင်သေးမီ ညီမများအတွက် လက်ငင်း ပူပန်နေရပေပြီ။ 
 
 မှန်ပေသည်။ အစ်မအကြီးကနေ အမိအရာသို့တိုင် ယနေ့အချိန်အခါမှ စ၍ မေမေ့ဝဋ်သည် 
ကျွန်မအား လည်လာလေပြီဟု တစ်နည်းအားဖြင့် တွေးရမည်သာလျှင်…။ 

ရွှေကျွန်း-ရီလေး 
ရှုမဝမဂ္ဂဇင်း၊ 

၁၉၆၇၊ ဖေဖော်ဝါရီလ။ 

မန္တလေးကိုမန္တလေးကိုမန္တလေးကိုမန္တလေးကို    တွေ့ခဲ့သည်တွေ့ခဲ့သည်တွေ့ခဲ့သည်တွေ့ခဲ့သည်((((ရွှေသဉ္စာရွှေသဉ္စာရွှေသဉ္စာရွှေသဉ္စာ)))) 
 
 မန္တလေးသူ ခင်မတစ်ယောက် မန္တလေးမှခွာပြီး ရန်ကုန်မြို့တော်ကြီးသို့ ရောက်နေသည်မှာ 
နှစ်ပေါင်း ၂၀ မျှ ရှိလေပြီ။ မန္တလေးကို လုံးဝခြေမချမိခဲ့သည်မှာလည်း မှတ်မှတ်ရရ ၁၀ နှစ်နီးပါး 
ရှိရော့မည်။ 
 
 ခင်မက ဇာတိကို မေ့လို့တော့ မဟုတ်ပါ။ သူ့ရုံးအလုပ်အပြင် အထွေထွေသော 
ဝါသနာပါရာ အလုပ်များနှင့် ရစ်ပတ်လုံးထွေးပြီး တွေ့သည့် အပေါင်းအသင်း မိတ်ဆွေတွေနှင့် 
သင့်တင့်ချစ်ခင်စွာ နေလေ့ရှိသဖြင့် သူ့မှာ တစ်စုံတစ်ခုသော ကိစ္စရပ်အပေါ် စွဲလမ်းခြင်း မရှိဘဲ 
နေတတ်သောကြောင့်သာ ဖြစ်နိုင်ပါသည်။ ဒါကြောင့် မန္တလေးကိုလည်း မပြန်ရ မနေနိုင်အောင် 
တစ်ခါမှ မဖြစ်ခဲ့ပါ။ ပြီးတော့ မန္တလေးက ခင်မ ဆွေမျိုး မိသားစုများကလည်း ရန်ကုန်ကို ဖြတ်ခနဲ 
ဖြုတ်ခနဲ ရောက်လာပြီး ခင်မ အိမ်မှာပဲ တည်းခိုကြတာဖြစ်၍ သိပ်လည်း လွမ်းစရာ မရှိခဲ့ပေ။ 
 
 ဒါပေမဲ့ ခုတလော ပြန်ချင်စရာ အကြောင်းလေးတွေက ပေါ်ပေါက်လာ၏။ 
 
 “ခင်မရဲ့… နင်ကတော့ လူငယ်မို့ ကျတဲ့နေရာမှာ ပျော်ပြီး မေ့မေ့လျော့လျော့ 
နေနိုင်ပေမယ့် အမေတို့က နင့်ကို လွမ်းကြတယ်ဟ၊ အမေလှဆိုရင် အသက် ၈၀ ကျော်နေပြီနော်၊ 
အမေဖြူကလည်း ဒီနှစ်ထဲ ချူချာတယ်၊ အမေသိန်းလည်း ချွေးမနဲ့ မတည့်တိုင်း 
မျက်ရည်လေးစမ်းစမ်းနဲ့ နင့်အကြောင်း ပြောတော့တာပဲ” 
 ခင်မ၏ အစ်မအကြီးဆုံး ဒေါ်ရင်မြသည် သမီးကြီးကို စီးပွားရေးတက္ကသိုလ် လာပို့ရင်း 
ခင်မကို ပြောသွား၏။ ခင်မက အစ်မကြီး စကားကို နားထောင်ရင်း စကားတစ်လုံးကိုတော့ 
ရယ်ချင်သွားသည်။ 
 “ခင်မက လူငယ်တဲ့၊ အစ်မကြီးရယ် ကြည့်ပါဦး၊ ဆံပင်တောင် ဖြူနေပြီ၊ အမေတို့လိုပဲ 
ခင်မလည်း လူကြီး ဖြစ်နေပါပြီနော်” 
 “ငါတောင် နင့်ကို ရန်ကုန်မှာ ဒီလို ဆွေဝေးမျိုးဝေး တစ်ယောက်တည်း နေတာ 
စိတ်မချြဖစ်မိသေးတာ၊ နင့်ဘာသာ ဘယ်အရွယ် ရောက်နေနေ အမေတို့ကတော့ ကလေးလို 
ဖြစ်နေတာပေါ့” 
 “ဟာ… ဟ ဒီလိုဆို ဒီက ကောင်မလေး ခင်မက အမေတို့ဆီမှာ သွားပြီး ပတ်ချွနဲပ်ချွဲ 
လုပ်ရဦးမှာပေါ့” 
 အစ်မကြီးက ခင်မကို မျက်စောင်းဖြင့် ကြည့်လိုက်တော့ ခင်မ ပို၍ ရယ်ချင်သွားသည်။ 
ဟုတ်သည်လေ… ခင်မ ငယ်ငယ်က ပတ်ချွဲနပ်ချွဲ လုပ်တတ်လွန်းလို့ တခြား မောင်နှမတွေထက် 
ပိုပြီးစားရတာ အမေသုံးယောက်တောင် ရှိခဲ့တာပဲ။ 
 
 အမေဖြူက ခင်မကို မွေးပြီး မောင်လေး နှစ်ယောက်ကို ဆက်တိုက်မွေးလိုက်ရာ၊ 
နို့မျက်သားလေး ခင်မကို အမေ့ အစ်မဖြစ်သူ ဒေါ်သိန်းလှက ယူမွေးလိုက်သည်။ ခင်မရဲ့ 
အမေသိန်းပေါ့။ အမေသိန်းက သားသုံးယောက် မွေးထားရာ သမီးလေးတစ်ယောက်ကို 
ချဉ်ခြင်းတပ် နေခိုက် ခင်မကလည်း အမေကို တွယ်ကပ်လို့နေချိန် ဆုံးသွားခဲ့သည်။ ခင်မသည် 

အမေသိန်း ရင်ခွင်ထဲမှာပဲ နွေးထွေးစွာ ကြီးပြင်းခဲ့ရကာ ကြီးပြင်းသည့် အချိန်ထိ ထိုအိမ်မှာပင် 
အနေများခဲ့၏။ 
 
 အမေလှကတော့ အထက်တန်းကျောင်းသူဘဝမှာ ပညာအလင်းရောင် ပြပေးခဲ့သော 
အမေ ဖြစ်သည်။ ခင်မတို့ စာမေးပွဲ နီးချိန်မှာ ဆရာမ ဒေါ်လှလှ အိမ်တွင် ကျောင်းသူတွေ 
သွားအိပ်ပြီး စာကျက်ရသည်။ ဒေါ်လှလှ အိမ်တွင် ယောက်ျားသနာ မရှိ။ မိခင် မုဆိုးမနှင့် 
အပျို ကြီးဆရာမ ညီအစ်မနှစ်ယောက်သာ ရှိသည်။ ဒေါ်လှလှ၏ အစ်မကြီး ဒေါ်မြမြက 
မိဘလက်ငုတ် ပုံနှိပ်စက်လုပ်ငန်း၊ စာအုပ် ထုတ်ဝေရေးလုပ်ငန်း လုပ်၏။ ခင်မတို့ 
အချွဲကောင်းပုံကား စာမေးပွဲ ဖြေပြီးသည်အထိ အိမ်ပြန်မလာ။ အမေလှတို့ကလည်း အိမ်ကို 
လိုက်ခွင့်တောင်းကာ ခင်မကို ခေါ်ထားကြသည်လေ။ 
 
 သည် အမေသုံးယောက်၏ အုပ်ထိန်းမှုနှင့် ခင်မသည် ပညာသင်ကြားရသည်။ 
အလုပ်လုပ်ခဲ့ရသည်။ ယခုတော့ ရန်ကုန်မှာ မိမိကိုယ်မိမိ အုပ်ထိန်းနေသော ဒေါ်ခင်မမ ဟူသော 
အမျိုးသမီးကြီးတစ်ယောက်ပင် ဖြစ်လာခဲ့ပေပြီ။ 
 
 “အေးပါ… နင့်ရုပ်က ပတ်ချွဲနပ်ချွဲလုပ်လည်း ဖြစ်သေးတဲ့ ရုပ်ပါ” 
  
 အစ်မကြီး မျက်နှာပေးကို ရယ်မိလျက်က ရင်ထမှဲာ ဆွတ်ဆွတ်ကျင်ကျင် 
လွမ်းမောသွားခဲ့သည်။ သြော်… အလွမ်းပြေ တစ်ခေါက်တော့ ပြန်ဦးမှပါပဲ။ 
 
 သို့သော် ခင်မ၏ စိတ်ကူးသည် တော်တော်နှင့် အထမမြောက်ခဲ့။ ဘာမှ မခယဲဉ်းဟု 
ဆိုရမည့်ကိစ္စ တစ်ခုခုကို ပြီးမြောက်အောင် မဆောင်ရွက်နိုင်ခြင်းကား လောက၏ ရိုးနေသော 
သဘောတရား တစ်ခုပင်။ 
 
 နောက်… ညီမတစ်ယောက် ရန်ကုန်သို့ ဌာနဆိုင်ရာ တာဝန်နှင့် ရောက်လာပြန်သည်။ 
 
 “မမခင်… အမေသိန်းတစ်ယောက် သိပ်သနားစရာ ကောင်းတာပဲ သိလား၊ 
ချွေးမတွေကလည်း မကောင်းကြဘူး မဟုတ်လား၊ သူတို့ မြှောက်ပေးတာပေါ့၊ အမေသိန်း 
သားတွေက အိမ်ရောင်းခိုင်းကြတယ်၊ ပြီးတော့ သူတို့သုံးယောက် ခွဲယူကြတာပေါ့” 
 “ဟင်… အမေသိန်းက ဘယ်သူနဲ့နေလဲ” 
 “သူက မြို့သစ်မှာ မြေကွက်လေးတစ်ကွက် ဝယ်ပြီး အိမ်သေးသေးလေး 
ဆောက်နေတယ်၊ အဖော်ရအောင် ရွာက တူမလေးတစ်ယောက် ခေါ်ထားတာပေါ့” 
 “ဟယ်… ဖြစ်မှဖြစ်ရလေ၊ ကိုကိုတို့ရော ဘယ်မှာနေကြလဲ” 
 “မသိပေါင်၊ ညီမတို့လည်း အမေသိန်းဆီသာ သွားကြတာ၊ သူတို့နဲ့ အဆက်အသွယ်
မရှိပါဘူး၊ အမြင်ကပ်လို့ သတင်းတောင် မမေးဘူး” 
 “ငါ လာကြည့်ဦးမှပါပဲဟယ်” 
 “လာခဲ့ပါဦး မမခင်ရယ်၊ အမေသိန်းကလေ အခု ညီမ ရန်ကုန်သွားမယ်ဆိုတာ 
သွားပြောတော့ မျက်ရည်တွေ လည်လို့… ခင်မအားရင် အလည်လာပါဦး ပြောခဲ့ပါတဲ့” 

 မန္တလေးသွားမည် ဟူသော စိတက်ူးကို ခင်မ ဇွတ်ပင် အကောင်အထည်ဖော်လိုက်ရ၏။ 
သြော်… ခင်မ အားဖို့ ရက်ကို စောင့်ရရင်တော့ ဘယ်တော့မှ သွားရလိမ့်မည် မဟုတ်။ ဒီတော့ 
အားဖြစ်အောင် အားပစ်လိုက်ရသည်။ ဒီလိုဆိုတော့လည်း အားဖြစ်တာပါပဲ။ 
 
 လူတွေမှာ အလုပ်တွေ ဘယ်လောက်ပင် များနေပါစေ၊ လုပ်သင့်လုပ်ထိုက်သည့် 
အစီအစဉ်အလိုက် ဦးစားပေးဆိုတာ ရွေးချယ်လို့ရတာပဲ။ 
 
 အခုအချိန်မှာတော့ ခင်မ၏ ဦးစားပေးနံပါတ် (၁)က မန္တလေးကို သွားဖို့လေ…။ 

□ 
 
 မန္တလေးဘူတာကြီးမှာ သုံးဘီးမောင်းသူက ခင်မကို အကဲခတ်ပြီး မတန်တဆဈေး ဆိုတော့ 
ခင်မက ခပ်တည်တည် ပြန်ပြောခဲ့သည်လေ။ 
 “ဟဲ့ ငါက မန္တလေးသူနော်၊ ဧည့်သည်မှတ်ပြီး ဈေးတင်မနေနဲ့” 
 
 သို့သော် ကိုယ့်အိမ်ရှိသည့် လမ်းထဲ သုံးဘီးကား ဝင်ကတည်းက ခင်မ မျက်လုံး 
ပြူးသွားရသည်။ 
 
 အရင်တုန်းက အိမ်တွေ ဘယ်ရောက်ကုန်ပါလိမ့်၊ လမ်းထောင့်က 
လက်ဖက်ရည်ဆိုင်လည်း မရှိတော့ပါလား။ အလိုလေး… ဟိုတိုက်တွေက ဘယ်သူ့တိုက်တွေလဲ၊ 
အရေးကြီးတာ ကိုယ့်အိမ်၊ ကိုယ့်အိမ် ဘယ်ရောက်သွားပါလိမ့်။ 
 
 သုံးဘီးသမား၏ အငြူအစူကို ခံပြီး အိမ်ကို လွန်သွားမှ အရပ်ခိုင်းခဲ့ရသည်။ သို့သော် 
ရှက်ရှက်နှင့် အိမ်သားတွေကို ပြန်မပြောမိ။ ခင်မ မမျှော်လင့်ဘဲ ရောက်လာ၍ တစ်အိမ်လုံး 
အံ့သြဝမ်းသာနေကြသည်ထက် အမေဖြူက ပို၍ဝမ်းသာနေသည်။ 
 “သမီးရယ် လာမယ်ဆိုရင် တယ်လီဖုန်း ဆက်လိုက်ရောပေါ့၊ အိမ်က လာမကြိုရလား” 
 “ဖုန်းလိုင်းတွေ ပျက်နေလို့ အမေရ၊ ကိုယ့်အိမ်ကိုယ် ပြန်တာပဲ၊ ပူစရာမရှိ… အဲ” 
 ခင်မ ရယ်ချင်သွားဟန်ကို အမေ ရိပ်မိသည်။ 
 “ကိုယ့်အိမ်ကိုယ် ဆိုပေမဲ့ သမီး ချက်ချင်းမမှတ်မိဘူး မဟုတ်လား၊ ဒီလိုပဲ အမေတို့ 
အိမ်လာတဲ့ လူတိုင်း မျက်စိလည်လည်ကုန်ကြတယ်” 
 ခင်မ မပြောသော်လည်း အိမ်မျက်စိလည်ခဲ့ကြောင်း တစ်အိမ်လုံး ယုံထားပြီးဖြစ်၍ 
ရှက်စရာ မလိုတော့ပါချေ။ 
 “ဟုတ်ပါရဲ့ အမေဖြူရယ်၊ တစ်လမ်းလုံး တိုက်တွေချည်း ဖြစ်ကုန်ပြီ၊ စီးပွားရေး 
သိပ်ကောင်းကြတယ် ထင်တယ်” 
 “ဟုတ်တယ် မမခင်၊ စီးပွားရေးကတော့ ဘယ်လိုကောင်းကြမှန်း မသိဘူး၊ အဲဒါ… 
ကျွန်တော်တို့အရပ်က လူတွေတော့ မဟုတ်ဘူးနော်၊ ဟိုက ဒီက လူတွေ” 

 ခင်မ ချက်ချင်း နားလည်သွားသည်။ လူသာ မရောက်သည်၊ မန္တလေးရဲ့ 
သတင်းတွေကတော့ နားနှင့်မှ မဆံ့ဘဲ၊ ဧည့်ဝတ်ကျေသော မန္တလေးသည် အိမ်ရှင်တွေကို 
ဖယ်ရှားကာ ဧည့်သည်တွေကို နေရာပေးနေတာ ကြာပြီတဲ့။ 
 “လူဟောင်းတွေ လုံးဝမရှိတော့ဘူးပေါ့” 
 “ရှိတော့ ရှိတယ်၊ ရှားတယ်လေ မမခင်ရဲ့၊ ဒီဘက်ခြမ်းမှာဆိုရင် လမ်းထိပ်က 
ဆေးဆရာကြီး အိမ်ရယ်၊ ကျွန်တော်တို့ အိမ်ရယ်၊ ဟိုဘက်က ကိုပေါအေးတို့ရဲ့ အမွေဆိုင် 
အိမ်ရယ်ပဲ ကျန်တယ်၊ ဟိုဘက်ခြမ်းကလည်း သုံးအိမ်လောက်ပဲ ကျန်တော့တယ်” 
 “အင်း… သိသာပါတယ်၊ တိုက်သစ်ကြီးတွေ ကြားထဲက အိမ်အိုအိမ်ဟောင်း 
ကလေးများသည် မူလပိုင်ရှင်အစစ်များ၏ သင်္ကေတ ဖြစ်ပါသည်ပေါ့ ဟုတ်လား” 
 ခင်မ၏ ဟာသကို ရယ်လိုက်သံများက ခြောက်ကပ်ကပ် နိုင်လှသည်။ 
 
 “ဟုတ်တယ် သမီးရေ၊ အမေတို့များ မနက်မိုးလင်လို့ အိမ်ရှေ့တံခါးလေး ဖွင့်ပြီး 
ဘယ်သူ့နှုတ်ဆက်ရမှန်း မသိလို့ တံခါးပိတ်ပိတ်နေရတယ်၊ နေရင်းထိုင်ရင်း ကိုယ့်ဘာသာကိုယ် 
သိမ်ငယ်လာသလိုပဲ” 
 “ဘာဆိုင်လဲ အမေရာ၊ ကိုယ့်မြို့ ကိုယ့်အိမ်မှာ ကိုယ်နေတာပဲ၊ သူတို့ဘာသာ 
ဘယ်လောက်ချမ်းသာ ချမ်းသာ ဂရုစိုက်စရာ မဟုတ်ပါဘူး” 
 “မမခင်က ပြောတော့ လွယ်လိုက်တာ၊ အခုပဲ မြင်ပြီ မဟုတ်လား၊ ကိုယ့်မြို့ 
မဟုတ်တော့ဘူး၊ သူများမြို့ ဖြစ်နေပြီ” 
 ညီမလေးကလည်း သူ၏ တိမ်မြုပ်နေသော သိမ်ငယ်စိတ်ကို လျှပ်တစ်ပြက် 
ဖွင့်ထုတ်လိုက်၏။ ခင်မ ဘာဖြေရမှန်း မသိခင် အလိုက်သိသော အမေက ပျော်ရွှင်ဖွယ် 
စကားလမ်းကြောင်းဘက်သို့ ပြောင်းပေးလိုက်သည်။ 
 “ကဲဟေ့ လူစုံတုန်း အိမ်မှာ ဘုန်းကြီးဆွမ်း ကပ်ရအောင်၊ ပြီးရင် စစ်ကိုင်းတို့၊ 
ပြင်ဦးလွင်တို့လည်း သွားလည်ကြရအောင်၊ အမေ မရောက်တာလည်း ကြာပြီ၊ ဆရာမ 
ဒေါ်လှလှက သူ့ကားနဲ့ သွားရအောင် ခဏခဏ ပြောနေတာ” 
 ခင်မကတော့ ပျောက်နေသော မန္တလေးကို အရင်ရှာကြည့်လိုက်ချင်ပါ၏။ သို့သော် 
အမေ့ကို ဘာမှ ပြန်မပြောမိခဲ့။ 

□ 
 
 “အမေလှရယ် သိပ်အရွယ်တင်တာပဲ၊ ခင်မနဲ့ အမေလှ နောက်ဆုံး တွေ့ခဲ့တဲ့ နေ့က 
ရုပ်အတိုင်းပဲ” 
 ဆံပင် ဘီးဆံပတ်မြင့်မြင့်၊ ရှင်မတောင်သနပ်ခါး ဖုန်ဖုန်၊ နံ့သာရောင် ရှန်သားအင်္ကျီ ပွပွနှင့် 
နီညိုရောင်ပေါ်တွင် ရောင်စုံပန်းခက်လေးများ ပါသော လုံချည်ဝတ်ထားသည့် အမေလှ၏ 
မျက်နှာကလေးကလည်း လန်းဆန်းနေပါသည်။ 
 
 “ခင်မလည်း ရန်ကုန်ရောက်မှ ပိုချောလာတယ်” 
 “အမေလှက ပြောင်းပြန်ပြောနေပြီ၊ ရန်ကုန်မှာ ခင်မကို တိုက်ဂေါလို့ ခေါ်ကြတာ၊ အခုထိ 
မိတ်ကပ်လည်း မလိမ်းတတ်ဘူး၊ လေဒီရှူးလည်း မစီးတတ်၊ အင်္ဂလိပ်လိုလည်း ကောင်းကောင်း 
မပြောတတ်လို့လေ” 

 “ဒါ ရက်ှစရာ မဟုတ်ပါဘူး သမီးရယ်၊ အမေတို့မှာ ဘိုးဘပိုင် သနပ်ခါး ရှိတယ်၊ ညှပ်ဖိနပ် 
ရှိတယ်၊ အမေတို့နိုင်ငံက ပူလို့ သဘာဝက ပေးထားတဲ့ လက်ဆောင်တွေကို ဘိုးဘွားတွေက 
အသုံးတည့်အောင် စီစဉ်ပေးပြီးသားပဲ၊ သူများကို အတုခိုးစရာ မလိုပါဘူး၊ အင်း မြန်မာတစ်ယောက် 
အင်္ဂလိပ်စကား တတ်တာ ချီးကျူးစရာ ဖြစ်ပေမယ့် အင်္ဂလိပ် စကားမတတ်တာကို ရှုတ်ချစရာ 
မဟုတ်ပါဘူးကွယ်” 
 အမေလှက ကျောင်းဆရာမလည်း ဖြစ်၊ အသက်အရွယ်ကလည်း ထောက်ခဲ့ပြီမို့ စကားကို 
ပိုပြိး ရှည်ရှည်ပြောလာတတ်တာ ခင်မ သတိထားဖြစ်သည်။ 
 “အမေလှ ဆုံးမတဲ့ စကားတွေကို ခင်မ မမေ့ပါဘူး၊ ဒါနဲ့ အမေလှ နေရေး ထိုင်ရေးရော 
အဆင်ပြေရဲ့လား ဟင်” 
 “အင်း အမေက မွေးခဲ့တာ ညီအစ်မ နှစ်ယောက်၊ တစ်ယောက်မှ အိမ်ထောင် မပြုတော့ 
သားထောက်သမီးခံလည်း မရှိတော့ စိုးရိမ်စရာပေါ့၊ ဒါပေမဲ့ ခင်မရေ… အမေလှတို့ မြန်မာတွေက 
ကျေးဇူးတရားကို နားလည်ကြတာ များတယ် မဟုတ်လား၊ မေတ္တာ စေတနာရဲ့ သဘောကိုရော 
ခင်မ သိတယ်နော်၊ အမေလှရဲ့ မိဘများ လက်ထက်ကတည်းက ပုံနှိပ်စက်အလုပ်သမားတွေက 
သားစဉ်မြေးဆက် အခုထိ အလုပ်လုပ်ကြတုန်း၊ အမေလှတို့ကလည်း သူတို့ကို စီးပွားဘက်လို 
ဆွေမျိုးလို သဘောထားဆက်ဆံခဲ့တော့ အပြန်အလှန် ကျေးဇူးတရားတွေ ရှိတာပေါ့၊ အခု သူတို့နဲ့ 
အမေလှ နေတယ်လေ၊ စာအုပ်ချုပ်တဲ့ ကလေးမလေး သုံးယောက်က ဒီမှာပဲ နေကြတော့ 
အဆင်ပြေပါတယ်၊ သမီးရော ရန်ကုန်မှာ အဆင်ပြေရဲ့လား” 
 
 အမေလှရဲ့ အိမ်ဖွဲ့စည်းပုံကိုက အလုပ်ရှင်နှင့် အလုပ်သမားများ ချစ်ခင်ရင်းနှီးစွာ 
နေထိုင်သည့်ပုံစံ ဖြစ်သည်။ အမေလှ ထိုင်သည့် စားပွဲနှင့် မနီးမဝေးမှာ စာအုပ်ချုပ်သည့် အဖွဲ့၊ 
အခန်းထောင့်မှာ စာစီခုံတွေ၊ အဲဒီအတွင်းဘက် အခန်းထမှဲာ ပုံနှိပ်စက်၊ နောက်ဖေး မီးဖိုထမှဲာ 
အလုပ်သမားတွေ ထမင်းစားဖို့ စားပွဲအကြီးကြီး ထားပြီး အညောင်းပြေ လှစဲရာ 
ကြိမ်ပက်လက်ကုလားထိုင်တွေကလည်း အဆင်သင့်။ 
 
 “ခင်မက ရန်ကုန်မှာ အဖော်တစ်ယောက်နဲ့ပေါင်းပြီး အခန်းလေးတစ်ခန်း ငှားနေတယ် 
အမေလှရဲ့၊ ပတ်ဝန်းကျင် ဆက်ဆံရေးကတော့ အညာလို မဟုတ်ဘူး၊ ဘာသိဘာသာပဲ၊ သမီးက 
အိမ်မှာလည်း သိပ်မနေတော့ တစ်ခါတလေ ဘယ်အခန်းက ဘာဖြစ်နေတယ်တောင် မသိဘူး” 
 
 အမေလှက ခေါင်းတဆတ်ဆတ် ညိတ်သည်။ 
 “သမီး နေတတ်ရင် ပြီးတာပါပဲကွယ်၊ ဒါပေမဲ့ ပတ်ဝန်းကျင်နဲ့ သိပ်တော့ မကင်းကွာစေနဲ့၊ 
လူဆိုတာ သာရေး နာရေးနဲ့ မလွှမဲရှောင် တွေ့ကြရဦးမှာ မဟုတ်လား၊ အင်း… 
ပြောသာပြောရတယ်၊ အမေလှတို့ မန္တလေးမှာလည်း အရင်ကလို အရပ်လိုက်၊ အဖွဲ့လိုက် 
စည်းစည်းလုံးလုံးနဲ့ သာရေးနာရေးကိစ္စတွေ လုပ်ကြတာ နည်းနည်းသွားပါပြီ” 
 
 “ခင်မတို့ ငယ်ငယ်တုန်းကများ အရပ်ထမှဲာ သာရေးနာရေးအသင်းတွေ 
ဆွမ်းကြီးလောင်းအသင်းတွေ ဝတ်အသင်းတွေနဲ့ အပြိုင်အဆိုင်ပဲနော် အမေလှ” 
 “အေးပေါ့ကွယ်၊ ရပ်ကွက်တိုင်း ဘုရားပွဲတော်ကလည်း ရက်ကိုဆက်နေတာပဲ၊ 
အရပ်ဘုရားပွဲဆိုတာ ဘာသာရေးပွဲ ဖြစ်သလို၊ အဲဒီရပ်ကွက်ရဲ့ ညီညွတ်မှုအား ဘယ်လောက် 

ရှိသလဲဆိုတာလည်း ပြတဲ့ ပွဲပဲကွဲ့၊ ကိုယ့်အရပ်ဘုရားပွဲမှာ စည်ကားပြီး အလှူအတန်း များရင် 
ကြွားရတာ အမောပဲ မဟုတ်လား” 
 “ဟုတ်တယ် ခင်မတို့များ နေ့တိုင်း နေ့တိုင်းလို အငြိမ့်တွေ ဇာတ်တွေ ကြည့်လို့ 
အဆူအကြိမ်းခံရတာ၊ ဒါပေမဲ့ နေဝင်ရင် ပွဲဈေးလျှောက်ချင်ပြီ၊ ဆိုင်းသံ ကြားရင် ပွဲကြည့်ချင်ပြီ၊ 
စာတွေရအောင် ကျက်ပြပြီး၊ ပွဲလိုက်ပို့ခိုင်းရတာ၊ တစ်ခါတလေ မျက်ရည်တွေ ဘာတွေတောင် 
ကျပြရသေးတယ်” 
 အမေလှနှင့် ခင်မတို့နှစ်ယောက်လုံး အတိတ်ဆီကို ပြန်ရောက်ကာ တပြုံးပြုံးနှင့် 
ပြော၍မဆုံးကြ။ သြော်… အခုတော့ အဲဒီလိုလည်း မဟုတ်တော့ပါဘူးကွယ်။ 
 
 “အခု စီးပွားရေးလုပ်တာ အမေလှတို့ ငယ်ငယ်က လုပ်တာမျိုး မဟုတ်ဘူး ခင်မရဲ့၊ 
အမေလှတို့က ကိုယ်စားဖို့အပြင် အလုပ်သမားတွေ စားဖို့၊ ပြီးတော့ လှူဖို့တန်းဖို့ ရည်ရွယ်ပြီး 
လုပ်ကြတာ၊ အိမ်တောင် အသစ်ပြင် မဆောက်ဘူးလေ” 
 “ဟုတ်ပါ့ အမေလှရယ်၊ မြို့လယ်ခေါင်မှာ အမေလှလို ရှေးဟောင်းတိုက်က ဒီတစ်လုံးပဲ 
ကျန်တော့တယ်၊ ခေတ်မီမီ ထပ်ဆောက်ပါဦးလား” 
 “ဒီခေတ်ဈေးကို အမေလှ လိုက်မမီတော့ဘူးလေ၊ သူတို့ ချမ်းသာတာက 
ကြောက်ခမန်းလိလိပဲ ခင်မရဲ့၊ ပိုက်ဆံကို မြွေရေခွံအိတ်နဲ့ ထည့်ပြီး ဆွဲလာကြတာ၊ ပစ္စည်းတစ်ခု 
ဝယ်ပြီး ငွေချေရင် ပိုက်ဆံကို ရေမနေဘူး၊ အထုပ်လိုက် ပစ်ပေးတာ၊ လိုသေးတယ် ပြောရင်လည်း 
ပြန်စစ်နေတာ မဟုတ်ဘူးနော်၊ ပြောသလောက် ထပ်ပေးပြီး ဝယ်ကြခြမ်းကြတာ၊ အမေလှတို့တော့ 
တစ်ရွက်ချင်း တံတွေးဆွတ် ရေနေရတော့ မဝယ်နိုင်တော့ပါဘူးကွယ်” 
 အမေလှ ရယ်သံက ကူးစက်ချင်စရာ မကောင်းပေ။ 
 “သူတို့ ဘယ်လိုများ ပိုက်ဆံတွေ ရပါလိမ့်နော်” 
 “ဘယ်လို ရတယ်လို့တော့ အတိအကျ မပြောနိုင်ဘူး၊ ဒါပေမဲ့ သမီးရေ… အမေတို့ရဲ့ 
ချွေးနည်းစာ ငွေ ၁၀၀၀ ဟာ သူတို့ရဲ့ သိန်း ၁၀၀၀ ထက် တန်ဖိုးရှိတယ်လေ၊ ဒီတော့ 
အကျိုးမဲ့ကုန်အောင် မလုပ်နိုင်ဘူးပေါ့” 
 “ဒါပေမဲ့ လူငယ်တွေကတော့ ငွေကို ဘယ်လိုရအောင် ရှာရမလဲဆိုတဲ့ စိတ်နဲ့ နည်းမျိုးစုံ 
လှုပ်ရှားနေကြတာပဲ” 
 “အဲဒါ  အမေလှ စိတ်မချမ်းသာ အဖြစ်ဆုံး၊ ခင်မတို့ ငယ်ငယ်တုန်းက အမေလှ 
ဆုံးမခဲ့တဲ့အတိုင်း ဣနြေ္ဒသိက္ခာကို တန်ဖိုးထားနေခဲ့ကြပေမယ့်၊ အခု မိန်းကလေးအများစုကတော့ 
ငွေရဖို့အတွက် အရက်သမားတွေကိုလည်း အရက်ငှဲ့ပေးတယ်၊ စီးကရက် ရောင်းပေးတယ်၊ သီချင်း 
တွဲဆိုတယ်လေ၊ အမေလှသမီး အမေလှ မြေးဆိုရင် ဘယ် ဒီလို  လုပ်ခွင့်ပြုပါ့မလဲ ဟင်း” 
 အမေလှ တကယ်စိတ်မကောင်းဖြစ်နေတာ မြင်တော့ ခင်မ ပြောချင်တာတွေ 
ဖြည့်မပြောတော့ပါ။ 
 “အမေလှရယ် အဲဒီလို  မိန်းကလေးတွေက အနည်းစုပါ၊ အများစုကတော့ ဣနြေ္ဒသိက္ခာနဲ့ 
အလုပ် လုပ်စားနေကြတာပါ” 
 အမေလှကလည်း အလိုက်သိစွာပင် စကားလမ်းကြောင်း ပြန်ပြောင်းလိုက်၏။  
 “သြော်… ခင်မ သမီးရဲ့ အမေသိန်းနဲ့ တွေ့ပြီးပြီလား” 

 “မတွေ့ရသေးဘူး အမေလှ၊ ဒီည အမေသိန်းအိမ် သွားအိပ်မှာမို့ အမေလှဆီ 
အရင်လာလိုက်တာ၊ ကားတွေ မကျပ်ခင် သွားလိုက်ဦးမယ်နော်၊ နောက်မှ အမေလှနဲ့ 
လာအိပ်ဦးမယ်” 
 
 ခင်မသည် လှပသော ကားများ၊ ဆိုင်ကယ်များ ဖုံးလွှမ်းနေသော လမ်းပေါ်မှာ 
လျှောက်လာခဲ့သည်။ သြော်… အညာသူ အညာသားတို့၏ ညိုစိမ့်သော အသားအရေ မရှိသည့် 
ဘောင်းဘီတိုပြတ်၊ အင်္ကျီပွယောင်းယောင်း ဆင်ထားသည့် ယောက်ျား မိန်းမများစွာသည် ခင်မကို 
စိမ်းကားစွာ ကြည့်နေကြသည်။ 
 
 မန္တလေးသည် ခင်မရှေ့တွင် ဝိုးတိုးဝါးတားနှင့် ကိုယ်ယောင်ပျောက်ချင်နေဟန် ရှိသည်။ 

□ 
 
 “မြို့သစ်ဆိုတော့ မီး မရသေးဘူး သမီးရဲ့၊ ရေကတော့ ကိုယ့်ဘာသာ တူးပေါ့၊ 
လမ်းတွေကတော့ မိုးရွာရင် ရေကြီးတာပေါ့” 
 
 အမေသိန်း၏ အိမ်ကလေးသည် ကြယ်ရောင်ပျပျ အောက်မှာ ဘက်ထရီ 
မီးချောင်းလေးအားကြောင့် လင်းနေပါသည်။ သွပ်မိုးထရံကာ အိမ်ကလေးသည်အသစ်ကလေးမို့ 
နေချင်စရာတော့ ကောင်းပါ၏။ သစ်ပင် ကြီးကြီးမားမား ရှားပါးသော ကွင်းပြင်မှ တိုက်လာသော 
လေက နည်းနည်းကြမ်းချင်၍ တံခါးတွေ ပိတ်ထားရသည်။ 
 
 ခင်မကတော့ မြို့ထဲက အမေသိန်း နေခဲ့သော အိမ်ကို လွမ်းမိချင်ချင်၊ သို့သော် 
အမေသိန်းကို နှစ်သိမ့်ရဦးမယ်။ 
 “ဒီမှာ ခြံကျယ်ကျယ်နဲ့ လေကောင်းလေသန့် ရတော့ ကျန်းမာရေးအတွက်
ကောင်းတာပေါ့၊ နောက်ကျရင် ခြံထဲမှာ သစ်ပင်တွေ ကြီးလာမှာပဲ အမေသိန်းရယ်” 
 “ဟုတ်တယ် အခုလည်း ဘူးပင် ပပဲင်တွေ စိုက်တာ စားရပါတယ် သမီးရယ်၊ 
အိမ်နီးပါးချင်းတွေနဲ့လည်း စားရတာ ကုန်တောင် မကုန်ဘူး” 
 “ကိုကိုတို့ရော ဘယ်မှာနေကြလဲ အမေသိန်း” 
 ခင်မကို မြင်လိုက်စဉ်က ဝမ်းသာမှုကြောင့် မျက်ရည်လည်ခဲ့သော အမေသိန်းသည် 
ယခုတော့ မျက်ရည်ကျလေပြီ။ 
 “သမီး အစ်ကိုတွေက သူတို့ စီးပွားရေးလုပ်ချင်တယ်၊ အိမ်ရောင်းပေးပါဆိုလို့ အမေသိန်း 
ရောင်းပေးခဲ့တာပါ၊ တစ်ယောက်ကို ၅ သိန်းစီ ပေးပြီး အမေသိန်းက ဒီနေရာလေးမှာ ဝယ်ပြီး 
လာနေတာ” 
 “ဟုတ်တယ်လေ အခု သူတို့ ဘာစီးပွားရေး လုပ်နေကြသလဲလို့” 
 “ဘာမှ မလုပ်နိုင်ကြပါဘူးကွယ်၊ သူတို့ သားသမီးတွေ ပူဆာတာ ဝယ်ပေး၊ 
ဖောဖောသီသီလေး သုံးလိုက်ကြနဲ့ နောက်ဆုံးတော့၊ အိမ်ငှားခ မပေးနိုင်ရင် အမေသိန်းဆီပဲ 
ရောက်လာကြမှာပါ” 
 ခင်မ ဆက်မမေးတော့…၊ အကျိုးမဲ့ ဆုံးရှုံးသွားသော အိမ်ကလေး။ ဧည့်သည်တွေ 
အပိုင်ရသွားသော အိမ်ကလေး၊ မလိမ္မာတဲ့ အိမ်ရှင်တွေကို ခွင့်လွှတ်ပါတော့။ 

 တဖြည်းဖြည်း တိတ်ဆိတ်လာသော ညတွင် လေနှင့် လွင့်တက်လာသော ပရိတ်ရွတ်သံက 
ပီပီသသ ရှိလာသည်။ 
 “ဘယ်က ရွတ်နေတာလဲ အမေသိန်း” 
 “ဟိုအရှေ့ဘက် အကွက်ကလေ၊ အဲဒီမှာ အမျိုးသမီး ပရိတ်အသင်း၊ အမျိုးသား 
ပရိတ်အသင်း ဆိုပြီး ရှိတယ်၊ အဲဒီအကွက်ကတော့ စည်လည်း စည်နေပြီကွဲ့၊ အံမယ် 
ကလေးပရိတ်အသင်းဖွဲ့ဖို့ ဆိုပြီး တစ်နေ့ကတောင် လူစုနေတာ ကြားတယ်” 
 “အမေသိန်းတို့ဘက်က လူနေကျဲသေးတာကိုး… နောက်တော့ ဖြစ်လာမှာပေါ့” 
 
 ကင်းတဲမှ သံချောင်းခေါက်သံ ၁၁ ချက် ကြားမှ အမေသိန်းနှင့် ခင်မတို့ အိပ်ရာ 
ဝင်ခဲ့ကြသည်။ 
 မောမောနှင့် အိပ်ပစ်လိုက်သော ခင်မသည် နောက်တစ်နေ့ ၆ နာရီမှာ 
ကြည်ကြည်လင်လင် နိုးလာ၏။ အမေသိန်းကား ဘယ်အချိန်က ထသွားသည် မသိ။ 
 
 မျက်နှာသစ်ရန် အိမ်ရှေ့ထွက်လိုက်ရာ ခြံတံခါးတွင် ဆွမ်းလောင်းနေသော အမေသိန်းကို 
မြင်လိုက်ရသည်။ ကပျာကယာ မျက်နှာသစ်၊ ကိုယ်လက်သန့်စင်ပြီး အမေသိန်းနား 
ရောက်သွားတော့ ခင်မကို အမေသိန်းက ပြုံးပြသည်။ တစ်ပါးပြီး တစ်ပါး ကြွလာသော 
သံဃာများကို ဇလုံကြီးထဲမှ ဆွမ်းခူးလောင်းလိုက်၊ အိုးသစ်ကလေးထဲ ထည့်ထားသော 
အာလူးဟင်းများကို ဆွမ်းဟင်းခွက်တွင် ထည့်လောင်းလိုက်နှင့် လက်မအားအောင် ဖြစ်နေ၍ 
ခင်မက ကူလောင်းရသည်။ 
 
 အမေသိန်း အိမ်နှင့် မျက်နှာချင်းဆိုင်အိမ်မှ အဒေါ်ကြီးတစ်ဦးကား သူ့ 
အိမ်ရှေ့လမ်းပေါ်တွင် တံမြက်စည်းတစ်ချောင်းနှင့် အားရပါးရ လှဲနေသည်။ ပြီးတော့ သူ့အိမ်ရှေ့က 
ရေချမ်းစင်ကလေးကို ရေဖြည့်နေပြန်၏။ 
 “တူမလေးရော အမေသိန်း” 
 “ဈေးသွားပြီလေ… ခင်မ ကြိုက်တဲ့ ပဲစိမ်း မှာလိုက်တယ်၊ ငါးလေးအိုးကပ်နဲ့လေ” 
 ခင်မတို့ ဆွမ်းလောင်းနေဆဲ အိမ်ရှေ့လမ်းမ မညီအညာပေါ်တွင် စက်ဘီးကိုယ်စီနင်းကာ 
ကျောင်းသွားသော ကလေးများကို တွေ့လိုက်ရ၏။ 
 “ကလေးတွေ ကျောင်းက ဘယ်နားမှာလဲ၊ စောလိုက်တာနော်” 
 “အများကတော့ မြို့ထဲထိ သွားတက်ကြတာ၊ ကျူရှင်ကလည်း ယူကြသေးတော့ 
ခပ်စောစော သွားကြတယ်လေ” 
 ချို င့်တွေ ကျင်းတွေ ပြည့်နေသော လမ်းပေါ်တွင် စက်ဘီးကို ကျွမ်းကျင်စွာ ယှဉ်နင်းကာ 
စကားတဖောင်ဖောင် ပြောသွားကြသော ကလေးတွေကား ခင်မတို့ ငယ်ငယ်ကလိုပါပဲ။ 
 “ကဲ… ဆွမ်းလောင်းစရာတော့ ကုန်ပြီ၊ လာ သမီးရေ၊ အမေသိန်းနဲ့ ပဲနဲ့ ထမင်းနဲ့ 
ကြော်စားရအောင်” 
  
 ခင်မသည် ဆွမ်းဇလုံနှင့် ဆွမ်းဟင်းအိုးကို သိမ်းရင်း အိမ်ထဲ ပြန်ဝင်ခဲ့သည်။ 

 “ဒီနားမှာ ဘုန်းကြီးကျောင်းတွေ များတယ် ထင်တယ်နော် အမေသိန်း၊ သံဃာတွေ 
အတော်များတယ်” 
 “ဒီနားမှာ တစ်ကျောင်းမှ မရှိသေးပါဘူးကွယ်၊ အဲဒီကိုယ်တော်တွေက မြို့ထမှဲာ ဆွမ်းကွမ်း 
ရှားလို့ မြို့သစ်အထိ ဘတ်စ်ကား စီးလာကြရတာ၊ ဒီကတော့ သံဃာ ဘယ်လောက် များများ၊ 
ပြည့်လျှံသွားအောင် လောင်းကြတာပဲ” 
 ခင်မမှာ ကြက်သီးထလုမတတ် ပီတိတွေ ဖြာသွားသည်။ ဟုတ်တာပေါ့၊ အမေသိန်းသည် 
သူ စားဖို့အတွက်၊ ဆွမ်းနှင့် ဆွမ်းဟင်းအတွက် ပြည့်စုံအောင် အမြဲဝယ်ထားတတ်တာပဲ။ 
 “အမေသိန်းရေ ဒီမှာ အမေသိန်းအတွက် ကောက်ညှင်းပေါင်းတဲ့၊ အဘွား ပို့ခိုင်းလို့” 
 အိမ်ရှေ့မှ ကလေးမလေးတစ်ယောက် အသံကြား၍ အမေသိန်း ထွက်ယူသည်။  
 “ဟဲ့ နေဦး၊ မနေ့ညက အမေသိန်းသမီး ရန်ကုန်က လာတယ်၊ သမီး ယူလာတဲ့ 
ငါးခြောက်ကလေး ညည်းအဘွားဖို့ ပေးလိုက်ဦးမယ်” 
  
 မီးဖိုထဲတွင် ထမင်းကြော်ပြီး ငါးခြောက်ဖတု၊ ရေနွေးကြမ်းတို့နှင့် အသင့် စောင့်နေသော 
ခင်မသည် အမေသိန်း နားမလည်သော စကားတစ်ခွန်းကို လွှတ်ခနဲ ပြောလိုက်မိပါတော့သည်။ 
 “ခင်မက မန္တလေးကြီး ပျောက်သွားလို့ စိတ်ညစ်နေတာ အမေသိန်းရေ၊ လက်စသတ်တော့ 
မန္တလေးက ဒီချောင်ထဲမှာ လာကပ်နေတာကိုး…” 

ရွှေသဉ္စာ 
စစ်ပြန်မဂ္ဂဇင်း၊ 

၁၉၉၆၊ ဇလိူုင်လ။ 

ငါးခုံးမငါးခုံးမငါးခုံးမငါးခုံးမ    သုံးကောင်သုံးကောင်သုံးကောင်သုံးကောင်-ဝင်းဝင်းမြင့်ဝင်းဝင်းမြင့်ဝင်းဝင်းမြင့်ဝင်းဝင်းမြင့်((((နန်းတော်ရှေ့နန်းတော်ရှေ့နန်းတော်ရှေ့နန်းတော်ရှေ့)))) 
 
 ကားတံခါးကို ဆောင့်ပြီး ပိတ်လိုက်တယ်။ ‘ဂျို င်း’ခနဲ မြည်သွားတဲ့  အသံ။ ‘ဒေါက် ဒေါက် 
ဒေါက်’နဲ့ ခွာသေးသေး ဖိနပ်သံ။ အဲဒီအသံတွေဟာ အိမ်မှာ ရှိတဲ့ လူအားလုံးအတွက် အရာရာမှာ 
အသင့်အနေအထား ရှိနေရမယ့် အသံတွေ ဖြစ်တယ်။ 
 
 ဒီနေ့ မာမီ့အတွက် ရာသီဥတု ဖောက်ပြန်တဲ့နေ့။ မာမီ့စိတ် အလိုမကျတဲ့နေ။ 
ဆိတ်ငြိမ်နေတဲ့ ဧည့်ခန်းထဲက ရေညှိရောင် ကော်ဇောရဲ့ မျက်နှာပြင်တွေပေါ်ကို မာမီက 
ဒေါသအမျက်ကြီးတဲ့ ခြေလှမ်းတွေနဲ့ လှမ်းဝင်လာခဲ့တယ်။ ရေညှိစိမ်းရောင်ရင့်ရင့်  
ဆိုဖာပေါ်ကို ဆောင့်ပြီး ထိုင်ချလိုက်တယ်။ ဘော်ငွေရောင် တဖိတ်ဖိတ် လက်နေတဲ့ 
လက်ကိုင်အိတ်ကလေးကိုတော့ နှစ်ယောက်ထိုင် ဆိုဖာပေါ်ကို ပစ်တင်လိုက်တယ်။ 
အလိုက်ကမ်းဆိုး မသိလွန်းတဲ့ ဒရိုင်ဘာလေးက ကားပေါ်မှ ပြန်လာတဲ့ လက်ဆောင်ထုပ်ကြီးကြီး 
နှစ်ထုပ်ကို ဆွဲယူလာပြီး… 
 “မာမီ… ဒါတွေ…” 
 “နောက်ဖေး ပို့လိုက်… နောက်ဖေး ပို့လိုက်၊ အဲဒီပစ္စည်းတွေကို မြင်ရရင် ပိုပြီး 
ဒေါသဖြစ်တယ်” 
 ကျားနာတစ်ကောင်လို ဟိန်းလိုက်တဲ့အတွက် ဒရိုင်ဘာလည်း သုတ်သီးသုတ်ပျာနဲ့ 
ထမင်းစားခန်းဆီကို ဝင်ပြေးသွားတယ်။ ထမင်းချက် ဒေါ်ကျင်က ပြူးပြြူပဲပြဲနဲ့ ပြေးထွက်လာပြီး 
“ဘာဖြစ်ခဲ့သလဲ” လို့ မျက်ရိပ်ပြ မေးတဲ့အခါ ဒရိုင်ဘာလေးက လက်ဝါးကာပြပြီး 
မျက်မှောင်ကုတ်ရင်း “အသာနေ” ဆိုတဲ့ သဘောနဲ့ ခေါင်းခါပြတယ်။ ဘယ်သူမှ 
အသံမထွက်ရဲကြဘူး။ 
 
 ဒေါ်ကျင်က ကြွပ်ကြွပ်အိတ်ထမှဲာ ပြန်ပါလာတဲ့ မိသားစုမုန့်ဘူးကြီးနဲ့ 
ကွင်းလိမ္မော်ရည်ပုလင်းကို ပြန်ထုတ်ပြီး သိမ်းဖို့ပြင်တယ်။ 
 “ဒေါ်ကျင်… မိအေး…” 
 မီးဖိုထဲမှာ ကြက်သွန်ဖြူ နွှာနေတဲ့ မိအေးက လက်ကို ကမန်းကတန်း ဆေးပြီး 
ပြေးအထွက်- 
 “တစ်ယောက်ယောက်… ရေအေးတစ်ခွက် ယူလာ” 
 
 ဒေါ်ကျင်က ရေခဲသေတ္တာဆီကို ပြေး။ မိအေးက ဖန်ခွက်ဆေး။ ဒေါ်ကျင် ငှဲ့ပေးတဲ့ ရေကို 
တုန်ယင်တဲ့ လက်နဲ့ ဖန်ခွက်ကိုင်ရင်း မိအေးက ခံလိုက်တော့ ရေတွေက မိအေး လုံချည်ပေါ် 
ဖိတ်ကျကုန်ရော။ ဒရိုင်ဘာလေးက သူနဲ့မဆိုင်တဲ့ ကိစ္စမို့  အသံမထွက်အောင် ပါးစပ်ပိတ်ပြီး 
အူလှိုက်သည်းလှိုက် ရယ်နေတယ်။ ဒေါ်ကျင်က အသက်ပိုကြီးသူပီပီ “သွား သွား” နဲ့ မိအေး 
ကျောကို တွန်းလွှတ်တော့ မိအေးက ဒေါ်ကျင် မကြားအောင် ပွစိပွစိ ရေရွတ်ရင်း 
ဆုတ်ကပ်ဆုတ်ကပ်နဲ့ လျှောက်လာခဲ့တယ်။ 
 
 မာမီကတော့ ပြင်းထန်လှတဲ့ မာကျောကျော အသံများနဲ့ အချိုးမညီလွန်းစွာဘဲ 
ဆိုဖာကြီးပေါ်မှာ ပျော့ဖတ် ခွေခေါက်ပြီး ပုံလျက်သားကလေး…။ မျက်စိကို စုံမှိတ်ပြီး ငြိမ်နေတယ်။ 

အသက်ရှူသံကတော့ အတော်လေး ပြင်းတယ်။ အသက်ရှူ မြန်လွန်းတဲ့အတွက် မာမီ့ရဲ့ ရင်အုံ 
မောက်မောက်ကြီးဟာ မြင့်လိုက်၊ နိမ့်လိုက်…။ ကြက်သွေးရောင်ရင့်ရင့် အင်္ကျီပေါ်က 
ဝင်းလက်နေတဲ့ စိန်လော့ကတ်ကြီးကတော့ လက်ခနဲ လက်ခနဲ ပြောင်ချိပြောင်ချော် 
လုပ်နေပြန်တယ်။ မိအေးကတော့ မာမီ့ကို မခေါ်ရဲဘူး။ အိပ်များပျော်နေပြီလားလို့ မျက်နှာကို 
ကြည့်လိုက်တယ်။ ရဲရဲနီအောင် ဆိုးထားတဲ့ ခပ်လန်လန် နှုတ်ခမ်းက ဒေါသအရှိန်နဲ့ ပိတ်ထားတာ 
ဆိုတော့ စူစူထော်ထော်ကြီး ဖြစ်နေတယ်။ ခဏနေတော့ မာမီရဲ့ ခပ်မှေးမှေး မျက်လုံးလေး 
ပွင့်လာတယ်။ ဖန်ခွက်ကို လှမ်းယူပြီး မနားတမ်း မော့သောက်လိုက်တယ်။ 
 “နင့် ဒယ်ဒီ သွားပြီလား” 
 “ကိုးနာရီခွဲလောက်က အထက်ကို သွားမယ့် ဧည့်သည်တွေ ရောက်လာလို့ 
လိုက်သွားပါတယ်၊ ၈၅ လမ်းက အလုပ်ခန်းမှာ ရှိနေမယ်လို့ ပြောသွားပါတယ်” 
 မာမီက တယ်လီဖုန်းကို ကောက်ကိုင်လိုက်တယ်။ ထူးနေကျအသံ မဟုတ်တော့ 
စိတ်တိုသွားပြန်တယ်။ 
 “အပြင် ခဏသွားပါတယ်၊ နက်ဖြန် ခရီးထွက်ဖို့ ကိစ္စရှိလို့ ပြောပါတယ်၊ 
ဘာပြောလိုက်ရမလဲ ခင်ဗျာ” 
 “မင်းဆရာ ပြန်လာရင် အိမ်ကိုပဲ ပြန်လာခဲ့ဖို့ မာမီ မှာတယ်လို့ ပြော၊ ကြားလား၊ ဘာကိစ္စပဲ 
အရေးကြီးနေနေ အိမ်ကိုပဲ ပြန်လာပါလို့နော်၊ သေသေချာချာ ပြော” 
 
 ဖုန်းပြန်ချလိုက်ပြီး အပေါ်ထပ် အိပ်ခန်းဆီသို့ လေးလေးဖင့်ဖင့်ကြီး တက်လာခဲ့တယ်။ 
‘ပျက်ကုန်ပြီ… အစီအစဉ်တွေအားလုံး ပျက်ကုန်ပြီ၊ တော်တော် ကပ်သီးကပ်ဖဲ့နိုင်တဲ့ ဆရာမ…၊ 
အချိုချက်မရ… အချဉ်ချက်မရ…၊ ဒီလိုမှန်း သိရင် မသွားပါဘူး၊ ဟင်း… ခုတော့ ကားတာယာပွန်း၊ 
ဖိနပ်ခွာပွန်း။ အို… တစ်သက်လုံး သူများ မျက်ခုံးပေါ်မှာ လမ်းလျှောက်လာတဲ့ သိက္ခာလည်း ပွန်း။ 
အံ့သြတယ်…။ ဒီလိုဆရာမမျိုးက ရှိသေးတယ်’ လို့ တွေးရင်း မာမီ့အတွေးဟာ 
ပိုမိုညစ်မည်းလာတယ်။ ဒေါသတွေလည်း မိုးသားမှောင်မှောင်ကြီးတွေလို တလိပ်လိပ် 
တက်လာတယ်။ စားပွဲပေါ်မှာ တင်ထားတဲ့ စာရွက်တစ်ရွက်ဆီကို အကြည့် ရောက်သွားတယ်။ 
 
 ‘မိဘ ကိုယ်တိုင် မပျက်မကွက် လာရောက် တွေ့ဆုံဆွေးနွေးပါရန်’ တဲ့။ 
အတန်းပိုင်ဆရာမရဲ့ လက်မှတ်နဲ့ ရောက်လာတဲ့ ဖိုးသားအတွက် တိုင်စာ။ 
 
 အရွယ်လွန် အပင်ရိုင်းက ပွင့်တဲ့ ပထမဆုံးနဲ့ နောက်ဆုံးပွင့်သစ်ကလေး ဖြစ်တဲ့ ဖိုးသားကို 
မာမီက ကမ်းလွန်ချစ်နဲ့ စည်းမဲ့ကမ်းမဲ့ ချစ်ခဲ့တယ်။ စည်းစိမ်ဥစ္စာတွေ ပေါများကြွယ်ဝလှတဲ့ မာမီ့ကို 
ဒယ်ဒီက မလွန်ဆန်ချစ် ရိုသေချစ်နဲ့ ချစ်ခဲ့တယ်။ ဒယ်ဒီက မာမီ့ရဲ့ စီးပွားရေးလုပ်ငန်းတွေကို 
ဦးစီးဦးဆောင် လုပ်ရင်း၊ မာမီ့ကို ချစ်ရင်း၊ ခရီးတွေ ခဏခဏ ထွက်ရင်းနဲ့ပဲ ဖိုးသားရဲ့ 
အရေးကိစ္စအားလုံးကို သတိလက်လွတ် ဖြစ်နေတယ်။ ‘သတိလက်လွတ်’ ဆိုတာထက် 
အသိတရားကို လက်ထဲက လွှတ်ထားတယ်ဆိုမှ ပိုပြီးမှန်မယ်။ ဘာပြုလို့လဲဆို ဖိုးသားနဲ့ 
ပတ်သက်လာရင် မာမီ့ရှေ့မှာ အပြစ်ဆို မြူတစ်မှုန်တောင် တင်ခွင့်မရခဲ့လို့ပေါ့။ ဒယ်ဒီက မာမီနဲ့ 
ရန်မဖြစ်ချင်ဘူး။ မာမီ့ကို ဆန့်ကျင်ပြီး တစ်ခုခု လုပ်ခဲ့မိတယ်ဆိုရင် ဒယ်ဒီ့အတွက် 
နစ်နာဆုံးရှုံးစရာတွေ အများကြီး ရှိနိုင်တာကြောင့် မာမီ့အလိုကျ လိုက်လျောရင်း 
အဖေအရင်းတစ်ယောက် ဖြစ်ပါလျက်နဲ့ နေနိုင်အောင် နေတတ်တဲ့ အကျင့်တွေ ရှိနေပြီ။ 

 “မာမီရေ… ဘယ်လိုလဲ… အရေးကြီးတယ်၊ ပြန်လာဆိုလို့ စိတ်ကို ပူသွားတာပဲ” 
 “အရေးကြီးတာပေါ့၊ ဒီအတိုင်းဆိုရင် ခရီးထွက်ဖို့ကိစ္စ ရက်ရွှေ့ရမလို ဖြစ်သွားပြီ ဒယ်ဒီရဲ့၊ 
ဟိုဆရာမပေါ့ ကတ်သလား မမေးနဲ့၊ ဘယ်လိုမှ ပြောလို့မရဘူး၊ လက်ဆောင်လည်း ပေးလို့မရဘူး၊ 
အခြေအနေက ပိုလို့တောင် ဆိုးလာသေးတယ်၊ တနင်္လာနေ့ လာကို လာရမှာတဲ့၊ သားတို့ 
ပြဿနာဖြစ်တဲ့ သုံးယောက်စလုံးအတွက် ကျောင်းစည်းကမ်း ထိန်းသိမ်းရေး အဖွဲ့ရှေ့မှာ 
တွေ့ရမှာမို့ သူ တာဝန် မယူနိုင်ဘူးတဲ့လေ” 
 “ဒါဆို မိဘနှစ်ယောက်စလုံး လာရမှာတဲ့လား” 
 “မဟုတ်ပါဘူး၊ တစ်ယောက်ယောက်တော့ ပါရမှာတဲ့” 
 “ဒါဆို ခရီးမဖျက်နဲ့လေ၊ ဒီတစ်ခေါက် မာမီ နေခဲ့ပေါ့” 
 “ဘာပြောတယ်” အခန်းတစ်ခုလုံး ဟိန်းသွားအောင် မာမီက ပြန်အော်လိုက်တယ်။ 
ဒယ်ဒီက မှားသွားပြီဆိုတာ သိတယ်။ မာမီ မပါဘူးဆိုပြီး ဝမ်းသာအားရနဲ့ စကားလောသွားတာ။ 
 “သြော်… မာမီရယ်၊ သားအတွက် အရေးကြီးတယ်ဆိုရင် ဒီတစ်ခေါက် 
တစ်ယောက်တည်းပဲ သွားမယ်လို့ ပြောတာပါ” 
 “တစ်ယောက်တည်း ဟုတ်လား၊ ဒယ်ဒီ့အတွက် သိပ်ကိုများ အခွင့်အရေး ရမသွားဘူးလား၊ 
မရဘူး ဒယ်ဒီ၊ နောက်ဆုတ်စရာရှိရင် ဒယ်ဒီပဲ နောက်ဆုတ်ပါ၊ ခရီးသွားဖို့ ရက်ရွှေ့ပါ၊ 
ဒယ်ဒီတစ်ယောက်တည်း သွားဖို့ လုံးဝသဘောမတူနိုင်ဘူး” 
 “မာမီရယ်… ကုန်သည်ကြီးတွေနဲ့ အကုန် ချိန်းပြီးနေပြီ၊ မြတ်မယ့်ငွေကိုလည်း ကြည့်ပါဦး၊ 
မသွားဖြစ်တဲ့အတွက် ပစ္စည်းတွေ ရက်လွန်ကုန်ရင် ဆုံးရှုံးရမှာကိုလည်း တွက်ပါဦး” ဒယ်ဒီက 
လေချိုသွေးသည်။ 
 
 မာမီက အရာရာကို ဈေးတွက်နည်းနဲ့ တန်ဖိုးဖြတ် ကျွမ်းကျင်သူဆိုတော့ နည်းနည်း 
တွေသွားတယ်။ မျက်စိကို စုံမှိတ်ပြီး ငြိမ်နေတယ်။ တွေးရင်း တွေးရင်း မာမီ့ရဲ့ ဒေါသပစ်မှတ်ဟာ 
ဖိုးသားရဲ့ အတန်းပိုင်ဆရာမဆီကိုပဲ တန်းတန်းမတ်မတ် စိုက်ဝင်သွားတော့တယ်။ 
 
 တစ်ထပ်အိမ် သေးသေးလေးထဲမှာ တွေ့ခဲ့တဲ့ စုတ်ချာချာ ကောင်မလေး တစ်ယောက်ပါ။ 
အမှန်အတိုင်းဆိုရင် အိမ်က မိအေး သာသာကလေးပေါ့။ အိမ်နဲ့ ပတ်ဝန်းကျင်မှာ ဘယ်သူကမှ 
မော်မကြည့်ရဲခဲ့ကြတဲ့ မာမီ့ကို…။ အဲဒီဆရာမလေး… အဲဒီ ဆရာမလေးနဲ့ အဆင်မပြေ ဖြစ်ခဲ့တာ 
ဒီနေ့ နံနက်မှ မဟုတ်ဘူး။ သား ခုနစ်တန်း တက်တဲ့နှစ်။ ပထမဆုံးနေ့ သားကို
လိုက်အပ်ကတည်းကပေါ့။ မာမီကတော့ ထုံးစံအတိုင်း… 
 “ဆရာမကို အပ်ပါတယ်နော်။ သားကို မလိမ္မာတာရှိရင် ဆုံးမပါ။ ဒါပေမဲ့ သားကတော့ 
ပြောရဆိုရ လွယ်တဲ့ ကလေးပါ၊ အိမ်မှာ နည်းနည်းအလိုလိုက်ထားလို့ ဆော့တာ၊ 
စာကျက်ပျင်းတာလေးတော့ ရှိတာပေါ့၊ ဒါကြောင့် ဆရာမဆီမှာပဲ ကျူရှင်ထားချင်ပါတယ်” ဆိုပြီး 
ဆရာမအတွက် အသင့်ယူလာတဲ့ ပါတိတ်ဝမ်းဆက်နဲ့ မုန့်ဘူးကို အသာလေး ထိုင်ခုံပေါ် 
တင်ပေးလိုက်တယ်။ 
 
 ဆရာမလေးက ပြူးပြူးပျာပျာနဲ့ အထုပ်ကို အတင်းငြင်း။ တွန်းကြ ဆွဲကြနဲ့။ 
တော်တော်လေး အရုပ်ဆိုးလိုက်သေးတာပေါ့။ နောက်တော့ မာမီက စိတ်ထမှဲာ တင်းခနဲ 

ဖြစ်သွားပြီး  အထုပ်ကို ပြန်သိမ်းလာခဲတ့ာ။ ပထမ တစ်ခါပေါ့။ ကျူရှင်ကိစ္စလည်း 
အဆင်မပြေခဲ့ဘူး။ တကယ်ဆို မာမီက တတ်နိုင်တယ်လေ။ ဖိုးသားကို သူများ ကလေးတွေနဲ့ 
ရောကောသောကော ကျူရှင် တက်တာမျိုးကိုလည်း ကြိုက်မှ မကြိုက်တာ။ ဆရာကို ကားနဲ့ကြိုဖို့၊ 
ပြန်ပို့ပေးဖို့၊ ကျူရှင်စရိတ် ကောင်းကောင်းပေးဖို့ စဉ်းစားပြီးသား။ အဲဒီ ဆရာမလေးက 
အမူလွန်တယ်လို့ ထင်မိခဲ့သေးတယ်။ 
 
 “လက်ဆောင်တို့ ငွေတို့ဆိုတာ လူရဲ့ သည်းခြေကြိုက်တွေပဲ ဒယ်ဒီရဲ့၊ စည်းစိမ်ရှိတဲ့လူ၊ 
ငွေရှိတဲ့လူက သူတို့ လိုတဲ့ပညာကို ငွေတို့ ဂုဏ်တို့နဲ့ လယဲူရတာပဲ၊ ပညာရှိပြီး ငွေမရှိတဲ့ လူက 
သူတို့မှာ ရှိတဲ့ ပညာနဲ့ လိုတဲ့ငွေကို လယဲူပေါ့၊ ရှင်းနေတာပဲ…” ဒီလိုစကားမျိုးကို မာမီက 
အသံကျယ်ကျယ်နဲ့ လေသံတင်းတင်း ပြောခဲ့သေးတယ်။ ဒယ်ဒီက ပြုံးမြမြနဲ့… 
 “ဒီလိုတော့ မဟုတ်သေးဘူးလေ မာမီရဲ့၊ ပညာသင်တဲ့ကိစ္စမှာ ကိုယ်တို့ မတတ်နိုင်တဲ့ 
အကြောင်းတွေ ရှိနေတယ်၊ ဥပမာ- ကလေးတစ်ယောက် စာမေးပွဲ အောင်ဖို့ ဝိုင်းပြီး 
ကြိုးစားတဲ့နေရာမှာ ငွေတို့ဂုဏ်တို့နဲ့ချည်း မရနိုင်ဘူး” လို့ ဒယ်ဒီက ခပ်ဆဆလေး 
ပြန်ပြောတဲ့အခါ… 
 “တော်စမ်းပါ ဒယ်ဒီရာ၊ ရှင့်သား ၆ တန်းကြီးများတောင် အောင်ခဲ့ပြီးပြီ” လို့ သရော် 
မျက်နှာပေးနဲ့ ပြန်အော်ပစ်ခဲ့တယ်။ 
 
 ဖိုးသားနဲ့ မာမီဟာ လက်တွဲညီညီ လျှောက်ချင်သလို လျှောက်ခဲ့ကြတဲ့ လမ်းမှာ ပထမဆုံး 
ငြိတဲ့ဆူးက စာပွဲပေါ်မှာရှိနေတဲ့ တိုင်စာပါပဲ။ ဖိုးသား စိတ်တိုင်းကျ နေချင်သလို နေခွင့်ရခဲ့အောင် 
အခြေအနေတွေက ပေးခဲ့တယ်။ ကံတရားဟာ ဖိုးသားဘက်မှာ မားမားမတ်မတ် 
ရပ်တည်ပေးခဲ့တယ်လို့ ပြောရမလား။ ဒါမှမဟုတ်ရင် မာမီက အလိုက်တော်ခဲ့တယ်လို့ 
ပြောရမလား။ အတွင်းကျကျ စဉ်းစားကြည့်မယ် ဆိုရင်တော့ ဖိုးသားနဲ့ မာမီ့ကို ကူညီပံ့ပိုးပေးနေ 
သူဟာ ‘ဒေါ်ယူပါ’ ဆိုတဲ့ ဆရာမတစ်ယောက် ဖြစ်တယ်။ 

□ 
 
 ဘွဲ့ရ ပညာတတ်တစ်ယောက် ဖြစ်ခဲ့ပြီးတဲ့နောက် ‘အသက်မွေးဖို့ ဝမ်းကျောင်းဖို့’ 
အလုပ်တစ်ခုကို လုပ်ရတော့မှာမို့ အလွယ်ဆုံးရတဲ့ အလုပ်ကို ဝင်လိုက်တဲ့အခါ လုံချည်စိမ်းနဲ့ 
အင်္ကျီဖြူဟာ ကိုယ်ပေါ်ကို ရောက်လာခဲ့တော့တယ်။ ဆွဲခြင်းတစ်လုံးကိုဆွဲ၊ ဆံပင်ကို 
လိမ်ကျစ်ထုံးနှောင်ပြီး စာသင်ခန်းတစ်ခုထဲ ဝင်လိုက်ပြီဆိုရင်တော့ ကလေးတွေက “မင်္ဂလာပါ 
ဆရာမ” တဲ့။ ဝါသနာ၊ စေတနာ၊ အနစ်နာ ဆိုတာတွေကို တွေးကြည့်ရမှာ ရင်နာနာ 
ရှိလာတတ်တယ်။ ‘ဒေါ်ယူပါ’ ဆိုတဲ့ လျှို့ ဝှက်နာမည်ကြီးကို ဘယ်သူက စလိုက်မှန်း မသိပေမယ့် 
နားနေခန်းက ဆရာစပွဲဝိုင်းတွေမှာတောင် သည်နာမည်ဝှက်ကြီးဟာ တော်တော်လေး 
တွင်ကျယ်နေပြီပဲ။ အားမနာ လျှာမကျိုး မှိုချိုးမျှစ်ချိုး မှည့်ရက်ကြလေခြင်းလို့ ရင်ထမှဲာ အနာကြီး 
နာနေမိပြီးကတည်းက ဆရာ ဆရာမများ နားနေခန်းနဲ့ ခပ်ခွာခွာ နေဖြစ်ခဲ့တယ်။ ဒီလို 
နေခဲ့တဲ့အတွက် ဒေါ်ယူပါ့စိတ်ထဲမှာ သင်းကွဲ ဖြစ်နေပြီလို့ ဖျတ်ခနဲ အတွေးဝင်လာတတ်တယ်။ 
ဒါပေမဲ့ အဲဒီအတွေးကို ဇွတ်ဖျောက်ပစ်တယ်။ 

 ဒေါ်ယူပါမှာ အားငယ်ဖို့၊ ဝမ်းနည်းနေဖို့ အချိန်မပေးနိုင်ဘူး။ အချိန်နဲ့အမျှ ‘ရဖို့၊ ယူဖို့၊ 
အပါဆွဲဖို့’ အားထုတ်နေရတယ်။ ဘာတွေကို ရဖို့ ယူဖို့လဲဆို… မိဘတွေဆီက 
‘လက်ဆောင်ပစ္စည်းနဲ့ ငွေ’ ။ အပါဆွဲယူဖို့ ကြိုးစားရတာ ချမ်းသာကြွယ်ဝပြီး အပေးအကမ်း 
ရက်ရောတတ်တဲ့ မိဘများရဲ့ ‘သားသမီးများ’…။ ကျောင်းဖွင့်တဲ့ နှစ်စဦးပိုင်းဆိုရင် ဒေါ်ယူပါဟာ 
ခြေသွက်သွက်လှမ်း၊ မျက်စိရှင်ရှင် ကြည့်၊ နှုတ်ချို ချို  ပြောပြီး လက်မြန်မြန်နဲ့ တပည့်သစ် 
မွေးလေ့ရှိတယ်။ အဲဒီအချိန်မှာတော့ ဒေါ်ယူပါရဲ့ အမြင်အာရုံမှာ ပြည့်စုံချမ်းသာသူရဲ့ 
သားသမီးများက လွဲပြီး ဘာဆိုဘာမှ မမြင်တော့ဘူး။ အနန္တဂိုဏ်းဝင်ဖြစ်တဲ့ ဆရာ့လုပ်ငန်းကိုလည်း 
မေ့သွားပြီ။ စည်းစောင့်သင့်တာတွေ၊ သိက္ခာကျမှာတွေ၊ ကလေးတွေနဲ့ မိဘတွေအပေါ်မှာ 
စာနာထောက်ထားရမှာတွေ၊ ဘာဆို ဘာမှ မသိတော့ဘူး။ နားမလည်တော့ဘူး။ 
 
 ဒေါ်ယူပါဟာ အလွန်အကောင်းကြိုက်သူ ဖြစ်တယ်။ အလွန်အရေးပါချင်သူ ဖြစ်တယ်။ ပြီး 
အလွန်အမင်း ကြွားဝါတတ်သူလည်း ဖြစ်တယ်။ အဆိုးဝါးဆုံးကတော့ အပြိုင်အဆိုင် ကိစ္စတွေမှာ 
ဝါသနာထုံလွန်းသူ ဖြစ်နေတဲ့အတွက်ပဲ။ ဘယ်ဆရာ စိန် ဘယ်လောက်ဝတ်သလဲ။ 
ကျောင်းစိမ်းလုံချည် ဘယ်နှထည်လဲ သလဲ။ စတီးချို င့် ဘယ်လောက် ကြီးကြီးထမှဲာ 
ဟင်းဘယ်နှစ်မျိုး ထည့်နိုင်သလဲ။ မနှစ်ကထက် ဒီနှစ် ဘာတွေပိုပြီး ဝတ်နိုင် စားနိုင်သလဲ။ 
နောက်ဆုံး စလင်းဘက် ဘယ်နှလုံး ပြောင်းကိုင်သလဲ။ ပိုက်ဆံအိတ်ထမှဲာ အပျင်းပြေစားဖို့ 
ထည့်လာတဲ့ ချို ချဉ်က အစ ဘာအမျိုးအစားလဲ … ဆိုတဲ့အထိ စိတ်ဝင်စားတယ်။ 
 
 ဒီတော့ ဒေါ်ယူပါက သူများတွေထက် ပိုပြီး ရှာဖွေရတယ်။ အပျိုတစ်ယောက်ဖြစ်တဲ့ 
ဒေါ်ယူပါဟာ အချိန်ပို စာသင်ပြီး အပိုဝင်ငွေ ရှာတာဟာ အပျင်းပြေလုပ်တာ…။ အသင်အပြ 
ကောင်းလွန်းလို့ မိဘတွေက ဇွတ်ခေါ်တာ…။ အဲဒီလို ပြောပြီး အပိုဝင်ငွေရအောင် 
ဇွတ်အတင်းရှာတယ်။ ဖန့်ဖန့်ရမယ် ထင်တဲ့ မိဘကို ဇွတ်အတင်း တွယ်ကပ်ထားတယ်။ 
 
 ဒေါ်ယူပါအတွက် အားကိုးရမယ့် တပည့် ဖြစ်မယ်ဆိုရင် အတန်းပိုင်အဖြစ် 
ထိန်းကျေင်းရတဲ့ တစ်နှစ်အတွက်သာမက နောင်နှစ် အဆက်ဆက်အတွက်ပါ သွေးဘယ်နှစက်မှ 
မစပ်ဘနဲ့လည်း အမျိုးတော်ပစ်ဖို့ ဝန်မလေးတော့ဘူး။ အဲဒီကလေးအတွက် ဘယ်လို 
ကြည့်ရှုစောင့်ရှောက်ရမလဲ။ အတန်းပိုင် အပ်တာ၊ ပြဿနာဖြစ်လာခဲ့ရင် ဇွတ်အတင်း 
ကာကွယ်ပေးတာ။ စာမေးပွဲအောင်ဖို့ မရ ရတဲ့နည်းနဲ့ ကြိုးစားတာ။ ဒီကိစ္စတွေအတွက် 
ဒေါ်ယူပါဟာ မရှက်တမ်း၊ မကြောက်တမ်း၊ အားမနာတမ်း ဆောင်ရွက်တော့တယ်။ 
 
 ဤအတွက် ‘ဖိုးသား’ဆိုတဲ့ကောင်လေး ဆိုးသက်၊ ရိုင်းသက် ရှည်လာခဲ့ရတော့တယ်။ 

□ 
 
 မာမီ့ကား အိမ်ထဲ ဝင်လာသံ ကြားကတည်းက ဖိုးသား ငြိမ်ငြိမ်လေးနေပြီး အခန်းတံခါးကို 
အတွင်းထဲက သော့ချထားလိုက်တယ်။ ခါတိုင်းဆိုရင်တော့ အခန်းထမှဲာ ကက်ဆက်အကျယ်ကြီး 
ဖွင့်ချင်ဖွင့်၊ ကာရာအိုကေ ဟစ်ချင်ဟစ်၊ ဒါမှမဟုတ်ရင် ဧည့်ခန်းထမှဲာ တီဗီဂိမ်း ကစားချင် ကစား။ 
လျှောက်လည်လိုက လည်။ ရေကူးချင် ကူး။ သူငယ်ချင်းအိမ် ဆိုပြီး ဗီဒီယိုရုံထမှဲာ 

တရုတ်သိုင်းကား၊ သရဲကား၊ စုန်းကား သွားကြည့်ချင်ကြည့်၊ စာကျက်တဲ့အလုပ်က လွဲလို့ပေါ။ 
အချိန်ပြည့် လှုပ်ရှားနေဖြစ်တယ်။ 
 
 ဖိုးသားတို့ ခုနစ်တန်း ကဗျာလက်ရွေးစင်ထမှဲာ ပါတဲ့ ‘ပိုးစုန်းကြူး’ ကဗျာလေးလိုပေါ့။ 
ပိုးစုန်းကြူးကောင်ကလေးတွေဟာ တောင်ပံလေးတွေ ခတ်နေမှ အရောင်ကလေးတွေ 
လင်းလက်နေမှာ။ အတောင်မခတ်ဘဲ ငြိမ်နေရင် အလင်းရောင် မရှိနိုင်ဘူး… တဲ့။ ဖိုးသားလည်း 
ငြိမ်မနေဘူးလေ။ အမြဲပဲ လှုပ်ရှားနေတယ်။ ဒါနဲ့များတောင် ဆရာမက အိမ် တိုင်စာ 
ပို့လိုက်သေးတယ်။ တိုင်စာထဲမှာ ဘာမှ ထွေထွေထူးထူး ရေးမထားလို့ တော်သေးတာပေါ့။ ဖိုးသား 
ကျူးလွန်မိခဲ့တဲ့ အပြစ်တွေများ စီချရေးပြမယ် ဆိုရင် စာရွက်တော်တော်လေး ကုန်မယ်။ နောက်ပြီး 
မာမီလည်း ဒိုင်းခနဲ သွေးတိုး ဆောင့်တက်သွားနိုင်တယ်။ ဖိုးသားက မာမီနဲ့ ကျောင်းက 
စည်းကမ်းထိန်းသိမ်းရေးအဖွဲ့ ဆရာ၊ ဆရာမများနဲ့ တွေ့မှာ သိပ်ကြောက်နေတယ်။ ပြီး… 
အတန်းပိုင်ဆရာမနဲ့ မာမီနဲ့ တွေ့တဲ့ အခြေအနေကိုလည်း မကြားရဲ၊ မသိရဲ ဖြစ်နေတယ်။ မာမီ့ 
အနေအထားအတိုင်းဆိုရင် ဇာတ်လမ်းက လှလှပပ ဘယ်ဖြစ်နိုင်ပါ့မလဲ။ 
 
 အရာရာမှာ ပါးနပ်ထက်မြက်လွန်းတဲ့ ဖိုးသားဟာ ခုနစ်တန်း နှစ်စ 
တက်တက်ချင်းကတည်းက ဒီနှစ်တော့ မောပြီလို့ ထင်နေခဲ့မိသား။ အတန်းပိုင်ဆရာမရဲ့ 
တိကျပြတ်သားလှတဲ့ စည်းစနစ်တွေကို ကြောက်ရွံ့ တုန်လှုပ်ခဲ့ပြီးသား။ ဒါပေမဲ့ ‘ဘယ်ကစပြီး 
ပြြုပင်ရမလဲ ဆိုတာ’ ဖိုးသားအတွက် အစရခက်တဲ့ နံပါတ် တစ်ခုခု ဖြစ်နေခဲ့တယ်။ 
 
 ဆရာမက ပြောတယ်။ ပိုးစုန်းကြူးကဗျာကို သင်ရင်းနဲ့ပေါ့။ ‘အပျင်းရောဂါ စွဲကပ်လာ 
မြန်စွာ ကုဖို့ပြင်၊ မကုစားဘဲ အပျင်းစွဲ ငမွဲငနုံပင်’ ဆိုတဲ့ သံပေါက်ကဗျာကို စကားပြေ သင်ရင်း 
ပြောပြတယ်။ 
 
 “အပျင်းရောဂါဆိုတာ လူတိုင်းအတွက် စွဲကပ်လွယ်တယ်၊ အေအိုင်ဒီအက်စ်  ထက်တောင် 
အကူးမြန်သေးတယ်၊ အဲဒီရောဂါကတော့ ဘယ်သူမှ ကုလို့ မပျောက်ဘူး၊ ကိုယ်တိုင်ကုမှ 
ပျောက်မှာ” တဲ့။ 
 ဖိုးသား တွေးတယ်။ “ငါ ငပျင်းလား” လို့။ မဟုတ်ဘူး။ ဖိုးသား မပျင်းဘူး။ စိတ်လိုလက်ရ 
စာကျက်ချင်တဲ့အခါတွေ ရှိနေတယ်။ အိမ်စာတွေ ဘာတွေလည်း လုပ်ချင်စိတ် ပေါက်တဲ့ 
အခါမျိုးတွေ ရှိတာပဲ။ ဒါပေမဲ့ ခက်နေတာ တစ်ခုက ဘယ်စာအုပ်ကိုပဲ ကောက်ကိုင်လိုက် 
ကိုင်လိုက် နားမလည်တာ။ ပြောရင် ဘယ်သူမှ ယုံနိုင်မယ် မထင်ပါဘူး။ ဒီ့ပြင်ဘာသာ မဆိုထားနဲ့ 
မြန်မာစာတောင် စာတစ်မျက်နှာ မရေးနိုင်ဘူး။ အောက်ကမြင့် ကျန်ချင်ကျန်။ ဝစ္စပေါက် မှားလိုမှား။ 
သတ်ပုံဆိုတာတော့ ဘာမှန်းကို မသိတာ။ ဖိုးသားမှာ ရောဂါတစ်ခု နာတာရှည်လို စွဲနေတယ်။ 
“စာမကျေ ရောဂါ” ပေါ့။ 
 
 စာကျေအောင်၊ စာတွေ နားလည်အောင် ဘယ်လိုလုပ်ရမလဲ။ အတန်းခုန်ဆင်း ရမလား။ 
ဒါဆိုရင်တော့ ခုနစ်တန်းကနေပြီး တဒိုင်းဒိုင်းနဲ့ လွင့်ကျသွားမှာ ဟိုး မူလတန်း အထိများ 
ရောက်သွားမလား။ အို… ဒီလိုတော့လည်း မဆင်းချင်ပြန်။ စာတွေကို ကျေကျေညက်ညက် 
နားလည်ချင်ဦးတော့ သိပ်ကို ရှည်ထွက်လာတဲ့ အရပ်ကြီးနဲ့ အသက်ကြီးကို မေ့ထားလို့မှ 

မဖြစ်နိုင်ဘဲ။ ကျူရှင်မှာ ဖိဖိစီးစီး သင်ဖို့ဆိုတာလည်း ဒေါ်ယူပါက အချိန်မပေးနိုင်ဘူး ထင်ပါရဲ့။ 
“အောင်ပါတယ်ကွာ”လို့ ပေါ့ပေါ့တန်တန် အားပေးဦးမှာပါပဲ။ ဆရာမဒေါ်ယူပါက 
အတန်းစဉ်အလိုက် ဖိုးသားကို ကျူရှင် သင်ပေးလာခဲ့တာ နှစ်အတော်လေး ကြာခဲ့ပြီ၊ ဆရာမက 
ကြိုးကိုင်လျော့လျော့၊ တပည့်က အနေပေါ့ပေါ့။ ဖြစ်ချင်သလိုဖြစ် အောင်ရင်ပြီးစနစ်နဲ့ အချိန်တွေ 
အတော်လေး ဖြုန်းခဲ့ကြပြီးပြီ။ 
 
 ဖိုးသား ရင်ထဲမှာ တင်းကျပ်သိမ်ငယ်ဆုံး အချိန်ကိုပြပါဆိုရင် ပထမ အစမ်းစာမေးပွဲ 
ဖြေခဲ့တုန်းက စာခိုးချရင်း အဖမ်းခံခဲ့ရတဲ့အချိန်ကို ပြရမှာ။ တိုက်တိုက်ဆိုင်ဆိုင်ပဲ အင်္ဂလိပ်စာဖြေတဲ့ 
နေ့မှာ အတန်းပိုင်ဆရာမ အစောင့်ကျတယ်။ ဖိုးသားတို့ သူငယ်ချင်း သုံးယောက်ကလည်း 
စာမေးပွဲဖြေခါနီးမှ စာကပ်ကျက်တာဆိုတော့ စာမရကြတဲ့အတွက် ခိုးချဖို့ တိုင်ပင်ထားခဲ့ကြတယ်။ 
ပါမယ် ထင်တဲ့ စာတွေကို အကျအနကူးပြီး အင်္ကျီအိတ်တွေ၊ အတွင်းခံ ဘောင်းဘီအိတ်တွေ၊ 
ကော်လာတွေကြားမှာ ထည့်လာကြတယ်။ တစ်ယောက် မိရင် နောက်တစ်ယောက်မှာ ပါတဲ့ 
စာရွက်ကို လှမ်းပစ်ပေးပြီး ကူညီဖို့အထိ အစီအစဉ်တွေ လုပ်ခဲ့ကြတယ်။ ဆရာမကတော့ 
အတန်းထဲမှာ စာသင်ရင်း စာမေးရင် စာမရတဲ့သူတွေကို ကြိုတင် သတိပေးခဲ့ပြီးသား။ 
“အတန်းထဲမှာတုန်းကတော့ စာကို ရအောင် မျက်ဘူး၊ အေး … စာမေးပွဲမှာ ခိုးချလို့ကတော့ 
အသိပဲ၊ စာမကျက်တဲ့ အပြစ်ထက် ခိုးချတဲ့အပြစ်က ပိုကြီးသွားမယ်” လို့ ကြိမ်းထားတယ်။ 
ဖိုးသားတို့ကလည်း ခိုးချတဲ့နည်းက လွဲလို့ ဘာမှ မတတ်နိုင်ကြတော့ ဇွတ်အချိတ်အဆက်တွေ 
လုပ်ကြတော့တယ်။ နောက်ဆုံးမှာတော့ ခိုးရာပါ စာရွက်တွေနဲ့အတူ ဖိုးသားတို့ သူငယ်ချင်း 
သုံးယောက်ကို ဆရာမ မိသွားခဲ့တယ်။ 
 
 စာမေးပွဲအခန်းထဲမှာ ခေါင်းငိုက်စိုက်ချြပီး ဖိုးသား တွေးမိခဲ့သေးတယ်။ မာမီပြောဖူးတဲ့ 
“ငွေရှိရင် ဖြစ်ချင်တာ ဖြစ်နိုင်တယ်” ဆိုတာ ဟုတ်မှ ဟုတ်ပါရဲ့လားလို့။ ဘာပြုလို့လဲဆိုတော့ 
အဲဒီစာမေးပွဲခန်းထဲမှာ ဖိုးသားရဲ့ အင်္ကျီအိတ်ထကဲို နှိုက်ကြည့်မယ်ဆိုရင် နှစ်ရာတန် 
သုံးလေးရွက်ကို အလွယ်တကူ တွေ့ရမှာ ဖြစ်ပြီး ဖိုးသားရဲ့ ဦးနှောက်ထမှဲာတော့ စာမေးပွဲနဲ့ 
ပတ်သက်တဲ့ စာတစ်လုံးမှ ရှိမနေလို့ပါပဲ။ 
 
 ဒါပေမဲ့ စာမေးပွဲခန်းရဲ့ အပြင်ကို ရောက်တာနဲ့ ဖိုးသားရဲ့ လှုပ်ရှားမှု အားလုံးဟာ 
ကျောင်းစာနဲ့ ဘာမှမပတ်သက်တော့ဘူး။ ဗီဒီယိုကြည့်၊ တီဗီဂိမ်းကစား၊ လျှောက်လည်၊ 
ကောင်မလေးတွေ လိုက်စ၊ မာမီနဲ့ ဒယ်ဒီကို  ပူဆာ၊ မုန့်ဖိုးတွေ အများကြီးတောင်း။ ဒီလိုနဲ့ပဲ 
သီတင်းကျွတ် ကျောင်းပြန်ဖွင့်တော့ တိုင်စာကြီးက အိမ်ကို တန်းတန်းမတ်မတ် ရောက်လာပါရော။ 
 
 အဲဒီအခါမှာတော့ ဖိုးသား အရှက်သည်းခဲ့တယ်။ ကျောင်းထုတ်ခံရမှာ သိပ်ကို 
ကြောက်ခဲ့တယ်။ ဆိုင်ကယ် တစ်မျိုး၊ ကားအမျိုးမျိုး စီးပြီး ဝတစုံ်တွေ အမျိုးမျိုး လြဲပီး 
ကျောင်းတက်နေရတဲ့ ဘဝကို ပိုပြီး ခုံမင်နေပြန်တယ်။ ဒီတော့ မာမီ့ကို ခေါင်းနဲ့ဝှေ့ပြီး 
ပူဆာရပြန်တယ်။ အပြစ်လျှော့အောင် အတန်းပိုင်ဆီ သွားပေးဖို့။ မာမီက အရာရာကို 
ငွေနဲ့လမ်းခင်းပြီး အောင်ပွဲဆင်နေကျ။ ဒါပေမဲ့ ဒီပွဲမှာတော့ အတန်းပိုင်ဆရာမရှေ့မှာ မာမီ 
အရေးနိမ့်ခဲ့ပြီဆိုပါလား။ 

□ 

 ဘယ်လို အကြောင်းကိစ္စကြောင့်ပဲ ဖြစ်ဖြစ်ပေါ့… မာမီနဲ့ ဖိုးသားတို့ဟာ 
တနင်္လာနေ့မှာတော့ စည်းကမ်းထိန်းသိမ်းရေးအဖွဲ့နဲ့ ရင်ဆိုင်ကြရတော့မယ်။ မာမီနဲ့ ဒေါ်ယူပါ 
ကြိုတင် တိုင်ပင်ထားတဲ့အတိုင်း ဖိုးသားအတွက် အပြစ်မလျော့ လျော့အောင် တောင်ပြော 
မြောက်ပြော ပြောဖို့ ကြိုးစားကြပေလိမ့်ဦးမယ်။ အလိုမကျစရာ ကြုံခဲ့လျှင်… အတန်းပိုင်ဆရာ၊ 
ကျောင်းစည်းကမ်း ထိန်းသိမ်းရေးအဖွဲ့နဲ့ ကျောင်းအုပ်ကြီးကို ကွယ်ရာမှာ မလိုတမာ အပြစ်တင် 
စကားတင်းတွေ ဆိုကြလိမ့်ဦးမယ်လေ…။ 

ဝင်းဝင်းမြင့်(နန်းတော်ရှေ့) 
ရင်ခွင်သစ်မဂ္ဂဇင်း၊ 

၁၉၉၄၊ ဧပြီလ။ 

ကျေးဇူးတင်ခြင်းများနှင့်အတူကျေးဇူးတင်ခြင်းများနှင့်အတူကျေးဇူးတင်ခြင်းများနှင့်အတူကျေးဇူးတင်ခြင်းများနှင့်အတူ((((ဝင်းဝင်းလတ်ဝင်းဝင်းလတ်ဝင်းဝင်းလတ်ဝင်းဝင်းလတ်)))) 
 
 အပြင်ဘက်မှာ သိပ်အေးနေမှာပါပဲ။ တံခါးတွေ အလုံပိတ်ထားတဲ့ မွန်ရဲ့ 
အခန်းလေးထဲကိုတောင် အအေးဓာတ်တွေ စိမ့်ဝင်လာနေတယ်။ ညသန်းခေါင်ယံဆိုတော့ 
ကျောင်းသားတစ်ယောက် အိပ်ရာဝင်ချိန်တောင် လွန်လာနေပါပြီ။ မွန်တော့ မအိပ်နိုင်သေးပါဘူး၊ 
‘ဉာဏ့်အကြောင်းကို’ တွေးချင်ပါသေးသည်။ 
 
 ဒီညလေ… ဉာဏ် မွန့်အတွေးထမှဲာ ဘယ်လောက်များ ပါဝင်လှုပ်ရှားနေသလဲ ဆိုရင် 
ခါတိုင်းလို ဉာဏ့်အတွက်လို့ ရည်စူးပြီးတောင် စာကျက်လို့ မရအောင်ပါပဲ။ ဉာဏ်ကတော့ သိမှာ 
မဟုတ်ပါဘူးနော်။ ဘာလို့လဲဆို မွန့်ကိုမှ ဉာဏ် မသိတာပဲ။ 
 
 ဉာဏ့်ကိုတော့ မွန် သိတာပေါ့။ ဉာဏ့်ကို မသိတဲ့လူဟာ မွန်တို့ ကျောင်းက မဟုတ်လို့ 
ဖြစ်မှာပဲ။ ရွယ်တူတစ်ယောက်လို ‘ဉာဏ်’လို့… ခေါ်မိနေတာကို တောင်းပန်ရပါဦးမယ်။ မွန်က 
ဉာဏ့်ထက် ငယ်ပါတယ်။ ငယ်တာမှ… ဉာဏ့်ကို မွန်တို့ မော်ကြည့်မိကြတော့ ဉာဏ်က 
မရယ်မပြုံးတော့တဲ့ အထိပါပဲ။ ဉာဏ်က ဘယ်ပြုံးပါတော့မလဲ။ မွန်တို့ မော်ကြည့် 
ကြည့်နေမိတာက၊ အထက်တန်းကျောင်းတုန်းက ကျောင်းခန်းမဆောင်ထမှဲာ ကျောင်းရဲ့ 
ဂုဏ်ထူးဆောင်အဖြစ် ချိတ်ဆွဲထားတဲ့ ဉာဏ်ရဲ့ဓာတ်ပုံ ဖြစ်နေလို့ပေါ့။ ဉာဏ်တက္ကသိုလ် 
ရောက်သွားပေမယ့် ဓာတ်ပုံက ကျန်နေရစ်တာကိုး။ မွန်တို့လို ဉာဏ့်ထက် ဂျူနီယာကျတဲ့ 
ကျောင်းသားလေးတွေကတော့ ရွှေတံဆိပ် သုံး လေးခု ချိတ်ဆွဲထားတဲ့ ဉာဏ့်ကို မော်ကြည့် 
အားကျကြတာပေါ့။ မွန် တက္ကသိုလ်ရောက်လို့ တွေ့ရတော့လည်း ဉာဏ်က ဓာတ်ပုံထဲကလိုပါပဲ။ 
ဉာဏ့်ကို ချက်ချင်း မှတ်မိနိုင်တာပါပဲ။ စူးရှထက်မြက်ပြီး ယုံကြည်မှုအပြည့်အဝရှိတဲ့ အကြည့်မျိုးကို 
ဉာဏ် ဘယ်လိုများ ပိုင်ဆိုင်ထားပါလိမ့်။ အစဉ်တစ်စိုက် ထူးချွန်လာသူတိုင်းဟာ ဒီလို 
ယုံကြည်မှုမျိုးနဲ့ချည်း ထင်ပါရဲ့။ 
 
 မွန် ကျောင်းမှာတုန်းကတော့ ဉာဏ့်ကို မလိုခဲ့မိပါဘူး ဉာဏ်။ အမြင့်က စပျစ်သီးမို့ ချဉ်တဲ့ 
မြေခွေးလိုပါပဲ။ ခန်းမဆောင်ထဲက ဉာဏ်ရဲ့ဓာတ်ပုံကို မကြည့်ဘလဲည်း မနေနိုင်ဘူး။ 
ကြည့်ပြီးပြန်တော့လည်း သူငယ်ချင်းတွေနဲ့ အတိုက်အခံပါပဲ။ 
 
 “နှုတ်ခမ်း တင်းတင်းစေ့ထားပုံက မာနကြီးမှန်း သိသာလိုက်တာ၊ ပညာတော်တယ်ပေါ့၊ 
ဒီလို ပြင်ပအသိုင်းအဝိုင်းနဲ့ ကင်းကွာလွန်းလို့ တော်လာရတာမျိုးလည်း မဖြစ်ချင်ပါဘူး” 
လို့ ဉာဏ့်ကို ချီးကျူးကြတာကိုပဲ မလိုသလို ပြောကျင့်ရှိခဲ့ပါရဲ့။ ဒီတုန်းက ကျောင်းမှာ သတင်းမျိုးစုံ 
ကျော်ကြားနေလို့ မွန့်ရဲ့ အရွဲ့တိုက်လိုစိတ်က ဆိုးသွမ်းလာခြင်းပါပဲ။ ဉာဏ်ဟာ ကျောင်းမှာ 
စာတော်သလို၊ ပြင်ပမှာလည်း အားလုံးက အရေးမပေးဘဲ မနေလိုတဲ့ အခြေအနေမျိုး ပိုင်ဆိုင် 
ဆုတောင်း ကောင်းခဲ့သူ။ ဉာဏ် စာကျက်ချိန် အပြည့်အဝရအောင် ဉာဏ် တစ်ခုခု 
စားသောက်တဲ့အခါကျမှ သတင်းတို့၊ ဆောင်းပါးတို့ကို အနားက တစ်ယောက်က ဖတ်ပြရတယ် 
ဆိုတာမျိုး၊ တစ်သက်လုံး မှတ်သားသင့်တဲ့ စာမျိုး၊ စကားမျိုးကျတော့ ဓာတ်ပြားတောင် 
လုပ်ထားတယ် ဆိုတာမျိုး၊ အို… စုံလို့ပါပဲ။ ဉာဏ့်ရဲ့ တချို့အကြောင်းတွေများ ဉာဏ်ကိုယ်တိုင် 
ပြန်ကြားရရင်တော့ ရယ်တောင် ရယ်ချင်မယ်။ လူတွေကလည်း ဟုတ်ဟုတ် မဟုတ်ဟုတ် 

တစ်ယောက် ကောင်းစားရင်၊ ဝိုင်းမြှောက်ပင့် ကောင်းချီးပေးချင်ကြပြီး၊ နိမ့်ကျပြီဆိုရင်လည်း… 
နင်လား ငါလား ထုထောင်းချင်ကြတာမျိုး… မဟုတ်လား။ ဉာဏ့်ကိလုည်း မင်းသားလေးတစ်ပါး 
ကျနေတော့တယ်။ ဒါနဲ့ပဲ မွန်က သတင်းတွေ ကြားရတာတောင် တစ်ဖက်သားကို 
တင်စီးလိုက်တာလို့ စိတ်ငြိုငြင်မိခဲ့တယ်။ 
 
 “မွန်တော့ ဒီလို စာတစ်ခုတည်း တော်တာမျိုးကို မချီးမွမ်းချင်ပါဘူး” လို့ 
ရန်စကားပြောလား ပြောခဲ့ရဲ့။ မွန်က ဒီတုန်းက ကျောင်းလှုပ်ရှားမှု မှန်သမျှ ထိပ်ဆုံးမှာ 
ပါနေသူဆိုတော့ ပြောအားလည်း ရှိတာပေါ့။ မွန် ကစားလည်း ကစားတယ်။ စကားလည်း 
များတယ်။ 
 
 စကားရည်လုပွဲမှာလေ။ နံရံကပ်စာစောင်ဆိုလည်း မွန့်လက်ရာချည်းပဲ။ 
ကျောင်းခန်းမထဲမှာ မိဘဆရာအသင်း အစည်းအဝေးအတွက် သန့်ရှင်းရပြီဆိုလည်း မွန့်လက် 
မွန့်ခြေပါပဲ။ 
 
 ဉာဏ်လည်း မွန့်ကို ကျေးဇူးတင်ရမှာ။ မွန်က ဉာဏ်ရဲ့ဓာတ်ပုံကိုလည်း ဖုန် ခဏခဏ 
သုတ်ပေးခဲ့ရတယ်လေ။ ဗီရိုအမြင့်ကြီးပေါ် တက်ရလို့ သက်စွန့်ဆံဖျားပေါ့။ ဖုန်သုတ်ရင်းလည်း… 
 “ဘဝင်မြင့်မှန်း လူမသိမှာစိုးလို့ဟေ့…၊ နှုတ်ခမ်းကြီး တင်းတင်းစေ့ထားလိုက်တာကွာ” လို့ 
လှောင်တတ်လွန်းလို့ ဉာဏ့်ကို ထိရင် မချိအောင် နာကြတဲ့ မွန့်ရဲ့ သူငယ်ချင်းတွေက… 
 “သူများကို မတရားမပြောပါနဲ့၊ ယူပဲ တတ်နိုင်ရင် MC ရောက်အောင် ကြိုးစားကြည့်ပါဦး၊ 
တစ်ပြည်လုံးမှာ ပထမရဖို့ ဆိုတာတော့ ဝေလာဝေး” 
 
 အဲဒီလိုလည်း ဆိုလိုက်ရော။ အရွဲ့တိုက်တတ်သလို၊ မခံလည်း မခံချင်တတ်တဲ့ စိတ်က 
ဝါသနာရှိပေမယ့်၊ အမှတ် မမီနိုင်ပါဘူးလို့ စိတ်ချထားတဲ့ ဆေးတက္ကသိုလ်ကို ရောက်အောင် 
ပို့ခဲ့တာပါပဲ။ ဉာဏ့်ကို မွန် ကျေးဇူးတင်ရမယ့် ကျေးဇူးတင်ခြင်း ပထမပါပဲ။ 

□ 
 
 တက္ကသိုလ် ရောက်တော့ ဉာဏ့်ကို တွေ့ဖူးရတယ်။ သစ်လွင်ဘဝနဲ့ နှစ်လလောက်အကြာ 
ထင်ပါရဲ့။ ဉာဏ့်ကို စတွေ့တဲ့ နေ့ကိုတော့ မွန် မှတ်မိမှ ဖြစ်မှာပေါ့။ ဘီ-အို-စီ ကောလိပ်ဝင်းထဲက 
ငုပင်အောက်မှာ မွန်တို့ သူငယ်ချင်းတစ်စု၊ လက်ပံပင် ဆက်ရက်ကျသလို ဆူညံနေကြတုန်းပေါ့။ 
ဇီဝကမ္မ လက်တွေ့ခန်းတွေဘက်က ကျောင်းသားတစ်ယောက် မြက်တောတွေထဲက 
ဖြတ်လာနေတယ်။ အသားညိုညို၊ ပါးပါး၊ မြင့်မြင့်။ ဂျူတီကုတ်ရှည်ကို ကြယ်သီးတွေ မတပ်ဘဲ 
ဝတ်ထားလို့ လေတိုက်တဲ့အခါ အင်္ကျီက နောက်ဘက်ကို လွင့်လွင့်သွားနေတယ်။ လက်ထဲမှာ 
စမ်းသပ်ဖန်ပြွန်တစ်ခုကို ကိုင်ပြီး အေးအေးဆေးဆေး မြက်တွေထကဲ ဖြတ်သန်းလာသူဟာ သူလို 
ငါလို ဆေးကျောင်းသားတစ်ယောက်ပါပဲ။ မွန် ဆိုချင်တာက အသိုင်းအဝိုင်း မပါဘဲ ကြည့်ရင် 
‘ဉာဏ်’ဟာ ‘ဉာဏ်’ပါပဲ ဆိုတဲ့ အဓိပ္ပာယ်ပါပဲ။ သူက မွန်တို့ဘက်ကို လှည့်မကြည့်ဘူး။ 
ဘယ်ကိုမှလည်း မကြည့်ပါဘူး။ မြက်တွေထကဲ ကန်သင်းလို ဖြစ်နေတဲ့ လမ်းကောင်းလေးတွေကို 
ရွေးလျှောက်ရင်း၊ လက်ထဲက ဖန်ပြွန်ကိုသာ ဂရုတစိုက်နဲ့ ကိုင်လာတာ ထင်ရှားနေတာပဲ။ 
မွန်တို့ထဲက တစ်ယောက်က- 

 “အဲဒါပေါ့ ဉာဏ်ထွန်းဝေဆိုတာ၊ အတန်းတိုင်း ဘာသာစုံ ဂုဏ်ထူးထွက်တယ် ဆိုတာလေ” 
လို့ ပြောလိုက်တယ်။ မွန်ကတော့ မွန် ခဏခဏ ဖုန်သုတ်ဖူးတဲ့ မျက်နှာ (ဓာတ်ပုံထကဲ ပြောတာပါ) 
မို့ ချက်ချင်းပဲ မှတ်မိလိုက်ပါတယ်။ အဲဒါ  ပထမဆုံး မြင်ဖူးတာပါပဲ။ နောက်တော့ မတွေ့ရတော့ဘူး။ 
ဉာဏ်က လပ်ခုံးလပ်ခုံးလပ်ခုံးလပ်ခုံး မှာမှ မရှိတော့ဘဲ။ မွန်ကတော့ ဉာဏ် အဲဒီနေ့က မြက်တောထကဲ ဖြတ်လာပုံကို 
သဘောကျမိလို့ နောက် မွန် အဲဒီအတန်းရောက်တော့ သွားစရာရှိရင် ဒီလိုပဲ မြက်တောထဲက 
ဖြတ်တယ်။ စမ်းသပ်ဖန်ပြွန်ကို ဂရုတစိုက်နဲ့ ဂျူတီကုတ်ကြယ်သီးတွေကိုလည်း မတပ်ဘနဲ့ပေါ့။ 
လေတိုက်ရင် ပိုတောင် သဘောကျမိပါသေးတယ်။ 

□ 
 
 ဒုတိယနှစ် အောင်လာတော့ မွန်လည်း လမ်းမတော်ကျောင်းကို ရောက်လာပြန်တာပေါ့။ 
ဒီမှာလည်း ဉာဏ်နဲ့ မဆုံမိပါဘူး။ လက်ချာတွေ၊ ပရက်တီကယ်တွေ၊ ဆေးရုံဆင်းရတာတွေကြားမှာ 
မွန်ဖြင့် အလုပ်များလို့ပါပဲ။ 
 
 တွေ့မယ်တွေ့တော့ မွန်တို့ နောက်တစ်ကြိမ် ဆေးရုံပြောင်း တာဝန်အကျမှာ ဉာဏ်တို့ဝဒ်ကို 
ရောက်လာတာပါပဲ။ ဝဒ် စ,ပြောင်းရတဲ့နေ့မှာ ဝီရိယ တစ်လှေကြီးနဲ့ မွန် အစောဆုံး 
ရောက်လာတယ်။ ကျောင်းသားများ အခန်းထဲ ဝင်တော့မယ် အလုပ်၊ ဆင်နားရွက် တံခါးလေးက 
အရှိန်နဲ့ပွင့်လာပြီး ကျောင်းသားတစ်ယောက် ထွက်လာတယ်။ တအား ပွင့်လာတဲ့ တံခါးရွက်ကို 
ရှောင်ရလို့ မွန်နောက်ကိုတောင် ယိုင်သွားမိပါရဲ့။ ရေးကြီးသုတ်ပျာနိုင်လှတဲ့ ကျောင်းသားကိုလည်း 
စိတ်တိုသွားမိတယ်။ အခန်းထဲမှာ နောက်တစ်ယောက် ကျနေသေးလို့ ဒီတစ်ခါတော့ ပါးသွားပြီ 
ဝေးဝေးမှာ ရပ်တော့မယ် အလုပ်၊ ယမ်းခါနေတဲ့ တံခါးရွက်ကို ထိန်းကိုင်ထားပြီး၊ 
လူထွက်မလာသေးလို့ မွန် ဝင်ဖို့ ဦးစားပေး စောင့်နေတာ သိပြီး အားနာနာနဲ့ ကမန်းကတန်းပဲ 
ဝင်လိုက်ရတော့တယ်။ တံခါးရွက် ကိုင်ထားပေးတဲ့ ရပ်နေတဲ့ သူကိုလည်း မြင်လိုက်ရော၊ 
မွန့်ခေါင်းလည်း တစ်ခါတည်း ငုံ့သွားရောပါပဲ။ ဉာဏ်…။ ဆင်ဖြူမို့ ဆင်မည်း မကြည့်ရဲသလိုပါပဲ။ 
တစ်ကျောင်းတည်းထွက်တွေပေမယ့် ဉာဏ်က အတော်အမော်၊ မွန်က အညံ့စားထကဲ။ 
ပြီးတော့လည်း ‘ဉာဏ်ချီးမွမ်းခန်း’ ဖွင့်တတ်ကြတဲ့ သူငယ်ချင်းတွေကို မုန်းမုန်းနဲ့ ဉာဏ့်ကို မထီတရီ 
ပြောခဲ့ဖူးတာတွေလည်း ရှိတာကိုး။ စိတ်မလုံဘူးပေါ့။ အဲဒီနေ့က အစောကြီးရောက်ပေမဲ့ 
အခန်းထဲမှာ ကုပ်ကုပ်လေး ထိုင်စာဖတ်နေလိုက်တာ သူငယ်ချင်းတွေက သတင်းပို့ရအောင် 
လာခေါ်မှပဲ ထွက်ဖြစ်ပါတော့တယ်။ 

□ 
 
 ဝဒ်တစ်ခုထဲမှာ အတူဆင်းရတော့မှ မွန် ငယ်ငယ်တုန်းက ဉာဏ့်ကို အရွဲ့တိုက်သလို 
ပြောခဲ့တာ၊ အထင်အမြင် မှားခဲ့မိတာတွေ လွန်မှန်းသိရတော့တယ်။ ဉာဏ်ဟာ မွန် ထင်ခဲ့သလို 
ဂုဏ်ဒြပ်အရှိန်နဲ့ မာနတက်နေတဲ့ သူမျိုး မဟုတ်ပါဘူး။ နောက်ဆုံးနှစ် ကျောင်းသားလည်းဖြစ်၊ 
လူတော်မို့ အများတကာရဲ့ အရေးပေးခံရသူလည်း ဖြစ်ပေမဲ့ နပ်စ်တွေ၊ မေးလ်စတပ်ဖ်တွေ၊ 
မွန်တို့လို ဆေးရုံဆင်းစ၊ ယောင်တီးယောင်န ကျောင်းသားတွေ အပေါ်မှာ အမြဲအရေးတယူပါပဲ။ 
 
 ပညာရှိန်နဲ့ ဝါကြွားတယ်ဆိုတဲ့ မွန်ရဲ့ အထင်ကိုတော့ မွန် စိတ်အဆိုးမိဆုံးပါပဲ။ 
ဘာဖြစ်လို့လဲဆိုတော့… ဉာဏ်တစ်ယောက်ဟာ တတ်သိသမျှကို ဖယောင်းတိုင်လို မီးကူးပေးဖို့ 

အဆင်သင့် အမြဲရှိနေလို့ပါပဲ။ မှတ်သားစရာကောင်းတဲ့ ကေ့စ်ဆိုရင် ဉာဏ် ရောက်လာတတ်ပြီး၊ 
လာကြည့်စမ်းသပ်ကြတဲ့ ကျောင်းသားတိုင်းကို အသေအချာ ရှင်းပြသင်ကြားပေးတတ်တယ်။ 
 
 မွန်တို့လို အငယ်တန်းတွေအဖို့တောင် ရိုးနေပြီး နေတတ်ထိုင်နေပြီဖြစ်တဲ့ လူနာ 
ညည်းသံတွေကြားမှာ ဉာဏ်ကတော့ မနေတတ်သလိုပါပဲ။ 
 
 “ကျွန်တော် ဘာလုပ်ပေးနိုင်မလဲ၊ နေကောင်းသွားမှာပေါ့၊ အားမငယ်ပါနဲ့…” လို့ 
နှစ်သိမ့်တတ်တဲ့ ဉာဏ်။ ဒါတွေကြောင့်ပဲ စာတော်သူအများကြားမှာ ဉာဏ်က ထင်ရှားနေတာ 
ထင်ပါရဲ့။ အဲဒီရက်တွေတုန်းက အိမ်ကလည်း မွန့်ကို ဆေးရုံစောစောပို့ထားတတ်လို့ မွန် အမြဲလို 
စောစောရောက်ရတယ်။ မွန့်ထက် အမြဲဦးနေသူကတော့ ဉာဏ်ပဲပေါ့။ အိမ်ကို ညအိပ်ရုံပဲ 
ပြန်တော့သလိုပါပဲ။ သိပ်ကြိုးစားတာပဲနော်။ မွန် စောစောရောက်ပေမယ့် ဉာဏ်နဲ့တော့ 
မဆုံမိလှပါဘူး။ ဉာဏ် ဟိုဘက်ဝဒ်မှာရှိလျှင် မွန်က ဒီဘက်ဝဒ်မှာ အမြဲသတိထားပြီး နေတယ်။ 
ရှေးတုန်းက ဘုရင်မင်းမြတ်နဲ့ ဝတ်လဲတော် တစ်ဆင်တည်း မဖြစ်အောင် မှူးကြီးမတ်ရာတွေ 
သတိထားကြရတယ် ဆိုတာ မွန့်လိုသတိမျိုး ဖြစ်မှာပဲ။ ဒါပေမဲ့ ရှပ်ဖြူနဲ့ ပုဆိုးကိုသာ အဝတ်များတဲ့၊ 
ဟန်မကြီးတတ်တဲ့ ဉာဏ်ကတော့ ဘယ်ကျောင်းသားနဲ့တွေ့တွေ့ အကူအညီပေးတော့မယ့် 
အသွင်မျိုးနဲ့ မျက်နှာပျော့ပျောင်းလို့ နေတတ်တာပါပဲ။ 

□ 
 
 ဉာဏ်တို့ ဝဒ်ပြောင်းရဖို့ နီးလာတဲ့အခါက ရက်တစ်ရက်ကိုတော့ မွန် အမြလဲို အမှတ်တရ 
ဖြစ်နေမိပါတော့တယ်။ မွန် စိတ်ဓာတ် ချုံးချုံးကျနေတဲ့ ရက်လေ။ ဒီအတွင်း အတန်းထဲက 
စာမေးပွဲရီဇက်တွေက မကောင်း ဖြစ်နေတယ်။ ဆေးရုံမှာ ဆရာ စာမေးပြန်တော့လည်း 
မဖြေနိုင်ပြန်ပါဘူး။ ကျက်လို့ မနိုင်တဲ့ စာတွေကိုတော့ မုန်းမိပြီ။ ကျောင်းသားခန်းထမှဲာ မွန်နဲ့ စုတို့ 
နှစ်ယောက်တည်း ရှိနေတုန်း… 
 “မွန်တော့ ဒီစာကိုပဲ ဦးစားပေးနေရတဲ့ အလုပ်ကို စိတ်ပျက်လာပြီကွာ၊ တစ်ခါလာလည်း 
စာ၊ တစ်ခါလာလည်း စာ၊ စာပဲ ကျက်နေရတာပဲ၊ ခေါင်းတွေလည်း ထုံ၊ ဉာဏ်တွေလည်း တုံးလာပြီ၊ 
ကျောင်းတောင် မနေချင်တော့ဘူး” လို့ ညည်းပစ်လိုက်မိတယ်။ 
 ပြောပြီးမှ အခန်းထဲမှာ မွန်တို့ နှစ်ယောက်တည်း မဟုတ်ပါလား။ စာအုပ်လား မသိ၊ 
ဝင်လာယူတဲ့ ကျောင်းသားတစ်ယောက်ကို တွေ့လိုက်ရတော့ နောက်ကျသွားပြီပေါ့။ မွန့်ရဲ့ ဇွဲမရှိတဲ့၊ 
ကျောင်းသား မပီသတဲ့ ညည်းသံကို ကြားသွားပြီပေါ့။ အဲဒီကျောင်းသားရဲ့ နဂိုပျော့ပျောင်း 
သဘောကောင်းဟန်ရှိတဲ့ မျက်နှာကိုလည်း မြင်ရရော၊ မွန်လည်း ပိုပြီး စိတ်ညစ်သွားပါတော့တယ်။ 
စာကို မြတ်နိုးကိုးကွယ်သူ ရှေ့မှာမှ ညည်းညူမိတော့တယ်။ အတန်းတူချင်း ကြားရင်တောင် 
အထင်သေးစရာပါ။ 
 
 အဲဒီနေ့ ဉာဏ် ကေ့စ် ပြောပြတော့ မွန့်ကို အထင်သေးနေတဲ့ ဉာဏ့်ရဲ့ မျက်လုံးတွေနဲ့ 
ရင်မဆိုင်ရဲလို့ ဉာဏ့်လည်စည်းပေါ်က အစင်းလေးတွေ၊ အကွေ့လေးတွေ၊ 
အကောက်လေးတွေကိုပဲ ကြည့်ရင်း နားထောင်ရတယ်။ စာ ရှင်းပြပြီးပေမယ့် ဉာဏ်က ခပ်ပြုံးပြုံးပဲ 
ဆက်ရပ်နေတယ်။ အားလုံးပဲ ရပ်နေရတာ ကြာပြီဆိုတော့ နားချင်နေကြပါပြီ။ မွန်ကတော့ 
အားလုံးထဲမှာ အပိုဆိုးပေါ့။ နေရာကတောင် ပျောက်ချင်နေတဲ့သူ။ 

 ဉာဏ်က ကျောင်းသားတွေဘက်ကို ကြည့်ပြီး… 
 “စာတွေ လိုက်နိုင်ကြရဲ့လား” တဲ့။ 
 “များတော့ များတယ်နော်” တဲ့။ 
 
 မွန်ဖြင့် ဒီအချိန်မှာ မျက်လုံးအဝိုင်းသားတောင် ရှိမလားပဲ။ 
 စိတ်ထဲမှာ ဘယ်လောက်တောင် လှုပ်ရှားရတယ်ဆိုတာ မပြောပြတတ်တော့ပါဘူး။ 
 
 “ဒါပေမဲ့ သိပ်ပြီး စိတ်မပူပါနဲ့၊ ဖြည်းဖြည်းဆေးဆေးသာ ကျက်ပါ၊ နောက်ဆုံးမှာ အားလုံးကို 
ခြုံမိရင် လွယ်လာမှာပါ၊ အစတော့ ခက်တာချည်းပဲပေါ့” တဲ့။ 
 အားလုံးက ဉာဏ် အားပေးတာ၊ အံ့သြဝမ်းသာ ပြောကြဆိုကြတော့၊ မွန် အရုပ်တစ်ရုပ်လို 
ငြိမ်လို့လေ။ ဉာဏ်ရဲ့ ကျောင်းသားသက်မှာ စိတ်ဓာတ်ကျတဲ့၊ စာညံ့တဲ့ ကျောင်းသားတွေကို 
တတ်နိုင်သမျှ လက်တွဲခေါ်ခဲ့ဖူးမှာမို့ ဉာဏ်ကတော့ အမှတ်ထားမယ် မဟုတ်ပါဘူး။ မွန်တော့ 
မမေ့နိုင်သလို ကျေးဇူးလည်း တင်မိရပါတယ်။ 
 
 ဒီလိုနဲ့ ဉာဏ် တာဝန်ကုန်ဆုံးတဲ့အခါ ဝဒ် ပြောင်းသွားရပါတော့တယ်။ အတုခိုး 
လွယ်တတ်တဲ့ မွန်ကတော့ ကျောင်းသားခန်းမှာ တစ်ယောက်ယောက်နဲ့ အဝင်အထွက် ဆုံကြရင် 
ဆင်နားရွက်တံခါးချပ်လေးကို ထိန်းကိုင်ဖွင့်ထားပြီး၊ ဝင်သူကို ဦးစားပေးကျင့်ရလာတယ်။ 

□ 
 
 မွန် နောက်ဆုံးနှစ် အပိုင်း(က)မှာ ဉာဏ်ရဲ့ ဘာသာစုံဂုဏ်ထူးနဲ့ အောင်မြင်သွားတဲ့ 
သတင်းကို ကြားရတယ်။ မွန်လည်း မွန့်စာတွေနဲ့ မွန် ရှုပ်ထွေးလုံးပန်းနေရတော့တယ်။ မွန် 
စာမကျက်ချင်တဲ့ ညတွေမှာဆို  ‘ဉာဏ့်အတွက် ’လို့ ရည်စူးလိုက်ရင် စာကျက်ဖြစ်သွားပါရော။ နိုက်-
သူရဲကောင်းတွေဟာ သူတို့ဘာပဲလုပ်လုပ် ဂုဏ်သရေရှိ၊ မြင့်မြတ်တဲ့ အမျိုးသမီးတစ်ဦးဦးက 
စောင့်ကြည့်နေတယ်လို့ သဘောထားပြီး ရဲစွမ်းသတ္တိတွေ ပြခဲ့တာမို့ အလွန်အောင်မြင်ခဲ့ကြသတဲ့။ 
မွန်လည်း ဒီလိုပါပဲ။ 
 
 မွန် စာမကျက်ရင် စာတော်တဲ့၊ စာကိုချစ်တဲ့ ဉာဏ်က စိတ်ဆိုးလိမ့်မယ်လို့ ယူဆပြီး၊ 
စာကျက်တာပေါ့။ မွန် ငယ်ငယ်တုန်းကလို မမိုက်တော့ဘဲ ဉာဏ့်ရဲ့ ကိုယ့်ကိုယ်ကိုယ် 
ယုံကြည်မှုအပြည့်အဝရှိတဲ့၊ လူနာတွေ စိတ်ချအားကိုးလောက်တဲ့ ဆရာဝန်အဖြစ်ကို
အားကျတတ်လာပါပြီ။ ဉာဏ်ရဲ့ ကြိုးစားမှုတွေကို အတုယူချင် အားကျချင်လာစေတဲ့အတွက် 
ကျေးဇူးလည်း တင်မိရပါတယ်။ 
 
 အခု မွန် ဆေးကျောင်းမှာ ‘ကျီးကန်းတံခါးပိတ် ဂျိတ်’လို့ ဆိုရမယ့် နောက်ဆုံးတန်းကို 
ရောက်နေပြီဆိုတော့ စာသိပ်ကျက်ရတာ။ မောနေတာပဲ။ တကယ့်ကို အားချိန် မရှိတာပါ။ 
တစ်ခါတစ်ရံ နီးနေတဲ့ ရုပ်ရှင်ရုံတွေမှာ အပြေးအလွှား ရုပ်ရှင် ဝင်ကြည့်ကြပေမဲ့ အသက်ရှူတောင် 
မဝသလိုပါပဲ။ 

 ညနေခင်းကတော့လေ… မွန်တို့ရဲ့ ကျောင်းကြီးဆီကို ရောက်သွားခဲ့သေးတယ်။ 
ဆေးကျောင်းရောက်လို့ ခြောက်နှစ်ကျော်အကြာမှာ ဒီတစ်ကြိမ် အလည်သက်သက်လို
သွားဖူးတာ။ ညနေ ကျောင်းဆင်းပြီးပြီ ဆိုတော့… ကျောင်းသား တစ်ယောက်စ နှစ်ယောက်စနဲ့ 
တိတ်ဆိတ်နေတဲ့ ကျောင်းဝင်းဟာ မွန့်ကို စိမ်းနေကြတယ်။ မွန် ကစားခဲ့တဲ့ 
ဘက်စ်ကတ်ဘောကွင်း၊ ခဏခဏ ခိုးခဲ့ဖူးတဲ့ ပန်းခင်း၊ အောက်ဆီဂျင်တွေ… 
ကာဗွန်ဒိုင်အောက်ဆိုဒ်ဓာတ်တွေ ထုတ်ဖော်ခဲ့ဖူးတဲ့ လက်တွေ့စမ်းသပ်ရုံ… အားလုံးဟာ 
အဝေးကြီးမှာ ကျန်ရစ်တော့သလိုပါပဲ။ ကျောင်းမှာ ဉာဏ်နဲ့တွေ့တယ်လေ။ အရင်တုန်းက 
နေရာမှာပါပဲ။ တိတ်ဆိတ်နေတဲ့ ကျောင်းခန်းမထဲက ဗီရိုမြင့်မြင့် အထက်နံရံမှာ ချိတ်ဆွဲလို့ပေါ့။ 
ဉာဏ် အဖော်တွေအများကြီး ရနေပြီ။ ဉာဏ်ဘေးမှာ ထပ်ဆင့်လူရည်ချွန်လေးတွေ၊ 
ဂုဏ်ထူးဆောင် ကျောင်းသားလေးတွေရဲ့ ဓာတ်ပုံတွေနဲ့ပေါ့။ 
 
 ဉာဏ်ကတော့ ဉာဏ့်ကို အမြဲလေးစားတဲ့၊ တစ်ခါတုန်းကတော့ ဉာဏ့်ဓာတ်ပုံကို 
ဖုန်သုတ်ရင်း၊ ဉာဏ့်ကို မကောင်းပြောချင်တဲ့ မွန့်ကို သိမှာမဟုတ်ပါဘူး။ မွန်ကလည်း သိအောင် 
မကြိုးစားချင်ပါဘူး။ တစ်ခါတစ်ရံ ဆုံမိရင်တောင် ရှောင်ကွင်းမြဲ၊ ရင်မဆိုင်ဝံ့မြဲ ဖြစ်ဆပဲါပဲ။ ဒါပေမဲ့ 
လေတိုက်လို့ ဂျူတီကုတ် ဖျတ်ခနဲ လွင့်သွားရင်ဖြစ်ဖြစ်၊ မွန်ကတော့ ဉာဏ့်ကို 
တွေးတောသတိရလိုက်မိတာပါပဲ။ 
 
 ဉာဏ်ဟာ ဉာဏ်ကိုယ်တိုင်တောင် မသိဘဲ သူတစ်ပါးရဲ့ ဘဝထဲမှာ နေရာ အတော်များများ 
ရထားခဲ့တာပဲနော်။ ဉာဏ့်အတွက်လို့တောင် ရည်စူး စာကျက်မရတဲ့ ဒီညယံမှာဆို  မွန့်အတွေးထမှဲာ 
ဉာဏ်ချည်းသာပါပဲ။ ဆောင်းညဆိုတော့ စိမ့်စိမ့်လေး အေးနေတယ်။ နှင်းမှုန်လေးတွေ ကပ်ငြိနေတဲ့ 
မှန်ပြတင်းက မြင်ရတာကတော့ လရောင်ဖြာဝေတဲ့ ည။ နှင်းတို့နဲ့ စွတ်စိုတိတ်ဆိတ်တဲ့ ဆောင်းည။ 
ပြီးတော့ သတင်းစာထဲမှာ ဉာဏ်တို့ရဲ့ စေ့စပ်ကြောင်းလမ်းခြင်းသတင်းကို ဖတ်လိုက်ရတဲ့ ည… 
လေ။ 

ဝင်းဝင်းလတ် 
ရှုမဝမဂ္ဂဇင်း၊ 

၁၉၇၅၊ ဖေဖော်ဝါရီလ။ 

လူ့ပြည်မှာလူ့ပြည်မှာလူ့ပြည်မှာလူ့ပြည်မှာ    အနေရဲလိုက်ပအနေရဲလိုက်ပအနေရဲလိုက်ပအနေရဲလိုက်ပါါါါ ((((သထုံမလေးနွယ်သထုံမလေးနွယ်သထုံမလေးနွယ်သထုံမလေးနွယ်)))) 
 
 နှင်းမှောင်ထုသည် တဖြည်းဖြည်း ကွဲ၍ ကွဲ၍ လာလေပြီ။ ကတတ္တရာလမ်းမ 
ပြောင်ပြောင်ပေါ်မှ ငွေရောင်သမ်းနေသော မြူနှင်းများသည် ပို၍နိမ့်သော မြေပြင်ဆီသို့ 
လျှောကျစပြုနေလေပြီ။ 
 
 မြို့သည် တဖြည်းဖြည်း လူးလွန့်နိုးကြားလာလေပြီ။ စက်ဘီးတစ်စီးနှင့် ရှမ်းခေါက်ဆွဲ 
ဟင်းရည်အိုးကို တင်နင်းသွားသော လူလတ်ပိုင်းတစ်ယောက် လမ်းကို စတင်ဖြတ်သည်။ စက်ဘီး 
လွန်သွားလေလျှင် ရှမ်းဝဝကြီး၊ သူ့သားလေး ဖြတ်လေပြီ။ ထုံးစံအတိုင်း ကလေး၏ 
ညာဘက်လက်တွင် ထင်းရှူးဆီများ တောက်လောက်လျက်ရှိသော မီးလင်းဖို ဇလုံသံကြိုးကို 
လက်မှ ဆွဲလျက်။ 
 
 သပြေပန်း၊ မေမြို့ပန်း၊ သစ္စာပန်း၊ ဂေါ်ဖီပွင့်၊ မုန်ညှင်းထုပ်၊ ဖက်စည်းများကို ရောင်းသည့် 
နောင်ခမ်းကြီးမှ ဈေးသည်တစ်စုကို ဆူဆူညံညံ အသံများနှင့်အတူ တွေ့ရလေသည်။ 
 
 “ဆီဈေး နည်းနည်းကျလို့ တော်ရဲ့” 
 “ဆီထက် ဆန်က ပိုအရေးကြီးတယ်ကွဲ့၊ ဗိုက်ဝမှ ကောင်းတာလေ၊ ဆန် ရှားလေ 
ထမင်းစားကောင်းလေဟဲ့” 
 “တလောက ခရမ်းချဉ်သီး နှစ်ဆယ်ဈေး ဖြစ်သွားလို့  လန့်များတောင် သွားပါ့” 
 “ဒါပေါ့… ဒါပေါ့…” 
 အသက် ၆၀ ကျော် သပြေပန်းသည် အဘွားကြီးနှစ်ယောက် စကား တပြောပြောနှင့် 
လျှောက်သွားကြလေသည်။ 
 
 “ဉာဏ်တောဘုရားပွဲလည်း နီးလာပြီနော်” 
 “နီးလာပြီပေါ့၊ တပို့တွဲလထဲမှာကို” 
 “ပွဲတော်ဝတ်ဖို့ လုံချည်လေးတစ်ထည်တော့ အသစ်ရချင်သား” 
 “ရချင်ဝယ်ပေါ့” 
 “နေ့ပြန်ပေးနဲ့ ဝယ်ရတာ နာလွန်းလို့အေ” 
 “နေ့ပြန်ပေးနဲ့ မဝယ်လည်း တို့က လက်ငင်း ဝယ်နိုင်လို့လား၊ သူတို့ ရောင်းတာတောင် 
ကျေးဇူးတင်နေသေးတယ်” 
 “တစ်ထည်မှာ အမြတ် နှစ်ဆယ်လောက်ကြီး တင်ထားတာ ကျေးဇူးတင်စရာ မလိုပေါင်” 
 မေမြို့ပန်းသည်လေးများ ဖြတ်သွားကြပြန်ပါသည်။ 
 
 ဒေါ်ခင်မိမိလည်း လမ်းလျှောက်ရင်းမှ ခရစ်ယာန်သုသာန်နားသို့ပင် ရောက်လာလေပြီ။ 
သုသာန်တစ်ဖက်ရှိ ဘုရားရှိခိုးကျောင်းမှ မျှော်စင်ကြီးသည် လေထတွဲင် ထီးတည်းကြီး 
ပေါ်နေလေသည်။ 
 
 “သေချင်းသေရင် တို့တော့ ခရစ်ယာန်သင်္ချိုင်းမှာ သေချင်တယ်” 

 ငယ်စဉ်က မိဆွေပြောသည့် စကားများကို ဖျတ်ခနဲ သတိရလာသဖြင့် သချ င်္ိုင်းဘက်သို့ 
လှည့်ကြည့်မိသည်။ 
 
 ဟုတ်ပါရဲ့။ သူတို့ ဘာသာ ဓလေ့ထုံးစံအတိုင်း အုတ်ဂူများနှင့် 
လက်ဝါးကပ်တိုင်လေးများသည် အလင်းရောင် မှုန်ပျပျတွင် တွေ့ရသူအဖို့ပင် သချ င်္ိုင်းဟူသည့် 
ထိတ်လန့်စေမှုကို မဖြစ်စေအောင် သပ်ရပ်ရှင်းလင်းလှပေသည်။ အချို့  လက်ဝါးကပ်တိုင် 
ဘေးများတွင် စိုက်ပျိုးထားသော ပန်းပင်လေးများမှ ပန်းပွင့်ရနံ့လေးများကိုပင် ဒေါ်မိမိ 
ရှူရှိုက်မိသလိုပင်။ 
  
 “သေတဲ့ အချိန်အထိ အလှမက်နေသည့် မိဆွေ” 
 ဒေါ်ခင်မိမိက စိတ်တွင်းမှ ရေရွတ်မိလေသည်။ သို့သော် ဗုဒ္ဓဘာသာ ဖြစ်သဖြင့် သူ 
သေချင်သည့် ခရစ်ယာန်သချ င်္ိုင်း ဘုရားသခင်ထံ၌ အိပ်ပျော်ခွင့် မရရှာပေ။ သူ ဆုံးတော့ 
မီးကြာရိုးသချ င်္ိုင်း၌ မြှုပ်နှံခဲ့ရသည်။ မြန်မာ့ထုံးတမ်းစဉ်လာအရ သချ င်္ိုင်းဂူမြေနေရာတို့ကို 
ရှင်းလင်းခြင်းလည်း မပြုနိုင်တော့။ တစ်ခါတစ်ရံ မိတ်ဆွေတို့၏ အသုဘပို့ရင်း မိဆွေ ဂူကို 
အတော်ရှာပြီး ကြည့်ခဲ့ရသည်။ သဗ္ဗေ သင်္ခါရ အနိစ္စပေပဲ၊ သူ့ဂူဘေးတွင် တောရိုင်းချုံ တို့ 
ပေါက်နေကာ အုတ်ဂူပင် ကွဲအက်စပြုလေပြီ။ မိဆွေကို အားမာန်မရှိသူဟု မှတ်ယူရလေမည်လား။ 
‘လူ့ပြည်တွင် အနေမရဲသူ၊ လောကအလှကို မရှာဖွေဘဲ အားပျက်သူ’ ဟု ကင်ပွန်း 
တပ်ရလေမည်လား မသိ။ ညက ဆရာတိုက်စိုးနှင့် ဆရာမင်းယုဝေတို့၏ ‘မြန်မာစာမိတ်ဖွဲ့’ ကို 
ပြန်ဖတ်မိစဉ်ကလည်း မိဆွေကို သတိရလိုက်သေးသည်။ မိဆွေသည် စာဖတ်အားကတော့ 
ဒေါ်မိမိထက် နည်းသည်။ ဒေါ်ခင်မိမိက မဝယ်နိုင်သည့် တီဗီတွေ၊ ဗီဒီယိုတွေကို မတမ်းတဘဲ၊ 
ကိုယ် မဝယ်နိုင်သော်လည်း ငှားဖတ်နိုင်သေးသည့် လစဉ်ထုတ် မဂ္ဂဇင်းတွေကို ဖတ်ဖြစ်သည်။ 
ဘာပြဲဖစ်ဖြစ် ခေတ်တော့ နောက်မကျပေပြီဘူးဟု တွေးပြီး ဖြေနိုင်သည်။ မိဆွေကတော့ သူ့လို 
မဟုတ်။ မဝယ်နိုင်သည့် တီဗီအကြောင်းကို လာတိုင်း ညည်းမြဲ။ “ဟ ဒီလောက် တီဗီကြည့်ချင်ရင် 
တစ်ကျပ်ပေးပြီး သွားကြည့်ပါလား၊ တချို့  အိမ်သားတွေများ သုံးယောက်ကို တစ်ကျပ်တောင် 
ဖောက်သည်ဆို ရသေးတဲ့” 
 
 “ဒီလိုလည်း ဆွေ မကြည့်ချင်ဘူး မိမိရယ်၊ ကိုယ့်ဂုဏ်သိက္ခာနဲ့” 
 “ဟင် ရာထူး မရှိတော့ဘူးနော်၊ အားလုံး တစ်ပြေးညီပဲ၊ တို့တော့ စနေနေ့တိုင်း 
ဂြိုဟ်တုသတင်း ကြည့်ချင်တာနဲ့ တစ်ကျပ် ပေးကြည့်တာပဲ၊ ကိုယ်မှ မဝယ်နိုင်တာ ကြည့်ချင်လို့ 
ကြည့်တယ် ဘာဖြစ်လဲ” 
 “ဟင့်အင်း၊ အဲဒီဘဝမျိုး မိဆွေ အရောက်မခံနိုင်ဘူး” 
 “အဲဒါဆို  မညည်းနဲ့ပေါ့” 
 “ယူ့ကိုမို့ ညည်းတာပါ မိရယ်” 
 “လူ့ဘဝဆိုတာ ဆရာဇော်ဂျီရဲ့ ဗေဒါပန်းလို ဆန်တက်ချိန်မှာ ဆန်လာနိုင်ပါဘိ၊ 
စုန်ဆင်းချိန်မှာ စုန်လာနိုင်ပါဘိ၊ သူ့လမ်းစဉ် သူမြင်ရဲ ဆိုသလို ကျင့်ရတယ် ဆွေရဲ့၊ ကိုယ်တော့ 
အဲဒီကဗျာလေးကို ကြိုက်လွန်းလို့ မဗေဒါအံကိုခဲ ပန်းပန်လျက်ပလိုဲ့ ဒုက္ခကြုံတိုင်း ပါးစပ်ကတောင် 
ထုတ်ဆိုတာ” 
 “ဆွေတော့ ဘဝမှာ ဘာမှ အသုံးမကျရင် သေလိုက်ချင်တယ်” 

 “ဟောတော့ သူများအတွက် အသုံးမကျရင် ကိုယ့်အတွက်ကိုယ် တရားထိုင်နိုင်တယ်လေ” 
 “ထိုင်ကြည့်ပြီးပြီ မိရယ်၊ စိတ်လေးငြိမ်တာနဲ့ ငါ့နှယ် အသက်ကြီးမှ ဒီဘဝရောက်၊ 
ဆင်းရဲလိုက်ရတာ ဆိုတာ တွေးပြီး ပိုဆိုးလာတယ်” 
 “ဆွေ ဆင်းရဲတာက စားဖို့၊ နေဖို့၊ ဝတ်ဖို့ မပူရသေးဘူးလေ၊ မနက် နောင်ခန်းကြီး 
ဈေးရောင်းသွားတဲ့ အဘွားကြီးတွေကို ကြည့်ပါလား၊ ဘဝမှာ နေရလဲာမယ်” 
 “ဟင် ကိုယ်က သူတို့ဘဝမျိုးက လာတာမှ မဟုတ်ဘဲ မိရဲ့၊ အစကတည်းက 
အဲဒီဘဝမျိုးဆို ကိုယ် ရင်ဆိုင်ရဲတယ်” 
 “သတ္တိ မရှိလိုက်တာ” 
 “သတ္တိမရှိဘူး မိရေ၊ ခုဆို ကိုယ် ဘယ်မင်္ဂလာဆောင်က ဖိတ်ဖိတ် မသွားဘူး၊ ကိုယ်တို့ 
ဝတ်နိုင်တယ် ဆိုတာက အောက်အော့ဖ်ဒိတ်တွေ၊ ယူ တစ်နေ့က ဟိုမင်္ဂလာဆောင် သွားသေးလား” 
 “သွားတယ်လေ” 
 “ဘာဝတ်သွားလဲ” 
 “ဝတ်စရာတွေ အပုံ၊ တချို့များ၊ ခေါက်ရိုးကျိုး မှိုတက်နေမှာစိုးလို့ နေထုတ်လှမ်း၊ 
မီးပူတိုက်နေရတာ” 
 “ကိုယ် အဲဒါမျိုးတွေ မဝတ်ချင်ဘူး၊ ဟင်းဘက်ကော ဘာကိုင်သွားလဲ၊ ထပ်ဝယ်နိုင်လား၊ 
ယူက ဝယ်နိုင်မှာပါ၊ ယူ့သားသမီးတွေက လခစားတွေချည်းပဲ” 
 “မထင်ပါနဲ့ မိဆွေရယ်၊ အကုန်လုံး သူတို့အိမ်ထောင်နဲ့ သူတို့ ရုန်းကန်နေကြရတာ 
မဝယ်နိုင်ပါဘူး” 
 “ဟယ် ဒီလိုဆို ဘိုးတော်ဘုရား လက်ထက်က ဟင်းဘက်ကြီးနဲ့ပေါ့” 
 “အို ဘာဖြစ်လဲ၊ တို့က ခေတ်ပေါ်မဟုတ်ဘူးဟေ့ ဆိုတဲ့ စတိုင်နဲ့ကို သွားခဲ့တာ” 
 “ယူ သတ္တိကောင်းလိုက်တာနော်” 
 “လူဆိုတာ ဖြစ်ရာဘဝမှာ ဖြစ်သလို ရုန်းရတယ်၊ ဆွေ ဒီလိုသာဆို မကြာဘူး၊ ခုတောင် 
ပိန်လှပြီ၊ လူဆိုတာ လူထဲ သွားရတယ်” 
 “ဘာ မကြာတာလဲဟင်” 
 ဆွေသည် မိမိကို အလန့်တကြား လှမ်းကြည့်ပြီး မေးလိုက်လေသည်။ သူ့မျက်လုံးများတွင် 
ဘဝကို လိုချင်တပ်မက်ခြင်း အရိပ်အရောင်များကို မတွေ့ရတော့ဘဲ အားငယ်ခြင်း၊ 
ညှိုးနွမ်းခြင်းများဖြင့် မိန်းမတစ်ယောက်၏ ဘဝကို မျှော်လင့်ခြင်းများ ရှာမရတော့ပေ။ 
 
 “မကြာတော့ဘူး ဆိုတာလား၊ မိဆွေ ဘဝကို အနေမရဲရင် မကြာခင် 
သေလောက်နိုင်တယ်လို့ ပြောတာ၊ လူ့ဘဝဆိုတာ ကြိုတင်ပြင်ဆင်ထားရတယ် မိဆွေရဲ့၊ 
ခရမ်းသီးကလည်း ပိန်၊ ဓားကလည်း တုံး ဆိုတာမျိုး၊ ကြောင်အိုလျှင် ကြွက် မလေးဆိုတာ မျိုး 
ဘဝမှာ ကျန်းကျန်းမာမာနဲ့ အသက်ရှင်နေရတာကိုက ကိုယ်က သာတယ်လို့ မှတ်ထား၊ ကိုယ်နဲ့ 
မိဆွေတို့က ဘာများ ခြားနားလို့လဲ၊ ကိုယ့်ကိုယ်ကို မညှင်းဆပဲါနဲ့ဟယ်၊ ငါကတော့ 
ဦးပုညစာချိုးအတိုင်းပဲ၊ ကယ်မပါ၊ ကြည့်ရှုပါ၊ ပြုစုပါ၊ ထောက်ပံ့ပါ မွဲသွေ့သွေ့မျက်နှာနှင့် 
ကိုယ်ချမ်းသာရကြောင်း၊ ငယ်ပေါင်း စုတ်ပဲ့၊ နုံနဲ့သည့် စကားများကို မေ့မှားလို့ဆိုမှာလျှင် 
လျှာတိုအောင် ရိတ်ချင်၏ ဆိုတာကို  အလွတ်ကျက်ထားတယ်” 

 “ခင်မိက မာနကြီးတာကိုး၊ ကိုယ်က အားငယ်တတ်တာ ငယ်ငယ်ကတည်းက၊ ခုဆို 
ကိုယ့်မှာ သားသမီးတွေ ပညာဆုံးအောင် သင်ပေးလိုက်နိုင်တာလေးပဲ ဖြေစရာ ရှိတယ်၊ 
အိမ်ဆိုလည်း တဲသာသာ” 
 “အောင်မာ၊ နံတောင်တိုက်လေးပါတော်” 
 “လခကလည်း စားဖို့တောင် မနည်း ရုန်းကန်နေရတာ၊ ခုဆို အိမ်ကဟာတွေက မာမာ 
ဆီသုံးတာ များတယ် ဆိုပြီး သူတို့က ဝင်ချက်လို့” 
 “သက်တောင် သက်သာသေး ဆွေရယ်၊ တို့ အဲဒီလိုများ အိမ်လာ ဦးစီးပြီး နေမယ့် 
သမီးများရှိရင် ကန်တော့ပွဲနဲ့တောင် ပင့်ပါရဲ့” 
 “အို ခင်မိလား ဒါမျိုး ခံမှာ၊ မိန်းမတစ်ယောက်ရဲ့ အားမာန်ဆိုတာ ဒါပဲ၊ 
သာယာပျော်ရွှင်မှုဆိုတာ ဒါပဲ” 
 မိဆွေသည် ပြောရင်း မျက်ရည်ကျလာလေသည်။ 
 
 “ဟေး ငိုမနေနဲ့လေ၊ ဟိုက လာတဲ့ ပန်းရန်ဆရာကတော်ကို ကြည့်ပါဦး၊ တလောကပဲ 
သူ့ယောက်ျားက လေဖြတ်တယ်၊ ရှေ့အပတ်တုန်းက ပန်းရန်ဆရာ ဖြစ်နေတဲ့ သားလေးက 
အညာပြန်လည်ရင်း ပိုးထိလို့ ဆုံးတယ်၊ ထမင်းချက်ခါနီး မှ ဆန်ရှာရတာ၊ အိမ်မှာ အငယ်က 
သုံးယောက်၊ ခု လမ်းထောင့်မှာ မုန့်ပြားသလက် လုပ်ရောင်းတယ်၊ ညကျရင် နာရီစင်နား သွားပြီး 
ပေါင်းတင်းဝါး ရောင်းတယ်၊ ကဲ ဘယ်လောက်အားမာန်ရှိလဲ၊ ခုလေ သူ့ထက် ကိုယ်တို့ 
မသာဘူးလား” 
 “အေးနော်…” 
 “သူ့ အေးနော်ကြီးကလည်း မလှုပ်တလှုပ်နဲ့” 
 
 သည်လို နံနက်ခင်း လမ်းလျှောက်ချိန် တစ်ပတ် နှစ်ပတ်ခန့် ဆွေဆွေနှင့် မတွေ့ဘဲ 
နေသည်။ ဟော သူ ‘ဆုံးပြီ’ဟု သူ့သမီး အကြောင်းလာကြားမှ သိတော့သည်။ “မူးတယ်နဲ့ အိပ်ချပြီး 
ဆုံးသွားတာပဲ အန်တီမိ၊ ခါတိုင်းလည်း ဒီလိုပဲဆိုတော့ သမီးတို့လည်း သတိမထားလိုက်မိဘူး၊ 
ဆေးသောက်အိပ်ပြီး နိုးလာတော့လည်း ကောင်းကောင်းနေတာကိုး” 
 “အလကား ဟာမ၊ ဘဝမှာ အနေမရဲဘူး” 
 ခင်မိမိ စိတ်တွင်းမှ အပြစ်တင်လိုက်သည်။ ပြီးတော့ သူသေချင် နားစက် 
အိပ်ပျော်ချင်သည်ဆိုသော ခရစ်ယာန်သင်္ချိုင်း မဟုတ်ဘဲ မီးကြာရိုးသချ င်္ိုင်းတွင် 
လိုက်ပို့လိုက်ရသည်။ မြူနှင်းတို့ တစ်စ တစ်စ ကွဲသော် လူလုံး မြင်လာရလေပြီ။ 
 
 “ဟော အန်တီခင်မိမိ လမ်းလျှောက်တာလား” 
 “အေး” 
 “တစ်ယောက်တည်းလား” 
 “အန်တီဆွေ မရှိတဲ့နောက်မှာ တစ်ယောက်တည်းပဲလေ၊ တစ်ယောက်တည်း 
လျှောက်တော့လည်း တွေးရ ငေးရနဲ့ လောကအလှကို ကြည်နူးရတာပေါ့” 
 “နေဗီးယား ကရင်ဘူးတွေ အကောက်ထမှဲာ တွေ့ခဲ့တယ်၊ အကြီးတစ်ဘူး ရှစ်ဆယ်၊ 
အလတ်က လေးဆယ့်နှစ်နဲ့” 

 “မလူးနိုင်ပါဘူး သမီးရယ်၊ လူးနိုင်တုန်းကတော့ နေဗီးယားကရင် ခြေထောက်လူးခဲ့တာ၊ 
ခုတော့ ဆောင်းတွင်းဆို ထောပတ်သီး၊ နွေဆို  ဆန်ဆေးရည်နဲ့ အိမ်မှာ ယူတဲ့ နွားနို့စိမ်းလေး 
ဖယ်ထားပြီး လူးခဲ့တာ နှစ်ချို့ နေပြီ” 
 “ဟင် အန်တီကလည်း” 
 “အဟုတ် ပြောတာဟဲ့၊ ကရိကထတော့ များတာပေါ့၊ မျက်နှာ ရေနွေးနဲ့ သစ်ရ ဘာရ 
ဘယ်တတ်နိုင်ပါ့မလဲ၊ ဝယ်နိုင်တဲ့ အခြေအနေ မရှိတော့လည်း ဖြစ်အောင် ဖန်တီးရတာပေါ့ 
ဆရာမရဲ့” 
 “ဟင် အန်တီကတော့ စံပဲ” 
 ဆရာမ ဒေါ်လှတိုးနှင့် ဒေါ်မာမာတို့က တဟားဟားရယ်ပြီး လျှောက်သွားကြသည်။ 
 
 “ဟော ပြန်လာကြပြီလား၊ ပန်းရောင်းတာ မြန်လိုက်တာ အမေတို့” 
 “တစ်ဆင့်ခံတွေ ပေးပစ်ခဲ့တယ်လေ၊ ကိုယ် ပေးတဲ့ တစ်ကျပ် လေးစည်းကို သူတို့က 
ငါးစည်းလုပ်ပြီး ရောင်းကြတာပဲ” 
 “ဘာတွေ ဝယ်ခဲ့ကြသလဲ” 
 “ခရမ်းချဉ်သီး အစိတ်သားနဲ့ ဆီတစ်ဆယ်သား၊ အိမ်က ပပဲုပ်နဲ့ ရောချက်မယ်၊ 
အရည်သောက်တော့ ခြံထဲက ရရာပေါ့၊ သွားမယ်နော်၊ လျှောက် လျှောက် လင်းလုပြီ” 
 “ဟုတ်ကဲ့ အမေတို့” 
 သပြေပန်းသည် အဘွားကြီးနှစ်ယောက် စကားတပြောပြောနှင့် လွန်သွားလေပြီ။ 
 
 သူတို့တွင် ညှိုးနွမ်းအားငယ်မှု မရှိ။ သူတို့တွေလည်း လူသားတွေပဲလေ။ ဘဝမှာ 
ဖြစ်ချင်တာတွေတော့ ရှိကြမပေါ့။ မဖြစ်နိုင်မှန်း သိလျက်နှင့် မဖြစ်နိုင်လေခြင်းဟု တွေးနေ 
ဆွေးနေမှုတွေ မရှိကြသူများမို့ ဒီအသက်အရွယ်အထိ ကျန်းကျန်းမာမာ အေးအေးချမ်းချမ်း 
ဖြစ်နေကြပေသည်။ 
 
 ခင်မိမိသည် အဘွားကြီးနှစ်ယောက်ကို ကြည့်ကာ ဘဝမှာ အနေရလိုဲက်ပါ့ဟု စိတ်တွင်းမှ 
ချီးမွမ်းလိုက်မိလေသည်။ 
 
 ဖျတ်ခနဲ ညက ဖတ်မိသော ဆရာဇော်ဂျီ၏ ‘အရွယ်အဟန့် လက်မခန့်လည်း 
အံ့သြဖွယ်သာ သတ္တဝါတို့၊ ဖြစ်ရာဘဝ၊ အားမာန်ပြသို့’ ဟူသည့် မိုးဆွေငှက် ကဗျာလေးကို 
သတိရလိုက်မိလေသည်။ 
 
 အိမ်အဝင်နားသို့ ခင်မိမိ ရောက်လာလေလျှင် အရွယ်ငယ်သော်လည်း အားနှင့်မာန်နှင့် 
ကောင်းကင်သို့ ပျံတက် ထိုးဖောက်သွားလေသော မိုးဆွေငှက် မောင်နှံကို တိုက်တိုက်ဆိုင်ဆိုင် 
မြင်လိုက်ရလေသည်။ 

သထုံမလေးနွယ် 
အရိန္ဒမာမဂ္ဂဇင်း၊ 

၁၉၉၅၊ ဒီဇင်ဘာလ။ 

သူငယ်ချင်းလေးများသူငယ်ချင်းလေးများသူငယ်ချင်းလေးများသူငယ်ချင်းလေးများ    ရှိခဲ့သည်ရှိခဲ့သည်ရှိခဲ့သည်ရှိခဲ့သည်((((သင်းစုစုညိမ်းသင်းစုစုညိမ်းသင်းစုစုညိမ်းသင်းစုစုညိမ်း)))) 

 
 ရေတမာပင်အောက်မှာ သူ ရပ်နေတာ အတော်လေး ကြာသွားသည်။ 
သူ့ကတ္တီပါဖိနပ်အောက်က မြက်ခင်းပြင်သည် စိမ့်မြအေးစက်နေ၏။ လေက ထင်သလောက် 
မအေး။ သို့သော် သူ့နားထဲမှာတော့ ဟိုတုန်းက ဒီဇင်ဘာ မနက် စောစောတွေရဲ့ သစ်ရွက်ပေါ် 
နှင်းရည် တပေါက်ပေါက် ကျသံကို ကြားယောင်နေမိသည်။ သူ့ဘေးနားမှာ လှုပ်လှုပ်ရှားရှား 
ပုံရိပ်များကို စိတ်မဝင်စားနိုင်ဘဲ အဝေးတစ်နေရာသို့ ငေးမောဆဲ နောကန်ားဆီမှ 
သစ်ရွက်ကြွေနင်းသံလိုလို ကြားလိုက်ရသဖြင့် သူ့ရင်ထဲ ထိတ်ခနဲ ဖြစ်သွား၏။ 
လှည့်ကြည့်လိုက်တော့ သမီးလေးရဲ့ ပြုံးပျော်တဲ့ မျက်နှာကို မြင်လိုက်ရသည်။ 
သူငယ်ချင်းတစ်စုနှင့် သူ့ဆီ လာနေသည်။ 
 
 လွန်ခဲ့တဲ့ တစ်ပတ်ကပဲ သမီးက သူ့ကို ပြောသည်။ 
 “နောက်တစ်ပတ်မှာ တက္ကသိုလ်နှစ်ပတ်လည်နေ့ အထိမ်းအမှတ် ပျော်ပွဲရွှင်ပွဲတွေ ရှိတယ်၊ 
ဒယ်ဒီ လိုက်ပို့ရမယ်နော်၊ သမီးကို ဒယ်ဒီ တစ်ခါမှ အချိန်မပေးခဲ့ဘူး၊ အဲဒီ တစ်ရက်တည်းပါ 
ဒယ်ဒီရာ၊ သမီးက ဒယ်ဒီနဲ့  သွားချင်လို့ပါ၊ သမီး သူငယ်ချင်းတွေကိုတောင်ဒယ်ဒီ လိုက်ပို့မယ်လို့ 
ကြွားထားပြီးပြီ” 
 
 သမီးက သူ့အချစ်တော်။ အခါတိုင်း သူအလုပ်များတာကို အလိုက်သိတဲ့ သမီးကို 
တစ်ခါတလေလေးတော့ လိုက်လျောရဦးမည်။ ဟုတ်တော့ ဟုတ်သည်။ သမီးကိစ္စ မှန်သမျှ
သူ့အမေနှင့်ပဲ ပြီးရသည်။ သမီး တက်နေတဲ့ သင်တန်းတွေ သမီးက ပြောပေမယ့် သူ 
သေသေချာချာ မသိ။ သမီး တက္ကသိုလ် ဘယ်နှစ်ရောက်ပြီလဲဆိုတာ သူ့စိတ်ထဲ ဇဝေဇဝါ။ 
သူ့အချိန်တွေ တော်တော်များများ အလုပ်ထမှဲာ ကုန်ဆုံးနေခဲ့သည်။ သမီးလေးတစ်သက် 
ရှိရော့မည်။ တစ်ခါ တစ်ခါတော့လည်း ငါ့ဘဝ ဘယ်တော့ အားမှာပါလိမ့်ဟု တွေးမိသည်။ ဒီလိုနဲ့ပဲ 
ပျော်ရွှင်စွာ အလုပ်လုပ်တတ်ခဲ့လေသလား မသိ။ 
 
 အပေါင်းအသင်း ရောင်းရင်းကြီးတွေနှင့်လည်း တစ်နှစ် တစ်ခါတောင် မဆုံနိုင်။ 
မတွေ့ရတာ ကြာလျှင် ဖုန်းထဲကနေပြီး ‘ဟဲ့ကောင်ကြီး’ ‘ခွေးမသား’ ‘မအေ’ တွေနှင့် မိုးမွှန်အောင် 
ဆဲဆိုပြီး အလွမ်းဖြေကြရသည်။ အဲဒီနေ့တွေများ အလုပ် လုပ်လို့ ကောင်းမှကောင်း၊ တစ်နေကုန် 
ရွှင်နေတော့တာပဲ။ သူ့မှာ အဲဒီလို  သူငယ်ချင်းမျိုးက နှစ်ယောက် သုံးယောက်ထက် မပို။ 
ထွန်းနိုင်နှင့် ကျော်ဝေကတော့ တက္ကသိုလ်တစ်လျှောက်လုံး မကွဲမကွာ တွဲခဲ့ကြတဲ့ သူငယ်ချင်းတွေ 
ဖြစ်သည်။ အခုတော့လည်း တစ်ယောက် တစ်နေရာ။ 
 
 ဟိုတုန်းကတော့ အချက်ကျကျလည်နေတဲ့ နာရီလက်တံတွေ အောက်မှာ ပျို မျစ်ခြင်းတွေ 
ထုံမွှန်းပြီး အရာရာသည် ချို မြိန်နေခဲ့သည်။ သူ့တက္ကသိုလ် ကျောင်းသားဘဝသည် 
ပျော်ရွှင်ဖွယ်ရာအတိ၊ သူငယ်ချင်းများနှင့် ပတ်သက်လျှင် သူ့မှာ မကျေနပ်စရာ ဘာမှ မရှိ။ 
ဟုတ်တယ်။ ဒီကနေ ပြန်ကြည့်လိုက်လျှင် လူငယ်ဘဝ၏ အပျော်ဆုံးကာလကို 
တက္ကသိုလ်နှစ်များတွင် ပြန်ရှာနိုင်သည်။ ပြန်၍ကား မရတော့။ ရင်ထမှဲာ လွမ်းကြည့်လျှင်တော့၊ 

ကိုယ်နှင့် အနီးဆုံး ဖြစ်သလို ကိုယ်ကိုယ်တိုင်လည်း ဖြစ်သည့် နှလုံးအိမ်သို့သာ 
ဝင်ရောက်နိုင်တော့သည်။ 
 
 “ဒယ်ဒီ ဒါ သမီးသူငယ်ချင်း ကျော်နန္ဒတဲ့” 
 ထူးထူးခြားခြား မိတ်ဆက်ပေးတဲ့ သမီးသူငယ်ချင်းထကဲ သူ မသိတဲ့ မျက်နှာစိမ်း 
ကောင်လေးကို သူ ငေးကြည့်နေမိသည်။ 
 
 သူနှင့် တကူးတက မိတ်ဆက်ပေးတယ် ဆိုတော့ သူ့စိတ်ထဲ တစ်မျိုးစိုးရိမ်ပူပန်သွားသည်။ 
 သမီးက ခုခေတ် လူငယ်တွေထမှဲာတော့ လိမ္မာသားဟု ပြောရမည်။ သမီး အသက် ၁၈ နှစ် 
မပြည့်ချင်သေးတာ သတိရသည်။ သူငယ်ချင်း အပေါင်းအသင်းလည်း များသည်။ မိန်းကလေး 
ယောက်ျားလေး မရွေး၊ သမီးက ‘သူငယ်ချင်း’လို့ ထည့်ပြောတာကို သတိထားမိပြီး စိတ်ချသလို 
ဖြစ်သွားရပြန်သည်။ အဲဒီ ‘သူငယ်ချင်း’ ဆိုတဲ့ စကားလုံးလေးကိုပဲ ထပ်စဉ်းစားမိ၏။ ပြီးတော့ သူ 
ပြုံးမိ၏။ ပြီးတော့ သူ့သူငယ်ချင်းမလေးတွေကို သတိရမိ၏။ 
 
 သူ ဖြည်းလေးစွာ လျှောက်လှမ်းလာလိုက်သည်။ သမီးတို့က ပွဲခင်းရှိရာ ဝိဇ္ဇာခမ်းမ ရှေ့ရှိ 
မြက်ခင်းပြင်သို့ ရောက်သွားပြီ ဖြစ်သည်။ ခါးနှစ်ဖက်ပေါ် လက်ထောက်၍ မိုးကောင်းကင်ကို 
မော့ကြည့်မိသည်။ အဖြူရောင် မိုးကောင်းကင်သည် သူ မမွေးခင်ကလည်း ဒီအတိုင်းပဲ ဖြစ်သည်။ 

□ 
 
 အပင်ကြီးများ သူ့ကို အုပ်မိုးလျက် ရှိသည်။ ကံ့ကော်ပွင့်ချိန် မရောက်သေးပါလျက် 
သူ့နှာခေါင်းမှာ ကံ့ကော်ပန်းရနံ့ ရနေသည်။ သူသည် စစ်ကိုင်းလမ်းအတိုင်း လျှောက်နေဆဲ 
ဖြစ်သည်။ ခပ်ဖွဖွ နင်းလျှောက်လာသော ခြေသံများကို သူ ကြားနေရသည်။ တစ်စုံတစ်ယောက် 
သူ့ကို စလိုက်သည်ဟု ထင်သည်။ ပြီးတော့ ခပ်အုပ်အုပ်နှင့် စီဝေသော ရယ်သံများကို 
ကြားရသည်။ “ကောင်မတွေ” ဟု သူ့နှုတ်မှ ရေရွတ်မိမတတ်၊ သူရယ်လည်း ရယ်ချင်လာသည်။ 
သူ့စိတ်တွေ ချက်ချင်း နုပျို  လန်းဆန်းလာသည်။ နောက်ကို  မလုံမလဲ လှည့်ကြည့်တော့ 
နှစ်ယောက်တွဲ သုံးယောက်တွဲ လျှောက်လာကြသော ကျောင်းသူတစ်စုကို တွေ့ရသည်။ 
မျက်နှာလေးတွေကိုတော့ သဲသဲကွဲကွဲ မမြင်လိုက်။ 
 
 သူ့မျက်စိမှာ သေသေချာချာ မြင်မိတာကတော့ ခင်ဘုန်းဆင့်၊ ချောချောနှင့် မေသူဆိုတဲ့ 
အစအနောက် သန်ရာမှာလည်း တူ၊ မေဂျာလည်း တူတဲ့ လုံးတူဒေါက်တူ ကောင်မလေး 
သုံးယောက်။ အခု အသက်အရွယ် ရောက်နေပေမယ့် သူတို့ရုပ်ရည်ကို ပုံဖော်လို့ မသဲကွဲပေမယ့် 
သူတို့မျက်နှာပေါ်က အပြုံးကိုတော့ သူ ဘယ်တော့မှ မမေ့။ ဘယ်လိုရေစက်ကြောင့် မသိ၊ 
တစ်ယောက် တစ်နယ်စီက လာပြီး ဒီနေရာမှာ စုဆုံကာ အခင်တွယ်ရဆုံး သူငယ်ချင်းတွေ 
ဖြစ်ခဲ့သည်။ ဟုတ်တယ်လေ သူငယ်ချင်းပါပဲ။ အချစ်ဆုံး သူငယ်ချင်းတွေပဲ။ သူ့ရင်ထမှဲာ 
တစ်စုံတစ်ခုကို လွမ်းဆွတ်သွားသည်။ အပူအပင်ကင်းခဲ့တဲ့ နေ့ရက်တွေကိုလား၊ ချစ်ခင်ရသော 
သူငယ်ချင်းတွေကိုလား။ 

 သ၊ူ ထွန်းနိုင်နှင့် ကျော်ဝေက မအူမလည် ပထမနှစ်ကျောင်းသား 
အသစ်ကလေးတွေအဖြစ် ကျောင်းဆောင်ကို ရောက်လာကြတော့ အတူနေရသည့် 
ကျောင်းသားကြီးတွေကြားမှာ သုံးယောက်သား အလိုလို စည်းလုံးမိကြသည်။ စိတ်တူ ကိုယ်တူ 
ရှိသဖြင့် ခင်မင်မိကြသည်။ တခြား ရွယ်တူတွေနှင့်စာလျှင် သူတို့သုံးယောက်က 
အနေအေးသည်ဟု ဆိုရမည်။ ဝါသနာတူသည်။ အနုပညာဘက်မှာ ညွတ်နူးလိုစိတ် ရှိကြသည်။ 
ကျော်ဝေက ကဗျာစပ်သည်၊ သီချင်းတွေ ရေးသည်။ ထွန်းနိုင်နှင့် သူက အဆိုနှင့် အတီး။ 
ထွန်းနိုင်က တူရိယာ တော်တော်များများ တီးမှုတ်တတ်သည်။ သူ့အဖေက ဇာတ်အဖွဲ့တစ်ဖွဲ့မှာ 
ပြဇာတ်ဒါရိုက်တာ။ အနုပညာကို တကယ့်ကို တတ်သိခံစားပြီး အလုပ်လုပ်နေသူ။ သားဖြစ်တဲ့ 
ထွန်းနိုင်မှာလည်း အနုပညာပိုးက ပါလာသည်။ ကျောင်းကပွဲတွေဆို သူ မပါရင် မပြီး။ ထွန်းနိုင် 
စီစဉ်ပြီဟေ့ ဆိုရင် ကျောင်းသားပရိသတ်တွေ အားပေးမခံရတာ မရှိ။ သူ့ဟာသူ 
အေးအေးနေပေမယ့် အလိုလိုနေရင်း နာမည်ကျော်နေသူ။ ကောင်မလေးတွေက ခင်ချင်ပေမယ့် 
မရဲတရဲသာ အနားကပ်ဝံ့သည်။ 
 
 ချောချောတို့ သုံးယောက်နှင့် သူတို့အဖွဲ့ ခင်မင်ခွင့်ရသည့်နေ့က တေးသံစုံမြူးပြီး 
ကြည်လင်တောက်ပတဲ့ ဒီဇင်ဘာ ညတစ်ည။ ထွန်းနိုင်တို့ မေဂျာရဲ့ မောင်မယ်သစ်လွင် ကြိုဆိုပွဲသို့ 
သူတို့ လိုက်သွားကြသည်။ ဟိုသုံးယောက်က ထွန်းနိုင်နှင့် မေဂျာတူတွေ ဖြစ်သည်။ 
အဲဒီနေ့တုန်းက သူတို့တွေ ပျော်လိုက်ကြသည့် ဖြစ်ခြင်း။ မိတ်ဆွေသစ်တွေလည်း တိုးသည်။ ကိုယ် 
သန်ရာ သန်ရာ စုကာ ရည်မှန်းချက်တွေ ကိုယ်စီနှင့် ရှေ့ကို အရှိန်အဟုန် ပြင်းပြင်းနှင့် ချီတက်ဖို့ 
အဆင်သင့်။ 
 
 အဆောင်ပြန်ရောက်တော့ ကျော်ဝေက ပြောသည်။ 
 “အင်းလျားကလို့သာ ပြောတယ်၊ ပုံလည်း မလာဘူး၊ အင်းလျားက နာမည်သာကြီးတာ၊ 
တကယ့်အချောအလှတွေက ရတနာတို့ မာလာတို့မှာမှ ပေါတာကွ” 
 “မင်းက ဟိုသုံးယောက်ကို ကြည့်ပြီး ပြောတာလား” 
 “အေးလေ…” 
 “ဖြူဖြူစင်စင်လေးတွေပါကွာ၊ ခင်စရာ ကောင်းပါတယ်” 
 ထွန်းနိုင်က အိပ်ရာ ပြင်နေရာမှ လှမ်းပြောသည်။ 
 “မင်းရဲ့ ချောချောကတော့ မဆိုးပါဘူး” 
 “ဘာ ငါ့ရဲ့ချောချောလဲ” 
 ထွန်းနိုင်က စိတ်ဆိုးဆိုးနှင့် ပြောသည်။ 
 
 ထွန်းနိုင်နှင့် ချောချောက ဖျော်ဖြေပွဲမှာ စုံတွဲသီချင်းတစ်ပုဒ် ဆိုသည်။ အတွဲညီသည့် 
သူတို့စုံတွဲ ပရိသတ် အားပေးခံရသည်။ အပြင်မှာ တွဲသွားလျှင်လည်း လိုက်ဖကသ်ဖြင့် အားလုံးက 
မျက်စိကျသည်။ အပေါင်းအသင်းများကလည်း ဝိုင်းစ ဝိုင်းတွန်းကြပေမယ့် သူတို့ချင်းက 
သူငယ်ချင်းအဆင့်မှ ဘယ်တော့မှ မတက်။ နှုတ်သီးစွာတဲ့ ချောချောကသာ နည်းနည်း 
အခန့်မသင့်ရင် ထွန်းနိုင်ကို ထုမယ်ထောင်းမယ် တကကဲ၊ ရန်တွေ့နေရတာနှင့် 
အချိန်ကုန်နေသည်။ ထွန်းနိုင်ကလည်း ကျောင်းစာက လွဲလို့ သူ ဝါသနာပါတာ 
အကုန်လျှောက်လုပ်ပြီး အချိန်တန်ရင် ချောချောရှိတဲ့ အဆောင်မှာ မဟုတ်၊ လမ်းဘေး 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
759 

ဘယ်နေရာမှာပဲဖြစ်ဖြစ် သူ ဆိုချင်တဲ့ သီချင်းကို ဆိုလိုက်ရရင် ကျေနပ်ပြီ။ ကျန် ၄ 
ယောက်ကလည်း သူတို့ကို အားပေးအားမြှောက် မလုပ်။ ဒီအတိုင်းပဲ ကြည့်ကာ အုပ်စုလိုက် 
ပျော်သလိုနေခဲ့ကြသည်။ 
 
 အင်းလျားမှာ ရေဆင်းဆော့၊ လှေစီးကြတော့လည်း ကလေးတွေလို စိတ်တူကိုယ်တူ၊ 
မြို့ထဲ လျှောက်လည်မယ်၊ ရုပ်ရှင်ကြည့်မယ်ဆိုရင်လည်း ပျက်ကွက်သူ မရှိ။ ကောင်မလေး 
သုံးယောက်ကလည်း မလွယ်၊ မိန်းကလေး ဖြစ်နေလို့ တော်တော့သည်။ 
 
 သူတို့ ယောက်ျားလေးတွေက “ဘာလုပ်ရင် ကောင်းမလကွဲ” လို့ တိုင်ပင်ရုံရှိသေးတယ်။ 
သူတို့က သွားဖို့အဆင်သင့် ပြင်ပြီးပြီ။ ခင်ဘုန်းဆင့်ဆို ပိုဆိုး၊ ထဘီကို တိုတိုဝတ်သည်။ စကားကို 
ကျယ်ကျယ်ပြောသည်။ သူ စိတ်မဝင်စားသည့် ကိစ္စဆိုလျှင် ဘိန်းစားသံနှင့် စကားပြောတတ်သည်။ 
မျက်နှာမှာလည်း သနပ်ခါး ဘယ်တော့မှ မကပ်။ ခင်ဘုန်းဆင့်နှင့် သူက အစားအသောက် 
အကြိုက်ချင်းလည်း တူသည်။ ရုပ်ရှင်ကြည့်လျှင်လည်း ဟာသကားမှ၊ စာဖတ်ဝါသနာလည်း 
ပါကြသည်။ ဖတ်ဖူးတဲ့ စာအုပ်တွေအကြောင်း ဖလှယ်ရလျှင်လည်း တမေ့တမော။ 
 
 “ရော့ မင်းတို့အတွက်” ဆိုပြီး စာအုပ်တစ်အုပ်နှင့် လက်ဖက် တစ်ပန်းကန်သာ ပေးခဲ့လျှင် 
သူတို့နှစ်ယောက်ကို နာရီပေါင်းများစွာ ငြိမ်သက်အောင် လုပ်ထားနိုင်သည်။ ကျောင်းမှာ 
ကောင်မလေးတွေရဲ့ ထမင်းချိုင့်ကို ဝိုင်းဖွဲ့စားလျှင်လည်း ဝက်သားဟင်းဆိုလျှင် “ရော့ 
မင်းတို့နှစ်ယောက်အတွက်” ဆိုကာ သူနှင့် ခင်ဘုန်းဆင့် ရှေ့ ချပေးတတ်သည်။ ခင်ဘုန်းဆင့် 
တွက်ကပ်တာနှင့်ပဲ ဝက်သားတစ်တုံးအတွက်နှင့် ရန်ဖြစ်ရတာလည်း ရှိသည်။ တစ်ရက်လည်း သူ 
ထမင်းစားပြီး ကွမ်းတစ်ယာ ကောက်ဝါးတော့ ခင်ဘုန်းဆင့်က သူ့ပါးစပ်ကို မလွတ်တမ်း 
သေသေချာချာ ကြည့်နေတော့သည်။ သူ မနေတတ် မထိုင်တတ် ဖြစ်လာသည် ထိ။ 
 
 “ဘာကြည့်တာလဲ” ဟု ပူပူထူထူ မေးမိတော့- 
 “ကွမ်းစားချင်လို့ဟဲ့၊ နင့်ကို လှလို့ ကြည့်တယ်များ ထင်နေလား” ဟု ဆိုသဖြင့် သူ 
အခံရခက်စွာ ရယ်မောနေခဲ့ရသည်။ 
 
 နောက်တော့ ကွမ်းစားတိုင်း မျက်တောင်မခတ်တမ်း ကြည့်နေမည်စိုး၍ ကွမ်းယာဝယ်တိုင်း 
ခင်ဘုန်းဆင့် အတွက် ထည့်ဝယ်ရသည်။ 
 
 “ငါ့ရှေ့မှာ ဘာမှလုပ်မပြနဲ့၊ ငါက အားကျပြီး အကုန် လိုက်လုပ်တတ်တယ်၊ ငါ့အစ်ကိုဆို 
ငါ့ရှေ့မှာ စီးကရက် မသောက်ရဲဘူး၊ ဘီယာ မသောက်ရဲဘူး၊ သူ ရေငုပ်တာကို ကြည့်ပြီး 
ရေမကူးတတ်ဘဲ လိုက်ငုပ်လို့ ငယ်ငယ်က ရေနစ်ပြီးပြီ။ 
 ‘ခင်ဘုန်းဆင့်ရယ်’ဟု ကျော်ဝေက အီလည်လည်သံနှင့် ညည်းသည်။ 
 “နင်တို့ ဆေးလိပ်ကြပ်ကြပ် သောက်ပြကြ၊ အဆောင်ရောက်ရင် ဆေးလိပ်သောက်မယ် 
တကကဲ လုပ်နေလို့ မနည်း တားထားရတာ” 
 မေသူက သူ့ဘဝမှာ အရေးကြီးကိစ္စတစ်ခု တွေ့သလို ဝင်ပြောသည်။ ဒီသူငယ်မက ဒီလိုပဲ 
တစ်ခါတစ်ခါ လန့်လန့်ဖျပ်ဖျပ် လုပ်တတ်သည်။ မေသူက သူ့ဘဝမှာ အချိန်တော်တော်များများကို 

ငေးမောရင်းနှင့် အချိန်ကုန်ခဲ့ပုံရသည်။ ဘာလုပ်လုပ် နှေးကွေးသည်။ လမ်းသွားရင်လည်း 
ငေးမောရလွန်းသဖြင့် မကြာခဏ ခလုတ်တိုက်တတ်သည်။ ရပ်ထားသည့် ကားကို ဝင်တိုက်သည်။ 
ဒါကို စိတ်မရှည်နိုင်သူက ကျော်ဝေ။ မေသူ့မှာ အံ့သြစရာတွေကလည်း များပါဘိ။ 
မိတ်ဟောင်းကျွမ်းဟောင်းတစ်ယောက်နှင့် ပြန်တွေ့ရတာလည်း သူ့အတွက် အံ့သြစရာ၊ 
ကောင်လေးက ကောင်မလေးကို ချစ်တယ် ဆိုတာလည်း အံ့သြစရာ၊ ဘာဖြစ်လို့ သူ့ကိုမှ 
ချစ်ရတာပါလိမ့်လို့လည်း ထပ်မံအံ့သြရ၏။ အမြဲတမ်း သူတွေ့ကြုံခဲ့ရသမျှကို 
မျက်လုံးပြူးပြူးလေးနှင့် ပြန်လည်သံတော်ဦး တင်တတ်သည်။ ဘာမှ ထိမ်ချန်ထားတာ မရှိ။ 
 
 ကျော်ဝေကတော့ စည်းစနစ်ကြီးသည့် မိဘတွေရဲ့ အုပ်ထိန်းမှုအောက်မှာ 
ကြီးပြင်းလာခဲ့သူဆိုတော့ နေရာတိုင်းမှာ စနစ်ကျသည်။ စည်းကမ်းရှိသည်။ လူကြီးဆန်သည်။ 
အကြံကောင်း ဉာဏ်ကောင်း ရှိပြီး ဦးစီးဦးဆောင် လုပ်ကိုင်တတ်သည်။ မမှားသင့်သော 
အမှားကလေးများနှင့် တချို့သော မိန်းကလေးတွေအတွက် သမားရိုးကျလို ဖြစ်နေသည့် 
နှောင့်နှေးမှု ကလေးဆန်မှု အချိန်မလေးစားမှု တွေဝေတတ်မှုလေးများကို သူ စိတ်မရှည်တတ်။ 
အဲဒီတော့ အင်မတန်မှ ကလေးဆန်သည့် မေသူနှင့် အမြဲတမ်း ပွဲကြီးပွဲကောင်း၊ ဒါတောင် 
အင်မတန်တော်သည့် မေသူက ကျော်ဝေ စိတ်တိုတာကို နားမလည်၊ တစ်ခါ တစ်ခါ သိတောင် 
မသိနိုင်လိုက်။ 
 
 “ကျော်ဝေ ဘာဖြစ်နေလဲ၊ အဆောင်မှာ ဟင်းမကောင်းလို့လား” ဟု သူ့ထမင်းဘူးကို 
ဖွင့်ကာ ပေးပြန်တော့ စိတ်ဆိုးရတဲ့လူမှာ အီလည်လည်။ 
 
 ကျော်ဝေက မေသူ့ကို အားမလိုအားမရ တတွတ်တွတ် ပြောဆိုဆုံးမတတ်၏။  
  
 “ခစ်… ခစ်… နင်က ငါ့ကိုများ လူဆိုးလူမိုက်ကြီး ထင်နေလား” “ငါ့ကိုများ 
ကလေးမှတ်နေလား” ဟု ရယ်မောနေတတ်သည်။ 
 “နင် ဆင်ခြင်သင့်တာတွေ ပြောနေတာ၊ ကျော်မကောင်း ကြားမကောင်း ခလုတ်တိုက်ပြီး 
ပလက်ဖောင်းပေါ်မှာ ဟပ်ထိုးလဲရတယ်လို့ တံတောင်ဆစ်မှာ စုတ်ပြဲသွားတယ် မဟုတ်လား၊ 
မိန်းကလေးတဲ့ မပြောလိုက်ချင်ဘူး၊ ငါ ပြောတယ် မဟုတ်လား၊ ငေးချင်ရင် အရှိန်လျှော့ ဒါမှမဟုတ် 
သိပ်ကြည့်ချင်ရင် ရပ်ပြီးကြည့်ပေါ့၊ ကလေးဆိုလည်း အကောင်းသား၊ အခုက ကလေး မဟုတ် 
လူကြီး မဟုတ်” 
 “ခလုတ်တိုက်မိတာပါဟယ်၊ အဲဒီကျောက်ခဲရှိနေတာ ငါ ဘယ်သိပါ့မလဲ လို့” 
 မေသူ့လေသံက ပျော့ပျော့ပျောင်းပျောင်း တကယ့် အပြစ်မရှိသည့် လေသံ။ 
 
 “အေး ဟုတ်တယ်၊ ကျောက်ခဲမှာ အပြစ်ရှိတယ်” 
 “ကြည့်စမ်း၊ ခေါင်းလျှော်လာပြန်ပြီ၊ အခု နေပူထထွဲက်မှာ မသိလို့လား၊ နင့်ဆံပင် အထူကြီး 
ဘယ်တော့ ခြောက်မှာလဲ၊ ဘယ်လောက်ပြောပြော မှတ်မထားဘူး၊ မဖြစ်ခင် ဆင်ခြင်နိုင်မှ၊ 
ဖြစ်ပြီဆိုရင် ဘာမှလုပ်လို့ မရတော့ဘူးနော်၊ အဆောင်မှာလည်း လူတွေကို သိပ်ယုံတာပဲဆို၊ 
မေသူ့ဆီကဆို ပိုက်ဆံလွယ်လွယ်ရလို့ ချေးကြတာ ပွနေတာပဲဆို” 
 “သူတို့မှာ လိုလို့ ချေးကြတာပဲ၊ ငါ့မှာရှိလျက်နဲ့ ဒီအတိုင်း ဘယ်နေနိုင်မလဟဲ့” 

 “ပိုက်ဆံချေးမှတော့ လိုတယ်ပဲ ပြောမှာပေါ့၊ ကိုယ့်ကို ဒီလူတစ်ယောက်ဟာ 
ဘယ်လိုပေါင်းတာလည်း အကဲခတ်တတ်ရမယ်နော်၊ လူတွေကို အားနာနေဖို့ မလိုဘူး၊ သူတို့ကို 
စော်ကားတာလည်း မဟုတ်ဘူး၊ ကြောက်နေစရာလည်း မလိုဘူး၊ ကိုယ်က ပြတ်ပြတ်သားသား 
ပြောတတ်ရမယ်၊ ဆုံးဖြတ်တတ်ရမယ်၊ အိမ်မှာက အငယ်ဆုံးမို့ သိပ်တာဝန်ယူစရာ မလိုဘဲ 
ကြီးပြင်းလာတာ သိပါတယ်၊ ဒါပေမဲ့ ရှေ့လျှောက် လူကြီး လုပ်ရတော့မယ်၊ ကိုယ့်ဘာသာ 
ရပ်တည်နိုင်အောင် ကြိုးစားရမယ်၊ ကိုယ့်မှ ရှိတဲ့ အရည်အသွေးကို ဖော်ထုတ်နိုင်ရမယ်၊ အသက် 
၃၀ မပြည့်ခင်မှာ ဘယ်သူ့မှ အားမကိုးဘဲ ကိုယ့်ခြေထောက်ပေါ် ရပ်တည်နိုင်တဲ့ အနေအထားကို 
ရောက်နေရမယ်၊ အသက် ၃၀ ပြည့်လို့မှ မရပ်တည်နိုင်သေးရင် ဘယ်တော့မှ မြဲမဲရပ်တည်နိုင်မှာ 
မဟုတ်တော့ဘူး၊ တစ်သက်လုံး သူများအားကိုးပြီး နေရလိမ့်မယ်၊ အဲဒါကို မှတ်ထား၊ အခုတည်းက 
ပြင်ဆင်မထားလို့ ရမတဲ့လား” 
 “ကျော်ဝေ နင် ပြောတာတွေ သိပ်နားထောင်လို့ ကောင်းတာပဲ” 
 မျက်လုံးလေး အမှေးသားနဲ့ နားထောင်နေရာမှ မေသူက ရွှင်ရွှင်လန်းလန်း 
ပြောလိုက်သည်။ 
 
 “အေး ငါ ပုံပြောပြနေတာ” ဟု ကျော်ဝေက ပြောပြီး ထသွားတော့သည်။ 

□ 
 
 အဆောင်တွေမှာ သီချင်း သွားဆိုကြတိုင်း သူတို့ အိပ်ရေးပျက်ကြသည်။ မနက် 
စောစောအတန်းဆို မတက်နိုင်သည်က များသည်။ ကောင်မလေးတွေကလည်း တစ်ညလောက် 
သူတို့ အင်းလျားမှာ ဆိုဖို့ ပျက်ကွက်လျှင် စိတ်ဆိုးသည်။ ရန်တွေ့လို့မဆုံး။ သူတို့ မအိပ်ခင်မှာ 
အရောက်သွားရသည်။ သူတို့ တခေါခေါ အိပ်မောကျမှ တခြားအဆောင် ပြောင်းရသည်။ 
အင်းလျားလမ်းပေါ်မှာ သီချင်းဆိုတဲ့ အဖွဲ့တွေက တစ်ဖွဲ့ပြီး တစ်ဖွဲ့။ တစ်ဖွဲ့က သီဆိုနေလျှင် 
ကျန်တစ်ဖွဲ့က တိတ်ဆိတ်စွာ အားပေးရသည်။ ပရိသတ်ကလေးတွေကလည်း အဆောင်တွင်းမှ 
ရိုးတိုးရိပ်တိတ်၊ လှုပ်လှုပ်ရွရွ၊ စားစရာတွေလည်း ခြံစောင့် အဘိုးကြီးမှတစ်ဆင့် တစ်မျိုးပြီး တစ်မျိုး 
မရိုးစေရ။ ကိုယ့်ပရိသတ်လေး သူများဘက် ပါသွားမှာလည်း စိုးရိမ်သား၊ ဒါနှင့်ပဲ 
အတော်ညဉ့်နက်သည်ထိ အင်းလျားဆောင်နားက မခွာနိုင်။ မဆိုရ မနေနိုင်သူတွေမို့ 
ညစဉ်ရက်ဆက် မပျက်မကွက် အသုံးတော်ခံရသည်။ ဒါတောင် အကောင်း ပြောခံရတာ မဟုတ်။ 
 
 “ငါတို့ရှိလို့ နင်တို့ သီချင်းဆိုလို့ ရနေတာ၊ နင်တို့အသံတွေ ဘယ်သူ နားထောင်မှာလဲ” 
 စိတ်ခုပြီး မသွားဘဲနေလျှင်လည်း မချော ၃ ယောက်မှာ မနေသာ၊ သူတို့ 
လာချော့လျှင်တော့ ထွန်းနိုင်က ခပ်မာမာ။ 
 “သူငယ်ချင်းအရင်းတွေမို့လို့နော်၊ မကြိုက်ရင် မလာဘူး၊ ငါတို့ကို မျှော်နေတဲ့ သူတွေ 
အများကြီး” 
 “အေးလေ မိဆွေတို့ အဆောင်ကို သွားမယ်၊ သူတို့ဆီ သွားရင် စားစရာတွေက ရှယ်၊ 
နင်တို့လို စားကြွင်းစားကျန်လောက် ကျွေးတာ မဟုတ်ဘူး” 
 ကျော်ဝေက ကောင်မလေးတွေနှင့် မတည့်သည့် နာမည်ကို ထည့်ပြောသည်။ 
 “ရတနာဆောင်မှာ ငါတို့ကို ကျွေးချင်တဲ့သူတွေ ပေါလွန်းလို့၊ ထွန်းနိုင်ရဲ့ 
ပရိသတ်တွေချည်းပဲ” 

 “နင်တို့နော် အဲဒီဟာမတွေ ကျွေးတိုင်း မစားကြနဲ့” 
 ခင်ဘုန်းဆင့်က ကျွဲမြီးတိုသံနှင့် ဆိုသည်။ တကယ်တော့လည်း ဘာမှ မဟုတ်၊ 
တခြားလူတွေကို ပိုခင်သွားမှာကို  စိုးရိမ်နေခြင်း ဖြစ်သည်။ သူတို့ ၃ ယောက်မှာ 
ရည်းစားတစ်ယောက်မှ မရတတ်သေးတာကို လှောင်ချင်ကြသေးသည်။ သူတို့ကလည်း 
ထိုစဉ်တုန်းက ရည်းစားထားဖို့ စိတ်မကူး။ စိတ်ရှုပ်မခံချင်၊ လွတ်လွတ်လပ်လပ် ပျော်သလိုသာ 
နေချင်သည်။ ခင်ဘုန်းဆင့်တို့ကလည်း ဘာထူးလဲ၊ ပေပေတေတေနေတဲ့ မိန်းကလေးတွေ 
ဖြစ်သဖြင့် တော်ရုံယောက်ျားလေး အနားမကပ်ရဲ။ 
 
 ခင်ဘုန်းဆင့်နှင့် သူက စာအုပ်တွေနှင့် ခေါင်းမဖော်နိုင်ဘဲ စာကြည့်တိုက်မှာ ကျန်ခဲ့လျှင် 
ထွန်းနိုင်နှင့် ချောချောက အနုပညာခန်းမထဲ ရောက်နေလေ့ ရှိသည်။ ကျောင်းဝင်းထဲ 
တစ်နေရာမှာတော့ ဆရာကြီး ကျော်ဝေရဲ့ ပို့ချမှုတွေကို မေသူတစ်ယောက် တအံ့တဩနှင့် 
နားထောင်နေရတတ်သည်။ 
 
 ညနေမှာတော့ ချိန်းစရာ မလိုဘဲ စုရပ်ဖြစ်တဲ့ အင်းလျားကန်စောင်းက အကြော်ဆိုင်မှာ 
စုကြသည်။ သူတို့ ယောက်ျားလေးအဖွဲ့က အပြင်မှာ ပျော်ကြသူများ ဖြစ်သဖြင့် အဆောင်ထမင်း 
အမြဲငတ်သည်။ ဒါပေမဲ့ စားဖို့သောက်ဖို့ မပူရ။ ကောင်မလေးတွေ ထမင်းချို င့်ကို ကပ်စားရင်း 
ဝဖြီးနေကြသည်။ ညနေစာအတွက်ဆို ပိုလို့စိတ်ချရသည်။ ကျွေးချင် မွေးချင်သူတွေ များလို့ 
တားတောင်ယူရသည်။ အင်းလျားကန်စောင်းက အကြော်ဆိုင်၊ အသုပ်ဆိုင်လေးတွေမှာပဲ 
ကောင်မလေးတွေ ယူလာတဲ့ အဆောင်က ဟင်းတွေနဲ့ ထမင်းလက်ဆုံ စားကြသည်။ အဆောင် 
ပိတ်ခါနီးမှ ကောင်မလေးတွေကို အဆောင်ပြန်လိုက်ပို့သည်။ ဒါကလည်း တစ်နှစ်လည်း မဟုတ်၊ 
နှစ်နှစ်လည်း မဟုတ်။ သူငယ်ချင်း အများစုကဆိုလျှင် သူတို့မှာ အတွဲကိုယ်စီ ရှိကြပြီဟု 
ထင်နေကြသည်။ အဆောင်ပြန်ရောက်လျှင် နောက်ပြောင်လို့ မဆုံး၊ သူတို့ ဘယ်လိုငြင်းငြင်း 
ငြင်းလို့ မရ။ 
 
 “ဒီကောင်မလေးတွေ ရည်းစားမရရင် ငါတို့ကြောင့် ဖြစ်နေဦးမယ်နော်” 
 တစ်ရက်တော့ ကျော်ဝေက တွေးတွေးဆဆ ပြောသည်။ 
 “ဘာလဲ မင်းက မေသူ့ကို ချစ်ကြည့်မလို့လား” 
 “မေးစရာလားကွာ၊ ဒါပေမဲ့ ဒီကောင်မလေးကို လူကောင်းသူကောင်းနဲ့ တွေ့စေချင်တာပဲ၊ 
သိပ်ရိုးလွန်းလို့၊ အ,လွန်းတော့ အောက်ရောက်တယ်၊ န,လွန်းတော့ နောက်ရောက်တယ်” 
 “ဘယ်ကလာ၊ ကျောင်းပိတ်လို့ အိမ်ပြန်နေတုန်း လွမ်းလွမ်းဆွေးဆွေးများ ဖြစ်မလားလို့ 
ကိုယ့်ကိုယ်ကိုယ် သတိနဲ့ စောင့်ကြည့်ဖြစ်သေးတယ်၊ ထူးထူးထွေထွေ သတိရမနေပါဘူးကွာ၊ 
သာမန်ပါပဲ” 
 “ကောင်မလေးတွေ ရည်းစားရသွားရင်လည်း အကောင်းသား” ထွန်းနိုင်က ပြောသည်။ 
 “ပတ်ဝန်းကျင်ကလည်း ငါတို့နဲ့လို့ပဲ ထင်နေကြမှာပဲ၊ သူတို့က သိပ်လည်း 
ချောချောလှလှကြီးတွေ မဟုတ်တော့ အပြိုင်အဆိုင် လိုက်မယ့်သူ ဘယ်ရှိပါ့မလကွဲ” 
 “နေပါဦး၊ ငါတို့ကတော့ တခြားကောင်မလေးတွေ ဒီလောက်ပေါရဲ့နဲ့ သူတို့နဲ့မှ ဘာဖြစ်လို့ 
စွဲစွဲမြဲမဲ အပေါင်းအသင်း ဖြစ်ရတာလဲ” 
 “သူတို့က တခြားမိန်းကလေးတွေနဲ့ မတူတာတော့ အမှန်ပဲ” 

 “ဒါဖြင့် မင်း ခင်ဘုန်းဆင့်ကို ချစ်လား” ထွန်းနိုင်က သူ့ဘက် လှည့်ကာ မေးသည်။ 
 “မင်းကလည်းကွာ၊ သူငယ်ချင်းအရင်းကြီးဟာကို ဘယ်လိုလုပ် ချစ်လို့ ရမလဲ” 
  
 ထိုအချိန်တုန်းက သူ့မျက်နှာ ဘယ်လိုနေလဲတော့ မသိ။ ခင်ဘုန်းဆင့် ပေါက်ကျော်မကို 
မြင်ယောင်ကာ မပီတပီ ပြုံးမိတာတော့ မှတ်မိသည်။ 
 
 နောက်ဆုံးနှစ် စာသင်နှစ်လည်း တဖြည်းဖြည်း ကုန်ဆုံးလာသည်။ ကျောင်းပိတ်ရက် 
နီးလာလေ သူတို့စိတ်ထဲမှာ ထိုကိစ္စနှင့် ပတ်သက်ပြီး မတင်မကျ ဖြစ်လာလေ၊ ထပ်မံ၍ 
အကြိတ်အနယ် ဆွေးနွေးကြသည်။ 
 
 “ကောင်မလေးတွေက ငါတို့ကို ဘယ်လိုထင်မလဲ မသိဘူးနော်” 
 “ငါတို့လို ခင်မင်စရာကောင်းတဲ့ သူငယ်ချင်းတွေနဲ့ ဆုံခဲ့ရတာ သူတို့ ဘဝမှာ အမှတ်တရ 
တသသ ဖြစ်စရာပေါ့” 
 “ဒီလိုလဲ မဟုတ်သေးဘူးလေ၊ ပြီးစလွယ် မပြောနဲ့၊ သူတို့က မိန်းကလေးတွေလေ၊ 
ဘာပြဲဖစ်ဖြစ် သူတို့ စိတ်ထဲမှာ တစ်ခုခုတော့ ဖြစ်နေမှာပဲ၊ ငါတို့ကို မျှော်လင့်နေတာပဲ ဖြစ်ဖြစ်၊ 
ငါတို့ကြောင့် သူတို့ စိတ်ထိခိုက်ရရင်လည်း မကောင်းဘူး၊ သူတို့ မိန်းကလေးတွေကြားမှာလည်း 
ပြောရခက်နေလိမ့်မယ်၊ ပြီးတော့ ပတ်ဝန်းကျင်က ရှိသေးတယ်” 
 
 စာကြည့်စားပွဲမှာ ထိုင်တိုင်း ဒီအကြောင်းပဲ တအုံနွေးနွေး ပြောဖြစ်ကြသည်။ 
  
 “ကျော်ဝေ ပြောသလို ငါတို့ကို မျှော်လင့်ပြီး ဟိုလူ့လည်း မစဉ်းစားနိုင်၊ ဒီလူ့လည်း 
မစဉ်းစားနိုင် ဖြစ်ပြီး အိမ်က ပေးစားလည်း မယူဘူး ဆိုရင်တော့ ဒုက္ခပဲ” 
 “ငါ့စိတ်ထဲမှာ မရှင်းမရှင်းနဲ့ ကျောင်းပိတ်သွားရင် ဒီအတိုင်း မပြန်ချင်ဘူးကွာ၊ ပြန်တွေးမိရင် 
စိတ်မကောင်း ဖြစ်နေရဦးမယ်” 
 “အဲဒီတော့ ဘာလုပ်ချင်လဲ” 
 “ငါ ပြောသလို လုပ်မလား” 
 ရုတ်တရက် ကျော်ဝေက အကြံတစ်ခု ထပေးသည်။ သူ့ဆုံးဖြတ်ချက်ကို သူတို့ အားလုံး 
သဘောတူကြသည်။ ငြင်းမည့်သူ မရှိ၊ ဒီအကြံပေးတဲ့ သူငယ်ချင်းကို လတ်တလော 
ကျေးဇူးတင်မိသည်။ သိပ်တော်တဲ့ ကျော်ဝေ။ 
 
 ဒီလိုနှင့် စာမေးပွဲ နောက်ဆုံးရက် သူတို့မပြန်ခင် တစ်ရက်။ 
 “ခင်ဘုန်းဆင့်၊ နင့်ကို ငါ ချစ်တယ်” လို့ သူ ခင်ဘုန်းဆင့်ကို ရည်းစားစကား ပြောဖြစ်သလို 
တစ်ချိန်တည်း တစ်ပြိုင်တည်းမှာ ကျော်ဝေက မေသူ့ကို၊ ထွန်းနိုင်က ချောချောကို 
ပြောဖြစ်ခဲ့ကြသည်။ 
 
 ခင်ဘုန်းဆင့်က သူ့စကားကို အေးအေးဆေးဆေးပဲ နားထောင်နေသည်။ မျက်နှာက 
အခါတိုင်းထက် တည်ငြိမ်နေသည်။ ပြီးတော့ မပြောမဖြစ် စကားတစ်ခွန်းကို ပြောရသလို 
ပြန်ပြောသည်။ 

 “ချစ်ပေါ့” တဲ့။ “နင်ပြောတဲ့ စကားကို ငါ လက်ခံပါတယ်၊ ငါ့လည်း နင့်လိုပဲ 
မှတ်ထားလိုက်ပေါ့ဟာ” တဲ့။ 
 သူတို့သုံးယောက် ပြန်ဆုံတော့ သိလိုက်ရတာက ကျန်မိန်းကလေးနှစ်ယောက်ရဲ့ 
အဖြေကလည်း အဲဒီအတိုင်းပါပဲတဲ့။ 
 
 ထူးဆန်းစွာပဲ သူတို့တွေ နောက်ထပ် ပြန်လည်ဆုံတွေ့ကြခြင်း မရှိ၊ ကျောင်းပြီးလို့ ကိုယ့်မြို့ 
ကိုယ့်ရွာ ပြန်ကြသည်။ လုပ်ငန်းခွင် ဝင်ကြသည်။ ကိုယ့်အလုပ်နှင့် ကိုယ့်ဘဝနှင့် ကိုယ်၊ 
တစ်ယောက်နှင့် တစ်ယောက် ဆက်သွယ်ကြခြင်းလည်း မရှိ၊ ဘယ်သူကမှလည်း ဆက်သွယ်ဖို့ 
မကြိုးစား။ တွေ့ဖို့လည်း မကြိုးစား။ အခုဆို နှစ်ပေါင်း ၂၀ တိုင်ခဲ့ပြီ။ 

သင်းစုစုညိမ်း 
ရှုမငြီးမဂ္ဂဇင်း၊ 

၂၀၀၆၊ နိုဝင်ဘာလ။ 

ဆန်လှော်ဆေးခါးဆန်လှော်ဆေးခါးဆန်လှော်ဆေးခါးဆန်လှော်ဆေးခါး((((သင်းမြစန္ဒီသင်းမြစန္ဒီသင်းမြစန္ဒီသင်းမြစန္ဒီ)))) 
 
 တန်ဆောင်မုန်းလ၏ ကောင်းကင်သည် နံနက်ပိုင်းနှင့် နေ့လယ်ပိုင်းတွင် ပကတိ 
နီလာဖျော့။ ကောင်းကင်ပြင်သည် အဖြူတိမ်တောင်၊ တိမ်အစအနလေးများ လုံးဝမရှိ။ 
ကြည်လင်နေသော ကောင်ကင်ဖျော့သည် ကောင်းကင်တစ်ခုလုံးကို အုပ်စိုးနေသည်။ နီလာဖျော့၏ 
အဆုံးတွင်တော့ မြင့်မားလှသည့် တောင်တန်း စိမ်းစိမ်းများက နီလာဖျော့ကောင်းကင်၏ 
အောက်တွင် ဝပ်စင်းနေသည်။ တောင်တန်းကြီးများ၏ အနိမ့်အမြင့် ပုံသဏ္ဌာန်မှာ ဆင်ကြီးကဲ့သို့။ 
အချို့ နေရာမှာ တောင်ချွန်း၊ အချို့ နေရာမှာ ခပ်ပြေပြေ၊ အချို့နေရာတွင် ခပ်စောက်စောက်၊ 
အချို့ တောင်တန်းကြီးများမှာ သစ်ပင်တောရိပ်များ လွှမ်းလျက်။ အချို့ နေရာမှာ ကျောက်သား 
ပကတိ။ 
 
 အစိမ်းရင့်ရင့်၊ အစိမ်းနုနု၊ အညိုဖျော့၊ ခပဲုပ်၊ ညိုညိုမှိုင်းမှိုင်း၊ ညိုပြာပြာ၊ ဖြူလဲ့လဲ့၊ 
ပြာလဲ့လဲ့စသည်ဖြင့် အရောင်အသွေးများ ကွဲပြားနေကြသည်။ ကျောက်တောင် 
ကျောက်စွန်းများပေါ်တွင် တွယ်ကပ်ပေါက်နေသော ဆေးခါးပန်း ဖြူဖြ မျူားသည်လည်း 
တစ်တောင်လုံး၊ တစ်တောလုံး ဖွေးဖွေးဖြူနေသည်။ အချို့ နေရာတွင်တော့ အစိမ်းရောင် 
ပြေပြေလေးများ ရောယှက်ကာ ပေါက်နေသည်။ 
 
 အချို့ သော နေရာတွင်တော့ နေကြာရိုင်းများက ဝါဝါထိန်နေသည်။ ကျောက်ကမ်းပါးယံ 
စွန်းများတွင်လည်း ရွှေဝါရောင်နှင့် ရွှေအိုရောင်တို့က ဟိုတစ်ကွက်၊ သည်တစ်ကွက်။  
ခရမ်းရောင် လုံးပွေပင်တွေကလည်း ယာကွက်တွေအစမှာ ခရမ်းရောင်ပြေး။ တောင်ခြေ၊ 
တောင်ဆင်ခြေလျှောများတွင် ဂျုံ စိုက်ခင်း စိမ်းစိမ်းများက နံနက် ဆီးနှင်းများ ကျချိန်တွင် 
မြသားထဲမှ ပုလဲပွင့် ငွေရောင်များ လွှမ်းခြုံလျက်။ မြသားဂျုံခင်းများ၊ ဂေါ်ဖီစိုက်ခင်းများက 
ပကတိမြေ။ နေကြာရိုင်းများနှင့် ပန်းနှမ်းများက ရွှေဝါ၊ ရွှေအိုအခင်းကြီးများ။ 
ဆီထွက်မုန်ညင်းခင်းများက ပုလဲပန်းများ နေရောင်တွင် ဖြာထွက်နေတော့သည်။ 
 
 နှင်းများ ထူထပ်စွာ ကျနေသောကြောင့် ပင်စိမ်းပင်၊ သနပ်ဖက်ပင်၊ ချယ်ရီပင်၊ 
သစ်ယားပင်များတွင် ယှက်တွယ်နေသော ပင့်ကူအိမ်များပေါ်တွင် နှင်းများက တွဲလွဲခိုနေကြသည်။ 
ထွက်စ နေရောင်ထဲတွင်တော့ ငွေရောင်၊ ပုလဲရောင် ဖိတ်စဉ်လက်ဖြာ ကျနေတော့သည်။ 
 
 နေရောင် တိုက်ရိုက် မထိတွေ့ရသော နေရာများတွင် ပင့်ကူမျှင်များဖြင့် 
ရက်ဖောက်ထားသော ပင့်ကူအိမ်လေးများက ထင်ရှားစွာ နှင်းများ ခိုနေသဖြင့် ငွေရောင်ပကတိ။ 
ပင့်ကူကောင်လေးများကတော့ ပင့်ကူအိမ်တွင် မရှိ။ သစ်ရွက်စိမ်းများက နှင်းမထိသော 
ကျောဘက်တွင် နှင်းခိုနေကြသည်။ 
 
 ပတ်ဝန်းကျင်တစ်ခိုတွင်တော့ ပကတိ နီလာဖျော့ကောင်းကင်၊ ရွှေဝါရောင်၊ ရွှေအိုရောင် 
ကော်ဇောဝင်းဝါ၊ စိမ်းစိမ်းလဲ့ မြရောင်ခြယ် ကော်ဇော၊ ပုလဲပွင့်များ ကြဲပက်ထားသော ကော်ဇော၊ 
ထွန်ယက် မြေ,ပြင်ထားသော နီညိုရောင်မြေသား ကော်ဇောစကြီးများက အလှခြယ် 
ဆင်သထားသည်။ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
766 

 
 မြေပြင်မီးပုံမှ တလွင့်လွင့် ထိုးတက်သွားသော မီးခိုးငွေ့ ဖြူဖြူအတန်းလေးများ၊ 
စိမ်းညို့ညို့ တောင်တန်းကြီးများ၏ အလှဟန်၊ စားကျက်များ၊ တောအုပ်များကြားမှ 
ကွက်တိကွက်ကျား လွှတ်ကျောင်းထားသော နွားများသည် ဟိုတစ်အုပ်၊ သည်တစ်အုပ်။ 
တသွင်သွင် အရှိန်အဟုန်ဖြင့် စီးကျနေသော ရေချောင်းကလေး။ ပတ်ဝန်းကျင်၏ ပကတိအလှ၊ 
သဘာဝပန်းချီကားချပ် မြင်ကွင်းကျယ် စသည် စသည်ဖြင့် လှပနေသည်။ 
 
 နံနက်စောစော ကောင်းကင်ပြာကြီးသည် တဖြည်းဖြည်းဖြင့် နီလာရင့် ဖြစ်သွားပြီး 
တိမ်ခေါင်းဖြူ အစအနများ အလိပ်လိုက် အဆုပ်လိုက် ရွေ့လျားကာ တောင်ခြေမှ တက်လာသလို 
လွင့်မျောလာသည်။ အအေးဒဏ်ကလည်း တဖြည်းဖြည်းချင်း မြင့်တက်လာသည်။ တန်ဆောင်မုန်း 
လပြည့်ညသို့ ရောက်လာပြီ ဖြစ်သဖြင့် အအေးဒဏ်ကလည်း ပို၍ စူးစူးရှရှ အေးမြလာသည်။ 
ရွှေရောင်လမင်းကြီး၏ အရောင်မှာ အမှောင်ထတွဲင် ထွန်းလင်းစပြုလာပြီ။ အမှောင်ရိပ် 
သန်းလာသဖြင့် တောင်တန်းကြီးများ၏ သဏ္ဌာန်မှာ မည်းမည်းသာ မြင်ရသည်။ 
 
 ဟော… ကြည့်နေရင်း တောင်စွန်းတောင်စများကြားမှာ အလင်းရောင် အစလေး 
ထွက်ပြူစပြုလာပြီ။ သိပ်မကြာခင်ပင် လမင်းကြီး၏ ထိန်ထိန်သာသာ အလင်းရောင်ကို မြင်ရပြီ။ 
ညဥ့်မှောင်မှောင်ထဲမှ စိန်ကြယ်ဖျိုးဖျပ်တို့လည်း လင်းလက်တောက်ပစွာ ပေါ်ထွန်းလာလေပြီ။ 
တကယ့် စိန်တုံးစိန်ခဲများ၏ အလင်းရောင်များ။ လပြည့်ည လ၏ ရွှေဝါရောင်အလင်းမှာ 
ထင်ရှားတောက်ပလျက်။ 
 
 ကြယ်ရောင် လရောင်များကို အန်တု ထွက်ပေါ်လာသော မီးပုံးပျံကြီးများကလည်း ဟိုက 
တစ်လုံး သည်က တစ်လုံး လွင့်ပျံမြင့်တက် ထိုးထွက်လာပြန်သည်။ စိန်နားပန်မီးပုံးများမှ 
အရောင်များမှာ ညဥ့်မှောင်မှောင်တွင် နီလာ၊ ပတ္တမြား၊ စိန်များ လွင့်ပျံလျက်။ မီးပုံးပျံကြီးမှာ 
လေအလိုက် ဘယ်ညာ ရွေ့လျားနေသည်။ 
 
 အအေးဓာတ် စူးရှရှမှာ အသားထဲ နစ်မြှုပ်သွားအောင် တိုက်ခတ်နေသည်။ 
လေအေးစူးစူးရှရှက လရောင်နှင့်အတူ မြင့်တက်လာသည်။ လေအဝေ့တွင်တော့ ရှမ်းအိုးစည်က 
တစ်ဗေတုံ၊ တုံနှင့် ပေါ်ထွက်လာသည်။ ရှမ်းအိုးစည် အသံကြောင့် တဲဘေးတွင် မီးလှုံနေသော 
ကလေးငယ်များမှာ ထကာ က,လို့နေကြသည်။ အနွေးထည် နွမ်းနွမ်းနှင့် ဂျင်းဘောင်းဘီ 
ရှည်ဝတ်ကာ မီးပုံဘေးတွင် မီးလှုံနေကြသော ကလေးငယ်များမှာ ခြေထောက်ကလေး 
တစ်ဖက်မြှောက်၊ လက်ကလေး မြှောက်ကာ က,နေကြသည်။ တကယ်တော့ 
ရှမ်းအနွယ်ဖွားကလေးများမှာ အိုးစည်သံ ကြားလျှင် အသားထဲ အသွေးထဲက ရုန်းကြွကာ 
က,ကြရသည်မှာ မမောနိုင်။ 
 
 သူတို့သည် အထူးသဖြင့် ယောက်ျားလေးများမှာ အိုးစည်သံ ကြားလျှင် 
မြူးကြွလာကြသည်မှာ မွေးကတည်းကနေ အိုမင်းသည့်တိုင် အကမှာ နှစ်ခြိုက်ပျော်မြူးကြတာ 
အမှန်ပင်။ တန်ဆောင်မုန်း လပြည့်နေ့ ဆိုလျှင် တောင်ကြီးက မီးပုံးပျံလွှတ်ပွဲ၊ အောင်ပန်းက 
ကထိန်စံနှင့် ကလောက မီးဆော်ပွဲများကို မသွားရ မနေနိုင်အောင် သွားကြတာပဲလေ။ 

တောင်ကြီးသားတွေက လစဉ် မီးပုံးပျံလွှတ်ပွဲ ဆိုလျှင် အားတက်သရော မီးပုံး ချိုးကြ၊ 
ယမ်းထောင်းကြ၊ အရုပ်တွေ သူ့ထက်ငါ သာအောင် အလှဆင်ကြပေါ့။ အောင်ပန်း 
ကထိန်ပွဲဆိုလျှင်လည်း ပဒေသာပင် သူ့ထက်ငါ အပြိုင်သီးကြရအောင် စေ့ဆော်ကြ။ ကလေးက 
မီးဆော်ပွဲဆိုလျှင်လည်း ယမ်းထောင်းကြ၊ ထင်းစုကြနဲ့ အိုးစည်သံ ဗေထုံညံလို့ပါပဲ။ တန်ဆောင်မုန်း 
လပြည့်နေ့ နီးလာလေ အိုးစည်သံတဝေဝေ ဖြစ်လာစမြဲ။ 
 
 ဘအိုကတော့ သည်လို ရက်မျိုးဆိုလျှင် ယခင် ငယ်ရွယ်စဉ်ကတော့ တောင်ကြီး မီးပုံးပျံ၊ 
အောင်ပန်း ကထိန်နှင့် ကလောမီးဆော်ပွဲများကို မလွတ်တမ်း သွားလည်နေကျ။ အောင်ပန်း 
ကထိန်ဆိုလျှင် ဘအိုတို့ ရောက်နေကျ။ ပေါ်လိန်းရဲ့ ပွဲရုံပဒေသာပင် လှည့်လျှင် အိုးစည် 
တီးရသည်မှာ မမောနိုင်မပန်းနိုင်အောင် ဖြစ်ရသည်မှာ နှစ်စဉ်။ ပွဲပြန်လာလျှင်လည်း အိမ်က 
လူတွေကို ပြောပြရသည်မှာ အမော။ 
 “ဟေ့… ငါတို့ အိုးစည်တီးရတာ လက်ကို ညောင်းနေတာပဲ၊ ပွဲကလည်း လူအပြည့်ပဲ၊ 
ပွဲစည်တယ်၊ အိုး… ဈေးထဲက ထမင်းဆိုင်၊ တို့ဟူးသုတ်ဆိုင်တွေမှာတောင် ပွဲတစ်လုံးပဲ” ဟု 
ပြန်ပြောတာကို ကလေးငယ်များက ငေးမောနားထောင်ကြတာ သတိရသေးတော့။ 
 
 ဘအို ငယ်ရွယ်စဉ်ကတော့ ပေါ်လိန်းရဲ့ ပွဲရုံပဒေသာပင်အလှည့်မှာ အချမ်းပြေ 
ဆန်အရက်လေး တစ်ကျိုက်သောက်ရင်း အိုးစည် တီးရတာကို ပျော်နေကျပဲပေါ့။ အခု 
အသက်ကလေး ရလာတော့ နေ့ခင်းဘက် အောင်ပန်း ကထိန်စံတို့၊ တောင်ကြီး မီးပုံးပျံ 
အလှလွှတ်ပွဲတွေသာ သွားပြီး ညဘက်ကျလျှင် အိမ်မလည်နိုင်တော့။ သည်တော့ အပျိုရွယ်၊ 
လူပျို ရွယ်တွေ ရွာထဲကနေ မြို့ကို သွားကြတော့ သူက မြေးထိန်း၊ ကလေးထိန်း ကျန်နေခဲ့သည်။ 
 
 တန်ဆောင်မုန်း လပြည့်ညက ဆေးပေါင်းခတဲ့ည။ သည်တော့ ရိုးရာ ဆန်လှော်ဆေးခါး 
ချက်ပြီး မြေးတွေ သားသမီးတွေကို ကျွေးရမည်။ ရိုးရာဓလေ့ဖြစ်တဲ့ ဆန်လှော်ဆေးခါးကို နှစ်စဉ် 
တန်ဆောင်မုန်းလပြည့်ညမှာ မိုးအို ဘအို၏ မိဘတွေက ချက်ပြုတ် တိုက်နေတာကို 
သတိရမိသေးသည်။ သည်တစ်ခါတော့ ကိုယ် ချက်ပြုတ် ကျွေးမွေးရတဲ့အလှည့်  ရောက်ပြီပဲပေါ့။ 
အင်းလေ… ဘအို ကိုယ်တိုင်တောင် ဆံပင်တွေဖြူ၊ သွားတွေ ကျိုး၊ ခါးတွေ ကုန်းနေပြီပဲ။ ဒါပေမဲ့ 
လုပ်နိုင် ကိုင်နိုင်တုန်းပဲပေါ့။ ရွာထဲက အလှူတွေ လှည့်ရင် ရှေ့ဆုံးက ဂြိုဟ်တိုင် စက္ကူပန်းတွေ 
ကိုင်နိုင်တုန်းပဲပေါ့။ အရင်က ငယ်စဉ်ကလို အိုးစည်မတီးနိုင်ပေမယ့် ကိုယ့်အလှည့်ကို 
တာဝန်ယူနေရတဲ့ သားသမီး၊ မြေးသားတွေကို နေရာပေးနိုင်ခဲ့ပြီ။ 
 
 ကိုယ့်သားသမီး မြေးတွေ တီးနေတဲ့ အိုးစည်သံ ကြားရင်တောင် က,ချင်တဲ့စိတ်က 
ရှိသေးရဲ့၊ ဝမ်းလည်းသာ၊ ကြည်လည်းကြည်နူး၊ ပျော်လည်း ပျော်ပါရဲ့။ ဒါကိုက ရှမ်းအရသာပဲ 
ထင်ပ။ 
 
 အခုလည်း ဆန်လှော်ဆေးခါးကို ရိုးရာမပြတ် ထိန်းသိမ်းခဲ့တာ သားစဉ်မြေးဆက်ပဲ။ 
ယုံယုံကြည်ကြည်နဲ့ စားသောက်ခဲ့တာ နှစ်ပေါင်း ဘယ်လောက်၊ ပွဲပေါင်း ဘယ်လောက်ဆိုတာ 
မရေတွက်နိုင်တော့။ သည်ဆန်လှော်ဆေးခါး သောက်ပြီးရင် ကျန်းမာသလို၊ အသက်ရှည်သလိုကို 
ခံစားရတာ အမှန်ပဲပေါ့။ 

 ဘအိုက အဖိတ်နေ့ဆိုလျှင် ဈေးလည်နေကျ။ တန်ဆောင်မုန်း အဖိတ်နေ့မှာ 
စည်လိုက်တဲ့ဈေး။ လပြည့်ရဲ့ နောက်ဆုံးဈေးဆိုတော့ ဈေးကိုက ပွဲတစ်လုံးပဲ။ ကြိတ်ကြိတ်တိုး။ 
ကြံပင်ပေါက်ရောင်းသူ၊ သပြေပန်း၊ လုံးပွေပင်နဲ့ အခါးပန်း ရောင်းတဲ့ ပန်းသည်တွေကလည်း 
မနည်းလှဘူး။ 
 
 ဘအိုကတော့ အဖိတ်နေ့က အင်းထမှဲ ငါးရှဥ့်ကျပ်ကင်လေးတွေ ဝယ်လိုက်သည်။ 
ငါးရှဉ့်ကျပ်ကင်ကလည်း အကောင်သေးသေးလေးတွေကိုတောင် ခါတိုင်း ဈေးထက်
ဈေးပိုပေးဝယ်ရတာ။ တောထဲ သွားတုန်းက ခူးထားတဲ့ ဆေးခါးပင်ပေါက်တွေကို နေလှန်းထားတာ။ 
တဲခေါင်မိုးမှာ ထားတာကို သတိတရ ခြွေပြီး ထောင်းထားတာလေ။ ဈေးလည်တုန်းက 
ဆေးခါးပန်းတွေ၊ လုံးပွေပွင့်တွေ ရောင်းတာ မြင်တော့ မြို့က လူတွေလည်း စားကြမှာပဲ ဆိုပြီး 
ဝမ်းသာလိုက်တာ။ သြော်… ရိုးရာရှိသေးရဲ့လို့ တွေးမိပြန်တော့ ကြည်နူးမိသေးရဲ့။ 
 
 ဈေးက ပြန်လာတော့ ငါးရှဉ့်ကျပ်ကင်လေးတွေကို ပလိုင်းထကဲ ထုတ်လိုက်သည်။ ဖက်နဲ့ 
ထုပ်ထားတဲ့ ငါးရှဉ့်ကျပ်ကင်တွေကို  တစ်စစီ အရိုးမပါအောင် ထွင်လိုက်သည်။ မနေ့ကတည်းက 
မိုးအိုကတော့ ဆန်နီကောက်သစ်ကို နေလှန်းလိုက်၊ ထောင်းလိုက်နဲ့ပေါ့။ ဘအိုကတော့ 
ငါးရှဉ့်ကျပ်ကင်လေးတွေကို နေပြန်ပြထားလိုက်သည်။ နေက တန်ဆောင်မုန်းလ နေဆိုတော့ 
နေ့လယ်မှာ ခပ်ပြင်းပြင်းလေး ပူတတ်တော့ အနေတော်ပဲ။ ထပ်ပြီး ကျပ်မတင်ရတော့ဘူး။ ဘအို 
ယာခင်းထဲက နုတ်ပြီး ခြွေထားတဲ့ လုံးပွေရွက်တွေကိုပါ နောက်တစ်ဆုံ ထည့်ထောင်းပြန်သည်။ 
 
 မိုးအိုက တောင်ယာဆန်သစ်လေး တစ်ပြည်လောက်ကို အဖိတ်နေ့က နေကင်ပြီး 
ပြန်လှော်လိုက်တာ ဘေးက အိမ်တွေအထိ မွှေးနေတာ။ ဆန်လှော်ကြတာလည်း 
အိမ်တိုင်းလောက်ဆိုတော့ ဆန်လှော်နံ့က သင်းနေသည်။ 
 
 လပြည့်နေ့ညကတည်းက မိုးအိုက တက်ကြွနေသည်။ ညဘက် ကျိုတော့မယ့် 
ဆန်လှော်ဆေးခါးအတွက် ဆေးခါးပွင့်တွေ ခြွေလိုက်၊ ဆေးခါးမှုန့်ပုလင်းကို ကြည့်လိုက်နဲ့ 
အိမ်ခြံထောင့် ကစွတ်ခါးသီးတွေကိုလည်း ခူးနေလေရဲ့။ ကစွတ်ခါးပင်က အသီးနီရဲရဲ 
အရောင်လေးတွေက ပြွတ်နေအောင်ကို သီးတာ။ အမှည့်အသီးတွေ ခြွေ၊ ရေနဲ့ စင်စင်ဆေးပေါ့။ 
ညနေစောင်းကတည်းက လှော်ပြီး ထောင်းထားတဲ့ ဆန်နီ၊ ယာဆန်တွေကို ပျာတီးနေတာ မိုးအို 
အလုပ်လေ။ သန့်စင်ပြီး ယာဆန်နီ ဆန်လှော်တွေကို ဒန်အိုးထဲ မီးအနည်းငယ်သင်းပြီး 
ပြုတ်ထားလိုက်တာ။ နည်းတဲ့အိုးမှ မဟုတ်တာ။ ဘေးက အိမ်တွေလည်း ငှရဦးမှာလေ။ ဘအိုက 
ခေါင်းပေါင်း တဘက်လေး ပြင်ပြီး ပတ်လိုက်၊ မီးထည့်လိုက်နဲ့။ မိုးအိုကတော့ သစ်သားဆုံနဲ့ 
ကစွတ်ခါးသီးတွေ ထောင်းနေပြီ။ 
 
 နှပ်ချေးတွဲလောင်းနဲ့ အောင်နီတို့၊ သားငယ်တို့ သားအိုတို့  အုပ်စုကတော့ မီးဖိုဘေးနားမှာ 
ဝိုင်းဝိုင်းကို လည်နေတာ။ မိုးအိုကတော့ မြေးတစ်အုပ်ကို ကြည့်ပြီး သဘောကျနေတယ်။ 
ကွမ်းငုံထားတဲ့ မိုးအိုက တဟဲ့ဟဲ့ လုပ်ရင်း ကလေးတွေကို မောင်းထုတ်နေရတယ်။ ဆန်နီနဲ့ 
လုပ်ထားတဲ့ မုန့်ကြွပ်ဗန်းလေးကို နေပြထားတာ အတော်တောင် ကြွပ်နေပြီ။ သည်လို ကြွပ်မှပဲ 

ကင်စားလို့ ကောင်းတာ။  မိုးအိုရဲ့ ဆန်နီနဲ့ နှမ်းဖြူးထားတဲ့ မုန့်ကြွပ်ဗန်း ရုပ်လာကတည်းက 
ဆော့နေတဲ့ ကလေးတွေ ဝိုင်းဝိုင်းလည်နေတာ။ 
 
 အိမ်လယ်ခန်းက မီးဖိုဘေးမှာ ကလေးတွေ ဝိုင်းဝိုင်းလည်ပေါ့။ ဆန်လှော်ဟင်းရည်ထဲကို 
ငါးရှဉ့်ကျပ်ကင်လေးတွေ ဖဲ့ထားတာ ထည့်လိုက်တော့ ကလေးတွေက တစ်ယောက်မျက်နှာ 
တစ်ယောက် ကြည့်နေကြတာ ချစ်စရာပါပဲ။ အောင်နီနဲ့ သားအိုကတော့ ဇလုံလေးတွေ 
ကိုင်ထားလေရဲ့။ မြည့်နေအောင် ပြုတ်ထားတဲ့ ဆန်လှော် ဟင်းရည်ထကဲို ငါးရှဉ့်ကျပ်ကင်တွေ 
ထည့်ပြုတ်တာ အသားတွေတောင် မွကုန်ပြီ။ 
 
 ခဏနေတော့ မိုးအိုက ကစွတ်ခါးထောင်းကို ထည့်လိုက်၊ ဆားထည့်လိုက်၊ 
မြည်းကြည့်လိုက်နဲ့။ ဘအိုက ဆေးခါးမှုန့် ထပ်ထည့်လိုက်သည်။ အတော်ကို ခါးနေပြီ။ မိုးအိုက 
တစ်ဇွန်း မြည်းကြည့်လိုက်သည်။ 
 
 “ဘအို .… ထည့်မယ်နော်” 
 “မိုး မထည့်နဲ့၊ ဒါ  ဆေးလေ” လို့ ဘအိုက သတိပေးလိုက်သည်။ ဟင်းချို မှုန့် အရိုးစွဲနေတဲ့ 
မိုးအိုကို ဘအိုက တားလိုက်သည်။ “ဆီးဖြူကလည်း ချို ၊ ငါးရှဉ့်ကလည်း ချိုပါတယ်” လို့ ဘအိုက 
ထပ်ပြောလိုက်သည်။ မိုးအိုကတော့ ဆားတစ်ခဲ ထပ်ထည့်လိုက်ရင်း ဘအိုကို 
မျက်စောင်းထိုးကြည့်လိုက်သည်။ ကလေးတွေက ဘအိုနဲ့ မိုးအိုကို ကြည့်နေကြသည်။ 
 
 မွှေးရှရှ ခါးသက်သက် ဆန်လှော်ဟင်းကို ဘအိုက ဆေးလိပ်ခဲနေရာမှ ဖြုတ်ကာ 
ထပ်မြည်းလိုက်သည်။ 
 
 “ဟင်း,ချိုတာပဲ၊ တအားချိုတာပဲ” လို့ ပြောလိုက်သည်။ မိုးအိုက ကလေးတွေကို ကြည့်ရင်း 
ကွမ်းဝါးနေလေရဲ့။ တအောင့်ကြာတော့ တခြား ဆန်လှော်ဆေးခါး မချက်တဲ့ အိမ်က ဘအိုတွေ 
မိုးအိုတွေ ရောက်လာပြီ။ သည်တော့မှ မိုးအိုက ကမန်းကတန်း ကျပ်ခိုးစင်မှာ တင်ထားတဲ့ 
ဆန်နီမှုန့်ကြွပ်တွေကို ဇလုံထဲက ပလတ်စတစ်အိတ်ထဲ ထည့်လိုက်သည်။ ဘအိုက ပဲဆီကို 
ပန်းကန်စောက်လေးထဲ ထည့်နေသည်။ 
 
 “ဆီများများ ထည့်နော်၊ မုန့်ကြွပ်က ဆီများများ သုတ်မှ စားကောင်းတာ” လို့ 
ကလေးတစ်ယောက်က လှမ်းပြောလိုက်သည်။ 
 
 မီးဖိုပေါ်မှ ဆန်လှော်ဆေးခါးအိုးထဲသို့ ထည့်ရန် မိုးအိုတစ်ယောက်က လုံးပွေပင်များ 
လက်က ကိုင်လာသည်။ ရေဆေးထားသော လုံးပွေပင်များ၊ မိုးအိုကို လှမ်းပေးလိုက်သည်။ မိုးအိုက 
ဓားပါးဖြင့် လုံးပွေပင်များကို လှီးလိုက်သည်။ ပွက်ပွက်ဆူနေသော ဟင်းရည်အိုးထမှဲာ 
ငါးရှဉ့်ကင်အဖတ်များက ပေါလောမျောလျက်။ ကစွတ်ခါးသီး နီနီရဲများ၊ လိမ္မောရောင်၊ 
အစိမ်းရောင်များက အလှည့်ကျ ပေါ်လိုက်၊ ပျောက်လိုက်။ ဘအိုက ဆေးခါးမှုန့်များ 
ထပ်ထည့်လိုက်သည်။ မွှေးလိုက်သည့် ရနံ့။ 

 ကျပ်ခိုးဝနေသော ဝါးယောက်မဖြင့် အိုး မကပ်ရအောင် မွှေလိုက်သည်။ 
 
 မိုးအိုက ထမင်းစားပွဲပုလေး ချလိုက်သည်။ ပြီးမှ ဇလုံတွေ၊ ဇွန်းတွေ ချပေးသည်။ မိုးအိုက 
ဆေးခါးဟင်းရည်ကို ဘေးမှာ ပေါလိန်းများအား ခူးခပ်ပေးနေသည်။ ပန်းကန်ထမှဲာ အငွေ့က 
တထောင်းထောင်း။ အလယ်ဇလုံမှာတော့ မုန့်ကြွပ်ကင်က တစ်ဇလုံ၊ ဆားခွက်က တစ်ခွက် 
ချထားလိုက်သည်။ 
 
 တန်ဆောင်မုန်းလ၏ ညချမ်းကို ဆန်လှော်ဆေးခါးခြင့် အန်တုနေကြသည်။ ဘိုးအိုနှင့် 
ကလေးတစ်သိုက် နှပ်ချေး တရှုပ် ရှုပ်လိုက်၊ ဆေးခါးဟင်းရည် တစ်ဇွန်း သောက်လိုက်နှင့် 
အလုပ်ရှုပ်နေကြပြီ။ ဘအိုတစ်ယောက်က ဆေးခါးမှုန့်ပင် ထပ်ထည့်လိုက်သည်။ 
 
 သူတို့သည် ဆန်လှော်ဆေးခါးကို မြိန်ရှက်စွာ၊ ယုံကြည်စွာ စားသောက်နေကြသည်မှာ 
ပျော်စရာပင်။ ဘအိုနှင့် မိုးအိုကလည်း ပျော်နေကြသည်။ အဝေးဆီမှ ပျံ့လွင့်ထွက်လာသော 
ရှမ်းအိုးစည် အသံကြောင့် ပိုလို့ပင် ကောင်းသလား မသိ။ တစ်ပန်းကန်ပြီး တစ်ပန်းကန် 
သောက်လို့ကောင်းလှသည်။ 
 
 တန်ဆောင်မုန်းလ၏ အလင်းရောင်သည် ဝင်းပကြည်လင် ရွှန်းမြနေသည်။ 
အအေးဒဏ်ကလည်း ပိုလို့စူရှနေသည်။ မိုးအို၊ ဘအိုနှင့် ကလေးတစ်သိုက်ကတော့ တစ်နှစ်လုံး 
ရောဂါအန္တရာယ် ကာကွယ်နိုင်အောင် ဆေးပြီးတဲ့ ဆန်လှော်ဆေးခါးဟင်းကို မြိန်ရှက်စွာ 
စားသောက်နေဆဲ။ 
 
 ဘအိုနှင့် မိုးအို ယနေ့တိုင် ယုံကြည်စွာ နှစ်တိုင်းသောက်နေကျ ဆန်လှော်ဆေးခါးကို 
သားသမီး မြေးဖြစ်အလှည့်ထိ ဘယ်လောက်များ ကြာအောင် ထိန်းသိမ်းနိုင်မှာလဲ ဆိုတာကို 
တွေးမိပြန်တော့ စိတ်ထဲမှာ ပူနေမိသည်။ ကလေးတွေက တဟေးဟေးနှင့် အော်နေ ပျော်နေသံကို 
ကြားလိုက်သည်။ အို … သည်ချစ်စရာ ရိုးရာလေးဆိုတာ သားစဉ်မြေးဆက်အထိ ယုံကြည်စွာ 
စွဲလမ်းနေကြမှာပါလေ။ ဘယ်လို ရောဂါတွေ ဝင်ရောက်လာပါစေ သည်လို တန်ဆောင်မုန်းလပြည့် 
ညရဲ့ ဆန်လှော်ဆေးခါးကိုတော့ ရိုးရာမပျက် သားစဉ်မြေးဆက် သောက်ကြမှာပါပဲလို့ ဘအိုက 
ယုံကြည်လိုက်သည်။ 
 
 အပြင်ဘက်မှာတော့ တန်ဆောင်မုန်းလပြည့်ည၏ လက သာဆဲ။ လေက အေးမြဆဲ။ 
အချမ်းဒဏ်က စူးရှမြဲ။ ရှမ်းလေ၏ ရနံ့က သစ်လွင်မွှေးမြဆဲ။ 
 
 ဆန်လှော်ဆေးခါးရည်မှာ အငွေ့တထောင်းထောင်း ထနေသည်။ ဟင်းရည်၏ ရသာ 
ချိုချို ခါးခါးမှာ စွဲမက်စရာကောင်းသည်။ လုံးပွေပွင့်နှင့် လုံးပွေရွက် သင်းသင်းလေး၏ ရနံ့က 
ဖုံးလွှမ်းနေသည်။ မီးကင်ထားသော မုန့်ကြွပ်ပွကို တကြွပ်ကြွပ် မြည်အောင် ကိုက်ဝါးရင်း 
တစ်နှစ်လုံး ရောဂါကင်းအောင် ယုံကြည်စွာ စားသောက်နေကြသည်မှာ ချစ်စရာဓလေ့ပင် 
ဖြစ်နေတော့သည်။ 

 ထိန်ထိန်သာ လရောင်အောက်မှာ ပျံ့လွင့်လာသည့် ရှမ်းအိုးစည်ကလည်း 
လတ်ဆတ်မွှေးမြလေကို တလွင့်လွင့် ဖြတ်ကျော်လာဦးမှာ နှစ်စဉ်ပင် ဖြစ်နေပေတော့မည်။ 

သင်းမြစန္ဒီ 
မဟေသီမဂ္ဂဇင်း၊ 
၂၀၀၆၊ မတ်လ။ 

နံနက်ခင်းနံနက်ခင်းနံနက်ခင်းနံနက်ခင်း    ဗိုင်းရပ်ဗိုင်းရပ်ဗိုင်းရပ်ဗိုင်းရပ်----စ်စ်စ်စ်((((သင်းသင်းသာသင်းသင်းသာသင်းသင်းသာသင်းသင်းသာ)))) 
 
 လူတစ်ယောက်တွင် နံနက်ခင်း တစ်ခုစီ ပိုင်ဆိုင်နေမှန်း နံနက်ခင်း တစ်ခုကို သိသိသာသာ 
ကျော်ဖြေတ်ပြီးမှ သိခွင့်ရခဲ့သည်။ နံနက်ခင်း ဆိုသည်မှာ နိုးထခွင့် အမျိုးမျိုးဖြင့် နိုးထနေကြသော 
လူသားအားလုံး၏ ပထမဆုံး လုပ်ဆောင်ချက် ဖြစ်သည်။ မျက်လုံးနှစ်လုံး ပွင့်မှသာ ရခွင့်ရှိသော 
နံနက်ခင်းပင်။ သို့သော်လည်း ထိုနံနက်ခင်းကို မည်သူ တစ်ဦးတစ်ယောက်ကမျှ ရွေးချယ် 
အရောင်ဆိုးခွင့် မရခဲ့ပါ။ ဖြစ်ချင်သော နံနက်ခင်းနှင့် ဖြစ်နေသော နံနက်ခင်းတို့၏ ဆန္ဒ သို့မဟုတ် 
တောင့်တချက်များသည် တစ်စုံတစ်ရာသာ ဖြစ်သည်။ ထိုတစ်စုံတစ်ရာသည် အရေခွံ
ချွတ်ထားခံရသော မြွေတစ်ကောင် မဟုတ်တာတော့ သေချာလွန်းသည်။ ဟုတ်ကဲ့… နံနက်ခင်း 
ရှိခြင်းသည် အမှန်တရားသာ ဖြစ်၏။ 
 
 ကျွန်မတို့ ဘယ်လိုအေးချမ်းမှု၊ စိတ်ပူပန်မှု၊ ဝမ်းနည်းကြေကွဲမှု၊ အလိုကြီးမှု စတာတွေနှင့် 
အတူတူ အိပ်စက်ပြီးနောက် နိုးထခွင့်ရခဲ့သော နံနက်ခင်းတွင် ည၏ အကြွင်းအကျန် 
အပိုင်းအစလေးများကို သယ်ဆောင်လာရမြဲ ဖြစ်သည်။ မြနှင်းငွေ့ငွေ့တို့ အတိရှိနေသော 
နံနက်ခင်း၊ မိုးမှုန်မှုန်မွှားမွှားအောက်က နံနက်ခင်း၊ လေပြေည်အေးလေးများဖြင့် ကြိုနေသော 
နံနက်ခင်း၊ စသည့် နံနက်ခင်း အမျိုးမျိုးတွင် အိပ်ရေးဝဝဖြင့် နိုးထခွင့်ရလျှင်တော့ 
ထိုနံနက်ခင်းသည် မနေ့က အဖြစ်အပျက်များကို ခေတ္တဖြစ်ဖြစ် မေ့ပစ်နိုင်ခဲ့လိမ့်မည်။ ရောင်နီနုနု 
ပြေးမထွက်ခင် တည်ငြိမ်မှု အပြည့်ရှိနေသော ညပိုင်းမှ နံနက်ခင်းထိတိုင် လုံးဝအိပ်စက်မပစ်ဘဲ 
ဝရန်တာမှ ငေးမျှော်ကြည့်မိသော ပျိုမျစ်ခဲ့သည့် နေ့ရက်တို့ကတော့ ကျွန်မထံသို့ ဘယ်သောအခါမျှ
ပြန်လာဦးမည် မသိချေ။ မည်သို့သော ပူလောင်မှုများဖြင့် နိုးထလိုက်ပါစေ… နံနက်ဦး 
လေပြည်များက ကျွန်မကို တစ်စုံတစ်ရာ ပြန်လည် ပေးစွမ်းခဲ့မြလဲည်း ဖြစ်သည်။ 
 
 ကျွန်မ ရက်များစွာ တမ်းတခဲ့ပါသော နံနက်ခင်းတစ်ခုကို တရှိုက်မက်မက် 
ပြန်လည်ခံစားချင်သော ဆန္ဒကြောင့် ခုတလော အိပ်ရာမှ စောစော နိုးထတတ်နေခဲ့ပါပြီ။ 
ထွက်ပြေးလုလု ညနှောင်းပိုင်းကာလ၏ ခပ်မှုန်မှုန် အလင်းစက်အောက်မှာ လေပြည်လေးများ 
အေးစိမ့်နေသလို သစ်ပင်တို့သည် အိပ်မောကျဆဲ ဖြစ်သည်။ မိုးယွန်းတော့မည့် 
ခါတော်မီဆောင်း၏ အနံ့အသက်များ ကိုယ်ထင်ပြ ညှို့ငင်ယစ်မူးစေပုံက နံနက်ခင်း၏ အစကိုပင် 
မေ့လျော့နေခဲ့တော့သည်။ ထိုအချိန်လေးတွင် လယ်ထွန်ဆင်းရတော့မည့် နွားတစ်ကောင်၏ 
အားမာန်မျိုးလည်း မပြည့်၊ နွားကလေး၏ အော်ဟစ်သံနှင့် နို့ရည်တောင်းသည့် 
နို့ညှစ်သမားတစ်ယောက်၏ ပရိယာယ်ကိုလည်း မသုံး။ ကျွန်မ ပတ်ဝန်ကျင်မှာတော့ ပကတိ 
အေးငြိမ်းလွန်းသည်။ ရွရွပြေးနေသော လေစိမ်းလေးများကို တရှိုက်ရှိုက် နမ်းမျို ရင်း ကျွန်မကိုယ် 
ကျွန်မပင် မေ့လျော့နေစေတော့သည်။ 
 
 မကြာမီ ရောင်နီလာတော့မည်။ ကျွန်မ နေသော အရပ်ထတွဲင် ပဲပြုတ်သည်၏ ‘ပြဲပုတ်… 
ပြဲပုတ်’ ဟူသော အသံ မကြားရ။ လ၏ ချိုးချိုးချွတ်ချွတ် နှုတ်ဆက်သံလည်း မကြားရ။ ကျွန်မ 
ငယ်ငယ်က နေခဲ့သော ရပ်ကွက်လေး၏ တာလမ်းပေါ်က ဈေးရောင်းသွားမည့် ဈေးသည်များ၏ 
လမ်းလျှောက် စကားသံများကိုတော့ ဖျတ်ခနဲ သတိရလိုက်မိသေးသည်။ ယခု ထိုအသံမျိုး 

မကြားရ၊ သို့သော် ကျွန်မ ငယ်စဉ်က နေခဲ့သော မြို့လေး၏ နှစ်ပတ်လည်အောင် 
သဲ့သဲ့ကြားရတတ်သော ပဌာန်းရွတ်သံကိုတော့ ရံဖန်ရံခါ ကြားရတတ်သည်။ 
 
 ဟော ကြက်ဖအော်သံ အောက်အီးအီးကွတ်နှင့် ရထား ခုတ်မောင်းသံ တဝေါဝေါတို့ ကျွန်မ 
နားထဲသို့ အလျဉ်မဲ့ စီးဆင်းလာသည်။ ကျွန်မစိတ်ထဲ အမေ့အိမ် သီချင်းထက် ထိုရထားပေါ်တွင် 
ပါလာမည့် သူများကို မှန်းဆကြည့်လိုက်သည်။ ငိုက်မျဉ်းနေမည့် ရက်ခြား ကုန်ဆင်းဝယ်သော 
ကုန်သည်တစ်ယောက်။ 
 
 ကျွန်တော် လိုချင်တာတွေ၊ ကျွန်တော့်ဘဝအတွက် မက်မောစရာတွေ၊ ကျွန်တော့် 
မျှော်လင့်ချက်တွေ အားလုံး ဒီမှာပဲ ရှိတာလို့ မိဘနဲ့ အတိုက်အခံလုပ်ပြီး ရန်ကုန် ထွက်လာတဲ့ 
ကောင်လေးတစ်ယောက်၊ ရေးထားသမျှ စာတိုပေစလေး ကိုင်ပြီး နိုင်ငံကျော် 
စာရေးဆရာတစ်ယောက်ရဲ့ ပီတိနဲ့ ကျေနပ်နေတဲ့ စာရေးဆရာတစ်ယောက်။ ဝေါ့ကင်းရှူးပေါ်က 
ဂျင်းဘောင်းဘီ ထိပ်ဖျားစများကို ခေါက်လိုက် ဖြန့်လိုက်လုပ်နေသော Show Job ရာသီထဲက 
ရုန်းမထက်နိုင်သေးသည့် လူရွယ်တစ်ဦး။ သူတို့ကတော့ အထက်တန်းတွဲခုံပေါ်မှာ အခန့်သား။ 
 
 ရာထူးတိုးကိစ္စအတွက် ကိုယ့်ကုမ္ပဏီ အထက်လူကြီးကို သွားတွေ့ရမှာ အဆင်ပြေပါ့မလား 
မသိဘူး။ နေ့ချင်းပြန်ဖို့ မီပါ့မလား မသိဘူး။ တဖျစ်တောက်တောက် ညည်းတွားနေသည့် ဝန်ထမ်း 
လင်မယာ။ ပြတင်းပေါက်ကနေ လရောင်ကို ငေးလိုက်၊ သီချင်းလေး ညည်းလိုက်၊ ခါးလေး 
မတ်ကာ အကြောတဆန့်ဆန့် ရှိနေမည့် အဆင့်မြင်တန်း တက်မည့် ကျောင်းသူ တစ်ဦးစ၊ နှစ်ဦးစ။ 
ဆောင့်ကြွားကြွား အမူအရာနှင့် ကျယ်ကျယ်လောင်လောင် ရယ်မောတတ်သော 
အရပ်သားတစ်ဦး။ ဘူတာစဉ်အတိုင်း လိုက်ပို့သော မီးခွက်ကလေးများကို နှုတ်ဆက်ပြီး ထိုင်ခုံ 
လက်ရန်းလေးတွေပေါ်မှာ မှီရပ်နေကြသည့် ခြေညှပ်ဖိနပ် ဖြူဖြူလေးများ စီးတတ်ကာ၊ ဆံထုံးနှင့် 
ပန်းနှင့် အမြဲတက်ကြွနေသော ရိုးတံစိမ်းစိမ်းပေါ်က အဖြုရောင် မိန်းမတချို့ ။ ကြမ်းပြင်ပေါ်မှာ 
ချထားသော ငါးတောင်းကြီးများပေါ်မှာ မရွံမရှာ အိပ်စက်နေသည့် ငါးရောင်းထွက်မည့် 
ဈေးသည်များ။ ပန်းသည်များ…။ ဟင်းရွက်သည်များ။ ရိုးရာ အန်ပလပ်ဂ်ကလည်း တစ်ချက် 
တစ်ချက် စူးစူးရှရှ တိုးတိုးခွေ့ခွေ့ ရိုးရိုးတန်းထက်မှာ ပိပြားပြား။ 
 
 ဒါက ကျွန်မ သွားခဲ့ဖူးသော နံနက်ခင်း ရထားခရီးပင် ဖြစ်သည်။ ဘူတာစဉ်တွေမှာ 
ရေကုသိုလ်၊ ရေကုသိုလ် လိုက်အော်ရင်း ရေသောက်ပြီးတဲ့သူက အကြွေ မရှိဘူးဟု ခပ်တည်တည် 
ပြောတော့ ဘာကိုမှ မသိနားမလည်သော မျက်ဝန်းများဖြင့် ကြည့်နေရှာသည့် ၁၀ နှစ်အရွယ် 
ကောင်မလေးတစ်ယောက်၏ မျက်နှာကို ရက်များစွာ စွဲငြိနေခဲ့ဖူးသည်။ ရေအိုးလေးကို 
လက်အစုံဖြင့် မမှီ့တမှီ ရွက်ကိုင်ရင်း ထွက်သွားသော ရထားနောက် ကောက်ကောက်ပါအောင် 
ပြေးလိုက်နေပုံကြောင့် လက်ထဲမှာ အသင့်ကိုင်ထားမိသော ပိုက်ဆံတစ်ရွက်ကို ပစ်ချခဲ့ဖူးချင်သည်။ 
ထိုပိုက်ဆံသည် ကျွန်မ၏ ကျောင်းလခ ဖြစ်သည်ကို မမေ့လျော့ခဲ့မိလျှင်ပေါ့။ 
 
 ကြည့်… အခုဆို ကျွန်မ ရထားမစီးဖြစ်တာ ကြာလှပြီ၊ ရထားခ အလွန် 
သက်သာသော်လည်း ရထားလက်မှတ် ရဖို့ စိတ်မရှည်နိုင်သောကြောင့် လွယ်ကူဈေးကြီးသော 
ကားများကိုသာ စီးဖြစ်ခဲ့ခြင်း ဖြစ်သည်။ တကယ်တော့ သံချောင်းလေး နှစ်ခုပေါ်မှာ 

သံဘီးသေးသေးလေးဖြင့် လေးထောင့်သေတ္တာကြီး ပြေးလွှားနေပုံက သက်စွန့်ဆံဖျား 
စတန့်ပြကွက်တစ်ခုလိုပင်။ ပြီးတော့ ရှူးရှူးရှားရှား မောဟိုက်နေသံ။ ဘူတာစဉ် ဝင်တိုင်း တဘူဘူ 
အောင်ပွဲခံတတ်သော ခူယားကြီးတစ်ကောင် ဖြစ်ကြောင်း မီရထားခုံးကြီးပေါ်မှ ရင်တသိမ့်သိမ့် 
ခံစားချက်မှာ ယခုထိတိုင် လတ်လတ်ဆတ်ဆတ် ရှိနေသေးသည်။ 
 
 တော်ပါသေးရဲ့။ ကျွန်မ ဖျတ်ခနဲ လွင့်သွားနေချိန်တွင် နံနက်ခင်းက အိုမင်းမသွားသေး။ 
ယုတ်လျော့စ မိုးရာသီ အရိပ်များက ထွက်ခတ်ခတ်နေပုံမျိုး မှောင်ညို့ညို့ ရှိလွန်းလာပြန်သည်။ 
အားယူစ ရှေ့ပြေးရောင်နီဦးလေးပင် ညှိုးလုလု။ သို့သော် တစ်ရက်တာ ယန္တရားကြီးကို 
ပုံမှန်အတိုင်း လည်ပတ်နိုင်ဖို့ နေမင်းကြီးက ရှူးရှူးရှဲရှဲ ရုန်းကန် လွန့်လူးနေပုံက မနိုင်ဝန်ကို 
ထမ်းနေရသလိုပင်။ အယ်လ်နီညိုးကြောင့် ကုန်လုလု သူ့အပူတွေဟာ လာနီညာ 
ဖြစ်သွားရပါလားလို့ တွေးမိပါ့မလား။ သူ့အပေါ် ခပ်ကျောကျော တင်စီးလာသော 
မိုးပြင်ထုတလင်းကြီးကို ခပ်ပါးပါး အပူလှိုင်းလေးနှင့် တွန်းလှန်ထားဆဲ။ သူ့ကိုချစ်သော အပင်များ၊ 
သတ္တဝါများ၊ ဓာတုဗေဒ စွမ်းအားများအတွက်လေ။ 
 
 မိုးညိုနေရုံမှတစ်ပါး လိမ္မော်ရောင် နံနက်ခင်းက ခပ်ငုပ်ငုပ် ထွက်ပေါ်လာသည်။ ရဲရဝဲံ့ဝံ့ 
မလင်းရှာသေး။ ကျွန်မအိမ်ရှေ့ရှိ ဈေးလမ်းလေးတွင် လူများ တစ်ယောက်စ နှစ်ယောက်စ 
စုရုံးလာကြပြီ။ ချိုးချိုးချွတ်ချွတ် အသံများလည်း အနည်းငယ် ပျစ်ခလဲာသည်။ လတ်ဆတ်သော 
စကားသံအချို့ က ကျွန်မထံသို့ လွင့်ခနဲ လွင့်ခနဲ လာရောက် နှုတ်ဆက်တတ်သေးသည်။ ကျွန်မ 
နှုတ်ဖျားမှာ ဘုရားဂါထာတစ်ခုခု ရောက်နေသည်မှာ ကြာလှပြီ ဖြစ်ကြောင်း ရွတ်ဆိုနေရင်းမှ 
ဖျတ်ခနဲ သတိရမိသည်။ ကျွန်မ ဘာကြောင့် ဘုရားဂါထာများကို သွားရင်းလာရင်းတောင် 
ရွတ်ဆိုနေမိသလဲ စဉ်းစားကြည့်ဖို့ အချိန်တန်ပြီ ဖြစ်ကြောင်း ဆန်းစစ်မိသည်။ ကျွန်မ ဆယ်တန်း 
စာမေးပွဲအပြီးမှာ မေမေက “သင်ခဲ့တဲ့ ဆရာတွေ၊ စာမေးပွဲ အမှတ်ခြစ်ရမယ့် ဆရာတွေကို မှန်းပြီး 
မေတ္တာပို့ရမယ်” ဟု ပြောခဲ့ဖူးသည်။ မေမေပြောသည့်အတိုင်း လုပ်ခဲ့သည်။ သို့သော် ကျွန်မ 
ဆယ်တန်းအောင်ခဲ့ခြင်းမှာ ကျွန်မ၏ ကြိုးစားမှုလည်း ပါဝင်ခဲ့သည်။ ( … ) ဂါထာကို 
တစ်ပတ်အတွင်း တစ်ထောင် ရွတ်ပါ့မယ်လို့ သစ္စာဆိုပြီး ရွတ်၊ နင်လိုချင်တာ ဆုတောင်း 
ပြည့်မယ်တဲ့…။ သူငယ်ချင်းတစ်ဦးက ဤသို့ စည်းရုံးသည်။ ကျွန်မသည် ထီပေါက်ပါစေဟု 
ဆုမတောင်းဘဲ ကျွန်မကို မုန်းသောသူများကိုသာ သိပါရစေဟု ဆုတောင်းသောကြောင့် ကျွန်မကို 
မုန်းသည့် မနာလိုသည့် လူများမှာ ပေါ်ပေါ်ထင်ထင် ရန်စတတ်သည်။ ထို့ကြောင့်လည်း 
ကျွန်မသည် ဘုရားစာ ရွတ်ရင်း ဘုရား၏ ဂုဏ်တော်များကို ပွားများရင်း ဘဝကို ကျေနပ်သလိုလို 
ဖြစ်ခဲ့တတ်ဖူးသည်။ 
 
 ဟော… လာပါပြီ။ ခုတလော ဘုန်းကြီးကျောင်း လမ်းပြင်ရန်ဌာနမှ အသံချဲ့စက်သံ သဲ့သဲ့။ 
သူ့ရဲ့ ပထမဆုံး လုပ်ဆောင်ချက်က နမောတ  ဿ ဘဂဝတော၊ အရဟတော၊ သမ္မာသမ္ဗုဒ္ဓဿ…၊ 
ထို့အတွက် ကျွန်မ ကျေးဇူးတင်ပါသည်။ ကျွန်မအနေဖြင့် ငါးကျပ်၊ တစ်ဆယ် လှူဒါန်းပြီး 
လမ်းဒကာ ဖြစ်ခွင့်ရခဲ့လို့ပင်။ အခုတော့ ကျွန်မရှေ့က ဈေးတန်းလေးမှာ ပုရွတ်ဆိတ် 
တိုင်းပြည်လေးအလား ရွရွလှုပ်ရှား သက်ဝင်နေသည်။ ထိုလူစုကို ကြည့်ရင်း ဝရန်တာမှ ခွာကာ 
ဈေးဆွဲခြင်းတောင်းနှင့် ပိုက်ဆံအချို့ ကို ကိုင်၍ ဈေးသို့ လျှောက်သွားမိသည်။ 

 မြေသားပြင်မှာ မိုးရေများက အစဉ်အမြဲ အန်ထွက်နေသည်။ ကောင်းကင်မှ  
ကျလာခါစက မိုးရေဖြစ်ပြီး မြေပြင်ပေါ်မှာ ရွှံ့ရေအဖြစ် တန်ဖိုးမဲ့နေသည်မှာ သနားစရာ 
အလွန်ကောင်းနေတော့သည်။ သို့သော် ထိုရွှံ့ရေများကို ရှောင်ကွင်းသွားလို့ မရနိုင်သောကြောင့် 
တစွပ်စွပ် နင်းရင်း လိုချင်သော ဟင်းစားများကို မြန်မြန်ဝယ်ဖို့ လောနေမိသည်။ 
 
 ဈေးသည်နှင့် ဝယ်သူတစ်ယောက်၏ ရန်ဖြစ်သံက လိုအပ်သည်ထက် 
ကျယ်လောင်လွန်းသည်။ အလေးခိုးလို့တဲ့…။ ဒီလိုကိစ္စမျိုး ကျွန်မလည်း မကြာခဏ ကြုံဖူးသည်။ 
“ပြန်ချိန်မှာနော်” ပြောရင် “ချိန်ပြီးမှ ပိုက်ဆံလာပေး၊ မလျော့စေရဘူး” ထိုလေသံ ခပ်မာမာက 
ကျွန်မကို သမာဓိချိန်ခွင်မှာ တကူးတကသွားချိန်ဖို့ ပိုပြီးလှုံ့ဆော်သည်။ ဟော ငါးကျပ်သား 
လိုပါပြီတဲ့။ ကျွန်မကလည်း ကျွန်မနိုင်ကွက်ကို အတင်းအကျပ် ဆုပ်ကိုင်ရင်း အခြားဝယ်သူတွေ 
ရှေ့မှာတင် ငါးကျပ်သား လျော့တယ်၊ ၃၅ ကျပ် ပြန်အမ်း၊ တစ်ခါတစ်ရံ ငါးကျပ်သား ပြန်ချိန်ပေ။ 
အားမနာတမ်း ပြောဖြစ်သည်။ သူဟာ အလေးခိုးပါတယ်လို့ အခြား ဝယ်သူများ သိစေချင်သည်။ 
ကျွန်မ ဘာကြောင့် ထိုသို့ ချောင်ပိတ် ထိုးနှက်ချင်မှန် မသိ။ အခြားသော အရာများစွာကို 
လက်လျှော့ အရှုံးပေးခဲ့ရသမျှ အလေးခိုးမှ ထမင်းဝမည့် သူအချို့ပေါ်တွင် အနိုင်ယူလွန်းရာ 
ကျနေသည်မှန်း သိသိကြီးနှင့်ပင် ဖြစ်သည်။ ထိုအရာများစွာကို တဖြည်းဖြည်း ဆင်ခြင်သုံးသပ်ရင်း 
ကျွန်မကိုယ် ကျွန်မသာ လှောင်ပြောင်မိတော့သည်။ အခုတော့ ကျွန်မ လိုချင်သော 
အသားငါးများကို ဝယ်တိုင်း ပြည့်ပြည့်ထည့်ပါ အစ်မရယ်။ အလေးမှန်ရင် အမြတဲမ်း 
ဖောက်သည်ဖြစ်သွားမှာပေါ့ဟု ချို ချိုသာသာ သုံးစွဲတတ်လာခဲ့သည်။ 
 
 ဟင်းသီးဟင်းရွက်များကိုတော့ တောမှ တိုက်ရိုက် လာရောင်းသော ဈေးသည်များထံမှ 
ဝယ်နိုင်သည်။ ဈေးအလွန်ချိုသည်။ သို့သော် သူတို့မှာ အရိပ်အမိုး မရှိသဖြင့် မိုးရွာလျှင် ပြေးရ၊ 
ကားလာလျှင် ပြေးရ၊ တစ်ခါတစ်ရံ လက်ပေါ်မှာတင်ပင် ရောင်ချကြရသည်။ ထိုအခါမျိုးမှာ 
ဈေးပိုလျှော့တတ်သဖြင့် ကျွန်မမှာ ဆန်ဖိုးမှ ရရဲ့လားဟု ပူတောင့်ပူပင် ရှိခဲ့ဖူးသည်။ သို့ပေမယ့် 
ဈေးဝယ်တိုင်း ထိုသို့ တွေးမနေအား။ ကျွန်မခေါင်းထမှဲာ အချိန်၏ စီးပိုးမှုက ရှိနေသည်။ 
အရင်ကလို တနင်္ဂနွေ ဈေးသွားပြီး တစ်ပတ်စ၀ာ သိုလှောင်ထားနိုင်သည့် ရေခဲသေတ္တာ 
အသုံးမဝင်တော့သောကြောင့် ဖြစ်သည်။ တစ်နေ့စာ တစ်နေ့ဝယ်ချက်ရသောအခါ အချိန်နှင့် 
ရန်ဖြစ်ရသည်။ အိမ်ပြန်ရောက်ရောက်ချင်း ရုံးအမီ သွားနိုင်ဖို့ မီးသွေး မီဖိုနှစ်လုံးဖြင့် 
ချက်ရတော့သည်။ တရိပ်ရိပ် တက်လာသော ဂက်(စ်)အိုးစရိတ်ကြောင့် ဂက်(စ)်မီးဖိုလေးမှာလည်း 
အသုံးမဝင်တော့။ 
 
 ခုထိ နေမထွက်သေးဘဲ မှောင်ပျို့ပျို့ ပင် ရှိနေသေးသည်။ မိုးရေစက်တို့ကို 
ထုတ်အန်လိုက်တော့မည့် လက္ခဏာကလည်း ပြလိုက်သေးသည်။ ခပ်ရစ်ရစ် ရာသီဥတုက 
ကျွန်မကို အလုပ်မသွားစေချင်အောင် ချည်နှောင်ဖို့ ကြိုးစားနေပြန်ပြီ။ မဖြစ်သေး။ 
ညှော်နံ့လူးနေသော ခန္ဓာကိုယ်ကို သန့်စင်လိုက်ပြီး အင်္ကျီလလဲိုက်ရုံဖြင့် ခြေကျင်ခရီး 
သွားဖြစ်ရတော့သည်။ အိမ်ရှေ့ဈေးလမ်းမှာတော့ ရောင်းသူ ဝယ်သူများဖြင့် စည်ကားနေဆဲ။ 
ရယ်ဒီမိတ်တွေ တစ်ထည်မှ တရာ့အစိတ်၊ တစ်ထည်မှ နှစ်ရာ၊ ပလတ်စတစ် စွပ်ထားသော 
အင်္ကျီအချို့  လမ်းဘေးမှာ ပုံရောင်းနေဆဲ။ မိုးက ဗြုန်းဆို ခပ်ဖွဲဖွဲ ခပ်ရဲရဲ သည်းလာသည်။ ကျွန်မပင် 
ကားမှတ်တိုင်သို့ မရောက်သေးသဖြင့် ကပျာကယာ ထီးထုတ်ဆောင်းလိုက်ရတော့သည်။ 

အဆင်သင့်တယ်လို့ပဲ ပြောရမလား မသိ။ ကျွနမ်ရှေ့ ထိုးဆိုက်လာသော (၉၈) နံပါတ်ကားပေါ်သို့ 
ပြေးအတက်၊ ထီးအပိတ်၊ ကားအထွက်မှာ ကျွန်မက ခြေနင်းခုံပေါ်က အပေါ်သို့ တက်မရတော့။ 
ကိုယ့်ခြေထောက် အားကိုးနဲ့ မောမောပန်းပန်း စက်ဘီးနှင့် သွားလာခဲ့ရသည်ကို ခပ်မေ့မေ့။ 
ကျွန်မတို့မှာ သံဂိုထောင်လေးထဲက အစီအရီ ထပ်ထားခဲ့သော ဆီတို့ဟူးများဟုပင် ထင်မိအောင် 
မလှုပ်သာ မလှည့်သာ ရှိနေတတ်သည်။ “ပွယောင်းယောင်း ဖြစ်နေတယ် အစ်ကိုရေ” ဟု 
စပယ်ယာ ကောင်လေး၏ အော်သံ ဆုံးလုလုမှာ ကျွိခနဲ အသံက မတ်တတ်ရပ် ခရီးသည်များကို 
ဖရိုဖရြဲဖစ်စေသည်။ အနည်းငယ် ချဲသွားသော ခြေထောက် တစ်နေရာစာကို စပယ်ယာက 
အတင်းလုရပ်ရင်း တစ်ယောက်ရမယ် အော်ဟစ်ရင်း နှစ်ယောက် တင်လိုက်တော့သည်။ 
ထိုကောင်လေး လုပ်ပုံကို ကြည့်၍ ပြုံးမိရုံမှတစ်ပါး ကျွန်မ လက်တစ်ဖက်က အပေါ်သံတန်းကို 
တင်းတင်းကျပ်ကျပ် ဆုပ်ကိုင်ထားဆဲပင်။ 
 
 ကျွန်မ ဆင်းရမည့် မှတ်တိုင်ကို ရောက်နေပါရော့လား။ မိုးကတော့ မညှိုးတညှိုး ဖွဲဖွဲကျလို့။ 
ထီးကို ခပ်မြန်မြန် ဆောင်းလိုက်ချိန်မှာ ထီးကိုင်းတစ်ခု ကျိုးနေတာ အံ့သြစရာ တွေ့ရတော့သည်။ 
သို့သော် ထိုအတွက်ကြောင့်တော့ ကျွန်မ စိတ်မပျက်အား။ ငုံ့ကျနေသော ထီးရွက်ကို 
နောက်ရောက်အောင် လှည့်လိုက်ပြီး ခပ်တည်တည်ပင် လမ်းဆက် လျှောက်နေမိသည်။ ပြီးတော့ 
ရဲရဲမတောက်ခဲ့သော နံနက်ခင်းသည် ကုန်ဆုံးသွားတော့သည်။ 

သင်းသင်းသာ 
မဟေသီမဂ္ဂဇင်း၊ 

၁၉၉၉၊ ဒီဇင်ဘာလ။ 

ညတွေညတွေညတွေညတွေ    ပြိုလဲနေတဲ့ပြိုလဲနေတဲ့ပြိုလဲနေတဲ့ပြိုလဲနေတဲ့    ကောင်မလေးကောင်မလေးကောင်မလေးကောင်မလေး-သွေးသွေးသွေးသွေး((((စစ်ကိုင်းစစ်ကိုင်းစစ်ကိုင်းစစ်ကိုင်း)))) 
 
 ထပ်ခါတလဲလဲ ဆုံးရှုံးရခြင်းတို့တွင် နေသားကျစွာ ရှင်သန်ခဲ့ရသော၊ ရှုံးနိမ့်မှုများကို 
တစ်ဘဝစာလုံးအတွက် စားသုံးနေရသော၊ မျက်ရည်တို့ဖြင့် အနားသတ်သော 
ကောင်းကင်တစ်ခုကို ပိုင်ဆိုင်ထားရသော မိန်းမတစ်ယောက်အတွက် မျှော်လင့်စရာ 
ဘယ်လောက်များများ ရရှိနိုင်ဦးမှာလဲ။ 
 
 သေချာခွင့်လေးတစ်ခုပင် ကျွန်မအတွက် သေချာခဲ့ပါရဲ့လား။ 
 တစ်ကိုယ်ရေ ဖြစ်တည်မှုထဲတွင် ခြောက်သွေ့တိတ်ဆိတ်သော အထီးကျန်မှု၊ 
ရက်စက်နာကျင်စေသော ခွဲခွာမှု၊ ဂုဏ်သိက္ခာကို  ထိပါးစော်ကားမှု၊ သရော်တော်တော် အပြုံးများ၊ 
အသည်းနာစရာ ကောင်းသည့် စကားလုံးအဆိပ်များကိုသာ ဖောဖောသီသီ လက်ခံရရှိခဲ့ခြင်းကို 
မည်သည့် အရာများက ပြဋ္ဌာန်းပေးလိုက်ပါသလဲ။ 
 
 ဘဝဆိုသည်မှာ… 
 ရွတ်ဆို၍ ကောင်းသော ကဗျာတစ်ပုဒ် မဟုတ်ခဲ့ပါ။ 

□ 
 
 ထမင်းစားချိနမ်ျားတွင် တစ်ယောက်တည်း ခြောက်ခြောက်ကပ်ကပ် ထမင်းစားခဲ့ရသည်မှာ 
၁၀ နှစ်ကျော်ခဲ့ပြီ ဖြစ်သည်။ ပန်းကန်နှင့် ခွဲထားပြီးသား ဟင်းတစ်ပန်းကန်ကို ယူ၊ 
ထမင်းပန်းကန်ထဲ ထမင်း ထည့်ပြီး အနားတွင် မည်သူမျှ ရှိမနေသော ထမင်းစားချိန်များကို 
ဖြတ်ကျော်နေရချိန်တွင် တစ်ခါတုန်းက ဖေဖေနှင့်အတူ၊ မောင်နှမများနှင့်အတူ အပူအပင် 
ကင်းမဲ့စွာ စားသောက်ခဲ့ရသော နေ့ရက်များကို ပြန်တမ်းတရင်း မျက်ရည်ဝဲချင်ပြန်သေးသည်။ 
 
 ကလေးတစ်ယောက်၏ ပျော်ရွှင်စရာကောင်းသော ရက်စွဲများထဲတွင် ပူလောင်ခြင်းတို့ မရှိ၊ 
သောကတိုပ မရှိ၊ စိတ်ဝမ်းကွဲပြားမှုတို့ မရှိခဲ့။ 
 
 တန်ဖိုးအထားဆုံး အရာတစ်ခုကို မမျှော်လင့်စွာ ဆုံးရှုံးခဲ့ရခြင်းထက် ပို၍ 
ဆိုးရွားကြေကွဲစရာကောင်းသော အဖြစ်အပျက် ရှိနိုင်ပါသလား။ 
 
 ဆိုးရွားလှစွာ ထိုအရာသည် ကျွန်မ၏ ဖေဖေ ဖြစ်နေခဲ့သောအခါ ၁၂ နှစ်သမီး 
တစ်ယောက်၏ နှလုံးသားထဲတွင် ဒဏ်ရာများသာ ချွန်မြည့်ခဲ့ရသည်။ 
 
 ဖေဖေ မရှိတော့သည့် နောက်ပိုင်း တကွဲတပြားစီ ဖြစ်ခဲ့ရသော စိတ်ဓာတ်များ၊ 
တစ်အိမ်တည်း အတူနေပါလျက် နားလည်မှုခြင်း ဝေးကွာနေမှုများကြား ကျွန်မကတော့ 
ဘဝဆိုသော ပင်လယ်ပြင်ထဲတွင် ခက်ခက်ခဲခဲ လက်ပစ်ကူးခဲ့ရသည်။ 

 စာတော်သည်ဟု ဆရာ၊ ဆရာမများက ချီးကျူးခဲ့ကြသော ကောင်မလေး 
တစ်ယောက်သည် သူ့အတွက် လိုအပ်သော အကူအညီ ဘာတစ်ခုကိုမှ မောင်နှမများထံမှ 
မရရှိခဲ့ခြင်းသည် အမှန်တရား တစ်ခုသာ ဖြစ်သည်။ 
 
 စိုက်ပျိုးရေးတက္ကသိုလ် တက်ရောက်ခွင့် ရရှိခဲ့ပါလျက် ရိုးရိုးမေဂျာတစ်ခုသို့ 
ရွှေ့ပြောင်းခဲ့ရခြင်းသည် ကျွန်မအတွက် ဆိုးရွားသော နောက်ထပ် ဆုံးရှုံးမှုတစ်ခု ဖြစ်သည်။ 
 
 ကျွန်မအတွက် ကျောင်းစရိတ်ပေးဖို့ ဝေးစွ၊ ကျွန်မ၏ ရှိစုမဲ့စု ပစ္စည်းများကိုပင် 
ဆွဲဖဲ့ယူသွားကြသော မောင်နှမ ဆိုသူများကို ဘယ်လို နားလည်ရတော့မှာလဲ။ 
 
 မျက်ရည်စက်များ၊ ကြေကွဲမှုများနှင့်အတူ ပိုက်ဆံအိတ်ထတွဲင် ငွေ ၅၀ ထက် ပို၍ 
မပါခဲ့သော… 
 
 တစ်ခါတစ်ရံ ကျောင်းကားခ သုံးကျပ်သာ ပါသော ပထမနှစ် ကျောင်းသူတစ်ယောက်၏ 
ဘဝသည် အိပ်မက်တစ်ခုတော့ မဟုတ်ခဲ့ပါ။ 
 
 ယခုအချိန်မှာလည်း အပြင်းအထန် အပတ်တကုတ် ကြိုးစားခဲ့ရမှုများအတွက်
ထိုက်တန်သော ဆုလာဘ်ကို ကျွန်မ မရရှိခဲ့ပါ။ ရူပဗေဒ သိပ္ပံတွဲတစ်ဘွဲ့ဖြင့် သက်ဆိုင်သော၊ 
မသက်ဆိုင်သော ဘာသာရပ်များကို သင်ကြားပေးရင်း အချိန်တိုင်းအတွက် လိုအပ်နေသော ငွေကို 
ခက်ခဲပင်ပန်းစွာ ရှာဖွေနေရသည်။ 
 
 ဘဝသည် ပျော်ရွှင်ဖွယ် သီချင်းတစ်ပုဒ် မဟုတ်ခဲ့ပါ။ 

□ 
 
 ခြေသလုံးများ ညောင်းညာနေသည်အထိ၊ ခါးများ ကိုက်ခဲနေသည်အထိ လမ်းလျှောက်ရင်း 
အိမ်အရောက် စာသင်ပေးရသော ကျွန်မအတွက် ပညာတတ်တစ်ယောက်၏ ဂုဏ်သိက္ခာသည် 
ဘယ်လောက်အထိ အရေးကြီးနိုင်သလဲ သိချင်သည်။ ရေခဲသေတ္တာ၊ တယ်လီဖုန်း၊ ကားတို့ကို 
အားမနာနိုင်စွာဖြင့် ဈေးရောင်းသလို သဘောထား၍- 
 “မလျှော့တော့ဘူးလား ဆရာမရယ်၊ နှစ်ထောင်လောက်တော့ လျှော့လိုက်ပါ” 
ဟု ဆိုသည့်အခါများတွင် နှုတ်ခမ်းချင်း ဖိမကိုက်မိအောင် မနည်း ထိန်းချု ပ်ထားရသည်။ 
 
 တစ်ခါတစ်ရံတွင် လက်ဖက်ရည်တစ်ခွက်သာ ရှိသော အစာအိမ်က တကြုတ်ကြုတ် 
မြည်လာချိန်တွင် အိမ်ပြန်ရောက်တော့ အဆာလွန်ပြီး ဘာမှ မစားနိုင်တော့။ 
 
 မလှုပ်ချင် မရှားချင်လောက်အောင် ပင်ပန်းနွမ်းရိနေချိန်တွင် အားတင်းပြီး 
စာရှင်းပြရသည့်အခါ စူးရှအောင့်တက်လာတတ်သော ရင်ဘတ်များ…။ 

 မှောင်ရီပျိုးစ အိမ်ပြန်ချိန်များတွင် မိန်းကလေး တစ်ယောက်တည်းကို 
ရမ္မက်မျက်လုံးများဖြင့် ကြည့်လေ့ရှိသော အကြည့်စူးစူးများ…။ 
 
 စားသောက်ချိန်၊ အိပ်ချိန် မမှန်သော နေ့ရက်များ၏ ဆွဲအားကြောင့် မောပန်းသော 
အသက်ရှူသံများ။ 
 
 သို့သော် ရင်ထဲက လာသည့် ‘ဆရာမ’ ဆိုသော တပည့်လေးများ၏ 
ခေါ်သံနောက်ကွယ်တွင် ထားရှိသော စေတနာများကတော့ ဘယ်သောအခါမှ 
လျော့ပါးမသွားစေရ။ 
 
 ထိုအခါတွင် ဆရာတစ်ယောက်၏ မြင့်မြတ်လေးစားဖွယ် ကောင်းသော ဖြစ်တည်မှု 
တစ်ခုကို တဖြည်းဖြည်း ရှာဖွေတွေ့ရှိလာခဲ့သည်။ 
 
 ပြီးတော့… 
 
 လပြည့်ည တစ်ညတွင် မထင်မှတ်စွာ၊ မမျှော်လင့်စွာ ရုတ်တရက် ခွဲခွာသွားခဲ့သော 
ဆရာ့အား သတိရခြင်းများက အဆုံးအစ မဲ့စွာ။ 
 
 ဖေဖေ ဆုံးရှုံးရပြီးသည့် ကျွန်မဘဝထဲတွင် တန်ဖိုးထားရသော၊ လေးစားရသော၊ 
အားကိုးအားထားပြုရသော ဖြူစင်မြင့်မြတ်သည့် စိတ်ထားတစ်ခုကို ပိုင်ဆိုင်ထားသည့် 
ဆရာတစ်ယောက်အား ဆုံးရှုံးရခြင်းသည် ကျွန်မ ကောင်းကင်ရှိ နက္ခတ်များအားလုံး 
ကြွေကျသွားခဲ့ခြင်းလည်း ဖြစ်သည်။ 
 
 တစ်ချိန်က မန္တလေးတက္ကသိုလ် အင်္ဂလိပ်စာဌာနရှိ Teaching Staff ထတွဲင် ဝတ္ထုတိုများ 
အကြောင်းကို အပြန်အလှန် ပြောဖြစ်ခဲ့စဉ်ကမူ သေဆုံးခြင်း ဟူသော ကြမ်းရှရက်စက်သည့် 
အမှန်တရားတစ်ခုကို ကျွန်မ မေ့လျော့နေခဲ့မိသည်။ 
 
 “နင် ဖတ်ချင်တဲ့ စာအုပ်တွေ ပြောလိုက်လေ၊ ငါ ယူလာပေးမှာပေါ့၊ Thesis 
ပြီးသွားရင်တော့ ဝတ္ထုတိုလေးတွေကို ဘာသာပြန်ကြည့်ဖို့ စိတ်ကူးရှိတယ်ကွာ” 
ဆိုသည့် စကားသံများနှင့် ဝေးကွာခဲ့ရသည်မှာ သုံးနှစ်နီးပါး။ 
 
 အားလုံးအတွက် အကောင်းဆုံး ရှင်သန်ခဲ့သော၊ လူသားဆန်စွာ အများ အကျိုးကို 
ဆောင်ရွက်ခဲ့သော၊ မည်သူ့ကိုမဆို အကူအညီပေးရန် ဝန်မလေးသော သူတစ်ယောက်ကိုမှ 
သေခြင်းတရားက တည့်တည့်မတ်မတ် ဆွဲနုတ်ယူသွားသတဲ့။ 
 
 ကျွန်မကတော့ မမေ့နိုင်သူ တစ်ယောက်ပီပီ သတိရခြင်းတို့ကိုသာ ကျွန်မ၏ 
ဥယျာဉ်ထဲတွင် အပြည့်အသိပ် စိုက်ပျိုးခဲ့သည်။ 

 ရတနာပုံဆောင်ဘက်သို့ ရောက်တိုင်း၊ ထိုသို့မှမဟုတ် အင်္ဂလိပ်စာဌာနမှ 
ကော်ရစ်ဒါလေးသို့ ခြေလှမ်းများ တစ်ချက် ရွေ့တိုင်း မျက်ရည်တို့က ထိန်းသိမ်းမရစွာ 
ဝေ့ဝလဲာတတ်စမြဲ။ 
 
 သတိရတတ်သော တပည့်တစ်ယောက်အနေဖြင့် ဆရာ့ အုတ်ဂူလေးပေါ်သို့ 
နှင်းဆီပန်းစည်းများ သွားတင်ပေးတတ်သည်ကလည်း အလေ့အကျင့် တစ်ခု ဖြစ်ခဲ့ပြီပဲ။ 
 
 ကျွနမ်၏ တစ်ကိုယ်ရေ ရှင်သန်မှုထတွဲင် အဓိပ္ပာယ်တို့၏ ထုထည်က တစ်နေ့တခြား 
ပိုမိုကျဉ်းမြောင်းလာခဲ့ပြီ ဖြစ်သည်။ 
 
 ဘဝသည် မျှော်လင့်၍ရသော ရထားတစ်စင်း မဟုတ်ခဲ့ပါ။ 

□ 
 
 လူသား တစ်ဦး တစ်ယောက်စီတိုင်းတွင် ဖွင့်ဖောက်၍ မရနိုင်သော လျှို့ ဝှက်နံရံများ 
တည်ရှိနေနိုင်ပါသလား။ 
 
 ကျွန်မထံတွင်တော့ နှလုံးသားအတွင်းဘက်တွင် သွေးစိမ်းရှင်ရှင် ထွက်နေသော 
လျှို့ ဝှက်နံရံတစ်ခု သေချာပေါက် တည်ရှိနေပါသည်။ 
 
 လောကကြီးကို ယုန်တစ်ကောင်၏ အပြစ်ကင်းစင်သော မျက်လုံးများဖြင့်သာ 
ကြည့်တတ်ခဲ့သော ကျွန်မသည် ချစ်သူတစ်ယောက်ကိုလည်း ထိုအကြည့်များဖြင့် ကြည့်ရင်း 
နှလုံးသားတစ်ခုလုံးအား ရွက်ကြွေတောအဖြစ် နင်းလျှောက်ခံကာ မီးသင့်ပြာကျစေခဲ့သည်။ 
 
 မည်သူနှင့်မျှ သဟဇာတ မဖြစ်သော ချစ်သူတစ်ယောက်ကို ရှင်းသန့်သည့် စေတနာဖြင့်၊ 
တစ်စုံတစ်ရာကို ရယူလိုမှု ကင်းမဲ့သော ဆန္ဒတို့ဖြင့် ကူညီခဲ့ခြင်းတို့ကပဲ ကျွန်မ ရင်ဘတ်ထဲသို့ 
အက်စစ်များကို တစ်ခွက်ပြီး တစ်ခွက် လောင်းထည့်ခဲ့သည်။ 
 
 သူနှင့် ရင်းနှီးခြင်းအတွက် နားမလည်နိုင်သူ အချို့ ၏ သရော်တော်တော် အပြုံးများ၊ 
ကျွန်မ၏ ဂုဏ်သိက္ခာကို  ထိပါးစေသည့် စကားလုံးများကို လက်ခံရရှိနေသည့်ကြားမှပင် 
မိုက်မဲလွန်းစွာ နည်းလည်မှုများ သူ့ကို ကျွန်မ ပေးနိုင်ခဲ့သည်။ 
 
 အတူတူ ကော်ဖီသောက်ခဲ့ဖူးသည့် 
 မန်းရတနာ ကလေးလေး… 
 
 စကားပြောခဲ့ဖူးသည့် ပင်လယ်ကဗွီးနှင့် 
 ထနောင်းပင်လေး… 
 အုတ်ခုံပုလေးများ… 

 သူနှင့် ကျွန်မ စတင်တွေ့ဆုံခဲ့သည့် 
 ဇွန်လ၏ နောက်ဆုံးရက်… 
စသည့် အမှတ်တရအားလုံးကို ကျွန်မ၏ မှတ်ဉာဏ်က မမေ့ရက်စွာ သိမ်းဆည်း ထားခဲ့သော်လည်း 
သူကတော့ ယောက်ျားတစ်ယောက်၏ အတ္တအတွက် ထိုအရာများကို မေ့ချင်ယောင် 
ဆောင်ပစ်ခဲ့သည်။ ကျွန်မ၏ ရိုးသား အနစ်နာခံမှုများကို ရယ်ပွဲဖွဲ့ လှောင်ရယ်ခဲ့သော 
ယောက်ျားတစ်ယောက်က ပေးအပ်လိုက်သော တစ်သက်တာ လက်ဆောင်ကတော့ 
သစ္စာမဲ့ခြင်းသာ ဖြစ်သည်။ 
 
 ၂ နှစ် ၇ လကျော် ဝေးကွာနေခဲ့ချိန်အတွင်း သူ့ထံမှ ရရှိခဲ့သည့် တစ်စောင်တည်းသော 
စာဖြင့် ကျေနပ်ရောင့်ရဲနေနိုင်ချိန်တွင် ထိုယောက်ျားကတော့ အခြားမိန်းမတစ်ယောက်၏ 
ရင်ခွင်တွင် ခိုလှုံနိုင်ရန် အပြင်းအထန် ကြိုးစားနေခဲ့သတဲ့။ 
 
 ကျွန်မ စိုက်ပျိုးခဲ့ရသော သစ်ပင်တစ်ပင်သည် ကျွန်မအတွက် မဟုတ်ဘဲ အခြားမိန်းမ 
တစ်ယောက်အတွက် ရှင်သန်နေခြင်းသည် ဘယ်လောက် ရင်နာစရာ ကောင်းလိုက်ပါသလဲ။ 
 
 တခြားတစ်ယောက်နဲ့ လက်ထပ်တော့မယ် ဆိုသည့် သတင်းစကားသည် အလွန် 
ကြေကွဲဖွယ် ကောင်းသော်လည်း မျက်ရည်တစ်စက်မျှ မကျအောင် ကျွန်မ ထိန်းချုပ်နိုင်ခဲ့သည်။ 
 
 သူ မကြာခဏ ပြောခဲ့ဖူးသည့်- 
 “နင်က Sharp ဖြစ်လိုက်တာ” ဆိုသည့် ထက်မြက်သော မိန်းမတစ်ယောက်အတွက်… 
 ကိုယ့်ကိုယ်ကိုယ် ယုံကြည်မှုရှိသော မိန်းမတစ်ယောက်အတွက်… 
 ယောက်ျားတစ်ယောက်ရှေ့မှာ ဒူးမညွတ်ချင်သော မိန်းမတစ်ယောက်အတွက်… 
 
 အသက်တမျှ ချစ်မြတ်နိုးခဲ့ရသော ချစ်သူတစ်ယောက်ကို တစ်ဘဝစာလုံးအတွက် 
ဆုံးရှုံးလိုက်ရခြင်းဟူသော အရင်းအနှီး ခပ်များများဖြင့်သာ ပေးချေလိုက်ရသည်။ မိုက်မဲ 
ရဲရင့်နေခဲ့သော မိန်းမတစ်ယောက်အတွက် ဒူးမညွတ်ခြင်းက အချစ်များကို 
သေစားသေစေခဲ့သော်လည်း ဒါဟာ နောင်တရစရာ တစ်ခုတော့ မဟုတ်ခဲ့ပါ။ 
 
 ဘဝသည် ခပ်ညံ့ညံ့ ရုပ်ရှင်ထဲမှာ မင်းသားနှင့် မင်းသမီး ပြန်လည်ပြေလည်သွားကြသော 
ဇာတ်ကွက်မျိုး မဟုတ်ခဲ့ပါ။ 

□ 
 
 ကျွန်မတွင် နောက်ထပ်ဆုံးရှုံးစရာ ဘယ်လောက်များ ကျန်နေပါသေးသလဲ။ 
 သစ္စာမဲ့မှုများ၊ နာကျင်စေသော အပြုံးတုများ၊ ခွဲခွာမှုများ၊ နားလည်မပေးနိုင်ခြင်းများ 
ကြားတွင် နေသားကျစွာ ရှင်သန်ခဲ့ရသော ကျွန်မအတွက် ဆုံးရှုံးစရာ မကျန်လောက်အောင် 
ဆုံးရှုံးခဲ့ရ၊ ကြေကွဲစရာ မကျန်လောက်အောင် ကြေကွဲခဲ့ရပြီပဲ။ 
 
 ကျွန်မ ဘေးနားတွင် ဖေဖေလည်း မရှိ။ 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
782 

 ဆရာလည်း မရှိ။ 
 ချစ်သူလည်း မရှိတော့ပါ။ 
 
 မိန်းမတစ်ယောက်အတွက် မျှော်လင့်စရာ ဘယ်လောက်များများကို လောကကြီးက 
ပေးအပ်ဦးမှာလဲ။ 
 
 ကျွန်မ သိချင်ပါသည်။ 
 ကျွန်မ၏ ထမင်းစားချိန်များ အဓိပ္ပာယ်ရှိလာသည့် နေ့တစ်နေ့အတွက်… 
 ကျွန်မ၏ အိမ်ပြန်ချိန်များ လှပလာသည့် နေ့တစ်နေ့အတွက်… 
 ကျွန်မ စိုက်ပျိုးခဲ့သော လယ်ကွင်းများ ရိတ်သိမ်းနိုင်မည့် နေ့တစ်နေ့အတွက်… 
 
 တရားမျှတစွာ မျှော်လင့်ခြင်းအချို့ကို ရယူချင်ပါသေးသည်။ 

သွေး(စစ်ကိုင်း) 
မဟော်သဓာမဂ္ဂဇင်း၊ 
၂၀၀၆၊ ဇန်နဝါရီလ။ 

လမ်းကလေးလမ်းကလေးလမ်းကလေးလမ်းကလေး((((သွန်းနှင်းအိမ်သွန်းနှင်းအိမ်သွန်းနှင်းအိမ်သွန်းနှင်းအိမ်)))) 
 
 ကျွန်မ ငယ်စဉ် ကလေးဘဝမှစ၍ လက်ရှိအရွယ်အထိပင် ကျွန်မ နေထိုင်သော 
ရပ်ကွက်ကလေးဆီ ပြန်ရာ ဟောဒီ လမ်းကလေးသည် ကျွန်မကို ခံစားမှု ရသတစ်မျိုးတည်းကိုသာ 
ပေးခဲ့ပါသည်။ ဒါပေမဲ့ လွန်ခဲ့သော ၃ လခန့်မှ စ၍ ကျွန်မရဲ့ ထိုလမ်းကလေးပေါ် ထားတဲ့ 
သဘောထား၊ ခံစားချက်နှင့်တကွ လမ်းကလေးနှင့် ပတ်သက်သော ကျွန်မရဲ့ 
ညည်းညူအပြစ်တင်သံ၊ အလိုမကျရှိတိုင်း ပက်ပက်စက်စက် ချိုးနှိမ်ဖဲ့ရွဲ့ ပြောသံတွေ အားလုံး 
ပျောက်ဆုံးပြောင်းလဲသွားခဲ့ပြီးနောက် အံ့သြစရာကောင်းစွာပင် ကျွန်မရဲ့ ရင်ထမှဲာ ထိုလမ်းကလေး 
(ဟိုးအရင်က လမ်းကလေး) အပေါ်၌ သံယောဇဉ် တွယ်ငင်တသစွာ လွမ်းဆွတ် 
အောက်မေ့နေမိခဲ့လေသည်။ 
 
 သက်မဲ့ မြေနီလမ်းကလေး တစ်လမ်းက ကျွန်မလို ဆောင့်ကြွားကြွားနှင့် 
ညစ်ကျယ်ကျယ်လည်း နိုင်သေးသော လူသား မိန်းကလေးတစ်ယောက်ကို ဆန့်ကျင်ဘက် ခံစားမှု 
နှစ်ခု ပေးအပ်နိုင်သည်ဟု ဆိုလျှင် အနည်းငယ်တော့ အံ့သြစရာ ကောင်းလိမ့်မည် ထင်သည်။ 
ဒါပေမဲ့ အံ့သြစရာလည်း မဟုတ်ပြန်ပေ။ ဒါဆို ကျွန်မဟာ လမ်းကလေးနဲ့ ပတ်သက်ပြီး ဘာကို 
အလိုမကျ ဖြစ်နေရမှာလဲ။ မကြာခင်မှာပဲ လှပဝံ့ကြွားတော့မည့်၊ လှသော လမ်းကလေးကို 
ဘာကြောင့် လွမ်းဆွတ်တသနေမိပါလိမ့်။ 
 
 ကျွန်မကတော့ ဟိုးအရင်က စုတ်ချာချာလမ်းအိုလေးကိုသာ အမှန်တကယ် ပြန်လည် 
တမ်းတနေမိတော့သည်။ ဘာကြောင့်မို့ လမ်းကလေးဟာ… 

□ 
 
 ည ၇ နာရီဆိုတာ ကျွန်မလို အရွယ်ငယ်ငယ် မိန်းမပျိုတစ်ဦးအတွက် နောက်ကျသော 
အိမ်ပြန်ချိန်ဟု ပြော၍ရနိုင်သလို နောက်မကျပါဘူးဟုလည်း ပြော၍ရနိုင်ပါသည်။ ဒီနေ့လို 
ခေတ်ကာလကြီးထဲမှာ တချို့ သော ကျွန်မအရွယ် မိန်းကလေးတွေ၊ ကျွန်မထက်ပင် 
ငယ်ရွယ်ဦးမည့် မိန်းကလေးတွေရဲ့ ပုံမှန်လုပ်ငန်းခွင် သိမ်းချိန်၊ အိမ်ပြန်ချိန်သည်လည်း ည ၇ နာရီ 
ဖြစ်နိုင်တာကြောင့်ပင်။ (ည ၇ နာရီထက် နောက်ကျသူများလည်း ရှိနေပါလိမ့်ဦးမည်။) ကျွန်မလိုပင် 
ကျောင်းတစ်ဖက်၊ အလုပ်တစ်ဖက် လုံးချာလည်လိုက်နေတတ်မည့် အဲဒီမိန်းကလေးတွေထမှဲ 
တချို့ က စတိုးဆိုင်များရှိ သူမတို့ လုပ်ငန်းခွင်များမှ ပြန်လာကြမည်။ တချို့ က စာရင်းဇယားတွေနှင့် 
ပြည့်ကျပ်ရှုပ်ထွေးလှသော ကုမ္ပဏီ လုပ်ငန်းခွင်များမှ ပြန်လာကြမည်။ တချို့ က တစ်နေကုန် 
ခါးချည့်အောင် ခေါင်းမဖော်စတမ်း ချ့ုပ်လုပ်ရသော ဖက်စပ်အထည်ချုပ်လုပ်ငန်းခွင်များမှ 
ပြန်လာကြမည်။ တချို့ က…။ တချို့ က…။ ဘာကြောင့်ပဲဖြစ်ဖြစ် ည ၇ နာရီဆိုသည်မှာ ယနေ့ 
ခေတ်ကာလထဲတွင် မိန်းကလေးတစ်ယောက်အတွက် နောက်ကျသော အိမ်ပြန်ချိန်ဟု တစ်ထစ်ချ
ပြော၍ မရနိုင်ပါ။ 
 
 လွန်ခဲ့သော ကာလတွေဆီတုန်းကတော့ ကျွန်မရဲ့ အိမ်ပြန်ချိန် ည ၇ နာရီဆိုသော 
အချိန်သည် ကျွန်မရဲ့အာရုံ၊ ကျွန်မရဲ့ အသိစိတ်၊ ဆင်ခြင်တုံတွေကို ဘယ်လိုမှ ထိခိုက် 
ပျက်ပြားအောင် မစွမ်းနိုင်ခဲ့ပါ။ ဘာကြောင့်ဆို ကျွန်မရဲ့ အိမ်အပြန်ခရီးဟာ ည ၇ 

နာရီအချိန်မှာလည်း လုံခြုံချောမွေ့နေလိမ့်မယ် ဆိုတာ ကျွန်မကိုယ်တိုင် တပ်အပ်သေချာ 
ယုံကြည်နေခဲ့သည်ကိုး။ အဲဒါဟာ ဟိုးအရင်ကာလတွေတုန်းက ကျွန်မ သတိပြု
တန်ဖိုးမထားဖြစ်ခဲ့သော လမ်းကလေးရဲ့ နွေးထွေးလှိုက်လှမှဲု။ ဖက်လှတဲကင်း ရင်းနှီးမှုနှင့် 
ရိုးသားပွင့်လင်းမှုတွေကြောင့်ပဲ ဆိုတာ အခုချိန်မှာ ပြန်စဉ်းစားကြည့်တိုင်းပင် သေချာလှပါသည်။ 
ဒါပေမဲ့ အဲဒီကာလတွေဆီတုန်းကတော့ ကျွန်မက လမ်းကလေးရဲ့ တန်ဖိုးကို၊ လမ်းကလေးရဲ့ 
မေတ္တာတရားကို၊ လမ်းကလေးရဲ့ ရိုးဂုဏ်ကို ပစ်ပယ်ခဲ့မိသည်။ ဒါတင်မက ချိုးနှိမ် အပြစ်တင် 
ငြူစူခဲ့ဖူးသည်။ ခုတော့…။ 
 
 ခုတော့ ကျွန်မ ဟိုးအရင်က လမ်းဟောင်းကလေးကိုသာ လွမ်းဆွတ်အောက်မေ့ 
နေပါတော့သည်။ 

□    
 
 ကျွန်မ၏ အိမ်ရှိရာ ကျောက်ခင်းလမ်းမကြီးနှင့် ခရီးသည်တင် လိုင်းကားတွေ ပြေးဆွဲသော 
ကတ္တရာလမ်းမကြီးကို ကျွန်မရဲ့လမ်းကလေး (မြေနီလမ်းကလေး) က ထောင့်မှန်ကျကျ
ဆက်သွယ်ပေးထားပါသည်။ အရှင်းဆုံး ဆိုရလျှင် ထိုလမ်းသုံးလမ်း၏ ပုံသဏ္ဌာန်သည် 
သိုးဆောင်းအက္ခရာ ‘I’ ပုံစံရှိသည်။ ထိုအခါ ကျွန်မ ကျောင်း သို့မဟုတ် ကျူရှင် သို့မဟုတ် 
အခြားသော ကားစီးဖို့ လိုအပ်သည့် ကိစ္စတစ်ခုခု ရှိလာပြီဆိုပါက ကားလမ်းမဆီ ရောက်ရန် 
ထိုလမ်းကလေးကို ကျွန်မ မဖြစ်မနေ အသုံးပြုရပါသည်။ နွေအခါ ဖုန်ထူတတ်သော၊ မိုးအခါ 
ရွှံ့ထူလှသော ထိုလမ်းကလေးကို ကျွန်မအနေဖြင့် ဖြတ်သန်းသွားဖို့ စိတ်ပါသည် ဖြစ်စေ၊ 
စိတ်မပါသည် ဖြစ်စေ ကားလမ်းမဆီသို့ ရောက်ရန် သွားစရာ ဖြတ်လမ်းမှာ ဒီတစ်လမ်းပဲ 
ရှိခြင်းကြောင့် ကျွန်မ ဘာကို ဒေါသတကြီးဖြစ်မှန်း မသိဘဲ တစ်ယောက်တည်း ကျိတ်ဆဲ 
မာန်မဲနေတတ်ခဲ့ချိန်များစွာ ရှိခဲ့လေသည်။ 
 
 တကယ်တော့ လမ်းကလေးသည် ရပ်ကွက်တစ်ခုရဲ့ တစ်ခုတည်းသော 
အလယ်အူကြောင်း လမ်းကလေး ဖြစ်သည်။ သူ့ရဲ့ကျောပေါ်မှာ ဒဏ်ရာဒဏ်ချက်တွေ 
များလွန်းလှပြီ ဖြစ်သော လမ်းကလေးရဲ့ သက်တမ်း မည်မျှရှိပြီကို ကျွန်မ မသိ။ ထို့ပြင် 
လမ်းကလေးရဲ့ ပခုံး တစ်ဖက်တစ်ချက်ဆီမှာ ထမ်းပိုးထားသော အဲဒီရပ်ကွက်လေးရဲ့ သက်တမ်း 
မည်မျှရှိပြီ ဆိုတာကိုလည်း ကျွန်မ မသိ။ ကျွန်မ မှတ်မိသလောက်ကတော့ ကျွန်မ 
ဆယ်နှစ်သမီးခန့် အရွယ်တွင် အခုလက်ရှိနေအိမ်ကို ကျွန်မတို့မိသားစု 
ပြောင်းရွှေ့နေထိုင်ခဲ့ကြသည်။ ကျွန်မတို့အိမ်သည် အဲဒီလမ်းကလေးရှိရာ ရပ်ကွက်ကလေးနှင့် 
ကပ်လျက် ရပ်ကွက်တစ်ခုဖြစ်ပေမဲ့ ထိုတစ်ဆက်တည်းသော ရပ်ကွက်နှစ်ခု၏ လူနေမှု 
အခြေအနေမှာ သိသိသာသာပင် ကွာခြားပါသည်။ 
 
 လမ်းကလေး ရှိရာ ရပ်ကွက်လည်း လက်လုပ်လက်စား အလုပ်သမားများ၊ 
ပျံကျစေသည်များ စသော အခြေခံလူတန်းစားအလွှာတို့ စုဝေးနေထိုင်ရာ အရပ်ဖြစ်ပြီး ကျွန်မတို့ 
နေထိုင်သော ရပ်ကွက်ကတော့ ဝန်ထမ်းမိသားစုများ၊ ပင်စင်စားများ စသော လူလတ်တန်းစား 
ခပ်နိမ့်နိမ့်အလွှာဟု ပြောရသူများ နေထိုင်ကြ၏။ ကျွန်မ ခုချိန်ထိ စဉ်းစားမရသော အဖြေမှာ 
ထိုကဲ့သို့သော လူလတ်တန်းစားတွေ နေသော ရပ်ကွက်က ကားလမ်းနှင့် ပိုဝေးသော 

အနောက်ဘက်ခြမ်းဆီမှာ ရှိ၍ လမ်းကလေးရှိရာ ရပ်ကွက်ကတော့ ကားလမ်းနှင့် နီးစပ်စွာ 
တည်ရှိနေခြင်းပင် ဖြစ်သည်။ 
 
 ဘာပဲဖြစ်ဖြစ် ထိုကာလတွေတုန်းကတော့ အဲဒီလမ်းကလေးကို နွေအခါ ဖြတ်သွားရတိုင်း 
ကြုံရတတ်သော ကားတစ်စီးစီး ဖြတ်မောင်းသွားလျှင် ကျန်ခဲ့သည့် ဖွေးဖွေးလှုပ် ဖုန်လုံးများ၊ မိုးအခါ 
ခြေမျက်စိ မြုပ်အောင် ကူးရသည့် ရေအိုင်များ၊ ချိုင့်ခွက်များ စသည်တို့ကို စိတ်တိုင်းမကျရှိတိုင်း 
ကျွန်မ အလိုမကျစွာ ဆူဆောင့်တတ်ခဲ့မြဲ ဖြစ်သည်။ 
 
 ကျွန်မ အလယ်တန်းကျောင်းသူ ဘဝမှစ၍ ကျောင်းသွားကျောင်းပြန် ချိန်တိုင်းပင် 
ဖြတ်သန်းသွားလာခဲ့ရသော အဲဒီလမ်းကလေးအပေါ် ကျွန်မ ဘယ်တုန်းကမှ 
အကောင်းမြင်ခဲ့ဖူးခြင်း မရှိပါ။ လမ်းလျှောက်လျှင် ဖိနပ်အမြီးကို ခတ်ပြီး လျှောက်တတ်သော 
ကျွန်မအတွက် မိုးတွင်း အခါများသည် အဆိုးရွားဆုံးပဲ ဖြစ်ပါသည်။ နောက်ပြီး လမ်းကလေးနှင့် 
ပတ်သက်သော ကျွန်မရဲ့ ညည်းညူသံတွေ ခါတိုင်းထက် ပိုမိုဝေစည်တတ်သော ကာလလည်း 
ဖြစ်သည်။ ဖိနပ်မှ ရွှံ့စက်နီနီတွေက လုံချည်အနားစတင်မကဘဲ ကျောလယ်ခန့်ရောက်သည်အထိ 
ပေပွကာ နေတော့သည်။ ထိုကဲ့သို့ ညှပ်ဖိနပ် အပါးနှင့် အဆင်မပြေသည့်အခါ ကျွန်မ 
ကြိုးသိုင်းခွာမြင့်ဖိနပ်တွေ စီးရန် ကြိုးစားခဲ့ပေသည်။ အဲဒီအခါမှာလည်း မညီညာသော၊ 
ချို င့်ခွက်ပေါလှသော လမ်းကလေးနှင့် ကျွန်မက အဆင်မပြေခဲ့ပြန်ပေ။ 
 
 ညနေခင်း မှောင်ရီရီအချိန် အိမ်အပြန် ထိုလမ်းကလေးထဲမှ ဖြတ်သောအခါတိုင်း 
လမ်းမပေါ် အကြောက်အလန့် ကင်းစွာ ပြေးလွှားအော်ဟစ် ဆော့ကစားနေကြသည့် 
ပိန်ညှော်ညှော်၊ မည်းညစ်ညစ် ကလေးငယ်များ၊ လမ်းကလေးပေါ် မေးတင်ထားသည့် ရာသီစာ 
မုန့်ဆိုင်ကလေးများ၊ အထပ်သားပြား တစ်ချပ်ပေါ်တွင် ‘ဟင်း ရောင်းသည်’ ဟု ရေးထားပြီး 
ခနော်ခနဲ့ ဆိုင်ခုံကလေးပေါ်တွင်တော့ အဖုံးအုပ်မဲ့စွာ ဖုန်တသောသော ဖြစ်နေတတ်သည့် 
ချဉ်ပေါင်ကြော်၊ ငါးပိကြော်ကဲ့သို့သော ဟင်းလျာများသာ ရှိတတ်သည့် ဟင်းရောင်းဆိုင်ကလေး၊ 
အလင်းအားနည်းလှသော ဓာတ်တိုင်အောက်မှ ဇယ်တောက်ခုံဝိုင်းများ၊ တစ်ခုတည်းသော 
မှောင်ကုပ်ကုပ် လက်ဖက်ရည်ဆိုင်ကလေးထဲမှ ထွက်လာတတ်သော ဂီတသံပင် 
မပီချင်တော့သည့် ဇော်ဝင်းထွဋ်သီချင်းသံ စသည်တို့က ကျွန်မကို ပြေးပွေ့ဆီးကြို
တတ်ကြလေသည်။ မနက်ခင်း ကျွန်မ ကျောင်းသွား၊ ရုံးသွားချိန်များ၌လည်း မနက် စောစောစီးစီး 
လမ်းကလေးပေါ်သို့ လျှံထွက်လာသော လမ်းဘေးအိမ်စုကလေးဆီမှ ကလေးငိုသံ၊ မိခင်၏ 
ဒေါသတကြီး ဆဲရေးကြိမ်းမောင်းသံတွေက ကျွန်မ ရင်ကို ညစ်ညူးနောက်ကျိစေပြန်သည်။ 
 
 ထိုကဲ့သို့သော လမ်းကလေးကို ကျွန်မ နေ့စဉ်လိုလို ဖြတ်သန်းသွားနေရသည် ဖြစ်ပေမယ့် 
လမ်းကလေးရဲ့ အလေ့အထိတွေနဲ့ ကျွန်မက ဘယ်လိုမှပင် သဟဇာတ မဖြစ်နိုင်ခဲ့တာလည်း 
သေချာလေသည်။ တစ်ခါတလေများ ကျောင်းမှာ၊ ရုံးမှာ သူငယ်ချင်း တစ်ယောက်ယောက်က 
ကိစ္စတစ်ခု ရှိလျှင် အရေးတကြီး ဆက်သွယ်နိုင်ရန် “ဘယ်မှာနေလဲ” ဟု လိပ်စာ 
မေးသည့်အခါမျိုးတွင် ကျွန်မက ကျွန်မရဲ့လိပ်စာကို အတိအကျ ပြောပြီး ကျွန်မအိမ်သို့ လာရန် 
အနီးစပ်ဆုံး၊ အဆင်ပြေဆုံးကို ညွှန်ပြရလျှင် ကျွန်မရဲ့ လမ်းကလေးအကြောင်းကို နည်းနည်းပါးပါး 
ပြောပြထားတတ်ပါသည်။ သို့မဟုတ်လျှင် သူတို့ ဘယ်လိုမှ မျှော်လင့်မထားသော လမ်းကလေးရဲ့ 

ဆီးကြိုမှုမှာ သူတို့ စိတ်ပျက် အထင်သေးသွားနိုင်လေ၏။ အဲဒါကလည်း ကျွန်မတစ်သက်မှာ 
ဘယ်လိုမှ မေ့လို့မရမည့် အတွေ့အကြုံတစ်ခုက ကျွန်မကို သင်ပေးခဲ့တာပဲ ဖြစ်သည်။ 
အဲဒီအတွေ့အကြုံသည် ကျွန်မ ဆယ်တန်းကျောင်းသူဘဝက အဖြစ်အပျက်တစ်ခုလည်း 
ဖြစ်လေသည်။ 

□ 
 
 ကျွန်မ ဆယ်တန်းကျောင်းသူဘဝ၊ ကျောင်းသင်ခန်းစာတွေနှင့် လုံးထွေးကာ မကြာမီ 
ရင်ဆိုင်ရမည့် စာမေးပွဲကြီးအတွက် ရင်ခုန်နေသော ကာလလည်း ဖြစ်သည်။ တစ်ခါတော့ ကျွန်မ 
ကျောင်းမှ သူငယ်ချင်းတချို့ ကို ကျွန်မ မိခင်က မုန့်လုပ်ကျွေးမည်ဟူသော ကတိအရ ကျွန်မ 
အိမ်သို့ ခေါ်လာခဲ့သည်။ ကျွန်မ အမေ လုပ်ကျွေးမယ့် ရှောက်သီးသုတ်နှင့် ကြာဆံဟင်းခါးပူပူကို 
စားရင်း ကျွန်မတို့လည်း အချင်းချင်း စာဆွေးနွေးနိုင်ကြသေးသည် ဟူသော သဘောတူညီချက်နှင့် 
ဖြစ်လေသည်။ ကျွန်မက ကျွန်မတို့ အိမ်ခြံဝိုင်းကလေး၏ အရိပ်အာဝါသ ကောင်းပုံ၊ အဆင်သင့် 
ခူးဆွတ်စားနိုင်သော မာလကာသီး၊ ကျွဲကောသီးတို့ကဲ့သို့သော သီးနှံပင်များ ရှိပုံတို့နှင့်လည်း 
သူငယ်ချင်းတွေကို ဆွဲဆောင်ထားခဲ့လေသည်။ 
 
 ထိုနေ့က ကျွန်မတို့တက်သည့် ရူပဗေဒကျူရှင်တွင် လူစုကြပြီး ကျွန်မတို့ အိမ်သို့ 
သွားကြရာ လမ်းတစ်လျှောက်တွင် သူငယ်ချင်းတစ်အုပ်လုံး တပျော်တပါး။ တစ်ဦးနှင့်တစ်ဦး 
စနောက်၍ပင် နေလိုက်သေး၏။ ထို့နောက် လမ်းကလေးထိပ် ကျွန်မတို့ဆင်းရမည့် 
မှတ်တိုင်မှာဆင်းပြီး လမ်းကလေးထဲသို့ ဝင်လာချိန်မှာတော့ ကျွန်မ သူငယ်ချင်းတွေရဲ့ စောစောက 
ဆူညံဝေစည်ခဲ့သော စကားသံတွေ ပျောက်ဆုံးသွားခဲ့ကြတော့သည်။ အချင်းချင်း 
တစ်ယောက်မျက်နှာ တစ်ယောက် ကြည့်ရင်း ကိုယ်ရှိန်သတ်သွားကြသော သူငယ်ချင်းတွေရဲ့ 
အရိပ်အကဲကို ကြည့်ရင်း ကျွန်မရင်ထဲ သိမ်ငယ်ခြင်းနှင့် ရှက်ရွံ့ခြင်းတွေက ဝင်ရောက်လာ၏။ 
 
 ကြည့်စမ်းပါဦး။ ကျွန်မတို့ လမ်းထဲသို့ ဝင်ဝင်လိုက်ချင်းပဲ အဝတ်မဲ့နှင့် 
ညစ်ပတ်ပေရေနေသော ကလေးငယ်တစ်ယောက် အိမ်ရှေ့ရေမြောင်းထမှဲာ အညစ်အကြေး 
စွန့်နေတာ တွေ့လိက်ုရသည်။ နောက် လမ်းဘေးက ကာလသားတွေရဲ့ ဇယ်ဝိုင်းဆီမှ 
အားမလိုအားမရ ဆဲရေးအော်ဟစ်သံတို့က ဆူညံပွက်လောရိုက်လျက်။ အဲဒါထက် ဆိုးတာကတော့ 
‘ဟင်းရောင်းသည်’ ဆိုသော ဆိုင်ကလေးမှ ဆိုင်ရှင်လင်မယား၏ ရန်ပွဲနှင့် မကြားဝံ့ မနာသာ 
ဆဲရေးတိုင်းထွာလိုက်သော အမျိုးသမီးဖြစ်သူ၏ အသံတွေပဲ ဖြစ်တော့သည်။ ကျွန်မမှာ 
သူငယ်ချင်းတွေကို မျက်နှာပင် မကြည့်ဝံ့တော့ဘဲ၊ နှုတ်မှလည်း ဘာမှ မပြောဖြစ်တော့ဘဲ 
ရှေ့ဆုံးကသာ ဦးဆောင်လျက် အိမ်ဆီကိုသာ အမြန်ဆုံး အပြေးတစ်ပိုင်း 
သုတ်ခြေတင်မိတော့သည်။ အဲဒီ အခိုက်အတန့်မှာတော့ ကျွန်မက အသက်ရှူဖို့ပင် 
မေ့လျော့နေခဲ့မိသည် ထင်၏။ 
 
 အိမ်ရောက်၍ စားကြ သောက်ကြတော့ ခဏတွင်တော့ ကျွန်မတို့ အဲဒီ 
အကြောင်းအရာတွေကို ခဏတော့ မေ့ထားဖြစ်ခဲ့ကြလေသည်။ နောက် အိမ်ဘေးက 
မာလကာပင်ရိပ်မှာ သင်ဖြူးတစ်ချပ်ခင်း၍ စာကျက်ကြချိန်မှာတော့ ကျွန်မ သူငယ်ချင်းတွေရဲ့ 
အာရုံထဲ လမ်းကလေးက ဝင်ရောက်လာခဲ့ပြန်လေသည်။ 

 “ဟဲ့ နင်တို့ အိမ်လေးကျတော့လည်း အေးချမ်းပြီး တိတ်ဆိတ်နေတာပဲ၊ အိမ်ကို 
လာရတဲ့လမ်းနဲ့ကျတော့ တခြားစီပဲနော်” ဆိုသည်က တစ်မျိုး။ 
 “အဲဒီလမ်းက ဓနိမိုးအိမ် စုစုလေးတွေချည်းပဲ၊ နွေဆို မီးရေး ထင်းရေး စိုးရိမ်ရမှာပေါ့” 
ဆိုသူက တစ်ဖုံ။ နောက်- 
 “လမ်းထဲမှာလည်း ဇယ်ခုံတွေနဲ့၊ နောက်ပြီး လူတွေ ကြည့်ရတာလည်း တစ်မျိုးကြီးပဲနော်။ 
ကြောက်စရာ” ဆိုသည်က တစ်နည်း။ 
 
 အမှန် ဆိုရလျှင်တော့ သူတို့ ပြောတဲ့ကိစ္စတွေက ကျွန်မအဖို့ ပြဿနာရပ်တွေအဖြစ် 
တိုက်ရိုက်မပတ်သက်ပါ။ လမ်းကလေးထကဲ လူများသည် နွေဆို မီးသုံးစွဲချိန် 
ကန့်သတ်ထားသည့်အတိုင်း တစ်သဝေမတိမ်း လိုက်နာတတ်ကြသည်။ ဘာမှ 
မဖြစ်လောက်ပါဘူးလေ ဆိုပြီး နေ့ခင်းနေ့လယ် အဆာပြေ ကော်ဖီသောက်ဖို့၊ ဟော့တ်ပလိတ်နဲ့ 
ရေနွေး ထကျိုတာမျိုးလည်း ရှိမည် မထင်ပါ။ ညဘက် မီးကင်းစောင့်ရန်လည်း တစ်ဦးနှင့် တစ်ဦး 
တွက်ကပ်ခြင်း မရှိဘဲ အလှည့်ကျစနစ်နှင့် ကိုယ်စီကိုယ်ငှ တာဝန်ကျေတတ်ကြသည်ပဲ ဖြစ်သည်။ 
ကျွန်မတို့ ရပ်ကွက် မီးကင်းအတွက်ပင် လမ်းကလေးထမှဲ အဘိုးကြီးတစ်ယောက်ကို လခနှင့် 
ငှားရမ်းထားရသေးသည်။ (ကျွန်မတို့ ရပ်ကွက်က သီးသန့်ဆန်ဆန်နေကြသော လူတန်းစားတို့ 
ထုံးစံအတိုင်း ထိုကဲ့သို့သော ရပ်ရေးရွာရေး ကိစ္စမျိုးကို တတ်နိုင်သမျှ လက်ရှောင်တတ်ကြ၏။) 
နောက်ပြီး သူတို့တွေ ပြောကြသော တမျိုးဆိုသည့် လူတွေက ကျွန်မကို တစ်ရံတစ်ခါမျှပင် 
စော်ကားမော်ကား အပြုအမူမျိုး မပြုခဲ့ဖူးကြတာ သေချာပါသည်။ မိုးတွင်းအခါ 
အဲဒီလမ်းကလေးထဲက ဖြတ်၍ ကျောင်းသွားရတိုင်း ထီးတစ်ဖက် စာအုပ် တစ်ပွေ့တစ်ပိုက်နှင့် 
ထီးတစ်ဖက် လွယ်အိတ် တစ်ဖက်ဖြစ်ကာ ရှုပ်ယှက်ခတ်နေသော ကျွန်မကို ရပ်ကွက်ထဲက 
ကလေး အမေတစ်ယောက်က အမြင်မတော်စွာ ကျွန်မရဲ့ စာအုပ်တွေကို ကူညီသယ်ပေးရင်း 
ကားမှတ်တိုင်အထိ လိုက်ပို့ဖူးသည်။ ရွှံ့အိုင်တွေမှ မြေနီနီတွေ ခြေဖမိုးပေါ်အထိ 
ပေကျံညစ်ပတ်ကုန်သောအခါ သူတို့အိမ်ထဲ ဝင်၍ ခြေဆေးရန် မာနကင်းစွာ 
ဖိတ်ခေါ်တတ်ကြသည်။ လမ်းဘေးမှ သူတို့ရဲ့ အပျော်တမ်း ဇယ်ဝိုင်းတွေဆီသာ 
အာရုံရောက်နေကြသော ကာလသားတွေကလည်း ကျွန်မကို ကာယိနြေ္ဒပျက်စေလောက်အောင် 
နှောင့်ယှက်ဖို့မပြောနဲ့ လေသံကလေးနှင့်တောင်မှပင် စောင်းမြောင်း၍ မစ,နောက်တတ်ကြပါ။ 
 
 ဒါပေမဲ့ လမ်းကလေးနဲ့ ပတ်သက်ပြီး တစ်ယောက် တစ်ပေါက် ဝေဖန်ပြောဆိုနေကြသော 
သူငယ်ချင်းတွေအပေါ်မှာ ကျွန်မ ဘာမှ စောဒကတက်စရာ မရှိခဲ့ပေ။ 
  
 “အေးဟယ်၊ အဲဒီရပ်ကွက်က နည်းနည်းပျံကျဆန်တယ်၊ အခြေခံလူတန်းစားတွေပေါ့၊ 
ဒါပေမဲ့ ငါတို့နဲ့က တစ်ရပ်ကွက်စီလေ၊ လူနေမှု ပုံစံချင်းလည်း မတူပါဘူး” 
  
 လမ်းကလေးရဲ့ သေးနုတ်စုတ်ချာမှုအတွက်ပင် သိမ်ငယ်ကာ သူငယ်ချင်းတွေကိုလည်း 
အားနာရှက်ရွံ့နေသော ကျွန်မက အဲဒီလိုလည်း လမ်းကလေးနဲ့ ကျွန်မတို့ရပ်ကွက်ကို တစ်ကဏ္ဍစီ 
ဖယ်ထုတ်ပြခဲ့သေးလေသည်။ 

 နောက်တော့လည်း ကျွန်မတို့ သူငယ်ချင်းတစ်စု စာကျက်လိုက်ကြ၊ အိမ်ခေါင်းရင်း 
ခြံထောင့်မှ မာလကာသီး အူနီပွပွကြီးများကို ခူးစားလိုက်ကြနှင့် လမ်းကလေးကို 
မေ့သွားကြပါသည်။ ထို့ပြင် ကျွန်မတို့အိမ်ကလေးရဲ့ သာယာအေးချမ်းဆိတ်ငြိမ်မှုကို 
သဘောကျသွားသော သူငယ်ချင်းများ စနေ၊ တနင်္ဂနွေနေ့တိုင်း ကျွန်မတို့အိမ်မှာ စာစုကျက်ဖို့ပင် 
သဘောတူညီစွာ အဆိုပြုခဲ့ကြသေးသည်။ ကျွန်မကတော့ လမ်းကလေးနှင့် ပတ်သက်သော 
သိမ်ငယ်မှုများလည်း အနည်းငယ် လျော့ပါးသွားကာ အေးချမ်းဆိတ်ငြိမ်သော အိမ်ကလေးကို 
ဖန်တီးပေးကြသော ဖေဖေနှင့် မေမေတို့ကိုလည်း ကျေးဇူးတင်နေမိခဲ့၏။ ဒါပေမဲ့ 
အဲဒီစိတ်ကူးတွေက ညနေစောင်း ကျွန်မ သူငယ်ချင်းတွေ အိမ်မပြန်ကြခင် အချိန်ထိသာ 
ဖြစ်ပါသည်။ 
 
 ညနေ ၃ နာရီခွဲသောအခါ သူငယ်ချင်းတွေ အိမ်ပြန်ဖို့ ပြင်စဉ် ကျွန်မက ကားလမ်းမအထိ 
လိုက်ပို့ပေးဖို့ စိတ်ကူးမိခဲ့သည်။ ကျွန်မတို့ ရပ်ကွက်ရှိရာ ကျောက်ခင်းလမ်းမမှနေ၍ 
မြေနီလမ်းကလေးထဲ ကွေ့ဝင်လိုက်ချိန်မှာလည်း ကျွန်မ သူငယ်ချင်းတွေရဲ့ 
တစ်ယောက်တစ်ပေါက် စကားသံတွေ အလာတုန်းကလို တိတ်ဆိတ်မသွားတော့တာကိုလည်း 
ကျွန်မ သတိပြုမိခဲ့ပြန်သေးသည်။ ဒါပေမဲ့ အဲဒီအဖြစ်အပျက်ကလည်း တာရှည်မခံခဲ့ပါ။ အံ့သြစရာ 
တိုက်ဆိုင်မှုလား၊ ကံဆိုးမှုလား မသိနိုင်စွာ လမ်းကလေးရဲ့ အလယ် မရောက်တရောက်လောက် 
ရှိချိန်တွင်တော့ ကျွန်မတို့ သူငယ်ချင်းတစ်စုရဲ့ ရယ်မောသံတွေကြောင့် ဟင်းဆိုင်ကလေးရဲ့ 
တံစက်မြိတ်အောက်မှာ ခွေအိပ်နေသော ခွေးတစ်ကောင် ခေါင်းထောင်ထလာပြီး စူးစူးဝါးဝါး 
ထိုးဟောင်ပါတော့သည်။ ထိုအခါ ကျွန်မတို့အုပ်စုထမှဲာ ခွေးဆိုလျှင် ဣနြေ္ဒမရအောင် 
ကြောက်တတ်သော စုစုက လွယ်အိတ်ကို ရင်မှာပိုက်ရင်း ရှေ့မှ တစ်ဦးတည်း 
အားကုန်ပြေးတော့သည်။ ထိုအခါ ဟောင်နေသော ခွေးကလည်း မျက်စိပိုနောက်သွား၍လား၊ 
ပို၍ရဝဲံ့သွား၍လား မသိ။ စုစု တစ်ယောက်တည်းကိုပဲ မဲကာ နောက်မှနေ၍ ပြေးလိုက်တော့၏။ 
 
 စုစုရဲ့ စူးစူးဝါးဝါး အော်သံ၊ ကျွန်မတို့အုပ်စုရဲ့ အထိတ်တလန့် အော်ဟစ်သံတွေကြောင့် 
လက်ဖက်ရည်ဆိုင်ထဲက လူတချို့ နဲ့ ဇယ်ဝိုင်းမှာ အာရုံဝင်စားနေကြသော လူတချို့ 
ပြေးထွက်လာခဲ့ကြလေသည်။ နောက်ပိုင်း ဘာတွေ ဘယ်လိုဖြစ်ကုန်ကြသည်ကို ကျွန်မ 
မသိတော့ပေမဲ့ ကျွန်မမျက်စိတွေ ပြာခနဲ ဖြစ်သွားအောင် မြင်လိုက်ရသော နောက်ဆုံး 
မြင်ကွင်းကတော့ စုစုနဲ့ ခွေးညိုကြီး လုံးထွေးသွားသော မြင်ကွင်းပဲ ဖြစ်လေသည်။ 
 
 အဲဒီ အဖြစ်အပျက်တွေရဲ့ နောက်ဆုံးရလဒ်ကတော့ စုစုရဲ့ ရှန်သားပွင့်ရိုက် ထီးပုံစကတ် 
ရှည်ရှည်ဝဲဝဲကြီးရဲ့ အနားစ တစ်တောင်နီးပါး စုတ်သွားခဲ့ပြီး စုစု ညာဘက် ခြေသလုံးတွင် 
အစွယ်ရာကြီး လေးခုလုံး ထင်းနေသည့် ခွေးကိုက်ရာကြီး တစ်ခု ရသွားခဲ့ခြင်းပဲ ဖြစ်သည်။ ကျန်တဲ့ 
သူငယ်ချင်းတွေကတော့ အဲဒီအဖြစ်အပျက်မှာ အားလုံးပင် မှင်တက်မိကာ ကြက်သေ သေလျက်။ 
နောက်ဆုံးတော့ သူတို့အားလုံး စောစောက သဘောတူညီထားခဲ့ကြသော စနေ၊ တနင်္ဂနွေတိုင်း 
စာစုကျက်ကြဖို့ အစီအစဉ်ကို ကြောက်လန့်တကြား ဖျက်သိမ်းလိုက်ကြတော့သည်။ 
အဲဒီညနေမှာတော့ ဝမ်းနည်းအားငယ်စွာ၊ သူငယ်ချင်းတွေကိုလည်း အားနာရှက်ရွံ့စွာ 
ကျွန်မအိမ်ကို ဘယ်လိုရောက်ခဲ့မှန်း မသိတော့ချေ။ အိမ်ပေါ် တစ်ရှိန်ထိုး ပြေးတက်ပြီး 
အိမ်ရှေ့ခန်းမှာပင် ချုံးပွဲချငိုမိခဲ့လေသည်။ 

 “မေမေတို့မှာ နေစရာ ဒီလောက်တောင် ရှားသလား ဟင်၊ ဒီလောက် အောက်တန်းကျတဲ့ 
ရပ်ကွက်နားမှာမှ ဘာလို့ နေချင်ရတာလဲ၊ လူတွေတင် အောက်တန်းကျတာ မဟုတ်ဘူး၊ 
ခွေးတွေကပါ စည်းကမ်းမရှိ အောက်တန်းကျတာ” 
 အဲဒီလောက်ပင် ကျွန်မက နစ်နစ်နာနာ ရှုတ်ချပြောဆိုမိခဲ့လေသည်။ ဒါပေမဲ့ ကျွန်မ 
စကားတွေက နောင်တရစရာ မကောင်းပါဘူးဟုလည်း ယုံကြည်ခဲ့ပြန်သေးသည်။ ဘာကြောင့်ဆို 
စာမေးပွဲဖြေဖို့ လပိုင်းလောက်သာ လိုတော့သော ကာလတွင် ကျွန်မ သူငယ်ချင်းခမျာ လန့်ဖျား 
တစ်ပတ်ခန့် ဖျား၍ အဖျားပျောက်ချိန်တွင်လည်း ရူးမှန်းမသိ၊ ကောင်းမှန်း မသိသော ခွေးအတွက် 
ဗိုက်မှာ ဆေးထိုးခံလိုက်ရသေးကာ ဆေးအရှိန်ဖြင့် နောက်ထပ် တစ်ပတ်ခန့် 
ထပ်ဖျားရရှာသေးသောကြောင့် ဖြစ်သည်။ 
 
 ထိုဖြစ်ရပ်တွေရဲ့ နောက်မှာတော့ ကျွန်မမှာ လမ်းကလေးနှင့် ပတ်သက်၍ နောင်ကြဉ်စရာ 
သင်ခန်းစာကောင်း တစ်ခုကိုပါ ခါးသီးစွာ ရရှိခဲ့တာပဲ ဖြစ်သည်။ ကျွန်မရဲ့ 
မိတ်ဆွေသူငယ်ချင်းတွေကို ကျွန်မရဲ့ အိမ်လိပ်စာ ပြောပြရလျှင်တော့ ကျွန်မက ကျွန်မရဲ့ 
လိပ်စာကိုသာမက ကျွန်မအိမ်ရှိရာလာစဉ် မလွဲမသွေ ဖြတ်သန်းလာရမည့် လမ်းကလေးရဲ့ 
အကြောင်းကိုပါ သူတို့ ကြိုတင်ခန့်မှန်းနိုင်အောင် ပြောပြထားတတ်ခဲ့သည်။ နောက်ပြီး 
သူတို့ကိုယ်တိုင် မမျှော်လင့်စွာ ကြုံတွေ့လိုက်ရမှ ရှုတ်ချအထင်သေးစွာ ပြောခြင်းမျိုး မဖြစ်ရအောင် 
ကျွန်မကိုယ်တိုင်ကပင် လမ်းကလေးအပေါ် အပြစ်တင် နှိမ်ချပြထားခဲ့ခြင်းမျိုးလည်း ဖြစ်သည်။ 
 
 “ငါတို့အိမ် လာရမယ့် လမ်းကတော့ တော်တော်လေး အခြေအနေဆိုးတယ်ဟ၊ မိုးတွင်းဆို 
ရွှံ့နဲ့ချို င့်နဲ့၊ နွေဆို ဖုန်နဲ့သဲနဲ့၊ ရာသီမရွေး ပေါတာကတော့ ခွေးလေခွေးလွင့်တွေနဲ့ ကလေးတွေပဲ၊ 
သိပ်စိတ်ပျက်ဖို့ ကောင်းတာ၊ မေမေတို့ကလည်း ဘာကြောင့်များ အဲဒီလို  ပတ်ဝန်းကျင်နဲ့ 
နီးတဲ့ရပ်ကွက်မှာ နေချင်ကြလည်း မပြောတတ်ပါဘူး၊ ငါကတော့ အရမ်း စိတ်ကုန်တာပဲ သိလား၊ 
အဲဒီလမ်းဟာ ဆိုရင်လေ…” 

□ 
 
 လောကမှာ လူဆိုတာ တစ်စုံတစ်ခုရဲ့ တန်ဖိုးကို မရနိုင်တော့သည့် အချိန်ကျမှ သိမြင် 
တမ်းတတတ်ကြသလား မပြောတတ်ပေ။ အခု ကျွန်မ လမ်းကလေးကို လွမ်းဆွတ် 
တမ်းတချိန်မှာတော့ ကျွန်မရဲ့ လမ်းကလေးကို ကျွန်မ ရှာဖွေမတွေ့နိုင်တော့ပြီ ဖြစ်သည်။ 
ဟိုးအရင်က တဲအိမ်စုလေးတွေ နေရာမှာ၊ ‘ဟင်းရောင်းသည်’ ဆိုင်လေး နေရာမှာ၊ ဇော်ဝင်းထွဋ် 
သီချင်း ကြိုက်သည့် ‘နေရာသစ်’ လက်ဖက်ရည်ဆိုင်ကလေး နေရာမှာ၊ ညအခါ 
မီးသီးနီကျင်ကျင်ကလေးတွေ နိုးထလာတတ်သည့် ဓာတ်တိုင်တွေ အောက်မှာ၊ လမ်းထောင့် 
မီးကင်းတဲ အောက်က ရာသီစာ သစ်သီးရောင်းသည့် ဆိုင်လေးနေရာမှာ…။ အို… ကျွန်မ 
အရင်လမ်းကလေးရဲ့ အငွေ့အသက်ကို စိုးစဉ်းမျှပင် မတွေ့ရတော့ပါ။ 
 
 လမ်းကလေးရဲ့ အရင်က အဲဒီနေရာဟောင်းတွေမှာတော့ မျက်နှာစာအပြည့် 
ကာရံထားသည့် သံပြားဖြူဖြူတွေသာ ရှိနေလေသည်။ နောက်ဆို ဒီနေရာမှာ အဆင့်ပြင် 
အိမ်ရာကြီးတစ်ခု ပေါ်ပေါက်လာတော့မည် ဆိုပဲ။ လမ်းကလေးရဲ့ အရင်က နိမ့်ကျမှုတွေ နေရာမှာ 
မြင့်မားတိုးတက်သော လူနေမှုစနစ်တွေနဲ့ လူတန်းစားသစ်တစ်ရက်က အစားထိုး 

နေရာယူလာနိုင်ကြတော့မည်။ အခုပင် လမ်းကလေးရဲ့ အနာတရတွေ ထူပြောခဲ့တဲ့ ကျော်ပြင်ဟာ 
ချောမွေ့သေသပ်သော နိုင်လွန်ကတ္တရာလမ်းတစ်ခု မဟုတ်သေးပေမဲ့ လမ်းခင်းလိပ်သဲကျောက် 
မှုန်မှုန်လေးတွေ အကြမ်းထည် ခင်းထားခြင်းကပင် စီစီညီညီဖြင့် အရင်ကနှင့်  အကွာကြီး 
ကွာနေခဲ့ပြီ။ 
 
 ဒါပေမဲ့ အရင်ကနှင့် သိပ်မကွာခြားလှသည်ကတော့ ညတိုင်လျှင် နီကျင့်ကျင့် 
အလင်းဓာတ်ကလေးဖြင့် မှိန်တုတ်တုတ် ထွန်းလင်းနေကြသော လမ်းမီးတိုင်တွေပဲ ဖြစ်သည်။ 
ဟိုတုန်းကတော့ လမ်းထဲက မီးကင်းတကဲလေးဆီမှ မီးရောင်၊ လက်ဖက်ရည် ဆိုင်ကလေးမှ 
မီးရောင်တို့ဖြင့် လမ်းကလေးက ခုထက်တော့ လင်းပခဲ့ရသည်ပဲ။ ဒါပေမဲ့ ဒါကလည်း ယာယီမို့သာ 
ဖြစ်ပါလိမ့်မည်။ နောင်ဆို အဆင့်မြင့် အိမ်ရာကြီး ဖြစ်လာမှတော့ လမ်းမီးအတွက်ကတော့ဖြင့် 
ပူစရာမလိုသည့် ကိစ္စပဲ ဖြစ်ပေမည်။ ဒါပေမဲ့ ပူစရာ ဖြစ်လာသည့် စိတ်မကောင်းစရာ ဖြစ်လာသည့် 
ကိစ္စကတော့ လမ်းကလေးရဲ့ အတွင်းဘက် ကျွန်မတို့ ရပ်ကွက်ရဲ့ ကျောက်ခင်း 
လမ်းမဟောင်းပေါ်မှာ ‘လိုင်စင်ရ’ဆိုသည့် စကားလုံးတွေနှင့် လစ်ကာဟောက်စ် နှစ်ဆိုင် 
ပေါ်ပေါက်လာခဲ့ခြင်းပဲ ဖြစ်သည်။ 
 
 နေ့အခါ ဆောက်လုပ်ရေး လုပ်ငန်းခွင်တွေထမှဲာ ပင်ပန်းကြီးစွာ လုပ်ကိုင်ခဲ့ကြရသော 
အလုပ်သမားများသည် ညနေစောင်း အလုပ်သိမ်းချိန်တွင် ထို ‘လိုင်စင်ရ’ ဆိုင်နှစ်ဆိုင်တွင် 
အပန်းဖြေတတ်ကြလေသည်။ ထိုအခါ ဟိုးအရင်က ကျွန်မအတွက် စိတ်ချလက်ချ ရှိခဲ့ရသော 
အိမ်ပြန်ချိန် ည ၇ နာရီသည် ယခုအချိန်တွင်တော့ ကျောမလုံချင်စရာ ရှိတော့သည်။ လမ်းပေါ် 
ဖြတ်လျှောက်သွားရင်း မကြားတကြား၊ မထိတထိ စ,နောက်သွားတတ်သော မဖွယ်မရာ အသံများ၊ 
မကြာခဏ ပက်ပင်းကြုံရလေ့ရှိသော မူးဝေယိုင်ထိုးနေတတ်သည့် ခန္ဓာကိုယ်များနှင့် အရက်ခိုးဖြင့် 
နီရဲကြောင်စီနေသော မျက်နှာများ၊ နောက်ပြီး သွပ်ပြားစည်းရိုး တစ်ဖက်တစ်ချက် ကာရံထားသော 
လမ်းကလေးတစ်လျှောက် ညဘက် မီးမှောင်မှောင်မှာ ရံဖန်ရံခါ တွေ့ရတတ်သော 
အနက်ရောင်မှန်တပ် ကားတွေထဲမှ ခိုးခိုးခစ်ခစ် ရယ်မောသံများ…။ တစ်ခါတလေ ကျွန်မ ညဘက် 
အိမ်အပြန် အဲဒီလမ်းကလေးမှ တစ်ယောက်တည်း လျှောက်လာစဉ် နံဘေးမှာ လျှောခနဲ 
ထိုးရပ်လာသော နောက်ဆုံးပေါ် ကားလှလှလေးတွေထဲမှ ပြီတီတီ မျက်နှာများနှင့် သွေးတိုးစမ်း 
စကားသံများ…။ အို ဘယ်မှာလဲ ကျွန်မရဲ့ လမ်းကလေး။ 
 
 အခုတော့ ကျွန်မက လမ်းခင်းကျောက်တွေ ခင်းထားကာ အဆင်ပြေ ညီညာချောမွေ့၍ 
ဣနြေ္ဒကြီးနေပြီ ဖြစ်သော မှောင်မိုက်မိုက်လမ်းကလေးထဲ အိမ်ပြန်ချိန် ညဦးပိုင်းတွေမှာ 
နှုတ်ခမ်းတင်းတင်းစေ့ မာန်တင်းရင်း၊ စိတ်ထမှဲ သံဗုဒ္ဓေ နာနာရွတ်ရင်း ခပ်သုတ်သုတ် 
ဖြတ်သန်းသွားနေတတ်ပြီ ဖြစ်သည်။ ကျွန်မရဲ့ ဝန်းကျင် လမ်းဘေး တစ်ဖက်တစ်ချက်တွင် 
ဟိုးအရင်က ဆူညံပွက်လောရိုက်နေသော ကလေးငိုသံ၊ ဆဲဆိုသံတွေ မရှိ။ မှောင်မည်း 
အေးစက်ခြင်းတို့သာ ရှိ၏။ စပီကာ အက်နေသော ကက်ဆက်ထမှဲ ဇော်ဝင်းထွဋ်ရဲ့ သီချင်းသံ မရှိ။ 
လေအေးစက်တပ် ကားထဲမှ အနောက်တိုင်းတေးသွား ခပ်ငြိမ့်ငြိမ့်သာ ရံဖန်ရံခါ ရှိတတ်၏။ 
နောက်ပြီး ညှိုးနွမ်းစုတ်ပေသော်လည်း ရိုးသားမှုနဲ့ တောက်ပနေသော မျက်နှာတွေ မျက်ဝန်းတွေ 
မရှိ။ ကျွန်မ ရံဖန်ရံခါ ရိုးခနဲ ရိပ်ခနဲ တွေ့လိုက်ရသော မျက်နှာများကတော့ မိတ်ကပ်အဖွေးသား၊ 

နှုတ်ခမ်းနီ အရဲသားနှင့် ရီဝေဝေ မျက်ဝန်းတွေနှင့်သာ ရှိ၏။ ပြောင်းလမှဲုတွေ…၊ လမ်းကလေးရဲ့ 
ပြောင်းလဲမှုတွေကဖြင့်…။ 

□ 
 
 လောလောဆယ်မှာတော့ ကျွန်မက လမ်းကလေးကို လွမ်းဆွတ်တသမိသော စိတ်တွေကို 
နောင်အခါ လှပဝံ့ကြွားတော့မည့် လမ်းကလေးရဲ့ အနာဂတ်နဲ့ အစားထိုး စိတ်ကူးယဉ်ကြည့်ကာ 
ဖြေဖျောက်ပစ်ရတတ်ပါသည်။ အခု ကျွန်မ ကြုံတွေ့နေရတဲ့ အဖြစ်အပျက်တွေဟာ 
အခိုက်အတန့်တစ်ခုမျှသာ ဖြစ်မှာပါ။ နောက်တော့လည်း ကျွန်မ လိုချင်မျှော်လင့်ခဲ့သော 
လူနေသန့်သန့် ရပ်ကွက်တစ်ခု ဖြစ်လာတော့မည်ပဲ။ အဲဒီအခါမှာတော့ ကျွန်မက ကျွန်မရဲ့ 
မိတ်ဆွေသူငယ်ချင်းတွေအား ကျွန်မရဲ့ အိမ်လိပ်စာကို စိတ်ရှင်းရှင်းနဲ့ သိမ်ငယ်ခြင်းကင်းစွာ 
ပေးနိုင်တော့မည်ပဲ။ 
 
 နောင်အခါ ဟောဒီလမ်းကလေးထမှဲာ နေကြမည့် လူတွေကလည်း သူတို့ရဲ့ ခွေးလို 
အိမ်မွေးတိရစ္ဆာန်တွေကို ခြံတခါးလုံလုံ ပိတ်ထားသော သူတို့အိမ်ဝိုင်းတွေထမှဲာသာ စနစ်တကျ
မွေးမြူထားကြမှာပဲ ဖြစ်သည်။ ထို့ကြောင့် လမ်းကလေးထဲ ဖြတ်သွားသည့် အခါတိုင်း 
လုံခြုံဘေးကင်းနိုင်သည်ပဲပေါ့။ ဒါပေမဲ့ နိစ္စဓူဝ ကျွန်မ ရုံးသွား၊ ကျောင်းပြန်ချိန်များမှာတော့ 
ခါတိုင်းလို သီချင်းသံ၊ လူသံဆူဆူဖြင့် ဆီးကြိုတတ်သော ဖက်လှတဲကင်း ရင်းနှီးမှုမျိုးကတော့ 
ရနိုင်တော့မည် မထင်ပါ။ နောက်ပြီး ဒီထက်ပိုဆိုးပါက ဟိုးအရင်က ကျွန်မတို့ ဒီလမ်းကလေးထဲ 
ဖြတ်သန်းသွားတိုင်း ကြုံရတတ်သော အထင်ကြီးလေးစားသည့် မျက်ဝန်းများ နေရာတွင် 
အထင်သေး နှိမ့်ချလိုသော ဒါမှမဟုတ် သူစိမ်းပြင်ပြင်ဖြစ်သော အေးစက်စက် မျက်ဝန်းတွေကိုသာ 
တွေ့ရနိုင်ပါသေးသည်။ 
 
 ခုတော့ ကျွန်မက ကံကြမ္မာရဲ့ အလှည့်အပြောင်းနှင့် လမ်းကလေး၏ သင်ကြားမှု 
အောက်တွင် လူတွေရဲ့ ပြင်ပအဆင်းနှင့် စိတ်တွင်း အခြင်းအရာတွေ ကွာခြားပုံကိုလည်း 
နားလည်တတ်ခဲ့ပြီ ဖြစ်သည်။ တချို့ သော ညစ်ထေးညှိုးမှုတွေမှာ ဖြူစင်မှု ပိုင်ဆိုင်တတ်ကြ၍၊ 
တချို့ သော တောက်ပြောင်ဝံ့ကြွားမှုတွေမှာ ရိုးသားပွင့်လင်းမှု ကင်းမဲ့နိုင်ကြောင်း ကျွန်မ 
စဉ်းစားတတ်ခဲ့ပြီပဲ ဖြစ်သည်။ အဲဒီအသိတရားတွေနဲ့ ကိုယ်တိုင် ပြောင်းလဲခဲ့ပြီ ဖြစ်သော ကျွန်မက 
နောင်အခါ မိတ်ဆွေ သူငယ်ချင်းတွေကို ကျွန်မရဲ့ အိမ်လိပ်စာကို လမ်းညွှန်ရမည့်အခါတိုင်း 
လမ်းကလေးရဲ့ ပြောင်းလဲမှုနှင့် ရိုးသားပျူငှာခဲ့သော လမ်းကလေးရဲ့ အတိတ်ကိုလည်း မခြွင်းမချန် 
သတိတရ ပြောပြမိတော့မည်ပဲ ဖြစ်သည်။ 
 “နင်တို့ကို ငါ အခုညွှန်တဲ့ ကတ္တရာလမ်းကလေးလေ၊ အဲဒါ အရင်တုန်းကတော့ 
မြေနီလမ်းကလေးပေါ့၊ အဲဒီတုန်းက နေတဲ့ လူတွေကတော့ ဆင်းရဲပေမဲ့ နွေးထွေးမှု ရှိကြတယ်လေ၊ 
ဒါပေမဲ့ အခု လူတွေကတော့ နည်းနည်း ဆောင့်ကြွားကြွားနိုင်တယ်ဟ၊ နင် ငါ့အိမ်လာရင်း 
မျက်စိလည်နေလို့များ သူတို့အိမ်ထဲ လှမ်းခေါ်ပြီး အကူအညီတောင်းဖို့ မစဉ်းစားနဲ့၊ နင့်ကို 
မယုံသင်္ကာအကြည့်နဲ့ ကြည့်ကြလိမ့်မယ်၊ စကားကို ပြည့်အောင်ပြောဖို့ မတူမတန်သလိုမျိုး 
‘မသိဘူး’ လို့ ငြင်းလိမ့်မယ်။ ဒါပေမဲ့ ဟိုးအရင်က လမ်းကလေးကတော့ ဒီလိုမဟုတ်ပါဘူးဟာ” 
 မိတ်ဆွေသူငယ်ချင်း တစ်ယောက်ယောက်ကို လက်ရှိ လမ်းကလေးနဲ့ 
မိတ်ဆက်ပေးနေရင်းမှ ဟိုးအရင်က လမ်းကလေးအကြောင်းကိုပါ ထည့်သွင်း ပြောပြနေတတ်မည့် 

ကျွန်မရဲ့ မျက်ဝန်းတွေထဲမှာလည်း လမ်းကလေးကို တမ်းတ လွမ်းဆွတ်ရိပ်တွေနှင့် ပြည့်နှက်နေမှာ 
သေချာလှတော့သည်။ အဲဒါဟာ ရတာ မလို၊ လိုတာမရ ဖြစ်တတ်ကြသည့် လူတွေရဲ့ 
သဘာဝမျိုးပဲလား။ လူ့အလို  နတ်မလိုက်နိုင်ဟုပဲ ဆိုရတော့မည်လား ကျွန်မ မပြောတတ်တော့ပါ။ 
 
 ဟိုတုန်းကဆို အဲဒီလမ်းကလေးရဲ့ ကလေးတစ်ယောက်ယောက်ကိုသာ မေးလိုက်၊ နင့်ကို 
ငါ့အိမ်ဝ ရောက်အောင် လိုက်ပို့ပေးလိမ့်မယ်၊ နောက်ပြီး အဲဒီလမ်းကလေးထကဲ လူတွေက 
ဆင်းရဲပေမယ့် ရိုးသားကြတယ်၊ သဘာဝဆန်ပေမဲ့ စိတ်ရင်း မရိုင်းကြဘူး၊ ဟိုတုန်းက 
အဲဒီလမ်းကလေးဟာ ဆိုရင်လေ…။ 

သွန်းနှင်းအိမ် 
မဟေသီမဂ္ဂဇင်း၊ 

၁၉၉၈၊ ဇွန်လ။ 

လူဖြစ်ရှုံးတဲ့လူဖြစ်ရှုံးတဲ့လူဖြစ်ရှုံးတဲ့လူဖြစ်ရှုံးတဲ့    မိန်းမမိန်းမမိန်းမမိန်းမ-သျှီသျှီသျှီသျှီ((((အင်ကြင်းအင်ကြင်းအင်ကြင်းအင်ကြင်း)))) 
 
 တိမ်သဉ္ဇာသည် ပင်မတက္ကသိုလ်နှင့် မျက်နှာချင်းဆိုင်မှာ တည်ရှိသလို မြို့ထနှဲင့် 
ဆက်သွယ်ရန် ဗဟိုအချက်အချာရှိသော အမျိုးသမီးဘော်ဒါဆောင်တစ်ခု ဖြစ်သည်။ ထို့ကြောင့် 
တိမ်သဉ္ဇာတွင် တက္ကသိုလ်ကျောင်းသူများအပြင် ဌာနဆိုင်ရာ ဝန်ထမ်းများ၊ ကုမ္ပဏီဝန်ထမ်းများ၊ 
သင်တန်းသူများ၊ အလုပ်ရှာနေဆဲသူများ စသည်ဖြင့် အနယ်နယ်အရပ်ရပ်မှ အလွှာမျိုးစုံမှ 
အမျိုးသမီးတချို့  ရှိသော အဆောင်လည်း ဖြစ်ပါ၏။ 
 
 အဆောင်၏ ဖွဲ့စည်းပုံက မီးရထားပုံ ရှည်မျောမျော ဖြစ်သည်။ အလယ်အူကြောင်းမှာ 
စင်္ကြံလမ်းရှိပြီး လမ်း၏ တစ်ဖက်တစ်ချက်မှာ နှစ်ယောက်ခန်း တစ်ခန်းစီ တန်းစီ ဖွဲ့ထားသည်။ 
အပေါ်ထပ်မှာလည်း ထိုနည်းအတိုင်းပင်။ မီးရထားပုံ တိုက်အလျား၏ ဘေးဘက် 
(ခေါင်းရင်းဘက်)မှာ သွပ်ဖီတစ်ခု ချြပီး အခန်းကျယ်တစ်ခု ထပ်ဆွဲထားသည်။ 
ထိုအခန်းကျယ်သည် အဆောင်ပိုင်ရှင်လည်း ဖြစ်၊ အဆောင်မှူးအဖြစ် တာဝန်ယူသူလည်း 
ဖြစ်သော အပျိုကြီးဒေါ်ပပ၏ အိမ်ပင် ဖြစ်လေ၏။ 
 
 ဒေါ်ပပက အသက် လေးဆယ်စွန်းရုံ အပျို ကြီး ဖြစ်သော်လည်း အဆောင်ကျောင်းသူ 
အပျိုလေးများနှင့်အပြိုင် နုနယ်လှပစွာ ပြင်ဆင်တတ်သူ ဖြစ်သည်။ သူမ၏ စည်းကမ်းတွေကို 
အဆောင်ကျောင်းသူများက စီးကပ်သည်၊ ကတ်သီးကတ်ဖဲ့နိုင်သည်ဟု သတ်မှတ်ကြသည်။ 
 
 တိမ်သဉ္ဇာမှာ ထမင်းချက်ခွင့် မရှိ။ ဒေါ်ပပက တာဝန်ယူပြီး တစ်ယောက်လျှင် 
ညမနက်အတွက် တစ်လချက်ခ ၃၀၀ နှင့် ချက်ပေးသည်။ ရေသန့်ဘူး ရောင်းသည်။ ဖုန်းတစ်ခါ 
ပြောလျှင် ကျသင့်ငွေထက် သုံးဆ ပေးရသည်။ တစ်ဖက်မှ ခေါ်၍ ပြောလျှင်လည်း ငွေပေးရသည်။ 
ကြာကြာပြောလျှင် မီတာကြေး မပါ ပြောခသက်သက် ၁၀၀ ကျော်တက်သည်။ အဆောင်၏ 
ဝင်ပေါက်မှာ ပြင်ပဧည့်သည် ဝင်ခွင့်မပြုဟု စာရေးထားသည်။ ဝင်ခွင့်ပြုလျှင်လည်း ဧည့်ခန်းသီးခြား 
မရှိပါ။ ထို့ကြောင့် ဧည့်ချိန်ဆိုလျှင် အဆောင်ရှေ့ လမ်းဘေးက သစ်ပင်ရိပ်မှာ မတ်တတ်စကားဝိုင်း 
အချို့  ရှိတတ်သည်။ အချို့ ကတော့ ခပ်လှမ်းလှမ်းရှိ လက်ဖက်ရည်ဆိုင်မှာ သွားထိုင်ကြသည်။ 
 
 အခန်းတွေက နှစ်ယောက်ခန်း ဖြစ်သော်လည်း အကျယ်အဝန်းက တစ်ယောက်ခန်းစာသာ 
ရှိသည်။ ဒါကိုပင် ခုတင် နှစ်လုံး ထည့်ပြီး နှစ်ယောက်ခန်းအဖြစ် ဖွဲ့စည်းထားခြင်း ဖြစ်သည်။ ခုတင် 
အကျယ်အဝန်းက တစ်ထောင့်ထွာသာသာ ရှိရာ အိပ်နေရင်း ခုတင်ပေါ်မှ လိမ့်မကျအောင် 
အထူးသတိထား၍ အိပ်ရခြင်း အတတ်ပညာကို တိမ်သဉ္ဇာ အဆောင်သူတွေ အချိန်တိုအတွင်း 
တတ်ကျွမ်းကြလေ၏။ 
 
 မည်သို့ဖြစ်စေ တိမ်သဉ္ဇာသည် နှစ်စဉ် အခန်းလွတ် မရှိ။ အမြဲပြည့်နေလေ့ ရှိသည်။ 
ပြီးတော့ တိမ်သဉ္ဇာမှာ နေသော အဆောင်သူများ၏ အနာဂတ်အိပ်မက်များကလည်း 
တိမ်ဖြူတိမ်ပြာတွေလို ကောင်းကင်မှာ ဝေ့ဝဲနေသည်။ သို့သော် တိမ်ဆိုတာ တည်မြဲခင်းမှ မရှိတာ။ 
လေတိုက်၍ တိမ်တွေ ရွေ့လျား လွင့်ပါတတ်သလို တိမ်ညိုဖုံး၍လည်း အနာဂတ်အိပ်မက်တွေ 
ပျောက်ကွယ်သွားတာ ရှိသေးသည်။ 

 တိမ်သဉ္ဇာမှာ လူဝင်လူထွက် အပြောင်းအလဲ အနည်းငယ် ရှိသော်လည်း 
ထိုအဆောင်ကိုပင် မိမိ၏ နေအိမ်သဖွယ် နှစ်ရှည်လများ နေထိုင်သူတစ်ယောက် ရှိသည်။ သူမ၏ 
နာမည်ကလည်း ထူးဆန်းပေစွ။ ‘မုန်းမေ့အောင်’တဲ့။ ‘မမုန်းမေ့အောင်’ဟုပဲ ဆိုပါတော့။ သူမ၏ 
နာမည်သည် ခေတ်ကာလပေါ် ဝတ္ထုအချို့ မှလို နာမည်လှလှဆန်းဆန်း ဖြစ်ရန် 
တမင်မှည့်ခေါ်ထားခြင်း မဟုတ်သလို သူမ၏ နာမည်အဖျားလုံး ဖြစ်သော ‘အောင်’ဆိုတာကလည်း 
သူမ၏ ဖခင်နာမည်ကို ဘိုဆန်ဆန် ဖြည့်စွက်မှည့်ခေါ်ထားခြင်း မဟုတ်တာ သိသာပါသည်။ 
အဘယ်ကြောင့်ဆိုသော် ‘မုန်းမေ့အောင်’ဆိုတဲ့ နာမည်တစ်ခုတည်းမှာပင် အဓိပ္ပာယ်က 
ပြည့်စုံနေသောကြောင့် ဖြစ်လေ၏။ 
 
 မုန်းမေ့အောင်၏ ပုံစံက ရုတ်တရက်ကြည့်လျှင် အသားညိုညိုနှင့် ယောက်ျားလျာပုံ 
ပေါက်သော်လည်း သေချာကြည့်လျှင် ညိုစိမ့်စိမ့်နှင့် ချောသော မိန်းကလေး ဖြစ်ကြောင်း 
သိနိုင်သည်။ မည်းနက်ရှည်လျားသော ဆံပင်များကို နဖူးလှန်သိမ်းပြီး ကျစ်ဆံမြီးရှည် 
ချထားခြင်းနှင့် ပိန်သွယ်သော ကိုယ်ကို ရှပ်အင်္ကျီ လက်တို၊ ထမီတိုတို ဝတ်ဆင်စေခြင်းကြောင့် 
ယောက်ျားလျာပုံ ပေါက်နေသည်ဟု ထင်ရခြင်း ဖြစ်သည်။ ထိုအပြင်အဆင်ကြောင့် သူမ၏ 
အသက်ကို ခန့်မှန်းရရန် ခက်သည်။ သို့သော် ၃၀ မကျော်သေးတာ သေချာသည်။ 
 
 ပြီးတော့ သူမ၏ မျက်နှာထား၊ အရယ်အပြုံး အပြောအဆို အလွန်နည်းသည်။ 
အဆောင်ကျောင်းသူတွေနှင့်လည်း ခင်မင်ရင်းနှီးမှု မရှိပေ။ နှစ်ယောက်ခန်းကို 
နှစ်ယောက်စာပေးပြီး သူမတစ်ယောက်တည်း နေသောကြောင့် သူမအနေဖြင့် မဖြစ်မနေ 
စကားပြောရမည့်သူလည်း မရှိတော့ပေ။ 
 
 အဆောင် ကျောင်းသူများသည် ‘မုန်းမေ့အောင်’ကို မမုန်းနိုင် မမေ့နိုင်ဘဲ 
စိတ်ဝင်စားကြသည်။ အဆောင်ပိုင်ရှင် ဒေါ်ပပကို မသိမသာ မေးမြန်းတော့လည်း မထူးခြားပေ။ 
သူမသည် ဘွဲ့တစ်ခု ရပြီး ကုမ္ပဏီတစ်ခုမှာ အလုပ်လုပ်ရသော သာမန် မိန်းကလေးအဖြစ်သာ 
သိကြသည်။ တိမ်သဉ္ဇာမှ ထွက်သွားလျှင်တော့ ‘မုန်းမေ့အောင်’ကို အလိုလို မေ့သွားသည်။ 
သို့သော် မည်သူကမှ သူမကို မုန်းမည် မဟုတ်ပါ။ အဘယ်ကြောင့်ဆိုသော် သူမသည် ချစ်ခြင်း 
မုန်းခြင်းကို မဖန်တီးတတ်သော မိန်းမတစ်ယောက် ဖြစ်သောကြောင့် ထင်ပါ၏။ 

□ 
 
 ည ၇ နာရီကျော်လျှင် တိမ်သဉ္ဇာ၏ စည်းကမ်းအရ အပြင်ထွက်ခွင့် မရှိတော့ပါ။ ည ၇ 
နာရီထိုးလျှင် အဆောင်၏ ဝင်းတံခါးကြီးကို အပြီးတိုင် သော့ခတ်လိုက်ခြင်းကြောင့် ထိုစည်းကမ်းကို 
မည်သူမှ ချိုးဖောက်ရန် မဝံ့တော့ပါ။ 
 
 အများအားဖြင့် အဆောင်ကျောင်းသူ အများစုသည် ဒေါ်ပပ၏ ဧည့်ခန်းမှာ တီဗီကြည့်ရင်း 
အချိန်ဖြုန်းလေ့ရှိသည်။ ည ၈ နာရီ သတင်းကြေညာပြီးလျှင် လူစုကွဲပြီး ခင်ရာမင်ရာ အုပ်စုအလိုက် 
အခန်းတစ်ခန်းမှာ စုဝေးဝိုင်းဖွဲ့ကြသည်။ 

 မုန်းမေ့အောင်၏ အခန်းနှင့်ကပ်လျက် အခြားအခန်းတစ်ခုတွင် အဆောင်ကျောင်းသူ ၅ ဦး 
အမြဲလိုလို ဆုံကြသည်။ နှစ်ယောက်က ကွန်ပျူတာသင်တန်း၊ စာရင်းကိုင်သင်တန်းဆိုတဲ့ 
သင်တန်းမျိုးစုံ တက်ရန် လာခဲ့ခြင်း ဖြစ်သည်။ သင်တန်း တက်ရန်လာသော ကောင်မလေး 
နှစ်ယောက်က တိမ်သဉ္ဇာသို့ ရောက်တာ မကြာသေးသော်လည်း ရည်ရွယ်ချက်တူသူချင်း ဖြစ်၍ 
အမြဲမခွဲ တတွဲတွဲ ဖြစ်သွားသည်။ 
 
 ထိုညက သူတို့ ၅ ဦး လက်ဖက်သုတ် စားကြရင်း စကားတွေ ပြောကြသည်။ ယနေ့ 
ပြောသော စကားတွေက အခါတိုင်းလို နောက်ဆုံးပေါ် အဝတ်အစားနှင့် အလှပြင် 
ပစ္စည်းများအကြောင်း၊ ကောင်လေးတွေအကြောင်း၊ အဆောင်ရှင် ဒေါ်ပပ၏ သတင်း၊ အတင်း 
အကြောင်းအရာများမှ ထူးခြားစွာ ခွဲထွက်နေသည်။ ယနေ့ည စကားဝိုင်း၏ ခေါင်းစဉ်နှင့် 
ဦးတည်ချက်က ယခင်ညများထက် အဆင့်မြင့်သည်ဟု ဆိုရပေမည်။ 
 
 ထိုစကားဝိုင်းသည် ထွေးထွေးရီကို အကြောင်းပြု၍ ဖြစ်ပေါ်လာခြင်း ဖြစ်ပြီး သူမထက် ၆ 
နှစ်ခန့် ငယ်သော ကောင်လေးနှင့် ချစ်ကြိုက်နေသည်။ ကောင်လေးက ဂျစ်ကန်ကန်၊ လူရှုပ်လူပွေ၊ 
ရည်းစားများတာလည်း ထွေးထွေးရီ အသိပင်။ သိလျက်နှင့် ကောင်လေး ဆိုးသမျှ
သည်းခံစွဲလမ်းနေတော့ ကျန်တဲ့သူတွေက ထွေးထွေးရီကိုယ်စား မကျေမနပ် ဖြစ်ြကသည်။ 
တစ်ယောက် တစ်မျိုး ဝေဖန်ပြောဆိုရင်း စကားဝိုင်းသည် ခေါင်းစဉ်တစ်မျိုး အသွင်သို့ 
ပြောင်းလဲသွားလေ၏။ 
 
 သူမတို့ ပြောတာတွေ နားထောင်ကြည့်ပါ။ 
 “ကိုယ်သာဆို ဒီလိုကောင်ဆိုးမျိုးရဲ့ ဒဏ်ကို သည်းခံမှာ မဟုတ်ဘူး၊ ထွေးထွေးရီ ဝမ်းဂိုး၊ 
တူးကမ်း၊ သရီးဝိတ်ပဲ၊ မိန်းမတစ်ယောက်ဟာ လက်ထပ်မပြီးမချင်း ကိုယ့် လက်တွဲဖော်ကို 
စိတ်တိုင်းကျ ရွေးချယ်ပိုင်ခွင့် ရှိတယ်” 
 “ကြီးရင်မှီ ငယ်ရင်ချီတဲ့၊ တို့ကတော့ ချီတာပဲ ခံချင်လို့ ကိုယ့်ထက်ငယ်တဲ့သူကို 
စိတ်မကူးဘူး၊ အသက်ကြီးကြီးလူနဲ့ပဲ အိမ်ထောင်ပြုမယ်၊ ဒါမှ တစ်သက်လုံး အလိုလိုက်မှာ” 
 “ဘာလဲ၊ သွားမပါရင်နေ ကားပါဖို့ပဲ လိုတယ်ဆိုတဲ့ အရွယ်ကြီးလား” 
 “အို လင်ကံဆိုတာ ထီထိုးသလိုတဲ့၊ တိုးချင်မှ တိုးတာ၊ ကံကောင်းရင် အဲကွန်းအခန်းထမှဲာ 
ရေခဲမုန့်  စားရသလို အေးအေးလေး နေရမှာပဲ၊ ကံမကောင်းရင်လည်း ဆိုဖာဆက်တီပေါ်မှာ 
ထိုင်ပြီး ပိုးပဝါနဲ့ မျက်ရည်သုတ်နိုင်အောင် ချမ်းသာပြည့်စုံတဲ့ သူကို ရှာယူထားမှ ဖြစ်မယ်” 
 “ဒါကတော့ကွာ၊ နှုတ်ချို  သျှိုတစ်ပါးဆိုတဲ့ လောကနီတိဟာ မိန်းမတွေနဲ့ 
တိုက်ရိုက်ပတ်သက်တဲ့ စကားပဲ၊ မိန်းမတစ်ယောက်ရဲ့ စကားချိုချို  ပြောတတ်တဲ့ 
နှုတ်ခမ်းနှစ်လွှာဟာ ကားတစ်စီးရဲ့ စတီယာတိုင်နဲ့ ဘရိတ်လို ယောက်ျားတစ်ယောက်ကို လိုသလို 
မောင်းနိုင်တယ်” 
 “သမီးတို့ကတော့ အပျို ကြီးပဲ လုပ်မယ်၊ ဒါဆို ရေခဲမုန့်နဲ့ အဲကွန်းလည်း မလိုဘူး၊ 
ပိုးပဝါလည်း မလိုဘူး၊ အေးအေးဆေးဆေးပဲ” 

 “ဝုန်း…” 
 ကပ်လျက် အခန်းမှ တံခါးပိတ်သံကြောင့် သူတို့အသံတွေ ရုတ်တရက် တိတ်သွားသည်။ ဒါ 
မုန်းမေ့အောင်ရဲ့ အခန်းက အသံဆိုတာ သူတို့ အားလုံး  သိသည်။ ချက်ချင်းဆိုသလိုပင် 
သူတို့အခန်းတံခါး ရုတ်တရက် ပွင့်သွားပြီး ကျစ်ဆံမြီးရှည်၊ ရှပ်အင်္ကျီပွပွ၊ ထမီတိုတိုနှင့် 
မိန်းမတစ်ယောက် အခန်းထဲ ရောက်လာပြီး သူတို့အခန်းကျဉ်းလေးမှာ ပို၍ မွန်းကျပ်သွားသည်။ 
 
 သနပ်ခါး မရှိသော မုန်းမေ့အောင်၏ မျက်နှာမှာ အဆီပြန်လျက် ဟန်ဒရက်ဝပ် 
မီးသီးအောက်မှာ လင်းလက်နေသည်။ မျက်လုံးတွေက စူးရှတောက်ပြောင်လွန်းလှသည်။ 
မျဉ်းဖြောင့်သဏ္ဌာန် တင်းတင်းစေ့ထားတဲ့ နှုတ်ခမ်းနှစ်လွှာက လေးကိုင်းလို အောက်သို့ 
ခပ်ကွေးကွေး ညွတ်ကျသွားတော့ မလှပသော မဲ့ပြုံးကို ဖြစ်စေသည်။ 
 
 မုန်းမေ့အောင်။ သူမ ဘာတွေ မကျေမနပ် ဖြစ်နေတာလဲ။ သူမအခန်းအနီးမှာ 
ဆူညံနေသည်ဟု ဆိုရအောင် ယခင်ကလည်း သည်လို ပြောဆိုဆူညံနေတာပဲ။ ပြီးတော့ 
သည်ကိစ္စလောက်နှင့် သည်လောက် ဒေါသမကြီးသင့်ဟု ထင်သည်။ ပြောရလျှင် သူတို့လည်း 
အဆောင်မှာ ပိုက်ဆံပေးနေကြတာပဲ။ ဒါဟာ တို့ရဲ့ရပိုင်ခွင့်၊ တို့ရဲ့ အခွင့်အရေး။ 
 
 အဆောင်ကျောင်းသူ ၅ ဦး၏ အတွေးမဆုံးခင် မုန်းမေ့အောင်က စကား စပြောသည်။ 
 “မင်းတို့အားလုံး မိန်းမတွေဆိုတော့ မိန်းမတစ်ယောက်အတွက် အကောင်းဆုံးကို
မျှော်လင့်ပြီး ကြိုတင်ပြင်ဆင်နေကြတာ၊ စိတ်ကူးယဉ်နေကြတာ ကောင်းပါတယ်၊ ဒါပေမဲ့ 
အဖြစ်ချင်ဆုံး မိန်းမတစ်ယောက် ဖြစ်ဖို့ထက် မဖြစ်သင့်ဆုံး မိန်းမဘဝကို ရောက်မသွားအောင် 
ရှောင်နိုင်ဖို့ အရေးကြီးတယ်၊ လူဖြစ်ရှုံးတဲ့ မိန်းမဘဝကို ရောက်စေနိုင်တဲ့ အကြောင်း သုံးချက် 
ရှိတယ်၊ အဲဒါ ဘာလဲ သိလား” 
 သူမ ဘာတွေ ပြောနေတာလဲ။ 
 
 မုန်းမေ့အောင်ကို ငေးကြည့်နေသော မျက်ဝန်းဆယ်စုံမှာ ပဟေဠိ အမှတ်အသားတွေ 
ပေါ်နေသည်။ ကုမ္ပဏီဝန်ထမ်း ကောင်မလေးက မဂ္ဂဇင်းတစ်ခုမှ ရင်သားအလှပြင်ဆေးကြော်ငြာ 
ဖတ်လက်စကို ပြန်မပိတ်နိုင်ဘဲ မုန်းမေ့အောင်ကိုသာ ငေးမောကြည့်နေဆဲ။ 
 
 မုန်းမေ့အောင်က ဘာကိုမှ ဂရုမထားသလို သူမ၏ စကားကို ဆက်၍ဆိုသည်။ 
 “လူဖြစ်ရှုံးတဲ့ မိန်းမတွေမှာ နံပါတ်တစ်က မူးယစ်စေတတ်တဲ့ အရက်သေစာကို ရောင်းချပြီး 
ဝမ်းစာရှာဖွေရတဲ့ မိန်းမဘဝတဲ့၊ ကိုယ့်အဖေ၊ ကိုယ့်လင်၊ ကိုယ့်သားတွေ အရက်မူးလာရင်တောင် 
စိတ်ဆိုးရတဲ့ မိန်းမဘဝမှာ ကိုယ်နဲ့ ဘာမှမပတ်သက်တဲ့ ယောက်ျားပေါင်း များစွာရဲ့ မူးယစ်ရီဝေ 
ရမ်းကားတာကို  ဖောက်သည် မပျက်၊ အပြုံးမပျက်စေဘဲ သည်းခံခွင့်လွှတ်နေတာ ဘယ်လောက် 
ဆိုးဝါးတဲ့ ဘဝလဲ” 
 
 သူမက မေးခွန်းပုံစံဖြင့် ပြောသော်လည်း တုံ့ပြန်မည့်သူ မရှိပါ။ 
 “နံပါတ်နှစ်ကတော့ ငွေကြေးကြောင့်ဖြစ်စေ၊ သွေးသားဆန္ဒအရ ဖြစ်စေ 
ယောက်ျားများစွာနဲ့ ရင်းနှီးဆက်ဆံနေရတဲ့ မိန်းမဘဝပဲ၊ နေရာမရွေး၊ လူမရွေး ငွေပေးနိုင်တဲ့ လူနဲ့ 

စိတ်ပါသည် ဖြစ်စေ၊ မပါသည် ဖြစ်စေ၊ ကိုယ်ခန္ဓာနဲ့ ပျော်ပါးခွင့်ပေးရတဲ့ မိန်းမတစ်ယောက်ရဲ့ 
ဘဝဟာ တွေးကြည့်ရုံနဲ့ နှလုံးသွေးပျက်လောက်အောင် လူဖြစ်ရှုံးတဲ့ ဘဝပ”ဲ 
 
 ညိုသော သူမ၏ မျက်နှာပြင်သည် ရုတ်တရက် ရွာတော့မည့်မိုးလို အုံ့မှိုင်းသွားသော်လည်း 
အံကို တင်းတင်းကြိတ်လျက် ထိုမိုးကို မရွာစေရန် သူမ တားဆီးနိုင်သည်။ 
  
 “နံပါတ်သုံး လူဖြစ်အရှုံးဆုံး မိန်းမဘဝကတော့ ယောက်ျားတစ်ယောက်ရဲ့ မယားငယ် 
အဖြစ်မျိုးပဲ၊ မယားငယ်ဆိုတဲ့ ဘဝတစ်ခုကို ရဖို့အတွက် အဲဒီမိန်းမရဲ့ အသုံးပြုရတဲ့ အရင်းအနှီးက 
အခြားမိန်းမတစ်ယောက်နဲ့ မိသားစုတစ်ခုရဲ့ မျက်ရည်၊ အမုန်း၊ နာကြည်းမှု၊ ဘယ်တော့မှ မပြေတဲ့ 
ရန်ငြိုးနဲ့ ကျိန်စာတွေပဲ၊ သူတစ်ပါးရဲ့ လင်နဲ့ ပျော်ပါး မြူးတူးနေတဲ့ အချိန်တိုင်း တစ်ဖက်မိသားစုရဲ့ 
ရင့်သီးရက်စက်တဲ့ ကျိန်စာတွေ တအိအိ ပိကျလာတာကို မသိနိုင်တဲ့ မယားငယ်တစ်ယောက်ရဲ့ 
ဘဝဟာ အဆုံးစွန်ဆုံး ယုတ်ညံ့စွာ လူဖြစ်ရှုံးရတဲ့ ဘဝတစ်ခုပဲ” 
 
 သူမ၏ မျက်နှာထားနှင့် စကားတွေကို မင်သက်သလို ငေးမောနားထောင်နေသော 
သူတို့အားလုံး ကြက်သီးမွေးညင်း ထသွားသလို ခံစားရသည်။ မုန်းမေ့အောင်၏ 
ချုံ ခိုတိုက်ခိုက်မှုအောက်မှာ သူတို့အားလုံး အံ့သြငြိမ်သက် တွေဝေဆဲ မုန်းမေ့အောင်သည် 
သက်ပြင်းရှည်ကြီး ရှိုက်လျက် ခံစားမှု ကင်းမဲ့သွားသလို ခေတ္တ ငြိမ်သက်သွားသည်။ 
 
 အတန်ကြာမှ- 
 “ဆောရီး” ဟု တောင်းပန်သလို ခပ်တိုးတိုး ပြောကာ အခန်းတံခါးကို ညင်သာစွာ ဖွင့်၍ 
တိတ်တဆိတ် ထွက်သွားလေ၏။ 
 
 အဆောင်ကျောင်းသူ ၅ ယောက် ခံစားမှုကိုယ်စီဖြင့် အကြည့်ချင်းဖလှယ်နေဆဲ 
သင်တန်းမျိုးစုံ လာတက်သော ကောင်မလေးတစ်ယောက်က ရုတ်တရက် ထအော်လေ၏။ 
 “အို… သတိရပြီ” 
 “ဘာလဲဟင် ဘာလဲ” 
 “ဒီအဆောင် ရောက်ကတည်းက မြင်ဖူးပါတယ် ဆိုပြီး ကြည့်နေတာ၊ သူ သမီးတို့မြို့ကပဲ၊ 
သူ့ရဲ့ ပထမနာမည်က မုန်းမေ့အောင် မဟုတ်ဘူး၊ သူ့မိဘတွေက ချမ်းသာတယ်၊ သူ့မှာ 
ညီမတစ်ယောက် ရှိတယ်၊ သူ့အမေနဲ့ သူတို့ ညီအစ်မ နှစ်ယောက်စလုံး သိပ်ချောတာ၊ သူအရင်က 
သည်လိုကြီး နေတာ မဟုတ်ဘူး၊ အမြဲ လှပဖူးရွနေတာ၊ ချမ်းလည်း ချမ်းသာ၊ လှလည်းလှ ဆိုတော့ 
မြို့ပေါ်မှာ နာမည်ကြီးတွေပေါ့၊ ဒါပေမဲ့ …” 
  
 “ဒါပေမဲ့… ဘာဖြစ်လဲ၊ ဆက်ပြောစမ်း” 
 “ကံဆိုးချင်တော့ သူ့အဖေက မြို့အစွန် ပန်းခြံနားမှာ အသစ်ဖွင့်တဲ့ အရက်ဆိုင်ကို 
ညနေတိုင်း အရက်သွားသောက်ရင်း ကောင်တာမှာ ထိုင်တဲ့ မိန်းမတစ်ယောက်နဲ့ ငြိသွားတာ၊ 
အဲဒီမိန်းမကလည်း ခပ်ပျက်ပျက် နာမည်ကြီးထကဲပါ၊ သူ့အဖေက ဘာဖြစ်လို့များ အဲဒီမိန်းမကို 
တရားဝင် လက်ထပ်ယူလိုက်လဲ မသိပါဘူး၊ အဲဒီအချိန်ကတည်းက သူတို့သားအမိတွေ မြို့ပေါ်က 

ပျောက်သွားတာ၊ အို… သူ ဒီမှာ တစ်ယောက်တည်း လာနေတာပဲကိုး၊ ပြီးတော့ သူ့နာမည်က 
မုန်းမေ့အောင်တဲ့” 

သျှီ(အင်ကြင်း) 
နွယ်နီမဂ္ဂဇင်း၊ 

၂၀၀၃၊ ဧပြီလ။ 

ကျွန်မရဲ့ကျွန်မရဲ့ကျွန်မရဲ့ကျွန်မရဲ့    ကိုတာကေိုတာကေိုတာကေိုတာတေတတတ----အမရာအမရာအမရာအမရာ((((ဆေးဆေးဆေးဆေး----၁၁၁၁)))) 
 
 ကျွန်မကလည်း ကျွန်မပဲ။ ဒီယောက်ျားအကြောင်း စကားထဲ ထည့်ထည့်ပြောနေမိတယ်။ 
ဒါကိုပဲ သူငယ်ချင်းတွေက သူ့ကို ကျွန်မ ချစ်လွန်းလို့တဲ့။ ဟွန့်… ဝေးသေး။ သူ့များ 
စိတ်ကုန်ပါတယ်။ ဘယ်လို ရေစက်နဲ့များ ဆုံလာရတယ် မသိပါဘူး။ တစ်နေ့ တစ်နေ့ ဘယ်နား 
သွားနေရမလဲ မသိအောင် စိတ်ညစ်တယ်။ သူနဲ့မို့ မျက်နှာချင်းမဆိုင်လိုက်နဲ့၊ ဆိုင်လိုက်တာနဲ့ 
ပြောစရာက လာပြီ။ ဘယ်သို့နေ၊ ဘယ်သို့ထိုင်။ ထိုင် ထိုင်ပြန်ပြီ။ ထ ထပြန်ပြီ။ လူပဲ အရုပ်မှ 
မဟုတ်တာ။ ကိုယ့်စိတ်နဲ့ ကိုယ့်ကိုယ်တော့လည်း ရှိဦးမှာပေါ့။ သူတောင် သူ့သူငယ်ချင်းတွေနဲ့ 
ဆုံရင် လက်ဖက်ရည်ဆိုင်က မထတတ်တဲ့ အကျင့်ရှိတာပဲ။ ကျွန်မရဲ့ အကျင့်ကလည်း ဝါသနာတူ 
စာပေမိတ်ဆွေတွေနဲ့ ဆုံချင် တွေ့ချင်တတ်တယ်။ ကျွန်မ ခင်မင်လေးစားရတဲ့ စာရေးသူတွေ 
မကျန်းမာရင် တတ်နိုင်သလောက် ကူညီပေးချင်တယ်။ အဲဒါကိုလည်း သိပ်မကြည်ချင်ဘူး။ ထားပါ။ 
အဲဒါ ကျွန်မ ချို့ ယွင်းချက်ပဲထား။ သူ ခွင့်လွှတ်နိုင်ရမယ်ပေါ့။ 
 
 ဟင်း… မပြောလိုက်ချင်ဘူး။ ကျွန်မကို သူ ဘယ်လို စ,စိတ်ဝင်စားသလဲ။ 
ကျောင်းမဂ္ဂဇင်းမှာ ရေးထားတဲ့ ကျွန်မဝတ္ထုတွေကို ကြိုက်လှချည်ရဲ့ ဆိုပြီး ကျွန်မ 
သူငယ်ချင်းတွေက တစ်ဆင့် မိတ်ဆက်ခိုင်းတာလေ။ ပြီးတော့ သူ ရေးထားတဲ့  စာမူကို ဖတ်ပြီး 
ဝေဖန်ပေးပါဆိုပြီး စာအိတ်တစ်အိတ် ပေးတာ။ ကျွန်မဆိုတဲ့ ကျွန်မကလည်း 
ဘယ်လောက်တုံးသလဲ အ,သလဲ ဆိုရင် ကိုယ့်ကို ရည်းစားစာပေးလို့ ပေးမှန်းမသိ။ အဟုတ်ကြီး 
မှတ်ပြီး ယူလာရော။ အိမ်ကျ ဖောက်ကြည့်လိုက်မှ ရည်းစားစာကြီး ဖြစ်နေရော။ အမယ် … ဒါတွေ 
ပြန်ပြောတာ ကိုယ်တော်က ရှက်ချင်ရှက်နေဦးမှာ။ ကျွန်မကလည်း ကြည်နူးပြီး ပြန်ပြောနေတာ 
မဟုတ်ပါဘူး။ အစကတည်းက ကျွန်မ စာပေဝါသနာကြီးတာ သူ သိသားပဲ။ အဲဒီတုန်းက 
ဘယ်မဂ္ဂဇင်းတိုက် သွားချင်လို့ဆို သူပဲ လိုက်ပို့ပေးနေကျ။ ခုမှ ဒါကို မကြည်မဖြူ
ဖြစ်တော်မူနေတာလေ။ 
 
 ပြီးတော့ ကျွန်မက တစ်နှစ်နေလို့ အင်္ကျီတစ်ထည် မဝယ်ဖြစ်ပေမဲ့၊ တစ်လလောက် 
စာအုပ်ဆိုင် မရောက်ရင် မနေတတ်ဘူး။ စာအုပ် အဟောင်းဆိုင်တွေမှာ မကြာခဏ 
ဝင်မွှေရတာကိုလည်း အင်မတန် သဘောကျတယ်။ မိဘလက်ထက်မှာ မုန့်ဖိုးလေး 
ချွေတာသုံးရတာတောင် အပို ဘာမှမသုံးဘဲ စာအုပ်တွေပဲ ဝယ်မိတာ။ အစကတော့ 
တစ်ယောက်တည်းပေါ့။ နောက်တော့ သူက ကျွန်မ သွားလေရာ လိုက်ပြီး 
စာအုပ်ဆိုင်တွေနောက်လည်း မညည်းမညူ လိုက်ပေးတာပဲ။ သူကတောင် စာအုပ်တွေ 
ဝယ်ပေးသေး။ ကျွန်မ သိသလောက် သူလည်း စာနဲ့အဝေးကြီးထကဲ မဟုတ်ပါဘူး။ လူနာဆောင် 
အမှတ် ၆ တို့၊ လေရူးသုန်သုန်တို့ ဆိုရင် သူ့ဆီက ကျွန်မ ဖတ်ခဲ့ရတာပဲ။ အဲဒီလို  အခြေအနေကနေ 
ခုကျမှ ကျွန်မ စာအုပ်တွေ ဝယ်လာရင်၊ ဘာတွေ ဖြုန်းလာပြန်ပြီလဲ။ ကိုယ့်အကျိုးရှိမယ့် 
ဆေးပညာစာအုပ်တွေတော့ မဝယ်ဘူး၊ ဘာညာနဲ့ သူက ပြောလာရင်၊ ကျွန်မလေ သူ့ပါးစပ်ကို 
တအား ကုတ်ဖဲ့ပစ်လိုက်ချင်တာ။ အဲဒါ မုန်းစရာမကောင်းလား။ အဲဒီလို  မုန်းစရာတွေကို ကျွန်မ 
ပြောမိတာများ သူ့ကို ချစ်လို့တဲ့။ ကဲ… မခက်လား။ 

□ 

 ခက်ပါတယ်၊ ယောက်ျားများဟာ။ ချစ်သူဘဝတုန်းက ဘာမှ မပြောမဆို ပါးစပ်ကြီး 
အဖြဲသားနဲ့၊ နေရာတကာမှာ ဘေးက အမြဲပါနေကျ။ အပျိုတုန်းကတည်းက ကျွန်မက 
ဆံပင်ခဏခဏ ညှပ်လိုက်၊ ပုံသွင်းလိုက် လုပ်နေကျပဲလေ။ ဒါကို ကျွန်မ သွားစရာ ရှိတယ်။ 
မလိက်ုနဲ့ ဆိုရင် မရဘူး။ မရမက မေးတယ်။ အမျိုးသားတွေ လိုက်စောင့်လို့မရတဲ့ ဆိုင်မှာ 
ကျွန်မက ဆံပင်ညှပ်တာလေ။ ဒါလည်း မရဘူး။ အတင်းလိုက်မှာပတဲ့။ “ကဲ လိုက်တော်မူ 
ကိုယ်တော်” ဆိုတော့ နိုက်ဂျူတီ ဆင်းပြီး ထွက်လာတဲ့ အလုပ်သင်ဆရာဝန် ဘဝ၊ 
မျက်တွင်းဟောက်ပက်နဲ့ လိုက်ပို့တယ်။ ပြီးရင် ဆိုင်အပြင်တစ်နေရာမှာ မငိုက်မမြည်းဘဲ 
စောင့်နေတတ်တယ်။ ခုများဖြင့် သူ အလုပ်မအားတာ ဂျီမကျဘဲ ကိုယ့်ဟာကိုယ် ဆံပင် 
သွားညှပ်တာတောင်… 
 “ဒီဆံပင်ပဲ လုပ်နေတာပဲ၊ အိမ်မှာကို  မနေဘူး” ဆိုတာက တစ်မျိုး။ 
 “ဆံပင် သွားလုပ်ထားပြန်ပြီလား၊ သိပ်လှချင်နေတယ် ဟုတ်လား၊ အလကား အပိုတွေ” 
ဆိုတာ ရေရွတ်လိုရွတ်။ 
 
 လူတစ်ဖက်သား မခံချိမခံသာ ဖြစ်အောင်တော့ အတော်ပြောတတ်တာ။ မိန်းကလေးပဲ။ 
လူတောထဲ တင့်တယ်အောင် ကြည့်ရှုကောင်းအောင် မပြင်ရတော့ဘူးတဲ့လား။ ဒါတောင် 
ကျွန်မဆိုတဲ့ မိန်းမက နောက်ဆုံးပေါ်ပေ့ ဆိုတာတွေ ဝတ်၊ မိတ်ကပ်၊ နှုတ်ခမ်းနီ၊ အသားလှဆီ၊ 
ဒေးခရင်၊ နိုက်ခရင်၊ Skin Care တွေ ပေါ်သမျှ ကြော်ငြာသမျှ ဝယ်လိမ်း၊ ဝယ်သုံးနေတတ်တဲ့ 
မိန်းမမျိုး မဟုတ်ဘူး။ ကျွန်မ အပြင်ထွက်မယ်ဆိုရင် ခုမှ(သူများ နည်းပေးလမ်းပြ လုပ်လို့) 
Camella Lotion လေး အောက်ခံလိမ်း၊ သနပ်ခါး အတုံးကို သွေးပြီးပွတ်လိုက်ရင် 
အလှပြင်ခြင်းကိစ္စ ပြီးပြီ။ တစ်ခါတလေ စိတ်လိုလက်ရရှိမှ အစ်မတွေ ဝယ်ထားတဲ့ 
ခရင်ပတ်တစ်မျိုးမျိုးကို ပိတ်ရိုက်လိုက်တာနဲ့ ပြီးတာ။ အရင်ကဆို ပရိုမီနာလောက်သာ 
လိမ်းတတ်တာ။ ဒါ့အရင်က ကျွန်မ ဆေးကျောင်းသူဘဝတုန်းကဆို တက္ကသိုလ်နတ်ရေကန် 
မိတ်ကပ်နဲ့ပြီးတာ။ ယုံနိုင်ကြမလား။ အလှပြင်ဖို့ လာတဲ့ ကောင်မလေးတွေကို
လိုက်စဖို့လောက်သာ ကြည့်နေတာ။ ခုထိ (ယောက်ျားသာ ရနေတယ်) လှတဲ့ 
ကောင်မလေးတေါကို ကြိုက်ချင်တုန်း။ ပြီးတော့ ကျွန်မက အရောင်နုနုလှလှ၊ အပွင့်အနုတ် 
ဖက်ရှင်တွေကိုလည်း မဝတ်တတ်ဘူး။ ကျွန်မ ဝတ်လိုက်ရင် ထဘီ ပြောင်ရင့်ရင့် 
(များသောအားဖြင့် အနက်)၊ ရှပ် သို့မဟုတ် ဘလောက်စ်ပွပွတွေသာ ဝတ်တတ်တာ။ အဲဒီလို 
မိန်းမစားမျိုးကိုမှ “သိပ်လှချင်နေတယ် ဟုတ်လား” တို့ ဘာညာနဲ့ လာခနဲ့နေတော့ အမြင်က 
ကပ်လာရော။ အဲဒီ အမြင်ကပ်တာတွေ ပြောမိတော့လည်း သူ့ယောက်ျားအကြောင်းချည်း 
ပြောနေတာပဲတဲ့။ ကဲ… ခက်ပုံက။ 

□ 
 
 နောက်တစ်ခု…။ ကျွန်မ စိတ်တိုတာ ရှိသေးတယ်။ ကျွန်မ တစ်ခုခု လုပ်တာ 
အဆင်မပြေလို့ သူ့ကို အကူအညီတောင်းတိုင်း “Everything is difficult for you” လို့ 
ပြောတတ်တာလေ။ အဖုံးတစ်ခုခု ကျပ်နေလို့ ဖွင့်ခိုင်းရင် သူက အဲဒီလို  မခိုးမခန့် ပြောပြီး 
ဖွင့်ပေးတတ်တာ။ သူ့ယောက်ျား အားကြီးနဲ့ ဖွင့်မှတော့ မပွင့်ဘဲ နေမလား။ ဒါကိုပဲ ကျွန်မ လုပ်သမျှ
ခက်နေတယ်။ ကျွန်မ အသုံးမကျဘူးပေါ့လေ။ ကဲ… ဒါ  ပြောစရာလား။ ပါးစပ်လေးပိတ်ပြီး 
လုပ်စရာရှိတာ လုပ်ပေးလိုက်ရင် ပြီးပြီ မဟုတ်လား။ ဒါကိုပဲ သူ့မှာ လှောင်စရာ တစ်ခုလို 

ပြက်ရယ်ပြုလို့။ ကျွန်မကလည်း ကျွန်မပဲ။ အမှတ်မရှိဘဲ ပစ္စည်းတစ်ခုခု ပျောက်တာ မေးမိတာတို့၊ 
တစ်ခုခုလိုရင် ညည်းမိတာတို့၊ သူ့ရှေ့မှာ အိုးနင်းခွက်နင်း ဖြစ်ကုန်တာတို့  အမြဲဖစ်လေ့ရှိတယ်။ 
သူ့ကွယ်ရာမှာ ဆိုရင် အဆင်ချောနေတာတွေက သူ့ရှေ့မှာဆိုရင် ဖြစ်ပြီ၊ မဟုတ်တာတွေ။ 
သူကလည်း အကွက်စောင့်ပြီး ပြောပြီ။ ကြာတော့ သူနဲ့ဆိုရင် အမှားမှား အယွင်းယွင်းတွေဟာ 
သတိထားတဲ့ကြားက အမြဲဖြစ်နေတော့တယ်။ သတိထားလေ၊ ပိုဖြစ်လေ ထင်ပါရဲ့။ ပိုဖြစ်လေ 
သူပိုငေါ့လေ။ ကျွန်မက ဒေါသတွေ ပိုဖြစ်လေပေါ့။ 
 
 ကျွန်မ အခက်အခဲတစ်ခု ကြုံတိုင်း သူ့ပါးစပ်က “Everything…” လို့ ထွက်လာတာနဲ့ 
ကျွန်မ အဲဒီလုပ်နေတာတွေကို ချက်ချင်း ရပ်ပစ်ပြီး သူ့ကို မျက်စောင်းလှမ်းထိုးတတ်တယ်။ 
ပြီးတော့ ကျွန်မက ဆောင့်ခနဲ သူနဲ့ဝေးရာ လှည့်ထွက်လိုက်မိတယ်။ ဒါတောင် “ပြောရင်လည်း 
မကြိုက်ဘူး” လို့ သူက ရေရွတ်ကျန်နေခဲ့သေးတယ်။ ကိုယ့်ကို ဒီလောက်စောင့်ကြည့် 
အပြစ်ပြောဖို့လောက် ရှာနေတာ ကြိုက်တဲ့သူ ဘယ်မှာရှိမလဲ။ သူကမှ ခွစာ။  
 
 ပြီးတော့ လူပဲ။ တစ်ခုခုတော့ ကိုယ်သန်ရာ ကျွမ်းကျင်ရာ ရှိတာပေါ့။ ကျွမ်းကျင်ရာ 
လိမ္မာတဲ့။ သူက ခွဲစိတ်အထူးကုဆရာဝန်ပဲ။ ပြည်တည်နာလေးတွေ ခွဲတာလောက်တော့ 
အပျော့ပေါ့။ ပြီးတော့ ခြေသည်းလက်သည်း ခွာတာလေးတွေ၊ အဆီကျိတ် 
ခွဲထုတ်တာလေးတွေဆိုတာ ထမင်းစားရေသောက်၊ အပျင်းပြေလောက် ရှိတာ။ ထိခိုက်ဒဏ်ရာတွေ 
ကွဲပြဲရောက်လာပြီ ဆိုရင်လည်း ဘယ်လောက်နက်နက်၊ ဘယ်လောက် ဟက်တက်ကွဲပြီး 
စုတ်ပြတ်နေပါစေ၊ သူက စကားလေး တပြောပြောနဲ့ လူနာကို ထမင်းစားပြီးပြီလား။ ဘာဟင်းနဲ့ 
စားခဲ့လဲ။ ပါးစပ်က မေးရင်း လက်က လုပ်စရာရှိတာ လုပ်ပြီးပြီ။ အောက်က လူနာက ကိုယ်ဘာနဲ့ 
စားခဲ့ပါလိမ့်လို့  ပြန်စဉ်းစားနေချိန်မှာ တစ်ချက်လောက်တော့ ချုပ်ပြီးသွားပြီ။ နောက်တော့ တချို့ 
လူနာတွေက နပ်နေပြီ။ တစ်ခုခု လုပ်စရာ ရှိလို့ အာရုံပြောင်းဖို့ “ထမင်းစားပြီးပြီလား” လို့ 
စကားစလိုက်တာနဲ့ “လုပ်သာ လုပ်ပါတော့ ဆရာရယ်၊ ကျွန်တော် အောင့်ခံပါ့မယ်” လို့ 
ရှုံ့မဲ့ပြောသူတောင် ပြောနေကြပြီ။ သူ လက်သံပြောင်မှန်း သိသိကြီးနဲ့ မပျောက်နိုင်တဲ့ အနာတွေ၊ 
ခွဲဖို့လိုတဲ့အခါတွေမှာ သူ့ဆီ ပြေးလာကြရစမြဲပါပဲ။ အဲသလို သူနာမည်ကြီးလို့ 
သူ့အနာသမားတွေက ဆေးခန်းကို ပြေးအလာ၊ သူ ဂျူတီကျလို့ ဆေးခန်းမထိုင်နိုင်တဲ့အခါ 
ကျွန်မက ခွဲရရော။ ဒီအခါမှာ တော်ရုံအနာလောက်တော့ ကျွန်မတို့ ဆရာဝန်တိုင်းက 
လုပ်တတ်ပေမယ့် ဒီအနာတွေ ထိုင်လုပ်ပေးနေရတာနဲ့တင် နောက်မှာ လူနာတွေက ပုံသွားပြီ။ 
ဒီကြားထဲ ထုံဆေးပေးပြီး ခွဲရစိတ်ရတဲ့အခါ ထုံဆေးအရှိန်ရအောင် စောင့်ရ၊ ခွဲရစိတ်ရနဲ့ ကျွန်မ 
တစ်ယောက်တည်း မနိုင်မနင်းပေါ့။ ဘာပြဲဖစ်ဖြစ် ကြိုးစားပြီးတော့တော့ လုပ်ထားတာပေါ့။ ဒါကိုပဲ 
နောက်နေ့ အဲဒီလူနာကို သူ ဆက်ကြည့်တဲ့အခါ ဟင်း… လက်ရာကတော့ ပြောင်ပါ့ကွာ၊ ဘာညာနဲ့ 
လူနာ မကြားအောင် ကျွန်မကို ရိသေးတာ။ ပြီးတော့ အနာတွေ လုပ်ရတာများလို့ လူနာတွေ 
ပုံနေတုန်း သူ ရောက်လာတဲ့အခါ ဒါလေးများကွာလို့ စိတ်မရှည်သံနဲ့ မျက်မှောင်ကြီး 
ကြုတ်ထားပြန်ရော။ ကဲ… ဘယ်လောက် မခံချင်စရာကောင်းလဲ။ လူပဲ။ ကိုယ်ကျွမ်းကျင်ရာ 
ကိုယ်ပေါ့။ ဒါကိုပဲ သူ့မှာ စိတ်မရှည်ပုံနဲ့ ဘယ်လောက်ခက်လဲ။ ဒါတွေ ပြောမိပြန်တာရော သူ့ကို 
ချစ်လို့တဲ့လား။ ဟွန်း… ဝေးသေး။ 

□ 

 နောက်တစ်ခု…။ 
 ကျွန်မတစ်သက်မှာ ယောက်ျား မယူခဲ့ရင် ကောင်းမှာဆိုတဲ့ အတွေးတွေ ရင်ထဲ 
ရောက်လာစေတဲ့ အချိန်ကတော့ ကျွန်မတို့ သူငယ်ချင်းတွေ စုပြီး ပြန်လည် ဆုံတွေ့ကြမယ်ဆိုတဲ့ 
အချိန်ပေါ့။ ကျောင်းတုန်းကတည်းက ကွဲသွားခဲ့ကြတဲ့ ငယ်သူငယ်ချင်းတွေ အားလုံး 
ကြိုတင်ချိန်းဆိုထားတဲ့ အဲဒီရက်မှာ နိုင်ငံခြားရောက်နေတဲ့ သူငယ်ချင်းကလည်း သူလည်း 
ပြန်လာမယ်၊ အားလုံး  စုပြီး ပုဂံကို သွားလည်ကြမယ်လို့ လှမ်းအဆိုပြုတယ်။ 
 
 ကျွန်မတို့က အဲဒီလိုပဲ။ သူငယ်ချင်းတစ်သိုက်ဟာ စာမေးပွဲအပြီးတို့၊ မွေးနေ့တို့၊ 
အောင်စာရင်းထွက်တဲ့ နေ့တို့ စသဖြင့် မှတ်မှတ်ရရနေ့တွေမှာ ဆုံပြီး အလည်အပတ် ခရီးတွေ 
ထွက်လေ့ရှိတယ်။ ကျွန်မက ငယ်စဉ်ကတည်းက ကျန်းမာရေး ချူချာတယ်။ ဒါကြောင့် ဘယ်မှ 
ခရီးဝေးဝေး မသွားခဲ့ရဘူး။ ပြီးတော့ ကျွန်မတို့ မိသားစုက သူများတွေလို အပန်းဖြေခရီးတွေ 
ထွက်လေ့မရှိတော့ ဘယ်မှ သိပ်ရောက်ဖူးတယ် မရှိဘူး။ ဒါကြောင့် အခု ကျွန်မ 
အသက်ကြီးလာချိန်မှာ နည်းနည်း နေကောင်းလာတဲ့အခါ သူငယ်ချင်းတွေနဲ့လည်း 
အဖော်ကောင်းချိန်မှာ မေမေတို့ကလည်း ကျွန်မကို လည်ပတ်တာ ခွင့်ပြုလေ့ရှိတယ်။ ပြီးတော့ 
သူငယ်ချင်းတွေရဲ့ အမေ၊ အစ်မတွေလည်း အားရင် အားသလို လိုက်လေ့ရှိတယ်။ ဘယ်သူမှ 
မပါလည်း ကျွန်မတို့ သူငယ်ချင်းတစ်သိုက်က ဘယ်သူ့မှ မမှုပေါင်။ သူငယ်ချင်းအားလုံး  စုမိရင် 
ကျွန်မတို့တစ်သိုက်က ဝက်ဝက်ကွဲ သောင်းကျန်းတော့တာပဲ။ ဒါပေမဲ့ ပရမ်းပတာ 
သိပ်ဟော့ရမ်းတာတော့ မဟုတ်ဘူးပေါ့။ အသက်တွေလည်း ငယ်တော့တာမှ မဟုတ်တာ။ 
 
 မှတ်မှတ်ရရ နောက်ဆုံးနှစ် အပိုင်း (က)အပြီး ကျောင်းပိတ်ရက်မှာ သူငယ်ချင်း ‘အေး’ရဲ့ 
ဇာတိမြို့ မကွေးမြသလွန် ဘုရားပွဲနဲ့ တိုက်နေတော့ ကျွန်မတို့တစ်တွေ မကွေးကို 
လိုက်သွားခဲ့ကြတယ်။ အမြန် ဟီးနိုးကားကြီးတွေနဲ့ သွားကြတာပေါ့။ ကားက ညနေဘက် ထွက်ပြီး 
တစ်ညလုံး မောင်းတာလေ။ ကျွန်မတို့ သူငယ်ချင်းက ၇ ယောက် ဆိုတော့ နှစ်ယောက်တွဲ သုံးခုံ 
ထိုင်ပြီး ခပ်ရဲရဲ သူငယ်ချင်းတစ်ယောက်က ရှေ့ဆုံးခုံမှာ တစ်ယောက်တည်း ထိုင်တယ်။ သူက ဂျူဒို 
ကရာတေးသမား ဆိုတော့ စိတ်ချရတယ်။ ဒီလိုနဲ့ တစ်ညလုံး မောင်းတဲ့ ကားပေါ်မှာ 
ကျွန်မတို့အားလုံး ငိုက်ပြီး လိုက်လာကြတယ်။ မနက် အရုဏ်အလင်း နံနက်စာ ဆိုင်တစ်ဆိုင်ရှေ့ 
ဆင်းစားကြတော့ ရှေ့က သူငယ်ချင်း ကရာတေးသမားက လေသံတိုးတိုးနဲ့ “ငါတော့ ညက 
ခြေတော်တင်ခံလိုက်ရလို့ တွယ်ထည့်လိုက်ရသေးတယ်” လို့ ပြောပါလေရော။ ကျွန်မတို့မှာ 
အားလုံး ‘ဟင်’ခနဲ ထိတ်သွားပြီး “ဟဲ့… ဘာမှလည်း မကြားလိုက်ရပါလား၊ ငါတို့ကို ဘာလို့ 
လှမ်းမပြောလဲ၊ နင် ဘာဖြစ်သွားသေးလဲ၊ ဘယ်မလဲ အဲဒီအကောင်” စသည်ဖြင့် 
တစ်ယောက်တစ်ပေါက် ကြွက်ကြွက်ညံသွားပါတယ်။ ဒီတော့မှ တစ်ယောက်တလဲ မောင်းဖို့ 
အပိုလိုက်လာတဲ့ ဒရိုင်ဘာတစ်ယောက်က ရှေ့ဆုံးခုံမှာ ဆန့်ဆန့်ကြီး အိပ်ပျော်သွားတော့ 
ကပ်ရက်ခုံမှာ တစ်ယောက်တည်း ထိုင်နေတဲ့ သူငယ်ချင်းရဲ့ ပေါင်ပေါ် သူ့ခြေထောက်ကြီး 
ရောက်လာတာမို့ ခြေတော်တင်ခံရတယ်လို့ နောက်ပြောကြောင်း၊ တင်လာတဲ့ 
သူ့ခြေထောက်ကြိးကို ပြန်တွန်းချလည်း ပြန်ရောက်လာတာနဲ့မို့ အသင့်ဆောင်ထားတဲ့ ချိတ်နဲ့ 
ဖနောင့်ကို အားကုန် ထိုးထည့်လိုက်မှပဲ ပြူးပြဲထလာပြီး တစ်ဖက် ရွှေ့သွားတဲ့အကြောင်း ပြောပြီး 
ကျွန်မတို့ သူငယ်ချင်းတွေ ဟားကြတော့တယ်။ ကားပေါ်တက်တော့ ခြေတစ်ဖက် ထော့နင်း 

ထော့နင်း ဖြစ်နေတဲ့ ငနဲသားကို ကြည့်ပြီး ကျွန်မတို့ သူငယ်ချင်းဟာ ကရာတေးတင်မကဘဲ 
‘ချိတ်သိုင်း’လည်း ပြောင်မြောက်ပါပေ့လို့ ဝိုင်းသြဘာပေးကြရတယ်။ 
 
 အဲဒီလို  အုပ်စုလိုက် ပျော်ပျော်ပါးပါး သွားခဲ့ကြတဲ့ ရောဂါက ကျောင်းလည်းပြီးရော 
တစ်ယောက် တစ်ကွဲ သူငယ်ချင်းတွေ ကွဲကုန်တော့ အတော်ငြိမ်သွားခဲ့ရတယ်။ အားလုံးထမှဲာ 
ကျွန်မက အရင်ဆုံး ယောက်ျား ရတာလေ။ သူငယ်ချင်းတွေကတော့ အားလုံးထမှဲာ 
နေမကောင်းဘူး၊ မကောင်းဘူးနဲ့ ငါတို့ကတော့ စိုးရိမ်လိုက်ရတာ။ သူကတော့ ကုတ်ကမြင်းလို့ 
ဝိုင်းဆြဲကတာပေါ့။ ပြောမယ့်သာ ပြောတာ။ သူက ကျွန်မ သူငယ်ချင်းတွေနဲ့ မဟာခံတပ် 
တံတိုင်းကြီးကိုလည်း အပိုင်ဖြတ်ကျော်ပြီး သူတို့ကိုပါ စည်းရုံးနိုင်ခဲ့တာလေ။ အဲဒီတုန်းကတော့ 
သူငယ်ချင်းတွေကြားထဲမှာ ပထမဆုံး ယောက်ျားယူမိလေခြင်းလို့ နောင်တတွေ မရပေါင်။ 
ချစ်တဲ့သူနဲ့ အတူလက်တွဲဖို့ အားအင်တွေ အပြည့်ပေါ့။ ကဲခဲ့တာလေ။ ဒီလိုနဲ့ ကျောင်းပြီးလို့ 
ကွဲခဲ့တာ ကြာပြီးမှ သူငယ်ချင်းတွေ ပြန်ဆုံကြတဲ့အခါ အရင်က ရောဂါတွေ ပြန်ထကြပြီး 
ခရီးထွက်ကြမယ်ပေါ့။ 
 
 အစကတော့ ရန်ကုန်မှာ စုမိကြတဲ့ သူငယ်ချင်းတွေပဲ တိုင်ပင်ပြီး ခွင့်တွေ ယူကြတယ်။ 
ကျွန်မတစ်ယောက်သာ ကျန်မားရေးကြောင့် အလုပ်မဝင်ဘဲ ကိုယ်ပိုင်ဆေးခန်းပဲ ထိုင်တာ။ 
ကျန်သူငယ်ချင်းတွေအားလုံးက အလုပ်ခွင် အသီးသီးမှာလေ။ နောက်တော့ အမေရိကားမှာ 
ရောက်နေတဲ့ ကရာတေးသမား သူငယ်ချင်းလည်း ကြားသွားရော သူပါလိုက်မယ်ဆိုပြီး 
အစီအစဉ်တွေ လှမ်းဆွဲတော့တာပဲ။ မီနီဘတ်စ်လေး ငှားပြီး ပုဂံ၊ ပုပ္ပါးတစ်ခွင် ပြဲပဲစင် 
လျှောက်လည်ကြမယ်ပေါ့။ သူ ဟိုက လှမ်းစီစဉ်သမျှကို ဒီက သူ့အိမ်က 
အကုန်လုပ်ပေးထားရတာလေ။ ကျွန်မတို့တစ်တွေ ဖုန်းကိုယ်စီနဲ့ တိုင်ပင်ကြ၊ စီစဉ်ကြနဲ့ 
ရှုပ်ယှက်ခတ်နေတုန်းမှာ ကျွန်မယောက်ျား လင်တော်မောင်က ငြိမ်နေတာပဲ။ ကျွန်မကလည်း 
ကျွန်မတို့ အုပ်စု အရင်ကတည်းက သွားလာနေကျ။ အိမ်ကလည်း ခွင့်ပြုနေကျဆိုတော့ ထူးကြဲပီး 
သူ့ကို ခွင့်မတောင်းမိပေါင်။ မေမေကတော့ မေးသား။ ညည်းယောက်ျားက ခွင့်ပြုရဲ့လားတဲ့။ 
သူငယ်ချင်းတွေနဲ့ သွားတာပဲ၊ ဘာလို့ ခွင့်မပြုရမှာလလဲို့တောင် ကျွန်မက ပြန်ပြောမိသေး။ 
ကိုယ့်ဘက်က အပိုင်ပေါ့လေ။ 
 
 ဒီလိုနဲ့ နိုင်ငံခြားက သူငယ်ချင်း ရောက်လာတော့ နေ့တွေ ဘာတွေ အတည်လည်း 
ပြြုပီးရော “မလိုက်ပါနဲ့ မိန်းမရယ်” တဲ့။ ကျွန်မကလည်း ငယ်ငယ်ကတည်းက ကိုယ် လုပ်ချင်တာ 
ကိုယ် လုပ်လာတဲ့ မိန်းမပဲ။ ဘာဖြစ်လဲ၊ လိုက်မှာပဲပေါ့။ “မလိုက်ပါနဲ့ကွာ၊ ကိုယ်လည်း မပါဘူး၊ 
လမ်းမှာ တစ်ခုခုဖြစ်ရင် ဘယ်လိုလုပ်မလဲ၊ နောက် ကိုယ်အားတော့ ကိုယ် နေရာအနှံ့ 
လိုက်ပို့ပေးမှာပေါ့” လို့ အပျော့ဆွဲပါလေရော။ ကျွန်မကလည်း မရဘူး၊ လိုက်မယ်ဆိုပြီး သူ့ကို 
ရန်လုပ်ပေါ့။ အဲဒီမှာ မနက်ဖြန် ထွက်တော့မယ်ဆို ဒီနေ့လို နေ့ခင်းမှာ ကရာတေးသူငယ်ချင်းက 
ဖုန်းလှမ်းဆက်ပါလေရော။ ကျွန်မက ဘာမှ မပြောရသေးခင် “တော်ပြီဟာ၊ နောက်ဆို နင်တို့နဲ့ 
အလည်ထွက်ဖို့ မခေါ်တော့ဘူး၊ အစကတော့ ကောင်းပြီး ကောင်းရက်နဲ့၊ ခုမှအနားကပ်ပြီး ညိုမီက 
ခွင့်မရလို့၊ နင်က နေမကောင်းလို့နဲ့၊ ငါက ကားစင်းလုံး ငှားထားရတာ အလကားပဲ” လို့ 
ပြောပါလေရော။ ကျွန်မက “ဟဲ့… ငါက ဘာဖြစ်လို့လဲ၊ နေကောင်းပါတယ်” လို့ ပြောပေမယ့် 
“သွားပါ၊ နင့်ယောက်ျားက ငါတို့ကို မခေါ်စေချင်လို့ နင် သိပ်နေမကောင်းဘူးလို့ ပြောတာ ငါတို့ 

သိပါတယ်၊ နင်တို့ လင်မယားလည်း ငါတို့ကြောင့် ရန်ဖြစ်နေတယ်လို့ နင့်အမေ ပြောတယ်၊ 
နေပါတော့ဟာ၊ ငါတို့ချည်းပဲ သွားလိုက်ပါတော့မယ်” ဆိုပြီး သူငယ်ချင်းတွေက သူတို့ဟာ သူတို့ 
ထွက်သွားကြတယ်။ ဘယ်အချိန်ကများ ကျွန်မ နေမကောင်းဘူးလို့ သူ သွားပြောလိုက်ပါလိမ့်လို့ 
တွေးမိတယ်။ ဒါပေမဲ့ နောက်ဆုံးတော့ ကျွန်မ ကျန်ခဲ့ရတာပါပဲ။ 
 
 ကျွန်မကို အဲဒီညက သူ အကြီးအကျယ် ချော့တာပေါ့။ သူငယ်ချင်းတွေရဲ့ အငြိုအငြင်ကို 
ခံပြီးမှရလာတဲ့ ယောက်ျားရဲ့ အယုအယက ကျွန်မအတွက်တော့ မုန်းစရာကြီးပါ။ အဲဒီလို  သူ့ကို 
မကျေနပ်တာတွေ ပြောမိပြန်တာရော သူ့ကို ချစ်တာတဲ့လား။ 

□ 
 
 ပြီးတော့ မိတ်ဆွေတစ်ယောက်က ဂျာနယ်လေးတစ်စောင်ကို လုပ်ပေးပါလို့ အကူအညီ 
တောင်းတော့ ကျွန်မလည်း စိတ်ဝင်စားတာနဲ့ လုပ်ပေးမိတယ်။ အဲဒီမှာ ကျွန်မ ရေးထားတာတွေကို 
Layout လုပ်တော့ ရုံးမှာ ကျွန်မ သွားထိုင်ပြီး လုပ်ပေးနေတုန်း သူ ရောက်လာပါလေရော။ 
ဖြစ်ချင်တော့ အဲဒီအချိန်မှာ တစ်ရုံးလုံး ကွန်ပျူတာသမား အမျိုးသားတွေပဲ ရှိနေတော့ 
ယောက်ျားတွေကြားမှာ ဘာတွေ လုပ်နေတာတုံးတဲ့။ တစ်လမ်းလုံးလည်း လူကို ရစရာ မရှိဘူး၊ 
ပြောလိုက် ဆိုလိုက်တာလေ။ ပြီးတော့ ကျွန်မ လုပ်ပေးတဲ့ဂျာနယ်က တာဝန်ရှိသူနဲ့ 
စကားပြောရတာကိုလည်း စွပ်စွဲတယ်။ အဲဒီလူက ကျွန်မအဖေ အရွယ်လောက် ရှိတဲ့ 
အဘိုးကြိးပါလို့ ပြောမိတော့ “ယောက်ျားတွေအကြောင်း ခင်ဗျားက ဘယ်လောက်သိလို့လဲ” တဲ့။ 
“ကဲ… ယောက်ျားနဲ့ မိန်းမ တွေ့တာနဲ့ ဒီကိစ္စ စဉ်းစားနေကြတာ မဟုတ်ဘူး၊ ကိုယ်နဲ့နှိုင်းပြီး မရိုင်းနဲ့” 
လို့ ကျွန်မက ပြန်အော်မိပြီး ရန်ဖြစ်ကြပြန်ရော။ ကိုယ် လုပ်ချင်တာ မလုပ်ရ၊ ကိုယ် ဝါသနာပါတာ 
မလုပ်ရလို့ စိတ်ညစ်တာတွေ ပြောမိပြန်တော့လည်း အားလုံးက သူ့ဘက်ကချည်းပဲ။ 
အမေတို့အစ… 
 “သမီးရယ်… ကိုယ့်ယောက်ျား မကြိုက်တာ မလုပ်ပါနဲ့၊ ကိုယ်က အိမ်ထောင်ရှင်ပ၊ဲ 
သွားတာ လာတာတွေ လျှော့၊ သူက စိုးရိမ်လို့ ပြောတာပဲ” တဲ့။ အမယ်လေး… ကျွန်မသူငယ်ချင်း 
ဆရာဝန် စာရေးဆရာမတွေ ရှိပါ့။ တစ်ယောက်က ဆိုရင် ဂီတပါ ဝါသနာပါတော့ 
စန္ဒယားအတီးဆရာနဲ့တောင် အတီးသင်နေသေး။ သူ့ယောက်ျားများ ဘာတစ်ခုမှ မပြောပေါင်။ 
ဆရာမမိချမ်းဝေရဲ့ ယောက်ျားကို အင်တာဗျူးထားတဲ့အထမှဲာ “မိန်းမအားလုံး လုပ်နိုင်တဲ့ 
ထမင်းချက် ဟင်းချက် ကိစ္စပဲ မီးဖိုချောင်ထမှဲာ အချိန်ကုန်နေတာထက်၊ မိန်းမအားလုံး မလုပ်နိုင်တဲ့ 
စာပေ ရေးသားတဲ့ အလုပ်ကို သူ့ကို ပိုလုပ်စေချင်တယ်” လို့ သူ့ယောက်ျားက ပြောထားတယ်။ 
သူကတော့ တတ်နိုင်သမျှ မိန်းမကို အိမ်ထဲသော့ခတ် သိမ်းထားချင်တာ။ ဒါတွေ 
သူငယ်ချင်းတွေကို စိတ်ညစ်တဲ့အကြောင်း ပြောမိတော့ “နင့်ကို ချစ်လွန်းလို့ပါဟယ်၊ နင့်ကို 
ဂရုမစိုက်ဘဲ စိတ်ကုန်နေရင် ဒါတွေ ဘယ်ပြောနေမှာလဲ” လို့ တညီတညွတ်တည်း ဝိုင်းပြောကြပြီး 
နောက်တစ်ခါ ယောက်ျားအကြောင်း ပြောရင် ငွေ ၅၀၀ ပေးကြေးလို့ စကြပြန်ရော။ 
သူတို့ပြောတာက ကျွန်မကို ချစ်လွန်းလို့ သဝန်တိုတာပေါ့လေ။ ဒါလား ကျွန်မကို ချစ်တာ။ 
သက်သက်မဲ့ ချုပ်ချယ်နေတာ။ တကယ်ချစ်ရင် ကျွန်မ စိတ်ချမ်းသာအောင် ထားရမှာပေါ့။ 
ကျွန်မကတော့ ဒီလောက် ချုပ်ချယ်တာကို သာယာမနေနိုင်ပေါင်။ ဒါများ သူ့ကို ချစ်လို့ 
သူ့အကြောင်းချည်း ပြောနေသတဲ့။ ဝေးသေး။ 
 



mmcybermedia. com 
 

ttyyppiinngg  --  tthhaanntthhaannnnaaiinngg  &&  ငွေဇင်ယော်ငွေဇင်ယော်  ,,  ppddff  --  lluucckkyy8822 
805 

 အခုတလော သူ့ ထမင်းချို င်းထမှဲာ ထည့်ပေးလိုက်တာက ငါး ဆိုရင် ကြက် အရိုးတုံး 
ပြန်ပါလာတတ်တယ်။ ထည့်ပေးလိုက်တာက ဘဲဥဟင်းဆိုရင် ငါးအရိုး ပြန်ပါလာတတ်တယ်။ 
ဘယ်သူတွေနဲ့ ဟင်းတွေ ဖလှယ်စားနေတာလလဲို့ မေးတော့ သူငယ်ချင်းတွေပါပဲတဲ့။ ညနေ 
ဆေးရုံက အပြန်လည်း သိပ်နောက်ကျတာပဲ။ ကျွန်မတို့က ဆေးခန်း မသွားခင် ညနေတိုင်း 
လက်ဖက်ရည်ဆိုင် ထိုင်တတ်ကြတယ်။ ခုတော့ သူ အပြန်နောက်ကျတော့ 
လက်ဖက်ရည်ဆိုင်တောင် မထိုင်ရတာ ကြာပြီ။ 
 
 သူ့မေးတော့လည်း ဝါ့ဒ်ထဲမှာ အလုပ်တွေ များလို့တဲ့။ သူ့အပြောပဲလေ။ သိနိုင်တာမှ 
မဟုတ်ဘဲ။ စနေ၊ တနင်္ဂနွေလည်း ဆေးရုံမှာ အလုပ်ရှိလို့တဲ့။ တစ်ပတ်လုံး နံနက်ထမင်းကို 
နှစ်ယောက်အတူ မစားရသမျှ စနေ၊ တနင်္ဂနွေပဲ လက်ဆုံစားခွင့်ရတာ။ ခုတော့ အဲဒီနှစ်ရက်တောင် 
အတူတူ ထမင်းစားခွင့် မရသလို ဖြစ်လာတယ်။ သူ့အပြောတော့ သူငယ်ချင်းတွေနဲ့ 
စာဖတ်နေလို့ပါတဲ့။ 
 
 အေးပေါ့လေ။ ကျွန်မကလည်း ယောက်ျားတစ်ယောက် နောက်ကို မယုံသင်္ကာစိတ်နဲ့ 
တကောက်ကောက် လိုက်နေဖို့ ဝါသနာပါတဲ့ မိန်းမမှ မဟုတ်ဘဲ။ ကိုယ့်အနား မနေချင်တဲ့ 
ယောက်ျားများ ပုဆိုးစ လိုက်ဆွဲနေစရာ မလိုပါဘူး။ မနေချင် သွားပေါ့။ မတားပါဘူး။ လူဆိုတာ 
မာနနဲ့ပါ ဆိုတဲ့ သီချင်းလိုပေါ့နော်။ 
 
 ဒါပေမဲ့… ကျွန်မ မခံချင်တာက သူများ ကျွန်မကို လှိမ့်နေတာလား။ ညာဖြီးပြီး 
မဟုတ်တာတွေ ဘာများ လုပ်နေလဲလို့ သိချင်တာ။ ကျွန်မကိုတော့ အိမ်ထထဲည့် 
သော့ခတ်ထားချင်ပြီး သူကတော့ ဘာတွေ ဖောက်ပြန်နေပါလိမ့်ဆိုတာ သိချင်တာ။ သူ့ကိုလည်း 
ကျွန်မ ပြန်နိုင်ကွက် ရချင်တာပေါ့။ အဲဒီစိတ်ကူးနဲ့ တစ်နေ့တော့ ထမင်းစားချိန် နေ့လယ်ခင်း 
တစ်ခုမှာ ဆေးရုံကို ကျွန်မ လိုက်သွားဖြစ်တယ်။ သူတို့ ဒီနေ့ ခွဲစိတ်တဲ့နေ့ မဟုတ်ဘူးဆိုတော့ 
ထမင်းတော့ အေးအေးဆေးဆေး စားနေကြမှာပဲပေါ့။ 
 
 ကျွန်မ ဝါ့ဒ်ထဲ ဝင်မိချိန်မှာ တစ်ဝါ့ဒ်လုံး  တိတ်ဆိတ်လို့။ သူ့အခန်း တံခါးကြီးကလည်း 
ပိတ်ထားတယ်။ သူ့ဟန်းဖုန်း လှမ်းဆက်ရင် ရပေမဲ့ ကျွန်မလာတာ သူ မသိစေချင်တာမို့ 
အခန်းစောင့် သန့်ရှင်းရေးသမားလေးကို မေးကြည့်တော့ ဆရာ ထမင်းစား ဆင်းသွားသတဲ့။ 
ဘယ်သွားတတ်သလဲ ဆိုတော့ ကောက်က ဘလတ်ဘန့် (သွေးလှူဘဏ်) နားက ဆိုင်မှာတဲ့။ 
နေနှင့်ဦးပေါ့လို့ စိတ်ထဲမှာ ကြုံးဝါးပြီး ကျွန်မလည်း လိုက်ဆင်းလာခဲ့တယ်။ ဆိုင်နား ရောက်တော့ 
တိတ်ဆိတ်နေတဲ့ကြားမှာ သူ့ကို လှမ်းမမြင်ခင်ကတည်းက သူ့အသံ ဟောင်ဖွာဟောင်ဖွာကို 
ကြားနေရတယ်လေ။ သူ့အသံနဲ့အတူ တဝါးဝါးတဟားဟား အသံတွေလည်း ဆူညံနေတာပဲလေ။ 
ဒါဆိုရင်တော့ ပထမ စိတ်အေးသွားရတာက ကောင်မလေး တစ်ယောက်ယောက်နဲ့သာဆို ဘယ် 
ဒီလို ထိုင်ဟားနေမလဲ။ တိုးတိုးသက်သာ ညုကလီးယားနေမှာပေါ့။ ဆိုင်းနားမှာ အထမဲဝင်သေးဘဲ 
ကျွန်မ ကိုယ်ရှိန်သတ်လိုက်တယ်။ ပြီးမှ ဆိုင်ထဝဲင်တဲ့ ခြံစည်းရိုးလေးနားမှာ ရပ်ပြီး 
အထလှဲမ်းကြည့်လိုက်တယ်။ ခုနေ ကိုယ့်သူငယ်ချင်းတွေများ တွေ့ရင် အမယ်လေး… ကိုယ် 
မချစ်ဘူးဆိုတဲ့ ယောက်ျားနောက်မှာ ဘာလို့ လိုက်ချောင်းနေပါလိမ့်လို့ သရော်ကြမှာပလဲို့ 

စိတ်ထကဲလည်း ကိုယ့်ကိုယ်ကိုယ် မလုံချင်ပြန်ဘူး။ အိုလေ… ဒါ သူ့ကို ချစ်လွန်းလို့မှ မဟုတ်ဘဲ။ 
ကိုယ်အညာခံနေရမှာ စိုးလို့လေ။ 
 
 ပြောသာ ပြောရတယ်။ သူ့နောက် လိုက်လာပြီး မတော်တာ တွေ့မှာ 
စိုးရိမ်နေရတုန်းကတော့ ရင်တလှပ်လှပ်နဲ့။ ကိုယ် အညာခံရမှာ စိုးရုံနဲ့တော့ ဒီလောက် 
ပူပင်နေပါ့မလား။ ပြီးတော့ သူ့သူငယ်ချင်းတွေနဲ့ ဟားတိုက်နေသံကြားတော့ ဟင်းခနဲ 
သက်ပြင်းတွေ ချြပီး ရင်ထဲ ပေါ့သွားလိုက်တာ။ ဒါ ယောက်ျားကိုမချစ်ဘူး၊ သဝန်မတိုတတ်ဘူးလို့ 
ကြွေးကြော်နေတဲ့ မိန်းမတစ်ယောက်ရဲ့ ခံစားချက်လား။ 
 
 ကျွန်မ ကိုယ့်ကိုယ်ကိုယ် လိပ်ပြာမလုံ ဖြစ်နေရပြန်ပြီလေ။ အို… လင်မယားပ။ဲ 
ဘယ်လောက်ပဲ မချစ်ဘူး ပြောနေ ပြောနေ၊ သံယောဇဉ် ဆိုတာကတော့ ရှိမှာပေါ့လေ။ 
ကိုယ့်ကိုယ်ကိုယ် ရှက်စနိုးနဲ့ ဖြေတွေးတွေးပြီး ဆိုင်ထဲ လှမ်းကြည့်လိုက်တော့ သူက ကျွန်မရှိရာ 
ဆိုင်အဝင်ဘက်ကို ကျောပေးပြီး ထိုင်နေလေရဲ့။ သူနဲ့ မျက်နှာချင်းဆိုင်ထိုင်ပြီး ကျွန်မဘက် 
မျက်နှာလှည့်နေသူတွေကလည်း အကုန် ယောက်ျားလေးတွေ။ ပြီးတော့ တစ်ယောက်မှ ကျွန်မနဲ့ 
မသိသူတွေ။ ဒါလည်း ခပ်ကောင်းကောင်း။ ဒါမှ ကျွန်မ သူ့နောက်က စားပွမှဲာ 
အသာလေးဝင်ထိုင်ရင် ဘယ်သူမှ သူ့ကို လက်တို့ ပြောနိုင်မှာ မဟုတ်ဘူး။ အဲဒီဆုံးဖြတ်ချက်နဲ့ 
အတူ ကျွန်မ သူ့နောက်က စားပွဲပုလေးမှာ အသာဝင်ထိုင်လိုက်တယ်။ စားပွဲထိုး ချာတိတ်လေး 
လာမေးတော့တောင် ကိုလာတစ်လုံးလို့ လေသံတိုးလေးနဲ့ အပြတ် မှာပြီး သူတို့စကားသံတွေ 
နားစွင့်လိုက်တယ်။ သူ့အသံကြီးက အတိုင်းသားပဲလေ။ 
 “ဟေ့ကောင်တွေ… မင်းကြက်ရိုးကြီး ဘယ်နှယ် ငါ့ထဲ လာထည့်နေရတာလဲ၊ ခုတလော 
အိမ်က မိန်းမက ဘယ်သူနဲ့ ထမင်းစားလဲ၊ ဘာညာနဲ့ စစ်ဆေးရေး ဝင်နေပြီကွ”  
 “အေးလေ… မင်းပဲ ဟိုတလောက ငါ့ဟင်းကျန်တွေ ပါသွားလို့ မိန်းမက မေးမြန်းနေတယ်၊ 
ဒီလိုတော့လည်း မိန်းမက ငါ့ကို ဂရုစိုက်ဖော်ရသားပဲဆို” 
 “တော်ပြီလေကွာ၊ ခုဟာက ငါ့ဟာငါ အလုပ်များလို့ စနေ တနင်္ဂနွေ ဆေးရုံလာတာတောင် 
မယုံသင်္ကာဖြစ်နေလို့ မနည်း ရှင်းနေရတယ်ကွ၊ တော်ကြာ ကွိုင်တက်နေပါဦးမယ်ကွာ” 
 တဟားဟားနဲ့ အော်ရယ်နေကြတဲ့ သူတို့အသံတွေ မစဲခင်ဘဲ စားပွဲထိုးလေးကို 
ပိုက်ဆံလှမ်းပေးပြီး ကျွန်မ အသာလစ်ထွက်ခဲ့တယ်။ 
 
 ညနေကျရင် သူ့ထမင်းချို င့်ထကဲ ကြက်ရိုးကြီးကို မသိချင်ယောင်ဆောင်ပြီး ဒီနေ့ 
ဘယ်သူနဲ့ စားပြန်ပြီလဲလို့ ရင်ဘတ်ကြီးကို ထုပြီး မေးပစ်လိုက်ဦးမယ်။ ဟွန်း… 
သိပ်မုန်းဖို့ကောင်းတဲ့ ကျွန်မချစ်လင် ကိုတာတေကြီးလေ…။ 
အမရာ(ဆေး-၁) 
ကလျာမဂ္ဂဇင်း၊ 
၂၀၀၅၊ သြဂုတ်လ။ 
 

ပြီးပါပြီ။ပြီးပါပြီ။ပြီးပါပြီ။ပြီးပါပြီ။ 


